ಆಶಯ ಭಾಷಣ : ಪರಿಸರ ಮತ್ತು ಜನಪದ ಸಂಸ್ಕೃತಿ
ಪ್ರಸ್ತಾವನೆ
ನಾವಿಂದು ಇಪ್ಪತ್ತನೆಯ ಶತಮಾನವನ್ನು ದಾಟಿ ಇಪ್ಪತ್ತೊಂದನೆಯ ಶತಮಾನವನ್ನು ಪ್ರವೇಶಿಸುತ್ತಿರುವ ಈ ಪರ್ವಕಾಲದಲ್ಲಿ ‘ಪರಿಸರ ಮತ್ತು ಜನಪದ ಸಂಸ್ಕೃತಿ’ಯನ್ನು ಸಮ್ಮೇಳನದ ವಿಷಯವನ್ನಾಗಿ ಆಯ್ಕೆ ಮಾಡಿದುದು ಅತ್ಯಂತ ಅರ್ಥಪೂರ್ಣ ಹಾಗೂ ಸಕಾಲಿಕ. ಇಂದು, ಭಾರತೀಯರು, ಕೃಷಿ ಸಂಸ್ಕೃತಿಯಿಂದ ಕೈಗಾರಿಕ ಸಂಸ್ಕೃತಿಯತ್ತ, ಕಣ್ಣು ಮುಚ್ಚಿ, ದಾಪುಗಾಲು ಇಡುತ್ತಿದ್ದಾರೆ. ಈ ಸಂದಿಗ್ಧ ಕಾಲದಲ್ಲಿ, ಇತರರಂತೆ, ಕನ್ನಡಿಗರೂ ತಮ್ಮ ಸಂಸ್ಕೃತಿಯ ಮತ್ತು ಸಾಹಿತ್ಯದ ಮೂಲ ಸೆಳೆಯನ್ನು ಮರೆಯುತ್ತಿರುವುದರಿಂದ ಜನಸಾಮಾನ್ಯರ ಹಾಗೂ ಪಂಡಿತ ಜನರ ಪ್ರಜ್ಞೆಯಲ್ಲಿ ಅನೇಕ ದ್ವಂದ್ವಗಳು ಹುಟ್ಟಿಕೊಂಡಿವೆ. ಈ ಅನಾಹುತಕ್ಕೆ ಮೂಲ ಕಾರಣ, ವಿದ್ಯಾವಂತರೆನಿಸಿಕೊಂಡವರ ಅವಿದ್ಯೆ, ಅಜ್ಞಾನ ಮತ್ತು ಅದರಿಂದ ಸಹಜವಾಗಿ ಉದ್ಭವಿಸುವ ಅಹಮಿಕೆ.
ವಿದ್ಯಾವಂತರು ಹಾಗೂ ಶಿಷ್ಟರು ಎನಿಸಿಕೊಂಡವರ ದೃಷ್ಟಿಯಲ್ಲಿ, ಜನಪದರೆಂದರೆ ಕೇವಲ ಗ್ರಾಮೀಣರು, ಅನಾಗರೀಕರು ಹಾಗೂ ಅನಕ್ಷರಸ್ಥರು. ಈ ಕಾರಣಕ್ಕಾಗಿಯೇ ವಿದ್ಯಾವಂತರಿಗೆ ಹಾಗೂ ಶಿಷ್ಟರಿಗೆ ‘ಜಾನಪದ’ವೆಂದರೆ ಅಸ್ಪೃಶ್ಯತಾ ಭಾವ. ಜನಪದರ ಮತ್ತು ಜಾನಪದದ ಸೋಂಕು ತಗಲಿದರೆ ತಮ್ಮ ಸೋಗುತನ ಬಹಿರಂಗವಾದೀತೆಂಬ ಭೀತಿಯೂ ಇವರಲ್ಲಿ ಇದೆ. ಇಂತಹ ಶಿಷ್ಟ ಸಾಹಿತಿಗಳಲ್ಲಿ ಕೆಲವು ಜನರಾದರೂ ಅಪವಾದಗಳಾಗಿದ್ದರೆ ಎಂಬುದು ನಿಜ. ಉದಾಹರಣಾರ್ಥವಾಗಿ, ಜ್ಞಾನಪೀಠ ಪ್ರಶಸ್ತಿ ವಿಜೇತ ಸಾಹಿತಿ ಹಾಗೂ ಕೇಂದ್ರ ಸಾಹಿತ್ಯ ಅಕಾಡೆಮಿ ಅಧ್ಯಕ್ಷ ಡಾ. ಯು.ಆರ್.ಅನಂತಮೂರ್ತಿ ಇವರ ಮಾತುಗಳನ್ನು ಗಮನಿಸಿ.
ನಾವು ಅನಕ್ಷರಸ್ಥರು ಎಂದು ಕರೆಯುವ ಜನರ ಮೂಲಕವೇ ಭಾರತೀಯ ಸಂಸ್ಕೃತಿ, ಪರಂಪರೆ, ಭಾಷೆಗಳು ಉಳಿದು, ಬೆಳೆದು ಬಂದಿವೆ. ವಿದ್ಯಾವಂತರು ಎನ್ನಿಸಿಕೊಂಡ ಜನ, ಉನ್ನತ ಶಿಕ್ಷಣವನ್ನು ಪಡೆಯುತ್ತಾ ಹೋದಂತೆಲ್ಲಾ ಸಂಸ್ಕೃತಿ, ಪರಂಪರೆ ಭಾಷೆಗಳಿಂದ ದೂರಾಗುತ್ತಾರೆ. ಆಧುನಿಕರು ಎನ್ನಿಸಿಕೊಂಡು ಬಹುಜನ ಸಮಾಜ ವ್ಯವಸ್ಥೆಯಿಂದ ಪ್ರತ್ಯೇಕಗೊಂಡುಬಿಡುತ್ತಾರೆ.  (ಸಂಯುಕ್ತ ಕರ್ನಾಟಕ, ಹುಬ್ಬಳ್ಳಿ ೧೭-೦೨-೧೯೯೨)
ನಾಗರೀಕರ, ಅಕ್ಷರಸ್ಥರ, ವಿದ್ಯಾವಂತರ ಈ ಪ್ರತ್ಯೇಕತಾ ಮನೋಭಾವ (Divisive Mentality) ದಿಂದಾಗಿ ನಾವು ಜನಪದರನ್ನು ಮತ್ತು ಜಾನಪದವನ್ನು (ಪರಂಪರೆ, ಆಚರಣೆ, ನಂಬಿಕೆಗಳನ್ನು) ದೂರ ಸೈರಿಸ್, ಅವರನ್ನು ಅನುಮಾನ ಕಣ್ಣುಗಳಿಂದ ನೋಡತೊಡಗುತ್ತೇವೆ. ಈ ನಿಲುವುಗಳಿಗೆ ಅಂಟಿಕೊಂಡು ನಮಮ್ದೇ ಆದ ಪರಂಪರೆಯಿಂದ ದೂರವಾಗಿ ಬಿಡುತ್ತೇವೆ ಎಂದು ಅನಂತಮೂರ್ತಿಯವರು ನಮ್ಮನ್ನು ಈ ಮಾತುಗಳ ಮೂಲಕ ಎಚ್ಚರಿಸುತ್ತಾರೆ.
ಶಿಷ್ಟ ಸಾಹಿತ್ಯಕ್ಕೆ, ಜನಪದ ಸಾಹಿತ್ಯ, ಮೂಲಸೆಲೆಯೇ ಹೊರತು ತದ್ವಿರುದ್ಧವಲ್ಲ. ಅಷ್ಟೇ ಅಲ್ಲ “ಕೇವಲ ಸಾಹಿತ್ಯದಿಂದ ಸಂಸ್ಕೃತಿ ನಿರ್ಮಾಣವಾಗುವುದಿಲ್ಲ. ಅದಕ್ಕೆ ಇತರ ಶಿಸ್ತುಗಳ ಅಗತ್ಯವಿದೆ” ಎಂಬ ಸಚಿವ ಎಂ.ಪಿ.ಪ್ರಕಾಶ ಅವರ ಇತ್ತೀಚಿಗಿನ ಅಭಿಪ್ರಾಯವೂ (ಅದೇ, ೧೮-೦೨-೯೮) ಅನಂತಮೂರ್ತಿಯವರ ಜಿಜ್ಞಾಸೆಗೆ ಪೂರಕವಾಗಿಯೇ ಇದೆ. ಈ ಶಿಸ್ತುಗಳಲ್ಲಿ ಜಾನಪದಕ್ಕೆ ಅಗ್ರಗಣ್ಯ ಸ್ಥಾನ ಸಲ್ಲುತ್ತದೆ ಎಂಬುದು ಭಾಷಾ ವಿಜ್ಞಾನಿಯಾದ ನನಗಿಂತ ಹೆಚ್ಚು ನಿಮಗೆ, ಕನ್ನಡ ಸಾಹಿತ್ಯಗಳಿಗೆ ಗೊತ್ತು.
೧೯ನೆಯ ಶತಮಾನದ ಪೂರ್ವದಲ್ಲಿ ಪಾಶ್ಚಿಮಾತ್ಯ ರಾಷ್ಟ್ರಗಳಲ್ಲಿ ಹಾಗೂ ಭಾರತದಲ್ಲಿ, ಜನಪದ ಸಂಸ್ಕೃತಿ ಮತ್ತು ಜನಪದ ಸಾಹಿತ್ಯಗಳನ್ನು (Folk-literature) ಶಿಷ್ಟ ಸಾಹಿತಿಗಳು ಹಾಗೂ ಸಂಶೋಧಕರು ಉಪೇಕ್ಷಿಸಿದರು. ಆ ಕೆಟ್ಟ ಕಾಲದಲ್ಲಿ, ಕ್ರೈಸ್ತ ಮಿಷನರಿ ವರ್ಗಕ್ಕೆ ಸೇರಿದ ಹಾಗೂ ಇತರ, ಪಾಶ್ಚಾತ್ಯ ಪಂಡಿತರು ಹಾಗೂ ಭಾಷಾವಿಜ್ಞಾನಿಗಳು ಸಾಮಾನ್ಯರೊಟ್ಟಿಗೆ ಬೆರೆತು ಕಲೆತು ತಮ್ಮ ಅಧ್ಯಯನಗಳನ್ನು, ಕ್ಷೇತ್ರಕಾರ್ಯದ ಮೂಲಕ ಮಾಡುತ್ತಿದ್ದುದರಿಂದ, ಅವರ ಆಸಕ್ತಿ, ಜನಪದ ಸಂಸ್ಕೃತಿಯತ್ತವೂ ಹರಿಯಿತು. ತತ್ಪರಿಣಾಮವಾಗಿ, ಭಾಷಾವಿಜ್ಞಾನದ ಪ್ರಭಾವದಿಂದ, ಜಾನಪದ ಅಧ್ಯಯನ, ಜಾನಪದ ವಿಜ್ಞಾನ (Folkloistics) ವಾಗಿ ಬೆಳೆಯಿತು. ಭಾಷಾ ವಿಜ್ಞಾನದ ತೌಲನಿಕ, ರಾಚನಿಕ ಮತ್ತು ರೂಪಾಂತರ ಪದ್ಧತಿಗಳೇ ಜಾನಪದವಿಜ್ಞಾನದಲ್ಲಿಯೇ ಮಾದರಿಗಳಾಗಿ ಬಂದುವು. ಇದಕ್ಕಿಂತಲೂ ಹೆಚ್ಚಾಗಿ ಭಾಷಾವೈಜ್ಞಾನಿಕ ಪದ್ದತಿಗಳಿಂದಾಗಿ ಜಾನಪದಕ್ಕೆ ಇತರ ಶಿಸ್ತುಗಳಂತೆ, ಸಮಾನ ಅವಕಾಶ ವಿಶ್ವವಿದ್ಯಾಲಯಗಳ ಮಟ್ಟದಲ್ಲೂ ದೊರಕಿತು. ಹೀಗೆ ಭಾಷಾವಿಜ್ಞಾನದ ಸಂಸರ್ಗದಿಂದ ಜಾನಪದ ವೈಜ್ಞಾನಿಕವಾಗಿ ಬೆಳೆಯಲು ಸಾಧ್ಯವಾಯಿತೇ ಹೊರತು, ಅದು ಹಾಳಾಗಿ ಹೋಳಾಗಿ ಹೋಗಲಿಲ್ಲ. ಅಷ್ಟೇ ಅಲ್ಲದೆ, ಶಿಷ್ಟ ಸಾಹಿತ್ಯಕ್ಕೆ ಕಳೆದುಹೋದ ತನ್ನ ಜಾನಪದೀಯ ಮೂಲ ಸೆಲೆ, ಮರುದೊರಕಿ, ಸಾಹಿತ್ಯ ಅರ್ಥಪೂರ್ಣವಾಗಿ, ಸತ್ವಯುತವಾಗಿ ತನ್ನ ಮೂಲ ಸಂಸ್ಕೃತಿಯ ನೆಲೆಯಲ್ಲಿ ಬೇರೂರಿ ನಿಂತು, ಅನ್ಯ ಸಂಸ್ಕೃತಿ ಹಾಗೂ ಸಾಹಿತ್ಯಗಳ ಪ್ರಭಾವಗಳನ್ನು ಅರಗಿಸಿಕೊಂಡು, ಇನ್ನೂ ಪುಷ್ಟಿ ತುಷ್ಟಿಗಳನ್ನು ಪಡೆದು, ಬಲಿಷ್ಟವಾಗಿ ಬೆಳೆಯಲು ಸಾಧ್ಯವಾಯಿತು. ಈ ಅನ್ಯೋನ್ಯ ಸಂಬಂಧ ಕಡಿದುಹೋದಲ್ಲಿ  ಶಿಷ್ಟ ಸಾಹಿತ್ಯ ತನ್ನ ಮೂಲ ಸಾಂಸ್ಕೃತಿಕ ಸೆಲೆಯಿಂದ ದೂರ ಹೋಗಿ ಬಡವಾಗುತ್ತದೆ. ಒಟ್ಟಿನಲ್ಲಿ, ಶಿಷ್ಟ ಸಾಹಿತ್ಯಕ್ಕೆ ಮತ್ತು ಅದಕ್ಕಿಂತಲೂ ಹೆಚ್ಚಾಗಿ ಮೌಲ್ಯಾಧಾರಿತ ಸಾಂಸ್ಕೃತಿಕ ಬದುಕಿಗೆ, ಜನಪದ ಸಂಸ್ಕೃತಿಯ ಸಂಸ್ಕಾರ ಅತ್ಯಗತ್ಯ.
೧.೧ ಜನಪದ ಸಂಸ್ಕೃತಿ
ಪ್ರಸ್ತುತ  ಸಮ್ಮೇಳನದ ಶೀರ್ಷಿಕೆಯಲ್ಲಿ ‘ಜನಪದ ಸಂಸ್ಕ್ಟೃತಿ’ ಮತ್ತು ‘ಪರಿಸರ’ ಇವು ಎರಡು ಪ್ರಮುಖ ಪದಗಳು. ಅವುಗಳ ಅನ್ಯೋನ್ಯ ಸಂಬಂಧವೇ ಈ ಸಮ್ಮೇಳನದ ಪ್ರಧಾನ ಆಶಯ. ಇಂದು ‘ಸಂಸ್ಕೃತಿ’ ಎಂಬ ಪದ ಹಲವಾರು ಅಧ್ಯಯನ ಶಿಸ್ತುಗಳಲ್ಲಿ ಬಳಕೆಯಾಗುತ್ತದೆ. ಇದರಿಂದಾಗಿ ಅದು ಅರ್ಥವೈಶಾಲ್ಯವನ್ನು ಪಡೆದಿದೆ. ಮಾನವ ವಿಜ್ಞಾನ ಹಾಗೂ ಸಮಾಜ ವಿಜ್ಞಾನಗಳಲ್ಲಿ ಅದಕ್ಕೆ ಹಲವಾರು ವ್ಯಾಖ್ಯೆಗಳಿದ್ದರೂ ಜಾನಪದ ವಿಜ್ಞಾನದಲ್ಲಿ ಆಲನ್ ಡಂಡಿಸ್ (Alan Dundes) ಮೊದಲಾದವರ ಅಭಿಪ್ರಾಯದಂತೆ ‘ಜನಪದ ಜೀವನದ ಮೊತ್ತ’ವೇ ಜೀವನದ ಮೊತ್ತ’ ವೇ ಜನಪದ ಸಂಸ್ಕೃತಿ (Folk culture) ಎಂದು ಕ್ಯಾಪ್ಸೂಲ್ ರೂಪದ ವ್ಯಾಖ್ಯೆಯನ್ನು ನಾವು ಇಂದಿನ ಸಂದರ್ಭದಲ್ಲಿ ಕೊಡಬಹುದು.
ಯಾವುದಾದರೊಂದು ಸಮಾನ ಧರ್ಮವುಳ್ಳ ಜನಸಮುದಾಯವೇ ಜನಪದ (Folk-area) ಜನಪದದ ಸದಸ್ಯರೇ ಜನಪದರು (Folk) ಹೊರತು ಅವರು ಕೇವಲ ಗ್ರಾಮೀಣರು, ಅನಾಗರೀಕರು, ನಿರಕ್ಷರಸ್ಥರು ಎಂಬ ಕಲ್ಪನೆ ಜಾನಪದ ವೈಜ್ಞಾನಿಕ ದೃಷ್ಟಿಯಿಂದ ತೀರಾ ತಪ್ಪು. ಜನಪದರ ಸಾಮೂಹಿಕ ಬದುಕೇ ಜನಪದ ಜೀವನ (folk-life), ಜನಪದ ಜೀವನದ ಮೊತ್ತವೇ ಜನಪದ ಸಂಸ್ಕೃತಿ (Folk-Culture), ಜನಪದ ಜೀವನದ ಸಂಸ್ಕೃತಿಯ ಸಮಷ್ಟಿ ಅಭಿವ್ಯಕ್ತಿಯೇ ಜನಪದ ಕಲೆ (Folk-art), ಜಾನಪದದ ವೈಜ್ಞಾನಿಕ ಅಧ್ಯಯನವೇ ಜಾನಪದ ವಿಜ್ಞಾನ.
ಜನಪದ ಸಂಸ್ಕೃತಿಯಲ್ಲಿ ಜನಪದ ಸಮಷ್ಟಿ ಪ್ರಜ್ಞೆ ಮತ್ತು ಅದರ ಸಾಮೂಹಿಕ ಅಭಿವ್ಯಕ್ತಿ ಕೇಂದ್ರ ಬಿಂದುವಾದರೆ, ಅಭಿಜಾತ ಶಿಷ್ಠ ಸಂಸ್ಕೃತಿಯಲ್ಲಿ ವ್ಯಷ್ಟಿ ಪ್ರಜೆ ಮತ್ತು ವೈಯಕ್ತಿಕ ಅಭಿವ್ಯಕ್ತಿಗೆ ಪ್ರಾಧಾನ್ಯತೆ. ಒಟ್ಟಿನಲ್ಲಿ ಸಮಷ್ಟಿ ಭಾವವೇ ಜಾನಪದದ ನಿರ್ಣಾಯಕ ಗುಣ (Critirial feature).
ಜನಪದ ಸಂಸ್ಕೃತಿ, ಆಯಾಯ ಜನಪದಕ್ಕೆ ಸೀಮಿತವಾಗಿ ಹುಟ್ಟುತ್ತದೆ, ಬೆಳೆಯುತ್ತದೆ, ಮತ್ತು ರೂಪಾಂತರ ಹೊಂದುತ್ತದೆ. ಈ ಕಾರಣದಿಂದಲೇ ಜನಪದ ಸಂಸ್ಕೃತಿಯನ್ನು ಹಾಗೂ ಅದರ ಅಭಿವ್ಯಕ್ತಿಯಾಗಿರುವ ಜಾನಪದವನ್ನು ಖಾಸಗಿ ಕ್ರಿಯೆ (Esoteric function) ಎನ್ನುವುದು. ಈ ಖಾಸಗಿತನ, ಜಾನಪದದ ವೈಶಿಷ್ಟ್ಯ ಹಾಗೂ ಹಕ್ಕು. ಈ ಹಕ್ಕನ್ನು ಉಲ್ಲಂಘಿಸಿರುವುದು ಜಾನಪದದೊಡನೆ ಮಾಡುವ ಬಲಾತ್ಕಾರದ ಸಂಭೋಗ (Raping) ಎಂದು ನನ್ನ ವೈಯಕ್ತಿಕ, ಆದರೆ ಖಚಿತ ಅಭಿಪ್ರಾಯ.
ಜನಪದ ಸಂಸ್ಕೃತಿ ಹುಟ್ಟಬೇಕಾದರೆ, ಬೆಳೆಯಬೇಕಾದರೆ ಜನಪದ ಸಮಾಜವೊಂದಿರಬೇಕು. ಈ ಜನಪದ ಸಮಾಜಕ್ಕೆ, ಸಮುದಾಯಕ್ಕೆ ಅದರದ್ದೇ ಆದ ಸನ್ನಿವೇಶ, ಸಂದರ್ಭ ಅಥವಾ ನೆರೆಹೊರೆ (neighbourhood) ಇರಬೇಕು. ಇದನ್ನೇ ನಾವು ಪಾರಿಭಾಷಿಕವಾಗಿ ಪರಿಸರ (Environment) ಎನ್ನುತ್ತೇವೆ.
೨.೦ ಪರಿಸರ
ಪರಿಸರವನ್ನು ಕುರಿತು ಜಾಗೃತಿ (Conscientization) ಈ ಶತಮಾನದ ಉತ್ತರಾರ್ಧದಲ್ಲಿ ಜಗತ್ತಿನಾದ್ಯಂತ ಉಂಟಾಗಿದೆ. ಕೈಗಾರಿಕಾ ಸಂಸ್ಕೃತಿಯ ನೆಪದಲ್ಲಿ, ಕಾಡುಗಳನ್ನು ಕಡಿದು ಹಾಕಿ, ಪಶ್ಚಿಮ ಘಟ್ಟದ ಹಸಿರು ಸೆರಗನ್ನು ಎಳದು ಹಾಕಿ, ಭಾರತಮಾತೆಯನ್ನು ನಗ್ನಗೊಳಿಸುವುದನ್ನು ವಯೋವೃದ್ಧರಾದರೂ ತಾಳಲಾರದೆ ಕಡಲತೀರದ ಭಾರ್ಗವ ಡಾ. ಶಿವರಾಮ ಕಾರಂತರ ನೇತೃತ್ವದಲ್ಲಿ ಪರಿಸರ ಪರವಾಗಿ ಸಮರವೇ ನಡೆದದ್ದು ತರುಣರಾದ ನಿಮಗೆಲ್ಲ ತಿಳಿದ ವಿಷಯವೇ. ದಿಲ್ಲಿ ದೂದದರ್ಶನದಲ್ಲಿ ಜಸಪಾಲನು ಪಿಸ್ತೂಲನ್ನು ಬಳಸಿ, ಪರಿಸರವನ್ನು ರಕ್ಷಿಸಿ ಎಂದು ಸಾರುತ್ತಿರುವುದನ್ನು ನಾವು ನೋಡುತ್ತಾ ಕೇಳುತ್ತೇವೆ. ಅರಣ್ಯ ನಾಶದಿಂದಾಗಿ ಮತ್ತು ನಾಗರೀಕರಣದಿಂದಾಗಿ ಬುಡಕಟ್ಟು ಜನಾಂಗಗಳ ಜೀವನಶೈಲಿಯೇ ಕದಲಿ ಹೋಗಿ, ಶಿವಪ್ಪದರ ಬಗೆಗೆ ಅವರು ರೋಸಿಹೋಗಿರುವುದನ್ನು ಕೇವಲ ತ್ರಿಪುರದಲ್ಲಿ ಮಾತ್ರವಲ್ಲದೆ ದೇಶದಾದ್ಯಂತ ನಡೆದಿರುವ ಅವರ ಹಿಂಸಾಚಾರಗಳಿಂದ ನಾವು ಬೇಗ ಎಚ್ಚರವಾದಷ್ಟು ನಮಗೆಯೇ ಒಳಿತು.
ಹೀಗೆ ಜನಪದ ಸಂಸ್ಕೃತಿಯ ಬಗೆಗೆ ಬೀಜರೂಪವಾದ ಕೆಲವು ಮಾತುಗಳನ್ನು ನಿಮ್ಮ ಗಮನಕ್ಕೆ ತಂದ ಬಳಿಕ ಅದಕ್ಕೆ ಪೂರಕವಾದ ಪರಿಸರವನ್ನು ತಿಳಿದುಕೊಳ್ಳಲು ಸಹಾಯವಾಗುವಂತೆ ಅದರ ವರ್ಗೀಕರಣವೊಂದನ್ನು ಪ್ರಾಜ್ಞರಾದ ನಿಮ್ಮ ಮುಂದಿಡಲು ಇಚ್ಚಿಸುತ್ತೇನೆ. ಪರಿಸರ, ಜನಪದರ ಭೌತಿಕ ಸಂಸ್ಕೃತಿ (Material Culture) ಮತ್ತು ಅಭೌತಿಕ ಸಂಸ್ಕೃತಿ (Non-material Culture) ಇವುಗಳೆರಡರಲ್ಲಿಯೂ ತನ್ನ ಪ್ರಭಾವ ಬೀರಿ ಅವರ ಮೌಖಿಕ ಕಲೆ (Verbal Art) ಪ್ರದರ್ಶನಾತ್ಮಕ ಕಲೆ (Performing Art) ಧರ್ಮ ಮತ್ತು ಜೀವನದರ್ಶನಗಳನ್ನು ರೂಪಿಸುವುದರಿಂದ ಅಥವಾ ರೂಪಾಂತರಿಸುವುದರಿಂದ ಸಂಸ್ಕೃತಿಗನುಗುಣವಾಗಿ ಪರಿಸರದ ವರ್ಗೀಕರಣ ಜಾನಪದ ವೈಜ್ಞಾನಿಕ ಅಧ್ಯಯನದಲ್ಲಿ ಅತ್ಯಗತ್ಯವೆಂದು ನಾನು ಭಾವಿಸಿದ್ದೇನೆ.
೩.೦ ಪರಿಸರದ ವರ್ಗೀಕರಣ
ಪರಿಸರವನ್ನು ಮೂಲತಃ ಭೌತಿಕ ಮತ್ತು ಅಭೌತಿಕ ಪರಿಸರಗಳೆಂದು ವಿಭಾಜಿಸುತ್ತೇವೆ. ಭೌತಿಕ ಪರಿಸರ ಅಜೀವ ವರ್ಗಕ್ಕೆ ಸೇರಿದ್ದಾದರೂ ಅದು ಸಸ್ಯ ಹಾಗೂ ಪ್ರಾಣಿ ಸಂಕುಲಗಳಿಗೆ ಆಧಾರಭೂತವಾಗಿದ್ದುಕೊಂಡು, ಭೂಮಿ, ನೀರು, ಗಾಳಿ, ಅಗ್ನಿ, ಆಕಾಶಗಳೆಂಬ ಪಂಚಭೂತಗಳು ಮಾತ್ರವಲ್ಲದೆ ಎಲ್ಲ ಖನಿಜಸಂಪತ್ತು ಈ ವರ್ಗಕ್ಕೆ ಸೇರುತ್ತದೆ. ಸಮಗ್ರ ಪರಿಸರದ ಮಾಲಿನ್ಯದಿಂದ ಹಾಗೂ ಪರಿಸರದೊಡನೆ ದಿನನಿತ್ಯ ನಡೆಯುವ ಜೀವನಕ್ಕೆ ಆಘಾತ ಉಂಟಾಗುತ್ತದೆ. ಉದಾಹರಣಾರ್ಥವಾಗಿ, ಗಣಿಗಾರಿಕೆಯಲ್ಲಿ ಬಂಡೆಕಲ್ಲುಗಳನ್ನು ಒಡೆಯಲು ಉಪಯೋಗಿಸಲಾಗುತ್ತಿರುವ ಹೈಡ್ರಾಲಿಕ್ ಜಾಕ್ ಹ್ಯಾಮರ್ ಮತ್ತು ಡೈನಮೈಟ್ ಗಳ ಆಘಾತದಿಂದ ಉಂಟಾಗುವ ಕಂಪನದಿಂದಾಗಿ ಮತ್ತು ಧೂಳಿನಿಂದಾಗಿ, ಆ ಪರಿಸರದಲ್ಲಿ ತಲತಲಾಂತರಗಳಿಂದ ವಾಸಿಸುತ್ತಿದ್ದ ಮೂಲನಿವಾಸಿಗಳ (Tribals) ಆರೋಗ್ಯಕ್ಕೆ ಧಕ್ಕೆಯುಂಟಾಗುತ್ತದೆ. ಹಾಗೂ ಅವರ ಜೀವನ ಕ್ರಮದಲ್ಲಿ ಮೂಲಭೂತ ಬದಲಾವಣೆಗಳಾಗುತ್ತವೆ. ಇದರಿಂದಾಗಿ ಜನಸ್ತೋಮಗಳು ತೊಂದರೆಗಳಿಗೀಡಾಗುತ್ತವೆ. ಇದಕ್ಕೆ ದ.ಕ.ಜಿಲ್ಲೆಯ ಪಾಜಕ ಕ್ಷೇತ್ರದಂತೆ ಹಲವಾರು ಉದಾಹರಣೆಗಳು ಕರ್ನಾಟಕದಲ್ಲಿಯೇ ದೊರಕುತ್ತವೆ.
ಕಲ್ಲುಬಂಡೆಗಳಿಂದ ಕೂಡಿದ ಗುಡ್ಡಗಳನ್ನು ಬಿಟ್ಟು, ಹೊಲಗದ್ದೆಗಳಿಂದ ಕಂಗೊಳಿಸುವ ಬಯಲು ಪ್ರದೇಶಕ್ಕೆ ಬಂದರೆ ಅಲ್ಲಿಯ ವ್ಯಥೆಯೇ ಬೇರೆ. ರಾಸಾಯನಿಕ ಗೊಬ್ಬರಗಳಿಂದ ಕೃಷಿಭೂಮಿಯ ಫಲವತ್ತತೆ (fertility) ಹಾಳಾದರೆ, ಘಟ್ಟ ಪ್ರದೇಶಗಳಲ್ಲಿಯ ಕಾಫಿಯಂತಹ ಬೆಳೆಗಳಿಂದ ಹಾಡುವ ಹಕ್ಕಿಯಂತಹ ಕೆಲವು ಪಕ್ಷಿ ಸಂಕುಲಗಳು ಕಣ್ಮರೆಯಾಗುತ್ತಿವೆಯೆಂದು ಪರಿಸರ ವಿಜ್ಞಾನಿಗಳು ಈಗಾಗಲೇ ಎಚ್ಚರಿಕೆ ನೀಡಿದ್ದಾರೆ.
ಮಾನವ ಪರಿಸರದತ್ತ ಗಮನ ಹರಿಸಿದರೆ ಸ್ಥಾನ ಹಾಗೂ ಅಧಿಕಾರದ ದುರ್ಬಳಕೆಯಿಂದಾಗಿ ವಾಸಮನೆ ಮತ್ತು ಗುರುಮನೆಗಳಲ್ಲಿ ಸ್ತ್ರೀ ಶೋಷಣೆ, ವಿದ್ಯಾಮಂದಿರಗಳಲ್ಲಿ ವಿದ್ಯಾರ್ಥಿ ವಿದ್ಯಾರ್ಥಿನಿಯರ ಮೇಲೆ ದಬ್ಬಾಳಿಕೆ ಹಾಗೂ ಶೋಷಣೆ, ಸೆರೆಮನೆಗಳಲ್ಲಿ ಅಪರಾಧಿಗಳ ಚಿತ್ರಹಿಂಸೆ, ಸಂಸ್ಥೆಗಳಲ್ಲಿ ಮಾನವ ಹಕ್ಕು ಉಲ್ಲಂಘನೆ, ಉದ್ದಿಮೆಗಳಲ್ಲಿ ಬಾಲಕಾರ್ಮಿಕರ ಗೋಳು ಹೀಗೆ ಹಲವಾರು ರೀತಿಯ ಮಾನವ ಪರಿಸರ ಮಾಲಿನ್ಯಗಳನ್ನು ಪ್ರಗತಿಪರ ಹಾಗೂ ಜೀವಪರ (Pro-life) ಸಂಘಟನೆಗಳು ಸ್ತ್ರೀಯರ, ಕಾರ್ಮಿಕರ, ಕೃಷಿಕರ ಹಾಗೂ ಮೂಲನಿವಾಸಿ ಮತ್ತು ಅಲೆಮಾರಿ ಜನರ ಸ್ಥಾನಾಂತರ ಬಗೆಗೆ ಹಾಗೂ ಅದರಿಂದುಂಟಾಗುವ ಮಾನಸಿಕ ವೇದನೆಗಳು ಹಾಗೂ ಸಾಮಾಜಿಕ ಬವಣೆಗಳನ್ನು ಕಣ್ಣು ಕುಕ್ಕುವಂತೆ ಚಿತ್ರಿಸುತ್ತವೆ.
ಜನಪದರ ಬದುಕು ಸಂಸ್ಕೃತಿಗಳ ಗಂಧಗಾಳಿಯಿಲ್ಲದ, ಯಾವುದೇ ಸಾಮಾಜಿಕ ಅಧ್ಯಯನವಿಲ್ಲದ, ಅಭಿವೃದ್ಧಿಪರ ಯೋಜನೆಗಳಿಂದಾಗಿ ಲಕ್ಷಾಂತರ ಜನರ ವಸತಿಗಳು, ಕೃಷಿ ಭೂಮಿ ತುಂಡುಗಳು, ನಂಬಿಕೆ ಸಂಪ್ರದಾಯಗಳು, ಜೀವನವಿಧಾನಗಳು, ವೃತ್ತಿಕಸುಬುಗಳು, ಮೌಖಿಕ ಮತ್ತು ಪ್ರದರ್ಶನಾತ್ಮಕ ಕಲೆಗಳು ನಾಶವಾಗುತ್ತಿವೆ. ಯಾರ ಅಭಿವೃದ್ಧಿಗೋಸ್ಕರ ಈ ಹಗಲು ದರೋಡೆ ಹಾಗೂ ದಿನನಿತ್ಯ ಸಂಹರಣ ? ಕೆಲವೇ ಕೆಲವು ಉಳ್ಳವರ ತೇಗಿಗಾಗಿ, ಇಷ್ಟೊಂದು ನಿಸ್ಸಹಾಯಕ ಜನರ ಹೊಟ್ಟೆಯ ಹಿಟ್ಟನ್ನೇ ಕಸಿಯಬೇಕು ? ಇದು ಮಾನವೀಯ ಪ್ರಶ್ನೆ. ಅಂತೆಯೇ ಜಾನಪದೀಯ ಪ್ರಶ್ನೆ. ಈ ಕಡೆ ಗಮನಕೊಡದೆ ದಂತಗೋಪುರದಲ್ಲಿ ವಾಸಿಸುತ್ತಿರುವ ಸಂಶೋಧಕರನ್ನು ಮತ್ತು ಶಿಷ್ಟಸಾಹಿತಿಗಳನ್ನಾದರೂ ಬಡೆದೆಬ್ಬಿಸುವ ಕಾಯಕವನ್ನು ಜಾನಪದ ವಿದ್ವಾಂಸರು ತುರ್ತಾಗಿ ಮಾಡಬೇಕು. ಇಲ್ಲವಾದರೆ ಈ ಬಂದಳಿಕೆ ಸಾಹಿತಿಗಳಿಂದ ದೇಶಕ್ಕೆ ಹಾನಿಯೇ ಹೆಚ್ಚು.
ಅಭಿವೃದ್ಧಿ ಯೋಜನೆಗಳ ನೆಪದಲ್ಲಿ, ನಿರ್ಮಲ ಪರಿಸರ ಕಲುಷಿತಗೊಂಡಿದೆ. ಸ್ವಚ್ಛ ಜಲ, ಶುಭ್ರವಾಯ್ತು, ನಿರ್ಮಲ ಜನಮನಗಳು ಮಲಿನಗೊಂಡಿವೆ. ಬೃಹತ್ ಅಣೆಕಟ್ಟುಗಳು ವಿದ್ಯುಚ್ಛಕ್ತಿ ಯೋಜನೆಗಳು, ಕಲ್ಲಿದ್ದಲು ಇತ್ಯಾದಿ ಖನಿಜ ಹಾಗೂ ಖನಿಜೇತರ ಗಣಿಗಳು ಅಣುಶಕ್ತಿ ಸ್ಥಾವರಗಳು, ಕೈಗಾರಿಕಾ ಕೇಂದ್ರಗಳು ಇತ್ಯಾದಿ ಯೋಜನೆಗಳಿಂದಾಗಿ ಪ್ರಕೃತಿಯ ಮಡಿಲಲ್ಲಿಯೇ ಹುಟ್ಟಿ ಬೆಳೆದು, ತಮ್ಮ ಸಂಸ್ಕೃತಿಯನ್ನು ರೂಪಿಸಿಕೊಂಡ ಮೂಲನಿವಾಸಿಗಳು ಪದೇ ಪದೇ ನಡೆಯುತ್ತಿರುವ ತಮ್ಮ ಸ್ಥಳಾಂತರಗಳಿಂದಾಗಿ, ತಮ್ಮ ಬದುಕಿನೊಂದಿಗೆ ತಮ್ಮನ್ನೇ ಕಳೆದುಕೊಳ್ಳುತ್ತಿದ್ದಾರೆ. ಹಲವೆಡೆ ವಂಚಿತರಾಗಿದ್ದಾರೆ. ಕೆಲವು ಕಡೆ ರೊಚ್ಚಿಗೆದ್ದಿದ್ದಾರೆ.
ಈ ದಾರುಣ ಪರಿಸ್ಥಿತಿ, ಮಾನವೀಯ ಅಧ್ಯಯನ ಈ ಜಾನಪದ ಸಮ್ಮೇಳನದಲ್ಲಿಯ ವಿಚಾರಗೋಷ್ಠಿಗಳ ಆಶಯವಾಗಿರುತ್ತದೆ. ವಿಭಿನ್ನ ಆಯಾಮಗಳನ್ನೊಳಗೊಂಡ ಸೂಕ್ಷ್ಮ ಅಧ್ಯಯನ (Micro study) ವಿವಿಧ ಜಾನಪದ ಸಂಶೋಧಕರಿಂದ ನಡೆಯಬೇಕೆಂಬುದೇ ಇಲ್ಲಿಯ ಧೋರಣೆ.
ಶೋಷಣೆ ಮಾಡುವ ಜನ ಮತ್ತು ಅವರಿಗೆ ಪೂರಕವಾಗಿರುವ ಅಧಿಕಾರಿವರ್ಗ, ಶೋಷಿತರ ಬವಣೆಯನ್ನು ಮುಚ್ಚಿಡುವಾಗ ಅದನ್ನು ಅನಾವರಣಗೊಳಿಸುವ ಕಾಯಕ ಪ್ರಾಜ್ಞರಿದ್ದು, ಅದರ ಜೊತೆಗೆ ಭೌತಿಕ ಪರಿಸರವನ್ನು ರಕ್ಷಿಸಿ ಮಾನವ ಹಾಗೂ ಮಾನವೇತರ ಜೀವನಕ್ಕೆ, ಬದುಕುವ ದಾರಿಯನ್ನು ತೋರುವ ಸೇವೆ, ಪಂಡಿತ ಜನರಿಂದ ಆದಾಗ ಮಾತ್ರ ಅವರ ಪಾಂಡಿತ್ಯಕ್ಕೆ ಬೆಲೆ ಬರುತ್ತದೆ. ಸರ್ವೇ ಜನಾಃ ಸುಖಿನೋ ಭವಂತು ಎಂಬ ಆಸ್ತಿಕ್ಯ ಮಂತ್ರಕ್ಕೂ ಅರ್ಥ ಪ್ರಾಪ್ತವಾಗುತ್ತದೆ.
ಇನ್ನು ಅಭೌತಿಕ ಪರಿಸರದ ಬಗೆಗೆ
ಅಭೌತಿಕ ಪರಿಸರವನ್ನು ‘ಜೈವಿಕ ಮತ್ತು ಮಾನವ ಪರಿಸರ’ಗಳೆಂದು ವಿಂಗಡಿಸುತ್ತೇವೆ. ಜೈವಿಕ ಪರಿಸರದಲ್ಲಿ ಜೀವದ್ರವ್ಯ (Elan vitale) ಇದೆ. ಭೌತಿಕ ಪರಿಸರ, ಅಜೀವ ಸ್ವರೂಪವದ್ದು. ಪರಿಸರ ವ್ಯವಸ್ಥೆ (Eco system) ಯಲ್ಲಿ ಇವು ಪರಸ್ವರ ಸಂಬಂಧವುಳ್ಳವುಗಳಾಗಿವೆ. ಜೈವಿಕ ಪರಿಸರ, ಅಜೀವ ಪರಿಸರವನ್ನು ಬಳಸಿಕೊಳ್ಳುತ್ತದೆ, ಉಪಯೋಗಿಸಿಕೊಳ್ಳುತ್ತದೆ. ಆದರೆ ಅದನ್ನು ದುರುಪಯೋಗಪಡಿಸಿದಾಗ ಅರ್ಥಾತ್ ಪ್ರಕೃತಿಯೊಡನೆ ವ್ಯಭಿಚರಿಸಿದಾಗ, ಪ್ರಾಕೃತಿಕ ವಿಕೋಪಕ್ಕೆ ಎಡೆಯಾಗುತ್ತದೆ.
ಜೈವಿಕದಲ್ಲಿ ಸಸ್ಯ ಮತ್ತು ಪ್ರಾಣಿ ಪರಿಸರಗಳೆಂದು ಎರಡು ವಿಧ. ಸಸ್ಯ ಪರಿಸರದಲ್ಲಿ ಕೇವಲ ಜೀವಾಂಶವೇ ಪ್ರಧಾನವಾಗಿ ಕಂಡುಬಂದರೆ ಪ್ರಾಣಿ ಪರಿಸರದಲ್ಲಿ ಪ್ರಾಣಾಂಶವನ್ನೂ ನಾವು ಗಮನಿಸುತ್ತೇವೆ. ಮಾನವ ಪರಿಸರ, ಜೈವಿಕ ಹಾಗು ಪ್ರಾಣಾಂಶಗಳನ್ನೊಳ್ಗೊಂಡು ಉಳ್ದಿಅ ಪರಿಸರಗಳಲ್ಲಿಲ್ಲದ ಜೀವಾತ್ಮವನ್ನು ಒಳಗೊಂಡೀರುತ್ತದೆ. ಈ ಜೀವಾತ್ಮನಿಂದಾಗಿ ಮಾನವ, ವ್ಯಕ್ತಿ (Person) ಎನಿಸಿಕೊಂಡೂ ಹಲವಾರು ವ್ಯಕ್ತಿಗತ ಹಾಗೂ ಸಾಮಾಜಿಕ ಹಕ್ಕುಗಳಿಗೆ ಬಾಧ್ಯಸ್ಥನಾಗುತ್ತಾನೆ. ಇಚ್ಛಾಶಕ್ತಿಯಿಂದ ತನ್ನ ಜೀವನವನ್ನು ಸೂಕ್ತ ಆಯ್ಕೆ (Choice) ಗಳ ಮೂಲಕ ರೂಪಿಸಿಕೊಳ್ಳುತ್ತಾನೆ ಹಾಗೂ ಜೀವನ ಮೌಲ್ಯಗಳ ಮೂಲಕ ಸಮಗ್ರ ಪರಿಸರಕ್ಕೆ ಜವಾಬ್ದಾರನಾಗುತ್ತಾನೆ. ಇದರಿಂದಾಗಿ ಮಾನವ ಪ್ರಾಣಿ ಮಾತ್ರ, ನೈತಿಕ ಜೀವಿ (Ethical being) ಆಗಿ ಸೃಷ್ಟಿಯಲ್ಲಿ ಶಿಖರ ಪ್ರಾಯನಾಗಿ ಬಾಳುತ್ತಾನೆ, ಕಂಗೊಳಿಸುತ್ತಾನೆ.
ಸ್ಪಷ್ಟತೆಗಾಗಿ ಜನಪದ ಈ ಸಮಗ್ರ ಪರಿಸರವನ್ನು ಈ ಕೆಳಗಿನಂತೆ ವೃಕ್ಷಚಿತ್ರದಲ್ಲಿ ನಮೂದಿಸಬಹುದು.[image: https://kanaja.karnataka.gov.in/wp-content/uploads/2011/09/01_JSD_Parisara-300x175.jpg]
ಪರಿಸರ ವೈವಿಧ್ಯದ ಲಕ್ಷಣಗಳನ್ನು ಈ ಕೆಳಗಿನಂಟೆ ಕೋಷ್ಟಕದಲ್ಲಿ ನಮೂದಿಸಬಹುದು.

ಯಾವುದೇ ಪರಿಸರದ ಯಾವುದೇ ಲಕ್ಷಣಕ್ಕೆ ತೊಡಕುಂಟಾದಾಗ ಅದರ ಪರಿಣಾಮ ಜನಪದ ಜೀವನದಲ್ಲಿ, ಜನಪದ ಸಂಸ್ಕೃತಿಯಲ್ಲಿ ಉಂಟಾಗುತ್ತದೆ ಎಂಬುದನ್ನು ಗಮನಿಸಬೇಕಾದ ವಿಷಯ. ಇದರ ಸೂಕ್ಷ್ಮ ಚರ್ಚೆಯೇ ಈ ಜಾನಪದ ಸಮ್ಮೇಳನದಲ್ಲಿ ಮಂಡಿಸಲಾಗುವ ಪ್ರಬಂಧಗಳ ವಿಷಯವೆಂದು ಆಶಿಸಿದ್ದೇನೆ.
೫.೦ ಪರಿಸರ ಮತ್ತು ಜನಪದ ಸಂಸ್ಕೃತಿ ಸಂಬಂಧ :
ಪರಿಸರ ಮತ್ತು ಜನಪದ ಸಂಸ್ಕೃತಿ ಇವುಗಳ ನಡುವಿನ ಅನ್ಯೋನ್ಯ ಸಂಬಂಧ ಬುಡಕಟ್ಟು ಕರಕುಶಲಗಳ (Tribal artifacts) ಅಧ್ಯಯನವನ್ನು ಮಾಡಿದಾಗ ಮನದಟ್ಟಾಗುತ್ತದೆ.
ಜನಪದರು ತಮ್ಮ ಸುತ್ತಮುತ್ತಲಿನ ಪರಿಸರನವನ್ನು ಗಮನಿಸಿ ತಮ್ಮ ದೈನಂದಿನ ಜೀವನಕ್ಕೆ ಬೇಕಾದ ವಿವಿಧ ಆಕಾರದ ವಸ್ತುಗಳನ್ನು ರೂಪಿಸಿಕೊಂಡಿದ್ದಾರೆ. ಉದಾಹರಣಾರ್ಥವಾಗಿ ಸಸ್ಯ ಪರಿಸರದಲ್ಲಿಯ ಬಿದಿರು, ಮರ, ಕೊಂಬೆ ಇತ್ಯಾದಿಗಳನ್ನು ಗಮನಿಸಿ ಮಾನವ ಹಾಗೂ ದೈವ ವಸತಿಗಳಲ್ಲಿ, ಅಧಾರವಾಗಿ, ವರ್ತುಲ ಸ್ತಂಭಗಳನ್ನು, ಕಾಂಡಗಳನ್ನು, ನಾಳಿಗಳನ್ನು ರಚಿಸಿದ್ದಾರೆ. ಪೀಪಾಯಿಯಾಕಾರದ ವಸ್ತುಗಳು ರೂಪಿಸಿಕೊಂಡಿದ್ದಾರೆ. ವರ್ತುಲಾಕಾರದ ಕಲ್ಲುಗಳನ್ನು ಮುದ್ರೆಯಾಗಿ ಉಪಯೋಗಿಸಿದ್ದಾರೆ ಮತ್ತು ಅನೇಕ ಯಂತ್ರಗಳಲ್ಲಿ ವರ್ತುಲಾಕಾರದ ಭಾಗಗಳನ್ನು ನಿರ್ಮಿಸಿದ್ದಾರೆ. ಊದುವ, ಬಡಿಯುವ ವಾದ್ಯಗಳನ್ನು ಸಿದ್ಧಗೊಳಿಸಿದ್ದಾರೆ. ನೀರಿನ ಕೊಳವೆಗಳನ್ನು ರೂಪಿಸಿದ್ದಾರೆ. ಹೀಗೆ ವಿವಿಧ ರೀತಿಯ ವರ್ತುಲಾಕೃತಿಗಳನ್ನು ದಿನನಿತ್ಯ ನಾವು ಗಮನಿಸುತ್ತೇವೆ.
ಪ್ರಕೃತಿಯ ವರ್ತುಲಾಕಾರದ ಘನವಸ್ತುಗಳಲ್ಲಿ, ಬಹಳಷ್ಟು ಶಕ್ತಿ ಹಾಗೂ ಗಡಸುತನ ಇರುತ್ತದೆ. ಈ ಗುಣಾಂಶಗಳನ್ನು ಜನಪದರು ಅಳವಡಿಸಿಕೊಂಡು ಮಣ್ಣು ಕಲ್ಲುಗಳನ್ನು ಅಗೆಯುವಂಟಹ ಗುದ್ದಲಿ ಅಥವಾ ಭತ್ತ ಕುಟ್ಟ ಅಕ್ಕಿ ಮಾಡುವ ಗಡುಚಾದ ಒನಕೆಗಳನ್ನು ತಯಾರಿಸಿದ್ದಾರೆ. ಒನಕೆಯ ಓಬವ್ವ ಈ ಸಾಧನೆಯನ್ನು ಕುಟ್ಟುವುದಕ್ಕಲ್ಲದೆ ಇತರರನ್ನು ಬಡೀದು ಓಡಿಸಊ ಬಳಸಿಕೊಂಡಿದ್ದಾಳೆಂಬುದು ಸೋಜಿಗದ ಸಂಗತಿ. ಒನೆಕೆಯ ಕುಟ್ಟುವ ಭಾಗ ಸಮಭಾಜಕ (Hemisphere) ರೂಪದ್ದಾದರೆ, ಗುದ್ದಲಿಯಲ್ಲಿ ಅದು ಮೊನಚಾಗಿರುತ್ತದೆ. ಒನಕೆಯ ದಾರ್ಷ್ಟ್ಯವನ್ನು ಹೆಚ್ಚಿಸಲು ಅದಕ್ಕೊಂದು ಲೋಹದ ಬಳೆಯನ್ನು ಕೊಡಿಸುವುದೂ ಉಂಟು. ಒನಕೆಯ ಹಿಡಿಯ ಬಿಗಿತಕ್ಕೋಸ್ಕರ ಸೂಕ್ತ ಸ್ಥಳದಲ್ಲಿ ಅದಕ್ಕೆ ಕಚ್ಚು ಹಾಕುವುದೂ ಉಂಟು.
ಸೋರೆಯಂತಹ ಕಾಯಿಗಳ ಬುರುಡೆಗಳನ್ನು ನೀರಿನ ಪಾತ್ರೆಗಳಾಗಿ ಅನಾದಿಕಾಲದಿಂದಲೂ ಮೂಲನಿವಾಸಿಗಳು ಬಳಸಿದುದನ್ನು ನಾವು ಗಮನಿಸುತ್ತೇವೆ. ಖಾಲಿ ಬುರುಡೆಯೊಲಗೆ ಬೀಜ ಅಥವಾ ಕಲ್ಲುಗಳನ್ನು ಹಾಕಿ ಅಲ್ಲಾಡಿಸಿ ಸಪ್ಪಳ ಮಾಡುವಂತಹ ಸಾಧನಗಳನ್ನಾಗಿಯೂ ಅವುಗಳನ್ನು ಉಪಯೋಗಿಸಿದ್ದಾರೆ. ಈ ಬುರುಡೆಗಳ ಅಂಡಗೋಳಾಕೃತಿ (Spheroid) ಯ ಉಪಾದಿಯಲ್ಲಿ ಮಣಿನ ಹಾಗೂ ಲೋಹದ ಮಡಕೆಗಳನ್ನೂ ಕಾಲಕ್ರಮೇಣ ಜನಪದರು ನಿರ್ಮಿಸಿದ್ದಾರೆ.
ಕಾಡುಗಳಲ್ಲಿ ಬಳ್ಳಿಗಳನ್ನು, ತಂತುಗಳನ್ನು ನೋಡಿ ಅವುಗಳ ಹರವು, ಬಿಗಿ ಎಗುರು ಹಾಗೂ ಬಾಗುವ ಗುನಗಳನ್ನು ಗಮನಿಸಿ ಜನಪದರು ತಲತಲಾಂತರಗಳಿಂದ ಹಲವಾರು ರೀತಿಯ ಹಗ್ಗಗಳನ್ನು ತಯಾರಿಸಿದ್ದಾರೆ. ಸಸ್ಯ ಭಾಗಗಳ ಎಗುರು ಹಾಗೂ ಬಾಗುವ ಗುನಗಳನ್ನು ಗಮನಿಸಿ ಬಿಲ್ಲುಗಳನ್ನು ಸಿದ್ಧಗೊಳಿಸಿ ಆದಿಮಾನವರು ಮೂಲ ಆಯುಧಗಳನ್ನು ರೂಪಿಸಿಕೊಂಡಿದ್ದಾರೆ. ಇವೆಲ್ಲವೂ ಪರಿಸರ ಮತ್ತು ಸಂಸ್ಕೃತಿಗಳ ಸಂಬಂಧಗಳನ್ನು ತೋರಿಸುತ್ತವೆ.
೬.೦ ಸಮಾರೋಪ
ಒಟ್ಟಿನಲ್ಲಿ ಸೃಷ್ಟಿಯ ಪರಿಸರದಲ್ಲಿಯೇ ಹುಟ್ಟಿ ಬೆಳೆದು ಬಂದಿರುವ ಜನಪದ ಸಂಸ್ಕೃತಿಗೂ ಪರಿಸರಕ್ಕೂ ಅನ್ಯೋನ್ಯ ಸಂಬಂಧ ಉಂಟು. ಪರಿಸರದ ನಾಶದಿಂದ ಜನಪದ ಸಂಸ್ಕೃತಿ ಹಾಳಾಗುತ್ತದೆ. ಅದರ ರಕ್ಷಣೆಯಿಂದ ಅದು ಉಳಿಯುತ್ತದೆ ಹಾಗೂ ಬೆಳೆಯುತ್ತದೆ. ಜನಪದ ಸಂಸ್ಕೃತಿಯ ವಿನಾಶದ ಹಾಗೂ ರಕ್ಷಣೆಯ ಕಲಾತಂತ್ರ (Technology) ವನ್ನು ಮುಂದಿನ ವಿವಿಧ ಗೋಷ್ಠಿಗಳಲ್ಲಿ ನಾವು ನಿರೀಕ್ಷಿಸಿದರೆ, ಅವುಗಳಿಗೆ ಆಧಾರವಾಗಿ ಪರಿಸರದ ವರ್ಗೀಕರಣವನ್ನೂ ಹಾಗೂ ಜನಪದ ಸಂಸ್ಕೃತಿಯ ಸ್ಥೂಲ ಪರಿಚಯವನ್ನೂ ಪ್ರಸ್ತುತದಲ್ಲಿ, ದಿಕ್ಸೂಚಿಯಾಗಿ, ಸಹೃದಯಿಗಳ ಗಮನಕ್ಕೆ ತರಲು ಪ್ರಯತ್ನಿಸಲಾಗಿದೆ.
ಪರಾಮರ್ಶನ ಸಾಹಿತ್ಯ
೧. ಮಾಡ್ತ ವಿಲ್ಯಂ, ೧೯೮೫-‘ಸಂಸ್ಕೃತಿ ಮತ್ತು ಭಾಷೆ’, ಕರ್ನಾಟಕ ಭಾರತಿ, ಧಾರವಾಡ : ಕರ್ನಾಟಕ ವಿಶ್ವವಿದ್ಯಾಲಯ.
೨. ಮಾಡ್ತ ವಿಲ್ಯಂ, ೧೯೮೭- ಜನಪದ ಭಾಷಾ ವಿಜ್ಞಾನ, ಧಾರವಾಡ : ಕರ್ನಾಟಕ ವಿಶ್ವವಿದ್ಯಾಲಯ.
೩. ಮಾಡ್ತ ವಿಲ್ಯಂ, ೧೯೯೧ -‘ಸಂಕೇತ ವಿಜ್ಞಾನ ಮತ್ತು ಜಾನಪದ’ ಸಂಶೋಧನ, ಬೆಂಗಳೂರು, ಡಾ. ಎಂ.ಚಿದಾನಂದಮೂರ್ತಿ ಅಭಿನಂದನ ಸಮಿತಿ

ಗೋಷ್ಠಿ :೧: ಅಧ್ಯಕ್ಷೀಯ ಭಾಷಣ
ಆದಿಕಾಲದಿಂದ ಮಾನವನನ್ನು ಮೂಕವಿಸ್ಮಿತನನ್ನಾಗಿ ಮಾಡುತ್ತ ಬಂದ ವಿಚಿತ್ರಮಯ ಜಗತ್‌ಸೃಷ್ಟಿ ಅವನ ಪಾಲಿಗೆ ಬಿಡಿಸಲಾರದ ಒಗಟು. ಆದಿಮಾನವನಿಗಿಂತಲೂ ಭೂಮ್ಯಾಕಾಶಗಳಲ್ಲಿ ತೋರಿಬಂದ ವೈಚಿತ್ರ್ಯಗಳು ಸುಖಸಾಂತಿಯನ್ನೋ ದುಗುಡದುಮ್ಮಾನಗಳನ್ನೋ ತಂದೊಡ್ಡುವದು ಸಹಜವಾಗಿತ್ತು. ಆದರೆ ಅವನು ಅವೆಲ್ಲಕ್ಕೂ ಕಾರಣಗಳನ್ನು ಹೇಳುವ ಸ್ಥಿತಿಯಲ್ಲಿರಲಿಲ್ಲ. ಅವನ ಪ್ರಜ್ಞಾಪಾತಳಿ ತೀರ ಕೆಳಮಟ್ಟದಲ್ಲಿದ್ದುದೇ ಮೂಲಕಾರಣ. ಆಕಾಶದಲ್ಲಿ ಸೂರ್ಯ – ಚಂದ್ರರು ಬೆಳಗಿದಾಗ, ನಕ್ಷತ್ರಗಳು ಮೂಡಿ ಮಿನುಗಿದಾಗ ಅವನ ಆನಂದಕ್ಕೆ ಪಾರವೇ ಇರಲಿಲ್ಲ. ಬೆಟ್ಟಗುಡ್ಡಗಳನ್ನು ಆಚ್ಛಾದಿಸಿದ ಗಿಡಮರ – ಬಳ್ಳಿಗಳು ಚಿಗಿತು, ಪೂತು, ಕಾತು, ಫಲಭಾರದಿಂದ ಬಳಕುವದನ್ನು ಕಂಡಾಗ ಅವನ ಮನ ಉಕ್ಕೇರುತ್ತಿತ್ತು ; ಶಾಂತಿ ಸಮಾಧಾನ ಅವನ ಮನದುಂಬಿ ಹೊರಸೂಸುತ್ತಿತ್ತು.ಅದೇ ಮನಸ್ಸು ಪ್ರಕೃತಿಯ ಪ್ರಕೋಪ ವಿಲೋಪ ವಿಕೋಪಗಳನ್ನು ಎದುರಿಸಿದಾಗ ಅಂಜಿ ನಡುಗುತ್ತಿತ್ತು. ಆಕಾಶದಲ್ಲಿ ಮೋಡ ಕವಿದು ಗುಡುಗು. ಸಿಡಿಲು, ಮಿಂಚು, ಅರ್ಭಟಿಸಿದಾಗ ಅವನ ಮನದಲ್ಲಿ ಭಯಭೀತಿ ಮೂಡಿ, ಅಂಜಿಕೆ ಎಲ್ಲೆಡೆ ಆವರಿಸುತ್ತಿತ್ತು. ಚಂದ್ರಗ್ರಹಣ, ಸೂರ್ಯಗ್ರಹಣ, ಭುಕಂಪ ಮೊದಲಾದ ಅನಿಷ್ಟಗಳು ಸಂಭವಿಸಿದಾಗ ಅವನ ಮನಸ್ಸು ಡೋಲಾಯಮಾನವಾಗದೇ ಇರಲಿಲ್ಲ. ಆದರೂ ಅವುಗಳಲ್ಲಿ ಒಂದು ಕ್ರಮಬದ್ಧತೆ ಇರುವುದನ್ನು ಅರಿತಾಗ ಅವನು ವಿಚಾರಶೀಲನಾಗದೇ ಇರಲಿಲ್ಲ. ಅವನ ತಲೆಯಲ್ಲಿ ಹಲವಾರು ವಿಚಾರಗಳು ಮೂಡತೊಡಗಿದವು. ಇಷ್ಟೊಂದು ಕ್ರಮಬದ್ಧವಾಗಿ ಈ ಎಲ್ಲ ವ್ಯವಹಾರಗಳು ಹೇಗೆ ನಡೆಯುತ್ತವೆ ? ಈ ಕ್ರಮಬದ್ಧತೆಗೆ ಕಾರಣರು ಯಾರು ? ಹಾಗೆ ರೂಪಿಸಿದಾತ ಹೇಗಿದ್ದಾನೆ? ಎಲ್ಲಿದ್ದಾನೆ ?  ಅವನು ಈ ಪ್ರಶ್ನೆಗಳಿಗೆ ಉತ್ತರ ಹುಡುಕುತ್ತ ಬಂದುದಕ್ಕೆ ಜಾಗತಿಕ ಪುರಾಣ ಸಾಹಿತ್ಯದಲ್ಲಿ ಆದಾರ ಸಿಗುತ್ತದೆ. ಜಗತ್ತನ್ನು ಕ್ರಮಬದ್ಧವಾಗಿ ನಡೆಸುವ ಯಾವದೋ ಒಂದು ಶಕ್ತಿಯಿದೆಯೆಂಬುದು ಅವನಿಗೆ ಹೊಳೆದದ್ದೇ ಒಂದು ಚೋದ್ಯ.
ಆ ಅವ್ಯಕ್ತ ಶಕ್ತಿಯ ಸ್ವರೂಪವನ್ನು ಅರಿಯಲು ಮಾನವರು ಬಹುಕಾಲದಿಂದ ಪ್ರಯತ್ನಿಸುತ್ತಲೇ ಬಂದಿದ್ದಾರೆ. “ಭಯಭೀತಿಯನ್ನು ಹುಟ್ಟಿಸುವದೇ ಭೂತ ಶಾಂತಿ ಸಮಾಧಾನ ತಂದುಕೊಡುವದೇ ದೇವತೆ” ಎಂಬ ಕಲ್ಪನೆ ಅವರಲ್ಲಿ ಮೂಡತೊಡಗಿತು. ಈ ದೆವ್ವ ಮತ್ತು ದೇವ ಬೇರೆ ಬೇರೆ ಅಲ್ಲವೆಂದೂ ಅವೆರಡೂ ಮೂಲಶಕ್ತಿಯ ಎರಡು ಮುಖಗಳೆಂದೂ ಸಾವಕಾಶವಾಗಿ ಅವರಲ್ಲಿ ಬರತೊಡಗಿತು. ಪ್ರಕೃತಿ ಮತ್ತು ಪುರುಷ ಇವರಿಬ್ಬರೂ ಅವಿನಾಭಾವ ಸಂಬಂಧದಿಂದ ಯಾವಾಗಲೂ ಕೂಡಿಯೇ ಇರುವರೆಂಬ ತೀರ್ಮಾನಕ್ಕೆ ಜನಪದರು ಬರತೊಡಗಿದರು. ಪುರುಷನಿಗಿಂತ ಪ್ರಕೃತಿ (ಆದಿಶಕ್ತಿ) ಯೇ ಉಗ್ರವಾದುದೆಂದು ಅವರು ಬಗೆದರು. ಪ್ರಕೃತಿ ಪೂಜೆಗೆ ತೊಡಗಿದರು. ತಮಗೆ ಬರುವ ಅನಿಷ್ಟಗಳಿಂದ ದೂರವಾಗಿರಲು ಆದಿಶಕ್ತಿಯನ್ನೇ ಮೊದಲು ಪೂಜಿಸತೊಡಗಿದರು. ಹೀಗಾಗಿ ಶಕ್ತಿಪೂಜೆ ಜನತೆಯಲ್ಲಿ ಸಾಮಾನ್ಯವಾಯಿತು. ಆ ಆದಿಶಕ್ತಿ ಕಾಲಾನು ಕಾಲಕ್ಕೆ ಪ್ರಸಂಗಾನುಸಾರವಾಗಿ ವಿವಿಧ ರೂಪಗಳನ್ನೂ ಧರಿಸಿ ವ್ಯಕ್ತಳಾಗುವಳೆಂಬ ನಂಬಿಗೆ ಅವರಲ್ಲಿ ಬೇರೂರಿತು. ಒಂದು ಜನಪದ ಕಥೆ ಹೀಗಿದೆ: ಈಶ್ವರ ಮನತ್ತು ಆದಿಶಕ್ತಿ – ಇಬ್ಬರೂ ಒಮ್ಮೆ ಮಾತಾಡುತ್ತ ಕುಳಿತಾಗ, ಇಶ್ವರ ತನ್ನ ಆದಿಶಕ್ತಿಯನ್ನು ಕುರಿತು “ನೀನು ಹೇಗೆ ಸೃಷ್ಟಿಯಾದೆ ?” ಎಂದು ಕೇಳಿದ. ಆಗ ಅವಳು ತನ್ನ ಬೆರಳಿನಲ್ಲಿರುವ ಮುದ್ರೆಯುಂಗುರ ತೋರಿಸಿ. “ಇದನ್ನು ಧರಿಸಿಕೊಂಡವರಿಗೆ ಈ ಜಗತ್ತಿನ ಮೂಲ ತಿಳಿಯುತ್ತದೆ” ಎಂದು ಉತ್ತರ ಕೊಟ್ಟಳು. ಆ ಉಂಗುರ ಇರುವುದು ಅವಳ ಕೈಯಲ್ಲಿ. ಅದನ್ನು ಪಡೆದ ಆದಶಕ್ತಿಯೇ ಮೇಲೆಂದು ಈ ಹೇಳಿಕೆಯ ಮಥಿತಾರ್ಥ.
ಭಾರತದ ಮೂಲನಿವಾಸಿಗಳು ಈ ಆದಶಕ್ತಿಯನ್ನೇ ಹಲವಾರು ರೂಪಗಳಲ್ಲಿ ಪೂಜಿಸುತ್ತ ಅವಳ ತೃಪ್ತಿಗೆಂದು ಬಲಿಕೊಡುತ್ತ ಬಂದರು. ಅಲ್ಲಲ್ಲಿ ಈ ಆದಿಶಕ್ತಿಯ ವಿವಿಧ ರೂಪಗಳನ್ನು ಮೂರ್ತಿಕರಿಸಿ ಪೂಜೆ ಮಾಡುವದು ರೂಢಿಯಾಯಿತು. ಕೋಳಿ- ಕುರಿ – ಕೋಣ ಯಾವುದಾದರೊಂದು ಪ್ರಾಣಿಯನ್ನು ಬಲಿಕೊಡುವದು ಬಳಕೆಯಲ್ಲಿ ಬಂದಿತು. ಒಮ್ಮೊಮ್ಮೆ ನರಬಲಿಗೂ ಅವರು ಸಿದ್ಧರಾಗುತ್ತಿದ್ದರು. ಶಕ್ತಿ ದೇವತೆಗಳು ಬಹಳ ಉಗ್ರವಾದವುಗಳು ಅವುಗಳ ಪ್ರಕೋಪವನ್ನು ಶಮನ ಮಾಡುವುದಕ್ಕಾಗಿ ಪ್ರಾಣಾರ್ಪಣ ಮಾಡಲೂ ಅವರು ಸಿದ್ಧರಾಗಿದ್ದರು.
ದ್ರಾವಿಡರು ಭರತಖಂಡ ಪ್ರವೇಶಿಸುತ್ತಲೇ ಈ ದಸ್ಯುಗಳ ಸಂಪ್ರದಾಯ ನಂಬಿಕೆಗಳಲ್ಲಿ ಬಲವಾದ ಬದಲಾವಣೆ ಕಾಣಿಸಿಕೊಂಡಿತು.ದ್ರಾವಿಡರು ರುದ್ರಪೂಜಕರೇನೋ ಹೌದು ; ಆದರೆ ರುದ್ರನಿಗಿಂತಲೂ ಆದಿಶಕ್ತಿಯನ್ನೇ ಹೆಚ್ಚಾಗಿ ಪೂಜಿಸುವವರಾಗಿದ್ದರು.  ದೇವರಲ್ಲಿ ಗಂಡು, ಹೆಣ್ಣು ಎಂದು ವಿಭಾಗಿಸಿ, ಗಂಡು ದೇವರನ್ನೂ ಹೆಣ್ಣು ದೇವರನ್ನೂ ಪ್ರತ್ಯೇಕವಾಗಿ ಅವರು ಪೂಜೆ ಮಾಡುತ್ತಿದ್ದುದು ಒಂದು ವಿಶೇಷ. ಗಂಡು ದೇವನನ್ನು ತಂದೆಯೆಂದೂ ಹೆಣ್ಣು ದೇವತೆಯನ್ನು ತಾಯಿಯೆಂದು ಪೂಜೆ ಮಾಡುವ ಕ್ರಮವನ್ನು ಅವರು ಶಾಸ್ತ್ರೋಕ್ತವಾಗಿ ಪ್ರತಿಪಾದಿಸುತ್ತಿದ್ದರು. ರುದ್ರ ತಂದೆ; ಅವನು ಸಾಮಾನ್ಯಭಕ್ತಿಗೆ ಒಲಿಯುವವನಲ್ಲ. ಅವನನ್ನು ಒಲಿಸಿಕೊಳ್ಳಲು ಉಗ್ರ ತಪಶ್ಚರ್ಯ ಬೇಕು. ಆದರೆ ತಾಯಿಯಾದ ಆದಿಶಕ್ತಿ ಹೆಂಗರುಳು ಉಳ್ಳವಳು. ಮಕ್ಕಳ ಆರ್ತನಾದಕ್ಕೆ ಅವಳು ಕೂಡಲೇ ಓಗೊಡುವಳೇಂದು ಅವರ ದೃಢವಾದ ನಂಬಿಕೆ. ಆದ್ದರಿಂದ ಅವರು ಪುರುಷ ದೇವತೆಗಿಂತಲೂ ಸ್ತ್ರೀದೇವತೆಗಳನ್ನೇ ಹೆಚ್ಚಾಗಿ ಪೂಜಿಸುತ್ತಿದ್ದರು. ಹೀಗಾಗಿ ಕಂಡ ಕಂಡಲ್ಲಿ ಆ ಆದಿಶಕ್ತಿಯ ವಿವಿಧ ರೂಪಗಳಾದ ದುರ್ಗವ್ವ, ದ್ಯಾಮವ್ವ, ಕರಿಯವ್ವ, ಲೆಕ್ಕಿಯವ್ವ, ಗುಡದವ್ವ ಮುಂತಾಗಿ ಹೆಸರಿಸಿ ಪೂಜೆ ಮಾಡುವದು ರೂಢಿಯಾಯಿತು. ಆದರಿಂದ ಕಂಡ ಕಂಡಲ್ಲಿ ಈ ಉಗ್ರದೇವತೆಗಳು ಕಾಣಿಸಿಕೊಂಡವು. ಪ್ರಾಣಿಗಳ ಬಲಿಯನ್ನು ಪಡೆದು ಪೂಜೆಗೊಳ್ಳತೊಡಗಿದವು. ಹಳ್ಳಿ ಹಳ್ಳಿಗಳಲ್ಲಿ ಇಂದಿಗೂ ಈ ಸ್ತ್ರೀದೇವತೆಗಳು ಹೃದ್ಗೋಚರವಾಗುತ್ತಿವೆ.
ಆರ್ಯರು ಭರತಖಂಡ ಪ್ರವೇಶಿಸುತ್ತಲೇ ದ್ರಾವಿಡರ ಮೇಲೆ ಹಾಗೂ ಇತರರ ಮೇಲೆ ತಮ್ಮ ಪ್ರಭಾವ ಬೀರತೊಡಗಿದರು. ಅವರ ಪ್ರಭಾವದಿಂದ ಉಗ್ರವಾಗಿದ್ದ ಸ್ತ್ರೀ ದೇವತೆಗಳು ಸೌಮ್ಯವಾಗತೊಡಗಿದವು. ಗಂಡು ದೇವತೆಗಳು ಸ್ತ್ರೀದೇವತೆಗಳಷ್ಟೇ ಪ್ರಭಾವಶಾಲಿಗಳೆಂದು ಅವರು ಬೋಧಿಸುತ್ತಾ ಬಂದರು. ಹೀಗಾಗಿ ನಾಗರಿಕ ಜೀವನದಲ್ಲಿ ಗಂಡು ದೇವತೆಗಳಿಗೆ ಪ್ರಾಧಾನ್ಯತೆ ಬಂತಾದರೂ ಗ್ರಾಮೀಣ ಜನತೆಯಲ್ಲಿ ಶಕ್ತಿ ದೇವತೆಗಳ ಪೂಜೆಗೆ ಅಗ್ರಸ್ಥಾನ ಉಳಿದಿಕೊಂಡೇ ಬಂದಿತು. ವಸ್ತು ಸ್ಥಿತಿ ಹೀಗಿರುವಾಗ  ಸ್ತ್ರೀದೇವತೆಗಳನ್ನು ಕುರಿತು ವಿವೇಚಿಸುವವರು ಈ  ದೇವತೆಗಳು ದ್ರಾವಿಡರಿಂದ ಪ್ರತಿಷ್ಠಾಪನೆಗೊಂಡವೋ ಆರ್ಯರಿಂದ  ಪ್ರತಿಷ್ಠಾಪನೆ ಪಡೆದವೋ ಎನ್ನುದನ್ನೂ ಮೊಲು ಗುರುತಿಸಿಕೊಳ್ಳುವುದು ಅತ್ಯಾವಶ್ಯಕ. ದ್ರಾವಿಡ ಮತ್ತು ಆರ್ಯರ ಪ್ರಭಾವಗಳು ಪರಸ್ಪರವಾಗಿ ಗಾಢವಾಗಿ ನಿಂತಿರುವ ಈ ಆಧುನಿಕ ಕಾಲದಲ್ಲಿ ಹೀಗೆ ಗುರುತಿಸುವದೇ ಕಷ್ಟದ ಕಾರ್ಯ.
ಈ ದೇವತೆಗಳು ಅಹಿಂಸಾಧಾರ್ಮಿಕ ಪ್ರಭಾವಕ್ಕೆ ಒಳಗಾಗಿ ಮಾಂಸಾಹಾರ ತ್ಯಜಿಸಿ, ಶಾಕಾಹಾರಕ್ಕೆ ತಿರುಗಿದುದು ಕೆಲವು ಕಡೆಗಳಲ್ಲಿ ಕಂಡು ಬರುತ್ತದೆ. ಆದ್ದರಿಂದ ಸ್ತ್ರೀದೇವತೆಗಳನ್ನು ಕುರಿತು ವಿವೇಚಿಸುವಾಗ ಆಳವಾದ ಸಂಶೋಧನೆಗೆ ಇಳಿಯುವುದು ಅವಶ್ಯಕ.
* * *
ಗೋಷ್ಠಿ – ೧ : ಜನಪದ ಸಂಸ್ಕೃತಿ ಸಿದ್ಧಾಂತಗಳು : ಪರಿಸರ ಆಧಾರಿತ ಸಂಸ್ಕೃತಿ
ಲಕ್ಷ್ಮೀಶನ ಜೈಮಿನಿ ಭಾರತದ ಸೀತಾಪರಿತ್ಯಾಗದ ಕಥೆಯ ಸಂದರ್ಭದಲ್ಲಿ ರಾಮನ ಆಜ್ಞೆಯಂತೆ ಲಕ್ಷಣ ಸೀತೆಯನ್ನು ಕಾಡಿನಲ್ಲಿ ಬಿಟ್ಟು ಅಯೋಧ್ಯೆಯ ಕಡೆ ಹೊರಟು ಬಿಟ್ಟಾಗ ಚಮರಿಮೃಗಗಳು, ಆನೆಗಳು, ಸಾರಸಾಕ್ಷಿಗಳು, ಹಂಸಪಕ್ಷಿಗಳು ಆಕೆಯನು ರಕ್ಷಿಸಿದ್ದಾಗಿ ವಿವರಿಸಲ್ಪಟ್ಟಿದೆ. ಅಂತೆಯೇ ದುಷ್ಟ ಬುದ್ದಿಯಿಂದ ಕಾಡಿಗೊಯ್ದು ತಳ್ಳಲ್ಪಟ್ಟ ಚಂದ್ರಹಾಸನೂ ಕೂಡ ವನದೇವೆಯಿಂದ ರಕ್ಷಿಸಲ್ಪಟ್ಟ ಎಂದು ಕವಿ ಲಕ್ಷ್ಮೀಶ ವಿವರಿಸುತ್ತ ಚಂದ್ರಹಾಸನು ತನ್ನ ಕಾಲಿನ ಬೆರಳು ಕಳೆದುಕೊಂಡು ಅನುಭವಿಸುತ್ತಿದ್ದ ನೋವಿಗೆ ಅಡವಿಯ ಚರಾಚರಗಳು ಪಡಿನುಡಿಯುತ್ತಿದ್ದುವಂತೆ.
ಈ ಮೇಲಿನ ಕಥಾಭಾಗಗಳು ಏನೇ ಇರಲಿ ಇದರ ಮೂಲ ಆಶಯವಿಷ್ಟೇ ಪ್ರಕೃತಿಗೆ ಮನುಷ್ಯ ಸಮೂಹವನ್ನು ರಕ್ಷಿಸುವ ಶಕ್ತಿಯಿದೆ. ಪ್ರಕೃತಿಗೆ ಮನುಷ್ಯ ಸಮೂಹವನ್ನು ರಕ್ಷಿಸುವ ಶಕ್ತಿಯಿದೆ. ಪ್ರಕೃತಿಗೆ ಮನುಷ್ಯ ಜೀವನದ ಬಗ್ಗೆ ಕರುಣೆಯಿದೆ. ಶಿಷ್ಟ ಕಾವ್ಯ ಕಥೆಗಳೇ ಅಲ್ಲದೆ, ಯಾವುದೇ ಜನಪದ ಕಥೆಯೊಂದನ್ನು ಗಮನಿಸಿದರೂ ಅಲ್ಲಿ ಪರಿಸರ ಮನುಷ್ಯನನ್ನು ರಕ್ಷಿಸುತ್ತದೆ ಎಂಬ ವಿವರಗಳೇ ತುಂಬಿವೆ. ಹಾಗೆ ನೋಡಿಕೊಂಡರೆ ಲಕ್ಷ್ಮೀಶನ ಜೈಮಿನಿ ಭಾರತದ ಕಥಾ ಭಾಗಗಳೂ ಜನಪದ ಕಥಾ ಆಶಯಗಳೇ ಎಂದು ತಿಳಿಯಬಹುದಾಗಿದೆ.
ಎಲ್ಲಿ ಪರಿಸರ ಸಮೃದ್ಧಿ ಇದೆಯೋ ಅಲ್ಲಿ ಜೀವನವೂ ಸಮೃದ್ಧವಾಗಿ ಇರುತ್ತದೆ. ಎಲ್ಲಿ ಪ್ರಕೃತಿ ನಾಶವಾಗಿರುತ್ತದೋ ಅಲ್ಲಿ ಜೀವನ ಕ್ರಮವೂ ಕಮರಿರುತ್ತದೆ. ಅಲ್ಲಿಯ ಬದುಕಿನಲ್ಲಿ ಪೈಪೋಟಿ ಇರುತ್ತದೆ. ಸರಕು ಸಂಸ್ಕೃತಿ ಅಲ್ಲಿರುತ್ತದೆ. ಇದನ್ನು ಸಾಮಾನ್ಯವಾಗಿ ಪಟ್ಟಣದ ಸಂಸ್ಕೃತಿ ಎನ್ನಬಹುದು. ಅರಣ್ಯ ಸಂಸ್ಕೃತಿಯಲ್ಲಿ ಎರಡು ಜೀವನ ಕ್ರಮಗಳಿದ್ದವು. ಒಂದು ಬುಡಕಟ್ಟು ಸಂಸ್ಕೃತಿ, ಎರಡನೆಯದು ಋಷಿಸಂಸ್ಕೃತಿ. ಇವೆರಡರ ಜೀವನ ಕ್ರಮವೂ ಹೇಗಿರುತ್ತದೆಂದರೆ ಒಂದು ತಾಯಿ ಇದ್ದಂತೆ, ಇನ್ನೊಂದು ಮಗುವಿದ್ದಂತೆ. ಇವೆರಡರ ನಡುವೆ ಒಂದು ಯಜಮಾನ ಸಂಸ್ಕೃತಿ ಇತ್ತು. ಅದು ಯಾವುದೆಂದರೆ ಪಟ್ಟಣ ಸಂಸ್ಕೃತಿ.
ಮೊದಲು ಬುಡಕಟ್ಟು ಸಂಸ್ಕೃತಿಯ ವಿವರಗಳನ್ನೇ ಸ್ವಲ್ಪಮಟ್ಟಿಗೆ ಗಮನಿಸಬಹುದಾಗಿದೆ. ಬುಡಕಟ್ಟು ಸಂಸ್ಕೃತಿಯಲ್ಲಿ ನಾಗರೀಕತೆಯ ಬದುಕಿಗೆ ಸಂಬಂಧಪಟ್ಟ ಸಂಗತಿಗಳಿಗೆ ಅಂದರೆ ನಗರದಂತೆ ದೊಡ್ಡ ದೊಡ್ಡ ಸೌಧಗಳಿಗೆ ಮಹಲುಗಳಿಗೆ ಅಲ್ಲಿ ಅವಕಾಶವಿಲ್ಲ. ಕಾಡಿನ ಸಾಮಾನ್ಯ ಉತ್ಪನ್ನಗಳಿಂದ ಕಟ್ಟಬಹುದಾಗಿದ್ದ ಗುಡಿಸಲುಗಳು, ಒಂದೊಂದು ಗುಡಿಸಲೂ ವೃತ್ತಾಕಾರಕ್ಕೆ ಇದ್ದು, ಎಲ್ಲ ಗುಡಿಸಲ ಸಮೂಹವು ವೃತ್ತಾಕಾರಕ್ಕೆ ಇರಬೇಕು. ಒಂದೆಡೆ ಆಗುಹೋಗು ಇನ್ನೊಂದಕ್ಕೆ ಅರಿವಾಗುವಂತಿರಬೇಕು. ಎಲ್ಲ ಗುಡಿಸಲ ನಡುವೆ ಬೆಂಕಿ ಉರಿಯುವಂತಿರಬೇಖು. ಈ ಬೆಂಕಿಯ ಬೆಳಕಿನಲ್ಲಿ ರಾತ್ರಿಯ ಚಟುವಟಿಕೆ ನಡೆಯಬಹುದು. ಸಾಂಘಿಕ ಜೀವನಕ್ಕೆ ಇಲ್ಲಿ ಮಹತ್ವ. ಒಬ್ಬ ಗಂಡಸು, ಒಬ್ಬ ಹೆಂಗಸು, ಒಂದು ಮಗು ಇಡೀ ಬುಡಕಟ್ಟು ಹುಟ್ಟಿಗೆ ಸಂಬಂಧಿಸಿದವರು. ಇಡೀ ಹಟ್ಟಿ ಒಂದೇ ಹಟ್ಟಿ ಅಥವಾ ಒಂದೇ ಹಟ್ಟಿ ಇಡೀ ಹಟ್ಟಿ. ಯಾವ ವ್ಯಕ್ತಿ ಯಾವ ಗುಡಿಸಲಿಗೆ ಸಂಬಂಧಪಟ್ಟವನು ಎಂಬುದಕ್ಕೆ ಇಲ್ಲಿ ಮಹತ್ವವಿಲ್ಲ. ಒಂದು ಹಟ್ಟಿಯ ವ್ಯಕ್ತಿ ಸಂಪಾದಿಸಿಕೊಂಡು ಬಂದ ಆಹಾರ ಎಲ್ಲ ಹಟ್ಟಿಗಳದೂ ಆದುದರಿಂದ ಬುಡಕಟ್ಟು ಹಳ್ಳಿಯ ಜನಗಳಿಗೆ ಬಿಕ್ಷುಕ ವೃತ್ತಿಯ ಪರಿಚಯವರುವುದಿಲ್ಲ. ಮತ್ತು ಬದುಕಿನ ವಿಧಿ ವಿಧಾನಗಳಲ್ಲಿ ಅಲೌಕಿಕ ಸಂಗತಿಗಳಿಗೆ ಹೆಚ್ಚು ಅವಕಾಶವಿಲ್ಲ. ದೈವತ್ವದ ಪರಿಕಲ್ಪನೆ ತುಂಬಾ ಕಡಿಮೆ. ರಾಮ, ಕೃಷ್ಣ ಮತ್ತು ಮಾರಿದೇವತೆಯ ಪರಿಕಲ್ಪನೆ ತುಂಬ ಕಡಿಮೆ. ಅವರ ನಡುವೆ ಆದ ವೀರರಿಗೆ ಮಾತ್ರ ದೈವತ್ವದ ಅವಕಾಶವಿರುತ್ತದೆ. ಸ್ತ್ರೀಯರು ವಿಧವರೆಯರಗಿಯೇ ಬದುಕುವ ಅಗತ್ಯವಿರುವುದಿಲ್ಲ. ವಿಧವೆಯರಿಗೆ ಪುನರ್ವಿವಾಹದ ಅವಕಾಶವಿದೆ. ಸತ್ತವರು ಬುಡಕಟ್ಟು ಜನಗಳ ನಡುವೆಯೇ ಬದುಕಿರುತ್ತಾರೆ. ಋಷಿ ಸಂಸ್ಕೃತಿಯವರಂತೆ ನೀರು, ಆಕಾಶ, ಸೂರ್ಯ, ಚಂದ್ರ, ವಾಯು ಇವುಗಳನ್ನು ಬುಡಕಟ್ಟಿನವರು ದೇವತೆಗಳೆಂದು ಬಗೆಯುವುದುಂಟು. ಬುಡಕಟ್ಟಿನ ಜನಗಳಿಗೆ ಸೂರ್ಯ-ಚಂದ್ರರು ಹೆಚ್ಚು ಪರಿಚಿತರು. ಅವರ ಜೀವನಕ್ಕೆ ಹತ್ತಿರದವರು. ಅವರ ಕುಲದ ಉತ್ಪತ್ತ್ಯಾಗುವುದೂ ಪ್ರಕೃತಿಯ ನಡುವಿನಿಂದಲೇ. ಬುಡಕಟ್ಟು ಜನಗಳಿಗೆ ಕುಲ ಮೂಲ ಪುರುಷರು ಸೂರ್ಯ ಚಂದ್ರರಾದರೆ, ಪ್ರಕೃತಿಯ ಅಂಗೋಪಾಂಗದಲ್ಲಿ ದೊರೆಯುವ ಗಿಡ, ಮರ, ಪ್ರಾಣಿ ಪಕ್ಷಿಗಳೇ ಅವರ ಕುಲದ ಬೇರೆ ಬೇರೆ ಹೆಸರುಗಳಾಗುತ್ತವೆ. ವಿವಾಹದ ವಿಧಾನಗಳೂ ಸರಳ. ಸ್ವಯಂವರ ಪದ್ಧತಿ ಅಥವಾ ತೆರೆಕೊಟ್ಟು ಹೆಣ್ಣು ತರುವ ಕ್ರಮ ಬುಡಕಟ್ಟಿನಲ್ಲಿ ಇಂದೂ ಉಳಿದುಕೊಂಡಿದೆ. ಒಟ್ಟೂ ಬುಡಕಟ್ಟು ಜೀವನ ಸಂಪೂರ್ಣ ಪ್ರಕೃತಿಯ ನೆರವಿನಿಂದಲೇ ಹುಟ್ಟಿಕೊಂಡಿರುವಂಥದು. ಜಗತ್ತಿನಾದ್ಯಂತ ಇರುವ ಬುಡಕಟ್ಟುಗಳ ಉಗಮದ ಕಥೆಗಳನ್ನು ಗಮನಿಸಿದರೆ ಅವು ಪ್ರಕೃತಿಯ ನೆರವಿನಿಂದಲೇ ಹುಟ್ಟಿಕೊಂಡಿರುವಂತೆ ಕಾಣಿಸುತ್ತವೆ.
ಚಿತ್ರದುರ್ಗ ಸೀಮೆಯ ಬೇಡ ಬುಡಕಟ್ಟು ಸಮೂಹದಲ್ಲಿ ಅವರ ಕುಲ ಮೂಲ ಪುರುಷನನ್ನು ಕುರಿತಂತೆ ಒಂದು ಕಥೆಯಿದೆ. ಬ್ರಹ್ಮ, ವಿಷ್ಣು, ಮಹೇಶ್ವರರು ಲೋಕ ಸಂಚಾರಕರಾಗಿ ಬಂದರು. ಆ ದಿನ ಬೆಳಗಿನಲ್ಲಿ ಅವರು ಹಣೆಗೆ ವಿಭೂತಿ, ನಾಮ ಹಚ್ಚಿಕೊಳ್ಳಬೇಕಿತ್ತು. ಒಂದು ಕೊಳದ ಬಳಿ ಬಂದರು. ಶಿವನು ವಿಭೂತಿಯನ್ನು ಅಂಗೈಯಲ್ಲಿಟ್ಟುಕೊಂಡು ವಿಷ್ಣು, ಬ್ರಹ್ಮ ಅಂಗೈಯಲ್ಲಿ ನಾಮ ಕಲಿಸಿದರು. ಆದರೆ ಇದನ್ನು ಪವಿತ್ರಗೊಳಿಸಿಕೊಳ್ಳಲು ಹಸುವಿನ ಗಂಜಲ ಬೇಕಿತ್ತು. ಬ್ರಹ್ಮ ಅದಕ್ಕಾಗಿ ಒಂದು ಗೋವನ್ನು, ಪಂಪಾದ್ರಿ ಎಂಬ ಬಸವನನ್ನು ಸೃಷ್ಟಿಸಿದ. ಗೋವಿನ ಗಂಜಲದಿಂದ ಶಿವನು ವಿಭೂತಿ ಗಟ್ಟಿಯನ್ನು ಪವಿತ್ರ ಮಾಡಿಕೊಳ್ಳುವಾಗ ವಿಭೂತಿಯ ಒಂದು ಕಣ ಗೋವಿನ ಗೊರಸಿನ ನಡುವೆ ಸಿಕ್ಕಿಹಾಕಿಕೊಂಡಿತು. ಆ ಕಣವು ಗೋವಿನ ಗೊರಸಿನಲ್ಲೇ ಒಂಭತ್ತು ತಿಂಗಳಕಾಲ ಶಿಶುವಾಗಿ ಬೆಳೆಯಿತು. ಆ ಶಿಶುವೇ ಮ್ಯಾಸಬೇಡರ ಕುಲಮೂಲ ಪುರುಷ ಚೆಟ್ಲುಗೊಟ್ಲು ಮಲ್ಲಿನಾಯಕ. ಈ ಮಲ್ಲಿನಾಯಕನನ್ನು ಮೋಹಿಸಿದವಳು ಒಬ್ಬ ಗಂಧರ್ವ ಕನ್ಯೆ. ಈ ಗಂಧರ್ವ ಕನ್ಯೆಗೂ ಚೆಟ್ಲು ಗೊಟ್ಲು ಮಲ್ಲಿ ನಾಯಕನಿಗೂ ಚಂಚುಲಕ್ಷ್ಮಿಯೆಂಬ ಮಗಳು ಹುಟ್ಟಿದಳು. ಈ ಚಂಚುಲಕ್ಷ್ಮಿಗೆ ನರಸಿಂಹದೇವರ ಸಮಾಗಮದಿಂದ ಹುಟ್ಟಿದವರು ಪೆದ್ದಪ್ಪನಾಯಕ ಕೋರಿಯರಮಂಚನಾಯಕ, ಕೋರಿಪಾಪನಾಯಕ ಇವರಿಂದ ಮ್ಯಾಸಬೇಡರ ಗುಂಪು ಬೆಳೆಯಿತು. ಇವರು ಅರಣ್ಯದಲ್ಲಿಯೇ ಪಶುಪಾಲಕರಾಗಿ ತಮ್ಮ ಸಂತತಿಯನ್ನು ಬೆಳೆಸಿದವರು.
ಆದರೆ ಶೀಶೈಲದಿಂದ ವಲಸೆ ಬಂದಂತೆ ಬಹುತೇಖ ಆಧಾರಗಳುಳ್ಳ ಮ್ಯಾಸ ಬೇಡರ ಸಂಬಂಧದ ಮೇಲಿನ ಕಥೆಯಲ್ಲಿ ಶಿವ, ವಿಷ್ಣು, ಬ್ರಹ್ಮರ ಪ್ರಸ್ತಾಪವಿದೆ. ಬಹುಶಃ ಬೇಡರ ನಡುವೆ ವೈಷ್ಣವ ಧರ್ಮದ ಪ್ರಭಾವ ಆದನಂತರ ಹುಟ್ಟಿಕೊಂಡಿದ್ದಿರಬೇಕು. ಅಲ್ಲದೆ ಈ ಮೇಲಿನ ಕಥೆ ನಡೆಯುವುದು ಚಿತ್ರದುರ್ಗದ ಮೊಳಕಾಲ್ಮೂರು ತಾಲೂಕಿನ ಬಿ.ಜೆ.ಕೆರೆಯ ಕಮರದ ಕಾಡಿನಲ್ಲಿ. ಆದರೆ ಬೇಡರ ಮೂಲದೇವತೆ ಆಂಧ್ರದ ಶ್ರೀಶೈಲ ಮಲ್ಲಿಕಾರ್ಜುನ ಮತ್ತು ಬೇಡರ ಮೂಲನೆಲೆಯೂ ಕೂಡ ಆಂಧ್ರದ ಶ್ರೀಶೈಲ ಅರಣ್ಯಭಾಗಗಳೇ. ೧೩ ಅಥವಾ ೧೪ನೇ ಶತಮಾನದಲ್ಲಿ ವಲಸೆ ಬಂದ ಮ್ಯಾಸಬೇಡರ ಮೇಲೆ ವೈಷ್ಣವ ಧರ್ಮದ ಪ್ರಭಾವವೂ ಆಗಿದೆ. ತದನಂತರದಲ್ಲಿಯೇ ಬೇಡರ ನಡುವೆ ಈ ಕುಲ ಮೂಲದ ಕಥೆ ಹುಟ್ಟಿಕೊಂಡಿದೆ.
ಬುಡಕಟ್ಟು ಸಂಸ್ಕೃತಿಯನ್ನು ಬಿಟ್ಟರೆ ಅರಣ್ಯದ ಮತ್ತೊಂದು ಸಂಸ್ಕೃತಿ ಋಷಿ ಸಂಸ್ಕೃತಿ. ಇವರೂ ಕುಡ ಭೂ, ಅಗ್ನಿ, ವಾಯು, ಜಲ, ಸೂರ್ಯ, ಚಂದ್ರ ಆರಾಧಕರು, ಸರಳ ಜೀವನ ಇವರ ಆದರ್ಶವಾದರೂ ಯೋಗಬಲ ಮತ್ತು ದೈವಬಲವನ್ನು ಪಡೆದವರಂತೆ ಜನಪದ ಕಥೆಗಳಲ್ಲಿ, ಶಿಷ್ಟ ಕಾವ್ಯ ಕಥೆಗಳಲ್ಲಿ ಕಾಣಿಸಿಕೊಳ್ಳುತ್ತಾರೆ. ಬುಡಕಟ್ಟಿನ ಸಮೂಹ ಪ್ರಕೃತಿಯ ಸಹಾಯದಿಂದ ಬದುಕುವವರಂತೆ ಕಂಡರೆ ಋಷಿಗಳೆನಿಸಿಕೊಂಡರು ತಮ್ಮ ಯೋಗ ಬಲದಿಂದ ಪ್ರಕೃತಿಯ ಒಂದಿನಿತು ಶಕ್ತಿಯನ್ನು ವಶಪಡಿಸಿಕೊಂಡಂತೆ ಇರುತ್ತಾರೆ. ಇದರೊಂದಿಗೆ ಋಷಿ ಸಂಸ್ಕೃತಿಗೆ ಪ್ರಕೃತಿ ಮತ್ತು ಜೀವ ಜಗತ್ತಿನ ಬಗ್ಗೆ ಅಪಾರ ಪ್ರೀತಿ, ಕರುಣೆ ಇರುವುದುಂಟು. ಇದರಿಂದಲೇ ನಮ್ಮ ಎಲ್ಲ ಕಥೆ ಕಾವ್ಯಗಳಲ್ಲಿ ಪಟ್ಟಣಗಳಿಂದ ಸಮಸ್ಯೆಗಳನ್ನು ಹೊತ್ತು ಬರುವ ಜೀವಗಳಿಗೆ ಒಮ್ಮೊಮ್ಮೆ ಋಷಿ ಸಂಸ್ಕೃತಿಯವರು, ಬುಡಕಟ್ಟು ಸಂಸ್ಕೃತಿಯವರು ಅಂತರಂಗ ಪೂರ್ವಕವಾಗಿ ಸಹಾಯ ಮಾಡುವವರಾಗಿ ಕಂಡುಬರುತ್ತಾರೆ. ಯಾವುದೇ ಜನಪದ ಕಥೆ ಕಾವ್ಯದ ಆಶಯ ಇದೇ ಮಾದರಿಯಲ್ಲಿ ಚಿತ್ರಿತವಾಗಿರುವುದನ್ನು ನಾವು ಗಮನಿಸಬಹುದಾಗಿದೆ. ಪಾಂಡವರು ವನವಾಸಕ್ಕೆ ಹೋಗುವುದು. ಅಲ್ಲಿ ಅವರು ಋಷಿಮುನಿಗಳ ಭೇಟಿಯಿಂದ ತಮ್ಮ ಅರಣ್ಯ ಬದುಕಿಗೆ ಭರವಸೆಯನ್ನು ಪಡೆಯುವುದು. ರಾಮ ತನ್ನ ಪಟ್ಟಾಭಿಷೇಕ ಮಹೋತ್ಸವದ ದಿನವೇ, ನಾರು ಬಟ್ಟೆಯುಟ್ಟು ಋಷಿಮುನಿಗಳ ಮಾರ್ಗದರ್ಶನದಲ್ಲಿ ಇದ್ದರೂ, ಅನೇಕ ಸಮಸ್ಯೆಗಳಿಗೆ ತಲೆ ಒಡ್ಡಬೇಕಾಗಿ ಬಂದು ಅದನ್ನು ಜಯಿಸುವುದು, ಹರಿಶ್ಚಂದ್ರನೂ ಸಹ ರಾಜ ಪದವಿಯನ್ನು ಬಿಟ್ಟು ಅರಣ್ಯ ಸೇರಿ, ತನ್ನ ಎಲ್ಲ ರಾಜಸ ಗುಣಗಳನ್ನು ಕಳೆದುಕೊಂಡು ಮನುಷ್ಯತ್ವವನ್ನು ಪಡೆಯುವುದು ಇವೆಲ್ಲವುಗಳ ಕಥೆಯ ಹಿನ್ನೆಲೆಯಲ್ಲಿ ಋಷಿಗಳ ಪಾತ್ರವೇ ಮಹತ್ವದ್ದಾಗಿ ತೋರುತ್ತದೆ. ಅರಮನೆಗಳಿಂದ, ಶ್ರೀಮಂತರ ಮನೆಗಳಿಂದ ಸಮಸ್ಯೆಗಳ ನಡುವೆ ಸಿಲುಕಿದ ಮಹಿಳೆಯರೂ ಅರಣ್ಯಕ್ಕೆ ಬರುವುದಿದೆ. ಸವತಿಯ ಹಿಂಸೆಗೆ ಸಿಕ್ಕಿದ ಅಬಲೆ ಹುತ್ತಕ್ಕೆ ಕೈ ಹಾಕಿ ಮಲಗಿದರೆ ಆಕೆಯ ಕೈ ಮೇಲಿನ ಕುರವನ್ನು ಕಚ್ಚುವ ಹಾವು ಆಕೆಯ ದೈಹಿಕ ಮಾನಸಿಕ ನೋವನ್ನು ನಿವಾರಣೆ ಮಾಡುವ ಸಹಾಯಕ ಜಂತುವಾಗಿರುತ್ತದೆ. ಹೀಗೆ ಕಾವ್ಯ ಕಥೆಗಳಲ್ಲಿ ಪರಿಸರದ ಜಂತುಗಳಿಂದ ಹಿಡಿದು ಬುಡಕಟ್ಟು ಸಂಸ್ಕೃತಿಯ ಜನ, ಋಷಿಸಂಸ್ಕೃತಿಯ ಹಿರಿಯರು ಅತ್ಯಂತ ಸಾಧು ಮನೋಭಾವದವರಾಗಿಯೇ ಕಾಣಿಸಿಕೊಳ್ಳುವುದುಂಟು.
ವಿಲ್ಡ್ಯೂರಾಂಟ್ ಹೇಳುವಂತೆ ಅರಣ್ಯ ಸಂಸ್ಕೃತಿಯಲ್ಲಿ ಕಂಡು ಬರುವುದು Moral Elements of Civilization ಮತ್ತು Mental Elements of Civilization, ಆದರೆ ಅದೇ. ಪಟ್ಟಣದಲ್ಲಿ ಕಂಡು ಬರುವುದು Economic Elements of Civilization  ಮತ್ತು Political Elements of Civilization  ಪಟ್ಟಣ ಸಂಸ್ಕೃತಿ ಪ್ರತಿಯೊಂದನ್ನೂ ಲಾಭ ನಷ್ಟಗಳ ಮಾನದಂಡದಲ್ಲೇ ನೋಡುವಂಥದ್ದು. ಜನಪದ ಕಥೆಗಳಲ್ಲಿ ರಾಜರಾಣಿಯರು ಅರಣ್ಯಕ್ಕೆ ಬರುವುದು ಸಂತಾನ ಪ್ರಾಪ್ತಿಗಾಗಿ, ತಮ್ಮ ಆಸ್ತಿಯನ್ನು ಸಂಪತ್ತನ್ನು ರಕ್ಷಿಸುವ ಹಕ್ಕುದಾರನನ್ನು ಪಡೆಯುವುದಕ್ಕಾಗಿ, ಇಲ್ಲವೇ ಆಸ್ತಿಯನ್ನು ಕಿತ್ತುಕೊಂಡ ಒಬ್ಬ ರಾಜ ಇನ್ನೊಬ್ಬ ರಾಜನನ್ನು ಕಾಡುಪಾಲು ಮಾಡಿರುತ್ತಾನೆ. ಆತ ನೆಲೆಯನ್ನು ಹುಡುಕುವವನಂತೆ ರಕ್ಷಣೆಯನ್ನು ಕೋರುವವನಂತೆ ಕಾಡಿನತ್ತ ಬಂದಿರುತ್ತಾನೆ. ಆ ಅನಾಥ ಅರಸನನ್ನು ಋಷಿ ಸಂಸ್ಕೃತಿಯೋ, ಬುಡಕಟ್ಟು ಸಂಸ್ಕೃತಿಯೋ, ಅರಣ್ಯದ ಜೀವ ಜಂತುವೋ ರಕ್ಷಿಸುತ್ತದೆ. ಹೀಗಾಗಿ ಪಟ್ಟಣ ಸಂಸ್ಕೃತಿ ಎಂದರೆ ಅದು ಅರಮನೆಯ ಸಂಸ್ಕೃತಿ ಅಥವಾ ಈ ಹೊತ್ತಿನಂತಾದರೆ ವಿಧಾನಸೌಧದ ಸಂಸ್ಕೃತಿ ಎನ್ನಬಹುದು. ಅಥವಾ ವಿಧಾನಸೌಧ ಸಿಂಡ್ರೋಮ್ ಆಗಬಹುದು. ಇದರ ಗುಣ ಎಂದರೆ ಎಲ್ಲವನ್ನು ತನ್ನ ಭೋಗಕ್ಕಾಗಿ ಬಳಸಿಕೊಳ್ಳುವುದು. ಅದಕ್ಕಾಗಿ ಸ್ಪರ್ಧೆಯನ್ನು ಒಡ್ಡುವುದು, ಅಥವಾ ಏರ್ಪಡಿಸುವುದು. ಈ ಸ್ಪರ್ಧೆ ನಾಗರೀಕತೆಯ ಹೆಸರಿನಲ್ಲೇ ರಂಜನೆಯ ಮುಖ ತೊಟ್ಟುಕೊಂದೇ ಇರುತ್ತದೆ. ಒಬ್ಬನನ್ನು ಇನ್ನೊಬ್ಬನು ಮೀರಿಸುವ ಪ್ರಯತ್ನದಲ್ಲಿ ತೊಡಗುವುದು. ಇಂಥ ಪ್ರಯತ್ನದಲ್ಲಿ ಸತತ ತೊಡಗುವ ಪಟ್ಟಣದ ಸಂಸ್ಕೃತಿಗೆ ಪ್ರಕೃತಿ, ಪರಿಸರದ ಮತ್ತು ಜೀವಜಾಲದ ಬಗ್ಗೆ ಅರಿವೇ ಇಲ್ಲವಾಗಿರುತ್ತದೆ. ಅರಿವು ಇದ್ದರೂ ತನ್ನ ಭೋಗಕ್ಕಾಗಿ ಪ್ರಕೃತಿಯನ್ನು ನಾಶಗೈಯುತ್ತಲೇ ಇರುತ್ತದೆ. ಈ ಪ್ರಕೃತಿಯ ಸುಂದರ ಸೂಕ್ಷ್ಮವನ್ನರಿಯದೇ ಬದುಕುವುದು ಪಟ್ಟಣ ಸಂಸ್ಕೃತಿಯ ಕ್ರಮವಾಗಿರುತ್ತದೆ. ಅದಕ್ಕಾಗಿಯೇ ಪಟ್ಟಣ ಜೀವನ ಕ್ರಮದಲ್ಲಿ ಅವಿಭಕ್ತ ಕುಟುಂಬಗಳಿಗಿಂತ ವಿಭಕ್ತ ಕುಟುಂಬಗಳೇ ಹೆಚ್ಚು ಹೆಚ್ಚು ಕಾಣಿಸಿಕೊಳ್ಳುತ್ತವೆ. ಈ ಪ್ರಭಾವವೂ ಗ್ರಾಮ ಸಂಸ್ಕೃತಿಯ ಮೇಲೂ ತ್ವರಿತವಾಗಿ ಆಗುತ್ತಿದೆ.
ಸೌರವ್ಯೂಹದಲ್ಲಿ ಭೂಮಿ ಒಂದು ಜೀವಂತ ಗ್ರಹ. ಅಲ್ಲಿ ಲಕ್ಷಾಂತರ ಸಂಖ್ಯೆಯ ವೈವಿಧ್ಯಮಯ ಜೀವರಾಶಿಯಿದೆ. ವಿಶ್ವದ ಎಲ್ಲಾ ಜೀವಿಗಳನ್ನು ಪ್ರತ್ಯೇಕ ಮಾಡಿ ನೋಡಲು ಕಲಿತ ಆಧುನಿಕ ಮಾನವ ತನ್ನ ಜೀವನ ಕ್ರಮಕ್ಕೂ ಪರಿಸರ ನಾಶಕ್ಕೂ ನೇರ ಸಂಬಂಧವಿದೆಯೆಂದು ತಿಳಿದಂತೆಲ್ಲ. ನಿಸರ್ಗ-ಮನುಷ್ಯ, ಹಳ್ಳಿ-ಪಟ್ಟಣ, ಸ್ಥಳೀಯ-ಜಾಗತಿಕ, ಸಂಪಾದನೆ-ಭೋಗ, ಪ್ರಬಲ-ದುರ್ಬಲ, ಹೆಣ್ಣು-ಗಂಡು, ಆದಿವಾಸಿ-ನಗರವಾಸಿ, ಹೀಗೆ ಎಲ್ಲವನ್ನು ಪ್ರತ್ಯೇಕಗೊಳಿಸುತ್ತ ಒಂದು ದೊಡ್ಡದು, ಒಂದು ಚಿಕ್ಕದು ; ಒಂದು ಪ್ರಬಲ, ಒಂದು ದುರ್ಬಲ ಎಂದು ನೋಡುವ ಪರಿಭಾವನೆ ಕೇವಲ ಪಟ್ಟಣ ಸಂಸ್ಕೃತಿಯದಾಗಿರುತ್ತದೆ. ಕಲ್ಲು, ಮಣ್ಣು, ಪ್ರಾಣಿ, ಪಕ್ಷಿ ಇಲ್ಲಿ ಎಲ್ಲವೂ ಲಾಭ ತರುವ ಮಾಧ್ಯಮಗಳು, ಅಥವಾ ವ್ಯಾಪಾರಿ ಸಂಸ್ಕೃತಿ. ಪಟ್ಟಣ ಸಂಸ್ಕೃತಿಗೆ ಸಂಸ್ಕೃತಿಗೆ ಅನಗತ್ಯ ಭೋಗದ ದಾಹವಿದ್ದು ಅದು ಯಾವ ತ್ಯಾಗಕ್ಕೂ ಸಿದ್ಧವಿರುವುದಿಲ್ಲ. ಬಹಿರ್ಮುಖವಾಗಿ ಎಲ್ಲ ನಾಗರೀಕತೆಯ ಲಕ್ಷಣಗಳು ಇಲ್ಲಿ ಬೆಳೆಯುತ್ತ ಅಂತರಂಗದಲ್ಲಿ ಇಲ್ಲಿ ಬಡತನ, ಅನಾಥ ಪ್ರಜ್ಞೆ, ಪ್ರತ್ಯೇಕತೆಯ ಬುದ್ದಿ ಒಂದೊಂದು ಕುಟುಂಬದ ನಡುವೆಯೂ ಅಡ್ಡಗೋಡೆಗಳಿದ್ದು ಎಲ್ಲರೂ ಬೇರೆ ಬೇರೆಯಾಗಿ ಬದುಕುವವರಾಗಿರುತ್ತಾರೆ. ಆದರೆ ಬುಡಕಟ್ಟು ಪರಿಸರ ಸಂಸ್ಕೃತಿಯಾಗಲಿ ಗ್ರಾಮ ಸಂಸ್ಕೃತಿಯ ವಿವರಗಳಾಗಲಿ ಪಟ್ಟಣದಂತೆ ಇರುವುದಿಲ್ಲ.
ಬುಡಕಟ್ಟು ಸಂಸ್ಕೃತಿಗೆ ಆಸ್ತಿ ಐಶ್ವರ್ಯದ ಕಲ್ಪನೆಯೇ ಇರುವುದಿಲ್ಲ. ಆದರೆ ಗ್ರಾಮ ಸಂಸ್ಕೃತಿಗೆ ತಕ್ಕ ಮಟ್ಟಿಗೆ ಆಸ್ತಿಯ ಐಶ್ವರ್ಯದ ಕಲ್ಪನೆ ಇರುತ್ತದೆ. ಗ್ರಾಮ ಸಂಸ್ಕೃತಿಯಲ್ಲಿ ಆಸ್ತಿ ಐಶ್ವರ್ಯದ ಕಲ್ಪನೆಯೆಂದರೆ ಭೂಮಿ ಮತ್ತು ದನಕರು ಜಾನುವಾರುಗಳು ಮತ್ತು ಅವಿಭಕ್ತ ಕುಟುಂಬ. ಗ್ರಾಮೀಣರು ತಮ್ಮ ಮನೆಯ ಕೊಟ್ಟಿಗೆಯಲ್ಲಿ ಕೊಪ್ಪದಲ್ಲಿ ತುಂಬಿರುವ ದನಕರು, ಕುರಿಕೋಳಿ, ಎಮ್ಮೆಯನ್ನು ಹಣವೆಂದು ತಿಳಿಯುತ್ತಾರೆ. ಅಂದರೆ ಇಂದಿಗೂ ಗ್ರಾಮೀಣ ಬದುಕು ಈ ಪ್ರಾಣಿ ಸಮೂಹವನ್ನು ಐಶ್ವರ್ಯವೆಂದು ತಿಳಿದಿದೆ. ಆಸ್ತಿಯೆಂದರೆ ಗ್ರಾಮೀಣರಿಗೆ ತಮ್ಮ ಹಟ್ಟಿಯ ಆಚೆಯಿರುವ ವ್ಯವಸಾಯದ ಭೂಮಿ, ತದನಂತರ ಅರಣ್ಯ ಮೂಲದ ಉತ್ಪನ್ನಗಳನ್ನು ಗ್ರಾಮಿಣ ಬದುಕು ಆಸ್ತಿಯೆಂದು ತಿಳಿಯುತ್ತದೆ. ಆದರೆ ಪಟ್ಟಣ ಸಂಸ್ಕೃತಿ ಎಲ್ಲ ಆಸ್ತಿ ಐಶ್ವರ್ಯವನ್ನು ಹಣದ ಸ್ವರೂಪದಲ್ಲೇ ನೋಡುತ್ತದೆ.
ಪಟ್ಟಣ ಸಂಸ್ಕೃತಿ ತನಗೆ ಬೇಕಾದ ತಿಳುವಳಿಕೆಗಳನ್ನು ಅರಣ್ಯ ಸಂಸ್ಕೃತಿಯಿಂದ ಆಮದು ಮಾಡಿಕೊಳ್ಳುವಂತೆ ಕಂಡರೂ ಅದನ್ನು ಕಲುಷಿತಗೊಳಿಸುತ್ತದೆ. ಇದು ಪ್ರಾಚೀನ ಕಾಲದಿಂದಲೂ ನಡೆದು ಬಂದದ್ದೇ ಆಗಿದೆ. ದುಷ್ಯಂತ ಆಶ್ರಮದ ಋಷಿಗಳನ್ನು ಕಂಡು ಗೌರವಿಸುವವನಂತಿದ್ದರೂ, ಅಲ್ಲಿದ್ದ ಶಕುಂತಲೆಗೆ ಸಮಸ್ಯೆಯನ್ನು ಒಡ್ಡುವವನಾಗುತ್ತಾನೆ. ದಶರಥ ಅರಣ್ಯಕ್ಕೆ ಬೇಟೆಯಾಡಲು ಬಂದು ಮನುಪುತ್ರನನ್ನು ಕೊಂದು ಸಮಸ್ಯೆಗೆ ಸಿಲುಕುತ್ತಾನೆ.
ಈಗಲೂ ಪಟ್ಟಣ ಸಂಸ್ಕೃತಿ ಆಧುನಿಕ ರೀತಿಯಲ್ಲಿ ಕುಳಿತಲ್ಲೇ ಅರಣ್ಯ ಮತ್ತು ಗ್ರಾಮ ಸಂಸ್ಕೃತಿಯ ರಕ್ತವನ್ನು ಹೀರಿ ಪ್ರತಿಯಾಗಿ ಅಲ್ಲಿಗೆ ತನ್ನ ಕೊಳೆಯನು ಬಿಡುತ್ತಿದೆ. ಗ್ರಾಮೀಣ ಸಂಪತ್ತನ್ನು ಯಾರ್‍ಯಾರು ಎಷ್ಟೆಷ್ಟು ಹೀರುತ್ತಾರೆ ಎಂಬುದರಲ್ಲಿ ಪೈಪೋಟಿ ಪಟ್ಟಣ ಸಂಸ್ಕೃತಿಗೆ ಇರುತ್ತದೆ. ಹಿಂದಿನ ಶತಮಾನಗಳಲ್ಲಿ ಯಾವ ಯಾವ ರಾಜನು ಎಷ್ಟೆಷ್ಟು ಯುದ್ಧಗಳನ್ನು ಮಾಡಿ ಎಷ್ಟು ನೆಲ, ಐಶ್ವರ್ಯ ಮತ್ತು ರಾಣಿಯವರನ್ನು ವಶಪಡೇಇಸಿಕೊಳ್ಲುತ್ತಾನೋ ಅವನು ಅಷ್ಟು ಪ್ರಬಲ ಎನ್ನುವ ತಿಳುವಳಿಕೆ ಇದ್ದಂತೆ ಇದು ಬೇರೊಂದು ಸ್ವರೂಪದಲ್ಲಿ ಇಪ್ಪತ್ತೊಂದನೆಯ ಶತಮಾನಕ್ಕೂ ಮುಂದುವರೆಯುತ್ತಲೇ ಇದೆ. ಪಟ್ಟಣ ಸಂಸ್ಕೃತಿ ಪರಿಸರ ಮತ್ತು ಪ್ರಕೃತಿಯೊಡನೆ ಹೊಂದಿ ಅದನ್ನು ಆರಾಧಿಸಿ ಬದುಕುವಂಥದಲ್ಲ. ಆದರೆ ಬುಡಕಟ್ಟು ಅಥವಾ ಗ್ರಾಮ ಸಂಸ್ಕೃತಿಗೆ ನೆಲವೇ, ಪ್ರಕೃತಿಯೇ ಆಧಾರ. ಇದಕ್ಕೆ ಉದಾಹರಣೆಯಾಗಿ ಗ್ರಾಮೀಣ ಹಬ್ಬಗಳನ್ನೇ ಗಮನಿಸಬಹುದು.
ಗಣೇಶನ ಹಬ್ಬ ಎನ್ನುವುದು ರೈತರಿಗೆ ಆಧಾರವೆನಿಸುವ ಮಣ್ಣಿನ ಪೂಜೆಯೇ ಆಗಿದೆ. ಈ ಹಬ್ಬದ ಸಂದರ್ಭದಲ್ಲಿ ರೈತರು ತಂತಮ್ಮ ಹೊಲದಿಂದ ಮಣ್ಣು ತರುತ್ತಾರೆ. ಅದರಲ್ಲಿ ಗಣೇಶನ ವಿಗ್ರಹ ತಯಾರಿಸುತ್ತಾರೆ. ಈ ವಿಗ್ರಹವನ್ನು ನೋಡಿದರೆ ಥಟ್ಟನೆ ಬೀಜ ಅಥವಾ ಮೊಳಕೆಯ ಆಕರಾವನ್ನು ನೆನಪಿಗೆ ತರುವಂತಿರುತ್ತದೆ. ಶಿಷ್ಟ ಸಂಸ್ಕೃತಿ ಕಲ್ಪಿತ  ಈ ಗಣೇಶನ ವಿಗ್ರಹಕ್ಕಿಂತ ಮೂಲದಲ್ಲಿ ಗ್ರಾಮೀಣ ರೈತರು ಮಳೆ ಬಿದ್ದ ನೆಲದಲ್ಲಿ ಬಿತ್ತನೆ ನಡೆಸುವ ಕಾಲಕ್ಕೆ ಗರಿಕೆಯ ಚಿಗುರು ಸಿಕ್ಕಿಸಿದ ಒಂದು ಸಗಣಿಯ ಉಂಡೆ ಗಣೇಶನ ಸ್ಥಾನದಲ್ಲಿ ಇದ್ದಿತು. ಆ ಮೇಲೆ ಇದಕ್ಕೆ ದವಸ ಧಾನ್ಯ ತುಂಬುವ ಕಣಜ, ದವಸ ದಾನ್ಯದ ಶತ್ರು ಇಲಿ. ಇಲಿಯನ್ನು ನಾಶಪಡಿಸುವ ಹಾವು ಇದೆಲ್ಲದವರ ಕಲ್ಪನೆಯೂ ಬೆನಕನ ವಿಗ್ರಹಕ್ಕೆ ಬಂದಿತು. ಹಾಗೆಯೇ ಬೆನಕನ ಕೈಯಲ್ಲಿ ಧಾನ್ಯದ ತೆನೆಯೂ, ರೈತರ ಬದುಕಿಗೆ ಅಗತ್ಯವೆನಿಸುವ ಕೊಡಲಿಯೂ, ಹಗ್ಗವೂ ಬಂದವು. ಅಂತೆಯೇ ಗಣೇಶನಿಗೆ ದವಸಧಾನ್ಯದ ಬೆಳೆಗೆ ಅಷ್ಟೇನೂ ಸಹಕಾರಿಯಲ್ಲದ ಚಂದ್ರನ ಜತೆ ವಿರಸ ಬೆಳೆಯಿತು. ಆದರೆ ಸೂರ್ಯನ ಜೊತೆಗೆ ಬೆನಕನ ವಿರಸ ಇಲ್ಲ. ಮಳೆ ಮತ್ತು ಬೆಳೆಗೆ ಸೂರ್ಯನ ಶಾಖ ಅತ್ಯಂತ ಸಹಕಾರಿಯಾದುದು. ಈ ಬೆನಕನನ್ನು ಅಥವಾ ಗಣೇಶನನ್ನು ಪೂಜಿಸುವ ಪರಿಕರಗಳೂ ಸಹ ಪರಿಸರದಲ್ಲಿ ದೊರಕುವ ವಸ್ತುಗಳೇ. ಬೇಲ, ಸೀಬೆ, ಸೀತಾಫಲ, ನೆಲ್ಲಿ, ಗರಿಕೆ ಈ ಮುಂತಾದವು. ಕರ್ನಾಟಕದಾದ್ಯಂತ ಬೆನಕನ ಮೇಲೆ ದೊರಕುವ ಜನಪದ ಗೀತೆಗಳು ಪರಿಸರದ ಉತ್ಪನ್ನಗಳೇ ಆತನಿಗೆ ನೈವೇದ್ಯವಾಗಿ ನೀಡುವಂಟೆ ಕೇಳಿಬರುತ್ತವೆ. ಗೊನೆ ಬಾಳೆಹಣ್ಣು, ತೆಂಗಿನ ಎಳನೀರು, ಕಟ್ಟುವೀಳ್ಯದ ಎಲೆ, ಜೇನುತುಪ್ಪ, ಎಳ್ಳುಂಡೆ, ಉದ್ದಿನ ಕಡುಬು, ಇಂಥವನ್ನೇ ರೈತನು ಬೆನಕನಿಗೆ ನೈವೇಧ್ಯವಾಗಿ ನೀಡುವಂತೆ ಪ್ರಾರ್ಥಿಸುತ್ತಾನೆ. ಯಾವುದೇ ಗ್ರಾಮೀಣ ದೇವತೆಯ ಮೇಲೆ ಈ ಬಗೆಯ ಹಾಡುಗಳು ಜನಪದರ ನಡುವೆ ಕೇಳಿ ಬರುವುದಿಲ್ಲ. ಗಣೇಶ ಅಥವಾ ಬೆನಕ ಸಂಪೂರ್ಣ ಪರಿಸರದಿಮ್ದಲೇ ಹುಟ್ಟಿಕೊಂಡ ವ್ಯವಸಾಯ ದೇವತೆಯೆಂದು ನಾವು ಪರಿಗಣಿಸಬಹುದಾಗಿದೆ. ಹೀಗೆ ರೈತರು ತಮ್ಮ ಹೊಲದಿಂದ ಬೆನಕನ ರೂಪದಲ್ಲಿ ತಂದು ಪೂಜಿಸಿದ ಮಣ್ಣನ್ನು ಮತ್ತೆ ನೀರಿಗೇ ಒಯ್ದು ಬಿಡುತ್ತಾರೆ.
ಬೆನವನ ಹಬ್ಬವೇ ಬಹುತೇಕವಾಗಿ ಹಬ್ಬಗಳಲ್ಲಿ ಆರಂಭದ ಹಬ್ಬವಾಗಿದ್ದು ಆದಾಗಲೇ ಮಳೆಬಿದ್ದು ಭೂಮಿಯಿಂದ ಬೆಳೆ ಮೊಳಕೆಯೊಡೆದಿದ್ದು ನಿಲ್ಲುವ ಕಾಲವಾಗಿರುತ್ತದೆ. ಈ ಬೆಳೆಯು ಸಮೃದ್ಧವಾಗಿ ನಿಂತಾಗ ಬೆಳಕಿನ ಹಬ್ಬ ದೀಪಾವಳಿ ಬರುತ್ತದೆ. ಇಷ್ಟು ಹೊತ್ತಿಗೆ ವಿಶಾಖಾ ಮಳೆಯಿಂದಾಗಿ ಆ ಮುನ್ನ ಹುಟ್ಟಿಕೊಂಡಿದ್ದ ಕ್ರಿಮಿಕೀಟಗಳು ನಾಶವಾಗಿ ಬೆಳೆಯ ಸಮೃದ್ಧಿ ಇರುತ್ತದೆ. ಕತ್ತಲೆಯಲ್ಲಿ ಬೆಳಕನ್ನು ನಿರೀಕ್ಷಿಸಿ ಬೆಳಕನ್ನು ಒಳಿತನ್ನು ಬಯಸುವುದೇ ದೀಪಾವಳಿಯ ವೈಶಿಷ್ಟ್ಯ. ಭೂಮಿಯ ಮೇಲೆ ನಿಂತ ಬೆಳೆಯ ಸಮೃದ್ಧಿಯನ್ನು ನೋಡಲು ಬಲಿಚಕ್ರವರ್ತಿ ಪಾತಾಳದಿಂದ ಬರುತ್ತಾನೆಂಬುದರ ಸಾಂಕೇತಿಕತೆ ಅರ್ಥಪೂರ್ಣವಾದುದೇ ಆಗಿದೆ. ಈ ದೀಪಾವಳಿಯ ನಂತರ ಪ್ರಮುಖ ರೈತರ ಹಬ್ಬವಾಗಿ ಬರುವುದು ಸಂಕ್ರಾಂತಿ. ಇದು ರೈತರ ಹಬ್ಬವೆನ್ನುವುದಕ್ಕಿಂತ ರೈತರ ಜೀವನಾಧಾರವಾದ ದನಕರುಗಳ ಹಬ್ಬವೇ ಆಗಿರುತ್ತದೆ. ಈ ಹಬ್ಬದ ಹೊತ್ತಿಗೆ ರೈತರ ಬೇಸಾಯ ಒಂದು ಹಂತಕ್ಕೆ ಬಂದು ಅದು ಮಿಗಿದಿರುತ್ತದೆ. ಆರು ತಿಂಗಳ ಕಾಲ ಮಣ್ಣಿನೊಂದಿಗೆ ದುಡಿದ ರೈತ ತನ್ನ ದನಕರುಗಳಿಗೆ ವಿರಾಮ ಕೊಡುವ ಅಥವಾ ಪೂಜಿಸುವ ಕಾಲ ಇದು. ಸಂಕ್ರಾಂತಿಯ ಹಬ್ಬದಂದು ರಾತ್ರಿ ದನಕರುಗಳ ಕೊಟ್ಟಿಗೆಯಲ್ಲಿ ಗೋವಿನ ಕಥೆಯನ್ನು ಓದಲಾಗುವುದು. ಈ ಗೋವಿನ ಕಥೆ ಕಾಡುಗೊಲ್ಲನೊಬ್ಬನ ಕಥೆ ಎನ್ನುವುದಕ್ಕಿಂತ ಕಾಡುಗೊಲ್ಲನು ಸಾಕಿದ್ದ ಪುಣ್ಯಕೋಟಿ ಎಂಬ ಹಸುವಿನ ಕಥೆ. ಈ ಪುಣ್ಯಕೋಟಿ ಹಸುವು ತನ್ನ ಸಾತ್ವಿಕತೆಯಿಂದ ಹುಲಿಯನ್ನು ಗೆಲ್ಲುತ್ತದೆ. ಸಾತ್ವಿಕತೆಯ ಮುಂದೆ ಕೇವಲ ಪರಾಕ್ರಮ, ಶಕ್ತಿ ಉಡುಗುತ್ತದೆ. ಈ ಕಥೆಯನ್ನು ಓದಿದ ನಂತರ ಗೋಕುಲದಲ್ಲಿ ಗೊಲ್ಲರೊಡನೆ ಬೆಳೆದನೆನ್ನಲಾದ ಕೃಷ್ಣನನ್ನು ಪೂಜಿಸಲಾಗುವುದು. ದನಕರುಗಳ ಆರಾಧನೆಯೇ ಪ್ರಧಾನವೆನ್ನಿಸುವ ಈ ಹಬ್ಬ ದವಸ ಧಾನ್ಯವನ್ನು ಮನೆಗೆ ತರುವ ಸಂದರ್ಭದ ಹಬ್ಬವಾದುದರಿಂದ ಎಳ್ಳು, ಬೆಲ್ಲ, ಕಬ್ಬನ್ನು ಮನೆ ಮನೆಗೆ ಹಂಚುವ ಹಬ್ಬವಾಗಿಯೂ ರೈತರ ನಡುವೆ ಆಚರಣೆಯಲ್ಲಿದೆ.
ರೈತನ ಬೆಳೆಯ ವ್ಯವಸಾಯ ಕಾರ್ಯ ಮುಗಿದ ನಂತರದಲ್ಲಿ ಪ್ರಕೃತಿ ಅಥವಾ ನೆಲ ತನ್ನ ಸ್ವರೂಪ ಕಳೆದುಕೊಳ್ಳುತ್ತದೆ. ಡಿಸೆಂಬರ ಅಥವಾ ಜನವರಿಯ ಚಳಿಯ ದಿನಗಳಲ್ಲಿ ನೆಲ ಗಡುಸಾಗುತ್ತದೆ ಅಥವಾ ದುರ್ಬಲವಾಗುತ್ತದೆ. ನೆಲದ ಮೇಲಿನ ಗಿಡಮರಗಳು ನಿಸ್ತೇಜವಾಗುತ್ತವೆ. ನೆಲದಾಳಕ್ಕೆ ಬೇರನ್ನು ಬಿಟ್ಟುಕೊಂಡು ಬೆಳೆಯಲಾರವು. ಈ ಕಾರಣದಿಂದಲೇ ರೈತರು ಭೂಮಿತಾಯಿಯನ್ನು ಆ ಸಮಯದಲ್ಲಿ ಬಹಿಷ್ಠೆಯಾಗಿರುವಳೆಂದು ತಿಳಿದು ಊರ ಒಳಗಿನ ಆಚರಣೆಗಳಿಗೆ ಅಥವಾ ಊರೊಟ್ಟಿನ ಆಚರಣೆಗಳಿಗೆ ಬರುತ್ತಾರೆ. ಅಥವಾ ವ್ಯವಸಾಯ ಸಂಬಂಧದಲ್ಲಿ ಮನೆಯ ಸಮಸ್ಯೆಗಳ ಮೇಲೆ ಕಟ್ಟಿಕೊಂಡ ಹರಕೆಗಳು ಇಲ್ಲಿ ಮದುವೆ ಮುಂಜಿ ಸಂಗತಿಗಳು ಪ್ರಧಾನವಾಗುತ್ತವೆ. ಊರು-ಕೇರಿ, ಹೊಲಗದ್ದೆ ಕಾಯುವ ಸ್ತ್ರೀ ಪುರುಷ ದೇವತೆಗಳ ಆರಾಧನೆ ನಡೆಯುತ್ತದೆ. ಇದೆಲ್ಲದಕ್ಕೂ ಕೊನೆಯ ಇಲ್ಲವೇ ಆರಂಭದ ಹಬ್ಬವೆಂದರೆ ಯುಗಾದಿ. ಯುಗಾದಿಯ ನಂತರ ಭೂಮಿತಾಯಿ ಬೇಸಿಗೆಯ ಬಿಸಿಲಲ್ಲಿ ಒಣಗಿ ತದನಂತರ ಬಿದ್ದ ಒಂದೋ ಎರಡೋ ಹದ ಮಳೆಯಿಂದ ತನ್ನ ಮೂರು ತಿಂಗಳ ಮುಟ್ಟು ಕಳೆದುಕೊಂಡು ಮೇಲೇಳುವಳು. ಹೀಗೆ ಪ್ರಕೃತಿಗೆ ಸಂಬಂಧಿಸಿದ ಆಚರಣೆಗಳೇ ಗ್ರಾಮೀಣ ಪರಿಸರದಲ್ಲಿ ಹಬ್ಬಗಳಾಗಿ ಪರಿಣಮಿಸಿವೆ. ಆದರೆ ಅವೆಲವೂ ವಟ್ಟಣಗಳಲ್ಲಿ ವ್ಯಾಪಾರಿ ಸಂಸ್ಕೃತಿಯ ಸಂಗತಿಗಳಾಗಿ ಮಾರ್ಪಾಡು ಆಗಿವೆ ಎಂಬುದನ್ನು ಮತ್ತೆ ವಿವರಿಸಬೇಕಿಲ್ಲ. ಬೆನಕನ ತಯಾರಿಗೆ ಆದರ ಬಣ್ಣ ಮತ್ತು ಮಾರಾಟದಿಂದ ಹಿಡಿದು, ಒಡವೆ ವಸ್ತ್ರಗಳ ಖರೀದಿಯಿಂದ ಹಿಡಿದು ಬೆನಕನ ಅಥವಾ ಯಾವುದೇ ಹೆಸರಿನಲ್ಲಿ ವ್ಯವಹಾರ ಇಲ್ಲ್ಲ ಅವ್ಯವಹಾರ ನಡೆಯುತ್ತ ಸ್ಪರ್ಧೆಯೇರ್ಪಡಲು ಪಟ್ಟಣ ಸಂಸ್ಕೃತಿಯಲ್ಲಿ ಅವಕಾಶವಿದೆ.
ಗೋಷ್ಠಿ – ೧ : ಜನಪದ ಸಂಸ್ಕೃತಿ ಸಿದ್ಧಾಂತಗಳು : ಪರಿಸರ ಮತ್ತು ಜೀವಸಂಕುಲ
೧. ಪೀಠಿಕೆ
ಯಾವುದೇ ಒಂದು ಸಂಪನ್ಮೂಲ ಸಮೃದ್ಧವಾಗಿರುವಾಗ ನಮಗೆ ಅದರ ಮಹತ್ವ ಮನವರಿಕೆಯಾಗುವುದಿಲ್ಲ. ಆದರೆ ಅದು ಕ್ಷೀಣಿಸುವಾಗ ಅಥವಾ ದೂರವಾದಾಗ ಅದರ ಮಹತ್ವ ಚೆನ್ನಾಗಿ ಮನವರಿಯಾಗುತ್ತದೆ. ಆದರೆ ಆ ವೇಳೆಗೆ ಕಾಲ ಮಿಂಚಿಹೋಗಿರಬಹುದು. ಅಥವಾ ಕಾಲ ಇನ್ನೂ ಮಿಂಚಿ ಹೋಗಿಲ್ಲದಿದ್ದರೆ ಅದನ್ನು ಉಳಿಸಿಕೊಳ್ಳಲು, ಬೆಳೆಸಿಕೊಳ್ಳಲು ಪ್ರಯತ್ನ ಮಾಡುತ್ತೇವೆ. ಇಂತಹ ಬಹು ಮುಖ್ಯವಾದ ಸಂಪನ್ಮೂಲವೇ ಪರಿಸರ (Environment), ಪರಿಸರ ನಮ್ಮ ಸಂಪನ್ಮೂಲ ಮಾತ್ರವಲ್ಲ. ನಮ್ಮ ಜೀವ ಮೂಲವೂ ಹೌದು, ನಮ್ಮ ಪರಿಸರ ಹಾಳದರೆ ನಾವೂ ನಾಶವಾಗುತ್ತೇವೆ. ಈ ಪರಿಸರದ ಪ್ರಜ್ಞೆ ಮನುಷ್ಯನಿಗೆ ಉಂಟಾದದ್ದು ಕೈಗಾರಿಕಾ ಕ್ರಾಂತಿಯ ನಂತರ ಎಂಬುದು ಸಾಮಾನ್ಯ ತಿಳುವಳಿಕೆ.  ನಮ್ಮ ಜೀವ ಮೂಲವೂ ಹೌದು. ನಮ್ಮ ಪರಿಸರ ಹಾಳಾದರೆ ನಾವೂ ನಾಶವಾಗುತ್ತೇವೆ. ಈ ಪರಿಸರದ ಪ್ರಜ್ಞೆ ಮನುಷ್ಯನಿಗೆ ಉಂಟಾದದ್ದು ಕೈಗಾರಿಕಾ ಕ್ರಾಂತಿಯ ನಂತರ ಎಂಬುದು ಸಾಮಾನ್ಯ ತಿಳುವಳಿಕೆ. ಆದರೆ ಜಗತ್ತಿನ ಅನೇಕ ಧರ್ಮಗಳು ಆದಿವಾಸಿ ಮತ್ತು ಗ್ರಾಮೀಣ ಸಂಸ್ಕೃತಿಗಳು ಪರಿಸರದ ಮಹತ್ವವನ್ನು ಗುರುತಿಸಿದ್ದವು. ಆದರೆ ಕೈಗಾರಿಕಾ ಕ್ರಾಂತಿಯ ನಂತರ, ವಿಶೇಷವಾಗಿ ಕಳೆದ ಒಂದು ಶತಮಾನದಲ್ಲಿ ಮಾನವ ತನ್ನ ಉಪಭೋಗದ ಸಲುವಾಗಿ, ಹೆಚ್ಚಿರುವ ಜನಸಂಖ್ಯೆಯ ಅಗತ್ಯಗಳನ್ನು ಪೂರೈಸುವ ಸಲುವಾಗಿ ನಮ್ಮ ಸುತ್ತಲ ಪರಿಸರದ ಸಸ್ಯ ಮತ್ತು ಪ್ರಾಣಿ ಮೂಲದ ಜೈವಿಕ ಪರಿಸರವನ್ನು (Biotic-Environment) ಗಾಳಿ, ನೀರು, ಮಣ್ಣು ಮೊದಲಾದ ಅಜೈವಿಕ ಪರಿಸರವನ್ನು (Abiotic-Environment) ವ್ಯವಸ್ಥಿತವಾಗಿ ನಾಶಮಾಡುತ್ತಾ ಮಲಿನಗೊಳಿಸುತ್ತಾ ಬಂದಿರುವುದರಿಂದ ಪರಿಸರ ಪ್ರಜ್ಞೆಯನ್ನು (Environment Consciousness) ಅನಿವಾರ್ಯವಾಗಿ ರೂಢಿಸಿಕೊಂಡು ಅಳಿದುಳಿದ ಪರಿಸರವನ್ನು ರಕ್ಷಿಸಿಕೊಳ್ಳಬೇಕಾದ ಪರಿಸ್ಥಿತಿಯುಂಟಾಗಿದೆ. ಇದರಿಂದಾಗಿ ಜೀವ ವಿಜ್ಞಾನಗಳ, ಸಮಾಜ ವಿಜ್ಞಾನಗಳ ಮತ್ತು ಭೌತಿಕ ವಿಜ್ಞಾನಗಳ ನೆರವಿನಿಂದ ಪರಿಸರ ಸಂರಕ್ಷಣೆಗಾಗಿ ಮತ್ತು ಆ ಸಂಬಂಧವಾದ ಸಂಶೋಧನೆಗಳಿಗಾಗಿ ಪರಿಸರ ವಿಜ್ಞಾನ (Environmental Science) ಎಂಬ ಅಂತರಶಿಸ್ತಿನ (Inter-Disciplinery) ಅಧ್ಯಯನವನ್ನು (Discipline) ರೂಪಿಸಲಾಗಿದೆ. ಕಳೆದ ಮೂರು ದಶಕಗಳಿಂದ ಪರಿಸರ ವಿಜ್ಞಾನ ಒಂದು ಅನ್ವಯಿಕ ವಿಷಯವಾಗಿ (Applied science) ರೂಪುಗೊಂಡಿದೆ. ಇದು ಪರಿಸರದ ವಿವಿಧ ವ್ಯವಸ್ಥೆಗಳ ಅಧ್ಯಯನ. ಇದರಲ್ಲಿ ಭೌತಿಕ ಮತ್ತು ಜೈವಿಕ ಪರಿಸರಗಳನ್ನು, ಅವುಗಳ ಪರಸ್ಪರ ಸಂಬಂಧಗಳನ್ನು ಪರಿಸರದ ಮೇಲೆ ಸಮಾಜ ಮತ್ತು ಸಂಸ್ಕೃತಿಗಳ ಪ್ರಭಾವಗಳನ್ನು, ಮಾನವನಿಂದ ಪರಿಸರದ ಮೇಲಾಗುತ್ತಿರುವ ದುಷ್ಪರಿಣಾಮಗಳನ್ನು ಅವುಗಳ ನಿವಾರಣೋಪಾಯಗಳನ್ನು ಕುರಿತು ಅಭ್ಯಾಸ ಮಾಡೂವ ವಿಷಯವಾಗಿದೆ. ಆದರೆ ಜೀವ ವಿಜ್ಞಾನದ (Biology) ಒಂದು ಉಪವಿಭಾಗವಾಗಿ ಜೀವ ಪರಿಸರ ವಿಜ್ಞಾನ (Ecology) ಈ ಶತಮಾನದ ಆರಂಭದಿಂದಲೂ ಅಸ್ಥಿತ್ವದಲ್ಲಿದೆ. ಜೀವಿಗಳ ಪರಸ್ಪರ ಸಂಬಂಧ ಹಾಗೂ ಜೀವಿಗಳಿಗೆ ಮತ್ತು ಪರಿಸರಕ್ಕೂ ಇರುವ ಸಂಬಂಧಗಳ ಅಧ್ಯಯನವೇ ಜೀವ ಪರಿಸರ ವಿಜ್ಞಾನದ ಉದ್ದೇಶ. ಗ್ರೀಕ್ ಭಾಷೆಯಲ್ಲಿ Eco ಎಂದರೆ ಮನೆ ಅರ್ಥ. ಅಂದರೆ ನಾವು ವಾಸಿಸುವ ಪರಿಸರವೇ ನಮ್ಮ ಮನೆ ಎಂಬ ಕಲ್ಪನೆ ಇದರಲ್ಲಿದೆ. ನಮ್ಮ ಮನೆಯೇ ಆಗಿರುವ ಜೀವಗೋಳವನ್ನು Ecologyಯಲ್ಲಿ ಅಭ್ಯಾಸ ಮಾಡಲಾಗುವುದು.
೨. ಜೀವ ಸಂಕುಲ ಸ್ವರೂಪ
ಇಡೀ ಬ್ರಹ್ಮಾಂಡದಲ್ಲಿ ಭೂಮಿಯ ಮೇಲೆ ಮಾತ್ರ ಜೀವಿಗಳಿವೆ. ಹೀಗಾಗಿ ಭೂಮಿ ಒಂದು ವಿಶಿಷ್ಟವಾದ ಗ್ರಹವಾಗಿದೆ. ಭೂಮಿಯಲ್ಲಿ ಗಾಳಿಯಿಂದ ಕೂಡಿದ ವಾಯುಗೋಳ ನೀರಿನಿಂದ ಕೂಡಿದ ಜಲಗೋಳ, ಮಣ್ಣು ಮತ್ತು ಕಲ್ಲಿನಿಂದ ಕುಡ್ದ ಶಿಲಾಗೋಳ ಹಾಗೂ ಜೀವ ಸಂಕುಲಗಳಿಂದ ಕೂಡಿದ ಜೀವಗೋಳ ಈ ನಾಲ್ಕು ಗೋಳಗಳಿವೆ. ಇವು ಪರಿಸ್ಪರ ಸಂಬಂಧ ಹೊಂದಿದ್ದು, ಪರಸ್ಪರ ಅವಲಂಬಿತವಾಗಿವೆ. ಇವುಗಳಲ್ಲಿ ಪರಿಸರ ಮತ್ತು ಜೀವ ಸಂಕುಲಕ್ಕೆ ಸಂಬಂಧಿಸಿದ ಪ್ರಮುಖವಾದ ಅಂಶಗಳನ್ನು ಮಾತ್ರ ಇಲ್ಲಿ ಪ್ರಸ್ತಾಪಿಸಲಾಗಿದೆ.
ನಿರ್ಜೀವ ಘಟಕಗಳು ಪರಿಸರದ ವ್ಯವಸ್ಥೆಯನ್ನು ರೂಪಿಸುತ್ತವೆ. ಗಾಳಿ, ನೀರು ಮಣ್ಣು ಹಾಗೂ ಸೂರ್ಯನ ಶಾಖದಿಂದಾಗಿ ಪರಿಸರದಲ್ಲಿ ಜೀವಿಗಳು ಬದುಕಲು ಸಾಧ್ಯವಾಗಿದೆ. ಸುಮಾರು ೩೦೦೦ ಮಿಲಿಯನ್ ವರ್ಷಗಳ ಹಿಂದೆ ಭೂಮಿಯ ಮೇಲೆ ಜೀವಿಯ ಉಗಮವಾಗಿತ್ತು. ಅತ್ಯಂತ ಸೂಕ್ಷ್ಮವಾದ ವೈರಸ್ಸುಗಳು ಮತ್ತು ಬ್ಯಾಕ್ಟೀರಿಯಾಗಳಿಂದ ಹಿಡಿದು ಬೃಹತ್ ಗಾತ್ರದ ಆನೆಯವರೆಗೆ ಇರುವ ಸುಮಾರು ೫೦ ರಿಂದ ೩೦೦ ಲಕ್ಷ ಜೀವ ಸಂಕುಲಗಳು ಜಗತ್ತಿನಲ್ಲಿವೆ. ಇವುಗಳಲ್ಲಿ ಈವರೆಗೆ ಜೀವಿಗಳ ಪ್ರಭೇದಗಳನ್ನು ಗುರುತಿಸಿ ಪಟ್ಟಿ ಮಾಡುವುದು ಕಷ್ಟದ ಕೆಲಸ. ಜೀವ ಸಂಕುಲಗಳನ್ನು ಗುರುತಿಸಿ, ಅಧ್ಯಯನ ಮಾಡುವ ಪ್ರಕ್ರಿಯೆ ಮುಂದುವರಿಯುತ್ತಿದೆ. ಭೂಮಿಯ ಮೇಲಿನ ಜೀವ ಸಂಕುಲ ಪಿರಮಿಡ್ ಮಾದರಿಯಲ್ಲಿದೆ. ಪಿರಮಿಡ್ಡಿನ ತಳದಲ್ಲಿ ಅಸಂಖ್ಯಾತ ಸಸ್ಯ ಸಂಕುಲಗಳಿವೆ. ಹಸಿರು ಸಸ್ಯಗಳು ತಮ್ಮ ಆಹಾರವನ್ನು ತಾವೇ ತಯಾರಿಸಿಕೊಳ್ಳುತ್ತವೆ. ಸೌರಶಕ್ತಿಯನ್ನು ಉಪಯೋಗಿಸಿಕೊಂಡೂ ನೀರು, ಇಂಗಾಲದ ಡೈ ಆಕ್ಸೈಡ್ ಮತ್ತು ಖನಿಜಗಳನ್ನು ಬಳಸಿಕೊಂಡು ಹೆಚ್ಚಿನ ಶಕ್ತಿಯ ಜೈವಿಕ ಸಂಯುಕ್ತ ವಸ್ತುಗಳಾದ ಕಾರ್ಬೋಹೈಡ್ರೇಟ್ ಗಳನ್ನಾಗಿ ದ್ಯುತಿ ಸಂಶ್ಲೇಷಣೆಯ ಮೂಲಕ ಪರಿವರ್ತಿಸುತ್ತವೆ. ಹೀಗಾಗಿ ಹಸಿರು ಸಸ್ಯಗಳನ್ನು ಸ್ವಪೋಷಕಗಳು (Autotrophs) ಎಂದು ಕರೆಯಲಾಗಿದೆ. ಉಳಿದ ಎಲ್ಲಾ ಪ್ರಾಣಿಗಳು ಮತ್ತು ಮನುಷ್ಯರನ್ನು ಪರಪೋಷಕಗಳು (Hetrotrophs) ಎಂದು ಕರೆಯಲಾಗಿದೆ. ಇವುಗಳು ತಮ್ಮ ಆಹಾರವನ್ನು ಹಸಿರು ಸಸ್ಯಗಳಿಂದ ಪಡೆಯುತ್ತವೆ. ಇವುಗಳು ಆಹಾರ ಸರಪಳಿ (Food Chain) ಮತ್ತು ಆಹಾರ ಜಾಲ (Food Web) ಗಳಿಂದ ಒಂದರೊಡನೊಂದು ಸಂಬಂಧ ಹೊಂದಿದೆ. ಪರಿಸರ ವ್ಯವಸ್ಥೆಯಲ್ಲಿ ಜೀವಿಗಳಿಗೆ ಶಕ್ತಿಯ ವರ್ಗಾವಣೆಯಾಗುತ್ತದೆ. ಈ ಜೀವಿಗಳ ಶ್ರೇಣಿಯನ್ನು ಆಹಾರ ಸರಪಳಿ ಎಂದು ಕರೆಯುತ್ತಾರೆ. ಇಂತಹ ಅಹಾರ ಸರಪಳಿಗಳಿಗೆ ಸಂಬಂಧ ಕಲ್ಪಿಸುವ ವಿನ್ಯಾಸಗಳನ್ನು ಆಹಾರ ಜಾಲ ಎಂದು ಕರೆಯುತ್ತಾರೆ. ಆಹಾರ ಸರಪಳಿಗಳಿಗೆ ಮುಖ್ಯವಾದ ಎರಡು ಬಗೆಗಳಿವೆ. ಮೊದಲನೆಯದು ಸಸ್ಯಗಳು, ಸಸ್ಯಹಾರಿಗಳೂ, ಸಸ್ಯಾಹಾರಿಗಳನ್ನು ತಿನ್ನುವ ಮಾಂಸಾಹಾರಿಗಳು ಮತ್ತು ಈ ಮಾಂಸಾಹಾರಿ ಭಕ್ಷಕಗಳನ್ನು ತಿನ್ನುವ ಮಾಂಸಾಹಾರಿ ಮಹಾ ಭಕ್ಷಕಗಳಿವೆ. ಈ ನಾಲ್ಕು ಬಗೆಯ ಜೀವಿಗಳನ್ನು ಒಳಗೊಂಡ ಪಿರಮಿಡ್ ವಿನ್ಯಾಸದ ಜೀವಸಂಕುಲ ಈ ಪಿರಮಿಡ್ ಮಾದರಿಯ ತಳದಲ್ಲಿ ಸಸ್ಯಗಳಿದ್ದರೆ ಮೇಲಿನ ತುದಿಯಲ್ಲಿ ಮಾಂಸಾಹಾರಿ ಮಹಾಭಕ್ಷಕಗಳಿವೆ. ಇವುಗಳ ನಡುವೆ ಸಸ್ಯಾಹಾರಿ ಮತ್ತು ಮಾಂಸಾಹಾರಿ ಪ್ರಾಣಿಗಳಿವೆ. ಮಾನವನು ಸಸ್ಯಾಹಾರಿಯೂ ಹೌದು, ಮಾಂಸಾಹಾರಿಯೂ ಹೌದು. ಈ ಪಿರಮಿಡ್ ಮಾದರಿಯಲ್ಲಿನ ನಾಲ್ಕು ಸ್ತರಗಳನ್ನು ಪೋಷಣಾಸ್ಥರಗಳು (Trophic levels) ಎಂದು ಕರೆಯುತ್ತಾರೆ. ಎರಡನೆಯ ಬಗೆಯ ಆಹಾರ ಸರಪಳಿಯಲ್ಲಿರುವ ಜೀವಿಗಳನ್ನು ವಿಘಟಕಗಳು ಎಂದು ಕರೆಯುತ್ತಾರೆ. ಬ್ಯಾಕ್ಟೀರಿಯಾ, ಫಂಗೈ, ನುಸಿಗಳು ಮತ್ತು ಕ್ರಿಮಿಗಳು ಇವುಗಳೇ ವಿಘಟಕಗಳು. ಇವು ಸತ್ತ ಜೈವಿಕ ವಸ್ತುಗಳನ್ನು ವಿಘಟನೆ ಮಾಡಿ ಸಸ್ಯಗಳು ಮಣ್ಣಿನಲ್ಲಿ ಬೆಳೆಯಲು ನೆರವಾಗುತ್ತವೆ. ಜೀವಸಂಕುಲ ಸಮತೋಲನದಲ್ಲಿ ಇರಬೇಖಾದರೆ ಈ ಎರಡು ಬಗೆಯ ಆಹಾರ ಸರಪಳಿಗಳ ಜಾಲ ಇರಲೇಬೇಕಾಗುತ್ತದೆ. ಒಂದು ಸಮುದಾಯದಲ್ಲಿ ಉತ್ಪಾದಕ ಜೀವಿಗಳು, ಗ್ರಾಹಕ ಜೀವಿಗಳು ಮತ್ತು ವಿಘಟಕಗಳು ಒಂದರ ಮೇಲೊಂದು ಅವಲಂಬಿತವಾಗಿರುತ್ತವೆ. ಆಹಾರ ಸರಪಳಿಯ ಪ್ರತಿಕೊಂಡಿಯಲ್ಲಿಯೂ ಶಕ್ತಿ ವರ್ಗಾವಣೆಗೊಂಡಾಗ ಶೇಕಡಾ ೮೦-೯೦ ಭಾಗ ಶಾಖವಾಗಿ ಪರಿವರ್ತಿತವಾಗುತ್ತದೆ. ಹೀಗೆ ಹಂತದಿಂದ ಹಂತಕ್ಕೆ ಶಕ್ತಿ ಕಡಿಮೆಯಾಗುವುದರಿಂದ ಪ್ರತಿ ಹಂತದಲ್ಲೂ ಜೀವಿಗಳ ಸಂಖ್ಯೆ ಕಡಿಮೆಯಾಗುತ್ತದೆ. ಒಂದು ನಿರ್ದಿಷ್ಟ ಪ್ರದೇಶದಲ್ಲಿ ನಿರ್ದಿಷ್ಟವಾದ ಕೆಲವು ಗುಣಲಕ್ಷಣಗಳನ್ನು ಹೊಂದಿ ಒಂದೇ ಘಟಕದಂತೆ ಕೆಲಸ ಮಾಡುವ ಗುಂಪನ್ನು ಜೀವಸಮುದಾಯ ಎಂದು ಕರೆಯುತ್ತಾರೆ. ಒಂದು ಕೊಚ್ಚೆ ಗುಂಡಿಯಲ್ಲಿಯೂ ಜೀವ ಸಮುದಾಯವಿರಬಹುದು. ಒಂದು ಕೆರೆಯಲ್ಲಿಯೂ ಇರಬಹುದು. ಒಂದು ಸಮುದ್ರದಲ್ಲಿಯೂ ಇರಬಹುದು. ಸಮುದಾಯದಲ್ಲಿ ಪ್ರಧಾನ ಸಮುದಾಯ ಮತ್ತು ಲಘು ಸಮುದಾಯ ಎಂಬ ಎರಡು ಬಗೆಗಳಿವೆ. ಪ್ರಧಾನ ಸಮುದಾಯಗಳು ತಮ್ಮ ದೈಹಿಕ ಚಟುವಟಿಕೆಗಳಿಗೆ ಸೂರ್ಯನಿಂದಲೇ ನೇರವಾಗಿ ಶಕ್ತಿಯನ್ನು ಪಡೆದರೆ ಸಮುದಾಯಗಳು ತಮ್ಮ ಸುತ್ತಲ ಇತರ ಸಮುದಾಯಗಳಿಂದ ಶಕ್ತಿಯನ್ನು ಪಡೆಯುತ್ತವೆ. ಎರಡು ಅಥವಾ ಅದಕ್ಕಿಂದ ಹೆಚ್ಚಿನ ಸಮುದಾಯಗಳ ಮಧ್ಯದ ಸ್ಥಿತ್ಯಂತರದ ಪ್ರದೇಶವನ್ನು  ಎಂದು ಕರೆಯುತ್ತಾರೆ. ಇದಕ್ಕೆ ಉದಾಹರಣೆಯಾಗಿ ಮರುಭೂಮಿ ಮತ್ತು ಹುಲ್ಲುಗಾವಲಿನ ನಡುವಿನ ಪ್ರವೇಶದಲ್ಲಿ ಎರಡು ಪ್ರದೇಶಗಳಲ್ಲಿ ಇರುವುದಕ್ಕಿಂದ ಹೆಚ್ಚಿನ ವೈವಿಧ್ಯಮಯವಾದ ಜಾತಿಗಳನ್ನು ಮತ್ತು ಸಾಂದ್ರವಾದ ಜೀವ ಸಂದಣಿಯನ್ನು ಕಾಣಬಹುದು. ಇದನ್ನು ಅಂಚಿನ ಪರಿಣಾಮ (Edge effect) ಎಂದು ಕರೆಯುತ್ತಾರೆ. (ಪರಿಸರ ಶಿಕ್ಷಣದಲ್ಲಿ ಅಗತ್ಯ ಕಲಿಕೆಗಳು ೧೯೯೬ ಪು.೫ ರಿಂದ ೪೦)
೩. ಜೀವ ವೈವಿಧ್ಯ
ಪರಿಸರದಲ್ಲಿನ ಜೀವ ಸಂಕುಲದಲ್ಲಿ ವೈವಿಧ್ಯಮಯವಾದ ಜೀವಿಗಳಿವೆ. ಜೀವ ವೈವಿಧ್ಯ (Bio-diversity) ಪರಿಸರದ ಸಮತೋಲನಕ್ಕೆ ತುಂಬ ಅಗತ್ಯವಾದುದು. ಈ ಪರಿಸರ ಸಮತೋಲನದಲ್ಲಿ ಜೀವ ವೈವಿಧ್ಯವನ್ನು ಕಾಪಾಡುವುದು ಮತ್ತು ಅಧ್ಯಯನ ಮಾಡುವುದು ಎಷ್ಟು ಮುಖ್ಯವಾದ ವಿಷಯವಾಗಿದೆ ಎಂಬುದಕ್ಕೆ ಜೀವ ವೈವಿಧ್ಯ ವಿಜ್ಞಾನ (Bio-diversity science) ಎಂಬ ವಿಜ್ಞಾನದ ಉಪಶಾಖೆಯೇ ರೂಪುಗೊಂಡಿರುವುದು ಸಾಕ್ಷಿಯಾಗಿದೆ. ಜೀವಿಗಳ ಸಂಪೂರ್ಣ ವೈಜ್ಞಾನಿಕ ತಿಳುವಳಿಕೆಯೊಂದಿಗೆ ಜೀವ ಪ್ರಭೇದಗಳ ಸಂರಕ್ಷಣೆ ಮತ್ತು ವಿವೇಚನಾ ಪೂರ್ಣ ಬಳಕೆಯು ಜೀವ ವೈವಿಧ್ಯ ವಿಜ್ಞಾನದ ಇತರೆ ಎಲ್ಲಾ ವಿಭಾಗಗಳು ಸೇರುತ್ತವೆ. ಇದೊಂದು ಕೇವಲ ಅಕಾಡೆಮಿಕ್ ವಿಷಯವಾಗಿರದೆ ವ್ಯಾಪಕ ಹಿತಾಸಕ್ತಿಯ ಮಹತ್ವದ ಜ್ಞಾನ ಪ್ರಕಾರವಾಗಿರುತ್ತದೆ. (ಪರಿಸರ ಮುಂದೇನು ? ೧೯೯೭, ಪು. ೨೩-೨೪) ರಯೋ-ಡಿ-ಜನೈರೋದಲ್ಲಿ ೧೯೯೨ ರಲ್ಲಿ ನಡೆದ ೧೭೦ ರಾಷ್ಟ್ರಗಳ ಪ್ರಮುಖರ ಜಾಗತಿಕ ಶೃಂಗಸಭೆಯಲ್ಲಿ ಜಗತ್ತಿನ ಪರಿಸರದಲ್ಲಿ ಜೀವ ವೈವಿಧ್ಯದ ಮಹತ್ವವನ್ನು ಸ್ಪಷ್ಟಪಡಿಸಿ, ಅದನ್ನು ಉಳಿಸಿಕೊಳ್ಳಲು ಕೈಗೊಳ್ಳಬೇಕಾದ ಕಾರ್ಯ ಸೂಚಿಯನ್ನು ಸಿದ್ಧಪಡಿಸಲಾಯಿತು. ಜಗತ್ತಿನಲ್ಲಿ ಹನ್ನೆರಡು ಬೃಹತ್ ಜೀವ ವೈವಿಧ್ಯದ (Mega diversity) ರಾಷ್ಟ್ರಗಳನ್ನು ಗುರುತಿಸಲಾಗಿದೆ. ಇದರಲ್ಲಿ ಭಾರತವೂ ಒಂದು. ಪಶ್ಚಿಮ ಘಟ್ಟಗಳು ಮತ್ತು ಪೂರ್ವ ಹಿಮಾಲಯದ ಘಟ್ಟಗಳು ಭಾರತದ ಜೀವ ವೈವಿಧ್ಯದ ಪ್ರಮುಖ ಕೇಂದ್ರಗಳು. ಪ್ರಪಂಚದ ಶೇ. ೨ ರಷ್ಟು ಭೂಭಾಗವಿರುವ ಈ ಉಪಖಂಡದಲ್ಲಿ ಜೀವಕೋಲದ ಶೇ. ೫ ರಷ್ಟು ಸಂಪತ್ತಿದೆ. ನಮ್ಮ ದೇಶದ ವಿವಿಧ ರೀತಿಯ ಭೌಗೋಳಿಕ ಸನ್ನಿವೇಶಗಳು, ಹವಾಗುಣ ಮತ್ತು ಆವಾಸಗಳು ಜೀವಕೋಟಿಗೆ ಪ್ರಶಸ್ತ ತಾಣಗಳನ್ನು ಒದಗಿಸಿವೆ. ಜಗತ್ತಿನ ಬಹುತೇಕ ಜೀವ ಪರಿಸರ (Ecogy Steme) ಗಳಿರುವುದು ಈ ದೇಶದ ಹೆಚ್ಚುಗಾರಿಕೆ. (ಅದೇ ಪು.೧೮)
ದೇಶವೊಂದರ ಸ್ಥಳೀಯ ಜೀವ ವೈವಿಧ್ಯ ಸಂಪತ್ತನ್ನು ಗಮನದಲ್ಲಿಟ್ಟುಕೊಂಡು, ೧೯೯೦ ರಲ್ಲಿ ಮೆಕ್ ನೀಲಿ ಮತ್ತಿತರರು ಹನ್ನೆರಡು ಬೃಹತ್ ಜೀವ ವೈವಿಧ್ಯದ (Mega Diversity) ರಾಷ್ಟ್ರಗಳನ್ನು ಗುರುತಿಸಿದ್ದಾರೆ. ಜಗತ್ತಿನ ಜೀವ ಸಂಪತ್ತಿನ ಬಹುಭಾಗ ಈ ದೇಶಗಳಲ್ಲಿ ಕೇಂದ್ರೀಕೃತವಾಗಿದೆ. ಅಪಾರ ಜೈವಿಕ ಸಂಪತ್ತಿನ ರಾಷ್ಟ್ರಗಳೆಂದರೆ ಮೆಕ್ಸಿಕೋ, ಕೊಲಂಬಿಯಾ, ಈಕ್ವೆಡಾರ್, ಪೆರು, ಬ್ರೆಜಿಲ್, ಜೈರ್, ಮಡಗಾಸ್ಕರ್, ಚೈನಾ, ಭಾರತ, ಮಲೇಶಿಯಾ, ಇಂಡೋನೇಶಿಯಾ ಮತ್ತು ಆಸ್ತ್ರೇಲಿಯಾ. ಭೂಮಿಯ ಮೇಲೆ ಇಂದು ಲಭ್ಯವಿರುವ ಜೀವರಾಶಿಯ ಶೇ.೭೦ ರಷ್ಟು ಈ ಹನ್ನೆರಡು ರಾಷ್ಟ್ರಗಳ ಸೊತ್ತು. ಆದ್ದರಿಂದಲೇ ಶ್ರೀಮಂತ ರಾಷ್ತ್ರಗಳ ಹದ್ದಿನ ಕಣ್ಣು ಈ ರಾಷ್ಟ್ರಗಳ ಮೇಲೆ. ಮುಂದಿನ ಶತಮಾನಗಳಲ್ಲಿ ಮಾನವರ ಅಳಿವು ಉಳಿವು ಇರುವುದು ಈ ಹನ್ನೆರಡು ರಾಷ್ಟ್ರಗಳ ಜೈವಿಕ ಸಂಪತ್ತನ್ನು ಅವಲಂಬಿಸಿದೆ.
ಪರಿಸರದಲ್ಲಿ ಜೈವಿಕ ವೈವಿಧ್ಯವನ್ನು ಉಳಿಸಿಕೊಂಡು ಬರಬೇಕೆಂಬುದಕ್ಕೆ ಕಾರಣ ಮೊದಲನೆಯದು ಪ್ರತಿಯೊಂದು ಜೀವಿಗೂ ಈ ಭೂಮಿಯ ಮೇಲೆ ಬದುಕುವ ಹಕ್ಕಿದೆ. ಇದು ನೈತಿಕವಾದ ಕಾರಣ. ಎರಡನೆಯದು ಮನುಷ್ಯನ ಉಳಿವಿನ ಪ್ರಶ್ನೆ. ಪ್ರತಿಯೊಂದು ಜೀವಿಯೂ ಪರಿಸರದಲ್ಲಿ ನಿರ್ದಿಷ್ಟವಾದ ಕಾರ್ಯವನ್ನು ನಿರ್ವಹಿಸುತ್ತದೆ. ಅವು ಆಯಾ ಪರಿಸರಕ್ಕೆ ಹೊಂದಿಕೊಂಡಿರುತ್ತದೆ. ಸಸ್ಯಗಳು ಅನೇಕ ಬಗೆಯ ಪಕ್ಷಿಗಳಿಗೆ, ಕ್ರಿಮಿಕೀಟಗಳಿಗೆ ಆಸರೆ ನೀಡುತ್ತವೆ. ಮರಗಳು ಗಾಳಿಯನ್ನು ಧೂಳಿನ ಕಣಗಳಿಂದ ಶುದ್ಧಿಗೊಳಿಸುತ್ತವೆ. ಬಿಸಿಲಿನ ಶಾಖದಿಂದ ಪ್ರಾಣಿಪಕ್ಷಿಗಳಿಗೆ ರಕ್ಷಣೆ ನೀಡುತ್ತವೆ. ಶಾಖವನ್ನು ರಕ್ಷಿಸಲು ನೆರವಾಗುತ್ತವೆ. ಹಾಗೂ ಶಬ್ದವನ್ನು ಹೀರಿಕೊಳ್ಳುತ್ತವೆ. ವೈವಿಧ್ಯಮಯವಾದ ಮರಗಿಡಬಳ್ಳಿಗಳಿಂದ ಕೂಡಿದ ಕಾಡುಗಳು ತುಂಬ ಸಂಕೀರ್ಣವಾದ ಪರಿಸರ ವ್ಯವಸ್ಥೆಗಳಾಗಿವೆ. ಕಾಡುಗಳು ಭೂಮಿಯ ಮೇಲ್ಮಣ್ಣನ್ನು ರಕ್ಷಿಸುತ್ತವೆ. ಮಣ್ಣಿನ ಫಲವತ್ತತೆಯನ್ನು ಹೆಚ್ಚಿಸುತ್ತವೆ. ಶಾಖವಾಗಲಿ, ಶೀತವಾಗಲಿ ಅತಿ ಹೆಚ್ಚಗದಂತೆ ನಿಯಂತ್ರಣ ಮಾಡಿ ವಾಯುಗುಣವನ್ನು ಸಮತೋಲನದಲ್ಲಿ ಇಡುತ್ತವೆ. ಹೆಚ್ಚಿನ ಪ್ರಮಾಣದಲ್ಲಿ ಆಮ್ಲಜನಕವನ್ನು ಉತ್ಪಾದನೆ ಮಾಡಿ, ವಾಯುಮಂಡಲದಲ್ಲಿರುವ ಇಂಗಾಲದ ಡೈ ಆಕ್ಸೈಡನ್ನು ಹೀರುತ್ತವೆ. ಗಾಳಿಯ ವೇಗವನ್ನು ತಗ್ಗಿಸುತ್ತವೆ. ಅನೇಕ ಬಗೆಯ ಪ್ರಾಣಿ ಸಂಕುಲಗಳಿಗೆ ಆಶ್ರಯ ಸ್ಥಾನಗಳಾಗಿವೆ. ಮಳೆಯ ಮಾರುಗಳನ್ನು ತಡೆದು, ಮಳೆ ಬೀಳಲು ನೆರವಾಗುತ್ತವೆ. ಇಂತಹ ಕಾಡುಗಳು ಸಕಲ ಜೀವಿಗಳಿಗೂ ಉಪಯುಕ್ತವಾಗಿವೆ. ಪರಿಮಿತವಾದ ಪ್ರಮಾಣದಲ್ಲಿ ಕಾಡುಗಳನ್ನು ಕಡಿದು ಭೂಮಿಯನ್ನು ವ್ಯವಸಾಯ ಮತ್ತು ಇತರೆ ಉದ್ದೇಶಗಳಿಗೆ ಬಳಸುವುದರಿಂದ ಹಾನಿಯಾಗುವುದಿಲ್ಲ.
೪. ಜೀವ ವೈವಿಧ್ಯ ನಾಶದ ಕಾರಣಗಳು ಮತ್ತು ಪರಿಣಾಮಗಳು
ಮಾನವ ತನ್ನ ಉಪಭೋಗಕ್ಕಾಗಿ ಹಾಗೂ ಹೆಚ್ಚುತ್ತಿರುವ ಜನಸಂಖ್ಯೆಗೆ ಬೇಕಾದ ಅಗತ್ಯಗಳನ್ನು ಪೂರೈಸುವ ಸಲುವಾಗಿ ಅತಿಯಾದ ಪ್ರಮಾಣದಲ್ಲಿ ಪರಿಸರ ನಾಶ ಮಾಡುತ್ತಿರುವುದರಿಂದ ಅನೇಕ ಅನಾಹುತಗಳಾಗಿವೆ. ಫಲವತ್ತಾದ ಭೂಮಿಯ ಮೇಲ್ಮಣ್ಣಿನ ಸವಕಳು ಉಂಟಾಗುತ್ತದೆ. ಕಾಡುಗಳು ನಾಶವಾದರೆ ಅದನ್ನೇ ಅವಲಂಬಿಸಿದ್ದ ವನ್ಯಜೀವಿಗಳ ಆವಾಸಸ್ಥಳ ಹಾಗೂ ನೈಸರ್ಗಿಕ ಸಂಪನ್ಮೂಲಗಳು ನಾಶವಾಗುತ್ತವೆ. ಆ ಭೂಮಿ ಬರಡಾಗುತ್ತದೆ. ನದಿಗಳು ಮೇಲ್ಮಣ್ಣನ್ನು ಕೊಚ್ಚಿ ತರುವುದರಿಂದ ನದಿಯ ಪಾತ್ರದ ಆಳ ಕಡಿಮೆಯಾಗಿ ಪ್ರವಾಹದ ಅನಾಹುತವಾಗುತ್ತದೆ. ವಾಯುಗುಣದಲ್ಲಿ ಹಾನಿಕಾರಕ ಬದಲಾವಣೆಗಳಾಗುತ್ತವೆ, ಅತ್ಯಂತ ದಟ್ಟವಾದ ಕಾಡುಗಳಿಂದ ಕೂಡಿದ ನಮ್ಮ ದೇಅಶದ ಚಿರಾಪುಂಜಿ ಇದು ಅವನತಿಯ ಹಾದಿಯಲ್ಲಿದೆ. ವನ್ಯ ಜೀವಿಗಳಲ್ಲಿ ಕೆಲವು ಜೀವಿಗಳು ಇತರ ಜೀವಿಗಳನ್ನು ತಿಂದು ಬದುಕುತ್ತವೆ. ಈ ಪ್ರಾಕೃತಿಕ ಸಮತೋಲನ ಇರಬೇಕಾದರೆ ಅಸಮತೋಲನ ಉಂಟಾಗುತ್ತದೆ. ಭೂ ಮತ್ತು ಅದರ ಮೇಲಿನ ಬದುಕಿನ ನಿರಂಟರ ಒಳಿತಿಗೆ ಜೀವ ವೈವಿಧ್ಯತೆ ಮುಖ್ಯವಾದುದು. ಭೂಮಿಯ ಮೇಲೆ ಜೀವಿಗಳ ವಿಧಗಳು ಹೆಚ್ಚಾದಂತೆಲ್ಲಾ ಜೀವಗೋಳ ಮತ್ತು ಅದರ ವ್ಯವಸ್ಥೆ ಹೆಚ್ಚು ಚೇತರಿಸಿಕೊಳ್ಳುತ್ತದೆ. ಹೆಚ್ಚಿನ ವೈವಿಧ್ಯತೆ ಎಂದರೆ ನೈಸರ್ಗಿಕ ಸಂಪನ್ಮೂಲಗಳ ಆಯ್ಕೆಯ ಹೆಚ್ಚಿನ ಸಾಧ್ಯತೆ ಎಂದೂ ಆಗುತ್ತದೆ. ಭೂಮಿಯ ಜೀವ ವೈವಿಧ್ಯತೆಯು ಅದರ ವಂಶವಾಹಿ ಸಂಪನ್ಮೂಲಗಳಲ್ಲಿನ ವೈವಿಧ್ಯತೆಯನ್ನು ತೋರಿಸುತ್ತದೆ. ನಮ್ಮ ಅವಶ್ಯಕ ವಸ್ತುಗಳ (ಉದಾ : ಆಹಾರ, ಅನೇಕ ಔಷಧಿಗಳು, ನಾರುಗಳು) ಮೂಲಕವೇ ಇದಾಗಿದೆ. ಈ ವೈವಿಧ್ಯತೆಯ ನಾಶದಿಂದ ಕೃಷಿಗೆ ತುಂಬಾ ಕೇಡಾಗುತ್ತದೆ. ಏಕೆಂದರೆ ೮೦೦೦ ಜಾತಿಯ ಖಾದ್ಯ ಸಸ್ಯಗಳಲ್ಲಿ ಕೇವಲ ಇಪ್ಪತ್ತಕ್ಕೂ ಕಡಿಮೆ ಜಾತಿಯ ಸಸ್ಯಗಳೇ ನಮ್ಮ ಆಹಾರದ ಶೇಕಡಾ ೯೦ ರಷ್ಟು ಭಾಗವಾಗಿದೆ. ಉಷ್ಣವಲಯಗಳು ನಿರ್ದಿಷ್ಟವಾಗಿ ಶ್ರೀಮಂತ ಸಸ್ಯ ಅನುವಂಶಿಕ ವಸ್ತುಗಳನ್ನು ಹೊಂದಿವೆ. (ಪರಿಸರ ಶಿಕ್ಷಣದಲ್ಲಿ ಅಗತ್ಯ ಕಲಿಕೆಗಳು ೧೯೯೬ ಪು. ೮೦)
ಪ್ರಾಣಿಗಳ ಸಂತತಿ ನಾಶದಿಂದಾಗುವ ಪರಿಣಾಮಕ್ಕೆ ಒಂದೆರಡು ಉದಾಹರಣೆಗಳನ್ನು ಕೊಡಬಹುದು. ಹಾವುಗಳ ಸಂತತಿಯನ್ನು ನಾಶಮಾಡಿದರೆ ಇಲಿಗಳ ಸಂಖ್ಯೆ ಹೆಚ್ಚಾಗಿ ಬೆಳೆಗಳ ನಾಶಕ್ಕೆ ಕಾರಣವಾಗುತ್ತದೆ. ಕುವೆಂಪು ಅವರ ‘ಬೊಮ್ಮನಹಳ್ಳಿಯ ಕಿಂದರಿ ಜೋಗಿ’ ಕಥನ ಕವನದಲ್ಲಿ ವರ್ಣಿತವಾಗಿರುವ ರೀತಿಯಲ್ಲಿ ‘ಮನುಷ್ಯನ ಜೀವನದ ಮೇಲೆ ಪರಿಣಾಮ ಉಂಟಾಗುತದೆ. ಕಪ್ಪೆಗಳನ್ನು ರಫ್ತು ಮಾಡುತ್ತಿರುವುದರಿಂದ ಅವುಗಳ ಸಂತತಿ ಕ್ಷೀಣಿಸುತ್ತಿದೆ. ಇದರಿಂದಾಗಿ ಸೊಳ್ಳೆಗಳ ಸಂಖ್ಯೆ ಹೆಚ್ಚಾಗುತ್ತದೆ. ಕ್ರಿಮಿನಾಶಕಗಳ ಮತ್ತು ರಸಗೊಬ್ಬರಗಳ ಬಳಕೆಯಿಂದ ಮಣ್ಣಿನಲ್ಲಿರುವ ಎರೆಹುಳುಗಳ ಸಂಖ್ಯೆ ಕಡಿಮೆಯಾಗಿ ಭೂಮಿಯ ಫಲವತ್ತತೆ ಕಡಿಮೆಯಾಗುತ್ತದೆ. ಹಕ್ಕಿಗಳು ಹೊಲಗದ್ದೆಗಳಲ್ಲಿ ಬೆಳೆದು ನಿಂತಿರುವ ಧಾನ್ಯದ ತೆನೆಯಲ್ಲಿರುವ ಕಾಳುಗಳನ್ನು ತಿನ್ನುತ್ತವೆ. ಆದ್ದರಿಂದ ತೆನೆಬಂದ ಸಂದರ್ಭದಲ್ಲಿ ಕವಣಿಕಲ್ಲಿನಿಂದ ರೈತರು ಹಕ್ಕಿಗಳನ್ನು ಓಡಿಸುತ್ತಾರೆ. ಇದರಿಂದಾಗಿ ಹಕ್ಕಿಗಳು ಧಾನ್ಯಗಳನ್ನು ಅಲ್ಪಸ್ವಲ್ಪ ತಿಂದರೂ ಬಹುಬಾಗ ರೈತನಿಗೆ ಉಳಿಯುತ್ತದೆ. ಹಕ್ಕಿಗಳು ಕ್ರಿಮಿಕೀಟಗಳನ್ನು ತಿಂದು ಬದುಕುತ್ತವೆ. ಆದರೆ ಹಕ್ಕಿಗಳನ್ನೇ ನಾಶಮಾಡದರೆ ಕ್ರಿಮಿಕೀಟಗಳ ಸಂಖ್ಯೆ ವಿಪರೀತ ಹೆಚ್ಚುತ್ತದೆ. ಇದರಿಂದಾಗಿ ಕ್ರಿಮಿಕೀಟಗಳು ಧಾನ್ಯದ ಕಾಳುಗಳನ್ನು ಸಂಪೂರ್ಣ ತಿಂದು ಹಾಕುವುದರಿಂದ ರೈತನಿಗೆ ಏನೂ ಸಿಗದಂತಾಗುತ್ತದೆ. ಚೈನಾದಲ್ಲಿ ಈ ರೀತಿಯ ವಾಸ್ತವಿಕ ಘಟನೆ ನಡೆದ ನಂತರ ಅಲ್ಲಿನ ರೈತರು ಎಚ್ಚೆತ್ತುಕೊಂಡು ಹಕ್ಕಿಗಳನ್ನು ನಾಶ ಮಾಡುವುದನ್ನು ನಿಲ್ಲಿಸಿದರು.
ಜೀವಸಂಕುಲಗಳು ನಾಶವಾಗಲು ದೊಡ್ಡ ದೊಡ್ಡ ಅಣೆಕಟ್ಟುಗಳ ನಿರ್ಮಾಣವೂ ಒಂದು ಮುಖ್ಯವಾದ ಕಾರಣ. ಈ ಅಣೆಕಟ್ಟುಗಳನ್ನು ಕಟ್ಟುವಾಗ ಸಾವಿರಾರು ಎಕರೆಗಳ ದಟ್ಟವಾದ ಅರಣ್ಯ ಮುಳುಗಡೆಯಾಗಿ ಅದರಲ್ಲಿರುವ ಅಸಂಖ್ಯಾತ ಮರಗಿಡಬಳ್ಳಿಗಳು ಮಾತ್ರವಲ್ಲದೆ ಅನೇಕ ಜೀವ ಸಂಕುಲಗಳು ನಾಶವಾಗುತ್ತವೆ. ಹೆಚ್ಚುತ್ತಿರುವ ಜನಸಂಖ್ಯೆಗೆ ಅಗತ್ಯವಾದ ಕೃಷಿ ಭೂಮಿಗೆ ನೀರನ್ನು ಒದಗಿಸಲು, ವಿದ್ಯುಚ್ಛಕ್ತಿಯನ್ನು ತಯಾರಿಸಲು, ಕುಡಿಯುವ ನೀರನ್ನು ಒದಗಿಸಲು ಇದು ಅನಿವಾರ್ಯವಾಗುತ್ತದೆ. ಪರಿಸರದ ನಾಶಕ್ಕೆ ಆ ಮೂಲಕ ಜೀವ ಸಂಕುಲಗಳ ನಾಶಕ್ಕೆ ಮಾನವ ಮಿತಿ ಮೀರಿದ ಜನಸಂಖ್ಯೆ ಬಹುಮುಖ್ಯ ಕಾರಣಗಳಲ್ಲೊಂದು. ಅಮೇರಿಕಾ ಮತ್ತು ಯುರೋಪಿನ ಕೆಲವು ಮುಂದುವರಿದ ದೇಶಗಳು ಜಗತ್ತಿನ ಜನಸಂಖ್ಯೆಯ ಶೇಕಡಾ ೨೦ ರಷ್ಟು ಭಾಗವನ್ನು ಮಾತ್ರ ಉಪಯೋಗಿಸಬೇಕಾಗಿರುವುದ್ ಇದಕ್ಕೆ ಕಾರಣವಾಗಿದೆ.
ಪರಿಸರ ಮಾಲಿನವೂ ಜೀವಸಂಕುಲಗಳ ನಾಶಕ್ಕೆ ಕಾರಣವಾಗಿದೆ. ದೊಡ್ಡ ಕೈಗಾರಿಕೆಗಳ ತ್ಯಾಜ್ಯ ವಸ್ತುಗಳನ್ನು ನದಿ ಮತ್ತು ಸಮುದ್ರಗಳಿಗೆ ಬಿಡುವುದರಿಂದ ಅಲ್ಲಿನ ಅನೇಕ ಜಲಚರಗಳು ನಾಶವಾಗುತ್ತವೆ. ಈ ಅಶುದ್ಧವಾದ ನೀರನ್ನು ಕುಡಿಯುವುದರಿಂದ ಮನುಷ್ಯರು ಮತ್ತು ಪ್ರಾಣಿಗಳು ಅನೇಕ ರೋಗಗಳಿಗೆ ತುತ್ತಾಗುತ್ತಾರೆ. ಕೈಗಾರಿಕೆಗಳ ಹಾಗೂ ಇಂಧನಗಳನ್ನು ಬಳಸುವ ವಾಹನಗಳ ಹೊಗೆಯಿಂದ ವಾತಾವರಣ ಕಲುಷಿತವಾಗುತ್ತದೆ. ಇಂತಹ ಗಾಳಿಯ ಉಸಿರಾಟದಿಂದಲೇ ಅನೇಕ ರೋಗಗಳು ಬರುತ್ತವೆ. ಹೊಗೆಯ ಮೂಲಕ ರಾಸಾಯನಿಕ ವಸ್ತುಗಳು ಮೋಡದಲ್ಲಿ ಸೇರುವುದರಿಂದ ಕೆಲವು ಕಡೆ ಆಮ್ಲ ಮಳೆ (Acid rain) ಬೀಳುವುದೂ ಉಂಟು. ಅಣುಬಾಂಬುಗಳ ಸ್ಫೋಟದಿಂದ ಜೀವ ಸಂಕುಲಕ್ಕೆ ಏನೆಲ್ಲಾ ಅನಾಹುತಗಾಳಾಗಬಹುದು ಎಂಬುದನ್ನು ಹಿರೋಷಿಮಾ, ನಾಗಸಾಕಿಯ ಮೇಲೆ ಅಮೇರಿಕಾ ಮಾಡಿದ ಬಾಂಬ್ ದಾಳಿಯಿಂದ ತಿಳಿಯಬಹುದು. ಇದರ ಪರಿಣಾಮ ಅನೇಕ ತಲೆಮಾರುಗಳ ಮೇಲೆ ಆಗುತ್ತದೆ. ಕ್ಲೋರೋ, ಪ್ಲೋರೋ ಕಾರ್ಬನ್ ವಾತಾವರಣಕ್ಕೆ ಸೇರುವುದರಿಂದ ಓಜೋನ್ ಪದರ ಛಿದ್ರವಾಗಿ ಅತಿ ನೇರಳೆ ವಿಕಿರಣದಿಂದ ಚರ್ಮದ ಕ್ಯಾನ್ಸರ್ ಬರುತ್ತದೆ.
೫. ಪರಿಸರ, ಜೀವ ಸಂಕುಲ ಮತ್ತು ಸಂಸ್ಕೃತಿ
ಮನುಷ್ಯನ ಸಂಸ್ಕೃತಿಯಲ್ಲಿ ಕೈಗಾರಿಕಾ ಕ್ರಾಂತಿಯವರೆಗೆ ಪರಿಸರಕ್ಕೆ ಹಾಗೂ ಜೀವ ಸಂಕುಲಕ್ಕೆ ಧಕ್ಕೆಯಾಗಿರಲಿಲ್ಲ. ಪ್ರಕೃತಿಯ ಜೀವ ಸಂಕುಲದಲ್ಲಿ ತಾನೂ ಒಂದು ಭಾಗ ಮಾತ್ರ, ಉಳಿದ ಜೀವ ಸಂಕುಲಗಳು ಉಳಿದರೆ ಮಾತ್ರ ತಾನೂ ಉಳಿಯುತ್ತೇನೆ ಎಂಬ ಪ್ರಜ್ಞೆ ಇದ್ದುದರಿಂದ ಪ್ರಕೃತಿಯ ಸಂಪನ್ಮೂಲಗಳನ್ನು ಮಿತವಾಗಿ ಬಳಸಿಕೊಳ್ಳುತ್ತಿದ್ದುದು ಹಾಗೂ ಪರಿಸರವನ್ನು ಮಲಿನಗೊಳಿಸದೆ ಇದ್ದುದ್ದು ಇದಕ್ಕೆ ಕಾರಣ. ಜಗತ್ತಿನ ಎಲ್ಲಾ ಧರ್ಮಗಳಲ್ಲಿಯೂ ಪ್ರಕೃತಿಯನ್ನು ಭಕ್ತಿ ಗೌರವಗಳಿಂದ ಕಾಣಲಾಗಿದೆ. ವೇದವಾಙಯದಲ್ಲಿ ಪರಿಸರವನ್ನು ಕುರಿತು ಬರೆದಿರುವ ಸಾ.ಕೃ.ರಾಮಚಂದ್ರರಾವು ಅವರ ಭೂಮಿ, ಕಾಡು, ಗಿಡಮರಗಳು, ಪಶುಪಕ್ಷಿಗಳು ಇವೆಲ್ಲವನ್ನು ಹಿಂದೆ ಎಷ್ಟು ಭಕ್ತಿ ಗೌರವಗಳಿಂದ ಕಾಣುತ್ತಿದ್ದರು ಎಂಬುದನ್ನು ವಿವರಿಸಿ ಹೀಗೆ ಹೇಳುತ್ತಾರೆ. “ಪರಿಸರವನ್ನು ಅಸಡ್ಡೆಯಿಂದ ಕಾಣುವುದಾಗಲಿ, ಪರಿಸರದೊಂದಿಗೆ ಹೋರಾಟದಲ್ಲಿ ತೊಡಗುವುದಾಗಲಿ, ಪರಿಸರದ ಮೇಲೆ ಮನುಷ್ಯ ತನ್ನ ಒಡೆತನವನ್ನು ಸ್ಥಾಪಿಸಿಕೊಳ್ಳಬೇಕೆಂಬ ಬಯಕೆಯಾಗಲಿ ನಮ್ಮ ಸಂಸ್ಕೃತಿ ಸಹಜವಾದುದಲ್ಲ. ಪರಿಸರದ ಹಂಗಿಲ್ಲದೇ ಮನುಷ್ಯ ಬಾಳಬಲ್ಲನೆಂದು ನಮ್ಮ ಸಂಸ್ಕೃತಿ ಎಂದಾದರೂ ನಂಬಿದ್ದಿತೆನ್ನಲು ಪುರಾವೆಯಿಲ್ಲ” (ಪರಿಸರ : ಮುಂದೇನು ? ೧೯೬೬ ಪು.೩) ಬೌದ್ಧ, ಜೈನ, ಸಿಖ್, ಕ್ರೈಸ್ತ, ಇಲ್ಸಾಂ ಧರ್ಮಗಳಲ್ಲಿಯೂ ಮನುಷ್ಯ ಪ್ರಕೃತಿಯ ಪರಿಸರವನ್ನು ಭಕ್ತಿ ಗೌರವದಿಂದಲೇ ಕಾಣಬೇಕೆಂದು ಹೇಳಲಾಗಿದೆ. ಹಿಂದೂ ಧರ್ಮದಲ್ಲಿ ಆಲದ ಮರ ಮತ್ತು ಅರಳಿ ಮರದ ಬಗ್ಗೆ ಅಪಾರವಾದ ಭಕ್ತಿ ಗೌರವಗಳಿವೆ. ಇವುಗಳನ್ನು ಪೂಜಿಸುತ್ತಾರೆ. ಕಡಿಯುವುದಿಲ್ಲ. ಈ ಎರಡೂ ಮರಗಳು ಜೀವಿಗಳಿಗೆ ನೆರಳು ನೀಡುವುದು ಮಾತ್ರವಲ್ಲದೆ, ಪಕ್ಷಿಗಳಿಗೆ ಬೇರೆ ಯಾವುದೇ ಮರದ ಹಣ್ಣುಗಳು ದೊರಕದೆ ಇದ್ದಾಗಳು ತಮ್ಮ ಹಣ್ಣುಗಳಿಂದ ಆಹಾರವನ್ನು ಒದಗಿಸುತ್ತವೆ. ಪವಿತ್ರ ವನಗಳು ಕೆರೆಗಳು ಹಾಗೂ ನದಿಗಳ ಸಂರಕ್ಷಣೆ ಮಾಡಬೇಕೆಂದು ಎಲ್ಲ ಧರ್ಮಗಳು ಹೇಳುತ್ತವೆ. “ಧರ್ಮವು ಪರಿಸರ ಸಂರಕ್ಷಣೆಗೆ ಸ್ಫೂರ್ತಿ ತಂದ ಸಂಗತಿಗಳುಂಟು. ರಾಜಸ್ಥಾನ ಮತ್ತು ಹರಿಯಾಣಗಳಲ್ಲಿ ಕ್ರಿ.ಶ. ೧೫೮೫ ರ ಸುಮರಿನಲ್ಲಿ ಕಂಡೂ ಬರುವ ಬಿಶ್ ನಾಯ್ ಜನಾಂಘವು ತನ್ನ ಅನುಪಾಲಕರಿಗೆ ಹಸಿರು ಗಿಡವನ್ನು ಕಡಿಯಕೂಡದು ಮತ್ತು ಪ್ರಾಣಿಯನ್ನು ಕೊಲ್ಲಕೂಡದೆ ಎಂದು ಆಜ್ಞಾಪಿಸುತ್ತದೆ.  ೩೫೦ ವರ್ಷಗಳ ಹಿಂದೆ ತಮ್ಮ ಪ್ರದೇಶದ ಮರಗಳನ್ನು ಸ್ಥಳೀಯ ದೊರೆ ಕಡಿಯುವುದನ್ನು ತಡೆಗಟ್ಟಲು ೩೬೩ ಬಿಶ್ ನಾಯ್ ಗಳು (ಹೆಂಗಸರು ಮಕ್ಕಳನ್ನು ಒಳಗೊಂಡಂತೆ) ತಮ್ಮ ಪ್ರಾಣ ತೆತ್ತರು. ಸಂರಕ್ಷಣೆಯ ಈ ಸಂಪ್ರದಾಯವು ಹಾಗೆಯೇ ಮುಂದುವರಿದು, ಇಂದಿಗೂ ಬಿಶ್ ನಾಯ್ ಗ್ರಾಮಗಳು ಭಾರತದ ಮರುಭೂಮಿಯಲ್ಲಿ ಹಸಿವಿನಿಂದ, ವನ್ಯಜೀವಿಗಳಿಂದ ಕಂಗೊಳಿಸುವುದನ್ನು ಕಾಣಬಹುದು.” (ಪರಿಸರ ಶಿಕ್ಷಣದಲ್ಲಿ ಅಗತ್ಯ ಕಲಿಕೆಗಳು, ೧೯೯೬ ಪು.೧೧೮) ಅನೇಕ ಆದಿವಾಸಿ ಸಂಸ್ಕೃತಿಯಲ್ಲಿ ಕೆಲವು ಗಿಡಮರಗಳನ್ನು ಕಡಿಯಬಾರದು, ಕೆಲವು ಪ್ರಾಣಿಪಕ್ಷಿಗಳನ್ನು ಕೊಲ್ಲಬಾರದು ಎಂಬ ನಿಯಮಗಳಿವೆ. ಇದು ಮೂಢನಂಬಿಕೆ ಎಂದು ತಳ್ಳಿ ಹಾಕುವುದು ಸುಲಭ. ಆದರೆ ಈ ನಂಬಿಕೆಗಳಿಂದಲೇ ಪರಿಸರ ಸಮತೋಲನದಲ್ಲಿ ಉಳಿಯಲು ಸಾಧ್ಯವಾಯಿತು ಎಂಬುದಂತೂ ನಿಜ. ಆದಿವಾಸಿ ಸಂಸ್ಕೃತಿಗಳನ್ನು ಅಭ್ಯಾಸ ಮಾಡುವ ವಿಜ್ಞಾನದಲ್ಲಿ ಸಾಂಸ್ಕೃತಿಕ ಜೀವ ಪರಿಸರ ವಿಜ್ಞಾನ (Cultural Ecology) ಎಂಬ ಶಾಖೆಯೇ ರೂಪುಗೊಂಡಿದೆ.
ಪರಿಸರ ಮತ್ತು ಜಾನಪದದಲ್ಲಿ ಪರಿಸರ ಪ್ರಜ್ಞೆ ವ್ಯಕವಾಗಿದೆ ಎಂಬುದರ ಬಗ್ಗೆ ವಿವರವಾದ ಪ್ರತಿಪಾದನೆ ಹಾಗೂ ಚರ್ಚೆ ನಡೆಯುವುದರಿಂದ ಆ ಬಗ್ಗೆ ಇಲ್ಲಿ ಪ್ರಸ್ತಾಪ ಮಾಡಿಲ್ಲ. ಆದರೆ ಈ ಚರ್ಚೆಗಳಿಗೆ ಅಗತ್ಯವಾದ ಪರಿಸರ ವಿಜ್ಞಾನದ ಕೆಲವು ಪ್ರಾಥಮಿಕ ವಿಷಯಗಳನ್ನು ಮಾತ್ರ ಈ ಲೇಖನದಲ್ಲಿ ಪ್ರಸ್ತಾಪಿಸಲಾಗಿದೆ.
ಕೃತಜ್ಞತೆಗಳು
ಈ ಲೇಖನವನ್ನು ಸಿದ್ಧಪಡಿಸುವಾಗ ಬೆಂಗಳೂರಿನ ಇಂಡಿಯನ್ ಇನ್ಸ್ಟಿಟ್ಯೂಟ್ ಆಫ್ ಸೈನ್ಸ್‌ನಲ್ಲಿ ವಿಜ್ಞಾನಿಯಾಗಿರುವ ಡಾ. ಕೆ.ಎಸ್.ಮುರಳಿ ಅವರೊಡನೆ ವಿವರವಾಗಿ ಚರ್ಚೆ ಮಾಡಿ ಅದರ ಸಲಹೆಗಳನ್ನು ಪಡೆದಿದ್ದೇನೆ. ಅವರಿಗೆ ಹಾಗೂ ನನಗೆ ನೆರವು ನೀಡಿದ ಶ್ರೀ.ಕೆ.ಎಸ್.ಮುಕುಂದರಾವ್ ಅವರಿಗೂ ನನ್ನ ವಂದನೆಗಳು.

೧. ಕಿರಣ ಬಿ. ವೋಕರ ಮತ್ತು ಇತರರು, (ಸಂ) ಪರಿಸರ ಶಿಕ್ಷಣದಲ್ಲಿ ಅಗತ್ಯ ಕಲಿಕೆಗಳು ೧೯೯೬, ಪರಿಸರ ಶಿಕ್ಷಣ ಕೇಂದ್ರ, ದಕ್ಷಿಣ ವಲಯ ಘಟಕ, ಬೆಂಗಳೂರು.
೨. ಶೈಲಜಾ ರವೀಂದ್ರನಾಥ ಮತ್ತು ಇತರರು (ಸಂ) ಎಳೆಯರಿಗೆ ಪರಿಸರ, ೧೯೯೭ ಪರಿಸರ ಶಿಕ್ಷಣ ಕೇಂದ್ರ, ದಕ್ಷಿಣ ವಲಯ ಘಟಕ, ಬೆಂಗಳೂರು.
೩. ಕೃಷ್ಣಯ್ಯ ಶೆಟ್ಟಿ.ಪಿ ಮತ್ತು ನಟರಾಜ್.ಡಿ.ಆರ್ (ಸಂ) ಪರಿಸರ : ಮುಂದೇನು ? ೧೯೯೭ ಪರಿಸರ ವಿಜ್ಞಾನ ಪರಿಷತ್ತು, ನ್ಯಾಶನಲ್ ಇನ್ಸ್ಟಿಟ್ಯೂಟ್ ಆಫ್ ಅಡ್ವಾನ್ಸ್ಡ್ ಸ್ಟಡೀಸ್, ಬೆಂಗಳೂರು ಮತ್ತು ಜವಾಹರ್ ಲಾಲ್ ನೆಹರು ಸೆಂಟರ್ ಫಾರ್ ಅಡ್ವಾನ್ಸ್ಡ್ ಸೈಂಟಿಫಿಕ್ ರಿಸರ್ಚ್, ಜಕ್ಕೂರು, ಬೆಂಗಳೂರು.

ಮಾನವ ಸಂಸ್ಕೃತಿಯನ್ನು ಬರ್ಬರ, ಅನಾಗರಿಕ ಮತ್ತು ನಾಗರಿಕತೆ ಉಳ್ಳ ಎಂದು ಮೂರು ಅಂಕ ಮಾಡಿ ಅಭ್ಯಾಸ ಮಾಡಲಾಗಿದೆ. ಇವು ಮಾನವನು ತನ್ನ ಆಹಾರವನ್ನು ಗಳಿಸುತ್ತಿದ್ದ ಮಾರ್ಗಗಳ ಆಧಾರದಿಂದ ಅಂದರೆ ಎಕ್ಕಿ ಕಲೆಹಾಕಿ ಹಾಗೂ ಉತ್ಪಾದಿಸಿ, ತಿನ್ನುವ ಎಂದು ಮೂರು ಹಂತ ಮಾಡಲಾಗಿದೆ. ಮಾನವ ತನ್ನ ಆಧಾರವನ್ನು ಎಕ್ಕಿ ತಿನ್ನುತ್ತಿದ್ದ ಅಂತದಲ್ಲಿದ್ದಾಗ ನಿಸರ್ಗದಲ್ಲಿ ಎಥೇಚ್ಚವಾದ ಸಸ್ಯ ಸಂಪತ್ತು ಇತ್ತು. ಹಣ್ಣಾಗಿ ಅಥವಾ ಒಣಗಿ ಬಿದ್ದು ಹಣ್ಣು ಕಾಯಿ, ಬೀಜಗಳನ್ನು ಸತ್ತ ಪ್ರಾಣಿಗಳನ್ನು ಇತರೆ ಯಾವುದೇ ಪ್ರಾಣಿಯಂತೆ ಅವನು ಎಕ್ಕಿ ತಿನ್ನುತ್ತಿದ್ದ ಈ ಅಂತದಲ್ಲಿ ಅವನು ನಾಗರೀಕತೆ ಮತ್ತು ಇತರೆ ಪ್ರಾಣಿಗಳಿಂದ ಯಾವ ವಿಧದಿಂದಲೂ ಭಿನ್ನವಾಗಿರಲಿಲ್ಲ. ಆಗ ಅವನಿಗೆ ಇದ್ದ ಎರಡು ಸಮಸ್ಯೆಗಳೆಂದರೆ ಹಸಿವು ಮತ್ತು ಇತರೆ ಪ್ರಾಣಿಗಳಿಂದ ರಕ್ಷಣೆ ಇವುಗಳಿಂದ ಪಾರಾಗಲು ಅವನು ಸದಾ ಹೋರಾಡುತ್ತಿದ್ದನು ಮತ್ತು ಅಲೆಯುತ್ತಿದ್ದನು. ಆಗ ಅವನಿಗೆ ವಸತಿ ಎಂಬುದು ಇರಲಿಲ್ಲ. ಸಲಕರಣೆಗಳು ಇರಲಿಲ್ಲ. ಸಹಾಯಕ್ಕೆ ಆಹಾರಕ್ಕೆ ಸಾಕು ಪ್ರಾಣಿಗಳಿರಲಿಲ್ಲ.
ಕಾಲಾನಂತರ ಭೂಕಂಪ ಅಗ್ನಿಪರ್ವತಗಳ ಸಿಡಿತ ಅನಾವೃಷ್ಟಿ ಮತ್ತು ಅತೀವೃಷ್ಟಿ ಹೀಗೆ ಯಾವುದೇ ಒಂದು ಕಾರಣಕ್ಕೆ ಇತರೆ ಪ್ರಾಣಿಗಳಿಗೆ ಅನುಕೂಲಕರ ವಾತಾವರಣ ಸೃಷ್ಠಿಯಾಗಿ ಅವುಗಳ ವಂಶ ಬೆಳೆದು, ಹೆಚ್ಚು ನಿಸರ್ಗದಲ್ಲಿನ ಸಂಪತ್ತು ನಶಿಸಿ, ಮಾನವನ ಆಹಾರಕ್ಕೆ ತೊಂದರೆಯಾಯಿತು. ಶಕ್ತಿಯಲ್ಲಿ ಇತರೆ ಪ್ರಾಣಿಗಳೊಡನೆ ಹೋರಾಟಲಾರದ ಮಾನವ ತನ್ನ ಬುದ್ಧಿ ಶಕ್ತಿಯನ್ನು ಬೆಳೆಸಿಕೊಂಡು ತನ್ನ ಆಹಾರವನ್ನು ಗಳಿಸಲು ಪ್ರಾರಂಭಿಸಿದ. ಅದನ್ನು ಇತರೆ ಪ್ರಾಣಿಗಳು ತಿನ್ನುವುದಕ್ಕೆ ಮುಂಚೆಯೇ ಕಲೆ ಹಾಕಿ, ತಂದು ತನ್ನ ಗುಹೆಯಲ್ಲಿ ಸಂಗ್ರಹಿಸತೊಡಗಿದ ಅಥವಾ ಇದು ಇರುವಲ್ಲೇ ಸಿಗುವಲ್ಲೇ ಕಾದು ಕುಳಿತ. ಈ ಆಹಾರ ಕಲೆ ಹಾಕುವ ಕೆಲಸಕ್ಕೆ ಅವನಿಗೆ ಸಾಧನ- ಸಲಕರಣೆಗಳು ಬೇಕಾದವು. ಅವುಗಳನ್ನು ತಯಾರಿಸುವ ಹಾಗೂ ರಿಪೇರಿ ಮಾಡವ ಜ್ಞಾನವನ್ನು ಕಲಾ ಕುಶಲತೆಯನ್ನು ಪಡೆದ ಮಾನವ ಅಂದಿನಿಂದ ಅರೆ ಸಂಚಾರಿಯಾದ. ಮುಂದೆ ಕಾಡು ನೆನಿಸಿ ಆಹಾರಕ್ಕೆ ತೊಂದರೆಯಾದಾಗ ತನ್ನ ಆಹಾರವನ್ನು ತಾನೇ ಬೆಳೆಯಲು ಪ್ರಾರಂಭಿಸಿದ. ಹೀಗೆ ತನ್ನ ಆಹಾರವನ್ನು ಉತ್ಪಾಧಿಸಲು ಅವನಿಗೆ ಒಂದೆಡೆ ನೆಲೆನಿಲ್ಲ ಬೇಕಾಯಿತು. ಆ ಕಾಲಕ್ಕೆ ಅವನು ತನ್ನ ಆಹಾರವನ್ನು ವ್ಯವಸಾಯ, ತೋಟಗಾರಿಕೆ ಮತ್ತು ಪಶುಪಾಲನ-ಈ ಮೂರು ಮಾರ್ಗಗಳಿಂದ ಪಡೆಯುತ್ತಿದ್ದು. ಪಶುಪಾಲನೆಗೆ ಕಾಡಿನಲ್ಲಿ ಸಿಕ್ಕ ಪ್ರಾಣಿಗಳನ್ನು ಹಿಡಿದು ಪಳಗಿಸಿ ಅವುಗಳ ಹಾಲು, ಮಾಂಸ ತತ್ತಿಗಳನ್ನು ಆಹಾರವಾಗಿ, ಚರ್ಮ ಮತ್ತು ತುಪ್ಪಟವನ್ನು ಹೊದಿಕೆಯಾಗಿ ಬಳಸಿದ. ಪಶುಪಾಲಕನಾದ ಮಾನವನ ಅನುಕೂಲಕ್ಕೆ ಅವನ ಆಹಾದ, ಸಾಕಿದ ಪ್ರಾಣಿಗಳ ರೂಪದಲ್ಲಿ ಕಾಲ (ಗೊರಚಲ) ಮೇಲೆ ಸದಾ ಅವನೆದುರಿಗೆ ನಿಂತಿರುತ್ತಿತ್ತು. ಇತರೆ ಆಹಾರ ಸಿಗದಾದಾಗ ಈ ಪ್ರಾಣಿಗಳ ಹಾಲು, “ರಕ್ತ”ಗಳನ್ನು, ಕೊಂದು ಮಾಂಸವನ್ನು ಯಾವಾಗ ಬೇಕಾದರೂ ಪಡೆಯ ಬಹುದಿದ್ದಿತು. ಇದರಿಂದ ಮಾನವನು ಆಹಾರ (ಮಾಂಸ) ಬೇಕಾದಾಗ ಬೇಟೆಯಾಡಲು ಹೋಗುವುದು ಅಪಾಯದಲ್ಲಿ ಸಿಲುಕುವುದು ತಪ್ಪಿತು.
ತನ್ನ ಆಹಾರ ಹಾಗೂ ಸಂರಕ್ಷಣೆ ಸ್ಥಳ ಹುಡುಕಲು ಸದಾ ಅಲೆಯುತ್ತಿದ್ದ ಮಾನವ ಪಶುಪಾಲ ತೋಟಗಾರ ಮುಂದೆ ವ್ಯವಸಾಯಗಾರನಾದಾಗ ಸುರಕ್ಷಿತವಾದ ಒಂದು ಜಾಗದಲ್ಲಿ ಮನೆಕಟ್ಟಿಕೊಂಡು ಒಂದೆಡೆ ನೆಲೆನಿಂತಿದ್ದರಿಂದ ಹೆಚ್ಚು ಸ್ನೇಹಪರನಾದನು. ವರ್ಷಗಟ್ಟಲೆ ಒಂದೆಡೆ ಅವನು ತನ್ನ ಅಕ್ಕಪಕ್ಕದವರೊಡನೆ ಸ್ನೇಹ ಪೂರ್ಣ, ಸಹಕಾರ ಪೂರ್ಣ ಸಂಬಂಧ ಹೊಂದಿದನು. ‘ನೆಲೆ ಹುತ್ತು ಬೀಜನಾಟಿ ಮಾಡಿ, ಪೈರು ಬೆಳೆದು ಹಣ್ಣಾಗುವವರೆಗೆ ಅದನ್ನು ಕಾಯುತ್ತಾ ಅಥವಾ ತೋಟದಲ್ಲಿಯ ಗಿಡ-ಮರಗಳು ಬಿಟ್ಟ ಫಲವಾಗುವವರೆಗೆ ಅದನ್ನು ಇತರೆ ಪ್ರಾಣಿಗಳಿಂದ ರಕ್ಷಿಸುತ್ತಾ ಒಂದೆಡೆ ಕುಳಿತ ಮಾನವ ಇತರೊಡನೆ ತನ್ನ ಸುತ್ತ ನಿಸರ್ಗದಲ್ಲಿ ಆಗುವ ಬದಲಾವಣೆ, ಚಲಿಸುವ ಮೋಡಗಳು, ಗಾಳಿಗಳು ವಲಸೆ ಹೋಗುವ ಹಕ್ಕಿಗಳು ಹಾಗೂ ಪ್ರಾಣಿಗಳು, ಋತುಗಳು ಮುಂತಾದವುಗಳ ಬಗ್ಗೆ ಎಣೆ ಇಲ್ಲದೆ ಚರ್ಚಿಸಿದ. ಈ ವಿಚಾರಗಳ ಬಗೆಗೆ ತನ್ನದೇ ಆದ ವಿವರಣೆ ನೀಡಿದ. ಇತರರ ವಿಚಾರಗಳನ್ನು ಒಪ್ಪಿಕೊಂಡ ಅಥವಾ ಅಲ್ಲಗೆಳೆದ. ಹೀಗೆ ಮಾನವನು ನೆಲೆ ನಿಂತಾಗ ಮಾನವನ ಹಾಗೂ ಪ್ರಾಣಿಗಳ ವಸತಿಗಳು ಹುಟ್ಟಿಕೊಂಡವು.
ಮಾನವನ ನಾಗರಿಕತೆಯ ಹಂತಗಳಿಗೂ ಮತ್ತು ಅವನು ಈ ಕಾಲದಲ್ಲಿ ನಿಸರ್ಗದೊಡನೆ ಹೊಂದಿದ್ದ ಸಂಬಂಧ ಮತ್ತು ಜೀವನ ಮಾಡಿದ ರೀತಿಗಳಿಗೂ ನೇರ ಸಂರ್ಪವಿದೆ ಎಂದು ಈಗಾಗಲೇ ಹೇಳಿದ್ದೇವೆ. ಅವನು ತನ್ನ ಅನ್ನವನ್ನು ಎಕ್ಕಿ ತಿನ್ನುತ್ತಿದ್ದಾಗ ಆಹಾರ ಸಿಗುವಲ್ಲಿಗೆ ವಲಸೆ ಹೋಗುತ್ತಿದ್ದುದರಿಂದ ಸದಾ ಅಲೆಯಲೆತ್ನಿಸಿದ್ದ. ನಿಸರ್ಗದಲ್ಲಿಯ ಆಹಾರದ ಅಭಾವ ಪರಿಸ್ಥಿತಿಯಿಂದಾಗ ಸದಾ ಒಂಟಿಯಾಗಿರುತ್ತಿದ್ದ. ಅಂದರೆ ಇತರೆ ಯಾವುದೇ ಪ್ರಾಣಿಯಂತೆ ಉಳಿದ ಮಾನವರೂ ಅವನ ಅನ್ನಕ್ಕೆ ಪ್ರತಿ ಸ್ಪರ್ಧಿಗಳಿದ್ದರು. ಆದ್ದರೊಂದ ಅದರೊಟ್ಟಿಗೆ ಸ್ನೇಹಪೂರ್ಣ, ಸಹಕಾರ ಪೂರ್ಣ ಸಂಬಂಧ ಹೊಂದಿರಲಿಲ್ಲ. ಆದರೆ ಮುಂದೆ ಮಾನವ ತನ್ನ ಆಹಾರವನ್ನು ಕಲೆ ಹಾಕುವ ಹಂತಕ್ಕೆ ಬಂದಾಗ ಅಂದರೆ ಮರಗಿಡಗಳಿಂದ ಹಣ್ಣು ಕಾಯಿ ತೆಗೆದು, ಬೇಟೆಯಾಡಿ, ಮೀನು ಹಿಡಿದು ಆಹಾರವನ್ನು ಗಳಿಸುತ್ತಿದ್ದಾಗ ಅವನ ಸಾಮಾಜಿಕ ನಡುವಳಿಕೆಯಲ್ಲಿ ಪರಸ್ಪರ ಸಂಬಂಧಗಳಲ್ಲಿ ಬದಲಾವಣೆಗಳು ಬಂದವು. ಆಗ ಮಾನವ ಅಲೆಮಾರಿಯಾಗಿದ್ದರೂ ಆಹಾರ ಕಲೆ ಹಾಕಲು ಸಹಾಯಕ್ಕೆ ಇತರರನ್ನು ಕೂಡಿಕೊಂಡು ಗುಂಪುಕಟ್ಟಿಕೊಂಡು ಜೀವಿಸುತ್ತಿದ್ದ. ಮುಂದೆ ಪಶುಪಾಲಕನಾದಾಗ ಅರೆ ಸಂಚಾರಿಯಾಗಿದ್ದ. ನಂತರ ವ್ಯವಸಾಯಗಾರನಾದಾಗ ಒಂದೆಡೆ ನೆಲೆನಿಂತ. ಇದೇ ರೀತಿ ಮಾನವನ ವಾಸ್ತವ್ಯ ಹಾಗೂ ನಿಸರ್ಗಕ್ಕೆ ಹೆಚ್ಚಿನ ಹಾಗೂ ನೇರ ಸಂಬಂಧವಿರುವುದನ್ನು ಕಾಣಬಹುದು.
ಮಾನವ ತನ್ನ ಆಹಾರವನ್ನು ಎಕ್ಕೆ ತಿನ್ನುತ್ತಿದ್ದಾಗ ಸಿಕ್ಕ ಆಹಾರವನ್ನು ಅಲ್ಲೇ ತಿಂದು, ಬೇಡವಾದುದನ್ನು, ಉಳಿದುದನ್ನು ಅಲ್ಲೇ ಎಸೆದು ಅಥವಾ ಬಿಟ್ಟು ಮುಂದೆ ಹೋಗುತ್ತಿದ್ದ. ಆಹಾರ ಸಿಗದಿದ್ದಾಗ ಅದು ಸಿಗುವ ಕಡೆಗೆ ವಲಸೆ ಹೋಗುತ್ತಿದ್ದ. ಹೆಚ್ಚು ಆಹಾರ ಸಿಕ್ಕಾಗ ಅದನ್ನು ಸಂಗ್ರಹಿಸಿ ಇಡುವ ಕಲೆ, ಬುದ್ಧಿವಂತಿಕೆ ಅವನಲ್ಲಿರಲಿಲ್ಲ. ಆಗ ನಿಸರ್ಗದೊಡನೆ ಅವನ ಸಂಬಂಧ ಅದನ್ನು ಆಳುಗೆಡವುದ್ದಿತು. ಮುಂದೆ ಅವನು ಆಹಾರವನ್ನು ಕಲೆ ಹಾಕುವ ಹಂತಕ್ಕೆ ಬಂದಾಗ ಅದನ್ನು ಸಂಗ್ರಹಿಸುವುದನ್ನು ಕಲಿತನು. ಈ ವೇಳೆಗೆ ಗುಹೆಗಳಲ್ಲಿ, ಮರದ ಮೇಲೆ ಗೂಡು ಕಟ್ಟಿ ಜೀವಿಸುವುದನ್ನು ಕಲಿತಿದ್ದರೂ ಈ ಹಂತದಲ್ಲಿ ಅವನು ನಿಸರ್ಗದ ಸಂಪತ್ತನ್ನು ಸೂಕ್ತ ರೀತಿಯಲ್ಲಿ ಬಳಸುವ ಕಲೆಯಲ್ಲಿ ಪಡೆದಿದ್ದನು.
ಮಾನವ ತನ್ನ ಆಹಾರವನ್ನು ಉತ್ಪನ್ನಮಾಡುವ ಹಂತ ತಲುಪಿದಾಗ ಉತ್ತಮವಾದ, ಸಮತಟ್ಟಾದ ನೆಲ ಹುಡುಕಿ ಅಲ್ಲೇ ನೆಲಸಿದ ಎಂದು ಈಗಾಗಲೇ ಹೇಳಿದ್ದೇವೆ. ಹೀಗೆ ಒಂದೆಡೆ ನೆಲೆಸಿದಾಗ ಅವನಿದ್ದಲ್ಲಿಯೇ ಇಡೀ ವರ್ಷಕ್ಕೆ ಬೇಕಾದ ಆಹಾರದ ವ್ಯವಸ್ಥೆ ಮಾಡಿಕೊಂಡೇ ಮಾವನ ಒಂದೆಡೆ ನೆಲೆನಿಂತ. ಒಂದಡೆ ನೆಲೆನಿಂತ ಮಾನವ ಸಾಕು ಪ್ರಾಣಿಗಳಲ್ಲಿ ಎತ್ತು, ಎಮ್ಮೆ, ಹಸು, ಕುರಿ, ಮೇಕೆ, ಕೋಳಿ, ನಾಯಿ, ಹಂದಿ ಮುಂತಾದವು ಮುಖ್ಯವಾದವು. ಇವುಗಳಲ್ಲಿ ಬೇಟೆಯಲ್ಲಿ ಸಹಾಯಮಾಡಲು, ಹೊಲ, ಮನೆ ಕಾಯಲು, ಭಾರ ಹೊರಲು ನಂತರ ನೆಲ ಹೊಳಲು ಬಳಸಿಕೊಂಡ.
ಪಶುಪಾಲಕನಾದ ಮಾನವ ಅವುಗಳ ಪಲನೆಗೆ ಉತ್ತಮ ಹುಲ್ಲು ಹಾಗೂ ನೀರು ಹುಡುಕಿ ಅಲೆಯುತ್ತಿದ್ದರೂ ರಾತ್ರಿ ವೇಳೆಗೆ ತನ್ನ ನೆಲೆಗೆ ಹಿಂತಿರುಗುತ್ತಿದ್ದ. ಆದುದರಿಂದ ಅವನ ಚಲನೆ ಒಂದು ನಿರ್ದಿಷ್ಟ ಪ್ರದೇಶದಲ್ಲಿದ್ದಿತು. ಹೀಗೆ ತನ್ನ ಊರಲ್ಲಿದ್ದಾಗ ಪ್ರವಾಸ ಹೋದಾಗ ತನ್ನ ಪಶುಗಳನ್ನು ಕಾಯ್ದಿಡಲು ಪಶುವಸತಿಗಳನ್ನು ಕಟ್ಟಿಕೊಂಡ. ಈ ವಸತಿಗಳು ಪ್ರಾಣಿಗಳಿಗೆ ತಕ್ಕಂತೆ ಅವುಗಳಲ್ಲಿ ವಾಸಮಾಡುವ ಕಾಲಮಾನ ಮತ್ತು ಉದ್ದಕ್ಕೆ ತಕ್ಕಂತೆ ಬೇರೆ ಬೇರೆ ಹೆಸರುಗಳಿಂದ ಕರೆಯಲಾಗಿದೆ. ಕುರಿಗಳ ರೊಪ್ಪು, ದನಗಳ ದೊಡ್ಡಿ, ಅಥವಾ ಹಕ್ಕೆಗಳ, ಕೋಳಿಗಳ ಗುಡ್ಲು, ಮೇಕೆಗಳ ದವಣೆ, ಹಂದಿಯ ಗುಂಡಿ, ಕುದುರೆಯ ಲಾಯ ಹೀಗೆ ಸುತ್ತಲೂ ಮುಳ್ಳಿನ ಬೇಲಿ ಹಾಕಿ, ಮೇಲೆ ಯಾವ ಚಾವಣಿಯೂ ಇಲ್ಲದ ಕುರಿಗಳ ವಸತಿಯನ್ನು ರೊಪ್ಪು ಎಂದು ಕರೆದರು. ಈ ರೀತಿಯ ವಸತಿಯಲ್ಲಿ ಇರುವ ಪ್ರಾಣಿಗಳನ್ನು ಹಗ್ಗದಿಂದ ಕಟ್ಟುತ್ತಿರಲಿಲ್ಲ. ಕೂಡಿ ಹಾಕಿ ಬಿಡುತ್ತಿದ್ದರು. ಇದರ ಉದ್ದೇಶ ಈ ಸಾಕು ಪ್ರಾಣಿಗಳು ಹೊರಗೆ ಹೋಗದಂತೆ ಮತ್ತು ಹೊರಗಿನಿಂದ ಇವುಗಳಿಗೆ ಅಪಾಯ ಬರದಂತೆ ರಕ್ಷಿಸುವುದು. ಅಲ್ಲದೆ ಮೈತುಂಬಾ ತುಪ್ಪಟವಿರುವ ಕುರಿಗೆ ಚಾವಣಿಯ ನೆರವು ಬೇಕಿರಲಿಲ್ಲ. ಅಲ್ಲದೆ ಇದು ತಾತ್ಕಾಲಿಕ ವಸತಿ ಇದ್ದಂತೆ. ಈ ಪ್ರಾಣಿಗಳ ಸಂಖ್ಯೆ ಕಡಿಮೆ ಇದ್ದಾಗ ಅವುಗಳನ್ನು ಕಟ್ಟಿಹಾಕಿ ರಕ್ಷಿಸುವ ವ್ಯವಸ್ಥೆ ಮಾಡಿಕೊಂಡರು.
ಮಾನವ ಸಾಕುವ ಮತ್ತು ಹಿಂದೆ ಸಾಹಿಕ್ಕ ಪ್ರಾಣಿಗಳ ಸಂಖ್ಯೆಗಳು ಅವನು ಅನುಸರಿಸಿದ  ವೃತ್ತಿಗೂ ವಿಶೇಷವಾಗಿ ವ್ಯವಸಾಯಕ್ಕೂ ನೇರ ಸಂಬಂಧವಿದೆ. ಮಾನವ ವ್ಯವಸಾಯಗಾರನಾದಂತೆ ಹೆಚ್ಚು ಹೆಚ್ಚು ಭೂಮಿ ವ್ಯವಸಾಯಕ್ಕೆ ಬಳಕೆಯಾದಂತೆ ಹುಲ್ಲುಗಾವಲು ಕಡಿಮೆಯಾಯಿತು. ಇದರಿಂದ ಪಶುಪಾಲನೆಗೆ ಕಷ್ಟವಾಗುತ್ತಾ ಬಂತು. ಆಗ ವ್ಯವಸಾಯ ಮಾರ್ಗದಿಂದ ತಕ್ಕಷ್ಟು ಆಹಾರ ಸಿಗುತ್ತಿದ್ದುದರಿಂದ ತನ್ನ ಪಶುಗಳ ಸಂಖ್ಯೆಯನ್ನು ಕಡಿಮೆಮಾಡಿಕೊಂಡ. ಈ ಪ್ರಾಣಿಗಳು ಹಾಲು ನೀಡುವ ಎಮ್ಮೆ, ಹಸುಗಳು, ಏಕೆಗಳಾಗಿ ವ್ಯವಸಾಯಕ್ಕೆ ಬೇಕಾದ ಎತ್ತುಗಳಿದ್ದವು. ಸಗಣಿ ಗೊಬ್ಬರಕ್ಕೆದ ನಗಳಿದ್ದವು. ಜೊತೆಗೆ, ಈ ವೇಳೆಗೆ ಸಸ್ಯಾಹಾರ ಮತ್ತು ಮಡಿಮೈಲಿಗೆ ನಿಯಮಗಳನ್ನು ಪಾಲಿಸುವ ಧರ್ಮಗಳು ಬಂದಿದ್ದು ಪಶುಗಳನ್ನು ಕೇವಲ ಹಾಲು ಮೊಸರಿಗೆ, ವ್ಯವಸಾಯಕ್ಕೆ, ಬಳಸಿದ್ದರಿಂದ ಅವುಗಳ ಸಂಖ್ಯೆ ಇನ್ನೂ ಕಡಿಮೆಯಾಯಿತು. ಒಂದು ವಸತಿ ಕಟ್ಟಿ ಇದನ್ನು ಎತ್ತಿನ ಅಥವಾ ಧನದ ಹಕ್ಕೆ ಎಂದರು. ಹೀಗೆ ಆಯಾ ಪ್ರಾಣಿಗಳ ಉಪಯುಕ್ತತೆಗೆ ತಕ್ಕಂತೆ ಕಾಲ ಕಾಲಕ್ಕೆ ಅವುಗಳ ಪ್ರಾಮುಖ್ಯತೆ ಹೆಚ್ಚು ಕಮ್ಮಿಯಾಯಿತು ಎಂದು ಹೇಳಬಹುದು.
ಭೌಗೋಳಿಕ ಪರಿಸರಕ್ಕೆ ತಕ್ಕಂತೆ ಅಲ್ಲಿ ವಾಸಮಾಡುವ ಪ್ರಾಣಿಗಳನ್ನು ಅವುಗಳ ಸಂಖ್ಯೆ ಬದಲಾಗಿರುವುದನ್ನು ಕಾಣಬಹುದು. ಉದಾಹರಣೆಗೆ ಬಯಲುನಾಡಿನಲ್ಲಿ ಹುಲ್ಲುಗಾವಲುಗಳು, ನೀರು ಇಲ್ಲವಾದುದರಿಂದ ಅಲ್ಲಿ ಹಿಂಡು ಹಿಂಡಾಗಿ ಪಶುಗಳನ್ನು ಸಾಕುವುದಿಲ್ಲ. ಮನೆಯಲ್ಲೇ ೧-೨ ಹಸು, ಎಮ್ಮೆಗಳನ್ನು ಕಟ್ಟಿ ಸಾಕುವರು. ಆದರೆ ಮಳೆ ಹೆಚ್ಚಾಗಿ ಬೀಳುವ ಮಲೆನಾಡಿನಲ್ಲಿ ಗುಡ್ಡಗಳಲ್ಲಿ ಸಿಗುವ ಹುಲ್ಲಿನಿಂದಾಗಿ ಅಲ್ಲಿ ಹಸು-ಎಮ್ಮೆ ಮುಂತಾದ ದೊಡ್ಡ ಪ್ರದೇಶದಲ್ಲಿ ಕುರಿ, ಮೇಕೆಗಳನ್ನು ಸಾಕುವುದು ಸಾಮಾನ್ಯ. ಗುಡ್ಡದ ಇಳಿಜಾರಿನಲ್ಲಿ ದುರ್ಗಮ ಪ್ರದೇಶದಲ್ಲ ಚಲಿಸುವಾಗ ಅಥವಾ ಕಾಲು ಸೊಂಟಮುರಿದುಕೊಳ್ಳುತ್ತೇವೆ. ಆದ್ದರಿಂದ ಈ ಪ್ರದೇಶದಲ್ಲಿ ಇವನ್ನು ಜೀವನಾಧಾರಕ್ಕೆ ಸಾಕುವುದಿಲ್ಲ.
ವೃತ್ತಿ ಅಥವಾ ಮಾನವನ ಆಹಾರದ ಮಾರ್ಗಕ್ಕೆ ತಕ್ಕಂತೆ ಅವನು ಸಾಕಿದ ಪ್ರಾಣಿಗಳು ಬದಲಾದಂತೆ ಈ ಪ್ರಾಣಿಗಳ ವಸತಿಗಳ ಪ್ರಾಮುಖ್ಯತೆಯೂ ಬದಲಾಗುತ್ತಾ ಹೋಗಿರುವುದನ್ನು ಕಾಣಬಹುದು. ಜೊತೆಗೆ ಸಾಮಾಜದಲ್ಲಿ ಈ ಪ್ರಾಣಿಗಳನ್ನು ಸಾಕಿದ ಜನರ ಜಾತಿಗಳು ಸ್ಥಾನಮಾನ ಶ್ರೇಣಿ-ಅಂತಸ್ತುಗಳಲ್ಲಿ ಮೇಲು ಕೀಳು ಎಂಬ ಭಾವನೆ ಬಂದವು. ಜಾತಿಗೆ ತಕ್ಕಂತೆ ಅವರ ಸಾಕುಪ್ರಾಣಿಯ ಅವಶ್ಯಕತೆ ಇದ್ದುದರಿಂದ ಅವು ಅವರಿಗೆ ಅತ್ಯವಶ್ಯಕ ಹಾಗೂ ಪೂಜ್ಯನೀಯವಾದವು. ಇದಕ್ಕೆ ಉದಾಹರಣೆಯಾಗಿ ಇಲ್ಲಿ ನಾವು ಪಶುಪಕ್ಷಿಗಳ ವಸತಿಗೆ ಸಂಬಂಧಪಟ್ಟ ಕೆಲವೊಂದು ಹಬ್ಬ ಪೂಜೆ ಹಾಗೂ ನಿಯಮಗಳನ್ನು ಪಾಲಿಸುವುದನ್ನು ಕಾಣಬಹುದು.
ಸಾಕು ಪ್ರಾಣಿಗಳ ವಸತಿಯಂತೆ ಕಾಡು ಮೃಗಗಳ ಹಾಗೂ ಹಕ್ಕಿ ಪಕ್ಷಿಗಳ ವಸತಿಗಳಿಗೂ ಸೂಕ್ತ ಹೆಸರುಗಳಿವೆ. ಇವೆಂದರೆ ಹುಲಿ ಮುಂತಾದ ಕ್ರೂರ ಪ್ರಾಣಿಗಳ ಗುಹೆ, ಹಾವು ಮುಂತಾದವುಗಳ ಬೋನು, ಪಕ್ಷಿಗಳ ಗೂಡು ಹೀಗೆ ಈ ಪ್ರಾಣಿಗಳ ವಸತಿಗಳ ಹೆಸರುಗಳು ಇಂದು ಆಯಾ ಪ್ರಾಣಿಗಳ ಸ್ವಭಾವಕ್ಕೆ ತಕ್ಕಂತೆ ಇವೆ. ಉದಾಹರಣೆಗೆ ಬೋನು ಕ್ಷುಲಕ ಇಲಿಯ ವಸತಿ. ಇದೇ ರೀತಿಯಲ್ಲಿ ಗುಹೆ ಬಲಿಷ್ಟ ಹಾಗೂ ಕ್ರೂರಪ್ರಾಣಿಗಳಾದ  ಹುಲಿ, ಸಿಂಹ ಮುಂತಾದವುಗಳ ವಾಸಸ್ಥಳ. ಕ್ಲಿಷ್ಟಕರವಾದ ಬಲೆ ಎಣೆದು ತನ್ನ ಆಹಾರ ಪಡೆವ ಹಾಗೂ ಈ ಬಲೆಯಲ್ಲಿ ಸರಾಗವಾಗಿ, ಲೀಲಾಜಾಲವಾಗಿ ಓಡಾಡುವ ಜೇಡನದು. ಕೆಲವೊಂದು ಬಾರಿ ದೈನ್ಯಭಾವದಿಂದ ನಮ್ಮದೂ ಒಂದು ಗುಡುಸಲು ಇದೆ. ಗೂಡು ಇದೆ. ಬಂದು ಹೋಗಿ- ಎಂದು ಹೊಸದಾಗಿ ಮನಕಟ್ಟಿಕೊಂಡವುರು ಹೇಳುವುದು ಸಾಮಾನ್ಯ. ‘ಇನ್ನು ಗೂಡ ಸೇರಿಕೊ’ ಎಂದು ಯಾರಿಗಾದರೂ ಕ್ಷುಲ್ಲಕ ಭಾವದಿಂದ, ಅಂಜುಬುರುಕ ಮನುಷ್ಯನನ್ನು ಉದ್ದೇಶಿಸಿ, ಗೇಲಿ ಮಾಡುವುದೂ ಸಾಮಾನ್ಯ. ವೈರಿಯನ್ನು ಮಣಿಸಬೇಕಾದರೆ, ಈ ವೈರಿ ಅಥವಾ ಎದುರಾಳಿಯೂ ಬಲಿಶಾಲಿಯಾಗಿದ್ದರೆ  “ಅವನಗುಹೆಯಲ್ಲೇ ಅವನನ್ನು ಹೊಡೆಯಬೇಕು. ಮುಂತಾಗಿ ಮನುಷ್ಯರಿಗೆ ಸಂಬಂಧಪಟ್ಟ ವಿಚಾರಗಳನ್ನು ಪ್ರಾಣಿ ವಸತಿಗಳನ್ನು ಹೆಸರಿಸಿ ಹೇಳುವುದು ಸಾಮಾನ್ಯ. ಇದರಿಂದ ಆ ವ್ಯಕ್ತಿಯು ಸ್ವಭಾವ, ಸ್ಥಾನಮಾನ ವೇದ್ಯವಾಗುತ್ತದೆ.
ಮಾನವ ಹಾಗೂ ಪ್ರಾಣಿಗಳ ಸಂಬಂಧವನ್ನು ಮೂರು ರೀತಿಯದ್ದಾಗಿ ಅಭ್ಯಾಸ ಮಾಡಲಾಗಿದೆ. ಆಹಾರಕ್ಕೆ ಸಾಕಿದ ಸಾಕು ಪ್ರಾಣಿಗಳಾದ ಹಸು, ಎಮ್ಮೆ, ಮೇಕೆ, ಕುರಿ, ಕೋಳಿ ಮುಂತಾದ ಪ್ರಾಣಿಗಳು ಮತ್ತು ಕೊನೆಯದಾಗಿ ನರಿ, ಹುಲಿ, ಕರಡಿ ಮುಂತಾದ ಕಾಡಿನ ಪ್ರಾಣಿಗಳು. ಕ್ರೂರ ಪ್ರಾಣಿಗಳ ವಸತಿಗಳು ಕಾಡಿನಲ್ಲಿ. ಇಲ್ಲಿಗೆ ಮಾನವನ ಪ್ರದೇಶ ಅಪಾಯಕಾರಿ, ನಿಷಿದ್ಧ. ಇದೇ ರೀತಿ ನಾಯಿಯಂತಹ ಪ್ರಾಣಿ ಮಾನವನ ನಿವಾಸದಲ್ಲಿದ್ದರೂ ಮನೆಯಿಂದ ಹೊರೆಗೆ ಇವುಗಳ ವಾಸ. ಎಮ್ಮೆ, ಹಸು ಮುಂತಾದ ಪ್ರಾಣಿಗಳು ಮಾನವನೊಂದಿಗೆ ಒಂದೇ ಮನೆಯಲ್ಲಿ ವಾಸ. ಅಲ್ಲದೆ ಕಾಡು ಪ್ರಾಣಿಗಳು ಊರಿಂದ ಮಾನವ ವಸತಿಯಿಂದ, ದೂರ ಇರಬೇಕೆಂಬ ನಂಬಿಕೆಯೂ ಇದೆ. ಆದ್ದರಿಂದ ಹುಲಿ ಚಿರತೆಯಂತಹ ಕಾಡು ಪ್ರಾಣಿ ಊರಲ್ಲಿ ಬಂದರೆ ಇದು ಅಪಾಯದ ಸಂಕೇತ ಮಾತ್ರವಲ್ಲಿ ಮುಂಬರುವ ಕೆಡುಕಿನ ಸಂಕೇತ ಕೂಡ.
ಮಾನವನ ವಸತಿಯಲ್ಲಿ ಕೆಲವೊಂದು ಪ್ರಾಣಿಗಳಿರುವುದು ಹೇಗೆ ಅಪಾಯಕರ ಹಾಗೂ ಅವನ ಸ್ಥಾನಮಾನಕ್ಕೆ ಕುಂದು ಹೇಗೋ ಹಾಗೆ ಕೆಲವೊಂದು ಪ್ರಾಣಿಗಳು ಅವನೊಟ್ಟಗಿರುವುದು ಆ ಮನೆತನದ ಆರ್ಥಿಕ, ಧಾರ್ಮಿಕ ಹಾಗೂ ಸಾಮಾಜಿಕ ಸ್ಥಾನಮಾನವನ್ನು ಎತ್ತಿ ತೋರಿಸುತ್ತದೆ. ರೈತನೊಬ್ಬ ಮನೆಯಲ್ಲಿ ತನ್ನ ಎತ್ತು ಎಮ್ಮೆ ಹಸು ಇಟ್ಟುಕೊಳ್ಳುವುದು ಸಹಜಸಾಮಾನ್ಯ ಹಾಗೂ ಗೌರವದ ಆರ್ಥಿಕ ಭದ್ರತೆಯ ಲಕ್ಷಣ. ರೈತನಿಗೆ ಈ ಪಶುಗಳೇ ಮುಖ್ಯ. ಬಲಗೈ, ಮಗನಿದ್ದಂತೆ. ಎತ್ತಿಲ್ಲದ ರೈತನಿಗೆ ಎದೆ ಇಲ್ಲ ಎಂಬ ಗಾದೆ ಮಾತು ಇದೆ. ಜನಪದರಲ್ಲಿ ಪಶುಗಳಿಲ್ಲದ ರೈತನ ಮನೆ, ಅವನಿಗೆ ಪಶುಗಳು ಅಸಹ್ಯ ಎಂದೆನಿಸಿದರೆ ಅವುಗಳನ್ನು ಮನೆಯಿಂದ ದೂರವಿಟ್ಟ ದಿನ, ಮನೆಯಲ್ಲಿ ಇಲ್ಲಿ, ಹೆಗ್ಗಣ, ಹಾವು, ಬಾವಲಿ ವಾಸವಾಗಿದ್ದರೆ ಈ ಮನೆತನದ ಅವನತಿ ಪ್ರಾರಂಭವಾಗಿದೆ ಎಂದು ಹೇಳುತ್ತಾರೆ.
ಜನಪದ ಸಾಹಿತ್ಯದಲ್ಲಿ  ಮಾನವನಿಗೆ ಸಂಬಂಧಪಟ್ಟಂತೆ ಪ್ರಾಣಿವಸತಿಗಳ ಬಗೆಗೆ ಅನೇಕ ಕತೆ ನಂಬಿಕೆಗಳು, ಪ್ರಚಾರದಲ್ಲಿವೆ. ಸದಾ ಪರೋಪಕಾರಿಯಾದ ಜನಪದಿಗಳು ಮನೆಕಟ್ಟುವಾಗ ಹೊರ ಗೋಡೆಯಲ್ಲಿ ಸಂದು, ಜಾಗಬಿಟ್ಟು ಅಲ್ಲಿ ಗಿಳಿ, ಪಾರಿವಾಳ ಹಾಗೂ ಗುಬ್ಬಿಗಳು ಗೂಡು ಕಟ್ಟಿವಾಸಮಾಡಲು ಅನುಕೂಲಮಾಡಿರುತ್ತಾರೆ. ಮನೆಯಲ್ಲಿ ಗುಬ್ಬಿಗಳಂತೂ ಚಿಲಿಪಿಲಿ ಗುಟ್ಟುತ್ತಾ ಮನೆ ತುಂಬಾ ಕಸ ಕಡ್ಡಿ ಕೊಳೆ ಚೆಲ್ಲುತ್ತಾ ತೊಂದರೆ ಕೊಟ್ಟರೂ ಅವುಗಳ ಗೂಡನ್ನು ಕೆಡೊಸುವುದಿಲ್ಲ ಇದಕ್ಕೆ ಜನಪದಿಗಳು ಕೊಡುವ ವಿವರಣೆ ಹೀಗಿದೆ. ಅದು ಪ್ರಾಣಿಯದೇ ಇರಲಿ, ಮನುಷ್ಯನದೇ ಇರಲಿ, ಕಟ್ಟಿದ ಮನೆಯನ್ನು ಕೆಡಿಸಬಾರದು. ಜಾನಪದದಲ್ಲಿ ಈ ಗುಬ್ಬಿ ಹಾಗೂ ಮಾನವನಿಗೆ ಸಂಬಂಧದ ಒಂದು ಕತೆ ಇದೆ. ಇದರಂತೆ ಒಂದು ದಿನ ಶಿವನು ತನ್ನ ಭಕ್ತರಾದ ರೈತರು ಹೇಗೆ “ಬದುಕಿದ್ದಾರೆ” ಎಂದು ನೋಡಲು ಬಿಕ್ಷುಕನ ರೂಪದಲ್ಲಿ ಮನೆಯ ಮುಂದೆ ಬಂದು ನಿಲ್ಲುತ್ತಾನೆ. ತನ್ನ ಕೆಲಸದಲ್ಲಿ ಮಗ್ನರಾಗಿದ್ದ ರೈತನು ಬಹಳ ಹೊತ್ತಿನವರೆಗೂ ಶಿವನನ್ನು ಗಮನಿಸುವುದಿಲ್ಲ. ಇದರಿಂದ ಕೋಪಗೊಂಡ ಶಿವನು ನಿನ್ನ ಪೈರಿನ ಒಂದು ಗುಂಪೆಗೆ ಒಂದೇ ಗೂಡೆ ಧಾನ್ಯವಾಗಲಿ ಎಂದು ಶಪಿಸುತ್ತಾನೆ. ಇದನ್ನು ಆ ಮನೆಯಲ್ಲಿ ಗೂಡು ಕಟ್ಟಿವಾಸವಾಗಿದ್ದ ಗುಬ್ಬಿಯೊಂದು ಕೇಳಿಸಿಕೊಂಡು ನೀನು ಕೇವಲ ಮೂರು ಮೂರು ಚಿವುಡುಗಳ ಗುಂಪೆಗಳನ್ನಿಡು ಎಂದು ರೈತನಿಗೆ ಹೇಳಿಕೊಡುತ್ತದೆ. ಹೀಗೆ ಮಾಡಿದ್ದರಿಂದ ಶಿವನ ಶಾಪವು ರೈತನಿಗೆ ವರವಾಗಿ ಪರಿಣಮಿಸಿ ಅವನಿಗೆ ಲಾಭವೇ ಆಗುತ್ತದೆ. (ಗುಬ್ಬಿಯ ಈ ಧೂರ್ಥತನಕ್ಕೆ ಶಿವನು ಕೋಪಗೊಂಡು “ಕಾಲಿದ್ದರೂ ನೀನು ನಡೆಯದೆ, ನೆಗೆಯುತ್ತಾ ಚಲಿಸು ಎಂದು ಶಾಪಕೊಟ್ಟನೆಂದು ಹೇಳಲಾಗಿದೆ ಇನ್ನೊಂದು ಕತೆಯಂತೆ “ರೈತನ ಸಹಾಯ ಮಾಡಿದ ನೀನು ಅವನ ಮನೆಯಲ್ಲಿಯೇ, ಅವನ ಆಶ್ರಯದಲ್ಲೇ ಇರು” ಎಂದು ಶಾಪ ಕೊಟ್ಟನೆಂದು ಹೇಳಲಾಗಿದೆ) ಅಂದಿನಿಂದ ರೈತ ಮತ್ತು  ಮನೆ ಗುಬ್ಬಿಗಳು ಸ್ನೇಹಿತರಾದರು. ಆದ್ದರಿಂದ ಗುಬ್ಬಿಗಳು ರೈತರಿಗೆ ಅಸಹ್ಯ ಎನಿಸುವುದಿಲ್ಲ.
ಇದೇ ರೀತಿ ಜನಪದ ನೀತಿಪಾಠದಲ್ಲಿ ತಾನು ಮಾಡುವುದು ಉತ್ತಮ, ಮಗಮಾಡುವುದು ಮದ್ಯಮ ಮತ್ತು ಆಳುಮಾಡುವುದು ಹಾಳು ಎಂದು ಹೇಳುವ ಪಕ್ಷಿಗಳ ಗೂಡಿಗೆ, ವಸತಿಗೆ ಸಂಬಂಧಿಸಿದ ಒಂದು ಕತೆ ಬರುತ್ತದೆ. ಒಂದು ಬೆಳೆದ ಜೋಳದ ಹೊಲದಲ್ಲಿ ಬಂದು ಜೊತೆ ಪಕ್ಷಿಗಳು ಗೂಡುಕಟ್ಟಿಕೊಂಡು ಮರಿಮಾಡುತ್ತವೆ. ತಾವಿಲ್ಲದಾಗ ಹೊಲದಲ್ಲಿ ಸಂಭವಿಸಿದ ವಿಷಯಗಳ ಬಗ್ಗೆ ಈ ಪಕ್ಷಿಗಳು ತಮ್ಮ ಮರಿಗಳಿಂದ ತಿಳಿಯುತ್ತಿರುತ್ತವೆ. ಹೀಗಿರುವಾಗ ಒಂದು ದಿನ ಹೊಲದ ಯಜಮಾನ ಮಗನೊಡನೆ ಹೊಕ್ಕೆ ಬಂದು ‘ಪೈರು ಬಲಿತಿದೆ, ಕೊಯ್ಯಲು ಆಳುಗಳನ್ನು ಕಳುಹಿಸುವ’ ಎಂದುದನ್ನು ಕೇಳಿದ. ಇನ್ನು ರೆಕ್ಕೆ ಬಲಿಯದ ಮರಿಗಳು ಹೆದರಿ ತಮ್ಮ ಗತಿ ಏನು ಎಂದು ತಮ್ಮ ತಂದೆ ತಾಯಿಗಳಿಗೆ ಹೇಳುತ್ತವೆ ಅದ್ಕಕೆ ದೊಡ್ಡ ಪಕ್ಷಿಗಳು ಇನ್ನು ಅಂತಹ ಅಪಾಯವೇನೂ ಬಂದಿಲ್ಲ ಎಂದು, ಅಲ್ಲಿಂದ ಹೊರಡುವ ಪ್ರಯತ್ನ ಮಾಡುವುದಿಲ್ಲ. ಕೆಲವು ದಿನಗಳ ನಂತರ ಮತ್ತೆ ಮುನ್ನ ಹೊಲಕ್ಕೆ ಬಂದ ರೈತ ನೋಡುತ್ತಾನೆ ಆಳುಗಳು ಬಂದಿರುವುದೇ ಇಲ್ಲ. “ನಾಳೆ ನೀನೇ ಬಂದು ಕೆಲಸ ಪ್ರಾರಂಭಿಸು” ಎಂದು ಮಗನಿಗೆ ಹೇಳುತ್ತಾನೆ. ಇದನ್ನು ತಮ್ಮ ಮರಿಗಳಿಂದ ತಿಳಿದ ಪಕ್ಷಿಗಳು ನಮಗೆ ಇನ್ನು ಅಪಯ ಕಾಲ ಬಂದಿಲ್ಲ ಎಂದು ಹೇಳುತ್ತವೆ. ಕೆಲವು ದಿನಗಳ ನಂತರ ಮತ್ತೆ ಹೊಲಕ್ಕೆ ಬಂದ ರೈತ ನೋಡುತ್ತಾನೆ ಹಣ್ಣಾದ ಪೈರು ಉದುರಲು ಪ್ರಾರಂಭಿಸಿದ್ದರೂ ಮಗ ಕೆಲಸ ಪ್ರಾರಂಭಿಸಿರುವುದಿಲ್ಲ. ಆಗ ರೈತನು ಹೀಗೆ ಬಿಟ್ಟರೆ ಪೈರು ನಷ್ಟವಾಗುತ್ತದೆ. ನಾಳೆ ನಾನೇ ಬಂದು ಕೊಯ್ಲು ಮಾಡುತ್ತೇನೆ ಎಂದು ಹೇಳಿ ಹೋಗುತ್ತಾನೆ. ರೈತನ ಈ ನಿರ್ಣಯಕರ ಮಾತು ಕೇಳಿ ತಿಳಿದ ಪಕ್ಷಿಗಳು ಇನ್ನು ನಮಗೆ ಅಪಾಯವಿದೆ. ನಾಳೆ ಆದಷ್ಟು ಬೇಗ ಇಲ್ಲಿಂದ ಹಾರಿ ಹೋಗುವ ಎಂದು ನಿರ್ಣಯಿಸುತ್ತವೆ. ಹೀಗೆ ಋತುಗಳ ರೈತನ ಬೆಳೆಯುವ ಪೈರು, ರೈತರ ಮನೋಭಾವ, ಪಶು-ಪಕ್ಷಿಗಳ  ಜೀವನಕ್ರಮ ಮುಂತಾದವುಕ್ಕೆ ನೇರ ಸಂಬಂದವಿದೆ ಎಂಬುದನ್ನು ಹೇಳಲು ಜಾನಪದದಲ್ಲಿ ಅನೇಕ ಕತೆಗಳಿವೆ.
ಜನಪದ ಸಂಸ್ಕೃತಿಯಲ್ಲಿ ಪ್ರಾಣಿ ವಸತಿಗೆ ಒಂದು ಧಾರ್ಮಿಕ ಸ್ಥಾನವಿದ್ದು ಇಲ್ಲಿ ಅಥವಾ ಇದಕ್ಕೆ ಸಂಬಂಧಪಟ್ಟಂತೆ ಹಬ್ಬಗಳನ್ನು ಆಚರಿಸುವುದನ್ನು ಕಾಣುತ್ತೇವೆ. ಕರ್ನಾಟಕದ ರೈತರು ಹಟ್ಟಿಹಬ್ಬ ಅಥವಾ ಹಳ್ಳಿ ಅಕ್ಕವ್ವನ ಹಬ್ಬವನ್ನು ಆಚರಿಸುವುದನ್ನು ಕಾಣುತ್ತೇವೆ. ಪಶುಸಂಪತ್ತಿನ ಹೆಚ್ಚಳಕ್ಕೆ ಪಶುಗಳು ಅಧಿದೇವತೆಯನ್ನು ಓಲೈಸಲು ಆಚರಿಸುವ ಈ ಹಬ್ಬ ಈ ಜನರು ಪಶುಪಾಲನೆ ಬಿಟ್ಟು ವ್ಯವಸಾಯಕ್ಕೆ ಹೋದಾಗ ಅವರ ಧಾರ್ಮಿಕ, ಆರ್ಥಿಕ ಜೀವನದಲ್ಲಾದ ಪಲ್ಲಟನೆಯನ್ನು, ಬದಲಾವಣೆಯನ್ನು ತಿಳಿಸುತ್ತದೆ. ನಂತರ ಈ ಗುಂಪು ಸಂಸ್ಕೃತಕರಣ ಹೊಂದಿದಂತೆ ಅವರ ಅಧಿದೇವತೆಯನ್ನು ಲಕ್ಕವ್ವ (ಲಕ್ಷ್ಮಿ) ನನ್ನಾಗಿ ಮಾಡಿ ಲಕ್ಷ್ಮಿಯ ಪತಿ ವಿಷ್ಣುವಿನ ಶೌರ್ಯದ ಪ್ರತೀಕವಾಗಿ, ನರಕಾಸುರನ ವಧೆ ಮಾಡಿದ ಕತೆಯಾಗಿ ದೀಪಾವಳಿಯಾಗಿ ಆಚರಿಸುತ್ತಿದ್ದರೂ ಇದು ಮೂಲತಃ ಪಶುಗಳ ಅವುಗಳ ಹೆಚ್ಚಳಕ್ಕೆ ಸಂಬಂದಿಸಿದ, ಆಚರಿಸಲಾದ ಹಬ್ಬ. ಇಂದಿಗೂ ರೈತರು ಈ ಹಬ್ಬದ ದಿನದಂದು ದನದ ಹಕ್ಕೆಯನ್ನು ವಿಶೇಷವಾಗಿ ಸ್ವಚ್ಛಮಾಡಿ, ಅದನ್ನು ನಾನಾ ತರಹದಹ ಗಳಿಂದ, ಪೈರುಗಳ ತೆನೆಗಳಿಂದ, ಅಲಂಕರಿಸಿ ಪೂಜೆ ಮಾಡುತ್ತಾರೆ. ಸಾಯಂಕಾಲಕ್ಕೆ ಪಶುಗಳು ಮನೆಗೆ ಹಿಂತಿರುಗುತ್ತಿದ್ದಂತೆ ಅವುಗಳನ್ನು ಪೂಜಿಸಿ, ಆರತಿ ಮಾಡಿ ಹಕ್ಕೆಗೆ ಆಹ್ವಾನಿಸುವರು. ಹೀಗೆ ಪಶುವಸತಿಗೆ ಸಂಬಂದಿಸಿದಂತೆ ಅನೇಕ ವಿಚಾರಗಳನ್ನು ಹಬ್ಬ, ಕತೆ, ನಂಬಿಕೆ ಹಾಗೂ ಚಿತ್ರಕಲೆಯ ಅಭ್ಯಾಸ ಮಾಡಬಹುದು.
ಆದರೆ ಇಂದು ಪಶು ವಸತಿಗೆ ಸಂಬಂಧಿಸಿದ ಸಂಶೋಧನಾ ಅಭ್ಯಾಸಗಳು ಉತ್ತಮ ರೀತಿಯಲ್ಲಿ ನಡೆದಿಲ್ಲ. ಇದಕ್ಕೆ ಕಾರಣ ಧೀರ್ಘ ಕಾಲದ ಕ್ಷೇತ್ರಕಾರ್ಯದ ಅನುಭವ, ಇತರೆ ವಿದ್ವಾಂಸರೊಡನೆ ಚರ್ಚೆ ಮುಂತಾದವುಗಳ ಅಭಾವವೇ ಆಗಿದೆ. ಜನಪದ ತಜ್ಞರಂತೆ ಇತರೇ ಶಾಸ್ತ್ರಜ್ಞರು ಮುಖ್ಯವಾಗಿ ಮಾನವಶಾಸ್ತ್ರಜ್ಞರು, ಮಾವನ-ಪಶುಗಳ ನಡುವೂ ಸಂಬಂಧದ ಬಗ್ಗೆ ಉತ್ತಮ ಅಭ್ಯಾಸಗಳನ್ನು ಮಾಡಿದ್ದಾರೆ. ಈ ಎರಡೂ ಶಾಸ್ತ್ರಜ್ಞರು ಕೂಡಿ, ಪರಸ್ಪರರಲ್ಲಿ ವಿಚಾರ ವಿನಿಮಯ ಮಾಡಿಕೊಂಡರೆ, ಉತ್ತಮ ಅಭ್ಯಾಸಗಳನ್ನು ಹೊರತರಬಹುದು. ಮತ್ತು ಜನಪದ ಸಂಸ್ಕೃತಿಯನ್ನು ತಪ್ಪಾಗಿ ಅರ್ಥ ಮಾಡಿಕೊಳ್ಳುವುದು ತಪ್ಪುತ್ತದೆ. ಉದಾಹರಣೆಗೆ ಇಂದು ತಮ್ಮ ಪ್ರಬಂಧ ಮಂಡಿಸಿದ ವಿದ್ವಾಂಸರೊಬ್ಬರು ಪಶುವಸತಿಗೆ ಸಂಬಂಧಿಸಿದಂತೆ ಅಲ್ಲಿ ಇರುವ ಚಿತ್ರಕಲೆ ಹಾಗೂ ಕೆತ್ತನೆ ಕೆಲಸದ ಬಗ್ಗೆ ಬರೆದಿದ್ದಾರೆ. ಪ್ರಜ್ಞಾವಂತ ರೈತರು ಮನೆ ಕಟ್ಟುವಾಗ ಆಯಾ ಆಕಾರ ಅಂದ-ಚೆಂದ ಮತ್ತು ಬಾಳಿಕೆ ಹಾಗೂ ತಾಳಿಕೆ ನೋಡುವುದರ ಜೊತೆಗೆ ಗಂಡು ಮಕ್ಕಳೆಲ್ಲರಿಗೂ ಒಂದೊಂದರಂತೆ ಕಟ್ಟುವರು. ಪ್ರತಿಯೊಬ್ಬ ಮಗನಿಗೆ ಒಂದರಂತೆ ಮನೆ ಕಟ್ಟಡವಾದರೆ, ಇರುವ ಒಂದೇ ಮನೆಯನ್ನು ತಮ್ಮ ಮಕ್ಕಳು ಸೂಕ್ತವಾಗಿ ಯಾವ ತರಹದ ತೊಂದರೆಗಳೂ ಇಲ್ಲದಂತೆ ಪಾಲು ಮಾಡಿಕೊಳ್ಳಲು ಅನುಕೂಲವಾಗುವಂತೆ ಸೂಕ್ತವಾಗಿ ಹಂಚಿಕೊಳ್ಳುವಂತೆ ಅವಳಿ ಮನೆ ಕಟ್ಟಲು ಕಟ್ಟಿರುತ್ತಾರೆ. ಮಕ್ಕಳು ಬೆಳೆದು ದೊಡ್ಡವರಾಗಿ, ಮದುವೆಯಾಗಿ ತಂದೆ ಸತ್ತ ನಂತರವೇ ಅವರು ಸಾಮಾನ್ಯವಾಗಿ ಬೇರೆಯಾಗುವುದು. ಆ ವೇಳೆಯವರೆಗೆ ಮನುಷ್ಯರ ವಸತಿಗೆ ಎಂದು ಕಟ್ಟಿದ ಮನೆಯ ಭಾಗವನ್ನು ಸಾಕು ಪ್ರಾಣಿಗಳ ಉಪಯೋಗಕ್ಕೆ ಬಳಸುವರು. ಇದಕ್ಕೊಂದು ನೆಲ, ಗೋಡೆಗಳನ್ನು ಪೂರ್ಣಗೊಳಿಸಿರುವುದಿಲ್ಲ. ಆದರೆ ಕಂಬ ತೊಲೆ, ಬಾಗಿಲು ತೋಳು ಹಾಗೂ ಮನುಷ್ಯರ ವಸತಿಯಲ್ಲಿ ನೋಡಿದಂತೆ ಚಿತ್ರಗಾರ ಕೆತ್ತನೆ ಮಾಡಿರುತ್ತಾನೆ. ಇದನ್ನೇ ಅವರು ಪಶುವಸತಿಯಲ್ಲಿಯೂ ಚಿತ್ರಕಲೆ ಹಾಕಿತಂದರೆ ತಪ್ಪಾಗುತ್ತದೆ. ಇನ್ನೊಬ್ಬ ವಿದ್ವಾಂದರು ರೈತರು ಹೊಲದಲ್ಲಿ ಕುರಿಗಳನ್ನು ನಿಲ್ಲಿಸುವ ಬಗ್ಗೆ ಹೇಳುತ್ತಾ ಕುರಿಗಳನ್ನು ಬೀಳು ಬಿದ್ದ ಹೊಲದಲ್ಲಿ ನಿಲ್ಲಿಸುವರು ಎಂದಿದ್ದಾರೆ. ಹೊಲ ಬೀಳು ಬಿದ್ದ ಮೇಲೆ ಅಲ್ಲಿ ನಿಲ್ಲಿಸುವ ಪ್ರಮೇಯವೇ ಇರುವುದಿಲ್ಲ.  ಏಕೆಂದರೆ ಕುರಿ ನಿಲ್ಲಿಸುವುದು ಹೊಲ  ಫಲವತ್ತಾಗಲೆಂದು. ಆದರೆ ಇಂದು ಒಂದು ವಿಧದಲ್ಲಿ ನಿಜ. ಅಂದರೆ ಹಳ್ಳದ, ಗೇಯ್ಮೆ ಮಾಡದ, ಹೆಂಡೆಗಳಿಲ್ಲದ ಹೊಲದಲ್ಲಿ ಕುರಿ ನಿಲ್ಲಿಸುವುದು ಸಾಮಾನ್ಯವಾಗಿ ಕಂಡು ಬರುತ್ತದೆ. ಅದಕ್ಕೆ ಕಾರಣ ಗೊಲ್ಲರು ತಮ್ಮ ಕುರಿಗಳು ಹಂಡೆ ಬಿಟ್ಟ ಹೊಲದಲ್ಲಿ ಮಲಗಲು ತೊಂದರೆ ಪಡುತ್ತವೆ ಎಂದು ನಮ್ಮ ಹೊಲದಲ್ಲಿ ನಿಲ್ಲಿಸು ಎಂದು ರೈತರಲ್ಲಿ ಪೈಪೋಟಿ ಇದ್ದಾಗ ಕುರಿಗಳ ಮಾಲಕರು ತಮ್ಮ ಪ್ರಾಣಿಗಳ ಅನುಕೂಲವನ್ನು ಗಮನಿಗೆ ಗೇಯ್ಮೆ ಮಾಡದ ಹೊಲವನ್ನು ಆರಿಸಿಕೊಳ್ಳುತ್ತಾರೆ. ಹೀಗೆ ಅವರು ಹೆಂಡೆ ಇಲ್ಲದ, ಗೇಯ್ಮೆ ಇಲ್ಲದ ಹೊಲದಲ್ಲಿ ಕುರಿ ನಿಲ್ಲಿಸುವುದನ್ನು ಸಂಶೋಧಕರು ತಪ್ಪಾಗಿ  ಕಂಡು ಇವುಗಳನ್ನು ಬೀಳು ಬಿದ್ದ ಹೊಲದಲ್ಲಿ ನಿಲ್ಲಿಸುತ್ತಾರೆ ಎಂದಿದ್ದಾರೆ. ಮತ್ತೊಬ್ಬ ಪ್ರಬಂಧಕಾರರು ರೈತರು ಪ್ರೀತಿಯಿಂದ ತಮ್ಮ ಪಶುಗಳನ್ನು ತಮ್ಮೊಡನೆ ಮನೆಯಲ್ಲಿ ಇಟ್ಟುಕೊಳ್ಳುತ್ತಾರೆ ಎಂದು ಹೇಳಿದ್ದಾರೆ ನಿಜ. ಆದರೆ ಅನೇಕ ಸಂದರ್ಭಗಳಲ್ಲಿ ಇದು ಕೇವಲ ಪ್ರೀತಿಯಿಂದಾಗಿರದೇ ಅವು ಕಳ್ಳತನವಾಗದಿರಲಿ ಅಥವಾ ಮನೆಯೊಳಗೆ ಇದ್ದರೆ ರಾತ್ರಿ ಅವುಗಳಿಗೆ ಮೇವು ಹಾಕಲು ಸುಲಭ, ಮನೆಯಲ್ಲಿ ಗಂಡು ಮಕ್ಕಳು ಇಲ್ಲದಿದ್ದರೂ ಹೆಂಗಸರೇ ಪಶುಗಳ ಆರೈಕೆ ಮಾಡಬಹುದು. ಅದಲ್ಲದೆ ಎತ್ತು ದನಗಳನ್ನು ಹೊರಗೆ ಕಟ್ಟಿದರೆ ರಾತ್ರಿ ಅವುಗಳಿಗೆ ಮೇವು ಹಾಕಲು ಮನೆಯ ಬಾಗಿಲು ತೆಗೆದು ಹೊರಗೆ ಬಂದು ಅಪಾಯಕ್ಕೆ ಸಿಲುಕಬೇಕಾಗುತ್ತದೆ.
ಮತ್ತೊಂದು ಕಡೆ ಎಮ್ಮೆ, ಎತ್ತು, ಹಸು ಮುಂತಾದವನ್ನು ಒತ್ತಟ್ಟಿಗೆ ಕಟ್ಟುತ್ತಾರೆ ಎಂದು ಹೇಳಿದ್ದಾರೆ. ಇದು ಅಸಹಜವಾದದ್ದು. ಏಕೆಂದರೆ ಒಂದು ಪ್ರಾಣಿಯ ವಾಸನೆ, ಎಂಜಲು ಇನ್ನೊಂದಕ್ಕೆ ಆಗುವುದಿಲ್ಲ. ಉದಾಹರಣೆಗೆ ಎತ್ತು ತಿಂದು ಬಿಟ್ಟಿದ್ದನ್ನು ಹಸು ಹಾಗೂ ಎಮ್ಮೆಗಳು ತಿನ್ನುತ್ತವೆ. ಆದರೆ ಎಮ್ಮೆಯ ಎಂಜಲಿನ ವಾಸನೆ ಇದ್ದರೆ ಹಸು ಹಾಗೂ ಎತ್ತುಗಳು ಮೇವು ತಿನ್ನುವುದೇ ಇಲ್ಲ. ಇದೇ ಪ್ರಕಾರ ಕುರಿ ಮೇಯ್ದ ಕಡೆ ಈ ಯಾವ ಪ್ರಾಣಿಗಳೂ ತಿನ್ನುವುದಿಲ್ಲ. ಆದ್ದರಿಂದ ರೈತರು ಈ ಪಶುಗಳನ್ನು ಒಂದೆಡೆ ಜೊತೆಗೆ ಕಟ್ಟುವುದಿಲ್ಲ. ಇಂತಹ ವಿಚಾರಗಳನ್ನು ಕೇಳಿ, ನೋಡಿ, ಪರಾಂಬರಿಸಿ ತಿಳಿಯ ಬೇಕಾಗುತ್ತದೆ. ಕೆಲವೊಂದು ಶಾಸ್ತ್ರಗಳ ಕ್ಷೇತ್ರ ಕಾರ್ಯ ವಿಧಾನಗಳು ಇಂತಹ ಅನುಭವಿಕ ಅಭ್ಯಾಸಕ್ಕೆ ಸೂಕ್ತವಾಗಿಲ್ಲ. ಆಗ ಇತರೆ ಶಾಸ್ತ್ರಗಳ ಕ್ಷೇತ್ರಾಭ್ಯಾಸ ಸಾಧನೆಗಳನ್ನು ಬಳಸಬಹುದು. ಇದೇ ಪ್ರಕಾರ ಸಂದರ್ಶನ ಮಾಹಿತಿ ನೀಡುವವರು ಆ ಗುಂಪಿಗೆ ಸೇರಿದ ಯಾರೆಂದರವರಾಗುವುದಿಲ್ಲ. ಈ ಮಾಹಿತಿ ನೀಡಲು ಬಂದವರ ಉದ್ಧೇಶ, ವಯಸ್ಸು, ಆರೋಗ್ಯ, ಆ ಸಂಸ್ಕೃತಿಗೆ ಯಾವ ಮಟ್ಟದಲ್ಲಿ ಸದೃಶ್ಯ ಅವನು ಈ ಮಾಹಿತಿದಾರರನ್ನು ಸಂದರ್ಶಿಸದೆ ಸಿಕ್ಕ ಸಿಕ್ಕವರಿಂದ ಮಾಹಿತಿ ಪಡೆದರೆ ಸಂಶೋಧನೆ ದಾರಿ ತಪ್ಪುತ್ತದೆ.
ಹೀಗೆ ಪಶು ವಸತಿಯ ಬಗ್ಗೆ ಅನೇಕ ರೀತಿಯಲ್ಲಿ ಅಭ್ಯಾಸ ಮಾಡಬಹುದು. ಆದರೆ ಈ ಅಭ್ಯಾಸ ಕಾರ್ಯ ಜಂಟಿಯಾಗಿ ಸೂಕ್ತವಾಗಿ ನಡೆಯಬೇಕು. ಆಗ ಮಾತ್ರ ಅದಕ್ಕೆ ನಿಜವಾದ ಅರ್ಥ ಬರುತ್ತದೆ.
* * *
 ಗೋಷ್ಠಿ – ೧: ಪ್ರಾಣಿ ವಸತಿ : ಉತ್ತರ ಕರ್ನಾಟಕದ ಪ್ರಾಣಿ ವಸತಿ
ಪ್ರಾಣಿಗಳ ಬದುಕಿನ ಹಿನ್ನೆಲೆಯಲ್ಲಿ ಮನುಷ್ಯನನ್ನೂ ಅಳೆಯುತ್ತಾ ಹೋದರೆ ಮನುಷ್ಯ ಸ್ವಾರ್ಥ ಜೀವಿ ಎಂಬ ನಿಲುವನ್ನು ತಾಳುವುದು ಸಹಜ. ಸಾಕುಪ್ರಾಣಿಗಳ ನೆಲೆಯಿಂದ ಗಮನಿಸಿದಾಗಲಂತೂ ಆ ಮಾತು ಅಪ್ಪಟ ಸತ್ಯತೆಯಿಂದ ಕೂಡಿದ್ದಾಗುತ್ತದೆ. ಇದಕ್ಕೆ ಪ್ರಮುಖ ಕಾರಣ ಆತನ ಬುದ್ಧಿ ಎನ್ನುವುದಕ್ಕಿಂತ ಆತನ ಹೊಟ್ಟೆ ಎನ್ನುವುದು ಹೆಚ್ಚು ಉಚಿತವೆನಿಸುತ್ತದೆ.
ಜನಪದರಲ್ಲಿ ಪ್ರಾಣಿಯೊಂದಿಗಿನ ಬದುಕು ಸಾವಯವ ಸಂಬಂಧವನ್ನು ಪಡೆದುಕೊಂಡಿದೆ. ಈ ಸಂಬಂಧಗಳು ಮಾನವ ಮಾನವರಿಗಿಂತ ಬಿಗುತರವಾಗಿರುವುದು ಕಂಡು ಬರುತ್ತದೆ. ಇದಕ್ಕೆ ಪ್ರಮುಖವಾದ ಕಾರಣ ಸಾಕುಪ್ರಾಣಿಗಳನ್ನು ಮಾನವನ ಬದುಕಿಗೆ ಸಹಾಯಕಾರಿಯಾಗಿ ದುಡಿಸಿಕೊಳ್ಳುವುದೇ ಆಗಿದೆ ಎಂದು ಹೇಳಿದರೆ ಅದು ತುಂಬ ಸರಳೀಕರಿಸಿದಂತಾಗುತ್ತದೆ. ಇದಕ್ಕಿಂತಲೂ ಮುಖ್ಯವಾಗಿ ಆ ಸಾಕುಪ್ರಾಣಿಗಳ ಸ್ವಭಾವ ವರ್ತನೆಗಳು ಹೆಚ್ಚು ಪರಿಣಾಮಕಾರಿಯಾದವು. ಇವುಗಳಿಗೆ ಮಾರುಹೋದ ಜನಪದರು ಅವು ತಮ್ಮಿಂದ ದೂರವಾದಾಗ ತಮ್ಮ ಸಂಬಂಧಿಕರನ್ನು ಕಳೆದುಕೊಂಡಷ್ಟೇ ದುಃಖಿಸುತ್ತಾರೆ. ಸಾಕುಪ್ರಾಣಿಗಳಲ್ಲಿ ಪ್ರತಿಯೊಂದು ಪ್ರಾಣಿಯನ್ನೂ ಅಷ್ಟೇ ಪ್ರೀತಿಯಿಂದ ನೋಡುತ್ತಾರೆ ಎಂದೇನಿಲ್ಲ. ಹಾಗೆಯೇ ಅವುಗಳ ಸ್ವಭಾವ ವ್ಯತಿರಿಕ್ತವಾದಾಗ ಅಷ್ಟೇ ನಿರ್ದಯಿಗಳಾಗಿ ಶಿಕ್ಷಿಸುತ್ತಾರೆ. ಮತ್ತು ಅವುಗಳಿಗೆ ಕೊಡುವ ಸ್ಥಾನವೂ ಕೆಳಮಟ್ಟದ್ದಾಗಿರುತ್ತದೆ. ಎಷ್ಟೋ ಬಾರಿ ಅಂಥ ಪ್ರಾಣಿಗಳೊಂದಿಗೆ ಜನಪದರು ಬದಕಲು ಬಯಸುವುದಿಲ್ಲ.
ವಸತಿ ಸೌಕರ್ಯದೊಂದಿಗೆ ಮನುಷ್ಯ ಬದುಕಲು ಆರಂಭಿಸಿದಾಗ ತನಗೆ ಸಹಾಯಕಾರಿಯಾಗುವ ಪ್ರಾಣಿಗಳನ್ನು ಜೊತೆಗಿರಿಸಿಕೊಳ್ಳುವುದು ಅನಿವಾರ್ಯವಾಗಿ ತನ್ನಂತೆ ಅವುಗಳಿಗೂ ವಸತಿ ಸೌಕರ್ಯಕ್ಕೆ ಸ್ಥಳಾವಕಾಶಗಳನ್ನು ಒದಗಿಸಿರುವುದು ಕಂಡು ಬರುತ್ತದೆ. ಜನಪದರ ಬದುಕಿನ ವ್ಯವಸ್ಥೆ ಶಿಷ್ಟರ ಬದುಕಿಗಿಂತ ಭಿನ್ನವಾಗಿರುವುದರೊಂದಿಗೆ ಅವರು ರೂಪಿಸಿಕೊಂಡ ಬದುಕಿಗೆ ಅನುಗುಣವಾಗಿ ಪ್ರಾಣಿಗಳಿಗೂ ವಸತಿ ಸೌಕರ್ಯವನ್ನು ಒದಗಿಸಿಕೊಟ್ಟಿದ್ದಾರೆ. ಈ ವಸತಿ ಸೌಕರ್ಯವನ್ನು ಶಿಷ್ಟ ವ್ಯವಸ್ಥೆಯ ದೃಷ್ಟಿಕೋನದಿಂದ ಗಮನಿಸಿದಾಗ “ಜನಪದರು ತಮ್ಮ ಅನುಕೂಲಕ್ಕೆ ಬೇಕಾದಂತೆ ವಸತಿ ಸೌಕರ್ಯವನ್ನು ಒದಗಿಸಿದ್ದಾರೆಯೇ ವಿನಃ ಪ್ರಾಣಿಗಳ ಅನುಕೂಲಕ್ಕೆ ತಕ್ಕಂತೆ ವಸತಿ ಸೌಕರ್ಯವನ್ನು ಒದಗಿಸಿಲ್ಲ” ಎಂದು ತೀರ್ಮಾನಿಸುವುದು ಸಹಜ. ಆದರೆ ಶಿಷ್ಟ ಪ್ರಪಂಚದಲ್ಲಿಯ ಪ್ರಾಣಿಗಳ ಬದುಕಿಗೂ ಹೋಲಿಸಿ ನೋಡಿದರೆ ಜನಪದರು ಪ್ರಾಣಿಗಳಿಗೆ ಸ್ವಚ್ಛಂದತೆಯ ಬದುಕನ್ನು ಒದಗಿಸಲು ಪ್ರಯತ್ನಿಸಿದ್ದಾರೆ ಎನ್ನುವುದು ಸ್ಪಷ್ಟವಾಗುತ್ತದೆ.
ಜನಪದರಲ್ಲಿಯ ಸಾಕು ಪ್ರಾಣಿಗಳು ಹಲವಾರು. ದನಗಳು (ಆಕಳು, ಎತ್ತು, ಎಮ್ಮೆ, ಕೋಣ, ಗೂಳಿ, ಮುಂ.) ಕುರಿ, ಆಡು, ನಾಯಿ, ಬೆಕ್ಕು, ಕೋಳಿ, ಹಂದಿ ಇಂಥವು ಪ್ರಮುಖವಾಗಿದೆ.
[1]ದಕ್ಷಿಣ ಕನ್ನಡದಲ್ಲಿ ಸಾಕುವ ಸಸ್ಯಾಹಾರಿ ಹಂದಿಗಳು (ಮಲ ತಿನ್ನುವ ಹಂದಿಗಳೂ ಇವೆ.) ಉತ್ತರ ಕರ್ನಾಟಕದಲ್ಲಿ ಇಲ್ಲ. ಹಾಗೆಯೇ ಉತ್ತರ ಕರ್ನಾಟಕದಲ್ಲಿ ಕೋಣಗಳ ಪಾಲನೆಯೂ ಅಪರೂಪದ್ದಾಗಿದೆ. ಮೇಲೆ ತಿಳಿಸಲಾದ ಎಲ್ಲಾ ಸಾಕು ಪ್ರಾಣಿಗಳಿಗೂ ಜನಪದರು ಪ್ರತ್ಯೇಕ ವಸತಿ ಸೌಕರ್ಯ ಒದಗಿಸಿದ್ದಾರೆ ಎಂದಿಲ್ಲ. ನಾಯಿ ಬೆಕ್ಕು ಜನಪದರು ವಾಸಿಸುವ ಮನೆಯಲ್ಲಿ ಹೆಚ್ಚಿನ ಸ್ವಾತಂತ್ಯ್ರವನ್ನು ಪಡೆದುಕೊಂಡಿವೆ. ಆದರೆ ಬೆಕ್ಕಿಗೆ ಸಿಕ್ಕಿದ ಸ್ವಾತಂತ್ಯ್ರ ನಾಯಿಗೆ ಸಿಕ್ಕಿಲ್ಲ. ಇದಕ್ಕೆ ಪ್ರಮುಖವಾದ ಕಾರಣ ಜನಪದರ ಬದುಕಿಗೆ ಈ ಪ್ರಾಣಿಗಳಿಂದ ಪಡೆದುಕೊಳ್ಳುವ ಸಹಕಾರದ ರೀತಿಯೇ ಆಗಿದೆ.
ಪ್ರಾಣಿಗಳ ವಾಸಸ್ಥಾನದ ಬಗ್ಗೆ ಚರ್ಚಿಸುವಾಗ ಜನಪದರ ಆರ್ಥಿಕ ಸ್ಥಿತಿಗಳೂ ಅಷ್ಟೇ ಮುಖ್ಯವಾಗುತ್ತದೆ. ಏಕೆಂದರೆ ನಪದ ಜೀವನ ಮಟ್ಟ ಒಂದೇ ಬಗೆಯದ್ದಲ್ಲ. ಅಲ್ಲಿಯೂ ಶ್ರೇಣೀಕೃತ ಸಮಾಜವಿದೆ ಎನ್ನುವುದನ್ನು ಲಕ್ಷ್ಯದಲ್ಲಿಟ್ಟುಕೊಳ್ಳುವುದು ಅಗತ್ಯ. ಜಾತಿ ಮತಗಳಿಂದ ಕೂಡಿದ ಈ ಶ್ರೇಣೀಕೃತ ವ್ಯವಸ್ಥೆಯಲ್ಲಿ ಪ್ರಾಣಿಗಳ ಜೀವನಮಟ್ಟವೂ ನಿಶ್ಚಿತ ಸ್ವರೂಪವನ್ನು ತಳೆದುಕೊಂಡಿದೆ. ಸ್ಥಿತಿವಂತರಾದ ಜನಪದರಲ್ಲಿ ಸಾಕು ಪ್ರಾಣಿಗಳ ಬದುಕೇ ಇನ್ನೊಂದು ಮಟ್ಟದಾಗಿರುತ್ತದೆ. ಈ ವಿಚಾರ ಎಲ್ಲ ಸಾಕು ಪ್ರಾಣಿಗಳಿಗೆ ಅನ್ವಯವಾಗದಿದ್ದರೂ ದನಗಳಿಗೆ ಹೆಚ್ಚು ಅನ್ವಯವಾಗುತ್ತದೆ. ಮನುಷ್ಯ ಸಮಾಜದ ಇರುವಿಕೆ ಪ್ರಾಣಿ ಸಮಾಜದ ಇರುವಿಕೆಯನ್ನು ರೂಪಿಸುತ್ತದೆ. ಆದರೆ ಪ್ರಾಣಿಗಳಿಗೆ ತಮ್ಮದೇ ಆದ ಸಮಾಜವನ್ನು ರೂಪಿಸಿಕೊಳ್ಳುವ ಸಾಮರ್ಥ್ಯ ಇದ್ದಾಗಲೂ ಹಾಗೆ ರೂಪಿಸಿಕೊಳ್ಳಲ ಮನುಷ್ಯ ಅಥವಾ ಜನಪದರು ಬಿಟ್ಟಿಲ್ಲ ಎನ್ನುವುದೂ ಸ್ಪಷ್ಟವಾಗುತ್ತದೆ. ಮನುಷ್ಯರ ಜಾತಿಗಳು ಪ್ರಾಣಿಗಳಿಗೂ ಅಂಟಿಕೊಂಡು ಬಂದಿವೆ.[2] ಹಾಗೆಯೇ ವಸತಿಯಲ್ಲಿಯೂ ಜನಪದರ ಆರ್ಥಿಕ ಮಟ್ಟವನ್ನು ಅವಲಂಬಿಸಿ ವಸತಿ ಸೌಕರ್ಯವಿರುವುದು ಕಂಡು ಬರುತ್ತದೆ.
ದನಗಳ ವಸತಿ ಸೌಕರ್ಯದ ಬಗೆಗಳಲ್ಲ ಮೂರು ವಿಧಗಳಿವೆ. ದನದ ಚಪ್ಪರ, ದನದ ಕೊಟ್ಟಿಗೆ, ದನದ ಮನೆ ಈ ಮೂರು ವಿಧಗಳು ಜನಪದರ ಆರ್ಥಿಕ ಸ್ಥಾಯಿಯನ್ನು ಅವಲಂಬಿಸಿ ರೂಪುಗೊಳ್ಳುವುದರ ಜೊತೆಗೆ ಋತುಮಾನಗಳು ಕೂಡಾ ಈ ವಿಧಗಳಿಗೆ ನೀರೆರೆದಿವೆ. ದನದ ಚಪ್ಪರ ಸಾಮಾನ್ಯವಾಗಿ ದೊಡ್ಡಿ (ದಡ್ಡಿ)ಯಲ್ಲಿರುತ್ತದೆ. ಅಥವಾ ಮನೆಯ ಅಕ್ಕಪಕ್ಕದಲ್ಲೂ ಇರಬಹುದು. ದನದ ಕೊಟ್ಟಿಗೆ ಮನೆಯ ಬಲಗಡೆಯೇ ಇದ್ದು ಜನರು ವಾಸಿಸುವ ಮನೆಗಿಂತ ಸಾಧಾರಣ ಮೌಲ್ಯದ ಸ್ವರೂಪದಿಂದ ಕೂಡಿರುವಂಹುದು. ಶ್ರೀಮಂತರಲ್ಲಿ ಅಂದರೆ ಗೌಡರು, ದೇಸಾಯರು, ಪಾಟೀಲರು ಇಂಥವರು ಕಟ್ಟುವ ದನಗಳ ವಾಸಸ್ಥಾನಕ್ಕೆ ‘ದನದ ಮನೆ’ ಎಂದು ಕರೆಯುವ ವಾಡಿಕೆ. ‘ದನದ ಮನೆ’ ಮತ್ತು ಕೊಟ್ಟಿಗೆಗಳು ವಿನ್ಯಾಸದಲ್ಲಿ ಒಂದೇ ಬಗೆಯವು. ಆದರೆ ದನದ ಮನೆಗಳು ಕಲಾತ್ಮಕವಾದ ಗುಣವನ್ನು ಪಡೆದುಕೊಂಡಿರುತ್ತವೆ. ನಕ್ಷೆ ಕೆತ್ತಿದ ಕಂಬಗಳು ದಾವಣೆಯ ಕಟ್ಟಿಗೆಯು ದನಗಳಿಗೂ ಯಾವುದೇ ರೀತಿಯ ಸಂಬಂಧವಿರುವುದೂ ಕಂಡುಬರುವುದಿಲ್ಲ. ಕೊಟ್ಟಿಗೆ ಸಾಧಾರಣವಾದ ನಕ್ಷೆ ಹೊಂದಿರಬಹುದು ಇಲ್ಲವೇ ನೇರವಾಗಿ ಕಟ್ಟಿಗೆಯ ತೊಲೆಗಳಿಂದಲೇ ಕೂಡಿರಬಹುದು ಈ ಕೊಟ್ಟಿಗೆಗಳಲ್ಲಿ ದನಗಳಿಗೆ ಮತ್ತು ಕೊಟ್ಟಿಗೆ ಮನೆಗಳಿಗೆ ದೃಷ್ಟಿದೋಷವಾಗದಿರಲಿ ಎಂದು ಮಂತ್ರಿಸಿದ ತೆಂಗಿನಕಾಯಿಯನ್ನು ಬಟ್ಟೆಯಲ್ಲಿ ಹಾಕಿ ಕಟ್ಟಲಾಗಿರುತ್ತದೆ. ಚಪ್ಪರ ಕಂಬಗಳಿಂದ ಕೂಡಿದ್ದು ಆಪಿನ ಇಲ್ಲವೆ ತಗಡಿನ ಹೊಂದಿಕೆಯುಳ್ಳದಾಗಿರುತ್ತದೆ. ಕೊಟ್ಟಿಗೆ ಮತ್ತು ದನದ ಮನೆಗಳಲ್ಲಿ ಒಂದೇ ಆವಣಿ ಇದ್ದು ದನಗಳನ್ನು ಪರಸ್ಪರ ಮುಖಾಮುಖಿಯಾಗಿ ಕಟ್ಟುವ ಪದ್ಧತಿ ಇದೆ. ಮನೆಯಲ್ಲಿ ಹೆಚ್ಚು ದನಗಳಿದ್ದಾಗ ಈ ಪದ್ಧತಿಯನ್ನು ಅನುಸರಿಸುತ್ತಾರೆ. ಕಡಿಮೆ ದನಗಳಿದ್ದಾಗ ಒಂದೇ ಸಾಲಿನಲ್ಲಿ ದನಗಳನ್ನು ಕಟ್ಟುವುದಿದೆ. ದನಗಳನ್ನು ಕಟ್ಟಲು ಗೋದಲಿಗೆ ಅಥವಾ ದಾವಣೆಯ ಕಟ್ಟೆಯಲ್ಲಿಯೇ ರಂಧ್ರವಿರುವ ಒಂದು ಕಲ್ಲನ್ನೂ ಹೊಂದಿಸಿರುತ್ತಾರೆ. ಇದಕ್ಕೆ ಮುಗತಗಲ್ಲು ಅಥವಾ ಮುಕ್ತಿಕಲ್ಲು ಎಂದು ಕರೆಯುವ ವಾಡಿದೆ. ಕೆಲವರು ದನಗಳನ್ನು ಸರಪಳಿಯಿಂದ ಕಟ್ಟಿದರೆ ಇನ್ನು ಕೆಲಸವರು ಹಗ್ಗದಿಂದ ಕಟ್ಟುತ್ತಾರೆ. ಹಾಗೆಯೇ ಕೊಟ್ಟಿಗೆ ಅಥವಾ ದನದ ಮನೆಯಲ್ಲಿ ಅನುಕೂಲವಾದ ಒಂದೆಡೆಗೆ ‘ಕಲಗಚ್ಚು’ ಇಡುವುದು ವಾಡಿಕೆ. ಇದರಲ್ಲಿ ಮುಸುರೆಯ ನೀರು ಹಾಕಿದ್ದು ದನಗಳಿಗೆ ಕುಡಿಸಲು ಬಳಸಲಾಗುತ್ತದೆ.
ದನ ಕಟ್ಟುವ ಈ ಕೊಟ್ಟಿಗೆಗಳಲ್ಲಿ ಅಥವಾ ಮನೆಗಳು ಹೆಚ್ಚು ಎತ್ತರವುಳ್ಳವುಗಳಲ್ಲ.ಈ ಕೊಟ್ಟಿಗೆಯ ಮೇಲೆ ಅಟ್ಟಗಳಿದ್ದು ಆ ಅಟ್ಟ ದನಗಳಿಗೆ ಸಂಬಂಧಿಸಿದ ಆಹಾರವನ್ನು ಸಂಗ್ರಹಿಸಲು ಬಳಸಲಾಗುತ್ತದೆ. ಹೊಟ್ಟು, ಹಿಂಡಿ, ಕಣಿಕೆ ಇಂಥವುಗಳನ್ನಿಡುವುದು ಸಾಮಾನ್ಯ ದೃಶ್ಯ. ಪ್ರಾಣಿಗಳ ವಸತಿ ಸೌಕರ್ಯ ಮತ್ತು ವಸತಿ ಗೃಹ ವಿನ್ಯಾಸಗಳನ್ನು ಗಮನಿಸಿದರೆ ಭೌಗೋಳಿಕ ಪರಿಸರಕ್ಕೆ ಅನುಗುಣವಾಗಿ ಮತ್ತು ಋತುಮಾನಗಳಿಗೆ ಅನುಗುಣವಾಗಿ ಇವು ರೂಪುಗೊಂಡಿರುವುದು ಕಂಡು ಬರುತ್ತದೆ. ಹೀಗೆ ಪ್ರಕೃತಿ ಸಹಜವಾಗಿ ರೂಪುಗೊಂಡಾಗಲೂ ಇದರಲ್ಲಿ ಮನುಷ್ಯನ ಹಿತಾಸಕ್ತಿಯೂ ಪ್ರಧಾನ ಪಾತ್ರ ವಹಿಸುತ್ತದೆ. ಅಂದರೆ ಭೌಗೋಳಿಕ ಹಾಗೂ ಋತುಮಾನಗಳಿಗೆ ಅನುಗುಣವಾಗಿ ಪ್ರಾಣಿಗಳ ವಸತಿ ಸೌಕರ್ಯ ಮನುಷ್ಯ ರೂಪಿಸಿಕೊಂಡರೂ ಈ ರೂಪುರೇಷೆ ಪ್ರಾಣಿಗಳ ಬದುಕಿಗೆ ಅನುಗುಣವಾಗಿರುವುದಕ್ಕಿಂತ ಪಾಲಕನ ಬದುಕಿಗೆ ಅನುಗುಣವಾಗಿ ರೂಪುಗೊಳ್ಳುತ್ತದೆ ಎನ್ನುವುದು ವಿದತವಾಗುತ್ತದೆ. ಇದಲ್ಲದೆ ಸಾಮಾಜಿಕ ಪರಿಸರವೂ ಪ್ರಾಣಿಗಳ ವಸತಿ ಸೌಕರ್ಯದ ಬಗ್ಗೆ ದಿಗ್ಬಂಧನಗಳನ್ನು ಹೇರುವಂತೆ ಮಾಡುತ್ತದೆ.
ಜೋಡುಗೋದಲಿಯ ವಿಚಾರವಾಗಲಿ ಅಥವಾ ಒಂದೇ ಗೋದಲಿಗೆ ದನಗಳನ್ನು ಮುಖಾಮುಖಿಯಾಗಿ ಕಟ್ಟುವ ಬಗೆಯಾಗಲಿ ಪ್ರಾಣಿಗಳ ಬದುಕಿಗೆ ಹೇಳಿ ಮಾಡಿಸಿದ ಪರಿಸರವಲ್ಲ. ಆಹಾರ ಸೇವನೆಯ ಸಂದರ್ಭವನ್ನು ಗಮನಿಸಿದರೆ ನಮಗಿದು ಸ್ಪಷ್ಟವಾಗುತ್ತದೆ. ಮಳೆಗಾಲ ಬಂದಾಗ ಕೊಟ್ಟೊಗೆ ಮನೆಗಳೇ ಆಶ್ರಯವಾದರೆ ಬೇಸಿಕೆಯಲ್ಲಿ ಹೊರಗಿರುವ ಕಟ್ಟೆಗೆ ಅಥವಾ ಚಕ್ಕಡಿಯ ಗಾಲಿಗೆ ಕಟ್ಟುವ ವಿಧಾನವನ್ನು ಗಮನಿಸುತ್ತೇವೆ. ಹಾಗೆಯೇ ಆಡು, ಕುರಿಗಳನ್ನು ‘ಸರಗುಣಕಿ’ ಹಗ್ಗಕ್ಕೆ ಕಟ್ಟುವುದನ್ನು ನೋಡುತ್ತೇವೆ. ಅದು ‘ಗಾಂವರಾನಿ’ ಸ್ಥಳವಾಗಿರಬಹುದು, ‘ಸೀಮೆಕಣ’ ವಾಗಿರಬಹುದು ಇಲ್ಲವೆ ಖಾಸಗಿ ಜಾಗವಾಗಿದ್ದರೂ ಬಳಸುವುದನ್ನು ಕಾಣುತ್ತೇವೆ.
ದನಗಳು ತುಂಬ ಭಾರವಾದ ಪ್ರಾಣಿಗಳು ಹೀಗಾಗಿ ಈ ದನದ ಕೊಟ್ಟಿಗೆಯಲ್ಲಿ ಅಥವಾ ದನದ ಮನೆಯಲ್ಲಿ ನೆಲಕ್ಕೆ ಸೀಮೆಯ ಕಲ್ಲು ಹಾಸಿಗೆ ಅಥವಾ ಬೆಣಚುಕಲ್ಲು ಹಾಸಿಗೆಯನ್ನು ಮಾಡುವುದು ಸಾಮಾನ್ಯ ದೃಶ್ಯ. ಏಕೆಂದರೆ ನುಣುಪಾದ ಫರಸಿಯ ಕಲ್ಲುಗಳಾದರೆ ಆ ದನಗಳ ಭಾರಕ್ಕೆ ಒಡೆದು ಹೋಗುತ್ತದೆ. ಆರಿಂಚು ಗಾತ್ರದ ಸೀಮೆಕಲ್ಲುಗಳೇ ದನಗಳ ಭಾರ ತಾಳದೆ ಓರೆಯಾಗಿ ಬಿಡುತ್ತವೆ. ನೆಲಕ್ಕೆ ಕಲ್ಲು ಹಾಸಿಗೆ ಇಲ್ಲದೆ ಹೋದರೆ ಮಲ-ಮೂತ್ರದ ತಂಪಿಗೆ ತೇವವಾಗಿ ತಗ್ಗುಗಳೇ ಬಿದ್ದು ಬಿಡುತ್ತವೆ. ಮಳೆಗಾಲ ಬಂದರಂತೂ ಮನೆಗಳೇ ಸೋರಿ ಬಚ್ಚಲಾಗುವಾದ ದನದ ಕೊಟ್ಟಿಗೆ ಬಗ್ಗೆ ಬೇರೆ ವಿವರ ಕೊಡುವುದು ಅನಗತ್ಯವೆನಿಸುತ್ತದೆ.
ದಕ್ಷಿಣ ಕ್ನನಡದ ಪರಿಸರದಲ್ಲಿ ತುಂಬ ವಿಶಿಷ್ಟವಾದ ರೀತಿಯಲ್ಲಿ ‘ಕದೆ’ ಯ ಸಿದ್ಧತೆಯನ್ನು ಮಾಡುವುದು ಕಂಡು ಬರುತ್ತದೆ. ಉತ್ತರ ಕರ್ನಾಟಕದಲ್ಲಿ ದನಗಳ ಸಗಣಿ, ಅವು ತಿಂದು ಬಿಟ್ಟ ಚಿಪ್ಪಾಟಿ ಇಂಥವೆಲ್ಲ ಪ್ರತ್ಯೇಕವಾದ ತಿಪ್ಪೆಗೆ ಬಿದ್ದರೆ, ದಕ್ಷಿಣ  ಕನ್ನಡದ ಭಾಗದಲ್ಲಿ ದನಕಟ್ಟುವ ಮನೆಯಲ್ಲಿ ಅದರಲ್ಲೂ ದನಗಳ ಕಾಲಡಿಯಲ್ಲೇ ಬಿದ್ದು ಬಿಡುತ್ತದೆ ಎಂದರೆ ದನದ ಮೇಲೆಯೇ ತಿಪ್ಪೆ, ಆ ತಿಪ್ಪೆಯ ಮೇಲೆಯೇ ದನಗಳು ವಾಸಿಸುತ್ತವೆ. ಇದರಿಂದಾಗಿ ದನಗಳಿಗೂ ಲಾಭವಿದೆ. ಮುಖ್ಯವಾಗಿ ಉತ್ತಮವಾದ ಗೊಬ್ಬರ ತಯಾರಾಗುವುದರೊಂದಿಗೆ ದನಗಳಿಗೆ ತಿಪ್ಪೆಯಲ್ಲಿಯ ಬಿಸಿಯೂ ಹಿತ ಕೊಡುತ್ತದೆ. ಉತ್ತರ ಕರ್ನಾಟಕದಲ್ಲಿ ವ್ಯಕ್ತವಾಗುವ ನೆಲಕ್ಕಿಗೆ ಸಂಬಂದಿಸಿದ ಸಮಸ್ತೆಗಳು ಇಲ್ಲಿ ಬರುವುದಿಲ್ಲ. ಅದಲ್ಲದೆ ಈ ಪದ್ಧತಿ ದಕ್ಷಿಣ ಕನ್ನಡದಲ್ಲಿ ತೀರ ಅವಶ್ಯವೂ ಎನಿಸುತ್ತದೆ. ಸದಾ ಕಾಲ ಸುರಿಯುವ ಮಳೆ ಮತ್ತು ಎಮ್ಮೆ ಕೋಣಗಳೇ ಪ್ರಧಾನವಾಗಿ ಇಲ್ಲಿ ಬಳಕೆಯಾಗುವುದರಿಂದ ಈ ಪದ್ಧತಿ ಇಲ್ಲಿ ರೂಪುಗೊಂಡಿದೆ. ಇಂಥವುಗಳನ್ನು ಗಮನಿಸಿದಾಗ ಪ್ರಾನಿಗಳ ನೆಲೆಯಲ್ಲಿ ಭೌಗೋಳಿಕ ವಾತಾವರಣ ಹಾಗೂ ಮಾನವನ ಹಿತಾಕಾಂಕ್ಷೆಗೆ ತಕ್ಕಂತೆ ದನಗಳಿಗೆ ವಸತಿ ಸೌಕರ್ಯ ಒದಗಿದೆ ಎನ್ನುವುದನ್ನು ಗುರುತಿಸಿಕೊಳ್ಳಬಹುದಾಗಿದೆ.
ಕೋಳಿಗಳಿಗೆ ಸಂಬಂಧಿಸಿದ ವಸತಿ ಸೌಕರ್ಯದ ಬಗೆಗಳನ್ನು ಗಮನಿಸಿದರೆ ದನಗಳಿಗೆ ಸಿಕ್ಕಂಥ ಮಾನವೀಯ ಸಂಬಂಧ ಮತ್ತು ವಸತಿ ಸೌಕರ್ಯವನ್ನು ಈ ಪ್ರಾಣಿಗಳಿಗೆ ಒದಗಿಸಿದ ಬಗ್ಗೆ ಜನಪದರು ಗಮನವೇ ಕೊಟ್ಟಿಲ್ಲವೆನಿಸುತ್ತದೆ. ಇಲ್ಲಿ ಮನುಷ್ಯನ ಹಿತಾಸಕ್ತಿಯೇ ಕೇಂದ್ರ ಸ್ಥಾನವನ್ನು ಪಡೆದುಕೊಂಡಿದೆ.
ಕೋಳಿಗೂಡುಗಳನ್ನು ಎರಡು ವಿಧಗಳಾಗಿ ವಿಂಗಡಿಸಬಹುದು. ಚಿರಗೂಡಿನ ಪದ್ಧತಿ, ಚರಗೂಡಿನ ಪದ್ಧತಿ. ಚಿರಗೂಡುಗಳು ಒಂದೆಡೆಯಲ್ಲಿಯೇ ಸ್ಥಾಯಿಯಾಗಿ ಇರುವಂಥವು ಚರಗೂಡುಗಳು ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ವರ್ಗಾಯಿಸಲು ಸಾಧ್ಯವಾಗುವಂಥವು.
ಕಲ್ಲಿನಿಂದ ಕೇವಲ ಕೋಳಿಗಳಿಗಾಗಿಯೇ ಕಟ್ಟಲ್ಪಟ್ಟ ಗೂಡುಗಳಿಗೆ ‘ಕಲ್ಲಿನ ಗೂಡು’ ಎಂದು ಕರೆದರೆ ಮನೆಯಂಗಳದಲ್ಲಿ ಕುಳಿತುಕೊಳ್ಳಲು ಕಟ್ಟೆಗಳನ್ನು ಕಟ್ಟುವ ಪದ್ಧತಿ ಇದ್ದು ಆ ಕಟ್ಟೆಗಳಲ್ಲಿಯೇ ಕೋಳಿಗಳನ್ನು ಮುಚ್ಚಲು ಗೂಡು ಮಾಡಲಾಗುತ್ತದೆ. (two in one)[3] ಇವುಗಳಿಗೆ ಕಟ್ಟೆ ಗೂಡುಗಳೆಂದು ಕರೆಯಲಾಗುತ್ತದೆ. ‘ಗಡಿಗೆಯ ಗೂಡುಗಳು’ ಮಣ್ಣಿನಿಂದ ತಯಾರಿಸಿದ ಹರಿವೆಯಿಂದ ತಯಾರಿಸುವಂಥದ್ದು. ಹೊಸದಾದ ಹರಿವೆಯನ್ನು ಬಳಸುವುದು ಅಪರೂಪ. ಸೀಳಿದ ಅಥವಾ ಮುಕ್ಕಾದ ಹರಿವೆಯ ಬಾಯಿ ನೆಲಕ್ಕೆ ತಾಗುವಂತೆ ಮಲಗಿಸುತ್ತಾರೆ. ಅನಂತರ ನೆಲಸಮಕ್ಕೆ ಸರಿಯಾಗಿ ಹರಿವೆಯಲ್ಲಿ ಮಣ್ಣು ಅಥವಾ ಉಸುಕು ಹಾಕಲಾಗುತ್ತದೆ. ಈ ಗೂಡುಗಳು ಬೇಗನೇ ತೇವವನ್ನು ತುಂಬಿಕೊಳ್ಳುತ್ತವೆ. ಹೀಗಾಗಿ ಇವುಗಳಲ್ಲಿ ಬೂದಿ ತುಂಬುವ ಅಥವಾ ಬೂದಿ ಹಾಸುವ ಪದ್ಧತಿ ಇದೆ. ಕೋಳಿಯ ಬಳಕೆ ಇಲ್ಲದೆ ಹೋದಲ್ಲಿ ಅದು ಕಪ್ಪೆಯ ಗೂಡಾಗಿ ಪರಿಣಮಿಸುತ್ತದೆ. ಇಂಥ ಗೂಡುಗಳನ್ನು ಹಿತ್ತಲದಲ್ಲಿಯೂ ಕಟ್ಟಲಾಗುತ್ತದೆ. ಆದರೆ ಮನೆಯಲ್ಲಿಯೇ ಒಂದು ಭಾಗವಾಗಿ ದನದ ಕೊಟ್ಟಿಗೆಯಂತೆ ಕಟ್ಟುವುದು ಕಡಿಮೆ. ಆದರೆ ಇಲ್ಲವೆಂದು ಹೇಳಲುಬಾರದು.
ಚರಗೂಡುಗಳು ಕಟ್ಟಿಗೆಯ ಫಳಿ ಅಥವಾ ಹಲಿಗೆಯಿಂದ ಮಾಡಿದವುಗಳು ಇಲ್ಲವೆ ಈಚಲ ಪೊರಕೆಯಿಂದ ಹೆಣೆದವುಗಳಾಗಿರುತ್ತವೆ. ಚೌಕಾಕಾರದ ಹಲಿಗೆಯಿಂದ ಕೂಡಿದ ಅದರ ಭಾಗಗಳು ಮುಚ್ಚಲ್ಪಟ್ಟಿದ್ದು ಒಂದೆಡೆ ಮಾತ್ರ ಸಣ್ಣದೊಂದು ಬಾಗಿಲು ಮಾಡಲಾಗಿರುತ್ತದೆ. ಈ ಮುಚ್ಚಳಿಕೆ ಸಲೀಸಾಗಿ ತೆಗೆಯಬಹುದು, ಹಾಕಬಹುದು. ಇಲ್ಲವೇ ಸಂಪೂರ್ಣವಾಗಿ ಹೊರಗೆಯೇ ತೆಗೆದಿಡಬಹುದಾದ ರೀತಿಯಲ್ಲಿರುತ್ತವೆ. ‘ಹಲಿಗೆ ಗೂಡು’ ಗಳಿಗೆ ಸಿಕ್ಕ ಪ್ರಚಾರಕ್ಕಿಂತ ಹೆಚ್ಚಿನ ಪ್ರಚಾರವನ್ನು ‘ಬುಟ್ಟಿಗೂಡು’ ಗಳು ಪಡೆದುಕೊಂಡವು. ವರ್ತುಲಾಕಾರದಲ್ಲಿ ಹೆಣೆದ ದೊಡ್ಡದಾದ ಬುಟ್ಟಿಯ ಬಾಯಿಯನ್ನು ಹೆಣೆದು ಮುಚ್ಚಲಾಗಿರುತ್ತದೆ. ಹಲಿಗೆ ಗೂಡಿನಂತೆಇ ದಕ್ಕೂ ಸಣ್ಣದೊಂದು ಬಾಗಿಲಿರುತ್ತದೆ. ಈ ಗೂಡುಗಳನ್ನು ಸ್ವಚ್ಛಗೊಳಿಸುವುದು ತೊಂದರೆಯ ಕೆಲಸ. ಇವೆಲ್ಲವುಗಳಿಂದ ಅತಿ ಹೆಚ್ಚು ಬಳಕೆಯ ರೂಪದಲ್ಲಿರುವಂತಹದೆಂದರೆ ‘ಕೋಳಿ ಮುಚ್ಚುವ ಡೊಳ್ಳಡಿಗೆ[4] ಈ ಡೊಳ್ಳಡಿಗೆ ಯಾವುದಕ್ಕೂ ಬಳಸಬಹುದು. ದನಗಳ ಹೊಟ್ಟು ತುಂಬಲು, ಆಡಿನ ಅಥವಾ ಕುರಿ ಮರಿಯನ್ನು ಮುಚ್ಚಲು, ಕುರಳು ಅಥವಾ ಬೆರಣಿ ತುಂಬಲು ಹೀಗೆ ಹತ್ತು ಹಲವು ಬಗೆಯ ಬಳಕೆ ಇದರದ್ದಾಗಿರುತ್ತದೆ. ಮುಚ್ಚಲು ಮತ್ತು ಮನೆಯ ಸ್ವಚ್ಛತೆಗೆ ತೀರ ಅನುಕೂಲ. ಹೀಗಾಗಿ ಇದರ ಬಳಕೆ ಹೆಚ್ಚು.
ಕೋಳಿ ದನದಂತೆ ಭಾರವಾದ ಪ್ರಾಣಿಯಲ್ಲ. ಹೀಗಾಗಿ ಹೆಚ್ಚಿನ ಗೂಡುಗಳೆಲ್ಲ ಚರಗೂಡುಗಳು ಒಂದು ಊರಿನಿಂದ ಇನ್ನೊಂದು ಊರಿಗೆ ಕೋಳಿಗಳನ್ನು ಸಾಗಿಸಲು ಬಳಕೆಯಾಗುವ ಸಾರಿಗೆ ಗೂಡುಗಳೇ ಬೇರೆ ಇವೆ. ಸಾಮಾನ್ಯವಾಗಿ ಚರಗೂಡುಗಳು ತುಂಬ ಹಗುರವಾದುವು. ಇವುಗಳಲ್ಲಿ ಕೋಳಿಯ ಹೇನು ಬೇಗನೇ ಸೇರಿಕೊಳ್ಳುವುದರಿಂದ ಮೇಲಿಂದ ಮೇಲೆ ಮನೆಯಂಗಳದ ಬಿಸಿಲಿಗೆ ತಂದು ಹಾಕಲು ಅನುಕೂಲಕರವಾಗುತ್ತವೆ. ಕೋಳಿಗಳ ಕಳ್ಳತನಗಳಿಂದ ರಕ್ಷಣೆ ಪಡೆಯಲು, ಮಾತ್ರ ಕಲ್ಲಿಗೂಡುಗಳಿದ್ದಲ್ಲಿ ಕೋಳಿಯನ್ನು ನಾಯಿ ಹಿಡಿಯಬಹುದಾದ ಸಾಧ್ಯತೆಗಳನ್ನು ತಡೆಯಲು, ಕಲ್ಲಿನ ಅಥವಾ ಕಟ್ಟೆಯ ಗೂಡುಗಳಲ್ಲಿ ಕಪ್ಪೆ, ಹಾವು ಬಂದು ಸೇರುವ ಅಪಾಯ ತಪ್ಪಿಸಲು ಕೋಳಿ ಮುಚ್ಚುವ ಡೊಳ್ಳಡಿಗೆ ಅಥವಾ ಬುಟ್ಟಿಯಗೂಡುಗಳನ್ನು ಬಳಸುವುದು ಅಧಿಕ. ಇದರಲ್ಲಿ ಋತುಮಾನ ಮತ್ತು ಪ್ರಾದೇಶಿಕತೆಯ ಗುಣವೂ ಅಡಗಿದೆ. ಮಳೆಗಾಲದಲ್ಲಿ ಕಲ್ಲಿನ ಗೂಡುಗಳಿಗಿಂತ ದೊಳ್ಳಡಿಗಿ ಗೂಡುಗಳೇ ಹೆಚ್ಚು ಬಳಕೆಯಾಗುತ್ತವೆ.
ಈ ಕೋಳಿಯ ಗೂಡು ಅಥವಾ ಬುಟ್ಟಿಗಳಲ್ಲಿ ಸ್ಥಳಾವಕಾಶ ತುಂಬಾ ಕಡಿಮೆ. ಒಂದೊಂದು ಬುಟ್ಟಿಯಲ್ಲಿ ಕೋಳಿಗಳು ಮಲಗಲು ಸಾಧ್ಯವಾಗದಂತೆ ತುಂಬುವುದು. ಸಾಮಾನ್ಯ ದೃಶ್ಯ. ಹೀಗಾಗಿ ಅವು ನಿಂತಲ್ಲಿಯೇ ನಿದ್ದೆ ಮಾಡುವುದು ಅಧಿಕ. ಈ ಗೂಡುಗಳ ವೈವಿಧ್ಯತೆಯನ್ನು ಗಮನಿಸಿದರೆ ಬಳಕೆಯ ಕ್ರಮದಲ್ಲಿ ಪ್ರಯೋಗಗಳು ನಡೆದು ಹೇಗೆ ಬೆಳವಣಿಗೆ ಹೊಂದಿವೆ ಎಂಬುದನ್ನು ಗುರುತಿಸಬಹುದಾಗಿದೆ.
ಚರಗೂಡುಗಳಲ್ಲಿ ಹವಣಿ ಅಥವಾ ಹೆಡಿಗೆ ಆರಂಭದ ಬಳಕೆಗೆ ಅನುವು ಮಾಡಿಕೊಟ್ಟಿರಬೇಕು. ಅನಂತರದಲ್ಲಿ ಕೋಳಿಯ ಸಂಗ್ರಹದ ಸಂಖ್ಯೆ ಹೆಚ್ಚಾದಂತೆ ಡೊಳ್ಳಡಿಗೆಯೇ ಬಳಕೆಗೆ ಬಂದಿರುವುದು ಸಹಜ. ಮನುಷ್ಯರು ವಾಸಿಸುವ ಮನೆಗಳಂತೆ ಕಲ್ಲಿನ ಗೂಡುಗಳನ್ನು ಬದ್ರ ಪಡಿಸುವ ಪ್ರಯೋಗ ಬರುವ ಮುನ್ನವೇ ಹರಿವೆಯ ಗೂಡುಗಳು ಮನೆಯಂಗಳಕ್ಕೆ ಬಂದಿರುವ ಸಾಧ್ಯತೆಗಳಿವೆ. ಅನಂತರದ ಕಾಲಘಟ್ಟದಲ್ಲಿ ಕಟ್ಟೆಯಲ್ಲಿಯೇ ಅಥವಾ ಪ್ರತ್ಯೇಕವಾದ ಕಲ್ಲಿನ ಗೂಡುಗಳು ಆರಂಭವಾಗಿರಬೇಕು. ಈ ಪ್ರತ್ಯೇಕ ಕಲ್ಲಿನ ಗೂಡುಗಳೇ ನಂತರ ಹಲಿಗೆ ಗೂಡು ಮತ್ತು ಬುಟ್ಟಿಗೂಡುಗಳು ಬರುವಂತೆ ಪ್ರೇರೇಪಿಸಿವೆ. ಚಿರ ಮತ್ತು ಚರ ಗೂಡುಗಳ ಬೆಳವಣಿಗೆಯನ್ನು ಪ್ರತ್ಯೇಕವಾಗಿಯೇ ಗುರುತಿಸಲು ಸಾಧ್ಯವಾಗದು. ಏಕೆಂದರೆ ಯಾವುದಕ್ಕೂ ತನ್ನದೇ ಆದ ಪ್ರತ್ಯೇಕ ಅಸ್ತಿತ್ವ ಇರುವುದಿಲ್ಲ. ಮೂಲದ ಸ್ವರೂಪದಿಂದಲೇ ಬೆಳವಣಿಗೆ ಹೊಂದುತ್ತ ಬರುವುದು ಜನಪದ ವಿಜ್ಞಾನದಲ್ಲಿಯೂ ಸಾಮಾನ್ಯ ಗುಣವಾಗಿದೆ. ಆಡು ಕುರಿಗಳ ವಸತಿಗಾಗಿ ಜನಪದರಲ್ಲಿ ಪ್ರತ್ಯೇಕ ಮನೆ ಅಥವಾ ಶ್ರೇಣಿಗಳು ಇರುವುದಿಲ್ಲ. ಇವುಗಳನ್ನು ದನದ ಕೊಟ್ಟಿಗೆಯಲ್ಲಿಯೇ ಒಂದು ಕಂಬಕ್ಕೊಂದು ಅಥವಾ ಮೂರು-ನಾಲ್ಕು ಕಟ್ಟುವ ವಾಡಿಕೆ ಇದೆ. ಹಗಲು ಮತ್ತೆ ಅಂಗಳದಲ್ಲಿ ಕಟ್ಟಿಬಿಡುತ್ತಾರೆ. ಆದರೆ ಕುರಿ-ಆಡುಗಳನ್ನು ಸಾಕುವುದನ್ನೇ ಒಂದು ವೃತ್ತಿಯಾಗಿ ಅಥವಾ ಕುಲಕಸುಬಾಗಿ ಮಾಡಿಕೊಂಡು ಬರುವವರು ಈ ಆಡಿನ ಅಥವಾ ಕುರಿಗಳ ಹಿಂಡನ್ನು ಪ್ರತ್ಯೇಕವಾಗಿ ಕಟ್ಟಿಸಿದ ಕೋಣೆಯಲ್ಲಿರಿಸಿ ಇವುಗಳಿಗೆ ವಸತಿಯನ್ನೊದಗಿಸುವ ಪರಂಪರೆ ಕಂಡು ಬರುವುದಿಲ್ಲ. ಆದರೆ ಬಯಲಲ್ಲಿ ನಮಗೆ ಬೇಕಾದಷ್ಟು ಸ್ಥಳಕ್ಕೆ ಮುಳ್ಳುಬೇಲಿಯನ್ನು ಹಾಕ ಕುರಿದಡ್ಡಿಯನ್ನು ಸಿದ್ಧಪಡಿಸುತ್ತಾರೆ. ಇದಕ್ಕೆ ಕೆಲವೆಡೆ ‘ಕುರಿ ಹಟ್ಟಿ’ ಎಂದು ಕರೆಯುವ ಪದ್ಧತಿಯೂ ಇದೆ. ಅಂದರೆ ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ಕೊಂಡೊಯ್ಯುವಂಥವು.
ಬೇಸಿಗೆಯಲ್ಲಿ ಬೀಳುಬಿದ್ದ ಹೊಲಗಳಲ್ಲಿ ‘ಕುರಿಮಲಗಿಸುವ ಸಂಪ್ರದಾಯ’ ಇದೆ ಎಂದರೆ ಹೊಲಗಳಿಗೆ ಕುರಿ-ಆಡುಗಳ ಹಿಕ್ಕೆ ಮತ್ತು ಮೂತ್ರ ಉತ್ತಮ ಗೊಬ್ಬರವೆಂದು ನಂಬಲಾಗುತ್ತದೆ. ಆದುದರಿಂದ ಒಂದೊಂದು ದಿನ ಹೊಲದ ಒಂದೊಂದು ಸ್ಥಳದಲ್ಲಿ ರಾತ್ರಿ ಮಲಗಿಸುವ ವ್ಯವಸ್ಥೆಯನ್ನು ಮಾಡುತ್ತಾರೆ. ಹೀಗೆ ಮಲಗಿಸಲು ಹೊಲದಲ್ಲಿಯೂ ಕುರಿಯ ಹಟ್ಟಿಗಳನ್ನು ಕಟ್ಟುತ್ತಾರೆ. ದಿನ ನಿತ್ಯ ಸ್ಥಳ ಬದಲಾಗುವ ಈ ಹಟ್ಟಿಗಳಿಗೆ ಮುಳ್ಳ ಬೇಲಿ ಇರುವುದಿಲ್ಲ. ಮೂಲದಲ್ಲಿ ಇದಕ್ಕೂ ಮುಳ್ಳಬೇಲಿಯೇ ಬಳಸುತ್ತಿರಬೇಕು. ಆದರೆ ಈಗ ತೊಟ್ಟಿಗಳಿಂದ ಬೇಲಿಯನ್ನು ಹಾಕುತ್ತಾರೆ. ಈ ತೊಟ್ಟಿಗಳನ್ನು ಬಿದಿರಿ ಪಟ್ಟಿಗಳಿಂದ ತಯಾರಿಸುತ್ತಾರೆ. ಇವುಗಳಿಗೆ ಪಾಟಗಳೆಂದೂ ಕರೆಯುವ ವಾಡಿಕೆ ಇದೆ. ಈಗ ಚಿರದಡ್ಡಿಗಳಿಗೂ ಈ ‘ಪಾಟ’ಗಳನ್ನೇ ಬಳಸಿರುವುದು ಆಡುಗಳನ್ನು ಹಿಡಿದಿಡಲು ಕಳ್ಳರು ಕಾರಣ ಎನ್‌ಉವುದಕ್ಕಿಂತ ತೋಳಗಳೇ ತಪ್ಪಿಸಿಕೊಂಡು ಹೋಗಬಹುದು ಎನ್ನುವ ಭಯವೇ ಪ್ರಧಾನವಾಗಿದೆ. ಕಲ್ಲಿನಿಂದ ಗೋಡೆ ಕಟ್ಟಿದ ಕುರಿಹಟ್ಟಿಗಳು ಇದ್ದರೂ ಅವು ತುಂಬ ಅಪರೂಪ. ಆದರೆ ಈ ಪದ್ಧತಿ ಮೂಲದ್ದಲ್ಲ. ಏಕೆಂದರೆ ಕಲ್ಲಿನಗೋಡೆಗಿಂತ ಹೆಚ್ಚಿನ ರಕ್ಷಣೆ ಮುಳ್ಳುಬೇಲಿಯಲ್ಲಿದೆ. ಅಲ್ಲದೆ ಅದು ಸರಳವಾಗಿ ಕಾಸಿಲ್ಲದೆ ತಯಾರಿಸಬಹುದಾದುದು. ಈ ಮುಳ್ಳಬೇಲಿಯ ಅಥವಾ ‘ಪಾಟ’ದ ಹಟ್ಟಿಯನ್ನು ಚೌಕಾಕಾರದಲ್ಲಿಯೂ ಕಟ್ಟಬಹುದಾಗಿದೆ. ದಡ್ಡಿಗಳು ವರ್ತುಲಾಕಾರದಲ್ಲಿ ಇರುವುದರಿಂದ ಕುರಿಗಳು ಸಲೀಸಾಗಿ ದುಂಡಗೆ ಸುತ್ತಬಹುದು. ಸ್ಥಳ ಕಡಿಮೆ ಇದ್ದರೂ ಗೊತ್ತಾಗುವುದಿಲ್ಲ. ಚೌಕಾಕಾರವಾದಾಗ ಅದು ತಡೆಯನ್ನು ತರುತ್ತದೆ. ಹೀಗಾಗಿ ಈ ವೃತ್ತಾಕಾರದ ಕುರಿದಡ್ಡಿಗಳು ಅಧಿಕವಾಗಿವೆ. ಕಲ್ಲಿನಿಂದ ಕಟ್ಟಿದ ದಡ್ಡಿಗಳು ಚೌಕಾಕಾರದಿಂದ ಕೂಡಿರುತ್ತವೆ. ಮನೆ ಕಟ್ಟಲು ಸ್ಥಳ ಖರೀದಿಸುವುದು ಚೌಕಾಕಾರದಲ್ಲಿಯೇ ವಿನಃ ವರ್ತುಲಾಕಾರದಲ್ಲಿ ಅಲ್ಲ, ಹೀಗೆ ಖರೀದಿಸಿದ ಭೂಮಿಗೆ ಸುತ್ತಲೂ ಗೋಡೆ ಕಟ್ಟಿ ಅದನ್ನೇ ಕುರಿದಡ್ಡಿಗೆ ಬಳಸುವುದಿದೆ. ಈ ದಡ್ಡಿಗಳಿಗೂ ಬಾಗಿಲುಗಳಿರುತ್ತವೆ.
ಮನೆ ಕಟ್ಟಲು ತೊಡಗುವಾಗ ಅಡಿಗೆ ಮನೆ, ದೇವರ ಮನೆಗಳಿಗೆ ಸ್ಥಳ ನಿಗದಿಯಾದಂತೆ ಸಾಕು ಪ್ರಾಣಿಗಳನ್ನು ಕಟ್ಟಲು ಕೊಟ್ಟಿಗೆ ಎಲ್ಲಿರಬೇಕು ಎಂದು ಮುಂಚಿತವಾಗಿಯೇ ನಿಧಾರಮಾಡುವುದು ಕಂಡುಬರುತ್ತದೆ. ಆ ಕೊಟ್ಟಿಗೆ ಮನೆಯ ಯಾವ ಭಾಗದಲ್ಲಿರಬೇಕು, ಯಾವ ದಿಕ್ಕಿಗೆ ದನಗಳನ್ನು ಮುಖ ಮಾಡಿ ಕಟ್ಟಬೇಕು ಇಂಥವೆಲ್ಲದರ ಬಗ್ಗೆ ಮುಂಚಿತವಾಗಿ ಲಕ್ಷ್ಯವಹಿಸುತ್ತಾರೆ. ಎಂದರೆ ಮನೆಯ ಇನ್ನುಳಿದ ಕೋಣೆಗಳಿಗೆ ಸಿಗುವಷ್ಟೇ ಮಹತ್ವ ಈ ಕೊಟ್ಟಿಗೆಗೂ ಲಭ್ಯವಾಗುತ್ತದೆ. ನಪದರಲ್ಲಿ ಒಂದು ಮನೆತನದ ಸ್ಥಾನಮಾನ ಅಳೆಯ ಬೇಕಾದರೆ ಅವರ ಕೊಟ್ಟಿಗೆಯನ್ನೇ ಗಮನದಲ್ಲಿಟ್ಟುಕೊಂಡು ಹೇಳುವುದಿದೆ. ಎಂದರೆ “ಎಂಟೆತ್ತಿನ ಒಕ್ಕಲುತನದ ಮನೆ” “ಹನ್ನೆರೆತ್ತಿನ ಒಕ್ಕಲುತನದ ಮನೆ” ಎಂದೇ ಗುರುತಿಸುತ್ತಾರೆ. ಹೀಗಾಗಿ ಊರಲ್ಲಿಯ ಸ್ಥಿತಿವಂತರು ಮನೆಗಿಂತ ಹೆಚ್ಚು ಕೊಟ್ಟಿಗೆಗೆ ಗಮನಕೊಡುವುದು ಕಂಡು ಬರುತ್ತದೆ. ಹೀಗೆಯೇ ಕೋಳಿಯ ಲೆಕ್ಕ ಹೇಳಿ ಮನೆತನ ಗುರುತಿಸುವುದು ಜನಪದರಲ್ಲಿ ಇಲ್ಲ. ಆದರೆ ಆಗ ಕೋಳಿ ಫಾರ್ಮುಗಳು ಬಂದಿರುವುದರಿಂದ ಈ ಲೆಕ್ಕವು ಆರಂಭವಾಗಿದೆ. ಕುರಿ ಮತ್ತು ಆಡುಗಳಿಗೆ ಸಂಬಂಧಿಸಿದಂತೆ ಈ ವಿಚಾರ ಇದ್ದರೂ ಅದು ಮೊದಲು ಹೊಲದಲ್ಲಿ ಅಕ್ಕಡಿಯ ಲೆಕ್ಕದಲ್ಲಿ ಅನಂತರ ಪಾಟಿನ ಲೆಕ್ಕದಲ್ಲಿ ಹೇಳಿ ಗುರುತಿಸುವಂತಹುದು. ಈಗ ನೇರವಾಗಿ ಕುರಿಗಳ ಸಂಖ್ಯೆಯ ಮೇಲಿಂದಲೇ ಅವರ ಅಂತಸ್ತು ಗುರುತಿಸುವುದು ಕಂಡು ಬರುತ್ತದೆ. ತೋಟ ಪಟ್ಟಿಯಲ್ಲಿಯೇ ಸಾಕು ಪ್ರಾಣಿಗಳಿಗೆ ವಸತಿ ಸೌಕರ್ಯದ ಸೌಲಭ್ಯವಿದೆ. ಇದು ಹೆಚ್ಚಾಗಿ ಶ್ರೀಮಂತರ ಸೊತ್ತಾಗಿದೆ.
ಮೂಲದಲ್ಲಿ ಸಾಕುಪ್ರಾಣಿಗಳನ್ನು ಬಂಧಿಸಿಡುವುದಕ್ಕಿಂತ ಸ್ವಚ್ಛಂದವಿಹಾರಕ್ಕೆ ಅವಕಾಶವಿತ್ತೆಂದು ತೋರುತ್ತದೆ. ಈಗ ಈ ಪದ್ಧತಿ ಉತ್ತರ ಕರ್ನಾಟಕದಲ್ಲಿ ಕಂಡು ಬರುವುದಿಲ್ಲ. ಆದರೆ ಕರಾವಳಿಯ ಭಾಗದಲ್ಲಿ ಇಂಥ ಪದ್ಧತಿ ಈಗಲೂ ಇರುವುದು ಕಂಡು ಬರುತ್ತದೆ. ಗದ್ದೆಗಳ ಪ್ರತ್ಯೇಕತೆ, ಬೆಳೆಗಳ ರಕ್ಷಣೆ, ನಗರದ ಬೆಳವಣಿಗೆ, ಪ್ರಾಣಿಗಳ ಹೆಚ್ಚಳ, ಪ್ರತ್ಯೇಕ ಹುಲ್ಲುಗಾವಲು ಪ್ರದೇಶ ಇಲ್ಲದಿರುವುದು. ಇಂಥವೆಲ್ಲ ದನಗಳನ್ನು ಬಂಧಿಸಿಡಲು ಪ್ರಚೋದಿಸಿವೆ ಎಂದು ಇವತ್ತಿನ ದಿನಗಳಲ್ಲಿ ಸಂದೇಹವಿಲ್ಲದೆ ಹೇಳಬಹುದು. ಆದರೆ ಈ ಸಾಕು ಪ್ರಾಣಿಗಳು ಒಮ್ಮೆಲೆ ಮನುಜನ ಮನೆಯಲ್ಲಿಯೇ ಭಾಗವನ್ನು (ಸ್ಥಾನವನ್ನು) ಪಡೆದುಕೊಂಡಿರಲಿಕ್ಕಿಲ್ಲವೆನಿಸುತ್ತದೆ. ಇದಕ್ಕೆ ಪ್ರಮುಖವಾದ ಕಾರಣ ಅವುಗಳ ಮಲ-ಮೂತ್ರ ವಿಸರ್ಜನೆ, ಹಾಗೂ ಅದರಿಂದ ಹುಟ್ಟುವ ಹುಳ- ಹುಪ್ಪಡಿಗಳು, ಇಂಥವೆಲ್ಲ ನಿಷೇಧಿಸಿರಬೇಕೆಂದು ತೋರುತ್ತದೆ. ಆದರೆ ಇವು ಮನೆಯ ಒಳಗೆ ಒಂದು ಭಾಗವಾಗಿ ಅಥವಾ ಅಂಗವಾಗಿ ಸ್ಥಾನ ಪಡೆದುಕೊಳ್ಳಲು ಕಾರಣ ‘ತುರುಗೋಳ್’ ದಂತಹ ಪ್ರಸಂಗಗಳೇ ಎನಿಸುತ್ತದೆ. ವಿನಿಮಯ ಪದ್ಧತಿ (barter system) ಯ ಬದುಕೇ ಜನಪದರಲ್ಲಿ ಪ್ರಧಾನವಾಗಿದ್ದಾಗ ಈ ಸಾಕುಪ್ರಾಣಿಗಳೇ ಸಂಪತ್ತಾಗಿ ಬಳಕೆಯಾಗುತ್ತಿದ್ದುದು ಒಂದು ಚಾರಿತ್ರಿಕ ದಾಖಲೆ. ಈ ಸಾಕು ಪ್ರಾಣಿಗಳನ್ನು ಕಳ್ಳರಿಂದ ರಕ್ಷಿಸಲು ಅನಿವಾರ್ಯವಾಗಿ ತನ್ನ ಮನೆಯೊಳಗೆ ಕರೆದುಕೊಂಡನೆಂದು ತೋರುತ್ತದೆ. ಇಂದಿನ ಕಂಪ್ಯೂಟರ್ ಯುಗದಲ್ಲೂ ಜನಪದರು ಸಾಕುಪ್ರಾಣಿಯ ಕಳ್ಳರಿಂದ ಹೆದರಿ ಅವುಗಳನ್ನು ಮನೆಯೊಳಕ್ಕೆ ತರುವುದನ್ನು ಗಮನಿಸಬಹುದು.
ವಿನಿಮಯ ಪದ್ಧತಿಯ ನಂತರ ಬಂದ ನಾಣ್ಯಗಳ ವ್ಯವಹಾರದ ಬದುಕು ಮತ್ತೆ ದನಗಳ ಬದುಕನ್ನು ಬದಲಾಯಿಸಿದೆ ಎಂದರೆ ಅವುಗಳ ಮೌಲ್ಯ ಕಡಿಮೆಯಾಗಾದ ಮತ್ತು ನಾಗರಿಕತೆಯ ಗುಣ ಬೆಳೆದಂತೆ ಇವು ಮತ್ತೆ ಮನೆಯ ಒಂದು ಭಾಗವಾಗಿ ಬರದೆ ಮನೆಯಿಂದ ಪ್ರತ್ಯೇಕವಾದ ಸ್ಥಳವನ್ನು ಪಡೆದುಕೊಂಡಿದೆ. ಹೀಗೆ ಇದರೊಂದಿಗೆ ಮೇಲೆ ಹೇಳಿದ ಕಾರಣಗಳು ಪೂರಕವಾಗಿದೆ.
ಈ ವರೆಗೆ ಮೇಲೆ ಚರ್ಚಿಸಿದ ವಿಚಾರಗಳೆಲ್ಲ ಸಾಮಾನ್ಯವಾದ ಸಾಕುಪ್ರಾಣಿಗಳ ವಸತಿಗೆ ಸಂಬಂಧಿಸಿದಂತೆ ಮಾತ್ರ. ಈ ಸಾಕುಪ್ರಾಣಿಗಳಲ್ಲಿಯೇ ಇನ್ನೊಂದು ವರ್ಗವಿದೆ. ‘ವಿಶೇಷ ಸಾಕು ಪ್ರಾಣಿಗಳ ವರ್ಗ’ವೆಂದು ಗಮನಿಸಬಹುದು. ಅಂದರೆ  ಕಾಡಾಟಕ್ಕಾಗಿ ಇರುವ ಟಗರು, ಹೋತಗಳು ಬೀಜಕ್ಕೆಂದೇ ಇಟ್ಟಿರುವ ಕೋಣಗಳು, ಕಾಡಾಟಕ್ಕಾಗಿಯೇ ಸಾಕುವ ಹುಂಜಗಳು ಮುಂತಾಗಿ, ಇವುಗಳಿಗೆ ವಸತಿ ಸೌಕರ್ಯದಲ್ಲಿ ವಿಶೇಷವಾಗಿ ಗಮನವನ್ನು ಕೊಡಲಾಗುತ್ತದೆ. ಇಂಥವುಗಳನ್ನು ಸಾಮಾನ್ಯವಾಗಿ ಜನಗಳು ತಿರುಗಾಡದಿರುವ ಅಥವಾ ನಿರ್ಜನವಾದ ಕೊಟ್ಟಿಗೆಯಲ್ಲಿ ಇಡುವುದು ಕಂಡುಬರುತ್ತದೆ. ಈ ಕೊಟ್ಟಿಗೆಗಳು ಕತ್ತಲೆ ಕೋಣೆಯಾಗಿರುತ್ತವೆ. ಇಂಥ ಕೊಟ್ಟಿಗೆಯಲ್ಲಿ ಇವುಗಳನ್ನಿಡಲು ಮುಖ್ಯ ಕಾರಣ ಅವುಗಳ ಸೂಕ್ಷ್ಮ ಪ್ರಜ್ಞೆಯನ್ನು ಹೆಚ್ಚಿಸುವುದು. ಹೀಗಾಗಿ ಕಿಟಕಿ ಹಿಂದಾದ ಬಾಗಿಲುಗಳಿಲ್ಲದ ಎತ್ತಿನ ಕೊಟ್ಟಿಗೆಯಲ್ಲಿರುವ ಎತ್ತುಗಳು ವಾಹನ ಕಂಡರೆ ಮಾತ್ರ ಬೆದರುವುದಿಲ್ಲ. ಮನುಷ್ಯರನ್ನು ಕಂಡರೆ ಸಾಕು ಬೆದರುತ್ತವೆ. ಇಂಥ ದನಗಳನ್ನು ಓಡಿಸಲು ಹೊಡೆಯಬೇಕಾಗಿಲ್ಲ ಬಾಯಿ ಮಾಡಿದರೆ ಸಾಕು ಓಡಿ ಹೋಗುತ್ತವೆ. ಇಂಥ ಕೊಟ್ಟಿಗೆಯಲ್ಲಿದ್ದು ಬಂದ ದನಗಳು ಮೈಯನ್ನು ಮಲೆಟಿಸಿಕೊಳ್ಳುವುದು ಕಡಿಮೆ. ನಾಯಿಗಳನ್ನೂ ಕಟ್ಟಿಹಾಕುವುದರಿಂದ ಅವುಗಳ ಸಿಟ್ಟು ಹೆಚ್ಚಾಗುತ್ತದೆ ಎನ್ನವುದು ಮನಃಶಾಸ್ತ್ರೀಯವಾಗಿ ನಿಜವೂ ಆಗಿದೆ. ಬಂಧಿಸಿ ಬಿಡುವುದರಿಂದ ಕಲ್ಮಶದವಿವೇಚನೆಗೆ ಬಿಡುವುದು ಸಹಜ.
ಈ ವಿಶೇಷವಾದ ಸಾಕು ಪ್ರಾಣಿಗಳು ಉತ್ತರ ಕರ್ನಾಟಕದಲ್ಲಿ ಈಗ ತಮ್ಮ ಅಸ್ತಿತ್ವವನ್ನು ಕಳೆದುಕೊಂಡರೂ ದಕ್ಷಿಣ ಕನ್ನಡದಲ್ಲಿ ಹಾಗೆಯೇ ಉಳಿದುಕೊಂಡು ಬಂದಿವೆ. ಇಲ್ಲಿಯ ಭೌಗೋಳಿಕ ಪರಿಸರಕ್ಕೆ ಎತ್ತು ಕುರಿ ಆಡುಗಳು ಒಗ್ಗುವುದಿಲ್ಲ. ಹೀಗಾಗಿ ಇವುಗಳ ಸಂಖ್ಯೆ ಇಲ್ಲಿ ವಿರಳ. ಆದರೆ ಕಂಬಳದ ಕೋಣಗಳು ಮತ್ತು ಕೋಳಿಗಳನ್ನು ತುಂಬ ವಿಶೇಷವಾದ ರೀತಿಯ ವಸತಿ ಗೃಹದಲ್ಲಿದ್ದು ಆರೈಕೆಯನ್ನು ಮಾಡುತ್ತಾರೆ. ಋತುಮಾನಗಳಿಗೆ ತಕ್ಕಂತೆ ವಸತಿ ಸೌಕರ್ಯದ ವಿಧಾನದಲ್ಲೂ ಬದಲಾವಣೆ ಮಾಡುವುದು ಕಂಡು ಬರುತ್ತದೆ.
ಸಾಮಾನ್ಯವಾಗಿ ಈ ಪ್ರಾಣಿಗಳನ್ನು ಜನ ಸಂಪರ್ಕವಿಲ್ಲದ ಸ್ಥಳದಲ್ಲಿ ಕಟ್ಟುವುದು ವಾಡಿಕೆ. ಈ ಕೋಣಗಳು ಕತ್ತಲಿನಿಂದ ಕೂಡಿರುತ್ತವೆ. ಬೇಸಿಗೆಯ ಉಷ್ಣತೆ ಮತ್ತು ಬೆವರಿನಿಂದ ತಪ್ಪಿಸಲು ವಸತಿ ಕೋಣೆಯಲ್ಲಿಯೇ ಗಾಳಿ ಹಾಕುವ ವಿಭಿನ್ನವಾದ ವಿಧಾನಗಳಿವೆ. ನೀರಲ್ಲಿಯೇ ಇಡುವ ವಿಧಾನಗಳೂ ಬೇರೆ ಇವೆ. ಆದರೆ ಈ ಮಟ್ಟದ ಆರೈಕೆ ಉತ್ತರ ಕರ್ನಾಟಕದಲ್ಲಿ ಇರುವುದು ಕಂಡು ಬರುವುದಿಲ್ಲ. ಊರಗೌಡರು ದೇಸಾಯರು, ಪಾಟೀಲರು, ಮಾಲಿಪಾಟೀಲರು, ಇಂಥ ಪ್ರತಿಷ್ಠಿತ ಜನಗಳೇ ಕೋಣವನ್ನು ಸಾಕುವುದಿದೆ. ಮನರಂಜನೆಗಾಗಿಯೇ ಇಂಥ ಪ್ರಾಣಿಗಳನ್ನು ಸಾಕುತ್ತಿದ್ದ ಕಾಲದಲ್ಲಿ ಟಗರು, ಹೋತ, ಹುಂಜ ಇಂಥವು ಹೆಚ್ಚಿನ ಸ್ಥಾನವನ್ನು ಅವುಗಳು ಈ ಆಧುನೀಕರಣದ ಬದುಕಿಗೆ ಯಾವ ರೀತಿಯಲ್ಲಿ ಪ್ರತಿಕ್ರಿಯಿಸುತ್ತಿದ್ದವು ಎನ್ನುವುದು ತಿಳಿಯುತ್ತಿತ್ತು. ಹೊಗಳಬಹುದಿತ್ತು, ಪ್ರತಿಭಟಿಸಬಹುದು. ಇಲ್ಲವೆ ತಟಸ್ಥವಾಗಿರಬಹುದಿತ್ತು. ಆದರೆ ಇದಾವುದನ್ನು ಇವುಗಳಿಂದ ವ್ಯಕ್ತಪಡಿಸಲಾಗದೆ ತಮ್ಮಲ್ಲಿಯೇ ಕರಗತ ಮಾಡಿಕೊಳ್ಳುತ್ತವೆ.
ಸಾಕು ಪ್ರಾಣಿಗಳಾದ ಹಸು, ಕುರಿ, ಆಡು, ಕೋಳಿ ಇವುಗಳ ಬದುಕಿನಲ್ಲಿ ಕ್ರಾಂತಿಕಾರಕ ಬದಲಾವಣೆಯನ್ನು ತಂದಿದ್ದೇವೆ ಎಂದು ಬಾಯಿ ಬಾಯಿ ಎಲ್ಲ ಮನುಷ್ಯ ಜಂಭಕೊಚ್ಚಿಕೊಳ್ಳುತ್ತಿದ್ದಾನೆ. ಹಸುವಿಗೆ ‘ಮನೆಯ ಭಾಗ್ಯಲಕ್ಷ್ಮಿ’ ಎಂದು ಕರೆದರೆ ಕುರಿ ‘ಚಲಿಸುವ ನಿಧಿ’ ಎಂದು ‘ಕುರಿ ಸಾಕಿದವ ಕುಬೇರನಾದ’ ಎಂದು ಎಣಿಸಲಾಗುತ್ತದೆ. ಕೋಳಿ ದಿನನಿತ್ಯದ ಖರ್ಚಿಗೆ ಕಾಸು ಕೊಡುವ ಚೀಲ ಎಂದು ಕೇಳಲಾಗುತ್ತದೆ. ಇದರಿಂದ ಸ್ಪಷ್ಟವಾಗುವುದೇನೆಂದರೆ ಈ ಪ್ರಾಣಿಗಳಿಂದ ಹೇಗೆ ಹೆಚ್ಚಿನ ಹಣ ಸಂಪಾದಿಸಬಹುದು ಎಂಬ ಯಾಂತ್ರಿಕ ಚಿಂತನದಲ್ಲಿ ಮಾತ್ರ ಮನುಷ್ಯ ತೊಡಗಿದ್ದು.
ಘನೀಕೃತ ವೀರ್ಯ ಕೇಂದ್ರಗಳು ಎಲ್ಲೆಂದರಲ್ಲಿ ತಲೆ ಎತ್ತಿವೆ. ಕೃತಕಗರ್ಭದಾರಣೆಯೇ ಪ್ರಧಾನವಾಗುತ್ತಿದೆ. ಗೂಳಿ, ಟಗರು, ಹೋತ, ಬಾಯ್ಲರ್ ಕೋಳಿಗಳು ಇವೆಲ್ಲ ಕೇವಲ ಮಾನವನ ಮಾಂಸಾಹಾರಿ ಸೇವನೆಗಾಗಿ ಮಾತ್ರ ಬೆಳೆಯುತ್ತಿವೆ. ಯತ್ರದಿಂದಲೇ ಕೋಳಿಯ ಮರಿಗಳನ್ನು ವಂಚಿತವಾಗುತ್ತದೆ. ಆಕಳು, ಕುರಿ, ಆಡು, ಕೋಳಿ ಇವೆಲ್ಲಾ ಸಹಜ ಅನುಭವದಿಂದ ವಂಚಿತವಾಗುತ್ತಿವೆ. ಸ್ವಾತಂತ್ಯ್ರ ಎನ್ನುವುದನ್ನು ಮರೆತು, ಗೋಮಾಳಗಳನ್ನು ಮರೆತು, ಗದ್ದೆಯಲ್ಲಿಯೇ ಆಹಾರಕ್ಕಾಗಿ ಬೆಳೆದ ಹುಲ್ಲನ್ನು ಗೋದಲಿಗೆ ನಿಂತು ತಿನ್ನುತ್ತವೆ. ಮನುಷ್ಯ ರಾತ್ರಿಯನ್ನೇ ಹಗಲಾಗಿಸಿ ಹೆಚ್ಚು ಹೆಚ್ಚು ಮೊಟ್ಟೆಗಳನ್ನು ಪಡೆದುಕೊಳ್ಳಲು ಪ್ರಯತ್ನಿಸುತ್ತಿದ್ದಾನೆ. ಒಂದೊಂದು ಸಾಕುಪ್ರಾಣಿಯ ಹೆಸರಿನಲ್ಲೂ ಸಾಗಾಣಿಕೆಯ ಕೇಂದ್ರಗಳು ಹುಟ್ಟಿ ಕೃಷಿಯಿಂದ ದೂರ ಮಾಡಿವೆ. ಗೋಬರ್ ಗ್ಯಾಸ್, ಹಾಲು ಉತ್ಪಾದನ ಕೇಂದ್ರಗಳು ಇಂತವೆಲ್ಲ ಕ್ರಾಂತಿಕಾರ ಬದಲಾವಣೆಗಳು ಸ್ವಾತಂತ್ಯ್ರದ ಅನಂತರಲ್ಲಿ ಒಂದು ಬದುಕನ್ನೇ ಬದಲಾಯಿಸಿ ಬಿಟ್ಟಿವೆ.
ಮನುಷ್ಯನ ಬದುಕಿಗೆ ಪ್ರಾಣಿಗಳು ಪೂರಕವಾಗಿ ನಿಂತರೂ ನಾಗರೀಕರಣ, ನಾಗರಿಕತೆ, ಆಧುನಿಕತೆಯ ನಡುವೆ ಮನುಷ್ಯ ಪ್ರಾಣಿ ಸಂಬಂಧಗಳನ್ನು ಕತ್ತಿರಿಸಿಕೊಳ್ಳುತ್ತಿದ್ದಾನೆ. ಅವುಗಳ ಸಹಜ ಬದುಕನ್ನು ವಿಕೃತ ವಿನೂತನ ಮಾದರಿಗೆ ತಂದು ನಿಲ್ಲಿಸಿದ್ದಾನೆ. ತಾನು ಯಂತ್ರ ಜಗತ್ತಿನ ಶಿಶುವಾದಂತೆ ಪ್ರಾಣಿಗಳನ್ನು ತನ್ನ ಅಡಿಯೊಳಗಿರುತ್ತಿದ್ದಾನೆ. ಇದೆಲ್ಲದರ ಕುರಿತು ಚಿಂತಿಸಿದಾಗ ಅಯ್ಯೋ ಎನಿಸಿದರೂ ಅನಿವಾರ್ಯ ಎನ್ನುವಂತಾಗಿದೆ.

[2]       ವಿವರಗಳಿಗಾಗಿ ನೋಡಿ, ಇದೇ ಲೇಖಕರ ಅಸ್ಪಶ್ಯರ ಅನುಭವಗಳು.
[3]      ದಕ್ಷಿಣ ಕನ್ನಡದಲ್ಲಿ ಕಟ್ಟೆ ಮನೆಯ ಒಳಗಡೆಯೇ ಇದ್ದು ಅದರ ಬಾಗಿಲು ಮಾತ್ರ ಮನೆಯ ಗೋಡೆಯಲ್ಲಿದ್ದು ಹೊರಾವರಣದಿಂದಲೇ ಹೋಗುವ ಬರುವ ವ್ಯವಸ್ಥೆ ಇರುತ್ತದೆ.
[4]       ಈ ಬುಟ್ಟಿಯಲ್ಲಿಯೇ ಹಿಡಿದು ಗಾತ್ರದವುಗಳಿವೆ. ಕ್ರಮವಾಗಿ ಆ ಬುಟ್ಟಿಗಳ ಹೆಸರನ್ನು ಈ ರೀತಿ ಗುರುತಿಸಬಹುದು. ಪುಂಟಿ (ಬುಟ್ಟಿ) ಹವಣಿ, ಹೆಡಿಗೆ, ಡೊಳ್ಳಡಿಗೆ ಹೀಗೆ ಬೆಳವಣಿಗೆ ಹೊಂದಿವೆ ಎಂಬುದನ್ನು ಗುರುತಿಸಬಹುದಾಗಿದೆ.
 ಗೋಷ್ಠಿ – ೧: ಪ್ರಾಣಿ ವಸತಿ :ದಕ್ಷಿಣ ಕರ್ನಾಟಕದ ಪ್ರಾಣಿ ವಸತಿ
ಮನುಷ್ಯನ ಸಾಂಸ್ಕೃತಿಕ ಇತಿಹಾಸವನ್ನು ತಿಳಿಯಲು ಅನೇಕ ಸಾದನಗಳಿವೆ. ಭೌತಿಕ ಸಂಸ್ಕೃತಿಯ (Material Culture) ವ್ಯಾಪ್ತಿಯಲ್ಲಿ ಬರುವ ಜನಪದ ವಾಸ್ತುಶಿಲ್ಪದ (Folk Architecture) ಅಧ್ಯಯನ ಅವುಗಳಲ್ಲಿ ಒಂದು. ಈ ಜನಪದ ವಾಸ್ತುಶಿಲ್ಪವು ಪರಂಪರಾಗತ ರೀತಿಯ ಕಟ್ಟಡಗಳು, ಕಟ್ಟಡ ವಿನ್ಯಾಸಗಳು, ಕಟ್ಟಡ ನಿರ್ಮಾಣಕ್ಕೆ ಬಳಸುವ ಸಾಧನ ಸಲಕರಣೆಗಳು, ತಂತ್ರ ಕೌಶಲಗಳು, ಆಯ್ಕೆ ಮಾಡಿಕೊಳ್ಳುವ ನಿವೇಶನ, ಈ ನಿವೇಶನದ ಮೇಲೆ ನಿರ್ಮಿಸಲಾಗುವ ಅನೇಕಾನೇಕ ಮಾದರಿಯ ವಸತಿಗಳು, ಆ ವಸತಿಗಳ ಬಳಕೆ ಮತ್ತು ವಿವಿಧೋದ್ಧೇಶಗಳನ್ನು ಒಳಗೊಳ್ಳುತ್ತದೆ. ಜನಪದ ಸಂಸ್ಕೃತಿಯ ಜೀವಂತ ಸೆಲೆಗಳಲ್ಲಿ ಒಂದಾದ ಈ ಜನಪದ ಶಿಲ್ಪವನ್ನು ಹೊರತು ಪಡಿಸಿದ ಯಾವುದೇ ಅಧ್ಯಯನ ಸಮಗ್ರ ಎನಿಸುವುದಿಲ್ಲ.
ಪ್ರಾಣಿ ವಸತಿ ಕುರಿತು ಅಧ್ಯಯನ ನೇರವಾಗಿ ಜನಪದ ವಾಸ್ತು ಶಿಲ್ಪದ ಅಧ್ಯಯನವೇ ಆಗಿದೆ. ಒಂದು ವಿಧದಲ್ಲಿ ಅದು ಮಾನವನ ಸಾಂಸ್ಕೃತಿಕ ಬದುಕಿನ ಇತಿಹಾಸದ ಅಧ್ಯಯನವೂ ಹೌದು. ಮುಖ್ಯವಾಗಿ ಭೌಗೋಳಿಕ ಕಾರಣಕ್ಕಾಗಿ ವಿಶಿಷ್ಟ ವಿನ್ಯಾಸ ಮತ್ತು ಮಾದರಿಗಳ ವಸತಿಗಳು ಕರ್ನಾಟಕದ ಉದ್ದಗಲಕ್ಕೂ ಕಂಡು ಬರುವುದರಿಂದ ಪ್ರಾಣಿ ವಸತಿ ಕುರಿತ ಅಧ್ಯಯನ ತುಂಬ ಮಹತ್ವದ್ದೇ ಆಗಿದೆ.
ದಕ್ಷಿಣ ಕರ್ನಾಟಕದ ಪ್ರಾಣಿ ವಸತಿ-ತುಂಬ ವ್ಯಾಪಕವಾದ ವಿಷಯ. ಇದಕ್ಕೆ ಸಂಬಂದಿಸಿದಂತೆ ಪ್ರಚಲಿತವಿರುವ ಪರಂಪರಾಗತ ಅರಿವನ್ನು (lore) ಅನೇಕ ದೃಷ್ಟಿಗಳಿಂದ ಅಭ್ಯಸಿಸಬಹುದಾಗಿದೆ. ಈಬರಹ ಪ್ರಾಣಿ ವಸತಿಯ ಬಗೆಗಿನ ಪ್ರಾಥಮಿಕ ವಿಷಯಗಳನ್ನಷ್ಟೇ ಪ್ರಸ್ತಾಪಿಸುತ್ತದೆ.
ಕರ್ನಾಟಕದಲ್ಲಿ ಪ್ರಾಣಿವಸತಿ ಕುರಿತಂತೆ ಪ್ರತ್ಯೇಕ ದಾಖಲಾತಿ ಮತ್ತು ಅಧ್ಯಯನ ಏನೂ ನಡೆದಿಲ್ಲ. ಸಾಹಿತಿಗಳು ತಮ್ಮ ಕತೆ, ಕಾದಂಬರಿಗಳಲ್ಲಿ ಪ್ರಾಸಂಗಿಕವಾಗಿ ಅಲ್ಲಲ್ಲಿ ಬೇರೆ ಬೇರೆ ಪ್ರಾಣಿಗಳ ವಸತಿಗಳ ಬಗೆಗೆ ಮಾಹಿತಿ ನೀಡುತ್ತಾ ತಮ್ಮ ಸುತ್ತಿನಲ್ಲಿ ಪ್ರಚಲಿತವಿರುವ ವಸತಿ ಮಾದರಿಗಳ ಬಗೆಗೆ ಸೂಚನೆಗಳನ್ನಷ್ಟೇ ನೀಡಿರುವುದುಂಟು.
ಮನುಷ್ಯನಿಗೆಂತೋ ಅಂತೆಯೇ ಪ್ರಾಣಿಗಳಿಗೂ ಗಾಳಿ ನೀರು ಆಹಾರಗಳಂತೆ ವಸತಿಯೂ ಅವಶ್ಯಕ ವಾಸಿಸಲು ಒಂದು ಭದ್ರವಾದ ನೆಲೆಯನ್ನು ಕಂಡು ಕೊಂಡಂದಿನಿಂದ ಮಾನವನಿಗೆ ತನ್ನ ಸಾಕು ಪ್ರಾಣಿಗಳ ಸುರಕ್ಷಿತೆಗೂ ವಸತಿ ಅತ್ಯಂತ ಅವಶ್ಯಕ ಎನಿಸಿತು. ತನಗೆ ಮತ್ತು ತನ್ನ ಸಾಕು ಪ್ರಾಣಿಗಳಿಗೆ ವಸತಿ ಅಗತ್ಯವನ್ನು ಮನಗಂಡ ಆರಂಭಿಕ ಮಾನವ ಮೊದಮೊದಲು ಗವಿ, ಗುಹೆ, ಪೊಟರೆಗಳಲ್ಲಿ ನೆಲೆಸಿ ನಂತರ ಸೊಪ್ಪು ಗರಿಗಳ ವಸತಿಯನ್ನು ನಿರ್ಮಿಸಲಾರಂಭಿಸಿದ. ಅನಂತರ ಅದನ್ನು ಜೋಪಡಿ, ಗುಡಿಸಲುಗಳನ್ನಾಗಿ ಸುಧಾರಿಸಿದ. ಅವನ ಬುದ್ಧಿ ವಿಕಾಸವಾಗುತ್ತಾ ಬಂದರೆ ಮಳೆ ಚಳಿ, ಗಾಳಿ ಬೆಂಕಿಂಗಳಿಂದ ತನ್ನನ್ನು ಮತ್ತು ಸಾಕು ಪ್ರಾಣಿಗಳನ್ನು ರಕ್ಷಿಸಿಕೊಳ್ಳಲು ತುಸು ಹೆಚ್ಚು ಕಾಲ ಶಾಶ್ವತವಾಗಿ ಬಾಳುವಂತಹ ವಸತಿಯನ್ನು ನಿರ್ಮಿಸತೊಡಗಿದ. ಹೀಗೆ ಖಾಯಂ ಆದ ಒಂದು ನೆಲೆಯ ಅಗತ್ಯವನ್ನು ಮನಗಂಡವರೆಲ್ಲ ಪರಸ್ಪರರಿಗೆ ಆಸರೆಯಾಗುವ ದೃಷ್ಟಿಯಿಂದ ಒಂದೆಡೆ ವಾಸಿಸಲು ನಿರ್ಧರಿಸಿದರು. ಇದರ ಫಲವೇ ವಸತಿ ಸಮುಚ್ಛಯಗಳು.
ಒಂದೆಡೆ ನೆಲೆನಿಂತು ಪಶುಪಾಲನೆ ಮತ್ತು ಒಕ್ಕಲುತನವನ್ನು ಕಸುಬಾಗಿಸಿಕೊಂಡ ಮೇಲೆ ಮನುಷ್ಯ ಇನ್ನೂ ಹೆಚ್ಚು ಶಾಶ್ವತವಾಗಿ ಉಳಿಯು ಕಟ್ಟಡಗಳನ್ನು ನಿರ್ಮಿಸತೊಡಗಿದ. ಮೊದಮೊದಲು ಮುಳ್ಳು ಬಿದಿರಿನ ತಡಿಕೆಗೋಡೆಯ ‘ಸೂರು’ಗಳು ಸಾಕೆನಿಸಿದವು. ಅವುಗಳ ನಿರ್ಮಾಣ ರೀತಿ ಸರಳ ಹಾಗೂ ಸುಲಭವಿದ್ದುದು ಅದಕ್ಕೆ ಕಾರಣ. ಹೆಚ್ಚು ಹೆಚ್ಚು ನಾಗರಿಕನಾದಂತೆಲ್ಲಾ ಮನುಷ್ಯ ತನ್ನ ವಸತಿಯನ್ನು ನಿರ್ಮಿಸಿಕೊಂಡ ರೀತಿಯಲ್ಲೇ ದನದ ಕೊಟ್ಟಿಗೆಗಳಿಗೂ ಮಣ್ಣಿನ ಗೋಡೆ ನಿರ್ಮಿಸಲಾರಂಭಿಸಿದ. ಅದರಿಂದ ದನಕರುಗಳು ಚಳಿ-ಮಳೆಯಲ್ಲಿ ಬೆಚ್ಚಗೆ ಮಲಗುವಂತಾಗಿ ಅವುಗಳ ಸುರಕ್ಷತೆಯೂ ಸುಗಮ ಎನಿಸಿತು. ಆರಂಭಿಕ ದಿನಗಳಲ್ಲಿ ಕೃಷಿಗೆ ಯೋಗ್ಯವಾದ ಭೂಮಿಯನ್ನಾಗಿ ಪರಿವರ್ತಿಸುವುದಕ್ಕಾಗಿ ಸಮೃದ್ಧವಾಗಿದ್ದ ಕಾಡನ್ನು ಕಡಿಯುವುದು ಅವನಿಗೆ ಅನಿವಾರ್ಯವಾಯಿತು. ಹಾಗೆ ಕಡಿದ ಕಾಡಿನ ಸಾಮಗ್ರಿಗಳನ್ನು ನಾಶಗೊಳಿಸದೆ ವಸತಿ ನಿರ್ಮಾಣಕ್ಕೆ ಬಳಸುವ ಸದ್ಭುದ್ಧಿ ಅವನಲ್ಲಿ ಮೂಡಿತು. ಅದರಿಂದಾಗಿಯೇ ಮೊದಮೊದಲು ವಸತಿಯ ಎಲ್ಲ ಪರಿಕರಗಳೂ ಕಾಡಿನ ಉತ್ಪನ್ನವೇ ಆಗಿರುತ್ತಿತ್ತು ಎಂದು ತೋರುತ್ತದೆ. ಆ ಮಾದರಿಯ ವಸತಿ ನಿರ್ಮಾಣಕ್ಕೆ ಮರಗೆಲಸದವರ ವಿಶೇಷ ನೆರವೂ ಬೀಳುತ್ತಿರಲಿಲ್ಲ. ಸಾಗಣೆಯ ಅಡಚಣೆ, ಮರಗೆಲಸದ ಕೌಶಲದ ಅಭಾವ, ಲೋಹದ ಸಾಧನಗಳ ಬಳಕೆಯ ಅರಿವಿಲ್ಲದುದು ಇವೇ ಮುಂತಾದ ಕಾರಣಗಳಿಂದಾಗಿ ಒಂದು ಪ್ರದೇಶದಿಂದ ಮತ್ತೊಂದು ಪ್ರದೇಶಕ್ಕೆ ವಲಸೆ ಹೋಗುವಾಗ ಅವನ್ನೆಲ್ಲಾ ತನ್ನೊಡನೆ ಸಾಗಿಸುವುದು ಕಷ್ಟ ಎನಿಸಿತು. ವಾಸ್ತವವಾಗಿ ಬಿದಿರಿನ ಬೊಂಬು ತಡಿಕೆ ಬಳಸಿ ನಿರ್ಮಿಸಲಾಗುವ ವಸತಿ ಮಾದರಿಗಳಿಗೆ ಕರಕುಶಲಕರ್ಮಿಗಳ ಆವಶ್ಯಕತೆಯಿರಲಿಲ್ಲ. ಆದರೆ ಈ ಬಗೆಯ ವಸತಿ ಮಾದರಿಗಳ ನಿರ್ಮಾಣ ಕೇವಲ ಅಂಧಾನುಕರಣೆಯಗಿರಲಿಲ್ಲ. ನಿಜವಾದ ಅರ್ಥದಲ್ಲಿ ಪರಂಪರಾಗತ ಮಾದರಿಗಳಾಗಿದ್ದವು. ಬಿದಿರು ಸಮೃದ್ಧ ಇರುವೆಡೆಯಲ್ಲೆಲ್ಲಾ ಇಂಥ ವಸತಿಗಳ ನಿರ್ಮಾಣ ಸಾಮಾನ್ಯವಾಯಿತು. ಕಲ್ಲು ಸಮೃದ್ಧವಿದ್ದೆಡೆಗಳಲ್ಲಿ ಮರದ ಕಂಬಗಳಿಗೆ ಬದಲಾಗಿ ಕಲ್ಲು ಕಂಬಗಳನ್ನು ನೆಟ್ಟು ವಸತಿ ನಿರ್ಮಿಸುವುದು ಕ್ರಮೇಣ ಜನಪ್ರಿಯವಾಯಿತು. ಅಂತೆಯೇ ಮಳೆ ನೀರು, ಚಳಿಯಿಂದ ತನ್ನನ್ನೂ ತನ್ನ ಸಾಕುಪ್ರಾಣಿಗಳನ್ನೂ ರಕ್ಷಿಸಿಕೊಳ್ಳಲು ಆಳೆತ್ತರದ ತಡಿಕೆ ಬೇಲಿಗಳ ನಿರ್ಮಾಣ ತಂತ್ರ ಕೌಶಲಗಳು ಸರವಾಗಿದ್ದುದರಿಂದ ಬಹುಬೇಗ ಜನಪ್ರಿಯವಾದವು. ಜನತೆಯ ಬುದ್ಧಿ ಸಾಮರ್ಥ್ಯದ ಪ್ರತೀಕವಾದ ಈ ಶಿಲ್ಪಕ್ಕೆ ಬೆಲೆ ಬಂದಿತು.
ಪಶು ಪಾಲನೆ ಮತ್ತು ವ್ಯವಸಾಯವನ್ನು ವೃತ್ತಿಯಾಗಿಸಿಕೊಳ್ಳುವ ಮೊದಲು ಶಿಲಾಯುಗದ ಮಾನವ ಪ್ರಾಣಿಗಳಲ್ಲಿ ಕೆಲವು ನಿರುಪದ್ರವಿಗಳನ್ನು ನಿಧಾನವಾಗಿ ತನ್ನ ಅಂಕೆಗೆ ತಂದುಕೊಂಡು ಪಳಗಿಸಿಕೊಂಡ. ಅವುಗಳಲ್ಲಿ ಕೆಲವನ್ನು (ನಾಯಿ, ಆನೆ) ಬೇಟೆಗೆ ಬಳಸಲಾರಂಭಿಸಿದ ಮತ್ತೆ ಕೆಲವನ್ನು (ದನ, ಎತ್ತು, ಕುರಿ, ಆಡು, ಎಮ್ಮೆ, ಕೋಣ, ಕುದುರೆ, ಒಂಟೆ) ಕೃಷಿಗೆ ಬಳಸಿಕೊಂಡ. ಉಳುಮೆ ಮಾಡುವುದಕ್ಕೆ ಸರಕು ಸಾಗಿಸುವುದಕ್ಕೆ, ಹಾಲು ಹಯನಕ್ಕೆ, ಗೊಬ್ಬರಕ್ಕೆ, ಬಿತ್ತುವುದಕ್ಕೆ ಹೀಗೆ ನಾನಾ ಉದ್ದೇಶಗಳಿಗಾಗಿ ಪ್ರಾಣಿಗಳ ನೆರವನ್ನು ಪಡೆದ. ಕಳೆಗುದ್ದಲಿಯಿಂದ ವ್ಯವಸಾಯ ಮಾಡುತ್ತಿದ್ದ ಮಾನವ ನೇಗಿಲು ಬಳಸುವಂತಾದ. ಅದಕ್ಕೆ ಪ್ರಾಣಿಗಳೇ ಅವನಿಗೆ ಪ್ರೇರಣೆಯಾದವು.
ಬೇಟೆ, ಪಶುಪಾಲನೆ, ವ್ಯವಸಾಯ ಮತ್ತು ಅನಂತರದ ಎಲ್ಲ ಬಗೆಯ ಸಾಂಸ್ಕೃತಿಕ ಸೃಷ್ಟಿಯ ಸಂದರ್ಭದಲ್ಲಿ ಪ್ರಾಣಿಗಳ ಆವಶ್ಯಕತೆ ಅನಿವಾರ್ಯ ಎಂಬ ಸತ್ಯವನ್ನು ಮನಗಂಡ ಮೇಲೆ ಮನುಷ್ಯ ಪ್ರಾಣಿಗಳ ಸುರಕ್ಷಿತತೆಯ ಬಗೆಗೂ ಕಾಳಜಿವಹಿಸಿದ. ಮನುಷ್ಯ ಸಂಸ್ಕೃತಿ ನಿಷ್ಠಾವಂತನಾದಂತೆಲ್ಲ ಪ್ರಕೃತಿಯ ಅದಮ್ಯ ಶಕ್ತಿಯನ್ನು ಪ್ರಾಣಿಗಳಲ್ಲಿ ಕಂಡು ತಾನು ಸಾಮಾಜಿಕೀಕರಣಗೊಂಡನೆಂದು ತೋರುತ್ತದೆ. ಇದು ಮನುಷ್ಯ ಮೃಗೀಯ ಪ್ರವೃತ್ತಿಗಳಿಂದ ಮಾನವೀಯ ಭಾವನೆಗಳ ಶೋಧನೆಯ ಕಡೆಗೆ ನಡೆದ ದಾರಿ ಕೂಡ ಆಗಿದೆ.
ದಕ್ಷಿಣ ಕರ್ನಾಟಕದ ಜನ ಪ್ರಧಾನವಾಗಿ ಕೃಷಿಕರು. ಕೃಷಿ ಕೆಲಸ ಕಾರ್ಯಗಳಿಗೆ ಅವರಿಗೆ ಜನಶಕ್ತಿ ಉಪಯೋಗದೊಂದಿಗೆ ಪ್ರಾಣಿ ಶಕ್ತಿ ಬಳಕೆಗೂ ಅಗತ್ಯ ಎನಿಸಿದ್ದರಿಂದ ಪಶುಪಾಲನೆಗೂ ಹೆಚ್ಚು ಪ್ರಾಶಸ್ತ್ಯ ನೀಡುತ್ತಾರೆ. /ನಾನಾ ವಿಧದಲ್ಲಿ ಜಾನುವಾರಗಳ ಬಳಕೆ ಮತ್ತು ಉಪಯೋಗ ರೂಢಿಯಾಗಿರುವುದರಿಂದ ಅವುಗಳ ಬಗೆಗೆ ದೈವ ಸಮಾನವಾದ ಭಾವನೆಯೂ ನೆಲೆಸಿದೆ. ಈ ಮಂದಿಗೆ ಮನೆಯವರು ಬೇರೆ ಜಾನುವಾರುಗಳು ಬೇರೆಯಲ್ಲ. ಹುಟ್ಟಿದ ಮಗುವಿಗೆ ಹೆಸರಿಟ್ಟು ಕರೆಯುವಂತೆ ದನಕರುಗಳನ್ನು ಬೇರೆ ಬೇರೆ ಹೆಸರುಗಳಿಂದ ಕರೆಯುವುದು ರೂಢಿ. ಆ ಹೆಸರುಗಳು ಸಾಮಾನ್ಯವಾಗಿ ಜಾನುವಾರುಗಳ ಬಣ್ಣ ಗುಣ ಸ್ವಭಾವಕ್ಕನುಗುಣವಾಗಿರುತ್ತವೆ. ಬೇರೆ ಬೇರೆ ಕಾರಣಗಳಿಗಾಗಿ ಅವು ಪೂಜಾರ್ಹವೂ ಆಗಿತುವುದರಿಂದ ಅವುಗಳ ಪಾಲನೆ ಪೋಷಣೆಗೆ ವಿಶೇಷ ಮಹತ್ವ ನೀಡುತ್ತಾರೆ. ಜಾನುವಾರಗಳ ಉಪಯೋಗ ಬಳಸುವಿಕೆಗನುಗುಣವಾಗಿ ಅವುಗಳ ಪಾಲನೆ ಪೋಷಣೆಯನ್ನು ನಿರ್ವಹಿಸುವುದು ಇಲ್ಲಿನ ವಿಶೇಷ. ಹಾಲು ಕರೆಸುವ ಆಕಳು, ಎಮ್ಮೆಗಳು, ಗೆಯ್ಮೆ ಮಾಡುವ ಎತ್ತುಗಳು, ಕೋಣಗಳು, ಉಳಿದ ದನಕರುಗಳು, ಕುರಿ, ಕೋಳಿ, ಹಂದಿ, ನಾಯಿ ಇತ್ಯಾದಿ- ಹೀಗೆ ಗುಂಪಾಗಿಸಿಕೊಂಡು ಅವುಗಳ ಸಾಕಣೆ ನಡೆಸುವುದು ವಾಡಿಕೆ. ಅಂತೆಯೇ ಈ ಒಂದೊಂದಕ್ಕೂ ಒಂದೊಂದು ಮಾದರಿಯ ವಸತಿ ನಿರ್ಮಾಣ ಪ್ರಚಲಿತ.
ಈ ವಸತಿ ಮಾದರಿಗಳ ಮೇಲೆ ಆರ್ಥಿಕ ಹಾಗೂ ಭೌಗೋಳಿಕ ಪ್ರಭಾವಗಳು ವ್ಯತ್ಯಾಸವನ್ನುಂಟು ಮಾಡುವುದರಿಂದ ಅವುಗಳ ಪರಿಶೀಲನೆ ಇಲ್ಲಿ ಪ್ರಸ್ತುತ. ಬೇಟೆಯನ್ನೇ ವೃತ್ತಿಯಾಗಿಸಿಕೊಂಡ ಜನರು ಒಂದೆಡೆ ಖಾಯಂ ಆಗಿ ನೆಲೆಸಿರಲು ಆಗುವುದಿಲ್ಲ. ಬೇಡೆಯ ಬೆನ್ನು ಹತ್ತಿ ಅಲೆಯಬೇಕಾಗುತ್ತದೆ. ಅಂತೆಯೇ ಪಶುಪಾಲನೆ, ಕುರಿ ಸಾಕಾಣಿಕೆ, ಹಂದಿ ಸಾಕಾಣಿಕೆ ಮಾಡುವವರು ಸ್ಥಳದಿಂದ ಸ್ಥಳಕ್ಕೆ ಅಲೆಯಬೇಕಾಗುತ್ತದೆ. ಅವರು ತಾವು ಹೋದೆಡೆಯಲ್ಲೆಲ್ಲಾ ತಾತ್ಕಾಲಿಕ ಗುಡಿಸಲನ್ನು ಕೊಟ್ಟಿಕೊಂಡು ವಾಸಿಸಬೇಕಾಗುತ್ತದೆ. ಆದರೆ ಮೀನು ಬೇಟೆಗಾರರು ಒಂದು ಗೊತ್ತಾದ ಜಾಗವೊಂದರಲ್ಲಿ ಖಾಯಂ ಆಗಿ ವಸತಿ ನಿರ್ಮಿಸಿಕೊಂಡಿರಲು ಸಾಧ್ಯ. ಅನಿವಾರ್ಯವಾದಾಗ ಮಾತ್ರ ಅವರು ಬೇರೆ ಕಡೆಗೆ ಹೋಗಿ ತಾತ್ಕಾಲಿಕ ಗುಡಿಸಲಿನಲ್ಲಿ ವಾಸ ಮಾಡಬಹುದು ಅಷ್ಟೆ. ಒಕ್ಕಲುತನದ ಜೊತೆಯಲ್ಲಿ ಬೇಟೆಗಾರಿಕೆಯನ್ನು ಒಟ್ಟುಕೊಂಡ ಜನ ಹೀಗೆಯೇ ಮಾಡಬೇಕಾಗುತ್ತದೆ. ಉದಾಹರಣೆಗೆ ಬೇಸಿಗೆ ದಿನಗಳಲ್ಲಿ ಕುರಿ ಮತ್ತು ದನಕರುಗಳಿಗೆ ಮೇವು ನೀರಿಗೆ ಸಂಚಕಾರ ಒದಗಿದಾಗ ಕಾಡುಗೊಲ್ಲರು ಅವನ್ನು ಒಂದು ಪ್ರದೇಶದಿಂದ ಮತ್ತೊಂದು ಪ್ರದೇಶಕ್ಕೆ ಹೊಡೆದುಕೊಂಡು ಹೋಗಿ ಅಲ್ಲಿ ತಾತ್ಕಾಲಿಕ ಗುಡಿಸಲುಗಳಲ್ಲಿ ಅಥವಾ ಬಯಲಿನಲ್ಲಿ ವಾಸ ಮಾಡಿಕೊಂಡಿದ್ದು ಮಳೆಗಾಲ ಆರಂಭವಾಗುವ ಹೊತ್ತಿಗೆ ತಮ್ಮ ಮೂಲ ಸ್ಥಳಗಳಿಗೆ ಹಿಂದಿರುಗುವುದನ್ನು ಕಾಣಬಹುದು.
ವಸತಿ ಮಾದರಿಗಳು ಸಾಮಾನ್ಯವಾಗಿ ಬಳಸುವ ಸಾಧನ ಸಲಕರಣೆಗಳ ಹಿನ್ನೆಲೆಯಲ್ಲಿ ಒಂದು ಪ್ರದೇಶದಿಂದ ಮತ್ತೊಂದು ಪ್ರದೇಶಕ್ಕೆ ವಿಭಿನ್ನವಾಗಿ ಕಾಣುತ್ತವೆ. ಇದರಲ್ಲಿ ಭೌಗೋಳಿಕ ಪ್ರಭಾವವನ್ನು ಗುರುತಿಸಬಹುದು. ಉದಾಹರಣೆಗೆ ಅತಿಯಾಗಿ  ಮಳೆಯಾಗುವ ಮಲೆನಾಡಿನಲ್ಲಿ ಮಾಳಿಗೆ ಮನೆಗಳಿಗಿಂತ ಹೆಂಚು ಮತ್ತು ಹುಲ್ಲಿನ ಮನೆಗಳು ಕಂಡು ಬರುತ್ತವೆ. ಏಕೆಂದರೆ ಅಲ್ಲಿ ಮಾಳಿಗೆ ಮನೆಗಳು ಭಾರಿ ಮಳೆಯಿಂದಾಗಿ ಸೋರುವುದು ಸಾಮಾನ್ಯ. ಇದು ಭೌಗೋಳಿಕ ಪ್ರಭಾವದಿಂದ ಉಂಟದ ವಸತಿ ವ್ಯತ್ಯಾಸ. ಜೌಗು ಮತ್ತು ಪ್ರವಾಹದ ಭಯವಿರುವ ಪ್ರದೇಶದಲ್ಲಿ ದಪ್ಪ ಮರದ ಕಂಬಗಳನ್ನು ನೆಟ್ಟು ಒಂದಾಳೆತ್ತರಕ್ಕೆ ಹಲಗೆಗಳನ್ನು ಹಾಸಿ ಅದರ ಮೇಲೆ ಗುಡಿಸಲು ಕಟ್ಟಿ ವಾಸ ಮಾಡುವುದುಂಟು. ಪ್ರವಾಹದ ನೀರು ಕೆಳಗೆ ಹರಿದು ಹೋದರೂ ಒಂದಾಳೆತ್ತರದ ಹಲಗೆಯ ಮೇಲೆ ವಾಸಿಸುವ ಅವರಿಗೆ ಯಾವ ಅಪಾಯವೂ ಬಾಧಿಸುವುದಿಲ್ಲ ಜೌಗಿನ ಶೀತವೂ ಅವರನ್ನು ತಾಕುವುದಿಲ್ಲ. ಈ ವಸತಿ ಮಾದರಿಯೂ ಭೌಗೋಳಿಕ ಕಾರಣದಿಂದ ರೂಪುಗೊಂಡುದು ಎಂಬುದು ವಿದಿತವಾಗುತ್ತದೆ.
ದಕ್ಷಿಣ ಕರ್ನಾಟಕದ ಪ್ರದೇಶದಲ್ಲಿ ಪ್ರಚಲಿತವಿರುವ ಪ್ರಾಣಿ ವಸತಿ ಮಾದರಿಗಳಲ್ಲಿ ದನಕರುಗಳು, ಕುರಿ, ಕೋಳಿ, ಹಂದಿ ವಸತಿಗಳು ಮುಖ್ಯವಾದವು. ಈ ಒಂದೊಂದು ಪ್ರಾಣಿ ವಸತಿಯ ನಿರ್ಮಾಣ ರೀತಿ ಕುತೂಹಲಕರವಾಗಿದ್ದು ಅಭ್ಯಾಸ ಯೋಗ್ಯವಾಗಿರುವುದರಿಂದ ಈ ವಸತಿ ಮಾದರಿಗಳು ರೂಢಗೊಂಡಿರುವ ಬಗೆಯನ್ನು ಪರಿಶೋಧಿಸುವುದು ಅಗತ್ಯ. ಯಾವುದೇ ಸಾಕು ಪ್ರಾಣಿಯ ವಸತಿಯ ವಿಸ್ತಾರವಾದ ಅಧ್ಯಯನ ಆ ವಸತಿ ಮಾದರಿಯ ವಿಶಿಷ್ಟತೆಯನ್ನು ಮಾನವನ ಸಂಸ್ಕೃತಿಕ ಇತಿಹಾಸವನ್ನು ಅರಿಯಲು ಸಹಾಯಕ.
ದಕ್ಷಿಣ ಕರ್ನಾಟಕದ ಪ್ರಾಣಿ ವಸತಿಗಳ್ಲಲಿ ಹಟ್ಟಿ ಪ್ರಧಾನವಾದುದು. ಇಲ್ಲಿ ‘ಹಟ್ಟಿ’ ಶಬ್ದಕ್ಕೆ ಮನೆ, ಗುಡಿಸಲು, ಕೊಟ್ಟಿಗೆ, ಅಂಗಳ ಎಂಬ ಅರ್ಥಗಳಿವೆ. ಮನೆ ಎಂಬ ಅರ್ಥದಲ್ಲಿ ಹಟ್ಟಿ ಪ್ರಯೋಗ ಜನಪ್ರಿಯವಾಗಿದೆ ಎನ್ನಲುಕ ಲವು ಬೈಗುಳಗಳು ದಾಗೆಗಳು ಮತ್ತು ತ್ರಿಪದಿಗಳು ಸಮರ್ಥನೆ ನೀಡುತ್ತವೆ.
ಬೈಗುಳಗಳು :
೧. ನಿನ್ನ ಹಟ್ಟಿ ಹಾಳಾಗಿ ಕೊಟ್ಟಿಗೆ ಬರದಾಗಿ ಹೋಗ
೨. ನಿಮ್ಮಟ್ಟೀಗೆ ಕಾಗೆ ನುಗ್ಗಲಿ
೩. ನಿಮ್ಮಟ್ಟಿ ತೊಡದೊಗಾ
೪. ಹೇಲವನಿಗೆ ಹಟ್ಟಿಯಾಗಿ, ನಡೆಯೋನಿಗೆ ದಾರಿಯಾಗಿ, ಉಚ್ಚೆ ಉಯ್ಯೋನಿಗೆ ಬಚ್ಚಲಾಗಲಿ
ಇಲ್ಲೆಲ್ಲಾ ‘ಹಟ್ಟಿ’ ಸಾಮಾನ್ಯವಾಗಿ ಸಾಮಾಜಿಕವಾಗಿ ಮತ್ತು ಆರ್ಥಿಕವಾಗಿ ದುರ್ಬಲವಾಗಿರುವವರ ಮನೆಯನ್ನೇ ಉದ್ದೇಶಿಸಿ ಹೇಳಿದಂತಿದೆ. ಈ ಕಾರಣಕ್ಕಾಗಿ ಈ ‘ಹಟ್ಟಿ’ ಶಬ್ದ ‘ಗುಡಿಸಲು’ ಪ್ರಯೋಗಕ್ಕೆ ಹತ್ತಿರವಾಗುತ್ತದೆ.
ಗಾದೆಗಳು:
೧. ಹಟ್ಟಿ ಬಾಕಲಾಗೆ ಬಂದದ್ದು ಬಚ್ಚಲ ಬಾಯಗೆ ಹೋಯ್ತು
೨. ಕರ್ಬಹಟ್ಟಿ ಬರಹಟ್ಟಿ (ಕುರುಬನ ಮನೆ ಬದೀಮನೆ)
೩. ಹಟ್ಟೀಲಿ ಹಿಟ್ಟಿನ ಮಡಕೆ ಇಲ್ಲದಿದ್ರೂ ಕೇರಿ ಹರಬಿ ಕೊಳಗನೆಲ್ಲ ಎತ್ತಿ ಮಾತಾಡಿದಂಗೆ
ಇಲ್ಲಿಯೂ ‘ಮನೆ’ ಎಂಬ ಅರ್ಥವೇ ಇದೆ.
ಹಟ್ಟಿ ಶಬ್ದ ರೂಪಕ್ಕೆ ಮನೆ ಎಂಬ ಅರ್ಥವೇ ಇರುವುದನ್ನು ಕೆಲವು ತ್ರಿಪದಿಗಳೂ ದೃಢೀಕರಿಸುತ್ತವೆ.
ಸತ್ಯವ್ವ ಬಂದು ಹಟ್ಟಿ ಮುಂದೈದಾಳೆ
ಸಿತ್ತವಿಲ್ಲ ಹಟ್ಟಿ ಗೌಡರಿಗೆ-ಮುದಿಯಣ್ಣನ
ಕೊಂಬಿನ ತಗರ ತರಿಯಳಿರಿ
– (ಕಾಡುಗೊಲ್ಲರ ಜನಪದ ಗೀತೆಗಳು ಪು.೨೨೩)
ಹಟ್ಯಾಗ ಗಂಗಮ್ಮ ಕುಟ್ಟೂತೇನಂದಾಳು
ಅಪ್ಪಯ್ಯ ನನ ಕೊಡಬೇಕು –ಕೈಲಸದ
ಇಪ್ಪತ್ತೆ ಜಡಿಯ ಪ್ರಖಸೀಗೆ
– (ಕಾ.ಜ.ಗೀ. ಪು-೩೧೨)
ವಸತಿ ಸಮುಚ್ಛಯ, ಊರುಗಳನ್ನು ನಿರ್ದೇಶಿಸುವ ಅರ್ಥದಲ್ಲೂ ‘ಹಟ್ಟಿ’ ಶಬ್ದರೂಪ ಬಳಕೆಯಾಗುತ್ತದೆ.
ಹಟ್ಟಿ ತಿಪ್ಪಯ್ಯ ಬುತ್ತಿ ಉಂಡುತ್ತಾವ
ಬತ್ತೀದ ಬಾಳೆ ಫಲುವಾಗಿ-ನಾಯಕನ್ಹಟ್ಟಿ
ಹುಟ್ಟಿದ ಮಕ್ಕಳಿಗೆ ನೆರಳಾಗಿ
– (ಕಾ.ಜ.ಗೀ. ಪು-೨೮೨)
ಇಲ್ಲಿ ‘ನಾಯಕನ್ಹಟ್ಟಿ’ ಎಂಬಲ್ಲಿ ಸ್ಥಳದ ಹೆಸರನ್ನು ಸೂಚಿಸಲಾಗಿದೆ. ಊರಿನಿಂದ ಹೊರಗೆ ಹಟ್ಟಿ ಕಟ್ಟಿಕೊಂಡ ವಾಸ ಮಾಡುವ ಕಾಡು ಗೊಲ್ಲರನ್ನು ಹಟ್ಟಿ ಗೊಲ್ಲರೆಂದೇ ಕರೆಯುತ್ತಾರೆ. ವಸತಿ ಸಮುಚ್ಛಯ ಎನ್ನುವ ಅರ್ಥವಿರುವುದನ್ನು ಕೆಳಗಿನ ತ್ರಿಪದಿ ಸ್ಪಷ್ಟಪಡಿಸುತ್ತದೆ.
ಹಟ್ಟಿ ಗೊಲ್ಲರಿಗೆ ಅಪ್ಪಯ್ಯ ಒಲುದೇನು
ತಪ್ಪುಂಡ ಬಾಯ ತೋಳದುಂಬೊ-ಕೂಡಾಲ
ಹಟ್ಟೀಗೊಲ್ಲರಿಗೆ ಒಲುದಾನೆ
(ಕಾ.ಜ.ಗೀ. ಪು-೧೪೬)
ಆಯಗಾರರನ್ನು ಬರಮಾಡಿಕೊಳ್ಳಲು ಸೂಚಿಸುವ ಬರುವ ಕೆಳಗಿನ ತ್ರಿಪದಿಯಲ್ಲಿ ಊರು ಎಂಬ ಅರ್ಥದಲ್ಲೆ ‘ಹಟ್ಟಿ’ ಪ್ರಯೋಗಗೊಂಡಿದೆ.
ಹಟ್ಟಿ ಮಾದುಗನ ಗಕ್ಕಾನೆ ನೀ ಕರಸೋ
ಗಕ್ಕಾನೀ ಸರುಗಾ ಹೊರುವಾಕೆ-ಸರುಗದ ಮ್ಯಾಲೆ
ಹಟ್ಟಿ ನಾವೀಗ ಬಿಡುತೀವಿ
(ಕಾ.ಜ.ಗೀ. ಪು-೧೧೩)
ಹೀಗೆ ವಸತಿ ನಾಮ ನಿರ್ದೇಶನ ಮಾಡುವ ಅರ್ಥದಲ್ಲಿ ಪ್ರಮುಖ ವ್ಯಕ್ತಿನಾಮ ನಿರ್ದೇಶನ ಮಾಡುವ ಅರ್ಥದಲ್ಲಿ ಪ್ರಮುಖ ದೇವಾನುದೇವತೆಗಳ ಹೆಸರನ್ನು ಸೂಚಿಸುವ ಅರ್ಥದಲ್ಲಿ ‘ಹಟ್ಟಿ’ ಪ್ರಯೋಗವಾಗಿರುವುದನ್ನು ನೋಡುತ್ತೇವೆ. ವಾಸ್ತವವಾಗಿ ಹಟ್ಟಿ ಶಬ್ದಕ್ಕೆ ಮೂಲತಃ ಮನೆ ಎಂಬ ಅರ್ಥವಿದ್ದರೂ ಹಾಸನ ಮತ್ತು ಬೆಂಗಳೂರು ಜಿಲ್ಲೆಗಳಲ್ಲಿ ಅಂಗಳ (ಮನೆಯ ಮುಂಭಾಗದ ಜಾಗ) ಎಂಬ ಅರ್ಥವೂ ಪ್ರಚಲಿತವುಂಟು. ‘ನಿನ್ನ ಹಟ್ಟಿಗೆ ಇಡಿಯಾ’ ಎಂಬ ಬೈಗುಳ ಅದನ್ನು ಸಮರ್ಥಿಸುತ್ತದೆ.
ಅತಿ ಪರಿಚಯದಿಂದ ಅನೇಕ ವಸ್ತುಗಳು ಅರ್ಥ ಸ್ವಾರಸ್ಯ ಕಡಿಮೆಯಾಗುತ್ತದೆ ಎಂಬುದಕ್ಕೆ ಈ ಹಟ್ಟಿ ಪ್ರಯೋಗ ಒಂದು ಉತ್ತಮ ನಿರ್ದಶನ. ಎಷ್ಟೋ ವೇಳೆ ನಮ್ಮ ಸಂಗಡವೇ ಬದುಕು ನಡೆಸುತ್ತಿರುವ ದನಕರುಗಳ ಹಟ್ಟಿ ನಿರ್ಮಾಣ ಹೇಗೆ ಆರಂಭ ಗೊಂಡಿತೆಂಬುದನ್ನು ನಿರ್ಣಾಯಕವಾಗಿ ಹೇಳುವುದು ಕಷ್ಟವಾಗುತ್ತದೆ. ‘ತಲ ತಲಾಂತರದಿಂದ ನಡೆದು ಬಂದ ನಮ್ಮ ಉದಾಸೀನತೆಯೇ ಅದಕ್ಕೆ ಕಾರಣ’ (ಶಂ. ಬಾ. ಜೋಶಿ: ೧೯೯೧:೩೦)
‘ಹಟ್ಟಿ’ ಶಬ್ದಕ್ಕೆ ಸ್ಥಳವಾಚಕ ಅರ್ಥವನ್ನು ಆರೋಪಿಸಿರುವಂತೆಯೇ ದನಕರುಗಳು ಮಲಗಿ ವಿಶ್ರಮಿಸುವ ಜಾಗ ಎಂಬ ಅರ್ಥವೂ ಉಂಟು. ‘ಕೊಟ್ಟಿಗೆ’ ಎಂಬ ಅರ್ಥದಲ್ಲಿ  ಬಳಸುವಾಗ ‘ದನಿನಟ್ಟಿ’ (ಆಕಳು ಮತ್ತು ಎತ್ತು) ಎಂಬ ಶಬ್ದರೂಪ ಆಡುಮಾತಿನಲ್ಲಿ ಪ್ರಯೋಗಗೊಳ್ಳುವುದುಂಟು. ದನಕರುಗಳು ಒಂದು ಕಡೆ ಮಲಗಿ ವಿಶ್ರಮಿಸುವ ಜಾಗಗಳೇ ಮುಂದೆ ಮನುಷ್ಯರ ನೆಲೆಗಳಾಗಿ ಪರಿಣಮಿಸಿದವು. ಆದರೂ, ಇವು ಮೂಲತಃ ತಾತ್ಪೂರ್ತಿಕ ವಾಸಸ್ಥಾನಗಳಾಗಿದ್ದವು ಎಂಬುದನ್ನು ಮರೆಯಬಾರದು (ಕೆಮ್ತೂರು ರಘುಪತಿಭಟ್ಟ: ೧೯೭೯:೯೬-೮೮)
ಹಟ್ಟಿ ಪದದ ಉತ್ಪತ್ತಿ ಬಗೆಗೆ ವಿದ್ವಾಂಸರಲ್ಲಿ ಒಮ್ಮತವಿಲ್ಲ. ಕೆಲವರು ಅದಕ್ಕೆ ಸ್ಥಳ, ಪ್ರದೇಶ ಇಂಥ ಮುಖ್ಯರ್ಥವನ್ನೇ ಆರೋಪಿಸಿದರೆ ಮತ್ತೆ ಕೆಲವರು ಪಶುಪಾಲಕರ ತಾತ್ಪೂರ್ತಿಕ ನೆಲೆ ಎಂದು ಅರ್ಥೈಸಿದ್ದಾರೆ. ದ್ರಾವಿಡ ಭಾಷಾ ಕೋವಿದರ ಪ್ರಕಾರ ‘ಪಟ್ಟಿ’ ಮತ್ತು ‘ಪಾಡಿ’ಗಳು ‘ಪಡು’ ಧಾತುವಿನ ಸಾಧಿತ ರೂಪಗಳಾಗಿವೆ (ಶಂ.ಭಾ ಜೋಶಿ: ೧೯೯೦:೩೦) ಶಂ. ಬಾ. ಜೋಶಿ, ಅವರ ಅಭಿಪ್ರಾಯದಲ್ಲಿ ಹಟ್ಟಿ ಒಂದು ದೇಶೀ ಶಬ್ದ. ಕನ್ನಡದ ಮೇಲೆ ಸಂಸ್ಕೃತದ ಮೂಲಗಾಮಿಯಾದ ಪ್ರಭಾವದ ಒಂದು ಪರಿಣಾಮವೆಂದರೆ ಪ್ರಕಾರವಿದ್ದುದ್ದು ಹಕಾರವಾದುದು. ಅದರಿಂದಾಗಿ ಪಾಲು- ಹಾಲು, ಪರ್ವ-ಹಬ್ಬ ಆದಂತೆ ಪಟ್ಟಿ- ಹಟ್ಟಿ, ಪಾಡಿ-ಹಾಡಿಯಂತಹ ಶಬ್ದಗಳು ಸಿದ್ಧವಾದವು. ಪಟ್ಟಿ (ಹಟ್ಟಿ) ಶಬ್ದ ಹಳಗನ್ನಡ ಮತ್ತು ತಮಿಳು ವರ್ಗದ ಎಲ್ಲ ಭಾಷೆಗಳಲ್ಲಿ ದೊರೆಯುವ ‘ಪಡು’ ಧಾತುವಿನಿಂದ ಹುಟ್ಟಿದ್ದು ಎಂದು ಹೇಳಬಹುದು (ಅಲ್ಲೇ.)
‘ಪಡು’ ರೂಪಕ್ಕೆ ಕಿಟ್ಟೆಲ್‌ನ ಅರ್ಥ ಹೀಗಿದೆ: to lie down, to repose, ತಮಳು ಕೋಶದಲ್ಲಿ to spread out as bedding, to ay horizontally, to lie down, to sleep  ಎಂದು ಅನೇಕ ಅರ್ಥಗಳನ್ನು ಕೊಡಲಾಗಿದೆ. ತೆಲುವು ಮತ್ತು ಮಲಯಾಳಂಗಳಲ್ಲಿಯೂ ಇದೇ ಅರ್ಥವಿದೆ. ಕಿಟ್ಟೆಲ್ ‘ಪಡು’ ನಾಮಪದಕ್ಕೆ a place (hollow or hole) of refuge (for wild animals) between stones or rocks  ಎಂದು ಅರ್ಥ ಕೊಟ್ಟಿದ್ದಾರೆ. ‘ಪಡು’ ಧಾತುವಿನ ‘ಮಲಗು’ ಎಂಬ ಅರ್ಥದ ಅನುಸಂಧಾನದಲ್ಲಿ ‘ಹಟ್ಟಿ’ ಶಬ್ದದ ಔಚಿತ್ಯವನ್ನು ಚೆನ್ನಾಗಿ ತಿಳಿಯಬಹುದು. ಪಡುವ ಸ್ಥಳವೇ ಪಟ್ಟಿ (ಹಟ್ಟಿ-ವಸತಿ). ಇದೇ ಈ ಶಬ್ದದ ಮೂಲ ಅರ್ಥವಾಗಿದೆ. (ಶಂ ಬಾ ಜೋಶಿ: ೧೯೯೧:೩೧)
ಪಟ್ಟಿ ಶಬ್ದಕ್ಕೆ ಕಿಟ್ಟೆಲ್ ಈ ಮುಂದಿನ ಅರ್ಥಗಳನ್ನು ಕೊಟ್ಟಿದ್ದಾರೆ: A place lying down, a pen or fold, an abode, a hamle ತಮಿಳುಕೋಶದಲ್ಲಿ cowstall, sheepfold, a measure of land sufficient for a sheepfold, cattle pound, a hamlet, a village a place ಎಂಬ ಅರ್ಥಗಳಿವೆ. ಹಟ್ಟಿ ಎಂದರೆ ಗೋಸ್ಥಾವಕ. ದನಕರುಗಳನ್ನು ಕಟ್ಟುವ ಸ್ಥಳ ಎಂಬ ಅರ್ಥವನ್ನು ಕಿಟ್ಟೆಲ್ ಉಲ್ಲೇಖಿಸಿದ್ದಾರೆ. ಸದ್ಯ ಪ್ರಚಲಿತವಿರುವ ಕನ್ನಡದ ಆಡುಮಾತಿನಲ್ಲಿ ಹಟ್ಟ ಎಂದರೆ ಗುಡಿಸಲು, ಕೊಟ್ಟಿಗೆ ಮತ್ತು ಸಣ್ಣ ಹಳ್ಳಿ ಎಂಬ ಅರ್ಥವಿದೆ. ಪಡುವ ಸ್ಥಳವೆಂದರೆ (ಹಟ್ಟಿ) ಪಟ್ಟಿ. ಇದರ ಮೂಲ ಅರ್ಥವೆಂದರೆ ವಸತಿ ಸ್ಥಾನ. ಒಕ್ಕಲುತನದ ಅನುಕೂಲತೆಗಾಗಿ ಒಕ್ಕಲಿಗರ ತಮ್ಮ ಹಳ್ಳಿಯಿಂದ ಸ್ವಲ್ಪ ದೂರದಲ್ಲಿ ಆದರೆ ಹೊಲದ ಹತ್ತಿರ ನಿರ್ಮಿಸಿದ ಗುಡಿಸಲುಗಳ ಒಂದು ಸಮೂಹ. ಒಟ್ಟಿನಲ್ಲಿ ‘ಪಟ್ಟಿ’ ಪಶುಪಾಲನಾ ವೃತ್ತಿಯಿಂದ ಒಕ್ಕಲುತನದ ಜೀವನಕ್ರಮದವರೆಗಿನ ವಿಕಾಸಸ್ಥಿತಿಯ ಅರ್ಥ ಸೂಚನೆ ಇದೆ. (ಶಂಬಾ ಜೋಶಿ: ೧೯೯೧:ಪು.೪೦)
ಮೇಲೆ ನೀಡಿದ ವಿವಿಧ ಅರ್ಥ ಸಾಧ್ಯತೆಯನ್ನು ಗಮನಿಸಿದರೆ ‘ಹಟ್ಟಿ’ ಶಬ್ದ ಕೊಟ್ಟಿಗೆಯನ್ನೊಳಗೊಂಡ ಮನೆಯೂ ಹೌದು ಎಂದು ಅರ್ಥವಾಗುತ್ತದೆ. ಈ ಹಿನ್ನೆಲೆಯಲ್ಲೇ ಪ್ರಕೃತಿ ಹಟ್ಟಿ ನಿರ್ಮಾಣ ಮಾದರಿಗಳನ್ನು ಪರಿಶೋಧಿಸುವುದು ಯುಕ್ತವೆಂದು ತೋರುತ್ತದೆ. ವ್ಯಕ್ತಿಗಳ ವರ್ತನೆಯನ್ನು ಛೇಡಿಸಲು ಬಳಸುವ ‘ತೊಟ್ಟಿ ಹಟ್ಟಿ ಒಳಗೆ ನೋಡಿದರೆ ಚೊಟ್ಟಿ ಅಂಬಲಿ’ ಎಂಬ ಗಾದೆ ಹಟ್ಟಿಯು ಗಾತ್ರದಲ್ಲಿ ವಿನ್ಯಾಸದಲ್ಲಿ ಮಹತ್ತಾಗಿರುವುದನ್ನು ಸ್ಪಷ್ಟಪಡಿಸುತ್ತದೆ. ‘ದೊಡ್ಡಟ್ಟೀಲಿ ದೊಡ್ಡ ಗುಡಾಣ; ಬಗ್ಗಿ ನೋಡಿದರೆ ಬರೀ ಗುಡಾಣ’ ಎಂಬ ಇನ್ನೊಂದು ಗಾದೆಯೂ ಅದೇ ಅರ್ಥದಲ್ಲಿ ಬಳಸಿಕೊಂಡಿದ್ದರೂ ಹಟ್ಟಿಯಗಾತ್ರವನ್ನು ಕಟ್ಟಿಗೆ ಕಟ್ಟಿ ಕೊಡುತ್ತದೆ. ದನದ ಕೊಟ್ಟಿಗೆ, ಕುರಿರೊಪ್ಪ, ಕೋಳಿಗೂರು ಮತ್ತು ಮನೆ- ಹೀಗೆ ಎಲ್ಲವನ್ನೂ ಒಂದೇ ಎಡೆಯಲ್ಲಿ ತನ್ನ ಸಮಕ್ಷಮದಲ್ಲೇ ಇರಿಸಿಕೊಳ್ಳುವುದಕ್ಕಾಗಿ ಕೃಷಿಕ ಸಮಗ್ರವೂ ವಿಶಾಲವೂ ಆದ ಒಂದು ವಸತಿಯನ್ನು ನಿರ್ಮಿಸಿಕೊಳ್ಳುವುದು ಅನಿವಾರ್ಯವಾಗುತ್ತದೆ. ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಹೀಗೆ ಎಲ್ಲವೂ ಒಟ್ಟಿಗೆ ಒಂದೇ ಕಟ್ಟಡದಲ್ಲಿ ಸಮಾವೇಶಗೊಂಡಿರುವ ವಸತಿಗಳನ್ನು ‘ತೊಟ್ಟಿ ಹಟ್ಟಿ’ ಎಂದೇ ಕರೆಯಲಾಗುತ್ತದೆ.
ಹಟ್ಟಿಯನ್ನು ನಿರ್ಮಿಸುವ ಮೊದಲು ಅದಕ್ಕೆ ಅನುಕೂಲವಾದ ಜಾಗ ಆರಿಸಿಕೊಳ್ಳುವುದು ಕ್ರಮ. ಇದಕ್ಕೆ ‘ಮನೆದಳ’ ಎನ್ನುತ್ತಾರೆ. ಸಾಮಾನ್ಯವಾಗಿ ಜೌಗು ಇಲ್ಲದ, ನೀರು ನುಗ್ಗದ, ತುಸು ಎತ್ತರವಾದ, ಗಾಳಿ ಬೆಳಕು ಸಮೃದ್ಧವಿರುವ ಕಡೆ ಆ ಜಾಗವನ್ನು ಆರಿಸಿಕೊಳ್ಳುತ್ತಾರೆ.
[1]ಜಾಗವನ್ನು ಆರಿಸಿದ ಮೇಲೆ ಹಟ್ಟಿಯನ್ನು ಯಾವ ಗಾತ್ರದಲ್ಲಿ ಕಟ್ಟಬೇಕೋ ಆ ಗಾತ್ರದ ಅಳತೆಗನುಗುಣವಾಗಿ ‘ದೇವಮೂಲೆ’ (ಈಶಾನ್ಯ ದಿಕ್ಕು) ರಚಿಸಿ ಅಲ್ಲಿ ಆಳೆತ್ತರದ ಗುಂಡಿ ತೆಗೆದು ಅಲ್ಲಿ ದೊರಕಬಹುದಾದ ಮಡಕೆಚೂರು, ಮೊಳೆಚೂರು ಮುಂತಾದುವನ್ನು ಶೋಧಿಸಿ ತೆಗೆದು, ‘ಪಾಯದ ಕಲ್ಲು’ಗಳನ್ನಿಟ್ಟು ‘ಕಟ್ಟುವ ಶಾಸ್ತ್ರ’[2]ಮಾಡುತ್ತಾರೆ. ಈ ಶಾಸ್ತ್ರ ಮಾಡುವುದರಿಂದ ಹಟ್ಟಿ ಕಟ್ಟುವಾಗ ಮತ್ತು ಅನಂತರ ಯಾವ ವಿಘ್ನವೂ ಆಗುವುದಿಲ್ಲ ಎಂದು ನಂಬಿಕೆ.
ಹೀಗೆ ಕಟ್ಟುವ ಶಾಸ್ತ್ರವಾದ ಮೇಲೆ ಹಟ್ಟಿಯನ್ನು ಎಷ್ಟು ಗಾತ್ರದಲ್ಲಿ ನಿರ್ಮಿಸಬೇಕೆಂಬ ನಿರ್ಣಯದ ಮೇಲೆ ‘ಆಯ’ ಮಾಡಿಸುತ್ತಾರೆ. ಎಂದರೆ ಹದಿನಾರು ಕಂಬದ ಹಟ್ಟಿ, ಮೂವತ್ತೆರಡು ಕಂಬದ ಹಟ್ಟಿ, ಅರವತ್ತನಾಲ್ಕು ಕಂಬದ ಹಟ್ಟಿ ಇತ್ಯಾದಿ. ಹಟ್ಟಿಯ ಸುತ್ತಳತೆ ನೋಡಿಕೊಂಡು ‘ಆಯ’ ನಿರ್ಣಯಿಸುತ್ತಾರೆ. ಹಟ್ಟಿಯ ಆಯ ಪೂರ್ವ-ಪಶ್ಚಿಮ ಇಪ್ಪತ್ತು ಮೊಳ (=೩೦ ಅಡಿ) ದಕ್ಷಿಣ-ಉತ್ತರ ಇಪ್ಪತ್ತನಾಲ್ಕು ಮೊಳ (=೪೦ ಅಡಿ) ಇದ್ದರೆ ಅದು ನಾಲ್ಕು ಕಂಬದ ತೊಟ್ಟಿ ಹಟ್ಟಿಯಾಗುತ್ತದೆ. ಸಾಮಾನ್ಯವಾಗಿ ಹೆಚ್ಚು ಮಂದಿ ಕಟ್ಟುವುದು ಈ ಅಳತೆಯಲ್ಲೇ. ತೊಟ್ಟಿ ಹಟ್ಟಿ ಎಂದರೆ ಕೋಟೆಯಾಕಾರದ ನಾಲ್ಕು ದಿಕ್ಕಿಗೂ ಹಟ್ಟಿಯ ಗೋಡೆ ಬಂದಿದ್ದು ಒಳಭಾಗದ ನಾಲ್ಕು ದಿಕ್ಕಿಗೂ ಮಧ್ಯದ ತೊಟ್ಟಿಗೆ ಮುಖ ಮಾಡಿದಂತೆ ಮೂರು ಕೋಣೆಗಳಿರುತ್ತವೆ. ಅದರಲ್ಲಿ ಒಂದು ಭಾಗ ದನದ ಕೊಟ್ಟಿಗೆಯಾಗಿರುತ್ತದೆ. ಸಾಮಾನ್ಯವಾಗಿ ಉತ್ತರ ಮತ್ತು ಪೂರ್ವಕ್ಕೆ ದನದ ಕೊಟ್ಟಿಗೆ, ಆಗ್ನೇಯ ಮೂಲೆಯಲ್ಲಿ ಅಡುಗೆ ಕೋಣೆ, ನೈಋತ್ಯ ಮೂಲೆಯಲ್ಲಿ ದವಸ ಧಾನ್ಯಗಳನ್ನು ಶೇಖರಿಸಿಡುವ ‘ಕಿರುಹಟ್ಟಿ’ ಇರುತ್ತದೆ. ಅಡುಗೆಕೋಣೆ ಮತ್ತು ಕಿರುಹಟ್ಟಿ ಎರಡಕ್ಕೂ ‘ದ್ವಾರಂದ’ಗಳಿರುತ್ತವೆ. ಮಧ್ಯದ ಕೇಂದ್ರಕ್ಕೆ ಸರಿಯಾಗಿ ಚಪ್ಪಡಿಕಲ್ಲುಗಳನ್ನು ಹಾಸಿ (ಸ್ನಾನ ಮಾಡುವ ತಾಣ) ಅಲ್ಲಿಗೆ ನೇರವಾಗಿ ಸೂರ್ಯನ ಬೆಳಕು ಬೀಳುವಂತೆ ಜಾಗ ಬಿಟ್ಟಿರುತ್ತಾರೆ. ಸೂರ್ಯನ ಬೆಳಕು ಬರುವ ಈ ಜಾಗದ ಚೌಕಾಕಾರಕ್ಕೆ ನಾಲ್ಕು ಕಂಬಗಳನ್ನು ನೆಟ್ಟಿರುತ್ತಾರೆ. ಇವುಗಳ ಮೇಲಿನ ತೊಲೆಗೆ ಬರುವಂತೆ ಹಟ್ಟಿಯ ಹಿಂಬದಿಯ ನಾಲ್ಕು ಗೋಡೆಗಳಿಂದಲೂ[3] ಕಡಿಮಾಡು ನಿರ್ಮಿಸಿರುತ್ತಾರೆ. ಅದಕ್ಕೆ ಅಡಿಕೆ ಅಥವಾ ತೆಂಗಿನ ಸೋಗೆ ಇಲ್ಲವೆ ನಾಡಹೆಂಚನ್ನು ಹೊದಿಸಿರುತ್ತಾರೆ. ಇಂಥ ವಸತಿಗೆ ‘ತೊಟ್ಟಿ ಹಟ್ಟಿ’ ಎಂದು ಕರೆಯುವುದು ವಾಡಿಕೆ.
ಕಲ್ಲಿನ ಪಾಯ ನಿರ್ಮಿಸುವ ಮೊದಲು ಕಲ್ಲು ಮತ್ತು ಕೆಮ್ಮಣ್ಣು ಎರಡನ್ನು ಸಮಪ್ರಮಾಣದಲ್ಲಿ ಮಿಶ್ರಗೊಳಿಸುತ್ತಾರೆ. ಇದನ್ನೂ ಒಂದು ದಿನ ನೀರು ಹಾಕಿ ಕಲಸಿಟ್ಟರೆ ಕಲ್ಲಿನಂತೆ ಗಟ್ಟಿಯಾಗುತ್ತದೆ. ಅಂತೆಯೇ ಮರಳು ಮತ್ತು ಕೆಮ್ಮಣ್ಣನ್ನು ಒಟ್ಟಿಗೆ ಹಾಕಿಕೊಂಡು ನೀರಿನಿಂದ ಕಲಸಿ ಚೆನ್ನಾಗಿ ತುಳಿದು ತುಳಿದು ಅಂಟು ಬರುದ ರೀತಿ ಮಾಡಿರುತ್ತಾರೆ. ಸೊಂಟದೆತ್ತರಕ್ಕೆ ತೆಗೆದ ಪಾಯದ ಒಳಗಡೆ ಕಲ್ಲು ಮತ್ತು ಮಣ್ಣನ್ನು ಬೆರಸಿ ಅತಿ ಹೆಚ್ಚು ನೀರು ಹಾಕಿ ‘ಭರ್ತಿ’ ಮಾಡುತ್ತಾರೆ. ಆ ಮೇಲೆ ಒಂದೇ ಅಳತೆಯ ಕಲ್ಲುಗಳನ್ನು ಆಯ್ದು ಉದ್ದ ಮುಖ ಅಡ್ಡಮುಖ ವರಸೆಗಳನ್ನಿಟ್ಟು ಅದರ ಮೇಲೆ ಕಲಸಿದ ಮಣ್ಣು ಹಾಕಿ ಕಲ್ಲಿನ ಪಾಯ ನಿರ್ಮಿಸುತ್ತಾರೆ. ಈ ಕಲ್ಲಿನಪಾಯದ ಮೇಲೆ, ಹಟ್ಟಿಯೊಳಗಿನ ಮನೆಗೆ ಸೀಮಿತಗೊಳಿಸಿದಂತೆ, ಕಲಸುಮಣ್ಣಿನ ಗೋಡೆಯನ್ನು ಕಟ್ಟುತ್ತಾರೆ. ಗೋಡೆಗಳನ್ನು ಸಾಮಾನ್ಯವಾಗಿ[4] ಐದು ಪುಟದಿಂದ ಹತ್ತು ಪುಟದವರೆಗೂ ಕಟ್ಟುವುದುಂಟು.[5] ಅಡುಗೆಕೋಣೆ, ಕಿರುಹಟ್ಟಿ ಮತ್ತು ನಡುಮನೆಗಳ ಗೋಡೆಗಳಿಗೆ ಗಾರೆಯನ್ನು ಬಳಸುತ್ತಾರೆ. ಗಾರೆಯನ್ನು ಮರಳು ಮತ್ತು ಸುಣ್ಣವನ್ನು ಅರೆದು ತಯಾರಿಸಿರುತ್ತಾರೆ. ಹೊರಗೋಡೆಗೆ ತುಸು ಒರಟುಗಾರೆಯನ್ನು ಬಳಸಿದರೆ ಒಳಗೋಡೆಗೆ ನಯವಾದ ಗಾರೆಯನ್ನು ಹಾಕಿರುತ್ತಾರೆ.
ಹಟ್ಟಿಯ ಸುತ್ತಲಿನ ನಾಲ್ಕು ಗೋಡೆಗಳು ಮತ್ತು ಒಳಭಾಗದ ಮನೆಯ ಅಡ್ಡಗೋಡೆಗಳನ್ನು ಕಟ್ಟಿ ಮುಗಿಸಿದ ಮೇಲೆ ‘ಮಾಳಿಗೆ ಹಟ್ಟಿ’ ನಿರ್ಮಿಸುವಂತಿದ್ದರೆ ಪೂರ್ವ[6] ಅಥವಾ ಉತ್ತರ ದಿಕ್ಕಿಗೆ ಇರುವಂತೆ ‘ತಲೆಬಾಗಿಲು’ [7] ನಿಲ್ಲಿಸುವುದು ಕ್ರಮ. ಹೊರಗಡೆಯಿಂದ ಪ್ರವೇಶ ಮಾಡುವ ಮೊದಲ ದ್ವಾರಕ್ಕೆ ಈ ಹೆಸರು (ಈ ತಕೆಬಾಗಿಲಿನ ಎರಡೂ ಪಕ್ಕಕ್ಕೆ ಕಿಟಕಿಗಳಿರುತ್ತವೆ). ಪುರೋಹಿತರು ಶುಭ ಲಗ್ನ ತಿಥಿಯಲ್ಲಿ ಈ ಬಾಗಿಲನ್ನು ನಿಲ್ಲಿಸಿಕೊಡುತ್ತಾರೆ. ಈ ತಲೆಬಾಗಿಲನ್ನು ಇಡುವ ದಿನ ಒಂದು ಹೋತ ಅಥವಾ ಕೋಳಿಯನ್ನು ಬಲಿಕೊಟ್ಟು ರಕ್ತ ಶಾಂತಿ ಮಾಡಿ ಅದರ ತಲೆಯನ್ನು ಕೆಳಗೆ ಹೂಳಿ ಅನಂತರ ಅದರ ಮೇಲೆ ತಲೆಬಾಗಿನಲ್ಲಿ ನಿಲ್ಲಿಸುವುದು ಸಂಪ್ರದಾಯ. ಇದರ ಅಂಗವಾಗಿ ಅಂದು ಬಲಿಕೊಟ್ಟ ಪ್ರಾಣಿಯ ಮಾಂಸದ ಅಡುಗೆ ಅಣಿಗೊಂಡಿರುತ್ತದೆ. ಹಟ್ಟಿಗೆ ಯಾವ ಕೇಡೂ ಬರದಿರಲಿ ಎಂಬುದೇ ಈ ಆಚರಣೆಯ ಉದ್ದೇಶ.
ಹಟ್ಟಿಯ ಬಹು ಪ್ರಮುಖ ಭಾಗವೆನಿಸಿದ ಜಾಗಗಳಲ್ಲಿ ಅಡ್ಡೆ (ಬಲಗು) ಹಾಕಿರುವುದು ಸಾಮಾನ್ಯ. ಅದಕ್ಕೆ ಆಸರೆಯಾಗಿ ಮಧ್ಯಭಾಗದಲ್ಲಿ ಎರಡು ಕಂಬಗಳನ್ನು ನಿಲ್ಲಿಸಿರುತ್ತಾರೆ. (ಆ ಕಂಬಗಳ ಬುಡ ಅಗಲವಿದ್ದು ತಲೆ ಸಣ್ಣಗಿರುತ್ತವೆ. ಬುಡದಲ್ಲಿ ಅದರ ಸುತ್ತಳತೆ ನಾಲ್ಕು ಅಡಿಯಿದ್ದರೆ ತಲೆ ಎರಡು ಅಡಿ ಇರುತ್ತದೆ. ಕಂಬಗಳು ನುಣುಪಾಗಿ ಗುಂಡಗೆ ಇಲ್ಲವೆ ಏಣು ಏಣಾಗಿ ಇರುತ್ತವೆ. ಇವುಗಳ ಮೇಲೆ ಚಿತ್ತಾರಗಳಿರುತ್ತವೆ). ಕಂಬದ ಮೇಲೆ ಬಂಧಿಸಿದ ಅಡ್ಡೆಯ ಸುತ್ತಳತೆ ಮೂರರಿಂದ ಆರು ಅಡಿಗಳವರೆಗೂ ಇರಬಹುದು. ಕಂಬದ ಮೇಲೆ ಅಡ್ಡಬಲಗು ಸರಿಯಾಗಿ ಆತುಕುಳಿತುಕೊಳ್ಳಲು ‘ಬೋದಿಗೆ’ ಹಾಕಿರುತ್ತಾರೆ. (ಬೋದಿಗೆ ಎಂದರೆ ಪ್ಲಸ್‌(+) ಗುರುತಿನಲ್ಲಿ ಮಾಡಿದ ಚಿಕ್ಕ ಮರದ ತುಂಡು. ಇದರ ಮೇಲೆ ಅಡ್ಡೆ ಮತ್ತು ಜಂತೆಗಳು ನಾಲ್ಕು ಕಡೆಯಿಂದಲೂ ಬಂದು ಕುಳಿತಿರುತ್ತವೆ) ಈ ಬೋದಿಗೆ ತುಂಡುಗಳ ತೊಲೆ ಅಥವಾ ಅಡ್ಡ ಬಲಗಿನ ಕೆಳಗೆ ನಾಲ್ಕು ಕಡೆಗೆ ಒಂದೊಂದು ಅಡಿ ಚಾಚಿಕೊಂಡಿರುತ್ತವೆ. ಕೆಲವು ಕಡೆಗಳಲ್ಲಿ ಹಟ್ಟಿಯ ಕೇಂದ್ರ ಸ್ಥಾನದಲ್ಲಿ ನೆಡಲಾದ ಕಂಬಗಳ ತುದಿಯ ಮೇಲೆ ತೊಲೆಗಳನ್ನು ಬಂಧಿಸಿಟ್ಟು ಆ ತೊಲೆಯ ಮೇಲೆ ಕೊಮಾರ’ ಎನ್ನುವ ಒಂದು ಕಂಬವನ್ನು ಬಂಧಿಸಿರುವುದುಂಟು. ನಾಲ್ಕೂ ಮೂಲೆಯಲ್ಲಿ ಇಡೀ ಛಾವಣಿಯನ್ನು ತೊಲೆಯ ಮೇಲೆ ನಿಂತು ಹೊತ್ತುಕೊಂಡ ಮೂಲೆಗಂಬಗಳನ್ನು ಮಲ್ಲಗಂಬಗಳೆಂದು ಕರೆಯುವುದು ವಾಡಿಕೆ.
ಹೀಗೆ ಕಂಬಗಳನ್ನು ನೆಟ್ಟು ಅಡ್ಡಬಲಗನ್ನು ಹಾಕಿದ ಮೇಲೆ ಗೋಡೆಯಿಂದ ಈ ಅಡ್ಡೆ ಮೇಲೆ ಬರುವಂತೆ ಅಡ್ಡ ಬಲಗಗಿಂತ ಉದ್ದದಲ್ಲಿ ಮತ್ತು ದಪ್ಪದಲ್ಲಿ ಚಿಕ್ಕದಾದ ತೊಲೆಗಳನ್ನು ಹಾಕುತ್ತಾರೆ. ಇವು ಸಾಮಾನ್ಯವಾಗಿ ಎಂಟು ಹತ್ತು ಅಡಿಗಿಂತ ಹೆಚ್ಚು ಉದ್ದವಿರುವುದಿಲ್ಲ. ಇವು ಚೌಕಾಕಾರದಲ್ಲಿದ್ದು ಒಂದು ಅಥವಾ ಎರಡಡಿ ಸುತ್ತಳತೆಯಲ್ಲಿರುತ್ತವೆ. ಇವನ್ನೆಲ್ಲಾ ಸಮನಾಗಿ ಹಾಸಿದ ಮೇಲೆ ಇವುಗಳ ಮೇಲ್ಭಾಗದಲ್ಲಿ ಅಡ್ಡಡ್ಡಲಾಗಿ ಜಂತೆಗಳನ್ನು ಹಾಕುತ್ತಾರೆ. (ಜಂತೆಗಳೆಂದರೆ ಸಾಮಾನ್ಯವಾಗಿ ಐದು ಅಡಿ ಉತ್ತವಿರುವ ಒಂದು ಗೇಣು ಸುತ್ತಳತೆಯಿರುವ ನಾಲ್ಕು ಏಣ್ಣುಗಳುಳ್ಳ ಸಾಧನೆ. ಇವುಗಳನ್ನು ಒಂದು ಅಡಿ ಅಂತರದಲ್ಲಿ ತೊಲೆಗಳ ಮೇಲೆ ಹಾಸಿ ಅವುಗಳ ಮೇಲೆ ಸಣ್ಣನೆಯ ಉಂಡೆಕಟ್ಟಿಗಳನ್ನು ಒಂದರ ಪಕ್ಕದಲ್ಲೊಂದು ಒತ್ತೊತ್ತಾಗಿ ಹಾಕಿ ಮುಚ್ಚುತ್ತಾರೆ. ಆಮೇಲೆ ಒಂದು ‘ಶುಭದಿನ’ ಮೇಲುಮುದ್ದೆ ಹಾಕಿ ಸಿಹಿಯುಡುಗೆ ಉಣ್ಣುತ್ತಾರೆ.
ಮಾಳಿಗೆಹಟ್ಟಿ ನಿರ್ಮಾಣವಿಲ್ಲದಿದ್ದರೆ ಅಡ್ಡಬಲಗು ತೊಲೆಗಳ ಬಳಕೆ ಅಷ್ಟಾಗಿ ಇರುವುದಿಲ್ಲ. ಗೋಡೆಯನ್ನು ಮಧ್ಯಭಾಗದಲ್ಲಿ ಹತ್ತು ಅಡಿ ಎತ್ತರಕ್ಕೆ ಕಟ್ಟಿ ಅದರ ಹಿಂದಕ್ಕೂ ಮುಂದಕ್ಕೂ ಐದು ಅಡಿ ಎತ್ತರದ ಗೋಡೆಕಟ್ಟಿ ಅದರ ಮೇಲೆ ಬಿದಿರುಗಳನ್ನು ಹಾಸಿ ‘ಮಾಡು’ ರಚಿಸುತ್ತಾರೆ. ಹೀಗೆ ಗಳಗಳನ್ನು ಒಂದರ ಪಕ್ಕದಲ್ಲೊಂಡು ಹಾಕಿ ಅದರ ಮೇಲೆ ಗರಿಯನ್ನೋ ನಾಡ ಹೆಂಚನ್ನೋ ಹಾಸಿದರೆ ಅದಕ್ಕೆ ‘ಹಂಡೆಗಳ’ ಎಂದು ನಾಲ್ಕು ಅಂಗುಲ ಅಂತರದಲ್ಲಿ ಈ ಗಳಗಳನ್ನು ಹಾಕಿ ಹುರಿಬಿಗಿದು ಸೋಗೆಯನ್ನು ಹೆಂಚನ್ನೊ ಹೊದಿಸಿದರೆ ಅದಕ್ಕೆ ‘ಅಂಜನಗಳ’ ಎಂದೂ ಕರೆಯುತ್ತಾರೆ. ತೊಟ್ಟಿ ಹಟ್ಟಿಯಾದರೆ ತಲೆಬಾಗಿಲಿನಿಂದ ಮುಂದೆ ಸ್ವಲ್ಪ ಭಾಗಕ್ಕೆ ಕಡಿಮಾಡು ರಚಿಸಿ ತೆಂಗಿನಗಡಿಯನ್ನೊ ನಾಡಹೆಂಚನ್ನೋ ಹೊದಿಸಿರುತ್ತಾರೆ. ಈ ಮಾಡಿನ ತಳಭಾಗವನ್ನು ಹಜಾರ ಎಂದೇ ಕರೆಯುತ್ತಾರೆ. ಈ ಹಜಾರದ ಎರಡೂ ಬದಿಗೆ ಎರಡು ಕೋಣೆಗಳಿರುತ್ತವೆ. ಸುಣ್ಣ ಬಳಿದಿರುವುದನ್ನು ಬಿಟ್ಟರೆ ಬೇರೆಯಾವುದೇ ಅಲಂಕಾರವಿರದೆ ಸಾದಾ ಇರುತ್ತವೆ. ಅಡುಗೆಕೋಣೆಯ ಪಕ್ಕದ ನಡುಮನೆಯಲ್ಲಿ ಪೂರ್ವಾಭಿಮುಖವಾಗಿ ದೇವರ ಗೂಡು ಇರುತ್ತದೆ.
ಹೀಗೆ ವಾಸಕ್ಕೆ ಅಗತ್ಯವಾದ ಹಟ್ಟಿಯನ್ನು ನಿರ್ಮಿಸಿಕೊಳ್ಳುವಾಗಲೇ ಲಭ್ಯವಿರುವ ಸ್ಥಳಾವಕಾಶದಲ್ಲೇ ಕೊಟ್ಟಿಗೆ, ರೊಪ್ಪ ಮತ್ತು ಗೂಡುಗಳನ್ನು ನಿರ್ಮಿಸಿಕೊಳ್ಳುವುದು ಕ್ರಮ. ಸಾಮಾನ್ಯವಾಗಿ ಹಟ್ಟಿಯ ಎಡಭಾಗ ಅಥವಾ ಬಲಭಾಗದಲ್ಲಿ ದನಗಳಿಗೆ ಪ್ರತ್ಯೇಕವಾಗಿ ಕೊಟ್ಟಿಗೆ ಕಟ್ಟರುತ್ತಾರೆ. ಇದಕ್ಕೆ ಹೊರಗಡೆಯಿಂದಲೂ ಒಂದು ಬಾಗಿಲು ಇಟ್ಟಿರುತ್ತಾರೆ. ಕೊಟ್ಟಿಗೆ ಗೋಡೆಗಳಿಗೆ ಸುಣ್ಣ ಇಲ್ಲವೆ ಸಗಣಿ ನೀರನ್ನು ಬಳಿದಿರುತ್ತಾರೆ. ಕೊಟ್ಟಿಗೆಯ ಮುಕ್ಕಾಲು ಭಾಗಬಿಟ್ಟು ಉಳಿದ ಭಾಗಕ್ಕೆ ಸೊಂಟದೆತ್ತರಕ್ಕೆ ಅಡ್ಡಗೋಡೆ ಕಟ್ಟಿ ಸಣ್ಣ ಓಣಿ ನಿರ್ಮಿಸಿರುತ್ತಾರೆ. ಇದಕ್ಕೆ ಹುಸಿ ಎಂದು ಹೆಸರು. ಇಲ್ಲಿ ದನಗಳ ಮೇವನ್ನು ಶೇಖರಿಸಿಟ್ಟಿರುತ್ತಾರೆ. ಇದಕ್ಕೆ ಹೊಂದಿಕೊಂಡಂತೆಯೇ ದನಗಳಿಗೆ ಹುಲ್ಲು ಮೇಯಲು ‘ಗ್ವಾದಣಿಗೆ’ ರಚಿಸಿರುತ್ತಾರೆ. ಮಧ್ಯೆ ಮುಸುರೆಬಾನಿ (ಕೂನಿ) ಇರುತ್ತದೆ. ಇದು ದನಗಳಿಗೆ ನೀರು ಕುಡಿಯಲು ಉಪಯೋಗವಾದರೆ ಹಟ್ಟಿಯವರಿಗೆ ಊಟ ಮಾಡಿದ ಎಂಜಲು ಚೆಲ್ಲಲು ಸಹಾಯಕ.

(ರೇಖಾ ಚಿತ್ರ-೧)
ತೊಟ್ಟಿಹಟ್ಟಿಗಳಲ್ಲಿ ಕೊಟ್ಟಿಗೆ ದ್ವಾರಂದ (ಪ್ರವೇಶ ದ್ವಾರದ) ಎಡ ಅಥವಾ ಬಲಕ್ಕೆ ಇರುತ್ತದೆ. ಒಂದು ಭಾಗ ಪೂರ್ತಿ ಕೊಟ್ಟಿಗೆಯಾದರೆ ಉಳಿದ ಮೂರು ಭಾಗ ಹಜಾರ ಆಗಿರುತ್ತದೆ. ಹುಸಿಯ ಅಡ್ಡಗೋಡೆಯ ಮೇಲೆ ಮಾಳಿಗೆಯ ಜಂತೆಗಳಿಗೆ ಆಸರೆಯಾಗಿ ಕಂಬಗಳನ್ನು ನೆಟ್ಟಿರುತ್ತಾರೆ. ಆ ಕಂಬಗಳ ಕವೆಯ ಮೇಲೆ ಅಡ್ಡ ಬಲಗುಗಳನ್ನು ಹಾಕಿ ಅದರ ಮೇಲೆ ಹಲಗೆ ಹಾಸಿ ಅಡ್ಡ ನಿರ್ಮಿಸಿರುತ್ತಾರೆ. ಇದರಲ್ಲಿ ದನಗಳ ಮೇವನ್ನು ತುಂಬಿಸಿಟ್ಟಿರುತ್ತಾರೆ.
ತೊಟ್ಟಿ ಹಟ್ಟಿಗಳಲ್ಲಿ ಪ್ರಾಣಿವಸತಿಯ ಜೊತೆಗೆ ಮಾನವ ವಸತಿಯೂ ಸಮಾವೇಶಗೊಂಡಿರುವುದರಿಂದ ನೂತನ ಹಟ್ಟಿ ಪ್ರವೇಶದ ಬಗೆಗೂ ಹೇಳಬೇಕಾಗುತ್ತದೆ. ಈ ಸಂದರ್ಭವನ್ನು ‘ಹೊಸಹಟ್ಟಿಗೆ ಹೋಗೋದು’. ‘ಹಟ್ಟಿಗೆ ಇಳಕೊಳ್ಳೋದು’ ಎಂದು ಕರೆಯುತ್ತಾರೆ. ಹಟ್ಟಿ ಪ್ರವೇಶದ ದಿನ ಪುರೋಹಿತರು, ಮಂತ್ರವಾದಿ-ಇಬರನ್ನೂ ಬರಮಾಡಿಕೊಳ್ಳುವುದು ಪದ್ಧತಿ. ಮಂತ್ರವಾದ ದಿಗ್ಭಂದನ ಮಾಡಿ ಯಾವ ದುಷ್ಟಶಕ್ತಿಗಳೂ ಹಟ್ಟಿಗೆ ಪ್ರವೇಶಿಸದಂತೆ ಮಾಡುತ್ತಾನೆ. ಅದಕ್ಕಾಗಿ ಮಂತ್ರಿಸಿದ ನಿಂಬೆಹಣ್ಣು, ತೆಂಗಿನಕಾಯಿಯನ್ನು ಹಟ್ಟಿಯ ಯಾವುದಾದರೂ ಮೂಲೆಯಲ್ಲಿ ಹೂಳುತ್ತಾರೆ. ಪುರೋಹಿತರುಕೂಡ ಸಿಪ್ಪೆ ತೆಗೆಯದ ಒಂದು ತೆಂಗಿನಕಾಯಿಯನ್ನು ಮಂತ್ರತಂತ್ರದಿಂದ ಬಹಳ ಕಟ್ಟುನಿಟ್ಟು ಮಾಡಿ ಅದಕ್ಕೆ ರಂಧ್ರ ಕೊರೆದು ಅದರಲ್ಲಿ ಕಡ್ಡಿ ತೂರಿಸಿ ಆ ಕಡ್ಡಿಯಿಂದ ಅದನ್ನು ತಲೆಬಾಗಿಲ ಮೇಲೆ ಒಳಗಡೆ ಇರುವಂತೆ ಜಂತೆಗೆ ನೇತು ಹಾಕುತ್ತಾರೆ. ಕುಂಬಳಕಾಯಿಗಳಿದ್ದರೆ ಒಂದನ್ನು ಹಟ್ಟಿ ಮುಂದೆ ಒಡೆದು ಶಾಂತಿ ಮಾಡಿ ಇನ್ನೊಂದನ್ನು ಮಂತ್ರಿಸಿ ತೆಂಗಿನ ಕಾಯಿ ನೇತು ಹಾಕಿದ ಜಾಗದಲ್ಲಿ ನೇತು ಹಾಕುತ್ತಾರೆ. ತಲೆ ಬಾಗಿಲು ಹೊಸ್ತಿಲಿಗೆ ಮತ್ತು ಹೊಸ್ತಿಲಿನಿಂದ ಒಳಗೆ ಸಣ್ಣ ಸಣ್ಣ ಮೊಳೆ ಹೊಡೆದಿರುತ್ತಾರೆ. ಕೊನೆಯಲ್ಲಿ ಬಲಿ ಅನ್ನ ಹಾಕುವುದು ಅರಿಶಿನ ಕುಂಕುಮದ ನೀರು ಮಾಡಿ ಎಂಟೂ ದಿಕ್ಕುಗಳಿಗೆ ಚೆಲ್ಲುವುದು ಸಂಪ್ರದಾಯ. ಇಲ್ಲೆಲ್ಲಾ ದಕ್ಷಿಣ ಕರ್ನಾಟಕ ಭಾಗದ ಸಂಸ್ಕೃತಿಯ ಎಳೆಗಳನ್ನು ಗುರುತಿಸಬಹುದು.
ತೊಟ್ಟಿಹಟ್ಟಿಯ ವೈಶಿಷ್ಟ್ಯವೆಂದರೆ ಅದು ಕೊಟ್ಟಿಗೆ, ರೊಪ್ಪ ಮತ್ತು ಗೂಡುಗಳ ಸಮುಚ್ಛಯವಾಗಿರುವುದು. ಹಟ್ಟಿ ಎಂದ ಮೇಲೆ ಅಲ್ಲಿ ಕೊಟ್ಟಿಗೆ ಇದ್ದೇ ತೀರಬೇಕು. ಕೊಟ್ಟಿಗೆಯಿಲ್ಲದ ಹಟ್ಟಿ ಹಟ್ಟಿಯೇ ಅಲ್ಲ ಎಂಬುದು ಈ ಪ್ರದೇಶದ ಒಕ್ಕಲಿಗರ ಅಭಿಪ್ರಾಯ. ಹಟ್ಟಿಯಲ್ಲಿರುವ ದನದ ಕೊಟ್ಟಿಗೆ ‘ಬಡಗುಬಾಗಿಲು ಹಟ್ಟಿಯಾಗಿರಬೇಕು’ ಎಂದು ಹೇಳುತ್ತಾರೆ. ಉತ್ತರ ದಿಕ್ಕಿನಲ್ಲಿದ್ದರೆ ಕೊಟ್ಟಿಗೆ ಅಭಿವೃದ್ಧಿಯಾಗುತ್ತದೆ ಎಂದು ನಂಬಿಕೆ. ದನಕರುಗಳು, ಆಡುಕುರಿಗಳು, ಮಂದಿ ಎಲ್ಲರೂ ಒಂದೇ ಬಾಗಿಲಿನಿಂದ ಪ್ರವೇಶ ಹೊಂದುವ ಕ್ರಮವಿರುವುದು ತೊಟ್ಟಿಹಟ್ಟಿಯ ಮತ್ತೊಂದು ವಿಶೇಷ. ಹೀಗೆ ರಾಸುಗಳು ಮತ್ತು ಮನೆಮಂದಿ ಒಂದೇ ಬಗಿಲಿನಲ್ಲಿ ಪ್ರವೇಶ ಹೊಂದಿದರೆ ಸಮೃದ್ಧವಾಗಿರುತ್ತದೆ ಎಂಬ ನಂಬಿಕೆ ಪ್ರಬಲವಾಗಿರುತ್ತದೆ. ಹಟ್ಟಿಯ ‘ದ್ವಾರಂದ’ ಬೀದಿಯ ಕಡೆಗಿದ್ದು ಇಡೀ ಹಟ್ಟಿಗೆ ಅದು ಏಕ ಮಾತ್ರ ದ್ವಾರವಾದ್ದರಿಂದ ಕಳ್ಳಕಾಕರ ಭಯವೂ ಇರುವುದಿಲ್ಲ. ಹಟ್ಟಿಯೊಳಗೆ ರಾಸು ಕಟ್ಟುವುದರಿಂದ ಮುಂಜಾನೆ ಎದ್ದಾಕ್ಷಣ ದನಕರುಗಳ ಮುಖ ನೋಡಬಹುದೆಂದೂ ಅದರಿಂದ ದಿನನಿತ್ಯದ ಕೆಲಸಗಳಿಗೆ ಶ್ರೇಯಸ್ಸಾಗುತ್ತದೆ ಎಂದೂ ನಂಬುತ್ತಾರೆ. ಆದರೆ ಈ ದನಕರುಗಳನ್ನು ಪೂರ್ವಕ್ಕೆ ಮುಖಮಾಡಿ ಕಟ್ಟಬೇಕೆಂಬ ನಿರ್ಬಂಧವಿದೆ. ದೈವಕ್ಕೆ ಬೆನ್ನೂ ಮಾಡಿ ನಿಲ್ಲಬಾರದೆಂಬ ನಂಬಿಕೆಯೇ ಅದಕ್ಕೆ ಕಾರಣ.
ತೊಟ್ಟಿಹಟ್ಟಿಯ ಸುತ್ತಲೂ ಕಲ್ಲಿನಿಂದ ಮಾಡಿಸಿದ ಕಲ್ಲುಬಾನಿ[8] ಇರುವುದು ಸಾಮಾನ್ಯ. ಕೆಲವೆಡೆ ಮಣ್ಣಿನಿಂದ ಮಾಡಿದ ಗುಡಾಣದ ರೀತಿಯ ಮಣ್ಣಿನ ಬಾನಿಯನ್ನು ಇಟ್ಟಿರುತ್ತಾರೆ. ಈ ಮಣ್ಣಿನ ಬಾನಿಯನ್ನು ಸಾಮಾನ್ಯವಾಗಿ ನೆಲದಲ್ಲಿ ಹೂಳಿರುತ್ತಾರೆ. ಅದರಲ್ಲಿ ಕಲಗಚ್ಚು ತುಂಬಿಸಿರುತ್ತಾರೆ. ತಾವು ತಿಂದು ಉಳಿದದ್ದೆಲ್ಲವನ್ನೂ ಅದಕ್ಕೆ ಹಾಕುವುದುಂಟು. ಅಳತೆಮೀರಿ ತಿನ್ನೂವವರನ್ನು ಕುರಿತು ಛೇಡಿಸುವ ಕಲಗಚ್ಚಿನ ಬಾನಿ ಇದ್ದ ಹಾಗೆ’ ಎಂಬ ಗಾದೆ ಅದರ ಸ್ವರೂಪವನ್ನು ತಿಳಿಸುತ್ತದೆ. ಹೊಟ್ಟಿಹಟ್ಟಿಯ ಒಂದು ಮೂಲೆಯಲ್ಲಿ ಗಂಜಲದ ಗುಂಡಿಯೂ ಇರುತ್ತದೆ. ದನಕರುಗಳ ಗಂಜಲ ಎಲ್ಲ ಕಡೆಯಿಂದಲೂ ಬಂದು ಅಲ್ಲಿ ಶೇಖರಗೊಳ್ಳುವಂತೆ ಮಾಡಿರುತ್ತಾರೆ. ಅಲ್ಲಿ ದೊಡ್ಡ ಮಡಕೆಯೊಂದನ್ನು ಹೂಳಿರುತ್ತಾರೆ. ಅದರಲ್ಲಿ ಮೂರಕ್ಕೂ ಹೆಚ್ಚು ಚರಿಗೆಯಷ್ಟು ಗಂಜಲ ಶೇಖರಗೊಂಡಿರುತ್ತದೆ. ಗಂಜಲಗುಂಡಿ ತುಂಬಿದಾಗ ಅದನ್ನು ಚೌರಿಗೆಯಲ್ಲಿ ತುಂಬಿ ತಿಪ್ಪೆಯ ಮೇಲೆ ಚೆಲ್ಲುತ್ತಾರೆ.[9]
ಹಟ್ಟಿಗೆ ತುಸು ದೂರದಲ್ಲಿ ಕಸದ ತಿಪ್ಪೆಗುಂಡಿಯನ್ನು ನಿರ್ಮಿಸಿರುತ್ತಾರೆ. ಆ ತಿಪ್ಪೆ ಹೊಲಗದ್ದೆಗಳಿಗೆ ಹತ್ತಿರವಾಗುವ ಒಂದು ಎಡೆಯಲ್ಲಿರುವ ಸಾಮಾನ್ಯ. ಕೆಲವೆಡೆ ಹುಲ್ಲಿನ ಹಿತ್ತಿಲಿನಲ್ಲಿ ತಿಪ್ಪೆ ಇರುವುದುಂಟು. ಎಲ್ಲ ವಿಧವಾದ ಕಸ-ಕಡ್ಡಿಗಳನ್ನು ಅದರಲ್ಲಿ ಗುಡ್ಡೆ ಹಾಕುವುದು ರೂಢಿ. ಆ ತಿಪ್ಪೆಯ ಮೇಲೆ ಆಗಾಗ ಗಂಜಲ ಸುರಿಯುವುದರಿಂದ ತಿಪ್ಪೆ ಚೆನ್ನಾಗಿ ಕೊಳೆತು ಗೊಬ್ಬರವಾಗುತ್ತದೆ.
ತೊಟ್ಟಿಹಟ್ಟಿಗಳಲ್ಲಿ ಆಕಳು ಎತ್ತುಗಳ ಜೊತೆಗೆ ಕುರಿ ಆಡುಗಳ ರೊಪ್ಪುವು ಇರುತ್ತದೆ. ಆದರೆ ಅವುಗಳಿಗೆ ಪ್ರತ್ಯೇಕ ‘ಗೊತ್ತು’ ಮಾಡಿ ಕೂಡಿರುತ್ತಾರೆ. ರಾತ್ರಿವೇಳೆಯಲ್ಲಿ ಆಕಳು ಎತ್ತುಗಳಂತಹ ದೊಡ್ಡ ರಾಸುಗಳು ಅವುಗಳನ್ನು ತುಳಿದು ಜೀವಕ್ಕೆ ಹಾನಿ ಮಾಡುತ್ತವೆ ಎಂಬ ಆತಂಕವೇ ಅದಕ್ಕೆ ಕಾರಣ. ದನದ ಕೊಟ್ಟಿಗೆಯಿಂದ ರೊಪ್ಪವನ್ನು ಪ್ರತ್ಯೇಕಗೊಳಿಸಲು ಉಣ್ಣೆಬರಲು ಅಥವಾ ಬಿದಿರು ತಡಿಕೆಗಳ ಬೇಲಿಯನ್ನು ನಿರ್ಮಿಸಿರುತ್ತಾರೆ.

[1] ಈ ಜಾಗ ತಂತಮ್ಮ ಜಮೀನಿನ ತಲೆದಿಸೆಯಲ್ಲಿರುವುದು ಸಾಮಾನ್ಯ.
[2]      ಇದನ್ನು ‘ಗುದ್ದಲಿ ಪೂಜೆ’ ಎಂದು ಕರೆಯುತ್ತಾರೆ. ಪುರೋಹಿತರು (ವಾಜಿಗಳು) ಪೂಜೆಯನ್ನು ನಿರ್ವಹಿಸುತ್ತಾರೆ.
[3]      ಇದನ್ನು ಕೊಳ್ಳೇಗಾಲದ ಸುತ್ತಿನಲ್ಲಿ ‘ಒಂಟಿ ವಸಾರು’ ಎನ್ನುತ್ತಾರೆ.
[4]      ಒಂದು ಪುಟ ಎಂದರೆ ಒಂದೂವರೆ ಮೊಳ ಇರುತ್ತದೆ.
[5]      ಸುಮಾರು ೧೦ ಅಡಿ ಎತ್ತರದ ಗೋಡೆಗಳನ್ನು ಕಟ್ಟುತ್ತಾರೆ.
[6]       ಜನಪದರ ಬದುಕಿನಲ್ಲಿ ಪೂರ್ವದಿಕ್ಕು ಬಹಳ ಪವಿತ್ರವಾದದ್ದು. ಏಕೆಂದರೆ ಇಡೀ ಜಗತ್ತಿಗೆ ಚೈತನ್ಯ ನೀಡುವ ಸೂರ್ಯ ಹುಟ್ಟುವುದು ಆ ದಿಕ್ಕಿನಲ್ಲಿ. ಉತ್ತರ ಚಿರಸ್ಥಾಯಿಯಾದ ಧ್ರುವನ ದಿಕ್ಕಾದ್ದರಿಂದ ಅದಕ್ಕೂ ಪವಿತ್ರ ಸ್ಥಾನ.
[7]       ಇದನ್ನು ದ್ವಾರಂದ ಎನ್ನುತ್ತಾರೆ.
[8]      ಹಟ್ಟಿಯಲ್ಲೇ ಕಲಗಚ್ಚಿನ ಬಾನಿ ಹೂಡುವುದರ ಅಗತ್ಯವನ್ನು ಒತ್ತಿ ಹೇಳುವ ಗಾದೆಯೊಂದು ಹೀಗಿದೆ:
ಎತ್ತು ಏಳಂದೂರಲ್ಲಿ
ಕಲಗಚ್ಚು ಕೆಂದೇಗಾಲದಲ್ಲಿ
ನಡುವೆ ನಿಂತು ಐವಲಗೋ ಅಂದ್ರೆ ಬತ್ತದ?
[9]  ತೊಟ್ಟಿ ಹಟ್ಟಿಯ ನಡುಮನೆಯಲ್ಲಿ ಕಟ್ಟುವ ಹೋರಿಗಳು ಅಥವಾ ಎತ್ತುಗಳು ಉಚ್ಚೆ ಮಾಡಿದಾಗ ಅದನ್ನು ಅಡಕೆ ಪಟ್ಟೆಯ ದೊನ್ನೆಯೊಳಗೆ ಶೇಖರಿಸಿಕೊಂಡು ಅನಂತರ ತಿಪ್ಪೆಯ ಮೇಲೆ ಚೆಲ್ಲುತ್ತಾರೆ.
 ಗೋಷ್ಠಿ – ೧: ಪ್ರಾಣಿ ವಸತಿ :ದಕ್ಷಿಣ ಕರ್ನಾಟಕದ ಪ್ರಾಣಿ ವಸತಿ
ಹಟ್ಟಿ ಸಂಬಂಧ ಪ್ರಚಲಿತವಿರುವ ನಂಬಿಕೆಗಳು:
೧. ಹಟ್ಟಿಯಲ್ಲಿ ಗಿಣಿ ಸಾಕಬಾರದು. ಅದು ಒಂಟಿಕಾಲಲ್ಲಿ ನಿಂತು ತಪಸ್ಸು ಮಾಡಿದರೆ ಹಟ್ಟಿಗೆ ಶ್ರೇಯಸ್ಸಿರುವುದಿಲ್ಲ.
೨. ಮಂಗಳವಾರ ಮತ್ತು ಶುಕ್ರವಾರ ಹಟ್ಟಿಯಲ್ಲಿ ಧೂಳು ಹೊಡೆಯಬಾರದು.
೩. ಹಟ್ಟಿಯಲ್ಲಿ ಕೋಲಬಲೆ ತುಂಬಿದರೆ ದಾರಿದ್ರ್ಯ.
೪. ಹಟ್ಟಿ ಗೋಡೆಯ ಮೇಲೆ ಇದ್ದಿಲು ಮಸಿಯಿಂದ ಬರೆಯಬಾರದು.
೫. ಮುಸ್ಸಂಜೆ ಹೊತ್ತಿನಲ್ಲಿ ಹಟ್ಟಿ ಬಾಗಿಲಿನ ಚಿಲಕ ಅಲ್ಲಾಡಿಸಬಾರದು, ದನಕರುಗಳಿಗೆ ರೋಗ ಬರುತ್ತದೆ.
೬. ಮುಟ್ಟಾದ ಹೆಂಗಸರು ಮೂರು ದಿನಗಳ ಕಾಲ ಹಟ್ಟಿಯೊಳಗೆ ಬರಬಾರದು. ಹಜಾರದಲ್ಲೇ ಕಾಲ ಕಳೆಯಬೇಕು.
೭. ಹಟ್ಟಿಯೊಳಗೆ ಮಾಂಸವನ್ನು ಬೇಯಿಸಿ ತಿನ್ನಬಾರದು.
೮. ಹಟ್ಟಿಯೊಳಗೆ ಹಂದಿಗಳನ್ನಾಗಲಿ, ಕೋಳಿಗಳನ್ನಾಗಲಿ ಸೇರಿಸಬಾರದು.
೯. ಹಟ್ಟಿಯೊಳಗೆ ಚಪ್ಪಲಿ ಹಾಕಿಕೊಂಡು ಪ್ರವೇಶ ಮಾಡಬಾರದು.
೧೦. ಜಾತಿ ಗೆಟ್ಟವರನ್ನು ಹಟ್ಟಿಯೊಳಗೆ ಸೇರಿಸಬಾರದು.
೧೧. ಆಕಳ ಲಾಳದ ಮೊಳೆಯನ್ನು ಹಟ್ಟಿಯ ತಲೆಬಾಗಿಲಿನ ಹೊಸ್ತಿಲಿಗೆ ಹೊಡೆದರೆ ಲಕ್ಷ್ಮಿ ಬರುತ್ತಾಳೆ.
೧೨. ಹಂಟಿಕಂಬವನ್ನು ಕಾಲಿನಿಂದ ಒದೆಯಬಾರದು.
೧೩. ಆಕಳು/ ಎಮ್ಮೆ ಕರು ಹಾಕಿದಾಗ ಹಟ್ಟಿಯ ಕಂಬವೊಂದಕ್ಕೆ ಸುಣ್ಣ ಮತ್ತು ಇಟ್ಟಿಗೆ ಮಣ್ಣನ್ನು ಬಳಿದ ಹಂಚೊಂದನ್ನು ಕಟ್ಟಬೇಕು.
೧೪. ವ್ಯವಸಾಯದ ಮುಟ್ಟುಗಳಾದ ನೊಗ, ಹಾರೆ, ಗುದ್ದಲಿ ಮುಂತಾದುವುಗಳನ್ನು ಹಟ್ಟಿಯ ಬಾಗಿಲಿಗೆ ತಾಗಿಸಬಾರದು.
೧೫. ಹಟ್ಟಿಯ ಕಂಬ ಸುತ್ತಿದರೆ ಹಟ್ಟಿಗೇ ಕೇಡು.
ಹೀಗೆ ತೊಟ್ಟಿಹಟ್ಟಿ ಇರುವೆಡೆಗಳಲ್ಲಿ ದನದ ಕೊಟ್ಟಿಗೆ, ಕುರಿರೊಪ್ಪಗಳು ಹಟ್ಟಿಯ ಅವಿಭಾಜ್ಯ ಅಂಗಗಳೇ ಆಗಿದ್ದರೆ ತೊಟ್ಟಿ ಹಟ್ಟಿ ಇಲ್ಲದೆಡೆಗಳಲ್ಲಿ, ವಿಶೇಷವಾಗಿ ಸಾಮಾಜಿಕವಾಗಿ ಆರ್ಥಿಕವಾಗಿ ದುರ್ಬಲವಾಗಿರುವ ಜನಸಮುದಾಯಗಳಲ್ಲಿ, ವಾಸದ ಗುಡಿಸಲುಗಳು ಮತ್ತು ಕೊಟ್ಟಿಗೆಗಳು ಪ್ರತ್ಯೇಕ ಇರುವುದು ಸಾಮಾನ್ಯ.
‘ಕೊಟ್ಟಿಗೆ’ ಶಬ್ದದ ಹುಟ್ಟು ಖಚಿತವಾಗಿಲ್ಲ. ‘ಎತ್ತು ಈಯ್ತು ಎಂದರೆ ಕೊಟ್ಟಿಗೆಗೆ ಕಟ್ಟು’ ಎಂಬ ಗಾದೆಯೇ ಇದೆ. ಕೊಟ್ಟಿಗೆ ಎಂಬುದು ದನ ಎತ್ತುಗಳನ್ನು ಕೂಡಿ ಹಾಕುವುದಕ್ಕಾಗಿ ಮತ್ತು ಕಟ್ಟಿಹಾಕುವುದಕ್ಕಾಗಿ ನಿರ್ಮಿಸುವಂಥದು ಎಂದು ಇದರಿಂದ ಅರ್ಥವಾಗುತ್ತದೆ. ಮನೆಯ ಹೊರಗಡೆ ಕಾಳು ತುಂಬಿಡಲು ನಿರ್ಮಿಸುವ ಸ್ಥಳಕ್ಕೂ ‘ಕೊಟ್ಟಿಗೆ’ ಎನ್ನುವುದುಂಟು.
[1]ಅಂತೆಯೇ ಸ್ನಾನ ಮಾಡಲು ನಿರ್ಮಿಸಿದ ‘ಮಾಡು’, ಸೌದೆ ಕೂಡಿದಲು ನಿರ್ಮಿಸಿದ ಕಟ್ಟಡ, ತರಗೆಲೆ ತುಂಬಿಡಲು ನಿರ್ಮಿಸುವ ಕಟ್ಟಡ, ಎತ್ತಿನಗಾಡಿ ನಿಲ್ಲಿಸಲು ನಿರ್ಮಿಸುವ ಛಾವಣಿ ಮುಂತಾದುವುಗಳನ್ನೂ ‘ಕೊಟ್ಟಿಗೆ’ ಎಂದೇ ಕರೆಯುವುದು ರೂಢಿ (ಅಂಬಳಿಕೆ ಹಿರಿಯಣ್ಣ: ೧೯೮೨:೨೦೪)
ದನಿನ ಕೊಟ್ಟಿಗೆಯನ್ನು ‘ಕೊಟ್ಗೆಮನಿ’ ಎಂದು ಕರೆಯುವುದು ವಾಡಿಕೆ. ಕೆಳಗಿನ ತ್ರಿಪದಿ ಅದನ್ನು ಪುಷ್ಟೀಕರಿಸುತ್ತದೆ.
ಕೊಟ್ಗೆ ಮನಿಯಾಗೆ ಕಟ್ಟಿರುವ ಬಸುವಣ್ಣಾನ
ನಿಸ್ತ್ರೇರೆ ಹೋಗಿ ಮಕ ತೊಳದು –ದೂಪಾನಾಕಿ
ಸಾಮಿಯ ಕಂಟ್ಲೀಗೆ ನಡಿ ಬಸವಾ
(ಕಾಡು ಗೊಲ್ಲರ ಜನಪದ ಗೀತೆಗಳು ಪು. ೨೪೧)
ಹಟ್ಟಿ ನಿರ್ಮಾಣದ ಕೆಲಸದಲ್ಲೇ ಕೊಟ್ಟಿಗೆ ನಿರ್ಮಾಣವೂ ಸೇರಿಕೊಂಡಿರುವುದರಿಂದ ಹಟ್ಟಿ ನಿರ್ಮಾಣದಲ್ಲಿ ಅನುಸರಿಸುವ ಕ್ರಮಗಳನ್ನೇ ಇಲ್ಲಿಯೂ ಪಾಲಿಸುವುದುಂಟು. ವಾಸದ ಹಟ್ಟಿ ಅಥವಾ ಮನೆ ಪೂರ್ವದಿಕ್ಕಿನಲ್ಲಿದ್ದರೆ ಉತ್ತರಕ್ಕೆ ಕೊಟ್ಟಿಗೆ ಕಟ್ಟುವುದು ಪದ್ಧತಿ. ಕೊಟ್ಟಿಗೆ ಕಟ್ಟುವ ಮೊದಲು ‘ಆಯಬಲ’[2] ನೋಡಿಸುವ ನಿಯಮವಿದೆ. ಮಂಗಳವಾರ, ಶನಿವಾರ ಹೊರತಾಗಿ ಉಳಿದ ಯಾವ ದಿನದಲ್ಲಾದರೂ ಶಾಸ್ತ್ರ ಕೇಳಬಹುದು. ಯಾರ ಹೆಸರಿಗೆ ಎಂಬುದನ್ನು ಪುರೋಹಿತರು ತಿಳಿಸುತ್ತಾರೆ. ಅದಕ್ಕನುಸಾರವಾಗಿ ಶುಭದಿನದಂದು ಜಾಗ ಗೊತ್ತು ಮಾಡಿ ಈಶಾನ್ಯ ಮೂಲೆಯಲ್ಲಿ ಗುದ್ದಲಿಪೂಜೆ ಮಾಡುವುದು ಸಂಪ್ರದಾಯ. ಕೊಟ್ಟಿಗೆಯ ನಿರ್ಮಾಣಕ್ಕೆ ಬಳಸುವ ಎಲ್ಲ ಸಲಕರಣೆಗಳನ್ನಿಟ್ಟು ಪೂಜಿಸುವುದು ವಿಶೇಷ. ಸುಮಂಗಲಿಯರು ಗಂಗಾಪೂಜೆ ನಿರ್ವಹಿಸಿ ಹಾಲುತುಪ್ಪ ಬಿಟ್ಟನಂತರ ಪುರೋಹಿತರು ಒಂದು ಮೂಲೆಯಲ್ಲಿ ನೆಲ ಅಗೆದು ಪೂಜೆ ಮಾಡುತ್ತಾರೆ. ಮೂರು ಧಾನ್ಯ ಬೇಳೆ ಅಕ್ಕಿ, ರಾಗಿ ಮುಂತಾದುವನ್ನು ಅರಿಷಿಣದ ಬಟ್ಟೆಯಲ್ಲಿ ಗಜ್ಜುಗ ಗಾತ್ರದಲ್ಲಿ ಕಟ್ಟಿ ಹಾಕಿ ಹಾಲು ಬರುವ ಕಡ್ಡಿಗೆ ಕಟ್ಟುತ್ತಾರೆ.
ಪಾಯ ತೆಗೆದಾದ ಮೇಲೆ ಒಂದು ‘ಶುಭದಿನ’ ‘ಶುಭಮುಹೂರ್ತ’ದಲ್ಲಿ ಕೊಟ್ಟಿಗೆ ‘ನಿಲುವು’ ನಿಲ್ಲಿಸುವುದು ಪದ್ಧತಿ. ಆ ನಿಲುವಿಗೆ ಕೋಳಿ ಬಲಿಕೊಡುವುದು ಸಂಪ್ರದಾಯ. ಬಲಿಕೊಟ್ಟ ಕೋಳಿಯ ರಕ್ತವನ್ನು ನಿಲುವಿಗೆ ಸವರುವುದು ರೂಢಿ. ಕೋಳಿಯ ತಲೆಯನ್ನು ನಿಲುವಿನ ಪಕ್ಕದಲ್ಲೆ ಹೂಳುವುದು ವಾಡಿಕೆ.
ಮೂರು ಅಡಿ ಆಳಕ್ಕೆ, ಪಾಯ ತೆಗೆದಾದ ಮೇಲೆ ಕಾಡುಗಲ್ಲು ತುಂಬಿ ಕೆಮ್ಮಣ್ಣು ಮರಳನ್ನು ತೆಳುವಾಗಿ ಕಲಸಿ ನೆಲದ ಮಟ್ಟಕ್ಕೆ ಪಾಯ ತುಂಬುವರು. ಎರಡು ದಿನ ಕಳೆದ ನಂತರ ಚಪ್ಪಟೆ/ ದಿಂಡು ಕಲ್ಲುಗಳಿಂದ ಮೂರು ವರಸೆ ಪಾಯ ಕಟ್ಟಿಸಿರುತ್ತಾರೆ. ಅದರ ಮೇಲೆ ಕೆಮ್ಮಣ್ಣು ಗೋಡೆಯನ್ನು ನಿರ್ಮಿಸುತ್ತಾರೆ. ಗೋಡೆ ಬಿಗಿಯಾಗಿರಲಿ ಎಂದು ಕೆಮ್ಮಣ್ಣು ಮರಳನ್ನು ಹದವಾಗಿ ಕಲಸಿ ದನಗಳಿಂದ ತುಳಿಸುತ್ತಾರೆ. ಮಣ್ಣು ಅಂಟಾಗಿ ಬರುತ್ತದೆ.
ಎರಡು ದಿನ ಕಳೆದ ಮೇಲೆ ಆ ಮಣ್ಣನ್ನು ಗೋರಿ ಗುಡ್ಡೆ ಹಾಕುತ್ತಾರೆ. ಮಾಗಿದ ಮಣ್ಣನ್ನು, ಒಣಗಿದ ನಂತರ, ಮತ್ತೊಂದು ವರಸೆ ಕಟ್ಟುವುದು ಕ್ರಮ. ಪ್ರತಿಯೊಂದು ವರಸೆಗೂ ಅಡ್ಡಲಾಗಿ ಬೂದಿ ಬಿಡುವುದು ಸಂಪ್ರದಾಯ.
ಮಲೆನಾಡು ಪ್ರದೇಶದಲ್ಲಿ ಕೊಟ್ಟಿಗೆಯ ನೆಲಗಟ್ಟನ್ನು ಮನೆಯದಕ್ಕಿಂತ ಒಂದು ಅಡಿಯಾದರೂ ತಗ್ಗಿರಬೇಕೆಂದು ಹೇಳುತ್ತಾರೆ. ಅಲ್ಲಿ ಮೂರು, ಐದು, ಒಂಬತ್ತು ಅಂಕಣದ ಬಿದಿರುಗಳುವಿನಿಂದ ನಿರ್ಮಿಸಲಾಗುವ ಕೊಟ್ಟಿಗೆಗಳು ಕಂಡು ಬರುತ್ತವೆ. ಕಲ್ಲು ಕಂಬಗಳನ್ನು ನೆಟ್ಟು ತೊಲೆಗಳನ್ನು ಎಳೆದು ಅವಕ್ಕೆ ಅಡ್ಡಲಾಗಿ ಎರಡೂ ಕಡೆಗೆ ಬಲಗುಗಳನ್ನು ಬೆಂಗಟೆ ಕಂಬಗಳ ಮೇಲಿನ ಬಲಗಿಗೆ ಬಂಧಿಸುತ್ತಾರೆ. ಆಮೇಲೆ ಬಿದಿರು ಅಥವಾ ಅಡಿಕೆ ಡಬ್ಬಗಳನ್ನು ಅಡಿಗೊಂದರಂತೆ ಇಟ್ಟು ಕಾಡುನಾಡಿನಿಂದ ಬಿಗಿದು ಕಟ್ಟುತ್ತಾರೆ. ಛಾವಣಿಗೆ ಬತ್ತದ ಹುಲ್ಲು ಅಥವಾ ಅಡಿಕೆಯ ಸೋಗೆಯನ್ನು ಹೊದಿಕೆಯಾಗಿ ಹೊದಿಸುತ್ತಾರೆ. ತಿಲ್ಲಲು ಬೇಕಾದ ಹುಲ್ಲು ಮೇವನ್ನು ಶೇಖರಿಸಿಡಲು ಅದೆ ಬಳಕೆಯಾಗುತ್ತದೆ. ಕಟ್ಟಡದ ಸುತ್ತಲೂ ಸೊಂಟದೆತ್ತರಕ್ಕೆ ಕೆಮ್ಮಣ್ಣಿನ ಗೋಡೆ ಹಾಕಿರುತ್ತಾರೆ. ಕೆಲವೆಡೆಗಳಲ್ಲಿ ಬಿದಿರಿನ ತಡಿಕೆಗಳನ್ನು ಕಟ್ಟಿರುವುದುಂಟು. ದನಿನ ಕೊಟ್ಟಿಗೆಗೆ ಎರಡು ಬಾಗಿಲುಗಳಿರುವುದು ಮಲೆನಾಡು ಪ್ರದೇಶದ ವಿಶೇಷ. ಒಂದು ವಾಸ ಮನೆಯ ಕಡೆಗೆ ಮುಖವಾಗಿದ್ದರೆ ಇನ್ನೊಂದು ತಿಪ್ಪೆಗುಂಡಿಯ ಕಡೆಗೆ ಮುಖವಾಗಿರುತ್ತದೆ. ಕೊಟ್ಟಿಗೆ ಗೋಡೆಗಳಿಗೆ ಸುಣ್ಣದ ಬದಲಾಗಿ ಸಗಣಿ ಬಗ್ಗಢ ಬಳಿಯುವುದು ರೂಢಿ. ದನಕರುಗಳ ಕೊಟ್ಟಿಗೆಯ ನೆಲ ಮಣ್ಣಿನದಾಗಿರುತ್ತದೆ. ‘ಜಂಬಿಟ್ಟಿಗೆ’ ಮಣ್ಣನ್ನು ಹಾಕಿ ನೆಲ ಮಾಡಿರುತ್ತಾರೆ. ಅನುಕೂಲ ಇರುವವರು ದನಕರುಗಳು ಗಂಜ ಹುಯ್ದರೆ ರೊಚ್ಚಾಗದಿರಲಿ ಎಂದು ಇಳಿಜಾರಾಗಿ ಕಲ್ಲು ಚಪ್ಪಡಿಗಳನ್ನು ಜೋಡಿಸಿರುತ್ತಾರೆ.[3] ದನಕರುಗಳ ಮೈಗೆ ರೊಚ್ಚೆ ಅಂಟಿಕೊಳ್ಳದಿರಲಿ ಎಂದು ಕಾಡಿನಲ್ಲಿ ದೊರಕುವ ಸೊಪ್ಪು ಸದೆ ತಂದು ಹರಡಿರುತ್ತಾರೆ.[4] ದನಕರುಗಳು ಮೆತ್ತಗೆ, ಬೆಚ್ಚಗೆ ಮಲಗಲಿ ಎಂಬ ಸದಿಚ್ಛೆಯಿಂದ ಹಾಗೆ ಮಾಡುತ್ತಾರೆ.  ದನಗಳಿಗೆ ಮೇಯಲೆಂದು ಹಾಕಿದ ಹುಲ್ಲು ಅವುಗಳ ಕಾಲ ಕಸವಾಗಬಾರದೆಂಬ ಉದ್ದೇಶದಿಂದ ಅಡ್ಡ ಹಲಗೆಯನ್ನೋ, ಒಂದು ಅಡಿ ಎತ್ತರದ ಗೋಡೆಯನ್ನೋ ನಿರ್ಮಿಸಿರುತ್ತಾರೆ.
ಹೀಗೆ ಮೇವು ಸಂಗ್ರಹಿಸಿಡುವ ಭಾಗಕ್ಕೆ ಮಲೆನಾಡಿನಲ್ಲಿ ‘ಗೊಂತಿ’ ಎನ್ನುತ್ತಾರೆ. (ಅರು ದೋಣಿಯಾಕಾರದಲ್ಲಿರುತ್ತದೆ) ಬಯಲು ಪ್ರದೇಶದಲ್ಲಿ ಗೊಂತು, ದ್ವಾದಲಿ ಗೊಂದೋಲಿ[5] ಮುಂತಾಗಿ ಕರೆಯುತ್ತಾರೆ. ಹೀಗೆ ದನದ ಕೊಟ್ಟಿಗೆಯಲ್ಲಿ ದನಗಳು ನಿಲ್ಲುವ ಭಾಗವೊಂದಿದ್ದರೆ ಅವಕ್ಕೆ ಮೇವು ಹಾಕುವ ಭಾಗ ಮತ್ತೊಂದು ಇರುತ್ತದೆ. ಕಗ್ಗಲಿ ಮರದ ಗೂಡಗಳಿಗೆ ಆಕಳು ಎತ್ತುಗಳನ್ನು ಕಟ್ಟುವುದು ಕ್ರಮ. ಈ ಕೊಟ್ಟಿಗೆಯಲ್ಲಿ ಗಂಜಲ ಹದಿರು ಹೋಗಲು ಅನುಕೂಲವಾಗುವಂತೆ ನೆಲವನ್ನೂ ಇಳಿಜಾರಾಗಿ ಮಾಡಿಟ್ಟು ಕೊಟ್ಟಿಗೆಯ ಒಂದು ಮೂಲೆಯಲ್ಲಿ ಗಂಜಲು ಶೇಖರವಾಗುವಂತೆ ಒಂದು ಮಡಕೆಯನ್ನು ಹೂತಿಟ್ಟಿರುತ್ತಾರೆ.
ಮೊದಲೇ ಹೇಳಿರುವಂತೆ, ಮಲೆನಾಡು ಪ್ರದೇಶದಲ್ಲಿ ಆಕಳು, ಎತ್ತು, ಎಮ್ಮೆ ಕೋಣಗಳ ಬಳಕೆ ಉಪಯೋಗಿಸುವಿಕೆಗೆ ಅನುಗುಣವಾಗಿ ಅವುಗಳ ವಸತಿಯನ್ನು ನಿರ್ಮಿಸುವುದುಂಟು. ಹಾಲು ಕರೆಸುವ ಆಕಳುಗಳಿಗೆ; ಗೆಯ್ಮೆ ಮಾಡುವ ಎತ್ತುಗಳಿಗೆ, ಕೋಣಗಳಿಗೆ; ಸಣ್ಣ ಕರುಗಳಿಗೆ, ಉಳಿದ ದನ ಎಮ್ಮೆಗಳಿಗೆ ಬೇರೆ ಬೇರೆ ಕೊಟ್ಟಿಗೆಗಳನ್ನು ನಿರ್ಮಿಸುವುದು ರೂಢಿಯಲ್ಲುಂಟು. ಕರೆಸುವ ದನ, ಎಮ್ಮೆ; ಗೆಯ್ಮೆ ಮಾಡುವ ಎತ್ತುಗಳ ಕೊಟ್ಟಿಗೆಗಳು ಸಾಮಾನ್ಯವಾಗಿ ‘ಬಾಚು ಕೊಟ್ಟಿಗೆ’ ಗಳಾಗಿರುತ್ತವೆ. ಆಯಾ ದಿನದ ಸಗಣಿ ಮತ್ತು ಗೋಮೂತ್ರವನ್ನು ಆಯಾ ದಿನವೇ ಬಾಚಿ ತೆಗೆದು ಶುದ್ಧೀಕರಿಸುವ ಕೊಟ್ಟಿಗೆಗಳಿಗೆ ಬಾಚುಕೊಟ್ಟಿಗೆ ಎಂದೇ ಕರೆಯುತ್ತಾರೆ. ಈ ಬಾಚುಕೊಟ್ಟಿಗೆಗಳಿಗೆ ಮಾತ್ರ ನೆಲಕ್ಕೆ ಚಪ್ಪಡಿ ಹಾಸಿರುತ್ತಾರೆ. ಮೇವು ಶೇಖರಿಸಿಡಲು ‘ಗೋದೂಳ್ಗೆ’ ನಿರ್ಮಿಸಿರುತ್ತಾರೆ. ಹೆಚ್ಚಿನ ಮೇವು ಶೇಖರಿಸಿಡಲು ಅಡ್ಡ ರಚಿಸಿರುತ್ತಾರೆ. ಎಲ್ಲಕ್ಕಿಂತ ಮುಖ್ಯವಾಗಿ ಆಳೆತ್ತರದ ಗೋಡೆ ಹಾಕಿರುತ್ತಾರೆ. ಚಳಿ ಮಳೆಯಿಂದ ರಕ್ಷಿಸಲು ಆ ಕ್ರಮ. ಗೆಯ್ಮೆ ಮಾಡದ ದನ ಎಮ್ಮೆಗಳನ್ನು ‘ತುಳುಕಲು ಕೊಟ್ಟಿಗೆ’ ಯಲ್ಲೇ ಕಟ್ಟಿಹಾಕುವುದು ಸಾಮಾನ್ಯ. ಒಣಗಿದ ತರಗೆಲೆ, ಕಾಡುಗಿಡಗಳ ಸೊಪ್ಪು, ಹುಲ್ಲುಗಾವಲಿನ ಹುಲ್ಲು ಕಸ, ಚೆಲ್ಲಲು ಮುಂತಾದುವನ್ನು ಅವುಗಳ ಕಾಲ ತಳಗೆ ಹರಡಿರುತ್ತಾರೆ. ಕೊಟ್ಟಿಗೆಯ ನೆಲ ಸಮತಟ್ಟಾಗಿರುವುದರಿಂದ ಗೋಮೂತ್ರ ಆ ತುಳುಕಲಲ್ಲಿ ಶೇಖರಗೊಂಡಿರುತ್ತದಯೇ ಹೊರತು ಹೊರಗೆ ಹರಿದು ಹೋಗುವುದಿಲ್ಲ. (ಚಿತ್ರ : ಮಾದರಿ-೩)
ಗುಡಿಸಲು ಜೋಪಡಿಗಳಲ್ಲಿ ವಾಸಿಸುವ ದುರ್ಬಲ ವರ್ಗದ ಜನ ನಿರ್ಮಿಸಿಕೊಳ್ಳುವ ವಸತಿಗಳು ಸರಳ ರೀತಿಯವಾಗಿರುತ್ತವೆ. ಅವರು ಅದಕ್ಕಾಗಿ ಬಳಸಿಕೊಳ್ಳುವ ಸಾಮಗ್ರಿಗಳೇ ಅವುಗಳ ಸರಳ ನಿರ್ಮಾಣ ಮಾದರಿಯನ್ನು ಸ್ಪಷ್ಟಪಡಿಸುತ್ತವೆ. ಎರಡು ಚಿಕ್ಕ ಕವೆಗೋಲುಗಳು, ಎರಡು ದೊಡ್ಡ ಮರಗಳು, ಮೂವತ್ತರಿಮದ ಐವತ್ತು ಬಿದಿರುಗಳು, ದಬ್ಬೆಗಳು, ನಾರು, ತೆಂಗಿನಗರಿ ಅಥವಾ ಅಂಚಿಹುಲ್ಲು- ಬಳಕೆಯಾಗುವ ಸಾಧನ ಸಲಕರಣೆಗಳು. ಕವೆಯಿರುವ ಉದ್ದನೆಯ ಮರ ದೊರಕದಿದ್ದರೆ. ಉದ್ದನೆಯ ಮರದ ನೇರಕ್ಕೆ ಹಳೆಯ ನೇಗಿಲು ಮೋಟನ್ನು ಬಳಸುವುದು ಕ್ರಮ. (ಚಿತ್ರ: ಮಾದರಿ-೧) ಹೀಗೆ ಸರಳವಾಗಿ ಕಟ್ಟಿಕೊಂಡಿದ್ದರೂ ಕೊಟ್ಟಿಗೆಯಲ್ಲಿ ‘ಗೊಂತಿ’ಲ್ಲದೆ ದನಕರುಗಳನ್ನು ಸಾಕುವುದಿಲ್ಲ. ‘ಗೊಂತು ಕಿತ್ಕಂಡು ಸಂತೆಗೆ ಹೋಯ್ತು’ ಎಂಬ ಮೂಲಂಗಿ ಕುರಿತ ಒಗಟಿನಲ್ಲಿ ಗೊಂತು ಎಂಬುದು ಗೂಟ ಎಂಬ ಅರ್ಥದಲ್ಲಿ ಬಳಕೆಯಾಗಿರುವುದನ್ನು ಗಮನಿಸಬಹುದು. ಇದು ಕೊಟ್ಟಿಗೆಯಲ್ಲಿ ಗೊಂತು ಮುಖ್ಯ ಎಂಬುದನ್ನು ಹೇಳುತ್ತದೆ.
ಮೈಸೂರು ಜಿಲ್ಲೆಯಲ್ಲಿ ಪ್ರಚಲಿತವಿರುವ ಕೊಟ್ಟಿಗೆ ನಿರ್ಮಾಣ ಮಾದರಿ ಮೇಲಿನದಕ್ಕಿಂತ ಸರಳವಾಗಿ ಕಾಣುತ್ತದೆ. ಗುಡಿಸಲಿನ ಹೊರಗೆ ನಿರ್ಮಿಸುವುದಾದರೆ ಗುಡಿಸಲಿನ ಯಾವುದಾದರೂ ಒಂದು ಮಗ್ಗುಲಲ್ಲಿ ‘ಒಂಟಿ ವಸಾರು’ (ಕಡಿಮಾಡು) ನಿರ್ಮಿಸುವುದು ರೂಢಿ. ನಾಲ್ಕು ಮರದ ಕಂಬಗಳನ್ನು ನೆಟ್ಟು ತೊಲೆಗಳನ್ನು ಬಂಧಿಸಿ ಮರಗಳನ್ನು ಅಡಿಗೊಂದರಂತೆ ಬಿಟ್ಟು ಅಂಜರ ಕಟ್ಟುವರು. ಛಾವಣಿಗೆ ಹೊದಿಕೆಯಾಗಿ ತೆಂಗಿನಗರಿ/ ಅಂಚಿಹುಲ್ಲು/ ಬಳಸುವುದು ಸಾಮಾನ್ಯ. ಅವು ಲಭ್ಯವಿರದಿದ್ದರೆ ‘ಒಡಕೆ’ ಬಿಟ್ಟು ಅದರ ಮೇಲೆ ನೊದೆ ಹಾಸುವರು. ಛಾವಣಿಯ ನೆತ್ತಿಗೆ ‘ಚೇಣಿಕಡ್ಡಿ’ ಮುರಿಯುವುದು ಕ್ರಮ (ಚೇಣಿಕಡ್ಡಿ, ಒಡಕೆ, ನೊದೆ- ಈ ಮೂರು ಹೊಳೆ ಮಗ್ಗುಲಲ್ಲಿ ಬೆಳೆಯುತ್ತವೆ). ಛಾವಣಿ ಗಾಳಿಗೆ ಹಾರಿ ಹೋಗದಂತೆ ಬಿದಿರು ದಬ್ಬೆಗಳನ್ನು ಕಟ್ಟುತ್ತಾರೆ. ದಬ್ಬೆಗಳನ್ನು ಕಟ್ಟಲು ಭೂತಾಳೆ ನಾರನ್ನು ಬಳಸುತ್ತಾರೆ. ಕೊಟ್ಟಿಗೆಯ ಬಾಗಿಲು ಉತ್ತರ ಅಥವಾ ಪೂರ್ವಕ್ಕಿರುವಂತೆ ಸುತ್ತಲೂ ತಡಿಕೆಯ ಮರೆ ಮಾಡಿರುತ್ತಾರೆ. (ಚಿತ್ರ: ಮಾದರಿ-೨)
ಆಕಳು ಮತ್ತು ಕೋಣ ಎಮ್ಮೆಗಳ ಸಂಖ್ಯೆ ವೃದ್ಧಿಸಿದಾಗ ಕೊಟ್ಟಿಗೆ ದೊಡ್ಡದಾಗಿದ್ದರೆ ಅದರಲ್ಲೇ ಒಂದು ಭಾಗವನ್ನು  ‘ಕೂಡು ಕೊಟ್ಟಿಗೆ’ ಎಂದು ಮುಖ್ಯ ಕೊಟ್ಟಿಗೆಯಿಂದ ಬೇರ್ಪಡಿಸುತ್ತಾರೆ. ಹಾಗೆ ಬೇರ್ಪಡಿಸಲು ಮಧ್ಯೆ ಬಲವಾದ ಬಿದಿರಿನ ತಡಿಕೆಯನ್ನು ಹಾಕುತ್ತಾರೆ. ಹಗ್ಗ ಮೂಗುದಾರವಿಲ್ಲದ ಉಳುಮೆಗೆಲಸಕ್ಕೆ ಬಾರದ ಎತ್ತುಗಳು, ಕರುಗಳಿಲ್ಲದ ಕಡಸುಗಳು, ಗೂಳಿಗಳನ್ನು ಕೂಡಿ ಹಾಕಲು ಬಳಸುವ ಕೊಟ್ಟಿಗೆಯನ್ನು ‘ಕೂಡು ಕೊಟ್ಟಿಗೆ’ ಎನ್ನುತ್ತಾರೆ.  ಈ ಕೊಟ್ಟಿಗೆಗೆ ಬಿಗಿಯಾದ ಕದವಿರುವ ಬಾಗಿಲು ಇರುತ್ತದೆ. ಅಲ್ಲದೆ ಈ ಕೊಟ್ಟಿಗೆಯ ಸುತ್ತಲೂ ಈಚಲುಮುಳ್ಳಿನ ತಡಿಕೆ ಕಟ್ಟುವುದುಂಟು. ಸುಮಾರು ನಾಲ್ಕು ಅಡಿ ಎತ್ತರಕ್ಕೆ ದಪ್ಪನೆಯ ಮಣ್ಣು ಗೋಡೆಯನ್ನು ಹಾಕಿರುತ್ತಾರೆ. ಎಷ್ಟೋ ಸಲ ಎತ್ತು ಮತ್ತು ಹೋರಿಗಳನ್ನು ಕಟ್ಟುವ ಸ್ಥಳ ಕೂಡು ಕೊಟ್ಟಿಗೆಯ ಒಂದು ಭಾಗವೇ ಆಗಿರುತ್ತದೆ.
ಕೊಟ್ಟಿಗೆ ಕಟ್ಟಿ ಅದನ್ನು ಸಂರಕ್ಷಿಸಿಕೊಳ್ಳಲಾಗದಾದ ತಮ್ಮ ಜಾನುವಾರಗಳನ್ನು ಬಯಲುಕೊಟ್ಟಿಗೆಯಲ್ಲಿ ಕೂಡಿ ಸಾಕುವವರೂ ಇದ್ದರೆ. ಅದಕ್ಕೆ ನಾಲ್ಕಾರು ಮನೆಯವರು ಒಂದಾಗುತ್ತಾರೆ. ದೊಡ್ಡ ಬಯಲಿನಲ್ಲಿ ಕನಿಷ್ಠ ನೆರಳು ಮಾಡಿ ಕೋಟೆಯಾಕಾರದ ತಡಿಕೆ ಬೇಲಿ ಕಟ್ಟುತ್ತಾರೆ. ಬಿದಿರು/ ಮೆಟ್ಟಲಿ ಬರಲು ಮುಂತಾದ ಸಾಮಗ್ರಿಗಳನ್ನು ಬಳಸಿ ಅದನ್ನು ನಿರ್ಮಿಸಲಾಗುವುದು. ಈ ಬಯಲು ಕೊಟ್ಟಿಗೆಯನ್ನು ಕೆಲವೆಡೆ ‘ಬಯಲುಕೊಠಾರ’ ಎಂದು ಕರೆಯುವುದುಂಟು. ತಡಿಕೆ ಬೇಲಿ ಸಾಮಾನ್ಯವಾಗಿ ಮುಳ್ಳಿನದಾಗಿರುತ್ತದೆ. ಕೊಠಾರದ ಬಾಗಿಲು ಕೂಡ ಬಿದಿರ ಮುಳ್ಳಿನದಾಗಿರುವುದು ವಿಶೇಷ.
ಕೃಷಿಕರಿಗೆ ಆಕಳು ಎತ್ತುಗಳೇ ಸರ್ವಸ್ವ. ಅವುಗಳ ಸುರಕ್ಷಿತತೆಯೇ ಅವರ ಕಾಳಜಿ, ಕಾತರ. ಅವಕ್ಕೆ ರೋಗ ಭಾದಿಸದಂತೆ ಮುಂಜಾಗ್ರತಾ ಕ್ರಮ ಕೈಗೊಳ್ಳುವುದುಂಟು. ಅಸೂಯಾ ಪ್ರವೃತ್ತಿಯ ಕೇಡಿಗರು ದನಕರುಗಳಿಗೆ ಅಂಟು ರೋಗಗಳುಂಟಾಗುವಂತೆ, ಹಾಲು ಹಿಂಡದಂತೆ ಮಾಡಲು, ಮಾಟ ಮಾಡುತ್ತಾರೆ ಎಂಬ ಆತಂಕ ಅವರನ್ನು ಸದಾ ಕಾಡುತ್ತಿರುತದೆ. ಅದಕ್ಕೆ ಗೊಲ್ಲರು ಅಥವಾ ಸೋಲಿಗರನ್ನು ಬರಮಾಡಿಕೊಂಡು ಕೊಟ್ಟಿಗೆಗೆ ಬಂದೋಬಸ್ತ್‌ಮಾಡಿಸುವ ಪರಿಪಾಠವುಂಟು. ಅದನ್ನು ‘ದೆಸೆಕಟ್ಟು’ ಎನ್ನುತ್ತಾರೆ.[6]
ಕೊಟ್ಟಿಗೆ ಸಂಬಂಧ ಪ್ರಚಲಿತವಿರುವ ನಿಷೇಧಗಳು:
೧. ಕೊಟ್ಟಿಗೆಯಲ್ಲಿ ಉಗುಳಬಾರದು, ಹೇಸಿಗೆ ಮಾಡಬಾರದು, ಬಸವಣ್ಣ ಬಿದ್ದುಕೊಳ್ಳುವ ಜಾಗ.
೨. ಕೊಟ್ಟಿಗೆಗೆ ಚಪ್ಪಲಿ ಕಾಲಲ್ಲಿ ಹೋಗಬಾರದು.
೩. ಹೊಸ ಆಕಳನ್ನು ಕೊಂಡು ತರುವಾಗ ಹಗ್ಗದ ಕಾಸು ಕೊಡದೆ ಬರಬಾರದು.
೪. ಕಲಗಚ್ಚಿಗೆ ಮಾಂಸಾಹಾರ ಪದಾರ್ಥವನ್ನು ಬೆರೆಸಬಾರದು.
ಕೊಟ್ಟಿಗೆ ಸಂಬಂಧ ಪ್ರಚಲಿತವಿರುವ ನಂಬಿಕೆಗಳು:
೧. ಸಗಣಿ ಮತ್ತು ಗೋಮೂತ್ರ ತುಳಿದುಕೊಂಡು ಒಳಗೆ ಬಂದರೆ ಒಳ್ಳೆಯದು.
೨. ಹಟ್ಟಿಯಲ್ಲಿ ಕೊಟ್ಟಿಗೆ ಇದ್ದರೆ ಸಂಪತ್ತು ಹೆಚ್ಚುತ್ತದೆ.
೩. ಕೊಟ್ಟಿಗೆಯಲ್ಲಿ ಆಕಳು ಎತ್ತುಗಳ ಸಂಖ್ಯೆ ಹೆಚ್ಚಿದರೆ ಮನೆಗೆ ಹೆಚ್ಚೊಕಲು ಇದ್ದಂತೆ.
೪. ಮುಟ್ಟಾದವರು ಕೊಟ್ಟಿಗೆಯಲ್ಲಿ ಕುಳಿತುಕೊಂಡರೆ ಶುದ್ಧರಾದಂತೆಯೇ.
೫. ಹೆರಿಗೆ ಕಷ್ಟಾದರೆ ಕೊಟ್ಟಿಗೆಯಲ್ಲಿ ಮಲಗಿಸಬೇಕು, ಹೆರಿಗೆ ಸುಗಮವಾಗುತ್ತದೆ.
೬. ಗೊಡ್ಡು ದನ ಕಟ್ಟೋದಕ್ಕಿಂತ ಖಾಲಿ ಕೊಟ್ಟಿಗೆ ಇರೋದು ಒಳ್ಳೆಯದು.
೭. ಹೊಸ ಆಕಳನ್ನು ಕೊಟ್ಟಿಗೆ ಪ್ರವೇಶ ಮಾಡಿಸುವಾಗ ಕೊಟ್ಟಿಗೆಯನ್ನು ಶುದ್ಧೀಕರಿಸಿ ದೀಪ ಹೊತ್ತಿಸಿ ಆ ರಾಸುವಿಗೆ  ಪೂಜೆ ಮಾಡಿ ಬಲಗಾಲು ಮುಂದಿರಿಸಿ ಹೋಗಿಸಬೇಕು.
೮. ಕೊಟ್ಟಿಗೆಯ ಆಯಬಲ ನೋಡಿಸುವ ಕಾಲ ಭೋಜನ ವೇಳೆಯಾಗಿದ್ದರೆ ಒಳ್ಳೆಯದು.
೯. ಸೂತಕ ಕಳೆದುಕೊಳ್ಳುವಾಗ ಗೋವಿನಗಂಜಲ, ಸಗಣಿಯನ್ನು ಬಳಿಯುವುದು, ಬಳಿಸುವುದು ಶ್ರೇಷ್ಠ.
೧೦. ಎತ್ತು ನೊಗಸಮೇತ ಹಟ್ಟಿಯೊಳಗೆ ಬರಬಾರದು, ಕೆಡುಕಾಗುತ್ತದೆ.
೧೧. ಹೊಸ ಆಕಳನ್ನು ಕೊಂಡು ತರುವಾಗ ಕೊಟ್ಟಿಗೆ ಬಾಗಿಲ ಬಲಭಾಗದಿಂದ ಹೊಡೆದುಕೊಂಡು ಹೋಗಬೇಕು.
ಕೊಟ್ಟಿಗೆ ಸಂಬಂಧ ಪ್ರಚಲಿತವಿರುವ ಗಾದೆಗಳು:
೧. ನೆರೆಮನೆ ಹಾಳಾಗಲಿ; ಕರಕಟ್ಟಾಕೆ ತಾವಾಗಲಿ.
೨. ಇಕ್ಕೋರು ಸರಿಯಾಗಿದ್ರೆ ಕೊಟ್ಟಿಗೆಯಾದ್ರು ಸೈ.
೩. ಕೊಟ್ಟಿಗೇಲಿ ಹೋರಿ; ಮನೇಲಿ ಮಾರಿ.
೪. ಕಣ್ಮುಂದಿದ್ರೆ ದನ ಬೆನ್ ಹಿಂದಿದ್ರೆ ಮಕ್ಳು
ದೊಡ್ಡಿ: ಪ್ರಾಣಿ ವಸತಿಗಳಲ್ಲಿ ಗಮನಿಸಬೇಕಾದ ವಿಶಿಷ್ಟವೂ ತಾತ್ಪೂರ್ತಿಕವೂ ಆದ ವಸತಿ ವ್ಯವಸ್ಥೆಯೆಂದರೆ ದೊಡ್ಡಿ. ಹೊಲಗದ್ದೆಗಳ ಬೇಲಿ ಮುರಿದು ಬೆಳೆಯನ್ನು ಮೇಯುವ ಪೊಲಿದನಗಳನ್ನು ಹುಲ್ಲು ನೀರು ಒದಗಿಸದೆ ಕೂಡಿ ಹಾಕಲು ಬಳಸುವ ಸಾರ್ವಜನಿಕ ಕೊಟ್ಟಿಗೆ ‘ದೊಡ್ಡಿ’ ಎಂದು ಹೆಸರು.
ಕಲ್ಲುಕಂಬ-ಬಿದಿರುಗಳುವಿನ ‘ಮಾಡು’. ಅದಕ್ಕೆ ನೆಲ್ಲುಲ್ಲು ಅಥವಾ ಅಡಿಕೆ ಸೋಗೆ ಹೊದಿಕೆ. ಕೊಟ್ಟಿಗೆಯ ಮೂರು ದಿಕ್ಕಿಗೆ ಗೋಡೆಯಿದ್ದು ಒಂದು ಕಡೆ ಮಾತ್ರ ತೆರೆದಿರುತ್ತದೆ. ತೆರೆದ ಪಕ್ಕದ ಎರಡೂ ತುದಿಯನ್ನು ಕೋಟೆಯಾಕಾರದ ಮುಳ್ಳಿನ ಬೇಲಿ[7] ಅಪ್ಪಿಕೊಂಡಿರುತ್ತದೆ. ಮುಳ್ಳಿನ ತಡಿಕೆಯ ಒಂದು ಬಾಗಿಲು ಕೂಡ ಇರುತ್ತದೆ. ಕಾಡಿನ ನಡುವೆ ಇದ್ದರೆ ಇಡೀ ರಾತ್ರಿ ಬೆಂಕಿ ಉರಿಸಲು ಕೊಂಡದ ಏರ್ಪಾಡಿರುತ್ತದೆ. (ಚಿತ್ರ-೫)
ಕೊಟ್ಟಿಗೆಯಿಂದ ತಪ್ಪಿಸಿಕೊಂಡು ಹೋಗಿ ಹೊಲಗದ್ದೆಗಳಲ್ಲಿ ಬೆಳೆ ತಿಂದು ಹಾಳು ಮಾಡುತ್ತಿದ್ದರೆ, ಅಂಥ ದನಗಳ ವಾರಸುದಾರರು ಮುತುವರ್ಜಿ ವಹಿಸದಿದ್ದರೆ ಅಂಥವನ್ನು ದೊಡ್ಡಿಗೆ ಅಟ್ಟುವುದು ಕ್ರಮ. ಆ ದನಗಳಿಗಾಗಿ ಹುಡುಕಿ ಸೋತ ವಾರಸುದಾರರು ಕೊನೆಗೂ ಅವನ್ನು ದೊಡ್ಡಿಯಲ್ಲಿ ಪತ್ತೆ ಮಾಡಿ ನಿಗದಿ ಪಡಿಸಿದ ದಂಡತೆತ್ತು ಬಿಡಿಸಿಕೊಂಡು ಹೋಗುವುದು ನಿಯಮ.
ದೊಡ್ಡಿ ಒಂದು ರೀತಿಯಲ್ಲಿ ಬಯಲು ಬಂಧೀಖಾನೆ ಇದ್ದ ಹಾಗೆ.
ದೊಡ್ಡಿ ಸಂಬಂಧ ಪ್ರಚಲಿತವಿರುವ ಗಾದೆಗಳು:
೧. ದೊಡ್ಡಿ ಕಸ ತೆಗೆದು ದೊಡ್ಡೊನಾಗಿರೋನ್ಯಾರು.
೨. ನಾನು ನಿನ್ನ ಮನೇಲಿ ಇಟ್ಟುಕೊಂಡಿರೋದು ದೊಡ್ಡಿ ದನೀನಂಗೆ.
ಪ್ರಾಣಿ ವಸತಿಗಳಲ್ಲಿ ಗಮನಿಸಬೇಕಾದ ಮತ್ತೊಂದು ಸರಳ ನಿರ್ಮಾಣ ತಂತ್ರದ ವಸತಿ ಎಂದರೆ ಕುರಿರೊಪ್ಪ. ಕುರಿಗಳನ್ನು ಕೂಡಿ ಹಾಕುವ ಜಾಗಕ್ಕೆ ‘ರೊಪ್ಪ’ ಎಂದು ಹೆಸರು. ಇದನ್ನು ಕುರಿಹಟ್ಟಿ, ಕುರಿದೊಡ್ಡಿ, ಕುರಿಕೊಪ್ಪು, ಕುರಿಹುಂಡಿ ಎಂದು ಕರೆಯುವ ವಾಡಿಕೆಯುಂಟು. ತುಮಕೂರು, ಚಿತ್ರದುರ್ಗ ಜಿಲ್ಲೆಗಳಲ್ಲಿ ‘ಕುರಿ ಹಟ್ಟಿ’ ಎಂಬ ಮಾತೇ ಹೆಚ್ಚು ಜನಪ್ರಿಯ. ಇದನ್ನು ಈ ಕೆಳಗಿನ ತ್ರಿಪದಿ ಸಮರ್ಥಿಸುತ್ತದೆ.:
ಹತ್ತುಸಾವಿರನಸರಿ ಹೊಕ್ಕಾವು ಕುರಿಹಟ್ಟಿಗೆ
ಕತ್ತಲ ಮಾಡಾಗವುದಾವೆ –ಕೂಡಾಲ
ಅಪ್ಪಾಗೆ ಕರಿಯೋ ನೊರಿಹಾಲು
(ಕಾಡುಗೊಲ್ಲರ ಜನಪದ ಗೀತೆಗಳು. ಪು.೧೯೪)
ಬೇರೆಲ್ಲಾ ಪ್ರಾಣಿ ವಸತಿಗಳನ್ನು ನಿರ್ಮಿಸಿಕೊಳ್ಳುವಂತೆ ಕುರಿರೊಪ್ಪಗಳನ್ನು ಕೂಡ ಲಭ್ಯವಿರುವ ಬಿದಿರು ಸಾಮಗ್ರಿಗಳಿಂದಲೇ ನಿರ್ಮಿಸಿಕೊಳ್ಳುವುದು ಪ್ರಚಲಿತವುಂಟು. ಆದರೆ ಈ ರೊಪ್ಪಗಳು ತಾತ್ಕಾಲಿಕ ನಿರ್ಮಾಣಗಳಾಗಿರುವುದು ವಿಶೇಷ. ನಾಲ್ಕು ಕಂಬಗಳ ‘ಒಂಟಿ ವಸಾರು’ (ಕಡಿಮಾಡು) ರಚಿಸಿ ಅದರ ಸುತ್ತಲೂ ಜಾಲಿಮುಳ್ಳಿನ ತಡಿಕೆ ಬೇಲಿ ಹಾಕಿ ಒಂದೆಡೆ ಮಾತ್ರ ಮುಳ್ಳಿನ ಬಾಗಿಲಿಟ್ಟಿರುತ್ತಾರೆ. ಜಾಲಿ ಮುಳ್ಳಿಲ್ಲದೆಡೆಗಳಲ್ಲಿ ಬಿದಿರಿನ ತಳಿಯನ್ನು ನೆಟ್ಟಿರುತ್ತಾರೆ. ಈ ತಳಿಯನ್ನು ಬಿದಿರು ಮುಳ್ಳಿನ ಸಣ್ಣ ಸಣ್ಣ ಕಡ್ಡಿಗಳಿಂದ ರಚಿಸಿರುತ್ತಾರೆ. (ಚಿತ್ರ-೬) ಬಿದಿರು, ಜಾಲಿ, ಬೇಲಿ, ಊಡಿಗೆ- ಬಳಕೆಯಾಗುವ ಮುಳ್ಳುಗಳು. ಮುಳ್ಳಿನ ತಡಿಕೆ ಸಾಮಾನ್ಯವಾಗಿ ಆಳೆತ್ತರವಿರುತ್ತದೆ. ಹೀಗೆ ನಿರ್ಮಿಸಿದ ರೊಪ್ಪದಲ್ಲಿ ಎರಡು ಭಾಗಗಳಿರುತ್ತವೆ; ೧. ಒಳರೊಪ್ಪ ಮತ್ತು ೨. ಹೊರರೊಪ್ಪ. ಎರಡಕ್ಕೂ ಒಂದೊಂದು ಮುಳ್ಳಿನ ತಡಿಕೆ ಬಾಗಿಲುಗಳಿರುತ್ತವೆ. ಒಳರೊಪ್ಪದಲ್ಲಿ ರಾತ್ರಿ ಹೊತ್ತು ಮಲಗಲು ಕುರಿಕಾವಲುಗಾರನಿಗೆ ಮಂಚವಿರುತ್ತವೆ. ಅದಕ್ಕೆ ‘ಕುರಿಮಂಚಿಕೆ’ ಎಂದು ಕರೆಯುತ್ತಾರೆ.
ಕುರಿ ಸಾಗಾಣಿಕೆಯನ್ನೇ ಪ್ರಧಾನ ಕಸುಬಾಗಿಸಿಕೊಂಡಿರುವ ಕಾಡುಗೊಲ್ಲರಲ್ಲಿ ಕುರಿ ಮತ್ತು ಮೇಕೆಗಳಿಗೆ ಪ್ರತ್ಯೇಕ ರೊಪ್ಪ ನಿರ್ಮಿಸುವುದು ಪದ್ಧತಿ. ಈ ರೊಪ್ಪಗಳಲ್ಲಿ ಸಾಮಾನ್ಯವಾಗಿ ಒಂದೊಂದು ಜಾಲಿಯ ಮರವನ್ನಾದರೂ ಬೆಳೆಸಿರುತ್ತಾರೆ. ಜಾಲಿಯ ಸೊಪ್ಪು ಕುರಿಗಳಿಗೆ ಉತ್ತಮ ಆಹಾರ. ಕಾಡುಗೊಲ್ಲರು ಈ ರೊಪ್ಪಗಳನ್ನು ವರ್ಷಕ್ಕೆ ಎರಡು ಬಾರಿಯಾದರೂ ಬದಲಾಯಿಸುತ್ತಾರೆ. ಕುರಿಗಳು ಗಂಜಲ ಹುಯ್ಯುವುದರಿಂದ ಉಂಟಾಗುವ ವಾಸನೆಗೆ ಉಣ್ಣೆಗಳು ಹತ್ತುತ್ತವೆ ಎಂಬುದೇ ಅದಕ್ಕೆ ಕಾರಣ. ಕುರಿಯ ಗಂಜಲ ಉಷ್ಣವಾಗಿದ್ದರೆ ಮೇಕೆಯ ಗಂಜಲ ಅಷ್ಟೇ ಚುಂಗು ಎಂದೂ ಆ ಗಂಜಲದ ವಾಸನೆ ಅವುಗಳ ಆರೋಗ್ಯಕ್ಕೆ ಒಳ್ಳೆಯದಲ್ಲವೆಂದೂ ಈ ರೊಪ್ಪಗಳನ್ನು ಪ್ರತಿ ಆರು ತಿಂಗಳಿಗೊಮ್ಮೆ ಬದಲಾಯಿಸುವುದು ರೂಢಿ.
ಪೋಲಿ ಕುರಿಗಳನ್ನು ಕಟ್ಟಿ ಹಾಕಲು ಮರದ ಕೊಂಟು ಅಥವಾ ಕಗ್ಗಲಿ ಗೂಟಗಳನ್ನು ಬಳಸುವುದು ರೂಢಿಯಲ್ಲಿದೆ. ದೊಡ್ಡ ಕುರಿ/ ಮೇಕೆಗಳು ಚಿಕ್ಕ ಮರಿಗಳನ್ನು ತುಳಿದು ಹಾಕದಿರಲಿ ಎಂದೂ ಬೇರೆ ಕುರಿ / ಮೇಕೆಗಳೊಡನೆ ಕಾದಾಡದಿರಲಿ ಎಂದೂ ಈ ಕ್ರಮ.
ಈ ರೊಪ್ಪಗಳನ್ನು ಎಲ್ಲ ಹಬ್ಬ ಮತ್ತು ವಿಶೇಷ ಸಂದರ್ಭಗಳಲ್ಲಿ ಪೂಜಿಸುವ ಸಂಪ್ರದಾಯವಿದೆ. ಕುರಿಗಳ ಸಂತತಿ ಬೆಳೆಯಬೇಕೆಂಬ ಪ್ರಬಲ ಹಂಬಲವೇ ಅದಕ್ಕೆ ಪ್ರೇರಣೆ.
ಕುರಿಗಳ ಸಂಖ್ಯೆ ಕಡಿಮೆಯಿದ್ದಲ್ಲಿ ಅವನ್ನು ಕೋಳಿಗಳನ್ನು ಕೂಡಿಹಾಕುವಂತೆ ಬಿದಿರಿನ ಪಂಜರದೊಳಗೆ ಕೂಡಿ ಹಾಕುವುದುಂಟು. ಈ ಪಂಜರಕ್ಕೆ ‘ಗುಬ್ಬ’ ಎಂದು ಹೆಸರು.
ನಾಲ್ಕೈದು ಕುರಿ ಸಾಕುವವರು ಅವನ್ನು ಹಟ್ಟಿಯ ಕಂಬಗಳಿಗೆ ಕಟ್ಟಿ ಹಾಕಿ ಸಾಕುವುದು ಪದ್ಧತಿ. ಮೇವನ್ನು ಒಂದು ಹಗ್ಗದಿಂದ ನೇತು ಬಿಟ್ಟಿರುತ್ತಾರೆ.
ಕುರಿಗಳನ್ನು ಒಂದೆಡೆ ಕೂಡಿಹಾಕುವುದರಿಂದ ‘ಕುರಿದೊಡ್ಡಿ’ ಎನ್ನು

[1] ಕನ್ನಡ ಜನಪದ ವಿಶ್ವಕೋಶ. ಸಂ.೧ ಸಂ. ಚಂದ್ರಶೇಖರ ಕಂಬಾರ. ಪು.೫೧೩
[2]       ‘ಆಯಬಲ’ ಸಾಮಾನ್ಯವಾಗಿ ಒಂದು ತಲೆಗೆ ಮಾತ್ರ ನಿಗದಿಯಾಗಿರುತ್ತದೆ. ಅವಧಿ ಮುಗಿದ ಮೇಲೆ ಕೊಟ್ಟಿಗೆಗೆ ಕೇಡಾಗದಿರಲಿ ಎಂದು ಮತ್ತೆ ಆಯಬಲ ನೋಡಿಸುವುದು ಪದ್ಧತಿ.
[3] ತೊಟ್ಟಿಹಟ್ಟಿಗಳಲ್ಲಿ ಗೆಯ್ಮೆ ಮಾಡುವ ಎತ್ತುಗಳನ್ನು ಕಟ್ಟಲು ಬಳಸುವ ಹಜಾರದಲ್ಲಿ ನೆಲಕ್ಕೆ ಚಪ್ಪಟೆಯಾದ ಚಿಕ್ಕ ಚಿಕ್ಕ ಕಲ್ಲುಗಳನ್ನು ಹಾಸುವುದುಂಟು. ತೊಪ್ಪೆ ಗಂಜಲ ಬೀಳದಂತೆ ಎಚ್ಚರ ವಹಿಸುತ್ತಾರೆ.
[4]       ಮಲೆನಾಡಿನಲ್ಲಿ ಇದನ್ನು ‘ತುಳುಕಲು ಕೊಟ್ಟಿಗೆ’ ಎನ್ನುತ್ತಾರೆ.
[5] “     ಗೊಂದಿಗೇಲಿ ಮಲಗಿದ ನಾಯಿ ತಾನೂ ಹುಲ್ಲು ತಿನ್ನದು ತಿನ್ನೋದಕ್ಕೂ ಬಿಡದು” ಎಂಬ ಗಾದೆ ಜನರ ವರ್ತನೆಯನ್ನು ಕುರಿತದ್ದಾದರೂ ಗೊಂದ್ಗೇಲಿ ಮೇವು-ಹಾಕಲು ನಿರ್ಮಿಸುವ ಸಾಧನ ಎಂದು ಸ್ಪಷ್ಟಪಡಿಸುತ್ತದೆ.
[6]      ಒಂದು ಕುಡಿಕೆಗೆ ಜಾಲಿಮರದ ತುಂಡನ್ನು ಕಟ್ಟಿ ಅದರೊಳಗೆ ಕೆಲವು ನಾರು ಬೇರುಗಳನ್ನು ಹಾಕಿ ಅದರ ಬಾಯಿಗೆ ಬಿಳಿವಸ್ತ್ರ ಹೊದಿಸಿ ದಾರದಿಂದ ಅದನ್ನು ಸುತ್ತಿರುತ್ತಾರೆ. ಅರಿಶಿನ ಚಂದ್ರ ಲೇಪಿಸಿ ಪೂಜೆಗೈದು ಕೊಟ್ಟಿಗೆಯ ಈಶಾನ್ಯಮೂಲೆಯಲ್ಲಿ ಹೂಳುತ್ತಾರೆ.
ಉಣ್ಣೆಯಾಗದಂತೆ ಪ್ರತಿಮಾಟ ಮಾಡಿಸುವಾಗ ಸತ್ತ ಕತ್ತೆಯ ಕಾಲಿನ ಮೂಳೆಯೊಂದನ್ನು ಭಾನುವಾರದಂದು ಹುಡುಕಿತಂದು ಅದೇ ದಿನ ಕೊಟ್ಟಿಗೆಯನ್ನು ಶುದ್ಧಗೊಳಿಸಬೇಕು. ಕತ್ತೆಯ ಕಾಲನ್ನು ಸೀಗೆ ಹುಡಿಯಿಂದ ತೊಳೆದು ಅರಿಶಿನ ಲೇಪಿಸಿ ತೊಳೆಯಬೇಕು. ಸಾರಿಸಿರುವ ಜಾಗದಲ್ಲಿ ರಂಗೋಲಿ ಬಿಟ್ಟು ಗೊಂಬೆದೇವರನ್ನಿಟ್ಟು ಪೂಜಿಸಿ ಕೊಟ್ಟಿಗೆಯ ಈಶಾನ್ಯ ದಿಕ್ಕಿನಲ್ಲಿ ಕತ್ತೆ ಕಾಲನ್ನು ಹೂಳಬೇಕು.
[7] ಕಗ್ಗಲಿ ಗೂಟಗಳನ್ನು ಬಳಸಿ ನೆಡುಬೇಲಿ ಮಾಡಿರುತ್ತಾರೆ. ಕ್ರಮೇಣ ಅದೇ ಹುಟ್ಟು ಬೇಲಿಯಾಗುತ್ತದೆ.
 ಗೋಷ್ಠಿ – ೧: ಪ್ರಾಣಿ ವಸತಿ :ದಕ್ಷಿಣ ಕರ್ನಾಟಕದ ಪ್ರಾಣಿ ವಸತಿ
ಪ್ರಚಲಿತವಿರುವ ನಂಬಿಕೆಗಳು:
೧. ರೊಪ್ಪದ ಜಾಗವನ್ನು ಪ್ರತಿ ಬೇಸಿಗೆ ಮತ್ತು ಮಳೆಗಾಲಕ್ಕೆ ಬದಲಾಯಿಸಬೇಕು. ಬದಲಾಯಿಸದಿದ್ದರೆ ಕುರಿಗಳು ಸಾಯುತ್ತವೆ.
೨. ಕುರಿ ಮತ್ತು ಮೇಕೆಗಳು ಬೆಳಗಿನ ಹೊತ್ತು ಆಡುವುದನ್ನು ನೋಡಬಾರದು, ಕೇಡು.
೩. ಮುಂಜಾನೆ ಎದ್ದ ಕೂಡಲೆ ಕುರಿ ಕಾಣಿಸಿಕೊಂಡರೆ ಮಂಗಲ.
೪. ಮೇಕೆಗೆ ಕಟ್ಟಿದ ಹಗ್ಗ ದಾಟಿದರೆ ಶನಿಕಾಟ.
೫. ಮುಟ್ಟಾದ ಹೆಂಗಸರು ರೊಪ್ಪಕ್ಕೆ ಕಾಲಿಡಬಾರದು. ಕುರಿಗಳಿಗೆ ರೋಗ ಬರುತ್ತದೆ.
೬. ಕುರಿಗಳನ್ನು ಒದೆಯಬಾರದು. ಲಕ್ಷ್ಮೀದೇವತೆಯನ್ನು ಒದ್ದಂತೆ.
ಕೃಷಿಕರ ಸಾಕು ಪ್ರಾಣಿಗಳಿ ಸಾಲಿಗೆ ಕೋಳಿ, ಹಂದಿಗಳೂ ಸೇರುತ್ತವೆ. ಅವುಗಳನ್ನು ಸ್ವಂತ ಆಹಾರ್ಕಕಾಗಿ ಹಾಕುವಂತೆ ಲಾಭಕ್ಕಾಗಿಯೂ ಸಾಕಣೆ ಮಾಡುವುದುಂಟು. ಕೋಳಿ ಮತ್ತು ಹಂದಿಗಳಿಗಾಗ ನಿರ್ಮಿಸುವ ಗೂತುಗಳು ನಿರ್ಮಾಣ ತಂತ್ರದ ದೃಷ್ಟಿಯಿಂದ ಅತ್ಯಂತ ಸರಳ ಕೌಶಲದವು. ಅವು ಬಹು ಕಡಿಮೆ ವೆಚ್ಚದಿಂದ ನಿರ್ಮಿಸಲಾಗುವಂಥ ವಸತಿಗಳು.
ಗೂಡು ಎನ್ನುವುದು ಮನೆ ಎಂಬ ಅರ್ಥದಲ್ಲಿಯೇ ಬಳಕೆಯಲ್ಲುಂಟು. ಆಡು ಮಾತಿನಲ್ಲಿ ಒಂದು ಗೂಡು ಮಾಡಿಕೊಂಡರೆ ಸಾಕಾಗಿದೆ ಎನ್ನುವುದು ಸಾಮಾನ್ಯ. ಇಲ್ಲಿ ಮನೆ ಎಂಬ ಅರ್ಥವಿದೆ. ಈ ದೃಷ್ಟಿಯಿಂದ ಕೋಳಿಗೂಡು, ಹಂದಿಗೂಡು ಕ್ರಮವಾಗಿ ಕೋಳಿ ಮನೆ, ಹಂದಿಯ ಮನೆಗಳೇ ಆಗಿವೆ.
ಕೋಳಿ ಮತ್ತು ಹಂದಿಗಳನ್ನು ಸಾಕುವ ಪರಿಪಾಠ ಬಹುಹಿಂದಿನಿಂದಲೂ ಪ್ರಚಲಿತ ಇರುವುದನ್ನು ಈ ಕೆಳಗಿನ ತ್ರಿಪದಿ ದೃಢಪಡಿಸುತ್ತದೆ:
ಹಂದಿ ಕೋಳಿಗಳ ಅಂದಾಕೆ ಸಾಕಿದ್ಲು
ಹೊಂದೀ ಬಂದಾವೆ ಬಡುತಾನ- ಸಿಕ್ಕಣ್ಣ
ರಂಬೇ ಮಾಡಿದ ದೆಸಿಯಿಂದ
(ಕಾಡುಗೊಲ್ಲರ ಜನಪದ ಗೀತೆಗಳು ಪು. ೧೮೨)
ಕೋಳಿ ಗೂಡುಗಳು ಸಾಮಾನ್ಯವಾಗಿ ದುರ್ಬಲ ವರ್ಗದವರಲ್ಲಿ ಗುಡಿಸಲು ಅಥವಾ ಜೋಪಡಿಯ ಎದುರಿನಲ್ಲಿದ್ದರೆ ಮಧ್ಯಮ ವರ್ಗದವರಲ್ಲಿ ದನಿನ ಕೊಟ್ಟಿಗೆ ಅಥವಾ ಹಟ್ಟಿಯ ಒಂದು ಪಕ್ಕದಲ್ಲಿರುತ್ತದೆ. ಎರಡು ಅಡಿ ಅಗಲ ಮೂರು ಅಡಿ ಎತ್ತರದ ವಿನ್ಯಾಸ ವಿರುವ ಹಟ್ಟಿಯ ಒಂದು ಸಣ್ಣ ಕಟ್ಟಡ ಅದು. ಕಲ್ಲು ಮತ್ತು ಮಣ್ಣಿನ ತೆಳುವಾದ ಗೋಡೆ ನಿರ್ಮಿಸಿ ಗೂಡಿನ ಬಾಯಿಗೆ ಒಂದು ಚಪ್ಪಟೆಯಾದ ಕಲ್ಲಿನ ಬಾಗಿಲನ್ನು ಹೊದಿಸಿರುತ್ತಾರೆ. ಗೂಡಿನ ಛಾವಣಿಗೆ ಹಲಗೆ/ ದಬ್ಬಗಳನ್ನು ಹಾಸಿ ಅದರ ಮೇಲೆ ಭಾರವಾದ ಕಲ್ಲನ್ನು ಹೇರಿರುತ್ತಾರೆ. ಹಾವು, ಮುಂಗುಸಿಗಳು ಅದರೊಳಗೆ ಪ್ರವೇಶಿಸದಿರಲು ಈ ಕ್ರಮ.
ಮೈಸೂರು ಸುತ್ತಿನಲ್ಲಿ ಕೋಳಿಗೂಡು ಕೊಟ್ಟಿಗೆ ಮೂಲೆಯಲ್ಲಿದ್ದರೆ ಮನೆನಾಡು ಸುತ್ತಿನಲ್ಲಿ ವಾಸದ ಮನೆಗೆ ತುಸು ದೂರದಲ್ಲಿ ಬಚ್ಚಲು ಕೊಟ್ಟಿಗೆಯ ಒಂದು ಪಕ್ಕದಲ್ಲಿ (ಈ ಗೂಡನ್ನು) ನಿರ್ಮಿಸಲಾಗುವುದು. ಕೋಳಿ ಹೇನಿನ ಬಾಧೆಯನ್ನು ನಿವಾರಿಸಿಕೊಳ್ಳಲು ಈ ತಂತ್ರ. ಚನ್ನಪಟ್ಟಣದ ಕಡೆಗಳಲ್ಲಿ ಕೋಳಿಗೂಡು ಮನೆಯ ಅಂಗಳದಲ್ಲೇ ಇರುವುದುಂಟು. ಕಳ್ಳತನದ ಭಯದಿಂದಾಗಿ ಈಗೀಗ ಮನೆಯೊಳಗೇ ಪಂಜರ/ ಮಂಕರಿ/ ಜಲ್ಲೆ/ ಬಿದಿರ ಬುಟ್ಟಿ ದುಬ್ಬಾಗಿಕ್ಕಿ ಮುಚ್ಚಿಡುವುದೂ ಉಂಟು (ನೋಡಿ: ರೇಖಾ ಚಿತ್ರ:೭)
ಕೊಳ್ಳೆಗಾಲ ಸುತ್ತಿನಲ್ಲಿ ಕೋಳಿಗೂಡುಗಳನ್ನು ಹಟ್ಟಿಯೊಳಗೆ ಬಾಗಿಲು ಪಕ್ಕದಲ್ಲೇ ನಿರ್ಮಿಸಿಕೊಳ್ಳುವುದು ಕ್ರಮ. ಬಿದಿರಿನ ಕಟ್ಟಿಯಿಂದ ತಡಿಕೆ ನಿರ್ಮಿಸಿ ಅದಕ್ಕೆ ಮಣ್ಣು ಮೆಚ್ಚಿ ತೆಳುವಾದ ಗೋಡೆಯನ್ನು ನಿರ್ಮಿಸುವರು. ಅದರ ತಲೆ ಮೇಲೆ ಬಿದಿರಿನ ಕಡ್ಡಿಗಳನ್ನು ಅಡ್ಡಲಾಗಿ ಜೋಡಿಸಿಟ್ಟು ಭೂತಾಳೆ ಎಲೆ ಹಾಸಿ ಮಣ್ಣು ಮೆತ್ತುವರು. ಹೀಗಾಗಿ ಕೋಳಿಗೂಡು ಸಂಪೂರ್ಣ ಕತ್ತಲಗವಿಯಾಗಿರುತ್ತದೆ. ಗೂಡಿನ ನೆಲಕ್ಕೆ ಗಾರೆ ಅಚ್ಚು ಹಾಕುವುದು ವಿಶೇಷ (ರೇಖಾ ಚಿತ್ರ-೭)
ಮಲೆನಾಡು ಪ್ರದೇಶದಲ್ಲಿ ದನಿನಕೊಟ್ಟಿಗೆಯ ಪಕ್ಕದಲ್ಲಿಯೇ ಅದಕ್ಕೆ ಚಾಚಿಕೊಂಡಂತೆ ಒಂದು ಪುಟ್ಟ ಮಾಡು ರಚಿಸಿ ಅಲ್ಲಿ ಕೋಳಿಗಳನ್ನು ಕೂಡಿ ಹಾಕಲು ಗೂಡು ನಿರ್ಮಿಸುವುದು ಪದ್ಧತಿ. ಈ ಗೂಡನ್ನು ಕೋಳಿ ಒಡ್ಡಿ ಎಂದು ಕರೆಯುವುದುಂಟು. ಮಂಡಿ ಎತ್ತರದ ಗೋಡೆ ಹಾಕಿ ಅದರ ಮೇಲೆ ಹಲಗೆ ಹೊದಿಸಿ ಭಾರವಾದ ಕಲ್ಲು ಮರಗಳನ್ನು ಹೇರಿಡುವುದು ಕ್ರಮ. ಗೂಡಿನ ಗೋಡೆಗೆ ಸುಣ್ಣ ಕೆಮ್ಮಣ್ಣು ಸಗಣಿಯನ್ನು ಬಳಿದಿರುವುದು ವಿಶೇಷ. (ರೇಖಾ ಚಿತ್ರ:೮)
ಪ್ರಚಲಿತವಿರುವ ಗಾದೆಗಳು:
೧. ಕೋಳಿ ಹೆಚ್ಚಿ ಕೊಠಾರ ಹಾಳಾತು
೨. ಇಲಾಸ ಬಂದು ಇಲ್ಲಿ ಹಾಸು
ಕೋಳಿ ಗೂಡಲ್ಲಿ ಕೊಡವಿ ಹಾಸು
ನಂಬಿಕೆಗಳು:
೧. ಮನೆಯ ಹೊಸ್ತಿಲ ಮೇಲೆ ನಿಂತು ಕೋಳಿ ಕೂಗಿದರೆ ನೆಂಟರು ಬರುತ್ತಾರೆ.
೨. ಕೋಳಿ ಮುಟ್ಟಿ ಹಂದಿಬಾಡು ತಿಂದರೆ ಒಳಮನೆಗೆ ಬರಬಾರದು.
೩. ಹೊಸ್ತಿಲ ಮೇಲೆ ನಿಂತು ಕೂಗಿದ ಕೋಳಿಯನ್ನು ತಕ್ಷಣ ಕೊಯ್ದು ಬಿಡಬೇಕು.
ಹಂದಿಗಳು ಕೃಷಿಕರ ಸಾಕುಪ್ರಾಣಿಗಳಾದರೂ ತಿನ್ನಲು ಹೊರತಾಗಿ ಅವು ಬೇರೆ ಯಾವ ಪ್ರಯೋಜನಾತ್ಮಕ ಕೆಲಸಗಳಿಗೂ ಬರುವುದಿಲ್ಲ. ಹೊಲಗದ್ದೆಗಳ ಫಲಶಕ್ತಿಯನ್ನು ಹೆಚ್ಚಿಸುವುದಕ್ಕಾಗಿ ನಂಬಿದ ದೈವಗಳನ್ನು ಸಂಪ್ರೀತಗೊಳಿಸುವುದು ಹಂದಿ ಬಲಿಕೊಡುವ ಸಂಪ್ರದಾಯವಿರುವುದರಿಂದ ಹಂದಿಗಳಿಗೆ ಅಪಾರ ಬೇಡಿಕೆ ಇರುತ್ತದೆ. ಆದುದರಿಂದಲೇ ಅವುಗಳ ಸುರಕ್ಷಿತತೆಗಾಗಿ ವಸತಿ ನಿರ್ಮಿಸುವುದು ಅನಿವಾರ್ಯವಾಯಿತೆಂದು ಕಾಣುತ್ತದೆ.
‘ಊರಿಗೆ ಹಂದಿ ಇರಬೇಕು ನೆರೆಗೆ ನಿಂದಕರಿರಬೇಕು’ ಎಂಬ ಗಾದೆ ಹಂದಿ ಸಾಕಣೆ ಬಹುತೇಕ ಎಲ್ಲ ಊರುಗಳಲ್ಲೂ ಸಾಮಾನ್ಯವಾಗಿ ಪ್ರಚಲಿತವಿರುವುದನ್ನು ಹೇಳುತ್ತದೆ. ವಸತಿ ಸಮುಚ್ಛಯಗಳಿಗೆ ಅನತಿ ದೂರದಲ್ಲಿ ಹೊಲಗದ್ದೆಗಳ ಸಮೀಪದಲ್ಲಿ ಗೂಡುಗಳನ್ನು ಕಟ್ಟುವುದು ಕ್ರಮ. ‘ಕಡಿಮಾಡು’ ಇಲ್ಲವೆ ಕಮಾನಿನಾಕಾರದ ಮಾಡು ರಚಿಸಿ ಅಲ್ಲಿ ಹಂದಿಗಳನ್ನು ಕೊಡುವುದು ಪದ್ಧತಿ. ಗೂಡಿಗೆ ಮಣ್ಣು ಅಥವಾ ಕಲ್ಲಿನ ಗೋಡೆ ಕಟ್ಟಿರುತ್ತಾರೆ. ಛಾವಣಿಗೆ ತೆಂಗಿನ /ಸೋಗೆ ಗರಿಯನ್ನು ಹೊದಿಸಿರುತ್ತಾರೆ. ಗೂಡಿಗೆ ತಡಿಕೆಯ ಕದವೂ ಇರುತ್ತದೆ. ಹಂದಿ ಚಿಕ್ಕರು, ಹಂದಿ ಜೋಗಿಗಳು, ಪರಿವಾರದವರು, ಹರಿಜನರು, ಈಡಿಗರು ಮತ್ತು ಒಕ್ಕಲಿಗರು ಹಂದಿ ಸಾಕಣೆಯಲ್ಲಿ ನಿಷ್ಣಾತರು.

ಹಂದಿ ಚಿಕ್ಕರು ಮತ್ತು ಹಂದಿ ಜೋಗಿಗಳು ಊರಿನಿಂದ ಹೊರಗೆ ಗುಡಿಸಲುಗಳನ್ನು ನಿರ್ಮಿಸಿಕೊಂಡು ಪ್ರತ್ಯೇಕವಾಗಿ ನೆಲೆಸಿರುವ ಜನರು. ಈ ಇಬ್ಬರಲ್ಲೂ ಹಂದಿಗೂಡುಗಳು ಗುಡಿಸಲುಗಳಿಗೆ ಹೊಂದಿಕೊಂಡಂತೆಯೇ ನಿರ್ಮಾಣಗೊಂಡಿರುತ್ತದೆ. ಸುಮಾರು ಮೂರುವರೆ ಅಡಿ ಎತ್ತರದ ಐದು ಅಡಿ ವಿನ್ಯಾಸದ ಕಟ್ಟಡಕ್ಕೆ ದಪ್ಪನೆಯ ಗೋಡೆ ನಿರ್ಮಿಸಿ ಅದರ ಮೇಲ್ಛಾವಣಿಗೆ ತೆಂಗಿನ ಗರಿ/ ನೆಲ್ಲುಲ್ಲು/ ಒಡಕೆ /ಚೇಣಿಹುಲ್ಲು/ ನೊದೆಯನ್ನು ಹೊದಿಸಿರುತ್ತಾರೆ. ಅದರ ಮೇಲೆ ಬಿದಿರಿನ ಅಂಜರವನ್ನು ಹಾಕಿರುತ್ತಾರೆ. ಗೂಡಿನ ಕದ ಬಿದಿರಿನ ತಡಿಕೆಯದಾಗಿರುತ್ತದೆ. ಗೋಡೆಯ ಮೇಲುತುದಿಯಲ್ಲಿ ಅರ್ಧಅಡಿ ವ್ಯಾಸವುಳ್ಳ ರಂಧ್ರಗಳಿರುತ್ತವೆ.
ಮಲೆನಾಡಿನಲ್ಲಿ ಹಂದಿಗೂಡುಗಳು ಕೆಲವು ಹಳ್ಳಿಗಳಲ್ಲಿ ಮಾತ್ರ ಪ್ರಚಲಿತ. ದೇವರಗುಡಿಗಳ ಮಧ್ಯೆದಲ್ಲಿಯೇ ಊರುಗಳಿರುವುದು ಅದಕ್ಕೆ ಕಾರಣ. ದೈವ ದೇವರುಗಳಿದ್ದಲ್ಲಿ ಹಂದಿ ಸಾಕಣೆ ನಿಷಿದ್ಧ. ಸಾಕಣೆ ಪ್ರಚಲಿತವಿರುವೆಡೆಗಳಲ್ಲಿ ದನಿನಕೊಟ್ಟಿಗೆಗೆ ಅವತಿದೂರದಲ್ಲಿ ಒಂದು ಗೂಡು ರಚಿಸಿ ಅದಕ್ಕೆ ಸುತ್ತಲೂ ಬಿದಿರಿನ ಗಳುಗಳು/ ಮರದಗಳುಗಳನ್ನು ನೆಟ್ಟು ತಡಿಕೆ ಕಟ್ಟಿ ಮೂರು ಅಡಿ ಎತ್ತರದ ಒಂದು ಹಲಗೆಯ ಬಾಗಿಲು ಇಟ್ಟಿರುತ್ತಾರೆ. ಈ ವಸತಿಗೆ ‘ಹಂದಿ ಒಡ್ಡಿ’ ಎಂದೂ ಕರೆಯುವುದುಂಟು. (ರೇಖಾ ಚಿತ್ರ-೯)
ಪ್ರಚಲಿತವಿರುವ ಗಾದೆಗಳು:
೧. ಹಂಚಿ ಹೆಚ್ಚೆ ಕೊಠಾರ ಹಾಳಾಯ್ತು
೨. ನಂದಿ ನೋಡದೋರು ಹಂದಿಗಿಂತ ಕಡೆ
೩. ಹಂದಿ ಕೊಬ್ಬಿದಷ್ಟು ಹಂದಿ ಜೋಗಿಗೆ ಲಾಭ.
೪. ಕಾಡುಹಂದಿ ಹೊಲಮೇಯ್ತು ಊರಹಂದಿ ಕಿವಿ ಕುಯುದ್ರ
೫. ಊರಿಗೆ ನೂರು ಹಂದಿ ಇರಬೇಕು, ಕೇರಿಗೊಬ್ಬ ನಿಂದಕ ಇರಬೇಕು.
ನಂಬಿಕೆಗಳು:
೧. ಹಂದಿಯ ಗೂಡು ವಾಸದ ಮನೆಯ ಹೊರಗೆ ಇರಬೇಕು.
೨. ಹಂದಿ ನರಸಿಂಹ ದೇವರು. ಅದನ್ನು ಒದೆಯಬಾರದು.
ಈ ಎಲ್ಲಾ ಪ್ರಾಣಿ ವಸತಿ ಮಾದರಿಗಳೂ ವಿಶಿಷ್ಟವಾಗಿವೆ, ಸರಳವಾಗಿವೆ. ವಾಸ್ತವವಾಗಿ ಈ ಒಂದೊಂದನ್ನು ನಿರ್ಮಿಸಲು ಬಳಸುವ ಪರಿಕರಗಳು, ಅವನ್ನು ಹೊಂದಿಸುವ ಕೌಶಲ, ಕ್ರಮಬದ್ಧವಾಗಿ ಅವನ್ನು ಬಂಧಿಸಿ ‘ಮಾಡು’ ರಚಿಸುವ ತಂತ್ರ- ಈ ಜನರ ಬುದ್ಧಿ ಸಾಮರ್ಥ್ಯದ ಜೊ೦ತೆಗೆ ಪ್ರಾಣಿಗಳ ಬಗೆಗಿನ ಅವರ ಮನೋಧರ್ಮ, ಅವರ ಜೀವನ ಕ್ರಮ ಮತ್ತು ಸಂಸ್ಕೃತಿಯ ಎಳೆಗಳನ್ನು ಪರಿಚಯಿಸುತ್ತವೆ.
ಬೇರೆ ಬೇರೆ ಉದ್ದೇಶಗಳಿಗಾಗಿ ನಿರ್ಮಿಸಲಾಗುವ ಈ ಪ್ರಾಣಿ ವಸತಿ ಆದರಿಗಳಿಗೆ ಒಂದೇ ಬಗೆಯ ನಿರ್ಮಾಣ ತಂತ್ರ (Construction techniques) ಹಾಗೂ ಒಂದೇ ಬಗೆಯ ಸಾಮಗ್ರಿಗಳನ್ನು ಬಳಸಿದರೂ ಎಷ್ಟೋ ವೇಳೆ ಅವುಗಳ ನಿರ್ಮಾಣ ಮಾದರಿಯಲ್ಲಿ ವ್ಯತ್ಯಾಸಗಳು ಕಂಡು ಬರುತ್ತವೆ. ಹಟ್ಟಿ ನಿರ್ಮಾಣ ಮತ್ತು ದನಿನ ಕೊಟ್ಟಿಗೆ ಮಾದರಿ ಹೆಚ್ಚು ಕಡಿಮೆ ಒಂದೇ ಎನಿಸಿದರೂ ಕುರಿ, ಕೋಳಿ, ಹಂದಿ ವಸತಿಗಳ ಮಾದರಿಗಳು ಅನನ್ಯತೆಯನ್ನು ಸ್ಥಾಪಿಸುವುದನ್ನು ನಿರಾಕರಿಸಲಾಗದು. ಪಾಯ ತೋಡುವುದು, ಕಂಬ ನೆಡುವುದು, ಮಾಡು ರಚಿಸುವುದು, ಛಾವಣಿ ಹೊದಿಸುವುದು, ಗೋಡೆ ನಿರ್ಮಿಸುವುದು, ನೆಲ ಮಾಡುವುದು- ಈ ಒಂದೊಂದು ಪ್ರಾಣಿ ವಸತಿಯಲ್ಲಿ ಬೇರೆಯಾಗಿರುವುದನ್ನು ಗುರುತಿಸಬಹುದು. ಇದು ಈ ಜನರ ಬುದ್ಧಿ ಸಾಮರ್ಥ್ಯ ಮತ್ತು ಅವರ ಮನೋಧರ್ಮವನ್ನು ಬಿಂಬಿಸುತ್ತದೆ. ಮರದ ತೊಲೆ, ಅಡ್ಡೆ, ಅಡ, ಬಲಗುಗಳು, ಜಂತೆ, ಮರ/ ಬಿದಿರುಗಳುಗಳನ್ನು ಅಣಿಗೊಳಿಸಿಕೊಳ್ಳುವಿಕೆಯಲ್ಲಿ ತೋರುವ ಕೌಶಲ, ಕಿಟಕಿ ಬಾಗಿಲುಗಳ ಹಲಗೆಗಳ ಮೇಲೆ ಶಂಖ, ಚಕ್ರ, ಸುರಳಿಬಳ್ಳಿ, ಸ್ವಸ್ತಿಕ, ಆನೆ ಮುಂತಾದ ಅಲಂಕಾರದ ಚಿತ್ತಾರಗಳನ್ನು ಕೆತ್ತುವ ರೀತಿ, ಕಂಬಗಳನ್ನು ನುಣುಪಾಗಿ ಗುಂಡಗೆ ಇಲ್ಲವೇ ಏಣು ಏಣಾಗಿ ಕೆತ್ತುವಲ್ಲಿ ತೋಡುವ ಕೈಚಳಕ ಇವರ ಕಲಾತ್ಮಕ ಪ್ರತಿಭೆಯನ್ನು ಪರಿಚಯಿಸುತ್ತವೆ. [2]
ಒಟ್ಟಿನಲ್ಲಿ ಜನಪದ ವಾಸ್ತುಶಿಲ್ಪ ವಿಶಿಷ್ಟವಾದುದು; ಸಹಜ ಸರಳ ಸುಂದರವಾದದು. ಅದರ ಬೇರುಗಳು ವಸತಿ ಮಾದರಿ ವಿನ್ಯಾಸಗಳಲ್ಲಿ ಹುದುಗಿಕೊಂಡಿರುವಂತೆಯೇ ಅದರ ಕೊಂಬೆಗಳು ಸಂಕೀರ್ಣ ಸ್ವರೂಪದ ಆಧುನಿಕ ಪ್ರಾಣಿ ವಸತಿ ಮಾದರಿಗಳಲ್ಲಿ ಲಯವಾಗಿವೆ. ಒಂದೇ ಮಾತಿನಲ್ಲಿ ಹೇಳುವುದಾದರೆ ಅದು ಪ್ರವೇಶಿಸದ ವಸತಿ ಮಾದರಿಗಳೇ ಇಲ್ಲವೆನ್ನಬಹುದು.
ಸ್ವಂತಿಕೆಯನ್ನು ಉಳಿಸಿಕೊಳ್ಳುವುದಕ್ಕಾಗಿ ನಮ್ಮ ಜನಪದ ವಾಸ್ತುಶಿಲ್ಪದ ವೈಶಿಷ್ಟ್ಯವನ್ನು ಇನ್ನಾದರೂ ಮನಗಾಣಬೇಕಾಗಿದೆ. ಪಾಶ್ಚಾತ್ಯ ಪ್ರಭಾವದ ಪರಿಣಾಮವಾಗಿ ನಮ್ಮತನ ಬರಿದಾಗಿ ನಮ್ಮ ಜನ ವಿದೇಶಿಯರ ಬಾಲಂಗೋಚಿಗಳಂತೆ ಬದುಕು ನೂಕುವಂತಗಿದೆ. ರಾಜಕೀಯ ದಾಸ್ಯ ತೊಲಗಿದ್ದರೂ ನಮ್ಮಲ್ಲಿಯೂ ಬೌದ್ಧಿಕದಾಸ್ಯ ತೊಲಗಿಲ್ಲ. ನಡೆನುಡಿಗಳಲ್ಲಿ, ವೇಷಭೂಷಣಗಳಲ್ಲಂತೊ ವಸತಿ ಮಾದರಿಗಳಲ್ಲೂ ನಾವು ಅವರನ್ನು ಅನುಕರಿಸುತ್ತಿದ್ದೇವೆಯೇ ಹೊರತು ನಮ್ಮ ಮಾದರಿಗಳಿಗೆ ಪ್ರಚಾರ ಕೊಡುತ್ತಿಲ್ಲ.
ಎಲ್ಲಿಯವರೆಗೆ ಜನತೆ ಅನ್ಯರ ಸಂಸ್ಕೃತಿಯನ್ನು ಅನುಸರಿಸಿರುತ್ತಾರೋ ಅಲ್ಲಿಯವರೆಗೆ ತಮ್ಮದೆನ್ನುವ ಭಿನ್ನಾಭಿಪ್ರಾಯಗಳೂ ಹೊರಹೊಮ್ಮುವುದಿಲ್ಲ.
ಈವರೆಗೆ ಸ್ಥೂಲವಾಗಿ ಪರಿಶೀಲಿಸಿದ್ದನ್ನೆಲ್ಲಾ ಸಂಕ್ಷೇಪವಾಗಿ ಹೀಗೆ ಸಂಗ್ರಹಿಸಬಹುದು:
೧. ಪ್ರಾಣಿ ವಸತಿ ಮಾದರಿಗಳ ಅಧ್ಯಯನ ಜನಪದ ವಾಸ್ತುಶಿಲ್ಪದ ಅಧ್ಯಯನವೇ ಆಗಿದೆ.
೨. ಪ್ರಾಣಿ ವಸತಿ ನಿರ್ಮಾಣ ಬಹು ಸರಳ.
೩. ಆಯಾ ಪ್ರದೇಶದಲ್ಲಿ ಲಭ್ಯವಿರುವ ಸಾಮಗ್ರಿಗಳನ್ನು ಬಳಸಿಕೊಂಡು ವಸತಿ ನಿರ್ಮಿಸುವುದು ಸ್ವಾಭಾವಿಕ.
೪. ವಸತಿ ನಿರ್ಮಾಣ ತಂತ್ರ, ವಿನ್ಯಾಸ, ಕೌಶಲಗಳು ಪ್ರದೇಶದಿಂದ ಪ್ರದೇಶಕ್ಕೆ ವಿಭಿನ್ನವಾಗಿರುವುದು ಮುಖ್ಯವಾಗಿ ಭೌಗೋಳಿ ಕಾರಣಕ್ಕಾಗಿ.
೫. ತನ್ನ ವಸತಿ ನಿರ್ಮಾಣಕ್ಕೆ ನೀಡುವಷ್ಟು ಮುತುವರ್ಜಿಯನ್ನು ಮನುಷ್ಯ ತನ್ನ ಸಾಕುಪ್ರಾಣಿಗಳ ವಸತಿ ನಿರ್ಮಾಣಕ್ಕೆ ತೊಡಗಿಸುವುದಿಲ್ಲ.
೬. ಜೋಪಡಿ, ಗುಡಿಸಲು, ಹಟ್ಟಿ- ಮುಂತಾದ ವಸತಿ ಮಾದರಿಗಳಂತೆ ಕೊಟ್ಟಿಗೆ, ರೊಪ್ಪ, ದೊಡ್ಡಿ, ಗೂಡು ಮಾದರಿಗಳಲ್ಲೂ ಜನತೆಯ ಆರ್ಥಿಕ ಹಾಗೂ ಸಾಮಾಜಿಕ ಸ್ಥಿತಿಗತಿಗಳನ್ನು ಗುರುತಿಸಬಹುದಾಗಿದೆ.
೭. ಪ್ರಾಣಿವಸತಿ ಮಾದರಿಗಳ ಅಧ್ಯಯನದಿಂದ ಮಾನವದ ಸಾಂಸ್ಕೃತಿಕ ಇತಿಹಾಸವನ್ನು ಪುನರ್‌ಚಿಸಬಹುದು.

* * *

[1]       ಹಂದಿಮಾಂಸ ಊಟ ಮಾಡಿದಾಗ ಕೈಬಾಯಿಗಳನ್ನು ಸಗಣಿಯಿಂದ ತೊಳೆದುಕೊಂಡು ಊಟ ಮಾಡಿದ ಸ್ಥಳಕ್ಕೆ ‘ಗೋಮಯ’ ಇಡುತ್ತಾರೆ. ಸಗಣಿ ಹಾಕಿ ಸಾರಿಸಿಕೊಂಡು ಬರುವುದು, ಶುದ್ಧಿ ಮಾಡುವುದು ಕ್ರಮ. ಪರಿಶುದ್ಧ ಎನ್ನುವ ಈ ನಂಬಿಕೆ ವೈದಿಕ ಅಥವಾ ಹಿಂದೂ ಸಂಸ್ಕೃತಿಯ ಭಾಗ. ‘ಅವನು ಕೂತ ಜಾಗಕ್ಕೆ ಸಗಣಿ ನೀರು ಹಾಕು’ ಎಂಬ ಮಾತಿನಲ್ಲಿ ಅಪವಿತ್ರ ಎನ್ನುವ ಅರ್ಥವಿದ್ದು ಅದನ್ನು ದುಷ್ಟ/ ವಂಚಕನನ್ನು ಉದ್ದೇಶಿಸಿ ಹೇಳುವಂತಿದೆ. ಇಲ್ಲಿ ಸಂಸ್ಕೃತಿಯ ಎಳೆಗಳನ್ನು ಗುರುತಿಸಬಹುದು.
[2]      ಮರಗೆಲದವರ ನೆರವಿಲ್ಲದೆ ಸ್ವಯಂ ಅರಳುವ ಪ್ರತಿಭೆ. ಜನಪದ ಸಮಾಜದ ಬಹುಪಾಲು ಮಂದಿ ಕರಕುಶಲಕರ್ಮಿಗಳೇ.
 ಗೋಷ್ಠಿ – ೧: ಪ್ರಾಣಿ ವಸತಿ :ಕರಾವಳಿಯ ಪ್ರಾಣಿ ವಸತಿ*
ಆದಿಮಾನವ ಭೂಮಿಯ ಮೇಲೆ ಕಾಣಿಸಿಕೊಂಡಾಗ ಅವನ ಸುತ್ತಮುತ್ತ ಅನೇಕ ಪ್ರಾಣಿಗಳು ಬದುಕಿದ್ದವು. ಆ ಕಾಲದಲ್ಲಿ ಪ್ರಾಣಿ ಮತ್ತು ಮನುಷ್ಯ ವಸತಿಯಲ್ಲಿ ಸೃಷ್ಟಿಯ ಕೈವಾಡವೇ ಎದ್ದು ಕಾಣುವ ಅಂಶವಾಗಿತ್ತು. ಅಂದರೆ ನಿಸರ್ಗ ನಿರ್ಮಿತ ವಸತಿಯಲ್ಲಿಯೇ ಇವರೆಲ್ಲರ ಜೀವನಸಾಗಿತ್ತು.
ಗುಡ್ಡಗಳು ಒಳಗೊಳಗೆ ಕುಸಿದು ಉಂಟಾದ ಗುಹೆಗಳು ಹಳೆಯ ದೊಡ್ಡ ಮರಗಳ ಪೊದರುಗಳು ಮಳೆಗಾಲದಲ್ಲಿ ಮನುಷ್ಯನ ಹಾಗೂ ಪ್ರಾಣಿಗಳ ವಸತಿಗಳಾಗಿದ್ದವು ಬೇಸಿಗೆ ಕಾಲದಲ್ಲಿ ನದಿಯ ಬಯಲು ಮರಗಳ ನೆರಳಿನಲ್ಲಿ ಅವರೆಲ್ಲ ಬದುಕಿರಬಹುದು. ಅಲೆಮಾರಿ ಜೀವನ ಮನುಷ್ಯ ಸಹಿತವಾದ ಪ್ರಾಣಿಪಕ್ಷಿಗಳೆರಡರಲ್ಲೂ ಕಂಡು ಬರುವ ಸಾಮಾನ್ಯ ಅಂಶವಾಗಿತ್ತು. ಈ ಹಂತದಲ್ಲಿ ಮನುಷ್ಯ ಹಾಗೂ ಪ್ರಾಣಿಪಕ್ಷಿಗಳದ್ದು ವಿರಸದ ಜೀವನ ಪರಸ್ಪರ ಕೊಲ್ಲುವ, ತಿನ್ನುವ, ಹಿಂಸಿಸುವ ಪ್ರಸಂಗಗಳೇ ಹೆಚ್ಚಾಗಿದ್ದುವು.
ಕೃಷಿಯ ಕಲ್ಪನೆ, ಪ್ರಾಣಿಗಳ ಉಪಯೋಗ ಅವುಗಳನ್ನು ಸಾಕುವುದರಿಂದ ದೊರೆಯುವ ಲಾಭ ಇತ್ಯಾದಿಗಳ ಜ್ಞಾನದಿಂದ ಮನುಷ್ಯ ತನ್ನ ಸಮೀಪದ ಕಾಡಿನಲ್ಲಿ ಲಭ್ಯವಿರುವ ಕೆಲವೊಂದು ಉಪಯುಕ್ತ ಪ್ರಾಣಿಪಕ್ಷಿಗಳ ಶಕ್ತಿಯನ್ನೂ, ನಿಯಂತ್ರಿಸಿ, ಪಳಗಿಸಿ, ತನ್ನ ನಿಕಟ ಸಂಪರ್ಕಕ್ಕೆ ಅಣಿಗೊಳಿಸಿದನು. ಆ ಕಾರಣವಾಗಿ ಮನುಷ್ಯ ಹಾಗೂ ಕೆಲವು ಪ್ರಾಣಿ ಪಕ್ಷಿಗಳ ನಡುವೆ ವಿರಸದ ಸಂಬಂಧ ದೂರವಾಗಿ ಸಾಮರಸ್ಯ-ಸಹಜೀವನದ ಬದುಕು ಪ್ರಾರಂಭವಾಯಿತು. ಕ್ರಮೇಣ ಆ ಪ್ರಾಣಿ ಪಕ್ಷಿಗಳ ಸಂತತಿ ಮನುಷ್ಯ ಸಂತತಿಯೊಂದಿಗೆ ವರ್ಧಿಸಿತು. ಈ ಪ್ರಾಣಿ ಪಕಷಿಗಳ ಕುಲಗಳು ಜನಪದರ ಬದುಕಿನ ಅವರ ಸಂಸ್ಕೃತಿಯ ಅವಿಭಾಜ್ಯ ಅಂಗವಾಗಿ ಮನುಷ್ಯನ ಬದುಕಿನೊಂದಿಗೆ ಸಾಗಿ ಬಂದವು.
ಪ್ರಕಾರಗಳು: ಪ್ರಾಣಿ ವಸತಿಗಳಲ್ಲಿ ೩ ಪ್ರಕಾರಗಳನ್ನು ಗುರುತಿಸಬಹುದು.
೧) ನಿಸರ್ಗ ನಿರ್ಮಿತ: ನೂರಾರು ಕೋಟಿ ವರ್ಷಗಳಿಂದ ನಿಸರ್ಗ ನಿರ್ಮಿತ ವಸತಿಯಲ್ಲಿ ಪ್ರಾಣಿ ಪಕ್ಷಿಗಳು ಬದುಕುತ್ತಾ ಬಂದಿವೆ. ನರಿ, ಹಾವು, ಕಣ್ಣಪ್ಪಡಿ ಇತ್ಯಾದಿ.
೨) ಸ್ವಯಂ ನಿರ್ಮಿತ: ಅನೇಕ ಹಕ್ಕಿ ಪಕ್ಕಿ ಕ್ರಿಮಿ ಕೀಟಗಳು ತಮಗಾಗಿ ತಮ್ಮ ಮೊಟ್ಟೆ ಮರಿಗಳಿಗಾಗಿ ತಾತ್ಪೂರ್ತಿಕ ಗೂಡು ಕಟ್ಟುತ್ತವೆ. ಗುಬ್ಬಿ ಕಾಗೆ ಹದ್ದು, ಜಿರಲೆ, ಜೇನು, ಕಡಜಲು ಹೆಗ್ಗಣ ಇತ್ಯಾದಿ., ಮನುಷ್ಯನೂ ಈಗ ಈ ಗುಂಪಿನಲ್ಲಿ ಸೇರಿದ್ದಾನೆ.
೩) ಮನಷ್ಯ ನಿರ್ಮಿತ: ಕಾಡಿನಲ್ಲಿ ನಿಸರ್ಗದಡಿ ಎಲ್ಲೆಲ್ಲಿಯೋ ಆಶ್ರಯ ಪಡೆದು ಬದುಕುತ್ತಿರುವ ಕೆಲವು ಪ್ರಾಣಿಪಕ್ಷಿಗಳು ಮನುಷ್ಯ ನಿರ್ಮಿತ ರಕ್ಷಣೆಯ ಅಡಿಯಲ್ಲಿ ಬಾಳಲು ಕಲತಿವೆ. ಇವುಗಳಲ್ಲಿ ದನಕರುಗಳು ಕರಿಗಳು ಇತ್ಯಾದಿ ಬರುತ್ತವೆ.
ಪ್ರಾಣಿ ವಸತಿಯ ಪ್ರಾಚೀನತೆ:
ಮನುಷ್ಯ ಗವಿ ಸಂಸ್ಕೃತಿಯ ಹಂತದಿಂದ ಗೃಹ ಸಂಸ್ಕೃತಿಯತ್ತ ಸಾಗುತ್ತಿದ್ದಾಗ ಸಾಕು ಪ್ರಾಣಿಗಳ ವಸತಿಯಲ್ಲಿ ಬದಲಾವಣೆಯ ಸ್ತರಗಳು, ಕಂಡುಬರಲು ಪ್ರಾರಂಭವಾಗಿರಬಹುದು.
ಮನುಷ್ಯ ಕೃಷಿಯನ್ನು ಪ್ರಾರಂಭಿಸಿದ ಪ್ರಾರಂಭದಲ್ಲಿ ಪ್ರಾಣಿಗಳನ್ನು ತನ್ನೊಂದಿಗೆ ಪಾಲನೆ ಮಾಡಿದನಷ್ಟೇ ಅಲ್ಲ ಅವುಗಳನ್ನು ಚಳಿಮಳೆ ಹಾಗೂ ಕಾಡಿನ ವೈರಿ ಪ್ರಾಣಿಗಳಿಂದ ರಕ್ಷಿಸಲು ಅವುಗಳಿಗೆ ತನ್ನ ವಸತಿಯ ಬಳಿಯಲ್ಲಿಯೇ ವಸತಿ ನಿರ್ಮಾಣ ಮಾಡಿದನು. ಆದ್ದರಿಂದ ಪ್ರಾಣಿ ವಸತಿಯ ಪ್ರಾಚೀನತೆ ಮನುಷ್ಯನ ಕೃಷಿ ಜೀವನದ ಪ್ರಾಚೀನತೆಯಷ್ಟು ಹಿಂದಿನದು ಎನ್ನಬಹುದು.
ಕರಾವಳಿಯ ಪ್ರಾಣಿ ವಸತಿ:
ಸಾಕು ಪ್ರಾಣಿಗಳು ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ಭನ್ನವಾಗಿರುವುದಿದೆ. ಆದ್ದರಿಂದಲೇ ಕುರಿಕೊಪ್ಪಗಳು ಕರಾವಳಿಯಲ್ಲಿ ಅಪರೂಪ.
ಕರಾವಳಿಯಲ್ಲಿ ಮುಖ್ಯ ಉದ್ಯೋಗ ಬತ್ತದ ಕೃಷಿ, ತೆಂಗು, ಅಡಿಕೆಯ ತೋಟ, ಕೃಷಿಯ ಅಗ್ರಗಣ್ಯ ಸಹಾಯಕರು ಎತ್ತುಕೋಣಗಳು. ತೋಟ ಗದ್ದೆಗಳಿಗೆ ಸಗಣಿ ಗೊಬ್ಬರಬೇಕು ಅಲ್ಲದೆ ಹವ್ಯಕರ ಮುಖ್ಯ ಆಹಾರ ಹಾಲು ಹೈನ. ಮಜ್ಜಿಗೆ ಮೊಸರು ಇಲ್ಲದೆ ಒಂದು ಹೊತ್ತಿನ ಅಡಿಗೆಯೂ ನಡೆಯದು, ಕೊಟ್ಟಿಗೆಯ ಗರತಿ ಕರೆದರೆ ಮನೆಯ ಗರತಿ ಅಟ್ಟಾಳು ಎಂಬ ಗಾದೆಯಿದೆ. ಕೊಟ್ಟಿಗೆಗೆ ಸುಖವಾದರೆ ಮನೆಗೆ ಸುಖ ಎಂದು ನಂಬುತ್ತಾರೆ. ಆದ್ದರಿಂದಲೇ ಕೊಟ್ಟಿಗೆ ಅವರಿಗೆ ದೇವಾಲಯ ಕೊಟ್ಟಿಗೆಯ ದನಗಳೇ ದೇವರು. ಮುಂಜಾನೆ ಎದ್ಬೊಂದು ಗಳಗೆ ಕೊಟ್ಟಿಗೆ ಹೊಕ್ಕುಬರುವದು ಇವರ ಸಂಪ್ರದಾಯ. ದೇವಾಲಯ ಎಲ್ಲೋ ದೂರ ಇರುತ್ತದೆ. ಎದ್ದ ಕೂಡಲೇ ದೊರೆಯುವ ದೇವಾಲಯ ಕೊಟ್ಟಿಗೆ. ಅದೇ ಎಲ್ಲ ದೇವಾಲಯಕ್ಕಿಂತ ಶ್ರೇಷ್ಠ ಎಂದು ತಿಳಿಯುತ್ತಾರೆ. ಬ್ರಾಹ್ಮಣರು, ಆದರೆ ಇತರ ವರ್ಗದ ಜನ ಅದೊಂದು ದೇವಾಲಯ ಎಂದು ತಿಳಿಯದಿದ್ದರೂ ಎದ್ದಕೂಡಲೇ ಮೊದಲಕಾಯಕ ದನಗಳದ್ದು.
ಕರಾವಳಿಯಲ್ಲಿ ಕಾಣುವ ಇನ್ನೊಂದು ಮುಖ್ಯ ಪ್ರಾಣಿ ವಸತಿಯೆಂದರೆ ಕೋಳಿಗೂಡು. ಬ್ರಾಹ್ಮಣೇತರರ ಆರ್ಥಿಕ ಮೂಲವಾಗಿ ಆಹಾರ ಮೂಲವಾಗಿ ಕೋಳಿಸಾಕಾಣಿಕೆ ಇದೆ.
ಕೋಳಿಗೂಡು:
ಕರಾವಳಿಯಲ್ಲಿ ಮನೆಯ ಅಂಗಳದಿಂದ ಮೆಟ್ಟಲೇರುತ್ತಲೇ ಸಿಗುವ ವಿಶಾಲವಾದ ಸ್ಥಳವನ್ನು ಹೊಳ್ಳಿ / ತೆಣೆ ಎನ್ನುತ್ತಾರೆ. ಈ ಹೊಳ್ಳಿಯ ಎಡಕ್ಕಾಗಲಿ, ಬಲಕ್ಕಾಗಲಿ ಚಿಡಿ/ ಚಡಿ ಎಂಬ ಎತ್ತರದ ಸ್ಥಳವಿರುತ್ತದೆ. ಹೊರನೋಟಕ್ಕೆ ಇದು ಸುಮಾರು ಮೂರು ಅಡಿ ಅಗಲ ನಾಲ್ಕು ಅಡಿ ಉದ್ದದ ಸುಮಾರು ಎರಡು ಅಡಿ ಎತ್ತರದ ಒಂದು ಘನಾಕೃತಿ. ಆದರೆ ಅದು ಪೊಳ್ಳಾಗಿರುತ್ತದೆ. ಎರಡು ಗೋಡೆಗಳಿಗೆ ಅಡ್ಡಲಾಗಿ ಕೆಳದರ್ಜೆಯ ಹಲಗೆಗಳನ್ನು ಇಟ್ಟು ಅದರ ಮೇಲೆ ಮಣ್ಣು ಮೆತ್ತುತ್ತಾರೆ. ಒಂದು ಬದಿಗೆ ಅರ್ಧ ಅಡಿ ಅಗಲದ ದ್ವಾರ ಬಿಟ್ಟು ಉಳಿದೆಲ್ಲ ಬದಿಯನ್ನು ಮಣ್ಣಿನ ಗೋಡೆ ಹಾಕಿ ಬಂದು ಬಂಡುತ್ತಾರೆ. ದ್ವಾರದ ಬದಿಗೆ ತಳ ಹಾಗೂ ತಲೆಯ ಭಾಗದಲ್ಲಿ ಅರ್ಧ ಅಡಿ ಉದ್ದದ ನಾಲ್ಕು ಅಂಗುಲ ಅಗಲದ ಆಯತಾಕಾರದ ಕಟ್ಟನ್ನು ಕೂಡ್ರಿಸಿರುತ್ತಾರೆ. ಗೂಡಿನ ದ್ವಾರದಷ್ಟು ಅಗಲವಾದ ಹಲಗೆಯ ಕೋಳಿ ಗೂಡಿನ ಕದ, ಕತ್ತಿಯ ನೆರವಿನಿಂದ ಒಂದು ಬದಿಯನ್ನು ಕಡಿದು ಅಂಗೈ ಅಗಲಕದ ಹಿಡಕೆ ಮಾಡುತ್ತಾರೆ. ಅದನ್ನು ಕಟ್ಟಿನ ಮೂಲಕ ಇಳಿಸುತ್ತಾರೆ, ನಾಯಿ-ನರಿಗಳು ಈ ಕದವನ್ನು ತೆರೆಯಲಾರವು. ಇದು ಅತಿಥಿಗಳು ಕುಳಿತುಕೊಳ್ಳುವ ಮಂಚದಂತೆಯೂ ಬಳಕೆಯಾಗುತ್ತದೆ.
ಕೋಳಿಗೂಡಿನಲ್ಲಿ ಮೊಟ್ಟೆಗಳಿಗೆ ಕಾವು ಕೊಡುವಂಥ ಕ್ರಿಯೆಗೆ ತಕ್ಕ ಏರ್ಪಾಟು ಇರುವುದಿಲ್ಲ. ಆದ್ದರಿಂದ ಇಪ್ಪತ್ತೊಂದು ದಿನ ಗೂಡಿನ ಹೊರಗೆ ಮನೆಯೊಳಗೆ ಒಂದು ಬುಟ್ಟಿಯಲ್ಲಿ ಕಾವು ಕೊಡಿಸಿ ಮರಿಹೊರಬಂದ ಮೇಲೆ ಮನೆಯ ಒಂದು ಬದಿಗೆ ಅವುಗಳನ್ನು ಜೋಪಾನ ಮಾಡುತ್ತಾರೆ. ಅವು ದೊಡ್ಡದಾದ ಮೇಲೆ ಗೂಡಿಗೆ ಬಿಡುತ್ತಾರೆ.
ಗೂಡಿನಿಂದ ಮೊಟ್ಟೆ ತೆಗೆಯಲು ಉದ್ದ ಕೈಲ (ಹಿಡಿಕೆವುಳ್ಳ ಗರಟೆಯ ಸವಟನ್ನು) ಬಳಸುತ್ತಾರೆ ಪಿಟ್ಟಿ ತೆಗೆಯುವುದಕ್ಕೆ ಕೂಡ ಈ ಸವಟು ಉಪಯೋಗಕ್ಕೆ ಬರುತ್ತದೆ.
ಕೊಟ್ಟಿಗೆ:
ಇದು ದನಗಳ ಮನೆ ಇದನ್ನು ಕರಾವಳಿಯ ಕೊಂಕಣಿಗರು ಗೊಟ್ಟ ಎಂದೂ ಕನ್ನಡಿಗರು ಕೊಟ್ಗೆ ಎಂದೂ ಕರೆಯುತ್ತಾರೆ. ಈ ಶಬ್ದಗಳು ಗೊಷ್ಟಿ ಈ ಸಂಸ್ಕೃತ  ಶಬ್ದದಿಂದ ಹುಟ್ಟಿದವುಗಳಾಗಿವೆ. ಕರಾವಳಿಯ ಹಾಲಕ್ಕಿ ಗೌಡರು ದನಗಳ ಮನೆಯನ್ನು ಹಟ್ಟಿ ಎಂದೂ ಅದರ ಅರ್ಥವನ್ನು ಇನ್ನಷ್ಟು ಸ್ಪಷ್ಟ ಪಡಿಸಲು-ಬೇರೆ ಜಾತಿಯ ಜನರೊಂದಿಗೆ ಮಾತಾಡುವಾಗ- ಹಟ್ಟಿ ಕೊಟ್ಗೆ ಎಂದು ಹೇಳುತ್ತಾರೆ. ದೊಡ್ಡಿ ಎಂಬ ಶಬ್ದವು ಇಲ್ಲಿ ರೂಢಿಯಲ್ಲಿಲ್ಲ. ನಾಲ್ಕು ಗೋಡೆಯ ಚಪ್ಪರ ಎಲ್ಲದ ಮನೆಗಳಲ್ಲಿ ತುಡುಗು ದನಗಳನ್ನು ತುಂಬಿಟ್ಟು ದಂಡವಸೂಲು ಮಾಡುವ ಪದ್ಧತಿ ಕರಾವಳಿಯಲ್ಲಿದ್ದು, ದನಗಳ ಈ ಜೈಲುಗಳನ್ನು ಹಟ್ಟಿಕೊಟ್ಟಿಗೆ ಎಂದು ಕರೆಯುತ್ತಾರೆ. ನಿನ್ನ ದನಗಳು ಹಟ್ಟಿಕೊಟ್ಟಿಗೆಗೆ ಬೀಳಲಿ ಎಂಬ ಶಾಪದ ಮಾತಿದೆ- ಹಟ್ಟಿಕೊಟ್ಟಿಗೆ ದನ ಸೇರುವುದೆಂದರೆ ಯಜಮಾನನಿಗೆ ಅಪಮಾನಕರ ಸಂಗತಿಯಾಗಿದೆ. ಆತ ತನ್ನ ದನಗಳನ್ನು ಸರಿಯಾಗಿ ನೋಡಿಕೊಳ್ಳುತ್ತಿಲ್ಲ ಎಂಬುದಕ್ಕೆ ಇದು ಸಾಕ್ಷಿಯಾಗುತ್ತದೆ. ದನ ಸಾಕುವ ತನ್ನ ಕರ್ತವ್ಯದಲ್ಲಿ ದೋಷ ಉಂಟಾದದ್ದು ಪರರಿಗೆ ಗೊತ್ತಾಗುವುದನ್ನು ಆತ ಸಹಿಸುವುದಿಲ್ಲ.
ಕೊಟ್ಟಿಗೆಯ ಸ್ಥಾನ:
ಕೊಟ್ಟಿಗೆಯನ್ನು ಮನೆಯ ಮುಂದುಗಡೆಯಲ್ಲಿ ಕಟ್ಟುವದು ಸಾಮಾನ್ಯ ಪದ್ಧತಿ. ಇದಕ್ಕೆ ಧಾರ್ಮಿಕ ಕಾರಣಗಳೇನಾದರೂ ಇವೆಯೇ? ಎಂದು ವಿಚಾರ ಮಾಡಿದಾಗ ಇದಕ್ಕೆ ಅನುಕೂಲತಾ ದೃಷ್ಟಿಯೇ ಕಾರಣವೆಂಬುದು ಕಂಡು ಬಂದಿತು.
ಕರಾವಳಿಯ ಮನೆಯ ರಚನೆಯೂ ಇದಕ್ಕೆ ಮುಖ್ಯ ಕಾರಣವಾಗಿದೆ. ಕರಾವಳಿಯ ಮನೆಗಳ ರಚನೆಯ ಪ್ರಕಾರ ಮನೆಯ ಮುಂದೆ ಸಾಕಷ್ಟು ಸ್ಥಳಾವಕಾಶ ಇರುತ್ತದೆ. ಅಲ್ಲಿ ಹುಲ್ಲಿನ ಗೊನೆ, ತರಕಿನ ಗೊನೆ, ಬಾವಿ, ನಾಣಗಿ ಇವೆಲ್ಲ ಮನೆಯ ಮುಂದುಗಡೆ ಇರುತ್ತವೆ.
ದನಗಳು ಕೃಷಿಕನ ಸಂಪತ್ತು ಅದು ಅವನ ಕಣ್ಣರಿಕೆಯಲ್ಲಿದ್ದರೆ ಒಳ್ಳೆಯದು ಎಂಬ ಅಭಿಪ್ರಾಯ ಅವನದು.
ಇನ್ನೊಂದು ಕಾರಣ ಇದು ಇಲ್ಲಿಯ ಮನೆಗಳಿಗೆ ಮುಂದುಗಡೆ ಒಂದೇ ಬಾಗಿಲು ಇರುತ್ತದೆ. ಅಲ್ಲಿಂದ ಕೊಟ್ಟಿಗೆಗೆ ಹೋಗಿ ಬರುವುದಕ್ಕೆ ಅನುಕೂಲ ಹೆಚ್ಚು. ಮುಖ್ಯವಾದ ಇನ್ನೊಂದು ಕಾರಣ ವಠಾರದ ದ್ವಾರ. ವಠಾರದ ದ್ವಾರವು ಮುಂದುಗಡೆ ಮಾರ್ಗಕ್ಕೆ ಹೊಂದಿರುತ್ತದೆ. ಆದ್ದರಿಂದ ಮುಂದುಗಡೆ ಇರುವ ಮಾರ್ಗಕ್ಕೆ ಹೊಂದಿ ಕೊಟ್ಟಿಗೆ ಇದ್ದರೆ ದನಗಳು ಹೊರಗೆ ಹೋಗಿ ಬರಲು ಅನುಕೂಲ ಹೆಚ್ಚು. ಹೀಗೆ ಅನುಕೂಲತಾ ದೃಷ್ಟಿಯೇ ಮನೆಯ ಮುಂದೆ ಕೊಟ್ಟಿಗೆ ಇರಲು ಕಾರಣವಾಗಿದೆ.
ಕೊಟ್ಟಿಗೆಯ ಜಾಗದ ಆಯ್ಕೆ:
ಮನೆ ಕಟ್ಟುವಾಗ ಹಳ್ಳಿಗರು ಜಾನಪದ ರೀತಿಯ ನಿಯಮಗಳನ್ನು ಅನುಸರಿಸುತ್ತಾರೆ. ಅದೇ ರೀತಿ ಈ ಜನರು ಕೊಟ್ಟಿಗೆ ಕಟ್ಟುವಾಗ, ಕೀಳು ದೆವ್ವಗಳ ನಡೆ ಇಲ್ಲದ ಸ್ಥಳವನ್ನು ಆಯ್ದುಕೊಳ್ಳುತ್ತಾರೆ. ಚವಡಿ ಬಲೆ, ನಾಗರ ಮತ್ತು ಯಕ್ಷಿ, ಭೂತ, ಇತ್ಯಾದಿ ದೇವಸ್ಥಾನಗಳ ಬಳಿಯಲ್ಲಿ ಕೊಟ್ಟಿಗೆ ಕಟ್ಟುವದಿಲ್ಲ. ಈ ದೈವಗಳ ನಡೆ ಸಿಕ್ಕರೆ ಅಂದರೆ ಅವು ನಡೆದಡುವ ಸ್ಥಳಕ್ಕೆ ಆತಂಕ ಉಂಟಾದರೆ ದನಕರುಗಳಿಗೆ ತಾಪತ್ರಯ ಬರುತ್ತದೆಯೆಂದು ತಿಳಿಯುತ್ತಾರೆ. ಗಾಡಗನನ್ನು ಕೇಳುವದು ನೋಟಗಾರನಲ್ಲಿ ವಿಚಾರಿಸುವುದು ದೇವರಲ್ಲಿ ಪುಡವಿ ಕೇಳುವುದು ಇತ್ಯಾದಿ ವಿಧಾನಗಳಿಂದ ಕೊಟ್ಟಿಗೆ ಕಟ್ಟಬಹುದಾದ ಸ್ಥಳವನ್ನು ನಿರ್ಧರಿಸುತ್ತಾರೆ.
ಇಷ್ಟೆಲ್ಲ ಕೇಳಿ ಮಾಡಿ ಕೊಟ್ಟಿಗೆ ಕಟ್ಟಿದರೂ ದನಕರುಗಳಿಗೆ ರೋಗ, ರುಜಿನ ಬಂದರೆ ಅವು ನರಳಿದರೆ, ಸತ್ತರೆ ಹಾಲು ಕೊಡುವ ಪ್ರಾಮಾಣ ಕಡಿಮೆಯಾದರೆ, ದನಗಳಿಗೆ ಉಣುಗು ಹೆಚ್ಚಾದರೆ ಕೊಟ್ಟಿಗೆಯ ಸ್ಥಳದಲ್ಲಿ ದೆವ್ವದ ನಡೆ ಇದೆ ದೇವರ ತಕರಾರು ಇದೆ ಎಂದು ತಿಳಿಯುತ್ತಾರೆ. ಅದರ ಉಪಶಮನಕ್ಕಾಗಿ ಸಮೀಪದ ದೈವಗಳಿಗೆ ಹಣ್ಣು ಕಾಯಿ ಕೊಡುವದು ಕೋಳಿ ಬಲಿಕೊಡುವದು ಇತ್ಯಾದಿ ದೈವ ತೃಪ್ತಿಯ ಕಾರ್ಯಗಳನ್ನು ಮಾಡುತ್ತಾರೆ.
ಬ್ರಾಹ್ಮಣ ಸಂಪರ್ಕಕ್ಕೆ ಬಂದ ಹಳ್ಳಿಗರು ಬ್ರಾಹ್ಮಣರಿಂದ ಪಂಚಾಂಗ ಓದಿಸಿ, ಆಯಾ ನೋಡಿ, ನಕ್ಷತ್ರ ಉತ್ತಮ ದಿನ ನೋಡಿ ಕೊಟ್ಟಿಗೆ ಕಟ್ಟಿಸುತ್ತಾರೆ.
ಬ್ರಾಹ್ಮಣರು ಮಾತ್ರ ಪೂರ್ಣವಾಗಿ ಪಂಚಾಂಗವನ್ನು ಅನುಸರಿಸುತ್ತಾರೆ. ಪಂಚಾಂಗದಲ್ಲಿ ಗೃಹ ಗೋಷ್ಠ ದೇವಾಲಯಗಳಿಗೆ ಒಂದೇ ಬಗೆಯ ಆಯವನ್ನೂ ಹೇಳಿದೆ. ಆದರೂ ಗೋಷ್ಠ ಕಟ್ಟಿಸುವಾಗ ವೇಷಭಾಯವನ್ನ ಅವರು ಅನುಸರಿಸುತ್ತಾರೆ. ಜಾತಿಯ ಸ್ವಾಮಿಗಳ ಅಪ್ಪಣೆ ಪಡೆಯುವುದು ಜ್ಯೋತಿಷ್ಯ ಶಾಸ್ತ್ರವನ್ನು ಅನುಸರಿಸುವುದು ಕೊಟ್ಟಿಗೆ ಕಟ್ಟಿದ ಮೇಲೆ ದನಗಳನ್ನು ಒಳಗೆ ಸೇರಿಸುವ ಮುನ್ನ ಗಣ ಹೋಮ ಸಪ್ತ ಶತಿ, ಇತ್ಯಾದಿ ಸಂಸ್ಕಾರಗಳನ್ನು ಮಾಡುವರು ಬ್ರಾಹ್ಮಣ ಸಂಪ್ರದಾಯದಲ್ಲಿ ಕಂಡುರುತ್ತದೆ. ಧಾರ್ಮಿಕ ವಿಧಿಗಳನ್ನು ಯಜಮಾನ ತನ್ನ ಮನೆಯಲ್ಲಾಗಲೀ ತಾನು ಕಟ್ಟಿಸಿದ ಕೊಟ್ಟಿಗೆಯಲ್ಲಾಗಲೀ ನೆರವೇರಿಸಬಹುದಾಗಿದೆ. ಇದಾದ ನಂತರ ಆಕಳನ್ನು ಹೆಚ್ಚಾಗಿ ಚಳಿ ಆಕಳನ್ನು ಮೊದಲು ಕೊಟ್ಟಿಗೆಗೆ ಹೊಕ್ಕಿಸಿ ಬಳಿಕ ಉಳಿದ ದನಗಳನ್ನು ಹೊಕ್ಕಿಸಿ ಕಟ್ಟುತ್ತಾರೆ. ಹೊಸ ಮನೆ ಪ್ರವೇಶದಲ್ಲಿ ನಡೆಸುವಂತಹ ವಾಸ್ತು ಶಾಂತಿ, ಚಂಡಿಹೋಮ ಇತ್ಯಾದಿ ಕಾರ್ಯಕ್ರಮಗಳು ಕೊಟ್ಟಿಗೆಯ ಪ್ರವೇಶದ ಸಂದರ್ಭದಲ್ಲಿ ನಡೆಯುವುದಿಲ್ಲ. ತೋರಣಾದಿಗಳ ವೈಭವವು ಇಲ್ಲ. ನಾಲ್ಕು ಮೂಲೆಗೆ ನಾಲ್ಕು ಮಾವಿನ ತುಮಕೆಗಳನ್ನು ಸಿಗಸುತ್ತಾರೆ ಅಷ್ಟೆ . ಗೆಂಟ ಹುಣ್ಣಿಮೆ ದಿನ ದೀಪಾವಳಿಯ ದಿನ ದನಗಳ ಪೂಜೆಗೆ ಸಂಬಂಧಿಸಿ ನೂರಾರು ಹಾಡುಗಳು ದೊರೆಯುತ್ತವೆ. ಗೃಹ ಪ್ರವೇಶಕ್ಕೆ ಸಂಬಂಧಿಸಿಯು ಜನಪದ ಹಾಡುಗಳಿವೆ. ಆದರೆ ಕೊಟ್ಟಿಗೆಗೆ ಸಂಬಂಧಿಸಿ ಹಾಡುಗಳು ಇಲ್ಲ.
ಕಟ್ಟಡ ಶೈಲಿಯಲ್ಲಿ ಭಿನ್ನತೆ: ಭದ್ರತೆಯ ದೃಷ್ಟಿಯಿಂದ ವೀಕ್ಷಿಸಿದಾಗ ಎರಡು ಬಗೆಯ ಶೈಲಿ ಕಂಡು ಬರುತ್ತದೆ.
೧) ಹೆಚ್ಚು ಸುರಕ್ಷಿತವಾದ ಗಟ್ಟಿಮುಟ್ಟಾದ ಹೆಚ್ಚು ಕಾಲ ಬಾಳುವ ಕೊಟ್ಟಿಗೆಗಳು.
೨) ಮಳೆ ಬಿಸಿಲಿನಿಂದ ಮಾತ್ರ ರಕ್ಷಣೆ ಸಿಗುವ ಸಾಮಾನ್ಯ ರೀತಿಯ ತಾತ್ಪೂರ್ತಿಕ ಕೊಟ್ಟಿಗೆಗಳು.
ಬೆಟ್ಟದ ಬಳಿಯಲ್ಲಿ ಗದ್ದೆ ಮಾಡಿಕೊಂಡು ಇರುವವರು ತಮ್ಮ ದನಗಳ ಕೊಟ್ಟಿಗೆಯನ್ನು ಹೆಚ್ಚು ಭದ್ರವಾದ ರೀತಿಯಲ್ಲಿ ಕಟ್ಟುತ್ತಾರೆ. ಇದಕ್ಕೆ ಕಾರಣ ನಿತ್ಯ ಹೊಂಚು ಹಾಕುವ ಹುಲಿ ತೋಳ ಮುಂತಾದ ಹಿಂಸ್ರ ಪಶುಗಳಿಂದ ಹಾಗೂ ಕಳ್ಳಕಾಕರಿಂದ ರಕ್ಷಣೆ ಪಡೆಯುವುದು.
ತಟ್ಟಿಯ ಗೋಡೆ, ಕದ, ಗಳದ ಅಡಂಚಿ ಇತ್ಯಾದಿಗಳಿಂದ ಕಟ್ಟಿದ ಕೊಟ್ಟಿಗೆಯನ್ನು ಹುಲಿಗಳು ಮುರಿದು ಒಳಹೊಕ್ಕಬಹುದು ಅಡಂಬೆಯ ಸಂದಿಯಿಂದ ಇವುಗಳ ದರ್ಶನವಾದರೆ ಸಾಕು ದನಗಳು ಬೆಚ್ಚಿ ಹಗ್ಗ ಹರಿದುಕೊಂಡು ಓಡಬಹುದು. ಆದ್ದರಿಂದ ಇಂಥ ಕಡೆಯಲ್ಲಿ ಕೆಡ್ಮಣ್ಣಿ ಗೋಡೆ ಕಟ್ಟುತ್ತಾರೆ. ಗಟ್ಟಿ ಮುಟ್ಟಾದ ಕಿಡಕಿ ಬಾಗಿಲುಗಳನ್ನು ಹಚ್ಚುತ್ತಾರೆ. ಗಳದ ಮಾಡನ್ನು ನಿರ್ಮಿಸಿ ಕರಡದಿಂದ ಹೊದಿಸುತ್ತಾರೆ. ಆರ್ಥಿಕ ಬಲವುಳ್ಳವರು ಕಲ್ಲಿನ ಗೋಡೆ ಮಾಡಿ ಹಂಚಿನ ಹೊದಿಕೆ ಮಾಡುತ್ತಾರೆ. ಬಾಗಿಲಿಗೆ ಬೀಗ ಹಾಕುತ್ತಾರೆ.
ನಾಡಿನಲ್ಲಿರುವ (ಅಂದರೆ ಜನವಸತಿಯ ನಡುವೆ ಇರುವ) ಕೊಟ್ಟಿಗೆಗಳು ನಾನಾ ಬಗೆಯವು. ಬೇಸಿಗೆಯಲ್ಲಿ ನಾಲ್ಕು ಕಂಬದ ಮೇಲೆ ಸಣ್ಣ ಚಪ್ಪರ ಹಾಕಿ ನಾಲ್ಕು ಲಲಕನ್ನಾಗಲೀ ಮಡಲನ್ನಾಗಲಿ ಚೆಲ್ಲಿದರೆ ಸಾಕು. ಮಳೆಗಾಲದ ಪ್ರಾರಂಭದಲ್ಲಿ ಎರಡು ಕೋಳ್ಗಂಬ ಎರಡು ಕೀಳ್ಗಂಬ ಹುಗಿದು ಪಶ್ಚಿಮಕ್ಕೆ ಇಳಿಜಾರಾಗಿ ಮಾಡು ಮಾಡಿ ಹುಲ್ಲಿನ ಅಥವಾ ಹಂಚಿನ ಹೊದಿಕೆ ಹಾಕುತ್ತಾರೆ. ಇನ್ನೊಂದು ಬದಿಗೆ ದೊಣಕಲು ಇರುತ್ತದೆ.
ಕೆಲವು ಕೊಟ್ಟಿಗೆಗಳು ತುಂಬು ಆವರಣವುಳ್ಳವು ಅಂದರೆ ಸುತ್ತ ನಾಲ್ಕು ಗೋಡೆ ಇರುತ್ತದೆ. ಮೇಲ್ಗಡೆ ಕೋಳನಿಂದ ಮಾಡಿನವರೆಗೆ ಇಳಿಜಾರಾದ ಹೊದಿಕೆ ಇರುತ್ತದೆ. ಈ ಹೊದಿಕೆ ಹಂಚಿನದ್ದಾಗಿರಬಹುದು ಕರಡದ ಹುಲ್ಲಿನದ್ದಾಗಿರಬಹುದು.
ಕೊಟ್ಟಿಗೆಗೆ ಬಳಸುವ ಮರಗಳು.
ಸ್ಥಳೀಯವಾಗಿ ದೊರಕುವ ತೆಂಗಿನ ಪಣಸು, ಅಡಿಕೆಯ ದಬ್ಬೆಯನ್ನು ಕೊಟ್ಟಿಗೆಯ ಮಾಡು ಕಟ್ಟಲು ಬಳಸುತ್ತಾರೆ. ಆದರೆ ಓಟೆ, ಮಸೆ ಮುಂತಾದ ಗಟ್ಟಿ ಮರಗಳನ್ನು ದೇವಾಲಯಕ್ಕೂ ಕೊಟ್ಟಿಗೆಗೂ ಬಳಸಬಹುದು ಎಂದು ಶಾಸ್ತ್ರ ಬಲ್ಲವರು ಹೇಳುತ್ತಾರೆ. ಆದರೆ ಈ ಮರಗಳನ್ನೂ ಮನೆಕಟ್ಟುವಾಗ ಬಳಸಬಾರದು ಎನ್ನುತ್ತಾರೆ.
ಜಾನಪದರು ಜಂಟಿ ಹುನಗಲು, ಹಾರೈಗಿ ಕರಿಕೋಮರ ಮುಂತಾದ ಮರಗಳ ಎಳೆಗಳನ್ನೂ ಗಳವನ್ನೂ ಬಳಸುತ್ತಾರೆ.
ಕೊಟ್ಟಿಗೆಯ ರಚನೆ:
ಕೊಟ್ಟಿಗೆಯ ರಚನೆಯಲ್ಲಿ ಮುಖ್ಯವಾಗಿ ಈ ಕೆಳಗಿನ ಭಾಗಗಳನ್ನು ಗುರುತಿಸಬಹುದು.
೧) ನೆಲಗಟ್ಟು/ ಪಂಚಾಂಗ
೨) ಸುತ್ತಲಿನ ಆವರಣ
೩) ಮಾಡು/ ಮೇಲ್ಮನೆ
೪) ಹೊದಿಕೆ
೫) ಅಟ್ಟ
೬) ದೊಣಕಲು
೭) ಹಕ್ಕೆ
ನೆಲಗಟ್ಟು: ನೆಲಗಟ್ಟು ಆಯಾತಾಗಿರವಾಗಿರಬಹುದು, ಚೌಕವಾಗಿರಬಹದು. ಇದನ್ನು ಪಂಚಾಂಗ ಎಂದೂ ಕರೆಯುತ್ತಾರೆ. ನೆಲಗಟ್ಟು ನಿರ್ಮಿಸುವ ಮುಂಚೆ ಕೆಸರಗಲ್ಲು ಮುಹೂರ್ತ ಎಂಬ ಧಾರ್ಮಿಕ ವಿಧಿ ಇರುತ್ತದೆ. ಈ ವಿಧಿಯನ್ನು ಬ್ರಾಹ್ಮಣರು ಮನೆಯ ಕೆಸರಗಲ್ಲು ಮೂರ್ತದಂತೆ ವಿಧಿವತ್ತಾಗಿ ನಡೆಸುತ್ತಾರೆ. ಇತರರು ದೇವರಿಗೆ ತಪ್ಪಗಾಯಿಟ್ಟು ಕೈಮುಗಿದು ಕಾರ್ಯ ಪ್ರಾರಂಭಿಸುತ್ತಾರೆ. ಕೊಟ್ಟಿಗೆಯ ನೆಲಗಟ್ಟು ಮನೆಗಳ ನೆಲಗಟ್ಟಿನಂತೆ ಎತ್ತರದಲ್ಲಿ ದನಗಳಿಗೆ ಒಳ ಪ್ರವೇಶಿಸಲು ಅನುಕೂಲವಾಗುವಂತೆ ಸುಮಾರು ೪ ಅಂಗುಲ ಎತ್ತರವಾಗಿರುತ್ತದೆ.
ಮಾಡು: ಕಂಬಗಳ ಆಧಾರದ ಮೇಲೆ ಕಟ್ಟುವ ಕೊಟ್ಟಿಗೆಯಲ್ಲಿ ಒಟ್ಟು ಆರು ಕಂಭಗಳಿರುತ್ತವೆ. ನಾಲ್ಕು ಕೀಳ್ಗಂಬಗಳು. ಈ ಕೀಳ್ಗಂಬಗಳ ನಡುವೆ ಇರುವ ಎರಡು ಎತ್ತರ ಕಂಬಗಳೇ ಕೋಳ್ಗಂಬಗಳು. ಕೋಳ್ಗಂಬಗಳ ಮೇಲೆ ಉದ್ದವಾದ ಎಳೆಯನ್ನು ಹೇರುತ್ತಾರೆ. ಇದನ್ನು ಕೋಳ್ಪಕಾಸಿ ಎಂದೂ ತೊಟಿ ಎಂದೂ ಕರೆಯುತ್ತಾರೆ ಇದರ ಎಡಕ್ಕೂ ಬಲಕ್ಕೂ ಇರುವ ಕೀಳ್ಗಂಬಗಳ ಮೇಲೆ ಮತ್ತೆ ಎರಡು ತೊಲೆಗಳನ್ನು ಹೇರುತ್ತಾರೆ. ಆ ಬಳಿಕ ಕೋಳ್ಗಂಬದಿಂದ ಕೀಳ್ಗಂಬದ ವರೆಗೆ ಮೂಟೆ ಪಕಾಸಿ ಇಳಿಬಿಟ್ಟು ಅದಕ್ಕೆ ಸಮಾಂತರವಾಗಿ ಎರಡೂ ಬದಿಗೂ ಇನ್ನೆರಡು ಕೀಳ್ಗಂಬದವರೆಗೆ ಜಂಟಿ, ಹುನಗಲು ಹಾವುಗ ಕರಿಕೊಮರಾ ಮುಂತಾದ ಮರಗಳ ಎಳೆಗಳನ್ನು ಗಳವನ್ನಾಗಲಿ ಬೆತ್ತದ ನಿಗಳಸುರ ಬಂಧಿಸುತ್ತಾರೆ. ಬೆತ್ತದ ಬದಲಿಗೆ ಕುರ್ಲಬಳ್ಳಿ ಚೀಕನಬಳ್ಳಿಗಳನ್ನು ಬಳಸುವುದುಂಟು.
ಮಣ್ಣಿನ ಗೋಡೆ ಅಥವಾ ಕಲ್ಲಿನ ಗೋಡೆ ಹಾಕಿ ಕೊಟ್ಟಿಗೆ ಕಟ್ಟುವ ಸಂದರ್ಭದಲ್ಲಿ ಕೀಳ್ಗಂಬ, ಕೋಳ್ಗಂಬಗಳ ಅವಶ್ಯಕತೆಇರುವುದಿಲ್ಲ. ಗೋಡೆಗಳ ಮೇಲೆ, ಗೋಡೆ ಪಕಾಸಿ/ ಎಳೆ ಹಾಕಿ ಅಡ್ಡ ಬಳಿಕ ಅಡ್ಡವಾಗಿ ದಪ್ಪಗೆ ಅಥವಾ ಗಳಗಳನ್ನು ಕಟ್ಟುತ್ತಾರೆ.
ಹೊದಿಕೆ: ಹುಲ್ಲು ಹೊದಿಕೆ ಮಾಡುವುದು ಸಾಮಾನ್ಯವಾಗಿ ಪ್ರತಿವರ್ಷ ಮಳೆಗಾಲದ ಪ್ರಾರಂಭದಲ್ಲಿ ಇರುತ್ತದೆ. ಹುಲ್ಲು ಹೊದಿಸಿ ಮೇಲೆ ಮಳೆಗಾಳಿಗೆ ಅದು ಹಾರಿಹೋಗದಂತೆ ದಪ್ಪ ಕಟ್ಟಿಗೆಯ ತುಂಡುಗಳನ್ನಾಗಲೀ ತೆಂಗಿನ ಹೆಡೆಯನ್ನಾಗಲೀ ಇಳಿಬಿಡುತ್ತಾರೆ.
ಇತ್ತಿತ್ತಲಾಗಿ ಹಂಚಿನ ಹೊದಿಕೆಯ ಕೊಟ್ಟಿಗೆಗಳು ಹೆಚ್ಚು ಹೆಚ್ಚಾಗಿ ಕಂಡು ಬರುತ್ತವೆ.
ಅಟ್ಟ : ಇದು ಕೊಟ್ಟಿಗೆಯಲ್ಲಿ ದನಗಳ ಆಹಾರವಾದ ಬತ್ತದ ಹುಲ್ಲನ್ನು ಸಂಗ್ರಹಿಸುವ ಸ್ಥಳ. ಕೊಟ್ಟಿಗೆಯ ನೆಲದಿಂದ ಸುಮಾರು ೬ ಅಡಿ ಎತ್ತರದ ಮೇಲೆ ಅಟ್ಟ ವಿರುತ್ತದೆ. ಗೋಡೆಗಳಿಗೆ ಅಡ್ಡ ಜಂತೆಯಿಟ್ಟು ಜಂತಿಯ ಮೇಲೆ ಅಡಕೆಯ ದಬ್ಬೆಯನ್ನು ನೆಡುತ್ತಾರೆ. ಅಥವಾ ದಪ್ಪಗೆ ಗಳನ್ನು ಜಂತಿಯ ಅಡ್ಡ ಇಟ್ಟು ಬಳ್ಳಿ ಕಟ್ಟಿ ಹುಲ್ಲು ತುಂಬುತ್ತಾರೆ. (ಜಂತಿಯ ಮೇಲೆ ತೆಳ್ಳಗಿನ ಹಲಗೆಯನ್ನು ಹಾಕುವುದೂ ಉಂಟು).
ದಣಕಲು: ಇದು ಕೊಟ್ಟಿಗೆಯ ನಡುವಿನ ಭಾಗ ಗವಣ ದಾವಣಗೆ ಎಂಬ ಹೆಸರುಗಳು ಈ ಭಾಗಕ್ಕೆ ಇವೆ. ದಣಕಲಿನ ಬದಿಗೆ ಮುಖ ಬರುವಂತೆ ಎರಡು ಸಾಲಿನಲ್ಲಿ ಎದುರುಬದುರಾಗಿ ದನಗಳನ್ನು ಕಟ್ಟುತ್ತಾರೆ. ದಣಕಲ್ಲಿನಲ್ಲಿ ಈ ದನಗಳ ಮೇವು ಇಡುತ್ತಾರೆ. ದಣಕಲು ಇರುವುದರಿಂದ ಹುಲ್ಲು ಹೊರಚೆಲ್ಲುವುದು ತಪ್ಪುತ್ತದೆ. ಸಂಜೆ ಮನೆಗೆ ಬಂದು ಆಯಾ ಸ್ಥಳದಲ್ಲಿ ಅವು ನಿಲ್ಲುತ್ತವೆ.
ಹಕ್ಕೆ : ದನಗಳು ಮಲಗುವ ಸ್ಥಳದಲ್ಲಿ ದನಗಳಿಗಾಗಿ ತಯಾರಿಸುವ ಹಾಸಿಗೆಯೇ ಹಕ್ಕೆ. ಆಧುನಿಕ ಕೊಟ್ಟಿಗೆಗಳಲ್ಲಿ ಸಿಮೆಂಟಿನ ನೆಲವಿದ್ದು ಮಲಮೂತ್ರಗಳನ್ನು ಸುಲಭವಾಗಿ ಸ್ವಚ್ಛ ಮಾಡಲು ಅನುಕೂಲತೆಯಿದೆ.
ಆದರೆ ಹಳ್ಳಿಗರ ಜಪದ ರೀತಿ ಕೊಟ್ಟಿಗೆಯು ಮಲಗುವ ಪ್ರದೇಶ ಮಣ್ಣಿನದು ದನಗಳ ಉಚ್ಚಿ, ಸೆಗಣಿಯಿಂದ ಕೊಟ್ಟಿಗೆ ಕೆಸರಾಗುತ್ತದೆ. ಮನೆ ವಾರ್ತೆಯ ಕೆಲಸದಲ್ಲಿ ಕೊಟ್ಟಿಗೆಯ ಕೆಲಸಕ್ಕೆ ಜಾನಪದರು ಹೆಚ್ಚಿನ ಒತ್ತು ಕೊಟ್ಟಿದ್ದಾರೆ. ಮನೆಯ ಮಗಳು ಸೊಸೆಯಾಗಿ ಹೋಗುವಾಗ ಕೊಟ್ಟಿಗೆ ಸ್ವಚ್ಛ ಮಾಡುವಕೆಲಸವನ್ನು ತಪ್ಪದೆ ಮಾಡಬೇಕು ಎಂದು ತಿಳುವಳಿಕೆ ನೀಡಿದ್ದಾರೆ.
ಕೊಟ್ಟೂಗೀ ಹುಕ್ಕೇ ಸಿಗ್ಣೀಯ ತೆಗದಾರೆ
ಮುತ್ತೇ ನಿನ್ಯಾರ ಮಗಳಂಬ್ರ
ಗಂಡನಮನೆಯ ಜನರ ಪ್ರೀತಿಯನ್ನು ಗಳಿಸಿಕೊಳ್ಳಬೇಕಾದರೆ ಸಗಣಿ ತೆಗೆಯುವ ಹಕ್ಕೆ ಗುಡಿಸಿ ಸ್ವಚ್ಛ ಮಾಡುವ ಕೆಲಸವನ್ನು ತಪ್ಪದೆ ಮಾಡಬೇಕು ಎಂದು ಎಚ್ಚರಿಸಿದ್ದಾರೆ. ಜನಪದ ಕತೆಗಳಲ್ಲಿಯೂ ಕೊಟ್ಟಿಗೆ ಸ್ವಚ್ಛ ಮಾಡುವುದರಿಂದ ಪುಣ್ಯ ಸಂಪತ್ತು ಇತ್ಯಾದಿ ದೊರೆಯುತ್ತದೆಯೆಂದು ಬಿಂಬಿಸಲಾಗಿದೆ. ಗಮಯನ ಕತೆಯ ಸಣ್ಣಯ್ಯ ಗಮಯಗಳ ಸೆಗಣಿ ತೆಗೆದ ಕಾರಣ ರಾಜನಾದನು ಬಂಗಾರದ ಕೂದಲಿನ ಹೆಣ್ಣನ್ನು ಪಡೆದನು. ಇಂಥ ಕತೆಗಳ ಮೂಲಕ ಕೊಟ್ಟಿಗೆಯ ಸ್ವಚ್ಛತೆಯ ಕಡೆಗೆ ಜನರ ಲಕ್ಷ್ಯವನ್ನು ಸೆಳೆದಿದ್ದಾರೆ.
ಕೊಟ್ಟುಗೆ ಕೆಸರಾದರೆ ದನಗಳು ಒಳಬರಲು ಹೇಸುತ್ತದೆ
ಕೊಟ್ಟುಗೆ ಕಿಸರಂದೇ ಬೆಟ್ಟದಲ್ಲಿರಬೇಡ
ಚಕ್ರಕ್ಕೊಂದ್ಹೊರಿಯೂ ತರಿಸುವ / ಗೋವಳ್ಗೆ
ಮೇದು ಕೊಟ್ಟಗ್ಗೆ ಬರಬೇಕು
ಕೊಟ್ಟುಗೆ ಕೆಸರಂದೇ ಹೊಕ್ವಾವೇ ಸುಕ್ರಪ್ಪ
ದಿಟ್ಟಿಸೇ ನೋಡೇ ಬಡಿಯನ ಕೋಡೆಗೇ
ಹಾಸಂತ ಉಜ್ರರ ಹಲಗೀಯ
ಮುಂಜಾನೆ ದನಗಳನ್ನು ಬೆಟ್ಟಕ್ಕೆ ಬಟ್ಟ
ಮೇಲೆ ಸೆಗಣಿ ಬರಗಿ ಹಿಡಿಯಿಂದ ಕಸಗುಡಿಸಿ ಹಿಂದಿನ ದಿನ ಕಾಡಿನಿಂದ ತಂದ ತರಕನ್ನಾಗಲೀ ಸೊತ್ರವನ್ನಾಗಲೀ ದಪ್ಪವಾಗಿ ಹರಗುತ್ತಾರೆ.
ಮಳೆಗಾಲದಲ್ಲಿ ಮಳೆಯಿಂದ ತೊಯ್ದು ನಡುಗುತ್ತ ಬಂದ ದನಗಳಿಗೆ ತರಕಿನ ಹಕ್ಕೆ ಬೆಚ್ಚನ್ನ ಸಾಸಿಗೆಯ ನೆನಪನ್ನು ತರುತ್ತದೆ.
ಹಕ್ಕೆಯ ಪ್ರಯೋಜನ
೧) ದನಗಳು ಮಲಗುವುದಕ್ಕೆ ಮೆತ್ತನ್ನ ಹಾಸು ದೊರೆಯುತ್ತದೆ. ಪ್ರತಿದಿನ ಸ್ವಚ್ಛ ಮಾಡಿ ಹೊಸ ಸೊತ್ತು ಅಥವಾ ತರಕನ್ನು ಹಾಸುವುದರಿಂದ ದನಗಳ ಆರೋಗ್ಯಕ್ಕೆ ಅನುಕೂಲವಾಗುತ್ತದೆ.
೨) ದನಗಳ ಮಲ-ಮೂತ್ರದೊಂದಿಗೆ ಮಿಳಿತವಾದ ಸೊಪ್ಪು ದನಗಳ ತುಳಿತಕ್ಕೆ ಸಿಕ್ಕ ಉತ್ತಮ ಗೊಬ್ಬರವಾಗಲು ಸಿದ್ಧತೆ ಪಡೆಯುತ್ತದೆ.
ಹಕ್ಕೆಗೆ ಬಳಸುವ ಸೊಪ್ಪು
ಕಹಿ, ಚೊಗರು ರುಚಿಯ ಹಾಗೂ ದಪ್ಪ ಸೊಪ್ಪುಗಳನ್ನು ಬೆಟ್ಟದಲ್ಲಿರುವ ಗಿಡ ಮರಗಳಿಂದ ಕೊಯ್ದು ತರುತ್ತಾರೆ. ತಿರಕುಲ, ಕುಕ್ಕರಸ, ಕೊಡಸು ಮತ್ತಿ ಹುನಗಲು, ಸಗಡೆ, ಜನ್ನಿ ನೇರಲ ಕುಲಗಲಿ ಹಳಚೇರಿ, ಕವಲ ಆಲ, ಅತ್ತಿ ಮಾವು ಹಲಸು ಇತ್ಯಾದಿ ಸೊಪ್ಪುಗಳು ಇಲ್ಲಿ ದೊರೆಯುತ್ತವೆ. ಬೊನಗಿರಿ, ಕಾಸನ ಮುಂತಾದ ಸೊಪ್ಪುಗಳನ್ನು ಹಕ್ಕೆಗೆ ಬಳಸುವುದಿಲ್ಲ. ಸಾಗವಾನಿ, ತುಂಬ ಉಷ್ಣ ಎಂಬ ನಂಬಿಕೆ ಇದೆ. ಆದ್ದರಿಂದ ಅದರ ಸೊಪ್ಪನ್ನು ಹಕ್ಕೆಗೆ ಬಳಸುವುದಿಲ್ಲ.
ಸೊಪ್ಪು ತರುವ ಕೆಲಸವನ್ನು ಹೆಂಗಸರು ಪ್ರತಿದಿನ ಮಾಡುತ್ತಾರೆ. ಆಗಾಗ ಗಂಡಸರು ಮರಹತ್ತಿ ಸೊಪ್ಪು ಸವರಿ ತರುತ್ತಾರೆ.
ಇತ್ತಿತ್ತಲಾಗಿ ಸಿಮೆಂಟ್‌ನ ನೆಲವುಳ್ಳ ಕೊಟ್ಟಿಗೆಗಳು ಸಿದ್ಧವಾಗಿವೆ. ಉಚ್ಛೆ ಸುಲಭವಾಗಿ ಹೊರಗೆ ಹರಿಯ ಹೋಗುವ ವ್ಯವಸ್ಥೆ ಮಾಡಿಕೊಂಡಿದ್ದಾರೆ. ಹೊಸ ಮಾದರಿಯ ದೇಣಕಲು ಗೋಡೆಗುಂಟ ಇರುತ್ತದೆ. ಆದ್ದರಿಂದ ದನಗಳನ್ನು ಗೋಡೆಗೆ ಮುಖಮಾಡಿ ಈ ಸುತ್ತ ಕಟ್ಟುತ್ತಾರೆ. ಹಳೆಯ ಮಾದರಿಯ ಕೊಟ್ಟಿಗೆ ಕೋಳೆಗೂಡುಗಳ ಕಟ್ಟಡದಲ್ಲಿ ಪ್ರಗತಿ ಕಾಣ ತೊಡಗಿರೆ.
* * *
 ಗೋಷ್ಠಿ : ೧ :ಗ್ರಾಮ ದೇವತೆಗಳ ವರ್ಗೀಕರಣ
ಗ್ರಾಮ ದೇವತೆಗಳನ್ನು ವರ್ಗೀಕರಣ ಮಾಡುವುದು ಜಟಿಲವಾದ ಸಂಗತಿಯಾಗಿದೆ. ಅಸಂಖ್ಯಾತ ದೇವತೆಗಳನ್ನು ಒಂದು ವಿಭಜನೆಗೆ ಒಳಪಡಿಸುವುದು ಅತ್ಯಂತ ಮುಖ್ಯವಾದ ಕೆಲಸವಾದರೂ ಈ ವಿಚಾರದಲ್ಲಿ ಇದೇ ಕೊನೆ ಎಂದು ಹೇಳಿದರೆ ತಪ್ಪಾಗುತ್ತದೆ. ಆದ್ದರಿಂದ ಇದೊಂದು ಪ್ರಯತ್ನವಷ್ಟೇ. ಕರ್ನಾಟಕದ ಎಲ್ಲಾ ದೇವತೆಗಳ ಹೆಸರು ಅವುಗಳಿಗೆ ಸಂಬಂಧಿಸಿದ ಪುರಾಣ ಆಚರಣೆ, ಕಥೆ ಸಿಗುವತನಕ ಗ್ರಾಮದೇವತೆಗಳ ವರ್ಗೀಕರಣ ಅಪೂರ್ಣವೆಂದೇ ನನ್ನ ಭಾವನೆ. ಏಕೆಂದರೆ ವರ್ಗೀಕರಣದಲ್ಲಿ ಯಾವುದೇ ದೇವರು ಬಿಟ್ಟು ಹೋಗುವ ಸಂಭವ ಇರುವುದರಿಂದ ಹೀಗೆ ಹೇಳಬೇಕಾಗಿದೆ. ಎಲ್ಲಾ ದೇವತೆಗಳನ್ನೂ ಒಳಗೊಳ್ಳುವ ವರ್ಗೀಕರಣವೇ ಮಾದರಿ ವರ್ಗೀಕರಣವಾಗುತ್ತದೆ.
ಮನುಷ್ಯನ ಆರ್ಥಿಕ ಚಟುವಟಿಕೆ ಆತನ ಸಂಸ್ಕೃತಿ ನಿರ್ಮಾಣದಲ್ಲಿ ಅಪೂರ್ವವಾದ ಪಾತ್ರವಹಿಸುತ್ತದೆ. ಹುಟ್ಟಿನಿಂದ ಇಲ್ಲಿಯವರೆಗೆ ಈ ಮಾನವ ಜೀವಿ ಹಲವು ಬಗೆಯ ಆರ್ಥಿಕ ಚಟುವಟಿಕೆಯ ಹಂತಗಳನ್ನು ದಾಟಿ ಬಂದಿದ್ದಾನೆ. ಈ ಎಲ್ಲ ಹಂತಗಳಲ್ಲಿ ಅವನು ಉಳಿವಿಗಾಗಿ ಹೋರಾಡಿದ. ಆಹಾರದ ಗಳಿಕೆಯೇ ಅವನ ಮುಖ್ಯ ಕಾಳಜಿಯಾಗಿತ್ತು. ಇದಕ್ಕಾಗಿ ಮನುಷ್ಯ ಅನುಸರಿಸಿದ ತಂತ್ರ, ಬಳಸಿದ ಉಪಕರಣಗಳ ಚರಿತ್ರೆ ಕುತೂಹಲಕಾರಿ ಆದದ್ದು. ಈ ಚಟುವಟಿಕೆಯೇ ಅವನ ಆಲೋಚನೆಗಳನ್ನು ರೂಪಿಸಿತು. ಮನುಷ್ಯನ ಮನಸ್ಸಿನ ವರ್ತನಾವಿನ್ಯಾಸದ ಮೂಲವೇ ಇದು ಎಂದರೆ ತಪ್ಪಾಗಲಾರದು. ಐದು ಬಗೆಯ ಆರ್ಥಿಕ ಚಟುವಟಿಕೆಗಳಲ್ಲಿ ಮಾನವ ತನ್ನನ್ನು ತೊಡಗಿಸಿಕೊಂಡಿದ್ದಾನೆ. ಅವು – “ಆಹಾರ ಸಂಗ್ರಹಣೇ, (Food Gathering) ಬೇಟೆ (Hunting)  ಪಶುಪಾಲನೆ (Pastoral) ಕೃಷಿ (Agriculture) ಮತ್ತು ಕೈಗಾರಿಕೆ (Industry). ಕೊನೆಯ ಹಂತದಲ್ಲಿ ಇರುವ ಮನುಷ್ಯ ಮೊದಲ ನಾಲ್ಕು ಘಟ್ಟಗಳನ್ನು ದಾಟಿ ಬಂದಿರಲೇಬೇಕು. ಇಂದು ಪ್ರಪಂಚದ ನಾನಾಕಡೆ ಆಹಾರ ಸಂಗ್ರಹಣೆಯ ಹಂತದಲ್ಲೇ ನಿಂತುಹೋಗಿರುವ ಜನರನ್ನು ಕಾಣಲು ಸಾಧ್ಯವಿದೆ. ಕೆಲವರು ಬೇಟೆಯನ್ನು ಇನ್ನೂ ದಾಟದಿರುವುದು ಕಂಡು ಬಂದರೆ ನೀಲಗಿರಿಯ ಕೋಡರು ಪಶುಪಾಲನೆಯನ್ನೇ ಮಾಡುತ್ತಾ ಕೃಷಿಗೆ ಕಾಲಿಡದಿರುವ ಜನಾಂಗವಾಗಿದ್ದಾರೆ.
ದೇವದೇವತೆಗಳು, ಆಚರಣೆಗಳು ಹುಟ್ಟಿದ್ದು ಈ ಚಟುವಟಿಕೆಗಳ ಹಿನ್ನೆಲೆಯಲ್ಲೇ ಆಹಾರ ಸಂಗ್ರಹಣೆಯ ಹಂತದ ಅನೇಕ ಆಚರಣೆಗಳು ಇನ್ನೂ ವಿಚಿತ್ರ ರೂಪದಲ್ಲಿ ನಮ್ಮ ನಡುವೆ ಸಿಗುತ್ತವೆ. ಇಂದಿಗೂ ಇರುವ ಬಿಲ್ಲುಬಾಣ ಹಿಡಿದ, ಕಾಡು ಪ್ರಾಣಿಗಳ ಮೇಲೆ ಸವಾರಿ ಮಾಡುವ ದೇವರುಗಳು ಹುಟ್ಟಿದ್ದು ಬೇಟೆಯ ಕಾಲದಲ್ಲಿ ಪಶುಪಾಲನೆಯ ಹಂತದ ದೇವತೆಗಳು ದನಕಾಯುವ ವೃತ್ತಿಯನ್ನು ಪ್ರಧಾನವಾಗಿ ಆರಿಸಿಕೊಂಡಿವೆ. ಮನುಷ್ಯ ಈ ಘಟ್ಟದಲ್ಲಿ ಇದ್ದಗಲೇ ಆಕಾಶದೇವತೆಗಳು, ವಾಯುಮಂಡಲ ದೇವತೆಗಳು ಹುಟ್ಟಿದ್ದು. ಈ ಮೂರು ಆರ್ಥಿಕ ಚಟುವಟಿಕೆಗಳಲ್ಲಿ ಗಂಡಸಿನ ಪ್ರಾಮುಖ್ಯತೆ ಹೆಚ್ಚಾಗಿ ಪುರುಷದೇವತೆಗಳೇ ವ್ಯಾಪಿಸಿವೆ. ಸ್ತ್ರೀ ದೇವತೆಗಳು, ಗ್ರಾಮದೇವತೆಗಳು ಅಲ್ಲಲ್ಲಿ ಕಂಡು ಬಂದರೂ ಅವುಗಳ ಪಾತ್ರ ಗೌಣ. ಸ್ತ್ರೀ ದೇವತೆ ನಿಜವಾದ ಅರ್ಥದಲ್ಲಿ ಹುಟ್ಟಿದ್ದು ಮತ್ತು ಬೆಳವಣಿಗೆ ಕಂಡದ್ದು ಕೃಷಿಯ ಆರಂಭ ಕಾಲದಲ್ಲಿ.
ಮೊದಲ ಕೃಷಿ ಕೈಗುದ್ದಲಿಯಲ್ಲಿ ನಡೆಯಿತು. ಅದು ತೋಟ ಕೃಷಿ. ಈ ವ್ಯವಸಾಯವನ್ನು ಕಂಡುಹಿಡಿದ ಕೀರ್ತಿ ಹೆಣ್ಣಿಗೇ ಸಲ್ಲಬೇಕು. ಕೃಷಿಯ ತಂತ್ರಗಳು ಹೆಣ್ಣಿಗೆ ಗಂಡಿಗಿಂತ ಚೆನ್ನಾಗಿ ಗೊತ್ತಿತ್ತು. ಇವಳು ವ್ಯವಸಾಯ ಮಾಡುತ್ತಿದ್ದ ಕಾಲದಲ್ಲಿ ಗಂಡು ಬೇಟೆಯಾಡುತ್ತಿದ್ದ, ಪಶುಪಾಲನೆಯಲ್ಲಿ ತೊಡಗಿದ್ದ. ಈ ಹಂತದಲ್ಲಿ ಸ್ತ್ರೀ ದೇವತೆಗಳು ಎಲ್ಲೆಲ್ಲೂ ಕಮಡು ಬಂದು ಬೆಳೆದಿದ್ದು ಸ್ಪಷ್ಟವಾಗಿದೆ. ಹೆಣ್ಣಿನ ಘನತೆ ಆಶ್ಚರ್ಯಕರ ರೀತಿಯಲ್ಲಿ ಬೆಳೆಯಲು ಇನ್ನೊಂದು ಕಾರಣ, ಸ್ತ್ರೀಯ ಗರ್ಭಧಾರಣ ಶಕ್ತಿಗೂ ಭೂಮಿಯ ಸಸ್ಯಧಾರಣ ಶಕ್ತಿಗೂ ಸಂಬಂಧ ಕಲ್ಪಿತವಾದದ್ದು. ಕೃಷಿಯ ಎಲ್ಲ ಚಟುವಟಿಕೆಗಳನ್ನು ಸ್ತ್ರೀ ಆರಂಭಿಸಬೇಕು. ಅಥವಾ ಕೃಷಿಗೆ ಮೊದಲು ಗಂಡು ಹೆಣ್ಣು ಭೂಮಿಯ ಮೇಲೆ ಸಂಭೋಗ ಮಾಡಬೇಕು. ಇಂಥ ನಂಬಿಕೆಗಳು ಸೃಷ್ಟಿ ಆದವು, ಕೃಷಿಯ ಮಾಟದ ಎಲ್ಲಾ ಕ್ರಿಯೆಗಳನ್ನು ನೆರವೇರಿಸುವ ಪೂಜಾರಿಣಿ ಹೆಣ್ಣಾದಳು. ಬಂಜೆ ಹೆಣ್ಣು ಮಕ್ಕಳನ್ನು ಹೆರದಿರುವುದು ಮಾತ್ರವಲ್ಲ ನೆಲದ ಸಮೃದ್ಧಿಯನ್ನೇ ಬರಡಾಗಿಸಬಹುದೆಂಬ ಭಯ ಜನರನ್ನು ಕಾಡಿತು. ಮಾತೃ ಪ್ರಧಾನ ಕುಟುಂಬ ವ್ಯವಸ್ಥೆ, ಸ್ತ್ರೀ ದೇವತೆಗಳು, ಸ್ತ್ರೀ ಪೂಜಾರಿಣಿಯನ್ನು ಈ ಹಿನ್ನೆಲೆಯಲ್ಲೇ ಗಮನಿಸಬಹುದು. ಬಹುತೇಕ ಆಚರಣೆಗಳಲ್ಲಿ ಪುರುಷನ ಸ್ಥಾನ ಇಳಿಮುಖವಾಗಿ ಹೆಣ್ಣಿನ ಪಾತ್ರ ಪ್ರಾಮುಖ್ಯತೆಯನ್ನು ಪಡೆಯಿತು.
ಗಂಡಸಿನ ಪಾತ್ರವಿಲ್ಲದೆ ಜನನಸಾಧ್ಯ ಎಂಬ ಕಲ್ಪನೆ ಬೆಳೆದದ್ದು ಈ ಸಂದರ್ಭದಲ್ಲಿಯೇ ಅನ್ನಿಸುತ್ತದೆ. ಪ್ರಪಂಚದ ನಾನಾಕಡೆ ಅಂದರೆ ಕೃಷಿ ಸಂಸ್ಕೃತಿಗಳಲ್ಲಿ ಗಂಡಸಿನ ಅಗತ್ಯವಿಲ್ಲದೆ ಜನನ ಸಾಧ್ಯವಾಗಿದೆ. ಇನ್ನೂ ಕೆಲವು ಕಡೆ ದೇವತೆಯು  ಪುರುಷ ದೇವತೆಗಳನ್ನು ಸೃಷ್ಟಿಸಿ ಅವರಲ್ಲಿ ಒಬ್ಬನನ್ನೂ ಮದುವೆ ಆಗುತ್ತಾಳೆ. ಹೀಗೆ ಅವಳು ಕೇವಲ ಪತ್ನಿ ಅಲ್ಲ ತಾಯಿಯೂ ಹೌದು. ನಮ್ಮ ಪುರಾಣದ ಆದಿಶಕ್ತಿ ತ್ರಿಮೂರ್ತಿಗಳನ್ನು ಸೃಷ್ಟಿಸಿ ಅವರಲ್ಲಿ ಒಬ್ಬನಾದ ಶಿವನನ್ನು ಮದುವೆ ಆದಳು. ಕೃಷಿ ಸಂಸ್ಕೃತಿಯ ಇನ್ನೊಂದು ಲಕ್ಷಣ ದೇವತೆಯ ಜೊತೆ ದೇವರು ನಿಂತಿರುವುದಿಲ್ಲ. ಪುರುಷ ದೇವರ ಪಾತ್ರ ಆಕೆಯ ಪುತ್ರ ಅಥವಾ ಸೋದರನಾಗಿ ಪರಿಗಣಿಸಲ್ಪಟ್ಟರುವುದು ಕಂಡು ಬರುತ್ತದೆ. ಶಿವನ ಸಹಾಯವಿಲ್ಲದೆ ಕೇವಲ ಕೊಳೆಯಲ್ಲಿ ಹುಟ್ಟುವ ಗಣಪತಿಯ ಪುರಾಣದ ಆಶಯವು ಒಂದು ರೀತಿಯಲ್ಲಿ ಸ್ತ್ರೀಯ ಮಹತ್ವವನ್ನು ಎತ್ತಿ ಹಿಡಿದು ಸೃಷ್ಟಿ ಕ್ರಿಯೆಯಲ್ಲಿ ಪುರುಷನ ಪಾತ್ರವನ್ನೇ ಕಡೆಗಣಿಸುತ್ತದೆ. ಗ್ರಾಮ ದೇವತೆಗಳ ಇನ್ನೊಂದು ಲಕ್ಷಣ ಇಲ್ಲಿನ ಶೇಕಡ ತೊಂಭತ್ತು ಭಾಗ ದೇವತೆಯರಿಗೆ ಗಂಡಂದಿರು ಇಲ್ಲ. ಇವರನ್ನು ಪೂಜಿಸುವ ಭಕ್ತರನ್ನು ಕೇಳಿದರೆ ದೇವತೆಗಳ ಗಂಡ ಇರಲು ಸಾಧ್ಯವಿಲ್ಲ ಇದ್ದರೂ ಇರಬಹುದು ನಮಗೆ ಗೊತ್ತಿಲ್ಲ ಎನ್ನುತ್ತಾರೆ.
ಸಂಸ್ಕೃತಿಯ ಈ ಸ್ಥಿತಿಯಲ್ಲಿ ಗಂಡು ಹೆಣ್ಣಿನ ನಡುವೆ ಘರ್ಷಣೆ ಸಂಭವನೀಯ, ಇದನ್ನು ತಳ್ಳಿ ಹಾಕುವಂತಿಲ್ಲ. ಏಕೆಂದರೆ ಆಗ ಬೇಟೆ, ಪಶುಪಾಲನೆಯ ಅಸ್ತಿತ್ವ ಇನ್ನೂ ಇತ್ತು. ಈ ಹಿನ್ನೆಲೆಯಲ್ಲಿ ಅಯ್ಯಪ್ಪ ಎಂಬ ದೇವರ ಜನನದ ಕಥೆ ಸ್ವಾರಸ್ಯಕರವಾಗಿದೆ. ಅಯ್ಯಪ್ಪನನ್ನು ಹರಿಹರ ಪುತ್ರ ಎನ್ನುತ್ತಾರೆ. ಇದರ ಅರ್ಥವೇನು? ಹೆಣ್ಣಿನ ಸಹಕಾರವಿಲ್ಲದೆ ಅಯ್ಯಪ್ಪ ಹುಟ್ಟಿದ್ದಾನೆ ಎಂಬುದೇ ಇದರ ಅರ್ಥ. ಶಿವ ಗಂಡಾಗಿ ಹರಿಯೇ ಹೆಣ್ಣಾಗಿ ಈ ದೇವರು ಹುಟ್ಟಿತು. ಗಂಡಿನ ನೆರವಿಲ್ಲದೆ ಜನನವನ್ನು ಸಾಧ್ಯವಾಗಿಸಿದ ಗಣಪತಿಯ ಪುರಾಣಕ್ಕೆ ಅಯ್ಯಪ್ಪನ ಪುರಾಣ ತೀರಾ ತದ್ವಿರುದ್ದವಾದದ್ದು, ಗಂಡಸರೇ ಸೃಷ್ಟಿಸಲು ಸಾಧ್ಯ ಎಂಬ ಆಶಯವನ್ನು ಈ ಪುರಾಣ ಹೇಳುತ್ತದೆ. ಎಂದು ಭಾವಿಸಲು ಸಾಧ್ಯವಿದೆ. ಅಯ್ಯಪ್ಪ ಬೇಟೆಯ ದೇವತೆ ಆಗಿರುವದೂ, ಅಯ್ಯಪ್ಪ ಸ್ತ್ರೀಯರನ್ನು ದೂರ ಇಡುವ ದೇವತೆಯಾಗಿರುವುದೂ ಗಮನೀಯ ಅಂಶಗಳಾಗಿವೆ.
ಕೃಷಿಕ ಬೆಳವಣಿಗೆಯಲ್ಲಿ ನೇಗಿಲಿನ ಪ್ರವೇಶವಾದಾಗ ಗಂಡಿನ ಪ್ರಾಧಾನ್ಯತೆ ಮತ್ತೆ ಚಿಗುರೊಡೆಯಿತು. ಪೂಜಾರಿಣಿಯ ಸ್ಥಾನಕ್ಕೆ ಪೂಜಾರಿಗಳು ಬರತೊಡಗಿದರು. ಆದರೆ ಅವರು ಬಂದದ್ದು ಸ್ತ್ರೀ ವೇಷದಲ್ಲಿ, ಗ್ರಾಮದೇವತೆಯ ಹುಟ್ಟು ಮತ್ತು ಬೆಳವಣಿಗೆಯನ್ನು ಗ್ರಹಿಸುವುದು ಅದರ ವರ್ಗೀಕರಣಕ್ಕೆ ಹೆಚ್ಚು ಸಹಾಯಕವಾಗುತ್ತದೆ.
ಹೀಗೆ ಹಾಲಿ ಮತ್ತು ಇಲ್ಲವಾಗಿರುವ ದೇವತೆಗಳನ್ನು ಆರ್ಥಿಕ ಆರ್ಥಿಕ ಚಟುವಟಿಕೆಯ ನಾಲ್ಕು ಹಂತಗಳಲ್ಲಿ ಖಚಿತವಾಗಿ ಗುರುತಿಸಬಹುದು. ಆದರೆ ಗ್ರಾಮದೇವತೆಗಳ ವಿಭಜನೆಯನ್ನು ಈ ಮಾನದಂಡದಿಂದ ಮಾಡಲು ಸಾಧ್ಯವಾಗುವುದಿಲ್ಲ. ವರ್ಗೀಕರಣದಲ್ಲಿ ಒದಗುವ ಸಮಸ್ಯೆಗಳನ್ನು ಸುಲಭವಾಗಿ ಪರಿಹರಿಸಿಕೊಳ್ಳಲು ನಾಲ್ಕು ಹಂತಗಳಲ್ಲಿ ದೇವರ ಹುಟ್ಟುವಿಕೆ ಮತ್ತು ಸಾಯುವಿಕೆಯು ಅತ್ಯಂತ ಗಮನೀಯವಾದುದು.
ಆಫ್ರಿಕಾದ ಚಿರಿಕಾಹುವಾಸ್ಯ (Chiricahuas)  ಜನಾಂಗದ ದೇವತೆಗಳನ್ನು ಮಾನವಶಾಸ್ತ್ರಜ್ಞರು ಮೂರು ಬಗೆಯದಾಗಿ ವಿಂಗಡಿಸಿದ್ದಾರೆ. ಅವು – “೧) ದೇವರುಗಳು ೨) ಶಕ್ತಿಗಳು ೩) ಪ್ರೇತಗಳು, ಶ್ವೇತ ವರ್ಣದ ಹೆಂಗಸು ಮತ್ತು ನೀರಿನ ಮಗು ಎಂಬ ಎರಡು ದೇವತೆಗಳು ಅಲ್ಲಿನ ಬದುಕಿನಲ್ಲಿ ಪ್ರಧಾನ ಪಾತ್ರವನ್ನು ವಹಿಸುತ್ತವೆ. ಅವರ ಅಗೋಚರ ಶಕ್ತಿಗಳು ನೀರಿನಲ್ಲೂ, ಬೆಟ್ಟದಲ್ಲೂ ನೆಲೆಯೂರಿವೆ. ಸತ್ತರೂ ನಿವೃತ್ತಿಯನ್ನು ಬಯಸದ ಪ್ರೇತಗಳು ಗೆಳೆಯರು, ಸಂಬಂಧಿಗಳು, ಹೆಂಡತಿ, ಮಕ್ಕಳನ್ನು ಮತ್ತೆ ಮತ್ತೆ ಕಾಡುತ್ತವೆ.
ಬಗಾಂಡ ಸಂಸ್ಕೃತಿಯಲ್ಲಿ ಕಂಡುಬರುವ ದೇವರ ವಿಭಜನೆಯನ್ನು ಗಮನಿಸುವುದು ಉಪಯುಕ್ತವಾಗಿದೆ. ಇಲ್ಲಿ ಮೂರು ಬಗೆಯಲ್ಲಿ ದೇವರುಗಳು ವಿಂಗಡನೆಗೊಂಡಿವೆ. ೧) ಕುಲದೇವತೆಗಳು ೨) ರಾಜರ ಪ್ರೇತಗಳು ೩) ರಾಷ್ಟ್ರೀಯ ದೇವತೆಗಳು. ಮೇಲಿನ ಎರಡು ಬಗೆಯ ದೇವತೆಗಳು ಪ್ರೇತ ಸಂಪ್ರದಾಯದಿಂದ ಬಂದಿವೆ. ಆದರೆ ರಾಷ್ಟ್ರೀಯ ದೇವತೆ ಬಗಾಂಡಾ ಜನರ ಬದುಕಿನಲ್ಲಿ ಅತ್ಯಂತ ಮುಖ್ಯವಾಗಿವೆ. ಈ ದೇವರುಗಳಲ್ಲಿ ಶ್ರೇಣೀಕರಣ ಇದ್ದು ಜವಾಬ್ದಾರಿಯ ವಿಭಜನೆ ಆಗಿದೆ. ಸೃಷ್ಟಿದೇವರಾದ ಕಟೋಂಡಾನ ಜನಪ್ರಿಯತೆ ಆಧುನಿಕರಲ್ಲಿ ಇಳಿಮುಖವಾಗುತ್ತಿದೆ. ವಿಕ್ಟೋರಿಯಾ ಸರೋವರದ ದೇವರು “ಮುಕಾಸ” ಇದು ಜನರಿಗೆ ಮೀನು ಕೊಡುತ್ತದೆ. ಬೇಡಿದವರಿಗೆ ಅವಳಿ ಮಕ್ಕಳನ್ನು ಕೊಡುತ್ತದೆ. ಈ ಎರಡು ಪ್ರಧಾನ ದೇವತೆಗಳ ಜೊತೆಗೆ ಅನೇಕ ದೇವತೆಗಳು ಇಲ್ಲಿ ಕಂಡು ಬರುತ್ತವೆ. “ವಾಲುಂಬೆ” ಮೃತ್ಯುದೇವತೆ, “ಕಾಂಪುಲಿ” ಪ್ಲೇಗ್ ದೇವತೆ, “ಕಿಬುಕ” ಮತ್ತು “ನೆಂಡೆ” ಯುದ್ಧ ದೇವತೆಗಳು, “ದಂಗು” ಬೇಟೆಯ ದೇವತೆ, “ಗೂಲು” ಸ್ವರ್ಗ ದೇವತೆ, “ಕಿಟಕ” ಭೂದೇವತೆ, “ಮಸಿಸಿ” ಭೂಕಂಪನ ನಿಯಂತ್ರಣ ದೇವತೆ “ನಬುಜಾನ” ಗರ್ಭಿನಿ ಸ್ತ್ರೀಯರ ದೇವತೆ, ಈಕೆಯ ಪೂಜಾರಿಣಿಯರು ಬಗಾಂಡಾದ ಸೂಲಗಿತ್ತಿಯರು. ಬಗಾಂಡ ಜನರಲ್ಲಿ ಕಂಡುಬರುವಂತೆ ಜವಾಬ್ದಾರಿಯ ವಿಭಜನೆ ಇಲ್ಲಿಯ ಗ್ರಾಮದೇವತೆಗಳಲ್ಲೂ ಆಗಿದೆ. ಇಲ್ಲಿನ ವರ್ಗೀಕರಣ ಸಂಬಂಧದಲ್ಲಿ ಇದನ್ನು ಗಮನಿಸುವುದು ಪ್ರಯೋಜನಕಾರಿ.
ಪ್ರಪಂಚದ ಒಟ್ಟು ದೇವತೆಗಳನ್ನು ಗಮನದಲ್ಲಿ ಇಟ್ಟುಕೊಂಡು “ಚಾರ್ಲ್ಸ ವಿನಿಕ” ಅವರು ಮಾಡಿರುವ ವಿಭಜನೆ ಅಷ್ಟೇ ಗಮನೀಯವಾಗಿದೆ. ಆರು ಪ್ರಧಾನ ವಿಭಾಗಗಳಲ್ಲಿ ಅವರು ದೇವತೆಗಳನ್ನು ವಿಭಜನೆ ಮಾಡಿದ್ದಾರೆ. ೧) ಪ್ರಕೃತಿ ದೇವತೆಗಳು ೨) ಸಮೃದ್ಧಿಯ ದೇವತೆಗಳು ೩) ಚಟುವಟಿಕೆಯ ದೇವತೆಗಳು (ಸಮರದೇವತೆ, ರೋಗ ನಾಶಿನೀ ದೇವತೆ) ೪) ಮಧ್ಯಸ್ಥಿಕೆ ದೇವತೆಗಳು (ವಿಷ್ಣು ಅವತಾರ) ೫) ಉನ್ನತ ದೇವತೆಗಳು (ಜೈನಾದ ಟಮಾನ್ , ಹಿಂದೂಗಳ ಬ್ರಹ್ಮ) ೬) ಜಗಾದಾಧಿಕಾರ ದೇವತೆಗಳು (ಅಲ್ಲಾ, ಓರ್ ಮುಜ್,) ಈ ಪ್ರಧಾನ ವರ್ಗೀಕರಣದ ಜೊತೆಗೆ ಅನೇಕ ಉಪವಿಭಾಗಗಳನ್ನು ಅವರು ಸೂಚಿಸುತ್ತಾರೆ. ವಾಯು ದೇವತೆ ಹಾಗೂ ಪರಿಮಿತ ದೇವತೆಗಳು. ಪರಿಮಿತ ದೇವತೆಗಳು ಜಗತ್ತಿನ ನಿಯಮಕ್ಕೆ ತಲೆಬಾಗುತ್ತವೆ. ಅವುಗಳನ್ನೂ ವಿಧಿಕಾಡುತ್ತದೆ. ಒಲಂಪಿಯನ್ ದೇವತೆಗಳು ಈ ಗುಂಪಿನವು. ಪರಿಮಿತ ಕಾಲದಲ್ಲಿ ಅಸ್ತಿತ್ವ ಪಡೆದು ಇಲ್ಲವಾಗುವಗಳಿಗೆ ದೇವರೂ ಇಲ್ಲಿ ಬರುತ್ತದೆ.ಬೆಟ್ಟದ ದೇವರುಗಳ ಪ್ರಪಂಚದ ಎಲ್ಲಾ ಸಣ್ಣ ಪುಟ್ಟ ಬೆಟ್ಟಗಳಲ್ಲಿ ಯಥೇಚ್ಛವಾಗಿ ಕಂಡು ಬರುತ್ತವೆ. ಆದಿವಾಸಿ ದೇವರು ಒಂದು ನಿರ್ದಿಷ್ಟ ಗುಂಪಿನ ಹಿತಾಸಕ್ತಿಯನ್ನು ಕಾಪಾಡಲು ಇರುವ ದೇವರು. ಇತರ ಜನಾಂಗದ ವ್ಯಕ್ತಿಯ ಜವಾಬ್ದಾರಿಯನ್ನು ಈ ದೇವರು ಅಂಗೀಕರಿಸುವುದಿಲ್ಲ. ಹಾಗೆಯೇ ಮಾತೃದೇವತೆಯ ಪಂಥ ವಿಶ್ವವ್ಯಾಪಿ ಆಗಿರುವುದನ್ನು ಅವರು ಗುರುತಿಸುತ್ತಾರೆ.
ಡಾ|| ಗದ್ದಗೀಮಠ ಅವರು ಕರ್ನಾಟಕದ ಜನಪದ ದೇವತೆಗಳನ್ನು ಆರು ರೀತಿಯಲ್ಲಿ ವಿಭಜಿಸಿದ್ದಾರೆ. ೧) ದೇವರು ೨) ದೇವತೆಗಳು ೩) ಸಂಪ್ರದಾಯದ ದೇವತೆಗಳು ೪) ಶಿವಶರಣರು ೫) ಸಾಧು ಸತ್ಪುರುಷರು ೬) ಭೂತಾದಿಗಳು ಎಂದು ಅವರು ಹೇಳುತ್ತಾರೆ. ಇವುಗಳಲ್ಲಿ ಎರಡು ವರ್ಗ ದೇವರು ಅಥವಾ ದೇವತೆ ಗಳಲ್ಲದಿದ್ದರೂ ಜನಪದದಿಂದ ದೇವರ ಸಮಾನವಾಗಿ ಪೂಜೆ  ಸಂದಾಯವಾಗುತ್ತದೆ.
ಮೇಲೆ ಪ್ರಸ್ತಾಪಿಸಿದ ವರ್ಗೀಕರಣಗಳು ಅಸಮಗ್ರವಾಗಿವೆ. ಕಾರಣ ಈ ವರ್ಗೀಕರಣದಲ್ಲಿ ಅನೇಕ ದೇವತೆಗಳನ್ನು ಕೈ ಬಿಡಬೇಕಾಗುತ್ತದೆ. ಎಲ್ಲ ದೇವತೆಗಳನ್ನೂ ಒಳಗೊಳ್ಳುವ ಸಕಲ ಆಚರಣೆ ಮತ್ತು ಪುರಾಣಗಳನ್ನು ಗಮನಿಸಲು ಸಾಧ್ಯವಾಗುವಂಥ ವರ್ಗೀಕರಣ ಅಗತ್ಯವಾಗಿದೆ. ಪುರುಷ ದೇವತೆಗಳು, ಸ್ತ್ರೀ ದೇವತೆಗಳು ಎಂದು ವರ್ಗೀಕರಿಸುವದು ಅತಿ ವಿಶಾಲವಾದ ಚೌಕಟ್ಟಿನಲ್ಲಿ ಮಾತ್ರ. ಗುಣಸ್ವಭಾವದ ಮೇಲೆ ಇನ್ನಿತರ ಅನೇಕ ಸಾಮಾನ್ಯ ಮಾನದಂಡಗಳನ್ನು ಆಧಾರವಾಗಿ ಇಟ್ಟುಕೊಂಡು ಗ್ರಾಮದೇವತೆಗಳನ್ನು ನೂರಾರು ವರ್ಗಗಳಾಗಿ ವಿಭಜನೆ ಮಾಡಲು ಸಾಧ್ಯವಿದೆ. ದೇವತೆಗಳ ಗುಣಸ್ವಭಾವ (ಸೌಮ್ಯ ದೇವತೆಗಳು, ಉಗ್ರ ದೇವತೆಗಳು) ಆಹಾರ (ಮಾಂಸಾಹಾರಿ ಮತ್ತು ಸಸ್ಯಾಹಾರಿ ದೇವತೆಗಳು) ಜನಾಂಗ (ಕೆಳವರ್ಗ, ಮೇಲು ವರ್ಗದ ದೇವತೆಗಳು) ಕಾಲ (ಪ್ರಾಚೀನ ಮತ್ತು ಆಧುನಿಕ ದೇವತೆಗಳು) ಬಣ್ಣ (ಕಪ್ಪು ಮತ್ತು ಕೆಂಪುದೇವತೆಗಳು) ಲಿಂಗ (ಗಂಡು ಮತ್ತು ಹೆಣ್ಣು ದೇವತೆಗಳು) ವನ್ನು ಅನುಸರಿಸಿ ವಿಭಜಿಸಲೂ ಸಾಧ್ಯವಿದೆ.
ಇಷ್ಟೇ ಅಲ್ಲದೆ ಸಮೃದ್ಧಿ ದೇವತೆ, ಯುದ್ಧದೇವತೆ, ಆರೋಗ್ಯದೇವತೆ, ಪ್ರಾಣಿ ದೇವತೆ ಹೀಗೆ ಅಸಂಖ್ಯಾತ ವರ್ಗಗಳನ್ನು ಸೃಷ್ಟಿಸಲು ಸಾಧ್ಯವಿದೆ. ಅಧ್ಯಯನದ ದೃಷ್ಟಿಯಿಂದ ಈ ರೀತಿಯ ವರ್ಗೀಕರಣ ಸರಳವಾಗುತ್ತದೆ.
ದೇವರುಗಳು ವರ್ತನೆ, ನಡವಳಿಕೆ, ರೂಪವಿನ್ಯಾಸಗಳಿಗೆ ಆಯಾ ಪ್ರಾದೇಶಿಕ ಸಂಗತಿಗಳು ಮಹತ್ವದ ಕಾರಣಗಳಾಗಿವೆ. ದೇವತೆಗಳ ಉಡುಪು, ಆಹಾರ, ಭಾಷೆ ಎಲ್ಲಾ ಆ ಪ್ರದೇಶದ್ದೇ ಆಗಿರುತ್ತದೆ. ದೇವತೆಯ ದೈಹಿಕ ಸ್ವರೂಪ ಕೂಡ ಆಯಾ ಜನರನ್ನೇ ಹೋಲುತ್ತದೆ. ಆದ್ದರಿಂದ ಪ್ರಾದೇಶಿಕತೆಯನ್ನು ಕಡೆಗಣಿಸಿದರೆ ದೇವತೆಗಳ ಅಧ್ಯಯನಕ್ಕೆ ಅನ್ಯಾಯ ಮಾಡಿದಂತಾಗುತ್ತದೆ. ಪ್ರಪಂಚವನ್ನೇ ಸೃಷ್ಟಿ ಮಾಡಿದ್ದೇವೆ. ಎಂದು ಹೇಳುವ ದೇವತೆಗಳ ಹೆಸರು ಪಕ್ಕದ ಊರಿಗೆ ಹೋದರೆ ಅಪರಿಮಿತ ಹೆಸರಾಗಿರುವ ಸಾಧ್ಯತೆ ಇದೆ. ಆದ್ದರಿಂದ ಪ್ರಾದೇಶಿಕತೆಯನ್ನು ವರ್ಗೀಕರಣ ಸಂದರ್ಭದಲ್ಲಿ ಅಗತ್ಯವಾಗಿ ಗಮನಿಸಬೇಕಾಗಿದೆ.
ಕರ್ನಾಟಕದ ಬಹುಪಾಲು ಗ್ರಾಮದೇವತೆಗಳು ಒಂದೇ ಬಗೆಯ ಆಚರಣೆ, ಒಂದೇ ಬಗೆಯ ಪುರಾಣಗಳನ್ನು ಹೊಂದಿವೆ. ಕೆಲವು ಸಣ್ಣ ವಿವರಗಳಲ್ಲಿ ವ್ಯತ್ಯಾಸವಾದರೂ ಅವುಗಳ ಮೂಲ ಆಶಯ ಒಂದೇ ಆಗಿರುತ್ತದೆ. ಇನ್ನು ಕೆಲವು ದೇವತೆಗಳು ಸಂಪೂರ್ಣವಾಗಿ ಸ್ಥಳೀಯವಾಗಿ ಅವುಗಳನ್ನು ಅಧ್ಯಯನ ಮಾಡಲು ಆಯಾ ಪ್ರಾದೇಶಿಕ ವೈಲಕ್ಷಣಗಳನ್ನೇ ನಾವು ಅವಲಂಬಿಸಬೇಕಾಗಿದೆ. ಇನ್ನು ಕೆಲವು ದೇವತೆಗಳು ಹಲವು ಜಿಲ್ಲೆಗಳಲ್ಲಿ ಪ್ರಚಾರದಲ್ಲಿದ್ದು ಕರ್ನಾಟಕದ ಹೊರಗೆ ಅವು ಅಪರಿಚಿತವಾಗಿರುತ್ತವೆ. ಆದ್ದರಿಂದ ಪ್ರಾದೇಶಿಕತೆಗೆ ಅನುಗುಣವಾಗಿ ದೇವತೆಗಳನ್ನು ವಿಭಜನೆ ಮಾಡುವುದು ಅತ್ಯಂತ ಸಮಂಜಸವಾಗುತ್ತದೆ. ಏಕೆಂದರೆ ಯಾವ ದೇವತೆಯೂ ಪ್ರಾದೇಶಿಕತೆಯನ್ನು ಬಿಟ್ಟು ಸೃಷ್ಟಿಯಾಗಿಲ್ಲ. ಕರ್ನಾಟಕದ ಗ್ರಾಮದೇವತೆಗಳನ್ನು ಮುಖ್ಯವಾಗಿ ಮೂರು ವಿಭಾಗಗಳಲ್ಲಿ ವರ್ಗೀಕರಿಸಬಹುದು. ಅವು –
೧) ರಾಷ್ಟ್ರೀಯ ದೇವತೆಗಳು
೨) ಪ್ರಾಂತೀಯ ದೇವತೆಗಳು
೩) ಸ್ಥಳೀಯ ದೇವತೆಗಳು
ಈ ಮೂರು ವರ್ಗಗಳಲ್ಲಿ ಕರ್ನಾಟಕದ ಎಲ್ಲಾ ದೇವತೆಗಳನ್ನು ಒಳಪಡಿಸಲು ಸಾಧ್ಯವಾಗುತ್ತದೆ.
ಏಕಪುರಾಣ, ಆಚರಣೆ ಇದ್ದು ಕರ್ನಾಟಕದ ಮತ್ತು ಭಾರತದ ಇತರ ರಾಜ್ಯಗಳಲ್ಲೂ ಅಸ್ತಿತ್ವದಲ್ಲಿರುವ ದೇವತೆಗಳನ್ನು ರಾಷ್ಟ್ರೀಯ ದೇವತೆಗಳೆಂದೂ, ಭಿನ್ನ ಆಚರಣೆ, ಪುರಾಣಗಳನ್ನು ಹೊಂದಿದ್ದು ಕರ್ನಾಟಕದ ಕೆಲವು ಜಿಲ್ಲೆಗಳಲ್ಲಿ ಮಾತ್ರ ಪ್ರಚಾರದಲ್ಲಿರುವ ದೇವತೆಗಳನ್ನು ಪ್ರಾಂತೀಯ ದೇವತೆಗಳೆಂದೂ, ಕರ್ನಾಟಕದ ಕೆಲವು ತಾಲೂಕುಗಳಲ್ಲಿ ಮಾತ್ರ ಅಥವಾ ಒಂದೇ ಒಂದು ಹಳ್ಲಿಯಲ್ಲಿ ಅಸ್ತಿತ್ವದಲ್ಲಿರುವ ವಿವಿಧ ದೇವತೆಗಳನ್ನು ಸ್ಥಳೀಯ ದೇವತೆಗಳೆಂದು ವರ್ಗೀಕರಿಸಬಹುದು. ಈ ಮೂರು ವರ್ಗಗಳಲ್ಲಿ ಆರೋಗ್ಯ, ಸಮೃದ್ಧಿ, ಯುದ್ಧ ಇತ್ಯಾದಿ ದೇವತೆಗಳು ಬರುತ್ತವೆ. ಒಂದು ನಿರ್ದಿಷ್ಟ ಪುರಾಣ ಮತ್ತು ಆಚರಣೆ ಪಡೆದುಕೊಂಡಿರುವ ವ್ಯಾಪ್ತಿಯನ್ನು ಗಮನದಲ್ಲಿಟ್ಟುಕೊಂಡು ಈ ವಿಭಜನೆಯನ್ನು ಮಾಡಲಾಗಿದೆ.
ಮಾರಮ್ಮ, ದುರ್ಗಮ್ಮ, ಇವರಿಬ್ಬರಿಗೆ ಸಂಬಂಧಿಸಿದ ಪುರಾಣ, ಆಚರಣೆ ಒಂದೇ ಬಗೆಯದು. ಹೊಲೆಯರ ತರುಣ, ತಾನು ಬ್ರಾಹ್ಮಣರವನೆಂದು ಸುಳ್ಳು ಹೇಳಿ ಬ್ರಾಹ್ಮಣ ಕನ್ಯೆಯೊಬ್ಬಳನ್ನು ಮದುವೆ ಆಗುತ್ತಾನೆ. ಕಾಲಾನುಕ್ರಮದಲ್ಲಿ ಬ್ರಾಹ್ಮಣ ಹೆಂಗಸಿಗೆ ಸತ್ಯಸಂಗತಿ ತಿಳಿದು ಆಕೆ ಶಾಪಹಾಕಿ ಸಾಯುತ್ತಾಳೆ. ಈಗ ಅವಳು ಮಾರಮ್ಮ ಅಥವಾ ದುರ್ಗಮ್ಮನಾಗಿ ಬಂದಿದ್ದಾಳೆ. ಆ ದೇವತೆಗೆ ಕಡಿಯುವ ಕೋಣ ಹಿಂದಿನ ಜನ್ಮದಲ್ಲಿ ಸುಳ್ಳುಹೇಳಿ ಮದುವೆ ಆಗಿದ್ದ ಹೊಲೆಯ. ಕೋಣನನ್ನು ಕಡಿಯುವ ಆಚರಣೆಗೆ ಸಾಮಾಜಿಕ ಮಹತ್ವವನ್ನು ಪಡೆದ ಈ ಪುರಾಣವನ್ನು ಜೋಡಿಸಲಾಗಿದೆ. ಕರ್ನಾಟಕ ಮಾತ್ರವಲ್ಲ, ಭಾರತದ ಹಲವು ರಾಜ್ಯಗಳ ಹಳ್ಳಿಗಳಲ್ಲಿ ಈ ಪುರಾಣ ಮತ್ತು ಆಚರಣೆ ಆಶ್ಚರ್ಯಕರ ರೀತಿಯಲ್ಲಿ ಅಸ್ತಿತ್ವದಲ್ಲಿದೆ. ಎಲ್ಲಮ್ಮನ ಪುರಾಣದ ಮತ್ತು ಆಚರಣೆಯ ಭಾಗವೂ ಇದೇ ರೀತಿ ಪ್ರಚಾರದಲ್ಲಿದೆ. ಆ ಪುರಾಣದ ರಂಡೆಯಾಗುವ ಮತ್ತು ಮುತ್ತೈದೆಯಾಗುವ ಘಟನೆಯನ್ನು ತೋರಿಸುವ ಆಚರಣೆಗಳು ಕರ್ನಾಟಕದ ಒಳಗೆ ಮತ್ತು ಹೊರಗೆ ಪ್ರಚಾರದಲ್ಲಿವೆ. ಕೆಲವು ಕಡೆ ಒಳ ವಿವರಗಳಲ್ಲಿ ಅಲ್ಪಸಲ್ಪ ವ್ಯತ್ಯಾಸವಿದ್ದರೂ ಅದು ರಾಷ್ಟ್ರೀಯ ದೇವತೆಯೆಂದೇ ಪರಿಗಣಿಸಲು ಯೋಗ್ಯವಾದ ದೇವತೆಯಾಗಿದೆ. ಜಮದಗ್ನಿಯ ಕಥೆಯ ಪ್ರಕಾರ ರೇಣುಕೆ ತನ್ನ ಪಾತಿವ್ರತ್ಯಕ್ಕೆ ಭಂಗತಂದುಕೊಳ್ಳುವಂತೆ ಒಂದು ದೃಶ್ಯವನ್ನು ಆಸಕ್ತಿಯಿಂದ ವೀಕ್ಷಣೆ ಮಾಡಿದಳು. ಇದಕ್ಕೆ ಅವಳು ತನ್ನ ಸಾವಿನ ಬೆಲೆಯನ್ನು ಕೊಡಬೇಕಾಯಿತು. ಮಾರಮ್ಮನ ಪುರಾಣ ಅಂತರ ಜಾತೀಯ ವಿವಾಹದ ಮೇಲೆ ಹೇರಿಬ ನಿಷೇಧವಾಗಿದೆ. ಆದ್ದರಿಂದಲೇ ಭಾರತದಾದ್ಯಂತ ಈ ಆಚರಣೇ ಮತ್ತು ಪುರಾಣವನ್ನು ವ್ಯವಸ್ಥಿತ ರೀತಿಯಲ್ಲಿ ಚಲಾವಣೆಗೆ ತರಲಾಗಿದೆ. ಯಲ್ಲಮ್ಮನ ಪುರಾಣದಲ್ಲಿ ಬಹುಪತಿತ್ವದ ಸೂಚನೆ ಇದ್ದು ಅದನ್ನು ಆರಂಭದಿಂದಲೇ ಚಿವುಟಿಹಾಕುವಂತೆ ಘೋರವಾದ ಹಲ್ಲೆಯನ್ನು ನಡೆಸಲಾಗಿದೆ. ಪುರುಷ ಪ್ರಧಾನ ಕುಟುಂಬ ವ್ಯವಸ್ಥೆಯ ಈ ಸಮಾಜ ಯಲ್ಲಮ್ಮನ ಪುರಾಣದ ಸಾಮಾಜಿಕ ಪ್ರಯೋಜನೆಯನ್ನು ಚೆನ್ನಾಗಿ ಮನಗಂಡು ಈ ಪುರಾಣವನ್ನು ಅಷ್ಟೇ ವ್ಯವಸ್ಥಿತವಾಗಿ ಕಾಪಾಡಿಕೊಂಡಿದೆ. ಭಿನ್ನವಾದ ಪುರಾಣ ಮತ್ತು ಆಚರಣೆಯನ್ನು ಉಳ್ಳ ದೇವತೆ ರಾಷ್ರೀಯ ದೇವತೆ ಆಗಲು ಸಾಧ್ಯವಿಲ್ಲ. ಏಕೆಂದರೆ ಆಕೆಯ ಪುರಾಣ ರಾಷ್ಟ್ರವ್ಯಾಪಿ ಆಗದೆ ಸೀಮಿತವಾಗಿರುತ್ತದೆ. ಈ ದೇವತೆಗಳ ಹೆಸರು ಬದಲಾವಣೆ ಆದರೂ ಕೂಡ ಅದಕ್ಕೆ ಸಂಬಂಧಿಸಿದ ಪುರಾಣ ಮತ್ತು ಆಚರಣೆಯನ್ನು ಗಮನಿಸಿ ಅದನ್ನು ರಾಷ್ಟ್ರೀಯ ದೇವತೆಯೆಂದೇ ಪರಿಗಣಿಸಬೇಕಾಗುತ್ತದೆ.
ಕರ್ನಾಟಕದ ವಿವಿಧ ಜಿಲ್ಲೆಗಳಲ್ಲಿ ಅಸ್ತಿತ್ವದಲ್ಲಿದ್ದು ಹೊರ ರಾಜ್ಯಗಳಲ್ಲಿ ಈ ದೇವತೆ ಕಂಡುಬರದಿದ್ದರೆ ಅದು ಪ್ರಾಂತೀಯ ದೇವತೆ ಎನಿಸಿಕೊಳ್ಳುತ್ತದೆ. ಹುಚ್ಚಮ್ಮ, ಲಕ್ಕಮ್ಮ, ಕಬ್ಬಾಳಮ್ಮ ಈ ದೇವತೆಗಳು ಪ್ರಾಂತೀಯ ದೇವತೆಗಳು. ಇವರ ಹಬ್ಬದಲ್ಲಿ ಮದುವೆಯ ಅನುಕರಣೆ ಆಗುತ್ತದೆ. ಎರಡು ಮೂರು ಜಿಲ್ಲೆಗಳಲ್ಲಿ ಇವುಗಳು ಹಬ್ಬಿರುವುದನ್ನು ಕಾಣಬಹುದು. ಕರ್ನಾಟಕದ ಯಾವುದೇ ಪ್ರದೇಶದ ಹೆಸರು ಈ ದೇವತೆಗೆ ಇರಬಹುದು. ಉದಾಹರಣೆಗೆ “ಮದ್ದೂರಮ್ಮ” ಈಕೆಗೆ ಮದ್ದೂರಿನ ಹೆಸರಿದ್ದರೂ ಈಕೆಯನ್ನು ಇತರ ಜಿಲ್ಲೆಗಳ ಜನರೂ ಪೂಜಿಸುತ್ತಾರೆ. ಹಗೆಯೇ “ಮುಳಕಟ್ಟಮ್ಮ” ದಕ್ಷಿಣ ಕರ್ನಾಟಕದ ನನಾ ಹಳ್ಳಿಗಳಲ್ಲಿ ಈಕೆಗೆ ಹಬ್ಬ, ಜಾತ್ರೆಗಳಾಗುತ್ತವೆ. ಸ್ಥಳೀಯ ದೇವತೆ ಮತ್ತು ರಾಷ್ಟ್ರೀಯ ದೇವತೆಯ ನಡುವಿನ ಹಂತದಲ್ಲಿ ಈ ದೇವತೆ ನಿಂತಿದೆ. ಹೊಸಪೇಟೆಯ ಸಮೀಪದ “ಹುಲಿಗಿ” ಯಲ್ಲಿರುವ “ಹುಲಿಗಮ್ಮ” ಈ ರೀತಿಯ ದೇವತೆ. ಈಕೆಗೆ ರಾಯಚೂರು ಜಿಲ್ಲೆಯಲ್ಲೂ ಹಬ್ಬ ಆಗುತ್ತದೆ. ಹಿಲಿಗೆಮ್ಮ ತೋಟದಲ್ಲಿ ಕೆಲಸ ಮಾಡುತ್ತಿದ್ದ ಕಾರ್ಮಿಕ ಮಹಿಳೆ. ಈಕೆ ತೊಟದಿಂದ ಈರುಳ್ಳಿ, ಬದನೆಕಾಯಿ, ಮೆಣಸಿನಕಾಯಿಯನ್ನು ಕದಿಯುತ್ತಾಳೆ. ಕದ್ದಮಾಲನ್ನು ತನ್ನ ಶಿಷ್ಯೆ ಮಾತಂಗಿಯ ಮನೆಯಲ್ಲಿ ಬಚ್ಚಿಡುತ್ತಾಳೆ. ಗೌಡ ಶಾನುಭೋಗರು ತನಿಖೆ ಮಾಡಿದಾಗ ಮಾತಂಗಿ ಸಿಕ್ಕಿಬಿದ್ದಳು. ಅವಳಿಗೆ ಶಿಕ್ಷೆಯಾಗಿ ಮೂಗು ಕೊಯ್ಯುತ್ತಾರೆ. ಇಂದಿಗೂ ಹುಲಿಗಿಯ ಮಾತಂಗಿಯ ವಿಗ್ರಹಕ್ಕೆ ಮೂಗಿಲ್ಲ. ಆದ್ದರಿಂದ ಹುಲಿಗೆಮ್ಮನಿಗಿಂತ ಮೊದಲು ಆರತಿ ಮಾತಂಗಿಯ ವಿಗ್ರಹಕ್ಕೆ ಮೂಗಿಲ್ಲ. ಆದ್ದರಿಂದ ಹುಲಿಗೆಮ್ಮನಿಗಿಂತ ಮೊದಲು ಆರತಿ ಮಾತಂಗಿಗೆ ಹೋಗುತ್ತವೆ. ದೇವತೆಯ ಮರ್ಯಾದೆಯನ್ನು ಕಾಪಾಡಿದ್ದಕ್ಕಾಗಿ ಇಂದು ಮಾತಂಗಿಗೆ ಮೊದಲು ಪುಜೆ ಸಲ್ಲುತ್ತದೆ. ಹುಲಿಗಮ್ಮನ ಜೊತೆಯಲ್ಲಿಯೇ ಗುರುತಿಸಲ್ಪಡುತ್ತಿರುವ ಮಾತಂಗಿಯೂ ಪ್ರಾಂತೀಯ ದೇವತೆ ಎನಿಸಿಕೊಳ್ಳುತ್ತಾಳೆ.
ಸ್ಥಳೀಯ ದೇವತೆಗಳು ಮೂರನೆಯ ಮತ್ತು ಮುಖ್ಯವಾದ ವರ್ಗ. ಸಂಪೂರ್ಣವಾಗಿ ಒಂದು ಸ್ಥಳದ ಹಿನ್ನೆಲೆಯಲ್ಲಿ ಈ ದೇವತೆಗಳು ಹುಟ್ಟಿ ಬೆಳೆಯುತ್ತವೆ. ಈ ದೇವತೆಯ ಹೆಸರು ಒಂದು ತಾಲೂಕಿನ ಅಥವಾ ಕೇವಲ ಒಂದು ಜಿಲ್ಲೆಯ ಪರಿಧಿಯೊಳಗೆ ಕೇಳಿಬರಬಹುದು. ಉದಾ :- ಮಣ್ಣಮ್ಮ, ಸಂಪಿಗಮ್ಮ ಮತ್ತು ಮನೆಯಮ್ಮ ಎಂಬ ದೇವತೆಗಳು ಇವು ಅಪರೂಪದ ದೇವತೆಗಳು. ಅಂದರೆ ಒಂದು ಸ್ಥಳಕ್ಕೆ ಮೀಸಲಾದ ದೇವತೆಗಳು. ಒಂದೆರಡು ಕಡೆ ಇವುಗಳ ಹೆಸರು ಕೇಳಿಬಂದರೂ ಇವುಗಳ ಕಾರ್ಯ ವ್ಯಾಪ್ತಿ ಸೀಮಿತವಾದದ್ದು. “ಕಾಡು ಗುಜ್ಜಮ್ಮ” ಎಂಬ ದೇವತೆ ಇದೆ. ಮೈಸೂರು ಜಿಲ್ಲೆಯಲ್ಲಿರುವ ಈ ದೇವತೆಯನ್ನು ಈಗ ಎಲ್ಲರೂ ಪೂಜಿಸುತ್ತಾರೆ. ಕಾಡಿನ ಕುಳ್ಳಹೆಂಗಸು ಈಕೆ, ಇವಳನ್ನು ಆರಂಭದಲ್ಲಿ ಕುಳ್ಳರೇ ಪೂಜಿಸುತ್ತಿದ್ದರೋ ಏನೋ ತಿಳಿಯಬೇಕಾಗಿದೆ. “ಮಂದಲಕಮ್ಮ” ಎಂಬ ಈ ದೇವತೆ ಮಂದಲಿಕೆ ಅಂದರೆ ಚಾಪೆಗೆ ಸಂಬಂಧಿಸಿದ ದೇವತೆ. “ವಿಧಿಯಮ್ಮ” ಮತ್ತು :ಅರಸಮ್ಮ” ಎಂಬ ದೇವತೆಗಳನ್ನು ನೋಡಿದರೆ ಗ್ರಾಮೀಣರ ದೃಷ್ಟಿಯಲ್ಲಿ ವಿಧಿ ಮತ್ತು ಅರಸ ಇಬ್ಬರೂ ಸ್ತ್ರೀಲಿಂಗವಾಗುತ್ತಾರೆ. ಸೂರ್ಯ ಬಿಸಿಲು ಕೊಟ್ಟರೂ ಇವರ ದೃಷ್ಟಿಗೆ ಅವನು ಬಿಸಿಲಮ್ಮ, ಮದ್ದೂರಿನಲ್ಲಿ  ಜೇನಮ್ಮ ಎಂಬ ದೇವತೆ  ಇದ್ದು ಅಲ್ಲಿ ಜೈನರೂ ಇರುವುದನ್ನು ನೋಡಿದರೆ ಜೈನಮ್ಮ ನಂತರ ಜೇನಮ್ಮ ಆಗಿರಬಹುದು ಎನ್ನಿಸುತ್ತದೆ. ಮಂಡ್ಯ ಜಿಲ್ಲೆಯ ಒಂದು ಹಳ್ಳಿಯಲ್ಲಿ ಗ್ರಾಮದೇವತೆ ಹಬ್ಬದಲ್ಲಿ ಆ ಊರಿಗೆ ಬರುವ ಅತಿಥಿಗಳೇ ಊಟಕ್ಕೆ ಅಕ್ಕಿ ತರಬೇಕು. ಇದೇ ಜಿಲ್ಲೆಯ ಪುರುಷ ದೇ ದೇಮಾಕರಿಯಪ್ಪನ ಹಬ್ಬದಲ್ಲಿ ಅತಿಥಿ ಅಥವಾ ಸಂಬಂಧಿಕರನ್ನು ತಿರಸ್ಕರಿಸುವ ಪದ್ಧತಿ ಇದೆ. ಇವೆರಡು ಪದ್ಧತಿಗೂ ಸಂಬಂಧ ಇರುವಂತಿದೆ. ಲೈಂಗಿಕ ರೋಗಗಳ ನಿವಾರಣೆಗ ಮಾಡುವ ಉಡುಚವ್ವ ಸ್ಥಳೀಯ ದೇವತೆಯೇ ಆಗಿದೆ. ತಿಪ್ಪೆಗುಂಡಿಯಲ್ಲಿ ವಾಸ ಮಾಡುವ “ಸ್ವಾರೆವ್ವ” ಎಂಬ ದೇವತೆ ಕೂಡಾ ಈ ವರ್ಗದ್ದು.
ಮೇಲಿನ ವರ್ಗೀಕರಣಕ್ಕೆ ನಿರ್ದಿಷ್ಟ ಗ್ರಾಮದೇವತೆಯೊಂದರ ಪುರಾಣ ಮತ್ತು ಆಚರಣೆಯೇ ಮಾನದಂಡವಾಗಿದೆ. ಆಯಾ ದೇವತೆಯ ಪುರಾಣ ಕರ್ನಾಟಕದ ಮತ್ತು ಹೊರಗಡೆ ಯಥೇಚ್ಛವಾಗಿ ಪ್ರಚಲಿತವಾಗಿದ್ದು ಒಂದೇ ಬಗೆಯ ಆಚರಣೆ ಎಲ್ಲೆಲ್ಲೂ ಕಂಡುಬಂದರೆ ಅದು ರಾಷ್ಟ್ರೀಯ ದೇವತೆ ಅನ್ನಿಸಿಕೊಳ್ಳುತ್ತದೆ. ಒಂದು ದೇವತೆಯ ಪುರಾಣ ಮತ್ತು ಆಚರಣೆ ಕರ್ನಾಟಕದ ಒಂದೆರಡು ಜಿಲ್ಲೆಗಳಲ್ಲಿ ಅಥವಾ ಹಲವು ಜಿಲ್ಲೆಗಳಲ್ಲಿ ಕಂಡುಬಂದರೆ ಅದು ಪ್ರಾಂತೀಯ ದೇವತೆ. ದೇವತೆಯೊಬ್ಬರ ಹೆಸರು ಒಂದು ಕಡೆ ಅಥವಾ ಒಂದೆರಡು ಕಡೆ ಕಂಡುಬಂದು ಆಕೆಯ ಪುರಾಣ ಅಪರೂಪದ್ದಾಗಿದ್ದು ಆಚರಣೆಯೂ ಅಷ್ಟೇ ಸ್ಥಳೀಯವಾಗಿದ್ದರೆ ಅದು ಸ್ಥಳೀಯ ದೇವತೆ. ಯಾವುದೇ ಪುರಾಣ, ಆಚರಣೆ ಇಲ್ಲದ ಕೆಲವು ದೇವತೆಗಳಿವೆ. ಅವುಗಳನ್ನು ಸ್ಥಳೀಯ ದೇವತೆಗಳ ವರ್ಗಕ್ಕೆ ಸೇರಿಸುವುದು ಔಚಿತ್ಯ ಪೂರ್ಣವಾಗಿದೆ. 
 ಗೋಷ್ಠಿ : ೧ :ಜನಪದ ಧರ್ಮದ ಸ್ವರೂಪ
ಜನಪದ – ಸಂಸ್ಕೃತಿ :
ಪ್ರಪಂಚದ ಜೈವಿಕಕ್ರಿಯೆ ಪ್ರಕ್ರಿಯೆಗಳ ಪ್ರಕ್ರಿಯೆ ಒಂದು ವಿಸ್ಮಯಕಾರೀ ಸಂಗತಿ. ಇವುಗಳಲ್ಲಿ ಮಾನವ ಒಂದು ಅದ್ಭುತ ಸೃಷ್ಟಿ. ವಿಶ್ವದ ಬದುಕಿನಲ್ಲಿ  ಮಾನವನ ಸ್ಥಾನ ನಿರ್ದೇಶನ ಮಾಡುವಾಗ ಸಾಂಸ್ಕೃತಿಕ ಮಾನವ ಶಾಸ್ತ್ರಜ್ಞರು, “ಆತನ ಸ್ಥಾನ ಅಪೂರ್ವ. ಏಕೆಂದರೆ ಅವನೊಬ್ಬನೇ ಸಂಸ್ಕೃತಿಯನ್ನು ನಿರ್ಮಿಸುವ ಪ್ರಾಣಿ”
[1]  ಎನ್ನುತ್ತಾರೆ.
ಆದಿಮಾನವನಿಂದ ಮೊದಲುಗೊಂಡು ಇಂದಿನ ಮಾನವನವರೆಗೆ ಬೆಳೆದು ಬಂದ ಅವನ ಬೇಟೆ ಕೃಷಿಗಳ ಕ್ರಮ, ಕಲಿಕೆಯ ವಿಧಾನ, ಭಾವಾಭಿವ್ಯಕ್ತಿಯ ವಿವಿಧ ಮಾಧ್ಯಮಗಳು ಅರ್ಚನೆ ಆರಾಧನೆ, ಆಚರಣೆ, ಸಂಪ್ರದಾಯ ನಂಬಿಕೆಗಳು ……. ಮಾನವನ ಒಟ್ಟು ಸಂಸ್ಕೃತಿ ಸ್ವರೂಪ ರಚನೆಗೆ ವಸ್ತುಗಳಾಗುತ್ತವೆ. ಆದುದರಿಂದ ಮಾನವ ಜೀವನ ವಿಕಾಸದಲ್ಲಿ ಸಂಸ್ಕೃತಿ ವಿಕಾಸದ ಚರಿತ್ರೆಯನ್ನು ಕಾಣುತ್ತೇವೆ. ಮನುಷ್ಯನ ಅಸ್ತಿತ್ವದ ವಿವಿಧ ಹಂತಗಳು ಅವನ ಸಾಂಸ್ಕೃತಿಕ ವಿಕಾಸದ ಜೊತೆಗೆ ಹೇಗೆ ಒಪ್ಪಂದ ಮಾಡಿಕೊಂಡಿವೆ ಎನ್ನುವುದರ ಕಥೆಯೇ ಅವನ ಇತಿಹಾಸಪೂರ್ವ ಕಾಲದ ವಿಕಾಸದ ಕಥೆಯಾಗಿದೆ.[2]
ವಿವಿಧ ಆದಿಮಾನವ ಬುಡಕಟ್ಟು, ಕುಲಗುಂಪು, ಅಲೆಮಾರಿ ಅರೆ ಅಲೆಮಾರಿ ವೃಂದಗಳು ಬಾಳಿದ ವಿಭಿನ್ನ ನೈಸರ್ಗಿಕ ಭೌಗೋಳಿಕ ಸ್ಥಿತಿಗತಿಗಳಿಗೆ ಅನುಗುಣವಾಗಿ ಅವರವರ ನಡವಳಿಕೆ ಕ್ರಿಯೆ ಗುಣಸ್ವಭಾವಗಳು ರೂಪುಗೊಡಂವು. ಈ ಭೌಗೋಳಿಕ ಮತ್ತು ಪ್ರಾದೇಶಿಕ ಹಿನ್ನೆಲೆ ವ್ಯಾಪಕವಾಗಿ ಚದುರಿದ ಜನಪದ ಗುಂಪುಗಳ ಪ್ರಥಮ ಸಾಂಸ್ಕೃತಿಕ  ರಂಗವನ್ನು ಸ್ಥಾಪಿಸುವುದರ ಜೊತೆಗೆ ಈ ರಂಗದಲ್ಲಿ ರೂಪುಗೊಳ್ಳುವ  ಜೀವನ ಸ್ವರೂಪವನ್ನು ಆವಿಷ್ಕರಿಸುತ್ತದೆ.ವೃತ್ತಿಗಳಿಗೆ ಅನುಗುಣವಾಗಿ ಭೌಗೋಳಿಕ  ಪಾತಳಿಯ ವಿವಿಧ ಪ್ರದೇಶಗಳಲ್ಲಿ ಚೆದುರಿ ಮನಸೇಚ್ಛೆ ಬದುಕುತ್ತಿದ್ದ ಜನಪದ ವೃಂದಗಳು, ಅವರ ನೆಂಟಸ್ತಿಕೆ, ಆರ್ಥಿಕ ಕ್ರಮ ಮೆಟ್ಟಲುಗಳು, ವಿವಿಧ ವೃಂದಗಳು ತಮ್ಮ ತಮ್ಮ ಸೀಮಿತ ಕಕ್ಷೆಯಲ್ಲಿ ಮಾಡಿಕೊಳ್ಳುವ ಹೊಂದಾಣಿಕೆ, ಅವರನ್ನು ಆಳುವ ಮತ್ತು ಸಾರ್ವತ್ರಿಕವಾಗಿ ನಿಯಂತ್ರಿಸುವ ಕಟ್ಟುಪಾಡು, ವೃತಾಚರಣೆ, ನಂಬಿಕೆ, ರೂಢಿಗಳ ವಿಂಗಡಣೆ, ಸಾಮೂಹಿಕ ಮುನ್ನಡೆ ಪಡೆಯುವ  ಸಾಮಾಜಿಕ ನಡವಳಿಕೆ ಮತ್ತು ಧಾರ್ಮಿಕ ಸ್ವರೂಪ ಇವೇ ಮುಂತಾದವು ಜನಪದ ಸಂಸ್ಕೃತಿ ಮತ್ತು ಜನಪದ  ಧರ್ಮ ವಿವೇಚನೆಗೆ ವಸ್ತು ಸಾಮಗ್ರಿಗಳಾಗಿವೆ.; ಆಕರಗಳಾಗಿವೆ.
ಜೀವನ ವಿಕಾಸ ಹೊಂದಿದಂತೆ ಅದರಲ್ಲಿ ಅನೇಕ ಸಾಂಸ್ಕೃತಿಕ ಸ್ತರಗಳು ಅಥವಾ ಮಟ್ಟಗಳೂ ಮೂಡಿಕೊಳ್ಳುತ್ತವೆ. ಆದಿಮಾನವ ಸಂಸ್ಕೃತಿ ಪ್ರಾಕೃತಿಕವಾಗಿ ವಿಕಾಸಗೊಂಡದ್ದು ಅದು ಇತರ ಪ್ರಭಾವಗಳಿಗೆ ಒಳಗಾಗದೆ ತಂತಾನೆ ಸಹಜವಾಗಿ ಬೆಳವಣಿಗೆ ಹೊಂದುತ್ತದೆ ಎನ್ನುವುದು ಇ. ಬಿ. ಟೇಯಲರ್ ಅಭಿಪ್ರಾಯ. ಆದಿಮಾನವರ ಅಗಣಿತ ಜನಪದ ಗುಂಪುಗಳು ತಮ್ಮ ತಮ್ಮ ನಿಟ್ಟಿನಲ್ಲಿಯೇ ಮುನ್ನಡೆಯುತ್ತ ಬಂದುದರಿಂದ ಸಮೂಹ ಸಂಸ್ಕೃತಿ ರೂಪಗೊಳ್ಳುವುದು ಅನಿವಾರ್ಯ. ಭೌತಿಕ ಸಂಸ್ಕೃತಿಕ  ಒಂದು ದಿಕ್ಕಿನಲ್ಲಿ ಜನಪದ ಬದುಕಿನ ವಾಸ್ತವ ಜೀವನವನ್ನು ಸಂಸ್ಕರಿಸುತ್ತ ಹೋದರೆ ಆಧ್ಯಾತ್ಮಿಕ ಸಂಸ್ಕೃತಿ ಅವರ ಆಂತರಿಕ ಜೀವನವನ್ನು ತಿದ್ದುತ್ತ, ನಿಯಂತ್ರಿಸುತ್ತ, ನಯಗೊಳಿಸುತ್ತ ಹೋಗುತ್ತದೆ.
ಸಂಸ್ಕೃತಿ – ಧರ್ಮ
ಸಂಸ್ಕೃತಿ ಮತ್ತು  ಧರ್ಮ ಏಕಕಾಲಕ್ಕೆ ಒಡವೆರೆದು ಬೆಳೆದು ಬಂದ ಸಂಗತಿಗಳಲ್ಲ. ಧಾರ್ಮಿಕ ಪ್ರಜ್ಞೆ ಇಲ್ಲದಿದ್ದ ಒಂದು ಜನಪದ ಸಮೂಹಕ್ಕೆ ತನ್ನದೇ ಆದ ಸಂಸ್ಕೃತಿಯಿರಲು ಸಾಧ್ಯ. ಆದರೆ ಧಾರ್ಮಿಕ ಸತ್ಯಗಳನ್ನು ಆಧರಿಸದೆ, ಅಳವಡಿಸಿಕೊಳ್ಳದೆ ಯಾವ ಜನಪದ ವೃಂದ ವಿಕಾಸವೂ ಹೊಂದುವುದು ಮಾತ್ರ ಸಂದೇಹದ ಮಾತು. ಏಕೆಂದರೆ ಸಂಸ್ಕೃತಿ ಮತ್ತು ಧರ್ಮ ಒಂದು ಸಮೂಹದ ವಿಕಾಸ ಪಥದ, ಪ್ರಮುಖ ಕುರುಹು ಮತ್ತು ಪ್ರೇರಕಗಳು . ಅವು, ಜನಪದ ವೃಂದಗಳು ಅನಾದಿಕಾಲದಿಂದ ಆರ್ಜಿಸಿಕೊಂಡು ಬಂದ ಸ್ಥಿತ ಜಡವಸ್ತುಗಳಲ್ಲ.
ಸಂಸ್ಕೃತಿ ಮತ್ತು ಧರ್ಮಗಳ ಪರಸ್ಪರ ಸಂಬಂಧವನ್ನು ಚರ್ಚಿಸಿದ ವಿದ್ವಾಂಸರು, ಇವುಗಳನ್ನು ನಿರ್ದಿಷ್ಠವಾಗಿ ಪ್ರತ್ಯೇಕಗೊಳಿಸುವುದು ಸಾಧ್ಯವಿಲ್ಲ. ಸಂಸ್ಕೃತಿ ವಿಕಾಸಕ್ಕೆ ಧಾರ್ಮಿಕ ವಿಕಾಸ ಕಾರಣವೋ, ಅಥವಾ ಧಾರ್ಮಿಕ ವಿಕಾಸ ಸಂಸ್ಕೃತಿ ವಿಕಾಸಕ್ಕೆ ಕಾರಣವೋ ಎನ್ನುವುದು ಆಯಾ ಜನಾಂಗದ ಸ್ಥಿತಿಗತಿಗೆ ಸಂಬಂಧಿಸಿದೆ. ರೋಮನ್ ಸಂಸ್ಕೃತಿ ಮತ್ತು ಕ್ರಿಶ್ಚಿಯನ್ ಶ್ರದ್ಧೆಗಳನ್ನು ಚಚಿ೯ಸಿದ ಈಲಿಯಟ್ ಒಂದೇ ಧರ್ಮ ವಿವಿಧ ಸಂಸ್ಕೃತಿಗಳನ್ನು ಪರಿಚಯಿಸಬಹುದು ಎನ್ನುವುದನ್ನು ನಂಬಿದಾಗಲೂ ನಮ್ಮ ಮುಂದೆ ನಿಲ್ಲುವ ಪ್ರಶ್ನೆಯೆಂದರೆ ಧಾರ್ಮಿಕ ನೆಲೆಗಟ್ಟಲ್ಲದೆ ಯಾವುದೇ ಒಂದು ಸಂಸ್ಕೃತಿ ಸಂಭೂತಗೊಳ್ಳಬಹುದೇ? ಅಥವಾ ಸ್ವಾವಲಂಬಿಯಾಗಿರಬಹುದೇ ? (‘………While we believe that the same religion mqy inform a variety of cultures. we may ask whether any culture could come in to being, or maintain  itself with a religious basis’ T. S. Eliot  ‘ Defination of culture’ P. 28) ಹೀಗೆ ಧರ್ಮ ಮತ್ತು ಸಂಸ್ಕೃತಿಯ ಸಂಬಂಧಗಳು ಅತ್ಯಂತ ಸಂಕೀರ್ಣವಾಗಿವೆ. ಜನಪದರ ದೃಷ್ಟಿಯಿಂದ ಹೇಳುವುದಾರೆ ಒಂದು ಜನಪದ ವೃಂದದ  ಸಾಮೂಹಿಕ ನಂಬುಗೆ ಮತ್ತು ಆ ಜನರ ನಡವಳಿಕೆಗಳು ಅನೇಕ ಸಲ ಪರಸ್ಪರ ವಿರುದ್ಧ ದಿಕ್ಕಿನಲ್ಲಿ ಸಾಗಬಹುದು. ಆದಿಮಾನವ ಬೇಟೆಯಾಡಿ ತಂದ ಒಂದು ಪ್ರಾನಿಯನ್ನು ತನ್ನ ವೃಂದದ ಇತರರು ಹಸಿವಿನಿಂದ ಕಂಗಾಲಾಗಿರುವಾಗ  ಇತರರಿಗೂ ಅದನ್ನು ಹಂಚಿ ತಿನ್ನಬೇಕು ಎನ್ನುವ ಸಾಮಾನ್ಯ ನಡವಳಿಕೆ – ನೀತಿಸೂತ್ರ ಗೊತ್ತಿರುವಾಗ, ಆಗಲೂ ಅದನ್ನು ಅವನೊಬ್ಬನೇ ತಿನ್ನುವ ಯತ್ನ ಮಾಡಿರಬಹುದು ಇತ್ಯಾದಿ ಜನಪದ ಸಮೂಹದ ಒಬ್ಬ ವ್ಯಕ್ತಿಯ  ನಡವಳಿಕೆ ಮತ್ತು ಅಮೂಹ ಸಂಸ್ಕೃತಿಗಳ ಇಂಥ ವಾಸ್ತವ ಸಂಗತಿಗಳನ್ನು ಧಾರ್ಮಿಕ ಸ್ಥಿತಿಗೆ ಆರೋಪಿಸಲು ಬರುವುದಿಲ್ಲ; ಆದರೆ ಇವುಗಳಲ್ಲಿ ಹುದುಗಿರುವ ಒಂದು ನೈತಿಕ ಮೌಲ್ಯವನ್ನು ನಿರಾಕರಿಸಲೂ ಆಗುವುದಿಲ್ಲ. “ಆದ್ದರಿಂದ “ಧರ್ಮ ಮತ್ತು “ಸಂಸ್ಕೃತಿ” ಪರಸ್ಪರ ಭಿನ್ನ ಅರ್ಥಗಳನ್ನು ಒಳಗೊಂಡಿದ್ದರೂ ವ್ಯಕ್ತಿ ಮತ್ತು ಸಂಪ್ರದಾಯದ ಒಟ್ಟು ಜೀವನಕ್ಕೆ ಸಾಧನೆಯ ಅರ್ಥಪೂರ್ಣತೆಯನ್ನು ಕಲ್ಪಿಸಿಕೊಡಬೇಕಾಗುತ್ತದೆ”.[3]
ಸಂಸ್ಕೃತಿ ಮತ್ತು ಧರ್ಮಗಳ ಈ ಸಂಕೀರ್ಣ ಸಂಬಂಧದ ಹಿನ್ನೆಲೆಯಲ್ಲಿಯೂ ಧರ್ಮವನ್ನು ಕೆಲಮಟ್ಟಿಗೆ ನಿಖರವಾಗಿ ಗುರುತಿಸಬಹುದಾಗಿದೆ.
ಒಂದು ಜನಾಂಗದ, ಒಂದು ಸಮೂಹದ ಸಮಗ್ರ ಜೀವನ ಕ್ರಮ ಮತ್ತು ಸಮಷ್ಟಿ ಜೀವನವಿಧಾನಗಳಲ್ಲಿ – ಧರ್ಮವನ್ನು – ಧಾರ್ಮಿಕ ಸ್ವರೂಪವನ್ನು ಕಾಣುತ್ತೇವೆ. ಹುಟ್ಟನಿಂದ ಮಸಣದವರೆಗೆ, ಬೆಳಗಿನಿಂದ ರಾತ್ರಿ ಮತ್ತು ನಿದ್ದೆಗಳವರೆಗೆ ಇರುವ ಜೀವನ ವಿಧಾನಗಳು ಆಯಾ ಜನಾಂಗದ ಧರ್ಮವೂ ಹೌದು, ಸಂಸ್ಕೃತಿಯು”.[4]
ಆದರೆ ಯಾವುದೇ ಸಂಸ್ಕೃತಿ ಉನ್ನತ ಧಾರ್ಮಿಕ ಪ್ರಜ್ಞೆಯನ್ನು ಬೆಳೆಸಿಕೊಳ್ಳಬೇಕಾಗುತ್ತದೆ. ಉಳಿಸಿಕೊಂಡು ಉಸಿರಾಡಿಸಬಾಕಾಗುತ್ತದೆ. ಧರ್ಮದ ಅರ್ಥಪೂರ್ಣ ಸಂಬಂಧವನ್ನು ಹೊಂದಿದಾಗ ಸಂಸ್ಕೃತಿಯ ತರ ತಮಗಳು – ವಿಭಿನ್ನ ಸಮುದಾಯ, ಜನಾಂಗಗಳಲ್ಲಿ ಚಲನೆ ಹೊಂದಿದ ಸಂಘರ್ಷಗಳು – ನಿವಾರಣೆಗೊಳ್ಳುವ ಸಾಧ್ಯತೆ ಹೆಚ್ಚುತ್ತದೆ. ಆದುದರಿಂದ ಸಂಸ್ಕೃತಿ ಸಂವಹನ ಕ್ರಿಯೆ ಮತ್ತು ಧಾರ್ಮಿಕ ಪ್ರಜ್ಞೆಗಳ ಪರಸ್ಪರ ಸಂಬಂಧ, ಸಂಘರ್ಷ, ಒಪ್ಪಂದ ಮತ್ತು ವಿಕಾಸ ಆದಿಮಾನವ ಕಾಲದಿಂದ ನಡೆದು ಬಂದ ಕಥೆ. ಸಂಸ್ಕೃತಿ ಮತ್ತು ಸಂಸ್ಕೃತಿ ವಿಕಾಸವನ್ನು ಕುರಿತು ಮಾನವನ ಸ್ಥಾನ ನಿರ್ದೇಶನ ಮಾಡಿದ ಸಾಂಸ್ಕೃತಿಕ ಮಾನವಶಾಸ್ತ್ರಜ್ಞರ ಅಭಿಪ್ರಾಯದ ಹಿನ್ನಲೆಯಲ್ಲಿ ಈ ಚರ್ಚೆ ಅನಿವಾರ್ಯವಾಯಿತು.
ಆದಿಮಾನವನಿಂದ ಆಧುನಿಕ ಮಾನವನ ವರೆಗಿನ ಬೆಳವಣಿಗೆಯ ವಿವಿಧ ಹಂತಗಳು ಸಂಸ್ಕೃತಿ ಮತ್ತು ಧಾರ್ಮಿಕ ವಿಕಾಸದ ವಿವಿಧ ಮಟ್ಟಿಲುಗಳಾಗಿವೆ. ಆಧುನಿಕ ಮಾನವನ ಮೂಲ ಪುರುಷನನ್ನು ಹಿಂದು ಹಿಂದಕ್ಕೆ ಹುಡುಕಿಕೊಂಡು ಹೋದದ್ದಾದರೆ ಕೊನೆಗೆ ದೃಷ್ಟಿಗೋಚರವಾಗುವವನು ಆದಿಮಾನವ.[5]
ಈ ದೃಷ್ಟಿಯಿಂದ ಜನಪದ ಧರ್ಮವನ್ನು ಕುರಿತು ನಿಖರವಾಗಿ ಹೇಳುವುದು ಧಾರ್ಷ್ಟ್ಯದ ಮಾತು. ಏಕೆಂದರೆ ಧರ್ಮ ಎನ್ನುವುದು ವ್ಯವಸ್ಥಿತ ಸಮಾಜದ ಪರಿಕಲ್ಪನೆ. ಆದಿಮಾನವ ಕಾಲದಿಂದ ಬಂದ ಜನಪದ ವೃಂದವನ್ನು ವ್ಯವಸ್ಥೆಗೆ ಒಳ ಪಡದ ಅನಿಯಂತ್ರಿತವಾಗಿ ಹರಡಿದ, ವಿಭಿನ್ನ ಸಂಸ್ಕೃತಿಗಳ ಒಂದು ಬಹುಮುಖ ಸಮಾಜವಾಗಿರುವುದರಿಂದ ವ್ಯವಸ್ಥಿತ ಸಮಾಜದ ಧರ್ಮಪರಿಕಲ್ಪನೆಯನ್ನು  ನೇರವಾಗಿ ಜನಪದ ಸಮಾಜಕ್ಕೆ ಅನ್ವಯಿಸಲು ಬಾರದು. ಆದರೆ ವ್ಯವಸ್ಥಿತ ಸಮಾಜದ ಈ ಪರಿಕಲ್ಪನೆಗೆ ಪ್ರೇರಕವಾದ, ಮುಲಭೂತ ನಡವಳಿಕೆಗಳಲ್ಲಿ ತೊಡಗಿ ಪ್ರವಹಿಸುತ್ತ ಬಂದ ನಂಬಿಕೆ, ಆಚರಣೆಗಳ ರೂಪದಲ್ಲಿ ಧರ್ಮದ ಸ್ಥೂಲ ಸ್ವರೂಪಗಳನ್ನು ಗುರುತಿಸಬಹುದಾಗಿದೆ.
ಪುರಾಣಗಳ ಸೃಷ್ಟಿ : ಗ್ರಿಮ್ ಸೋದರರ ಜನಪದ ಕಥೆಗಳ “ಪುರಾಣ ಮೂಲ ಸಿದ್ಧಾತ” ಗಳಲ್ಲಿ ಅಥವಾ ಟೆಯಲರ್ ವಿಶ್ಲೇಷಿಸಿದ “ನಿಸರ್ಗ ಪುರಾಣ ಕಥೆ” ಗಳಲ್ಲಿ ಜನಪದ ಗುಂಪುಗಳ ಆದಿಮ ಚೇತನ, ನಂಬುಗೆ ಕಲ್ಪನೆಗಳ ಮೇಲೆ ಒತ್ತುಕೊಡಲಾಗಿದೆ.
ಮಾನವ ಸಮುದಾಯದ ಪಾಲಿಸಬೇಕಾದ ನೀತಿ ಸೂತ್ರಗಳನ್ನು ಗಾಳಿಗೆ ತೂರುವ ಅನೇಕ ಪೌರಾಣಿಕ ಕಥೆಗಳ ದೇವಾನುದೇವತೆಗಳು ಮಾನವ ಜೀವನದಲ್ಲಿ ತೊಡಗಿ ಅಥವಾ  ತೊಡಗಿಸಿಕೊಂಡು ನಡೆಸುವ ಹಾವಳಿ ದೊಡ್ಡದೇ. ಈ ದೇವಾನುದೇವತೆಗಳು ಸಾಮಾನ್ಯ ಮಾನವರಿಗಿಲ್ಲದ ವಿಶೇಷ ಅತಿಮಾನುಷ ಶಕ್ತಿ ಪಡೆದವರೆನ್ನುವ ದೃಷ್ಟಿಯಿಂದ ಅವರು ಯಾವಾಗ ಬೇಕಾದರೂ ಎಲ್ಲಿ ಬೇಕಾದರೂ “ದಿಢೀರ್” ಪ್ರವೇಶ ಪಡೆಯುತ್ತಾರೆ. ಇವರ ನಡವಳಿಕೆ ಜಾನಪದ ತಜ್ಞ ಆಂಡ್ರೂಲಾಂಗ್‌ನನ್ನು ಕಾಡಿದೆ. ಇದು ಮಾನವ ಮಾನವ ಕಾಲದಿಂದಲೇ ಬೆಳೆದು ಬಂದಿರುವ “ಹೈಯಕಾರ್ತಿ” ಗುಣವನ್ನು ತೋರಿಸುತ್ತದೆ ಎನ್ನವುದು ಆತನ ಅಭಿಪ್ರಾಯ.ಲ್ಯೆಮ್ಷಿಯನ್ ಇಂಡಿಯನ್ ಪುರಾನ, ಐತಿಹ್ಯ ಕಥೆಗಳನ್ನು ಅಧ್ಯಯನ ಮಾಡಿದ ಬೊಆಸ್ ಅವುಗಳಲ್ಲಿ ………… ಸಾಮಾಜಿಕ ಸ್ವರೂಪ, ಧಾರ್ಮಿಕ ನಂಬುಗೆಗಳು ವ್ಯಕ್ತಿಯ ಜೀವನ ಚಕ್ರ ವಿವರಣೆ, ನೀತಿ ಮತ್ತು ಭಾವನಾತ್ಮಕ ಸ್ಪಂದನೆಗಳ ವಿವರ ಮುಂತಾದುವನ್ನು ಗಮನಿಸಿ “ಪುರಾಣ ಕಥೆಗಳು ಬುಡಕಟ್ಟಿನ ಆತ್ಮ ಚರಿತ್ರೆ”[6] ಎಂದು  ಕರೆಯುತ್ತಾನೆ.
ಒಂದು ಬುಡಕಟ್ಟು ಅಥವಾ ಆದಿಮ ಗುಂಪು, ತನ್ನ ಸುತ್ತಣ ಆಗಾಧವಾದ ವಿಸ್ಮಯಕಾರಿ ರುದ್ರ ರಮ್ಯ ನಿಸರ್ಗ ಶಕ್ತಿಗಳಿಗೆ ಒಂದು ಮೂರ್ತ ರೂಪ ಕೊಡುವ ಹಂತದಲ್ಲಿಯೇ ಪುರಾಣಗಳ ಹುಟ್ಟು, ನಂಬುಗೆಗಳ ನೆಲೆ ಅಡಕಗೊಂಡಿದೆ.
ಧಿಮ್ಮೆಂದು ಸಿಡಿಯುವ ಜ್ವಾಲಾಮುಖಿ, ದಕ್ಕಿದ್ದನ್ನು ಕೊಚ್ಚಿ ಸೆಳೆದೊಯ್ಯು ಭೀಕರ ಪ್ರವಾಹಗಳು, ಯಾವುದೇ ಆದಿಮ ಗುಂಪಿನ ವ್ಯಕ್ತಿಗತ ಭಯ ವಿಸ್ಮಯಗಳಿಗೆ ಸೀಮಿತವಾಗದೆ ಇಡೀ ವೃಂದದ ಭಯಭೀತಿ ಪ್ರತಿಕ್ರಿಯೆಯ ಸಾಮೂಹಿಕ ಅನುಭವಕ್ಕೆ ಕಾರಣವಾಗುತ್ತವೆ. ಇಂಥ ಅನುಭವಗಳು ಕೇವಲ ಅವರ ಭಾವನಾ ಪ್ರಪಂಚಕ್ಕೆ ನಿರ್ದಿಷ್ಟಗೊಳ್ಳದೆ ತಮಗಿಂತ ಭಿನ್ನವಾದ ತಮ್ಮ ಹೊರಗಿನ ವಲಯದಿಮದ ಉತ್ಪನ್ನಗೊಳ್ಳುವ ಅನಿಯಂತ್ರಿತ ಶಕ್ತಿಗಳ, ಅದ್ಭುತ, ಭಯೋತ್ಪಾದಕ ಅಮಾಯಕ ಕಲ್ಪನೆಗಳಿಗೆ ಪ್ರೇರಕವಾಗುತ್ತವೆ. ಒಂದು ರೀತಿಯ ಭ್ರಮೆ, ಅಸ್ಪಷ್ಟತೆ, ಸಂದಿಗ್ಧತೆಗಳು ಆದಿಮ ಗುಂಪುಗಳ ಸಾಮೂಹಿಕ ಅನುಭವಕ್ಕೆ ಒತ್ತುಕೊಟ್ಟು ಅವರಲ್ಲಿ ಅಪ್ರಜ್ಞಾ ಪೂರ್ವಕವಾಗಿ ಅಗೋಚರ ಶಕ್ತಿಗಳ ಮೂರ್ತೀಕರಣ ಕ್ರಿಯೆ ನಡೆದು ಹೋಗುತ್ತದೆ. ಪೌರಾಣಿಕ ಹಿನ್ನೆಲೆಯ ನಂಬುಗೆಗಳಲ್ಲಿ – ವಸ್ತು ಸಂಗತಿಗಳಲ್ಲಿ ಇಂಥ ಒಂದು ಅಮಾಯಕ, ಭ್ರಾಮಕ ವಸ್ತು ಪ್ರತಿರೂಪಗಳು ಎರಕಗೊಂಡು ಜನಪದ ವೃಂದಗಳಲ್ಲಿ ಮಂಪರುಕವಿಸಿ, ಬೇರುಕೊಟ್ಟು ತಾವು ಪ್ರತ್ಯಕ್ಷವಾಗಿ ಕಂಡ ರುದ್ರಭೀಕರ ವಸ್ತುಗಳನ್ನು ವಾಸ್ತವವಲ್ಲದ ಒಂದು ವಿಶಿಷ್ಟ ಮಾನಸಿಕ ಪಾತಳಿಯಲ್ಲಿ ರೂಪಿಸಿ ಅವುಗಳಿಗೆ ಮೂರ್ತ ರೂಪ ಕೊಡುವ  ಯತ್ನ ನಡೆಯುತ್ತದೆ. ಇದನ್ನು ಒಂದು ವಿಧದ ದೈವೀಕರಣ ಕ್ರಿಯೆ ಎಂದು ಹೇಳಬಹುದು. ಒಂದು ತಲೆ ಹತ್ತು ತಲೆಯಾಗುತ್ತದೆ. ಬೆಂಕಿಯ ಮೂರ್ತೀಕರಣದಲ್ಲಿ ಸೂರ್ಯದೇವ, ಕೃಷಿ ಕಾರ್ಯಗಳ ಹಿನ್ನೆಲೆಯಲ್ಲಿ ಭೂಮಿತಾಯಿ, ಗೋಮಾತೆ, ಚಂಡಮಾರುತ ಅವಿರತ ಪರ್ಜನ್ಯಗಳಲ್ಲಿ ಇಂದ್ರ ವರುಣ ಇತ್ಯಾದಿ ದೇವಾನು ದೇವತೆಗಳು.
ಹೀಗೆ ಆದಿಮಾನವ ವೃಂಗಳ ಕಲ್ಪನಾಶಕ್ತಿ ಮತ್ತು ಅನುಭವಗಳಿಗೆ ಸವಾಲಾಗಿನಿಂತ ಸೃಷ್ಟಿಯ ಸಮೂರ್ತ ಶಕ್ತಿ ಮತ್ತು ರಹಸ್ಯಗಳಿಗೆ ಒಂದಲ್ಲ ಒಂದು ಬಗೆಯ ನಂಬುಗೆ ಪ್ರಾಪ್ತವಾದ ಕಾಲದಿಂದಲೇ ಪುರಾಣ ಕಥೆಗಳ ಪೌರಾಣಿಕ ಶ್ರದ್ಧೆಗಳ ಸೃಷ್ಟಿ.
ಕ್ರಿ . ಪೂ. ೫೦೦ ರಿಂದ ಕ್ರಿ. ಶ. ೫೦೦ ರ ಕಾಲಾವಧಿಯಲ್ಲಿ ಹುಟ್ಟಿಕೊಂಡ ಹದಿನೆಂಟು ಭಾರತೀಯ ಪುರಾಣಗಳಲ್ಲಿ ವಿಷ್ಣು ಪುರಾಣ, ಶಿವಪುರಾಣ, ವಾಯು ಪುರಾಣಗಳು ಇಂಥದೇ ಒಂದು ಅಜ್ಞಾತಕಾಲದ ಅಥವಾ ಅಲಿಖಿತ ಕಾಲದ ವಾಸ್ತು ದಾಖಲೆಗಳಾಗಿವೆ. ಪ್ರಪಂಚದ ಉಗಮ ವಿಕಾಸಗಳನ್ನು ಹೇಳುವ ಈ ಪುರಾಣ ಕಥೆಗಳ ಪ್ರಕಾರ ಭಾರತದ  ಪ್ರಥಮ ಮಾನವನು. ಇವನು ಮೊದಲನೆಯ ದೊರೆಯು ಹೌದು. ಇವನು ಸ್ವಯಂಭು. ಆ ಬಳಿಕ ಬಂದ ಅನೇಕ ಮನುಗಳಲ್ಲಿ ಒಬ್ಬನ ಹೆಸರು ಪೃಥು. ಅವನಿಂದಾಗಿಯೇ ಭೂಮಿಗೆ ಪೃಥಿವಿ ಎಂದು ಹೆಸರು ಬಂದಿತಂತೆ. ಈ ಮನುಗಳಲ್ಲಿ ಅತ್ಯಂತ ಪ್ರಸಿದ್ಧಿ ಪಡೆದವನು ಹತ್ತನೆಯ ಮನು. ಆತನ ಕಾಲದಲ್ಲಿ ಒಂದು :ಮಹಾಪ್ರಳಯ” ಉಂಟಾಯಿತು. ಆ ಪ್ರಳಯ ಬರುವುದಕ್ಕೂ ಮೊದಲೇ ದೇವರು ಅವನಿಗೆ ಅದರ ಸೂಚನೆ ಕೊಟ್ಟಿದ್ದನಂತೆ. ಆಗ ಮನು ಒಂದು ಅದ್ಭುತವಾದ ದೋಣಿಯನ್ನು ನಿರ್ಮಿಸಿ ಅದರ ಮೂಲಕ ತನ್ನನ್ನೂ ತನ್ನವರನ್ನು ರಕ್ಷಿಸಿಕೊಂಡನಂತೆ. ಹೀಗೆ ಉಳಿದು ಬಂದ ಮನುವಿನ ಮಕ್ಕಳು ಸೂರ್ಯವಂಶ, ಚಂದ್ರವಂಶಗಳ ಹೆಸರಿನಿಂದ ಜನಾಂಗವನ್ನು ಮುಂದುವರೆಸಿದರು. “ದಸ್ಯು” ಗಳೆಂದು ಕರೆಯಲ್ಪಟ್ಟ ಆರ್ಯ ಪೂರ್ವದ ಭಾರತದ ಮೂಲ ನಿವಾಸಿಗಳು, ಆರ್ಯರ ಜೊತೆಗೆ ಸಂಘರ್ಷಕ್ಕೆ ಇಳಿದು, ಕಾಲಾನುಕ್ರಮದಲ್ಲಿ ಅವರ ಜೊತೆ ಒಪ್ಪಂದ ಮಾಡಿಕೊಂಡು ಅಂದಿನ ಕಾಲದ ಸೃಷ್ಟಿಕರ್ತ ಬ್ರಹ್ಮ, ಸ್ಥಿತಿಕರ್ತ ವಿಷ್ಣು, ಲಯಕರ್ತ ಶಿವ – ಕಲ್ಪನೆಗಳನ್ನು – ತ್ರಿಮೂರ್ತಿಗಳೆಂದು ಸ್ವೀಕರಿಸಿ ಜೀವನ ಸಾಗಿಸಿದರು.
“ವೈಜ್ಞಾನಿಕ ಸಂಶೋಧನೆಗೆ ಪೂರ್ವದಲ್ಲಿದ್ದ ವಿವಿಧ ಊಹಾತ್ಮಕ ಕಲ್ಪನೆಗಳೇ ಪುರಾಣಗಳು”[7]
“ಪುರಾಣ ಎನ್ನುವುದು ಚರಿತ್ರೆಯಲ್ಲ; ಚರಿತ್ರೆಯ ಮಾತೃಕೆ”[8] ಎನ್ನುವ ಏಲಿಯಡ್ ಅವರ ಮಾತು ಗಮನಾರ್ಹ. ೧೮೮೪ ರಲ್ಲಿ ಆಂಡ್ರೂಲಾಂಗ್ ತನ್ನ “custom and Myth” ಪ್ರಬಂಧಗಳ ಸಂಕಲನವನ್ನು ಪ್ರಕಟಿಸಿದಂದಿನಿಂದ ಮೆಕಂಜಿ ಇಕಾಸಿರೆರ್, ಹೆನ್ರಿಫ್ರಾಂಕ್ಪರ್ಟ, ಎಡ್ವರ್ಡ ಬುವೆಸ್, ಲೀನ್ಹಾಟ್, ಹರ್ನ್‌ನ ಗ್ಯುಂಕಲ್, ಹೆಸ್‌ಓವಿಟ್ಸ ಅನೇಕ ವಿದ್ವಾಂಸರು ಪುರಾಣ ಅಥವಾ “ಮಿಥ್” ಎನ್ನುವುದನ್ನು ದೀರ್ಘವಾಗಿ ಚರ್ಚಿಸಿದ್ದಾರೆ.
ಪುರಾಣಗಳನ್ನು “Charter of belief”  ವಿಶ್ವಾಸ ಪತ್ರ” ಎಂದು ಹೆರ್ಸ್ಕೋವಿಟ್ಸ ಕರೆಯುತ್ತಾನೆ. ಆದಿಮಕಾಲದಿಂದಲೂ ಜನಪದ ವೃಂದಗಳು ತಮಗೆ ಅತೀತವಾದ ಶಕ್ತಿಗಳಲ್ಲಿ. ಅದ್ಭುತಗಳಲ್ಲಿ ನಂಬುಗೆಯಿಟ್ಟು ಅಂದಂದಿನ ತಮ್ಮ ಸುತ್ತಣ, ಅಂಥ ಪರವಲಯದ ಶಕ್ತಿಗಳನ್ನು ತಮ್ಮ ನಂಬುಗೆ ವಿಧಿನಿಷೇಧಗಳಲ್ಲಿ ತೊಡಗಿಸಿಕೊಂಡು ಧಾರ್ಮಿಕ  ಕ್ರಿಯಾಚರಣೆಗಳ ಹಿನ್ನೆಲೆಯಲ್ಲಿ ಜೀವನ ಸಾಗಿಸುತ್ತ ಬಂದು ಸೃಷ್ಟಿಸಿದ ಜನಪದ ಪುರಾಣ ಕಥೆಗಳು ಮತ್ತು ಆ ಕಾಲದ ಪ್ರಾಚೀನ ನಡವಳಿಕೆಗಳು ಮಾನವ ಕುಲದ ಚರಿತ್ರೆಗೆ ಮಾತೃಕೆಯಾಗಿರುವಂತೆ ಧಾರ್ಮಿಕ ಚರಿತ್ರೆಯ ವಿಶ್ವಾಪತ್ರಗಳೂ ಆಗಿವೆ.
ಜನಪದ ಧರ್ಮದ ಆಕರಗಳು :
ಪುರಾಣ ಕಾಲಕ್ಕೂ ಇನ್ನೂ ಹಿಂದೆ ಹೋಗಿ ನೋಡಿದಾಗ ನಮಗೆ ಕಂಡುಬರಬಹುದಾದ ಆದಿಮಾನವರ, ಜನಪದ ವೃಂದಗಳ ಧಾರ್ಮಿಕ ಸ್ವರೂಪದ ಪ್ರೇರಕ ಅಂಶಗಳ ಮೂಲಭೂತ ಶ್ರದ್ಧೆ, ಆಚರಣೆಗಳು ಹೆಚ್ಚು ರೋಮಾಂಚನಕಾರಿ, ಕುತೂಹಲಕಾರಿಯಾಗಿದ್ದು, ವ್ಯವಸ್ಥಿತ ಸಮಾಜದ ಧರ್ಮಶಾಸ್ತ್ರ, ನೀತಿಶಾಸ್ತ್ರದ ಆಕರಗಳನ್ನು ಕುರುಹಿಟ್ಟು ಅನ್ವೇಷಿಸುವ ಕಾರ್ಯವನ್ನು ಇಂದಿನ ಜಾನಪದ ಆಸಕ್ತರು, ತಜ್ಞರು ಕೈಕೊಳ್ಳಬೇಕಾಗಿದೆ.
ಅನಕ್ಷರಸ್ಥರಾಗಿದ್ದ ಆದಿಮಾನವರಲ್ಲಿ ಕಂಡುಬರುವ ಧರ್ಮಸ್ವರೂಪ ಎಂಥದು? ಅವರ ಶ್ರದ್ಧೆಗಳ ಮೂಲ ನೆಲೆ ಯಾವುದು? ಅವರ ಆಚರಣೆಗಳ ಹಿನ್ನೆಲೆ ಏನು? ಈ ಮುಂತಾದ ಪ್ರಶ್ನೆಗಳನ್ನು ಕುರಿತು ಚರ್ಚಿಸಿದ ಮಾನವಶಾಸ್ತ್ರಜ್ಞರು ಅನೇಕ. ಅವರಲ್ಲಿ ಜೆ. ಎಚ್. ಕಿಂಗ್, ಡಿ. ಬ್ರಾಸೆಸ್, ಎ.ಕೊಮ್ಟೆ, ಮೆಕ್‌ಲೆನ್ನಾನ್, ಜೆ.ಜಿ.ಫ್ರೇಜರ್, ಸ್ವೆನ್ಸರ್, ಮಾರೆಟ್, ಟೇಯಲರ್ ಮತ್ತು ಡರ‍್ಖಿಮ್ ಮುಖ್ಯರು. ಮಂತ್ರಮಾಟ, (ಫೆಟಿಷಿಜಮ್) ಜಡವಸ್ತು ಪೂಜೆ, ಕುಲದೇವತಾರಾಧನೆ, ಮಾನವಾರಾಧನೆ ಅಥವಾ ಯಜಮಾನಪೂಜೆ, ಆತ್ಮಾರಾಧನೆ ಇತ್ಯಾದಿ ಧಾರ್ಮಿಕ ರೂಪಗಳನ್ನು ಗುರುತಿಸಿದ ಈ ವಿದ್ವಾಂಸರು ಇತಿಹಾಸ ಪೂರ್ವದ ಈ ಅನಕ್ಷರಸ್ಥ ಸರಳ ಆದಿಮಾನವರಲ್ಲಿ ಧರ್ಮದ ನಿಶ್ಚಿತ ಸ್ವರೂಪಗಳನ್ನು ಕಾಣುವುದು ದುರ್ಲಭ ಎಂದು ಹೇಳಿದರು. ಇವರ ಈ ಸಿದ್ಧಾಂತಗಳನ್ನು ಎ. ಲಾಂ ಎಫ್. ಗ್ರೀಬ್ನರ್ ಮತ್ತು ವಿಲ್ಹೆಲ್ಮ್ Schmidt  ಷ್ಮಿಟ್ ಮುಂತಾದವರು ಅಲ್ಲಗಳೆದು ಮೋನೋಥೀಯಿಜಮ್ ಸಿದ್ಧಾಂತ ಆದಿಮಾನವರಲ್ಲಿಯೇ ದೊರಕುವ ಪರಿಕಲ್ಪನೆ ಎಂದು ಸಾರಿದರು.
ಆದಿಮಾನವ ಧರ್ಮಸ್ವರೂಪ :
ಮಾನವಶಾಸ್ತ್ರಜ್ಞರ ಈ ಎಲ್ಲ ಪ್ರಯತ್ನಗಳನ್ನೂ, ವರ್ಣಿಸಿದ ಪಿ. ಜಿಸ್ಬರ್ಟ್‌ವಿಲ್ – ಡೆಲ್ಮ್ ಅವರಿಗೆ ತಮ್ಮ ಕೃತಜ್ಞತೆ ಸಲ್ಲಿಸುತ್ತ ತಮ್ಮ ಕೃತಿ “ಟ್ರೈಬಲ್ ಇಂಡಿಯಾ”ದಲ್ಲಿ “ಏಕದೇವತಾವಾದ” ಆದಿಮಾನವನ ಮೂಲ ಧರ್ಮಸಿದ್ಧಾಂತವಾಗಿದೆ”[9]  ಎಂದು ಅವರ ತೀರ್ಮಾನಗಳನ್ನು ಸಮರ್ಥಿಸುತ್ತಾರೆ. ಸೃಷ್ಟಿಸಮಸ್ತವನ್ನೂ ಅತೀತಶಕ್ತಿಯ ಪ್ರತೀಕವೆಂದೂ ಪ್ರತಿಯೊಂದು ವಸ್ತುವೂ ಆ ಅತೀತ ಚೈತನ್ಯದ ಅಭಿವ್ಯಕ್ತಿ ರೂಪವೆಂದೂ ಭಾವಿಸಿದ ಜನಪದರ ಮೂಲಭೂತ ಶ್ರದ್ಧೆ, ಅರ್ಚನಾವಿಧಾನ, ಆಚರಣೆಯ ಕ್ರಮಗಳು ಈ ಆದಿಮಾನವ ಧರ್ಮ ಸ್ವರೂಪದ ಅವಸ್ಥಾಂತರಗಳು ಎನ್ನುವುದನ್ನು ಈ ಹಂತದಲ್ಲಿ ಮರೆಯಕೂಡದು. ಧರ್ಮದಂತಹ ವಿಸ್ತ್ರತ ಪರಿಕಲ್ಪನೆಯ ಎಲ್ಲ ಮುಖದ ಚರ್ಚೆ ಇಲ್ಲಿ ಪ್ರಸ್ತುತವಲ್ಲ. ಆದರೆ ಧರ್ಮದ ಅವಸ್ಥಾಂತರಗಳ ಸಹಕಾರಿಗಳಾದ ಅನೇಕ ಸ್ಥೂಲ ರೂಪಗಳನ್ನು ಮಾತ್ರ ಹೇಳು ಪ್ರಯತ್ನವನ್ನು ಇಲ್ಲಿ ಕೈಕೊಳ್ಳಲಾಗಿದೆ.
ಧರ್ಮದ ಸ್ಥೂಲರೂಪಗಳು :
ಸಾಮಾನ್ಯವಾಗಿ ಧರ್ಮ ಎನ್ನುವುದು ಮಾನವ ಜೀವನದ ಆಧಾರ; ಬದುಕಲು ಅಗತ್ಯವಾದ ಒಂದು ಶ್ರದ್ಧೆ. ಅತೀತ ಅಥವಾ ಅತಿಮಾನುಷ ಶಕ್ತಿಯ ಆಶ್ರಯ ಮತ್ತು ಅದರ ಜೊತೆಗೆ ಮಾನವನ ಒಂದು ಸ್ವೀಕೃತ; ಸ್ಥಿರ ಸಂಬಂಧವೇ ಧಮ್ ಎಂದು ಹೇಳಲಾಗುತ್ತದೆ.[10] ಈ ಅಭಿಪ್ರಾಯಗಳನ್ನು ಇನ್ನಷ್ಟು ಸ್ಪುಟವಾಗಿ ಹೇಳುವುದಾದರೆ ಮನುಷ್ಯ ಆಧರಿಸುವ ಅಥವಾ ಅವಲಂಬಿಸುವ ಈ ಅತೀತ ಶಕ್ತಿ ಅಥವಾ ಶಕ್ತಿದೇವತೆಗಳಲ್ಲಿ ಆತ ಹೊಂದುವ ಗಾಢ ನಂಬುಗೆ ಮತ್ತು ಆತನ ಶರಣಾಗತಿ. ಧರ್ಮಸ್ವರೂಪ ಮತ್ತು ಧಾರ್ಮಿಕ ಶ್ರದ್ಧೆಯ ಯಾವದೇ ಅವಸ್ಥೆಗೂ ಈ ಮಾತು ಹೊಂದಿ ನಿಲ್ಲುವ ವ್ಯಾಪಕ ಸಾಮರ್ಥ್ಯ ಪಡೆದಿದೆಯೆನ್ನುವದು ಇಲ್ಲಿ ಗಮನಿಸಬೇಕಾದ ಅಂಶ.
ಸುತ್ತಮುತ್ತಣ ಪ್ರಪಂಚ, ನಿಸರ್ಗದ ಅದ್ಭುತ ಕಾಯ್ಗಳ ಆಚೆ ಇರುವ ಅತೀತ ಅಥವಾ ಅತಿಮಾನುಷ ಶಕ್ತಿ ಧರ್ಮದ ಒಮದು ಅತಿ ಮುಖ್ಯ ಅಂಶ. ಪ್ರಪಂಚದ ಅಸ್ತಿತ್ವದ ಮೂಲ ಕಾರಣವೊಂದರ ಪರಮಶಕ್ತಿ ಈ ಅತಿಮಾನುಷ ಚೈತನ್ಯದ ಪರಿಕಲ್ಪನೆಗೆ ಚಾಲನೆಯಾಗಿದೆ. ಇತಿಹಾಸ ಪೂರ್ವದ ಆದಿಮಾನವರಿಂದ ಮೊದಲುಗೊಂಡು ಮಾನವ ಚರಿತ್ರೆಯ ಎಲ್ಲ ಕಾಲದ ಸಮಾಜಗಳು ಈ ಅತಿಮಾನುಷ ಅಗೋಚರ ಶಕ್ತಿಯನ್ನು ದೇವರು ಎಂದು ನಂಬಿ ಬಂದಿವೆ. ಆದಿಮಾನವರ ಜನಪದ ಬುಕಟ್ಟುಗಳ ಮಟ್ಟಿಗೆ ಹೇಳುವುದಾದರೆ ಈ ನಂಬಿಕೆಯ ಆಧಾರ ಭಯ ವಿಸ್ಮಯ ಇನ್ನುಳಿದದದ್ದೆಲ್ಲ ಆ ಬಳಿಕ.
ಆದಿಮಾನವರ ಮತ್ತು ಅತೀವ ಶಕ್ತಿಗಳ ಈ ಪ್ರಾಕೃತಿಕ ಗಾಢ ಸಂಭಂಧವನ್ನು ಗೆರೆಕೊರೆದು ತೋರಿಸುವುದು ಜಟಿಲ. ಅತೀತ ಚೈತನ್ಯ ಮಾನವನ ಕಣ್ಣೆದುರು ಆವಿಷ್ಕಾರಗೊಳ್ಳುವ ರೀತಿ ಅನಿರೀಕ್ಷಿತ ಮತ್ತು ಅಸಾಮಾನ್ಯ. ಜೊತೆಗೆ ಹೀಗೆ ವಿಸ್ಮಯಕಾರೀ ಅದ್ಭುತ ರೂಪಗಳಲ್ಲಿ ಪ್ರಕಟಗೊಳ್ಳುವ ಈ ಶಕ್ತಿಯನ್ನು ಖಚಿತವಾಗಿ ಅರ್ಥೈಸಲು ಅವನಿಗಿರುವ ಅಸಾಮರ್ಥ್ಯ. ಆದುದರಿಂದ ಸೂರ್ಯೋದಯದ ಭವ್ಯವೈಭವವನ್ನು ಕಂಡು ಮೂಕವಿಸ್ಮಯ, ಪ್ರಚಂಡ ಮಾರುತದ ಒಡನೊಡನೆ ನುಗ್ಗಿ ಬರುವ ಗುಡುಗು ಮಿಂಚುಗಳಲ್ಲಿ ಈ ಅತೀತ ಶಕ್ತಿಯನ್ನು ಗುರುತಿಸುತ್ತಾನೆ. ಈ ಅತೀತಶಕ್ತಿ ಅಥವಾ ದೇವರನ್ನು ಹುರಿತ ಮಾನವನ ಪ್ರತಿಕ್ರಿಯೆ ಮತ್ತು ಅವನ ಧಾರ್ಮಿಕ ಧೋರಣೆ ಸದಾ ಸಂಕೀರ್ಣವಾಗಿವೆ. “ಇಂಥ ಒಂದು ಶಕ್ತಿಗೆ ಮಾನವ ಮುಖಾಮುಖಿಯಾದಾಗ ಪ್ರೇಮ, ಕೃಜ್ಞತೆ, ಕುಬ್ಜತೆ ಅಥವಾ ತನ್ನ ಸಣ್ಣತನದ ಅರಿವು, ಕೃಪಾಯಾಚನೆ, ಪರಿವರ್ತನೆ, ಉತ್ಸಾಹ, ಆಶೆ ಇತ್ಯಾದಿ ಭಾವನೆಗಳ ಅನುಭವ ಆತನಲ್ಲಿ ಉಂಟಾಗುತ್ತದೆ.”[11]
ಧರ್ಮ – ನೀತಿ :
ಮಾನವನ ಈ ಆಂತರಿಕ ಅನಿಸಿಕೆಗಳು ಅವನ ಸಾಮಾಜಿಕ ಜೀವನ ಮತ್ತು ಧರ್ಮಕ್ಕಿರುವ ಸಂಬಂಧಗಳ ಮತ್ತೊಂದು ಆಯಾಮವನ್ನು ಸೂಚಿಸುತ್ತದೆ ಬರಗುಗೊಲಿಸುವ ಭೌತಿಕ ಜಗತ್ತಿನ ಸಮಕೀರ್ಣತೆ ಅದರ ವಿಶ್ವಾನುಭವಗಳಷ್ಟೇ ಧಾರ್ಮಿಕ ಸ್ಪಂದನೆಗಳಿಗೆ ತಳಹದಿಯಾಗುವುದಿಲ್ಲ. ಮಾನವ ತನ್ನ ಗುಂಪಿನ ಜೊತೆ, ಹೊಂದಿರುವ ಸಂಬಂಧ, ವೃಂದದ ಇತರ ವ್ಯಕ್ತಿಗಳ ಬಗೆಗೆ ಪ್ರೀತಿ, ಸಹಾನುಭೂತಿ, ದ್ವೇಷ, ಘರ್ಷಣೆ ಇತ್ಯಾದಿ ಆಂತರಿಕ ಅನಿಸಿಕೆಗಳು ಸಾಮಾಜಿಕ ಸ್ತರದ ಧಾರ್ಮಿಕ ಧೋರಣೆಗೆ ಪೋಷಕ ಅಂಶಗಳಾಗುತ್ತವೆ. ಇವುಗಳನ್ನು ನೈತಿಕ ಅಗತ್ಯಗಳೆಂದು ಕರೆಯಬಹುದು. ಆದ್ದರಿಂದ ಯಾವುದೇ ಕಾಲದ ಧಾರ್ಮಿಕ ಶ್ರದ್ದೆಗಳಿಗೆ ನೈತಿಕ ತಳಹದಿ ಸಹಜವಾದಷ್ಟು ಅನಿವಾರ್ಯವೂ ಆಗಿದೆ. ಏಕೆಂದರೆ ಧಾರ್ಮಿಕ ನಂಬುಗೆಗಳಲ್ಲಿ ಆವಿಷ್ಕಾರಗೊಂಡ ಪರವಲಯದ ಅತೀತಶಕ್ತಿ ಅದು ಸರ್ವಶಕ್ತ. ಕೆಟ್ಟವರನ್ನು ಶಿಕ್ಷಿಸುತ್ತದೆ, ಒಳ್ಳೆಯವರನ್ನು ರಕ್ಷಿಸುತ್ತದೆ. ನೈತಿಕ ಮಟ್ಟವನ್ನು ಕಾಪಾಡಿಕೊಳ್ಳಲು ನೆರವಾಗುತ್ತದೆ. ನೀತಿ ನ್ಯಾಯಗಳನ್ನು ಎತ್ತಿ ಹಿಡಿಯುತ್ತವೆ. ನೀತಿ, ಮಾನವ ಪಾಲಿಸುವ ಧರ್ಮಾಚರಣೆಗಳಲ್ಲಿ ತೊಡಗಿ ಅವನನ್ನು ಕಲ್ಯಾಣ ಪಥದತ್ತ ಸಾಗಿಸಲು ಶಕ್ತವಾಗುತ್ತದೆ ಆದ್ದರಿಂದ  ಸಮಷ್ಟಿಹಿತ ನೀತಿಶಾಸ್ತ್ರದ ವಿವೇಚನೆಗೆ ವಸ್ತು. ನೈತಿಕ ಜೀವನ, ಧರ್ಮದ ಒಂದು ಪ್ರಮುಖ  ಅಂಶವಾಗಿರುವುದರಿಂದ ನೀತಿ ತತ್ವಗಳು ಜನಪದರು ಪಾಲಿಸಿಕೊಂಡು ಬಂದು ರುಢಿ, ವಿಧಿ ನಿಷೇಧಗಳ ಹಿನ್ನೆಲೆಯಲ್ಲಿ ಮಹತ್ವದ ಪಾತ್ರವಾಗಿರುವುದನ್ನು ಗಮನಿಸುತ್ತವೆ. ಹೀಗೆ ಧರ್ಮ ಎನ್ನುವುದು ಆದಿಮಾನವ ಕಾಲದಿಂದ ಮೂಡಿ ಬಂದ ಬದುಕಿನ ಒಂದು ಕೇಂದ್ರ ದೃಷ್ಟಿ; ನೈತಿಕ ಜೀವನಕ್ಕೆ ಅರ್ಥಪೂರ್ಣತೆ ಸತ್ವಗಳನ್ನು ಸಂವಹನಿಸುವ, ಆಂತರಿಕ ಅನಿಸಿಕೆಗಳನ್ನು ನಂಬುಗೆಗಳನ್ನು ಸಂಯೋಜಿಸುವ, ಸಾಮಾಜಿಕ ಬದುಕಿಗೆ ಒಂದು ವಿಶಿಷ್ಟತೆಯನ್ನು ಒದಗಿಸುವ ಒಂದು ಅಪೂರ್ವ ಶಕ್ತಿಯಾಗಿದೆ.
ಅತೀತ ಶಕ್ತಿ ಮತ್ತು ಅನಾದಿಕಾಲದಿಂದ ಜನಪದ ವೃಂದಗಳ ನಡುವೆ ಏರ್ಪಟ್ಟ ಈ ಕನಿಷ್ಟ ಸಂಬಂಧವೇ ಎಲ್ಲ ಬಗೆಯ ಧಾರ್ಮಿಕ ಶ್ರದ್ಧೆಗಳ ಹುಟ್ಟಿಗೆ ಕಾರಣವಾಗಿದೆ. ಏಕೆಂದರೆ ಈ ಅತೀತ ಶಕ್ತಿ ಒಂದು ಬಿಡಿಸಲಾಗದ ಒಗಟು ಒಡೆಯಲಾಗದ ಒಡಕು.
ಕುಲದೇವತಾರಾಧನೆ – ಕುಲಸಂಕೇತಾರಾಧನೆ :[12]
ಆದಿಮಾನವ ಗುಂಪುಗಳು ತಮ್ಮ ಜೀವನ ನಿರ್ವಹಣೆಗೆ ಕೈಕೊಂಡ ವೃತ್ತಿಗಳಲ್ಲಿ ಬೇಟೆಯಾಡುವದು ಗೆಡ್ಡೆ ಗೆಣಸು ಸಂಗ್ರಹಿಸುವುದು. ಮುಂತಾದವು ಪ್ರಥಮ ಮತ್ತು ಪ್ರಮುಖ ವೃತ್ತಿಗಳು. ಯಾವುದೇ ಒಂದು ಜನಪದ ವೃಂದದ ಆರ್ಥಿಕ ಸ್ಥರ ಆಯಾ ವೃಂ‌ದದ ಧಾರ್ಮಿಕ ಮಾದರಿಗಳನ್ನು ರೂಪಿಸುವಲ್ಲಿ ಕೆಲಮಟ್ಟಿಗಿನ ಪಾತ್ರ ವಹಿಸುತ್ತದೆ. ಒಂದೇ ಮಟ್ಟದ ಆರ್ಥಿಕ ಶ್ರೇಣಿಯಲ್ಲಿದ್ದರೂ ಆ ಶ್ರೇಣಿಯಲ್ಲಿ ಜೀವನ ಸಾಗಿಸುವ ವಿವಿಧ ಜನಪದ ವೃಂದಗಳು ಬೇರೆ ಬೇರೆ ಧಾರ್ಮಿಕ ಧೋರಣೆಗಳನ್ನು ಅನುಸರಿಸುತ್ತಿರಬಹುದು. ಆಯಾ ವೃಂದದ ಆರ್ಥಿಕ ಶ್ರೇಣಿಯ ಜೊತೆಗೆ ಅದರ ದೈಹಿಕ ಶಕ್ತಿ, ಸಾಮಾಜಿಕ ಪರಿಸರಗಳೂ ಅದರ ಧಾರ್ಮಿಕ ಚಟುವಟಿಕೆಗಳ  ಮೇಲೆ ಪ್ರಭಾವ ಬೀರುತ್ತವೆ. ಈ ವಿಷಯವನ್ನು ಚರ್ಚಿಸಿದ ಪಿ. ಜಿಸ್ಬರ್ಟ ಇದಕ್ಕೆ ಕಾರಣವೇನೆಂದರೆ ಮನುಷ್ಯ ಅತಿಮಾನುಷ ಶಕ್ತಿಯನ್ನು ಪರಿಭಾವಿಸುವಲ್ಲಿ ಮುಖ್ಯ ಕಾರಣಗಳಾದ ಪ್ರವೃತ್ತಿ, ಪರಿಕಲ್ಪನೆ, ಸಂಕೇತಗಳು ಎಂದು ತೀರ್ಮಾನಿಸುತ್ತಾರೆ.
ಗೆಡ್ಡೆ ಗೆಣಸು ಸಂಗ್ರಹಿಸುವ, ಬೇಟೆಯಾಡುವ ಆದಿಮಾನವ ವೃಂದಗಳು ಸಾಧಾರಣವಾಗಿ ಅನುಸರಿಸುವ ಧರ್ಮ ಕುಲದೇವತಾರಾಧನೆ ಅಥವಾ ಕುಲಸಂಕೇತಾರಾಧನೆ.
ನಿಸರ್ಗದಲ್ಲಿ ಅಪರಿಮಿತವಾಗಿ ಹರಡಿರುವ ವಸ್ತುಗಳಲ್ಲಿ ಯಾವುದೋ ಒಂದು – ಕಲ್ಲುಬಂಡೆ, ಬಹುದೊಡ್ಡ ಮರ ಅಥವಾ ಒಂದು ಪ್ರಾಣಿ – ಆದಿಮಾನವ ಗುಂಪಿಗೆ ಆಸರೆ ರಕ್ಷೆಗಳನ್ನು ಒದಗಿಸಿರಬಹುದಾದ ಕಾಲದಿಂದ ಇಂಥ ಒಂದೊಂದು ವಸ್ತು ಆಯಾ ಜನಪದ ವೃಂದದ ದೇಷ್ಟಿಗೆ ಅತೀತ ಶಕ್ತಿಯ ಪ್ರತೀಕವಾಗಿ ಕಂಡಿರಬಹುದು. ಈ ಹಂತದಲ್ಲಿ ಒಂದು ಪ್ರಾಣಿ, ಒಂದು ಮರ ಅಥವಾ ಒಂದು ಗುಡ್ಡ ಆಯಾ ಗುಂಪಿನ ಕುಲಸಂಕೇತವಾಗಿ ಸ್ವೀಕೃತಿ ಪಡೆದು ಅರ್ಚನೆಯ ರೂಪಧಾರಣೆ ಮಾಡಿತು. ಭೌಗೋಳಿಕ ಪಾತಳಿಯ ವಿಭಿನ್ನ ಪ್ರದೇಶಗಳಲ್ಲಿ ವಾಸಿಸುವ ಜನಪದ ಗುಂಪುಗಳಿಗೆ ಒಂದೊಂದು ಪಂಗಡಕ್ಕೂ ಒಂದೊಂದು ಕುಲಸಂಕೇತ ರೂಪುಗೊಂಡಿರಬೇಕು. ಆಲದ ಮರವನ್ನು ದೈವವೆಂದು ಪೂಜಿಸುವುದು, ಆಕಳನ್ನು ಗೋಮಾತೆಯೆಂದು ಅರ್ಚಿಸುವ, ಪರಂಪರೆಯನ್ನು ಸ್ಮರಿಸಿಕೊಳ್ಳಬಹುದು. ಈ ಕುಲಸಂಕೇತಗಳ ಜೊತೆಗೆ ಆದಿವಾಸಿಗಳು ಏರ್ಪಡಿಸಿಕೊಳ್ಳುವ ಸಂಬಂಧ ಕೇವಲ ಸಾಂಕೇತಿಕವಾಗಿರದೆ, ಅವರ ಬದುಕಿನ ಅವಿಭಾಜ್ಯ ಅಂಗ ಪರಿಕಲ್ಪನೆಯಾಗಿ ರೂಪುಗೊಳ್ಳುತ್ತದೆ. ಆಸ್ಟ್ರೇಲಿಯಾದ ಆದಿವಾಸಿಗಳಲ್ಲಿ ಇದರ ವಿಪರೀತಾವಸ್ಥೆಯನ್ನು ಗುರುತಿಸಿದ ವಿದ್ವಾಂಸರು, “ವೊಲ್ಲೆಬಿ” ಜನಾಂಗ, ಕಾಂಗರೂ ಜಾತಿಯ ಒಂದು ಪ್ರಾಣಿ “ವೊಲ್ಲೆಬಿ”  ಮೃಗದೊಂದಿಗೆ ಹೊಂದಿರುವ ರಕ್ತ ಬಾಂಧವ್ಯವನ್ನು ಸೂಚಿಸುತ್ತಾರೆ.[13]
ಈ ಕುಲಸಂಕೇತಗಳನ್ನು ಯಾವುದೇ ರೀತಿಯಿಂದ ನಾಶಪಡಿಸುವುದು ಆ ಕುಲಗುಂಪಿಗೆ ಅಪಾಯಕಾರಿ, ಆಪತ್ಕಾರಿ ಎಂದು ಜನಪದರು ನಂಬುತ್ತ ಬಂದಿದ್ದಾರೆ ಸಂಪಿಗೆ ಮರ ಅಥವಾ ಆಲದ ಮರ, ಬನ್ನಿಮರಗಳನ್ನು ಕಡಿಯಬಾರದು ಎನ್ನುವ ನಿಷೇಧವನ್ನು ಗಮನಿಸಬಹುದು.
ಕುಲದೇವತಾರಾಧನೆಯ ಇನ್ನೊಂದು ಮಹತ್ವದ ಅಂಶವೆಂದರೆ ಬುಡಕಟ್ಟುಗಳು ವಿವಿಧ ಕುಲಗುಂಪುಗಳಾದುದು. ಈ ಕುಲಗುಂಪು ಆಯಾ “ಬಳಿ” ಗೆ ಆಧಾರವಾಯಿತು. ಅದೇ ಮುಂದೆ ಶಿಷ್ಟಪದ ಸಮಾಜದಲ್ಲಿ “ಗೋತ್ರ”ವಾಯಿತು. ಒಂದೇ “ಬಳಿ” ಗೆ ಸೇರಿದ ಗಂಡು ಮತ್ತು ಹೆಣ್ಣು ಮದುವೆಯಾಗಲು ಬಾರದು ಎನ್ನುವ ಆದಿಮಾನವ ಸಮಾಜದ ನಂಬಿಕೆ ಇಂದಿನವರೆಗೂ ಮುಂದುವರೆದಿರುವದನ್ನು ನಾವು ಕಾಣುತ್ತೇವೆ. ಒಮದು ಕುಲಸಂಕೇತವುಳ್ಳ ವೃಂದ, ರಕ್ತಸಂಬಂಧದ ದೃಷ್ಟಿಯಿಂದ ಸೋದರರಾಗುತ್ತಾರೆ. ಒಂದೇ ಕುಲಗುಂಪಿನ ಕಳ್ಳುಬಳ್ಳಿಯಲ್ಲಿ ವಿವಾಹವಾದರೆ ಕುಲಗುಂಪಿನ ನಾಶ ಎನ್ನುವುದರಿಮದ ಸಗೋತ್ರ ವಿನಾಹ ನಿಷಿದ್ಧ. ಈ ಮುಂತಾದ ಕೆಲವು ನಿಷೇಧಗಳು ಆಯಾ ಕುಲಗುಂಪಿನ ವೃದ್ಧಿಗೆ ಶುದ್ಧಿಗೆ ರಕ್ಷಾಕವಚ ಎನ್ನುವುದು ಜನಪದ ವೃಂದಗಳ ನಂಬಿಕೆ.
ಕುಲಸಂಕೇತವೇ ಆರಾಧನೆಯ ವಸ್ತುವಾಗುವುದರಿಂದ ಆ ಸಂಕೇತವೇ ಆಯಾ ಕಾಲ ಗುಂಪಿಗೆ ದೇವತೆಯಾಗುತ್ತದೆ. ಆದುದರಿಂದ ಧರ್ಮದ ಈ ರೂಪವನ್ನು ಕುಲಸಂಕೇತಾರಾಧನೆ ಎಂದು ಕರೆಯುವುದಕ್ಕಿಂತ ಕುಲದೇವತಾರಾಧನೆಯೆಂದು ಕರೆಯುವುದೇ ಮೇಲು.ಷ್ಮಿಟ್ ಹೇಳುವ “ಕುಲ ಸಂಕೇತಾರಾಧನೆ ಒಂದು ನಿಗೂಢ ಆಚರಣೆ ಕುಟುಂಬ ಹಾಗೂ ಕುಲಗಳು ಕೆಲ ಪ್ರಾಣಿ ವರ್ಗಗಳ ಜೊತೆ ಖಚಿತವಾದ ರಕ್ತ ಬಾಂಧವ್ಯ ಹೊಂದಿದೆ ಎಂದು ಕೆಲವು ಜನರ ನಂಬುಗೆ[14] ಎನ್ನುವ ಮಾತಿನೊಂದಿಗೆ ಹೆರ್ಸ್ಕೋವಿಟ್ಸ್ ಅವರ ಅಭಿಪ್ರಾಯಗಳನ್ನು ಸೇರಿಸಿದರೆ ಈ ಮಾತಿನ ಅರ್ಥ ಸ್ಪುಟಗೊಳ್ಳುತ್ತದೆ. ಪ್ರಾಣಿ ಅಥವಾ ವೃಕ್ಷಗಳ ಜೊತೆಗೆ ಮನುಷ್ಯರು ಬೆಳೆಸಿಕೊಂಡ ಈ ಸಂಬಂಧ ಅಸಾಮಾನ್ಯ ಸ್ವರೂಪದ್ದು ನಿಗೂಢವಾದದ್ದು ಎಂದು ಹೇಳುವ ಅವರು ಇದೊಂದು ಅತೀಂದ್ರಿಯ ಅವರೂಪದ ದಿವ್ಯ ಅನುಭಾವ ಸಂಬಂಧ ಎಂದು ಸ್ಪಷ್ಟೀಕರಿಸುತ್ತಾರೆ.[15]
ಕುಲಸಂಕೇತ ಅಥವಾ ಕುಲದೇವತಾರಾಧನೆ ಧಾರ್ಮಿಕ ಶ್ರದ್ಧೆಯ ಒಂದು ಅಂಗವೇ ಹೊರತು ಅದೊಂದು ಸ್ವತಂತ್ರ ಧರ್ಮವಲ್ಲ.
ಡರ್ಖಿಮ್ ಮುಂತಾದವರ ಟೋಟೆಮಿಸಮ್ ಕುಲದೇವತಾರಾಧನೆಗೆ ಸಂಬಂಧಿಸಿದ ಅಭಿಪ್ರಾಯಗಳನ್ನು ಚರ್ಚಿಸಿ ಜಿಸ್ಬರ್ಟ್ ಅವರು, ದಕ್ಷಿಣ ಮತ್ತು ಪೂವ್ ಆಸ್ಟ್ರೇಲಿಯಾ ಬುಡಕಟ್ಟುಗಳಾದ ಕುರ್ನಾಯ್ ಕುಲಿನ್, ಯುಯಿನ್, ಬುಷ್ಮೆನ್ ವೃಂದಗಳ ಧಾರ್ಮಿಕ ನಂಬುಗೆಗಳಲ್ಲಿ ಏಕದೇವತಾ ಧರ್ಮ ಸ್ವರೂಪವನ್ನು ಗುರುತಿಸುತ್ತಾರೆ. ಈ ಬುಡಕಟ್ಟುಗಳು ನಂಬುವ ದೇವತಾರೂಪಿ ವಸ್ತುಗಳನ್ನು ಶಿಷ್ಟಪದ ಸಮಾಜದ ದೇವರೆಂದು ಹೇಳಲು ಸಾಧ್ಯವಿಲ್ಲ; ಆದರೆ ಏಕದೇವತಾ ಧರ್ಮ ಕಲ್ಪನೆಯ ಸ್ಥೂಲ ಬೇರುಗಳನ್ನು ಇಲ್ಲಿ ಕಾಣಬಹುದಾಗಿದೆ.
ಪರಮ ಶಕ್ತಿ – ಪಿತ :
ಆದಿಮಾನವರಿಗೂ ಅತೀತ ಶಕ್ತಿಗೂ ಇರುವ ಒಂದು ಸಂಬಂಧ ಏರ್ಪಡುವಲ್ಲಿ ಆಕಾಶ ಮಹತ್ವದ ಪಾತ್ರ ನಿರ್ವಹಿಸುತ್ತದೆ. ಆಕಾಶದ ಆಚೆ ಎಲ್ಲೋ ಒಂದು ಅಗೋಚರ ನೆಲೆ ಈ ದಿವ್ಯಶಕ್ತಿಗಿದೆ ಎಂದು ಆದಿಮಾನವರು ನಂಬುತ್ತಾರೆ. ಮಿಂಚು, ಸಿಡಿಲು ಚಂಡಮಾರುತ ಕಾಲದ ಗುಡುಗು ಇವೆಲ್ಲ ಆ ಅತೀತ ಚೈತನ್ಯದ ಕೋಪ, ರೋಷಗಳ ಸಂಕೇತಗಳೆಂದು ಅವರು ಭಾವಿಸುತ್ತಾರೆ. ಇಂಥ ಒಂದು ದಿವ್ಯಾತ್ಮವನ್ನು ಮೂರ್ತೀಕರಣಗೊಳಿಸಿ ಅರ್ಚಿಸುವ ನಂಬಿಕೆ ಮತ್ತೆ ಕೆಲವು ಬುಡಕಟ್ಟುಗಳಲ್ಲಿ ಕಂಡು ಬರುತ್ತದೆ. ಕೆಲವು ಸಲ ತಮ್ಮ ಬುಡಕಟ್ಟಿನ ಬಲಶಾಲಿ ಮುಖ್ಯಸ್ಥರನ್ನೇ ಆ ಅತೀತ ಶಕ್ತಿಯ ಪ್ರತಿನಿಧಿಯೆಂದು ಭಾವಿಸಿ ಅರ್ಚಿಸುವುದು ಉಂಟು. ಆದರೆ ಆ ಅತೀತಶಕ್ತಿ ಪ್ರತಿನಿಧಿಯೆಂದು ಭಾವಿಸಿ ಅರ್ಚಿಸುವುದು ಉಂಟು. ಆದರೆ ಆ ಅತೀತಶಕ್ತಿ ಅವರ ದೃಷ್ಟಿಯಲ್ಲಿ ಪಿತ, “ಸರ್ವಶಕ್ತ”.
ವಿವಿಧ ಬುಡಕಟ್ಟುಗಳಲ್ಲಿರುವ ಇ “ಸರ್ವಶಕ್ತಪಿತ” ಕಲ್ಪನೆಯನ್ನು ಗುರುತಿಸಿದ ಜಿಸ್ಬರ್ಟ್ ಆಯಾ ಬುಡಕಟ್ಟುಗಳ ಭಾಷೆಯಲ್ಲಿರುವ ಈ ಪರಿಕಲ್ಪನೆಯ ಒಂದು ಪಟ್ಟಿಯನ್ನೇ ಕೊಡುತ್ತಾರೆ.
ಸೇಮಂಗ್‌ದವರು “ಕರೇಯಿ” ಫಿಲಿಫಾಯಿನ್ಸ್‌ದ ಬಟಾನ್ ನಿಗ್ರೋಗಳು “ತೊಲಾಂಡಿಯಾ”, ಯುಯಿನ್ ಬುಕಟ್ಟು “ದರಮುಲಿಮ್” ಅಂದಮಾನದವರು “ಪಿಲುಗಾ” ಕುಲಿನ್‌ದವರು “ಬುಂದಜಿಲ್”, ಆಸ್ಟ್ರೇಲಿಯಾ ಬುಡಕಟ್ಟುಗಳು “ಮೊಟೊಗೊನ್” ಅಲ್ಗೊಂಕ್ವಯನ್ಸ್ರು “ಕಿತ್‌ಷಿಮನಿಟು” ಹೀಗೆ “ಈ ಎಲ್ಲ ಹೆಸರುಗಳು ಆ ಅತೀತ ಶಕ್ತಿಯ ಗುಣವೈಶಿಷ್ಟ್ಯಗಳಿಗೆ ಸಂಬಂಧಿಸಿದವಾಗಿವೆ.[16]  ಕರ್ತ, ಸೃಷ್ಟಾರ, ರಕ್ಷಕ, ನನ್ನ ತಂದೆ, ಮುಂತಾದ ಅರ್ಥ ಹೊಂದಿದ ಈ ಶಬ್ದಗಳು ದೈವೀ ಪರಿಕಲ್ಪನೆಯ ಅನಂತ ಶಕ್ತಿ, ಸೃಷ್ಟಿ ಮಂಗಲ ಶಕ್ತಿಗಳಿಗೆ ಸಮಸ್ಪಂದಿಯಾಗಿವೆ.
ಸರ್ವಚೈತನ್ಯವಾದ  (Animism) :
ಜನಪದ ನಂಬುಗೆಗಳ ಮೂಲಭೂತ ರೂಪ ಆತ್ಮತತ್ವದ ಸ್ವೀಕರಣವಾಗಿದೆ. ಕುಲಸಂಕೇತಗಳನ್ನು ಆಯ್ದು ಅವುಗಳಲ್ಲಿ ಅತೀತಶಕ್ತಿಯ ಆರೋಪ ಮಾಡಿ ಅರ್ಚಿಸ ತೊಡಗಿದ ಜನಪದ ಗುಂಪುಗಳ ಪ್ರಥಮಾವಸ್ಥೆಯ ನಂಬುಗೆ ಕಾಲಾನಂತರದಲ್ಲಿ ಹಾಗೇ ಉಳಿದುಕೊಂಡು ಬಂದುದು ಜನಪದ ಶ್ರದ್ಧೆಯ ಅಚಲತೆಗೆ ಸಾಕ್ಷಿ. ಅವರ ನಂಬಿಗೆ ಮಾನವ ಧರ್ಮದ ಮೂಲಭೂತ ತತ್ವವೂ ನಿಜ. ಯಾವುದೇ ಪಗರಾಣಿ ಅಥವಾ ವಸ್ತುವಿಗೆ ತನ್ನದೇ ಆದ ಆತ್ಮವಿದೆ. ಮಾನವ ಸತ್ತ ಮೇಲೂ ಅವನ ಆತ್ಮ ನಾಶವಾಗುವುದಿಲ್ಲ. ಹಾಗೆ ಸತ್ತವರು ಅಗೋಚರವಾಗಿರುತ್ತಾರೆ. ಈ ಆತ್ಮಗಳು ಅವಿನಾಶಿ, ಶಿಕ್ಷಿಸುವ ರಕ್ಷಿಸುವ ಸಾಮರ್ಥ್ಯ ಹೊಂದಿರುತ್ತವೆ. ಇದೊಂದು ವಿಶಿಷ್ಟಶಕ್ತಿ. ಟೇಯಲರ್ ಈ ನಂಬಿಕೆಯನ್ನು ಆತ್ಮತತ್ತ್ವ ಎಂದು ಕರೆದಿದ್ದಾನೆ. ಈ ಆತ್ಮಶಕ್ತಿ ಅಲೌಕಿಕ; ಅನಿಯಂತ್ರಿತ. ಈ ನಂಬಿಕೆಯ ಹಿನ್ನೆಲೆಯಲ್ಲಿ ಮೂಡಿ ಬಂದ ಆಚರಣೆಗಳಲ್ಲಿ ಹಿರೇರ ಹಬ್ಬ ಅಥವಾ ಯಜಮಾನ ಪೂಜೆ ಗಮನಾರ್ಹವಾದುದು. ವ್ಯಕ್ತಿ ಸತ್ತ ಸ್ಥಳದಲ್ಲಿ ದೀಪ ಉರಿಸುವದು ಈ ಆತ್ಮ ತತ್ವಕ್ಕೆ ಸಂಬಂಧಿಸಿ ಆಚರಣೆ. ವ್ಯಕ್ತಿ ಸತ್ತ ಮೂರು, ಒಂಭತ್ತು ಅಥವಾ ಹನ್ನೊಂದನೆಯ “ಒಳಗೆ ಕರೆದುಕೊಳ್ಳುವುದು” ಮತ್ತು ಅಂದಿನ ಅಡುಗೆಯಲ್ಲಿ ಸತ್ತ ವ್ಯಕ್ತಿಯ ಪ್ರೀತಿಯ ಭಕ್ಷಭೋಜ್ಯ ಅಥವಾ ತಲಬಿನ ಅವಸ್ತುಗಳನ್ನು ಸಿದ್ದಪಡಿಸಿ ಎಡೆಮಾಡುವುದು ಇತ್ಯಾದಿ ಈ ನಂಬುಗೆಯ ಅಲಿದುಳಿದ ರೂಪಗಳು.
ಕುರಿಗಾಹಿ – ಒಕ್ಕಲು ಧಾರ್ಮಿಕ ನಂಬುಗೆಗಳು :
ಆದಿಮಾನವರಲ್ಲಿ ಕೆಲವರು ಪ್ರಾಥಮಿಕ ಹಂತದ ಬೇಟೆಗಾರಿಕೆಯನ್ನು ತೊರೆದು ತಮ್ಮ ಜೀವನ ನಿರ್ವಹಣೆಗೆ ಅವಲಂಬಿಸಿದ ವೃತ್ತಿಗಳೆಂದರೆ ಕುರಿ ಕಾಯುವುದು, ಮತ್ತು ಒಕ್ಕಲುತನ. ಕುರಿಗಾಹಿ ಸಮುದಾಯ ಅಥವಾ ಪ್ಯಾಸ್ಟರಲ್ ಸೊಸಾಯಿಟಿ – ಒಂದು ಸಶಕ್ತ ಸಮಾಜ. ಈ ಸಮುದಾಯದ ಜನ ಪರವಲಯದ “ಸ್ವರ್ಗ”ವನ್ನೇ ನಂಬಿದವರು.[17] ನಿಸರ್ಗದ ಕ್ರೂರ ಭೀಕರ ಶಕ್ತಿಗಳ ನಟ್ಟನಡುವೇ ಬದುಕುವ ಇವರು ಮುಗಿಲು, ಸೂರ್ಯ, ಗುಡುಗು – ಸಿಡಿಲು, ಬಿರುಗಾಳಿ ಬೆಟ್ಟಕಾಡು ಕೊಳ್ಳಗಳ ತೆಕ್ಕೆಗಳಲ್ಲಿಯೇ  ತಮ್ಮ ಕುರಿಗಾಹಿ ಕಾರ್ಯ ನಿಭಾಯಿಸಿಕೊಳ್ಳುತ್ತ ಮಜಭೂತಾಗಿ ಬೆಳೆದ ಜನಾಂಗಗಳಲ್ಲಿ “ಆಕಾಶ ದೇವರ” ಕಲ್ಪನೆ ಮೂಡಿಬಂದುದು ಅಚ್ಚರಿಯಲ್ಲ. ಬೇಟೆಗಾರ ವೃಂದಗಳ “ಅತೀತಶಕ್ತಿ”  ದನಗಾಹಿ ಬುಡಕಟ್ಟುಗಳ ಕಲ್ಪನೆಯಲ್ಲಿ ಮುಂದುವರೆದು ಅದೇ ಸೃಷ್ಟಿಕರ್ತ ಸರ್ವಶಕ್ತ, ಆತನಿಂದಲೇ ಜಗತ್ತು ನಿಯಂತ್ರಿಸಲ್ಪಡುತ್ತದೆ ಮುಂತಾದ ನಂಬಿಕೆಗಳ ಜೊತೆಗೆ ಈ ಸಮುದಾಯಗಳ ಪಿತೃ ಪ್ರಧಾನ ಕುಟುಂಬ ಪದ್ಧತಿಗೆ ಅನುಗುಣವಾಗಿ ಇತರ ಕೆಲವು ಸಣ್ಣ ಪುಟ್ಟ ದೇವತೆಗಳ ಬಗೆಗಿನ ನಿಷ್ಠೆಯೂ ಬೆಳೆದು ಬಂದಿತು. ದ್ಯಾಮವ್ವ, ದುರ್ಗವ್ವ ಇತ್ಯಾದಿ ಮಾತೃ ದೇವತೆಗಳು ಬಂದು ಸೇರಿಕೊಂಡವು ಈವು ನಾಗರಿಕತೆಯ ಪೂರ್ವದ ಧಾರ್ಮಿಕ ನಂಬಿಕೆಗಳು.
ಇತಿಹಾಸ ಪೂರ್ವದ ಅಥವಾ ಶಿಲಾಯುಗದ, ಕಾಲದಲ್ಲಿದ್ದ ವಿವಿಧ ಬಗೆಯ ದೇವತಾ ಪರಿಕಲ್ಪನೆ ಮತ್ತು ನಂಬುಗೆಗಳನ್ನು ಬುಟಕಟ್ಟುಗಳ ಅಧ್ಯಯನ ಮಾಡಿದ ವಿದ್ವಾಂಸರು ಗುರುತಿಸಿದ್ದಾರೆ. ಆಫ್ರಿಕಾದ ನಿಗ್ರೋ ಸಮುದಾಯಗಳಲ್ಲಿ, ಪ್ರಾಚೀನ ಆರ್ಯರ ತುರ್ಕ್‌ಮಂಗೋಲ ಮತ್ತು ಹ್ಯಾಮಿಟ್ ವೃಂದಗಳಲ್ಲಿ ಈ ಬಗೆಯ ಧಾರ್ಮಿಕ ರೂಪ ನೆಲೆಗೊಂಡಿದ್ದು, ಧಾರ್ಮಿಕ ಶ್ರದ್ಧೆಯ ಈ ಪ್ರಾಥಮಿಕ ಅಂಶಗಳು ಸುಮೇರಿಯನ್ ಮತ್ತು ಚೈನಾ ಜನಾಂಗದ ಉನ್ನತ ಸಾಧಿತ – ಸಂಸ್ಕೃತಿಗೆ ಪ್ರೇರಕವಾದುವೆಂದು ಹೇಳಲಾಗುತ್ತದೆ.[18] ಸೆಮೆಟಿಕ್ ಜನರ “ಅದಾದ್” ಮತ್ತು “ಆಮರ್” ದೇವತೆಗಳು, ಏಶಿಯಾ ಮೈನರ್‌ದ “ಧೆಸಬ್”  ಆರ್ಯರ “ಇಂದ್ರ” ರೋಮನ್ನರ “ಜೋವ್” ಗ್ರೀಕರ “ಝೀಅಸ್” ಸ್ಕ್ಯಾಂಡಿನೇವಿಯನ್‌ರ “ಥೋರ” ಮುಂತಾದ ದೇವತೆಗಳು, ಅನಾಚಾರ, ಅಸತ್ಯಗಳನ್ನು ದ್ವೇಷಿಸುವ ಮತ್ತು ಉದಾತ್ತ ನೀತಿಯನ್ನು ಪಾಲಿಸುವ ಶಕ್ತಿಗಳಾಗಿದ್ದಾರೆ. ಹಿಂದೂ ಸಂಪ್ರದಾಯದ ವರುಣ ಸತ್ಯ ಪರಿಪಾಲಕ. ಪರ್ಶಿಯಾದ ಆಹುರಾ ಮಜ್ದಾ ನ್ಯಾಯದೇವತೆ, ಯಹೂದಿಗಳ ಯೇಹೋವ ಸೃಷ್ಟಿಕರ್ತ, ನೀತಿನ್ಯಾಯಗಳ ಪ್ರದಾತ.
ನಿಸರ್ಗದ ಅದ್ಭುತ ಮತ್ತು ಅನಿಯಂತ್ರಿತ ಶಕ್ತಿಗಳೇ ಮೂರ್ತೀಕರಣಗೊಂಡು ದೇವತೆಗಳ ಸ್ವರೂಪಧಾರಣ ಮಾಡಿದುದೆಂದು ಪ್ರತ್ಯೇಕ ಹೇಳುವ ಕಾರಣವಿಲ್ಲ. ಈ ಬಗೆಯ ಬೇಟೆಗಾರ ಬುಡಕಟ್ಟಿನ ಏಕದೇವತಾ ಪರಿಕಲ್ಪನೆಯ ಪ್ರಧಾನ ಲಕ್ಷಣಗಳ  ಜೊತೆಗೆ ತಮ್ಮ ಪಂಥದ “ವೀರರು” ಮತ್ತು ತಮ್ಮ ಮೇಲೆ ಗಾಢ ಪ್ರಭಾವ ಬೀರಿದ ನಿಸರ್ಗ ಶಕ್ತಿಗಳಿಗೆ ದೇವತಾ ಸ್ವರೂಪವನ್ನು ಅನ್ವಯಿಸಿ, ಅರ್ಚಿಸುತ್ತ ಬಂದ ಪ್ರಪಂಚದ ಕುರಿಗಾಹಿ ಅಥವಾ ದನಗಾಹಿ ಕುಲಗುಂಪುಗಳ ಧಾರ್ಮಿಕ ನಂಬುಗೆಗಳನ್ನು ವಿಶ್ಲೇಷಿಸಿದ ವಿದ್ವಾಂಸ ಕ್ರಿಸ್ಟೊಫರ್ ಡಾವ್‌ಸನ್, ಭೌತಿಕನಾಗರಿಕತೆಯ ಹಿನ್ನೆಲೆಯಲ್ಲಿ ನೋಡಿದರೆ, ಕುರಿಗಾಹಿ ವೃಂದಗಳ ಬೌದ್ಧಿಕ ಮತ್ತು ನೈತಿಕ ವಿಕಾಸ ನಿರೀಕ್ಷೆಗಿಂತ ಉನ್ನತ ಮಟ್ಟದ್ದಾಗಿದೆ; ವಿಶಿಷ್ಟ ಲಕ್ಷಣಗಳಿಂದ ಕೂಡಿದೆ”.[19]
ಅಮೇರಿಕೆಯ ಮೊಂಟಾನಾ ಪ್ರದೇಶದ “ಕ್ರೌ” ಮತ್ತು ಭಾರತದ ಒರಿಸ್ಸಾ ಪ್ರದೇಶದ “ಸಾವೋರ” ಬುಡಕಟ್ಟುಗಳಲ್ಲಿದ್ದ ಧಾರ್ಮಿಕ ನಂಬುಗೆ ಅನೇಕ ಉತ್ಪನ್ನ ದೇವತೆಗಳ ನಿಮ್ನ ಪರಿಕಲ್ಪನೆಗಳಿಂದ ಕೂಡಿದ್ದು. ತುಂಬ ಅಸ್ತವ್ಯಸ್ತ ಮತ್ತು ವ್ಯಕ್ತಿಗತ ಪ್ರತಿಷ್ಠೆ ಮತ್ತು ಮೋಜುಗಳ ರೂಪಧಾರಣ ಮಾಡಿರುವುದನ್ನು ಕಂಡ ಜಿಸ್ಬರ್ಟ್ ಅಗ್ನಿ ಮತ್ತು ಪ್ರಕಾಶಗಳ ಹಿನ್ನೆಲೆಯಲ್ಲಿ ರೂಪಗೊಂಡ ಸೂರ್ಯದೇವನ ಜೊತೆ ಜೊತೆ ಬೆಳಗಿನ ನಕ್ಷತ್ರ, ಗುಡುಗುಗಳು ಅವರ ಶ್ರದ್ಧೆಯ ಅಂಶಗಳಾಗಿವೆಯೆಂದು ಹೇಳುತ್ತಾರೆ. ಅನೇಕ ಕ್ಷುದ್ರದೇವತೆಗಳ ಮಧ್ಯದಲ್ಲೂ ಸಾವೋರ್ ಬುಡಕಟ್ಟು ಆರಾಧಿಸುವ “ಉಯುಂಗ್‌ಸುಮ್” ಸೂರ್ಯದೇವ ಪರಿಕಲ್ಪನೆ ಮುಂದುವರೆದ ನಾಗರಿಕತೆ ಮತ್ತು ಧಾರ್ಮಿಕ ಶ್ರದ್ಧೆಗಳಲ್ಲಿ ಉಳಿಸು ಬಂದಿರುವುದು ಗಮನಾರ್ಹ. ನಿಸರ್ಗದ ಶಕ್ತಿಗಳನ್ನು ತಮ್ಮ ನಂಬುಗೆಯ ಚೌಕಟ್ಟಿನಲ್ಲಿ ಹಿಡಿದಿಟ್ಟ ಈ ಬುಡಕಟ್ಟುಗಳ ಜನಪದ ಧರ್ಮಸ್ವರೂಪ ಆದಿಮಾನವ ಚೈತನ್ಯದ ಅದ್ಭುತ ಸೃಷ್ಟಿಯಾಗಿದೆ.
ವಿಧಿ ನಿಷೇಧ – “ಮಾನಾ” ಮತ್ತು “ಟಾಬು” :
ಬುಡಕಟ್ಟು ಕುರಿಗಾಹಿ ವೃಂದಗಳ – ಪ್ರಾಥಮಿಕ ಜೀವನ ಸ್ಥಿತಿಯಿಂದ ಒಕ್ಕಲು ಗುಂಪಿಗೆ ಬಂದರೆ : ಅವರ ಜೀವನದಲ್ಲಿ ಆಗಲೇ ಅನೇಕ ಆರ್ಥಿಕ ಶ್ರೇಣಿಗಳು, ಬಳಿಗಳು, ನೆಂಟಸ್ತಿಕೆ, ಬಂಧುತ್ವ, ಕೌಟುಂಬಿಕ ಸಾಮಾಜಿಕ ಒಪ್ಪಂದ, ನಡವಳಿಕೆಗಳು ರೂಪುಗೊಳ್ಳುತ್ತ ಬಂದವು, ಸ್ವಚ್ಛಂದವಾದ ಜೀವನದ ರೀತಿ ತಮ್ಮ ಸರ್ವನಾಶಕ್ಕೆ ಹಾನಿಕಾರಕ ಎಂದು ಅನುಭವಿಸಿ ತಿಳಿದ ಆದಿಮಾನವ ವೃಂದಗಳು ರೂಪಿಸಿದ ತಮ್ಮತಮ್ಮಲ್ಲಿ ಪರಿಪಾಲಿಸಬೇಕಾದ ಕೆಲವು ನೀತಿ – ನಿಯತ್ತುಗಳೇ ವಿಧಿಗಳು ” ಸತ್ಯಂವದ, ಧರ್ಮಂ ಚರ” ಮುಂತಾದ ಮಾತುಗಳು  – ಶಿಷ್ಟಪದ ಸಮಾಜದ ವಿಧಿಗಳಾಗಿ ರೂಪುಗೊಳ್ಳುವ ಎಷ್ಟೋ ಕಾಲ ಮೊದಲೇ ಬುಡಕಟ್ಟುಗಳಲ್ಲಿ ಈ ರೀತಿಯ ಕಟ್ಟಾಜ್ಞೆಗಳು ರೂಢಿಯಲ್ಲಿದ್ದವು. ವಿಧಿಗಳನ್ನು ಪಾಲಿಸುವುದು ಪ್ರಥಮ ಹಂತದಲ್ಲಿ ಸಾಮಾಜಿಕ ಅಗತ್ಯ; ದ್ವಿತೀಯ ಹಂತದಲ್ಲಿ ಧಾರ್ಮಿಕ ಆಚರಣೆಯ ಅನಿವಾರ್ಯತೆ; ನೈತಿಕ ಸ್ವರೂಪ ಧರ್ಮಕ್ಕೆ ಪ್ರಾಪ್ತವಾದದ್ದು ಈ ಹಂತದಲ್ಲಿಯೇ. ತಮ್ಮ ಜೀವನವನ್ನು ನಿಯಂತ್ರಿಸುವ ಅತೀತ ಶಕ್ತಿಯೊಂದಿದೆ. ತಾವು ಅನೀತಿಯಿಂದ ಬಾಳಕೂಡದು ಇತ್ಯಾದಿ ಕಲ್ಪನೆಗಳ ಜೊತೆಗೆ ಈ ಅತೀತಶಕ್ತಿ ಮುನಿಸಿದರೆ ತಮ್ಮನ್ನು ನಾಶ ಮಾಡುತ್ತದೆ. ಅದು ಸಂತೋಷಗೊಂಡು ಕರುಣಿಸಬೇಕಾದರೆ ನೀತಿನಡವಳಿಕೆಗಳ ಶುದ್ಧಿ ಬುಡಕಟ್ಟುಗಳಲ್ಲಿ ಅಗತ್ಯ. ಅದರಿಂದ ವಂಶದ ಅಭಿವೃದ್ಧಿಯೂ ಸಾಧ್ಯ ಇತ್ಯಾದಿ.
ಆದ್ದರಿಂದ “ಇದನ್ನು ಮಾಡು” ಎನ್ನುವುದು “ವಿಧಿ” ಯಾದರೆ ಇದನ್ನು “ಮಾಡ ಕೂಡದು” ಎನ್ನುವುದು “ನಿಷೇಧ” ವಾಯಿತು.
ಪೊಲಿನೇಶಿಯನ್ ಜನಾಂಗದ ಧಾರ್ಮಿಕ ಪರಿಕಲ್ಪನೆಯಲ್ಲಿ ಬರುವ “ಮಾನಾ” ಮತ್ತು :ಟಾಬೂ” ಗಳನ್ನು ಈ ಹಿನ್ನೆಲೆಯಲ್ಲಿ ವಿವೇಚಿಸಬಹುದು. “ಮಾನಾ” ಪದ ಮೂಲತಃ ಇಂಡೋನಿಶಿಯನ್ ಶಬ್ದ “ಮಾನಂಗ್” ಅಥವಾ “ಮೆನಂಗ” ದಿಮದ ಬಂದುದಾಗಿರಬೇಕು. ಇದರ ಅರ್ಥ ಒಂದು ಅತ್ಯಂತ ವಿಜಯಶಾಲಿ ಪ್ರಬಲಶಕ್ತಿ; ಅದು ಅಸಾಧಾರಣ, ಅಸಾಮಾನ್ಯ. ಸೂರ್ಯ ಹೊಳೆಯುತ್ತಿದ್ದಾಗಲೂ ಧಾರಾಕಾರವಾಗಿ ಸುರಿಯುವ ಮಳೆಯಂತೆ ಇದರ ಪರಿಕಲ್ಪನೆ. ಅಂದರೆ ಅದು ಮಾನವ ಜೀವನದ ಜೊತೆ ಸದಾ ತೊಡಗಿಕೊಂಡಿರುತ್ತದೆ. “ಮಾನಾ” ಎನ್ನುವುದು ಒಮದು ವಿಶ್ವಮಾಂತ್ರಿಕ ಶಕ್ತಿ, ಧರ್ಮಸೃಷ್ಟಗೊಂಡ ಮೂಲ ರಹಸ್ಯ ಎನ್ನುವ ಮಾನವಶಾಸ್ತ್ರಜ್ಞರ ಅಭಿಪ್ರಾಯಕ್ಕೆ ಸಾಕಷ್ಟು ಆಧಾರಗಳಿಲ್ಲವೆಂದು ಜಿಸ್ಬರ್ಟ್ ಅಭಿಪ್ರಾಯ. ಪೋಲಿನೇಸಿಯಾ ಮತ್ತು ಮೈಕ್ರೊನೇಶಿಯಾದ ಜನಗಳಲ್ಲಿ “ಮಾನಾ” ಕ್ಕಿರುವ ಅರ್ಥ ಅನೇಕ ಬಗೆಯದು ದೈವ, ಸುದೈವ, ಮಾನ, ಅಧಿಕಾರ, ಸಾತ್ವಿಕತೆ ಪಾವಿತ್ರೈ  ಇತ್ಯಾದಿ.
ಅತೀಶಕ್ತಿಯೊಂದರ ಭಯ – ಅದನ್ನು ತಮ್ಮ ನಿತ್ಯ ಜೀವನದಲ್ಲಿ ತೊಡಗಿಸಿಕೊಂಡು ಅದರ ಆಜ್ಞೆಯಂತೆ ಪವಿತ್ರನಾಗಿ ಬಾಳಿದಾಗ ಸುದೈವ, ಪ್ರತಿಷ್ಠೆಗಳು ಸಮೃದ್ಧಿ ಕೂಡಿ ಬರುತ್ತವೆ ಎನ್ನುವ ದೃಷ್ಟಿಯಿಂದ “ಮಾನಾ” ಮತ್ತು ವಿಧಿಗಳಿರುವ ಸ್ಥೂಲ ಸಾಮ್ಯತೆಯನ್ನು ಗುರುತಿಸಬಹುದು.
ಇರೋಕ್ವಿಯಸ್‌ದ “ಒರೆಂಡಾ” ಸಿಯೋಕ್ಸ್‌ದ “ವಕಂಡಾ” ಅಲ್ಗಾಂಕ್ವಿಯನ್‌ರ “ಮನಿಂಟು” ಮುಂತಾದ ಪರಿಕಲ್ಪನೆಗಳು “ಪವಿತ್ರ” ಅಥವಾ “ಆತ್ಮ”ದ ಅರ್ಥವನ್ನು ಒಳಗೊಂಡಿವೆ”[20] ಇದು ಅಸಾಮಾನ್ಯ “ಆತ್ಮ” ವಾಗಿರುವುದರಿಮದ ಎಲ್ಲರೂ ಇದಕ್ಕೆ ಬಾಗಿ – ಭಯಕ್ಕೆ ಒಳಗಾಗಿ ಬಾಳಬೇಕು ಎನ್ನುವುದು ಇದರ ಅಂತರಾರ್ಥವಾಗಿರಬೇಕು. ಟೊಂಗಾ ಭಾಷೆಯ “ಮಿರ್ಯಾಕಲ್” ಪದದ ಅರ್ಥ ಬೈಬಲ್‌ದಲ್ಲಿ “ಮಾನಾ” ಎಂದು ಕೊಡಲಾಗಿದೆ.[21]  ಆದ್ದರಿಂದ “ಮಾನಾ” ಎನ್ನುವುದು ಒಂದು ಅಘಟಿತ ಘಟನಾ ಸಾಮರ್ಥ್ಯವುಳ್ಳ ಶಕ್ತಿ ; ಬುಡಕಟ್ಟುಗಳ ಬದುಕಿನಲ್ಲಿ ಅದೊಂದು ವಿಸ್ಮಯಕಾರೀ ವರ್ತನೆಯುಳ್ಳ ಪವಾಡಶಕ್ತಿ. ತಪ್ಪಿ ನಡೆದರೆ ಅದು ಏನು ಬೇಕಾದರೂ ಮಾಡಬಲ್ಲುದು ಎನ್ನುವ ಸೂಚನೆ.
“ಟಾಬೂ” ಎನ್ನುವುದು ಪೊಲಿನೇಶಿಯನ್ ಭಾಷೆಯ “ಟಾಪೂ” ಪದದಿಂದ ಬಂದುದು. ಇದು “ಮಾನಾ” ದ ಇನ್ನೊಂದು ಮುಖ.[22] ಅನಾದಿ ಕಾಲದಿಂದ ಜನಪದ ನಂಬಿಕೆಗಳಲ್ಲಿ ಬೇರೂರಿದ “ಟಾಬೂ” ಗಳಿಗೆ ಧಾರ್ಮಿಕ ರೂಪದ ಸಾಮಾಜಿಕ ಬದ್ಧತೆ ಪ್ರಾಪ್ತವಾಗಿದೆ. ಧರ್ಮದ ದೃಷ್ಟಿಯಿಂದ ವಿಧಿಸಲಾದ ಕೆಲವು ವಿಷೇಧಗಳೇ “ಟಾಬೂ” ಬೈಬಲ್‌ದಲ್ಲಿ ಬರುವ ಈಡನ್‌ ತೋಟದ ಆದಂ ಮತ್ತು ಈವ್ ಅವರಿಗೆ ಅಲ್ಲಿಯ ಹಣ್ಣು ತಿನ್ನುವುದು ನಿಷಿದ್ಧವಾದುದಕ್ಕೆ ಖಚಿತ ಕಾರಣಗಳು ದೊರಕುವುದಿಲ್ಲ. ಆದರೆ ಈ “ನಿಷೇಧ” ವನ್ನು ಮೀರಿದ್ದು – ಬಳಿಕ ನಡೆದ ಮಾನವ ಜೀವನದ ಘಟನೆಗಳು ಆದಿಮಾನವರ ಕಾಲದ “ನಿಷೇಧ” ಗಳ ಮಹತ್ವವನ್ನು ಎತ್ತಿ ತೋರಿಸುವ ನಿದರ್ಶನವೆಂದು ಹೇಳಬಹುದು. ನಿಷೇಧಗಳು ಜನಪದ ಬದುಕಿನ ಸಾಮಾಜಿಕ ಸ್ತರದ ವಿಚ್ಛಿದ್ರಕಾರೀ ಸಂಬಂಧಗಳ, ಕ್ರೂರ ಪ್ರಸಂಗಗಳ ಅನುಭವದಿಂದ ಹುಟ್ಟಿಕೊಂಡು ಅವರ ಆಚರಣೆಯಲ್ಲಿ ಸಹಜವಾಗಿ ಬೆರೆತು ಬಂದ ಸಂಗತಿಗಳು.
ವಂಶಪಾವಿತ್ಯ್ರದ  ಅಗಮ್ಯಗಮನ ನಿಷೇಧಗಳು :
ಈಜಿಪ್ಟ್ ಮತ್ತು ಹವಾಯಿ ಕುಲಗುಂಪುಗಳಲ್ಲಿ ಅಲ್ಲಿಯ ರಾಜಮನೆತನದವರು ರಕ್ತ ಸಂಬಂಧ ಬೆಳೆಸಬೇಕಾದರೆ ತಮ್ಮ ಸೋದರಿಕೆಯಲ್ಲಿಯೇ ನೆರವೇರಿಸಬೇಕಾಗುತ್ತಿತ್ತು. ಅವರು ಇತರ ಗುಂಪುಗಳೊಡನೆ ಸಂಬಂಧ ಬೆಳೆಸುವುದು, ಮಕ್ಕಳನ್ನು ಹೊಂದುವುದು ನಿಷಿದ್ದವಾಗಿತ್ತು. ಇದರಲ್ಲಿ ಒಂದು ಬಳಿ ತನ್ನ ವೃಂದದ ಶುದ್ದಿಸಂರಕ್ಷಣೆಗಾಗಿ ಇಂಥ ನಿಷೇಧಗಳನ್ನು ರೂಪಿಸಿಕೊಂಡಿದ್ದು ಇವು ಸಾಮಾಜಿಕ ಸ್ತರದ ನಿಷೇಧಗಳಾಗಿ ಮಾತ್ರ ಮಹತ್ವ ಪಡೆಯುತ್ತವೆ. ಇದರಲ್ಲಿ ಆರ್ಥಿಕವಾಗಿ ಉನ್ನತ ಸ್ಥಿತಿ ಪಡೆದ ಒಂದು ವೃಂದ ತನ್ನ ಮೇಲ್ಮೈಯನ್ನು ಸ್ಥಿರಗೊಳಿಸುವ ಯತ್ನವೂ ಅಡಕಗೊಂಡಿದೆ. ನಿಷೇಧಗಳು ಅನೇಕ ಬಗೆಯವು ಗಂಡು – ಹೆಣ್ಣಿನ ಸಂಬಂಧದ ಲೈಂಗಿಕ ನಿಷೇಧಗಳು. ತಾಯಿ ಮಗ, ಅಕ್ಕತಮ್ಮ, ಅಣ್ಣ – ತಂಗಿ ಮುಂತಾದ ವ್ಯಕ್ತಿಗಳ ನಡುವೆ ಲೈಂಗಿಕ ಸಂಬಂಧ ನಿಷಿದ್ದ. ಈ ನಿಷೇಧಗಳು ಕೌಟುಂಬಿಕ ಸ್ವಾಸ್ಥ್ಯ ಸಾಮಾಜಿಕ ನೆಮ್ಮದಿಗೆ ನೆರವಾಗಿ ಜನಪದರ ಧರ್ಮದ ನೈತಿಕ ನಿಷ್ಠೆಗೆ ನೆರವಾಗುವಂಥವು ಆಗಮ್ಯಗಮನ “ಇನ್ ಸೆಸ್ಟ್” ಮಾಡಿದ ವ್ಯಕ್ತಿ ಅಲೌಕಿಕ ಶಕ್ತಿ “ಮಾನಾ” ದ ಉಗ್ರಕೋಪಕ್ಕೆ ತುತ್ತಾಗುತ್ತಾನೆ, ನಾಶವಾಗುತ್ತಾನೆ ಇತ್ಯಾದಿ ನಂಬಿಕೆಗಳು ಇಂಥ ನಿಷಿದ್ಧಗಳ ಫಲಶ್ರುತಿಗಳು ಇಂಥ ನಿಷಿದ್ಧಗಳಿಂದಾಗಿ ಸಾಮಾಜಿಕ ನೀತಿ ಪಾಲನೆಗೆ, ಧಾರ್ಮಿಕ ನಂಬುಗೆಯ “ಅತೀತ” ಶಕ್ತಿ ಸಹಾಯವಾಗುತ್ತದೆ. ಜನಾಂಗಿಕ ಜೀವನವನ್ನು ನಿಯಂತ್ರಿತ ರೀತಿಯಲ್ಲಿ ಮುನ್ನಡೆಯಲು ನೆರವಾಗುತ್ತದೆ.
ಧಾರ್ಮಿಕ ವಿಧಿ ನಿಷೇಧಗಳು ಮಾನವ ಜನಾಂಗವನ್ನು ಆದಿಮಾನವಕಾಲದಿಂದ ಒಂದು ನಿಟ್ಟಿನಲ್ಲಿ, ಶ್ರದ್ಧೆಯ ಬೆಳಕಿನಲ್ಲಿ ಮುನ್ನಡೆಸಿಕೊಂಡು ಬಂದ ಪ್ರಬಲಶಕ್ತಿಗಳು ಧಾರ್ಮಿಕ ವಿಧಿಗಳಲ್ಲಿ ಪ್ರಸಿದ್ದವಾದ ಒಂದು ವಿಧಿಯ ನಿದರ್ಶನವೆಂದರೆ ಅತೀತ ಅಥವಾ ಅಲೌಕಿಕ ಶಕ್ತಿ ಮಾನವ ಲೋಕದ ಒಂದಲ್ಲ ಒಂದು ರೂಪ ವಸ್ತುಗಳ ಮುಖಾಂತರ ಜನರಿಗೆ ದರ್ಶನ ಕೊಡುವುದು ಮತ್ತು ಆಜ್ಞೆಗಳನ್ನು ನೀಡುವುದು, ಒಗಟಿನ ಬೆಡಗಿನ “ಕಾರಣಿಕ” ಗಳನ್ನು ಸಾರುವುದು ದೇವರ ಮೂರ್ತಿಯ ಮೇಲಿನ ಒಂದು ಹೂಬಿದ್ದಾಗ ಅಪ್ಪಣೆಯಾಯಿತು. ಅರ್ಚಕ ಬುಡಕಟ್ಟಿನ ಯಜಮಾನ ಅಥವಾ ಯಾವುದೇ ಒಬ್ಬ ವ್ಯಕ್ತಿಯ ಮೈಯಲ್ಲಿ ದೇವರು ಪ್ರವೇಶ ಮಾಡುವುದು “ಮೈದುಂಬುವುದು”. ಇಂಥ ಪ್ರಸಂಗಗಳಲ್ಲಿ ಮೈದುಂಬಿದ ವ್ಯಕ್ತಿ ಅವನಿಗೆ ಇಷ್ಟವಿರಲಿ ಇಲ್ಲದಿರಲಿ ಅತ್ಯಂತ ಕಟ್ಟುನಿಟ್ಟಿನ ವೃತಾಚಾರಣೆ ಮಾಡುತ್ತಾನೆ. ಇತರರಿಗಿಂತ ವಿಶಿಷ್ಟವಾಗಿ ವರ್ತಿಸುತ್ತಾನೆ. ದರುವುದುಂಬಿ ಮೈನಡುಗಿಸುವುದು, ತಲೆತೂಗಿಸಿ, ಜಟೆಗಳನ್ನು ಬೀಸುವುದು ಇತ್ಯಾದಿ ಲಕ್ಷಣಗಳಿಂದ ಆತ ಅಲೌಕಿಕ ಶಕ್ತಿಯ ಪ್ರತಿನಿಧಿಯೇ ಎಂದು ಜನರಲ್ಲಿ ಕಡ್ಡಾಯದ ನಂಬುಗೆ. ವೀರಭದ್ರದೇವರ ಪುರವಂತರು, ಮೈಲಾರಲಿಂಗನ ಗೊರವರು, ಅವರ ಕಾರಣಿಕ, ಭೂತಾರಾಧನೆ ಇತ್ಯಾದಿಗಳನ್ನು ನೆನೆಸಿಕೊಳ್ಳಬಹುದು. ಜನಪದ ವೃಂದಗಳಲ್ಲಿ ಆಳವಾಗಿ ಬೇರೂರಿರುವ ಈ ಬಗೆಯ ನಂಬಿಕೆಗಳು ಅದರ ಕ್ರಿಯಾರೂಪದ ಆಚರಣೆಗಳು ವಿಶಿಷ್ಟ ಪ್ರಭಾವ ಬೀರುತ್ತ ನಂದಿವೆ. ಇಂಥ ದೇವತಾ ಪ್ರತಿನಿಧಿಗಳು ಸಾರುವ ಕಾರಣಿಕ ಬಹು ಪರಿಣಾಮಕಾರಿ.
ವಿಧಿ ನಿಷೇಧಗಳು ಜನಪದರ ನಂಬಿಕೆಗಳ ಬಹು ಮುಖ್ಯ ಅಂಗವಾಗಿ ಈ ವೃಂದಗಳನ್ನು ನಿಯಂತ್ರಿತ ರೀತಿಯಲ್ಲಿ ಬಂಧಿಸಲ್ಪಟ್ಟವು. ವಿಧಿಗಳನ್ನು ಮೀರಿದರೆ, ನಿಷಿದ್ಧಗಳನ್ನು ಮುರಿದರೆ ದೇವತೆಗಳು ಕೋಪಗೊಳ್ಳುತ್ತಾರೆ. ರೋಷದಿಂದ ಕಿಡಿಕಾರುತ್ತಾರೆ. ಇಡೀ ಸಮುದಾಯದ ಬದುಕಿಗೆ ಅದರಿಂದ ಕೇಡು, ನಾಶ, ಆದ್ದರಿಂದ ಯಾವು ಯಾವುದೋ ನೈಸಗಿಕ ಕಾರಣದಿಂದ ಬೆಳೆಗಳು ನಾಶವಾದರೆ, ಮಳೆ ಬಾರದಿದ್ದರೆ, ಸಾಂಕ್ರಾಮಿಕ ರೋಗರುಜಿನಗಳು ಹರಡಿದರೆ ಇತ್ಯಾದಿ ಪ್ರಸಂಗಗಳು ದೇವತೆಯ ಅಸಂತೃಪ್ತಿಯ ಅಭಿವ್ಯಕ್ತಿಯೇ ಎಂದು ನಂಬಿದ ಜನಪದರ ವಿವಿಧ ಬುಡಕಟ್ಟು, ವೃಂದಗಳಲ್ಲಿ ಪಶುಬಲಿ, ನರಬಲಿ,, ಕೃಷಿ ಉತ್ಪತ್ತಿಗಳ ಕಾಣಿಕೆಗಳ ಆಚರಣೆಗಳು ರೂಢಿಯಲ್ಲಿ ಬಂದವು. ತಮ್ಮಲ್ಲಿ ಯಾರೋ ಅಂಥ ಅಪರಾಧ ಮಾಡಿದ್ದಾರೆಂದು ಸಹಜವಾಗಿ ನಂಬಿ, ದೇವತಾ ಪ್ರತಿನಿಧಿಗಳಾದ – ಪೂಜಾರಿ, ಪುರೋಹಿತ, ಗುರು, ಕೆಲವು ಸಲ ಪಂಗಡದ ಮುಖ್ಯಸ್ಥನೂ ಆಗಬಹುದು ಇವರೆಲ್ಲ ಧಾರ್ಮಿಕ ಪರಿಣಿತರೆಂದು ಜನಪದರ ಶ್ರದ್ಧೆ ಇವರ ಆಜ್ಞೆಯಂತೆ ಅನೇಕ ಆಚರಣೇಗಳನ್ನು ಕಡ್ಡಾಯವಾಗಿ ಪಾಲಿಸುತ್ತ ಬಂದರು.
ಯಾವುದೇ ದೇವತೆಗೆ ಕುರಿ, ಕೋಣ ಮುಂತಾದ ಪ್ರಾಣಿಗಳ ಬಲಿ ಕೊಡುವಾಗ ಜನಪದರ ದೃಷ್ಟಿಯಲ್ಲಿ ಇದು ಕೇವಲ ಅರ್ಪಣೆ ಎನ್ನುವ ಭಾವನೆ ಮಾತ್ರ ಇರುವುದಿಲ್ಲ. “ಬಲಿ” ಪದ್ಧತಿಯ ಮೂಲಕ ಒಂದು ವೃಂದ ತನ್ನ ಅಸಂತೃಪ್ತ ದೇವತೆಯನ್ನು ಸಂತೃಪ್ತಗೊಳಿಸಿ ಆ ದೇವರೊಂದಿಗೆ ತಾನು ಒಂದಾದೆ ಎಂದು ಭಾವಿಸುತ್ತ ಬಂದಿತು. ಜನಪದರ ಈ ಹಂತದ ನಂಬಿಕೆ ಅತ್ಯಂತ ಕ್ರೂರವಾದರೂ ಗಾಢವಾದುದು. ಏಕೆಂದರೆ ಬಲಿಪದ್ಧತಿಯಿಂದ ರಕ್ತವನ್ನು ಚೆಲ್ಲಿದಾಗ ಆ ದೇವತೆಗೂ ತಮಗೂ ಒಂದು ಅವಿನಾಭಾವ ರಕ್ತಸಂಬಂಧ ಏರ್ಪಡುತ್ತದೆ ಎನ್ನುವುದು ಇವರ ಆಳವಾದ ತಿಳುವಳಿಕೆ.
ಹೆನ್ರೀವೈಟ್‌ಹೆಡ್‌ ತನ್ನ “ದಕ್ಷಿಣ ಭಾರತದ ಗ್ರಾಮದೇವತೆಗಳು”[23] ಕೃತಿಯಲ್ಲಿ ಆಫ್ರಿಕಾದ “ಮಾಂಬೆಟ್ಟು” ಬುಡಕಟ್ಟಿನಲ್ಲಿರುವ ಒಂದು ಆಚರಣೆಯನ್ನು ಉಲ್ಲೇಖಿಸುತ್ತಾನೆ. ಈ ಕಪ್ಪು ಜನ ಶಸ್ತ್ರಾಸ್ತ್ರಗಳಿಂದ ರಕ್ತ ಚಿಮ್ಮುವವರೆಗೆ ಹೊಡೆದಾಡುತ್ತಾರೆ. ದ್ವೇಷವಿಲ್ಲದ ಅವರ ಹೊಡೆದಾಟದಲ್ಲಿ ಒಬ್ಬನಿಗೆ ಗಾಯವಾಗಿ ರಕ್ತಚಿಮ್ಮಿದಾಗ ಜೊತೆ ಹೊಡೆದಾಡಿದ ಇನ್ನೊಬ್ಬ ವ್ಯಕ್ತಿ ಅವನ ರಕ್ತ ನೆಕ್ಕುತ್ತಾನೆ ಅಥವಾ ಕುಡಿಯುತ್ತಾನೆ. ಇದರಿಂದ ತಮ್ಮ ಸೋದರ ಸಂಬಂಧ, ರಕ್ತ ಸಂಬಂಧ ಗಟ್ಟಿಗೊಂಡಿತು ಎಂದು ಅವರು ನಂಬುತ್ತಾರೆ. ಈ ಜನಾಂಗ ತಮ್ಮ ಗುಂಪಿನ ಒಬ್ಬ ಸದಸ್ಯನನ್ನು ಕೊಡ್ಲಿ, ಕುಡಗೋಲಿನಿಂದ ಕಡಿದು ಚೆಲ್ಲಿ ದೇವರಿಗೆ ಬಲಿಕೊಟ್ಟು ಇದರಿಂದ ತಮ್ಮ ಗುಂಪು ಮತ್ತು ದೇವರ ಮಧ್ಯೆ ನಿಕಟ ಸಂಬಂಧ ಉಂಟಾಯಿತು ಎಂದು ನಂಬುತ್ತದೆ.
ಸಿಡಿಯಾಡುವುದು. ಮಾರಮ್ಮನ ಹಬ್ಬ, ಮೈಲಾರಭಕ್ತರ ಪವಾಡ ಇತ್ಯಾದಿಗಳು, ಕುತೂಹಲಕಾರಿಯಾದ ಆಚರಣೆಗಳು.
ವಿಧಿನಿಷೇಧಗಳು ಎಷ್ಟೇ ಪ್ರಬಲವಾದ ಆಚರಣೆಗಳ ಹುಟ್ಟಿಗೆ ಕಾರಣವಾಗಿದ್ದರೂ ಮೇಲುವರ್ಗದವರು ವಿಧಿಗಳನ್ನು ವಿಧಿಸುವುದು, ಕೆಲವರ್ಗದವರಿಗೆ ನಿಷೇಧಗಳನ್ನು ಪಾಲಿಸುವುದು ಜನಪದರ ಆರ್ಥಿಕ ಶ್ರೇಣಿಗಳ ದೃಷ್ಟಿಯಿಂದ, ಸಮಾಜ ವ್ಯವಸ್ಥೆಯ ವೈಷಮ್ಯಗಳ ಹಿನ್ನೆಲೆಯಲ್ಲಿ ಅಧ್ಯಯನಕ್ಕೆ ಮಹತ್ವದ ಆಕರಗಳಾಗಿವೆ ಎಂದು ಮಾತ್ರ ಹೇಳಬಹುದು.
ಮಾಟ – ಮಂತ್ರ :
ಆದಿಮಾನವ ಕಾಲದಿಂದಲೂ ಅವರ ಸಾಮೂಹಿಕ ಜೀವನದಲ್ಲಿ ಮಾಂತ್ರ – ಮಾಟಗಳು ಮಹತ್ವದ ಸ್ಥಾನ ಹೊಂದಿರುವಂತೆ, ಇವುಗಳ ಹಾವಳಿ ಅಥವಾ ಪ್ರಭಾವ ಅಧಿಕವಾದುದು. ಧರ್ಮ ಒಂದು ಪ್ರಾಕೃತಿಕ ಶ್ರದ್ಧೆಯಾಗಿ ರೂಪುಗೊಳ್ಳುವ ಆಂತರಿಕ ವಸ್ತು; ಮಂತ್ರ ಮಾಟಗಳು ಸುತ್ತಮುತ್ತಣ ವಸ್ತು ಸಂಗತಿಗಳನ್ನು  ಕುರಿತು ಆಲೋಚಿಸುವ ಮತ್ತು ಅವುಗಳನ್ನು ಕುರಿತಾದ ಕೆಲವು ಕ್ರಿಯಾರೂಪ[24] ಎನ್ನುವುದು ವಿದ್ವಾಂಸರ ಮತ. ಹಾಗೆ ನೋಡಿದರೆ ಜನಪದರ ಧರ್ಮಕ್ಕೂ ಮಾಟಮಂತ್ರಗಳಿಗೂ ನೇರವಾದ ಸಂಬಂಧವನ್ನು ಕಲ್ಪಿಸಲಾಗದೆಂದು ತೋರುತ್ತದೆ. ಆದರೆ ಇವು ಸ್ವರೂಪದ ಕೆಲವು ಅಗೋಚರ ಶಕ್ತಿಗಳ ಆಹ್ವಾನ, ಆವಿರ್ಭಾವಗಳ ಹಂತದಲ್ಲಿ, ಈ ಶಕ್ತಿಗಳನ್ನು ಒಲಿಸಿಕೊಂಡು ಅದರಿಂದ ಸಾಮಾಜಿಕರ ಮೇಲೇ ಇಷ್ಟ ಅನಿಷ್ಟರೂಪದ ಪರಿಣಾಮ ಬೀರುವ ಮಟ್ಟದಲ್ಲಿ, ಮಂತ್ರ ಮಾಟಗಳಿಗೂ ಧರ್ಮಕ್ಕೂ ಒಂದು ರೀತಿಯ ಉಪ ಸಂಪರ್ಕ “ಸಬ್‌ಕಾಂಟ್ಯಾಕ್ಟ್” ಏರ್ಪಟ್ಟಿದೆಯೆಂದು ಹೇಳಬಹುದು ಧರ್ಮದಲ್ಲಿ ತೊಡಗಿಕೊಳ್ಳುವ ಇವುಗಳನ್ನು – ಮ್ಯಾಜಿಕೊರಿಲೀಜಿಯಸ್ – “ಮಾಟ – ಧರ್ಮ” ಎಂದು ಕರೆಯಲಾಗಿದೆ.[25] ಮಾಲಿನೋವ್ಹಸ್ಕಿ ಮಾಟಗಳನ್ನು ಒಂದು ವ್ಯಾವಹಾರಿಕ ಕಲೆ ಎಂದು ಕರೆಯುತ್ತಾನೆ. ಮಾಟಗಳು ವೈಯಕ್ತಿಕ ಆಸೆ – ಆಕಾಂಕ್ಷೆಗಳ ಹಿನ್ನೆಲೆಯಲ್ಲಿಯೇ ಹೆಚ್ಚಾಗಿ ನಡೆಯುವುದರಿಂದ, ವಿಚಿತ್ರ ಆಚರಣೆಗಳು – ಭಾನಾಮತಿ, ಕಪ್ಪುಮಾಟ – ಭೂತ ಪಿಶಾಚಿಗಳನ್ನು ಬಿಡಿಸುವುದು ರೋಗರುಜಿನಗಳನ್ನು ಕಳೆಯುವುದು. – ಬಿಳಿಮಾಟ – ಈ ಸಂದರ್ಭಗಳಲ್ಲಿ ತಲೆಯೆತ್ತುವುದರಿಂದ ಇವು ಒಂದು ವಿಧದ “ಮಿಥ್ಯಂ” ಪರಿಸರ ಸೃಷ್ಟಿ, ಭಯೋತ್ಪಾದಕ ಸ್ಥಿತಿಗಳಿಗೆ ಹುಟ್ಟು ಹಾಕುವುದರಿಂದ ಧರ್ಮಕ್ಕಿಂತ ಭಿನ್ನವಾದುವು ಎನ್ನುವುದು ಹೆಚ್ಚು ಸಾಧು. ಆದ್ದರಿಂದಲೇ ಮಾಟಗಳಿಗೆ “Pseudo Science” ತೋರಿಕೆ ವಿಜ್ಞಾನ ಎಂದು ಫ್ರೇಜರ್ ಹೇಳುತ್ತಾನೆ.
ಧರ್ಮ ಮಾನವ ಜೀವನದ ಆಧಾರ ಅವನ ನಂಬಿಕೆಯ ಮೂಲಭೂತ ಘಟಕವಾಗಿರುವುದರಿಂದ, ವಿಪರೀತ ಕ್ರಿಯಾಚರಣೆಗಳಿರುವ ಮಂತ್ರಮಾಟಗಳ ವಿಸ್ತೃತ ಚರ್ಚೆ ಇಲ್ಲಿ ಅನಗತ್ಯ.
ಪಾರ್ಥನೆ – ಸ್ತುತಿ
ಆದಿಮಾನವ ಕಾಲದಿಂದ ವಿವಿಧ ಜನಪದ ಬುಡಕಟ್ಟುಗಳಲ್ಲಿ ಮೂಡಿದ ಧಾರ್ಮಿಕ -ನಂಬುಗೆಗಳ ಇನ್ನೊಂದು ರೂಪ, ಅವರು ನಂಬಿದ ದೇವತೆಗಳನ್ನು ಕುರಿತು ಮಾಡುವ ಸ್ತುತಿ ಮತ್ತು ಪ್ರಾರ್ಥನೆಗಳು :
“ಏಳೂತ ನಾನೆದ್ದ ಯಾರ್ಯಾರ ನೆನಿಯಲಿ
ಎಳ್ಳುಜೀರಿಗಿ ಬೆಳೆಯೋಳು – ಭೂಮಿತಾಯಿ
ಎದ್ದೊಂದು ಗಳಿಗೀ ನೆನದೇನ”
ಎನ್ನುವ ಒಂದು ಜನಪ್ರಿಯ ಜನಪದ ಪ್ರಾರ್ಥನೆಗಳಿಂದ ಮೊದಲುಗೊಂಡು, ಜನಪದರಿಗೆ ಒದಗುವ ಜೀವನದ ಅನೇಕ ಅಸಹಾಯಕ ಸಂದರ್ಭಗಳಲ್ಲಿ ಅವರು ಪಾರ್ಥನೆಯ ಮೂಲಕ ತಮ್ಮ ದೇವತೆಯನ್ನು ಆರಾಧಿಸುತ್ತಾರೆ. ಆದ್ದರಿಂದ ಪ್ರಾರ್ಥನೆ ಎನ್ನುವುದು ದೇವತಾರಾಧನೆಯ ಒಂದು ಕ್ರಮ. ಇದರಿಂದ ತಮಗೂ ಆಕಾಶದ ಆಚೆಯ ಪರವಲಯದಲ್ಲಿರುವ ಅತೀತ ಶಕ್ತಿಗೂ ಒಂದು ನೇರ ಸಂಪರ್ಕ ಸಾಧ್ಯವಾಗುತ್ತದೆ ಎನ್ನುವುದು ಜನಪದರ ವಿಶ್ವಾಸ.
ನಿಗ್ರೋ, ಬುಷ್ಮೆನ್, ಯಾಹಗಾನ್, ಫ್ಯುಯೇಜಿಯನ್ ಮುಂತಾದ ಬುಡಕಟ್ಟುಗಳು ಬೆಳಗು, ರಾತ್ರಿ ವ್ಯಕ್ತಿಗತವಾಗಿ, ಸಾಮೂಹಿಕವಾಗಿ ದೇವತಾಸ್ತುತಿ ಮತ್ತು ಪ್ರಾರ್ಥನೆ ಸಲ್ಲಿಸುವುದನ್ನು ಗುರುತಿಸಲಾಗಿದೆ. ಆ ದೇವನು ಸರ್ವಶಕ್ತ ; ಕರುಣಾಮಯಿ. ಆತನ ಪ್ರಾರ್ಥನೆ ಮಾಡುವುದರಿಂದ ದೈವೀ ಕರುಣೆ ತಮ್ಮ ಮೇಲೆ ಸುರಿಯುತ್ತದೆ, ತಮ್ಮನ್ನು ರಕ್ಷಿಸುತ್ತದೆ. ಎನ್ನುವ ನಂಬಿಕೆ ಈ ಬಗೆಯ ಆಚರಣೆಗಳ ಬೆನ್ನೆಲುಬು.[26]
ಆದಿಮಾನವ ಮತ್ತು ಜನಪದ ಸಮಾಜಗಳಷ್ಟು ನಿಸರ್ಗವನ್ನು  ಅವಲಂಬಿಸಿ ಬದುಕಿದವರು ಬೇರಾರೂ ಇಲ್ಲ. ಭೌತಿಕ ಪ್ರಪಂಚ, ಅಗೋಚರ ಚೈತನ್ಯ ಪ್ರಪಂಚ, ತನ್ನ ಜೊತೆಗಿರುವ ಬುಡಕಟ್ಟು ಜನಾಂಗಗಳು ಮತ್ತು  ತನ್ನ ಒಳಗಿನ ಜಗತ್ತು ಇವೆಲ್ಲ ಸಂಕೀರ್ಣತೆಗಳ ನಡುವೆ ಹೋರಾಟ ಮಾಡುತ್ತ, ನಿಸರ್ಗವನ್ನೇ ಅವಲಂಬಿಸಿ, ನಿಸರ್ಗದ  ಅದ್ಭುತ ಅತೀತ ಶಕ್ತಿಯನ್ನು ನಂಬಿ ಬಂದ ಮಾನವನ ಜೀವನಕ್ಕೆ, ಧರ್ಮಶ್ರದ್ಧೆ ಒಂದು ಅರ್ಥಪೂರ್ಣತೆಯನ್ನು ತಂದುಕೊಟ್ಟರುವಲ್ಲಿ ಸಂದೇಹವಿಲ್ಲ. ದಿನದಿನದ  ಬೆಳಗು ಬೈಗಿನ ಸೂರ್ಯ, ಋತುಮಾನಗಳು, ಗಾಳಿ, ಮಳೆ, ತೆರೆದ ಮುಗಿಲು, ಫಲವತ್ತಾದ ಭೂಮಿಗಳ ಮೂಲಕ ಆ ಅತೀತಶಕ್ತಿ ಮಾನವನ ಮೇಲೆ ಅಪಾರ ಕರುಣೆ ಪ್ರೇಮಗಳನ್ನು ಸುರಿಸುತ್ತಲೇ ಬಂದಿದೆ. ಇಂಥ ಒಂದು ಅತೀತಶಕ್ತಿಯ ಜೊತೆಗೆ – ಮಾನವ – ನಿಗೂಢ ಸಂಬಂಧವನ್ನು ಏರ್ಪಡಿಸುವಲ್ಲಿ, ಧರ್ಮ ಆಡಿದ ಪಾತ್ರ ಇನ್ನೂ ಹೆಚ್ಚಿನ ಅಧ್ಯಯನಕ್ಕೆ ವಸ್ತುವಾಗಿದೆ. ಜಾಣಪದ ತಜ್ಞರು ಎಷ್ಟು ಬೇಗ ಈ ಕಾರ್ಯ ಕೈಕೊಳ್ಳುತ್ತಾರೆ, ಅಷ್ಟು ಒಳ್ಳೆಯದು.
* * *

ಗೋಷ್ಠಿ : ೧ :ಭಾರತೀಯ ಸಂಸ್ಕೃತಿಯಲ್ಲಿ ಮಾತೃದೇವತೆಯ ಕಲ್ಪನೆ
ಪ್ರಾಚೀನದಿಂದ ಅರ್ವಾಚೀನ ವರೆಗಿನ ಮಾನವ ಸಂಸ್ಕೃತಿಯ ಇತಿಹಾಸದಲ್ಲಿ ದೇವ – ದೇವತೆಗಳ ಕಲ್ಪನೆ ರೋಚಕವಾದುದು. ಭಾಷೆ ಇನ್ನೂ ರೂಪುಗೊಳ್ಳದ ಕೇವಲ ಕೂಗು, ಸನ್ನೆಗಳಿಂದಲೇ ಭಾವನೆಗಳನ್ನು ಅಭಿವ್ಯಕ್ತಗೊಳಿಸುವಂಥ ಕಾಲದಲ್ಲಿ ಸ್ವರ್ಗ – ನರಕ, ಪಾಪ – ಪುಣ್ಯ, ಇತ್ಯಾದಿ ಯಾವುದರ ಬಗ್ಗೆಯೂ ಪರಿಕಲ್ಪನೆ ಇಲ್ಲದ ಮುಗ್ಧ ಮನಸ್ಸಿನ ಆದಿಮಾನವನಿಗೆ ಪ್ರಕೃತಿಯೇ ಪರಮವಾಗಿತ್ತು. ಸೂರ್ಯೋದಯ, ಸೂರ್ಯಾಸ್ತ, ಚಂದ್ರ, ನಕ್ಷತ್ರ, ಮೋಡ, ಮುಗಿಲು, ಗುಡುಗು – ಸಿಡಿಲು ಇತ್ಯಾದಿ ನಿಸರ್ಗದ ಆಟಾಟೋಪ ರಹಸ್ಯಗಳಿಗೆ ನಿಬ್ಬರಗಾದ ಅವನಿಗೆ ಕಣ್ಣಿಗೆ ಕಾಣದ, ಬುದ್ಧಿಗೆ ನಿಲುಕದ ಅದೆಷ್ಟೋ ಅದ್ಭುತಗಳು ಭಯಮೂಲವಾದ ಅವನ ತರ್ಕ ವಿತರ್ಕಗಳಿಗೆ ಹೊಳಹುದೋರಿದವು. ಅಜ್ಞಾತವಾದುದರ ಬಗೆಗಿನ ಜಿಜ್ಞಾಸೆಯಲ್ಲಿಯೇ ದೇವರ ಕಲ್ಪನೆ ಅಥವಾ ಅದಮ್ಯ ಶಕ್ತಿಯ ಅರಿವು ಮೂಡಿತು. ತನ್ನ ನಿತ್ಯದ ಬದುಕಿನ ಸುಖ – ದುಃಖಕ್ಕೆ ಕಾರಣವಾಗುವ ಸೃಷ್ಟಿಯ ಪ್ರತಿಯೊಂದರ ಬಗೆಗೂ ಆತನಲ್ಲಿ ಭಯ, ಶ್ರದ್ಧೆ, ಭಕ್ತಿ ಬೆಳೆದು ನಿಂತವು. ಆಗ ಸೃಷ್ಟಿಯ ಗೋಚರಾಗೋಚರ ವಸ್ತುಗಳೆಲ್ಲವೂ ಅವರಿಗೆ ಉಪಾಸನಾಯೋಗ್ಯ ದೇವತೆಗಳೆನಿಸಿದವು. ಹೀಗಾಗಿ ದೇವ – ದೇವತೆಗಳ ಸಂಖ್ಯೆ ಬೆಳೆಯುತ್ತಾ ಹಿಂದೂ ಸಂಸ್ಕೃತಿಯಲ್ಲಿ ಸುಮಾರು ೩೩ ಕೋಟಿಗೂ ಮಿಕ್ಕಿ ದೇವ – ದೇವತೆಗಳು ಸೃಷ್ಟಿಯಾಗಿದ್ದರೆ, ಜಪಾನದಲ್ಲಿ ೮ ಕೋಟಿ ದೇವತೆಗಳು ಸೃಷ್ಟಿಯಾಗಿರುವುದು ಅಚ್ಚರಿಯನ್ನುಂಟು ಮಾಡುತ್ತದೆ.
ಸಾಮಾಜಿಕ ಶಾಸ್ತ್ರದ ಹಿನ್ನೆಲೆಯಲ್ಲಿ ವಿಶ್ವದ ಹಲವಾರು ಸಂಸ್ಕೃತಿಗಳು “ಪಿತೃ ಪ್ರಧಾನ” ವಾಗಿದ್ದರೆ. ಇನ್ನೂ ಕೆಲವು ಮಾತೃಪ್ರಧಾನವಾಗಿವೆ. ಯಾವುದೇ ಕುಟುಂಬದಲ್ಲಾಗಲಿ ಆ ಮೂಲಕ ಸಮಾಜದಲ್ಲಾದಲಿ  ಹೆಣ್ಣು – ಗಂಡಿನ ಪ್ರಾಧಾನ್ಯತೆ, ಆಯಾ ದೇಶದ ಧರ್ಮತತ್ವದರ್ಶನಗಳ ಮೇಲೂ ಪ್ರಭಾವ ಬೀರುತ್ತವೆ. ಆ ಮೂಲಕ ಆ ದೇಶದ ಧರ್ಮತತ್ವದರ್ಶನಗಳ ಮೇಲೂ ಪ್ರಭಾವ ಬೀರುತ್ತದೆ. ಆ ಮೂಲಕ ಆ ದೇಶದ ಸಂಸ್ಕೃತಿಯೂ ರುಪಗೊಳ್ಳುತ್ತದೆ. ಈ ಹಿನ್ನೆಲೆಯಲ್ಲಿ ಭಾರತೀಯ ಸಂಸ್ಕೃತಿಯ ಧರ್ಮತತ್ವ ದರ್ಶನಗಳು ಒಂದೇ ಸಂಸ್ಕೃತಿಯ ಅಡಿಯಲ್ಲಿ ಗುರುತಿಸುವಲ್ಲಿ ಅನೇಕ ತೊಡಕುಗಳು ಎದುರಾಗುತ್ತವೆ. ಕಾರಣ ಭಾರತೀಯ ಸಂಸ್ಕೃತಿಯಲ್ಲಿ ಹಾಸುಹಿಕ್ಕಾದ ದ್ರಾವಿಡ ಹಾಗೂ ಆರ್ಯ ಸಂಸ್ಕೃತಿಗಳ ಜಾಲವನ್ನು ಭೇದಿಸಿ ಇದೇ ಇದು ಎಂದು ಹೇಳುವುದು ದುಸ್ತರ. ಆದರೂ ವಿವಿಧತೆಯಲ್ಲಿ ಏಕತೆಯನ್ನು ಸಾಧಿಸಿದ ವಿಶಿಷ್ಟವಾದ ಈ ಭಾರತೀಯ ಸಂಸ್ಕೃತಿಯಲ್ಲಿ “ಮಾತೃದೇವತೆಯ ಕಲ್ಪನೆ” ಮೂಡಿ ಬೆಳೆದುಬಂದ ಬಗೆ ಹಾಗೂ ಮಾತೃದೇವತಾರಾಧನೆ ಆದಿಯಿಂದಲೂ ಪೂರಕವಾದ ಜಾನಪದ ಸಂಸ್ಕೃತಿಯ ಪರಿಕಲ್ಪನೆಯ ಸ್ಥೂಲ ವಿವೇಚನೆ ಕೊಡುವ ಪ್ರಯತ್ನ ಇದಾಗಿದೆ.
ಭಾರತೀಯ ಸಂಸ್ಕೃತಿಯೆಂದರೆ ದ್ರಾವಿಡ ಹಾಗೂ ಆರ್ಯ ಸಂಸ್ಕೃತಿಗಳ ಕಲಸು ಮೇಲೋಗರ. ಸಾಮಾಜಿಕವಾಗಿ ಒಂದು ಮಾತೃಪ್ರಧಾನವಾದರೆ ಇನ್ನೊಂದು ಪಿತೃ ಪ್ರಧಾನವಾದುದು. ವೇದಪೂರ್ವದಲ್ಲಿಯೇ ಊರ್ಜಿತಾವಸ್ಥೆಯಲ್ಲಿದ್ದ ಮಾತೃಪ್ರಧಾನವಾದ ದ್ರಾವಿಡ ಸಂಸ್ಕೃತಿಯ ಧಾರ್ಮಿಕ ಶ್ರದ್ಧೆ, ಉಪಾಸನೆ ಹಾಗೂ ದೈವಿಕ ನಂಬಿಕೆಗಳು, “ಪಿತೃಪ್ರಧಾನ”ವಾದ ಆರ್ಯ ಸಂಸ್ಕೃತಿಯ ಸಂಕರದಿಂದಾಗಿ ಸಮನ್ವಯ ಸಾಧಿಸಿದ ಭಾರತೀಯ  ಸಂಸ್ಕೃತಿಯ ಸ್ಪಷ್ಟ ಕುರುಹುಗಳು ಕಾಣಿಸಿಕೊಂಡವು. ತಮ್ಮ ಉನ್ನತ ಕಲೆಗಳಿಂದ ದ್ರಾವಿಡರ ಮೇಲೆ ಸ್ವಾಮಿತ್ವವನ್ನು ಸಾಧಿಸ ಹೋರಟ ಆರ್ಯರಿಗೆ ಅದು ಸಾಧ್ಯವಾಗದೇ ಅವರೊಂದಿಗೆ ಧಾರ್ಮಿಕವಾಗಿ ಸಂಬಂಧವನದನೆರ್ಪಡಿಸಿಕೊಂಡರು. ನಾರಾಯಣ ಉಪಾಸಕರಾದ ಆರ್ಯರು ದಕ್ಷಪ್ರಜಾಪತಿಯ ಮಗಳಾದ ಸತಿಯನ್ನು, ಶಿವೋಪಾಸಕರಾದ ದ್ರಾವಿಡರ ಶಿವನಿಗೆ ಮದುವೆ ಮಾಡಿದರು. ಆ ಬಾಳುವೆಯೂ ಸರಿಯಾಗಿ ನಡೆಯಲಿಲ್ಲವೆಂಬುದು ಆರ್ಯ ದ್ರಾವಿಡರ ಮನೋಧರ್ಮದ ಅಂದಿನ ಜಟಿಲತೆಗೆ ಸಾಕ್ಷಿಯಾಗಿದೆ. ಆದರೂ ಕೊನೆಗೆ ವೈದಿಕ ಸಂಸ್ಕೃತಿಯೇ  ಭಾರತೀಯ ಸಂಸ್ಕೃತಿ ಎನ್ನುವಷ್ಟರ ಮಟ್ಟಿಗೆ ಅವರು ತಮ್ಮ ಪ್ರಾಬಲ್ಯವನ್ನು ಮೆರೆದರು. ಆದರೆ ವಸ್ತುಸ್ಥಿತಿಯೆಂದರೆ ವೈದಿಕ ಸಂಸ್ಕೃತಿಯಲ್ಲಿ ಸ್ಥಾನ ಪಡೆದಿದ್ದ ಮಾತೃದೇವತಾ ಪೂಜೆ ಹಾಗೂ ಶಿವ – ಶಕ್ತಿ ಆರಾಧನೆಗಳು ತತ್ವಶಃ ದ್ರಾವಿಡ ಸಂಸ್ಕೃತಿಯ ಮೂಲದಿಂದಲೇ ಬಂದವುಗಳೆಂದು, ಸಿಂಧೂ ಸಂಸ್ಕೃತಿಯಿಂದ ಸಿದ್ಧವಾದ ನಂತರ, ದ್ರಾವಿಡ ಸಂಸ್ಕೃತಿಯ ಮಹತ್ವ ಭಾರತೀಯ ಸಂಸ್ಕೃತಿಯಲ್ಲಿ ಅಚ್ಚೊತ್ತಿ ನಿಂತಿತು. ಇಡೀ ಭಾರತೀಯ ಸಂಸ್ಕೃತಿಯೇ, ಮಾತೃಪ್ರಧಾನವಾದ ದ್ರಾವಿಡ ಸಂಸ್ಕೃತಿಯ ಪ್ರಭಾವಕ್ಕೆ ವೈಧಿಕ ಜೈನ ಬೌದ್ಧಗಳಲ್ಲೂ ಸ್ತ್ರೀಶಕ್ತಿಗೆ  ಸ್ಥಾನ ಲಭಿಸಿತು. ಪುರಾತತ್ವವನ್ನು ಸ್ತ್ರೀ ರೂಪದಲ್ಲಿ ಆರಾಧಿಸುವ “ದ್ರಾವಿಡ ಮೂಲದ ಮಾತೃ ದೇವತಾರಾಧನೆ ವ್ಯಾಪಕವಾಗಿ ಹಬ್ಬಿಕೊಂಡಿತು.”
ಭಾರತೀಯ ಸಂಸ್ಕೃತಿಯಲ್ಲಿ ಸ್ತ್ರೀ ಸಾಕ್ಷಾತ್ ದೇವತೆಯೆನಿಸಿದ್ದಾಳೆ. ಯಾವುದೇ ಸಂಸ್ಕೃತಿಯಲ್ಲಿ ಹೆಣ್ಣನ್ನು ಸಂಪೂರ್ಣವಾಗಿ  ಉಪೇಕ್ಷಿಸಿದ್ದು ಕಂಡು ಬರುವುದಿಲ್ಲ. ವೇದ ಪೂರ್ವ ಆದಿ ದ್ರಾವಿಡ ಸಮಾಜದಲ್ಲಂತೂ ಹೆಣ್ಣಿಗೆ ಅತ್ಯಂತ ಗೌರವದ ಸ್ಥಾನವಿತ್ತು. ಗಂಡು ಬೇಟೆ, ವ್ಯವಸಾಯಗಳಲ್ಲಿ ತೊಡಗಿದರೆ, ಹೆಣ್ನಿಗೆ ಮನೆಗೆಲಸ ಹಾಗೂ ಮಕ್ಕಳ ಲಾಲನೆ – ಪಾಲನೆಯ ಜವಾಬ್ದಾರಿ ಇತ್ತು. ಇಡೀ ಸಂಸಾರದ ರಕ್ಷಣೆಯೇ ಅವಳ ಹೊಣೆಯಾಯಿತು. ಪುರುಷನ ಸರ್ವಸ್ವವೇ ಅವಳಾಗಿ ನಿಂತಳು. ಅವಳ ತಾಯ್ತನವೊಂದು ಗಂಡಿಗೆ ಆದಮ್ಯ ಶಕ್ತಿ ದ್ಯೋತಕವಾಗಿ ಕಂಡಿತು. ಪುರುಷನ ಸರ್ವಸ್ವವೇ ಅವಳಾಗಿ ನಿಂತಾಗ ಅಗಾಧ ಶಕ್ತಿಸ್ವರೂಪಿಣಿಯೆನಿಸಿದಳು. ಕಾಲಾಂತರದಲ್ಲಿ “ಸತಿ ಸಂತುಷ್ಟಳಾಗಿದ್ದರೆ ಕುಲ, ಶೀಲ, ಧರ್ಮ, ಚಾರಿತ್ಯ್ರ ಎಲ್ಲವೂ ಸುರಕ್ಷಿತ” ಹಾಗೂ “ಎಲ್ಲಿ ಸ್ತ್ರೀಯರು ಸಂತುಷ್ಟರಾಗಿರುವರೋ ಅಲ್ಲಿ ದೇವತೆಗಳು ಪ್ರಸನ್ನರಾಗುತ್ತಾರೆ”
[1]ಎಂಬ ತಿಳಿವಳಿಕೆಯಲ್ಲಿಸ್ತ್ರೀಗೆ ದೇವತ್ವವನ್ನು ಆರೋಪಿಸಲಾಯಿತು. ಎಲ್ಲವನ್ನೂ ರಕ್ಷಿಸಬಲ್ಲ ಸ್ತ್ರೀಯು ಮಾತೆಯಾದಳು. “ಮಾತೃ ದೇವೋಭವ” ಎಂಬ ಹೆಗ್ಗಳಿಕೆಗೆ ಪಾತ್ರಳಾದಳು. ಅದಲ್ಲದೇ ಪ್ರಕೃತಿಯೇ ಜೀವನೋಪಾಯದ ಸಾಧನವಾದ ಆದಿಮಾನವನ ಅರಿವಿನಲ್ಲಿ  ಪ್ರಖರತಿಶಕ್ತಿ ಸ್ತ್ರೀಶಕ್ತಿಯಾಗಿಯೂ ಕಾಣಿಸಿಕೊಂಡಿತು. ಪ್ರಕೃತಿ ತತ್ವದರ್ಶನದಲ್ಲಿ ಸ್ತ್ರೀಗೆ, ದೇವತೆಯ ಮಟ್ಟ  ಲಭ್ಯಾವಾಯಿತು, ಅತ್ಯಂತ ಪ್ರಾಚೀನವಾದ ಕಪಿಲ ಮಹರ್ಷಿಯ ಸಾಂಖ್ಯಯೋಗ ದರ್ಶನವೂ ಪ್ರಕೃತಿಯ ಪ್ರಾಶಸ್ತ್ಯವನ್ನೇ ಸಾರಿತು. ಮೊದಲು ಪ್ರಕೃತಿ ಆಮೇಲೆ ಪುರುಷ ಪ್ರಕೃತಿಯಿಂದಲೇ ಜಗತ್ತು, ಪ್ರಕೃತಿಯ ಕಾರ್ಯಕಾರಣವೆಲ್ಲ ತಾನೇ ಆದವಳು. ಪುರುಷ  ಪ್ರಕೃತಿ ಸಂಯೋಗವೇ ಸೃಷ್ಟಿಕಾರ್ಯ. ಪ್ರಕೃತಿ ಜಡ, ಪುರುಷ ನಿಷ್ಕ್ರಿಯ. ಆದರೆ ಕ್ರಿಯೆಗೆ ಸಂಯೋಗ ಅವಶ್ಯ. ಹೀಗಾಗಿ ಹೆಣ್ಣು ಪ್ರಕೃತಿತತ್ವವಾಗಿ ಉಪಾಸನಾ ದೇವತೆಯಾದಳು. ಪ್ರಕೃತಿಯು ಮಾನವನ ಸರ್ವಸ್ವವೂ ಆದದ್ದರಿಂದ ಭೂಮಿ ಅವನಿಗೆ ತಾಯಿಯೆನಿಸಿದಳು. ಹೀಗೆ ಪ್ರಕೃತಿ ಪುರುಷ ಶಕ್ತಿಯ ಆವಿಷ್ಕಾರದಲ್ಲಿ ಮಾನವನು ತನ್ನ ಧರ್ಮಶ್ರದ್ಧೆ, ನಂಬಿಕೆ, ಉಪಾಸನೆಗಳಿಂದ  ಪರಮಶಕ್ತಿಯಾದ, ಆದಿಶಕ್ತಿಯೆನಿಸಿದ ಸ್ತ್ರೀದೇವತಾರಾಧನರಯಲ್ಲಿ ತನ್ನ ಪರಮ ಸೌಖ್ಯ ಕಂಡುಕೊಂಡ; ಸಾಂಖ್ಯಯೋಗ ದರ್ಶನದಂತೆ ಪುರುಷನ ಕೆಲಸವೆಂದರೆ ಪ್ರಕೃತಿಯ ಕರ್ಮವನ್ನು ಸಾಕ್ಷೀಭೂತವಾಗಿ ನೋಡುವುದಾಯಿತು.
ವೈದಿಕ ದೇವತೆಗಳೆಂದು ಹೆಸರಿಸಿಕೊಂಡ ಬ್ರಹ್ಮ , ವಿಷ್ಣು, ರುದ್ರ, (ಶಿವ) ರಿಗೂ ಶಕ್ತಿಯೇ ಮೂಲವೆಂದು ಗ್ರಹಿಸಲಾಯಿತು. ಆಯಾ ಆಯಾಶಕ್ತಿಯಿಂದಲೇ ಅವರು ಕರ್ಮನಿರತರಾಗುವಂತಾಯಿತು. ಹೀಗಾಗಿ ಉಪಾಸನೆಯಲ್ಲಿ ಬ್ರಹ್ಮನಿಗೆ ಬ್ರಹ್ಮಿಣಿಯು ಶಕ್ತಿ ದೇವತೆಯಾದಳು. ಹೀಗಾಗಿ ಉಪಾಸನೆಯಲ್ಲಿ ಬ್ರಹ್ಮಣಿಗೆ ಬ್ರಹ್ಮಣಿಯು ಶಕ್ತಿ ದೇವತೆಯಾದಳು. ವಿಷ್ಣುವಿಗೆ ಲಕ್ಷ್ಮೀಯು ಶಕ್ತಿ ದೇವತೆಯಾದಳು ಮತ್ತು ಶಿವನಿಗೆ ಪಾರ್ವತಿಯು ಶಕ್ತಿ ದೇವತೆಯೆನಿಸಿದಳು. ವೈದಿಕ ಹಾಗೂ ದ್ರಾವಿಡ ಸಂಸ್ಕೃತಿಯ ಸಮನ್ವಯದಲ್ಲಿ ದ್ರಾವಿಡರ ಶಿವನಿಗೆ ಆ ಮೂಲಕ ಅವನ ಸತಿಯಾದ ಪಾರ್ವತಿಗೆ ಅತ್ಯಂತ ಪ್ರಾಮುಖ್ಯತೆ ಲಭಿಸಿತು. ಅಲ್ಲದೆ ವೈದಿಕ ಪರಂಪರೆಯಲ್ಲಿ ಅತ್ಯಂತ ಪ್ರಸಿದ್ಧರಾದ “ಸಪ್ತ ಮಾತೃಕೆಗಳು” (Seven devine Mothers) ಅಂದರೆ ಬ್ರಹ್ಮಿ, ಮಹೇಶ್ವರಿ, ವಯಷ್ಣವಿ, ಕೌಮಾರಿ, ಇಂದ್ರಾಣಿ , ವರಾಹಿ ಮತ್ತು ಚಾಮುಂಡಿ ಎಂಬ ದೇವತೆಗಳು ಕೂಡ ಮೂಲತಃ ದ್ರಾವಿಡರಿಂದಲೇ ಸ್ವೀಕೃತವಾದವರು ಎಂದು ವಿದ್ವಾಂಸರು ಭಾವಿಸುತ್ತಾರೆ. ಆದರೆ ಇವರಲ್ಲಿ ಚಾಮುಂಡಿ ದೇವತೆ ಮಾತ್ರ ದ್ರಾವಿಡ ಸಂಸ್ಕೃತಿಯಲ್ಲಿ, ಪ್ರಧಾನ ಪಾತ್ರವಹಿಸಿದಂತೆ ತೋರುತ್ತದೆ. ಇಂದಿಗೂ ಪಾರ್ವತಿಯ ಉಗ್ರರೂಪದ ಒಂದು ಶಕ್ತಿಯಾಗಿಯೇ ಚಾಮುಂಡಿಯನ್ನು ವರ್ಣಿಸಲಾಗುತ್ತೆ.
ಒಟ್ಟಾರೆ ಭಾರತೀಯ ಸಂಸ್ಕೃತಿಯಲ್ಲಿ “ಶಕ್ತಿ” ದೇವತೆಗಳು ವಿವಿಧ ರೂಪುಗಳಲ್ಲಿ ಪೂಜಿಸಲ್ಪಡುತ್ತಾರೆ. ಪಾರ್ವತಿಯ ತಾಮಸ, ಹಾಗೂ ಸಾತ್ವಿಕಶಕ್ತಿ ಸ್ವರೂಪದಲ್ಲಿಯೇ ಅನೇಕ ದೇವತೆಗಳು ಸೃಷ್ಟಿಯಾಗುರುವುದು ಗಮನಾರ್ಹವಾಗಿದೆ. ಜಾನಪದ ಪರಂಪರೆಯಲ್ಲಂತೂ ಆದಿಶಕ್ತಿ ಸ್ವರೂಪಿಣಿಯೆಮದು ಕರೆಯಿಸಿಕೊಂಡ ಪಾರ್ವತಿಯ ತಾಮಸ ರೂಪಗಳಾಗಿ ನಿಂತ ದುರ್ಗೆ, ಕಾಳಿ, ದ್ಯಾಮವ್ವ. ದುರುಗವ್ವ, ಎಲ್ಲಮ್ಮ, ಚಾಮುಂಡಿ ಲೆಕ್ಕವ್ವ, ಕರಿಯವ್ವ, ಉಡಚವ್ವ, ಮುಂತಾದ ಉಗ್ರದೇವತೆಗಳನ್ನು ಗಮನಿಸಬಹುದಾಗಿದೆ. ಕೇವಲ ಪುರಾಣ, ಐತಿಹ್ಯ ಧಾರ್ಮಿಕ ವ್ಯಕ್ತಿಗಳಲ್ಲದೇ ಐತಿಹಾಸಿಕವಾಗಿ ಸುಪ್ರಸಿದ್ಧರಾದವರೂ ಕೂಡಾ ಜನಪದರಲ್ಲಿ ದೇವತೆಗಳ ಪಟ್ಟಕ್ಕೇರುವಷ್ಟು ಶಕ್ತಿ ಉಪಾಸನೆ ಭಾರತೀಯ ಸಂಸ್ಕೃತಿಯಲ್ಲಿ ತನ್ನ ಪ್ರಭಾವವನ್ನು ಬೀರಿದೆ.
ಶಿವ ಮತ್ತು ಶಕ್ತಿಯ ಕಲ್ಪನೆ ಮೂಲತಃ ಶೈವಧರ್ಮಕ್ಕೆ ಸಂಬಂಧಿಸಿದೆ. ಸಿಂಧೂ ಸಂಸ್ಕೃತಿಗೆ ಪೂರಕವಾಗಿ ಪ್ರಮಾಣಗಳನ್ನೊದಗಿಸಿದ ಹರಪ್ಪಾ ಮೆಹೆಂಜೋದಾರೋ ಉತ್ಖನನದಿಂದ  ಯೋಗಿ ಇಲ್ಲವೆ ಪಶುಪತಿ ಹಾಗೂ ಕಿರೀಟಧಾರಿ ಹೆಣ್ಣಿನ ವಿಗ್ರಹಗಳು ದೊರೆತಿರುವುದು ಮತ್ತು ಶಿವಲಿಂಗದಲ್ಲಿ ಲಿಂಗ ಮತ್ತು ಯೋಗಿ ಸಂಕೇತಗಳಿರಿವುದು ಶೈವ ಶಾಕ್ತ ಕಲ್ಪನೆಗೆ ಆಧಾರವಾಗಿದೆ. ದೈವಿಕ ಕಲ್ಪನೆಯನ್ನು ಪುರುಷ ಮತ್ತು ಸ್ತ್ರೀ ಸಂಕೇತಗಳಲ್ಲಿ ಆರಾಧಿಸುವ ಪದ್ಧತಿ ಭಾರತದಲ್ಲಿದೆ. ಆಫ್ರಿಕಾ, ಇಜಿಪ್ತ, ಏಶಿಯಾ ಮೈನರ್; ಪುರಾತನ ಗ್ರೀಸ್ ಮುಂತಾದ ದೇಶಗಳಲ್ಲೂ ಪ್ರಚಲಿತವಿತ್ತೆಂದೂ ಹೇಳುತ್ತಾರೆ.[2] ಆರಂಭದ ವೇದಗಳಲ್ಲಿ ಶಿವ – ಶಕ್ತಿಯ ಕಲ್ಪನೆಯೇ ಇಲ್ಲ. “ಆದರೆ ಸಿಂಧೂ ಸಂಸ್ಕೃತಿಯಲ್ಲಿ ಶಿವ – ಶಕ್ತಿಯಂಥ ದೇವತೆಗಳ ಪಾತ್ರ ಹಿರಿದಾಗಿದೆ” ಎಂದು ಜಾನ್ ಮಾರ್ಷಲ್ ಅಭಿಪ್ರಾಯ ಪಡುತ್ತಾರೆ.[3]
ಋಗ್ವೇದದಲ್ಲಿ ಪುರುಷದೇವತೆಗಳು ಮುಖ್ಯರಾದರೂ ಸುಮಾರು ೪೦ ಕ್ಕೂ ಮಿಕ್ಕಿದ ದೇವತೆಗಳು ಅಲ್ಲಿ ಬರುತ್ತಾರೆ. ಅದರಲ್ಲಿ ಅದಿತಿ, ಪೃಥ್ವಿ, ಉಷನ್, ಸರಸ್ವತಿ, ಕಾಳಿ, ಲಕ್ಷ್ಮೀ ಮುಂತಾದವರು ಅತ್ಯಂತ ಪ್ರಮುಖರಾಗಿದ್ದಾರೆಂದು ವಿದ್ವಾಂಸರಾದ ಶ್ರೀ ಶರ್ಮಾ ತಿಳಿಸುತ್ತಾರೆ.[4]  ಇಲ್ಲಿ ಅದಿತಿಯೇ ಎಲ್ಲ ಇತರ ದೇವತೆಗಳಿಗೂ ಸರ್ವಸ್ವ ಎಂದು ಹೇಳಲಾಗಿದೆ. ಆದರೆ ಈ “ಅದಿತಿ” ಯು ಆರ್ಯ ದೇವತೆಯಾಗಿರದೇ, ಆರ್ಯೀಕರಣಗೊಂಡ ದೇವತೆಯಾಗಿದ್ದಾಳೆಂದು ಡಾ. ಶಂ.ಬಾ. ಜೋಶಿಯವರು ಅಭಿಪ್ರಾಯ ಪಡುತ್ತಾರೆ. ಇಲ್ಲಿ ಉಷನ್ ದೇವತೆಯು ಜೀವನದ ನಿರಂತರ ಸ್ಪೂರ್ತಿ ಚೈತನ್ಯ ತಾರುಣ್ಯಗಳಿಗೆ ಪ್ರತೀಕವಾದರೆ, ಸರಸ್ವತಿಯು ಪರಿಪಕ್ವತೆ, ಜ್ಞಾನ, ತುಷ್ಟಿ, ತೃಪ್ತಿಗೆ ಸಂಕೇತವಾಗಿದ್ದಾಳೆ, ಲಕ್ಷ್ಮೀ, ಸಂಪತ್ತು ಸಮೃದ್ಧಿಗಳಿಗೆ ಸಂಕೇತವಾದರೆ, ಕಾಳಿಯು ದುಷ್ಟಮರ್ಧನ ಮಾಡುವ ಉಗ್ರದೇವತೆಯೆನಿಸಿದ್ದಾಳೆ. ಮೇಲೆ ಹೇಳಿದ ವೈದಿಕ ಸಂಸ್ಕೃತಿಯ ದೇವತೆಗಳಲ್ಲಿ ಲಕ್ಷ್ಮೀ – ಸರಸ್ವತಿಯರು ಮಾತ್ರ ಇಂದಿಗೂ ಭಾರತೀಯ ಸಂಸ್ಕೃತಿಯಲ್ಲಿ ಪೂಜೆಗೊಳ್ಳುತ್ತಾರೆ. ಆದರೆ ಕಾಲಿ, ಮಾತ್ರ ಪಾರ್ವತಿಯ ಉಗ್ರ ರೂಪವೇ ಎಂದು ಭಾವಿಸಲಾಗಿದ್ದು, ಆದಿಶಕ್ತಿಯ ಆವಿರ್ಭಾವದ ಸಂಕೇತವೆಂದು ಮಾತೃ ದೇವತಾ ಆರಾಧನೆಯಲ್ಲಿ ಮಹತ್ವದ ಸ್ಥಾನ ಹೊಂದಿದ್ದಾಳೆ.
ಉಪನಿಷತ್ತುಗಳಲ್ಲೂ ಶಕ್ತಿಯ ವಿಚಾರವಿದ್ದು, ಕೇನೋಪನಿಷತ್ತು “ಉಮೆಯು ಇಂದ್ರನಿಗೆ ಬ್ರಹ್ಮವನ್ನು ತೋರಿಸಿದಳೆಂದು ತಿಳಿಸುತ್ತದೆ.[5] ದಲ್ಲಿ “ಉ” ಎಂದರೆ ಶಿವ, “ಮಾ” ಎಂದರೆ ಮಾಪನ, ಎಂದರೆ ಉಮಾ ಎಂದರೆ ಶಿವನನ್ನು ಅಲೆಯುವ ಮಾಪೊನ ಶಕ್ತಿ ಎಂದು ವರ್ಣಿತವಾಗಿರುವುದು ಶಕ್ತಿಯ ಪ್ರಾಮುಖ್ಯತೆಯನ್ನೇ ಸ್ಪಷ್ಷಪಡಿಸುತ್ತದೆ. ಶಾಕ್ತ ಉಪನಿಷತ್ತುಗಳು ಶಕ್ತಿಗೆ – ಉಗ್ರ – ಸೌಖ್ಯ ಎಂಬ ಎರಡು ಮುಖಗಳನ್ನು ಕಲ್ಪಿಸಿವೆ, ಸೀತೋಮನಿಷತ್ತು ಶಕ್ತಿ ತತ್ವವನ್ನು ಶಕ್ತಿ ತತ್ವವನ್ನು ಸೀತೆಯಲ್ಲಿ ಅಳವಡಿಸಿರುವುದು ಗಮನಾರ್ಹ. ಸೀತೆ ಪ್ರಕೃತಿ ಕಾಮನನ್ನು ಸೃಷ್ಟಿಸಿದಳು ಅವಳೆ. ತಂತ್ರಗಳಲ್ಲೂ ಕೂಡಾ ಶಿವನ ಲೀಲೆಗೆ ಕಾರಣಳಾಗುವವಳೇ ಶಕ್ತಿಯೆಂದು ತಿಳಿಸಲಾಗಿದೆ. ಪಂಚಮ ವೇದಗಳೆಂದು ಪ್ರಸಿದ್ಧವಾದ ಪುರಾಣಗಳಲ್ಲೂ ಶಕ್ತಿಯ ಬಗೆಗೆ ಉಲ್ಲೇಖವಿರುವುದು ಗಮನಾರ್ಹವಾಗಿದೆ. ಶಾಕ್ತಪುರಾಣಗಳಾದ – ದೇವಿಪುರಾಣ, ದೇವಿ ಭಾಗವತ ಪುರಾಣ, ಮಾರ್ಕಂಡೇಯ ಪುರಾಣಗಳು ಶಕ್ತಿ ಉಪಾಸನಾ ತತ್ವವನ್ನು ಎತ್ತಿ ಹಿಡಿದಿವೆ. ಮಾರ್ಕಂಡೇಯ ಪುರಾಣದಲ್ಲಿ (೧೩ ನೇ ಪರಿಚ್ಛೇದ) ದೇವಿ ಮಹಾತ್ಮೆಯನ್ನು ತಿಳಿಸಲಾಗಿದೆ. ಚಂಡಿ ದುರ್ಗೆ, ದೇವಿ ಎಂಬ ಹೆಸರುಗಳಿಂದ ಶಕ್ತಿ ದೇವತೆಯನ್ನು ವರ್ಣಿಸಲಾಗಿದೆ. ಚಂಡಿ ದುರ್ಗೆ, ದೇವಿ ಎಂಬ ಹೆಸರುಗಳಿಂದ ಶಕ್ತಿ ದೇವತೆಯನ್ನು ವರ್ಣಿಸಲಾಗಿದೆ. ಇವು ಉಗ್ರದೇವತೆಗಳು. ಚಂಡಿಯೇ ಚಾಮುಂಡಿಯಾಗಿ, ದುರ್ಗೆಯೇ ದುರುಗವ್ವ, ದೇವಿಯೇ ದ್ಯಾನವ್ವ ಆಗಿ ಜನಪದ ಸಂಪ್ರದಾಯದ ಉಪಾಸನೆಯಲ್ಲಿ ಉಳಿದುಕೊಂಡು ಬಂದಿದೆ. ಹಾಗೆ ನೋಡಿದರೆ ದುರುಗವ್ವ ದ್ಯಾಮವ್ವ ಬೇರೆಯಲ್ಲ ದೇವಿ > ದೇಂವಿ > ದ್ಯಾಂವಿ > ದ್ಯಾಮಿ> ದ್ಯಾಮವ್ವ ಆಗಿರಬೇಕು. ಆದರೆ ಉಪಾಸಕರು ಮಾತ್ರ ಭಿನ್ನರಾಗಿರುವುದು ಕಂಡು ಬರುತ್ತದೆ. ದುರುಗವ್ವನನ್ನು ವಿಶೇಷವಾಗಿ ಕೆಳವರ್ಗದವರು ಪೂಜಿಸಿದರೆ, ದ್ಯಾಮವ್ವನನ್ನು ಪಂಚಾಳರು ಅದರಲ್ಲೂ ವಿಶೇಷವಾಗಿ ಬಡಿಗರು ಪೂಜಿಸುವುದನ್ನು ಅವಲೋಕಿಸಬಹುದು. ಉಗ್ರದೇವತೆಗಳು ಶೂದ್ರರ ಉಪಾಸನೆಗಾಗಿ ಸೃಷ್ಟಿಯಾದವುಗಳೆಂದು ಹೇಳುತ್ತಾರೆ. ದ್ರಾವಿಡರು, ಶೂದ್ರರು, ಆರ್ಯರು, ಬ್ರಾಹ್ಮಣರು ಎಂಬ ಮೇಲು – ಕೀಳು ಭಾವನೆ ಈವರೆಗೂ ಭಾರತೀಯ ಸಂಸ್ಕೃತಿಯಲ್ಲಿ ಬೆಳೆದು ಬಂದಿರುವುದನ್ನು ಕಾಣಬಹುದಾಗಿದೆ.
ಜೈನ ಹಾಗೂ ವಭದ್ಧರಲ್ಲೂ ಶಕ್ತಿ ಪೂಜೆ, ಕ್ರಮೇಣವಾಗಿ ಪಾದಾರ್ಪಣ ಮಾಡಿದೆ. ಭೌದ್ಧ ಧರ್ಮದ ನಿರೀಶ್ವರ ತತ್ವವು ಭರತೀಯ ಜನಪದ ಸಂಪ್ರದಾಯಕ್ಕೆ ಒಗ್ಗಲಿಲ್ಲ ಆದ್ದರಿಂದ ಬುದ್ಧನ ನಂತರ ೩ – ೪  ಶತಮಾನಗಳಲ್ಲಿ ಬೌದ್ಧಧರ್ಮ ಕವಲೊಡೆದು ಹೀನಯಾನ, ಮಹಾಯಾನ, ವಜ್ರಯಾನ ಇತ್ಯಾದಿಗಳಾದವು. ವಜ್ರಯಾನದಲ್ಲಿ ಸ್ತ್ರೀ ದೇವತಾ ಉಪಾಸನೆಗೆ ಪ್ರಾಮುಖ್ಯತೆ ದೊರೆಯಿತು. ಪಂಚಬುದ್ಧರಿಗೆ ಪಂಚಶಕ್ತಿಯಾದರು. (ವೈರೋಚನ ಬುದ್ಧನ ಶಕ್ತಿ ವಜ್ರಧಾತೀಶ್ವರಿ; ಅಮಿತಾಬ ಬುದ್ಧನಶಕ್ತಿ ಪಾಂಡರಾಜ ರತ್ನಸಂಭವ ಬುದ್ಧನ ಶಕ್ತಿ ಮಾಮಕೀ, ಅಮೋಘಸಿದ್ಧಿ ಮದ್ಧನಶಕ್ತಿ ತಾರಾ; ಅಘೋಭ್ಯಧ್ಯಾನಿ ಬುದ್ಧನ ಶಕ್ತಿ ಲೋಚನಾ) ಹಿಂದೂಗಳು ಪೂಜಿಸುವ ಕಾಳಿ, ಸರಸ್ವತಿಯರು ಮೂಲದಲ್ಲಿ ಬೌದ್ಧದೇವತೆಗಳೇ ಆಗಿದ್ದರೆಂದು ವಿದ್ವಾಂಸರು ಹೇಳುತ್ತಾರೆ.
ಜೈನಧರ್ಮದಲ್ಲೂ ಪದ್ಮಾವತಿ, ಜ್ವಾಲಾಮಾಲಿನಿ, ಯಕ್ಷಿಯರ ಪೂಜೆ ಹಿಂದಿನ ಕಾಲದಿಂದಲೂ ಪ್ರಸಿದ್ಧವಾಗಿದೆ. ಹೀಗೆ ಭಾರತದಲ್ಲಿ ಶಕ್ತಿ ಉಪಾಸನೆ ಅದ್ವಿತೀಯವಾಗಿ ಬೆಲೆದು ಬಂದಿದೆ. “ಸೃಷ್ಟಿತತ್ವಕ್ಕಾಗಿ ಆದಿ ಮಾತೆಯನ್ನು ಕಲ್ಪಿಸಿದ ಸಂಗತಿ ಅನ್ಯದೇಶಗಳಲ್ಲೂ ಇದೆ. ಆದರೆ ವಿಶ್ವಪ್ರಸೂತವಾದ ಈ ವಿಶ್ವಭಕ್ತಿಯನ್ನು ಭಾರತವು ತನ್ನ ಧಾರ್ಮಿಕ ಜೀವನದಲ್ಲಿ ಅಳವಡಿಸಿಕೊಂಡಂತೆ ಜಗತ್ತಿನ ಬೇರೆಡೆಯಲ್ಲಿ ಎಲ್ಲೂ ಕಾಣಸಿಗದು”[6] ಎಂದು ಡಾ. ಶಶಿಭೂಷಣ ದಾಸಗುಪ್ತಾ ಅವರು ನಿರ್ಣಯಿಸಿರುವುದು ಸೂಕ್ತವಾಗಿದೆ.
ಭಾರತೀಯ ಸಂಸ್ಕೃತಿಯಲ್ಲಿ ಸ್ತ್ರೀಯರನ್ನು ಕುರಿತ ಇನ್ನೊಂದು ಮುಖ “ಮಾಯೆ” ಎಂಬುದು. ಋಗ್ವೇದ, ಮೈತ್ಯಾಯಣಿ ಸಂಹಿತೆ, ತೈತ್ತರೀಯ ಸಂಹಿತೆ, ಶತಪಥ ಬ್ರಾಹ್ಮಣ ಹಾಗೂ ಜೈನ ಬೌದ್ಧ ಜಾತಕ ಕಥೆಗಳಲ್ಲಿ ಶಕ್ತಿ ಸ್ವರೂಪಿಣಿಯಾದ ಸ್ತ್ರೀಯನ್ನು “ಮಾಯೆ” ಎಂದು ಕಡೆಗಣಿಸಲಾಗಿದೆ. ಅಲ್ಲದೇ ಪುರುಷನ ಆಧಿಕ್ಯವನ್ನು ತಿಳಿಸುವುದರೊಂದಿಗೆ ಸ್ತ್ರೀಯು ಕನಿಷ್ಟಲಾದವಳೆಂದು ಹೇಳಿ ಸಾಮಾಜಿಕವಾದ ಅನೇಕ ದೃಷ್ಟಾಂತಗಳನ್ನು ಕೊಡುತ್ತವೆ. ಆದರೆ ಶ್ವೇತಾಂಬರ ಉಪನಿಷತ್ತು ಮಾತೃಶಕ್ತಿಗೆ “ಮಾಯಾ” ಎಂದು ಕರೆಯಿತು. ವಿಶ್ವ ಸೃಷ್ಟಿಯ ಮೂಲವೇ “ಮಾಯೆ”, ಮಾಯೆಯನ್ನು ಒಳಗೊಂಡವನೇ “ಮಾಯಾವಿ” ಎಂದು ಸಾರಿತು. ಹೀಗಾಗಿ ಮಾಯೆ ಎನ್ನುವದು ಶಕ್ತಿಯ ತಾಮಸ ರೂಪವಾಗಿ ಇಂದಿಗೂ ಭಾರತೀಯ ಸಂಸ್ಕೃತಿಯಲ್ಲಿ ಪರಿಗಣಿಸಲ್ಪಟ್ಟಿದೆ.
ಭಾರತದ ರಾಷ್ಟ್ರೀಯ ಮಹಾಕಾವ್ಯಗಳಾದ ರಾಮಾಯಣ, ಮಹಾಭಾರತ ಗಳೂ ಕೂಡಾ  ಭಾರತೀಯ ಸಂಸ್ಕೃತಿಯ ಮೂಲ ಆಕರಗಳಾಗಿವೆ. ವೈದಿಕ ಮತ್ತು ಅವೈದಿಕ ಸಂಪ್ರದಾಯಗಳ ಸಮನ್ವಯ ಸಾಧಿಸಿದ್ದು ಅವುಗಳಲ್ಲಿ ಕಾಣಸಿಗುತ್ತದೆ. ಶಾಕ್ತೋಪಾಸನೆ ಇಲ್ಲಿ ಆರ್ಯೀಕರಣಗೊಂಡಿರುವದು ಗಮನಾರ್ಹ ಅಂಶವಾಗಿದೆ. ಇವೆರಡೂ ಮಹಾಕಾವ್ಯಗಳಲ್ಲಿ ಬರುವ ಸ್ತ್ರೀ ಪಾತ್ರಗಳು ಬೇರೆ ಬೇರೆ ದೃಷ್ಟಿಯಿಂದ ದೇವತಾ ಮಟ್ಟಕ್ಕೆ ಏರಿ ನಿಂತಿದೆ. ದ್ರೌಪದಿ, ಕುಂತಿ, ಸೀತೆ ಈ ಪಾತ್ರಗಳ ಸುತ್ತ ಹೆಣೆದುನಿಂತ ಭಾವನೆಯನ್ನು ಗುರುತಿಸಬಹುದು. ಅದಲ್ಲದೆ ಲಕ್ಷ್ಮೀ, ಸರಸ್ವತಿ, ಕಾಳಿ, ಪಾರ್ವತಿ, ರುದ್ರಾಣಿ, ಗಿರಿಜೆ, ಗೌರಿ, ನಂದಾ, ಕೌಶಕೀ ಮುಂತಾದ ದೇವತೆಗಳು  ಇಲ್ಲಿ ಪೂಜೆಗೊಂಡಿದ್ದಾರೆ. ಅನಾರ್ಯರೆನಿಸಿದ ಶಬರಿ, ಪುಳಿಂದೆ, ಅಪರ್ಣಾ, ರಾಕ್ಷಸಿಯರು, ಕಾಮರೂಪಿನಿ ಮುಂತಾದವರೂ ಕೂಡಾ ಸ್ತ್ರೀ ದೇವತಾ ಸ್ಥಾನಕ್ಕೇರಿದ್ದಾರೆ. ಪಾಂಡವರು ವನವಾಸಕ್ಕೆ ತೆರಳುವ ಮುನ್ನ ಶಮಿ ವೃಕ್ಷದ ಬನ್ನಿ ಮಹಾಕಾಳಿ ಮೇಲೆ ತಮ್ಮ ಆಯುಧಗಳನ್ನಿಟ್ಟು ” ದುರ್ಗಾಸ್ತೋತ್ರ” ಮಾಡಿದರಂತೆ. ಮತ್ತು ಅಲ್ಲಿಯೇ ಕಾಳಿಕಾದೇವಿ ಗುಡಿ ಇರುವುದೂ ಗಮನಾರ್ಹ ಸಂಗತಿ. ಹಾಗೆಯೇ ರಾಮಾಯಣದಲ್ಲೂ ಕೂಡಾ “ರಾವಣನಿಗೆ” ಶಕ್ತಿಯುಕ್ತಿಗಳಿಗೆಲ್ಲ ಕಾರಣಳಾದವಳು ದೇವತೆಯೇ ಮತ್ತು ಲಂಕೆಯನ್ನು ಸಂರಕ್ಷಿಸುವ ಸಂಪೂರ್ಣ ಹೊಣೆ ಲಂಕಿಣಿ ಎಂಬ ದೇವತೆಯದಾಗಿದೆ.
ರಾಮಾಯಣ ಮಹಾಭಾರತಗಳಲ್ಲಿ ಅಲ್ಲದೆ ಮೃಚ್ಛಕಟಿಕದಲ್ಲಿ ಬರುವ ಕಳ್ಳನು, ಕಳ್ಳತನಕ್ಕೆ ಮುನ್ನ ಹೆಣ್ಣು ದೇವತೆಯನ್ನು ಸ್ತುತಿಸುತ್ತಾನೆ. ಅದಲ್ಲದೆ ಜಾನಪದ ಪರಂಪರೆಯಲ್ಲಿ ಗೊಂದಲಿಗರು, ಜೋಗಿಗಳು ಹೇಳುವ ರಾಜಕುಮಾರರ ಕತೆಗಳಲ್ಲಿ ರಾಜಕುಮಾರರು ಯುದ್ಧಕ್ಕೆ ಹೊರಟ ಪ್ರತಿ ದಾರಿಯಲ್ಲೂ ಕಾಳಿಕಾದೇವಿ ಗುಡಿಗಳೇ ಹತ್ತುವುದುಂಟು. ಇವೆಲ್ಲವುಗಳನ್ನು ಅವಲೋಕಿಸಿದಾಗ ಭಾರತೀಯ ಸಂಸ್ಕೃತಿಯಲ್ಲಿ ಹಾಸು ಹೊಕ್ಕಾದ “ಮಾತೃದೇವತಾರಾಧನೆಯ” ಗಾಢತೆ ಸ್ಪಷ್ಟವಾಗುತ್ತದೆ. ಅದಲ್ಲದೆ ಹಿಂದಿನ ಕಾಲದಲ್ಲಿ ಕೋಟೆಯ ರಕ್ಷಣೆಗಾಗಿ, ಊರಿನ ರಕ್ಷಣೆಗಾಗಿ, ಹೊಲಮನೆಗಳ ರಕ್ಷಣೆಗಾಗಿ, ಆಪತ್‌ ನಿವಾರಣೆಗಾಗಿ ಅನೇಕ ಉಗ್ರ ದೇವತೆಗಳನ್ನು ಜನಪದರು ಸೃಷ್ಟಿಸಿದ್ದಾರೆ. ಕಾಳಮ್ಮ, ಕರಿಯಮ್ಮ, ಮಾರೆಮ್ಮ, ಲಕ್ಕಮ್ಮ, ದುರ್ಗಮ್ಮ ಮುಂತಾದ ಶಕ್ತಿದೇವತೆಗಳನ್ನು ಕಟ್ಟಿಸಿದ್ದಾರೆ. ಉದಾಹರಣೆಗೆ ಮುನವಳ್ಳಿ ಕೋಟೆಯಲ್ಲಿ ಉಡುಚವ್ವನ ಹಳೇಯ ಗುಡಿ ಇರುವುದನ್ನು ಕಾಣಬಹುದು.
ಒಟ್ಟಾರೆ ದಕ್ಷಿಣ ಭಾರತದಲ್ಲಿ ಶಕ್ತಿ ಪೂಜೆ ಅತ್ಯಂತ ಪ್ರಚಲಿತವಾದುದು. ಕರ್ನಾಟಕದ ಸವದತ್ತಿ ಎಲ್ಲಮ್ಮ ಹಾಗೂ ಚಾಮುಂಡಿ, ತಮಿಳಿನ ಮಾರಮ್ಮ, ಆಂಧ್ರದ ಬತ್ತಮ್ಮಾ, ಮಹಾರಾಷ್ಟ್ರದ ಅಂಬಾಭವಾನಿ – ಆಯಾ ನಾಡಿನ ಪ್ರಮುಖ ದೇವತೆಯೆನಿಸಿದ್ದಾರೆ ಮತ್ತು ಭಾರತದ ತುಂಬ ಈ ದೇವತೆಗಳ ಖ್ಯಾತಿ ಇರುವುದು ಗಮನಾರ್ಹ. ಅದಲ್ಲದೆ ಕರ್ನಾಟಕದಲ್ಲಿ ಅಯ್ಯಾ ಹೊಳೆಯ ದುರ್ಗಿ, ಗುಡ್ಡಾಪುರ ದಾನಮ್ಮ, ಬಳ್ಳಾರಿ ದುರ್ಗವ್ವ, ಗೋಕಾಕದ ದ್ಯಾಮವ್ವ, ಚುಂಚನನೂರ ಮಾಪುರ ತಾಯಿ, ಚಿಂಚಲಿ ಮಾಯವ್ವ, ಸಿರಸಿ ಮಾರಿಕಾಂಬಾ, ಕೊಲ್ಲೂರು ಮೂಕಾಂಬಿಕಾ, ಸಿರಸಂಗಿ ಕಾಳಮ್ಮ ಮುಂತಾದವುಗಳು ಸುಪ್ರಸಿದ್ಧ ಶಕ್ತಿದೇವತೆಗಳೆನಿಸಿ ಪೂಜೆಗೊಳ್ಳುತ್ತಿದ್ದಾರೆ. ಆದಿ ಶಕ್ತಿಯ ಭಿನ್ನ ಭಿನ್ನ ರೂಪಧರಿಸಿದ ಇವರೆಲ್ಲ ದೇವತೆಗಳು ಅಮ್ಮ, ಅವ್ವ್, ಆಯಿ (ಬಾಯಿ) ಮುಂತಾದ ಸಂಬೋಧನೆಗಳಿಂದ ಜನಪದ ಸಂಪ್ರದಾಯದಲ್ಲಿ ಬೆರೆತು ಹೋಗಿದ್ದಾರೆ. ಒಂದು ವಿಶೇಷ ಸಂಗತಿಯೆಂದರೆ  ಊರು ಊರಿಗೆ ಹೊಂದಿ ಕೇರಿ ಇರುವುದುಂಟು. ಊರಿನಲ್ಲಿರುವ ದೇವತೆಗೆ “ಊರಮ್ಮ” ನೆಂದೂ ಕೆರಿಯಲ್ಲಿರುವ ದೇವತೆಗೆ “ತಳದವ್ವ” ವಿಶೇಷ ಅರ್ಥವನ್ನು ಪಡೆದುಕೊಳ್ಳುವುದುಂಟು. ಇಲ್ಲಿ ತಳದವ್ವಾ ಎಂದರೆ ಎಲ್ಲದಕ್ಕೂ ತಳಪಾಯವಾದವಳು ಆದಿಶಕ್ತಯೆಂದು ಆದಿಶಕ್ತಿಯೆಂದೂ, ಆ ಸ್ಥಳದ ಅವ್ವಾ ಎಂದೂ ಅರ್ಥ.
ಆದಿಶಕ್ತಿಗೆ ಉಗ್ರರೂಪವೂ ಇದೆ, ಸೌಮ್ಯ ರೂಪವೂ ಇದೆ. ಈ ಉಗ್ರ ಹಾಗೂ ಸೌಮ್ಯ ದೇವತೆಗಳನ್ನು ಉಪಾಸನೆ ಮಾಡುವ ಮಾರ್ಗಗಳೂ ಕೂಡಾ ಶಕ್ತಿ ಆಗಮಗಳಲ್ಲಿಯೇ ಬೇರೆ ಬೇರೆ ಯಾಗಿದ್ದುದು ಕಂಡು ಬರುತ್ತದೆ. ಸೌಮ್ಯದೇವತೆಗಳು ಸಸ್ಯಾಹಾರಿಗಳಾದರೆ ಉಗ್ರದೇವತೆಗಳು ಮಾಂಸಾಹಾರಿಗಳು. ಅಂದರೆ ಉಪಾಸನೆಗೆ ಸಲ್ಲಬೇಕಾದ ನೈವೇದ್ಯದಲ್ಲಿಯೇ ಭಿನ್ನತೆ ತಲೆದೋರಿದಾಗ ಮಾಂಸದ ನೈವೇದ್ಯ ಸಲ್ಲಿಸುವ ಆಚಾರಕ್ಕೆ ವಾಮಮಾರ್ಗ ಆಚಾರವೆಂದೂ, ಸಸ್ಯಾಹಾರ ನೈವೇದ್ಯ ಸಲ್ಲಿಸುವ  ಆಚಾರಕ್ಕೆ ದಕ್ಷಿಣ ಮಾರ್ಗ ಆಚಾರವೆಂದೂ ಜನಪದ ಸಂಪ್ರದಾಯದಲ್ಲಿ ಹೆಸರಿಸಿಕೊಂಡವು. ಮಾರೆಮ್ಮ, ದುರುಗಮ್ಮ, ಕಾಳಮ್ಮ, ಮುಂತಾದ ದೇವತೆಗಳು ಮಾಂಸಾಹಾರಗಳಿಂದ ಸಂತುಷ್ಟರಾಗಿದ್ದರಿಂದ ಅವರಿಗೆ ಕುರಿ, ಕೋಳಿ ಕೋಣಗಳನ್ನು ಬಲಿಕೊಡುವ ಪದ್ಧತಿ ಈಗಲೂ ನಡೆಯುತ್ತ ಬಂದಿದೆ. ಉದಾ : ಗೋಕಾಕದ ದ್ಯಾಮವ್ವನಿಗೆ ಪ್ರತಿವರ್ಷವೂ ಜಾತ್ರೆಯಲ್ಲಿ ಕೋಣವನ್ನು ಕಡಿಯುತ್ತಾರೆ.[7]  ಇಲ್ಲಿ ವಿಚಾರಾರ್ಹ    ಸಂಗತಿಯೆಂದರೆ  ಕೋಣವನ್ನು ಕಡಿಯುವ ಕೆಲಸ ಮಾತ್ರ ಶೂದ್ರರಿಗೆ ಸೇರಿದ್ದು. ಅದರ ಮಾಂಸ ಸೇವನೆಯೂ ಅವರಿಗೇ ಬಿಟ್ಟುಕೊಟ್ಟದ್ದು. ಇಂಥ ಬಲಿ ಕೊಡುವ ಕೆಲಸದಲ್ಲಿ ಮೇಲು ಜಾತಿಯವರಾರೂ ಭಾಗವಹಿಸುವುದಿಲ್ಲ. ಆದರೆ ಜಾತ್ರೆ ಉತ್ಸವ ಉಪಾಸನೆಯಲ್ಲಿ ಮಾತ್ರ ಪಾಲ್ಗೊಳ್ಳುತ್ತಾರೆ.
ದಕ್ಷಿಣ ಮಾರ್ಗದ ಆಚಾರಗಳು ಸಾತ್ವಿವಾದವುಗಳು. ಸಸ್ಯಹಾರವನ್ನೇ ನೈವೇದ್ಯವನ್ನಾಗಿ ಅರ್ಪಿಸಿ ದೇವತೆಯ ಅನುಗ್ರಹಕ್ಕೆ ಪಾತ್ರರಾದೆವೆಂದು ಭಾವಿಸುತ್ತಾರೆ. ಉದಾ: ಬಾದಾಮಿಯ ಬನಶಂಕರಿ ದೇವತೆ; ಕೊಲ್ಲಾಪುರದ ಮಹಾಲಕ್ಷ್ಮೀ, ಅಂಕೋಲೆಯ ಭೂಮಿ ತಾಯಿ ಗುಡಿ, ಇತ್ಯಾದಿಗಳು ಸಿರ್ಸಿಯ ಮಾರಿಕಾಂಬಾ ಈಗೀಗ ಸಸ್ಯಾಹಾರಿ ಆದಂತೆ ತೋರುತ್ತದೆ. ಹಾಗೆಯೆ ಬಾಡಕಾಗಳ ಕಾಂಚಿಕಾಂಬಾ ಅಥವಾ ಬೆಟ್ಟದ ಗುಡಿ, ಹೆಗಡೆಯ ಕಾಂತಾಕಾಂಬಾ ಇತ್ಯಾದಿ; ದೇವತೆಗಳಿಗೆ ಮೊದಲು ಬಲಿ ಕೊಡುವ ಪದ್ಧತಿ ಇರಬೇಕು. ಯಾವುದೋ ಸಾಮಾಜಿಕ ಕಾರಣಗಳಿಂದಾಗಿ ಆ ಪದ್ಧತಿ ಇಗ ನಿಂತಿರುವಂತೆ ತೋರುತ್ತದೆ.
ಒಟ್ಟಾರೆ ವೇದೋಕ್ತವಾದ ವರ್ಣ ಪದ್ಧತಿಯಲ್ಲಿ ಶೂದ್ರ ವರ್ಗದವರಿಗಾಗಿ ನಯತವಾದ ದೇವತೆಗಳೇ ಮೂಲ ಆದಿಶಕ್ತಿಯ ಅವತಾರಗಳಾಗಿ ಜನಪದ ಪರಂಪರೆಯಲ್ಲಿ ಗ್ರಾಮದೇವತೆಗಳಾಗಿ ಉಪಾಸನೆಗೊಳ್ಳುತ್ತ ಬಂದಿರುವುದುಂಟು. ವೇದಪೂರ್ವದ ದ್ರಾವಿಡ ಸಂಸ್ಕೃತಿಯಲ್ಲಿಯೇ ಪ್ರಥಮತಃ ಮಾತೃದೇವತೆಯ ಕಲ್ಪನೆ ಸ್ಪಷ್ಟವಿರುವುದು ಗಮನಾರ್ಹವಾಗಿದೆ. ವೇದೋಕ್ತವಾದ ದೇವತೆಗಳನ್ನು ಸಮೀಕರಿಸಿಕೊಂಡೇ ಬೆಳೆದು ಬಂದ ದ್ರಾವಿಡರ ಶಕ್ತಿ ಉಪಾಸನೆ ಜಾನಪದ ಸಂಸ್ಕೃತಿಯ ಹಾಗೆಯೇ ಭಾರತೀಯ ಸಂಸ್ಕೃತಿಯ ಅವಿಭಾಜ್ಯ ಅಂಗವಾಗಿದೆ. ವೇದೋಕ್ತ ದೇವತೆಯಾದ “ಸರಸ್ವತಿ” ಗ್ರಾಮದೇವತೆಯ ಮಟ್ಟದಲ್ಲಿ ಎಲ್ಲರೂ ಪೂಜೆಗೊಳ್ಳುವುದಿಲ್ಲ. ಸರಸ್ವತಿಯೇ ಗ್ರಾಮೀಣರಲ್ಲಿ “ಮತಿಯಮ್ಮ” ನಾಗಿ ಅಂಕೋಲೆಯ ಹತ್ತಿರ ಪೂಜೆಗೊಳ್ಳುವುದನ್ನು ಕಾಣುತ್ತೇವೆ. ಶೃಂಗೇರಿ ಒಂದನ್ನು ಬಿಟ್ಟರೆ “ಸರಸ್ವತಿ” ಯ ಪೂಜೆ ಎಲ್ಲೂ ನಡೆದಂತೆ  ತೋರುವುದಿಲ್ಲ ಇದನ್ನು ಗಮನಿಸಿದಾಗ ಭಾರತೀಯ ಸಂಸ್ಕೃತಿಯಲ್ಲಿ ದ್ರಾವಿಡರ ಮಾತೃ ದೇವತಾರಾಧನೆಯ ಪ್ರಾಮುಖ್ಯತೆ ಸ್ಪಷ್ಟವಾಗಿ ಎದ್ದು ಕಾಣುತ್ತದೆ. ಸಾಮಾಜಿಕವಾಗಿ ಸಮಾಜದಲ್ಲಿ ಸ್ತ್ರೀಗೆ ಇದ್ದ ಗೌರವಾದರಗಳ ಏರಿತಗಳಾಗಿ ಅಂದಂದಿನ ಕಾಲದ ಮಾತೃದೇವತೆಗಳ ಕಲ್ಪನೆ ಉಪಾಸನೆಗಳ ಮೇಲೆ ಪರೋಕ್ಷವಾಗಿ ಪರಿಣಾಮ ಬೀರಿವೆ. ಆರ್ಯ – ದ್ರಾವಿಡ ಸಂಪರ್ಕದಲ್ಲಿ ಸ್ತ್ರೀ – ಪುರುಷ ತತ್ವದ ಸಮಾವೇಶದಿಂದ ಅರ್ಧನಾರೀ ನಟೇಶ್ವರ ಪೂಜೆಯೂ ನಡೆಯುತ್ತಾ ಬಂದಿದೆ.
ಒಟ್ಟಾರೆ ಆರ್ಯ – ದ್ರಾವಿಡ ಸಂಸ್ಕೃತಿಗಳ ಹೊಂದಾಣಿಕೆಯಲ್ಲಿ ಶಕ್ತಿಯ ಉಪಾಸನೆ ಆ ಮೂಲಕ ಮಾತೃದೇವತಾ ಉಪಾಸನೆ ಇಂದಿಗೂ ಭಾರತೀಯ ಸಂಸ್ಕೃತಿಯಲ್ಲಿ ಸಾಗಿ ಬಂದಿದೆ. ಒಂದರ್ಥದಲ್ಲಿ ” ಈ ಶಕ್ತಿ ದೇವತೆ ಅಥವಾ ಮಾತೃದೇವತೆಯ ಉಪಾಸನೆಯು ಜಾನಪದ ಹಾಗೂ ಶಿಷ್ಟ ಸಂಸ್ಕೃತಿಯ ನಡುವಣ  ಸೇತುವೆ” ಎಂದಿರುವ ಶ್ರೀ ಜಿ. ಎಸ್‌. ಫುರ್ಯ ಅವರ  ಅನಿಸಿಕೆ ಸ್ವಾಗತಾರ್ಹವಾಗಿದೆ.[8] “ಬ್ರಾಹ್ಮಣ ಹಾಗೂ ದ್ರಾವಿಡ, ಇಂದಿನ ಕಾಲದ ಭಾಷೆಯಲ್ಲೇ ಹೇಳುವುದಾದರೆ ಬ್ರಾಹ್ಮಣ ಹಾಗೂ ಶೂದ್ರ ಸಂಸ್ಕಾರಗಳ ಸೊಗಸಾದ ಬೆಸುಗೆ” – ಮಾತೃದೇವತಾರಾಧನೆಯಲ್ಲಿ ಖಚಿತಗೊಂಡಿದೆ.
* * *

[1]      ಮನುಸ್ಮೃತಿ
[2]      Mother Right in India.(ORI – P-9)
[3]      Mother Right in India. P. 122
[4]      Shakti in Ancient India Pertanning to Puranas by P. S. Kumar.  P. 10
[5]      ಕೇನೋಪನಿಷತ್ತು ೩ ಖಂಡ ೧೧ – ೧೨ ಮಂತ್ರಗಳು, ೪ ಖಂಡ ೧ ನೆಯ ಮಂತ್ರ – ದೇವುಡು. ಪುಟ – ೧೪೭
[6]      ಉದ್ದೃತ : ಶ್ರೀ ರಾಧಾಕಾಶ್ರಮ ವಿಕಾಸ  – ೩
[7]     ಇಂದು ಈ ಪರಂಪರೆ ಸ್ಥಗಿತಗೊಂಡಂತೆ ಕಾಣುತ್ತದೆ
[8]     Gods & Men G. S. Sharma Devi bridges  P. 238
ಗೋಷ್ಠಿ : ೧ :ಪಾಶ್ವಾತ್ಯ ಸಂಸ್ಕೃತಿಯಲ್ಲಿ ಮಾತೃದೇವತೆಯ ಕಲ್ಪನೆ
ಮಾನವ, ಪ್ರಾಣಿ ಹೌದು; ಆದರೆ ಕೇವಲ ಪ್ರಾಣಿಯಲ್ಲ. ಆತ ಮನಸ್ಸುಳ್ಳ ಜೀವಿ ಅರ್ಥಾತ್ ಮನುಜ. ಮನುಜನಾದವನು ಸ್ವಭಾವತಃ ಅನ್ವೇಷಕ. ದೈಹಿಕ ಆಹಾರದ ಅನ್ವೇಷಣೆಯೊಂದಿಗೆ ಮನಸ್ಸಿನ ಆಹಾರವಾದ ಸತ್ಯದ ಅನ್ವೇಷಣೆ ಆತನಿಗೆ ಅನಿವಾರ್ಯ ಹಾಗೂ ಅದರಿಂದಲೇ ಆತನ ವಿಕಾಸ. ಮನುಜನಾದವನು ಪ್ರಜ್ಞಾವಂತನೂ ಸರಿ. ಪ್ರಜ್ಞೆಯಲ್ಲಿ ತಾನಿದಿರುಗಳ ಅರಿವಷ್ಟೇಯಲ್ಲದೆ  ತಾನಿದಿರುಗಳ ಅರಿವಷ್ಟೇಯಲ್ಲದೆ  ತಾನಿದಿರುಗಳು ಅಪೂರ್ಣವೆಂಬ ಅಸಂತುಷ್ಟಾನುಭವವೂ ಹೊಯ್‌ಕೈಯಾಗಿ ಆತನಿಗುಂಟಾಗುತ್ತದೆ. ಈ ಸೀಮಾನುಭವ (Limit experience; of. Greely, 18) ದಿಂದ ಪ್ರಜ್ಞಾವಂತ ಮಾನವ ನಿರಾಶನಾಗದೆ ಆಶಾದಾಯಕವಾಗಿ ತನ್ನ ಎಲ್ಲೆಲ್ಲೆಗಳನ್ನು ಮೀರಿ ಅತೀತ ಹಾಗೂ ಅನಂತ ಪೂರ್ಣ (plenum) ದತ್ತ ವಾಲುತ್ತಾನೆ. ಆಗ ಆತ ಅದರ ಪ್ರಕಾಶದ ಸೆಳೆತ ಎಳೆತಗಳಿಗೆ ಸಿಕ್ಕಿ ತಾನೂ ಪರಿಪೂರ್ಣನಾಗಬೇಕೆಂಬ ಹಂಬಲದಿಂದ ಕಾತರಗೊಂಡು ಯಾತ್ರಿಕನಂತೆ ಪ್ರಯತ್ನಶೀಲನಾಗಿ ಅಡಿ ಮುಂದಿಟ್ಟು ಸಾಗುತ್ತಾನೆ.
ಮಾನವನ ಸೀಮಾನುಭವವೇ ಆತನನ್ನು ಸೀಮಾತೀತದೆಡೆಗೆ (To the Beyond) ಒಯ್ಯುತ್ತಿರುವ ಸಮಷ್ಟ್ಯಾನುಭವವನ್ನು ಶ್ರೇಷ್ಠ ಕವಿಗಳು ವ್ಯಕ್ತಪಡಿಸಿರುವುದನ್ನು ನಾವು ಇಂದಿಗೂ ಸಾಹಿತ್ಯದಲ್ಲಿ ಓದಬಹುದು. (ಉದಾಹರಣಾರ್ಥವಾಗಿ ರಷ್ಯಾದ ಕವಿ ಪುಷ್ಕಿನನ “ಅರೆ ಮನುಷ್ಯ” ನೆಂಬ ಕವಿತೆಯನ್ನು ಗಮನಿಸಿ:
ಅರೆ-ರಾಜ, ಅರೆ-ವ್ಯಾಪಾರಿ, ಅರೆ-ಮುನಿ,
ಅರೆ-ಅಜ್ಞಾನಿ, ಅರೆ-ಖೂಳ ಇತ್ಯಾದಿ;
ಒಂದಿಲ್ಲ ಒಂದುದಿನ, ಎಂದಾದರೂ
ಪೂರ್ಣವಾದಾನು ಈ ಅರೆ-ಮನುಷ್ಯ      (ಹಿಂಗಮಿರೆ, ೪೬)
ಸೀಮಾನುಭವ ವಿಚಾರಶೀಲನಾಗಿರುವ ಮನುಜನನ್ನು ಪೂರ್ಣ (The Whole) ದ ಕಡೆಗೆ ಒಯ್ಯುವುದರಿಂದ ಸೀಮಾನುಭವವನ್ನುಂಟು ಮಾಡುವ ವ್ಯಕ್ತ ವಸ್ತುಗಳು (Visibilia) ಅ – ವ್ಯಕ್ತ (Invisibile) / ಪರ-ವಸ್ತು (Tat) ವಿನ ಸಂಕೇತಗಳಾಗುತ್ತವೆ. ಇವುಗಳನ್ನು ಧಾರ್ಮಿಕ ಸಂಕೇತಗಳು (Religious Symbols) ಎಂದು ಕರೆಯುವುದು ರೂಢಿ.
ಮಾನವ ಸಂಸ್ಕೃತಿಯಲ್ಲಿ ಧಾರ್ಮಿಕ ಸಂಕೇತಗಳು ಮಾನವನಷ್ಟೇ ಹಳೆಯದೆಂದರೆ ತಪ್ಪಾಗಲಾರದು. ಸ್ವಭಾವತಃ ಸಾಮಾಜಿಕನಾಗಿರುವ ಮಾನವನಿಗೆ ತನ್ನ ತೀವ್ರ ಅನುಭವಾನುಭಾವಗಳನ್ನು ಪರರಿಗೋಸ್ಕರ ಅಭಿವ್ಯಕ್ತಗೊಳಿಸುವುದು ಎಷ್ಟೋ ಸಲ ಅನಿವಾರ್ಯವಾಗುತ್ತದೆ. ವಸ್ತು ಸ್ಥಿತಿ ಹೀಗಿರುವಾಗ ಕೇವಲ ಕೇವಲ ಪ್ರಜ್ಞಾಗಮ್ಯವಾದ ಅತೀತ (The Beyond) ದ ಅನುಭಾವವನ್ನು ದೈನಂದಿನ ಭಾಷಿಕ ಸಂಜ್ಞೆ (Linguistic sign) ಗಳ ಮೂಲಕ ಹೇಳುವುದು  ಅಸಾಧ್ಯವಾದಾಗ ಆತ ಸೂಕ್ತ ಹಾಗೂ ಆಪ್ತ ಸಂಕೇತ (Symbol) ಗಳ ಮೂಲಕ ಅಭಿವ್ತಕ್ತಿಗೊಳಿಸಲು ಪ್ರಯತ್ನಿಸುತ್ತಾನೆ. ಈ ಸಂದರ್ಭದಲ್ಲಿ ವಸ್ತುಗಳ ಸಂಜ್ಞಾರ್ಥಗಳು ಗೌಣವಾಗಿ, ಸಾಂಕೇತಿಕಾರ್ಥಗಳು ಪ್ರಾಧಾನ್ಯತೆಯನ್ನು ಪಡೆಯುತ್ತವೆ. ಮಾನವ ಸಂಸ್ಕೃತಿಯಲ್ಲಿ ಕಂಡುಬರುವಂತಹ ಧಾರ್ಮಿಕ ಸಂಕೇತಗಳಲ್ಲಿ ಮಾತೃದೇವತೆ ಅತ್ಯಂತ ಪ್ರಮುಖ.
ಮನೋವೈಜ್ಞಾನಿಕ ಮತದಂತೆ ಪ್ರತಿಯೋರ್ವನು ಸ್ವಭಾವತಃ  ದ್ವಿ-ಲಿಂಗಿ (Androgynous)  ಯಾಗಿರುವುದರಿಂದ ಆತ ಕಾಣಬಯಸುವ / ಆಗಬಯಸುವ ಪೂರ್ಣದಲ್ಲಿಯೂ ದ್ವಿ-ಲಿಂಗತ್ವ (Androgyny) ವನ್ನು ಆಶಿಸುವುದು ಸ್ವಾಭಾವಿಕ. ಪಾಶ್ಚಾತ್ಯ ಸಂಸ್ಕೃತಿಗಳ ಅಧ್ಯಯನ ಮಾಡುವಾಗ ಅಲ್ಲಿಯ ಜನಪದರ ಪರತತ್ವ (The Other)  ದಲ್ಲಿ ಉಭಯ ಲಿಂಗಗಳನ್ನು ಅಭೇದವಾಗಿ ಕಂಡಿರುವುದನ್ನು ತಿಳಿದುಕೋಳ್ಳುತ್ತೇವೆ. ಆದ್ದರಿಂದಲೇ ಅವರಲ್ಲಿಯೂ ಭಾರತದ ಅರ್ಧನಾರೀಶ್ವರಕ್ಕೆ ಸಂವಾದಿಯಾಗಿ ನಿಲ್ಲುವಂತಹ ಕಲ್ಪನೆ  ಆಡಿಸ್, ಆಡೊನಿಸ್, ಡಯೋನಿಸಿಯಸ್ ಮೊದಲಾದ ಗ್ರೀಕ್ ಸಸ್ಯ-ದೇವತೆ (Vegitation deities) ಗಳಲ್ಲಿ ನಾವು ಕಾಣಬಹುದು.
ರೋಮಿನ ಸ್ಯೆಟರ್ನ್-ಯುನೊ (Saturn-Juno) ದಂಪತಿಗಳ ಮೂಲವನ್ನು ಕೂಡ ದ್ವಿಲಿಂಗಿ ದೇವತೆಯ ಕಲ್ಪನೆಯಲ್ಲಿ ಸಮಾವೇಶಗೊಳಿಸಬಹುದೆಂದು ಮಿರ್ಚೆಯ ಎಲಿಯಾದೆ (The Patterns of Comparative Religions, 420-1) ಅಭಿಪ್ರಾಯಪಟ್ಟಿದ್ದಾರೆ. ಪ್ಲೇಟೋವಿನ ಆದಿಮಪ್ರರೂಪಕ ಮಾನವ (Archetypal man), ದ್ವಿ-ಲಿಂಗಿ. ಲಗ್ನ ದೇವತೆಯಾದ ಹೇರಾ (Hera)  ಮೂಲತಹ ದ್ವಿಲಿಂಗಿ. ಸೆಯುಸ್ (Zeus) ಗಡ್ಡಧಾರಿಯಾಗಿ ರೂಪಿಲಾಗಿದ್ದರೂ ಕೆಲವು ಕಡೆಗಳಲ್ಲಿ ಆತನಿಗೆ ಹೆಣ್ಣಿನ ಆರು ಪುಷ್ಟ ಮೊಲೆಗಳನ್ನು ಕಲ್ಪಿಸಿದುದನ್ನು ಗಮನಿಸಿದಾಗ ದ್ವಿಲಿಂಗಿ ದೇವತೆಯ ಕಲ್ಪನೆ ಗ್ರೀಕರಲ್ಲಿ ಎಷ್ಟು ಬೇರೂರಿತ್ತು ಎಂಬುದನ್ನು ನಾವು ಊಹಿಸಬಹುದು. ಸ್ತ್ರೀ ವೇಷಧಾರಿಯಾದ ಹರ್ಕ್ಯೂಲಸನೂ ನಮಗೆ ಅಲ್ಲಲ್ಲಿ ಕಾಣಸಿಗುತ್ತಾನೆ. ಸೈಪ್ರಸಿನಲ್ಲಿ ಆಫ್ರೊಡಾಯ್ಟ್ ಎಂಬ ಹೆಣ್ಣು ದೇವತೆಗೆ ಗಡ್ಡವಿದೆ. ಡಯೋನಿಸನನ್ನು ಕುರಿತ ಪ್ರಾರ್ಥನೆಗಳಲ್ಲಿ ಆತನನ್ನು ಗಂಡೆಂದು ಕಲ್ಪಿಸಿ ಪ್ರಾರ್ಥಿಸಿದಂತೆ ಹೆಣ್ಣೆಂದು ಕಲ್ಪಿಸಿ ತಯಾರಿಸಿದ ಪ್ರಾರ್ಥನೆಯ ರೂಪಗಳೂ ಸಿಗುತ್ತವೆ. ಮೆಕ್ಸಿಕೊ ಜಾನಪದದಲ್ಲಿ ಒಮೆತೆಕ್ಹುತ್ಲಿ (Ometecuehtli)  ಎಂಬ ಅರ್ಧನಾರೀಶ್ವರನ ಕಲ್ಪನೆ ದೊರಕುತ್ತದೆ.ಆತ ವಿಶ್ವಾಂತರ್ಯಾಮಿ. ಸಂಭೋಗದಲ್ಲಿ ತಲ್ಲೀನರಾದ ಗಂಡುಹೆಣ್ಣುಗಳ ಸಂಕೇತವೇ ಆತನ ಪ್ರತೀಕ.
ಪೂರ್ಣದಲ್ಲಿ ತಾತ್ವಿಕವಾಗಿ ಲಿಂಗಭೇಧವಿರುವುದು ಅಸಾಧ್ಯ (Madtha 1980: 176)ವಾದರೂ
[1]. ಕೆಲವೊಂದು ಸಾಂಸ್ಕೃತಿಕ ಮಜಲುಗಳಲ್ಲಿ ಮತ್ತು / ಅಥವಾ ಜನಪದಗಳಲ್ಲಿ ಯಾವುದಾದರೊಂದು ಲಿಂಗಕ್ಕೆ ಪ್ರಾಧಾನ್ಯತೆ ದೊರಕಿ ಇನ್ನೊಂದಕ್ಕೆ ಗೌಣ (Sub – ordinate) ಸ್ಥಾನ ದೊರಕಿದೆನ್ನಬಹುದು.
ಪಿತೃ ದೇವತೆ (Deus)ಗಿಂತ ಮಾತೃದೇವತೆ (Dea)ಯ ಕಲ್ಪನೆ ಪ್ರಾಚೀನವೆಂಬ ಸತ್ಯ (Farnell 49, 51) ಪ್ರಾಗೈತಿಹಾಸಿಕ ಜನವಾಸ್ತವ್ಯದ ನೆಲೆಗಳ ಉತ್ಖನನಗಳನ್ನು ಗಮನಿಸಿದಾಗ ನಮಗೆ ಖಚಿತವಾಗುತ್ತದೆ. (Stone 1976) ಯುರೋಪಿನ ಶಿಲಾಯುಗದ ಉತ್ಖನನಗಳನ್ನು ಗಮನಿಸಿದಾಗಲೂ ಬಹು ಪ್ರಾಚೀನ ಮಣ್ಣಿನ ಹಾಗೂ ಕಲ್ಲಿನ ಪ್ರತಿಮೆಗಳೆಂದರೆ ಮಾತೃದೇವತೆಯ ಪ್ರತಿಮೆಗಳೇ (Figurines)[2] ಇವು ಸುಮಾರು ೩೦ ವರ್ಷಗಳ ಹಿಂದೆಯೇ ಮಧ್ಯಾಏಷ್ಯಾದಿಂದ ಬಂದವುಗಳಂದು ಪುರಾತತ್ವ ವಿಜ್ಞಾನಿಗಳು (Archeologists) ಅಭಿಪ್ರಾಯಪಟ್ಟಿದ್ದಾರೆ. (Readers Digest Library, 622 ff). ರಷ್ಯಾದಲ್ಲಿ ಸು. ೫೦ ಸಾವಿರ ವರ್ಷಗಳ ಹಿಂದಿನ ಮಾತೃದೇವತೆಯ  ರೂಪ ಲಭಿಸಿದೆ.ಪಾಶ್ಚಾತ್ಯ ದೇಶಗಳಲ್ಲಿ ಅತ್ಯಂತ ಪ್ರಾಚೀನ ಕಾಲಕ್ಕೆ ಸೇರಿದ ಸು. ೬೦ ಮೂರ್ತಿಗಳಲ್ಲಿ ೫೫ ಮಾತೃದೇವತೆಯ ಮೂರ್ತಿಗಳಾಗಿವೆ (Greely). ಈ ಮೂರ್ತಿಗಳನ್ನು ಗಮನಿಸಿದಾಗ ಅವುಗಳ ತಲೆಗಳು ಚಪ್ಪಟೆಯಾಗಿದ್ದು ಸ್ತನನಿತಂಬಗಳು ಬೃಹದಾಕಾರದವುಗಳಾಗಿದ್ದುದು ಕಂಡುಬರುತ್ತದೆ ಯಾದುದರಿಂದ ಅವು ಯಾವುದೇ ನಿರ್ದಿಷ್ಟ ಹೆಂಗಸರ ಪ್ರತಿರೂಪಗಳಾಗಿರದೆ “ವಿಶ್ವಜನನಿ” (Mother of the Universe) ಯ ಸಂಕೇತವೆಂದು ಊಹಿಸಲು ಸಾಧ್ಯವಾಗುತ್ತದೆ.
ವಾಯುವ್ಯ ಯುರೋಪಿನ ಗುಹೆಗಳಲ್ಲಿ ದೊರೆತ ವರ್ಣಚಿತ್ರ (Painting) ಗಳಲ್ಲಿಯ ಸಂಕೇತಗಳಲ್ಲಿ ಅರ್ಧನಾರೀಶ್ವರ ಮಾದರಿಯ ಪ್ರತೀಕಗಳನ್ನು ನಾವು ಕಾಣಬಹುದಾದರೂ ಮಾತೃದೇವತೆಯೇ ಅಲ್ಲಿ ಪ್ರಧಾನವಾಗಿ ಇರುವುದನ್ನು ನಾವು ಗಮನಿಸಬಹುದು. (Brockway, 1979). ಹೀಗೆ ಪಾಶ್ಚಾತ್ಯ ಸಂಸ್ಕೃತಿಯ ಜನಪದ ಧರ್ಮ (Folk religion)[3]ಗಳಲ್ಲಿ ಮಾತೃದೇವತೆಯ ಸ್ಥಾನ ಅತಿ ಭದ್ರವಾಗಿರುವುದನ್ನು ನಾವು ಕಾಣುತ್ತೇವೆ.
ಮಾನವನ ಯಾವ ಇಚ್ಚೆ, ಆಶೆ-ಆಕಾಂಕ್ಷೆಗಳು ಮಾತೃದೇವತೆಯ ಸಂಕೇತಕ್ಕೆ ಎಡೆಮಾಡಿಕೊಟ್ಟಿಬೇಕೆಂಬುದು ಇಲ್ಲಿ ಗಮನಾರ್ಹವಾದ ಪ್ರಶ್ನೆ.
ನೀರಿನ ಪ್ರವಾಹ, ಗಾಳಿಯ ರಭಸ,ಗುಡುಗಿನ ಆರ್ಭಟ, ಮಿಂಚಿನ ಸೆಳಕು, ಮಳೆ ಹಾಗೂ ನೆರೆ, ಸೂರ್ಯ- ಚಂದ್ರಾದಿಗಳ ಬೆಳಕು, ಕಲ್ಲು-ಬಂಡೆಗಳಿಂದ ಹೊರ ಬರುವ ಬೆಂಕಿ, ಭೂಗರ್ಭದಿಂದ ಹೊರಚಿಮ್ಮುವ ಜ್ವಾಲಾಮುಖಿ ಇತ್ಯಾದಿ ಒಂದೆಡೆ; ಎದುರಿಸಬೇಕಾದ ಹುಲಿಸಿಂಹಾದಿ ಉಪಾದಿಯ ಕ್ರೂರ ಮೃಗಗಳು, ನೀರಲ್ಲಿ ಸದಾ ಈಜಾಡುತ್ತಿರುವ ವಿವಿಧ ಮೀನರಾಶಿಗಳು, ಗಗನದಲ್ಲಿ ಹಾಡುತ್ತ ಹಾರಾಡುತ್ತಿರುವ ಹಕ್ಕಿ ಸಮೂಹಗಳು, ಅಷ್ಟೇ ಅಲ್ಲದೆ, ತನ್ನ ಬೇಟೆಗೆ ಗುರಿಯಾಗಿ ಒಂದೇ ಸವನೆ ರಕ್ತಕಾರಿ ಕೈಕಾಲು ಬಡಿದು ಗೋಳಾಡಿ ಪ್ರಾಣಬಿಡುತ್ತಿರುವ ಮೂಕ ಪ್ರಾಣಿಗಳು ಇನ್ನೊಂದೆಡೆಗೆ- ಇವೆಲ್ಲವುಗಳಲ್ಲಿ ಅಡಕಗೊಂಡಿರುವ ಶಕ್ತಿ ಬೇಟೆಯಾಡುವ ಮಾನವ ಪ್ರಾಣಿಗೆ ಅದ್ಭುತವಾಗಿ ಕಂಡಿರಬೇಕು. ಆ ಬಳಿಕ ತಾನಿ ಉತ್ತು ಬಿತ್ತಿದ ಕ್ಷೇತ್ರದ – ಭೂದೇವಿಯ – ಫಲಶಕ್ತಿ (Fertility)ಯಿಂದ ಕೃಷಿಕಮಾನವ ಬೆರಗುಗೊಂಡಿರಬೇಕು. ಇವುಗಳಿಗಿಂತಲೂ ಹೆಚ್ಚಾಗಿ ತನ್ನ ಬಳಿಯಲ್ಲಿಯೇ ಇದ್ದು ಸಂಗಾತಿಯಾಗಿ ಬಾಳಿದ ಚೆಲುವೆಯ ಫಲಶಕ್ತಿಯಿಂದ ಆತ ಇನ್ನಷ್ಟು ವಿಸ್ಮಯಗೊಂಡಿರಬೇಕು. ಇದರ ಪರಿಣಾಮವಾಗಿ, ಕಾಲಸಂದಂತೆ, ಪ್ರತಿಯೊಂದು ಜೀವಿಯ ಹುಟ್ಟು ಬೆಳವಣಿಗೆಗಳಿಗೆ ಹೆಣ್ಣೇ ಕಾರಣವೆಂಬ, ಜನಪದ ನಂಬಿಕೆ (Folk belief) ಮಾನವನಲ್ಲಿ ಬೇರೂರಿತು.
ಹುಟ್ಟಿನಂತೆ ಸಾವು ಕೂಡ ಅತ್ಯಂತ ಮಾರ್ಮಿಕವಾದುದು. ಜನ್ಮವನ್ನು ಈಯಬಲ್ಲ ಹೆಣ್ಣು ಸಾವನ್ನು ಕೊಡಬಲ್ಲಳು. ಒಲಿದ ನಾರಿಯ ಕೈಯಲ್ಲಿಯೇ ಅಪ್ರತಿಮ ಶೂರರು ಕಂಡ ಬಲಿಯಾದ ಘಟನೆಗಳನ್ನು ಜಾನಪದದಲ್ಲಿ (ನೋಡಿ: ಸ್ಯಾಮ್ಸನನ ಕಥೆ) ಸಾಕಷ್ಟು ಸಿಗುತ್ತವೆ. ಅಷ್ಟೇಯಲ್ಲದೆ ಹುಟ್ಟಿದಾತ ಒಂದಲ್ಲ ಒಂದು ದಿನ ಸಾವನ್ನಪ್ಪಲೇಬೇಕು. ಈ ಅರ್ಥದಲ್ಲಿ ವಿಶ್ವಗರ್ಭ, ವಿಶ್ವಗೋರಿಯು ಹೌದು. (The Womb is the Tomb) ಎಂಬ ಸಮಷ್ಟೀ ಪ್ರಜ್ಞೆ (Madtha 1980 : 188) ಮಾನವ ಸಂಸ್ಕೃತಿಯಲ್ಲಿ ಇದ್ದೇ ಇದೆ. ಇಂತಹ ಆಕರ್ಷಕ (Amiable) ಅಂತೆಯೇ ಭೀಕರವೂ (Terrible) ಆಗಿರುವ ಅಗಮ್ಯ ವಿಶ್ವಶಕ್ತಿಯನ್ನು, ಭೂತಾಯಿ ಅಂತೆಯೇ ಸ್ತ್ರೀಯ ಫಲಶಕ್ತಿಯನ್ನು ನೋಡಿದ ಮಾನವ, ಮಾತೃದೇವತೆಯ ಪ್ರತೀಕದ ಮೂಲಕ ಸಂಕೇತಿಸಿರುವುದು ಮಾನವ ಪ್ರಜ್ಞೆಯ ಪ್ರತೀಕವೇ ಸರಿ. ಹೀಗೆ ಅನುಭವಾತೀತ ಶ್ರೀ ಶಕ್ತಿಗೆ ಅನುಭವಗಮ್ಯ ಸ್ತ್ರೀ, ಸಂಕೇತವಾದಳೆನ್ನಬಹುದು.
ಸಂಕೇತಗಳು ಹೆಚ್ಚಾಗಿ ಸಂಕೀರ್ಣ (Complex)  ಸ್ವರೂಪದವುಗಳಾಗಿರುತ್ತವೆ. ಅವಿ ಅನೇಕಾರ್ಥದ್ದಾಗಿರುವುದೇ ಅದಕ್ಕೆ ಕಾರಣ. ಇಂತಹ ವಸ್ತುಸ್ಥಿತಿಗೆ ಸಂಕೇತವಾಗಿ ಮಾತೃದೇವತೆಯ ಕಲ್ಪನೆ ಒಂದು ಉತ್ತಮ ನಿದರ್ಶನ. ದೈನಂದಿನ ಜೀವನದಲ್ಲಿ ಸ್ತ್ರೀ, ವಾತ್ಸಲ್ಯಮೂರ್ತಿಯಾಗಿಯೂ ಮೋಹಕ ಷೋಡಶಕುಮಾರಿಯಾಗಿಯೂ, ಒಪ್ಪುವ ಅರ್ಧಾಂಗಿನಿಯಾಗಿಯೂ ಮಾನವನ ಅನುಭವಕ್ಕೆ ಎಟಕಿದ್ದಾಳೆಯಾದರೂ ಕೆಲವೊಮ್ಮೆ ಉಗ್ರಸ್ವರೂಪಿ (The terrible female)ಯಾಗಿಯೂ ತೋರಿದ್ದಾಳೆ. “ಒಲಿದರೆ ನಾರಿ, ಮುನಿದರೆ ಮಾರಿ” ಎಂಬ ಗಾದೆಯೇ ಇದಕ್ಕೆ ಸಾಕ್ಷಿ.
ಹೆಣ್ಣಿನ ಈ ನೈಜಗುಣವನ್ನು ಮಾತೃದೇವತೆಯಲ್ಲಿಯೂ ಆರೋಪಿಸಿದುದು ಜಾನಪದದಲ್ಲಿ ಕಂಡು ಬರುತ್ತದೆ. ಆದ್ದರಿಂದಲೇ ಆಕೆ ಮಹಾಮಾತೆಯಾಗಿ, ಸಾರ್ವಕಾಲಿಕ ಕನ್ಯೆಯಾಗಿ, ಮಹಾಸತಿಯಾಗಿ ಹಾಗೂ ವಿಶ್ವಸಂಹಾರಿಯಾಗಿ ವಂದಿತಳಾಗಿದ್ದಾಳೆ. ಹೀಗೆ ಪರಸ್ಪರ ವಿರೋಧ ಗುಣಗಳು ಆಕೆಯಲ್ಲಿ ಅಬೇಧವಾಗಿ ಕಲ್ಪಿತಗೊಂಡು ಆಕೆ ಮಾನವ ಜೀವನದಲ್ಲಿ ಕಂಡುಬರುವಂತಹ ವಿರೋಧಾಭಾಸದ ಪ್ರತೀಕ (Coincidentia oppositorum) ವೂ ಆಗಿದ್ದಾಳೆ.
ಪ್ರಸ್ತುತದಲ್ಲಿ ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಕಂಡುಬರುವ ಮಾತೃದೇವತೆಯ ಅಧ್ಯಯನವನ್ನು ಮೇಲೆ ಸೂಚಿಸಿದ ಆಕೆಯ ಚತುರ್ಮುಖಗಳ ಚೌಕಟ್ಟಿನಲ್ಲಿ (Four- celled Paradigm) ವಿವರಣಾತ್ಮಕ ಪದ್ಧತಿಯ ಮೂಲಕ ಮಾಡಲಾಗಿದೆ.
ಮಹಾಮಾತೆ (Magna Mater)
ಸ್ತ್ರೀ ಸಂಕೇತವನ್ನು ತೆಗೆದುಕೊಂಡಾಗ ಯಾರಿಗಾದರೂ ಮೊದಲು ನೆನಪಾಗುವುದು ತಾಯಿಯದು; ಯಾಕೆಂದರೆ ತಾಯಿಯಾನುಭವವೇ ಮಾನವನ ಮೊದಲನುಭವ. ಗರ್ಭದಾರಣೆಯಾಗಲು ತಾಯ್ತಂದೆಯರೀರ್ವರೂ ಬೇಕೆಬೇಕಾದರೂ ಕೂಸಿಗೆ ತಾನು ಹುಟ್ಟುವ ಪೂರ್ವಕಾಲ (Pre-natal period) ದಿಂದಲೂ ಹತ್ತಿರದವಳೆಂದರೆ ತಾಯಿಯೊಬ್ಬಳೇ. ಆಕೆಯ ಮೂಲಕವೇ ಅದರ ಆಹಾರ ಹಾಗೂ ಬೆಳವಣಿಗೆ. ಹುಟ್ಟಿದ ಮೇಲಾದರೂ (Post-natal period) ತಾಯಿಯೇ ಅದಕ್ಕೆ ಆಶ್ರಯ; ಆಕೆಯ ಮೊಲೆಯೇ ಅದಕ್ಕೆ ಆಹಾರ, ಆಕೆಯ ತೊಡೆಯೇ ಅದಕ್ಕೆ ಆಧಾರ.
ನಮ್ಮ ಅನುಭವಗಮ್ಯ ತಾಯಿ ನಮ್ಮ ಹುಟ್ಟಿಗೆ, ಪೋಷಣೆಗೆ, ರಕ್ಷಣೆಗೆ ಕಾರಣಳಾಗಿರುವಂತೆ ವಿಶ್ವದ ಸೃಷ್ಟಿಗೆ, ಬೆಳವಣಿಗೆ, ಸಂರಕ್ಷಣೆಗೆ ಕಾರಣೀಭೂತೆಯಾದವಳೇ ಮಹಾಮಾತೆ (The Great-Mother).
ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಮಹಾಮಾತೆಯ ಕಲ್ಪನೆ ಮೆಡಿಟರೇನಿಯನ್ ಸಂಸ್ಕೃತಿಯಿಂದ ವಲಸೆ ಹೋಗಿದೆ ಎಂದು ತಜ್ಞರು ಅಭಿಪ್ರಾಯಪಟ್ಟಿದ್ದಾರೆ. ಎಲ್ಲ ಜೀವಿಗಳಿಗೂ ಮೂಲ ಮಹಾದೇವಿಯೆಂಬ ಕಲ್ಪನೆ ಮೆಡಿಟರೇನಿಯನ್ ಜನಪದದಲ್ಲಿ ಬೇರೂರಿತ್ತು (Farnell 1925 : 49). ಇಲ್ಲಿಂದ ಮಹಾಮಾತೆಯ ಕಲ್ಪನೆ ಇತರೆಡೆ ಹಬ್ಬಿರಬೇಕೆಂಬ ಪ್ರಮೇಯವೊಂದಿದೆ. ಗ್ರೀಕರ ಅರ್ತೆಮಿಸ್ / ಡಯಾನ, ಆಯಫ್ರೊಡಾಯ್ಟ / ವೀನಸ್ ಮತ್ತು ಅತೆನ ಎಂಬ ದೇವತೆಗಳಿಗೆ ಸುಮೇರಿಯದ ನಾನ ಎಂಬ ದೇವತೆಯೇ ಮೂಲವೆಂದು ಗಿಲ್ಮೊರ್ ಎಂಬಾತ ಅಭಿಪ್ರಾಯಪಟ್ಟಿದ್ದಾನೆ. ಈ ಅನ್ಯ ಪ್ರಭಾವದಿಂದಾಗಿ ಭೂದೇವಿಯಾದ ದೆಮೆತೆರ್ ಶ್ರೀಮಾತೆ (Madonna) ಯಾಗಿಯೂ ಮಹಾದೇವಮಾತೆ (Mate Dewn Magna)  ಯಾಗಿಯೂ ಕಾಲ ಕ್ರಮೇಣವಾಗಿ ಪೂಜಿತಳಾದಳು. ಕೊರಿಂತಿನೊಳಗೆ ಆಯಫ್ರೊಡಾಯ್ಟನ್ನು ವಿಶ್ವಜನನಿಯನ್ನಾಗಿ ಅರ್ಚಿಸಲಾರಂಭಿಸಿದರಲ್ಲದೆ ಆಕೆಯ ಹೆಸರಿನಲ್ಲಿ ದೇವದಾಸಿ ಪದ್ಧತಿ ಆರಂಭಗೊಂಡು ಸೂಳೆಗಾರಿಕೆ ಬೆಳೆಯಿತು (Bhattacharya, 6).
ಮಹಾಮಾತೆಯ ಮೂರ್ತಿಯ ಸುತ್ತ ಸಸ್ಯಪ್ರಾಣಿ ವರ್ಗಗಳನ್ನು ಚಿತ್ರಿಸಿದ್ದಾರೆ. ಕೆಲವೊಮ್ಮೆ ಆಕೆ ಕೂಸೊಂದನ್ನು ಎತ್ತಿ ಕೊಂಡಿರುವುದನ್ನು ಗಮನಿಸಬಹುದು. ಇವೆಲ್ಲ ಫಲಶಕ್ತಿಯ ಪ್ರತೀಕಗಳು. ಈ ಮೂರ್ತಿಯನ್ನು ನೋಡುವಾಗ ಈಜಿಪ್ತನ ಈಸಿಸ್ (Isis) ಮತ್ತು ಹೊರುಸ್ (Horus), ಫಿನೀಷಿಯನದ ಆಷ್ಟಾರೊತ್ (Astaroth) ಮತ್ತು ತಾಮ್ಮುಸ್ (Tammuz), ಏಷ್ಯಾಮ್ಯಾನರಿನ ಸಾಯ್ಬಿಲಿ (Cybele) ಮತ್ತು ಆತ್ತಿಸ್ (Attis) ಇವರ ನೆನಪಾಗುತ್ತದೆಯಲ್ಲದೆ ಬಾಲಕ ಯೇಸುವನ್ನೆತ್ತಿಕೊಂಡ ಮರಿಯಮ್ಮನ ನೆನಪಾಗುವುದೂ ಸಹಜವೇ. ಒಟ್ಟಿನಲ್ಲಿ ಮಹಾಮಾತೆಯ ಮೂಲ ಮೆಡಿಟರೇನಿಯನ್, ಸುಮೇರಿಯನ್ ಸಂಸ್ಕೃತಿಯಲ್ಲೆಂದರೆ ತಪ್ಪಾಗಲಾರದು.
ರೋಮಿಯರು ಮಹಾತಾಯಿ (Mighty Mother) ಯ (ಯುನೋವಿನ) ಆರಾಧನೆಯಲ್ಲಿ ಹೆಣ್ಣುಗಳಂತೆ ಉದ್ದಕೂದಲನ್ನು ಬೆಳೆಯಿಸಿ ಸುಗಂಧ ದ್ರವ್ಯಗಳಿಂದ ಅದನ್ನು ಪೂಜಿಸಿ, ಬಾಚಿ, ಸ್ತ್ರೀವೇಷವನ್ನುಟ್ಟು, ಸಂಗೀತವಾದ್ಯ ಹಿಮ್ಮೇಳಗಳನ್ನು ಇಟ್ಟುಕೊಂಡು, ಸ್ತ್ರೀ ಪುರುಷರೆಂಬ ಭೇದವಿಲ್ಲದೆ  ನರ್ತನಾದಿಗಳ ಮೂಲಕ ಪಾಲುಗೊಳ್ಳುತ್ತಿದ್ದರು. ಈ ಸಮಯದಲ್ಲಿ ಕೆಲವರು ಆವೇಶಗೊಂಡು ಚಾಟಿಗಳಿಂದ ಬಡಿದುಕೊಳ್ಳುತ್ತಿದ್ದರು; ಕತ್ತಿಚೂರಿಗಳಿಂದ ತಿವಿದುಕೊಳ್ಳುತ್ತಿದ್ದರು; ಕೆಲವೊಮ್ಮೆ ತಮ್ಮ ಜನನೇಂದ್ರಿಯಗಳನ್ನೇ ಕಡಿದು ಚೆಲ್ಲುತ್ತಿದ್ದರು (Durant X: 777 ff). ಕೆಲವೆಡೆ ಸಾಯ್ಬಿಲಿಯನ್ನು ಶ್ರೀಮಾತೆಯನ್ನಾಗಿ ಕೊಂಡಾಡುತ್ತಿದ್ದರು. ಆಕೆಯ ಪೂಜಾ ವಿಧಿಯಲ್ಲಿ ಗಂಡು – ಹೆಣ್ಣುಗಳು ಮುಕ್ತವಾಗಿ ಸಂಭೋಗಗಳನ್ನು ಮಾಡುತ್ತಿದ್ದರಲ್ಲದೆ ಕೆಲವೊಮ್ಮೆ ಆವೇಶಕ್ಕೊಳಗಾಗಿ ತಮ್ಮ ಮರ್ಮಾಂಗಗಳನ್ನು ತುಂಡರಿಸಿ ತಮ್ಮ ಉಗ್ರಭಕ್ತಿಯನ್ನು ತೋರಿಸುತ್ತಿದ್ದರು.
ಅಮೇರಿಕೆಯ ಕಾಗಬ ಇಂಡಿಯನಲ್ಲಿಯೂ ಮಹಾತಾಯಿಯ ಭಕ್ತಿ ಕಂಡು ಬರುತ್ತದೆ. ಅವರ ಜಾನಪದದಲ್ಲಿ ಮಾತಾತಾಯಿಯ ವರ್ಣನೆ ಬಂದಿದೆ.
……… ……. ನಮ್ಮ ಹಾಡುಗಳ ತಾಯಿ, ನಮ್ಮ ಸಂತತಿಯ ತಾಯಿ ನಮ್ಮನ್ನು ಆದಿಕಾಲದಲ್ಲಿ ಹಡೆದಳು. ಆಕೆ ಎಲ್ಲ ಜನಾಂಗಗಳ ಮತ್ತು ಎಲ್ಲ ಬುಡಕಟ್ಟುಗಳ ತಾಯಿ. ಆಕೆ ಸಿಡಿಲಿನ ತಾಯಿ, ಮರಗಳ ತಾಯಿ, ಅಂತೆಯೇ ವಿವಿಧ ವಸ್ತುಗಳ ತಾಯಿ. ಆಕೆ ಹಾಡು ಕುಣಿತಗಳ ತಾಯಿ, ಆಕೆ ಅಣ್ಣಂದಿರಾದ ಕಲ್ಲುಗಳ ತಾಯಿ. ಆಕೆ ದವಸ ಧಾನ್ಯಗಳ ತಾಯಿ ಹಾಗೂ ಎಲ್ಲದರ ತಾಯಿ. ಆಕೆ  ನಮ್ಮ ತಮ್ಮಂದಿರಾದ ಫ್ರೆಂಚರಾದಿ ಅನ್ಯರ ತಾಯಿ. ಆಕೆ ನೃತ್ಯ ಸಲಕರಣೆಗಳ ಮತ್ತು ಗುಡಿಗಳ ತಾಯಿ. ಆಕೆಯೇ ನಮ್ಮ ಏಕೈಕ ತಾಯಿ. ಆಕೆ ಪ್ರಾಣಿಗಳ ತಾಯಿ. ಆಕೆ ಆಕಾಶಗಂಗೆಯ ತಾಯಿಯೂ ಹೌದು
………. Erich Neumann, The Great Mother, P. 84.
ಮೆಕ್ಸಿಕರ ಜಾನಪದದಲ್ಲಿ ಕ್ಸೊಕಿಕ್ವೆತ್ಸಾಲ್ (Xochiquetzal) ಎಂಬ ಮಹಾಮಾತೆಗೆ ಅಗ್ರಸ್ಥಾನ ದೊರಕಿದೆ. ಕೆಲ್ಟ್ ಜನಾಂಗದಲ್ಲಿ ದಾನು/ಅನು ಎಂಬ ಮಹಾಮಾತೆ ಎಲ್ಲ ದೇವತೆಗಳಿಗೂ ಮಿಗಿಲಾದ ದೇವತೆ. ಆಕೆಗೆ ನರಬಲಿಗಳನ್ನು ಕೂಡಾ ಅರ್ಪಿಸುತ್ತಿದ್ದರು. ಉತ್ತರ ಯುರೋಪಿನ ಜಾನಪದದಲ್ಲಿ ಫ್ರೇಯ (Freya) ಈ ರೀತಿಯಲ್ಲಿ ಸುಪ್ರಸಿದ್ಧಳು.
ಪೌರಸ್ತ್ಯ ಸಂಸ್ಕೃತಿಗೆ ಸೇರಿದ ಯೆಹೂದಿ ಜನಪದದಲ್ಲಿ ಹುಟ್ಟಿಕೊಂಡು ಮೆಡಿಟರೇನಿಯನ್ ದೇಶಗಳನ್ನು ತನ್ನ ಕಡೆಗೆ ತಿರುಗಿಸಿದ ಕ್ರೈಸ್ತ ಧರ್ಮ, ಪಾಶ್ಚಾತ್ಯ ದೇಶಗಳಲ್ಲಿ ಕಾಲಿಟ್ಟಂತೆ ಅಲ್ಲಿಯೆ ಸನಾತನ ದೇವತೆಗಳು ಅಪಮೌಲ್ಯಗೊಂಡು ಕ್ಷುದ್ರದೇವತೆ (Demon) ಗಳಾಗಿ ಮಾರ್ಪಾಡು ಹೊಂದಿದರು. ಆದರೆ ಮಹಾಮಾತೆಯ ಭಕ್ತಿಯನ್ನು ಮಾತ್ರ ಜನಪದ ಹೃದಯದಿಂದ ಕದಲಿಸುವುದು ಕ್ರೈಸ್ತಭಕ್ತಿಗೂ ಸಾಧ್ಯವಾಗಲಿಲ್ಲ! ಕಾರಣ, ಕ್ರೈಸ್ತಧರ್ಮ ಸನಾತನ ಮಾತೆಯ ಭಕ್ತಿಯನ್ನು ಕ್ರಿಸ್ತ ಮಾತೆ ಮರಿಯಮ್ಮ (ಮಿರಿಯಮ್) ನಲ್ಲಿ ಪರಿವರ್ತಿಸಿ ಭವ್ಯೀಕರಿಸಿತು.
ಸನಾತನ ಸಂಸ್ಕೃತಿಯ ಕ್ರಿಸ್ತೀಕರಣ (Christianization) ವನ್ನು ಕುರಿತಾಗಿ ಪ್ರಸ್ತಾಪಿಸುವಲ್ಲಿ ವಿಲ್ ಡುರಾಂಟನ ಮಾತು ನೆನಪಿಗೆ ಬರುತ್ತದೆ. (The Age of faith, 1950)
ಈಸಿಸ್ ಮತ್ತು ಹೇರುಸಿನ ಮೂರ್ತಿಗಳನ್ನು ಮರಿಯಾ ಮತ್ತು ಯೇಸುವೆಂದು ಪುನರ್ನಾಮಕರಣಗೊಳಿಸಲಾಯಿತು …..; ಶನೀಶ್ವರನ ಉತ್ಸವ (Saturnalia) ದ ಬದಲು ಕ್ರಿಸ್ತ ಜಯಂತ್ಯೋತ್ಸವ ನಡೆಯಿತು …….. ಆತ್ತಿಸನ ಪುನರುಸ್ಥಾನದ (Resurrection) ಬದಲು ಕ್ರಿಸ್ತನ ಪುನರುತ್ಥಾನವನ್ನು ಆಚರಿಸಲಾಯಿತು. ಗ್ರಾಮದೇವತೆಗಳ ಗುಡಿಗಳನ್ನು ಕ್ರೈಸ್ತ ಸಂತರ ಗುಡಿಗಳನ್ನಾಗಿ  ಮಾರ್ಪಾಡಿಸಲಾಯಿತು. ಆರಾಧನೆಯಲ್ಲಿ ಬಳಸಲಾಗುತ್ತಿದ್ದ ಧೂಪ, ದೀಪ, ಹೂ, ಮೆರವಣಿಗೆ, ಪೋಷಾಕು, ಗಾನ ಇತ್ಯಾದಿಗಳನ್ನು, ಜನಪ್ರಿಯವಾದಲ್ಲಿ, ಶುದ್ಧೀಕರಿಸಿ, ಅನುಕೂಲಕರವಾಗಿ ಬದಲಾಯಿಸಿ, ಕ್ರೈಸ್ತ ಧಾರ್ಮಿಕ ವಿಧಿ ಆಚರಣೆಗಳಲ್ಲಿ ಬಳಸಿದರು. ಹಿಂಸಾತ್ಮಕ ಬಲಿ ಪೂಜೆಗಳನ್ನು ತೊಡೆದು ಹಾಕಿ ಅಹಿಂಸಾತ್ಮಕವೂ ಸಾಂಕೇತಿಕವೂ ಆದ ಪೂಜೆ (Holy Mass) ಯನ್ನು ಸ್ಥಾಪಿಸಿದರು. (ಪುಟ ೭೫).
ಮೆಡಿಟರೇನಿಯನ್ ಮತ್ತು ಪಾಶ್ಚಾತ್ಯ ಸಂಸ್ಕೃತಿಗಳಲ್ಲಿಯ ಮಾತೃದೇವತೆಗಳ ಸುಗುಣಗಳನ್ನು ಮರಿಯಮ್ಮನಲ್ಲಿ ಆರೋಪಿಸಿ (ಅದೇ ಪು. ೭೪೫ – ೬) ಆಕೆಯನ್ನು ದೇವಮಾತೆ (THEOTOKOS / Mater Dei) ಯನ್ನಾಗಿ ಭವ್ಯೀಕರಿಸಿದುದರಿಂದ ಪಾಶ್ಚಾತ್ಯರ ಸನಾತನ ಜಗನ್ಮಾತೆಗಳೆಲ್ಲರೂ ಆಕೆಯಲ್ಲಿ ಐಕ್ಯತೆಯನ್ನೂ ಸಾರ್ಥಕತೆಯನ್ನು ಪಡೆದುಕೊಂಡರು.
ಲೆಯೊನಾರ್ದೊದ ವಿಂಚಿಯ “ಶಿಲಾಮಾತೆ” (Madonna on the Rocks) ಮೈಕಲಾಂಜೆಲಿನ “ದಿವ್ಯ ಕುಟುಂಬ” (Holy family) ಎಂಬೀ ಕಲಾಕೃತಿಗಳನ್ನು ಗಮನಿಸಿದಾಗ ಮರಿಯಮ್ಮನ ಕಣ್ಣು, ತುಟಿ, ತೋಳು, ಹೀಗೆ ಅಂಗಾಂಗಳೆಲ್ಲವೂ ತಾಯಿತನವನ್ನು (Maternality). ಕಣ್ಣು ಕುಕ್ಕುವಂತೆ ಪ್ರತಿಬಿಂಬಿಸುತ್ತವೆ. ಸಾವನ್ನಪ್ಪಿದರೂ ಅದಕ್ಕೆ ಸೋಲದೆ ಮೃತ್ಯುಂಜಯರಾಗಿ ಬಾಳುವ ಆಶಯ (Motif) ಬಾಲಕ ಕ್ರಿಸ್ತನನ್ನು ಎತ್ತಿಕೊಂಡ ಜಗದಾಂಬೆ (World Mother) ಮರಿಯಮ್ಮ ಭೂಮಿ, ನೀರು, ಯೋನಿ ಮೊದಲಾದ ಫಲಶಕ್ತಿಯ ಪ್ರಾಕೃತಿಕ ಸಂಕೇತಗಳನ್ನು (Natural symbols) ಮಿಕ್ಕಿ ಈಸಿಸ್, ದೆಮೆತೆರ್, ಯುನೊ ಮೊದಲಾದ ದೇವತೆಗಳನ್ನು ತನ್ನಲ್ಲಿ ಅಡಗಿಸಿ, ಭವ್ಯೀಕರಿಸಿ ಏಕೈಕ ದೇವ ಮಾತೆಯಾಗಿ ಇಂದು ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಅದ್ವಿತೀಯಳಾಗಿದ್ದಾಳೆನ್ನಬಹುದು.
ಸಾರ್ವಕಾಲಿಕ ಕನ್ಯೆ (Semper Virgo)
ಮಾತೃದೇವತೆ ಎಷ್ಟೋಸಲ ಕನ್ಯೆಯಾಗಿ, ಕನ್ಯಾಕುಮಾರಿ (Ever virgion)  ಯಾಗಿ ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಕಾಣುತ್ತಾಳೆ. ಕುಮಾರಿ, ಜೀವನದಲ್ಲಿಯ ಚೈತನ್ಯ, ರೂಪಾಂತರ, ಬೆಳವಣಿಗೆ ಹಾಗೂ ಹೊಸತನಗಳ ಪ್ರತೀಕ. ಆಕೆಯ ಪ್ರಧಾನ ಗುಣ, ಆಕರ್ಷಣೆ. ಪರರನ್ನು ಆಕರ್ಷಿಸುವ ಶಕ್ತಿ ಆಕೆಯ ದೇಹದ ಅಂಗಾಂಗಗಳಲ್ಲಿ ಅಡಿಯಿಂದ ಮುಡಿಯವರೆಗೆ ತುಂಬಿತುಳುಕಾಡುತ್ತಿದೆ. ಈ ಆಕರ್ಷಣೆ ಪ್ರಾಪ್ತ ವಯಸ್ಕರಲ್ಲಿ ಪ್ರಣಯಕ್ಕೆ ದಾರಿ ಮಾಡಿ ಕೊಡುತ್ತದೆ. ಪ್ರಣಯದಿಂದಾಗಿ ಗಂಡು – ಹೆಣ್ಣುಗಳಲ್ಲಿ ನವಚೇತನ ತುಂಬಿ ಅವರ ವ್ಯಕ್ತಿತ್ವದಲ್ಲಿ ಬದಲಾವಣೆಗೊಳ್ಳುತ್ತದೆಂಬುದು ಕೇವಲ ಪುಸ್ತಕದ ಮಾಹಿತಿಯಲ್ಲ. ಆದರೆ ಪ್ರಣಯ, ಸದಾ ಗಂಡು-ಹೆಣ್ಣುಗಳ ಲೈಂಗಿಕ ಸಮ್ಮೇಳನವನ್ನು ಮುಟ್ಟಬೇಕೇಂದಿಲ್ಲ. ಅಷ್ಟೇ ಅಲ್ಲ, ಹಾಗೆ ಮುಟ್ಟದಿರುವಾಗಲೇ ಅವರೊಳಗಿನ ಗೆಳೆತನದ ಕಾವು ಹಾಗೂ ಅದರ ಪರಿಣಾಮ ಜಾಸ್ತಿಯಾಗುತ್ತದೆ.
ಹೆಂಗಳೆಯರ ಒಡನಾಡಿಯಲ್ಲಿ ಗಂಡಸರ ಧ್ವನಿ, ಭಾಷೆ, ಶೈಲಿ ಹಾಗೂ ವರ್ತನೆಗಳೆಲ್ಲವೂ ಬದಲಾಗುತ್ತವೆ. ಹೆಂಗಸರ ಮೇಲೆ ತಮ್ಮ ಪ್ರಭಾವವನ್ನು ಬೀರಿ ಅವರ ಮೆಚ್ಚುಕೆಗೆ ಪಾತ್ರರಾಗಬೇಕೆಂಬ ಲವಲವಿಕೆ ಯಾವುದೇ ಗಂಡಸರಲ್ಲಿ ಸ್ವಾಭಾವಿಕವಾಗಿ ಇದ್ದೇ ಇರುತ್ತದೆ.
ಭಿನ್ನಲಿಂಗಿಗಳ ಸಾಮಿಪ್ಯದಿಂದ ನಾವು ಹೆಚ್ಚು ಜಾಗೃತರಾಗುತ್ತೇವೆ; ನಮ್ಮಲ್ಲಿ ಸ್ವಾಭಿಮಾನ ಬೆಳೆಯುತ್ತದೆ; ನಮ್ಮ ವರ್ತನೆ ಕೂಡಾ ಬದಲಾಗುತ್ತದೆ.
ಇಹಜೀವನದಲ್ಲಿ ಕಷ್ಟ ತೊಂದರೆಗಳಿಲ್ಲದ, ಬೇಸರ ಹಾಗೂ boredom ಇಲ್ಲದ, ವ್ಯಕ್ತಿಯೇ ಇಲ್ಲವೆಂದರೆ ಅತಿಶಯೋಕ್ತಿಯಾಗಲಾರದು. ಈ ಜೀವನವೇ “ಸಾಕು ಸಾಕಾಯಿತಪ್ಪಾ!” ಎನ್ನುವಾಗ ಆತ ತನ್ನ್ನೇ ತಾನು ಮರೆಯಲು ಪ್ರಯತ್ನಿಸುತ್ತಾನೆ. ಇಂತಹ ಪ್ರಸಂಗಗಳಲ್ಲಿ ನಮ್ಮ ಸಮೀಪದಲ್ಲಿಯೆ ನಿಂತು ನಮ್ಮನ್ನೇ ನಗು ಮೊಗದಿಂದ ದಿಟ್ಟಿಸುತ್ತಿರುವ ಕನ್ಯೆಯ ಕಣ್ಣು ಕಮಲಗಳಲ್ಲಿ, ಆಕೆಯ ಚಂದ್ರಮುಖದಲ್ಲಿ ನಮ್ಮನ್ನೇ ನಾವು ಆ ಕ್ಷಣದಲ್ಲಿಯೇ ಮರೆಯುವಂತಹ ಚುಂಬಕ ಶಕ್ತಿಯನ್ನು ನಾವು ಕಾಣಬಹುದು.
ತಿಳಿನೀರಿನ ಕಮಲದಂತೆ, ನೀಲಗಗನದಲ್ಲಿ ರಾರಾಜಿಸುವ ಹುಣ್ಣಿಮೆಯ ಚಂದ್ರನಂತೆ ಕುಮಾರಿಯೂ ನಮ್ಮಲ್ಲಿ ಚೈತನ್ಯವನ್ನು ತುಂಬಿಸಲು ಶಕ್ತಳಾಗಿರುತ್ತಾಳೆ. ಈ  ಕಾರಣದಿಂದಾಗಿ ಕವಿಗಳು ಈ ಪುನಶ್ಚೇತನಾ ಶಕ್ತಿಯನ್ನು ಸಂಕೇತಿಸಲು ಚಂದ್ರ ತಾವರೆಗಳನ್ನು ಪ್ರತೀಕಗಳನ್ನಾಗಿ ಬಳಸದಂತೆ ಗ್ರೀಕ್ ಜನರು ನವಕನ್ಯಾಪ್ರೇರಣಾ ದೇವತೆ (Muse) ಗಳನ್ನು ಕಲ್ಪಿಸಿದ್ದಾರೆ. ಅಂತೆಯೇ ಮಿನೆರ್ವಾ (Minerva) ಕೂಡಾ ಒಬ್ಬ ಕನ್ಯಾದೇವತೆ (Virgin goddess) ಯೇ ಸರಿ. ವೆಸ್ತಾ (Vesta) ಎಂಬ ಕನ್ಯಾದೇವತೆ ಮನೆಯಲ್ಲಿಯೂ, ಅಗ್ಗಿಷ್ಟಿಕೆಯ ಹತ್ತಿರವೂ ಸಂತ್ತೆಸಲಿರುವ ದೇವತೆ. ಈ ದೇವತೆಯ ಪೀಠದ ಉಪಚಾರಿಣಿಗಳಾಗಿ ಕುಮಾರಿಗಳೇ ಇರುವರು. ಅರ್ತೆಮಿಸ್, ಗ್ರೀಕ್ ಯುವತಿಯರಿಗೆ ಆದರ್ಶಪ್ರಾಯಗಳಾದರೆ ಡಯಾನಾ, ರೋಮೀಯ ಚೆಲುವೆಯರಿಗೆ ಆದರ್ಶಪ್ರಾಯಳು. ಈ ಕನ್ಯಾದೇವತೆಗಳು ಸೌಂದರ್ಯ ಮೂರ್ತಿಗಳು. ಈ ದೇವತೆಗಳಿಗೆ ಪ್ರಾಣಿಬಲಿಯನ್ನೂ ಕೊಡುತ್ತಿದ್ದರು, ಕೆಲವೊಮ್ಮೆ ಒಂದೆರಡು ಹನಿ ಮಾನವರಕ್ತವನ್ನೂ ಕುಡಿಸುತ್ತಿದ್ದರು. ಈ ದೇವತೆಗಳಿಗೆ ಫಿನೀಷಿಯಾದ ಆಸ್ತಾರ್ತೆ (Astarte) ಯೇ ಮೂಲವೆಂದು ಮಾನವ ಕುಲಜ್ಞಾನಿಗಳ ಅಭಿಪ್ರಾಯ. ಮೆಕ್ಸಿಕೊ ಜನಾಂಗದಲ್ಲಿ ಕೂಡಾ ಛಲ್ ಚ್ಹಿಹುಯ್‌ತ್ಲಿಕ್ (Chalchihuitlicue) ಎಂಬ ದೇವತೆ ಅಲ್ಲಿಯ ಕನ್ಯೆಯರಿಗೆ ಆದರ್ಶಪ್ರಾಯವಾಗಿರುವುದನ್ನು ಗಮನಿಸಬಹುದು.
ಪಾಶ್ಚಾತ್ಯ ಸಂಸ್ಕೃತಿಯ ಮೇಲೆ ಕ್ರೈಸ್ತ ಧರ್ಮ ಪ್ರಭಾವ ಬೀರಿದಾಗ ಈ ಕನ್ಯಾದೇವತೆಗಳನ್ನೆಲ್ಲ ತನ್ನಲ್ಲಿ ಜೀರ್ಣಿಸಿಕೊಂಡು ಕನ್ಯಾ ಮರಿಯಮ್ಮ (Virgin Mother Mary)  ಮೂರ್ತಿವೆತ್ತಳು. ರಕ್ಷಣೆಯನ್ನು ಪೋಷಣೆಯನ್ನು ನೀಡಬಲ್ಲ ಈ ಮಹಾತಾಯಿ ಮರಿಯಮ್ಮ ಮಾನವನ ಜೀವನಕ್ಕೆ ಹೊಸದಿಕ್ಕನ್ನು ತೋರಿಸಬಲ್ಲಳು; ಹೊಸ ತಿರವನ್ನು ಕೊಡಬಲ್ಲಳು; ನಿರಾಶರಾದವರನ್ನು ಆಶಾದಾಯಕರನ್ನಾಗಿ ಪರಿವತಿಸಬಲ್ಲಳೆಂಬ ಸಮಷ್ಟಿ ಪ್ರಜ್ಞೆ ಜನತೆಯಲ್ಲಿ ಮೂಡಿದಾಗ ಆಕೆ ಸಾರ್ವಕಾಲಿಕ ಕನ್ಯೆಯಾಗಿ ಕಂಗೊಳಿಸಿದಳು.
ಕನ್ಯಾಮರಿಯಮ್ಮ ತನ್ನ ಕರುಣಾಮಯ ಹಾಗೂ ಕೃಪಾಪೂರಿತ ದೃಷ್ಟಿಯಿಂದ ಆಕೆಯ ಭಕ್ತರಿಗೆ ದಿನನಿತ್ಯ, ಪ್ರತ್ಯೇಕವಾಗಿ ಅವರ ಸಾವಿನ ಸಮಯದಲ್ಲಿ ಆನಂದವನ್ನು ದಯಪಾಲಿಸುತ್ತಾಳೆಂಬ ಭರವಸೆ ಪಾಶ್ಚಾತ್ಯ, ಸಂಸ್ಕೃತಿಯಲ್ಲಿ, ಕ್ರೈಸ್ತ ಜನಪದದಲ್ಲಿ, ಬೇರೂರಿ ನಿಂತಿದೆ. ಆಕೆ ದುಃಖಸಾಗರದಿಂದ ವಿಮೋಚನೆಯನ್ನು ಕೊಡುವ ಕನ್ಯಾತಾರಿಣಿ (Saviouress) ಯಾಗಿ ಪಾಶ್ಚಾತ್ಯ ಕಲೆಗಳಲ್ಲಿ ಚಿತ್ರಿತಗೊಂಡಿದ್ದಾಳೆ. ಎಲ್ ಗ್ರೆಕೊ (EI Greco) ಚಿತ್ರಿಸಿದ ಕನ್ಯಾಮರಿಯಮ್ಮನ ಸ್ವರ್ಗಾರೋಹಣ (Assumption) ವೆಂಬ ಕಲಾಕೃತಿ ಇದಕ್ಕೆ ಉತ್ತಮ ನಿದರ್ಶನ.
ದಿವ್ಯಸತಿ (Sponsa Divina)
ಶ್ರೀಮಾತೆ ಮತ್ತು ಕನ್ಯಾಕುಮಾರಿ ಎಂಬ ಕಲ್ಪನೆಗಳು ಪರತತ್ತ್ವದ ಸೃಷ್ಟಿ ಶಕ್ತಿಗೆ ಅಂತೆಯೇ ಚೇತನಾ ಶಕ್ತಿಗೆ ಸಂಕೇತಗಳಾಗಿರುವಂತೆ ಸತಿ-ಪ್ರತೀಕ, ಅದರ “ಸಂಹಾರ” ಶಕ್ತಿಯ ಸಂಕೇತಗಳಲ್ಲೊಂದು.
ದಾಂಪತ್ಯ ಸುಖದಪ್ಪುಗೆಯಲ್ಲಿ ಪತಿಪತ್ನಿಯರು ಸಮರಸಿಕವಾಗಿ ತಲ್ಲೀನಗೊಂಡಾಗ ತಾನಿದಿರೆಂಬ ಭಾವನೆಯನ್ನು ಮರೆತು ಒಂದಾಗುತ್ತಾರೆಯಾದುದರಿಂದ ಅಲ್ಲಿ “ಅಹಂ” / “ನಾನು” ಎಂಬುದರ ಒಂದು ರೀತಿಯ ಸಾವನ್ನೇ ಕಾಣುತ್ತೇವೆ. ಕಾರಣ, ಜೀವಾತ್ಮ ಪರಮಾತ್ಮರುಗಳ ಸಾಮರಸ್ಯದ ಅನುಭಾವಕ್ಕೆ ಅರ್ಥಾತ್ ಮುಕ್ತಿಗೆ ಈ ದಾಂಪತ್ಯಕ್ಕೆ ಅತ್ಯಂತ ಸೊಗಸಾದ ಹಾಗೂ ಯುಕ್ತವಾದ ಸಂಕೇತ.
ಪ್ರಾಪ್ತ ವಯಸ್ಕರು ಭಿನ್ನಲಿಂಗಿ ಸಂಭೋಗದಿಂದ ಪಡೆಯುವ ಸುಖಕ್ಕೆ ಸರಿಸಾಟಿಯಾದ ಸುಖ ಬೇರೊಂದಿಲ್ಲವೆಂಬ ಸಮಷ್ಟ್ಯಾನುಭವಕ್ಕೆ ಜಾನಪದದಲ್ಲಿಯ ಸತಿ ಸಂಕೇತಕ್ಕೆ ಕಾರಣವೆನ್ನಬಹುದು.
ಗ್ರೀಕ್ ದೇವತೆಗಳಾದ ಆಫ್ರೊಡಾಯ್ಟ್ ಮತ್ತು ರೋಮೀಯ ದೇವತೆಯಾದ ಯುನೊ, ವೀನಸ್, ಆರಂಭದಲ್ಲಿ ಶ್ರೀಮಾತೆಗಳಾಗಿದ್ದರೂ ಕಾಲಕ್ರಮೇಣ ಅವು ಸೌಂದರ್ಯ ಮತ್ತು ರತಿದೇವತೆಗಳಾಗಿ ಮಾರ್ಪಾಡು ಹೊಂದಿದವು. ಇವರ ಹಬ್ಬಗಳನ್ನು ಕೊಂಡಾಡುವ ಸಂದರ್ಭದಲ್ಲಿ ವಿಧಿಪೂರ್ವಕವಾಗಿ ಸ್ವಚ್ಛಂದವಾಗಿ ಲೈಂಗಿಕ ಸಂಭೋಗ – free love- ನಡೆಯುತ್ತಿತ್ತು. ಬಹುಶಃ  ದಿವ್ಯದೊಡನೆ ಪಡೆಯಬೇಕಾದ ಐಕ್ಯಸ್ಥಿತಿಯ ಸಂಕೇತ ಅದಾಗಿದ್ದಿರಬೇಕು.
ಮಾನವನ ಜೈವಿಕಾನುಭವಗಳಲ್ಲಿ ಪ್ರಣಯ (Eros) ಅತ್ಯಂತ ಪ್ರಮುಖ, ಪ್ರಭಾವಶಾಲಿ ಹಾಗೂ ಅನುಭವಕ್ಕೆ ತೀರ ಹತ್ತಿರ. ಪ್ರಚೋದನೆಗೊಳಗೊಂಡ ಕಾಮ ರಸಾನುಭವಸ್ಥಿತಿಗೆ ಏರುತ್ತಿರುವಾಗ ಪ್ರಣಯಿಗಳು ಹೊರಳಾಡುವ, ಬೆವರುವ, ಚಿವುಟುವ, ಚೀರುವ ಮೊದಲಾದ ಕಾಮಕೇಳಿಯನ್ನು  ಗಮನಿಸಿದಾಗ ಪ್ರಣಯ ಶಕ್ತಿಯ ಪ್ರಬಲತೆಯ ಅರಿವು ನಮಗಾಗುತ್ತದೆ. ವಸ್ತುಸ್ಥಿತಿ ಹೀಗಿರುವಾಗ ಅತ್ಯಂತ ಪ್ರಬಲವಾದ ಶ್ರೀ ಶಕ್ತಿಯನ್ನು ಸತಿಶಕ್ತಿಯ ಮೂಲಕ ಜನಪದರು ಸಂಕೇತಿಸಿದುದು ಬಹು ಅರ್ಥಪೂರ್ಣ ಹಾಗೂ ಮಾರ್ಮಿಕವೆಂದೇ ಹೇಳಬೇಕು.
ಸತಿಪತಿಯರು ಪರಸ್ಪರ ಬಿಸಿ ಅಪ್ಪುಗೆಯಲ್ಲಿ ಸಂಭೋಗದ ಸುಖವನ್ನು ಅಪೇಕ್ಷಿಸುವುದು ಮಾನವ ಸಹಜ ಧರ್ಮ. ಆದರೆ ಈ ಸುಖ ಕ್ಷಣಿಕ! ನಿರಂತರವಾಗಿ ಇಂತಹ ಅಪೇಕ್ಷಣೀಯ ಸುಖವನ್ನು ಕೊಡುವ ಶಕ್ತಿ ಯಾವ ಐಹಿಕ ಸತಿಯಿಂದಲೂ ಅಸಾಧ್ಯವೆಂಬ ಅನುಭವ ಸಮಷ್ಟಿ ಪ್ರಜ್ಞೆಯಾದಾಗ ಜನಪದರು ದಿವ್ಯ (The Holy) ವನ್ನೇ ಸತಿಯನ್ನಾಗಿ ತಿಳಿದುಕೊಂಡು ಆಕೆಯ ಆಲಿಂಗನದಲ್ಲಿ ಆಕೆಯೊಡನೆ ಸಾಮರಸ್ಯಗೊಳ್ಳಲು ಬಯಸಿದುದು ಜನಪದರ ಕಲಾಭಿವ್ಯಕ್ತಿಯಲ್ಲಿ ಸುಂದರವಾಗಿ ಚಿತ್ರಿತಗೊಂಡಿದೆ.
ಆಫ್ರೊಡಾಯ್ಟ್, ವೀನಸ್ ಮೆಕ್ಸಿಕೊವಿನ ತ್ಲಾಸೊಲ್ತೆಯೊತ್ಲ್ (Tlazol – teotl) ಮೊದಲಾದ ಪ್ರಣಯ ದೇವತೆಗಳು ಕ್ರೈಸ್ತ ಪ್ರಭಾವದಿಂದಾಗಿ ಕಾಲಗರ್ಭದಲ್ಲಿ ಅಡಗಿ ಹೋದಾಗ ಕನ್ಯಾ ಮರಿಯಮ್ಮ ದಿವ್ಯಸತಿ (devine Spouse) ಯಾಗಿ ಜನಪದರಲ್ಲಿ ಮೊಗದೋರಿದಳು. ಪತಿಯನ್ನು ಸಂಮೋಹಗೊಳಿಸುವ ಶಕ್ತಿ ಸತಿಯಲ್ಲಿರುವಂತೆ ಭಕ್ತರನ್ನು ತನ್ನೆಡೆಗೆ ಸೆಳೆದೊಯ್ದು ಮಂತ್ರಮುಗ್ಧರನ್ನಾಗಿ ಮಾಡುವ ಶಕ್ತಿ ಕನ್ಯಾಮರಿಯಮ್ಮನಲ್ಲಿದೆ. ಈ ಕಾರಣದಿಂದ ದೇವನಿಗಿಂತ ಈ ದೇವಿಯ ಕಡೆ ಭಕ್ತರು ನೇರವಾಗಿ ತಂಡೋಪತಂಡವಾಗಿ ಧಾವುಸುತ್ತಾರೆ; ಆಕೆಯ ಸೆರಗಿನಾಶ್ರಯದಲ್ಲಿ ನಿರ್ಭೀತರಾಗಿ ಆನಂದಪರವಶರಾಗುತ್ತಾರೆ.
ಪರಮಾತ್ಮನ ಸತಿರೂಪವನ್ನು ಮರಿಯಮ್ಮನಲ್ಲಿ ಕ್ರೈಸ್ತ ಭಕ್ತರು ಕಾಣುವುದರಿಂದ ಆಕೆಯನ್ನು ಅವರು ದಿವ್ಯಸತಿಯೆಂದು ಕರೆಯುತ್ತಾರೆ. ಪೋಲೆಂಡಿನಲ್ಲಿ ನವ ದಂಪತಿಗಳು ತಮ್ಮ ಮೊದಲ ರಾತ್ರಿಯ ಸುಖವನ್ನು ಸವಿದುಕೊಂಡ ಕೂಡಲೇ ದಿವ್ಯಸತಿ ಮರಿಯಮ್ಮನ ಮಾಞೀಫಿಕಾತ್ (Magnificat)  ಎಂಬ ಸ್ತೋತ್ರ ಗೀತವನ್ನು ಹಾಡುವ ಜನಪದ ರೂಢಿಯಿದೆ.
ಮರಿಯಮ್ಮನೆಂಬ ದಿವ್ಯ ಸಂಕೇತಕ್ಕೆ ಮಾರು ಹೋಗಿ ಪ್ರತಿವರ್ಷ ಸಾವಿರ ಗಟ್ಟಲೆ ಕ್ರೈಸ್ತ ಯುವಕ ಯುವತಿಯರು ದಿವ್ಯವೇ ತಮ್ಮ ಸತಿ / ಪತಿಯೆಂದು ತಿಳಿದುಕೊಂಡು ಬ್ರಹ್ಮಚಾರಿ ವ್ರತವನ್ನು ಆಜೀವಪರ್ಯಂತ, ಈ ಕಾಮಯುಗ (Sex-age) ದಲ್ಲಿಯೂ, ಆಚರಿಸುವುದನ್ನು ನಾವು ನಮ್ಮ ಸುತ್ತಮುತ್ತಲೂ ಗಮನಿಸಹಬುದು. ಅನೇಕ ಕುಷ್ಟರೇ ಮೊಲಾದ ರೋಗಿಗಳನ್ನೂ, ನಿರ್ಗತಿಕರನ್ನೂ ದಿಕ್ಕಿಲ್ಲದ, ಕಸದ ಬುಟ್ಟಿ ಗಟಾರಗಳಲ್ಲಿ ತಾಯಂದಿರಿಂದ ಬೀಸಲಾದ ಕೂಸುಗಳನ್ನೂ, ಅಂಗವಿಕಲರನ್ನೂ ಮಾತೆ ತೆರೇಸಾರಂತಹ ಕ್ರೈಸ್ತ ಸನ್ಯಾಸಿನಿಯರು ಪ್ರೇಮ ಚುಂಬಕದಂತೆ ಆಕರ್ಷಿಸಿ ಆಶ್ರಯವನ್ನೂ ಒಲವು ಪ್ರೇಮಗಳನ್ನೂ ನೀಡುವುದನ್ನು ಗಮನಿಸಿದಾಗ ಇವರೂ ಕ್ರೈಸ್ತ ಜನಪದದಲ್ಲಿ ಆ ಪರಮತತ್ತ್ವದ ಸತಿ – ಸಂಕೇತಗಳೆಂದರೆ ಅತಿಶಯೋಕ್ತಿಯಾಗಲಾರದು.
ಅದೇನೇಯಿದ್ದರೂ ಪಾಶ್ಚಾತ್ಯ ಸನಾತನ ಸಂಸ್ಕೃತಿ, ಕ್ರಿಸ್ತೀಕರಣಗೊಂಡಾಗ ಎಲ್ಲ ಪ್ರಣಯ ರತಿದೇವತೆಗಳನ್ನು ಮೆಟ್ಟಿನಿಂತ ದೇವರ ಏಕೈಕ ಸತಿ ಪ್ರತೀಕವಾಗಿರುವ ಕನ್ಯಾ ಮರಿಯಮ್ಮ ಪಾಶ್ಚಾತ್ಯ ಕಲೆಗಳಲ್ಲಿ ಅತ್ಯಂತ ಆಕರ್ಷಕಳಾಗಿ ಅಭಿವ್ಯಕ್ತಗೊಂಡಿದ್ದಾಳೆ. ಬೊತ್ತಿಚೆಲ್ಲಿ (Botticelli) ಸೃಷ್ಟಿಸಿದ ಕ್ರಿಸ್ತಾವತಾರ ಪ್ರಕಟನೆ (Annuciation) ಯ ಕಲಾಚಿತ್ರ ಮರಿಯಮ್ಮನ ದಿವ್ಯ ಪ್ರಣಯದ ಭವ್ಯ ಸಂಕೇತವಾಗಿ ಸಹೃದರನ್ನು ಎಂದೆಂದಿಗೂ ಸೆರೆಹಿಡಿಯಬಲ್ಲದು.
ಮಹಾ ಸಂಹಾರಿಣಿ (Pieta)
ಭೂದೇವಿಯ ಫಲಶಕ್ತಿಯನ್ನು ಕಂಡು ಬೆರಗಾದ ಕೃಷಿಕ ಮಾನವ, ಹುಟ್ಟದವುಗಳು ಭೂಮಿಗೆ ಮರಳಿಹೋಗುವುದನ್ನು ಕಂಡು ಮತ್ತಷ್ಟು ವಿಸ್ಮಯಗೊಂಡಿರಬೇಕು. ಆಗ ಭೂ ಆತನಿಗೆ ಭಯಂಕರ ಸ್ವರೂಪಿ (Terrible Female) ಯಾಗಿ ಕಂಡಿರಬೇಕು.
ವೈದ್ಯಕೀಯ ವಿಜ್ಞಾನ ಬೆಳೆಯುವ ಮುನ್ನ ಎಷ್ಟೋ ಪುಟ್ಟ ಕೂಸುಗಳು ಹೆತ್ತ ತಾಯಿಯ ತೊಡೆಯ ಮೇಲೆಯೇ ಸಾವನ್ನು ಅಪ್ಪಿಕೊಂಡಾಗ ಅಥವಾ ಕಾಡು ಪ್ರಾಣಿಯ ಕ್ರೌರತೆಗೊ ಸಿಕ್ಕು ಗಾಯಗೊಂಡ ವ್ಯಕ್ತಿ ತನ್ನ ತಾಯಿಯ / ಹೆಂಡತಿಯ ತೊಡೆಯ ಮೇಲೆ ತಲೆಯನ್ನಿಟ್ಟು ಒಮ್ಮಿಂದೊಮ್ಮೆಲೇ ಶಾಶ್ವತವಾಗಿ ಕಣ್ಣು ಮುಚ್ಚುವ ಪ್ರಸಂಗಗಳು ಆದಿ ಮಾನವರು ಅನುಭವಿಸಿರಬೇಕು. ಇಂತಹ ಭಯಂಕರ ಸನ್ನಿವೇಶಗಳಿಂದ ಜನಪದರಲ್ಲಿ ಸಂಹಾರಿಣಿ/ಮೃತ್ಯುದೇವತೆಯ ಕಲ್ಪನೆ ಹುಟ್ಟಿರಬೇಕೆಂಬ ಬಲವಾದ ಪ್ರಮೇಯ ತಜ್ಞರಲ್ಲಿದೆ.
ಮರಣದೇವತೆ ಜಾನಪದದಲ್ಲಿ ಅಗ್ರಸ್ಥಾನವನ್ನು ಪಡೆದಿದ್ದಾಳೆ. ಮೆಕ್ಸಿಕೊವಿನ ಜಾನಪದದಲ್ಲಿ ಇಲಯತೆಚ್ಹುತ್ಲಿ (Iamatecuhtli)  ಎಂಬ ಸಂಹಾರಿಣಿ ಭಾರತೀಯ ಕಾಳಿಗಿಂತ ಅತ್ಯಂತ ಭಯಾನಕವಾಗಿ ಕಂಡುಬರುತ್ತಾಳೆ. ಆಕೆ ಶೂರ ದೇವತೆಯಾದ ತನ್ನ ಮಗನನ್ನು ಕೊಂದು ಆತನ ಹೃದಯವನ್ನು ಕಿತ್ತೊಗೆದು, ವೃಷಣವನ್ನು ಚೆನ್ನಾಗಿ ಹಿಚುಕಿ, ಹರಿದು ಬಿಸಾಡುತ್ತಾಳೆ. ಕೆಲ್ಟ್ ಜಾನಪದದಲ್ಲಿ ಮೊರಿಗನ್ (Morrigan) ನೆಮಾನ್ (Neman) ಮತ್ತು ಮಾಶಾ (Macha) ವೆಂಬ ಕ್ರೂರ ಮೃತ್ಯುದೇವತೆಗಳ ಉಲ್ಲೇಖವಿದೆ. ಜರ್ಮನ್ ಜಾನಪದದಲ್ಲಿಯ ಹೆಲ್ಲೆ (Helle) ಎಂಬ ಮರಣದೇವತೆಯಿಂದಲೇ ಇಂಗ್ಲೀಷಿಗೆ ಹೆಲ್ (Hell “ನರಕ”) ಬಂದಿದೆಯಂತೆ. ದೆಮೆತೆರಾದಿ ಕೆಲವು ಗ್ರೀಕ್ ದೇವತೆಗಳು ನರಕದ ಬಾಗಿಲನ್ನು ಕಾಯುವುದರಿಂದ ಅವು ಮೃತ್ಯುದೇವತೆಗಳೂ ಹೌದು.
ಹುಟ್ಟೂ ಸಾವೂ ಜೀವನದ ಎರಡು ಹಂತಗಳು ಮಾತ್ರ. ಹುಟ್ಟಿದೆಲ್ಲವೂ ಸಾಯಲೇ ಬೇಕು. ಕಾರಣ, ಹುಟ್ಟು ಸಾವುಗಳೆರಡನ್ನೂ ಅನಂತ ಪರತತ್ವದ ಸ್ತ್ರೀ ಪ್ರತೀಕವಾದ ಮಾತೃ ದೇವತೆಯಲ್ಲಿ ಜನಪದರು ಸಂಕೇತಿಸಿದ್ದು ಅರ್ಥಪೂರ್ಣ.
ಸಾವು ಪ್ರಥಮ ದೃಷ್ಟಿಗೆ (Prima facie) ಭಯಂಕರವಾಗಿ ಕಂಡರೂ ಅದು ಪರಮ ಐಕ್ಯದ ಸಾಧನ. ಯಾವ ಶಕ್ತಿಯಿಂದಾಗಿ ಹುಟ್ಟು ಉಂಟಾಗುತ್ತದೆಯೋ ಅದೇ ಶಕ್ತಿಯಲ್ಲಿ ಅದರ ಐಕ್ಯವೆಂಬ ಪ್ರಜ್ಞೆ ಜನಪದರಲ್ಲಿ ಸರ್ವಸಾಮಾನ್ಯವಾಗಿರುವುದರಿಂದ ಆ ಸಾವನ್ನೇ ಆ ಐಕ್ಯದ ಸಂಕೇತವನ್ನಾಗಿಟ್ಟುಕೊಂಡು ಮೃತ್ಯು ದೇವತೆಯ ಕಲ್ಪನೆಯನ್ನು ಹುಟ್ಟಿಸಿಕೊಂಡಿರಬೇಕೆಂದು ಊಹಿಸಬಹುದು.
ಇಂದು ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಸಂಹಾರ ಶಕ್ತಿ ದೇವತೆಗಳು ಶೋಕಮಾತೆ (Mater Dolorosa) ಯಲ್ಲಿ ಐಕ್ಯ ಹೊಂದಿದ್ದಾರೆ. ಶೋಕಮಾತೆ ಮರಿಯಮ್ಮ ತನ್ನ ಮಗನ ಮೃತದೇಹವನ್ನು ತನ್ನ ತೊಡೆಯ ಮೇಲಿಟ್ಟು ಅತ್ಯಂತ ಶಾಂತಳಾಗಿ ಕ್ರೂಜೆ (Cross) ಯ ಬುಡದಲ್ಲಿ ಕೂತಿರುವುದನ್ನು ಗಮನಿಸಿದಾಗ ಸಾವನ್ನು ಎದುರಿಸುವ ರೀತಿಗೆ ನಿದರ್ಶನಳಾಗಿ ಆಕೆ ಕಾಣುತ್ತಾಳೆ.
ಈ ಶೋಕಮಾತೆ (Mother of Sorrows) ಮೃತ್ಯುದೇವತೆ; ಯಾಕೆಂದರೆ, ಈಕೆ ಪ್ರತಿಯೋರ್ವನ ಅಹಂಭಾವದ ಸಾವನ್ನು ಬಯಸುತ್ತಾಳೆ. ಆ ಬಯಕೆಯನ್ನು ಪೂರೈಸಿದ ಸಾಧಕನಿಗೆ ಐಕ್ಯದ ಸಾಧನವಾಗುತ್ತಾಳೆ. ಅಹಂಭಾವ ಅಳಿದರೆ ತಾನೆ ಪರದಲ್ಲಿ ಪಾದಾತ್ಮ್ಯಗೊಳ್ಳುವುದು?
ತಾನೆಂಬುದರ ಸಾವಿನಿಂದಲೇ ಮೃತ್ಯುಂಜಯ ಸಾಧ್ಯವೆಂಬುದನ್ನು ಪ್ರತ್ಯಕ್ಷವಾಗಿ ತೋರಿಸಿದ ತನ್ನ ಮಗನಾದ ಯೇಸು (Yeshua) ವಿನ ಮೃತದೇಹವನ್ನು ತಾತ್ಕಾಲಿಕವಾಗಿ ಹೊತ್ತುಕೊಂಡ ಈ ಮಹಾತಾಯಿ ಮೃತ್ಯುದೇವತೆ (Pieta) ಯಾಗಿ ಪಾಶ್ಚಾತ್ಯ ಸಂಸ್ಕೃತಿಯಲ್ಲಿ ಚಿತ್ರಿತಳಾಗಿದ್ದಾಳೆ.
ಎಷ್ಟೋ ಉಗ್ರ ಸನ್ನಿವೇಶಗಳಲ್ಲಿ, ರಕ್ತಪಾತವಾಗುವ ಸಂದರ್ಭಗಳಲ್ಲಿ, ಧರ್ಮ ಯುದ್ಧಗಳಲ್ಲಿ ಮರಿಯಮ್ಮನ ಉತ್ಸವ ಮೂರ್ತಿಯನ್ನು ಪಾಶ್ಚಾತ್ಯರು ಕೊಂಡೊಯ್ದುದನ್ನು ಪ್ರಸ್ತುತದಲ್ಲಿ ನೆನಪಿಸಬೇಕು. (Durant IV 81, 727) ಮೆಕ್ಸಿಕೊ, ರಷ್ಯಾ, ಪೋಲೆಂಡ್, ಸ್ಪೈನ್, ಇಂಗ್ಲೆಂಡ್ ಮೊದಲಾದೆಡೆಗಳಲ್ಲಿ ಕ್ರೈಸ್ತ ಭಕ್ತರು ತಮ್ಮ ಭಕ್ತಿಗಾಗಿ, ಧರ್ಮಕ್ಕಾಗಿ ತಮ್ಮ ಪ್ರಾಣವನ್ನೇ ಬಲಿಯಾಗಿ ಕೊಡುವ ಸಂದರ್ಭಗಳಲ್ಲಿ ಭಕ್ತಿಯನ್ನಿತ್ತ ಈ ಮಹಾತಾಯಿ ಆ ಭಕ್ತರ ಆತ್ಮಗಳನ್ನೇ ಆಹುತಿಯನ್ನಾಗಿ ಪಡೆದುಕೊಂಡು ಭೀಕರ ಮೃತ್ಯುದೇವತೆಯೂ ಆದಳು. ಹಿಲೆರ್ ಬೆಲೊಕ್, ಜಿ. ಕೆ. ಚೆಸ್ಟರ‍್ಟನ್ ಮೊದಲಾದ ಕವಿಗಳು ಈ ಮೃತ್ಯುದೇವತೆಯನ್ನು ಕುರಿತು ವೀರಗೀತೆಗಳನ್ನು ರಚಿಸಿದ್ದಾರೆ (Greely 192 – 3), ಮೈಕಲಾಂಜಲೊ ಚಿತ್ರಿಸಿದ ಮೃತ್ಯುದೇವತೆ ಮರಿಯಮ್ಮ (Pieta) ನ ಕಲಾಕೃತಿ, ಮಹಾಕೂಟದ ಸಂಕೇತವಾಗಿ ಜಗತ್ಪ್ರಸಿದ್ಧವಾಗಿದೆ.
ಒಟ್ಟಿನಲ್ಲಿ ಹೇಳುವುದಾದರೆ ಮಾನವ ತನ್ನ ದೈನಂದಿನ ಅನುಭವಗಳಲ್ಲಿ ಇತಿ ಮಿತಿಯಾನುಭವ (Limit – experience) ವನ್ನು ಪಡೆಯುತ್ತಾನೆ. ಆಗ ಪರೋಕ್ಷವಾಗಿ “ಪೂರ್ಣ” ದ ಅನುಭಾವ “ಕಿರಿದರೊಳ್ ಪಿರಿದು” ಇದ್ದಂತೆ ಆತನಿಗಾಗುತ್ತದೆ. ಆಗ ಈ ಸೀಮಾನುಭವಕ್ಕೆ ಕಾರಣವಾದ ಅನುಭವಗಮ್ಯ ವಸ್ತುಗಳು ಅನುಭಾವ ಗಮ್ಯ “ಪೂರ್ಣ” ದ ಸಂಕೇತಗಳಾಗುತ್ತವೆ. ಪೌರಸ್ತ್ಯ ಸಂಸ್ಕೃತಿಯಲ್ಲಿದ್ದಂತೆ ಪಾಶ್ಚಾತ್ಯ ಸಂಸ್ಕೃತಿಯಲ್ಲಿಯೂ ಮಾತೃ ದೇವತೆಯ ಕಲ್ಪನೆ ಇಂತಹ ಧಾರ್ಮಿಕ ಸಂಕೇತಗಳಲ್ಲೊಂದು. ಈ ಸಂಕೇತದ ಮೂಲಕ ಅಮೂರ್ತ ಪರತತ್ತ್ವದ ಸ್ತ್ರೀ – ಮುಖ (The Feminine aspect of God) ಮೂರ್ತಸ್ವರೂಪವನ್ನು ತಳೆದಿದೆ. ಸ್ವಭಾವತಹ ದ್ವಿಲಿಂಗಿಯಾದ ಮಾನವ ಪರತತ್ವದಲ್ಲಿ “ಅಮ್ಮಯ್ಯ” – ಅರ್ಧನಾರೀಶ್ವರ (S/He) ನನ್ನು ಕಂಡಿದ್ದಾನೆಯಾದರೂ ಈ ಅಮ್ಮಯ್ಯ ಕಾಲಸಂಸ್ಕೃತಿಗಳಿಗೆ ಹಾಗೂ ಭಕ್ತನ ಮನೋವೃತ್ತಿಗನುಗುಣವಾಗಿ ಕೆಲವೊಮ್ಮೆ ಅಮ್ಮನಾಗಿಯೇ (mother) ಅಯ್ಯನಾಗಿಯೇ (Father) ಪ್ರಾಧಾನ್ಯತೆಯನ್ನು ಪಡೆದಿದ್ದಾನೆ.
ಪ್ರಸ್ತುತದಲ್ಲಿ ಈ ಅಮ್ಮಯ್ಯ, ಮಾತೃದೇವತೆಯ ಪ್ರತೀಕದ ಮೂಲಕ ತಾಯಿಯಾಗಿ, ಕನ್ಯೆಯಾಗಿ, ಸತಿಯಾಗಿ, ಮೃತ್ಯುದೇವತೆಯಾಗಿ ಯಾವ ರೀತಿಯಲ್ಲಿ ಪಾಶ್ಚಾತ್ಯರನ್ನು ಆಕರ್ಷಿಸಿದ್ದಾನೆ ಮತ್ತು ಆ ಜನಪದರು ಈ ಸಂಬಂಧಗಳನ್ನು ಜಾನಪದದಲ್ಲಿ ಹೇಗೆ ನಿರೂಪಿಸಿದ್ದಾರೆಂಬುದನ್ನು ರೂಪರೇಖಾತ್ಮವಾಗಿ ವಿವರಿಸಲಾಯಿತು.

* * *
(ಸಂಖ್ಯಾಗೊಂದಲ / ಚುಕ್ಕಿ ಚಿಹ್ನೆಯ ಗೊಂದಲ ಇರುವುದರಿಂದ ಈ ಅಧ್ಯಾಯದ ಕೆಲವು ಅಡಿಟಿಪ್ಪಣಿಗಳನ್ನು ನಮೂದಿಸಿಲ್ಲ)

[1]     Since the Irreducible Real is the Whole (puurna) it cannot be conceived or described. It is neither Father nor Mother, for it in beyond Fatherhood and Motherhood and all other attitudes (Woodroffe, 412-3
[2]     I suspect that in the beginning the Goddess everywhere antedated, or atleast was predomanant over, the God It has been afframed……. that in all countries from Euphrates to the Adriatic, the Chief Divinity was at First in woman form, (Woodroffe, 409
[3]     ಕಾರ್ಲ್ ಯೆಸ್ಪರ್ಸ್, ಮಿರ್ಕೆಯ ಎಲಿಯಾವೆ ಮೊದಲಾದ ಧರ್ಮಶಾಸ್ತ್ರ (Religions – wisissensschaft) ಪ್ರವೀಣರು ಧರ್ಮದ ಇತಿಹಾಸದಲ್ಲಿ ಪೂರ್ವೈತಿಹಾಸಿಕ (Pre – historic), ಪ್ರಾಚೀನ (Archaic) ಮತ್ತು ಶಿಲಾ (paleolithic) ಯುಗಗಳೆಂಬ ಮೂರು ಘಟ್ಟಗಳನ್ನು ಗುರುತಿಸಿದ್ದಾರೆ. ಶಿಲಾಯುಗವನ್ನು ಪೂರ್ವ ಶಿಲಾಯುಗ (Upper paleolithic), ಮಧ್ಯ ಶಿಲಾಯುಗ (Mesolithic) ಮತ್ತು ನವಶಿಲಾಯುಗದ (Neolithic) ಎಂದು ವರ್ಗೀಕರಿಸಿದ್ದಾರೆ. ಯೆಸ್ಪರ್ಸನ್ ಅಭಿಪ್ರಾಯದ ಪ್ರಕಾರ ಶಿಲಾಯುಗದ ಬಳಿಕ ಪ್ರವಾದಿ (Prophetic)  ಮತ್ತು ಸಂಘಟಿತ (Organized) ಧರ್ಮಗಳು ಹುಟ್ಟಿದವು. ಇವುಗಳ ಪೂರ್ವದ ಧರ್ಮಗಳೆಲ್ಲ ಸನಾತನ ಜನಪದ ಧರ್ಮಗಳು.
ಗೋಷ್ಠಿ – ೨ : ಭೌತಿಕ ಪರಿಸರ ಮತ್ತು ಜನಪದ ಸಂಸ್ಕೃತಿ : ಭೌತಿಕ ಪರಿಸರ ನಾಶ ಮತ್ತು ಜನಪದ ಜೀವನ
ಅದೊಂದು ಹಳ್ಳಿ, ಹಂಚಿನ ಮನೆ, ಗುಡಿಸಲುಗಳು, ಮನೆಗಳ ಹಿತ್ತಲು, ಅಂಗಡಿಗಳಲ್ಲಿ ಹೂವಿನ ತರಕಾರಿಯ ಗಿಡಗಳು, ಚಿಕ್ಕಪುಟ್ಟ ಮರಗಳು, ಮನೆಮನೆಯಲ್ಲೂ ದನಕರು, ಕುರಿ, ಆಡುಗಳು, ಹಳ್ಳಿಗೆ ಅನತಿ ದೂರದಲ್ಲಿ ವಿಶಾಲವಾದ ಒಂದು ಕೆರೆ. ಕೆರೆಗೆ ತಾಗಿಕೊಂಡಂತೆ ಹೊಲ ಗದ್ದೆಗಳು. ಹಾಗೆಯೇ ಮುಂದೆ ನಡೆದರೆ ಚಿಕ್ಕದೊಂದು ಹಳ್ಳ, ಹಳ್ಳದಾಚೆ ಗುಡ್ಡಕಾಡು.
ಹಳ್ಳಿಯ ಹೆಚ್ಚಿನ ಜನ ಕೃಷಿಕರು, ಕೃಷಿಕನಿಗೆ ಸಹಾಯಕರಾಗಿ ಕಮ್ಮಾರ, ಬಡಿಗ, ಕುಂಬಾರ ಕುಟುಂಬಗಳೂ ಇವೆ. ನೇಕಾರ, ಕೃಷಿಕೂಲಿಕಾರರೂ ವಾಸವಾಗಿದ್ದಾರೆ.
ಇದು ಒಂದು ಸ್ಥಾವಲಂಬಿ ಹಳ್ಳಿಯೊಂದರ ನೋಟ. ಇಲ್ಲಿಯೇ ಕಿತ್ತೂರ ಹತ್ತಿರದ ಹಳ್ಲಿಯೂ ಇದಾಗಿರಬಹುದು ಅಥವಾ ರಾಯಚೂರು, ಬೆಂಗಳೂರು ಜಿಲ್ಲೆಗಳ ಹಳ್ಳಿಯೂ ಆಗಿರಬಹುದು. ಜನರು ನೆಮ್ಮದಿಯಿಂದಿದ್ದಾರೆ. ಎಲ್ಲರಿಗೂ ಉದ್ಯೋಗವಿದೆ. ಉಣ್ಣಲು, ಉಡಲು ಇದೆ. ಹಾಗೆಯೇ ಪಶುಪಕ್ಷಿಗಳೂ ಕೂಡ ನೆಮ್ಮದಿಯಿಂದಿವೆ. ಈ ಹಳ್ಳಿಯ ಚಿತ್ರವನ್ನು ಮುಂದಿಟ್ಟುಕೊಂಡು ನಾವು ಭೌತಿಕ ಪರಿಸರ ಮತ್ತು ಜನಪದ ಜೀವನಗಳನ್ನು ವಿಶ್ಲೇಷಿಸೋಣ.
ನಮ್ಮ ಭೂಮಿ ಹುಟ್ಟಿ ಇಲ್ಲಿನ ವಾತಾವರಣ ನಿರ್ಮಾಣವಾಗಿ, ನಂತರ ಇಲ್ಲಿ ಜೀವ ಸಂಕುಲಗಳು ಒಂದೊಂದೇ ಹುಟ್ಟಿ ಬಂದವು. ಭೂಮಿ, ನೀರು, ವಾಯು ಇವು ಭೌತಿಕ ಪರಿಸರದ ಮೊದಲ ಹಂತ. ನೀರಿನೊಳಗಿರುವ ಮಣ್ಣಿನಲ್ಲಿ ಹುದುಗಿರುವ, ಭೂಮಿಯ ಮೇಲೆ ಓಡಾಡುವ, ಗಾಳಿಯಲ್ಲಿ ತೇಲಾಡುವ ವೈರಸ್, ಬ್ಯಾಕ್ಟೀರಿಯಾ, ಫಂಗಸ್, ಮುಂತಾದ ಸೂಕ್ಷ್ಮ, ಅತಿಸೂಕ್ಷ್ಮ ಜೀವಿಗಳು, ಚಿಕ್ಕ ದೊಡ್ಡ ಪ್ರಾಣಿ, ಪಕ್ಷಿ, ಸಸ್ಯ ಇವೆಲ್ಲ ಭೌತಿಕ ಪರಿಸರದ ಎರಡನೇ ಹಂಟವನ್ನು ನಿರ್ಮಿಸುತ್ತವೆ. ಎರಡನೇ ಹಂತದ ಪರಿಸರವನ್ನು ಜೀವಜಾಲ ಎಂದೂ ಕರೆಯಬಹುದು. ಒಂದಕ್ಕೊಂದು ಹೊಂದಿಕೊಂಡು, ಒಂದರಮೇಲೊಂದು ಬದುಕುವ, ಒಂದನ್ನು ತಿಂದು ಇನ್ನೊಂದು ಜೀವಿಸುವ, ಒಂದರ ಮೇಲೆ ಇನ್ನೊಂದು ನಿಯಂತ್ರಣ ಇಡುವ ಈ ಜೀವಜಾಲ ಅತ್ಯಂತ ವಿಸ್ಮಯಕರ. ಕಲ್ಪನೆಗೆ ಅತೀತವಾದ, ಆದರೆ ನಿಜ ಜೀವನದಲ್ಲಿ ಇರುವ ಭೌತಿಕ ಪರಿಸ್ಥಿತಿ, ಈ ಜೀವಜಾಲದಲ್ಲಿ ಮಾನವ ಒಂದು ತೃಣ ಮಾತ್ರ. ಕೋಟ್ಯಂತರ ಜೀವಿಗಳಲ್ಲಿ ಇವನೂ ಒಂದಷ್ಟೇ.
ಮತ್ತೆ ನಮ್ಮ ಹಳ್ಳಿಗೆ ಬರೋಣ. ಈ ಹಳ್ಳಿಯ ಭೌತಿಕ ಪರಿಸರ ಯಾವುದು ? ಹಂಚಿನ ಮನೆ ಅಥವಾ ಗುಡಿಸಲುಗಳು, ಹಿತ್ತಲಲ್ಲಿರುವ ತರಕಾರಿಗಳ, ಔಷಧೀಯ ಗಿಡಗಳ ತೋಟ, ಕೊಟ್ಟಿಗೆ ಅದರಲ್ಲಿರುವ ಸಾಕುಪ್ರಾಣಿಗಳು. ಅವುಗಳ ಸಗಣೀ ಮತ್ತು ಕಸದಿಂದ ಕೂಡಿದ ತಿಪ್ಪೆ ಮಣ್ಣಿನ ರಸ್ತೆ, ಹೊಲಗದ್ದೆಗಳು, ಗೋಮಾಳ, ಹಳ್ಳ, ಹತ್ತಿರದ ಕಾಡು, ಕಾಡುಪ್ರಾಣಿಗಳು, ಹಳ್ಳಿಯಲ್ಲಿ ನೊಣ, ಸೊಳ್ಳೆ, ಇರುವೆ, ಚಿಟ್ಟೆಗಳು ಕಡೆಯಲ್ಲಿ ಮನುಷ್ಯರು ಅಥವಾ ಜನಪದ. ಇದೇ ಊರಿನ ಪರಿಸರ ಅಥವಾ ಜನಪದ ಜೀವನ.
ಅಂದರೆ ಭೌತಿಕ ಪರಿಸರ ಮತ್ತು ಜನಪದ ಜೀವನ ಬೇರೆ ಬೇರೆಯಲ್ಲವೇ ? ಖಂಡಿತ ಬೇರೆಯಲ್ಲ. ಇಲ್ಲಿ ಜನಪದವು ಭೌತಿಕ ಪರಿಸರದಲ್ಲಿ ಒಂದಾಗಿದೆ. ಅದಿಲ್ಲದೆ ಇದಿಲ್ಲ. ಇದನ್ನವಲಂಬಿಸಿ ಅದು ಇದೆ. ಜನಪದ ಜೀವನದ ಒಂದು ಅಂಗ ಸುತ್ತಲಿನ ಭೌತಿಕ ಪರಿಸರವಾಗಿದ್ದರೆ ಅದರ ಇನ್ನೊಂದು ಅಂಗ ಜನರು ತಮ್ಮ ಜೀವನಕ್ಕಾಗಿ ಆರಿಸಿಕೊಂಡಿರುವ ಉದ್ಯೋಗ, ಕುಲಕಸುಬುಗಳ ಆಚರಣೆಗಳಾಗಿರುತ್ತವೆ. ಒಟ್ಟಾರೆ ಮನುಷ್ಯನ ಉದ್ಯೋಗ, ನಂಬಿಕೆ, ಸಂಸ್ಕೃತಿ ಆಚರಣೆಗಳು ಮತ್ತು ಗಿಡಮರ, ಪ್ರಾಣಿ, ಪಕ್ಷಿ, ಕಾಡು, ನದಿ ಇವೆಲ್ಲವೂ ಸೇರಿದಾಗಲೇ ಅವನ ಜೀವನವಾಗುತ್ತದೆ. ಅದೇ ಜನಪದ ಜೀವನ, ಅದೇ ಭೌತಿಕ ಪರಿಸರ.
ಭೇಟೆಯಾಡುತ್ತ ಕಂದಮೂಲಗಳನ್ನು ತಿನ್ನುತ್ತ ಕಾಡು ಪ್ರಾಣಿಗಳಂತೆ ಅಲೆಮಾರಿಯಾಗಿದ್ದ ಮನುಷ್ಯನನ್ನು ಕೃಷಿಯ ಆವಿಷ್ಕಾರ ಒಂದೆಡೆ ನೆಲೆ ನಿಲ್ಲುವಂತೆ ಮಾಡತು. ಕೃಷಿಯಲ್ಲಿನ ಹೊಸ ಹೊಸ ಪ್ರಯೋಗಗಳು, ನವನವೀನ ತಂತ್ರಜ್ಞಾನಗಳು ಅವನ ಜೀವನ ಶೈಲಿಯನ್ನೇ ಬದಲು ಮಾಡುತ್ತ ಹೋದವು. ಪ್ರಾಣಿ ಸಾಕಾಣಿಕೆ ಮತ್ತು ಜೀವನದ ಅವಿಭಾಜ್ಯ ಅಂಗಗಳಾದವು.
ಭಾರತ ಮತ್ತು ಚೀನಗಳಲ್ಲಿ ಕೃಷಿ ಸುಮಾರು ೪೦೦೦ ವರ್ಷಗಳಷ್ಟು ಹಳೆಯದೆಂದು ಹೇಳಲಾಗುತ್ತದೆ. ಈ ನಾಲ್ಕು ಶತಮಾನಗಳಲ್ಲಿ ವ್ಯವಸಾಯದಲ್ಲಿ ಬಂದಿರುವ ಸಾಧನಗಳು ಸಾವಿರಾರು. ಕೃಷಿ ಪದ್ಧತಿಗಳು ಲಕ್ಷಾಂತರ. ಬೀಜಗಳಂತೂ ಕೋಟ್ಯಂತರ ಅಥವಾ ಅಸಂಖ್ಯಾತ ಎಂದೇ ಹೇಳಬಹುದು. ಒಂದೊಂದು ಪ್ರದೇಶದಲ್ಲಿ ಹತ್ತು ಹಲವು ಬೆಳೇಗಳು. ಒಂದೊಂದು ಭಾಗದಲ್ಲಿ ಬೇರೆ ಬೇರೆ ರೀತಿಯ ಪದ್ಧತಿಗಳು. ಭೂಮಿಯ ಮೇಲಿನ ಜೀವರಾಶಿಗಳಂತೆಯೇ ವೈವಿಧ್ಯಮಯ ನಮ್ಮ ಕೃಷಿ ಕೂಡ. ಒಂದೇ ಹೊಲದಲ್ಲಿ ಅನೇಕ ನಮೂನೆಯ ಬೀಜಗಳನ್ನು ಬಿತ್ತುವುದು. ಆ ಬೆಳೆಗಳು ಪೋಷಕಾಂಶಕ್ಕಾಗಿ, ನೀರು ನೆರಳಿಗಾಗಿ, ವೈರಿಗಳಿಂದ ರಕ್ಷಣೆಗಾಗಿ ಪರಸ್ಪರ ಅವಲಂಬಿಗಳು. ಈ ಬೆಳೆಗಳ ಜೊತೆಗೆ ಹೊಲದಲ್ಲಿ ಮನೆ ಮಾಡುವ ಸೂಕ್ಷ್ಮಾತಿಸೂಕ್ಷ್ಮ ಜೀವಿಗಳು, ಅವುಗಳನ್ನವಲಂಬಿಸಿರುವ ಜೀವ ಜಂತುಗಳು, ಕ್ರಿಮಿ ಕೀಟಗಳು, ಕೀಟಗಳನ್ನು ತಿಂದು ಬದುಕುವ ಕಪ್ಪೆ, ಕಪ್ಪೆಯ ಮೇಲೆ ಹಾವು………. ಮುಂದೆ ಮುಂಗುಸಿ………. ಹೀಗೆಯೇ ಜೀವ ಜಾಲ ರೈತನ ಹೊಲದಿಂದ ಕಾಡಿನವರೆಗೆ ವ್ಯಾಪಿಸಿ ಮತ್ತೆ ನದಿ ನೀರಿನ ಮೂಲಕ ಹಳ್ಳಿಗೆ ಬಂದು, ಒಂದು ಜೀವನ ಚಕ್ರವನ್ನೇ ನಿರ್ಮಿಸಿತ್ತು. ಜೀವಜಾಲ ಹಳ್ಳಿಹಳ್ಳಿಯಲ್ಲೂ ಹೆಣೆದುಕೊಂಡಿತ್ತು. ಮಾನವ ತನಗರಿವಿಲ್ಲದೆಯೇ ಈ ಜೀವಜಾಲದಲ್ಲಿ ತಾನೊಂದು ಕೊಂಡಿಯಾಗಿದ್ದ. ತಾನೇ ಜೀವಜಾಲವನ್ನು ಹೆಣೆದಿದ್ದ ಕೂಡ.
ಒಂದು ಬೆಳೆ ತೆಗೆದರೆ ಅದು ತನಗೆ ಆಹಾರ ಧಾನ್ಯ ಕೊಡುವುದರೊಂದಿಗೆ ಬೇಸಾಯದಲ್ಲಿ ಸಹಾಯ ಮಾಡಿದ ಸಾಕುಪ್ರಾಣಿಗಳಿಗೂ ಮೇವು ಸಿಗಬೇಕು. ತಾನು ಬೆಳೆದ ಗಿಡಮರಗಳು ಬಡಿಗನಂಥ ಇನ್ನಿತರ ಕಸಬುದಾರರಿಗೆ ಉಪಯೋಗಬೇಕು. ತಾನು ಉಣ್ಣಬೇಕು, ಉಣ್ಣುವ ಮೊದಲು ಅತಿಥಿಯೊಬ್ಬರಿಗೆ ಉಣಬಡಿಸಬೇಕು. ಇದು ನಮ್ಮ ಗ್ರಾಮ್ಯ ಜೀವನದ ತಿರುಳಾಗಿದ್ದ ಕಾಲವೊಂದಿತ್ತು.
ಭಾರತದಲ್ಲಾಗಲೀ ಅಥವಾ ವಿದೇಶದ ಯಾವುದೇ ಜನಪದ ಸಂಸ್ಕೃತಿಯಲ್ಲಾಗಲೀ ಸಾಂಪ್ರದಾಯಿಕ ಎನಿಸುವ ಯಾವುದೇ ಕಸಬು ಮತ್ತು ಜೀವನ ಪದ್ಧತಿಗಳು. ನಮ್ಮೀ ಬದುಕಿನ ಮೂಲವೇ ನಿಸರ್ಗ ಎಂಬ ತತ್ವದ ಮೇಲೆ ನಿಂತಿವೆ. ಆ ತತ್ವವನ್ನೇ ಸಾರಿ ಹೇಳುತ್ತವೆ. ಸೂಕ್ಷ್ಮ ಜೀವಿಯಿರಲಿ, ಸಸ್ಯ ಪ್ರಾಣಿಯಿರಲಿ, ಅಣುಜೀವಿಯಿರಲಿ, ಆನೆಯಿರಲಿ ಎಲ್ಲ ಜೀವಿಗಳಿಗೂ ಜೀವಿಸುವ ಹಕ್ಕು ಸಮಾನವಾಗಿರುತ್ತದೆ ಎಂಬುದನ್ನು ಈ ಜೀವನ ಪದ್ಧತಿಗಳು ನಂಬುತ್ತವೆ ಅಷ್ಟೇ ಏನು ಜೀವವಿಲ್ಲದ ಮಣ್ಣು ಕಲ್ಲನ್ನು ಕೂಡ ಗೌರವಿಸುತ್ತದೆ ಈ ಸಂಪ್ರದಾಯಗಳು.
ಹೀಗಾಗಿ ನಿಸರ್ಗವನ್ನು ಗೌರವಿಸುವುದು ನಮ್ಮ ಜನಪದರಲ್ಲಿ ಹಾಸು ಹೊಕ್ಕಾಗಿ ಬಂದಿದೆ. ಹಿಂದೂ ಧರ್ಮವಿರಲಿ, ಬೌದ್ಧ, ಜೈನ ಮತಗಳಿರಲಿ, ಏಕೋ ದೇವ, ಸರ್ವಭೂತೇಶು ತಿಷ್ಕತಿ ಎಂಬೀ ವಾಕ್ಯದ ಆಧಾರದ ಮೇಲೆ ನಿಂತಿವೆ. ಜೈನ ಮತದಲ್ಲಿ ಜೀವ ಅಜೀವಗಳ ಬಗ್ಗೆ ಹೇಳುವಾಗ ಜೀವಿಯಿರಲಿ ನಿರ್ಜೀವಿಯಿರಲಿ ಎಲ್ಲವೂ ನಿಸರ್ಗದ ಭಾಗಗಳು, ಒಂದು ಗಿಡದ ಎಲೆಯನ್ನು ಕಿತ್ತರೂ ಅದು ಜೈವಿಕ ಸಮಗ್ರತೆಗೆ ಭಂಗ ಕೊಟ್ಟಂತೆ ಎಂದು ಹೇಳುತ್ತದೆ. ಗಿಡವನ್ನೇ ಕೀಳಬೇಕಾಗುತ್ತದೆ ಎಂಬ ಕಾರಣಕ್ಕೆ ಕಂದ ಮೂಲವನ್ನು ತಿನ್ನುವುದನ್ನು ಕೂಡ ಜೈನಮತ ವಿರೋಧಿಸುತ್ತದೆ.
ಬೌದ್ಧ ಮತದ ಮೂಲ ತತ್ವವೂ “ಆಸೆಯೇ ದುಃಖಕ್ಕೆ ಮೂಲ ಕಾರಣ”ವೆನ್ನುತ್ತದೆ. ತಾನು ನಿಸರ್ಗದ ಒಂದು ತುಣುಕೆಂಬುದನ್ನು ಅರಿತು, ನಿಸರ್ಗಕ್ಕೆ ಧಕ್ಕೆ ಮಾಡದ ರೀತಿಯಲ್ಲಿ ತನ್ನಷ್ಟಕ್ಕೆ ತಾವು ತೃಪ್ತನಾಗಿ ಬದುಕಬೇಕು ಎಂದೀ ಮತ ಹೇಳುತ್ತದೆ. ಆಸೆಗೆ ಕೊನೆ ಮೊದಲಿಲ್ಲ, ತನಗಿರುವುದಕ್ಕಿಂತ ಹೆಚ್ಚು ಹೆಚ್ಚು ಬೇಕೆನ್ನುತ್ತ ಹೋದಂತೆಲ್ಲ ಸಮಾಜಕ್ಕೂ ಪೆಟ್ಟಾಗುತ್ತದೆ. ಭೌತಿಕ ಪರಿಸರಕ್ಕೂ ಹಾನಿಯಾಗುತ್ತ ಹೋಗುತ್ತದೆ.
ಮಾನವ ಪ್ರಕೃತಿಯ ಒಂದು ಭಾಗವೆನ್ನುವುದನ್ನು ಹಿಂದೂ ಜನಪದ ಜೀವನ ತತ್ವಗಳು ಇನ್ನೂ ಚೆನ್ನಾಗಿ ಹೇಳುತ್ತವೆ. ಈ ಜಗತ್ತೆಲ್ಲ ಭೂತ ಮಹಾಭೂತಗಳಿಂದಾಗಿದೆ. ಪೃಥ್ವಿ, ನೀರು, ತೇಜ, ವಾಯು, ಆಕಾಶ ಇವು ಪಂಚ ಮಹಾಭೂತಗಳು, ಭೂತಗಳೆಂದರೆ ಜೀವವಸ್ತುಗಳು, ಮಹಾಭೂತಗಳೆಂದರೆ ನಿರ್ಜೀವ ವಸ್ತುಗಳು, ಜೀವವಸ್ತು ಸತ್ತಾಗ ಅದು ಮಹಾಭೂತಗಳಲ್ಲೊಂದಾಗುತ್ತದೆ.
ಜೀವದಿಂದ ಜೀವ, ಜೀವವನ್ನವಲಂಬಿಸಿ ಜೀವ, ಜೀವದಿಂದ ಅಜೀವ, ಅಜೀವದಿಂದ ಜೀವ ಎಂಬ ಅರಿವೇ ಜನಪದನನ್ನು ತಮ್ಮ ಸುತ್ತಲಿನ ರಕ್ಷಕನನ್ನಾಗಿ ಮಾಡಿತ್ತು. ಅರಿವು ಇದ್ದುದರಿಂದ ನಿಸರ್ಗದ ಬಗ್ಗೆ ಗೌರವ ಭಾವನೆ ಬಂದಿತೋ ಅಥವಾ ಗೌರವ ಮೊದಲಿನಿಂದ ಇದ್ದುದರಿಂದ ತೃತೀಯ ಜಗತ್ತಿನಲ್ಲಿ ಪ್ರಕೃತಿ ಸಂಪತ್ತು ಸ್ವಲ್ಪಮಟ್ಟಿಗಾದರೂ ಉಳಿಯಿತೋ ಗೊತ್ತಿಲ್ಲ.
ಬದಲಾವಣೆಯೇ ಕಾಲದ ಗುರಿ, ಪರಿಸರದಲ್ಲಿ ತಾನೊಂದೆಂದು ಮಾನವ ನಂಬಿದ್ದ ಕಾಲವೂ ಉರುಳಿತು. ಅತಿ ಆಸೆ, ಅಭಿವೃದ್ಧಿ ಎಂಬ ಹುಸಿ ನಂಬಿಕೆ, ಐಶಾರಾಮಿ ವೈಭೋಗದತ್ತ ಮನ ಸೋಲುವಿಕೆಗಳು ಭೌತಿಕ ಪರಿಸರ ನಾಶಕ್ಕೆ ನಾಂದಿ ಹಾಕಿದವು. ನಿಸರ್ಗ ಸಮತೋಲನವನ್ನು ಕೆಡಿಸತೊಡಗಿದವು.
ತನ್ನ ದೇಹದ ಭಾಗದ ಹೊರತಾಗಿ ಆಯುಧಗಳನ್ನು ಉಪಯೋಗಿಸಬಲ್ಲ ಏಕೈಕ ಪ್ರಾಣಿಯೆಂದರೆ ಮನುಷ್ಯನೇ. ಆಯುಧಗಳ ಬಳಕೆ ಅತಿಯಾದಾಗ ಪ್ರಕೃತಿಯಲ್ಲಿ ಗಾಯಗಳು ಮೂಡತೊಡಗಿದವು. ಇಂದು ಮನುಷ್ಯ ತಾನೂ ಒಂದು ಭಾಗವಾಗಿರುವ ನಿಸರ್ಗವನ್ನೇ ಗೆಲ್ಲಲು ಕತ್ತಿ ಹಿರಿದು ನಿಂತಿದ್ದಾನೆ.
ಭಾರತದಲ್ಲಿ ಭೌತಿಕ ಪರಿಸರದ ಬಗ್ಗೆ ಮಾತನಾಡುವಾಗ ಬ್ರಿಟೀಷರ ಮೂಲಕ ಭಾರತದ ಮೇಲೆ ದಾಳಿ ಮಾಡಿದ ಪಾಶ್ಚಾತ್ಯ ಜೀವನ ಶೈಲಿಯ ಬಗ್ಗೆ ಹೇಳದಿರಲಿಕ್ಕಾಗುವುದಿಲ್ಲ. ೧೮ನೇ ಶತಮಾನ ಮತ್ತು ೧೯ನೇ ಶತಮಾನಗಳಲ್ಲಿ ಒಂದೇ ಸಮ ಬೇರೆ ಬೇರೆ ವಿದೇಶಿಯರ ದಾಳಿಗೆ ತುತ್ತಾದ ಉತ್ತರ ಭಾರತದ ಬಗ್ಗೆ ವಿದೇಶಿಯೊಬ್ಬನು ಹೀಗೆ ಬರೆಯುತ್ತಾನೆ. ತಮಗೆ ಬೇಕಾದುದನ್ನು ಬೆಳೆದುಕೊಂಡು, ಪೂರ್ಣ ಸ್ವಾವಲಂಬಿಯಾಗಿರುವ ಇಲ್ಲಿನ ಹಳ್ಳಿಗಳು ಒಂದೊಂದು ಗಣರಾಜ್ಯವಿದ್ದಂತೆ, ಆರ್ಯರು, ಪಠಾಣರು, ಮೊಗಲರು, ಮರಾಠರು, ಸಿಖ್ ಹೀಗೆ ಸಾಮ್ರಾಜ್ಯದ ನಂತರ ಸಾಮ್ರಾಜ್ಯಗಳು ಆಗಿ, ನಶಿಸಿ ಹೋದವು. ಆದರೆ ಹಳ್ಳಿಗಳು ನಶಿಸಲಿಲ್ಲ. ತಮ್ಮದೇ ಸಂಸ್ಕೃತಿಯಲ್ಲಿ ತಮ್ಮದೇ ಜೀವನ ಪದ್ಧತಿಯಲ್ಲಿ ಅವು ಸದಾ ಜೀವಂತವಾಗೇ ಇದ್ದವು.
ಆದರೆ ಸ್ವಾವಲಂಬಿಯಾಗಿ ಬದುಕಿಕೊಂಡಿದ್ದ ಹಳ್ಳಿ ಜೀವನದ ಮೇಲೆ ಬ್ರಿಟೀಷ ಸಾಮ್ರಾಜ್ಯ ಮಾತ್ರ ದಾಳಿ ಮಾಡಿತು. ಜೀವನ ಪದ್ಧತಿಯನ್ನೇ ಕೆಡಿಸಿ ಕೋಲಾಹಲವನ್ನುಂಟು ಮಾಡಿತು. ಪರಿಸರದೊಂದಿಗೆ ಒಂದಾಗಿ ಜೀವಿಸುತ್ತಿದ್ದ ಭಾರತೀಯ ಜೀವನ ಪದ್ಧತಿಯನ್ನು ಪಾಶ್ಚಾತ್ಯರು ಎಂದೂ ಗೌರವಿಸಲಿಲ್ಲ. ಪ್ರಕೃತಿ ಪೂಜೆಯನ್ನು ಹುಚ್ಚುತನ ಎಂದು ತುಚ್ಚೀಕರಿಸಿದರು. ಅಲ್ಲಿಂದ ಆರಂಭವಾಯಿತು ಭೌತಿಕ ಪರಿಸರದ ನಾಶ ಅಥವಾ ಜನಪದ ಜೀವನದ ಮೇಲೆ ಪ್ರಹಾರ.
ಭೌತಿಕ ಪರಿಸರದ ನಾಶ
ನಮ್ಮ ಸುತ್ತಲಿನ ಪ್ರಕೃತಿ ಸಂಪತ್ತನ್ನು ಧಾರಾಳವಾಗಿ ಉಪಯೋಗಿಸಿಕೊಂಡು ನಮ್ಮ ಅನುಕೂಲತೆಗಳನ್ನು ಹೆಚ್ಚಿಸಿಕೊಳ್ಳುವುದೇ ಅಭಿವೃದ್ಧಿ ಎಂದು ಬ್ರಿಟೀಷರು ನಮಗೆ ಕಲಿಸಿಕೊಟ್ಟರು. ಜೋಗದಲ್ಲಿ ಧುಮ್ಮಿಕ್ಕುತ್ತಿದ್ದ ಶರಾವತಿಯನ್ನು ನೋಡಿ ವಿಶ್ವೇಶ್ವರಯ್ಯ “what a waste !”  ಎಂದು ಉದ್ಧರಿಸಿದರಂತೆ ಶರಾವತಿಗೆ ೨.೫ ಕಿ.ಮೀ ಉದ್ಧದ ಅಣೆಕಟ್ಟು ಹಾಕಿದಾಗ ೧೫೦೦೦ ಹೆಕ್ಟೇರು ಕಾಡು ನೀರೊಳಗೆ ಮುಳುಗಿತು. ‘ಅಯ್ಯೋ ಎಷ್ಟೊಂದು ದಟ್ಟ ಕಾಡು ನೀರುಪಾಲಾಗಿ ಹೋಯಿತಲ್ಲ’ ಎಂದು ಉದ್ಧರಿಸಿದವರಾರೂ ಇಲ್ಲ. ವಿದ್ಯುತ್ ಬೇಕೆಂದರೆ ನಾವು ಏನನ್ನಾದರೂ ತ್ಯಾಗ ಮಾಡಲೇ ಬೇಕು ಎಂಬ ಹೊಸ ಲೋಕೋಕ್ತಿಯನ್ನು ಉದ್ಧರಿಸಲಾಯಿತು. ಆದರೆ ತ್ಯಾಗ ಯಾರದು ? ಫಲ ಯಾರಿಗೆ ?
ನಮ್ಮ ಹಿಂದಿನ ಹಳ್ಳಿಗರು ಭೂತದ ಕಾಡು, ನಾಗರಬನ, ದೇವರ ಕಾಡು ಎಂದೆಲ್ಲ ಹೆಸರನ್ನಿಟ್ಟು ಕೆಲವೊಂದು ಪ್ರದೇಶಗಳಲ್ಲಿ ಮನುಷ್ಯರೆಂದೂ ಪ್ರವೇಶಿಸದಂತೆ ಮಾಡಿ ಅಲ್ಲಿ ಕಾಡು ಯಥೇಚ್ಛವಾಗಿ ಬೆಳೆದುಕೊಂಡಿರುವಂತೆ ಮಾಡಿದ್ದರು. ಭಯ ಭಕ್ತಿಗಳಿಂದ ಅವನ್ನು ಕಾಪಾಡಿಕೊಂಡು ಬಂದಿದ್ದರು. ಆದರೆ ಬ್ರಿಟೀಷರು ಜನರ ಈ ಭಯಭಕ್ತಿಯನ್ನೆಲ್ಲ Fools Sentiment ಎಂದು ತಳ್ಳಿ ಹಾಕಿ ದಟ್ಟ ಕಾಡನ್ನೆಲ್ಲ ಸಂರಕ್ಷಿತ ಅರಣ್ಯ, ಕಾದಿಟ್ಟ ಅರಣ್ಯವೆಂದು ಬೇಲಿ ಹಾಕಿಬಿಟ್ಟರು. ಸಂರಕ್ಷಿಸಿಕೊಂಡು ಬಂದವರಿಂದ ರಕ್ಷಿತವಾದ ಅರಣ್ಯ ಮುಂದೆ ಇರುವುದೇ ಆಳರಸರ ಐಶಾರಾಮಿಗೆ ಎಂದಾಯಿತು. ಸಾಗವಾನಿ, ದೇವದಾರು, ಶ್ರೀಗಂಧ, ಬೀಟೆಗಳು ಸರ್ವಭಕ್ಷಕ ಜನಾಂಘದ ಮೇಜವಾನಿಯ ಟೇಬಲ್, ಕುರ್ಚಿ, ಗೃಹಾಲಂಕಾರದ ಪೀಠೋಪಕರಣಗಳಾದವು. ಕೈಗಾರಿಕೆಗಳಿಗೆ ಕಚ್ಚಾ ವಸ್ತುಗಳಾದವು. ಸಾಮಾನು ಸಾಗಾಣಿಕೆಗೆಂದು ದೇಶದ ಉದ್ದಗಲಕ್ಕೂ ನಮ್ಮ ಅತ್ಯಮೂಲ್ಯ ಮರಗಳು ಬಲಿಯಾಗಿ ಮಲಗಿದವು. ಬೇಲಿಯ ಒಳಗೆ ಕೊಳ್ಳೆಯಾಗುತ್ತಿದ್ದರೂ ಹಳ್ಳಿಯ ಜನ ಸೊಲ್ಲೆತ್ತುವಂಟಿಲ್ಲ. ಕಾರಣ ಆ ದರೋಡೆಕಾರರ ದೃಷ್ಟಿಯಲ್ಲಿ ಈ ಜನರೇ ಕಳ್ಳರು.
ಒಂದು ದೇಶದ ಪರಿಸರ ಸಮತೋಲನದಲ್ಲಿರಬೇಕೆಂದರೆ ಯಾವುದೇ ದೇಶದ ಒಟ್ಟು ಭೂಭಾಗದ ಶೇ.೩೩ ಭಾಗದಷ್ಟಾದರೂ ಕಾಡಿರಬೇಕು. ನಮ್ಮ ದೇಶದಲ್ಲಿ ಈಗಿರುವುದು ಶೇ.೧೧ ಕ್ಕಿಂತ ಕಡಿಮೆ ಕಾಡು. ಮಾಯವಾದ ಅರಣ್ಯಗಳಲ್ಲಿ ಅಣೆಕಟ್ಟಿನ ಪಾಲೆಷ್ಟೋ, ಕಾರ್ಖಾನೆಗಳ ಪಾಲೆಷ್ಟೂ, ಗಣಿಗಳ ಪಾಲೆಷ್ಟೋ ಅರಣ್ಯ ನುಂಗಲು ಯೋಜನೆಗಳಿಗೇನು ಕಡಿಮೆ ?
ಅರಣ್ಯ ನಾಶದ ನೇರ ಪರಿಣಾಮ ಹಳ್ಳಿಗಳ ಜನಪದದ ಮೇಲೆಯೇ. ಇತ್ತೀಚಿನ ವರ್ಷಗಳಲ್ಲಿ ಭಾರತದ ಗ್ರಾಮೀಣ ಪರಿಸರ ದಿನದಿಂದ ದಿನಕ್ಕೆ ದುರಂತದತ್ತ ಬೀಳುತ್ತಿದೆ. ಮನೆಕಟ್ಟಲು ಕಟ್ಟಿಗೆ, ಉರುವಲು ಕೃಷಿ ಸಾಮಗ್ರಿ, ಸೊಪ್ಪು, ಗೊಬ್ಬರ, ಬುಟ್ಟಿ ಹೆಣೆಯುವವರಿಗೆ ಬೆತ್ತ ಬಿದಿರು, ಹೀಗೆ ಸಾಮಾನ್ಯ ಜನರು ಅವಲಂಬಿಸಿದ್ದ ವಸ್ತುಗಳ ಮೇಲೆಯೇ ಕಾಗದ, ಪ್ಲೈವುಡ್, ಬೆಂಕಿಪೆಟ್ಟಿಗೆ, ಪಾಲಿಫೈಬರ್ನಂಠ ಬೃಹತ್ ಕಾರ್ಖಾನೆಗಳೂ ಅವಲಂಬಿಸತೊಡಗಿದರೆ ಬಡ ಹಳ್ಳಿಗನಿಗೆ ತನ್ನ ಪಾಲು ಸಿಕ್ಕೀತು ? ನಂಬಿದ ಉದ್ಯೋಗ ತ್ಯಜಿಸಿ ಕೆಟ್ಟು ಪಟ್ಟಣ ಸೇರುವುದೊಂದೇ ಅವನಿಗೆ ಉಳಿದಿರುವ ದಾರಿ. ನಮ್ಮ ಪಶ್ಚಿಮ ಘಟ್ಟಗಳು ಕೇವಲ ೩ ಬೆಂಕಿ ಪೊಟ್ಟಣ ತಯಾರಿಕಾ ಕಾರ್ಖಾನೆಗೆ ಕಚ್ಚಾ ವಸ್ತು ಒದಗಿಸಬಲ್ಲವು. ಆದರೆ ೧೭ ಕ್ಕೂ ಹೆಚ್ಚು ಕಾರ್ಖಾನೆಗಳಿವೆಯೆಂದರೆ ಆ ಕಾಡಿನ ಮೇಲೆ ಈ ಒಂದೇ ಜಾತಿಯ ಕಾರ್ಖಾನೆಗಳಿಂದ ಬೀಳುತ್ತಿರುವ ಪೆಟ್ಟು ಎಷ್ಟೆಂದು ಊಹಿಸಿ, ಪ್ಲೈವುಡ್, ಪಲ್ಸ್ ಕಾರ್ಖಾನೆಗಳ ವಿಷಯ ಆಮೇಲೆ.
ಗ್ರಾಮೀಣ ಉದ್ಯೋಗಗಳು, ಗುಡಿ ಕೈಗಾರಿಕೆಗಳು ಕ್ರಮೇಣ ನೆಲಕಚ್ಚುತ್ತ ಹೋದವು. ಇವುಗಳತ್ತ ಬ್ರಿಟೀಷರಿಗೆ ಎಂದೂ ಗೌರವ ಇರಲೇ ಇಲ್ಲ. ದೊಡ್ಡ ಬಂಡವಾಳ ಹಾಕಿ, ಹೆಚ್ಚು ನಿಸರ್ಗ ಸಂಪತ್ತನ್ನು ಲೂಟಿ ಮಾಡಿ, ಸರಕಾರದಿಂದ ಅಪಾರ ಸಬ್ಸಿಡಿಯಲ್ಲಿ ವಿದ್ಯುತ್ ಪಡೆದು ಬೃಹತ್ ಕೈಗಾರಿಕಾ ಸ್ಥಾಪನೆ ಮಾಡುವತ್ತಲೇ ಅವರ ಒಲವು. ಇದೇ ನೀತಿ ಸಂಹಿತೆಯನ್ನು ಸ್ವತಂತ್ರ ಭಾರತದ ಸರಕಾರವೂ ಸಹ ಮನಸಾರೆ ಒಪ್ಪಿಕೊಂಡು ಇಂದಿಗೂ ಅದನ್ನೇ ಪಾಲಿಸಿಕೊಂಡು ಬಂದಿದೆ. ಆದರೆ….
ಆದರೆ, ಬೃಹತ್ ಕಾರ್ಖಾನೆಗಳು, ಗ್ರಾಮೀಣ ಜನಪದರ ಎಲ್ಲಾ ಕಸುಬುಗಳಿಗೂ ದೊಡ್ಡ ಪೆಟ್ಟನ್ನೇ ಕೊಟ್ಟವಲ್ಲದೇ ಕಂಗಾಲಾದ ಜನತೆಗೆ ಮಾಲಿನ್ಯವನ್ನು ಧಾರಾಳವಾಗಿ ನೀಡಿದವು.
ನಿಸರ್ಗದಲ್ಲಿ ಹೊಲಸು, ಕೊಳಚೆ ಎಂಬುದು ಇಲ್ಲವೇ ಇಲ್ಲ. ಒಂದರ ತ್ಯಾಜ್ಯವಸ್ತು, ಇನ್ನೊಂದರ ಆಹಾರ. ನಮಗೆ ಬೇಡವಾದ ಹುಲ್ಲು ಕಸವನ್ನು ತಿಂದ ದನಕರು ಆಡುಗಳು ತ್ಯಜಿಸಿದ ಮಲವನ್ನೇ ಮತ್ತೆ ನಾವು ಅನ್ನ ಬೆಳೆಯುವ ಗಿಡಗಳಿಗೆ ಉಪಯೋಗಿಸುತ್ತೇವೆ. ಒಂದು ಪ್ರಾಣಿ ಸತ್ತರೂ ಕೂಡ ಅದರ ಭೌತಿಕ ಶರೀರವನ್ನು ಲಕ್ಷಾಂತರ ಜೀವಿಗಳು ತಿಂದು ಜೀರ್ಣಿಸಿ ಮಣ್ಣಿಗೆ ಸೇರಿಸುತ್ತವೆ. ನಿಸರ್ಗ ಅದನ್ನು ಮತ್ತೆ ತನ್ನೊಲಗೆ ಹುಗಿದಿಟ್ಟುಕೊಳ್ಳುತ್ತದೆ.
ಮನುಷ್ಯ ತನಗೆ, ತನ್ನ ಸುತ್ತಲಿನವರಿಗೆ ಬೇಕಾಗಿದ್ದಷ್ಟನ್ನೇ ಉತ್ಪತ್ತಿ ಮಾಡುತ್ತಿದ್ದಾಗಲೂ ನಿಸರ್ಗದ ಈ ನಿಯಮವನ್ನು ಮುರಿದಿರಲಿಲ್ಲ. ಆದರೆ ಅವನು ಎಂದು ತನ್ನ ಭೋಗಕ್ಕಾಗಿ ಅವಶ್ಯಕತೆಗಿಂತ ಹೆಚ್ಚು ಉತ್ಪಾದಿಸಲಾರಂಭಿಸಿದನೋ ಆಗ ನಿಸರ್ಗದಲ್ಲಿ ಕೊಳಚೆ, ಹೊಲಸು ಎಂಬ ವಸ್ತುವೊಂಡು ಉದ್ಭವವಾಯಿತು. ಇಂದು ಹವಾಮಾಲಿನ್ಯ ಜಲಮಾಲಿನ್ಯ ಭೂ ಮಾಲಿನ್ಯಗಳು ಅತಿಯಾಗಿ ಅದರೆ ಸಮಸ್ಯೆಗಳು ಮುಗಿಲೆತ್ತರಕ್ಕೆ ಎದ್ದು ನಿಂತಿವೆ.
ಪರಿಸರ ಮಾಲಿನ್ಯವನ್ನು ನಿರ್ಲಕ್ಷಿಸಿ ಕೇವಲ ಕೈಗಾರಿಕಾಭಿವೃದ್ಧಿಗೆ ಗಮನಕೊಟ್ಟರೆ ಆಗಬಹುದಾದ ಅಪಾಯ ಎಂಥಹುದು ಎಂಬುದಕ್ಕೆ ಬೀದರ ಜಿಲ್ಲೆಯ ಕೊಳಾರ ಗ್ರಾಮದ ಜನರು ಅನುಭವಿಸುತ್ತಿರುವ ನರಕಯಾನತೆ ತೀರ ಇತ್ತೀಚೆಗಿನ ಒಂದು ಉದಾಹರಣೆ.
೧೯೯೩ರಲ್ಲಿ ಕೈಗಾರಿಕಾರಹಿತ ಜಿಲ್ಲೆಯೆಂದು ಕರೆಸಿಕೊಂಡ ಬೀದರ ಜಿಲ್ಲೆಯ ಅಭಿವೃದ್ಧಿಗೆಂದು ಸರಕಾರ ನೂರಾರು ಕೈಗಾರಿಕೆಗಳನ್ನೆಲ್ಲ ಆಹ್ವಾನಿಸಿತು. ಸಾವಿರಾರು ಎಕರೆ ಭೂಮಿಯನ್ನು ಮೀಸಲಿಟ್ಟಿತ್ತು. ಸರ್ಕಾರದ ಆಹ್ವಾನ, ರಿಯಾಯಿತಿ, ಸವಲತ್ತುಗಳನ್ನು ಉಪಯೋಗಿಸಿಕೊಂಡೂ ಕೊಳಾರ ಕೈಗಾರಿಕಾ ಪ್ರದೇಶಕ್ಕೆ ೮೦ ಕೈಗಾರಿಕಾ ಘಟಕಗಳು ಬಂದವು. ಅವುಗಳಲ್ಲಿ ೧೪ ಔಷದಗಳ ಮೂಲವಸ್ತು ತಯಾರಿಸುವ ರಾಸಾಯನಿಕ ಕಾರ್ಖಾನೆಗಳು. ಬೀದರ ಮತ್ತು ಕೊಳಾರ ಗ್ರಾಮದ ಜನರಿಗೆ ವರದಾನವಾಗಬೇಕಿದ್ದ ಕೈಗಾರಿಕೆಗಳು ಹೊರಬಿಡೂವ ಕಲುಷಿತ ನೀರು, ವಾಯುಮಾಲಿನ್ಯದಿಂದಾಗಿ ಜನ ಮತ್ತು ಜಾನುವಾರುಗಳ ಬದುಕು ನರಕ ಸದೃಶ್ಯವಾಗಿದೆ. ಕಾರ್ಖಾನೆಗಳು ಕೋಟ್ಯಂತರ ರೂಪಾಯಿಗಳ ಲಾಭಗಳಿಸುತ್ತಿದ್ದರೂ ಶುದ್ಧೀಕರಣ ಘಟಕಗಳನ್ನು ಸ್ಥಾಪಿಸದೇ ಇರುವುದರಿಂದ ಕಾರ್ಖಾನೆಗಳ ಕೊಳಚೆ ಹಳ್ಳ-ಕೊಳ್ಳಗಳ ಮೂಲಕ ನೀರು ಹರಿದು ಸುತ್ತಲ ಹೊಲಗದ್ದೆಗಳಿಗೂ ನುಗ್ಗಿದೆ. ನೀರು ಹರಿಯುವ ಜಾಗದಲ್ಲೆಲ್ಲ ಉಪ್ಪಿನಂಶ ಹೆಚ್ಚಾಗಿ ಮಣ್ಣು ಬಿಳುಪಾಗಿದೆ. ಸಮೃದ್ಧವಾಗಿ ಬೆಳೆಕೊಡುತ್ತಿದ್ದ ಭೂಮಿ ಇಂದು ಬರಡಾಗಿದೆ. ಅಕ್ಕಪಕ್ಕದ ಹೊಲಗಳಲ್ಲೂ ಬೆಳೆಗಳು ಮುರುಟೆ ಹೋಗಿವೆ. ರಾಸಾಯನಿಕ ನೀರು ಬಾವಿಯ ತಳ ಸೇರಿ ಬಾವಿ ನೀರು ಹಳದಿ, ಕೆಂಪು ಬಣ್ನಕ್ಕೆ ತಿರುಗಿವೆ. ಹಳ್ಳ ಕೆರೆಗಳೆಲ್ಲವುಗಳ ನೀರು ವಿಷಯುಕ್ತವಾಗಿ ಕುಡಿಯುವ ನೀರಿಗಾಗಿ ಹಾಹಾಕಾರ, ಕಲುಷಿತ ನೀರನ್ನೇ ಕುಡಿದು ಈವರೆಗೆ ಸುಮಾರು ೨೦೦ ಕ್ಕೂ ಹೆಚ್ಚು ದನಕರುಗಳು ಸಾವಿರಾರು ಆಡು ಕುರಿಗಳು ಪ್ರಾಣ ತೆತ್ತಿವೆ.
ಜನ ಮತ್ತು ಜಾನುವಾರುಗಳು ಕುಡಿಯುವ ನೀರು, ಸೇವಿಸುವ ಗಾಳಿ, ತಿನ್ನುವ ಅನ್ನದ ಕೃಷಿ ಭೂಮಿಗೆ ತುತ್ತಾಗಿರುವ ಕೊಳಾರದ ಕಾರ್ಖಾನೆಗಳು ಜನಪದ ಜೀವನದಲ್ಲಿ ಎಂಥ ಕೋಲಾಹರವನ್ನಬ್ಬಿಸಿರಬಹುದು.
ಕೃಷಿ (ಭೂಸಾರ ನಾಶ)
ಆಧುನಿಕ ಜಗತ್ತಿಗೆ ಮನುಷ್ಯ ಪಾದಾರ್ಪಣೆ ಮಾಡಿದ್ದೇ ಕೃಷಿಯಿಂದ. ಆಗಿನಿಂದೇ ಭೌತಿಕ ಪರಿಸರದ ನಾಶ ಆರಂಭವಾಯಿತೆನ್ನಬಹುದಾದರೂ ಕೃಷಿಕ ತನ್ನ ಸುಸ್ಥಿರ ಕೃಷಿ ಪದ್ಧತಿಯಿಂದಾಗಿ ಸಾಧ್ಯವಾದಷ್ಟು ಪರಿಸರ ಸ್ನೇಹಿಯಾಗೇ ಬದುಕಿದ್ದ. ಆದರೆ ಆ ಕಾಲ ಉರುಳಿಹೋಗಿ ಈಗ ಅರ್ಧ ಶತಮಾನಕ್ಕೂ ಹೆಚ್ಚಾಯಿತೆನ್ನಬಹುದು. ನೊಗ, ನೇಗಿಲು, ಎತ್ತು, ಚಕ್ಕಡಿ, ಸಗಣಿ ಗೊಬ್ಬರಗಳ ಕಾಲ ಹೋಯಿತು. ಯಾಂತ್ರೀಕೃತ ರಾಸಾಯನಿಕ ಬೇಸಾಯದ ಕಾಲವಿದು.
ಕೃಷಿ ನಾಡಿನ ಬೆನ್ನೆಲುಬು ಎಂಬ ನಾಣ್ಣುಡಿಗೆ ಬಲು ವಿಶಾಲವಾದ ಅರ್ಥವಿದೆ. ಒಬ್ಬ ರೈತ ಕೃಷಿ ಮಾಡುತ್ತಿದ್ದರೆ ಸುತ್ತಲಿನ ಅನೇಕ ಕಸುಬುಗಳು ಜೀವಂತವಾಗಿರುತ್ತಿದ್ದವು. ಇಂಥ ಜನಪದ ಜೀವನ ಇಂದಿಗೂ ಹಲವು ಕಡೆ ಕಾಣಸಿಗುತ್ತದೆ. ನೊಗ, ನೇಗಿಲು, ಚಿಕ್ಕಡಗಳನ್ನು ಮಾಡಲು ಬಡಿಗ ಬೇಕು. ಕುರುಷಿ, ಕತ್ತಿ, ಗುದ್ದಲಿಗಳು ಕಮ್ಮಾರನಿಂದ ತಯಾರಾಗಬೇಕು. ಮನೆಬಳಕೆಯ ಮಡಿಕೆ ಕುಡಿಕೆಗಳು ಕುಂಬಾರನಿಲ್ಲದೇ ಇಲ್ಲ.ಇವರೆಲ್ಲರ ಅನ್ನದಾತ ರೈತ. ಕುರಿ ಕಾಯುವವನು ತಿಂಗಳಗಟ್ಟಲೆ ರೈತನ ಹೊಲದಲ್ಲಿ ತನ್ನ ಕುರಿಗಳೊಂದಿಗೆ ಬೀಡುಬಿಡುತ್ತಾನೆ. ಅಷ್ಟು ಕಾಲ ಕುರಿಗಳಿಗೆ ಹೊಲದ ಕಸವೇ ಮೇವು ಮತ್ತು ಇರಲು ಆಶ್ರಯ ಸಿಕ್ಕರೆ ರೈತನ ಹೊಲ ಕುರಿಹಿಕ್ಕೆಯಿಂದ ಬಂಗಾರದಂಥ ಗೊಬ್ಬರ ಪಡೆಯುತ್ತದೆ. ಹೀಗಿತ್ತು ಅಂದಿನ ಸಾಮರಸ್ಯ ಜೀವನ.
ಇನ್ನು ಹೊಲಗದ್ದೆಗಳ ವಿಷಯ ತೆಗೆದುಕೊಂಡರೂ ಅಷ್ಟೇ ಒಂದೇ ಹೊಲದಲ್ಲಿ ನಾಲ್ಕಾರು ನಮೂನೆಯ ಬೆಳೆಗಳು ಕೃಷಿಕೂಲಿಗಳಿಗೆ ಒಂದರ ನಾಟೆ ಮುಗಿಯುತ್ತಿದ್ದಂತೆಯೇ ಇನ್ನೊಂದರ ಸುಗ್ಗಿ ಆರಂಭ. ಇಡೀ ವರ್ಷ ಕೆಲಸ, ಹೊಟ್ಟೆ ತುಂಬ ಊಟ. ದನಕರುಗಳಿಗೆ ಮೇವು ನೀಡುವಂಥ ಬೆಳೆಗಳು. ಒಂದು ಬೆಳೆಗೆ ಕ್ರಿಮಿಕೀಟಗಳು ತಗುಲದಂತೆ ಇನ್ನೊಂದರಿಂದ ರಕ್ಷಣೆ. ವೈವಿಧ್ಯದ ಕೃಷಿ ಸುಸ್ಥಿರ ಸಾವಯವ ಕೃಷಿ ಸಹಜೀವನ, ಸಾಮರಸ್ಯ ಜೀವನವನ್ನು ಕೃಷಿಯು ಹಳ್ಳಿಯಲ್ಲಿ ನೇಯಿದ್ದಿತ್ತು.
ಇಂಥ ಜೀವನ ಇಂದಿಗೂ ಕರ್ನಾಟಕದ ಕೆಲವು ಹಳ್ಳಿಗಳಲ್ಲಿ ಕಾಣಸಿಗುತ್ತದೆ. ಈ ಹಳ್ಳಿಗಳಲ್ಲಿ ಜನರು ಎಣ್ಣೆ ಮತ್ತು ಉಪ್ಪಿನ ಹೊರತಾಗಿ ಇನ್ನಾವುದನ್ನೂ ಹೊರಗಿನಿಂದ ತರುವುದಿಲ್ಲ. ಆದರೆ ಬಹುಪಾಲು ಹಳ್ಳಿಗಳ ಚಿತ್ರ ಇಂದು ಸಂಪೂರ್ಣ ಬದಲಾಗಿ ಹೋಗಿದೆ. ಹಿಂದೆ ವರ್ಣಿಸಿದ್ದ ಜನಪದ ಜೀವನ ಇಂದಿಲ್ಲ. ಸಾಮರಸ್ಯ ಎಂಬುದು ಶಬ್ದಕೋಶದ ಪದವಾಗಿ ಬಿಟ್ಟಿದೆ. ಇಂದು ಕೃಷಿ ಕೂಡ ಒಂದು ಕೈಗಾರಿಕೆ. ಎರಡನೇ ಮಹಾಯುದ್ಧದ ನಂತರ ಇನ್ನು ಯುದ್ಧ ಬೇಡ ಎಂಬ ನಿಲುವಿಗೆ ಎಲ್ಲ ರಾಷ್ಟ್ರಗಳೂ ಬಂದವು. ಯುದ್ಧ ಬೇಡವೆಂದರೆ ರಾಸಾಯನಿಕ ಶಸ್ತ್ರಾಸ್ತ್ರ ತಯಾರಿಕಾ ಕಾರ್ಖಾನೆಗಳು ಏನಾಗಬೇಕು ? ಅಪಾರ ಬಂಡವಾಳ ಹಾಕಿ ಬೆಳೆಸಿದ್ದ ಅವು ಮುಚ್ಚಿಹೋಗಬೇಕೆ ? ಪೆಟ್ರೋಲಿಯಂ ಉಪ ಉತ್ಪನ್ನಗಳನ್ನು ಏನು ಮಾಡಬೇಕು ? ಈ ಎಲ್ಲ ಪ್ರಶ್ನೆಗಳಿಗೆ ಕೃಷಿಭೂಮಿ ಉತ್ತರವಾಗಿ ನಿಂತಿತು. ಇತ್ತ ಜನಸಂಖ್ಯೆಯೂ ಏರ ತೊಡಗಿದಾಗ ಕಡಿಮೆ ಅವಧಿಯಲ್ಲಿ ಹೆಚ್ಚು ಉತ್ಪಾದಿಸಬೇಕೆಂಬ ಗುರಿಯೂ ಸರಕಾರಗಳ ಮುಂದೆ ನಿಂತಿತು.
ಕೃಷಿಯಲ್ಲಿ ಸಂಶೋಧನೆಗಾಗಿ ಹೆಚ್ಚು ಇಳುವರಿಕೊಡುವ ಸಂಕರ (ಮಿಶ್ರಣ) ತಳಿಗಳು ಬಂದವು. ಕೃಷಿಯಲ್ಲಿ ಕೈಗಾರಿಕೆ ಬರುತ್ತಲೇ ಕೃಷಿ ಪದ್ಧತಿಯೂ ಬದಲಾಯಿತು. ಕೃಷಿಯ ಹಿಂದೆ ಇದ್ದ ವಿಶಾಲವಾದ ಮನೋಭಾವವೂ ಕಾಣೆಯಾಯಿತು. ಹೆಚ್ಚು ಬೆಳೆ ಹೆಚ್ಚು ಗಳಿಸು, ಇದೇ ತತ್ವ. ವಾಣಿಜ್ಯ ಬೆಳೆಗಳು ಒಂದು ಜನರ ಧನದಾಹವನ್ನು ಹೆಚ್ಚಿಸಿದವು. ತನ್ನದಷ್ಟೇ ಅಲ್ಲದೆ ಸುತ್ತಲಿನವರ ಅವಶ್ಯಕತೆಗಳನ್ನು ಪೂರೈಸುತ್ತಿದ್ದ ತುಂಡು ಭೂಮಿ ರೈತನಿಗೆ ಸಾಲದಾಯಿತು. ಎಲ್ಲಿ ನೋಡಿದರೂ ಅತಿಕ್ರಮಣ ಗೋಮಾಳ, ಗಾಂಪಠಾಣಾ ಶೋಲಾಕಾಡುಗಳು, ಬೆಟ್ಟ, ಗುಡ್ಡ ಕಡೆಗೆ ದಟ್ಟ ಅರಣ್ಯಕ್ಕೂ ಕೂಡ ಜನರು ಲಗ್ಗೆ ಹಾಕಿದ್ದಾರೆ.
ಆಧುನಿಕತೆಯ ಗಾಳಿ ಸೋಂಕಿದಂತೆ ಗ್ರಾಮೀಣ ಬದುಕಿನ ಎಲ್ಲಾ ಮೌಲ್ಯಗಳೂ ಚದುರಿಹೋಗಿ ಚೆಲ್ಲಾಪಿಲ್ಲಿ ಆಗಿವೆ. ರೈತರ ಕೂಲಿಗಳ ಉಪಕಸುಬಿನವರ ಸಂಬಂಧ ಕೆಟ್ಟುಹೋಗಿದೆ. ಉದ್ಯಮಿಗಳ ಬಳಿ ಇರುವಂತೆ ರೈತನಿಗೂ ಹಣಬೇಕು. ಅವನು ಗಳಿಸುವುದನ್ನು ಉಳಿದ ಜನರೇಕೆ ಸುಮ್ಮನೆ ಕುಳಿತು ನೋಡಬೇಕು ? ಅವರಿಗೂ ಹಣ ಬೇಕು, ಹಣವಿದ್ದರೇ ಬದುಕು. ಹಣವಿದ್ದರೆ ಗೌರವ.
ಕೈಗಾರಿಕೆಗಳಿಂದಾಗಿ ಗ್ರಾಮೀಣ ಕಸುಬುಗಳು ಮೂಲೆಗುಂಪಾಗುತ್ತಿದ್ದಂತೆ ಆಯಾ ಕಸುಬನ್ನವಲಂಬಿಸಿದ್ದವರೆಲ್ಲ ಒಂದೋ, ಪಟ್ಟಣಗಳತ್ತ ವಲಸೆ ಹೋಗಲಾರಂಭಿಸಿದರು. ಇಲ್ಲವೇ ಎಲ್ಲೆಲ್ಲಿ ಭೂಮಿ ಸಾಗುಮಾಡಲು ಸಿಗುತ್ತದೆ ಎಂದು ಸಿಕ್ಕಸಿಕ್ಕಲ್ಲಿ ಗಳೆ ಹೂಡ ತೊಡಗಿದರು. ಕೆರೆ ಕುಂಟೆ ಗೋಮಾಳಗಳೆಲ್ಲ ಇಂದು ಹೊಲಗಳಾಗಿ ಮಾರ್ಪಟ್ಟಿವೆ.
ಹಿಂದೆ ಖಾಸಗಿ ಆಸ್ತಿ, ಊರೊಟ್ಟಿನ ಆಸ್ತಿಗಳು ಬೇರೆ ಬೇರೆಯಾಗಿದ್ದು ಊರೊಟ್ಟಿನ ಆಸ್ತಿಗಳು ಜನರ ಸಂಘಟನೆಯ ಸಂಕೇತಗಳಾಗಿದ್ದವು. ಧನಮೇಯಿಸುವ ಗೋಮಾಳು ಹಸಿರು ಸೊಪ್ಪು, ತರಗಲೆಗಳ ಬೆಟ್ಟ, ಔಷಧ ಮೂಲಿಕೆಗಳ ವನ, ಹಣ್ಣುಗಳ ತೋಪು ಇವನ್ನೆಲ್ಲ ಜನರು ಜೋಪಾನವಾಗಿ ಕಾದುಕೊಂಡು ಬಂದಿದ್ದರು. ಸಾಮಾಜಿಕ ಸೊತ್ತುಗಳನ್ನು ಸಂರಕ್ಷಿಸಲು ಆಳರಸರ ಬೆಂಬಲ ಕೂಡಾ ಇತ್ತು. ಪಶುಗಂದಾಯ, ಮೇವು ತೆರಿಗೆಗಳನ್ನು ವಿಧಿಸಿ ಯಾವುದೇ ವಸ್ತು, ಅತಿ ಬಳಕೆಯಾಗದಂತೆ ನೋಡಿಕೊಳ್ಳುವ ವ್ಯವಸ್ಥೆ ಇತ್ತು. ಸಾಮೂಹಿಕ ಆಸ್ತಿಯ ದುರ್ಬಳಕೆ ಮಾಡಿದವರಿಗೆ ದಂಡ ವಿಧಿಸುವ ಪರಿಪಾಠವಿತ್ತು. ಕೆರೆಯ ಹೂಳು ತೆಗೆಯುವ, ಕಾಲುವೆ ದುರಸ್ತಿ ಮಾಡುವ, ಕಳೇ ಕೀಳುವ ಕೆಲಸದಲ್ಲಿ ರೈತರು, ಕೂಲಿಗಳು ಉಪಕಸುಬಿನವರೆಲ್ಲ ಭೇದಭಾವವಿಲ್ಲದೆ ಭಾಗವಹಿಸುತ್ತಿದ್ದರು. ಸಮಾಜದಲ್ಲಿ ಸಮಾನತೆ ಇಲ್ಲದಿದ್ದರೂ ಸಾಮರಸ್ಯವಿತ್ತು. ಆಲದ ಬನ, ಬನ್ನಿವೃಕ್ಷ, ಅಶ್ವತ್ಥ (ಅರಳಿಮರ) ವೃಕ್ಷ, ಚೌಡಿಮರ, ಭೂತನ ಕೆರೆಗಳ ಬಗ್ಗೆ ಎಲ್ಲರಿಗೂ ಭಯ ಭಕ್ತಿ ಇತ್ತು.
ಇಂಥ ಒಂದು ಸಾಮೂಹಿಕ ಸಾಮಾಜಿಕ ಒಗ್ಗಟ್ಟಿನ ಜೀವನವನ್ನು ಆಧುನಿಕತೆ, ವಾಣಿಜ್ಯ ಬೆಳೆಗಳು, ಧನದಾಹ ಹರಿದು ಚಿಂದಿ ಚಿಂದಿ ಮಾಡಿದವು. ಊರೊಳಗಿನ ಜನಸಂಖ್ಯೆ ಹೆಚ್ಚಿದ್ದು, ಕುಲಕಸುಬುಗಳಿಗೆ ಗ್ರಹಣ ಹಿಡಿದಿದ್ದು, ಜನರಲ್ಲಿ ಆಂತರಿಕ ದ್ವೇಷ ಅತೃಪ್ತಿ ಮೂಡಿಸಿ ಮೊದಲಿದ್ದ ಒಗ್ಗಟ್ಟು, ಸಾಮರಸ್ಯ, ಸಂಯಮ ಎಲ್ಲವೂ ಮಾಯವಾಗಿ ಹೋದವು. ಕೃಷಿಭೂಮಿ ಶೇ.೪೪ ರಷ್ಟು ಹೆಚ್ಚಿತು. ಆಹಾರೋತ್ಪಾದನೆಯೂ ಹೆಚ್ಚಿತು ನಿಜ. ಆದರೆ ಅಸಮಾನ ಹಂಚಿಕೆಯ ಪರಿಣಾಮವಾಗಿ ಜನಪದದ ಮಧ್ಯೆ ಬಿರುಕು ಕಂದಕವಾಗಿ ಬೆಳೆಯುತ್ತಲೇ ಹೋಯಿತು.
ಹೆಚ್ಚು ಬೆಳೆ, ಹೆಚ್ಚು ಹಣಗಳಿಸು ಎಂಬ ಸೂತ್ರದ ಮೂಲತತ್ವ ಹೆಚ್ಚು ಹೆಚ್ಚು ರಾಸಾಯನಿಕಗಳನ್ನು ಭೂಮಿಗೆ ಹಾಕು ಎಂಬುದೇ ಆಗಿದೆ. ಹಸಿರು ಕ್ರಾಂತಿಯ ಹೆಸರಿನಲ್ಲಿ ನಮ್ಮ ದೇಶದಲ್ಲಿ ಎಲ್ಲಾ ಆಹಾರ ಧಾನ್ಯಗಳ ಹೈಬ್ರಿಡ್ ಅವತಾವಗಳು ಬಂದವು. ಶೀಘ್ರ ಬೆಳೆಕೊಡುವ ತಳಿ, ಗಿಡ್ಡ ತಳಿ, ದಪ್ಪನೆಯ ದಂಟಿಲ್ಲದ ತಳಿ ಹೆಚ್ಚು ಎಲೆಗಳು ಇಲ್ಲದತಳಿಗಳು ಬಂದವು. ಒಂದು ಗಿಡ ಆಹಾರ ಉತ್ಪಾದನೆ ಮಾಡಬೇಕೆಂದರೆ ಎಲೆಗಳು ಅದರ ಕಾರ್ಖಾನೆಗಾಗಿ ಕೆಲಸ ಮಾಡುವುದು ನಿಸರ್ಗ ನಿಯಮ. ಆದರೆ ಬೇರಿಗೆ ಹೆಚ್ಚು ಹೆಚ್ಚು ಗೊಬ್ಬರ ಕೊಟ್ಟು ಎಲೆಗಳು ಇಲ್ಲದೆಯೂ ನೇರ ಧಾನ್ಯದ ತೆನೆಯನ್ನೇ ಭೂಮಿಯಿಂದ ಹೊರತೆಗೆಯುವಲ್ಲಿಗೆ ನಮ್ಮ ವಿಜ್ಞಾನ ಮುಂದುವರೆದಿದೆ ಪ್ರಕೃತಿ ನಿಯಮದ ವಿರುದ್ಧ ಸಾಗಿದೆ.
ಕೃಷಿಯ ಮೂಲ ತತ್ವಗಳನ್ನು ನೀತಿ ಸಂಹಿತೆಗಳನ್ನು ಬುಡಮೇಲು ಮಾಡಿದು ಹೈಬ್ರಿಡ್ ಕೃಷಿ ವೈವಿದ್ಯ ಹೋಗಿ ಏಕಜಾತಿ ಬಂತು. ಅದರ ಫಲವಾಗಿ ಸಮಗ್ರತೆಯ ಸಂಕೇತವಾಗಿದ್ದ ಆಹಾರ ಪೋಷಕಾಂಶ, ರಕ್ಷಣೆಗಾಗಿ ಪರಸ್ಪರರನ್ನು ಅವಲಂಬಿಸಿದ್ದ ಸಸ್ಯಗಳೆಲ್ಲ ದೂರದೂರವಾಗಿ ಒಂಟಿಯಾಗಿ, ಪೋಷಕಾಂಶಕ್ಕಾಗಿ ಪೇಟೆಯ ಗೊಬ್ಬರ, ಪೇಟೆಯ ಕೀಟನಾಶಕ ಇವನ್ನೇ ಅವಲಂಬಿಸಬೇಕಾಗಿ ಬಂತು. ಭೂಸಾರ ಕಡಿಮೆಯಾಗುತ್ತ ರಾಸಾಯನಿಕದ ಬೇಡಿಕೆ ಜಾಸ್ತಿಯಾಗುತ್ತ ಹೋಯಿತು. ಬೆಲೆ ಹೆಚ್ಚಿದಂತೆ ರೈತ ರಾಸಾಯನಿಕ ಉದ್ಯಮದ ಗುಲಾಮನಾದ. ದೂರ ಕಾಣುವ ಹಣ ಅವನ್ನಾಡಿಸತೊಡಗಿತು. ಹೊರಗಿನ ಅವಲಂಬನೆ ಪರಸ್ಪರ ಬಾಂಧವ್ಯದ ತಂತುಗಳನ್ನೆಲ್ಲ ಕಡಿದು ಹಾಕಿದವು.
ನಗರೀಕರಣ – ಭೌತಿಕ ಪರಿಸರ ನಾಶ – ಜನಪದ ಜೀವನ
ಹಳ್ಳಿಯ ಪರಿಸರ ನಾಶವಾಗುತ್ತಾ ಹೋದಂತೆ ಜನರು ಅವಲಂಬಿಸಿದ್ದ ಕುಲಕಸುಬುಗಳೂ ನಾಶವಾಗುತ್ತಾ ಹೋದದ್ದರ ಬಗ್ಗೆ ಹಿಂದೆಯೇ ತಿಳಿದುಕೊಂಡೆವು. ಜನರು ಅವಲಂಬಿಸಿದ್ದ ನೈಸರ್ಗಿಕ ಸಂಪನ್ಮೂಲಗಳಿಗೆ ಲಗ್ಗೆ ಹಾಕಿ ಬೆಳೆದ ಕೈಗಾರಿಕೆಗಳೂ ಅತ್ತ ಜನರ ಕುಲ ಕಸುಬುಗಳನ್ನೆಲ್ಲ ಬುಡಮೇಲು ಮಾಡಿದವು. ನಿರುದ್ಯೋಗಿಗಳದ ಜನರು ಕೈಗಾರಿಕೆಗಳಲ್ಲಿ ಸಿಗಬಹುದಾದ ಉದ್ಯೋಗಗಳನ್ನು ಅರಸಿ ಗುಂಪು ಗುಂಪಾಗಿ ಶಹರದ ಕಡೆ ಧಾವಿಸತೊಡಗಿದವು.
ಶಹರಗಳೆಂದರೆ ಸಾಂಸ್ಕೃತಿಕ ವೈಶಿಷ್ಟ್ಯವಿದ್ದ, ಹಳ್ಳಿಗಳ ಕಸುಬುಗಳಿಗೆ ಮಾರುಕಟ್ಟೆಯಾಗಿದ್ದ ಪೇಟೆಗಳಾಗಿದ್ದ ಕಾಲವೊಂದಿತ್ತು. ಕೈಗಾರಿಕೆಗಳು ಶಹರಗಳ ಈ ಚಿತ್ರವನ್ನು ಬದಲು ಮಾಡಿ ಉದ್ಯೋಗ ಕೇಂದ್ರವಾಗುವಂತೆ ಮಾಡಿದ್ದರ ಫಲವಾಗಿ ನಗರೀಕರಣ ಬಲು ವೇಗವಾಗಿ ಹರಡುತ್ತ ಹೋಯಿತು. ಜನಸಾಂಡ್ರತೆ ಹೆಚ್ಚಾದಂತೆ ಮನೆಗಳು, ಅವುಗಳಿಗೆ ತಕ್ಕಂತೆ ಇತರ ವಸ್ತುಗಳ ಬೇಡಿಕೆಗಳು ಹೆಚ್ಚಾದವು. ವೈಜ್ಞಾನಿಕವಾಗಿ, ಆರೋಗ್ಯಕರವಾಗಿ, ನಿಸರ್ಗ ಸ್ನೇಹಿಯಾಗಿ ಹರಡಿಕೊಂಡಿದ್ದ ಶಹರಗಳು ದಟ್ಟವಾಗುತ್ತ, ಅನಾರೋಗ್ಯಕರವಾಗಿ ಅವೈಜ್ಞಾನಿಕವಾಗಿ ಬೆಳೆಯತೊಡಗಿದವು. ಹತಾಶರಾಗಿ ಉದ್ಯೋಗವನ್ನರಸಿ ಬಂದ ಜನತೆಯ ಮೂಲ ಬೇರು ಎಲ್ಲೆಲ್ಲೋ ಶೋಷಣೆಯ ಬುನಾದಿಯ ಮೇಲೆ ಅಪರಿಚಿತ ಪ್ರದೇಶಗಳಲ್ಲಿ, ಅಪರಿಚಿತರ ನಡುವೆ ಗೂಡುಕಟ್ಟಿ ಬದುಕಬೇಕಾದ ಪರಿಸ್ಥಿತಿ ಬಂದಾಗ ಸಂಬಂಧ, ಸಾಮರಸ್ಯ, ಹೊಂದಾಣಿಕೆ ಇವೆಲ್ಲ ಶಬ್ದಗಳೂ ಅರ್ಥರಹಿತವಾದವು. ನಗರಗಳು ಹೇಗೆ ಬೆಳೆಯಬೇಕು, ವ್ಯವಸ್ಥೆಗಳು ಏನಿರಬೇಕು, ನೀರಿನ ಸೌಲಭ್ಯ, ಒಳಚರಂಡಿ, ಮುಂತಾದ ಸೌಕರ್ಯಗಳು ಹೇಗಿರಬೇಕು ಎಂದೆಲ್ಲ ಯೋಜನೆಗಳು ಜನರ ದುಂಡಿನಲ್ಲಿ ದಿಕ್ಕಾಪಾಲಾಗಿ ಹೋದವು. ಹಿಡಿದದ್ದೇ ಜಾಗ, ಕಟ್ಟಿದ್ದಲ್ಲೆ ಮನೆಗಳಾಗಿ ಕೊಳಚೆ ಪ್ರದೇಶಗಳು ನಗರಗಳ ಅವಲಕ್ಷಣಗಳಾಗಿ ಬೆಳೆದವು. ಇನ್ನೂ ಬೆಳೆಯುತ್ತಲೇ ಇವೆ. ಕನಿಷ್ಠ ಸೌಲಭ್ಯಗಳಾದ ನೀರು, ವಸತಿಗಳೂ ಸರಿಯಾಗಿ ಸಿಗದಿದ್ದಾಗ ಇರುವ ಅತ್ಯಲ್ಪ ಸಂಪನ್ಮೂಲಕ್ಕಾಗಿಯೇ ನಿತ್ಯ ಜಗಳ, ಹೊಡೆದಾಟ, ಎಲ್ಲರಿಗೂ ಹಣಬೇಕು, ಸಂಪನ್ಮೂಲ ಬೇಕು. ಲಾಭಕ್ಕಾಗಿ, ಸ್ವಹಿತಕ್ಕಾಗಿ, ಐಶಾರಾಮಿ ವೈಭೋಗಕ್ಕಾಗಿ ಶಹರ ವಾಸಕ್ಕೆ ಬಂದ ಸಿರಿವಂತರು ಪರಿಸರದ ಜೊತೆ ತಮಗಿದ್ದ ಸಂಬಂಧವನ್ನು ತಾವಾಗಿಯೇ ಕಡಿದುಕೊಂಡರು. ಬೇರೆ ದಾರಿಯಿಲ್ಲದೆ ಹೊಟ್ಟೆಪಾಡಿಗಾಗಿ ಕೆಟ್ಟು ಪಟ್ಟಣ ಸೇರಿದ, ಬಡಜನರು ನಿಸರ್ಗದ ಜೊತೆಗಿದ್ದ ಸಂಬಂಧವನ್ನು ಕಡಿದುಕೊಳ್ಲಲೇಬೇಕಾಯ್ತು. ಪರಿಸರ ನಾಶದಿಂದ ಪಟ್ಟಣಗಳು ನಗರಗಳಾದವು. ನಗರಗಳಿಂದ ಇನ್ನೂ ಹೆಚ್ಚು ಭೌತಿಕ ಪರಿಸರದ ನಾಶ ಆಗುತ್ತ ಹೋಯಿತು. ಇಂದು ಇದೊಂದು ವಿಷವರ್ತುಲವಾಗಿ ತನ್ನೆಡೆ ಎಲ್ಲರನ್ನೂ ಸೆಳೆಯುತ್ತ ಬಂದವರನ್ನು ನುಂಗುತ್ತ ಹೊರಟಿದೆ. ಪ್ರಕೃತಿಯೂ ಇಲ್ಲ, ಪರಿಸರವೂ ಇಲ್ಲ, ಈ ಕಾಂಕ್ರೀಟ್ ಕಾಡನಲ್ಲಿ ಕಡೆಗೆ ಮನುಷ್ಯ ಮನುಷ್ಯನ ಸಂಬಂಧವೂ ಇಲ್ಲ ಎಲ್ಲವೂ ಒಣ ಒಣ, ಭಣ ಭಣ. ಮುಗಿಲೆತ್ತರಕ್ಕೆ ನಾಲಿಗೆ ಚಾಚಿ ನಿಂತಿರುವ ಬೋಳು ಬೋಳಾದ ಸಿಮೆಂಟ್ ಕಟ್ಟಡಗಳಷ್ಟೇ ಕಠೋರ.
ಗೋಷ್ಠಿ – ೨ : ಭೌತಿಕ ಪರಿಸರ ಮತ್ತು ಜನಪದ ಸಂಸ್ಕೃತಿ : ಜಲಾನಯನ ಅಭಿವೃದ್ಧಿ, ಸಾಮಾಜಿಕ ಅರಣ್ಯ ಹಾಗೂ ಗ್ರಾಮ ಸಾಮೂಹಿಕ ಭೂಮಿಗಳು ಮತ್ತು ಗ್ರಾಮೀಣ ಬಡ ಜನರು
೧೯೮೦ರ ಭಾರತ ಅಭ್ಯುದಯ ಸೇವಾ ಸಂಸ್ಥೆಯು (ಐ ಡಿ ಎಸ್) ಮೇಡ್ಲೇರಿ ಹಳ್ಳಿಯನ್ನು ಮೂಲ ಸ್ಥಾನವನ್ನಾಗಿ ಮಾಡಿಕೊಂಡು ಅದರ ಮಂಡಲದ ೨೧ ಹಳ್ಳಿಗಳಲ್ಲಿ ಕಾರ್ಯ ಚಟುವಟಿಕೆಗಳನ್ನು ಪ್ರಾರಂಭಿಸಿದಾಗ ಅದು ಕೇಂದ್ರೀಕರಿಸಿದ ಗುಂಪುಗಳಲ್ಲಿ ಒಂದಾದ ಕುರುಬರ ಗುಂಪಿನ ಸಂಪರ್ಕ ಬಂದಿತು. ಇದಲ್ಲದೆ ಲಂಬಾಣಿಗಳನ್ನೊಳಗೊಂಡ ಬಡ ಸ್ತ್ರೀಯರು ಹೈನುಗಾರಿಕೆಯಲ್ಲಿ ಆಸಕ್ತಿಯುಳ್ಳವರಾಗಿದ್ದು ಕಂಡುಬಂದಿತು. ಸಂಘಟನೆಯ ಕಾರ್ಯ (ಇದು ನಿಧಾನವಾಗಿ ನಡೆಯುವ ಕಾರ್ಯ) ಪ್ರಗತಿಯಲ್ಲಿದ್ದಾಗ “ಬರಡು” ಅಂತ ಹೇಳುವ ಭೂಮಿಯನ್ನು ಉತ್ಪನ್ನ ಕೊಡುವಂತೆ ಮಾಡುವ ಈ ಜನರ ಪ್ರಯತ್ನದ ಕೊರತೆಯಿಂದಾಗಿ ಬರಡು ಬೀಳಿಸಲಾಗಿತ್ತು ಎಂದು ತಿಳಿಯಿತು. ಮೇಡ್ಲೇರಿ ಮಂಡಲದ ಹಳ್ಳಿಗಳ ಸುತ್ತಮುತ್ತಲು “ಪಡ ಭೂಮಿ”ಅಂತ ಕರೆಯುವ ಅಂದಾಜು ೧೦ ಸಾವಿರ ಹೆಕ್ಟೇರದ ಈ ಭೂಮಿ ಹಿಂದೊಮ್ಮೆ ದಟ್ಟ ಅರಣ್ಯ ಭೂಮಿಯಾಗಿದ್ದು; ಒಳ್ಳೆಯ ಹುಲ್ಲಿನಿಂದ ಕೂಡಿತ್ತು ಎಂದು ಕೃಷಿ ವಿಶ್ವವಿದ್ಯಾನಿಲಯದಲ್ಲಿದ್ದ ಹುಲ್ಲಿನ ವಿಷಯದಲ್ಲಿ ತಜ್ಞರಾದ ಒಬ್ಬ ಪ್ರಾಧ್ಯಾಪಕರಿಂದ ನಂತರ ತಿಳಿದು ಬಂದಿತು. ಅವರು ಇಲ್ಲಿ ಇದ್ದ ಕೆಲವೊಂದು ಜಾತಿಯ ಹುಲ್ಲುಗಳು ಭಾರತದಲ್ಲಿಯೇ ಶ್ರೇಷ್ಠವಾದವುಗಳು ಎಂದು ಹೇಳಿದರು. ಈಗ ಈ ಭೂಮಿ ಹೆಚ್ಚಾಗಿ ಬರಡು ಭೂಮಿಯಿಂದ ಹಾಗೂ ಸಣ್ಣ ಸಣ್ಣ ಬರಡು ಗುಡ್ಡಗಾಡು ಪ್ರದೇಶಗಳಿಂದ ಕೂಡಿದ್ದು; ಭಾಗಶಃ ನೀಲಗಿರಿ ಗಿಡಗಳ ಮಧ್ಯ ಇರುವ ಹುಲ್ಲನ್ನು ಕುರಿ ಮೇಯಿಸಲು ಹಾಗೂ ನೀರನ್ನು ಕುಡಿಸಲು ಕುರುಬರ ಹಾಗೂ ಅರಣ್ಯಾಧಿಕಾರಿಗಳ ನಡುವೆ ಯಾವಾಗಲೂ ತಿಕ್ಕಾಟ ನದೆದೇ ಇದೆ. ಈ ತಿಕ್ಕಾಟ ಒಂದು ಕೊಲೆಗೂ ಕೂಡ ಕಾರಣವಾಗಿದೆ. ಅರಣ್ಯಾಧಿಕಾರಿಗಳು ತಮ್ಮ (ಸರಕಾರಿ) ಭೂಮಿಯಲ್ಲಿ ಕುರುಬರಿಂದ ಅತಿಕ್ರಮಣವಾಗುತ್ತಿದೆ ಎಂದು ತಿಳಿಯುತ್ತಾರೆ. ಇದಲ್ಲದೆ ಅತಿ ಮಧ್ಯವರ್ತಿ ಅರಣ್ಯದಲ್ಲಿರುವ ಹುಲ್ಲನ್ನು ತಿಂದು; ನೀರನ್ನು ಕುಡಿದು; ಕುರಿಗಳು ತಮ್ಮ ಜಿಂಕೆಗಳಿಗೆ ಹುಲ್ಲನ್ನು ಹಾಗೂ ನೀರನ್ನು ಇಲ್ಲದಂತೆ ಮಾಡುತ್ತವೆ ಎಂದು ಆತಂಕ ವ್ಯಕ್ತಪಡಿಸುತ್ತಾರೆ. ಆದರೆ ಅದರ ವ್ಯತಿರಿಕ್ತವಾಗಿ ಕುರುಬರು ತಮ್ಮ “ಗ್ರಾಮೀಣ ಸಾಮಾಹಿಕ ಭೂಮಿಯನ್ನು” ಅರಣ್ಯಾಧಿಕಾರಿಗಳು ಅತಿಕ್ರಮಣ ಮಾಡಿದ್ದಾರೆಂದು ಅಪಾದಿಸಿದ್ದಲ್ಲದೇ ಈ ಭೂಮಿ ಸಾಕಷ್ಟು ಹುಲ್ಲನ್ನು ಹಾಗೂ ನೀರನ್ನು ಕಳೆದ ೫-೬ ದಶಕಗಳಿಂದ ಒದಗಿಸಿ ಕುರಿಗಳ ಜೀವನಕ್ಕೆ ಆಧಾರವಾಗಿತ್ತು ಎಂದು ಹೇಳುತ್ತಾರೆ. ಇಲ್ಲಿ ದೊರಕುವ ಸಂಪನ್ಮೂಲಗಳನ್ನು ಕಾದು ಜೀವಿಗಳೊಂದಿಗೆ (ಜಿಂಕೆ ಮತ್ತು ಇತರ ಪ್ರಾಣಿಗಳು) ಕುರಿಗಳು ಹಂಚಿಕೊಂಡು ಸಾಮರಸ್ಯವಾಗಿ ಬಾಳಿಕೊಂಡು ಬಂದಿರುವದೊಂದು ನಿದರ್ಶನ ಎಂದು ಹೇಳುತ್ತಾರೆ. ಜಿಂಕೆಗಳ ಹಾಗೂ ಕುರಿಗಳ ನಡುವೆ ನಡೆದ ಈ ತಿಕ್ಕಾಟಕ್ಕೆ ನೀಲಗಿರಿಯಂಥ ಪರಕೀಯ ತೋಟಗಳನ್ನು ನಿರ್ಮಿಸಿದ ಅರಣ್ಯಾಧಿಕಾರಿಗಳೇ ಕಾರಣ ಎನ್ನುತ್ತಾರೆ. ಯಾಕೆಂದರೆ ನೀಲಗಿರಿ ಗಿಡಗಳು ಹುಲ್ಲನ್ನು ಬೆಳೆಯಲು ಅವಕಾಶ ಮಾಡಿ ಕೊಡುವುದಿಲ್ಲ. ಇದಕ್ಕೂ ಕೆಟ್ಟದ್ದಾಗಿ ಜಿಂಕೆಗಳು ಅಭಯಾರಣ್ಯದ ನೆರೆಹೊರೆಯ ಸಣ್ಣ ಹಿಡುವಳಿದಾರರ ಹಾಗೂ ಇತರ ಕೃಷಿಕರ ಹೊಲಗಳಿಗೆ ರಾತ್ರಿಯಲ್ಲಿ ನುಗ್ಗಿ ಬೆಳೆಗಳನ್ನು ನಿರಾತಂಕವಾಗಿ ತಿಂದು ಹಾನಿ ಮಾದಿದರೂ ನಡೆಯುತ್ತದೆ, ಆದರೆ ಅಭ್ಯಾರಣ್ಯದಲ್ಲಿ ಕುರಿಗಳನ್ನು ತೆಗೆದುಕೊಂಡು ಹೋಗ್ದರೆ ಅರಣ್ಯಾಧಿಕಾರಿಗಳು ತಮ್ಮನ್ನು ಥಳಿಸಿ ಕಿರುಕುಳ ಕೊಡುತ್ತಾರೆಂದು ಕುರುಬರು ಅಪಾದಿಸುತ್ತಾರೆ. ಅಲ್ಲದೆ ಬೇಕಾಯ್ದೆಶೀರ ಮೇಯಿಸಿದ್ದೀರೆಂದು ಕುರಿಗಳನ್ನು ಜಪ್ತು ಮಾಡಿ ರಾಣೆಬೆನ್ನೂರು ನಗರಕ್ಕೆ ಕೊಂಡೊಯ್ಯುತ್ತಾರೆ ಎಂದು ತಕರಾರು ಹೇಳುತ್ತಾರೆ.
ಮೇಡ್ಲೇರಿ ಮಂಡಲದ ಹಳ್ಳಿಗಳಲ್ಲಿಯ ೪೦,೦೦೦ ಜನಸಂಖ್ಯೆಯ ಪ್ರಮುಖ ಜನಾಂಗ ಕುರುಬರ ಜನಾಂಗವಾಗಿದೆ. (ಶೇಕಡಾ ೩೫) ಇತರ ಗ್ರಾಮೀಣ ಬಡಜನಾಂಗಗಳಾದ ಲಂಬಾಣಿಯ ಹಾಗೂ ಇತರ ಜನಾಂಗದ ಸ್ತ್ರೀಯರು ಕೂಡ ಹೈನುಗಾರಿಕೆಯಲ್ಲಿ ವಿಶೇಷ ಆಸಕ್ತಿ ವಹಿಸಿದ್ದಾರೆ. ಈ ಅರೆ ಅಲೆಮಾರಿಗಳು ಊರಿನ ಹೊರಗೆ ಸಣ್ಣ ಗುಂಪುಗಳಲ್ಲಿ ವಾಸಿಸುತ್ತಿದ್ದು ತಮ್ಮ ದನಕರು ಹಾಗೂ ಕುರಿಗಳನ್ನು ಮೇಯಿಸಲು ಗ್ರಾಮೀಣ ಭೂಮಿಯ ಮೇಲೆ ಬಹಳ ಅವಲಂಬಿತರಾಗಿದ್ದಾರೆ. ಅಲ್ಲದೆ ಅವರ ಜೀವನೋಪಾಯಕ್ಕೆ ಬೇಕಾಗುವ ಸೌದೆಯು ಇದೇ ಅರಣ್ಯದಿಂದ ಲಭ್ಯವಾಗಿರುವುದರಿಂದ ಈ ಮೇಲಿನ ಪ್ರಸಂಗದಿಂದ ಹಾಗೂ ಸಾರ್ವಜನಿಕ ಭೂಮಿಯ ಕಾಡು ನಾಶವಾಗಿ ಬರಡಾಗಿರುವುದರಿಂದ ಒಂದು ತಲೆ ಹೊರೆಯನ್ನೂ ಕೂಡ ಅವರಿಗೆ ತರಲು ಅತಿ ಕಷ್ಟವಾಗುತ್ತಿದೆ. ತಮ್ಮ ಮನೆತನದ ಆರ್ಥಿಕ ಪರಿಸ್ಥಿತಿಯ ಸುಧಾರಣೆಗಾಗಿ ಬಡ ಸ್ತ್ರೀಯರು ಒಂದೆರಡು ಎಮ್ಮೆ, ಆಕಳು ಅಥವಾ ಕುರಿಗಳ ಸಾಕಾಣಿಕೆಯನ್ನು ಮಾಡುತ್ತಾರೆ. ಅಂಕಸಾಪುರ ತಾಂಡಾಕ್ಕೆ ಅಲ್ಲಿಯ ಜನರ ಸಮಸ್ಯೆಗಳನ್ನು ತಿಳಿಯಲು ನಾನು ಗ್ರಾಮೀಣ ಸಂಘಟಿಕರೊಂದಿಗೆ ಭೇಟಿ ಕೊಟ್ಟಾಗ ವಿಶೇಷವಾಗಿ ಮಹಿಳೆಯರು ಹೈನುಗಾರಿಕೆಯಲ್ಲಿ ಆಸಕ್ತಿ ತೋರಿಸಿದರಲ್ಲದೇ ಎಮ್ಮೆಗಳನ್ನು ಕೊಳ್ಳಲು ಬ್ಯಾಂಕಿನ ಸಾಲ ದೊರಕಿಸುವ ಸಮಸ್ಯೆ ಅವರಿಗಿದೆ ಎಂದು ತಿಳಿಯಿತು. ಮುಂದೆ ಚರ್ಚೆ ನಡೆದಾಗ ಮೇವನ್ನು ದೊರಕಿಸುವದು ಒಂದು ಪ್ರಮುಖ ಸಮಸ್ಯೆಯಾಗಿ ಪರಿಣಮಿಸಿದೆ ಎಂದು ತಿಳಿಯುತಿ. ಅದರ ಸಂಗಡವೇ ದನಗಳ ಆರೋಗ್ಯದ ಸಮಸ್ಯೆ ಕೂಡ ಅವರನ್ನು ಕಾಡುತ್ತಿದೆ ಎಂದು ತಿಳಿಯಿತು. ಇಂತಹ ಚರ್ಚೆಗಳು ಎಲ್ಲೆಡೆಯಲ್ಲಿ ನಡೆದುದರ ಪರಿಣಾಮವಾಗಿ ಹೈನುಗಾರಿಕೆಯ ಉದ್ಯೋಗಕ್ಕಾಗಿ ಹೆಂಗಳೆಯರನ್ನು ಸಂಘಟಿಸಲು ದಾರಿಯಾಯಿತು.
ಸರಕಾರಿ ಅಧಿಕಾರಿಗಳ ಹಾಗೂ ಜನರ ನದುವೆ ಸಂಪರ್ಕ ಕಲ್ಪಿಸುವ ಯತ್ನಗಳು
ಅಧಿಕಾರಿಗಳನ್ನು ಹಾಗೂ ಜನರನ್ನು ಕೂಡಿಸಿ ಯಾವ ಯಾವ ಕ್ಷೇತ್ರಗಳಲ್ಲಿ ಕೂಡಿ ಕೆಲಸ ಮಾಡಲು ಸಂಭವಣಿಯ ಎಂಬುದರ ಬಗ್ಗೆ ಸಂವಾದ ನಡೆಸಲು ಭಾರತ ಅಭ್ಯುದಯ ಸೇವಾ ಸಂಸ್ಥೆಯ (ಐ ಡಿ ಎಸ್) ಪ್ರಮುಖ ಪ್ರಯತ್ನವಾಗಿತ್ತು. ಮೇಲೆ ಹೇಳಿದ ಸಮಸ್ಯೆಗಳಿಂದ ಚಿಂತಿತರಾಗಿರುವ ಬಡ ಗ್ರಾಮೀಣ ಜನರಿಗಾಗಿ ಸರ್ವಸಾಮಾನ್ಯವಾಗಿ ಇಂತಹ ಪ್ರಯತ್ನಗಳನ್ನು ಈ ಸಂಸ್ಥೆ ಮಾಡುತ್ತದೆ. ಕೆಲಮಟ್ಟಿಗೆ ಸಂಘಟನೆಯ ಹಾಗೂ ಸಾಮಾನ್ಯ ಕಾರ್ಯ ಚಟುವಟಿಕೆಗಳು ಈಗಾಗಲೇ ಪ್ರಾರಂಭವಾಗಿವೆ.
ಸಾಮೂಹಿಕ ಭೂಮಿಯ ಬಗೆಗೆ ಆಸಕ್ತಿ ತೋರಿಸಿದ ಕೆಲವು ಗುಂಪುಗಳಲ್ಲಿ ಎರಡು ಗುಂಪುಗಳೆಂದರೆ ಒಂದು ಹೈನುಗಾರಿಕೆಯನ್ನು ಕೈಗೆತ್ತಿಕೊಂಡ ಸ್ತ್ರೀಯರ ಗುಂಪು ಹಾಗೂ ಕುರುಬರ ಗುಂಪು ವಿಶೇಷವಾಗಿ ಹರಿಜನ ಸ್ತ್ರೀಯರನ್ನು ಸೂಬಾಬುಲ ಸಸಿಗಳನ್ನು ಹಾಗೂ ಮೇವಿಗೆ ಸಂಬಂಧಿಸಿದ ಸಸ್ಯಗಳನ್ನು ಸಣ್ಣ ಪ್ರಮಾಣದಲ್ಲಿ ತಮ್ಮ ಮನೆಯ ಸುತ್ತಲು ಇರುವ ಖಾಲಿ ಜಾಗದಲ್ಲಿ ಹೊಲದ ಒಡ್ಡಿನ ಗುಂಟ ಹಾಗೂ ಮೇವಿನ ಪ್ರಾಟುಗಳಲ್ಲಿ ಬೆಳೆಯಲು ಭಾರತ ಅಭ್ಯುದಯ ಸೇವಾಸಂಸ್ಥೆ ಪ್ರೋತ್ಸಾಹಿಸುತ್ತದೆ. ಈ ಕಾರ್ಯ ಚಟುವಟಿಕೆಗಳು ಪ್ರಾರಂಭದಲ್ಲಿ ಕಷ್ಟವೆನೆಸಿದರೂ ಕೆಲವರಿಗೆ ಇದನ್ನು ಸಾಧಿಸಲು ಶಕ್ಯವಾಯಿತು. ಕೆಲವು ಸರಕಾರಿ ಅಧಿಕಾರಿಗಳು, ವಿಶೇಷವಾಗಿ ಜಿಲ್ಲಾಧಿಕಾರಿ ಸ್ತ್ರೀ ಸಂಘಟನೆಗಳಿಗೆ ಸಹಾನುಭೂತಿ ಪರವಾಗಿದ್ದರು ಹಾಗೂ ಬ್ಯಾಂಕಿನ ಸಾಲ ಹಾಗೂ ಇತರೆ ಅನುಕೂಲತೆಗಳನ್ನು ಒದಗಿಸುವಲ್ಲಿ ಸಹಾಯ ಮಾಡಲು ಅವರು ಸರಕಾರಿ ಅಧಿಕಾರಿಗಳನ್ನು ಪ್ರೋತ್ಸಾಹಿಸಿದರು.
೧೯೮೨ ರಲ್ಲಿ ಜಿಲ್ಲಾಧಿಕಾರಿಗಳು ಭೇಟಿ ಕೊಟ್ಟಾಗ ಮಹಿಳೆಯರ ಗುಂಪುಗಳೊಂದಿಗೆ ಒಳ್ಳೆಯ ಚರ್ಚೆ ನಡೆದು ಮೇವಿನ ಸಮಸ್ಯೆಯ ಪರಿಹಾರಕ್ಕೆ ಹಾಗೂ ತಡವಾಗಿ ಆಗುತ್ತಿರುವ ಸಾಲದ ಹಣ ಮರುಪಾವತಿಯ ಬಗೆಗೆ ಆಗುವ ತೊಂದರೆಗೆ ಭಾರತ ಅಭ್ಯುದಯ ಸೇವಾ ಸಂಸ್ಥೆಯ ಸಹಾಯದೊಂದಿಗೆ ೨೫ ಎಕರೆ ಭೂಮಿಯಲ್ಲಿ ಮೇವಿನ ಕೃಷಿ ಮಾಡಲು ಸಲಹೆ ಇತ್ತರು. ಇದು ಮಹಿಳೆಯರಿಗೂ ಕೂಡ ಒಪ್ಪಿಗೆಯಾಯಿತು.
ಅರೇ ಮಲ್ಲಾಪುರದಲ್ಲಿ ಸಾಮೂಹಿಕ ಒಡೆತನದ ಮೇವಿನ ತೋಟ
ಜಿಲ್ಲಾಧಿಕಾರಿಗಳೊಂದಿಗೆ ನಡೆದ ಈ ಚರ್ಚೆ ಮಹತ್ವದ ಹಾಗೂ ಆಸಕ್ತಿಯಿಂದ ಕೂಡಿದ ಒಂದು ಪ್ರಯೋಗಕ್ಕೆ ಹಾದಿಯಾಯಿತು. ಈ ಪ್ರಯೋಗದಲ್ಲಿ ಭೂಹೀನ ಸ್ತ್ರೀ ಪುರುಷರು (ಅಂದಾಜು ೧೨) ೨೫ ಎಕರೆ ಬೀಳು ಭೂಮಿಯನ್ನು ಅಭಿವೃದ್ಧಿಗೊಳಿಸಲು ಹಾಗೂ ವ್ಯವಸ್ಥಿತವಾಗಿಡಲು ತಮ್ಮನ್ನು ತೊಡಗಿಸಿಕೊಂಡರು. ಬರಡಾದ ಭೂಮಿಯನ್ನು ಮೇವಿನ ತೋಟವನ್ನಾಗಿ ಅಭಿವೃದ್ಧಿಪಡಿಸುವದು ಸರಿಯಾಗಿ ನೀರು ಹಾಗೂ ಮಣ್ಣಿನ ಸಂರಕ್ಷಣೆ ಮಾಡುವ ನಾನಾ ಜಾತಿಯ ಹುಲ್ಲನ್ನು ಬೆಳೆಸುವ ಇತ್ಯಾದಿ ಪ್ರಯೋಗಗಳಲ್ಲಿ ಹಾಗೂ ಒಂದು ಜೈವಿಕ (ತಾವೇ) ಬೇಲಿಯಾಗಿ ಬಡಜನರು ಪ್ರಮುಖ ಪಾತ್ರವಹಿಸಿದರು. ಹೆಚ್ಚಿನ ವಿವರಗಳನ್ನು ಭಾರತ ಅಭ್ಯುದಯ ಸೇವಾ ಸಂಸ್ಥೆಯ ನಾನಾ ಸುದ್ಧಿ ಪತ್ರಗಳಲ್ಲಿ ಅಗಾಗ್ಗೆ ಪ್ರಕಟಗೊಂಡ ಲೇಖನಗಳಲ್ಲಿ ಕಂಡುಕೊಳ್ಳಬಹುದು. (ಉದಾ:ಅಕ್ಟೋಬರ ೮೪ ರ ಪತ್ರಿಕೆಯಲ್ಲಿ ಪ್ರಕಟವಾದ “ಅರೇಮಲ್ಲಾಪುರದಲ್ಲಿ ಸಾಮೂಹಿಕ ಒಡೆತನದ ಮೇವಿನ ತೋಟ)” ಈ ತೋಟದಲ್ಲಿ ನಡೆದ ಅಭಿವೃದ್ಧಿ ಕೆಲಸಗಳು ಅಧಿಕಾರಿಗಳ ಹಾಗೂ ಜನರ ಪ್ರಶಂಸೆಗೆ ಪಾತ್ರವಾದವು. ಅನಾವೃಷ್ಟಿ ಕಾಲದಲ್ಲಿ ಈ ತೋಟವು ಒಂದು ಮಹತ್ವವಾದ “ಗೋ ಶಾಲೆ” ಯಾಗಿ ಪರಿಣಮಿಸಿತು. ಮತ್ತು ಹಳ್ಳಿಗಳ ಮೇಳೆ ನಿಯಂತ್ರಣ ಹೊಂದಿದ ಗ್ರಾಮೀಣ ಬಡಜನರ ಗುಂಪುಗಳಿಗೆ ಈ ಪ್ರಯೋಗಗಳಿಗೆ ಈ ಪ್ರಯೋಗಗಳಲ್ಲಿ ಎದುರಿಸಿದ ಕಠಿಣ ಸಮಸ್ಯೆಗಳ ಪರಿಸ್ಥಿತಿಗಳಿಂದ ಅವುಗಳಲ್ಲಿ ಏನಿದೆ ಎಂದು ಅವರ ‘ಕಣ್ಣು ತೆರೆಯುವಂತೆ’ ಮಾಡಿತು. ಇಂತಹ ಒಂದು ಅಭಿವೃದ್ಧಿ ಹೊಂದಿದ ತೋಟದ ಮೇಲೆ “ಸ್ವಾರ್ಥ ಸಾಧಕರು” ವಿಶೇಷವಾಗಿ ರಾಜಕಾರಣಿಗಳು, ಬಡಜನರು ಹಾಗೂ ಸ್ವಯಂ ಸೇವಾ ಸಂಸ್ಥೆಗಳು ಕೂಡಿ ಅಭಿವೃದ್ಧಿಪಡಿಸಿದ, ಈ ಸಾಮೂಹಿಕ ಭೂಮಿಯನ್ನು ಕಬಳಿಸಲು ಕಾಯ್ದೆ ಹಾಗೂ ಆಡಳಿತಾತ್ಮಕಗಳಂತಹ ಸಮಸ್ಯೆಗಳನ್ನು ತಂದೊಡ್ಡಲು ಪ್ರಯತ್ನಿಸಿದರು.
ವಿಕೇಂದ್ರೀಕೃತ ಸಾಮಾಜಿಕ ಅರಣ್ಯ ಮತ್ತು ಸಸ್ಯಪಾಲನೆ
ವಿಶ್ವ ಬ್ಯಾಂಕಿನ ಸಹಾಯದಿಮ್ದ ಸಿದ್ಧಪಡಿಸಿದ ಸಾಮಾಜಿಕ ಅರಣ್ಯ ಯೋಜನೆಯನ್ನು ಹಾಗೂ ದಿಲ್ಲಿಯಲ್ಲಿರುವ ರಾಷ್ಟ್ರೀಯ ಬೀಳು ಭೂಮಿ ಅಭಿವೃದ್ಧಿ (ಎನ್.ಡಬ್ಲ್ಯೂ.ಡಿ.ಜಿ.) ಸಂಸ್ಥೆಯ ಬರಡು ಭೂಮಿ ಅಭಿವೃದ್ಧಿಯ ಯೋಜನೆಗಳನ್ನು ಅನುಷ್ಠಾನಗೊಳಿಸಲು ಅಧಿಕಾರಿಗಳನ್ನು ಹಾಗೂ ಗ್ರಾಮೀಣ ಜನರನ್ನು ಕೂಡಿಸುವಲ್ಲಿ ಭಾರತ ಅಭ್ಯುದಯ ಸೇವಾ ಸಂಸ್ಥೆ ಹಾಗೂ ಘೇವಾರ್ಡೆ-ಕೆ ಯಲ್ಲಿರುವ ಇತರ ಸೇವಾ ಸಂಸ್ಥೆಗಳ ಒಂದು ಮಹತ್ವದ ಪ್ರಯತ್ನವಾಗಿತ್ತು. ರಾಜ್ಯ ಹಂತದಲ್ಲಿ ಅರಣ್ಯಾಧಿಕಾರಿಗಳೊಂದಿಗೆ ನಡೆದ ಸಭೆಯಿಂದ ಹಾಗೂ ಕ್ಷೇತ್ರ ಭೇಟಿಯಿಂದ ವಿಕೇಂದ್ರೀಕೃತ ಸಸ್ಯಪಾಲನೆಯಲ್ಲಿ ತಮ್ಮನ್ನು ತೊಡಗಿಸಿಕೊಳ್ಳಲು ಬಡವರಲ್ಲಿ ಉತ್ಸಾಹ ಮೂಡಿತು.
೧೯೮೪-೮೫ರ ಪ್ರಾರಂಭಿಕ ವರ್ಷದಲ್ಲಿ ಹೆಚ್ಚಾಗಿ ಸ್ತ್ರೀಯರು ಹಾಗೂ ಹರಿಜನರಿಂದೂಡಗೂಡಿದ ೨೦೦ ಕ್ಕೂ ಹೆಚ್ಚು ಬಡ ಕುಟುಂಬಗಳು ಅಂದಾಜು ನಾಲ್ಕು ಲಕ್ಷ ಸಸಿಗಳನ್ನು ತಯಾರಿಸುವಲ್ಲಿ ತಮ್ಮನ್ನು ತೊಡಗಿಸಿಕೊಂಡಿದ್ದರು. ಪ್ರತಿಯೊಂದು ಕುಟುಂಬ ಕೆಲವು ಸಾವಿರದಷ್ಟು ಸಸಿಗಳನ್ನು ತಯಾರಿಸಿದ್ದರು. ಇದೊಂದು ಅತ್ಯುತ್ತಮ ಪ್ರಯೋಗವಾಗಿತ್ತು. ಇದು ಎಲ್ಲಾ ಹಂತದ ಅಧಿಕಾರಿಗಳ ಪ್ರಶಂಸೆಗೆ ಪಾತ್ರವಾಯಿತು. ಹಾಗೂ ಅದರಲ್ಲಿ ಕೆಲಸ ಮಾಡಿದ ಬಡವರಿಗೂ ಬಹಳ ಸಂತೋಷವಾಯಿತು. ನಿರುದ್ಯೋಗದ ಅತಿ ಕೆಟ್ಟ ಪರಿಸ್ಥಿತಿ ಕಾಲದಲ್ಲಿ (ಮಾರ್ಚ, ಏಪ್ರಿಲ್ ನಿಂದ ಜೂನದ ವರೆಗೆ) ಈ ಯೋಜನೆ ಅತಿ ಆರ್ಥಿಕ ಕಠಿಣ ಪರಿಸ್ಥಿತಿಯಲ್ಲಿರುವವರಿಗೆ ಸಹಾಯ ಒದಗಿಸಿದಂತಾಯಿತು. ಈ ಯೋಜನೆಯಲ್ಲಿ ಸ್ತ್ರೀಯರಲ್ಲದೆ ಚಿಕ್ಕಮಕ್ಕಳ ಪಾತ್ರ ಕೂಡ ವಿಶೇಷವಾಗಿ ಗಮನಿಸಬೇಕಾದಂತಹದು (ಜುಲೈ ೧೯೮೫ರ ಸುದ್ಧಿ ಪತ್ರಿಕೆಯಲ್ಲಿ “ಭಾರತ ಅಭ್ಯುದಯ ಸೇವಾ ಸಂಸ್ಥೆಯ ಕ್ಷೇತ್ರದಲ್ಲಿ ಸಾಮಾಜಿಕ ಅರಣ್ಯೀಕರಣ” ನೋಡಿರಿ).
ಆದರೆ ಈ ಒಂದು ಪ್ರಯೋಗದ ಪ್ರಯತ್ನ ಅಲ್ಪಕಾಲ ಬಾಳಿತು. ಯಾಕೆಂದರೆ ಸ್ಥಾನಿಕ ಅರಣ್ಯಾಧಿಕಾರಿಗಳು ಮುಂದಿನ ವರ್ಷ ದೊಡ್ಡ ಜಮೀನುದಾರರಿಗೆ ಎಲ್ಲ ಸಸಿಗಳನ್ನು ಒದಗಿಸಿದರು ಮತ್ತು ಸಸಿಗಳನ್ನು ಬೆಳೆಸುವುದಕ್ಕಾಗಿ ಬಡ ಕೂಲಿಕಾರರನ್ನು ಬಳಸಿಕೊಂಡರು. ಹೀಗೆ ಒದಗಿ ಬಂದ ಕಠಿಣ ಪರಿಸ್ಥಿತಿಯನ್ನು ಹಿರಿಯ ಅಧಿಕಾರಿಗಳ ಗಮನಕ್ಕೆ ತರುವ ಪ್ರಯತ್ನ ಸರಿಯಾದ ತಿಳುವಳಿಕೆ ಮೂಡಿಸಿ ಸಮಸ್ಯೆಗಳನ್ನು ಬಗೆಹರಿಸಲು ಜನರನ್ನು ಹಾಗೂ ಅಧಿಕಾರಿಗಳನ್ನು ನೇರವಾಗಿ ಕೂಡಿಸುವ ಯತ್ನ ಮುಂತಾದವುಗಳಲ್ಲಿ ಸ್ವಯಂ ಸೇವಾ ಸಂಸ್ಥೆಗಳು ಮಾಡಿದ ಕಾರ್ಯ ಪರಿಣಾಮಕಾರಿಯಾಗಲಿಲ್ಲ. “ಸ್ವಾರ್ಥ ಸಾಧಕರು” ಹಾಗೂ ಅರಣ್ಯ ಅಧಿಕಾರಿಗಳು ಕೂಡಿ ಬಡ ಜನರು ಸಾಮೂಹಿಕ ಭೂಮಿಯ ಮೇಲೆ ನಿಯಂತ್ರಣ ಹೊಂದುವದನ್ನು ಹೇಗೆ ತದೆಯುತ್ತಾರೆ, ಕಾಯ್ದೆಯ ಹಾಗೂ ಆಡಳಿತಾತ್ಮಕ ಕಾರಣಗಳನ್ನು ಕೊಟ್ಟು ತಮ್ಮ ನಿತ್ಯ ಜೀವನೋಪಾಯಕ್ಕೆ ಅವಶ್ಯವಿರುವ ಆಹಾರ, ಮೇವು ಕಟ್ಟಿಗೆ ಮುಂತಾದ ಸಾಮೂಹಿಕ ಭೂಮಿಯಲ್ಲಿ ಪುನರುತ್ಪತ್ತಿ ಮಾಡುವ ಅವರ ಸಾಹಸಕ್ಕೆ ಹೇಗೆ ಕಲ್ಲು ಹಾಕುತ್ತಾರೆಂಬುದಕ್ಕೆ ನಿದರ್ಶನಗಳನ್ನು ಅನುಭವಿಸಿ ಸಾಕಷ್ಟು ಪಾಠಗಳನ್ನು ಕಲಿತಂತಾಯಿತು. ಇದಲ್ಲದೆ ಗುಂಪುಗಳ ಒಳಜಗಳ (ಒಳಗಿನ ವೈಯುಕ್ತಿಕ ವೈರತ್ವ) ಕೂಡ ಹೇಗೆ ಕೆಡಿಸುತ್ತದೆ ಎಂಬುದನ್ನು ಕಂಡುಕೊಂಡಂತಾಯಿತು.
ಮೇವಿನ ಪ್ಲಾಟ್: ೮೦ ಎಕರೆ ಅರಣ್ಯಭೂಮಿ
ದನಕರು ಹಾಗೂ ಕುರಿಗಳಿಗೆ ಅಗತ್ಯವಿದ್ದ ಮೇವನ್ನು ಬೆಳೆಸಲಿಕ್ಕೆ ಹಾಗೂ ಗ್ರಾಮೀಣ ಜನರ ಇತರ ಅವಶ್ಯಕತೆಗಳನ್ನು ಪೂರೈಸುವ ಸಲುವಾಗಿ ಅರಣ್ಯದ ೮೦ ಎಕರೆ ಭೂಮಿಯ ಅಭಿವೃದ್ಧಿಗಾಗಿ ಮತ್ತೆ ೧೯೮೪-೮೫ರಲ್ಲಿ ಅರಣ್ಯಾಧಿಕಾರಿಗಳ ಹಾಗೂ ಐರಣಿ ಗ್ರಾಮದ ಜನರ ನದುವೆ ಸಂಪರ್ಕ ಏರ್ಪಡಿಸುವ ಒಂದು ದೊಡ್ಡ ಪ್ರಯತ್ನ ಮಾಡಲಾಯಿರು. ಪ್ರಾರಂಭಿಕ ಕೆಲವೊಂದು ಅಡಚಣೆಗಳನ್ನು ನಿವಾರಿಸಿದ ಮೇಲೆ ಹಾಗೂ ಅಧಿಕಾರಿಗಳ ಹಾಗು ಹಳ್ಳಿಯ ಜನರ ನದುವೆ ಒಳ್ಳೆಯ ಒಂದು ತಿಳಿವಳಿಕೆ ಉಂಟಾದ ಮೇಲೆ ಆ ೮೦ ಎಕರೆ ಭೂಮಿಯಲ್ಲಿ ಉಪಯೋಗಿಸಲು ಯೋಗ್ಯವಾದ ಉತ್ತಮ ತಳಿಗಳ ಹುಲ್ಲು; ಹುಣಸೆ, ಅಂಜನ, ಸುಬಾಬುಲ್ ಅಂತಹ ಬಡಜನರಿಂದ ತಯಾರಿಸಿದ ಲಕ್ಷ ಲಕ್ಷ ಸಸಿಗಳನ್ನು ನೆಡಲಾಯಿತು. ಎಲ್ಲ ೮೦ ಎಕರೆ ಅರಣ್ಯ ಭೂಮಿ ಸುಂದರವಾಗಿ ಬೆಳೆಯಿತು. ಅದರಲ್ಲಿ ಅತ್ಯುತ್ತಮ ಮೇವಿನ ಹುಲ್ಲು ಹಾಗೂ ಗಿಡಗಳು ಬೆಳೆದಿದ್ದಲ್ಲದೇ ಕಾಡು ಜೀವಿಗಳು(ವೈಲ್ಡ್ ಲೈಫ್) ತಿರುಗಿ ಆ ಪ್ರದೇಶಕ್ಕೆ ಬಂದದ್ದು ಒಂದು ವಿಶೇಷ. ಮೊದಲೇ ಒಪ್ಪಿಕೊಂಡಂತೆ ಮೂರು ವರ್ಷಗಳ ವರೆಗೆ ಹಳ್ಳಿ ಜನರು ತಮ್ಮ ದನಕರುಗಳನ್ನು ಈ ಭೂಮಿಯಲ್ಲಿ ಮೇಯಿಸಲಿಲ್ಲ.
ಈ ಒಂದು ಪ್ರಯೋಗಒಳ್ಳೆಯದಾಗಿ ಪ್ರಾರಂಭವಾದರೂ ಮೂಲತಃ ವಿಶಾಲವಾಗಿ ಎಲ್ಲ ಕಡೆಗೆ ಇಂತಹ ಒಂದು ಪ್ರಯತ್ನ ನಡೆಯಲಿಲ್ಲ. ಮುಖ್ಯವಾಗಿ “ಹಣದ ಕೊರತೆ” ಹಾಗೂ ಸಾಮಾಜಿಕ ಅರಣ್ಯದಡಿಯಲ್ಲಿ “ಅರಣ್ಯ ಬೇಸಾಯಕ್ಕೆ” ಮಹತ್ವ ಕೊಟ್ಟಿದ್ದು ಮುಂದೆ ಇಂತಹ ಪ್ರಯತ್ನಗಳನ್ನು ಮಾಡಲಿಕ್ಕೆ ಆಸ್ಪದ ಸಿಗಲಿಲ್ಲ. ಅರಣ್ಯಾಧಿಕಾರಿಗಳ ಈ ಪ್ರವೃತ್ತಿ ಕೇವಲ ಶ್ರೀಮಂತರಿಗೆ ಹಾಗೂ ಜಮೀನುದಾರರಿಗೆ ಅನುಕೂಲವಾಯಿತೇ ಹೊರತು ಬಡ ಜರಿಗಾಗಲಿಲ್ಲ.
ವಿಶಾಲ ತಳಹದಿಯ ಮೇಲೆ ಬರಡು ಭೂಮಿ ಅಭಿವೃದ್ಧಿ
ಮೇಲಿನ ಈ ಸಣ್ಣ ಪ್ರಯೋಗದಿಂದ ಸಾಮೂಹಿಕ ಭೂಮಿಯ ಸಮಸ್ಯೆಗಳು ಎಷ್ಟು ಕ್ಲಿಷ್ಟಕರ ಎಂದು ತಿಳಿಯಿತಲ್ಲದೆ ಇದನ್ನು ಒಂದು ಸುವ್ಯವಸ್ಥಿತವಾಗಿ ಮತ್ತು ವಿಶಾಲ ತಳಹದಿಯ ಮೇಲೆ ನಿರ್ವಹಿಸಬೇಕಾಗುತ್ತದೆ ಎಂದು ನಿಚ್ಚಳವಾಯಿತು. ಈ ದೃಷ್ಟಿಯನ್ನು ಇಟ್ಟುಕೊಂಡು ವಿಶಾಲವಾದ ವ್ಯವಸ್ಥೆಯಿಂದ ಕೂಡಿದ ಗ್ರಾಮೀನ ಅವಶ್ಯಕತೆಗಳಿಗನುಸಾರವಾಗಿ ಬರಡು ಭೂಮಿ ಅಭಿವೃದ್ಧಿಗಾಗಿ ಭಾರತ ಅಭ್ಯುದಯ ಸೇವಾ ಸಂಸ್ಥೆ, ಘೇವಾರ್ಡೆ-ಕೆ ಸಹಯೋಗದೊಂದಿಗೆ ರಾಜ್ಯದ ಅಧಿಕಾರಿಗಳನ್ನು ಹಾಗೂ ಎನ್.ಡಬ್ಲ್ಯೂ.ಡಿ.ಬಿ.ಯನ್ನು ಸಂಧಿಸಿತು. ಎನ್.ಡಬ್ಲ್ಯೂ.ಡಿ.ಬಿ. ಯು ತನ್ನ ಸಹಾಯಕ ಕಾರ್ಯದರ್ಶಿಯಾದ ಶ್ರೀ.ಎನ್.ಸಿ.ಸೆಕ್ಸೇನಾ ಅವರನ್ನು ಮೇಡ್ಲೇರಿ ಮಂಡಲದ ಹಳ್ಳಿಗಳಿಗೆ ಹಾಗೂ ಭಾರತ ಅಭ್ಯುದಯ ಸೇವಾ ಸಂಸ್ಥೆಯು ಕೆಲಸ ಮಾಡುವ ಧಾರವಾದ ತಾಲೂಕಿನ ಹಳ್ಳಿಗಳಿಗೆ ಭೇಟಿ ಮಾಡಲು ಕಳಿಸಿತು. ಎನ್.ಡಬ್ಲ್ಯೂ.ಡಿ.ಬಿ.ಯ ಈ ಹಿರಿಯ ಅಧಿಕಾರಿ ಹಾಗೂ ರಾಜ್ಯದ ಅತಿ ಮುಖ್ಯ ಸ್ಥಾನದಲ್ಲಿರುವ ಅಧಿಕಾರಿಗಳ ಮೂರು ದಿನಗಳ ಭೇಟಿ ಒಂದು ಒಳ್ಳೆಯ ಪ್ರಸಂಗವಾಯಿತಲ್ಲದೆ ಬಡಜನರು ಹಾಗೂ ಅಧಿಕಾರಿಗಳು ನೋಡುವ ದೃಷ್ಟಿಯಲ್ಲಿ ಸಮಸ್ಯೆಗಳ ರೀತಿಗಳು ಹೇಗಿರುತ್ತವೆ ಎಂಬುದಕ್ಕೆ ಅವರೊಂದಿಗಿದ್ದ ನಮ್ಮೆಲ್ಲ ಸಂಬಂಧಿಸಿದವರಿಗೆ ಒಂದು ರೀತಿಯ ತರಬೇತಿಯಾಯಿತು. ಇದು ಎನ್.ಡಬ್ಲ್ಯೂ.ಡಿ.ಬಿ. ಹಾಗೂ ರಾಜ್ಯ ಸರಕಾರಿ ಅಧಿಕಾರಿಗಳಿಗೆ ಮಲೆನಾಡು ಸೆರಗಿನಲ್ಲಿರುವ ಧಾರವಾಡ ತಾಲ್ಲೂಕಿನಲ್ಲಿಯ ಹಳ್ಳಿಗಳಿಗೆ ಭೇಟಿ ಕೊಡಲು ಅವಕಾಶವಾಯಿತು. ಮತ್ತು ಗ್ರಾಮೀಣ ಜನರ ಸಮಸ್ಯೆಗಳನ್ನು ಅರಿಯಲು ಹಾಗೂ ಸಾಮೂಹಿಕ ಭೂಮಿಯ ಮೇಲೆ ಅಲ್ಲದೆ ಅರಣ್ಯಗಳ ಮೇಲೆ ಈ ಬಡ ಹಳ್ಳಿಗರು ಎಷ್ಟು ಅವಲಂಬಿತರಾಗಿದ್ದಾರೆಂದು ತಿಳಿದುಕೊಳ್ಳಲು ಸಹಾಯಕವಾಯಿತು. ವ್ಯಕ್ತಿಗತ ಹಾಗೂ ಹಳ್ಳಿಗಳ ಅಧ್ಯಯನದ ಬಗೆಗೆ “ಅರಣ್ಯ ಅಧಾರಿತ ಹಳ್ಳಿಯ ಕೈಗಾರಿಕೆಗಳು ಮತ್ತು ಗ್ರಾಮೀಣ ಬಡವರು” ಎಂಬ ಲೇಖನದಲ್ಲಿ ಒಳ್ಳೆಯ ಮಾಹಿತಿ ಸಿಗುತ್ತದೆ. (ಜನವರಿ ೧೯೮೯ ರ ಭಾರತ ಅಭ್ಯುದಯ ಸೇವಾ ಸಂಸ್ಥೆಯ ಸುದ್ಧಿ ಪತ್ರಿಕೆ)
ಇತರ ಜನಾಂಗಗಳಿಂದ ಪ್ರತ್ಯೇಕವಲ್ಲದಿದ್ದರೂ ವಿಶೇಷವಾಗಿ ದನಕಾಯುವ ಅರೆ ಅಲೆಮಾರಿ ಜನಾಂಗದ ವಿಷಯವಾಗಿ ಒಂದು ನಿದರ್ಶನವನ್ನು ಕೊಡಬಹುದು. ಮೇವಿನ ಸಲುವಾಗಿ ಹೆಚ್ಚಾಗಿ ಅರಣ್ಯದ ಮೇಲೆ ಅವಲಂಬಿತವಾಗಿರುವ ಹೇಗೆ ಕಾಡು ನಾಶದಿಂದ ಹುಲ್ಲು ಕಡಿಮೆಯಾಗಿ ಹಾಗೂ ನೀರಿನ ಕೊರತೆಯಿಂದಾಗಿ ಈ ದನಗಾಹಿಗಳಿಗೆ ಎಷ್ಟು ಹೊಡೆತ ಬೀಳುತ್ತಿದೆ ಎಂದು ಕಂಡುಬರುತ್ತದೆ.
ಮೇಡ್ಲೇರಿ ಮಂಡಲದಲ್ಲಿ ಕೂಡ ಇಂತಹವೇ ಸಮಸ್ಯೆಗಳನ್ನು ಕುರುಬರು ಎದುರಿಸುತ್ತಿದ್ದಾರೆ. ೧೯೮೬ರಲ್ಲಿ ಕರ್ನಾಟಕ ಸರಕಾರ ಹಾಗೂ ಭಾರತ ಅಭ್ಯುದಯ ಸೇವಾ ಸಂಸ್ಥೆಗಳು ಕೂಡಿ ನಡೆಸಿದ ರಾಜ್ಯ ಮಟ್ಟದ ಕುರುಬರ ಸಮ್ಮೇಳನದಲ್ಲಿ ಕಾಡಿನ ಮೇವಿನ ಮೇಲೆ ಅವರು ಎಷ್ಟು ತೀಕ್ಷ್ಣವಾಗಿ ಅವಲಂಬಿಸಿದ್ದಾರೆ ಎಂಬುದನ್ನು ಚೆನ್ನಾಗಿ ಬಿಂಬಿಸಲಾಯಿತು. (ರಾಜ್ಯಮಟ್ಟದ ಕುರುಬರ ಸಮ್ಮೇಳನ ಲೇಖನ, ಜನವರಿ ೧೯೮೭ ರ ಭಾರತ ಅಭ್ಯುದಯ ಸೇವಾ ಸಂಸ್ಥೆಯ ಸುದ್ದಿ ಪತ್ರಿಕೆಯಲ್ಲಿ ಪ್ರಕಟಿಸಿದೆ). ಕನಿಷ್ಠ ಎಂದರೆ ವರ್ಷದಲ್ಲಿ ೬ ತಿಂಗಳವರೆಗೆ ತಮ್ಮ ಕುರಿಗಳೊಂದಿಗೆ ಕುರುಬರು ಮೇವಿಗಾಗಿ ಹುಡುಕುತ್ತಾ ಮಲೆನಾಡ ಪ್ರದೇಶಕ್ಕೆ ವಲಸೆ ಹೋಗುತ್ತಾರೆ. ಅರಣ್ಯ ನಾಶ ಮೇವಿನ ಕೊರತೆ ಹಾಗೂ ಸಾಮೂಹಿಕ ಭೂಮಿಗಳು ಕಡಿಮೆಯಾಗುತ್ತಿರುವುದರಿಂದ ಅವರು ಬಹಳ ಕಾಲದವರೆಗೆ ದೂರ ಹೋಗಬೇಕಾಗುತ್ತದೆ.
ಇದೇ ವೇಳೆಯಲ್ಲಿ ಘೇವಾರ್ಡೆ-ಕೆ ಹಾಗೂ ಸ್ವಯಂ ಸೇವಾ ಸಂಸ್ಥೆಗಳ ಸಲಹಾ ಸಮಿತಿಯ ಪ್ರಯತ್ನದ ಫಲವಾಗಿ (ಅಭಿವೃದ್ಧಿ ಕಮೀಶನರ ಇದರ ಚೇರಮನ್ ರಾಗಿದ್ದಾರೆ) ಕರ್ನಾಟಕ ಸರ್ಕಾರವು ಬರಡು ಭೂಮಿ ಅಭಿವೃದ್ಧಿ ಹಾಗೂ ಸಾಮಾಜಿಕ ಅರಣ್ಯ ಯೋಜನೆಗಳನ್ನು ಅನುಷ್ಠಾನಕ್ಕೆ ತರಲು ಜಿಲ್ಲಾ ಪರಿಷತ್ತಿನ ಮುಖ್ಯ ಕಾರ್ಯದರ್ಶಿಗಳ ಅಧ್ಯಕ್ಷತೆಯಲ್ಲಿ ಸ್ವಯಂ ಸೇವಾ ಸಂಸ್ಥೆಗಳು ಸರಕಾರಿ ಏಜನ್ಸಿಗಳು ಮತ್ತು ಸಂಶೋಧನಾ ಸಂಸ್ಥೆಗಳನ್ನೊಳಗೊಂಡ ಜಿಲ್ಲಾ ಸಮಿತಿಯನ್ನು ರಚಿಸಲು ಸುತೋಲೆ ಹೊರಡಿಸಿತು. ರಾಣೇಬೆನ್ನೂರು ಹಾಗೂ ಧಾರವಾಡ ತಾಲ್ಲೂಕಿನ ನಿಶ್ಚಿತ ಮಂಡಲ ಪಂಚಾಯಿತಿಗಳಲ್ಲಿ ಜಲಾನಯನ ಅಭಿವೃದ್ಧಿಯ ಸಲುವಾಗಿ ಸಮಗ್ರ ಯೋಜನೆಯೊಂದನ್ನು ರೂಪಿಸಿ ಧಾರವಾಡ ಜಿಲ್ಲಾ ಸಮಿತಿಯು ಚುರುಕಾಗಿ ಒಳ್ಳೆಯ ಕೆಲಸ ಮಾಡುತ್ತ ಬಂದಿದೆ. ಜನರ ಮೂಲಭೂತ ಅಗತ್ಯಗಳನ್ನು ಲಕ್ಷದಲ್ಲಿಟ್ಟುಕೊಂಡು ರಾಜ್ಯ ಸರಕಾರವು ಕ್ಲಂಪೆ (ಕ್ಲಂಪೆ-ಕಾಂಪ್ರೆಹನ್ ಸಿವೆ ಲ್ಯಾಂಡ್ ಯೂಜ ಮ್ಯಾನೇಜಮೆಂಟ ಪ್ರೊಜೆಕ್ಟ್) ಮಾರ್ಗದರ್ಶನದಲ್ಲಿ ಮಾಡುವ ಈ ಯೋಜನೆಗಳನ್ನು ಗಂಭೀರವಾಗಿ ಪರಿಗಣಿಸಿದೆ. ಈ ಭೂಬಳಕೆಯ ನಿರ್ವಹಣೆಯ ಯೋಜನೆಗಳು ಒಳ್ಳೆಯ ವಿವೇಚನೆಯಿಂದ ತಯಾರಾದ ಯೋಜನೆಗಳಾಗಿವೆ.
ಇದಲ್ಲದೆ ಸಾಮಾಜಿಕ ಅರಣ್ಯೀಕರಣ ಹಾಗೂ ಬಂಜರು ಭೂಮಿ ಅಭಿವೃದ್ಧಿ ಯೋಜನೆಗಳಲ್ಲಿ ತೊಡಗಿಸಿಕೊಂಡ ಸ್ವಯಂ ಸೇವಾ ಸಂಸ್ಥೆಗಳು ವಿಶೇಷವಾಗಿ ಅರಣ್ಯೀಕರಣ ಯೋಜನೆಯ ಬಗೆಗೆ ಹಾಗೂ ಸಾಮಾನ್ಯವಾಗಿ ಸಾಮೂಹಿಕ ಭೂಮಿ ಮತ್ತು ಬಡ ಗ್ರಾಮೀಣ ಜನರ ವಿಷಯಗಳ ಬಗೆಗೆ ಮೂಲಭೂತ ಸಮಸ್ಯೆಗಳನ್ನು ಅರಿಯಲು ಹಾಗೂ ವಿಶ್ಲೇಷಿಸಲು ಯತ್ನಿಸಿದವು. ಘೇವಾರ್ಡೆ.ಕೆ ಹಾಗೂ ಇತರ ಅಂತಹ ಸಂಸ್ಥೆಗಳು ತಮ್ಮ ಕಾರ್ಯಗಳ ಫಲಿತಾಂಶದ ಅನುಭವದಿಂದ ಹಾಗೂ ತಿಳಿವಳಿಕೆ ಮಾಡಿಕೊಂಡ ವಿಷಯಗಳ ಮೇಲಿಂದ ಯೋಜನೆಯಲ್ಲಿ ಯಾವ ರೀತಿ ಬದಲಾವಣೆ ಮಾಡಬೇಕೆಂಬ ಸಲಹೆ ಸೂಚನೆಗಳನ್ನು ಕರ್ನಾಟಕ ಸರಕಾರದ ಮುಂದೆ ಹಾಗೂ ಧನಸಹಾಯ ಮಾಡುವ ಜಾಗತಿಕ ಬ್ಯಾಂಕಿನಂತಹ ಸಂಸ್ಥೆಗಳ ಮುಂದೆ ಮಂಡಿಸಲು ಪ್ರಯತ್ನ ಮಾಡಿದವು. ನಮ್ಮ ಸಹೋದ್ಯೋಗಿಗಳಲ್ಲಿ ಒಬ್ಬರು ಒವರಸೀಜ್ ಡೆವ್ ಲೆಪಮೆಂಟ ಏಜೆನ್ಸಿ (ಓ ಡಿ ಎ) ಯ ಪರಿಶೀಲನಾ ಸಮಿತಿಯ ಸದಸ್ಯರಾಗಿದ್ದಾರೆ ಈ ಏಜೆನ್ಸಿಯು ಕರ್ನಾಟಕ ಸಾಮಾಜಿಕ ಅರಣ್ಯೀಕರಣದ ಯೋಜನೆಯ ಸಲುವಾಗಿದ್ದು ಇಡೀ ರಾಜ್ಯದಲ್ಲಿ ಈ ಯೋಜನೆ ಹೇಗೆ ಕಾರ್ಯಗತಗೊಳ್ಳುತ್ತಿದೆ; ಸಾಮೂಹಿಕ ಭೂಮಿಯಲ್ಲಿ ಸಾಮಾಜಿಕ ಅರಣ್ಯೀಕರಣ ಹೇಗೆ ನಡೆಯುತ್ತಿದೆ ಮತ್ತು ಅರಣ್ಯ ಬೇಸಾಯದ ಅಂಶಗಳು ಯಾವುವು ಎಂಬ ಈ ಎಲ್ಲ ಸಮಸ್ಯೆಗಳ ಬಗ್ಗೆ ಪರೀಕ್ಷಿಸಲು ನಮ್ಮ ಸಹೋದ್ಯೋಗಿ ಅದರಲ್ಲಿ ಇರುವುದರಿಂದ ಒಂದು ಅವಕಾಶ ಒದಗಿ ಬಂದಿತು. ಕರ್ನಾಟಕದ ಮುಖ್ಯ ಮಂತ್ರಿಗಳಿಗೆ ಹಾಗೂ ಒ.ಡಿ.ಎ ಗೆ ಕೊಟ್ಟ ನಿವೇದನೆ ಪತ್ರದಲ್ಲಿ ಸಾಮಾಜಿಕ ಅರಣ್ಯೀಕರಣ ಯೋಜನೆಯ ಸುಧಾರಣೆಗಾಗಿ ಒಳ್ಳೆಯ ವಿವೇಚನೆಯಿಂದ ಮಾಡಿದ ಘೇವಾರ್ಡೆ ಕೆಯ ಸಲಹೆ ಸೂಚನೆಗಳ ಬಗೆಗೆ ಪ್ರಶಂಸೆ ಬಂದಿತಲ್ಲದೆ ಅವುಗಳನ್ನು ಜಾಗತಿಕ ಬ್ಯಾಂಕಿನ ಮತ್ತು ಒ.ಡಿ.ಎ. ಗಳ ಮಧ್ಯಂತರ ಈ ದಿಶೆಯಲ್ಲಿ ಬಡವರಿಗೆ ಸಹಾಯಕವಾಗುವ ಈ ಸಲಹೆಗಳನ್ನು ತಿರಸ್ಕರಿಸಿ ಮುಖ್ಯವಾಗಿ ಮೇಲಿನ ವರ್ಗದ ಜನರಿಗೆ ಅನುಕೂಲವಾಗುವ ಹಾಗೆ ತಮ್ಮ ಮನಬಂದಂತೆ ಯೋಜನೆಯನ್ನು ಜಾರಿಗೊಳಿಸುತ್ತಿದ್ದಾರೆ.
ಉಪಸಂಹಾರ
ಬರಡು ಭೂಮಿ ಅಭಿವೃದ್ಧಿಯಲ್ಲಿ ಹಾಗೂ ಸಮಾಜಿಕ ಅರಣ್ಯೀಕರಣದಲ್ಲಿ ಎಷ್ಟೋ ಅತೀ ಮಹತ್ವದ ವಿಷಯಗಳು ಅಡಕವಾಗಿವೆ. ಭೂಮಿಯಲ್ಲಿ ಪ್ರವೇಶಾಧಿಕಾರ ಅದರ ಉತ್ಪನ್ನದಲ್ಲಿ ಪಾಲು ಹಾಗೂ ಅರಣ್ಯ ಇಲಾಖೆಯ ಪಾತ್ರ ಮುಂತಾದ ಬದವ ಎದುರಿಸುತ್ತಿರುವ ಗಂಭೀರ ಸಮಸ್ಯೆಗಳ ಮೂಲ ಕಾರಣಗಳ ಬಗೆಗೆ ವಿಶ್ಲೇಷಣೆಯ ಅಗತ್ಯವಿದೆ. (ಅರಣ್ಯ ಇಲಾಖೆ ಅಧಿಕಾರಿಯಾಗಿ ಜನರಿಗೆ ಸಹಯ ಅಮಾಡಿದ್ದೆಂದರೆ ಗಿಡಗಳನ್ನು ಹಾಗೂ ಹುಲ್ಲನ್ನು ಬೆಳೆಸುವ ಸ್ಥಾನದಲ್ಲಿ ನೀಲಗಿರಿ ಗಿಡಗಳನ್ನು ಹಾಗೂ ಇತರೇ ವಾಣಿಜ್ಯ ಬೆಳೆಗಳನ್ನು ಬೆಳೆಸಿ ಪ್ರಮುಖವಾಗಿ ಉದ್ಯಮವಾಗಿ ಲಾಭಕ್ಕಾಗಿ ಮಾಡಿದ್ದು).
ಬಡವರಿಗೆ ಸಹಾಯ ಮಾಡುವ ಹೆಸರಿನಲ್ಲಿ ಅಥವಾ ಉದ್ಯಮಗಳಿಗೆ ಕಚ್ಚಾ ವಸ್ತುಗಳನ್ನು ಪೂರೈಸುವ ನೆವದಲ್ಲಿ ಈ ಭೂಮಿಗಳನ್ನು ಖಾಸಗೀಕರಣ ಮಾಡುವ ಅತಿಶಯ ಒಲವು ಇರುವುದು ಕಂಡು ಬಂದಿದ್ದು ಇದೂ ಕೂಡ ಗಂಭೀರದ ವಿಷಯ. ಇಂತಹ ಪ್ರವೃತ್ತಿಯನ್ನು ತಡೆಗಟ್ಟುವ ಅಗತ್ಯವಿದ್ದು ಸಾಮೂಹಿಕ ಭೂಮಿಗಳನ್ನು ಸಾಮೂಹಿಕ ಭೂಮಿಗಳಾಗಿಯೇ ಉಳಿಸಿಕೊಳ್ಳಬೇಕಾಗಿದೆ. ಬರಡು ಭೂಮಿಯ ಅಭಿವೃದ್ಧಿ ಮತ್ತು ಸಾಮಾಜಿಕ ಅರಣ್ಯೀಕರಣ ಕಾರ್ಯಗಳಲ್ಲಿ ಜನರು ಪಾಲ್ಗೊಳ್ಳುವಂತಹ ಇಡೀ ಈ ವಿಷಯಗಳೇ ಕ್ಲಿಷ್ಟಕರವಾಗಿವೆ.
ನಿಜವಾದ ಅರ್ಥದಲ್ಲಿ ಜನರು ಪಾಲ್ಗೊಳ್ಳುವದನ್ನು ಸಾಧಿಸಬೇಕಾದರೆ ಕಾಯ್ದೆಯ ಮತ್ತು ಆಡಳಿತ ರಚನೆಯಲ್ಲಿ ಕೆಲವೊಂದು ಮೂಲ ಬದಲಾವಣೆಯೊಂದಿಗೆ ಇಂಡಿಯಾದ ಒಂದು ಸೂತ್ರದ ಅಗತ್ಯವಿದೆ. ಅರಣ್ಯ ಹಾಗೂ ಸಾಮೂಹಿಕ ಭೂಮಿಯ ನಿರ್ವಹಣೆಯಲ್ಲಿ ಅರ್ಥಪೂರ್ಣವಾಗಿ ಜನರು ಭಾಗವಹಿಸುವಂತೆ ಮಾಡುವ ದಿಶೆಯಲ್ಲಿ ಸರಿಯಾದ ಕ್ರಮವನ್ನು ಹುಡುಕುವುದಕ್ಕೆ ಇಂಡಿಯನ್ ಇನ್ ಸ್ಟಿಟ್ಯೂಟ್ ಆಫ್ ಸಾಯಿನ್ಸ್ ನಲ್ಲಿರುವ ಸೆಂಟರ್ ಫಾರ್ ಇಕಾಲಜಿಕಲ್ ಸಾಯಿನ್ಸ್ (ಶಿ.ಇ.ಎಸ್) ಬೆಂಗಳೂರು, ಸಮಾಜ ಪರಿವರ್ತನೆ ಸಮುದಾಯ, ಧಾರವಾಡ ಹಾಗೂ ಘೇವಾರ್ಡ್-ಕೆ ಸಹಯೋಗದೊಂದಿಗೆ ಈ ವಿಷಯದಲ್ಲಿ ಕಳಕಳಿ ಇರುವ ಅದರ ಸದಸ್ಯರು ಹಾಗೂ ಸರ್ಕಾರಿ ಅಧಿಕಾರಿಗಳು ಕೂಡಿ ಅತೀ ನಿಕಟವಾಗಿ ಕೆಲಸ ಮಾಡುತ್ತಿವೆ. ಈ ನಾನಾ ಸಂಬಂಧಿಸಿದ ಪಕ್ಷಗಳಲ್ಲಿ ನಡೆದ ವಿಚಾರ ವಿನಿಮಯಗಳ ಪರಿಣಾಮದಿಂದಾಗಿ ಶಿ.ಇ.ಎಸ್.ವಿಶೇಷವಾಗಿ ಜನರ ಸಹಭಾಗಿತ್ವದ ಬಗೆಗೆ ವಿವರವಾದ ಮಾಹಿತಿ ಕೊಡೂವ ಒಂದು ಮಹತ್ವವಾದ ದಾಖಲೆಯನ್ನು ತಯಾರಿಸಿದೆ. ಸರಕಾರಿ ಅಧಿಕಾರಿಗಳ ಸ್ವಯಂ ಸೇವಾ ಸಂಸ್ಥೆಗಳ ಹಾಗೂ ವಿಜ್ಞಾನಿಗಳ ಮುಂದಿನ ಸಭೆಯಲ್ಲಿ ಈ ದಾಖಲೆಯನ್ನು ಅಂತಿಮವಾಗಿ ಅಂಗೀಕರಿಸಲಾಗುವುದು.
ಐ.ಡಿ.ಎಸ್. ನ ಏಪ್ರಿಲ್ ೧೯೮೩ ರ ಸುದ್ದಿ ಪತ್ರದ “ಸಾಮಾಜಿಕ ಅರಣ್ಯ ಮತ್ತು ಬರಡು ಭೂಮಿ ಅಭಿವೃದ್ಧಿ” ಈ ಲೇಖನದಲ್ಲಿ ಈ ವಿಷಯಗಳನ್ನು ಸಾದರಪಡಿಸಲಾಗಿದೆ.
ಐ.ಡಿ.ಎಸ್.ಬೇರೆ ಬೇರೆ ಸಂಸ್ಥೆಗಳು, ವಿಜ್ಞಾನಿಗಳು ಹಾಗೂ ಸಂಬಂಧಿಸಿದ ಅಧಿಕಾರಿಗಳು ಈ ವಿಷಯವನ್ನು ಪಟ್ಟು ಹಿಡಿದು ಪ್ರಯತ್ನಿಸುತ್ತಿರುವುದು ಒಂದು ಸಣ್ಣ ಪ್ರಾರಂಭ ಎಂದು ಪರಿಗಣಿಸಬಹುದು. ಕ್ಲಿಷ್ಟಕರವಾದ ಈ ವಿಷಯಗಳಿಗೆ ನಿರಂತರ ಹಾಗೂ ಅರ್ಥ ಪೂರ್ಣ ಪರಿಹಾರ ಹುಡುಕುವುದಕ್ಕಾಗಿ ಇನ್ನೂ ಅತೀ ದೂರದ ದಾರಿಯನ್ನು ಕ್ರಮಿಸಬೇಕಾಗಿದೆ.
—-
ಇಂಗ್ಲಿಷ್‌ನಿಂದ ಕನ್ನಡದಲ್ಲಿ ಅನುವಾದಿಸಿದವರು ಡಾ. ಅ.ಸಂ. ಸಾಲಂಕಿ.
ಗೋಷ್ಠಿ – ೨ : ಭೌತಿಕ ಪರಿಸರ ಮತ್ತು ಜನಪದ ಸಂಸ್ಕೃತಿ : ಜನಪದ ಪ್ರಜ್ಜೆಯಲ್ಲಿ ಭೌತಿಕ ಪರಿಸರದ ಗ್ರಹಿಕೆ ಮತ್ತು ಅಭಿವ್ಯಕ್ತಿ
ಪ್ರಸ್ತಾವನೆ
ಈ ವಿಷಯಕ್ಕೆ ಸಂಬಂಧಿಸಿದ ಹಾಗೆ ಯಾವುದೇ ಚರ್ಚೆ ನಡೆಸುವ ಮುನ್ನ ಎರಡು ಸಮಸ್ಯೆಗಳನ್ನು ಪರಿಹರಿಸಿಕೊಳ್ಳಬೇಕಾಗುತ್ತದೆ ಅವುಗಳೆಂದರೆ;
೧. ‘ಜನಪದ ಪ್ರಜ್ಞೆ’ ಎಂದರೇನೆಂಬುದನ್ನು ಖಚಿತಪಡಿಸಿಕೊಳ್ಳುವುದು.
೨. ‘ಭೌತಿಕ ಪರಿಸರ’ದ ಗಡಿರೇಖೆಗಳನ್ನು ಗುರುತಿಸಿಕೊಳ್ಳುವುದು.
ಮೇಲ್ನೋಟಕ್ಕೆ ತುಂಬ ಸರಳವೆಂದು ತೋರುವ ಮೇಲಿನ ಎರಡೂ ಪ್ರಶ್ನೆಗಳು ಆಳದಲ್ಲಿ ತುಂಬ ಸಂಕೀರ್ಣವಾದ ಸ್ಥಿತಿಯನ್ನು ಹೊಂದಿವೆ. ಮೊಸಲನಎಯ ಪ್ರಶ್ನೆಯಲ್ಲಿ ಕೇಳಿಕೊಳ್ಳಲಾದ ‘ಜನಪದ ಪ್ರಜ್ಞೆ’ ಎಂಬುದು ನಿಜವಾಗಲೂ ಎಲ್ಲಿ? ಯಾರಲ್ಲಿ? ಹೇಗೆ? ಅಸ್ತಿತ್ವದಲ್ಲಿದೆ ಎಂದು ವಿವರಿಸುವುದು ಕಷ್ಟ. ನಮ್ಮ ಸಾಮಾಜಿಕ ಬದುಕಿನ ಸಂದರ್ಭದಲ್ಲಿ ಶಿಷ್ಟ ಪ್ರಜ್ಞೆ ಅಲ್ಲದೆ ಇರುವ ಮತ್ತು ಖಚಿತವಾದ ಅರ್ಥದಲ್ಲಿ ಜನಪದ ಪ್ರಜ್ಞೆ ಎಂದು ಹೇಳಬಹುದಾದ ವಿವರಗಳು ಏನಾದರೂ ಇದೆಯೇ? ಸಾಮಾನ್ಯವಾಗಿ ತುಂಬ ಸರಳವಾದ ಅರ್ಥದಲ್ಲಿ ವಿದ್ವಾಂಸರು ಬ್ರಾಹ್ಮಣರ ಪ್ರಜ್ಞೆಯನ್ನು ಶಿಷ್ಟವೆಂತಲೂ ಬ್ರಾಹಮಣೇತರ ಪ್ರಜ್ಞೆಯನ್ನು ಜನಪದ ಎಂತಲೂ ಹೇಳುವ ಪ್ರಯತ್ನ ಮಾಡಿದ್ದಾರೆ. ಈ ಬಗೆಯ ವ್ಯಾಖ್ಯಾನಗಳು ನಮಗೆ ಹೆಚ್ಚು ಉಪಯುಕ್ತವಲ್ಲ. ಏಕೆಂದರೆ ಲಿಖಿತ ಗ್ರಂಥಗಳನ್ನು ಆಧರಿಸಿ ತಮ್ಮ ಚಿಂತನಾ ಕ್ರಮವನ್ನು ಬೆಳೆಯಿಸಿಕೊಂಡ ವೈದಿಕರೂ ಕೂಡಾ ಸಮಾಜ ಬದುಕಿನ ಒಂದು ಅಂಗವಾಗಿ ಕಾರ್ಯನಿರ್ವಹಿಸುತ್ತಿರುವಾಗ ಲಿಖಿತ ಗ್ರಂಥಗಳ ಸಂದೇಶಗಳಿಗಿಂತ ತುಂಬ ದೂರ ಹೋಗಿರುತ್ತಾರೆ. ಎಷ್ಟೋ ಬಾರಿ ಮೌಖಿಕ ರೂಪದ ಆದೇಶಗಳನ್ನು ಪಾಲಿಸುತ್ತಾ ಮೌಖಿಕ ಪರಂಪರೆಯ ಭಾಗವಾಗುತ್ತಾರೆ. ಈ ಅರ್ಥದಲ್ಲಿ ನಾಲ್ಕು ವರ್ಣಗಳ ಮತ್ತು ನೂರಾರು ಜಾತಿಗಳ ಜನರ ನಡುವೆ ಜನಪ್ದ ಪ್ರಜ್ಞೆಯು ಕ್ರಿಯಾಶೀಲವಾಗುತ್ತಿರುತ್ತದೆ. ಇದರಿಂದಾಗಿ ಉಂಟಾದ ಹಲವು ಬಗೆಯ ಪ್ರಜ್ಞಾವಲಯಗಳನ್ನು ಒಂದು ಚೌಕಟ್ಟಿಗೆ ಸೇರಿಸಿ ವಿವರಿಸಲು ಸಾಧ್ಯವಿಲ್ಲ. ಬದಲು ಭಿನ್ನ ಭಿನ್ನ ಸಮುದಾಯ, ಸಮಾಜ, ಜಾತಿ, ಪ್ರದೇಶ, ಬುಡಕಟ್ಟು, ಕಾಲ ಮತ್ತಿತರ ಅಂಶಗಳ ನಡುವೆ ಹಂಚಿಹೋಗಿರುವ ಬಗೆಬಗೆಯ ಜನಪದ ಪ್ರಜ್ಞೆಗಳನ್ನು ನಾವು ಗಮನಿಸಿಕೊಳ್ಳಬೇಕಾಗುತ್ತದೆ. ಹೀಗೆ ನೋಡಿದಾಗ ಜನಪದ ಪ್ರಜ್ಞೆ ಎಂಬುದು ಏಕಾಕೃತಿ ಮಾದರಿಯಲ್ಲಿ ನಮಗೆ ಲಭಿಸಲು ಸಾಧ್ಯವಿಲ್ಲ. ಬದಲು ಅದು ಬಹುಸಂಸ್ಕೃತಿಕ ನಡುವೆ ಹಾಸು ಹೊಕ್ಕಾಗಿರುತ್ತದೆ. ಕನ್ನಡ ಭಾಷೆಯೊಂದರಲ್ಲಿಯೇ ನೂರಾರು ಬಗೆಯ್ ಜನಪದ ಪ್ರಜ್ಞೆಗಳು ಕಂಡುಬರುತ್ತಿದ್ದು ಅವೆಲ್ಲವನ್ನು ಇಲ್ಲಿ ವಿವರಿಸಲು ಸಾಧ್ಯವಿಲ್ಲ.
‘ಭೌತಿಕ ಪರಿಸರ’ ಎಂಬ ಪದವೂ ವಿಸ್ತಾರವದ ಅರ್ಥವುಳ್ಳದ್ದು. ಕಾಲ, ದೇಶ ಮತ್ತು ವ್ಯಕ್ತಿಗಳಿಗೆ ಸಂಬಂಧಿಸಿದಂತೆ ಅದರ ಅರ್ಥ ವ್ಯಾಪ್ತಿಯು ಬದಲಾಗುತ್ತ ಹೋಗುತ್ತದೆ. ಇಲ್ಲಿ ಯಾವುದೇ ಒಂದು ಭಾಗದ ಭೌತಿಕ ಪರಿಸರವನ್ನು ಆಧರಿಸಿ ನಾವು ಸಾಮಾನ್ಯೀಕೃತ ಹೇಳಿಕೆಗಳನ್ನು ನೀಡಿದರೆ ಅದರಿಂದ ತೊಂದರೆಯೇ ಹೆಚ್ಚು. ಹಾಗಂತ ಭೌತಿಕ ಪರಿಸರ ಗ್ರಹಿಕೆಯ ಬಹು ಆಕೃತಿಗಳನ್ನು ಸಮಗ್ರವಾಗಿ ಮಂಡಿಸುವುದು ಕೂಡ ಇಲ್ಲಿ ಅಸಾಧ್ಯ. ಹಾಗೆ ನೋಡಿದರೆ ಭೌತಿಕ ಅಲ್ಲದ್ದರ ಗ್ರಹಿಕೆ ಇಲ್ಲದೆ ಭೌತಿಕ ಪರಿಸರವನ್ನು ಗ್ರಹಿಸಲು ಸಾಧ್ಯವೇ ಇಲ್ಲ. ಭೌತಿಕವನ್ನು ಅಭೌತಿಕದ ನೆರವಿನಿಂದಲೂ, ಅಭೌತಿಕವನ್ನು ಭೌತಿಕದ ನೆರವಿನಿಂದಲೂ ವಿವರಿಸಲಾಗುತ್ತದೆ. ತುಳು ಪಾಡ್ಡನಗಳಲ್ಲಿ ‘ಮಾಯ’ ಮತ್ತು ‘ಜೋಗ’ ಎಂಬೆರಡು ಪರಿಕಲ್ಪನೆಗಳಿವೆ. ಸ್ತೂಲವಾಗಿ ಜೋಗವು ಲೌಖಿಕ ಜಗತ್ತನ್ನು, ಮಾಯವು ಅಲೌಖಿಕ ಜಗತ್ತನ್ನು ಸಂಕೇತಿಸುತ್ತದೆ. ವ್ಯಕ್ತಿಯೊಬ್ಬ ಜೋಗದಿಂದ ಮಾಯಕ್ಕೇರುತ್ತಾನೆ. ಮತ್ತು ಕೆಲವು ಬಗೆಯ ಆಚರಣೆಗಳಲ್ಲಿ ಮಾಯದಿಂದ ಜೋಗಕ್ಕೆ ಇಳಿದು ಬರುತ್ತಾನೆ. ಮಾಯ ಮತ್ತು ಜೋಗಗಳು ‘ಮಧ್ಯಂತರ ಜಗತ್ತಿನ’ ವಿಧಿಕ್ರಿಯೆಗಳಲ್ಲಿ ಪರಸ್ಪರ ಸಂಧಿಸುತ್ತವೆ. ಈ ಮಧ್ಯಂತರ ಜಗತ್ತು ಕೂಡ ಜನಪದರ ಭೌತಿಕ ಪರಿಸರದ ಗ್ರಹಿಕೆಯೇ ಆಗಿದೆ. ವ್ಯಕ್ತಿಯೊಬ್ಬನು ಸತ್ತ ಅನಂತರ ಭೌತಿಕ ಪರಿಸರವನ್ನು ಬಿಟ್ಟು ಅಭೌತದ ಕಡೆಗೆ ಚಲಿಸುತ್ತಾನೆ. ಇದನ್ನು ತಿಳಿದೂ ಕೂಡ ಜನಪದರು ಸಾವಿಗೆ ಸಂಬಂಧಿಸಿದಂತೆ ನಡೆಸುವ ಆಚರಣೆಗಳಲ್ಲಿ ಸತ್ತ ವ್ಯಕ್ತಿಯನ್ನು ಅಭೌತಿಕದಿಂದ ಭೌತಿಕ ಲೋಕಕ್ಕೆ ಎಳೆದು ತರುವ ಸಾಹಸವನ್ನು ಮಾಡುತ್ತಾರೆ. ಸಾವಿನ ಆಚರಣೆಗಳು ಭೌತಿಕ ಪರಿಸರ ಮತ್ತು ಅಭೌತಿಕ ಪರಿಸರಗಳು ಸಂಧಿಸುವ ಮಧ್ಯಂತರ ಜಗತ್ತನ್ನು ತಾತ್ಕಾಲಿಕವಾಗಿ ನಿರ್ಮಾಣ ಮಾಡುತ್ತವೆ. ಇವೆಲ್ಲವನ್ನು ಗಮನಿಸುವಾಗ ಜನಪದರ ಭೌತಿಕ ಪರಿಸರದ ಗ್ರಹಿಕೆಯು ಅಭೌತಿಕ ಪರಿಸರ ಮತ್ತು ಮಧ್ಯಂತರ ಜಗತ್ತಿನ ಪರಿಸರದ ಗ್ರಹಿಕೆಯೊಂದಿಗೆ ತಳುಕು ಹಾಕಿಕೊಂಡಿರುವುದು ಸ್ಪಷ್ಟವಾಗುತ್ತದೆ. ಹೀಗಾಗಿ ಜನಪದ ಪ್ರಜ್ಞೆಯ ಬಹುಮುಖೀ ಸ್ತರಗಳ ವಿಶ್ಲೇಷಣೆ ಮತ್ತು ಭೌತಿಕ ಪರಿಸರ ಗ್ರಹಿಕೆಯ ಸಂಕೀರ್ಣ ಅಯಾಮಗಳ ಅರಿವಿಲ್ಲದೆ ನಡೆಸುವ ಚರ್ಚೆ ಹೆಚ್ಚು ಉಪಯುಕ್ತ ಆಗಲಾರದು.
ಪರಿಸರ ಗ್ರಹಿಕೆಯ ವಿಧಾನ
ಕನ್ನಡ ಜಾನಪದದಲ್ಲಿ ಜನಪ್ರಿಯವಾಗಿರುವ ಒಂದು ಹಾಡು ಈ ಕೆಳಗಿನಂತಿದೆ.
ಮುದ್ದು ನಮ್ಮಗುವನುಹದ್ದು ಕೊಂಡೊಯ್ದಿತು
ಉದ್ದಿನ ಹೊಲದಲ್ಲಿ ಬಿದ್ದಿತು ಮಗುವನು
ಎತ್ತಿ ತರಲಿಕ್ಕು ನಗೆಬಿಡ
ಈ ತ್ರಿಪದಿಯಲ್ಲಿ ಒಂದು ಮಗುವಿದೆ. ಆ ಮಗು ಉದ್ದಿನ ಹೊಲದಲಿ ಬಿದ್ದಿದೆ. ಮತ್ತು ಅದರ ರಕ್ಷಕರು ಮಗುವನ್ನು ಮನೆಗೆ ಎತ್ತಿ ತರುತ್ತಿದ್ದಾರೆ. ಸೂಕ್ಷ್ಮವಾಗಿ ನೋಡಿದರೆ ಮನುಷ್ಯ ಪ್ರಾಣಿವರ್ಗ ಮತ್ತು ಸಸ್ಯವರ್ಗದ ತ್ರಿವೇಣಿ ಸಂಗಮವನ್ನು ಇಲ್ಲಿ ನಾವು ಕಾಣಬಬುದು. ಇದನ್ನು ಆಧರಿಸಿ ಸ್ಥೂಲವಾಗಿ ಹೇಳುವುದಾದರೆ ಜನಪದರ ಭೌತಿಕ ಗ್ರಹಿಕೆಯಲ್ಲಿ ಪ್ರಾಣಿ ಸಸ್ಯ ಮತ್ತು ಮಾನವ ವರ್ಗದ ಸಂಗಮವಿದೆ.ಕ್ರಿ. ಪೂ. ಮೂರು ಸಾವಿರ ವರ್ಷಗಳ ಹಿಂದಿನದ್ದು ಎನ್ನಲಾದ ಸೂಕ್ತಿಯೂಂದು ಇಂತಿದೆ.
“ನಮ್ಮ ಭೂತ – ಭವಿಷ್ಯಗಳ ಸ್ವಾಮಿನಿಯಾದ ಭೂಮಾತೆ ನಮಗೆ ಅವಕಾಶ ನೀಡಲಿ ನಮ್ಮ ಭೂಮಿಯ ಸಂಪತ್ತು ವಿಸ್ತಾರವಾಗಲಿ, ಯಾವ ಭೂಮಿಯ ಮೇಲೆ ಹಿಂದಿನ ಜನರು ನಡೆದಾಡಿದ್ದರೋ, ಯಾವ ಪೃಥ್ವಿಯು ಎಲ್ಲ ಪಶು, ಪಕ್ಷಿ, ಪ್ರಾಣಿಗಳ ಮನೆಯಾಗಿದೆಯೋ ಆ ಭೂಮಿ ನಮ್ಮನ್ನು ರಕ್ಷಿಸಲಿ, ಪರ್ವತಗಳು, ಅರಣ್ಯಗಳು ನಮಗೆ ಕಲ್ಯಾಣಕರವಾಗಲಿ, ಯಾರಿಂದಲೂ ಪರಾಜಿತಳಾಗದೆ ಫಲವತಿಯಾದ ನಾನಾ ವನಸ್ಪತಿಗಳಿಂದ ಸಂಪನ್ನಳಾದ ಎಲ್ಲರನ್ನು ಸಲುಹುವ ನಿನ್ನನ್ನು ಪ್ರಾರ್ಥಿಸಿ ನಿನ್ನ ಮಡಿಲಲ್ಲಿ ನಾನು ಸುಖದಿಂದ ಜೀವಿಸುವೆ. ಎಲೇ ಪೃಥ್ವಿಯೇ, ಆಕಾಶ, ವಾಯು, ಬೇಂಕಿ, ನೀರು, ಪಶು, ಪಕ್ಷಿ, ಪುರುಷ ಸ್ತ್ರೀ ಮುಂತಾದ ಸಮಗ್ರ ವಿಶ್ವದೊಳಗೆ ಅಂತರ್ಗತಳಾಗಿರುವ ನೀನು ನಿನ ಸತ್ವ ಹಾಗೂ ತೇಜಸ್ಸನ್ನು ನನಗೆ ಕರುಣಿಸಿ ನಾನಗೆ ಪ್ರಾಣ ಮತ್ತು ಆಯಸ್ಸನ್ನು ಕೊಡು. ಎಲೈ ಭೂಮಿಯೇ ನಿನ್ನಿಂದ ಅಗದೆ ಔಷಧಿಗಳು, ವೃಕ್ಷಗಳು ಪುನಃ ಹುಟ್ಟಲಿ, ನಮ್ಮನ್ನು ಶುದ್ಧಗೊಳಿಸುವ ತಾಯೇ ನಾನು ನಿನ್ನ ಮರ್ಮಸ್ಥಾನ ಹಾಗೂ ಹೃದಯಕ್ಕೆ ಗಾಯ ಉಂಟು ಮಾಡದಂತೆ ನೋಡಿಕೊ..”
ಈ ಸೂಕ್ತಿಯಲ್ಲಿ ಭೂತ ಭವಿಷ್ಯತ್ ಮತ್ತು ವರ್ತಮಾನಗಳ ಸಂಯೋಜನೆ ಇರುವಂತೆ ಮಾನವ ಪ್ರಾಣಿವರ್ಗ ಮತ್ತು ಸಸ್ಯವರ್ಗಗಳ ಅಪೂರ್ವ ಸಂಲಗ್ನವಿದೆ. ಇದೇ ನಿಲುವನ್ನು ಪ್ರಕಟಪಡಿಸುವ ಜನಪದಹಾಡೊಂದು ಇಂತಿದೆ.
ಬೆಳಗಾಗ ನಾನೆದ್ದು ಯಾರ್ಯರ ನೆನೆಯಲಿ
ಎಳ್ಳು ಜೀರಿಗೆ ಬೆಳೆಯೋಳ ಭೂಮ್ತಾಯ
ಎದ್ದೊಂದು ಗಳಿಗೆ ನೆನೆದೇನ
ಎಳ್ಳು ಮತ್ತು ಜೀರಿಗೆ ಹುಟ್ಟು ಮತ್ತು ಸಾವನ್ನು ಪ್ರಾತಿನಿಧಿಸುವುದಾದರೆ ಅದನ್ನು ಧರಿಸುವ ಭೂಮಿತಾಯಿ ಭೌತಿಕ ಜಗತ್ತಿನ ಆಧಾರ ಶಕ್ತಿಯೆಂಬುದು ಸ್ಪಷ್ಟವಾಗುತ್ತದೆ. ಕೆಳಗಿನ ಹಾಡನ್ನು ಗಮನಿಸಿ.
ಮನೆ ಸುತ್ತ ಮಲ್ಲಿಗೆ ಕೆರೆಸುತ್ತ ಕೇದಿಗೆ
ಅರಮನೆ ಸುತ್ತ ಅರಗಿಣಿ ನಮ್ಮಗುವಿನ
ತೊಟ್ಟಿಲ ಸುತ್ತ ಮರಿಯಾನೆ
ಈ ಹಾಡಿನಲ್ಲಿಯೂ ಮಲ್ಲಿಗೆ ಗಿಣಿ ಮತ್ತು ಮಗು ಅಂದರೆ ಸಸ್ಯವರ್ಗ ಪ್ರಾಣಿವರ್ಗ ಮತ್ತು ಮಾನವ ವರ್ಗಗಳು ಒಟ್ಟು ಸೇರಿವೆ. ಇವೆಲ್ಲವನ್ನು ಗಮನಿಸಿದರೆ ಜನಪದರ ಭೌತಿಕ ಪರಿಸರದ ಗ್ರಹಿಕೆಯಲ್ಲಿ ಈ ಮೂರೂ ಶಕ್ತಿಗಳು ನಿರ್ಣಾಯಕವಾದ ಸ್ಥಾನ ವಹಿಸಿರುವುದು ಸ್ಪಷ್ಟವಾಗುತ್ತದೆ.
ನಮ್ಮ ಸಂಪ್ರದಾಯಕ ಚಿಂತನ ಕ್ರಮದಲ್ಲಿ ಭೌತಿಕ ಪರಿಸರವನ್ನು ಭೂಮಿ, ಆಕಾಶ, ಅಗ್ನಿ, ನೀರು ಮತ್ತು ಗಾಳಿಗಳೆಂಬ ಪಂಚಭೂತಗಳನ್ನು ಆಧರಿಸಿ ವಿವರಿಸಲಾಗಿದೆ. ಸಾಂಖ್ಯರು, ಚಾರ್ವಾಕರು, ನ್ಯಾಯಿಕರು ಮತ್ತು ವ್ಯೆಶೇಷಿಕರು ಪಂಚಭೂತಗಳನ್ನು ಆಧರಿಸಿಯೇ ತಮ್ಮ ದರ್ಶನಗಳನ್ನು ಪ್ರಸ್ತುತಪಡಿಸಿದರು. ಕಣ್ಣು, ನಾಲಿಗೆ, ಕಿವಿ, ಮೂಗು ಮತ್ತು ಚರ್ಮಗಳಲ್ಲಿ ಯಾವುದಾದರೂ ಒಂದರ ಸಹಾಯದಿಂದ ತಿಳಿಯಲು ಸಾಧ್ಯವಿರುವುದನ್ನು ಮಾತ್ರ ಅವರು ಪಂಚಭೂತಗಳಲ್ಲಿ ಸೇರಿಸಿದರು. ಅಂದರೆ ಭೌತಿಕ ಪರಿಸರದ ಗ್ರಹಿಕೆಯು ಮೇಲೆ ಹೇಳಿದ ಐದು ಅಂಗಗಳ ಮೂಲಕ ಮಾತ್ರ ಸಾಧ್ಯ ಎಂದು ಅವರು ನಂಬಿದ್ದರು. ಕಟ್ಟಾ ಭೌತವಾದಿಗಳಾಗಿದ್ದ ಲೋಕಾಯತಿಕರು ಪೃಥ್ವಿ, ನೀರು, ಬೆಂಕಿ, ಗಾಳಿ, ಆಕಾಶಗಳನ್ನು ಅಂತಿಮವೆಂದು ಹೇಳಿದ್ದರು. ಪೃಥ್ವಿಯಲ್ಲಿ ವಾಸನೆ, ರುಚಿ, ವರ್ನ ಮತ್ತು ಸ್ಪರ್ಶಗಳು ಐಕ್ಯವಾಗುತ್ತವೆ ಎಂದು ಅವರು ವಾದಿಸಿದ್ದರು. ಇದನ್ನು ನೋಡಿದರೆ ಜನಪದ ಪ್ರಜ್ಞೆಯಲ್ಲಿನ ಭೌತಿಕ ಪರಿಸರದ ಗ್ರಹಿಕೆ ಮತ್ತು ಅಭಿವ್ಯಕ್ತಿಯು ಲೋಕಾಯತಿಕರ ಚಿಂತನಾ ಕ್ರಮಕ್ಕೆ ಹತ್ತಿರವಿರುವಂತೆ ಭಾಸವಾಗುತ್ತದೆ. ನಮ್ಮ ಜಾನಪದದಲ್ಲಿ ಲಭ್ಯವಿರುವ ಮಾಹಿತಿಗಳನ್ನು ಲೋಕಾಯುಕ್ತರ ಸಿದ್ಧಾಂತಗಳೊಂದಿಗೆ ಹೋಲಿಸಿ ನೋಡುವ ಕೆಲಸವನ್ನು ನಾವು ಇನ್ನಷ್ಟೇ ಮಾಡಬೇಕಾಗಿದೆ.
ಕೊಡಗಿನ ಫಣಿಯರವ ಎಂಬ ಬುಡಕಟ್ಟು ಸಮುದಾಯದಲ್ಲಿ ಲಭ್ಯವಿರುವ ‘ಚತ್ತವಂಡಪಾಟ್’ ಎಂಬ ಕಥನ ಕಾವ್ಯದ ಆರಂಭದಲ್ಲಿ ಭೌತಿಕ ಜಗತ್ತಿನ ಉಗಮದ ಬಗೆಗೆ ಈ ಕೆಳಗಿನ ವಿವರಗಳು ಸಿಗುತ್ತವೆ.
“ಬಾ, ಬಾ ಬಲನಾಡಿಗೆ ಬಾ, ಆಕಾಶ ಗಂಡಾಗಿ ಭೂಮಿ ಹೆಣ್ಣಾಗಿ ಬಿದ್ದಿದೆ, ಇದನ್ನು ನೋಡಿ ನೂರನಾಲ್ಕು ದೆಯ್ಯೆಗಳು, ಬೈನಾಡಪ್ಪ ಏನು ಮಾಡುವುದೆಂದು ಯೋಚಿಸಿದರು. ಚಿನ್ನದ ಹಾಕಿ ಮಾಡಿಕೊಂಡು ಗುಂಪುಗೂಡಿಸಿ ಜೋರಾಗಿ ಹೊಡೆದು ಭೂಮಿ ಆಕಾಶಗಳನ್ನು ಬೇರ್ಪಡಿಸಿದರು. ಆಕಾಶ ಅರ್ಧಗಾವುದ ಮೇಲೇರಿ ನಿಂತಿತು. ಎರಡನೇ ಬಾರಿ ಗುದ್ದಿದಾಗ ಆಕಾಶ ಹಾರಿ ಹೋಯಿತು. ಭೂಮಿ ಅದುರತೊಡಗಿತು. ಆಕಾಶಕ್ಕೆ ಹಾರಿ ಹೋಗದೆ ಇರಲು, ಭೂಮಿಗೆ ಅದುರದೇ ಇರಲು ಅಪ್ಪಣೆ ಮಾಡಬೇಕು. ಕೆಲವು ಕಲ್ಲುಗಳನ್ನು ನೋಡಿದರು, ಅವು ಹುಳುಕು, ಒಡಕು, ಉಮ್ಮರ ಮಿಚ್ಚ ಎಂಬಲ್ಲಿ ಹಾಸುಗಲ್ಲು ಕಂಡು ಒಪ್ಪಿಗೆಯಾಯಿತು. ಅಲ್ಲಿಗೆ ನೂರೊಂದು ಕಲ್ಲು ಕುಟಿಗರನ್ನು ಕೂಡಿಸಿದರು. ಹೂವು, ಹಣ್ಣು, ವೀಳ್ಯದೆಲೆ, ಕಾಯಿ, ಅಕ್ಕಿಹಿಟ್ಟು, ಪೂಜಿಸಿ ದೀಪ ಬೆಳಗಿಸಿದರು. ಆಯಿಶ್, ತೋಯಿಶ್ ನೀಡಿದರು. ಸುರಂಗಿ ಹೊಡೆದು, ಮದ್ದು ಇಟ್ಟು ಕಲ್ಲು ಸಿಡಿಸಿದರು. ಭೂಮಿ ಆಕಾಶಗಳು ತತ್ತರಿಸುವಂತೆ ಕಲ್ಲುಗಳು ಒಡೆದುಕೊಂಡವು.
ಆಕಾಶಕ್ಕೆ ಆರು ಶಾಸನ, ಭೂಮಿಗೆ ಮೂರು ಶಾಸನ, ಒಟ್ಟು ಒಂಭತ್ತು ಶಾಸನ ಕೆತ್ತುವ ಕಾರ್ಯ ಕೈಕೊಂಡರು. ಆಗಲೂ ಪೂಜೆ ಸಲ್ಲಿಸಿ ಹಾರಿ ಹೋಗಬೇಡವೆಂದು ಆಕಾಶಕ್ಕೂ, ಅದುರಬೇಡವೆಂದು ಭೂಮಿಗೂ ಅಪ್ಪಣೆ ಮಾಡಿದ ಶಾಸನ ಕೆತ್ತಿದರು. ಆದರೆ ಆಕಾಶ ಹಾರಿಹೋಗುವುದು ನಿಲ್ಲಲ್ಲಿಲ್ಲ. ಭೂಮಿ ಅದುರುವುದೂ ನಿಲ್ಲಲ್ಲಿಲ್ಲ.
ಆಗ ನೂರು ನಾಲ್ಕುದೆಯ್ಯಗಳು, ಬೈನಾಡಪ್ಪ ಯೋಚಿಸಿ, ಚಾತಾರಿಗೋಟ ಕೋಟೆಯಲ್ಲಿರುವ ಜಾತಾಂಗೋತ್ ಮುತ್ತಿಯಲ್ಲಿಗೆ ಹೋದರು. ಅವರು ಅಲ್ಲಿಗೆ ಹೋದಾಗ ಜಾತಾಂಗೋಟ್ ಮುತ್ತಿ ಮೂರು ಕಡ್ಡಿಗಳನ್ನು ಆನಿಸಿ ನಿಲ್ಲಿಸಿ ಮೂರು ಮೊಟ್ಟೆಗಳನ್ನಿರಿಸಿದ್ದಳು. ತಲೆ ಅಡಿಕೆ ಕಾಯಿಯಂತಾಗಿ ಕೈಕಾಲು ಏಡಿಯ ಕೈಕಾಲುಗಳಂತೆ ಸೊಟ್ಟ ಸೊಟ್ಟಾಗಿ ಹೋಗಿ ಕುಂದಿ ಕೃಶಳಾಗಿ ಬಿದ್ದಿದ್ದಳು. ಅವರು ಅವಳನ್ನು, “ಆಕಾಶ ಹಾರುವುದನ್ನು ಭೂಮಿ, ಅದುರುವುದನ್ನು ನಿಲ್ಲಿಸಬೇಕು ಎಂದು ಕೇಳಿಕೊಂಡರು” ಅವಳು ತನ್ನ ಸ್ಥಿತಿ ಹೇಳಿಕೊಂಡು, ನಾನೇ ಹೀಗಿರುವಾಗ ಅಷ್ಟು ಬಲವಾದ ಆಕಾಶ ಭೂಮಿಗಳನ್ನು ಹೇಗೆ ಹಿಡಿತಕ್ಕೆ ತರಲಿ ಎಂದು ಕೇಳಿದಳು.
ಈ ಮಾತು ಕೇಳಿ ನೂರನಾಲ್ಕುದೆಯ್ಯಗಳು, ಬೈನಾಡಪ್ಪ ಒಂದು ಕತ್ತಿ ತೆಗೆದುಕೊಂಡು ಅಲ್ಲಿದ್ದ ಮೂರು ಮೊಟ್ಟೆಗಳಲ್ಲಿ ಒಂದನ್ನು ಒಡೆದರು. ಕೂಡಲೇ ಹುಲ್ಲುಗಾವಲುಗಳು, ಗಿಡಮರಗಳು ಕಾಣಿಸಿಕೊಂಡವು. ಎರದನೆಯ ಮೊಟ್ಟೆ ಒಡೆದಾಗ ನಾಲ್ಕು ಜಾತಿ, ನಲುವತ್ತೆಂಟು ಕುಲ, ತೆವಳುವ ಹಾವು, ಹಾರುವ ಹಕ್ಕಿ ಎಲ್ಲ ತೋರಿ ಬಂದವು. ಕೊನೆಯ ಮೊಟ್ಟೆ ಒಡೆದಾಗ ಜಾತಾಂಗೋಟ್ಟು ಮುತ್ತಿಯು ಉದಯ ಸೂರ್ಯನಂತೆ ಮೇಲೆದ್ದು ಹಾರುತ್ತ ಜಾತಾಂಗೋಟ್ಟು ಶಿಖರದಲ್ಲಿ ಕುಳಿತು ನಾಲ್ಕು ದಿಕ್ಕಿಗೂ ನಾಲ್ಕು ಬಾರಿ ಕುಟುಕಿ ನಾಲ್ಕು ಸುತ್ತು ಕುಣಿದು ಬಂದಳು. ಆಕಾಶದ ಹಾರಾಟ ನಿಂತಿತು. ಭೂಮಿಯ ಅದುರಾಟ ನಿಂತಿತು. ಆಮೇಲೆ ಭೂಮಿಗೆ ಒಂದು ಮೂಲೆ ಒಂದು ಕಣ್ಣು ಇರಿಸಿದರು. ಹಾರಾಟ, ಅದುರಾಟ ನಿಂತು ಹೋಯಿತು. (ಶಂಕರ್ನಾರಾಯಣ ರಾವ್ ಎನ್. ಪಿ:೧೯೯೪:೨೧-೨೨)
ಮೇಲಿನ ಕಥೆಗೆ ಅನೇಕ ಆಯಾಮಗಳಿದ್ದರೂ ಮೂರು ಮೊಟ್ಟೆಗಳು ಮೂರು ಭಿನ್ನ ಲೋಕಗಳನ್ನು ಪ್ರತಿನಿಧಿಸುತ್ತವೆ ಎಂಬ ಅಂಶ ನಮಗಿಲ್ಲಿ ಬಹಳ ಮುಖ್ಯವಾದುದು.
ಎರಡು ಮಾದರಿಗಳು
ಇದುವರೆಗೆ ನಡೆಸಿದ ಚರ್ಚೆಯಲ್ಲಿ ಸ್ಪಷ್ಟವಾಗುವ ವಿಚಾರವೆಂದರೆ ಜನಪದ ಪ್ರಜ್ಞೆಯಲ್ಲಿನ ಭೌತಿಕ ಪರಿಸರದ ಗ್ರಹಿಕೆಯಲ್ಲಿ ಸಸ್ಯ, ಪ್ರಾಣಿ ಮತ್ತು ಮಾನವ ಲೋಕಗಳಿಗೆ ಸಮಾನವಾದ ಸ್ಥಾನವನ್ನು ನೀಡಲಾಗಿದೆ. ಈ ಮೂರು ಲೋಕಗಳನ್ನು ಬೇರೆ ಬೇರೆಯಾಗಿಯೇ ವಿವರಿಸಿದ ಕ್ರಮಗಳೂ ಕೂಡ ನಮ್ಮ ಮುಂದಿವೆ. ಆಕಾಶವನ್ನು ಗಂಡಾಗಿ ಭೂಮಿಯನ್ನು ಹೆಣ್ಣಾಗಿ ಆಕಾಶ ಭೂಮಿಗಳನ್ನು ತಂದೆ ತಾಯಿಗಳಾಗಿ ಗ್ರಹಿಸಿರುವುದೂ ಉಂಟು. ಗಂಡು ಹೆಣ್ಣಿನ ಪ್ರತೀಕವಾಗಿ ಸೂರ್ಯಚಂದ್ರರನ್ನು ಕಾಣಿಸಿದ್ದೂ ಉಂಟು. ಭೂಮಿಯನ್ನು ಹೆಣ್ಣೆಂದು ಭಾವಿಸಿದ್ದರಿಂದ ಹೆಣ್ಣಿನ ಮುಟ್ಟನ್ನು, ಭೂಮಿಗನ್ವಯಿಸಿ ಭೂಮಿಯ ಮುಟ್ಟನ್ನು ಜನರು ಆಚರಿಸುವುದೂ ಇದೆ. ಭೂಮಿಯ ಮೂಲದ್ರವ್ಯ ಮತ್ತು ಆಕಾಶದ ಶುದ್ಧ ಚೈತನ್ಯಗಳೆರಡರ ಸಂಯೋಜನೆಯಲ್ಲಿ ಜೈವಿಕ ಲೋಕ ಮೈದಳೆಯುವುದನ್ನು ಜನಪದ ಕಾವ್ಯಗಳು ವಿವರಿಸುತ್ತದೆ. ಕರಾವಳಿಯಲ್ಲಿ ಜನಪ್ರಿಯವಾಗಿರುವ ಗುಳಿಗೆ ಭೂತದ ಪಾಡ್ಡನದಲ್ಲಿ ತಾಯಿಯ ಬಲದ ಮೊಲೆ ಒಡೆದು ಭೂಮಿಗೆ ಬೀಳುವ ಗುಳಿಗನು ಭೂಮಿಯ ಸ್ಪರ್ಶವಾಗುತ್ತಲೇ ತಾಯಿಯ ಎಡದ ಮೊಲೆಯನ್ನು ತಿನ್ನುವ ಭಯಾನಕವಾದ ಚಿತ್ರವೂ ಇದೆ.
ಎ.ವಿ.ನಾವಡ ಮತ್ತು ಗಾಯತ್ರಿ ನಾವಡರು ಸಂಪಾದಿಸಿದ ‘ಕಾಡ್ಯನಾಟ’ (೧೯೯೨) ಎಂಬ ಹೆಸರಿನ ಸಂಶೋಧನ ಸಂಪುಟದಲ್ಲಿ ಹೊನ್ನಿಯ ಕತೆಯೊಂದು ಬರುತ್ತದೆ. ಆ ಕತೆಯ ಸ್ಥೂಲ ರೂಪ ಇಂತಿದೆ.
“ಮೇದರ ಜಾತಿಗೆ ಸೇರಿದ ಹೊನ್ನಿಯು ಹೆಂಗಸಾಗುತ್ತಾಳೆ. ಬೆಳೆದ ಹೊನ್ನಿಯು ಗಾಳಿಯ ಸಂಗದಿಂದ ಬಸುರಾಗುತ್ತಾಳೆ. ಒಂದೇ ಬಸುರಿಗೆ ಏಳು ಮಂದಿ ಮಕ್ಕಳನ್ನು ಪಡೆಯುತ್ತಾಳೆ ಆದರೆ ಬರಗಾಲ್ ಬಂದು ಆಕೆಯ ಮಕ್ಕಳು ನರಳುತ್ತಾರೆ. ಊರಿನ ಜನರು ಬತ್ತಕೊಟ್ಟರೂ ಅದರಿಂದ ಹೊನ್ನಿಗೆ ಮಕ್ಕಳನ್ನು ಸಾಕಲಾಗುವುದಿಲ್ಲ. ಅಂಗಳದ ಹೊಂಡ ನೆಕ್ಕಿದರೂ ಒಡಲು ತಣಿಯುವುದಿಲ್ಲ. ಅಸಹಾಯಕಳಾದ ಆಕೆ ಕಮ್ಮಾರನಲ್ಲಿಗೆ ಹೋಗುತ್ತಾಳೆ. ನೆಲ ಅಗಿಯುವ, ಮಣ್ಣು ಕಡಿಯುವ ಸಲಕರಣೆಗಳನ್ನು ತರುತ್ತಾಳೆ. ಕಾಡುಗೆಣಸು ಹುಡುಕುತ್ತಾ ಕಾಡಿಗೆ ನಡೆಯುತ್ತಾಳೆ. ಮೂಡಣದ ಕಾಡಿನಲ್ಲಿ ಆಕೆಗೆ ಗೆಣಸು ಕಾಣುತ್ತದೆ. ಕುರುಚಲುಗಳನ್ನು ಬದಿಗೆ ಸರಿಸಿ ನೆಲ ಅಗೆಯುತ್ತಾಳೆ. ಕುದುರೆಯಂಥ ಬೇರು, ಆನೆಯಂಥ ಕಲ್ಲುಗಳನ್ನು ಬದಿಗೆ ಸರಿಸುತ್ತಾರೆ. ಮೂರು ಹಾರೆ ಮಣ್ಣು ತೆಗೆಯುತ್ತಾಳೆ. ಒಂದು ಹಾರೆ ಕಡಿದಾಗ ಚಿನ್ನದ ಕಲಶ ಕಾಣುತ್ತದೆ ಎರಡನೆಯ ಹಾರೆ ಕಡಿದಾಗ ತಾಮ್ರದ ಕಲಶ ಕಾಣಿಸುತ್ತದೆ. ಮೂರನೆಯ ಹಾರೆ ಕಡಿದಾಗ ಮಣ್ಣಿನ ಕಲಶ ಕಾಣಿಸುತ್ತದೆ. ಚಿಕಿತಳಾದ ಹೊನ್ನಿ ಕಾದುಬಿಟ್ಟು ನಾಡಿನತ್ತ ಓಡುತ್ತಾಳೆ. ಒಡೆಯರ ಅಂಗಳದಲ್ಲಿ ನಿಂತು ಕಂಡದ್ದನ್ನು ಹೇಳುತ್ತಾಳೆ. ಅಲ್ಲಿಂದ ಮುಂದೆ ಅಡಿಗರ ಮನೆಗೆ ತೆರಳಿ ಕಂಡಿದ್ದನ್ನು ಹೇಳುತ್ತಾರೆ. ಆಶ್ಚರ್ಯ ಚಕಿತರಾದ ಅಡಿಗರು ಒಡೆಯರ ಹೊನ್ನಿಯೊಂದಿಗೆ ಕಾಡಿಗೆ ತೆರಳುತ್ತಾರೆ. ಹೊನ್ನಿ ಅವರಿಗೆ ಹಾದಿತೋರಿಸುತ್ತಾಳೆ. ಕಾದಿನಲ್ಲಿದ್ದ ಚಿನ್ನದ ಕಳಶವನ್ನು ಅಡಿಗರು ತೆಗೆದುಕೊಳ್ಳುತ್ತಾರೆ. ತಾಮ್ರದ ಕಲಶವನ್ನು ಒಡೆಯರು ತೆಗೆದುಕೊಳ್ಳುತ್ತಾರೆ. ಹೊನ್ನಿಯು ಮಣ್ಣಿನ ಕಲಶವನ್ನು ಇರಿಸಿಕೊಳ್ಳುತ್ತಾಳೆ. ಮುಂದೆ ಚಿನ್ನದ ಕಲಶವನ್ನು ಊರಿನ ಮಧ್ಯ ಭಾಗದಲ್ಲಿಯೂ, ತಾಮ್ರದ ಕಳಶವನ್ನು ಗದ್ದೆಯಂಚಿನಲ್ಲಿಯೂ, ಮಣ್ಣಿನ ಕಳಶವನ್ನು ಕಾಡಿನಲ್ಲಿಯೂ ಪ್ರತಿಷ್ಠಾಪಿಸಲಾಗುತ್ತದೆ.
ತುಂಬ ಸಾಮಾನ್ಯ ಎಂಬ ಹಾಗೆ ತೋರುವ ಈ ಕತೆಯಲ್ಲಿ ಜನಪದರ ಭೌತಿಕ ಪರಿಸರದ ಗ್ರಹಿಕೆಯ ಕೆಲವು ಸೂಕ್ಷಮಗಳು ಪ್ರತೀತಗೊಂಡಿವೆ. ಮುಖ್ಯವಾಗಿ ಈ ಕತೆಯಲ್ಲಿ ಊರು, ಗದ್ದೆ ಮತ್ತು ಕಾಡುಗಳೆಂಬ ಮೂರು ಲೋಕಗಳಿವೆ. ಈ ಮೂರು ಲೋಕಗಳು ಸ್ವತಂತ್ರವಾಗಿದ್ದು ಪರಸ್ಪರ ಪೂರಕವಾದ ಸಂಬಂಧಗಳನ್ನು ಹೊಂದಿವೆ. ಇದರ ಜೊತೆಗೆ ಬ್ರಾಹ್ಮಣ, ಒಡೆಯ ಮತ್ತು ದಲಿತ ವರ್ಗಕ್ಕೆ ಸೇರಿದ ಮೂರು ಜನವರ್ಗವು ಕಂಡುಬರುತ್ತದೆ. ಊರಿನೊಂದಿಗೆ ಬ್ರಾಹ್ಮಣರು ಗದ್ದೆಯೊಂದಿಗೆ ಒಡೆಯರು ಮತ್ತು ಕಾಡಿನೊಂದಿಗೆ ದಲಿತರು ಸೇರಿಕೊಂಡಿದ್ದಾರೆ. ಚಿನ್ನವು ಊರು ಮತ್ತು ಬ್ರಾಹ್ಮಣರೊಂದಿಗೆ ತಾಮ್ರವು ಗದ್ದೆ ಮತ್ತು ಒಡೆಯರೊಂದಿಗೆ ಮಣ್ಣು ಕಾಡು ಮತ್ತು ದಲಿತರೊಂದಿಗೆ ಸೇರಿಕೊಂಡಿದೆ. ಕುಂಭ, ಎಲೆ ಮತ್ತು ತೆಂಗಿನಕಾಯಿಗಳೀರುವ ಕಲಶವು ಮೂರು ವಿಭಿನ್ನ ಘಟಕಗಳನ್ನು ಹೊಂದಿದ್ದು ಈ ಹಿಂದೆ ಹೇಳಿದ ಮೂರು ಘಟಕಗಳೊಂದಿಗೆ ಸಂಯೋಜನೆಗೊಳ್ಳುತ್ತದೆ. ಹೀಗೆ ಈ ಕಥೆಯು ಭೌತಿಕ ಜಗತ್ತನ್ನು ಬ್ರಾಹ್ಮಣ, ಶೂದ್ರ ಮತ್ತು ದಲಿತ ಎಂಬ ಘಟಕಗಳಲ್ಲಿ ಊರು, ಗದ್ದೆ ಮತ್ತು ಕಾದು ಎಂಬ ಘಟಕಗಳಲ್ಲಿ ವಿಭಜಿಸಿ ಅಭಿವ್ಯಕ್ತಿಸುತ್ತದೆ. ಅನೇಕ ಜನಪದ ಕಥೆಗಳಲ್ಲಿ ಈ ಬಗೆಯ ಚಿತ್ರಣಗಳೀರುವುದನ್ನು ನಾವು ಕಾಣಬಹುದು.
ಜನಪದ ವೈದ್ಯ ವಿಧಾನದಲ್ಲಿ ಮಾತ್ರ ಸಂಸ್ಕೃತಿಯ ನಿರ್ಮಾತೃವಾದ ಮನುಷ್ಯನು ಪ್ರಕೃತಿಗೆ ಪೂರ್ತಿ ಸಹ್ರಣಾಗುವ ವಿವರಣೆಗಳು ಲಭಿಸುತ್ತವೆ. ಆಷಾಢ ಮಾಸದಲ್ಲಿ ಕೆಲವು ಮರಗಳಲ್ಲಿ ಆವಾಹನೆಗೊಳ್ಳುವ ಔಷಧವನ್ನು ಮನುಷ್ಯ ಸ್ವೀಕರಿಸಬೇಕಾದರೆ ಬೆತ್ತಲೆಯಾಗಿಯೇ ಅದರ ಬಳಿಗೆ ಹೋಗಬೇಕೆಂಬ ನಂಬುಗೆಯೊಂದಿದೆ. ಆಮರದಿಂದ ಔಷಧವನ್ನು ತೆಗೆಯುವಾಗ ಯಾವುದೇ ಸಲಕರಣೆಗಳನ್ನು ಬಳಸುವಂತಿಲ್ಲ. ಹೆಚ್ಚೆಂದರೆ ಕಲ್ಲಿನಲ್ಲಿ ಗುದ್ದಿ ತೆಗೆಯಬಹುದು. ಇಲ್ಲವೇ ಬಾಯಲ್ಲಿ ಕಚ್ಚಿ ತೆಗೆಯಬಹುದು. ಸಲಕರಣೆಗಳ ಬಳಕೆ ಇಲ್ಲದಿರುವುದು ಮತ್ತು ಬೆತ್ತಲೆಯಾಗಿರುವುದು ಮಾನವನು ಪ್ರಕೃತಿಗೆ ಪೂರ್ತಿ ಶರಣಾಗುವ ಪರಿಕ್ರಮವನ್ನೇ ಸಂಕೇತಿಸುತ್ತದೆ. ಈ ಔಷಧ ಸ್ವೀಕರಣಾ ಕಾರ್ಯಕ್ರಮವು ಮುಂಜಾವದಲ್ಲಿ ನಡೆಯಬೇಕೆನ್ನುವ ನಿರ್ಣಯಗಳನ್ನು ನೋಡಿದಾಗ ರಾತ್ರಿ ಹಗಲುಗಳ ವ್ಯತ್ಯಾಸವನ್ನು ತೊಡೆದು ಹಾಕಿದಂತೆ ಭಾಸವಾಗುತ್ತದೆ. ಹೀಗೆ ಜನಪದ ವೈದ್ಯ ವಿಧಾನದಲ್ಲಿ ಪ್ರಾಕೃತಿಕ ಪರಿಸರಕ್ಕೆ ಸಂಸ್ಕೃತಿಯು ಶರಣಾಗುವ ಅಭೂತಪೂರ್ವ ಚಿತ್ರವಿದೆ.
ಸಾಮಾಜಿಕ ಸಂಪ್ರದಾಯಗ್ಗಳಲ್ಲಿ ಭೌತಿಕ ಪರಿಸರವನ್ನು ಸಂಸ್ಕೃತಿಗೆ ಒಗ್ಗಿಸಲು ಮಂಗಳ ವಾದ್ಯಗಳನ್ನು ಬಳಸಲಾಗುವುದು. ಡೋಲಿನ ನಿಯತವಾದ ಶಬ್ದ, ಗಾಳಿವಾದ್ಯಗಳ ಮಂಗಳ ಧ್ವನಿ ಮತ್ತಿತರ ವಾದ್ಯಗಳು ಪ್ರಕೃತಿಯ ಅಸ್ತವ್ಯಸ್ತತೆಯನ್ನು ಗುರುತಿಸಿ ಅವನ್ನು ವ್ಯವಸ್ಥಿತಗೊಳಿಸಿವ ಕೆಲಸವನ್ನು ಮಾಡುತ್ತವೆ. ಭೌತಿಕ ಪರಿಸರದಲ್ಲಿ ಸಾವು ಉಂಟು ಮಾಡುವ ಅಸ್ತವ್ಯಸ್ತತೆಯನ್ನು ಪರಿಹರಿಸಲು ಹದಿನಾರು ದಿನಗಳ ಕಾಲ ಮಧ್ಯಂತರ ಜಗತ್ತೊಂದನ್ನು ಸೃಷ್ಟಿಸಿ ಬಗೆಬಗೆಯ ಕಾರ್ಯಗಳನ್ನು ನಿರ್ವಹಿಸಲಾಗುವುದು. ಇಲ್ಲಿ ಮರುಹುಟ್ಟುವ ಕಲ್ಪನೆ ಇಲ್ಲದ್ದರಿಂದ ವ್ಯಕ್ತಿಯನ್ನು ಭೌತಿಕ ಪರಿಸರದಿಂದ ಕಳುಹಿಸಿಕೊಡುವ ಕೆಲಸವನ್ನು ಮಾಡಲಾಗುವುದು.
ಪ್ರದರ್ಶನ ಕಲೆಗಳಲ್ಲಿ ಕಂಡುಬರುವ ಭೌತಿಕ ಪರಿಸರದ ಚಿತ್ರಣವು ಬಹುಮಟ್ಟಿಗೆ ಕೃಷಿಯಾಧಾರಿತ ಸಮಾಜ ವ್ಯವಸ್ಥೆಯನ್ನು ಪ್ರೀತಿಸುವಂತೆ ತೋರುತ್ತದೆ. ದೊಡ್ಡಾಟ ಮೂಡಲ ಪಾಯ, ಯಕ್ಷಗಾನಗಳಲ್ಲಿ ಕಂಡುಬರುವ ಬೇಟೆ ಮತ್ತು ಬೇಟವು ಕೃಷಿ ಭೂಮಿಯ ಸಂರಕ್ಷಣೆ, ಫಲವಂತಿಕೆಗೆ ಸಂಬಂಧಿಸಿದೆ. ಡಪ್ಪಿನಾಟಕಗಳ ಅನೇಕವು ವ್ಯಭಿಚಾರದ ಕತೆಗಳಾಗಿವೆ. ಅನೇಕ ಕ್ರೀಡೆಗಳಲ್ಲಿ ಮಾನವನು ಸಸ್ಯವಾಗುವ, ಪ್ರಾಣಿಗಳಾಗುವ ಪ್ರಕ್ರಿಯೆ ಕಂಡುಬರುತ್ತದೆ. ಭೌತಿಕ ಪರಿಸರವನ್ನು ಪ್ರದರ್ಶನ ಕಲೆಗಳಲ್ಲಿ ಪುನರ್ ಸೃಷ್ಟಿಸುವ ಬಗೆ ರೋಮಾಂಚನಕಾರಿಯಾಗಿದೆ.
ಸಮಾರೋಪ
ಒಟ್ಟಿನಲ್ಲಿ ಜನಪದ ಪ್ರಜ್ಞೆಯಲ್ಲಿನ ಭೌತಿಕ ಪರಿಸರದ ಗ್ರಹಿಕೆ ಮತ್ತು ಅಭಿವ್ಯಕ್ತಿ ವಿಧಾನಗಳು ತುಂಬ ಸಂಕೀರ್ಣವಾಗಿವೆ. ಕಾಲ, ದೇಶ ಮತ್ತು ವ್ಯಕ್ತಿಗಳನ್ನು ಅವಲಂಬಿಸಿ ಅವು ಬೇರೆ ಬೇರೆಯಾಗಿ ರೂಪುದಳೆದಿವೆ. ಜಾನಪದದ ವಿವಿಧ ಪ್ರಕಾರಗಳಲ್ಲಿ ಕೂಡಾ ಅವು ಬಹುರೂಪ ಧಾರಣೆ ಮಾಡಿವೆ. ಸಸ್ಯವರ್ಗ, ಪ್ರಾಣಿವರ್ಗ ಮತ್ತು ಮಾನವನ ವರ್ಗಗಳ ನಡುವಿನ ವಿವಿಧ ಬಗೆಯ ಹೊಂದಾಣಿಕೆಗಳನ್ನು ನಾವಿಲ್ಲಿ ಕಾಣಬಹುದಾಗಿದೆ.
ಗೋಷ್ಠಿ -೨ : ಅಡುಗೆ :ಉತ್ತರ ಕರ್ನಾಟಕದ ಅಡುಗೆ
ಒಟ್ಟು ಭಾರತದ ಸಂಸ್ಕೃತಿ ಮತ್ತು ಇತಿಹಾಸವನ್ನು ಸಮೀಕ್ಷಿಸಿದಾಗ ಅದರಲ್ಲಿ ನಮ್ಮ ಕರ್ನಾಟಕದ ಸಾಧನೆವೈಶಿಷ್ಟ್ಯಪೂರ್ಣವಾಗಿದೆ. ಪುನಃ ಒಟ್ಟು ಕರ್ನಾಟಕದ ಸಂಸ್ಕೃತಿಯನ್ನು ಅವಲೋಕಿಸಿಲಾಗಿ ಕರ್ನಾಟಕದ ಉಳಿದೆಲ್ಲ ಭಾಗಗಿಂತ ಉತ್ತರ ಕರ್ನಾಟಕದ ಸಂಸ್ಕೃತಿ ಇನ್ನೂ ವಿಶೇಷವಾಗಿದೆ. ಈ ಮಾತು ನಮ್ಮ ಪೂರ್ವಜರಿಂದ ಬಂದಿರುವ ಊಟ, ಅಡುಗೆಗೂ ಅನ್ವಯಿಸುತ್ತದೆ. ಅಂದರೆ ಹಿಂದೆ ಆಗಲಿ ಇಂದೇ ಆಗಲಿ ನಮ್ಮಲ್ಲಿ ಊಟದಲ್ಲಿರುವಷ್ಟು ವೈವಿಧ್ಯತೆ ಕರ್ನಾಟಕದ ಉಳಿದ ಭಾಗಗಳಲ್ಲಿ ಇಲ್ಲವೆಂದರೆ ಅತಿಶಯೋಕ್ತಿಯಾಗಲಾರದು. ಬಹುಶಃ ಇಲ್ಲಿ ಬೆಳೆಯುವ ನೂರಾರು ನಮೂನೆಯ ದವಸ ಧಾನ್ಯಗಳ ಬೆಳೆಯೆ ಇದಕ್ಕೆ ಕಾರಣವಾಗಿರಬಹುದು. ಒಟ್ಟು ಕರ್ನಾಟಕದ ಭೂಮಿಯನ್ನು, ಕೃಷಿಯೊಗ್ಯ ಭೂಮಿ, ಕೃಷಿಯೋಗ್ಯವಲ್ಲದ ಭೂಮಿ ಮತ್ತು ಅರಣ್ಯಭೂಮಿ ಎಂಬ ವಿಂಗಡಣೆಯಿಂದ ನೋಡಿದಾಗ ಉತ್ತರ ಕರ್ನಾಟಕವು, ಕರ್ನಾಟಕದ ಉಳಿದ ಭಾಗಗಳಿಗಿಂತ ಕೃಷಿಯೋಗ್ಯ ಭೂಮಿಯನ್ನೇ ಹೆಚ್ಚು ಹೊಂದಿರುವುದು. ಇಲ್ಲಿ ಬೆಳೆಯುವ ತರಕಾರಿ ಕಾಳು – ಕಡಿಗೆ ಕಾರಣವಾಗಿರಬಹುದು. ಈಬೆಳೆಗೆ ಇಲ್ಲಿಯ ನೆಲದ ಬಲ ಮಳೆ ಗಾಳಿಯ ಗುಣವೂ ಕಾರಣವೆಂದು ಬೇರೆ ಹೇಳಬೇಕಾಗಿಲ್ಲ. ಉತ್ತರ ಕರ್ನಾಟಕದ ವೈರವಿಧ್ಯವಾದ ಅಡುಗೆಗೆ ಇಲ್ಲಿಯ ತಾಯಂದಿರ ಕೌಶಲ್ಯವೇ ಕಾರಣವಾಗಿದ್ದರೂ ಭೂಮಿತಾಯಿ ನೀಡುವ ದವಸ ಧಾನ್ಯಗಳೂ ಕಾರಣವಾಗಿದೆ. ಆದ್ದರಿಂದ ಅಡುಗೆಗೆ ಆಧಾರವಾಗಿರುವ ಇಲ್ಲಿ ಬೆಳೆಯುವ ಒಟ್ಟು ಬೆಳೆಗಳು ಯಾವವೆಂದರೆ, ಜೋಳ, ಗೋದಿ, ನವಣಿ, ಗೋಂಜೋಳ (ಗೋವಿನಜೋಳ) ಕೆಲವು ಕಡೆ ಇದಕ್ಕೆ ಮುಸುಕಿನ ಜೋಳವೆಂದಲೂ ಕರೆಯುವರು ಸಜ್ಜೆ, ಭತ್ತ, ಹತ್ತಿ,  ಕಡಲೆ, ಅಗಸಿ, ಗೆರೆಳ್ಳು, ಮರೆಳು, ಅಳವಿ, ಬರಗ, ಬಾರ್ಲಿ, ಹಾರಕ (ಶಾವಿಗೆ) ಸಾಸವಿ, ಅಜವಾನ, ಮೆಣಸು, ಹವೀಜ, ಜೀರಿಗಿಯಂತಹ ಮಸಾಲೆ ದಿನಸುಗಳು, ತಂಬಾಕು, ಮೆಣಸಿನಕಾಯಿ, ಉಳ್ಳಾಗಡ್ಡೆ, ಬಳ್ಳೊಳ್ಳಿ, ಅರಿಸಿಣ, ಶುಂಠಿ, ಔಡಲ, ರಾಜಗಿರಿ, ಮೆಂತೆ, ಮೂಲಂಗಿ ಮೊದಲಾದವುಗಳು. ಅಕ್ಕಡಿಗಳು, ಮಸಾಲೆ ದಿನಸು, ಗೆಡ್ಡೆಗೆಣಸುಗಳನ್ನು ಹಾಗೂ ಹಲವಾರು ತರಹದ ಹಣ್ಣು-ಹಂಪಲಗಳನ್ನು ಸಮೃದ್ಧಿಯಾಗಿ ಬೆಳೆಯುತ್ತಿದ್ದ ನೆಲ ಉತ್ತರ ಕರ್ನಾಟಕದ್ದಾಗಿದೆ. ಆದರೆ ಈಗ ನಮ್ಮ ಹಳ್ಳಿಯ ಹಳೆಯ ತಲೆಗಳು ಹೇಳುವಂತೆ, “ಕಲಿಗಾಲ ಬಂದು ಕಾಲ ಕೆಟ್ಟು ಕಾಲಕಾಲಕ್ಕೆ ಬೀಳು ಮಳೆ ಕಡಿಮೆಯಾಗಿ ಬೆಳೆ ಹುಸಿಹೋಗಾಕ ಹತ್ತ್ಯಾವ“ ಅಂದರೆ ಮೊದಲಿನಷ್ಟು ಹಲುಸಾದ ಬೆಳೆ ಈಗ ಇಲ್ಲವೆನ್ನಬಹುದು.ಇದರಂತೆ ಮೊದಲಿನ ಕೇವಲ ಶೆಗಣಿ ಗೊಬ್ಬರ ಮತ್ತು ಭೂಮಿಯ ಗುಣದಿಂದ ಮೊದಲಿನ ಧಾನ್ಯದ ರುಚಿ ಬಲು ರುಚಿಯಾಗಿತ್ತೆಂದು ಹೇಳುವ ಹಳೆಯ ಜನ, ಈಗಿನ ಸರಕಾರಿ ಗೊಳ್ಳ ಗೊಬ್ಬರ ಬಂದು ಹೈಬ್ರೀಡ್ ಕಾಳ ಬೆಳ್ಯಾಕ ಹತ್ತಿ ಊಟದ ರುಚಿ ಕೆಟ್ಟ ಹೋಗೆದ ಎಂದೂ ಹೇಳುತ್ತಾರೆ. ಇದೀಗ ಹೇಳಿದ ಇಲ್ಲಿ ಬೆಳೆಸುವ ಪ್ರತಿಯೊಂದು ಕಾಳು ಕಡಿಯಲ್ಲಿ ವಿಭಿನ್ನ ಪ್ರಕಾರಗಳುಂಟು. ಉದಾಹರಣೆಗಾಗಿ ಒಂದೆರಡು ಹೇಳುದಾದರೆ ಜೋಳದಲ್ಲಿ, ಬಿಳಿಜೋಳ, ಕೆಂಪುಜೋಳ, ಮುಂಗಾರಿ, ಅಳ್ಳಿನ ಜೋಳ, ಕಡಬಿನ ಜೋಳದಲ್ಲಿ ,ಪೋಸಿ ಜೋಳ, ಸಕ್ರಿಮುಕ್ರಿಜೋಳ, ಇತ್ಯಾದಿ. ಅವರೆಕಾಳಿನಲ್ಲಿ ಹೊಲದ ಅವರಿ, ಹೋಳಿ ಅವರಿ, ಬಿಳಿಅವರೆ ಇತ್ಯಾದಿ. ಸೇಂಗಾದಲ್ಲಿ ಹಬ್ಬುಸೇಂಗಾ, ಕೀಳಸೇಂಗಾ ಎಂದು. ಎಳ್ಳಿನಲ್ಲಿ ಬಿಳಿಎಳ್ಳು, ಕರಿಎಳ್ಳು ಎಂದು ಭಿನ್ನವಾಗದೆ. ಈ ಭಿನ್ನತೆಯು ಅಡುಗೆಯು ವೈವಿಧ್ಯತೆಗೆ ಕಾರಣವಾಗಿದೆ. ಈ ಸಂದರ್ಭದಲ್ಲಿ ಹೇಳಬೆಕಾದ ಇನ್ನೊಂದು ವಿಷಯವೆಂದರೆ, ಪ್ರತಿಯೊಂದು ಧಾನ್ಯವನ್ನು ಸುಮಾರು  ನಾಲ್ಕೈದು ರೀತಿಯಲ್ಲಿ ಬಳಸಲಾಗುತ್ತದೆ. ೧) ಕಾಳನ್ನುಇಡಿಯಾಗಿ (ಅಂದರೆ ಪೂರ್ಣ ಕಾಳನ್ನು ಕುದಿಸಿ ಪಲ್ಲೆ ಮಾಡಬಹುದು, ಇಲ್ಲವೆ ಗುಗ್ಗರಿಯಂತೆ ತಿನ್ನಬಹುದು) ೨) ಇಡಿಗಾಳನ್ನು ನೀರಿನಲ್ಲಿ ನೆನೆಹಾಕಿ ಮೊಳಕೆ ಒಡಿಸಿ “ಉಸಳಿ” ಮಾಡಿ, ತಿನ್ನಬಹುದು ೩) ಕಾಳನ್ನು ಒಡೆದು ಬೇಳೆ ಮಾಡಿ ಉಪಯೋಗಿಸಬಹುದು ೪) ಧಾನ್ಯವನ್ನು ಒಡೆದು ನುಚ್ಚುಮಾಡಿ  (ಅಂದರೆ ರವಾ ಮಾಡಿಸಿ) ಉಪಯೊಗಿಸಬಹುದು ೫) ಬೀಸಿ ಹಿಟ್ಟು ಮಾಡಿ, ೬) ತವಡಿನ(ಗೊಳಲ) ರೂಪದಲ್ಲಿಯೂ ಉಪಯೋಗಿಸಬಹುದೆ. (ಈ ವಿವಿಧ ಪ್ರಕಾರಗಳ ಸಂಕ್ಷಿಪ್ತ ವಿವರಣೆಯನ್ನು ಮುಂದೆ ಕೊಡಲಾಗಿದೆ).
ಉತ್ತರ ಕರ್ನಾಟಕದಲ್ಲಿ ವಿವಿಧ ಜಾತಿ, ಮತಗಳ ಜನರಿದ್ದಾರೆ ಆದ್ದರಿಂದ ಸಸ್ಯಾಹಾರ, ಮಾಂಸಾಹಾರ ಎರಡೂ ಬಗೆಯ ಅಡುಗೆ ಇರುವುದಾದರೂ ಸಸ್ಯಾಹಾರಿಗಳೇ ಇಲ್ಲಿ ಹೆಚ್ಚು ಇರುವರು. ಮಾಂಸಹಾರಿ ಜನ ಸಹ ಸಾಕಷ್ಟು ಸಸ್ಯಾಹಾರವನ್ನು ತೆಗೆದುಕೊಳ್ಳತ್ತಾರೆ. ಆದರೆ ಸಸ್ಯಾಹಾರಿಗಳು ಮಾಂಸಹಾರ ತಿನ್ನುವುದು ತುಂಬ ವಿರಳ. ಮಾಂಸಹಾರದಲ್ಲಿ ಸಸ್ಯಾಹಾರದಷ್ಟು ವೈವಿಧ್ಯತೆಯೂ ಇಲ್ಲ. ಇಲ್ಲಿರುವ ವಿವಿಧ ಜಾತಿಯವರ ಅಡುಗೆಯನ್ನು ನೋಡಲಾಗಿ ಸ್ವಲ್ಪ ಸ್ವಲ್ಪ ಬದಲಾವಣೆ ಕಂಡು ಬರುತ್ತದೆ. ಹೊರತಾಗಿ ವಿಪರೀತ ವ್ಯತ್ಯಾಸ ಕಾಣುವುದಿಲ್ಲ. ಕೆಲಕೆಲವು ಅಡುಗೆಗಳು ವಿಭಿನ್ನ ಜಾತಿಯನ್ವಯ ಬೇರೆ ಬೇರೆ ಹೆಸರುಗಳಿಂದ ಕರೆಯಲ್ಪಡುತ್ತವೆ. (ಉದಾ: ಲಿಂಗಾಯತರು, ಹೋಳಿಗೆ ಮಾಡುವುದಕ್ಕೆ ಬ್ಯಾಳಿಗೆ ಹಾಕುವದು ಎಂದರೆ ,ಬ್ರಾಹ್ಮಣರು ಹಾಕುವುದು ಎನ್ನುತ್ತಾರೆ ಇದರಂತೆ ಜೋಳದ ರೊಟ್ಟಿಗೆ – ಭಕ್ರಿ ಎನ್ನುತ್ತಾರೆ) ಹಾಗೂ ಅಡುಗೆ ಮಾಡು‌ವ ವಿಧಾನ ಸಂದರ್ಭಗಳಲ್ಲಿಯೂ ಅಲ್ಪ ಬದಲಾವಣೆಯಿರುತ್ತದೆ ಅಷ್ಟೇ.
ಉತ್ತರ ಕರ್ನಾಟಕದ ಅಡುಗೆಯನ್ನು ಮುಖ್ಯವಾಗಿ ಎರಡು ಪ್ರಕಾರಗಳಲ್ಲಿ ಗುರುತಿಸಿವೆ. ಒಂದು ದಿನನಿತ್ಯದ ಸಾಮಾನ್ಯ ಅಡುಗೆ ಇನ್ನೊಂದು ಹಬ್ಬ ಹರಿದಿನಗಳಲ್ಲಿ ಮಾಡುವ ವಿಶೇಷ ಅಡುಗೆ. ಇವೆರಡು ಅಡುಗೆಯ ಬಗೆಯಲ್ಲಿ ಇನ್ನುಳಿದ ವಿವಿಧ ಕಾರ್ಯ,  ಪ್ರಸಂಗ ಸಂದರ್ಭದಲ್ಲಿ ಮಾಡುವ ಎಲ್ಲ ತರದ ಅಡುಗೆ ಒಳಗೊಳ್ಳುತ್ತದೆ ಇವೆರಡು ಅಡುಗೆಗೆ “ಸಣ್ಣ ಅಡುಗೆ ” ಮತ್ತು “ದೊಡ್ಡ ಅಡುಗೆ”ಎಂದು ಕರೆಯುವರು. ಅಂದರೆ ದಿನದ ಸಾಮಾನ್ಯ ಅಡುಗೆಗೆ “ಸಣ್ಣ ಅಡುಗೆ” ಎಂದು ಹಬ್ಬದ ವಿಶೇಷ ಅಡಿಗೆಗೆ “ದೊಡ್ಡ ಅಡುಗೆ ” ಎಂದು ಅನ್ನುವರು. ಅಡುಗೆಗಯ ವಿವರವನ್ನು ನೋಡುವ ಮುನ್ನ ಊಟದ ವ್ಯವಸ್ಥೆಯನ್ನು ಸಂಕ್ಷಿಪ್ತದಲ್ಲಿ ತಿಳಿಯುವುದಾದರೆ ನಮ್ಮಲ್ಲಿ ಮೊದಲಿನಿಂದಲೂ ಹೊಲ ಮನೆಗಳಲ್ಲಿ ದುಡಿಯುವ ಸ್ತ್ರೀ -ಪುರುಷರು ನಿತ್ಯವೂ ಮೂರು ಹೊತ್ತು ಊಟ ಮಾಡುವ ರೂಢಿ ಇಟ್ಟುಕೊಂಡಿದ್ದಾರೆಂಬುದನ್ನು ಅವರ ಮಾತಿನಲ್ಲಿಯೇ ನೋಡುವುದಾದರೆ. “ಹಾಲ ಕುಡಿಯುವ ತೊಟ್ಟಲಾನ ಹಸುಗುಸಿಗೆ ಒಂಬತ್ತೂಟ. ಅಂಗಳಾಗ ಆಡು ಮಕ್ಕಳಿಗೆ ಆರೂಟ, ಮನ್ಯಾನ ಹಸಿ ಬಾಣಂತಿಗೆ ನಾಕೂಟ, ಭೂಮ್ಯಾಗ ದುಡಿ ಗಂಡಸಿಗೆ ಮೂರುಟ. ಎನ್ನುವ ಅವರ ಮಾತಿನಿಂದ ತಿಳಿದು ಬರುತ್ತದೆ. ದುಡಿಯುವ ಗಂಡಸಿಗೆ ಮೂರೂಟ ಸಾಕು ಎಂದು ಹೇಳಿದ ಇವರ ಅನುಭವವಾಣಿಯೇ ಇನ್ನೊಂದು ಕಡೆಗೆ “ಒಪ್ಪತ್ತು ಉಂಡವನನ್ನು ಹೊತ್ತುಕೊಂಡು ಹೋಗಿ-(ಸ್ಮಶಾನಕ್ಕೆ) ಎಂದು ಹೇಳಿದ್ದಾರೆ. ಇರಲಿ ಎಲ್ಲದಕ್ಕೂ ನಾವು ಅಕ್ಷರಶಃ ಅರ್ಥಮಾಡಬಾರದಲ್ಲವೆ?
ಹೊಲಕ್ಕೆ ದುಡಿಯಲು ಹೋಗುವ ಗಂಡಸರು ಮುಂಜಾನೆದ್ದು ಹೊಲಕ್ಕೆ ಹೊರಡುವ ಮುಂಚೆ ಮನೆಯಲ್ಲಿ ತಡವೆಂದರೆ ೮ ಗಂಟೆಯೊಳಗಾಗಿ “ನ್ಯಾರಿ” (ಈಗಿನ ಬ್ರೆಕ್ ಫಾಸ್ಟ್) ಎಂದು ದಿನದ ಮೊದಲಿನ ಊಟವನ್ನು ಮಾಡುವರು. ಮಧ್ಯಾಹ್ನ ಹೊಲದಲ್ಲಿ ಅಥವಾ ಮನೆಯಲ್ಲಿ ಎರಡನೆಯ ಊಟವನ್ನು ನಂತರ ಹೊತ್ತು ಮುಳುಗಿ ಹೊಲದಿಂದ ಮನೆಗೆ ಬಂದ ಸ್ವಲ್ಪ ಹೊತ್ತಿನ ತರುವಾಯ ರಾತ್ರಿಯ ಮೂರನೆಯ ಊಟದೊಂದಿಗೆ ದಿನದ ಕೆಲಸಗಳನ್ನು ಮುಕ್ತಾಯಗೊಳಿಸುವರು. ಉತ್ತರ ಕರ್ನಾಟಕದ ಜನರ ದಿನದ ಅಡುಗೆ ಮತ್ತು ಹಬ್ಬದ ಅಡುಗೆಯಲ್ಲಿಯ ಮುಖ್ಯ ವ್ಯತ್ಯಾಸವೆಂದರೆ,ದಿನದ ಊಟದಲ್ಲಿ ಖಾರ ಪ್ರಧಾನವಾಗಿದ್ದರೆ, ಹಬ್ಬದೂಟದಲ್ಲಿ ಸಿಹಿ ಪ್ರಧಾನವಾಗಿರುತ್ತದೆ. ಹಾಗೆ ನೋಡಿದರೆ ಗ್ರಾಮೀಣ ಜನತೆ ಬೆಲ್ಲದೂಟದ ಪ್ರಿಯರು. ಬಹುಶಃ ಇದಕ್ಕೆ ಅವರು ಪ್ರತಿದಿನ ಉಣ್ಣುವ ಖಾರದೂಟದ ಬೇಸರವೇ ಕಾರಣವಿರಬಹುದು. ಇವರ ನಿತ್ಯದ ಊಟದ ಅಡುಗೆಯೆಂದರೆ, ರೊಟ್ಟಿ, ನುಚ್ಚು, ಅಂಬರ, ಅಂಬಲಿ, ಅಟ್ಟಖಾರ ಬಳ್ಳೊಳ್ಳಿಖಾರ, ಪಲ್ಲೆ, ಚಟ್ನಿ, ಉಪ್ಪಿನಕಾಯಿ ಇವುಗಳೊಂದಿಗೆ, ಮೊಸರು, ಮಜ್ಜಿಗೆ, ಹೈನವಂತೂ ಬೇಕೆಬೇಕು. (ಕೆಲವರು ಇತ್ತೀಚೆಗೆ ಅನ್ನವನ್ನು ಮಾಡುತ್ತಾರೆ). ಮೊದಲಿನ ಕಾಲದಲ್ಲಿ ಅನ್ನ ದಿನದ ಊಟ ಆಗಿರದೇ ಹಬ್ಬದೂಟ ಹಾಗೂ ಶ್ರೀಮಂತರ ಊಟವಾಗಿತ್ತು. ಇದಲ್ಲದೆ ದಿನದ ಊಟದಲ್ಲಿ ವಿಶೇಷವಾಗಿ ಹೊಲದಲ್ಲಿ ಉಣ್ಣುವ ಊಟಕ್ಕಂತೂ ಉಳ್ಳಾಗಡ್ಡಿ ಇಲ್ಲದೆ ನಡೆಯುವಂತಿಲ್ಲ. ಆದ್ದರಿಂದ ಅವರು “ಉಳ್ಳಾಗಡ್ಡಿ ಇದ್ದರೆ ಒಳ್ಳೇ ಊಟ, ಎಂದು ಉಳ್ಳಾಗಡ್ಡಿ” (ಈರುಳ್ಳಿ ನೀರುಳ್ಳಿ)ಯ ಅವಶ್ಯಕತೆಯನ್ನು ಎತ್ತಿತೋರಿಸಿರುವರು.
ಇನ್ನು ಹದಿನೈದು ದಿನಕ್ಕೊಮ್ಮೆ ಬರುವ ಅಮಾವಾಸ್ಯೆ, ಹುಣ್ಣಿಮೆ ಮತ್ತು ಆಗಾಗ ಆಗಮಿಸುವ ಹಬ್ಬಗಳು ಇವುಗಳಲ್ಲದೆ ಊರ ಜಾತ್ರೆ-ಉತ್ಸವ, ಮದುವೆ -ಮುಹೂರ್ತ, ಕುಬಸ-ಕುಂಚಿಗೆ ತಿಥಿ ದಿನಕರ್ಮ, ಜಡ್ಡಜಾಪತ್ರಿಯಾದಾಗ, ಅವಸರದ ಅತಿಥಿ, ಬೀಗರ ಬಿಜ್ಜರ ಆಗಮನ, ಮಕ್ಕಳಿಗೆ ಗೊಬ್ಬರ ಗಣಜಲ ಎದ್ದಾಗ ದುರಗವ್ವಾ, ದ್ಯಾಮವ್ವಾಗ ಕೊಡುವ ಎಡೆ, ಭಿನ್ನ ಭಿನ್ನ ದೇವತೆಗಳ ಮೀಸಲಡಿಗೆ, ಮದುವೆಯಲ್ಲಿ ಕೊಡುವ ಸುರಗಿ ಮೊದಲಾದ ಕಾರ್ಯ ಪ್ರಸಂಗಗಳಲ್ಲಿ ಅವರು ಮಾಡುವ ಊಟ ಅಡುಗೆಗಳು ಹೀಗಿವೆ-ಹೋಳಿಗಿ, ಹುಗ್ಗಿ, ಕಡಬು, ಪಾಯಸ, ಚಪಾತಿ, ತರಿಗೆ (ಪುರಿ), ಪಲ್ಲೆ, ಅನ್ನ, ಸಾರು, ಗುಗ್ಗರಿ, ಗುಳಂಬ, ಉಪ್ಪಿನಕಾಯಿ, ಕರಿಹಿಂಡಿ, ಹಪ್ಪಳ, ಸಂಡಿಗೆ, ಚಟ್ನಿ, ಕೋಸಂಬರಿ, (ಪಚ್ಚಡಿ) ಮೊಸರಗಾಯಿ, ಉಂಡಿ, ಕರಚಿಕಾಯಿ, ಸುರುಳಿಹೋಳಿಗೆ, ಚಕ್ಕಲಿ, ಕೋಡಬಳಿ, ವಡಿ, ಪಡ್ಡ, ಬುರಬುರಿ, ಗಾರಗಿ, ಹಲ್ವಾ, ಅನಾರಸ, ದೋಸೆ, ತಾಲಿಪಟ್ಟಿ, ನಿಪ್ಪಟ್ಟು (ಕಾರಹುಣ್ಣಿವೆ ಕರಿದಿನಾ ಜೋಳದ ಹಿಟ್ಟಿನ) ಭಜಿ, ಜೊಂಗೆ, ಮಂಡಿಗೆ, ಮೋದಕ, ಶ್ರೀಖಂಡ, ಬಾಸುಂದೆ ಖೀರ ಇತ್ಯಾದಿ.
ಇನ್ನು ಈ ಸಿಹಿ, ಖಾರದ, ಸಪ್ಪಗಿನ ಅರ್ಥಾತ್ ಸಣ್ಣ ಅಡಿಗೆ, ದೊಡ್ಡ ಅಡಿಗೆ ಒಟ್ಟಿನಲ್ಲಿ ಎಲ್ಲ ಅಡುಗೆಯ ಸಂಕ್ಷಿಪ್ತ ವಿವರಣೆ ಇಂತಿದೆ – ಮೊದಲು ಪ್ರತಿಯೊಂದು ಅಡಿಗೆಯಲ್ಲಿ ಎಷ್ಟು ವಿಧ ಎಂಬುದನ್ನು ನಂತರದಲ್ಲಿ ಅವುಗಳನ್ನು ಯಾವ ಯಾವ ದವಸ ಧಾನ್ಯಗಳಿಂದ ಮಾಡಲು ಸಾಧ್ಯ ಮತ್ತು ಅವನ್ನು ತಯಾರಿಸುವ ರೊಟ್ಟಿಗೆ “ಭಕ್ರಿ” ಎಂದೂ ಹೆಸರಿದೆ.(ಹೆಚ್ಚಾಗಿ ಬ್ರಾಹ್ಮಣರು ಈ ರೀತಿ ಕರೆಯುತ್ತಾರೆ) ರೊಟ್ಟಿಯಲ್ಲಿ ೧. ಬಡದರೊಟ್ಟಿ ೨. ಲಟ್ಟಿಸಿದರೊಟ್ಟಿ ೩. ಕೈರೊಟ್ಟಿ  ೪. ಕಬರೊಟ್ಟಿ ೫. ಖಾರದರೊಟ್ಟಿ ೬.ಎಳ್ಳಹಚ್ಚಿದರೊಟ್ಟಿ ಎಂದು ವಿಭಿನ್ನ ಬಗೆಯಲ್ಲಿ ಮಾಡುತ್ತಾರೆ. ಮತ್ತು ರೊಟ್ಟಿಯನ್ನು ಬೇಯಿಸು‌ವ ಅನ್ವಯ ಕಿಚ್ಚಿನ ಮೇಲೆ ಡಬ್ಬ ಹಾಕಿದ ರೊಟ್ಟಿ (ಅಂದರೆ ಮೆತ್ತಗೆ ಬೇಯಿಸಿದ) ಹಾಗೂ ಕಟಕ ರೊಟ್ಟಿ “(ಅಂದರೆ ತಂಗಳ ರೊಟ್ಟಿಯಲ್ಲ, ಬಿಸಿಯ ರೊಟ್ಟಿಯನ್ನೇ ನಿರಸಾಗಿ ಬೇಯಿಸಿದ್ದು, ಹೆಚ್ಚು ದಿನ ತಡೆಯುತ್ತದೆ) ಎಂದೂ ಕರೆಯುತ್ತಾರೆ. ರೊಟ್ಟಿಯಲ್ಲಿ ಜೋಳ, ಸಜ್ಜೆ, ಗೂಂಜೋಳ, ರಾಗಿ, ಅಕ್ಕಿ, ಮತ್ತು ಗೋದಿಯ ಹಿಟ್ಟಿನಿಂದ ಮಾಡುವರು. ಅವುಗಳಲ್ಲಿ ಅಂಗೈ ಹದಡದಿಂದ ಒತ್ತಿ ಒತ್ತಿ ಮಾಡುವಂತಹ ಕೈರೊಟ್ಟಿ (ರಡ್ಡಿ ಜನರ) ಸ್ವಲ್ಪ ಕಠಿಣವಾಗಿದೆ ಇದಕ್ಕೆ ರಟ್ಟೆಗಳು ಗಟ್ಟಿಯಾಗಿರಬೇಕಾಗುತ್ತವೆ. ಬಡದ ರೊಟ್ಟಿ ಮಾಡುವುದು ಕೈರೊಟ್ಟಿಗಿಂತ ಸುಲಭ ಲಟ್ಟಿಸಿದ ರೊಟ್ಟಿ ಇದಕ್ಕಿಂತಲೂ ಸುಲಭ. ಖಾರದ ರೊಟ್ಟಿ, ಕಬರದ ರೊಟ್ಟಿಗಳನ್ನು ಬಡದೇ ಮಾಡುವರು. ಹಾಗೂ ಪರ ಊರಿಗೆ ಹೋಗುವಾಗ, ಮತ್ತು ವಿಶೇಷ ಸಂದರ್ಭಗಳಲ್ಲಿ ಜೋಳದ ಮತ್ತು ಸಜ್ಜೆ ರೊಟ್ಟಿಗೆ ಎಳ್ಳು ಹಚ್ಚಿ ಮಾಡುವರು. ಒಟ್ಟಿನಲ್ಲಿ ಹಿಟ್ಟಿನಲ್ಲಿ ಹೊಯ್ದಾಡುವ ನೀರು ಹಾಕಿ, (ಇದಕ್ಕೆ ಜಿಗುಟು ಹಾಕುವುದು ಅಥವಾ ಕೊಟ್ರಾ ಹಾಕುವುದು ಎನ್ನುವರು) ಕಲ್ಲಿನ ಇಲ್ಲವೆ ಕಟ್ಟಿಗೆಯ ಕೊಣ್ಮಗಿಯಲ್ಲಿ ಭಾರ ಹಾಕಿ ಚರ ಚರ ನಾದಿ ಉಳ್ಳಾಗಡ್ಡಿಯಷ್ಟು ಉಳ್ಳಿ ಮಾಡಿಕೊಂಡು ರೊಟ್ಟಿ ಮಾಡುವ ಮಹಿಳೆ ಗಟ್ಟಿಗಳೇ ಆಗಿದ್ದಾಳೆ.
ರೊಟ್ಟಿಯನ್ನು ಹೆಚ್ಚಾಗಿ ಜೋಳದಿಂದ ಮಾಡುವರು. ದಿನದ ಊಟದಲ್ಲಿ ಜೋಳದ ರೊಟ್ಟಿಗೆ ಹೆಚ್ಚು ಪ್ರಾಧಾನ್ಯತೆ ಇದೆ. ಈ ರೊಟ್ಟಿ ತಿಂದವರು ಗಟ್ಟಿಯಾಗುವರೆಂಬುದಕ್ಕೆ “ಜೋಳ ತಿಂದವ ತೋಳ, ಅಕ್ಕಿ ತಿಂದವ ಹಕ್ಕಿ, ರಾಗಿ ತಿಂದವ ನೀರೋಗಿ” ಎನ್ನುತ್ತಾರೆ.
ಸಜ್ಜೆ ರೊಟ್ಟಿ ಮಾಡುವ ಸಂದರ್ಭಗಳೆಂದರೆ, ಸಂಕ್ರಮಣ, ಎಳ್ಳು ಅಮವಾಸ್ಯೆ ಮುಂತಾದ ಹಬ್ಬಗಳಲ್ಲಿ ಹಾಗೂ ಮದುವೆ, ಜಾತ್ರೆ, ಉತ್ಸವಗಳಲ್ಲಿ ಅಲ್ಲದೆ ಪರ ಊರುಗಳಿಗೆ ಹೋಗುವಾಗ ಹಾಗೂ ಅಲ್ಲಿಂದ ಹಿಂದಿರುಗಿ ಬರುವಾಗ ಅಲ್ಲದೆ ಹೆರಿಗೆಯ ತರುವಾಯ ತವರು ಮನೆಯಿಂದ ಗಂಡನ ಮನೆಗೆ ಹೋಗುವ ಮೊದಲಾದ ಪ್ರಸಂಗಗಳಲ್ಲಿ “ಬೀರುಬುತ್ತಿ”, “ಬೀಗ ಬುತ್ತರೊಟ್ಟಿ”, ಎಂದು ಊರ ತುಂಬ ಕಟ್ಟಿಕೊಂಡು ಬಂದ ಬುತ್ತಿಯನ್ನು ಅರ್ಥಾತ್ ಅಡುಗೆಯನ್ನು ಬೀರಲು ಎಳ್ಳು ಹಚ್ಚಿದ ರೊಟ್ಟಿ, ಸಜ್ಜಿ ರೊಟ್ಟಿಯನ್ನೇ ಮಾಡುತ್ತಾರೆ. ಕೆಲವರು ಹಿಟ್ಟಿನಲ್ಲಿ ಸ್ವಲ್ಪ ಅಕ್ಕಿಹಿಟ್ಟು, ಉದ್ದಿನಹಿಟ್ಟು ಕೂಡಿಸಿ ರೊಟ್ಟಿ ಮಾಡುತ್ತಾರೆ. ಇದು ರುಚಿಯಾಗಿರುತ್ತದೆ.
ಇನ್ನು ಜೋಳ ಕಡಿಮೆ ಬೆಳೆಯುವ ಕಡೆಗೆ (ಬೆಳಗಾಂವಿ, ಜಿಲ್ಲಾ ಮೂಡಲಗಿ ಗ್ರಾಮ) ಮತ್ತು ಪೂರ್ಣವಾಗಿ ಬೆಳೆಯದ ಕಡೆಗೆ ಗೋಂಜೋಳ ಬೆಳೆಯುವದರಿಂದ, ಅದರ ಹಿಟ್ಟಿನ ರೊಟ್ಟಿಯನ್ನೇ ಮಾಡುವರು. ಮತ್ತೆ ಕೆಲವರು ಚಪಾತಿ ಎಂದು ಕರೆಯುವರು. ಗೋದಿರೊಟ್ಟಿ ಮತ್ತು ಚಪಾತಿಗೆ ಇರುವ ವ್ಯತ್ಯಾಸವೆಂದರೆ, ರೊಟ್ಟಿಯನ್ನು ಜೋಳದ ಅಥವಾ ಅಕ್ಕಿಹಿಟ್ಟು ಹಚ್ಚಿ ಮಾಡಿ, ಎಣ್ಣೆ ಹಾಕದೇ ಬೇಯಿಸುವರು. ಚಪಾತಿಯನ್ನು ಉಗುರು ಕಣ್ಣಿನಲ್ಲಿ ಅತೀ ಸ್ವಲ್ಪ ಹಿಟ್ಟು ಹಚ್ಚಿ ಲಟ್ಟಿಸಿ ಮಾಡಿ ಎಣ್ಣೆ ಹಾಕಿ ಬೇಯಿಸುವರು.
ದಿನವೂ ಜೋಳದ ರೊಟ್ಟಿ ಇಲ್ಲವೇ ಗೊಂಜೋಳದ ರೊಟ್ಟಿಯನ್ನು ತಿಂದು ಬೇಸತ್ತ ಸಂದರ್ಭದಲ್ಲಿ ಅಥವಾ ಕಾಯಿಲೆಯಿಂದ ಬಳಲುವವರಿಗೆ ಪಚನಕ್ಕೆ ಹಗುರವಾಗುವುದೆಂದು ಹಾಗೂ ಕೆಲವೊಮ್ಮೆ ಮನೆಯಲ್ಲಿ ಜೋಳದ ಹಿಟ್ಟು ಗೊಂಜೋಳದ ಹಿಟ್ಟು ಇರದೇ ಹೋದ ಪ್ರಸಂ‌ಗದಲ್ಲಿ ಅಕ್ಕಿರೊಟ್ಟಿಗಳನ್ನು ಮಾಡುವರು. ರಾಗಿರೊಟ್ಟಿ ಪ್ರಕೃತಿಗೆ ಬಹಳ ಒಳ್ಳೆಯದು. ಇದರೊಂದಿಗೆ ರಾಜಗಿರಿ ಪಲ್ಯೆ ರಾಜ್ಯಕ ದೊಡ್ಡದು ಎಂದು ಹಾಡಿದ್ದಾರೆ.
ಈಎಲ್ಲ ನಮೂನೆಯ ರೊಟ್ಟಿಯನ್ನು ವಿವಿಧ ಪಲ್ಯೆ, ಅಂಬರ, ನುಚ್ಚು, ಮೊಸರು, ಮಜ್ಜಿಗೆ, ಖಾರ, ಚಟ್ನಿ, ಉಪ್ಪಿನಕಾಯಿ ಇದ್ದವರಿಗೂ ಹಾಲೂ-ತುಪ್ಪ ಬೆಲ್ಲದೊಂದಿಗೆ ಊಟ ಮಾಡುತ್ತಾರೆ. ಇದು ನಿತ್ಯದ ಮುಖ್ಯ ಊಟ.
ಇನ್ನು ರೊಟ್ಟಿಯ ನಂತರ ಬರುವಂತಹದು ನುಚ್ಚು. ಬಾಯಲ್ಲಿ ಹಲ್ಲು ಇಲ್ಲದ ಮುದುಕರಿಗೆ ನುಚ್ಚು ಪ್ರೀತಿಯ ಪಕ್ವಾನ್ನವಾದರೆ; ಹಲ್ಲು ಇದ್ದವರಿಗೂ ರುಚಿಕರವಾದ ಊಟವಾಗಿದೆ. ಇತ್ತೀಚೆಗೆ ಕ್ರಮೇಣವಾಗಿ ಈ ನುಚ್ಚಿನ ಸ್ಥಾನವನ್ನು ಅಕ್ಕಿಯ ಅನ್ನ ಅಕ್ರಮಿಸುತ್ತದೆ. ಹಳ್ಳಿಯಲ್ಲಿ ರೊಟ್ಟಿ ತಿಂದು ಮೇಲೆ ಉಣ್ಣುವ ನುಚ್ಚಿನ ಊಟಕ್ಕೆ “ಮೇಲೂಟ”ವೆಂದೇ ಕರೆಯುವರು. ಬಾನ, ಕಿಚಡಿ, ಅನ್ನ ಇವೆಲ್ಲ ಮೇಲೂಟದ ಪಂಕ್ತಿಗೇ ಸೇರಿವೆ. ಗೋಂಜೋಳ, ಗೋದಿ, ಅಕ್ಕಿಯ ನುಚ್ಚಿನಿಂದಲೂ ಈ “ನುಚ್ಚ”ನ್ನು ತಯಾರಿಸಬಹುದಾಗಿದೆಯಾದರೂ, ಮುಖ್ಯವಾಗಿ ಜೋಳದಿಂದ ತಯಾರಿಸಿದ ನುಚ್ಚಿಗೇ “ನುಚ್ಚು” ಎಂಬ ಹೆಸರು ಹೆಚ್ಚು ಅನ್ವಯಿಸುತ್ತದೆ. ಇದನ್ನು ೧) ಸಪ್ಪಾನುಚ್ಚು, ೨) ಹುಳ್ಳಾನುಚ್ಚು, ೩) ಹಾಲುಹುಳಿ ನುಚ್ಚು ಎಂದು ಮೂರು ವಿಧದಲ್ಲಿ ಅಡುಗೆ ಮಾಡುವರು ಇದಲ್ಲದೆ ಜೋಳದ ಬಾನ, ಕಿಚಡಿಯನ್ನು ಮಾಡುವರು. ನುಚ್ಚು ತಯಾರಿಸಲು ಜೋಳವನ್ನು ಮನೆಯಲ್ಲಿಯೇ ಬೀಸುಕಲ್ಲಿನಿಂದ ಒಡೆಯುವರು ಇದಕ್ಕೆ ನುಚ್ಚು ಒಡೆಯುವುದೆಂದೇ ಹೇಳುತ್ತಾರೆ. (ಈಗ ಗಿರಣಿಗೆ ಕೊಡುತ್ತಾರೆ) ಒಡೆದ ಜೋಳದ ನುಚ್ಚುನ್ನು ನೀರಿನಲ್ಲಿ ಕಲಿಸಿ ಒಲೆಯ ಮೇಲೆ ಗಡಿಗೆಯಲ್ಲಿ ಹೊಯ್ದಾಡುತ್ತಿರುವ ನೀರಿಗೆ ಅದನ್ನು ಸುರಿಯುವರು. ಕೆಲವರು ಅದನ್ನು ನೀರಿನಲ್ಲಿ ಕಲಿಸದೇ ಹಾಗೆ ಒಣ ನುಚ್ಚನ್ನು ಹೊಯ್ದಾಡುವ ನೀರಿಗೆ ಹಾಕಿ ಗಟ್ಟಿ ಕಟ್ಟಿಗೆಗೆ ಉರಿ ಹಚ್ಚಿ ಚೆನ್ನಾಗಿ ಕುದಿಸುವರು. ಇದಕ್ಕೆ ರುಚಿಯಾಗಿ ಸ್ವಲ್ಪ “ರುತಿ” ಯನ್ನು (ಉಪ್ಪು) ಹಾಕುತ್ತಾರೆ. ಇದು ಸಪ್ಪಗಿನ ನುಚ್ಚು. ಇದನ್ನು ಇದ್ದವರು, ತುಪ್ಪಾ ಹಾಲಿನ ಜೊತೆಗೆ ಇಲ್ಲದವರು ಮಜ್ಜಿಗೆಯೊಂದಿಗೆ, ಮನೆಯಲ್ಲಿ ಊಟ ಮಾಡುವರು. ಕೆಲವರು ಬೆಲ್ಲ ಕೂಡಿಸಿಯೂ ಉಣ್ಣುತ್ತಾರೆ. ಈ ಸಪ್ಪಗಿನ ನುಚ್ಚು ಒಂದು ದಿನ ತಡೆಯುವ ಅಡುಗೆಯಾಗಿದೆ.
“ಹುಳ್ಳಾನುಚ್ಚ”ವು ಹೆಸರೇ ಸೂಚಿಸುವಂತೆ ರುಚಿಯಲ್ಲಿ ಸ್ವಲ್ಪ ಹುಳಿಯಾಗಿದ್ದು ನಾಲ್ಕು-ಐದು ದಿನ ತಡೆಯುತ್ತದೆ. ಇದನ್ನು ಹೆಚ್ಚಾಗಿ ಹೊಲಕ್ಕೆ ಬುತ್ತಿ ಕಟ್ಟುವುದಕ್ಕಾಗಿ ಮಾಡುತ್ತಾರೆ. “ಹುಳ್ಳಾನುಚ್ಚ” ಅಡುಗೆಗೆ ಸಪ್ಪಗಿನ ನುಚ್ಚಿನಂತೆ ಕೇವಲ ನುಚ್ಚನ್ನೆ ಉಪಯೋಗಿಸದೇ ಇದಕ್ಕೆ ಅದರ ಹಿಟ್ಟೂ ಬೇಕಾಗುತ್ತದೆ. ಹಿಟ್ಟು ಮತ್ತು ನುಚ್ಚನ್ನು ಬೆಚ್ಚಗಿನ ನೀರಲ್ಲಿ ಸ್ವಲ್ಪ ಮಜ್ಜಗೆಯೊಂದಿಗೆ ಮುಂಜಾನೆ ಕಲಿಸಿಟ್ಟರೆ ಸಂಜೆಗೆ, ಸಂಜೆ ಕಲಿಸಿಟ್ಟರೆ ಮರುದಿನ ಮುಂಜಾನೆ ಮಾಡಲು ಬರುತ್ತದೆ. ಹೀಗೆ ಹುಳಿಹಾಕಿ ಕಲಿಸಿದ ಜೋಳದ ನುಚ್ಚು ಮತ್ತು ಹಿಟ್ಟನ್ನು ಹೊಯ್ದಾಡುವ ನೀರಿಗೆ ಸುರಿದು ಚೆನ್ನಾಗಿ ಕುದಿಸುವರು. ನಸುಕಿನಲ್ಲಿ ಹೊಲಕ್ಕೆ ಹೋಗುವವರಿಗೆ ಹಿಂದಿನ ದಿನದ ರಾತ್ರಿ ಮಾಡಿದ ಹುಳ್ಳಾನುಚ್ಚ, ಉಳ್ಳಾಗಡ್ಡಿ, ರೊಟ್ಟಿ, ಬಳ್ಳೊಳ್ಳಿ ಖಾರ, ಪಲ್ಲೆ  ಇಟ್ಟು ಬುತ್ತಿ ಕಟ್ಟುವರು. ಹುಳ್ಳಾನುಚ್ಚಿಗೆ ಹುಳಿಹಾಕಿ ಮಾಡಲು ಮಜ್ಜಿಗೆಯ ಅವಶ್ಯವಾಗಿ ಬೇಕು. ಆದರೆ ಮಜ್ಜಗೆ ಇರದವರು ಹುಳಿಗಾಗಿ ಯಾರ ಮನೆಯಲ್ಲಿ ಈಗಾಗಲೇ  ನುಚ್ಚಿಗೆ ಹುಳಿ ಹಾಕಿರುತ್ತಾರೋ ಅವರ ಮನೆಯ ಆ ಗಡಗೆಯಿಂದ ಹುಳಿ ಹಾಕುತ್ತಾರೆ. ಮೊಸರು ಮಾಡುವಾಗ ತಮ್ಮ ಮನೆಯಲ್ಲಿ ಹೆಪ್ಪು ಇರದಿದ್ದರೆ ಬೇರೆಯವರ ಮನೆಯಿಂದ ಹೆಪ್ಪು ತರುವಂತೆ ಹುಳ್ಳಾನುಚ್ಚು ಮಾಡುವಾಗ ಹುಳಿಯಾಗಿ ಬೇರೆಯವರ ಮನೆಯಿಂದ ಹುಳಿ ತರುವ ಈ ಕ್ರಿಯೆಗೆ “ಯಂಬಲ” ಎನ್ನುವರು.
ಇನ್ನು ಹಾಲಹುಳಿ ನುಚ್ಚಿನ ರುಚಿ ಪೂರ್ಣ ಸಪ್ಪಗೂ ಅಲ್ಲ, ಪೂರ್ಣ ಹುಳಿಯೂ ಅಲ್ಲ ಅತೀ ಸ್ವಲ್ಪ ಹೌದೋ ಅಲ್ಲ ಅನ್ನುವಷ್ಟು ಹುಳಿಯಾಗಿರುತ್ತದೆ. ಅದರ ಅಡುಗೆಗೆ ಕೇವಲ ಜೋಳದ ಒಡಕಲಬೇಕು. ಹಿಟ್ಟು ಮಿಶ್ರಿತವಾಗಿರಬಾರದು. ಸ್ವಲ್ಪ ಹೊತ್ತು ಮಾತ್ರ ಮಜ್ಜಿಗೆಯಲ್ಲಿ ನೆನೆಹಾಕಿ ಮಾಡುವರು.
ಜೋಳದ ಬಾನ: ಇದಕ್ಕೆ “ಬುತ್ತಿ” ಎಂದು ಇನ್ನೋಂದು ಹೆಸರೂ ಇದೆ. ಪರ ಊರಿಗೆ ಬುತ್ತಿ ಕಟ್ಟುವಾಗ ಹಾಗೂ ಬೀಗರ ಸಜ್ಜೆ ರೊಟ್ಟಿಯೊಂದಿಗೆ ಬಳ್ಳೊಳ್ಳಿ, ಉಳ್ಳಾಗಡ್ಡಿ, ಕಲಿಸಿದ ಬಾನ ಬೇಕೆಬೇಕು. ಜೋಳ ತೊಳೆದು ಒಳ್ಳಿನಲ್ಲಿ ಒನಕೆಯಿಂದ ಕುಟ್ಟಿ ನಂತರ ಮರದಲ್ಲಿ ಹಾಕಿ ಕೇರಿ ಸಿಪ್ಪೆ ತೆಗೆದು ಸ್ವಚ್ಛ ಮಾಡುವರು ಇದರಲ್ಲಿ ಹೆಚ್ಚಾಗಿ ಇಡಿಗಾಳು ಹಾಗೇ ಇರುತ್ತದೆ. ಹೀಗೆ ತಯಾರಿಸಿದ ಜೋಳದ ಕಾಳಿಗೆ “ಅಕ್ಕಿ” ಎನ್ನುತ್ತಾರೆ. ಈ ಅಕ್ಕಿಯಿಂದ ನುಚ್ಚನ್ನು ತಯಾರಿಸುವ ರೀತಿಯಲ್ಲಿಯೇ “ಬಾನ”ವನ್ನು ಮಾಡುತ್ತಾರೆ. ಈಅಡುಗೆ ಮಾಡಿದ ನಂತರ ಅದು ಸರಿಯಾಗಿ ಅರಿದ ಮೇಲೆ ಅದರ ಮೇಲೆ ಬಳ್ಳೊಳ್ಳಿ, ಉಳ್ಳಾಗಡ್ಡಿ, ಕೆಲವರು ಹಸಿ ಅಲ್ಲ ಹೆಚ್ಚಿ ಅದಕ್ಕೆ ಕೂಡಿಸುತ್ತಾರೆ.
ಕಿಚಡಿಯು ನುಚ್ಚು ಮತ್ತು ಬಾನ ಎರಡದರ ವೈಶಿಷ್ಟವನ್ನು ಒಳಗೊಂಡಿದೆ. ಬಾನ ಮಾಡಲು ತಯಾರಿಸಿದ ಅಕ್ಕಿಯನ್ನೇ ಮತ್ತೆ ಬೀಸುವಕಲ್ಲಿನಲ್ಲಿ ನುಚ್ಚಿನಂತೆ, ಒಡೆದು ಸಪ್ಪಗಿನ ನುಚ್ಚನ್ನು ಮಾಡುವ ರೀತಿಯಲ್ಲಿಯೇ ಮಾಡುತ್ತಾರೆ. ಇದನ್ನು ಹೆಚ್ಚಾಗಿ ಮಕ್ಕಳಿಗೆ ಮತ್ತು ಅಶಕ್ತರಿಗೆ ಕೊಡುತ್ತಾರೆ.
ಅಂಬಲಿ : ಬೇಸಗೆಯ ದಿನಗಳಲ್ಲಿ ರೊಟ್ಟಿ ಮತ್ತು ನುಚ್ಚಿನ ಊಟದೊಂದಿಗೆ, ಅಂಬಲಿ ಅವಶ್ಯವಾಗಿ ಬೇಕು. ಮುಖ್ಯವಾಗಿ ಇದನ್ನು ರಾಗಿ ಹಿಟ್ಟಿನಿಂದಲೂ ಮಾಡುತ್ತಾರೆ. ಇದರಲ್ಲಿಯೂ ನುಚ್ಚಿನಂತೆ ಸಪ್ಪನ್ನಂಬಲಿ, ಹುಳಿಯಂಬಲಿ, ಹಾಲಹುಳಿಯಂಬಲಿ ಎಂದು ಮಾಡುತ್ತಾರೆ. ಮಾಡುವ ವಿಧಾನ ನುಚ್ಚಿನಂತೆ ಇದನ್ನು ರೊಟ್ಟಿಯೊಂದಿಗೆ ಮತ್ತು ನುಚ್ಚಾಂಬಲಿ ಎಂದು ನುಚ್ಚಿನೊಂದಿಗೂ ಊಟ ಮಾಡುತ್ತಾರೆ.
ಇವೆಲ್ಲವುಗಳೊಂದಿಗೆ ದಿನದ ಊಟದಲ್ಲಿ ವಿವಿಧ ಪಲ್ಲೆಯೊಂದಗೆ ಹಸಿ ಮತ್ತು ಒಣಮೆಣಸಿನಕಾಯಿಯ ಖಾರಕ್ಕೂ ಪ್ರಾಧಾನ್ಯತೆ ಇದೆ. ಪ್ರತಿದಿನ ಮುಂಜಾನೆ ಬಾರುಕಲ್ಲಲ್ಲಿ ಖಾರ ಅರೆಯುವುದು ಇಲ್ಲಿಯವರ ಅಡುಗೆಯ ಅವಿಭಾಜ್ಯ ಅಂಗವಾಗಿದೆ. ಹೆಚ್ಚಾಗಿ ಇದು ಮುದುಕಿಯರ ಕೆಲಸ. ಹಸಿ ಮೆಣಸಿನಕಾಯಿಯನ್ನು ಎಣ್ಣೆಯಲ್ಲಿ ಹುರಿದು, ಉಪ್ಪು, ಜೀರಿಗೆ, ಬಳ್ಳೊಳ್ಳಿ ಮೊದಲಾದ ಸಾಮಾನುಗಳನ್ನು ಸ್ವಲ್ಪ ಹೊತ್ತು ನೀರಲ್ಲಿ ನೆನೆಹಾಕಿ ಬಳ್ಳೊಳ್ಳಿ ಮತ್ತು ಇತರ  ಸಾಮಾನು ಹಾಕಿ ಅರೆದದ್ದು ಬಳ್ಳೊಳ್ಳಿ ಖಾರವೆಂದು ಆಗುತ್ತದೆ. ಇದರಂತೆ ಖಾರಮೆಣಸಿನಕಾಯಿಯ ಖಾರವನ್ನು ಅರೆಯುತ್ತಾರೆ. ಒಟ್ಟಿನಲ್ಲಿ ಖಾರದವಿಲ್ಲದೆ ಊಟ ರುಚಿಸದು.
ಇನ್ನು ದಿನದ ಊಟದ ಒಂದು ದಿನಸವಾದ ಪಲ್ಲೆ ಬಗ್ಗೆ ಹೇಳುವುದಾದರೆ, ಇವರು ತಮ್ಮ ತಮ್ಮ ಹೊಲ, ತೋಟ, ಹಿತ್ತಲಗಳಲ್ಲಿ ಬೆಳೆಯುವ ಮತ್ತು ಮನೆಯ ಮಾಳಗಿಯ ಮೇಲೆ ಏಳುವ ಸೊಪ್ಪು, ಕಾಯು ಮತ್ತು ಕಾಳಪಲ್ಲೆಗಳನ್ನು ಮಾಡುತ್ತಾರೆ. ಪಲ್ಲೆಗಳು ಹಬ್ಬ ಹರಿದಿನದ ಊಟಕ್ಕೂ ಬೇಕಾಗುವುದರಿಂದ, ಇದರ ವಿಷಯವನ್ನು ಮುಂದೆ ಹೇಳಲಾಗಿದೆ. ಒಟ್ಟಿನಲ್ಲಿ ಪಲ್ಲೆ, ಅಂಬರ, ಖಾರದ ಬಗ್ಗೆ ಇವರು ಹೇಳುವದೆನೆಂದರೆ “ಇಂಗಾ ಜೀರಿಗಿ ಹಾಕಿದರ ಮಂಗ್ಯಾನ ಮಸಡಿನೂ ಸಿಹಿ ಅಕ್ಕತಿ” ಎನ್ನುವುದಾಗಿದೆ.
ಇನ್ನು ಹಬ್ಬ ಹರಿದಿನಗಳ ಮತ್ತು ಇತರ ಪ್ರಸಂಗಗಳಲ್ಲಿ ಮಾಡುವ ವಿಶೇಷ ಅಡುಗೆ :
ಈ ಅಡುಗೆ ಪ್ರಕಾರದ ವಿಧಿ ವಿಧಾನ ನಮೂನೆಗಳು ನೂರಾರು ಬಗೆಯಾಗಿವೆ. ಆದರೆ ಅವೆಲ್ಲಗಳನ್ನು ವಿವರಿಸಲು ಇಲ್ಲಿ ಅವಕಾಶವಿಲ್ಲವಾದ್ದರಿಂದ ಕೆಲವು ಮುಖ್ಯ ಅಡುಗೆಗಳ ವಿಷಯವನ್ನು ಪ್ರಸ್ತಾಪಿಸುವೆನು. ಈ ಅಡುಗೆಯ ವಿಭಿನ್ನ ದಿನಸುಗಳನ್ನು ಈ ಹಿಂದೆ ಹೆಸರಿಸಲಾಗಿದೆ. ಕಾರಣ ಇಲ್ಲಿ ಆ ಒಂದೊಂದು ವಿಧದಲ್ಲಿ ಬರುವ ವಿಭಿನ್ನ ಅಡುಗೆಗಳಾವವು ಎಂಬುದನ್ನು ನೋಡೋಣ. ಮೊದಲನೆಯದಾಗಿ ಉತ್ತರ ಕರ್ನಾಟಕದ ಎಲ್ಲ ಜನರ ಪ್ರೀತಿಯ ಹಾಗೂ ಸಿಹಿ ಅಡುಗೆಗಳಲ್ಲಿಯೇ ಶ್ರೇಷ್ಠವೆಂದು ಅನಿಸಿಕೊಂಡುರುವ ಹೋಳಿಗೆಯ ಮಹತ್ವ “ಹೋಳಿಗಿ  ಇಲ್ಲದ ಹಬ್ಬಲ್ಲಾ ತೇರ ಇಲ್ಲದ ಜಾತ್ರಿ ಅಲ್ಲಾ” ಎನ್ನುವ ಮಾತಿನಿಂದ ಸ್ಪಷ್ಟವಾಗುತ್ತದೆ. ಇದರ  ಕಿರು ಪರಿಚಯ ಇಂತಿದೆ: ಹೋಳಿಗೆಯಲ್ಲಿ ೧) ಹೂರಣ ಹೋಳಿಗೆ, ೨) ಸಜ್ಜಕದ ಹೋಳಿಗೆ, ೩) ಹುರಕ್ಕಿ ಹೋಳಿಗೆ (ನವಣೆ ಹೋಳಿಗೆ), ೪) ಗೆಣಸಿನ ಹೋಳಿಗೆ, ೫) ಸುರುಳಿಹೋಳಿಗೆ, ೬) ಎಳ್ಳ ಹೋಳಿಗೆ, ೭) ಸೇಂಗಾ ಹೋಳಿಗೆ, ೮) ಪುಠಾಣಿ ಹೋಳಿಗೆ, ೯) ಖಜಿರ ಹೋಳಿಗೆ, ೧೦) ಹೆಸರಬ್ಯಾಳಿ ಹೋಳಿಗೆ, ೧೧) ತೊಗರಿ ಬ್ಯಾಳಿ ಹೋಳಿಗೆ, ೧೨) ಅಲಸಂದಿ ಬ್ಯಾಳಿ ಹೋಳಿಗೆ, ೧೩) ಕೊಬ್ಬರಿ ಹೋಳಿಗೆ, ೧೪) ಸಕ್ಕರೆ ಹೋಳಿಗೆ, ೧೫) ದಾಲ ಹೋಳಿಗೆ, ೧೬) ಖಾರದ ಹೋಳಿಗೆ ಎಂದು ಬೇರೆ ಬೇರೆಯಾಗಿವೆ. ಈ ಎಲ್ಲ ಹೋಳಿಗೆಗಳನ್ನು ಕೆಲಕೆಲವರು ಕೆಲ ಕೆಲ ಸಂದರ್ಭಕ್ಕನುಗುಣವಾಗಿ, ತುಪ್ಪ, ಬೆಲ್ಲದ ಹಾಲು, ಮಾವಿನ ಹಣ್ಣಿನ ಸಿಕರಣಿ, ಬಿಳಿ ಹಾಲು, ಪುಟ್ಟಿಹಣ್ಣಿನ ಸೀಕರಣಿ, ಕಟ್ಟಿನ ಸಾರು, ಸಕ್ಕರೆ, ಬೆಲ್ಲ, ಕುಸುಬಿ ಎಣ್ಣೆಯೊಂದಿಗೆ ಊಟ ಮಾಡುತ್ತಾರೆ. ಅಲ್ಲದೆ ಹೋಳಿಗೆಯನ್ನು ಸಿಹಿ ಹೋಳಿಗೆ, ಖಾರದ ಹೋಳಿಗೆ (ಗೆಣಸಿನ, ಕಡಲೆಹಿಟ್ಟಿನ ಹೋಳಿಗೆ) ಬೆಲ್ಲದ ಹೋಳಿಗೆ, ಸಕ್ಕರೆ ಹೋಳಿಗೆ, ಒಂದೆರಡು ದಿನ ಮಾತ್ರ ಇಡುವ ಹೋಳಿಗೆ, ಬಹಳ ದಿನ ತಡೆಯುವ ಹೋಳಿಗೆ, ಎಣ್ಣೆ ಹೋಳಿಗೆ  ಹಿಟ್ಟಿನ ಹೋಳಿಗೆ (ಜೋಳದ ಹಿಟ್ಟಿನ ಅಥವಾ ಅಕ್ಕಿ ಹಿಟ್ಟಿನ ಕೊಟ್ರಾ ಒಳಗೆ ಇಟ್ಟು) ಬೇಯಿಸಿದ ಹೋಳಿಗೆ, ಕರದ ಹೋಳಿಗೆ ಎಂದೂ ವಿಂಗಡಿಸಲಾಗುತ್ತದೆ. ಹೋಳಿಗೆಯನ್ನು ತೋಯಿಸಿದ ಗೋದಿ ಹಿಟ್ಟನ್ನು ಮಿದುವಾಗಿ ನಾದಿಕೊಂಡು ಆಯಾ ಹೋಳಿಗೆಗಳ ಹೆಸರೇ ಸೂಚಿಸುವಂತೆ ಕುದಿಸಿದ ಕಡ್ಲಿಬೇಳೆ, ಗೆಣಸು, ಸಜ್ಜಕ ಇಲ್ಲವೆ ಕೊಬ್ಬರಿ, ಸೇಂಗಾ ಮೊದಲಾದವುಗಳೊಂದಿಗೆ ಬೆಲ್ಲ, ಸಕ್ಕರೆ ಕೂಡಿಸಿ, ಅರೆದು ಹೂರಣ ತಯಾರಿಸಿಕೊಂಡು ನಾದಿದ ಕಣಕದೊಡನೆ ತುಂಬಿ ಲಟ್ಟಿಸಿ (ಎದ್ದಿ) ಬೇಯಿಸಬಹುದು.
೨. ಹುಗ್ಗಿ : ಹುಗ್ಗಿಯೆಂದೊಡನೆ, ಹಿಗ್ಗಿವುದು ಮನ. ಹುಗ್ಗಿಯಲ್ಲಿ ಮುಖ್ಯವಾಗಿ ಗೋದಿ ಹುಗ್ಗಿ, ಗುದಗನ ಹುಗ್ಗಿ, ಹರಕಲ ಹುಗ್ಗಿ, (ಚಕ್ಕೋತಿ ಎಂದೂ ಅನ್ನುವರು) ಕಡಲಿಬ್ಯಾಳಿ ಹುಗ್ಗಿ, ಹೆಸರಬ್ಯಾಳಿ ಹುಗ್ಗಿ, ತೊಗರಿ ಬ್ಯಾಳಿ ಹುಗ್ಗಿ ಅಕ್ಕಿ ಹುಗ್ಗಿ ಎಂಬ ಪ್ರಕಾರಗಳು. ಹುಗ್ಗಿಗೆ ಸಹ ಹೋಳಿಗೆಯಂತೆ, ಗೋದಿಗೆ ನೀರು ಹಚ್ಚಿ, ಒಳಕಲ್ಲಲ್ಲಿ ಕುಟ್ಟಿ ಗೋದಿಯ ಸಿಪ್ಪೆಯನ್ನು ತೆಗೆದು ಹೀಗೆ ಕುಟ್ಟಿ ತಯಾರಿಸಿದ ಗೋದಿಗೆ “ಅಕ್ಕಿ” ಎನ್ನುತ್ತಾರೆ. ನಂತರ ಈ ಅಕ್ಕಿಯನ್ನು ಹೊಯ್ದಾಡುವ ನೀರಿನಲ್ಲಿ ಹಾಕಿ ಗಟ್ಟಿ ಕಟ್ಟಿಗೆಯಿಂದ ಉರಿ ಹಚ್ಚಿ ತಳಪದ್ದವಿರುವ ತಪ್ಪೇಲಿಯಲ್ಲಿ ಕುದಿಸುತ್ತಾರೆ. ಆ ಮೇಲೆ ಬೆಲ್ಲ ಕೂಡಿಸಿ ಮುಗುಚಿ ಮತ್ತೆ ಕುದಿಸಿ ತೆಗೆಯುತ್ತಾರೆ. ಇದಕ್ಕೆ ಕೊಬ್ಬರಿ, ಕಸಕಸಿ ಯಾಲಕ್ಕಿ, ಶುಂಠಿಯನ್ನು ರುಚಿಯಾಗಿ ಹಾಕುತ್ತಾರೆ. ಇನ್ನುಳಿದ ಹುಗ್ಗಿಗಳ ವಿಧಾನವೂ ವಿಭಿನ್ನವಾಗಿದೆ.
೩. ಕಡಬ : ಕಡಬಿನಲ್ಲಿ ಒಂದು ಸಿಹಿಗಡಬು ಇನ್ನೊಂದು ಸಪ್ಪಗಿನ ಕಡಬ ಎಂದು ಮುಖ್ಯವಾಗಿ ಎರಡು ವಿಧ. ಸಿಹಿ ಕಡಬಿನಲ್ಲಿ ೧) ಕರಿಗಡಬು, (ಹೂರಣಗಡಬ) ೨) ಕೊಬ್ಬರಿ ಕಡಬ (ಸೋರಗಡಬ), ೩) ಹಾಲಗಡಬ (ಅಕ್ಕಿ ಕಡಬ), ೪) ಮಸಾಲೆಕಡಬ (ಗೋಡಂಬಿ, ಬಾದಾಮಿ, ಇವುಗಳನ್ನು ತುಪ್ಪದಲ್ಲಿ ಕರಿದು ಪುಡಿಮಾಡಿ), ೫) ಮೆಣಸಿನಗಡಬ (ಗುಂಡಗಡಬ, ಬೆಲ್ಲ ಇಟ್ಟ ಕಡಬ), ೬) ಕುಂಬಳ ಕಡಬ, ೭) ಕುಚ್ಚ ಗಡಬ, ೮) ಗಳಿಗಡಬ, ೯) ಎಲಿಗಡಬ, ೧೦) ಗಂಗಾಳ ಗಡಬ ಇವುಗಳನ್ನು ಗೋಲಯ ಕನಕದಲ್ಲಿ ಬೆಲ್ಲ ಕಡಲೆಬೇಳೆಯಿಂದ ತಯಾರಿಸಿದ ಹೂರಣ, ಕೊಬ್ಬರಿ, ಬೆಲ್ಲ, ಮೆಣಸು ಕೂಡಿಸಿದ ಮಿಶ್ರಣದೊಂದಿಗೆ, ಕರಿದು ಇಲ್ಲವೆ ಕುದಿಸಿ ಮಾಡುತ್ತಾರೆ ಇದಲ್ಲದೆ ಜೋಳ, ಸಜ್ಜೆ, ರಾಗಿಹಿಟ್ಟಿನಿಂದ ಮತ್ತು ತೊಗರೆಬೇಳೆಯ ತರಿಯಿಂದ ಕುದಿಸಿದ ಸಪ್ಪಗಿನ ಕಡಬನ್ನು ಕೆಲವೊಮ್ಮೆ ಇದರಲ್ಲಿ ಮೆಂತೆ, ಸಬ್ಬಸಗಿ ಮೊದಲಾದ ಸೊಪ್ಪನ್ನು ಕೂಡಿಸಿಯೂ ಮಾಡುತ್ತಾರೆ. ಸಿಹಿಗಡಬನ್ನು ತುಪ್ಪ ಸಾರದ ಜೊತೆ ಮತ್ತು ಸಪ್ಪಗಿನ ಕಡಬನ್ನು ಪುಂಡಿಪಲ್ಲೆ ಡೊಣ್ಣಗಾಯಪಲ್ಲೆ ಅಂಬರ ಇಲ್ಲವೆ ಮೊಸರು ಚಟ್ನಿಯೊಂದಿಗೆ ಊಟ ಮಾಡುತ್ತಾರೆ.
ಮಹಾನವಮಿ ಅಮವಾಸ್ಯೆ, ಪಂಚಮಿ ಅಮವಾಸ್ಯೆ, ಭರಮಹಬ್ಬ, ಗುಳ್ಳವ್ವನ ಹಬ್ಬ, ಗಣಪನ ಹಬ್ಬ ಮೊದಲಾದ ಸಂದರ್ಭಗಳಲ್ಲಿ ಕಡಬ ಮಾಡುವರು. ಬ್ರಾಹ್ಮಣರ ಮೋದಕ ಅಡುಗೆ ಸಿಹಿಗಡಬನ್ನು ಹೋಲುತ್ತದೆ.
೪. ಮಂಡಿಗೆ : (ಮಂಡಿಗೆ ಎಂದಾಕ್ಷಣ ನಮ್ಮೆಲ್ಲರಿಗೂ ನೆನಪಿಗೆ ಬರುವ ಮಾತೆಂದರೆ ಮನಸಿನ್ಯಾಗ ಮಂಡಿಗೆ ಅಂದರ ಗೋದಿಲೆಕ್ಕ ಕೊಡವರ್ಯಾರು ಎಂಬುದು. ಆದರೆ ವಾಸ್ತವಿಕವಾಗಿ ಮಂಡಿಗೆ ಪರಿಚಯವಿರುವುದು ಅಪರೂಪವಾಗಿದೆ.)
ಇದು ಬ್ರಾಹ್ಮಣರು ಮದುವೆಯಲ್ಲಿ ಮಾಡುವ ವಿಶೇಷ ಅಡುಗೆ, ಮಾಡಲು ಶ್ಯಾವಿಗೆ ಹೋಳಿಗೆಯಂತೆ ಕಠಿಣವಾಗಿದೆ. ಗೋದಿ ಪಿಟ್ಟ ಹಿಟ್ಟನ್ನು ಮಿದಿವಾಗಿ ನಾದಿ ಎರಡ್ಮೂರು ತಾಸು ಇಡುವರು. ಸಕ್ಕರೆ ಹಿಟ್ಟನ್ನು ತುಪ್ಪದಲ್ಲಿ ಯಾಲಕ್ಕಿ ಪುಡಿ ಹಾಕಿ ಕಲಿಸಿ ನಾದಿದ ಕಣಕದೊಳಗೆ ಹಾಕಿ ಸ್ವಲ್ಪ ಲಟ್ಟಿಸಿ ನಂತರ ಕೈಯಲ್ಲಿ ತೆಗೆದುಕೊಂಡು ಕೈಬೆರಳಿಂದ ಹೆಚ್ಚು ಹೆಚ್ಚು ಅಗಲವಾಗಿ ಹಿಗ್ಗಿಸುವರು. ಸುಮಾರು ಪರಾತದಷ್ಟು ಪ್ರಮಾಣ ಮಾಡುತ್ತಾರೆ. ಮೇಲೆ ಅರ್ಧ ಒಡೆದು ತೆಗೆದು ಮಣ್ಣಿನ ಹರವಿಯನ್ನು ಒಲೆಯ ಮೇಲೆ ಡಬ್ಬ ಹಾಕಿ ಅದರ ಮೇಲೆ ಮಂಡಿಗೆ ಹಾಕಿ ಬೇಯಿಸುತ್ತಾರೆ. ಕೆಲವರು ದೊಡ್ಡ ಖಡಾವಿಯಲ್ಲಿಯೂ ಹಾಕಿ ಬೇಯಿಸುವರು. ಇದನ್ನು ಪುನಃ ಸಕ್ಕರೆ, ತುಪ್ಪ ಹಾಲಿನೊಂದಿಗೆ ಊಟ ಮಾಡುತ್ತಾರೆ. ಬ್ರಾಹ್ಮಣರು, ಮದುವೆಯ ಮುನ್ನಾದಿನ ವರ, ವರನ ತಾಯಿ, ತಂಗಿ ಮೊದಲಾದ ಐದು ಜನರನ್ನು ಕೂಡ್ರಿಸಿ, ರುಬ್ಬೋತ ಎಂಬ ಊಟ ಮಾಡಿಸುವ ಶಾಸ್ತ್ರವನ್ನು ನೆರವೇರಿಸುತ್ತಾರೆ. ಆಗ ಪ್ರತಿಯೊಬ್ಬರಿಗೆ ಒಂದೊಂದು ಬಾಳೆಲೆಯ ತುಂಬ ಮುರಿಯಲಾರದ ಇಡಿಯಾದ ಮಂಡಿಗೆಯನ್ನು ಊಟಕ್ಕೆ ನೀಡುತ್ತಾರೆ.
೫. ಜೊಂಗೆ : ಇದು ಉತ್ತರ ಕರ್ನಾಟಕದ ಕೋಮು ಸೌಹಾರ್ಧತೆಯ ಅಡುಗೆಯಾಗಿದೆ. ಅಂದರೆ ಮಹಮ್ಮದೀಯರ ಹಬ್ಬವಾದ ಮೋಹರಂ ದಿನ ಮುಸ್ಲಿಂ ಅಡುಗೆಯಾಗಿದೆ. ನಾದಿದ ಗೋದಿಯ ಹಿಟ್ಟನ್ನು ಚಂದದ ಚಿತ್ರವಿರುವ ಕಟ್ಟಿಗೆಯ ಗೋಲಾಕಾರದ ಸಣ್ಣಮಣೆಯ ಮೇಲೆ ದಪ್ಪಾಗಿ ಲಟ್ಟಿಸಿ ಬೇಯಿಸುವರು. ಅದರ ಮೇಲೆ ಸಕ್ಕರೆ ಅಥವಾ ಬೆಲ್ಲ, ಒಣ ಕೊಬ್ಬರಿ, ಕಸಕಸಿ, ಯಾಲಕ್ಕಿ ಮತ್ತು ಶುಂಠಿ ಪುಡಿ ಹಾಕಿ ಒಬ್ಬರಿಗೊಬ್ಬರು ಹಂಚಿಕೊಂಡು ತಿನ್ನುತ್ತಾರೆ.
ಇದರಂತೆ ಗೋದಿ ಹಿಟ್ಟು, ಕಡಲೆ ಬೇಳೆ, ಸಣ್ಣ ಸಜ್ಜಕ, ಅಕ್ಕಿ ಹಿಟ್ಟಿನಿಂದ ಮಾಡುವ ಹಿಂದೂ ಜನರ “ಮಾದಲಿ”ಯನ್ನು ಸಹ ಮುಸಲ್ಮಾನರೂ ವಿವಿಧ ಕಾರ್ಯ ಪ್ರಸಂಗಗಳಲ್ಲಿ ಮಾಡಿಕೊಂಡು ತಿನ್ನುತ್ತಾರೆ. ಸಪ್ಪಗೆ ಬೇಯಿಸಿದ ಚಪಾತಿಯನ್ನು ಬೆಲ್ಲದೊಂದಿಗೆ ಸೇರಿಸಿ ಒಳ್ಳಕಲ್ಲಲ್ಲಿ ಕುಟ್ಟಿ ಪುಡಿ ಮಾಡುವರು. ಇದಕ್ಕೆ ಕೊಬ್ಬರಿ, ಪುಠಾಣಿ, ಸೇಂಗಾ ಬೆರೆಸುವರು. ಈ ಮಾದಲಿಯನ್ನು ತುಪ್ಪ ಹಾಲು ಹಾಕಿಕೊಂಡು ಊಟ ಮಾಡುತ್ತಾರೆ. ಪ್ರವಾಸ ಕಾಲಕ್ಕೆ ಇದು ಅನುಕೂಲವಾಗಿದೆ.
೬. ಪಾಯಸ: ಪಾಯಸಕ್ಕೆ ಬಳಸುವ ವಿವಿಧ ದಿನಸುಗಳನ್ನು ಹಳ್ಳಿಯ ಮಹಿಳೆಯರು ಬೇಸಿಗೆಯ ಬಿಡುವಿನಲ್ಲಿ ಮಾಡಿ ಚೆನ್ನಾಗಿ ಒಣಗಿಸಿ, ದೇವರ ಮನೆಯ ಅಡಕಲಗಡಿಯಲ್ಲಿ ಸಂಗ್ರಹಿಸಿಟ್ಟಿರುತ್ತಾರೆ. ಪಾಯಸವನ್ನು ೧) ಶ್ಯಾವಿಗೆ ಪಾಯಸ, ೨) ಸವತಿ ಬೀಜ, ೩) ಪರಡಿ, ೪) ಉಗರತ್ತ, ೫) ದಣಿಕಲ್ಲ, ೬) ಗುಳಿಗಿ, ೭) ಗೌವಲಿ ಮತ್ತು ೮) ಸಜ್ಜಕ, ೯) ಸಾಬುದಾನಿ, ೧೦) ಹೆಸರಬ್ಯಾಳಿ, ೧೧) ಕಡಲಿಬ್ಯಾಳಿ, ೧೨) ತೊಗರಿಬ್ಯಾಳಿಯದೂ ಮಾಡುತ್ತಾರೆ. ಪಾಯಸಕ್ಕೆ ಕೊಬ್ಬರಿ, ಕಸಕಸಿ, ಯಾಲಕ್ಕಿ ಪುಡಿಯನ್ನು ಕೂಡಿಸುತ್ತಾರೆ. ಪಾಯಸವನ್ನು ಸಣ್ಣ ಹಬ್ಬ ಹುಣ್ಣಿಮೆಗಳಲ್ಲಿ ಬಸಿರು – ಬಾಣಂತಿಯರಿಗೆ ಜಡ್ಡಿನವರಿಗೆ ಹಾಗೂ ಅವಸರದ ಅತಿಥಿ ಬೀಗರಿಗೆ ಮಾಡಿ ಊಟಕ್ಕೆ ಬಡಿಸುತ್ತಾರೆ. ಶ್ಯಾವಿಗೆ ಗೌಲಿ ಮೊದಲಾದವುಗಳನ್ನು ಗೋದಿಯ ಹಿಟ್ಟಿನಿಂದ ತಯಾರಿಸುತ್ತಾರೆ. ಶ್ಯಾವಿಗೆ ಹೊಸೆಯುವುದು, ಹೋಳಿಗೆ ಮಾಡುವಷ್ಟು ಕಷ್ಟವಾಗಿದೆ. ಇದನ್ನು ಎಲ್ಲರಿಗೂ ಮಾಡಲು ಬರುವುದಿಲ್ಲ..
೭. ಉಂಡಿ : ಈ ಮೊದಲು ಹೇಳಿದಂತೆ, ಉಂಡಿಯು ಮುಖ್ಯವಾಗಿ ತಿಂಡಿ ತಿನಸುಗಳಲ್ಲಿ ಬರುತ್ತದೆ. ಆದರೂ ಕೆಲವು ಸಂದರ್ಭಗಳಲ್ಲಿ ಊಟಕ್ಕೂ ಉಪಯೋಗಿಸುವರಾದ್ದರಿಂದ ಇಲ್ಲಿ ಕೇವಲ ಉಂಡಿಯ ಪ್ರಕಾರಗಳನ್ನು ಮಾತ್ರ ತಿಳಿಸುವೆನು. ಉಂಡಿಯನ್ನು ಸಕ್ಕರೆ, ಮತ್ತು ಬೆಲ್ಲ ಎರಡರಿಂದಲೂ ಮಾಡುವರು. ೧) ಗುಳ್ಳಡಕಿ ಉಂಡಿ (ಗುಳ್ಳಪಾಪಡಿ, ದ್ರಾಕ್ಷಿ ಉಂಡಿ), ೨) ದಳೆದುಂಡಿ, ೩) ಬೇಸನುಂಡಿ, ೪) ಬುಂದೆಉಂಡಿ, ೫) ಮೋತಿಚೂರ ಉಂಡಿ, ೬) ಸೇವಿನುಂಡಿ, ೭) ಹೆಸರಹಿಟ್ಟಿನ ಉಂಡಿ, ೮) ಗೋದಿ ಹಿಟ್ಟಿನ ಉಂಡಿ, ೯) ಗರೆದುಂಡಿ (ಗೋದಿ ಪಿಟ್ಟದ ಹಿಟ್ಟಿನ), ೧೦) ಲಡಕಿಉಂಡಿ, ೧೧) ಅಂಟಿನ ಉಂಡಿ, (ಕೊಬ್ಬರಿ ಉಂಡಿ) ೧೨) ಸೇಂಗಾದುಂಡಿ, ೧೩) ಪುಠಾಣಿ ಉಂಡಿ ೧೪) ಎಳ್ಳಂಡಿ, ೧೫) ನವಣಕ್ಕಿ ಹಿಟ್ಟಿನುಂಡಿ, ೧೬) ರವಾ ಉಂಡಿ, ೧೭) ಅಕ್ಕಿ ಉಂಡಿ, ೧೮) ಚುರಮರಿ ಉಂಡಿ, ೧೯) ಅಳ್ಳು ಉಂಡಿ ಇವುಗಳಲ್ಲದೆ ನವಣಿ ಹಿಟ್ಟಿನ ಜೋಳದ ತಂಬಿಟ್ಟು ಅಳ್ಳಿಟ್ಟುಗಳನ್ನು ಮತ್ತು ಸೇಂಗಾ ಪುಠಾಣಿ, ಕೊಬ್ಬರಿಯ ಸಿಹಿ ವಡಿಗಳನ್ನು ಮಾಡುತ್ತಾರೆ.
೮. ಚಪಾತಿ : ೧) ಗೋದಿ ಹಿಟ್ಟಿನಿಂದ ತಯಾರಿಸುವ ಚಪಾತಿಯು ಇತ್ತೀಚಿನ ನಗರವಾಸಿಗಳಿಗೆ ದಿನನಿತ್ಯದ ಊಟವಾಗಿದ್ದರೆ ಹಳ್ಳಿಯ ಜನತೆಗೆ ಅದೊಂದು ಆಗಾಗ ಮಾಡುವ ವಿಶೇಷ ಅಡುಗೆಯಾಗಿದೆ. ಜೋಳಕ್ಕಿಂತ ಗೋದಿ ಹೆಚ್ಚು ಬೆಲೆಯುಳ್ಳದ್ದಾಗಿರುವುದೂ ಇದಕ್ಕೆ ಕಾರಣ ಚಪಾತಿಯಲ್ಲಿ ಸಾದಾ ಚಪಾತಿ ೨) ಪದರಿನ ಚಪಾತಿ, ೩) ಉಗಿಮ್ಯಾಲಿನ ಚಪಾತಿ, ೪) ಬಾಳೆಹಣ್ಣಿನ ಚಪಾತಿ, ೫) ಸಕ್ಕರೆ ಚಪಾತಿ, ೬) ಖಾರದ ಚಪಾತಿ ೭) ದಶಮಿ, ೮) ಕೊಟ್ರಾ ಇಟ್ಟ ಚಪಾತಿ (ಇದಕ್ಕೆ ಕೆಲವು ಕಡೆ ಹಿಟ್ಟಿನ ಹೋಳಿಗೆಯೆಂದೂ ಅನ್ನುತ್ತಾರೆ) ಚಪಾತಿಯನ್ನು ಬೇರೆ ಬೇರೆ ಪಲ್ಲೆ, ಮೊಸರು, ಚಟ್ನಿ, ಸಕ್ಕರೆ, ಬೆಲ್ಲ, ತುಪ್ಪ, ಹಣ್ಣಿನ ಸೀಕರಣಿಯೊಂದಿಗೆ ಊಟ ಮಾಡುತ್ತಾರೆ.
೯. ಅನ್ನ : ಜನಪದರ ದೃಷ್ಟಿಯಲ್ಲಿ ಅನ್ನದ ಬಗ್ಗೆ ಹೇಳುವುದಾದರೆ ಅವರು “ಅನ್ನ”ಕ್ಕೆ ವಿಶಾಲವಾದ ಅರ್ಥವನ್ನು ಕೊಟ್ಟಿದ್ದಾರೆ. ಅರ್ಥಾತ್ ಹಳ್ಳಿಯ ಜನರು, ಊಟ ಮಾಡುವ ಎಲ್ಲ ಆಹಾರ ದಿನಸುಗಳಿಗೆ ಒಟ್ಟಾಗಿ, “ಅನ್ನ” ಎಂಬ ಶಬ್ದ ಬಳಸುವರೆಂಬುದು, “ಹಸಿದು ಬಂದವರಿಗೆ ಅನ್ನ ಹಾಕೊಕ್ಕಿಂತ ದೊಡ್ಡ ಪುಣ್ಯ ಮತ್ತೊಂದಿಲ್ಲ  ಎಂಬ ಮಾತಿನಿಂದ ಸ್ಪಷ್ಟವಾಗುತ್ತದೆ. ಆದರೆ ಈಗ ಕೇವಲ ಅಕ್ಕಿ ಅನ್ನಕ್ಕೆ ಮಾತ್ರ ಅನ್ನ ಎನ್ನುತ್ತಾರೆ. ಚಪಾತಿಯಂತೆ ಅನ್ನ ಈಗಿನವರಿಗೆ ನಿತ್ಯದೂಟವಾಗಿದ್ದರೆ, ಮೊದಲಿನವರಿಗೆ ಹಬ್ಬದೂಟವಾಗಿದೆ. ಅಲ್ಲದೆ ಅನ್ನದಲ್ಲಿ ಈಗ ಇರುವಷ್ಟು ವಿವಿಧ ಪ್ರಕಾರಗಳೂ ಆಗ ಇರಲಿಲ್ಲ. ಅವರು ಅನ್ನವನ್ನು ಹೆಚ್ಚಾಗಿ ಸಾರು, ಹಾಲು, ಮೊಸರಿನೊಂದಿಗೆ ಊಟ ಮಾಡುತ್ತಾರೆ. ಕೆಲವೊಮ್ಮೆ ಮಸಾಲೆ ಅನ್ನ ಮಾಡುತ್ತಾರೆ. ಅಲ್ಲದೆ ಇದ್ದವರು ಅನ್ನ ಒಲೆಯ ಮೇಲೆ ಕುದಿಯುವಾಗ ಬೆಣ್ಣೆ ಅರಿಷಿಣ ಎಲೆಗಳನ್ನೂ ಹಾಕುತ್ತಾರೆ. ಹಳ್ಳಿಗಳಲ್ಲಿ ಅಕ್ಕಿಅನ್ನವಲ್ಲದೆ ನವಣೆ ಅನ್ನ, ಗೋದಿ ಅನ್ನ ಮಾಡುವ ರೂಢಿಯೂ ಇದೆ
ಇನ್ನು ದಿನದ ಊಟಕ್ಕೆ ಹಾಗೂ ಹಬ್ಬ ಮತ್ತು ಇತರ ಪ್ರಸಂಗಗಳಲ್ಲಿಯ ಊಟಕ್ಕೆ ಬಳಸುವ ಪಲ್ಲೆ, ಸಾರು. ಚಟ್ನಿ, ಉಪ್ಪಿನಕಾಯಿ, ಕರಿಹಿಂಡಿ, ಬಾಳಕ ಹಪ್ಪಳ ಸಂಡಿಗೆ.
೧೦. ನಮ್ಮಲ್ಲಿಯ ಪಲ್ಲೆಗಳ ಪ್ರಕಾರಗಳನ್ನು ನೋಡಿದಾಗ, ನಿಜಕ್ಕೂ ಅಚ್ಚರಿಯಾಗುತ್ತದೆ. ಪಲ್ಲಗೆ ಕೆಲವರು “ವಣಿಗಿ” ಎಂದೂ ಅನ್ನುತ್ತಾರೆ. ಪಲ್ಲೆಗಳಲ್ಲಿ ಮುಖ್ಯವಾಗಿ ಐದು ಪ್ರಕಾರ. ಕಾಯಿಪಲ್ಲೆ, ಕಾಳಪಲ್ಲೆ, ತೊಪ್ಪಲಪಲ್ಲೆ, ಬಾಳಕದ ಪಲ್ಲೆ.
೧. ಕಾಯಿ ಪಲ್ಲೆ : ಎಲ್ಲ ಕಾಲದಲ್ಲಿ ಎಲ್ಲರಿಗೂ ಪ್ರಿಯವಾಗಿರುವ ಹಾಗೂ ಅವಸರದಲ್ಲಿ ಮಾಡಲು ಬರುವಂತಹ ೧) ಬದನೆಕಾಯಿ (ಕೆಲವರು ಇದಕ್ಕೆ ಮುಳ್ಳಗಾಯಿ ಎಂದೂ ಹೇಳುವರು) ನಂತರ, ೨) ಚವಳಿ ಕಾಯಿ ೩) ಹೀರಿಕಾಯಿ, ೪) ಬೆಂಡಿಕಾಯಿ ೫) ತುಪ್ಪಹೀರಿಕಾಯಿ (ಕೆಲವರು ತಿಪ್ಪಿ ಹೀರಿಕಾಯಿ ಎನ್ನುತ್ತಾರೆ), ೬) ತೊಂಡಿಕಾಯಿ, ೭) ತೊಟ್ಟಲಕಾಯಿ (ಅದನ್ನು ಕೆಲವರು ಏಕಾದಶಿ ದಿನ ಉಪಯೋಗಿಸುವರು), ೮) ತೊಂಡಿಲಹೀರಿ, ೯) ಸೌತಿಕಾಯಿ, ೧೦) ಮೆಕ್ಕೆಕಾಯಿ, ೧೧) ಹಾಗಲಕಾಯಿ, ೧೨) ಬಂಜಿ ಹಾಗಲಕಾಯಿ (ಅಡವಿ ಹಾಗಲಕಾಯಿ, ಮಡಿವಾಳಕಾಯಿ), ೧೩) ಮೂಲಂಗಿಕಾಯಿ, ೧೪) ಕುಂಬಳಕಾಯಿ, ೧೫) ದೊಣ್ಣಗಾಯಿ, ೧೬) ಹಸಿಮೆಣಸಿನಕಾಯಿ, (ಕಾಯಿರಸ), ೧೭) ಅವರೆಕಾಯಿ, ೧೮) ಅಲಸಂದಿಕಾಯಿ, ೧೯) ಟೊಮೆಟೊ (ಚಪ್ಪರ ಬದನೆಕಾಯಿ ಮತ್ತು ಹಣ್ಣಿನ ಪಲ್ಲೆ), ೨೦) ಕರಣಿಕಾಯಿ, ೨೧) ಕರಟಿಕಾಯಿ, ೨೨) ಬಿದರಕಳಲಿನ ಪಲ್ಲೆ, ೨೩) ಬಾಳೆದಿಂಡಿನ (ಎಲೆಯ) ಪಲ್ಲೆ, ೨೪) ಪಡುವಲಕಾಯಿ.
ಈ ಕಾಯಿಗಳಲ್ಲಿ  ಬದನೆಕಾಯಿ, ಡೊಣ್ಣಗಾಯಿ, ಸೌತಿಕಾಯಿ, ತೊಂಡಿಕಾಯಿ, ಬೆಂಡಿಕಾಯಿ, ಎಳೆಹೀರಿಕಾಯಿಗಳನ್ನು ಸಣ್ಣಗೆ ಹೆಚ್ಚಿ ಹೋಳು ಮಾಡಿ ಪಲ್ಲೆ ಮಾಡುವುದರೊಂದಿಗೆ ಇಡಿಗಾಯಿಗಳನ್ನೇ ಉದ್ದಕ್ಕೆ ನಾಲ್ಕು ಹೋಳುಗಳಲ್ಲಿ ಬಿಡಿಸಿ, (ಕೆಳಗೆ ಮಾತ್ರ ಕೂಡಿದ್ದು ಹಾಗೆ ಇರುತ್ತದೆ) ಕೊಬ್ಬರಿ, ಬಳ್ಳೊಳ್ಳಿ ಹುಳಿ, ಗುರಳ್ಳಪುಡಿ, ಮಾದಲಾದ ಮಾಸಾಲೆಯನ್ನು ಒಳಗೆ ತುಂಬಿಯೆ ಪಲ್ಲೆ ಮಾಡುತ್ತಾರೆ. ಇದಕ್ಕೆ ಎಣ್ಣೆಗಾಯಿ ಇಲ್ಲವೆ ತುಂಬಗಾಯಿ ಪಲ್ಲೆ ಎಂದು ಕರೆಯುತ್ತಾರೆ.
೨. ಕಾಳಪಲ್ಲೆ : ಕಡಲಿ, ಹೆಸರು, ಅಲಸಂದಿ, ಅವರೆ, ತೊಗರೆ, ಮಡಕಿ (ಮೂಕಣಿ) ಬಟಗಡ್ಲಿ, (ವಟಾಣಿ ), ಹುರುಳಿ ಇತ್ಯಾದಿ.
ಈ ಕಾಳುಗಳನ್ನು ಇಡಿಯಾಗಿ ಕುದಿಸಿಯೂ ಹಾಗೂ ಒಂದು ಹಗಲಿಡಿ ನೆನೆಹಾಕಿ ರಾತ್ರಿಯಿಡಿ ಬಟ್ಟೆಯಲ್ಲಿ ಕಟ್ಟಿ ಮೊಳಕೆ ಒಡಿಸಿಯೂ “ಉಸುಳಿ”ಯೆಂದೂ ಪಲ್ಲೆ ಮಾಡುವರು ಅಲ್ಲದೆ ಒಡೆದು ಬೇಳೆ ಮಾಡಿ ಪಲ್ಲೆ ಸಹ ಮಾಡುತ್ತಾರೆ. ಇದಲ್ಲದೆ ಬೇಳೆಯನ್ನು ಬೇರೆ ಬೇರೆ ಕಾಯಿ ಮತ್ತು ಸೊಪ್ಪಿನ ಜೊತೆಗೆ ಕೂಡಿಸಿಯೂ ಪಲ್ಲೆ ಮಾಡುತ್ತಾರೆ.
ಪಂಚಮಿ, ಸೀಗಿಹುಣ್ಣಿಮೆ, ಸಂಕ್ರಮಣದಂತಹ ಸಂದರ್ಭಗಳಲ್ಲಿ ಐದು ತರದ ಕಾಳಿನ ಪಲ್ಲೆಯನ್ನು ಅವಶ್ಯವಾಗಿ ಮಾಡುತ್ತಾರೆ.
೩. ಹಿಟ್ಟಿನ ಪಲ್ಲೆ : ಹಿಟ್ಟಿನ ಪಲ್ಲೆಗೆ “ಜುಣುಕಾ” ಎಂದೂ ಹೆಸರಿದೆ. ಕಡಲೆ ಹಿಟ್ಟು ಹೆಸರಹಿಟ್ಟು ಜೋಳ ಮತ್ತು ಸಜ್ಜೆ ಹಿಟ್ಟಿನಿಂದ ಇದನ್ನು ತಯಾರಿಸುತ್ತಾರೆ. ಕೆಲವೊಮ್ಮೆ ಈ ಹಿಟ್ಟನ್ನು ಮಸಾಲೆ ಸಹಿತ ಕೇಸಿನ ಎಲೆ, ಅರಿಷಿಣ ಎಲೆಗಳಲ್ಲಿ ತುಂಬಿಯೂ ಉಗಿಯ ಮೇಲೆ ಬೇಯಿಸಿ ಆಮೇಲೆ ಒಗ್ಗರಣೆ ಹಾಕುತ್ತಾರೆ. ಹಿಟ್ಟಿನ ಮತ್ತು ಕಾಳುಪಲ್ಲೆಗಳನ್ನು ಬಹಳಷ್ಟು ಹುಳಿಖಾರ ಹಾಕಿ ಮಾಡಿ ಪ್ರವಾಸಕ್ಕೆ ಹೋಗುವಾಗ ಕಟ್ಟಿಕೊಂಡು ಹೋಗುತ್ತಾರೆ.
೪. ತೊಪ್ಪಲು ಅಥವಾ ಸೊಪ್ಪಿನ ಪಲ್ಲೆ : ೧) ಸಬ್ಬಸಗಿ, ೨) ಮೆಂತೆ, ೩) ಗೊರಜಿ, ೪) ಗೊಳಿ, ೫) ರಾಜಿಗಿರಿ, ೬) ಕಿರಕಸಾಲಿ, ೭) ಹುಣಸಿಕ, ೮) ಹೊನ್ನಿಕುಕ್ಕ, ೯) ಹನಿಗಾನಿ, ೧೦) ಹಾತರಕಿ, ೧೧) ಹಾಲಕುಡಿ, ೧೨) ಹರವಿ (ಹರಿ, ಬಿಳಿ, ಕೆಂಪು), ೧೩) ಪುಂಡಿ, ೧೪) ಕಡಲೆ, ೧೫) ಕುಸುಬಿ, ೧೬) ಕೋಲಾನಿ (ಕಲಘಟಗಿ, ಉದ್ದ ಎಲೆ ), ೧೭) ಉಳ್ಳಗಡ್ಡೆ, ೧೮) ಮೂಲಂಗಿ, ೧೯) ಪಾಲ್ಕನ್, ೨೦) ನುಗ್ಗಿ ಹೂ ಮತ್ತು ಮುಗುಳ, ೨೧) ಅಲಸಂದಿ ಮುಗಳ, ೨೨) ಅವರೆ ಮುಗುಳ, ೨೩) ಕುಂಬಳ ಮುಗುಳ.
ಹೆಚ್ಚು ಜೀವಸತ್ವ  ಹೊಂದಿರುವ ಈ ಸೊಪ್ಪನ ಪಲ್ಲೆಗಳು ಎಲ್ಲರ ಆರೋಗ್ಯಕ್ಕೆ ಹಿತವಾಗಿದ್ದರೂ ವಿಶೇಷವಾಗಿ ಕಾಯಿಲೆಯಿಂದ ಬಳಲುವವರಿಗೆ, ಮಕ್ಕಳಿಗೆ ಮತ್ತು ಬಾಣಂತಿಗೆ ಮಾಡಿಕೊಡುತ್ತಾರೆ.
೫. ಬಾಳಕದ ಪಲ್ಲೆ : ಬಾಳಕವೆಂದರೆ ಬಿಸಿಲಲ್ಲಿ ಒಣಗಿಸಿದ್ದು ಎಂದರ್ಥ. ( ಇದನ್ನು ನಾವು ಆಧುನಿಕ ಫ್ರೊಝನ್ ವ್ಹೆಜಿಟೇಬಲಕ್ಕೆ ಹೋಲಿಸಬಹುದೇನೋ) ಬದನೆಕಾಯಿ, ಬೆಂಡೆಕಾಯಿ, ಮಾವಿನ ಕಾಯಿ, ಸೋಸಿದ ಚವಳೆಕಾಯಿ ಹಾಗೂ ಪುಂಡಿಪಲ್ಲೆ, ಕಡಲಿಪಲ್ಲೆ, ಕುಸುಬಿಪಲ್ಲೆ, ಸಬ್ಬಸಗಿಗಳನ್ನೂ ಒಣಗಿಸಿಟ್ಟು ಕೊಂಡು ಈ ಪಲ್ಲೆಗಳು ಸಿಗಲಾರದ ದಿನಗಳಲ್ಲಿ ಅಥವಾ ಮನೆಯಲ್ಲಿ ಪಲ್ಲೆ ಮಾಡಲು ಏನೂ ಇರಲಾರದ ಪ್ರಸಂಗದಲ್ಲಿ ಈಬಾಳಕವನ್ನು ಬೇಳೆ ಕೂಡಿಸಿ ಮಾಡುತ್ತಾರೆ.
೬. ಸಾರು :  ಸಾರಿಗೆ ಹಳ್ಳಿಗಳಲ್ಲಿ “ಅಂಬರ” ಎಂದೂ ಸಾರು ಮಾಡುವುದಕ್ಕೆ “ಅಂಬರಾ ಕಾಸೂದು” ಎಂದು ಅನ್ನುತ್ತಾರೆ. “ಅಂಬರ”ವು ಪಲ್ಲೆಯಷ್ಟು ಪ್ರಾಶಸ್ತ ಪಡೆದಿಲ್ಲ. ಅಂದರೆ ಒಂದೊಂದು ದಿನ ಊಟಕ್ಕೆ ಇದು ಇರದಿದ್ದರೂ ನಡೆಯುತ್ತದೆ. ಆದರೆ “ದೊಡ್ಡ ಅಡಿಗೆಯ”ವಿಶೇಷ ಊಟದಲ್ಲಿ ಸಾರು ಅವಶ್ಯವಾಗಿ ಬೇಕು. ಸಾರಿನಲ್ಲಿ ಮುಖ್ಯವಾಗಿ. ೧) ಬೇಳೆ ಸಾರು ೨) ಕಟ್ಟಿನಸಾರು, (ಕಟ್ಟಾಂಬರ), ೩)ಮಜ್ಜಗಿ ಸಾರು, ೪) ಹುಳಿಸಾರು ಎಂದು ನಾಲ್ಕು ವಿಧ. ಇವುಗಳನ್ನು ಬೇರೆ ಬೇರೆ ಬೇಳೆ, ಕಾಯಿ ತಪ್ಪಲು ಹಣ್ಣು, ಹಿಟ್ಟು, ಕಾಳು ಕುದಿಸಿದ ಕಟ್ಟು (ಅಂದರೆ ಬಸಿದ ನೀರು)ಗಳಿಂದ ಮಾಡುವರು. ಅವು ಇಂತಿವೆ. ೧) ತೋಗರಿ ಬೇಳೆ, ೨) ಹೆಸರುಬೇಳೆ, ೩) ಕಡಲೆಬೇಳೆ ಸಾರು, ೪) ಹುಣಸೆ ಹಣ್ಣು (ತಂಬುಳಿ) ಅಮಸೋಲ,  ೬) ಟೋಮೆಟೋ ಹಣ್ಣಿನ ಸಾರು, ಮತ್ತು ೭) ನುಗ್ಗೆಕಾಯಿ, ೮) ಬೆಂಡಿಕಾಯಿ, ೯) ಅಮಟಿಕಾಯಿ ಸಾರು, ೧೦) ಕೊಬ್ಬರಿ ಸಾರು (ರುಬ್ಬಿಹಾಲು ತೆಗೆದು ಲಿಂಬಿ ಹುಳಿ ಹಿಂಡಿ, ತುಪ್ಪದ ಒಗ್ಗರಣಿ), ೧೧) ವಟಾಣಿಕಾಳಿನ ಸಾರು, ಅಲ್ಲದೆ ೧೨) ಕಡಲೆಹಿಟ್ಟು, ೧೩) ಹೆಸರಹಿಟ್ಟು, ೧೪) ಹಚ್ಚಿಯೂ ಮಾಡುತ್ತಾರೆ. ೧೫) ಮಜ್ಜಗಿಯನ್ನು ಹಿಟ್ಟು ಹಚ್ಚಿ ಅಥವಾ ಹಚ್ಚದೆಯೂ ಮಾಡುತ್ತಾರೆ, ೧೬) ವಿವಿಧ ಬೇಳೆ ಕಾಳನ್ನು, ಕುದಿಸಿದ ನೀರಿನಿಂದಲೂ “ಕಟ್ಟಿನ ಸಾರು” ಎಂದು ಮಾಡುವರಾದರೂ ವಿಶೇಷವಾಗಿ ಈ ಹೆಸರು ಹೋಳಿಗೆ, ಕಡಬು ಮಾಡಲು ಕಡಲೇ ಬೇಳೆಯ ಕಟ್ಟಿನ ಸಾರಿಗೆ ಅನ್ವಯಿಸುತ್ತದೆ. ಬೆಂಡಿಕಾಯಿಯ ದೊಡ್ಡ ಕುಟುಂಬದಲ್ಲಿ ಸ್ವಲ್ಪ ತೊಗರಿ ಬೇಳೆಗೆ ಹಿಟ್ಟುಹಚ್ಚಿ ಮಾಡಿದ ಅಂಬರಕ್ಕೆ “ಹುಳಪಲ್ಲೆ” ಎನ್ನುತ್ತಾರೆ. ಅವಿಭಕ್ತ ಕುಟುಂಬದಲ್ಲಿ ಇಂದಿಗೂ “ಹುಳಪಲ್ಲೆ ಗಡಿಗೆ” ಕಾಣುತ್ತದೆ. ಈ ಬುಟ್ಟಿಯಲ್ಲಿ ಪ್ರತ್ಯೇಕ ಸ್ಥಾನವೂ ಇದೆ. ಒಟ್ಟಿನಲ್ಲಿ ಬಿಸಿ ರೊಟ್ಟಿಗಿಂತ ತಂಗಳ ರೊಟ್ಟಿಗೆ ಹಾಗೂ ಹಲ್ಲು ಇಲ್ಲದ ಬಚ್ಚ ಬಾಯಿಯವರಿಗೆ ಈ ಅಂಬರದ ಅವಶ್ಯಕತೆಯಿದೆ.
ಇನ್ನು ಊಟದ ರುಚಿ, ಶುಚಿಯನ್ನು ಹೆಚ್ಚಿಸುವ ಕರಿಹಿಂಡಿ, ಹಪ್ಪಳ, ಸಂಡಿಗೆ, ಚಟ್ನಿಗಳ ವಿಚಾರ, ಚಟ್ನಿ, ಕರಿಹಿಂಡಿಯನ್ನು ಬಿಟ್ಟು ಉಳಿದವು ವರ್ಷವಿಡಿ ತಡೆಯುವಂತಹ ದಿನಸುಗಳು. ಹಪ್ಪಳ ಸೆಂಡಿಗೆಗಳನ್ನು ಶ್ಯಾವಿಗೆ ಸವತಿಬೀಜದಂತೆ ಬೇಸಗೆಯಲ್ಲಿ ಹಾಗೂ ಉಪ್ಪಿನಕಾಯಿಗಳನ್ನು ಅಯಾ ಕಾಯಿಗಳು ಸಿಗುವ ದಿನಗಳಲ್ಲಿ ತಯಾರಿಸಿ ಇಟ್ಟುಕೊಳ್ಳುತ್ತಾರೆ.
೭. ಉಪ್ಪಿನ ಕಾಯಿ : ವಿವಿಧ ಹುಳಿ, ಕಾಯಿ ಮತ್ತು ಬೇರು ಹಾಗೂ ಹೂಗಳಿಂದ ಉಪ್ಪಿನಕಾಯಿ ಹಾಕುತ್ತಾರೆ. ಇದರಲ್ಲಿ ೧) ಚಳ್ಳಕಾಯಿ ೨) ಕರಣೀಕಾಯಿ, ೩) ಅಮಟೆಕಾಯಿ, ೪) ಮಾಗನೀಬೇರು, ೫) ಪುಂಡಿ ಹೂ, ೬) ಕವಳಿಕಾಯಿ, ೭) ಮೆಕ್ಕಿಕಾಯಿ,  ೮) ಮಾವಿನಕಾಯಿ,  ೯) ಹಾಗಲ ಕಾಯಿ, ೧೦) ನೆಲ್ಲಿಕಾಯಿ, ೧೧) ಮೆಣಸಿನ ಕಾಯಿ, ೧೨) ಲಿಂಬಿಕಾಯಿ, ೧೩) ಕಂಚಿಕಾಯಿ, ೧೪) ಚವಳಿಕಾಯಿ, ೧೫) ಗಜ್ಜರಿ, ೧೬) ಸೌತಿಕಾಯಿ ಈ ಕೆಲವು ಉಪ್ಪಿನಕಾಯಿಗಳಲ್ಲಿ, ಪುನಃ ಒಳಭೇಧಗಳಿವೆ. (ಉದಾ: ಮಾವಿನ, ಲಿಂಬೆ, ಕಂಚಿನ)
ಇವುಗಳನ್ನು ಹೆಚ್ಚಿ ಉಪ್ಪು, ಖಾರ, ಅರಿಷಿಣ, ಸಾಸಿವೆ ಮೊದಲಾದ ಸಾಮಾನುಗಳೊಂದಿಗೆ ಕಲಿಸಿ ತಯಾರಿಸುತ್ತಾರೆ. ಪುಂಡಿ ಗಿಡಿದ ಎಳೆಯ ಕೆಂಪು ಹೂಗಳನ್ನು ಹೀಗೆ ಉಪ್ಪಿನಕಾಯಿ ಹಾಕುತ್ತಾರೆ ಪುಂಡಿ ಹೂವಿನ ಮತ್ತು ಮೆಕ್ಕಿಕಾಯಿ ಉಪ್ಪಿನಕಾಯಿಗಳನ್ನು ದಿನಗಳೆದಂತೆ, ಇಟ್ಟಲ್ಲಿಯೇ ಒಣಗುತ್ತ ಹೋದರೂ ಅವು ತಮ್ಮ ರುಚಿಯನ್ನು ಕಳೆದುಕೊಳ್ಳುವುದಿಲ್ಲ.
ಇದರಂತೆ ವರ್ಷವೀಡಿ ತಡೆಯುವಂತಹ ಹಸಿ ಹುಣಸಿಕಾಯಿಯ ಟೊಕ್ಕನ್ನೂ ಮಾಡುತ್ತಾರೆ.
೮. ಕರಿಹಿಂಡಿ : ಇದನ್ನು ಕಡ್ಡಕಾಯಿ ಅರ್ಥಾತ ಬಿರುಸಾಗಿರೊ ಹಸಿಕಾಯಿಗಳಿಂದ ಮಾಡುತ್ತಾರೆ. ೧) ಪಪ್ಪಾಯಿ ಕಾಯಿ, ೨) ಇಸಗಾಯಿ (ಕೆಕ್ಕರ ಕಾಯಿ, ಪುಟ್ಟಿಕಾಯಿ), ೩) ಹಸಿಮೆಣಸಿನಕಾಯಿ, ೪)ಸೌತಿಕಾಯಿ, ೫) ಚವಳಿಕಾಯಿ ಮತ್ತು ಗಜ್ಜರಿ ಕೂಡಿಸಿ ಮಾಡುತ್ತಾರೆ. ಕರಿಹಿಂಡಿಗೆ ವಿಶೇಷವಾಗಿ ಅಗಸೆ ಹಾಕಿ ಹುಳಿಯೊಡೆಯಲು ಬಿಸಿಲಲ್ಲಿ ಇಟ್ಟು ಒಣಗಿಸುವರು.
೯. ಹಪ್ಪಳ : ಉದ್ದು, ಅಲಸಂದಿ, ಹೆಸರು, ಮಡಕಿ, ಅಕ್ಕಿ, ಗೋದಿ, ಗೋಂಜೋಳ, ರಾಗಿ, ಸಾಬುದಾನಿಗಳಿಂದ ವಿಶೇಷ ಕ್ರಮದಿಂದ ಹಿಟ್ಟು ತಯಾರಿಸಿ, ಮಣೆಯ ಮೇಲೆ ಉದ್ದಿ ಬಿಸಿಲಲ್ಲಿ ಒಣಗಿಸಿ ಮತ್ತು ಗಂಗಾಳದಲ್ಲಿ ಹಾಕಿ ಉರಿಯ ಮೇಲೆಯೂ ಬೇಯಿಸುತ್ತಾರೆ. ಊಟ ಮಾಡುವಾಗ ಹಪ್ಪಳವನ್ನು ಕಿಚ್ಚಿನ ಮೇಲೆ ಸುಟ್ಟು ಇಲ್ಲವೆ ಎಣ್ಣೆಯಲ್ಲಿ ಕರಿದು ಉಪಯೋಗಿಸುವರು.
೧೦. ಸೆಂಡಗೆ : ಸೆಂಡಗೆಯನ್ನು ಹಪ್ಪಳ ತಯಾರಿಸುವ ಕಾಳಿನಿಂದಲ್ಲದೆ ಸೆಂಡಿಗುಂಬಳ ಕಾಯಿ ಮತ್ತು ಚವಳಿಕಾಯಿಯಿಂದಲೂ ತಯಾರಿಸುತ್ತಾರೆ. ಸಂಡಗೆಯನ್ನು ಸಂಡಿಗೆಯ ಮಣಿಯಿಂದಲೂ ಹಾಗೂ ಕೈಯಿಂದಲೂ (ಕುರುಡುಗಿ) ಹಾಕುತ್ತಾರೆ. ಬಿಸಿಲಲ್ಲಿ ಚೆನ್ನಾಗಿ ಒಣಗಿಸಿದ ಒವುಗಳನ್ನು ಎಣ್ಣೆಯಲ್ಲಿ ಕರಿದು ಸಿಹಿಯೂಟದೊಂದಿಗೆ ಬಳಸುವರು.
೧೧. ಚಟ್ನಿ : ಚಟ್ನಿಗೆ ಹಿಂಡಿಯೆಂದು ಹೇಳುತ್ತಾರೆ, ಇದರಲ್ಲಿ ಹಸಿ ಚಟ್ನಿ, ಒಣಚಟ್ನಿ ಎಂದು ಎರಡು ವಿಧ. ಹಸಿ ಚಟ್ನಿ ಒಂದೆರಡು ದಿನ ಹಾಗೂ ಒಣಚಟ್ನಿ ಹದಿನೈದು ದಿನ ತಿಂಗಳ ವರೆಗೆ ತಡೆಯುತ್ತದೆ. ಇವುಗಳನ್ನು ಬೇರೆ ಬೇರೆ ಕಾಳು. ಕಾಯಿ, ಗಡ್ಡೆ, ಉಳ್ಳಾಗಡ್ಡಿ, ಬಳ್ಳೊಳ್ಳಿ, ಗಜ್ಜರಿ ಮತ್ತು ಸೊಪ್ಪಿನಿಂದ ಮಾಡುವರು. ಮೊದಲು ಹಸಿ ಚಟ್ನಿ ಇದರಲ್ಲಿ ೧) ಕಡ್ಲಿಬೇಳೆ, ೨) ಮೆಂತೆ ಕಾಳು, ೩) ಉದ್ದಿನಬೇಳೆ, ೪) ಹಸಿಗುರಳ್ಳು, ೫) ಹಸಿ ಸೇಂಗಾ, ೬) ಹಸಿ ಟೊಮೆಟೊ, ೭) ಪುಂಡಿತೊಪ್ಪಲು, ೮) ಹೀರಿಕಾಯಿ, ೯)ಬೆಂಡಿಕಾಯಿ, ೧೦) ಮಾವಿನಕಾಯಿ ೧೧) ನೆಲ್ಲಿ ಕಾಯಿ, ೧೨) ಕವಳಿ ಕಾಯಿ, ೧೩) ಹಾಗಲ ಕಾಯಿ, ೧೪) ಡ್ವಾರ ಹುಣಸಿ ಕಾಯಿ, ೧೫) ಗಜ್ಜರಿ, ೧೬) ಕೊಬ್ಬರಿ, ೧೭) ತಂಬುಳೆ (ಹಣ್ಣ ಹುಣಸಿ), ೧೮) ಬಳ್ಳೊಳ್ಳಿ.
ಒಣಚಟ್ನಿಯಲ್ಲಿ ೧) ಅಗಸಿ, ೨) ಗುರೆಳ್ಳು, ೩) ಮರೆಳ್ಳು, ೪) ಸೇಂಗಾ, ೫) ಪುಠಾಣಿ, ೬) ಕೊಬ್ಬರಿ, ೭) ಮೆಂತೆದ ಹಿಟ್ಟು, ೮) ಕಡ್ಲಿ ಹಿಟ್ಟು, ೯) ಉದ್ದಿನ ಬೇಳೆ ಅಲ್ಲದೆ ಒಣಕೊಬ್ಬರಿ, ಸೆಂಗಾ, ಪುಠಾಣಿ, ಎಳ್ಳು ಕೂಡಿಸಿ ಮಿಶ್ರ ಚಟ್ನಿಯನ್ನು ಮಾಡುತ್ತಾರೆ.
ಉಪ್ಪು, ಖಾರ, ಕರಿಬೇವು ಜೀರಿಗೆ ಇತ್ಯಾದಿ ಹಾಕಿ ನುಣ್ಣಗೆ ಅರೆದು, ಕುಟ್ಟಿ ಮಾಡುವ ಈ ಹಸಿ ಮತ್ತು ಒಣಚಟ್ನಗಳು ಪಲ್ಲೆದ ಗೈರ ಹಾಜರಿಯನ್ನು ತುಂಬುತ್ತವೆ. ಮಕ್ಕಳಿಗಂತೂ ರೊಟ್ಟಿಯಲ್ಲಿ ಕೆನೆ ಮೊಸರಿನೊಂದಿಗೆ ಈ ಚಟ್ನಿಗಳು ಅಥವಾ ಪಲ್ಲೆಗೆ ಹಾಕುವ ಅಂಬರದುಪ್ಪ ಇದ್ದರೆ ಬಲು ಖುಷಿ. ಪ್ರವಾಸಕ್ಕೆ ಹೋಗುವಾಗ ಪಲ್ಲೆಗಿಂತಲೂ ಹೆಚ್ಚು ದಿನ ತಡೆಯುವ ಈ ಚಟ್ನಿಗಳ ಅವಶ್ಯಕತೆ ಹೆಚ್ಚು ಇದೆ.
ಕೊನೆಯದಾಗಿ ಕಾಯಿ ಎನಿಸಿಕೊಂಡೂ ಕಾಯಿಪಲ್ಲೆಯಲ್ಲಿ ಕೂಡದೆ ಹಾಗೂ ಕಲ್ಲಲ್ಲಿ ಅರೆಯಿಸಿಕೊಂಡರೂ, ಚಟ್ನಿಯೂ ಎಂದೆನಿಸಿಕೊಳ್ಳದೆ ತನ್ನದೆ ಆದ ವಿಶಿಷ್ಟ ಸ್ಥಾನವನ್ನು ಪಡೆದಿರುವ “ಬದನೆಕಾಯಿ ಬರ್ತ”, ಪಲ್ಲೆಗೆ ಬರದಂತಹ ಬಲಿತ ಇಲ್ಲವೆ ಹಣ್ಣಾದ ಬದನೆ ಕಾಯಿಯನ್ನು ಕಿಚ್ಚನಲ್ಲಿಟ್ಟು ಸುಟ್ಟು ಅದರ ಸಿಪ್ಪೆಯನ್ನು ತೆಗೆದು ಉಳ್ಳಾಗಡ್ಡಿ, ಬಳ್ಳೊಳ್ಳಿ ಜೀರಿಗೆ,  ಇಂಗ ಹಾಕಿ ಅರೆದು ಆ ಮೇಲೆ ಕೆಲವರು ಒಗ್ಗರಣಿಯನ್ನು ಕೊಟ್ಟು ಈ ಬರ್ತವನ್ನು ತಯಾರಿಸಿ ರೊಟ್ಟಿ, ಚಪಾತಿ,  ಅನ್ನದೊಂದಿಗೆ, ಇದನ್ನು ಊಟ ಮಾಡುತ್ತಾರೆ.ಇದು ಹಳ್ಳಿಯವರಿಗೆ ಬಲುಪ್ರಿಯವಾದ ದಿನಸು. ಬರ್ತದ ಬಂಬಾಟಕ್ಕೆ ಬೆರಗಾದ ಜನಪದ ರುಚಿಗಾರರು “ಬದನೆಕಾಯಿ ಬರ್ತಾ, ಮಾಡಕೊಂಡಾಕಿನ ಮರತಾ, ಇಟಗೊಂಡಾಕಿನ ಬೆರತಾ” ಎನ್ನುತ್ತಾರೆ.
ಇನ್ನು ಮಾಂಸಹಾರದ ಅಡಿಗೆಯ ಅಲ್ಪ ಪರಿಚಯ : ಈ ಅಡುಗೆಗೆ ಅವಶ್ಯವಾದ ದಿನಸುಗಳೆಂದರೆ, ತತ್ತಿ, ಕೋಳಿ, ಮೀನು, ಏಡಿ, ಮಾಂಸ ಮತ್ತು ಮಸಾಲೆ, ಕೆಲವೊಮ್ಮೆ ಮಾಂಸದಲ್ಲಿ ಮೊದಲ ಮಾಂಸ, ಕುರಿಮಾಂಸ, ಹಂದಿ ಮಾಂಸ ಮುಂತಾಗಿ ಇರುತ್ತವೆ. ಈ ತತ್ತಿ, ಕೋಳಿ, ಮೀನು ಮಾಂಸಗಳಿಂದ ಅಮ್ಲೈಟ್, ಕಟ್ಲೇಟ್, ಪಲ್ಲೆ, ಸಾರು, ರಸಂ,  ಬಿರ್ಯಾನಿ ಚಿಕನ, ಕಡಬು, ವಡೆ, ಬಜಿ, ಉಪ್ಪಿನಕಾಯಿ, ರೊಟ್ಟಿ, ಫಲಾವ್, ಕಿಚಡಿ, ಮೊದಲಾದ ಅಡುಗೆಗಳನ್ನು ಮಾಡುವರೆಂದು ಕೇಳಿರುವೆನು. ಮಾಂಸಾಹಾರಿಗಳು ಈ ಎಲ್ಲ ಅಡುಗೆಯನ್ನು ಕೆಲವೊಮ್ಮೆ ಸಸ್ಯಾಹಾರದೊಂದಿಗೂ ಊಟ ಮಾಡುತ್ತಾರೆ.
ಅಂತೂ ಉತ್ತರ ಕರ್ನಾಟಕದ ವೈವಿಧ್ಯಮಯ ಅಡುಗೆಗೆ ಇಲ್ಲಿಯ ಮಹಿಳೆಯರ ಶ್ರಮವೇ ಕಾರಣವಾಗಿದ್ದರೂ. “ಉಣ್ಣು ಗಂಡಸರು ಉಣ್ಣಾಕ ಶ್ಯಾನ್ಯಾರಿದ್ದರ ಅಡಿಗೆಮಾಡು ಹೆಂಗಸರು ಅಡಿಗ್ಯಾಗ ಶ್ಯಾನ್ಯಾರಾಗ್ತಾರ” ಎಂಬುದು ಜನಪದರ ಮಾತಾಗಿದೆ. ನಮ್ಮಪುರುಷರು, ಊಟದಲ್ಲಿ ತುಂಬಾ ಪಳಗಿದವರೆಂಬುದು ಈ ವರೆಗೆ ಸಂಕ್ಷಿಪ್ತದಲ್ಲಿ ನೋಡಿದ ಉತ್ತರ ಕರ್ನಾಟಕದ ಅಡುಗೆಯೇ ಸಾಕ್ಷಿಯಾಗಿದೆ. ಈ ಅಡುಗೆಯನ್ನು ನಾವು ಪ್ರತ್ಯಕ್ಷವಾಗಿ ಹಿಡಿದಿಡಲು ಸಾಧ್ಯವಿಲ್ಲ. ಕಾರಣ ಪುಸ್ತಕರೂಪದಲ್ಲಿಯಾದರೂ, ಸಂಪೂರ್ಣವಾಗಿ ಹಿಡಿದಿಡಲು ಪ್ರಯತ್ನಿಸೋಣ ಎಂದು ಬಯಸಿ ನನ್ನ ಈ ಪ್ರಬಂಧವನ್ನು ಮುಕ್ತಾಯಗೊಳಿಸಿವೆನು.
* * *
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:ಉತ್ತರ ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
ಹಸಿವು ಮನುಷ್ಯನ  ಮೂಲ ಪ್ರವೃತಿಗಳಲ್ಲಿ ಒಂದಾದುದರಿಂದ ಆಹಾರ ಮಾನವನ ಮೂಲಭೂತ ಅವಶ್ಯಕತೆಗಳಲ್ಲಿ ಒಂದು.ಸತ ಕ್ರಿಯಾಶೀಲನಾಗಲು ಹಸಿವು ನೀರಡಿಕೆಗಳನ್ನು ನೀಗಿಸಿಕೊಳ್ಳಬೇಕಾಗುತ್ತದೆ. ಆದರೆ ಅಷ್ಟರಲ್ಲಿಯೇ ಆತ ತನ್ನ ಉದ್ದೇಶವನ್ನು ಸೀಮಿತಗೊಳಿಸಿಕೊಳ್ಳದೆ, ಹೆಚ್ಚುತ್ತಿರುವ ಅವಶ್ಯಕತೆಗಳಿಗಾಗಿ, ನಿರ್ದಿಷ್ಟ ಪ್ರದೇಶವಾಸಿಯಾದ ಮಾನವ, ತನ್ನ ಪರಿಸರಕ್ಕೆ ತಕ್ಕಂತೆ ವೈವಿಧ್ಯಮಯವಾದ ಆಹಾರವನ್ನು ರೂಢಿಸಿಕೊಂಡ. ಆತನ ಈ ಬಯಕೆಗೆ ರುಚಿ – ಸಂವೇದನೆಗಳೇ ಕಾರಣವಾದವು. ಆದುದರಿಂದ ಆಯಾ ಕಾಲ, ದೇಶ. ಜನಾಂಗಗಳ ಅಭಿರುಚಿ ಅಗತ್ಯಗಳಿಗೆ ಅನುಗುಣವಾಗಿ ಆಹಾರ ಪಾನೀಯಗಳು ಭಿನ್ನವಾಗುತ್ತ ಸಾಗಿದವು. ಮನುಷ್ಯನ ಬದುಕಿನುದ್ದಕ್ಕೂ ಆತನಿಗೆ ಸಂಬಂಧಿಸಿರುವ ಈ ಆಹಾರ ಪದ್ಧತಿಗಳು ಸಂಸ್ಕೃತಿಯ ದ್ಯೋತಕವೆನಿಸಿದವು. ವೈವಿಧ್ಯಮಯವಾದ ಆಹಾರ ಪಾನೀಯಗಳು ಒಂದೊಂದು ಸಂಸ್ಕೃತಿಲ್ಲೂ ತಮ್ಮದೇ ಆದ ವೈಶಿಷ್ಟದಿಂದ ಕೂಡಿರುತ್ತವೆ.
ಅರವತ್ತು ನಾಲ್ಕು ಕಲೆಗಳಲ್ಲಿ ಒಂದು ಎಂದು ಪರಿಗಣಿಸಲ್ಪಡುವ ಅಡಿಗೆ ಕಲೆ ಇಂದು ವೈಜ್ಞಾನಿಕ ಅಧ್ಯಯನದ ವಿಷಯವಾಗಿದೆ. ಆಧುನಿಕ ಜಗತ್ತು ಅಡುಗೆಯನ್ನು ಶ್ರೇಷ್ಠ ಕಲೆ ಎಂದು ಪರಿಗಣಸಿದ್ದು ಕರ್ನಾಟಕ ಅಡುಗೆ ಸಂಪ್ರದಾಯದಲ್ಲಿ. “ಉತ್ತರ ಕರ್ನಾಟಕ ತಿಂಡಿ – ತಿನಿಸು ಪಾನೀಯಗಳು” ಎಂಬ ವಿಷಯವೊಂದನ್ನು ದಾಖಲುಗೊಳಿಸುವ ಹಿನ್ನೆಲೆಯಲ್ಲಿ ಎರಡು ಅಂಶಗಳನ್ನು ಪರಿಶೀಲಿಸಬಹುದಾಗಿದೆ.
೧. ಕನ್ನಡ ಪ್ರಚೀನ ಕಾವ್ಯಕೃತಿಗಳಲ್ಲಿ ದೊರಕುವ ಮಾಹಿತಿಗಳು
೨. ಕ್ಷೇತ್ರಕಾರ್ಯವನ್ನು ಅವಲಂಬಿಸಿದ ಸಾಮಾಗ್ರಿ (ದತ್ತ -ಡಾಟಾ)
ಕರ್ನಾಟಕಕ್ಕೆ ಸಂಬಂಧಿಸಿದಂತೆ ಪಂಪ ಆದಿಯಾಗಿ ಎಲ್ಲ ಕವಿಕೃತಿಗಳಲ್ಲಿ ಆಹಾರ ಪದ್ಧತಿ ಉಲ್ಲೇಖ ಕಂಡುಬರುತ್ತದೆ. ಅನೇಕ ಕಾವ್ಯಗಳಲ್ಲಿ ನಾಯಕನ ಮದುವೆ, ಯಾಗ ಅಥವಾ ವಿಶೇಷ ಸಂದರ್ಭದಲ್ಲಿ ಅಂದು ಅಡಿಗೆಯ ವಿವರಗಳು ಕಂಡುಬರುತ್ತವೆ. ಸರ್ವಜ್ಞಕವಿ ಉದ್ದಿನವಡೆ, ಕುರುಕುರುಕಡಲೆ, ಹಾಲು, ಮಜ್ಜಿಗೆ ಮೊದಲಾದ ಉತ್ತರ ಕರ್ನಾಟಕದ ತಿಂಡಿ – ತಿನಿಸು ಪಾನೀಯಗಳನ್ನು ಹೆಸರಿಸುತ್ತಾನೆ. ಎರಡನೆಯ ಚಾವುಂಡರಾಯನ ಲೋಕೋಪಕಾರ ಅಡುಗೆಯನ್ನು ಗುರುತಿಸಿದ ಕನ್ನಡದ ಮೊದಲನೆಯ ಗ್ರಂಥ. ಕ್ಷೀರದುಂಡೆ, ಇಡ್ಡಲಿಗೆ, ಖಂಡ -ಲಡ್ಡುಗೆ ಮೊದಲಾದವುಗಳನ್ನು ಮಾಡುವ ಕ್ರಮ ಇಲ್ಲಿ ವಿವರಿಸಲ್ಪಟ್ಟಿದೆ. ವಾಸ್ತವವಾಗಿ ಮಂಗರಸನ ಸೂಪಶಾಸ್ತ್ರ ಕನ್ನಡದ ಒಂದು ಪರಿಪೂರ್ಣ ಪಾಕಶಾಸ್ತ್ರ ಗ್ರಂಥ.
ಜನಪದ ಸಾಹಿತ್ಯದಲ್ಲಿ ಉಲ್ಲೇಖಗೊಂಡು ತಿಂಡಿ-ತಿನಿಸು ಪಾನೀಯಗಳಲ್ಲಿ ಸುರುಳಿ ಹೋಳಿಗೆ, ಉಂಡಿ, ಗಾರಿಗೆ, ಎಳ್ಳುಂಡಿ, ತಂಬಿಟ್ಟು, ಕರಚೀಯಕಾಯಿ, ಸಜ್ಜುಕ, ವಡೆ ಮುಂತಾದವುಗಳು ಖಾರದ ತಿನಿಸುಗಳಾಗಿವೆ. ಗಂಜಿ, ಅಂಬಲಿ, ಹಲವು ಬಗೆಯ ಪೇಯಗಳು ಅಲ್ಲದೆ ವಿಶೇಷ ದಿನಗಳಲ್ಲಿ ತಯಾರಾಗುವ ತಿಂಡಿ-ತಿನಿಸು ಪಾನೀಯಗಳು ಬಗೆಬಗೆಯಾಗಿವೆ.
ದುಡಿಮೆಯೇ ಜೀವಾಳವಾದ ನಮ್ಮ ಜಾನಪದರ ಅಡುಗೆಗಳು ಪಂಚಭಕ್ಷ್ಯಗಳೇನಲ್ಲ. ಭಿನ್ನ ಆಸಕ್ತಿಗಳು, ಭಿನ್ನರುಚಿಗಳನ್ನು ಹೊಂದಿರುವ ಬೇರೆ ಬೇರೆ ಜನಾಂಗಗಳ ಆಹಾರ ರೂಢಿಗಳೂ ಬೇರೆ ಬೇರೆ. ಭೌಗೋಲಿಕ ಪರಿಸರ, ಹವಾಮಾನ, ನಂಬಿಕೆ, ಕಸಬುಗಳಿಗೆ ಅನುಗುಣವಾಗಿ ಬೇರೆ ಬೇರೆ ಪ್ರದೇಶದ ಅಡುಗೆಗಳು ವಿಧವಿಧವಾಗಿವೆ. ಮಾನವನ ಸುಖಸಂತೋಷದ ಬದುಕಿಗಾಗಿ ನಿಸರ್ಗ ಹಲವಾರು ಆಹಾರವಸ್ತುಗಳನ್ನು ಒದಗಿಸಿಕೊಟ್ಟಿದೆ. ಅಂಥ ಸಾಮಾಗ್ರಿಗಳನ್ನು ಸಾರ್ಥಕವಾಗಿ ಬಳಸಿಕೊಳ್ಳುವುದು  ಜನಪದರ ವಿಶಿಷ್ಟ ಗುಣವಾದುದರಿಂದ ಗುಡ್ಡಗಾಡುಗಳಲ್ಲಿ, ಸಮುದ್ರತೀರದಲ್ಲಿ ವಾಸಿಸುವ ಜನರು ಮಾಂಸಹಾರಿಗಳಾಗಿಸದ್ದರೆ, ಬಯಲುಸೀಮೆಯಲ್ಲಿಯ ಜನರು ಸಸ್ಯಾಹಾರಿಗಳಾಗಿದ್ದಾರೆ. ಸಿಹಿ, ಹುಳಿ, ಖಾರ, ಉಪ್ಪು ಗುಣಗಳ ಆಹಾರ ಪದಾರ್ಥಗಳನ್ನು ತಯಾರಿಸುವಲ್ಲಿ ಆರೋಗ್ಯ, ರುಚಿಶುಚಿಗಳೂ ಅಂದ ಹಾಗೂ ಪರಿಮಳವೂ ಜನಪದ ಅಡುಗೆಯ ವೈಶಿಷ್ಟ್ಯವಾಗಿದೆ. ಸರಳ ರೀತಿಯಲ್ಲೂ, ರುಚಿವೈವಿಧ್ಯವನ್ನು ಸಾಧಿಸಿರುವ ದೊಡ್ಡ ಕಲೆಗಾರಿಕೆ ಇವರದು. ಜನಪದರ ಜೀವನದಲ್ಲಿ ಕಂಡುಬರುವ ಊಟ, ತಿಂಡಿ – ತಿನಿಸು ಪಾನೀಯಗಳ ವೈವಿಧ್ಯ ಈಗಲೂ ತನ್ನ ನೈಜತೆಯನ್ನು ಉಳಿಸಿಕೊಂಡಿದೆ.
ಉತ್ತರ ಕರ್ನಾಟಕದ ಜನಪದರ ಆಹಾರ ಪದ್ಧತಿಯಲ್ಲಿ ತಿಂಡಿ-ತಿನಿಸು ಪಾನೀಯಗಳ ಬಳಕೆ ಕಡಿಮೆ. ಊಟದಲ್ಲಿರುವ ವೈವಿಧ್ಯತೆ ಇವುಗಳಲ್ಲಿಲ್ಲ.ಆದರೂ ಹಬ್ಬ ಹುಣ್ಣಿಮೆಗಳಲ್ಲಿ ಮದುವೆ ಜಾತ್ರೆಗಳಲ್ಲಿ ನೆಂಟರಿಷ್ಟರು ಮನೆಗೆ ಬಂದಾಗ ಹಲ-ಕೆಲವು ತಿಂಡಿ-ತಿನಿಸು ಪಾನೀಯಗಳ ಬಗೆಗಳು ಅವರಲ್ಲಿವೆ.
ಒಂದು ಪ್ರದೇಶದ ಆಹಾರ ರೂಢಿಗಳು ಆಯಾ ಪ್ರದೇಶದಲ್ಲಿ ಬೆಳೆಯುವ ಧಾನ್ಯಗಳನ್ನು ಅವಲಂಬಿಸಿರುತ್ತವೆ. ಬೆಳೆಯುವ ಧಾನ್ಯಗಳು ಆಯಾ ಪ್ರದೇಶದ ಭೌಗೋಳಿಕ ಪರಿಸರ, ಹವಾಮಾನ, ಮಳೆ, ಮಣ್ಣನ್ನು ಅವಲಂಬಿಸಿರುತ್ತವೆ. ಈ ಹಿನ್ನೆಲೆಯಲ್ಲಿ ಕರ್ನಾಟಕವನ್ನು ಉತ್ತರ ಕರ್ನಾಟಕ, ಕರಾವಳಿ ಪ್ರದೇಶ, ದಕ್ಷಿಣ ಕರ್ನಾಟಕ ಭಾಗಗಳನ್ನಾಗಿ ವಿಂಗಡಿಸಿ ಅಭ್ಯಸಿಸಿದಾಗ, ಆಯಾ ಪ್ರದೇಶದ ಆಹಾರಪದ್ಧತಿಗಳು ಅಲ್ಲಿಯ ಪ್ರಧಾನ ಬೆಳೆಗಳಿಗನುಸಾರವಾಗಿ ರೂಢಿಗೊಂಡಿರುವುದಾದರೂ ಆ ಭಾಗಗಳ ಆಹಾರವನ್ನು ನಿಖರವಾಗಿ ಗೆರೆ ಎಳೆಯಲಾಗುವುದಿಲ್ಲ. ಆದರೆ ಜನಪದರ ಮೂಲ ಅಡುಗೆಯು ತನ್ನ ಪ್ರಾದೇಶಿಕ ಮಹತ್ವ ಹಾಗೂ ವೈಶಿಷ್ಟವನ್ನು ಉಳಿಸಿಕೊಂಡಿರುವುದು ಕಂಡುಬರುತ್ತದೆ.
ಉತ್ತರ ಕರ್ನಾಟಕದಲ್ಲಿ ಜೋಳಕ್ಕೆ ಪ್ರಥಮ ಸ್ಥಾನ. ಎರಡನೆಯ ಸ್ಥಾನ ಗೊದಿಯದು. ಬೇಳೆಕಾಳುಗಳನ್ನು, ಎಣ್ಣೆಕಾಳುಗಳನ್ನು ಎಲ್ಲ ಕಡೆಗೂ ಬೆಳೆಯುತ್ತಾರೆ. ಅಕ್ಕಿಯ ಬಳಕೆ ಕಡಿಮೆ. ಗ್ರಾಮೀಣ ಪ್ರದೇಶದ ಜನರು ಅಕ್ಕಿಯನ್ನು ಹಬ್ಬಗಳಲ್ಲಿ ಮಾತ್ರ ಉಪಯೋಗಿಸುತ್ತಾರೆ. ಅದು ಇಲ್ಲಿಯ ಶ್ರೀಮಂತರ ನಿತ್ಯದ ಆಹಾರಧಾನ್ಯ.ಉತ್ತರ ಕರ್ನಾಟಕದ ಹಲವು ಭಾಗಗಳಲ್ಲಿ ಸಜ್ಜಿ ಅಕ್ಕಿಗಳು ತಮ್ಮ ಸ್ಥಾನ ಸ್ಥಾಪಿಸುತ್ತಿವೆ. ನೀರಿನ ಅನುಕೂಲವಿರುವಲ್ಲಿ ಭತ್ತ ಕಬ್ಬು ಬೆಳೆಯುತ್ತಾರೆ. ಹೀಗಾಗಿ ಉತ್ತರ ಕರ್ನಾಟಕದ ಜನತೆ ಬಹುತೇಕ ಸಸ್ಯಾಹಾರಿಗಳಾಗಿದ್ದಾರೆ ಇಲ್ಲಿಯ ಸಿಹಿ-ತಿಂಡಿ-ತಿನಿಸುಗಳಿಗೆ ಸಾಮಾನ್ಯವಾಗಿ ಗೋದಿ, ಹೆಸರು, ಶೇಂಗಾ,ಎಳ್ಳು, ಪುಠಾಣಿ, ಬೆಲ್ಲ.ತುಪ್ಪ, ಏಲಕ್ಕಿ, ಗೋಡಂಬಿ, ದ್ರಾಕ್ಷಿ, ಗೇರುಬೀಜ, ಜಾಜಿಕಾಯಿ, ಒಣಕೊಬ್ಬರಿ, ಕಸಕಸಿ, ಒಣಶುಂಠಿ ಮೊದಲಾದವುಗಳು ಮೂಲ ಆಹಾರ ಸಾಮಾಗ್ರಿಗಳಾದರೆ, ಖಾರದ ತಿಂಡಿ-ತಿನಿಸುಗಳಿಗೆ ಜೋಳ, ಅಕ್ಕಿ, ಗೋದಿ, ಉದ್ದು, ಅಲಸಂದಿ, ಕಡಲೆ.ಒಣ ಇಲ್ಲವೇ ಹಸಿಖಾರ, ಉಪ್ಪು ಎಣ್ಣಿ, ಜೀರಿಗೆ, ಸಾಸಿವೆ, ಕರಿಬೇವು, ಕೊತ್ತಂಬರಿ, ಉಳ್ಳಾಗಡ್ಡಿ, ಮೊದಲಾದವುಗಳು ಮೂಲ ಆಹಾರ ಸಾಮಾಗ್ರಿಗಳಾಗಿವೆ. ಧಾನ್ಯಗಳನ್ನು ಸಾಮಾನ್ಯವಾಗಿ ಹಿಟ್ಟು ಇಲ್ಲವೆ ನುಚ್ಚಿನ ರೂಪದಲ್ಲಿ ಬಳಸಲಾಗುತ್ತದೆ.ಜೀರಿಗೆ ಸಾಸಿವೆಯಂತಹ ಧಾನ್ಯಗಳನ್ನು ಇಡಿಯಾಗಿಯೂ ಪುಡಿ ಮಾಡಿಯೂ ಉಪಯೋಗಿಸಲಾಗುವುದು. ತಿಂಡಿ – ತಿನಿಸು ಪಾನೀಯಗಳನ್ನು ತಯಾರಿಸುವಾಗ ಅನುಸರಿಸುವ ವಿಧಾನವನ್ನು ಗಮನಿಸಿದಾಗ ತಿಂಡಿ ತಯಾರಿಸುವಲ್ಲಿ ಕುದಿಸುವದು ಅಥವಾ ಬೇಯಿಸುವುದು ಸರ್ವೇಸಾಮಾನ್ಯ ವಿಧಾನ, ತಿನಿಸು ತಯಾರಿಸುವಾಗ ಕರಿಯುವುದು, ಹುರಿಯುವುದು ಸುಡುವುದು, ಇಲ್ಲವೇ ಕುಟ್ಟುವುದು, ಹಾಗೂ ಪಾನೀಯಗಳ ತಯಾರಿಕೆಯಲ್ಲಿ ಹಿಂಡುವುದು, ಕಡೆಯುವುದು, ಅಲ್ಲದೆ ಮೂಲರೂಪದಲ್ಲಿಯೇ ಕೆಲವೋಮ್ಮೆ ಕುದಿಸುವ ವಿಧಾನವೂ ಬಳಕೆಯಲ್ಲಿದೆ. ಈ ಆಹಾರ ಪದ್ಧತಿಯ ವೈವಿಧ್ಯತೆಗೆ ಕಾರಣಗಳು ಹಲವು. ಅಭಿರುಚಿ, ಹವಾಮಾನ, ಆರ್ಥಿಕ ಸ್ಥಿತಿ, ಕೆಲಸದ ಭಾರ, ಅನಾರೋಗ್ಯ, ಅನಿವಾರ್ಯತೆ, ದೈವೀಶ್ರದ್ಧೆ ಮೊದಲಾದವುಗಳು. ಉತ್ತರ ಕರ್ನಾಟಕದ ಹಳ್ಳಿಗಳಲ್ಲಿ ಸಾಮಾನ್ಯವಾಗಿ ಸಿಹಿ ತಿಂಡಿಗಳಿಗೆ ಬೆಲ್ಲವನ್ನು ಉಪಯೋಗಿಸುತ್ತಾರೆ. ಸಕ್ಕರೆ ಬಳಕೆ ಕಡಿಮೆ. ಖಾರದ ತಿನಿಸುಗಳನ್ನು ಕರಿಯಲು ಹೆಚ್ಚಾಗಿ ಶೇಂಗಾ ಇಲ್ಲವೆ ಕುಸುಬಿ ಎಣ್ಣೆಯನ್ನೇ ಬಳಸುತ್ತಾರೆ. ತಪ್ಪು ಅಥವಾ ಇತರ ಎಣ್ಣೆಗಳ ಬಳಕೆ ಕಡಿಮೆ.
ಉತ್ತರ ಕರ್ನಾಟಕದಲ್ಲಿ “ತಿಂಡಿ “ಎಂಬ ಪದದ ಬಳಕೆ ರೂಢಿಯಲ್ಲಿಲ್ಲ. (ಇಲ್ಲಿ ತಿಂಡಿ ಎಂದರೆ ತುರಿಕೆ ಅಥವಾ ಸೊಕ್ಕು ಎಂದಾಗುತ್ತದೆ.) “ತಿಂಡಿ” ಎಂಬುದನ್ನು ಇಲ್ಲಿ ನಾವು ಹೀಗೆ ಅರ್ಥೈಸಬಹುದು.
ತಿಂಡಿ -ಬಿಸಿ ಬಿಸಿಯಾದದ್ದು, ಆಗ ಅಥವಾ ಅಂದು ಮಾಡಿದ್ದು, ನೀರಿನಲ್ಲಿ ಕುದಿಸಿ ಮಾಡಿದ್ದು, ಬೇಯಿಸಿದ್ದು.
ತಿನಿಸು – ಇಟ್ಟು ತಿನ್ನಲು ಬರುವಂಥದ್ದು. ಕುಟ್ಟಿದ್ದು, ಕರಿದದ್ದು, ಹುರಿದದ್ದು, ಸುಟ್ಟದ್ದು (ಹಸಿಶೇಂಗಾ, ಹಸಿ ಕಡಲೆಯಂತಹ ಕಚ್ಚಾ ಸಾಮಾಗ್ರಿಯೂ ಆಗಬಹುದು).
ಉದಾ: ಉಪ್ಪಿಟ್ಟು ತಿಂಡಿಯಾದರೆ ಕರಚೀಕಾಯಿ ತಿನಿಸು, ದೋಸೆ ತಿಂಡಿಯಾದರೆ ಉಂಡಿ ತಿನಿಸು
ಈ ಭಾಗದಲ್ಲಿ ಬೆಳೆಯಲಾಗವ ಧಾನ್ಯಗಳಿಂದ ನಮ್ಮ ಜನಪದರು ಬಗೆ ಬಗೆಯ ತಿಂಡಿ – ತಿನಿಸು ತಯಾರಿಸುವಂತೆ  ಒಂದೇ ಬಗೆಯ ಧಾನ್ಯದಿಂದ ತಿಂಡಿ – ತಿನಿಸು ಪಾನೀಯಗಳನ್ನು ತಯಾರಿಸಬಲ್ಲ ಜಾಣ್ಮೆ ಕೌಶಲ ಅವರದು. ಜೋಳದಿಂದಲೇ ಅದರ ಹಿಟ್ಟಿನ ದೋಸೆಯನ್ನು ತಿಂಡಿಯಂತೆ.ಅದೇ ಹಿಟ್ಟಿನಿಂದ ವಡೆಗಳನ್ನು ತಯಾರಿಸಿ ತಿನಿಸಿನಂತೆಯೂ, ಹಿಟ್ಟಿನ ಗಂಜಿಯನ್ನು ಪಾನೀಯವಾಗಿ ತಯಾರಿಸಲಾಗುತ್ತದೆ. ಅದೇ ರೀತಿ ಗೋದಿಯ ನುಚ್ಚಿನ ಉಪ್ಪಿಟ್ಟು, ಹಿಟ್ಟಿನ ಉಂಡೆ ಅಲ್ಲದೆ  ಹಿಟ್ಟಿನ ಗಂಜಿಯನ್ನು ಮಾಡುತ್ತಾರೆ. ಇದರಂತೆ ಒಂದೇ ಧಾನ್ಯದಿಂದ   ವಿವಿಧ ಸಿಹಿ – ಖಾರ ತಿಂಡಿ – ತಿನಿಸು ಪಾನೀಯಗಳನ್ನು ತಯಾರಿಸಬಹುದು. ಈ ಭಾಗದಲ್ಲಿ ಜೋಳದ ಸಿಹಿ ತಿನಿಸುಗಳನ್ನು ಮಾಡುತ್ತಿದ್ದರೂ ಸಿಹಿ ತಿಂಡಿಗಳನ್ನು ಮಾಡುವಂತೆ ಕಾಣುವುದಿಲ್ಲ.
ಉತ್ತರ ಕರ್ನಾಟಕದಲ್ಲಿ ಅನೇಕ ತಿಂಡಿ – ತಿನಿಸುಗಳು ಊಟದಂತೆಯೂ ಪರಿಗಣಿಸಲ್ಪಟ್ಟಿವೆ ಹಬ್ಬದ ದಿನಗಳಲ್ಲಿ ಉಂಡಿ.ಕರಚೀಕಾಯಿ, ಸುರುಳಿಹೋಳಿಗೆ, ಭಜಿ, ವಡೆ ಮೊದಲಾದ ಸಿಹಿ – ಖಾರ ತಿಂಡಿ ತಿನಿಸುಗಳನ್ನು ಮೊದಲು ಸೇವಿಸಿ ಮೇಲೆ ಅನ್ನ ಊಟ ಮಾಡಿದರೆ ಅವು ಊಟದ ಪದಾರ್ಥಗಳೆಂದು ಪರಿಗಣಿಸಲ್ಪಡುತ್ತವೆ. ಎಳ್ಳು ಹೋಳಿಗೆ, ಹುರಕ್ಕಿ ಹೋಳಿಗೆಗಳನ್ನು, ಇತ್ತೀಚೆಗೆ ಶಿರಾ, ಜಿಲೇಬಿಗಳನ್ನು ಎರಡೂ ರೀತಿಯಲ್ಲಿ ಬಳಸುತ್ತಾರೆ. “ತಿಂಡಿ” ಎನ್ನುವ ಒಂದು ಪ್ರತ್ಯೇಕ ಕ್ರಮ ಈಚಿನದೆಂದು ತೋರುತ್ತದೆ. ಈ ಭಾಗದಲ್ಲಿ ಮೊದಲಿನಿಂದಲೂ ಬೆಳಗಿನ ಉಪಹಾರ, ಮಧ್ಯಾಹ್ನ ಮತ್ತು ರಾತ್ರಿಯ ಊಟಗಳ ಸ್ಥಾನವನ್ನು ತುಂಬುವುದು ಜೋಳದ ರೊಟ್ಟಿಯೆ. ಒಕ್ಕಲು ಮಕ್ಕಳು ಬೆಳಗಾಗೆದ್ದು ಹೊಲದತ್ತ ಸಾಗಬೇಕು ಹೋಗುವ ಮುನ್ನ ರಾತ್ರಿಗೆ ಮಿಕ್ಕಿದ ರೊಟ್ಟಿಗಳನ್ನು ಅಗಸೆ, ಕಡಲೆ, ಶೇಂಗಾ.ಗುರೆಳ್ಳು ಯಾವುದಾದರೂ ಒಂದೆರಡು ಪುಡಿಹಿಂಡಿ ಜೊತೆಗೆ ಮೊಸರಿನೊಂದಿಗೆ ಇಲ್ಲವೇ ಬಳ್ಳೊಳ್ಳಿ ಪುಡಿಚೆಟ್ನಿ,  ಕಲ್ಲಾನಕಾರಾ ಅವರಿಗೆ ಇನ್ನೂ ಹೆಚ್ಚು ರುಚಿ ಕೊಡುತ್ತವೆ, ತಂಪೊತ್ತಿನಲ್ಲಿ ಹೊಲದಲ್ಲಿ ಮೈಮುರಿದು ದುಡಿಯುವವರ ಆಹಾರ ಸೇವನೆಯ ಆರಂಭ ಈ ಸಣ್ಣ ಊಟದಿಂದಲೇ ಮೊದಲಾಗುತ್ತದೆ. ಇದಕ್ಕೆ ನ್ಯಾರಿ.ನಾಷ್ಠಾ ಎನ್ನುತ್ತಾರೆ. ನಮ್ಮ ಗ್ರಾಮೀಣ ಹೆಣ್ಣುಮಕ್ಕಳು ರಾತ್ರಿ ರೊಟ್ಟಿ ಮಾಡುವಾಗಲೇ ನಾಲ್ಕು ಹೆಚ್ಚು ಮಾಡಿಟ್ಟಿರುತ್ತಾರೆ ಅನ್ನವನ್ನು ದೇವರೆಂದು ಭಾವಿಸುವ ನಮ್ಮ ಜನಪದರಿಗೆ ಆಹಾರ ಪದಾರ್ಥಗಳನ್ನು ಕೆಡಿಸುವದಾಗದು. ತಂಗಳ ರೊಟ್ಟಿಗಳನ್ನು ಸಾರಿನಲ್ಲಿ ಮುರಿದು ಹಾಕಿಕೊಂಡು, ಸಾರಿನಲ್ಲಿ ಕುದಿಸಿ ಇಲ್ಲವೆ ಒಗ್ಗರಣೆ ಕೊಟ್ಟು ಗೋದಿ ರೊಟ್ಟಿಗಳಿದ್ದರೆ ಬೆಲ್ಲದ ನೀರಿನಲ್ಲಿ ಕುದಿಸಿ, ರಾತ್ರಿ ಉಳಿದ ಅನ್ನಕ್ಕೆ ಒಗ್ಗರಣೆ ಕೊಟ್ಟು, “ನ್ಯಾರಿ” ಮಾಡುತ್ತಾರೆ. ಗುಲಬರ್ಗಾ ಭಾಗದಲ್ಲಿ ಕೋದರಿ ಅಕ್ಕಿ (ಒಂದು ಜಾತಿಯ ಹಕ್ಕಿ) ಕುಟ್ಟಿ ಮಾಡಿದ ರಾತ್ರಿಯ ಅನ್ನಕ್ಕೆ ಪಾಣಿ (ಒಗ್ಗರಣೆ) ಕೊಟ್ಟು, ಬಳ್ಳಾರಿಯ ಕೆಲವು ಭಾಗಗಳಲ್ಲಿ ರಾತ್ರಿ ಊಟವಾಗಿ ಉಳಿದ ಮುದ್ದೆಗೆ ಉಪ್ಪು ಖಾರ ಜೀರಿಗೆ ಪುಡಿ ಬೆರೆಸಿ “ನ್ಯಾರಿ” ಮಾಡುತ್ತಾರೆ ಇದನ್ನೆಲ್ಲ ಉಣ್ಣುವಾಗ ತಂಗಳು ಎಂಬ ಭಾವನೆಯೇ ಅವರಿಗೆ ಬಾರದು.ಹಳ್ಳಿಯ ಜನ ಬೆಳಗಾಗೆದ್ದು ತಮ್ಮ ತಮ್ಮ ಕೆಲಸಕ್ಕೆ ಹೊರಡುವ ಮುನ್ನ ಈ ತಂಗಳು ಆಹಾರವೇ ಅವರಿಗೆ ಬೆಳಗಿನ ತಿಂಡಿ ಅಂದರೆ ನ್ಯಾರಿ. ಹೀಗಾಗಿ ದಿನನಿತ್ಯ ಉತ್ತರ ಕರ್ನಾಟಕದಲ್ಲಿ ತಿಂಡಿ-ತಿನಿಸುಗಳ ಬಳಕೆ ಇಲ್ಲವೆಂದು ಹೇಳಬಹುದು.
ಉಪ್ಪಿಟ್ಟು ಸರ್ವೇಸಾಮಾನ್ಯವಾಗಿ ಉತ್ತರ ಕರ್ನಾಟಕದ ಎಲ್ಲ ಭಾಗದ ತಿಂಡಿಯಾ‌ಗಿದೆ. ಗೋವಿನ ಜೋಳದ ನುಚ್ಚು, ಗೋದಿ ನುಚ್ಚು, ನವಣಿ ಬೀದರ ಭಾಗದಲ್ಲಿ ಜೋಳದ ಹುಟ್ಟಿನಿಂದ. ಕೆಲವರು ಸೇವಿಗೆಯಿಂದ ಉಪ್ಪಿಟ್ಟನ್ನು ತಯಾರಿಸುತ್ತಾರೆ.
I.  ದೈನಂದಿನ ತಿಂಡಿ – ತಿನಿಸುಗಳು  :
ಉಪ್ಪಿಟ್ಟು  ನಂತರದ ಸ್ಥಾನ ಸೂಸಲಕ್ಕೆ ಚುರುಮರಿ ಅಥವಾ ಮಂಡಕ್ಕಿ ತೊಯ್ಸಿ ಒಗ್ಗರಣೆ ಹಾಕಿದ್ದು. ಇದರಂತೆ ಅವಲಕ್ಕಿಯ ಒಗ್ಗರಣೆ ಮಾಡುತ್ತಾರೆ ಆದರೆ ಅವಲಕ್ಕಿಯ ಬಳಕೆ ರೈತಾಪಿ ಜನರಲ್ಲಿ ಕಡಿಮೆ. ಚುರಮರಿ, ಅವಲಕ್ಕಿಗಳ ಚೂಡಾ ಮಾಡುತ್ತಾರೆ. ಯಾರಾದರೂ ನೆಂಟರು, ಸ್ನೇಹಿತರು ಮನೆಗೆ ಬಂದಾಗ ಈ ತಿಂಡಿ – ತಿನಿಸುಗಳನ್ನು ಮಾಡಲಾಗುತ್ತದೆ. ಜೋಳದ ಹಿಟ್ಟಿನದೋಸೆ, ಅಕ್ಕಿ ಹಿಟ್ಟಿನ ದೋಸೆ, ಥಾಲಿಪಿಟ್ಟುಗಳು ವಾರದ ದಿನ, ಒಪ್ಪತ್ತು ದಿನ, ಅಮಾವಾಸ್ಯೆಗೆ ಊಟದ ಸ್ಥಾನವನ್ನು ತುಂಬುತ್ತವೆ. ಭಜಿ ಹಳ್ಳಿಯ ಜನರ ಅತ್ಯಂತ ಪ್ರಿಯವಾದ ತಿಂಡಿ. ಬೇಕೆನಿಸಿದಾಗ ರೊಟ್ಟಿಯ ಜೊತೆಗೂ ಇದನ್ನು ತಿನ್ನುತ್ತಾರೆ. ಉಳ್ಳೇಗಡ್ಡಿಯ ಬದಲಾಗಿ ಭಜಿಗೆ ಮೆಣಸಿನಕಾಯಿ, ಕಲ್ಲುಪಟ್ಲಕಾಯಿ. ಆಲೂಗಡ್ಡೆಗಳನ್ನೂ ಬಳಸುತ್ತಾರೆ. ಬೆಳಗಾಂವ ಜಿಲ್ಲೆಯಲ್ಲಿ ನೌಣಕ್ಕಿಯ ಉಪ್ಪಿಟ್ಟಿನ ಉಂಡೆ ಮಾಡಿ ಒಳಗಿಟ್ಟು ರಾಯಚೂರು, ಪ್ರದೇಶದಲ್ಲಿ ಇಡೀ ಬದನೆಕಾಯಿಗೆ ಒಳಗೆ ಮಸಾಲೆ ತುಂಬಿ ಇವುಗಳ ಮೇಲೆ ಕಲಸಿದ ಕಡಲೆಹಿಟ್ಟು ಹಚ್ಚಿ ಎಣ್ಣೆಯಲ್ಲಿ ಕರಿಯುತ್ತಾರೆ.
ಉತ್ತರ ಕರ್ನಾಟಕದಲ್ಲಿ ತಿಂಡಿ-ತಿನಿಸುಗಳನ್ನು ತಿನ್ನಲು ಕೇಳುವಾಗ “ತಿನ್ನಾಕ ಅಥವಾ ತಿನಲಾಕ ಇಲ್ಲವೇ ತಿನಿಸು ಕೊಡು” ಎಂದು ಹೇಳುವ ರೂಢಿಯುಂಟು.
i) ಮಕ್ಕಳ ತಿಂಡಿ ತಿನಿಸುಗಳು :
ಚಿಕ್ಕಮಕ್ಕಳು ಮುಂಜಾನೆ ಏಳುತ್ತಲೇ “ಎವ್ವಾಬೇ ಹೊಟ್ಟಿ ಹಸ್ತೈತಿ “ಎಂದು ಹಟ ಮಾಡುತ್ತವೆ. ಅದೇ ಆಗ ಹಂಚು (ತವಿ) ಇಟ್ಟ ಅವ್ವ ಅವಸರಕ್ಕೆ ಬಿಸಿರೊಟ್ಟಿಗೆ ಮನೆಯಲ್ಲಿದ್ದಿ ಬೆಣ್ಣೆ ತುಪ್ಪ ಇಲ್ಲವೆ ಸ್ವಲ್ಪ ಖಾರದ ಹಿಂಡಿಯನ್ನು ಸವರಿ ಕೈಯಲ್ಲಿ ಮುಟ್ಟಿಗೆ ಇಲ್ಲವೆ ಸುರಳಿ ಮಾಡಿ ಮಕ್ಕಳಿಗೆ ತಿನ್ನಲು ಕೊಡುತ್ತಾರೆ. ಇದು ಮಕ್ಕಳ ಬೆಳಗಿನ ತಿಂಡಿಯಾಗಿದೆ. ಮಕ್ಕಳು ಓಡಾಡುತ್ತಲೇ ಇವುಗಳನ್ನು ತಿಂದು ಮುಗಿಸುತ್ತವೆ. ಮಕ್ಕಳಿಗೆ ಸದಾ ಕಾಲ ತಿನ್ನಲು ಏನಾದರೂ ಬೇಕು ಹಸಿವಾದಾಗ, ಬಾಯಿ ರುಚಿಗಾಗಿ, ತಿನ್ನವ ಚಟಕ್ಕಾಗಿ ಇತ್ಯಾದಿ ಮಕ್ಕಳ ತಿನಿಸುಗಳಲ್ಲಿ ಇಲ್ಲಿ ವಿಶೇಷವಾಗಿ ಹುಣಸೆಹಣ್ಣಿನ ಚಿಗಳಿ, ಹುರಿದ ಹುಣಸೆಪಕ್ಕ (ಬೀಜ), ಹುರಿದ ಶೇಂಗಾ, ಪುಠಾಣಿ, ಅಂಗಡಿಗಳಲ್ಲಿ ಮಾರುವ ಚುರಮುರಿ ಉಂಡಿ, ಶೇಂಗಾ ಹಲ್ಪಿ, ಎಳ್ಳಿನ ಸಣ್ಣ ಸಣ್ಣ ಬೆಲ್ಲದ ಉಂಡೆಗಳನ್ನು ಹೆಸರಿಸಬಹುದು.
ii) ಪಥ್ಯದ ತಿಂಡಿ –ತಿನಿಸುಗಳು :
ಬಾಣಂತಿಯರಿಗೆ ಅಂಟಿನ ಉಂಡಿಗಳನ್ನು, ಮೈನೆರೆದ ಹುಡುಗಿಗೆ ಕೊಬ್ರಿಖಾರವನ್ನು ಕೊಡುತ್ತಾರೆ. ಒಣಕೊಬ್ಬರಿಗೆ ಬೆಲ್ಲ ಸೇರಿಸಿ ಕುಟ್ಟಿದ್ದು ಕೊಬ್ರಿಖಾರ, ತುಪ್ಪದಲ್ಲಿ ಹುರಿದು ತಿನ್ನವ ಅಂಟು, ಉತ್ತತ್ತಿ, ಬೆಲ್ಲ, ಗೋಡಂಬಿ, ಬದಾಮಿ ಜಾಜಿಕಾಯಿ, ಗೇರು ಬೀಜ, ದ್ರಾಕ್ಷಿ ಮೊದಲಾದ ವಸ್ತುಗಳಿಂದ ಅಂಟಿನ ಉಂಡಿ ತಯಾರಿಸುತ್ತಾರೆ. ಹೆಚ್ಚಿನ ಪೌಷ್ಠಿಕಾಂಶಗಳ ಅಗತ್ಯವಿರುವ ಸಂದರ್ಭಗಳಲ್ಲಿ ಈ ತಿಂಡಿತಿನಿಸುಗಳನ್ನು ಕೊಡುವ ಅವಧಿ ಅವರವರ ಆರ್ಥಿಕಸ್ಥಿತಿಯನ್ನು ಅವಲಂಬಿಸಿದೆ.
iii) ಅನಾರೋಗ್ಯ ಸಂದರ್ಭದ ತಿಂಡಿ ತಿನಿಸುಗಳು :
ಮೆಣಸುಗಡಬು ಇಲ್ಲವೆ ಖಾರದ ಕಡಬುಗಳನ್ನು ವಿಶೇಷವಾಗಿ ನೆಗಡಿಗೆ ಔಷಧಿಯಂತೆ ಉಪಯೋಗಿಸಲಾಗುತ್ತದೆ. ಶುಂಠಿ.ಮೆಣಸು, ಬೆಲ್ಲಗಳನ್ನು ಬಜ್ಜಿ ಗೋದಿಯ ಕಣಕದಲ್ಲಿಟ್ಟು ನೀರಿನಲ್ಲಿ ಕುದಿಸುವ ಈ ತಿಂಡಿ ಶುದ್ಧ ವೈದ್ಯಕೀಯ ಹಿನ್ನೆಲೆಪಡೆದಿದೆ. ಕಾಯಿಲೆಯಿಂದ ಪಚನಶಕ್ತಿ ಕುಂಠಿತವಾದ ಸಂದರ್ಭದಲ್ಲಿ ರೋಗಿಗಳಿಗೆ ತಿಳು ಆಹಾರ ಕೊಡುವುದಲ್ಲದೆ, ಅರಳಿಟ್ಟು ಬಾಯಿಗೆ ರುಚಿ ಹಾಗೂ ಪಚನಕ್ಕೆ ಹಗುರವೆನಿಸುತ್ತದೆ
iv) ವಿಶೇಷ ತಿಂಡಿ –ತಿನಿಸುಗಳು :
ಸಾಮಾನ್ಯವಾಗಿ ರೈತಾಪಿ ಮನೆಗಳಲ್ಲಿ ಹೈನಕ್ಕೆ ಕೊರತೆ ಇಲ್ಲ. ಆಕಳು ಅಥವಾ ಎಮ್ಮೆಯು ಈದ ಮೊದಲ ದಿನದ ಎಳಗಂದಿ ಹಾಲಿನಿಂದ ಗಿಣ್ಣದ ವಡೆಗಳನ್ನು ತಯಾರಿಸುತ್ತಾರೆ. ಹಾಲು, ಬೆಲ್ಲ, ಏಲಕ್ಕಿಪುಡಿ ಸೇರಿಸಿ ಕುದಿಸಿ ಗಟ್ಟಿಯಾದ ನಂತರ ತಾಟಿಗೆ ಹಾಕಿ ಕೊರೆಯುತ್ತಾರೆ. ಹಳ್ಳಿಗಳಲ್ಲಿ ಗಿಣ್ಣದ ಹಾಲನ್ನು ಮನೆ ಮನೆಗೆ ಕಳಿಸುವುದರಿಂದ ಅಲ್ಲಿಯ ಮನೆಗಳಲ್ಲಿ ಆಗಾಗ ವಿಶಿಷ್ಟ ತಿಂಡಿ ಇದಾಗಿದೆ.
v) ಗ್ರಾಮಗಳ ಚಹಾದಂಗಡಿ, ಸಂತೆಪೇಟೆಗಳಲ್ಲಿ ಮಾರುವ ತಿಂಡಿತಿನಿಸುಗಳು :
ಒಂದು ಕಾಲಕ್ಕೆ ಚಹಾ ಕುಡಿಯುವುದೇ ತಪ್ಪು ಎಂದು ಭಾವಿಸಿದ್ದ  ಇಲ್ಲಿಯ ಜನಪದರಿಗೆ ಇಂದು ಅದು ಅನಿವಾರ್ಯವೇನೋ ಎಂಬಂತಾಗಿದೆ. ಚಹಾದಂಗಡಿಗಳಲ್ಲಿ ಸರ್ವೇಸಾಮಾನ್ಯವಾಗಿ ಉಪ್ಪಿಟ್ಟು, ಸೂಸಲ, ಭಜಿ, ಚೂಡಾ, ಖಾರದಾಣಿ ಇತ್ಯಾದಿಗಳು ಅಲ್ಲದೆ ಜೋಳದ ಹಿಟ್ಟಿನ ದೋಸೆ, ಪುರಿಭಾಜಿ ಮಾಡುತ್ತಾರೆ ಭಾಜಿ ಆಲೂಗಡ್ಡೆಯದು ಇಲ್ಲವೆ ಬಿಜಾಪುರದ ಕೆಲವು ಭಾಗಗಳಲ್ಲಿ ಪಾಚಿ ಉಳ್ಳೇಗಡ್ಡಿ ಹುರಿದು ಅರಿಷಿಣ, ಜೋಳದ ಹಿಟ್ಟು ಹಚ್ಚಿ ಉಪ್ಪು ಖಾರ ಹಾಕಿ ಮಾಡಿದುದಕ್ಕೆ ಚಟ್ನಿ ಎನ್ನುತ್ತಾರೆ, ಹಳ್ಳಿಯ ಜನ ಅಂಗಡಿಗೆ ಬಂದು “ಮಸಾಲೆ ಕೊಡ್ತಿ” ಎಂದರೆ ಮಸಾಲೆ ದೋಸೆಯೆಂದೂ, “ಸಂಗೀತ ಕೊಡ್ತಿ” ಎಂದರೆ ಖಾರ – ಸೇವು, ಚಕ್ಕುಲಿ, ದಾಣಿ, ಚೂಡಾ, ಉಳ್ಳೇಗಡ್ಡಿ, ಕೋತ್ತಂಬರಿ, ಲಿಂಬಿಹುಳಿ ಮಿಶ್ರಣವೆಂದೂ ಅಲ್ಲಿಯ “ಮಾಣಿಗೆ” ಅರ್ಥವಾಗುತ್ತದೆ. ಧಾರವಾಡದ “ಗಿರಮಿಟ್ಟು” ಪ್ರಸಿದ್ಧವಾಗಿದೆ. ಚರುಮುರಿ ಸ್ವಲ್ಪ ಒದ್ದೆ ಮಾಡಿ ಉಳ್ಳೇಗಡ್ಡಿ ಮೆಣಸಿನಕಾಯಿ ಒಗ್ಗರಣೆ ಕೊಟ್ಟು ಪುಠಾಣಿಹಿಟ್ಟು ಹಚ್ಚಿ ಸೇವು ಉದರಿಸಿದ ಈ ತಿಂಡಿ ಬೆಳಗಾಂವ ಜಿಲ್ಲೆಯ ಗೋಂಜಾಳ ಅವಲಕ್ಕಿ ಚೂಡಕ್ಕಿಂತ ರುಚಿಯಾಗಿರುತ್ತದೆ. ಸಿಹಿ ಬಯಸುವವರಿಗೆ ಪುಠಾಣಿ ಹಿಟ್ಟಿನ ಕರದಂಟು, ಬೆಲ್ಲದ ದಾಣಿ ಉಂಡಿ ಸಿಗಬಹುದು, ಆದರೆ ಈಗೀಗ ಹಳ್ಳಿ ಹಳ್ಳಿಗಳಿಗೂ ದೊಡ್ಡ ಚಹದಂಗಡಿಗಳಾದ ಕಾರಣ ಇಡ್ಲಿ, ವಡೆ, ದೋಸೆ, ಬೇಸನ್ ಉಂಡಿ, ಬೂಂದಿ ಉಂಡಿ, ಜಿಲೇಬಿ, ಮೈಸೂರಪಾಕ, ಪೇಢೆ ಮೊದಲಾದವುಗಳನ್ನು ದುಡ್ಡಿದ್ದವರು ಕೊಂಡು ತಿನ್ನುತ್ತಾರೆ.ಇಂದಿಗೂ ಸಂತೆಪೇಟೆಗಳಲ್ಲಿ ಎಣ್ಣೆಯಲ್ಲಿ ಕರಿದ ತಿಂಡಿತಿನಿಸುಗಳನ್ನು ಗಾಡಿಗಳಲ್ಲಿ ಮಾಡುತ್ತಾರೆ, ಮಾರುತ್ತಾರೆ.
ಪೇಟೆಯ ಸ್ಥಳಗಳಲ್ಲಿಯಂತೂ ಇತ್ತೀಚೆಗೆ ವಿಧವಿಧದ ತಿಂಡಿ – ತಿನಿಸುಗಳು ಮಾರಲು ಸಿಗುತ್ತವೆ, ಉತ್ತರ ಕರ್ನಾಟಕದ ಕೆಲವು ಭಾಗಗಳು ವಿಶೇಷ ತಿಂಡಿ – ತಿನಿಸುಗಳಿಗೆ ಹೆಸರಾಗಿವೆ.ಧಾರವಾಡದ ಪೇಡೆ, ಬೆಳಗಾಂವ ಕುಂದಾ, ಅಮೀನಗಡ ಹಾಗೂ ಗೋಕಾಕದ ಕರದಂಟು, ಸವಣೂರು ಚೂಡಾ, ಹೊಳೆಆಲೂರಿನ ವಡೆ, ಅಲ್ಲದೆ ಧಾರವಾಡ ಜಿಲ್ಲೆಯ ಕರ್ಜಗಿ ರೇಲ್ವೆ ಸ್ಟೇಶನ್ ಮಸಾಲಾ ವಡೆಗಳು ರೈಲು ಪ್ರವಾಸ ಮಾಡುವ ಗ್ರಾಮೀಣರನ್ನು ಪಟ್ಟಣಿಗರನ್ನು ತಣಿಸುತ್ತವೆ..
II ನಂಬಿಕೆ ಆಚರಣೆ ಸಂಪ್ರದಾಯಗಳು
i) ದೇವರಿಗೆ ಸಂಬಂಧಿಸಿದಂತೆ :
ನಮ್ಮ ಅನೇಕ ಧಾರ್ಮಿಕ ಕ್ರಿಯೆಗಳು ವಿಧ – ನಿಷೇಧಗಳಿಂದ ಕೂಡಿವೆ. ಅಮವಾಸ್ಯೆ ಹಬ್ಬ ಹುಣ್ಣಿಮೆಗಳಲ್ಲಿ, ಕೃಷಿಕರ ವಾರವಾದ ಸೋಮವಾರ ರೊಟ್ಟಿ ಮಾಡಬಾರದೆಂಬ ನಂಬಿಕೆ ಇದೆ.ಬೇರೆ ಬೇರೆ ದೇವರುಗಳಿಗೆ ಇಂಥದೇ ಆಹಾರ ಪದಾರ್ಥಗಳು ಇಷ್ಟವಾದುವುಗಳೆಂಬ ನಂಬಿಕೆಯನ್ನಾಧರಿಸಿ ಅಂದು ಅಂಥ ಪದಾರ್ಥಗಳ ನೈವೇದ್ಯ. ಬೆಳಗಾಂವ ಜಿಲ್ಲೆಯಲ್ಲಿ ಒಂದು ದಿನ ದೋಸೆ ಮಾಡಿದರೆ ಮೂರು ದಿನ ತಪ್ಪದೇ ದೋಸೆ ಮಾಡಬೇಕು. ಇಲ್ಲವಾದರೆ ಮುಂದೆ ದೋಸೆಗಳು ಕೆಡುತ್ತವೆ ಎಂಬ ನಂಬಿಕೆಯಿದೆ. ಮಕ್ಕಳಿಗೆ ಗೊಬ್ಬರ, ಗಣಜಲಿ ಎದ್ದರೆ ಗ್ರಾಮದೇವತೆಗೆ ಕರಿದ ತಿಂಡಿಗಳ ಎಡೆ ಕೊಡುತ್ತಾರೆ.ಮನೆದೇವರ ಹೆಸರಿನಲ್ಲಿಹದಿನಾರು  ಸೋಮವ್ರತ, ಮಂಗಳ ಗೌರಿಪೂಜೆ, ವರಶಂಕರ  ಪೂಜೆಗಳಲ್ಲಿ ಗ್ರಾಮೀಣ ಹೆಣ್ಣು ಮಕ್ಕಳ ಒಪ್ಪತ್ತು, ಉಪವಾಸ. ದೀಪಾವಳಿಯ ಲಕ್ಷೀ ಪೂಜೆಯಲ್ಲಿ ಮುತ್ತೈದೆಯರ ಉಪವಾಸ. ನವರಾತ್ರಿಯ ಒಂಬತ್ತು ದಿನಗಳ ಪೂಜೆಯ ಉಪವಾಸ ಇವೆಲ್ಲವು ಅವರಲ್ಲಿರುವ ಧಾರ್ಮಿಕ ಮನೋಭಾವವನ್ನು ಎತ್ತಿ ತೋರಿಸುತ್ತವೆ. ಅಂಥ ಸಂದರ್ಭಗಳಲ್ಲಿ ಕೆಲವರು ಶೇಂಗಾ ಬೆಲ್ಲ, ಚುರಿಮುರಿ, ಪುಟಾಣಿಯ ಫರಾಳ ಮಾಡಿದರೆ, ಸಂಕಷ್ಟಿಗೆ ಸಾಬೂದಾಣಿ ಕಿಚಡಿ ವಿಶಿಷ್ಟ ತಿನಿಸು. ಶಿವರಾತ್ರಿಯ ಉಪವಾಸಕ್ಕೆ ಹೆಚ್ಚಾಗಿ ಪುಠಾಣಿ, ಶೇಂಗಾ. ಗೆಣಸು, ಹಣ್ಣುಗಳನ್ನು ಸೇವಿಸುತ್ತಾರೆ. ಬೆಳಗಾಂವ ಭಾಗದಲ್ಲಿ ಏಕಾದಶಿ ದ್ವಾದಶಿಯಂದು ರಾಜಗಿರಿ ಕಾಳಿನ ಉಂಡಿ ಇಲ್ಲವೆ ಅವಲಕ್ಕಿ ಅಥವಾ ಸಾಬೂದಾಣಿ ಉಪ್ಪಿಟ್ಟನ್ನು ತಿಂಡಿಯಂತೆ ಅಳವಿ ಕುದಿಸಿ ಬೆಲ್ಲ ಅಥವಾ ಸಕ್ಕರೆ ಹಾಕಿದ ಪಾನೀಯ ತೆಗೆದುಕೊಳ್ಳುತ್ತಾರೆ. ಹಳ್ಳಿಗಳಲ್ಲಿ ಕೆಲವರು ಉಪ್ಪಿಟ್ಟು, ಸೂಸಲ, ದೋಸೆ, ಥಾಲಿಪಿಟ್ಟುಗಳನ್ನು ಹೊಟ್ಟೆತುಂಬ ತಿಂದು ಅನ್ನ ರೊಟ್ಟಿ ಮಾತ್ರ ಊಟ ಮಾಡುವುದಿಲ್ಲ. ಅವರ ದೃಷ್ಟಿಯಲ್ಲಿ ಅದೇ ಒಪ್ಪತ್ತು ಇಲ್ಲವೇ ಉಪವಾಸ.
ಗ್ರಾಮೀಣ ಸಮಾಜ ವಿದ್ಯಾವಂತ ಸಮಾಜ -ಸಂಸ್ಕೃತಿಗಳಿಂದ ಹೊರಗುಳಿದುಕೊಂಡು ತನ್ನ ಜಾನಪದ ನಂಬಿಕೆ – ಆಚರಣೆ ಸಂಪ್ರದಾಯಗಳ ಪಾವಿತ್ರತೆಯನ್ನು ಕಾಪಾಡಿಕೊಳ್ಳುತ್ತದೆ. ಹಿರೀಕರು ಮಾಡಿದ್ದು ಎಂಬ ಶ್ರದ್ಧೆಯ ಜೊತೆಗೆ ಧಾರ್ಮಿಕ ಪ್ರಜ್ಞೆ ದೈವ ಭಯಗಳು ಇಲ್ಲಿ ಕೆಲಸ ಮಾಡುತ್ತವೆ. ಈ ಆಚರಣೆ ಸಂಪ್ರದಾಯಗಳು ಸಾಮಾಜಿಕ ಜೀವನದೊಡನೆ ಜೀವಂತವಾದ ಸಂಬಂಧವನ್ನು ಇಟ್ಟು ಕೊಂಡಿರುತ್ತವೆ.
ii) ಮನುಷ್ಯರಿಗೆ ಸಂಬಂಧಿಸಿದಂತೆ ;
ಹೆಣ್ಣಿನ ಬಾಳಿನ ವಿವಿಧ ಹಂತಗಳಲ್ಲಿಯೂ ಆಚರಣೆ ಸಂಪ್ರದಾಯಗಳಲ್ಲಿ ತಿಂಡಿ-ತಿನಿಸುಗಳ ಪಾತ್ರವೂ ಮಹತ್ವದ್ದಾಗಿದೆ. ಹುಡುಗಿ ಋತುಮತಿಯಾದಾಗ ನೆಂಟರಿಷ್ಟರು ಅಡಿಗೆ ಕೊಡುವ ಪದ್ಧತಿಇದೆ. ಆಗ ವಿವಿಧ ಬಗೆಯ ಊಟದ ಪದಾರ್ಥಗಳ ಜೊತೆ‌ಗೆ ಉತ್ತರ ಕರ್ನಾಟಕದ ತಿಂಡಿ ತಿನಿಸುಗಳೂ ಸೇರುತ್ತವೆ. ಹೆಣ್ಣು ಗೊತ್ತು ಮಾಡಿಕೊಂಡು ಹೋದ ಗಂಡಿನವರು ಪಂಚಮಿ ಹಬ್ಬಕ್ಕೆ “ಪಂಚಮಿಉಂಡಿ” ಕಳಿಸುವಲ್ಲಿ, ಮದುವೆಯ ೨-೩ ದಿನಗಳ ಹಿಂದಿನಿಂದಲೂ ಸಂಬಂಧಿಕರು ಬೇಕಾದವರು ವಧುವರರನ್ನು  ಮನೆಗೆ ಊಟಕ್ಕೆ ಕರೆಯುವ ಕೋರೂಟದಲ್ಲಿ ವಿಧವಿಧದ ಸಿಹಿ -ಖಾರ ತಿಂಡಿ ತಿನಿಸುಗಳು ಸೇರುತ್ತವೆ. ಮದುವೆಯ ಕಾಲಕ್ಕೆ ಹೆಣ್ಣಿನ ಮನೆಯವರು  ಕೊಡುವ ಮಸೂಟದ ಸಾಮಾನು (ಭೂಮ ಕೊಡುವುದು) ಗಳಲ್ಲಿ ಕರಚೀಕಾಯಿ, ಸುರಿಳೀ ಹೋಳಿಗೆ, ಗುಳ್ಳಾಡಿಕೆಯ ಉಂಡಿ, ಚಕ್ಕಲಿ, ಗಾರಿಗೆ ಮೊದಲಾದ ತಿನಿಸುಗಳನ್ನು ಅತ್ಯಂತ ಆಕರ್ಷಕವಾಗಿ ತಯಾರಿಸಿರುತ್ತಾರೆ ಮೊದಲ ಸಲ ಮಗಳು ಗಂಡನ ಮನೆಗೆ ಹೋಗುವಾಗ ಹಾ‌ಗೆಯೇ ತವರುಮನೆಗೆ ಬರುವಾಗ “ರೊಟ್ಟಿಬುತ್ತಿ” ಕಳಿಸುವ ಸಂಪ್ರದಾಯವಿದೆ  ಅಲ್ಲಿಯೂ ತಿಂಡಿ-ತಿನಿಸುಗಳ ಪಾತ್ರವಿದೆ. ಗರ್ಭಿಣಿಯಾದ ಹೆಣ್ಣುಮಗಳಿಗೆ ಮೂರು ತಿಂಗಳಿಗೆ ತವರಿನವರು ಕಳ್ಳ ಕುಬುಸ ಮಾಡುತ್ತಾರೆ. ಅನಂತರ ಬಂಧುಬಳಗದವರೆಲ್ಲ ಸೇರಿ ಏಳು – ಎಂಟು ತಿಂಗಳಿಗೆ ಸೀಮಂತಕಾರ್ಯ ಹಮ್ಮಿಕೊ‌ಳ್ಳುವರು. ಈಎರಡೂ ಸಂದರ್ಭಗಳಲ್ಲಿ ಗರ್ಭಿಣಬಯಸಿದ ಎಲ್ಲ ತಿಂಡಿ – ತಿನಿಸುಗಳನ್ನು ಮಾಡಿ ತಿನಿಸುತ್ತಾರೆ. ಮುಂದೆ ಮಗುವಿಗೆ ಹೆಸರಿಡುವಾಗ ಐದು ಕಾಳುಗಳನ್ನು ಕೂಡಿಸಿ ಕುದಿಸಿ ಮಾಡಿದ ಗುಗ್ಗರಿಯನ್ನು ತೊಟ್ಟಿಲಿನ ನಾಲ್ಕು ಕಾಲಿಗೆ ಕಟ್ಟುವರು, ಹೆಸರಿಡುವವರು ಅವುಗಳನ್ನು ಬಾಯಿಯಿಂದ ತೆಗೆದುಕೊಳ್ಳಬೇಕು. ಈಗುಗ್ಗರಿಯನ್ನು ಬಂದವರಿಗೆಲ್ಲರಿಗೂ ಹಂಚುತ್ತಾರೆ.
ತಿಥಿ ಮೊದಲಾದ ಸೂತಕ ಸಂಬಂಧಿ ಕ್ರಿಯೆಗಳಲ್ಲಿ ಸಾಮಾನ್ಯವಾಗಿ ಮೃತರಾದವರು ಇಷ್ಟಪಡುತ್ತಿದ್ದ ತಿಂಡಿ – ತಿನಿಸುಗಳನ್ನು ಮಾಡುತ್ತಾರೆ ಅಂದು ಕರಿಕುಂಬಳಕಾಯಿ ಉಪಯೋಗಿಸುತ್ತಾರೆ.
ಮದುವೆಯಂತಹ ದೊಡ್ಡ ಸಮಾರಂಭಗಳಲ್ಲಿ ಊಟವೇ ಪ್ರಾಮುಖ್ಯತೆ ಪಡೆಯುತ್ತದೆ. ಈಗೀಗ ಮದುವೆಗಳಲ್ಲಿ ಉಂಡಿಗಳನ್ನು, ಮೈಸೂರಪಾಕ, ಜಿಲೇಬಿ, ಭಜಿಗಳನ್ನು ಮಾಡುತ್ತಾರೆ.
iii) ಹಬ್ಬಗಳು :
ದೈವದಲ್ಲಿ ಅಚಲವಾದ ಶೃದ್ಧಾಭಕ್ತಿಯುಳ್ಳ ನಮ್ಮ ಗ್ರಾಮೀಣರು ಋತುಮಾನಕ್ಕನುಗುಣವಾಗಿ ಆಚರಿಸುತ್ತ ಬಂದ ಒಂದೊಂದು ಹಬ್ಬದಲ್ಲಿಯೂ ಅವರ ಸಂಸ್ಕೃತಿ ಪರಂಪರೆಯ ಮಹೋನ್ನತಿ ಮೂರ್ತ ಸ್ವರೂಪದಲ್ಲಿ ಕಾಣಬರುತ್ತಿದೆ. ಬೇರೆ ಬೇರೆ ನಾಡು ಪಂಗಡಗಳಲ್ಲಿ ಧಾರ್ಮಿಕ ನಂಬಿಕೆ ಸಾಂಸ್ಕೃತಿಕ ಹಿನ್ನೆಲೆಯುಳ್ಳ ಈ ಹಬ್ಬಗಳ ಆಚರಣೆ ವೈವಿಧ್ಯತೆ ಪಡೆದಿದೆ. ಹಬ್ಬಗಳ ಆಚರಣೇ ಒಂದು ದೃಷ್ಟಿಯಿಂದ ವೈಜ್ಞಾನಿಕವೂ ಶಾಸ್ತ್ರೋಕ್ತವೂ ಆಗಿದೆ.ಜನಪದರ ಆಹಾರ ಸಂಪ್ರದಾಯಗಳಲ್ಲಿ ಹಬ್ಬಹರಿದಿನಗಳು ಪ್ರಮುಖ ಪಾತ್ರವಹಿಸುತ್ತವೆ. ಅಂ‌ದಿನ ಅಡುಗೆ, ತಿಂಡಿ ತಿನಿಸುಗಳು ಅವರ ರುಚಿವೈವಿಧ್ಯತೆಗೆ ಸಾಕ್ಷಿಯಾಗಿವೆ.
ಚೈತ್ರಮಾಸದ ಚೇತನಾಶೀಲ ಹಬ್ಬ ಯುಗಾದಿಯ ಬೇವು-ಬೆಲ್ಲ ಸುಖ-ದುಃಖ ಸಮಾನತೆಯ ಸಂಕಲ್ಪದ ಸಂಕೇತ. ಈ ಹಬ್ಬದಲ್ಲ ಸವಿಯುವ ಧಾರವಾಡ ಬೆಳಗಾಂವ ಭಾಗದ  ಪುಡಿ-ಬೇವು ಬಿಜಾಪುರ, ಬಳ್ಳಾರಿ, ಗುಲಬರ್ಗಾ, ಬೀದರ, ರಾಯಚೂರು ಭಾಗದ ರಸಬೇವುಗಳಲ್ಲಿ ಪುಠಾಣಿ ಒಣಕೊಬ್ಬರಿ, ಬೇವಿನ ಹೂವು ಬೆಲ್ಲ, ಕಸಕಸಿ, ಏಲಕ್ಕಿ, ಶುಂಠಿ ಮೊದಲಾದವುಗಳು ಕೂಡಿರುತ್ತವೆ. ಇಲ್ಲಿಯ ಬೇವಿನ ಹೂವು ಔಷಧೀಯ ಗುಣಪಡೆದಿದೆ. ಶ್ರಾವಣಮಾಸದಲ್ಲಿ ಕ್ಷೇತ್ರಪಾಲಕ ನಾಗಪ್ಪನ ಹಬ್ಬವನ್ನು “ಉಂಡೇ ಹಬ್ಬ” “ಹೆಣ್ಣು ಮಕ್ಕಳ ಹಬ್ಬ.  ವೇಂದೇ ಕರೆಯಲಾಗುತ್ತದೆ. ಅಂದು ಮಾಡಲಾಗುವ ವಿವಿಧ ಬಗೆಯ ಬೆಲ್ಲದ ಹಾಗೂ ಸಕ್ಕರೆ ಉಂಡಿಗಳು ಮಳೆಗಾಲಕ್ಕೆ ದೇಹಕ್ಕೆ ಅಗತ್ಯವಿರುವ ಉಷ್ಣತೆಯನ್ನು ಒದಗಿಸುತ್ತವೆ. ಚಕ್ಕಲಿ ಚೂಡಾಗಳಂತಹ ಖಾರದ ತಿನಿಸುಗಳು ಈ ತಿನಿಸುಗಳು ಈ ಹಬ್ಬದಲ್ಲಿ ರುಚಿಗೆ ಮಾತ್ರ. ಹೆಚ್ಚಾಗಿ ಉಂಡಿಗಳ ತಯಾರಿಕೆಯಲ್ಲಿ ಬೆಲ್ಲದ ಆಣ ಮಾಡಿ ಕಂಪಿನ ವಸ್ತುಗಳಾದ ಏಲಕ್ಕಿ ಶುಂಠಿಗಳ ಪುಡಿ ಹಾಗೂ ಪುಠಾಣಿ ಹಿಟ್ಟನ್ನು ಬೆರೆಸುತ್ತಾರೆ. ಹಿಟ್ಟಿನಿಂದ ತಯಾರಿಸಲಾಗುವ ಉಂಡಿಗಳಲ್ಲಿ ಮೊದಲು ಹಿಟ್ಟನ್ನು ತುಪ್ಪದಲ್ಲಿ ಹುರಿಯುತ್ತಾರೆ.ಕಾರ್ತಿಕದಲ್ಲಿ ಬರುವ ಮೂರು ದಿನಗಳ ದೀಪಾವಳಿ ಹಬ್ಬಕ್ಕೆ ಉತ್ತರ   ಕರ್ನಾಟಕದಲ್ಲಿ ಹಟ್ಟೀ ಹಬ್ಬ ಎನ್ನುತ್ತಾರೆ. ಮೊದಲ ದಿನದ ಹಿರಿಯರ ಹಬ್ಬಕ್ಕೆ ಅವರ ಪ್ರೀತಿಯ ತಿಂಡಿತಿನಿಸುಗಳನ್ನು ಎಡೆಮಾಡುವರು. ಕರಚಿಕಾಯಿ ಚೂಡಾ ವಿಶೇಷವಾಗಿಯೂ, ಬೇಕೆಂದವರು ಇತರ ಸಿಹಿ-ಖಾರ ತಿಂಡಿತಿನಿಸುಗಳನ್ನು ಮಾಡಿಕೊಳ್ಳುತ್ತಾರೆ. ಕರಚೀಕಾಯಿಗಳಲ್ಲಿ ಬೇರೆ ಬೇರೆ ವಿಧಗಳಿವೆ. ಒಣಕೊಬ್ಬರಿ ತುರಿ ಅಥವಾ ಪುಠಾಣಿಹಿಟ್ಟಿನ ಜೊತೆಗೆ ಕೊಬ್ಬರಿ ಬೆರಸಿ, ಇಲ್ಲವೆ ಎಳ್ಳುಪುಡಿಗಳಿಗೆ ಬೆಲ್ಲ ಅಥವಾ ಮೇಲೆ ತಿಳಿಸಿದ ಪುಡಿಗಳನ್ನು ಸೇರಿಸಿ ಮೈದಾಹಿಟ್ಟಿನ ಕಣಕದ ಎಲೆಗಳನ್ನು ಲಟ್ಟಿಸಿಕೊಂಡು ಅದರಲ್ಲಿ ಮೇಲೆ ತಿಳಿಸಿದ ಪುಡಿಗಳನ್ನು ಹಾಕಿ ಮಡಿಚಿ ಎಣ್ಣೆಯಲ್ಲಿ ಕರಿಯುತ್ತಾರೆ. ಬೀದರದಲ್ಲಿ ವಿಶೇಷವಾಗಿ ರವೆ, ಒಣಕೊಬ್ಬರಿ, ಪುಠಾಣಿಹಿಟ್ಟು ಮೂರನ್ನು ಸೇರಿಸಿ ಕರಚೀಕಾಯಿಗಳನ್ನು ಮಾಡುತ್ತಾರೆ.ಬಿಜಾಪುರದಲ್ಲಿ “ತರಗಣ” ಎಂಬ ವಿಶೇಷ ತಿಂಡಿಯನ್ನು ಕಡ್ಲಿಹಿಟ್ಟಿ ಬೆಲ್ಲವನ್ನು ನೀರಿನಲ್ಲಿಅಥವಾ ಹಾಲಿನಲ್ಲಿ ಕಲಸಿ ಹಪ್ಪಳ ರೀತಿಯಲ್ಲಿ ಲಟ್ಟಿಸಿಕೊಂಡು ಎಣ್ಣೆಯಲ್ಲಿ ಕರಿಯುತ್ತಾರೆ.
“ಸಂಕ್ರಾತಿಗೆ ಚಳಿ ಶಂಖದಷ್ಟು ಬರುತ್ತದೆ “ಎಂಬ ಮಾತಿದೆ.ಎಳ್ಳುಬೆಲ್ಲದ ತಿಂಡಿ-ತಿನಿಸುಗಳು ಚಳಿಗೆ ಅಗತ್ಯವ ಆಹಾರ ವಸ್ತುಗಳು. ಎಳ್ಳುಲಡ್ಡುಗೆ ಮಾಡುವ ಕ್ರಮ ಮಂಗರಸನ ಸೂಪಶಾಸ್ತ್ರದಲ್ಲದೆ.
ಕಡು ಬಲಿದು ಮಾಡಿದೆಳ್ಳಂ ಹುರಿದು ಹಸನಾದ
ಗುಡಪಾಕದಲ್ಲಿ ಯಾಲಕ್ಕಿ ನವಕರ್ಪೂರ
ಮಿಡುತ ಲಡ್ಡುಗೆಗಳಂ ಕಟ್ಟಿ ಹಸನಂ
ಮಾಡಿ ಭೋಗಿ ಜನಕೊಲಿದೀವುದು (ಪಿಷ್ಟಪಾಕಾಧ್ಯಾಯ, ಪು.೫೭, ಪು. ೩೮)
ಮುಂಗಾರಿ ಬೆಳೆಯ ಪ್ರದೇಶಗಳಲ್ಲಿ ಶೀಗೀ ಹುಣ್ಣಿಮೆಯು, ಹಿಂಗಾರಿ ಬೆಳೆಯ ಪ್ರದೇಶಗಳಲ್ಲಿ ಎಳ್ಳ ಅಮವಾಸ್ಯೆಯು ಒಕ್ಕಲಿಗರಿಗೆ ಸಂಭ್ರಮದ ಹಬ್ಬಗಳು ಮೈತುಂಬಿಕೊಂಡು ನಿಂತ ಸೃಷ್ಟಿ ದೇವಿಗೆ ಅಂದು ಸೀಮಂತಕಾರ್ಯ, ಎಳ್ಳು ಹೋಳಿಗೆ, ಹುರಕ್ಕಿ ಹೋಳಿಗೆ, ಕರಚೀಕಾಯಿ, ಶೇಂಗಾಹೋಳಿಗೆ, ಕಡಲೆ ಹಿಟ್ಟಿನ ವಡೆಗಳು, ಕುಂಬಳ ಹೆರೆದು ಕುದಿಸಿ ಸೆಜ್ಜೆಹಿಟ್ಟು ಇಲ್ಲವೇ ಗೋದಿಹಿಟ್ಟು ಬೆಲ್ಲ ಹಾಕಿ ಕೂಡಿದ ಗಾರಿಗೆಗಳು ಮೊದಲಾದ ಹಲವಾರು ಬಗೆಯ ತಿಂಡಿತಿನಿಸುಗಳನ್ನು ಹೊಲಕ್ಕೆ ತೆಗೆದುಕೊಂಎಡು ಹೋಗಿ ಚರಗ ಚೆಲ್ಲಿ ಊಟ ಮಾಡುವರು. ಗೌರಿಹುಣ್ಣಿಮೆಯಂದು ಸಂಜೆ ಗೌರೀಪೂಜೆಗೆ ಪಕ್ಷಿ, ಪ್ರಾಣಿ, ಮನುಷ್ಯ ದೇವರುಗಳ ಪ್ರತಿರೂಪದ ಸಕ್ಕರೆ ಅಚ್ಚುಗಳನ್ನು ತಾಟಿನಲ್ಲಿಟ್ಟು ಗೌರಿಗೆ ಆರತಿ ಮಾಡುತ್ತಾರೆ ಅನಂತರ ಅವು ಮಕ್ಕಳಿಗೆ ತಿನಿಸುಗಳು, ರಾಮನವಮಿ, ಗೋಕಲಾಷ್ಟಮಿ, ಶ್ರೀಹರಿಯ ಉಪಾಸಕರಿಗೆ ಶ್ರೇಷ್ಠ ಹಬ್ಬ. ಅಂದು ಉಪವಾಸ. ಎರಡನೆಯ ದಿನ ನವಮಿ. ನೈವೇದ್ಯಕ್ಕಾಗಿ ಉಂಡಿ ಚಕ್ಕಲಿ ಮಾಡುತ್ತಾರೆ, ಚೈತ್ರಶುದ್ಧ ತೃತೀಯ ಗೌರಿ ತದಿಗೆ ಆ ಸಮಯದಲ್ಲಿ ಶುಕ್ರವಾರ, ಮಂಗಳವಾರ ಸುಮಂಗಲಿಯರಿಗೆ ಕೋಸಂಬರಿ, ಮಾವಿನಕಾಯಿ ಪಾನಕ ಕೊಡುತ್ತಾರೆ.
ಉತ್ತರ ಕರ್ನಾಟಕದಲ್ಲಿ ಹಿಂದೂ ಮುಸ್ಲೀಮರು ಸಹಜೀವನ ನಡೆಸುತ್ತಿರುವ ದ್ಯೋತಕವಾಗಿ ಮೊಹರಂ ಹಬ್ಬದ ಆಚರಣೆಯಲ್ಲಿ ಇಬ್ಬರೂ ಸೇರುತ್ತಾರೆ. ಹಿಂದೂ – ಮುಸ್ಲಿಂ ಬಾಂಧವರಿಬ್ಬರ ಮನೆಯಲ್ಲಿ ಅಂದು ವಿಶೇಷ ತಿನಿಸು ಚೊಂಗೆ. ಇದು ಹಿಂದೂ -ಮುಸ್ಲಿಂ ಭಾವೈಕ್ಯತೆಯ ನಿದರ್ಶನವಾಗಿದೆ.
ನಮ್ಮ ಈ ಆಹಾರಗಳಲ್ಲಿ  ಊಟ – ತಿಂಡಿ ತಿನಿಸುಗಳದ್ದೇ ಒಂದು ದೊಡ್ಡ ಪ್ರಕರಣ. ಆಹಾರ ಕೇವಲ ಹೊಟ್ಟೆಯ ಚೀಲ ತುಂಬಿಸುವ ಕ್ರಿಯೆಯಾಗದೆ ಅದು ಮನಸ್ಸು ಮೈಗಳಿಗೆ ಸಮಾನಪ್ರಿಯವಾಗಿರಬೇಕು.
iv) ಜಾತ್ರೆಗಳು :
ಗ್ರಾಮಗಳಲ್ಲಿ ಜಾತ್ರೆಯ ಸಂದರ್ಭದಲ್ಲಿ ಊರಿನವರಿಗೆಲ್ಲ ಸಡಗರ. ಮನೆಮನೆಗಳಲ್ಲಿ ಸಿಹಿ-ಖಾರ ತಿಂಡಿತಿನಿಸುಗಳನ್ನು ಮಾಡುತ್ತಾರೆ. ಬಂಧುಬಳಗ ಜಾತ್ರೆಯ ನೆಪದಲ್ಲಿ ಒಂದೆಡೆ ಸೇರುತ್ತಾರೆ. ನೆಂಟರಿಷ್ಟರು ಉಂಡು ತಿಂದು ನಲಿಯುತ್ತಾರೆ. ಜಾತ್ರೆಗೆ ಸಡಗರದಿಂದ ಹೊರಡುತ್ತಾರೆ. ದೇವರಿಗೆ ಹಣ್ಣುಕಾಯಿ ನೈವೇಧ್ಯ ದಕ್ಷಿಣೆ ಸಲ್ಲಿಸಿ ಹರಕೆ ತೀರಿಸಿ ಧನ್ಯರಾಗುತ್ತಾರೆ.ಅಂಗಡಿಗಳಲ್ಲಿ. ಬೆಂಡು, ಬತ್ತಾಸ, ಜಿಲೇಬಿ, ಚುರಿಮುರಿ, ಸೇವು, ಬರ್ಫಿ,ಪೇಢೆ, ಚಕ್ಕಲಿ, ಕೋಡಬಳೆ, ಭಜಿಗಳನ್ನು ಕೊಂಡುಕೊಳ್ಳುತ್ತಾರೆ. ಬಾಟಲಿಗಳಲ್ಲಿ ತುಂಬಿಟ್ಟ ಬಣ್ಣ ಬಣ್ಣದ ಶರಬತ್ತು (ಪಾನೀಯ) ಕುಡಿದು ಬಾಯಾರಿಕೆಯ ನೀಗಿಸಿಕೊಳ್ಳುತ್ತಾರೆ. ಉತ್ತರ ಕರ್ನಾಟಕದಲ್ಲಿ ಅತ್ಯಂತ ಜನಪ್ರಿಯ ತಿನಿಸು ಚುರಮುರಿ ಅಥವಾ ಮಂಡಕ್ಕಿ, ಅಳುವ ಕೂಸಿಗೆ, ಆಡುವ ಮಕ್ಕಳಿಗೆ ಚುರಮುರಿ ಬೇಕು. ದುಡಿಯುವ ಜನಕ್ಕೆ ಚುರಮುರಿಯ ತಿಂಡಿ ತಿನಿಸಾಗಿ, ಒಪ್ಪತ್ತು ಉಪವಾಸದವರಿಗೆ ಫರಾಳವಾಗಿ, ಮದುವೆ ಮಂಗಲ ಕಾರ್ಯಗಳಲ್ಲಿ, ಪೂಜೆ ಪುನಸ್ಕಾರಗಳನ್ನು ಪಂಚಕಜ್ಜಾಯದಲ್ಲಿ ಸ್ಥಾನ ಪಡೆದ ಮಂಡಕ್ಕಿಯ ಮಹಿಮೆ ಅಪಾರ.
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:ಉತ್ತರ ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
III. ವಿಶಿಷ್ಟ ಕಾಲದ ತಿಂಡಿ ತಿನಿಸುಗಳು
ಹೊಲದಲ್ಲಿ ಜೋಳದ ಹಾಗೂ ಗೋದಿಯ ತೆನೆಗಳು ತುಂಬಿಕೊಂಡು ನಿಂತರೆ ರೈತರಿಗೆ ಎಲ್ಲಿಲ್ಲದ ಸಂತೋಷ. ಊರಿನ ಜನರು ಎತ್ತಿನ ಬಂಡಿಗಳನ್ನು ಕಟ್ಟಿಕೊಂಡು ಎಳೆಯದಾದ ಜೋಳದ ಹಾಗೂ ಗೋದಿಯ ಕಾಳುಗಳ ಹಾಲಿನಂಥ ಸಿಹಿರಸವನ್ನು ಸವಿಯಲು ಹೊಲಕ್ಕೆ ಹೋಗುತ್ತಾರೆ. ಇಂಥ ಕಾಳುಗಳುಳ್ಳ ತೆನೆಗಳನ್ನು ಬೆಂಕಿಯಲ್ಲಿ ಹದವಾಗಿ ಸುಟ್ಟು ಕಾಳು ಉದುರಿಸಿ ಸ್ವಚ್ಛಗೊಳಿಸಿ ಬೆಲ್ಲ ಅಥವಾ ಉಪ್ಪು ಖಾರಗಳೊಡನೆ ತಿನ್ನುತ್ತಾರೆ. ಜೋಳದ ಹಾಲುಗಾಳುಗಳಿಗೆ ಬೆಳಸಿ ಅಥವಾ ಸೀತ್ನಿ ಎಂತಲೂ, ಗೋದಿಯ ಹಾಲುಗಾಳುಗಳಿಗೆ ಉಮಗಿಯೆಂದೂ ಕರೆಯುತ್ತಾರೆ. ಇದೇ ರೀತಿ ಗೋವಿನ ಜೋಳದ ತೆನೆಗಳನ್ನು, ಶೇಂಗಾ ಕಡಲೆಗಳ ಗಿಡಗಳನ್ನು ಕಿತ್ತು ಕಿಚ್ಚದಲ್ಲಿ ಸುಡುತ್ತಾರೆ. ಈ ಕಾಳುಗಳನ್ನು ಸುಟ್ಟಾಗ ಇಲ್ಲವೇ ಕುದಿಸಿದಾಗ ವಿಶಿಷ್ಟ ರುಚಿ ಪಡೆಯುತ್ತವೆ. ಬೀದರ ಜಿಲ್ಲೆಯಲ್ಲಿ ಹನಿ ಕಡ್ಲಿಕಾಯಿ, ಹಸಿಅವರಿಕಾಯಿ ಕೆಳಗೆ ಇಟ್ಟು ಮೇಲೆ ಒಂದು ಗಡಿಗೆಯನ್ನು ಡಬ್ಬ ಹಾಕಿ ಸುತ್ತಲೂ ಉರಿಹಚ್ಚುವುದರಿಂದ ಆಶಾಖಕ್ಕೆ ಬೆಂದ ಕಾಳುಗಳು ವಿಶೇಷ ರುಚಿಯುಳ್ಳದ್ದಾಗಿರುತ್ತವೆ. ಬೆಳಗಾಂವ ಭಾಗದಲ್ಲಿ ಗೆಣಸುಗಳನ್ನು ಗಡಿಗೆಯಲ್ಲಿ ಇಟ್ಟು ನೀರು ತುಂಬಿದ ಪಾತ್ರೆಯ ಕೆಳಗಿಟ್ಟು ತಳದಲ್ಲಿ ಉರಿ ಹಚ್ಚುವರು. ಸುಡಲ್ಪಟ್ಟ ಇಂಥ ಗೆಣಸುಗಳಿಗೆ “ಡಬ್ಬಗಾಯಿ ಗೆಣಸು “ಎನ್ನುತ್ತಾರೆ.ಜೋಳದ ಬೆಳಸಿಯಿಂದ ಗಾರಿಗೆ, ಗೋವಿನ ಜೋಳದ ಹಾಲುಗಾಳುಗಳನ್ನು ದಿಂಡಿಗೆ ಹಚ್ಚಿ ಕೊಯ್ದು ಒಗ್ಗರಣೆ ಕೊಟ್ಟಾಗ ಅದು ಬೆಳಗಾಂವದವರಿಗೆ “ಪವೆ” ಆಗುತ್ತದೆ. ಗೊಂಜಾಳ ಹಾಲುಗಾಳುಗಳಿಂದ ಉಪ್ಪಿಟ್ಟನ್ನು ತಯಾರಿಸುತ್ತಾರೆ. ಈ ಹಾಲುಗಾಳಗಳಿಗೆ ಶೇಂಗಾ ಕಡಲೆ ಹಾಗೂ ಇತರ ಕಾಳುಗಳನ್ನು ಕುದಿಸಿ ಸೇರಿಸಿ ಮಾಡಿದ ತಿಂಡಿ ಗುಗ್ಗರಿ. ಒಣಕಾಳುಗಳನ್ನು ಮಳೆ, ತಂಗಾಳಿ, ಒಕ್ಕಲಿಗನಿಗೆ ಹೊಲದಲ್ಲಿ ಕೆಲಸ ಕಡಿಮೆ. ಸಂಜೆಯ ಹೊತ್ತಿಗೆ ಮನೆಯಲ್ಲಿ ಒಲೆಯ ಮುಂದೆ ಕುಳಿತು ಉರಿ ಕಾಯಿಸುತ್ತ ತಿನ್ನುವ ಬಿಸಿ ಬಿಸಿ ಗುಗ್ಗರಿ ಚಳಿಗೆ ಒಳ್ಳೆಯ ತಿಂಡಿಯಾಗಿದೆ.
IV. ಪಾನೀಯಗಳು
 
ಉತ್ತರ ಕರ್ನಾಟಕದ ತಿಂಡಿತಿನಿಸುಗಳಂತೆ ಪಾನೀಯಗಳಲ್ಲೂ ಹೆಚ್ಚಿನ ವೈವಿಧ್ಯತೆ ಕಾಣುವುದಿಲ್ಲ. ಪ್ರಮುಖ ಪಾನೀಯಗಳಲ್ಲಿ ನೀರು ಪಾನಕ ಹಾಲು ಮಜ್ಜಿಗೆ ಹೆಂಡ ಇತ್ಯಾದಿಗಳನ್ನು ಹೆಸರಿಸಬಹುದಾದರೆ ಇತರ ಕೆಲವು ಪಾನೀಯಗಳ ಸಾಮಾನ್ಯ ಬಳಕೆ ಈ ಭಾಗದಲ್ಲಿದೆ.     
ನೈಸರ್ಗಿಕ ಪಾನೀಯಗಳು :
i) ನೀರು: ಇದು ಪ್ರಕೃತಿದತ್ತವಾದ ಶ್ರೇಷ್ಠ ಪಾನೀಯ. ತತ್ರಾಣಿ ಹರವೆಯ ನೀರು ಜನಪದರಿಗೆ ಅಮೃತಸಮಾನ. ಮಂಗರಸನ ಸೂಪಶಾಸ್ತ್ರದಲ್ಲಿ (ಪಾನಕಧ್ಯಾಯ, ಪು-೪೩) ಬೆಳಗಿನ ಜಾವದಲ್ಲಿ ತಂದ ಹೊಸ ನೀರನ್ನು ಆಕೂಡಲೇ ಶೋಧಿಸಿ ಒಂದು ತಣ್ಣಗಿರುವ ಮಡಕೆಗೆ ತುಂಬಿ ಬಾಯಿಗೆ ದಪ್ಪ ಬಟ್ಟೆಯನ್ನು ಕಟ್ಟಿ ಅದನ್ನು ಉಳಿದ ನೀರಿನಲ್ಲಿ ಒಂದೆರಡು ಘಳಿಗೆಗಳ ಕಾಲ ಮುಳುಗಿಸಿಟ್ಟಿದ್ದು ತೆಗೆದು ಅದಕ್ಕೆ ಕರ್ಪೂರ ಕಸ್ತೂರಿ ಮೊದಲಾದ ಮಗಿಮಗಿಸುವ ಪರಿಮಳಗಳನ್ನು ಹಾಕುವುದು, ಇದರ ಹೆಸರು ನವೋದಕ. ಬಾಯಾರಿಕೆ ನೀಗುತ್ತದೆ, ಎಂದಿದೆ.
ii) ಹಾಲು : ಆಕಳು ಹಾಗೂ ಕುರಿಯ ಹಾಲು ಶ್ರೇಷ್ಠವೆಂಬ ಭಾವನೆ. ಅವು ಬೆಟ್ಟದಲ್ಲಿರುವ ವಿವಿಧ ಬಗೆಯ ಔಷಧಿ ವನಸ್ಪತಿಗಳನ್ನು ತಿನ್ನುತ್ತವೆಯಾದ್ದರಿಂದ ಆ ಹಾಲಿನಲ್ಲಿ ಔಷಧೀಯ ಗುಣವಿದೆ ಎಂಬ ತಿಳುವಳಿಕೆ ಇದೆ.
iii) ತೆಂಗಿನ  ಎಳನೀರು : ಈಭಾಗದಲ್ಲ ತೆಂಗಿನ ಬೆಳೆ ಕಡಿಮೆ. ಔಷಧೀಯಗುಣ ಹೊಂದಿದ ಎಳನೀರು  ಮೂತ್ರಪಿಂಡದ ರೋಗಿಗಳಿಗೆ, ಬಸಿರಿ ಬಾಣಂತಿಯರಿಗೆ ಉಪಯೋ‌ಗ.
iv) ಕಬ್ಬಿನ ಹಾಲು : ನೀರಿನ ಅನುಕೂಲವಿರುವಲ್ಲಿ ಕಬ್ಬನ್ನು ಬೆಳೆಯುತ್ತಾರೆ. ಜಮಖಂಡಿ, ಮುಧೋಳ, ಬಾಗಲಕೋಟೆ, ಬೀಳಗಿ ಮೊದಲಾದ ಕಡೆಗೆ ವರ್ಷದುದ್ದಕ್ಕೂ ಆಲಿಮನಿ, ಕಾಕಂಬಿ, ಕಬ್ಬಿನ ಹಾಲು ಬಂದು ಹೋಗುವವರಿಗೆಲ್ಲರಿಗೂ ಉಂಟು.
v) ನೀರಾ : ಸೂರ್ಯೋದಯಕ್ಕೆ ಮೊದಲು ಈಚಲ ಗಿಡದಿಂದ ತೆಗೆದ ರಸ ನೀರಾ, ಔಷಧೀಯ ಗುಣ ಹೊಂದಿದೆ. ಮಲೇರಿಯಾ ರೋಗ ನಿವಾರಣೆಯಲ್ಲಿ ಇದರ ಪಾತ್ರವಿದೆ. 
ಮಧುರ ಪಾನೀಯಗಳು :(ಆಹ್ಲಾದವನ್ನುಂಟು ಮಾಡುವ ಪಾನೀಯಗಳು)
i) ಲಿಂಬು ಪಾನಕ : ಬಾಯಾರಿಕೆ ನೀಗಿಸಲು, ಅತಿಥಿ ಸತ್ಕಾರಕ್ಕೆ ಅಲ್ಲದೆ ಪಿತ್ತಕ್ಕೆ ಇದು ಔಷಧಿಯೂ ಹೌದು. ಲಿಂಬೆರಸ ನೀರಿನಲ್ಲಿ ಬೆರೆಸಿ ಅದಕ್ಕೆ ಸ್ವಲ್ಪು ಏಲಕ್ಕಿ ಪುಡಿ, ಸಕ್ಕರೆ ಚಿಟಿಕೆ ಸೇರಿಸಿ ಇದನ್ನು ತಯಾರಿಸುತ್ತಾರೆ.
ii) ಮಾವಿನಕಾಯಿ ಪಾನಕ : ಮಾವಿನಕಾಯಿಯನ್ನು ಕುದಿಸಿ ಅದರ ರಸಹಿಂಡಿ  ಇಲ್ಲವೇ ಬೆಲ್ಲ ಸೇರಿಸಿದ ಈ ಪಾನೀಯವನ್ನು ರಾಮನವಮಿಯಂದು ಅರಿಶಿಣ ಕುಂಕುಮಕ್ಕೆ ಬಂದ ಸುಮಂಗಲೆಯರಿಗೆ ಕೋಸಂಬರಿಯೊಂದಿಗೆ ಕೊಡುತ್ತಾರೆ.
iii) ಹುಣಸೇಹಣ್ಣಿನ ರಸದ ಪಾನಕ : ಹುಣಸೇರಸ, ಬೆಲ್ಲ, ಜೀರಿಗೆ, ಯಾಲಕ್ಕಿ, ಈ ಎಲ್ಲವುಗಳ ಮಿಶ್ರಣ ಇದಾಗಿದೆ. ಹೊಲದಿಂದ ದಣಿದು ಬಂದ ಒಕ್ಕಲಿಗರು ದಣಿವಾರಿಸಿಕೊಳ್ಳಲು ತೆಗೆದುಕೊಳ್ಳುತ್ತಾರೆ. ಲಿಂಬಿಹಣ್ಣು ಇಲ್ಲದ ಸಂದರ್ಭದಲ್ಲಿ ಕೆಲವರು ಹುಣಸೇಹಣ್ಣು ಬಳಸುತ್ತಾರೆ. 
ಮಾದಕ ಪಾನೀಯಗಳು :
ಪುರಾಣ ಗ್ರಂಥಗಳಲ್ಲಿ ದೇವಗಣಂಗಳು ಸೋಮರಸ ಪಾನಮಾಡಿದ ವಿಷಯ ಬರುತ್ತದೆ. ಮಧುಪಾನಕ್ಕೆ ಸಂಬಂಧಿಸಿದಂತೆ ಕಾವ್ಯಕೃತಿಗಳಲ್ಲಿ ಹಲವು ಉದಾಹರಣೆಗಳು ದೊರೆಯುತ್ತವೆ. ರಾಕ್ಷಸರು ಸುರಾಪಾನ ಮಾಡಿ ಉನ್ಮತ್ತರಾದ ಅಮಲಿನಲ್ಲಿ ಗೈದ ಕುಕೃತ್ಯಗಳು ಅನೇಕ.ಪಂಪನಲ್ಲಿ ಕುಡುಕರ ಜೀವನದ ಒಂದು ಭಾಗದಲ್ಲಿ ಅವರು ಕುಡಿಯುತ್ತಿದ್ದ ಮಧ್ಯಗಳು, ತಾವು ಕುಡಿಯುವ ಮುನ್ನ ಬಡವರಿಗೆ ಧರ್ಮಾರ್ಥವಾಗಿ ಹೊಯ್ಯಿಸುತ್ತಿದ್ದ ಹೆಂಡದ (ಧರ್ಮಗಳುಳ್ಳ) ಚಿತ್ರ ರಮ್ಯವಾಗಿದೆ. ಇಂದಿಗೂ ಮತ್ತು ಬರಿಸುವ ಪಾನೀಯಗಳ ಬಳಕೆ ವ್ಯಾಪಕವಾಗಿದೆ. ದಣಿವಾರಿಸಿಕೊಳ್ಳಲು, ಪ್ರತಿಷ್ಠೆಗಾಗಿ, ಚಿಂತೆ ಕಳೆಯಲು, ಚಟಕ್ಕಾಗಿ ಹೀಗಾಗಿ ಇದರ ಸೇವನೆಗೆ ಹಲವಾರು ಕಾರಣಗಳನ್ನೊಡ್ಡುತ್ತಾರೆ.
i) ಸಿಂಧಿ : ಈಚಲು ಮರದ ಗಿಣ್ಣುಗಳನ್ನು ಕೊಯ್ದು ರಾತ್ರಿ ಅದಕ್ಕೆ ಗಡಿಗೆ ಕಟ್ಟಿ ಬರುವರು. ಸೂರ್ಯೋದಯಕ್ಕೆ ನಂತರ ಈ ಮಡಕೆಯಲ್ಲಿ ಸಂಗ್ರಹವಾದ ರಸ ಸಿಂಧಿ. ಹೊಂಡಗಳ ದಂಡೆಯಲ್ಲಿ ಈ ಗಿಡಗಳು ಹೆಚ್ಚಾಗಿ ಬೆಳೆಯುತ್ತವೆ. ಬೆಳಗಾಂವ ಜಿಲ್ಲೆಯ ಅರಭಾವಿ, ಗೋಕಾಕ ತಾಲೂಕುಗಳಲ್ಲಿ ಹೆಚ್ಚು.
ii) ಸರಾಯಿ : ‘ಹೆಂಡ ತುಂಬಿದ ಗಡಿಗೆ ಅಥವಾ ಗಾಡಿ ಎದುರಿಗೆ ಬಂದರೆ ಶುಭ’ ಎಂಬ ನಂಬಿಕೆ ಇದೆ. ಬಿಜಾಪುರ ಜಿಲ್ಲೆಯ ಬಬಲಾದಿ ಮಠದಲ್ಲಿ ಇಂದಿಗೂ ನೈವೇದ್ಯಕ್ಕೆ ಹೆಂಡವನ್ನು ಬಳಸುತ್ತಾರೆ ನೀರು, ಬೆಲ್ಲ, ನವಸಾಗರ ಮಿಶ್ರಣವನ್ನು ಎಂಟು ದಿನ ನೆಲದಲ್ಲಿ ಗುಂಡಿ ತೋಡಿ ಹೂತಿಡುವರು. ಹಳೇ ಬೆಲ್ಲ, ಬಾಳೆ, ದ್ರಾಕ್ಷಿ, ಅನಾನಸು, ಕಬ್ಬಿನ ತೊಗಟೆ, ಕಿತ್ತಳೆ ಕೊಳೆಸಿ ಭಟ್ಟಿ ಇಳಿಸುತ್ತಾರೆ. ಈ ಸರಾಯಿ ಹಳೆಯದಾದಷ್ಟು ಒಳ್ಳೆಯದೆನ್ನಲಾಗುತ್ತದೆ. ಮಾಂಸದ ತುಣುಕುಗಳನ್ನು ಛತ್ರಿಯ ಕಡ್ಡಿಗೆ ಚುಚ್ಚಿಬೆಂಕಿಯಲ್ಲಿ ಸುಟ್ಟು ಇದರ ಜೊತೆಗೆ ತಿನ್ನುತ್ತಾರೆ.
iii) ರಾಮರಸ : ಕುಸ್ತಿ ಪಟುಗಳು ಆಯಾಸವಾದಾಗ ಇಲ್ಲವೆ ಖುಷಿಗಾಗಿ ಇದನ್ನು ಕುಡಿಯುತ್ತಾರೆ ಕೆಂಪು ಕಲ್ಲುಸಕ್ಕರೆ, ಬಾದಾಮಿ, ಕಸಕಸಿ ಗೋಡಂಬಿ ಅಲ್ಲದೇ ತಕ್ಕಷ್ಟು ಭಂಗಿಸೊಪ್ಪು, ಸೇಬು, ರಸಬಾಳೆ ಹಣ್ಣು ಎಲ್ಲ ರುಬ್ಬಿ ಕಾಯಿಸಿ ಸೋಸುವರು. ಇದೇ ರಾಮರಸ. 
ಮಸಾಲೆ ಪಾನೀಯಗಳು :
i) ಹುರುಳಿ ಸಂಕಟಿ : ಹುರುಳಿ ಹುರಿದು ಪುಡಿಮಾಡಿ ಅದಕ್ಕೆ ಬೆಲ್ಲ, ಶುಂಠಿಪುಡಿ ಬೆರೆಸಿ ನೀರಿನಲ್ಲಿ ಕುದಿಸಿ ಮತ್ತೆ ಅದಕ್ಕೆ ಹಾಲು ಸೇರಿಸಿ ಕುಡಿಯುತ್ತಾರೆ, ನೆಗಡಿ ಹಾಗೂ ಚಳಿಗೆ ಒಳ್ಳೆಯ ಪಾನೀಯ.
ii) ಮಜ್ಜಿಗೆ ಆಮ್ರ : ಮಜ್ಜಿಗೆ, ಜೋಳದ ಹಿಟ್ಟು ಕೂಡಿಸಿ ಹಿಂದಿನ ದಿನ ಕಲಸಿಟ್ಟು ಮತ್ತೆ ನೀರು ಹಾಕಿ ಕುದಿಸಿ ಅದಕ್ಕೆ ಉಪ್ಪು ಉಳ್ಳೇಗಡ್ಡಿ, ಅಲ್ಲಾಹಾಕುತ್ತಾರೆ ಇದಕ್ಕೆ ಮಜ್ಜಿಗೆ ಅಂಬಲಿ ಎಂತಲೂ ಕರೆಯುತ್ತಾರೆ.
iii) ಕಟಂಬಲಿ : ಜೋಳದ ಹಿಟ್ಟನ್ನು ಕುದಿಸಿ ಮೊಸರು ಅಥವಾ ಮಜ್ಜಿಗೆ ಹಾಕಿ ಕಾಯಿಸುತ್ತಾರೆ  ಬಿಸಿಲಿನಿಂದ ಬಂದವರಿಗೆ ಇದು ಒಳ್ಳೆಯ ಪಾನೀಯ.
iv) ಹಂತೆಂಬಲಿ : ಜೋಳದ ಕಿಚಡಿ ಮಾಡುವಾಗ ಕಾಳಿನ ಸೊಪ್ಪಿಗೆ ಹುಳಿಹಾಕಿ ನೀರು ತೆಗೆದು ಉಪ್ಪು ಖಾರಾ ಬಳ್ಳೊಳ್ಳಿ ಶುಂಠಿ ಈ ಎಲ್ಲ ಸೇರಿಸಿ ಮಾಡಿದ ಅಂಬಲಿಯನ್ನು ಹಂತಿ ಸಂದರ್ಭದಲ್ಲಿ ಎಡೆ ಮಾಡುತ್ತಾರೆ. ನಂತರ ಎಲ್ಲರೂ ಕುಡಿಯುತ್ತಾರೆ.
v) ಗೋದಿ ಹಿಟ್ಟಿನ ಗಂಜಿ : ಇದಕ್ಕೆ ಬೀದರ ಭಾಗದಲ್ಲಿ “ಹರಿರಾ”ಎನ್ನುತ್ತಾರೆ. ಈ ಹಿಟ್ಟಿನ  ಗಂಜಿ ಬೆಲ್ಲ, ಸೋಂಪು ಪುಡಿ ಹಾಕುತ್ತಾರೆ. 
ಸಾದಾ ಪಾನೀಯಗಳು :
i)  ಮಜ್ಜಿಗೆ : ಇದು ಪಚನಕ್ಕೆ ಒಳ್ಳೆಯ ಪಾನೀಯವಾಗಿದ್ದು, ಸೀತ್ನಿ ತಿಂದು ಮಜ್ಜಿಗೆ ಕುಡಿದರೆ  ಟಿ.ಬಿ. ವಾಸಿಯಾಗುತ್ತದೆ. ಎನ್ನಲಾಗಿದೆ.
ii) ಅಕ್ಕಿಗಂಜಿ :  ಉಪ್ಪು ಬೇಕೆಂದರೆ ಸ್ವಲ್ಪು ಜೀರಿಗೆ ಪುಡಿಯನ್ನು ಬೆರೆಸಿ ಈ ಗಂಜಿಯನ್ನು ಹಸಿವೆಯಾದಾಗ ಎಲ್ಲರೂ, ಕಾಯಿಲೆಯಾದವರಿಗೆ ವಿಶೇಷವಾಗಿ ಇದನ್ನು ಕೊಡುತ್ತಾರೆ.
iii) ಅಳವಿ ಗಂಜಿ : ಬೆಲ್ಲ ಸೇರಿಸಿ ಈ ಗಂಜಿಯನ್ನು ಉಪವಾಸದ ಸಂದರ್ಭದಲ್ಲಿ ಕುಡಿಯುತ್ತಾರೆ (ಅಕ್ಕಿಗಂಜಿ, ಅಳವಿಗಂಜಿಯನ್ನು ಹಗುರ ಆಹಾರವೆಂದೂ ಪರಿಗಣಿಸುವರು)
ವಿಶೇಷ ಪಾನೀಯಗಳು :
i) ರಸಬೇವು: ಮಾವನ್ನು ಕುದಿಸಿ ಹಿಂಡಿ ರಸ ತೆಗೆದು ಸಕ್ಕರೆ ಅಥವಾ ಸೇರಿಸಿ, ಬೇವಿನ ಹೂವು, ದ್ರಾಕ್ಷಿ, ಏಲಕ್ಕಿ ಆ ಕಾಲದಲ್ಲಿ ದೊರೆಯುವ ಹಣ್ಣಿನ ತುಂಡುಗಳು, ಪುಠಾಣಿ ಇಲ್ಲವೇ ಬಳ್ಳಾರಿ ಕಡೆಗೆ ಪುಠಾಣಿ ಹಿಟ್ಟನ್ನು ಕೆಲವರು ಅಜ್ವಾನ, ಕಸಕಸಿ, ಉತ್ತತ್ತಿ ಎಲ್ಲವನ್ನು ಹರವೆಯ ನೀರಿನಲ್ಲಿ ಕಲಸಿಡುವರು. ಇದು ಒಳ್ಳೆಯ ಬೇಸಿಗೆ ಪಾನೀಯವಾಗಿದೆ. ಇದಕ್ಕೆ “ಬೇವು ಕಚ್ಚುವುದು ” ಎನ್ನುತ್ತಾರೆ.” ಬೇವಿನ ಎಚ್ಚು” ಎಂದರೆ  ಈ ಮೇಲಿನ ಮಿಶ್ರಣವಿರುವ ಪಾಕೀಡುಗಳು  ಬಿಜಾಪುರ, ರಾಯಚೂರ, ಬಳ್ಳಾರಿ ಮೊದಲಾದ ಕಡೆಗೆ ಪೇಟೇಯಲ್ಲಿ  ಮಾರಲು ಸಿಗುತ್ತವೆ.
ii) ಮೊಹರಂ ಹಬ್ಬದ ಶರಬತ್ತು : ನೀರಿನಲ್ಲಿ ಬಡೇಸೋಪು, ಏಲಕ್ಕಿ, ಬೆಲ್ಲ, ಪುಡಿಮಾಡಿ ಹಾಕುವುದು. ಬಣ್ಣ ಹಾಗೂ ಸ್ವಲ್ಪ ಕೊಬ್ಬರಿ ತುರಿದು ಹಾಕುವದು. ಧೂಪದ ಹೊಗೆಯಲ್ಲಿ ಗಡಿಗೆಯನ್ನು ಡಬ್ಬ ಹಾಕಿ ಮುಚ್ಚಿ ಅದರಲ್ಲಿ ಮೇಲಿನ ಮಿಶ್ರಣ ಹಾಕಿ ಶರಬತ್ತು ಹಾಕಿದಾಗ ಇದು ತಂಪು ಪಾನೀಯ ಎನಿಸುವುದು. 
ಅನಾರೋಗ್ಯ ಪ್ರಸಂಗದಲ್ಲಿಯ ಪಾನೀಯಗಳು :
i) ಅರಿಷಿಣ ಕಾಡೆ: ನೀರು ಮತ್ತು ಅರಿಷಿಣ ಪುಡಿಯನ್ನು ಕುದಿಸಿ ಕುಡಿದರೆ ನೆಗಡಿ ವಾಸಿ ಆಗುತ್ತದೆ.
ii) ಶುಂಠಿ ಕಾಡೆ : ಶುಂಠಿ, ಕೊತಂಬರಿ ಕಾಳು, ಲವಂಗದ ಪುಡಿಯನ್ನು ನೀರಿನಲ್ಲಿಕುದಿಸಿ ಸ್ವಲ್ಪು ಬೆಲ್ಲ ಹಾಗೂ ಹಾಲನ್ನು ಸೇರಿಸಬಹುದು.ಇದನ್ನು ನೆಗಡಿಗೆ ಔಷಧಿಯಂತೆ ತೆಗೆದುಕೊಳ್ಳುತ್ತಾರೆ.
iii) ಜೀರಿಗೆ ಕಾಡೆ: ಜೀರಿಗೆ ಕೋತಂಬ್ರಿಕಾಳು, ಬಡೇಸೋಪ್ಪು, ಯಾಲಕ್ಕಿ ಬೇಕೆಂದರೆ ಲವಂಗವನ್ನು ಸೇರಿಸಿ ಕುದಿಸಿ ಮಾಡಬಹುದು.
 
ಇತರ ಪಾನೀಯಗಳು :
i) ಚಹ: ಚಹಸೋಪ್ಪು, ಲಿಂಬೆ ಎಲೆ, ನೀಲಗಿರಿ ಸೋಪ್ಪು ಹಾಕಿ ಚಹ ಮಾಡಬಹುದು. ಹಾಲಿಲ್ಲದ ಚಹಾಕ್ಕೆ ಕೆಲವರು ” ಡಿಕಾಸಿ”ಎನ್ನುವರು.
ii) ಕಾಫಿ : ಈ ಭಾಗದಲ್ಲಿ ಇದರ ಬಳಕೆ ಕಡಿಮೆ.
iii) ಸೋಡಾ: ಪಚನಕ್ರಿಯೆಗೆ ಸಹಾಯಕ.
೫. ವೈಶಿಷ್ಟ್ಯಗಳು :
ಉತ್ತರ ಕರ್ನಾಟಕದಲ್ಲಿ ವಾಸಿಸುತ್ತಿರುವ ಜನರು ಬೇರೆ ಬೇರೆ ಮತ ಧರ್ಮಗಳಿಗೆ ಸಂಬಂಧಿಸಿದವರಾಗಿದ್ದರೂ ಬಹಳ ಕಾಲದಿಂದ ಅವರು ಸಹಜೀವನ ನಡೆಸುತ್ತಿದ್ದಾರೆ. ಸಾಮೂಹಿಕ ಹಬ್ಬಗಳನ್ನು ಎಲ್ಲರೂ ಒಟ್ಟಾಗಿ ಆಚರಿಸುತ್ತಾರೆ, ಮುಸಲ್ಮಾನ ಬಾಂಧವರು ಅಲೆಮಾರಿ ಜನಾಂಗದವರು, ಇನ್ನಿತರರು ತಿಂಡಿತಿನಿಸು ಪಾನೀಯಗಳು ವಿಷಯದಲ್ಲಿ ಪ್ರಾದೇಶಿಕತೆಯನ್ನು ಉಳಿಸಿಕೊಂಡಿದ್ದಾರೆ. ಹೆಚ್ಚೆಂದರೆ ಆಮ್ಲೆಟ, ಕುದಿಸಿದ ತತ್ತಿಗೆ ಉಪ್ಪು ಖಾರ ಹಚ್ಚುವುದು, ಮೀನಿನ ಭಜಿ, ಮಾಂಸದ ತುಣುಕಿನ ಭಜಿ, ತತ್ತಿಯ ಭಜಿ, ಮೀನನ್ನು ಎಣ್ಣೆಯಲ್ಲಿ ಕರಿದು ಅಥವಾ ಉರಿದು ಉಪ್ಪು ಖಾರ ಹಚ್ಚುವುದು.ಇವು ಅವರ ತಿಂಡಿತಿನಿಸುಗಳಾಗಿವೆ. ಅವರವರ ಹಬ್ಬಗಳಲ್ಲಿ ಮಾಂಸದ ಅಡುಗೆಗೆ ಹೆಚ್ಚಿನ ಪ್ರಾಧಾನ್ಯತೆ. ಅಣಬೆಯ ಗುಗ್ಗರಿ ಕೆಲವು ಮಾಂಸಹಾರಿಗಳ ತಿಂಡಿಯಾದರೆ ಲಂಬಾಣಿ ಹೆಣ್ಣುಮಕ್ಕಳು ಸಹಿತ ಭಟ್ಟಿಸೆರೆಯನ್ನು ಪಾನೀಯವಾಗಿ ರೂಢಿಸಿಕೊಂಡಿದ್ದಾರೆ. ಅವರವರ ಅಭಿರುಚಿ, ಆರ್ಥಿಕ ಸ್ಥಿತಿಗತಿ‌ಗಳನ್ನವಲಂಬಿಸಿ ಗ್ರಾಮೀಣ ಪ್ರದೇಶದ ಜನರ ಆಹಾರ ವಿಧಾನದಲ್ಲಿ ಬದಲಾವಣೆ ಕಾಣಿಸಿಕೊಳ್ಳುತ್ತದೆ. ಖಾರದ ಅಂಶ ಕಡಿಮೆಯುಳ್ಳ ಆಹಾರಪದ್ಧತಿ ಬ್ರಾಹ್ಮಣರರಾದರೆ ಮಾಂಸಹಾರಿಗಳಲ್ಲಿ ಹಾಗೂ ಉಷ್ಣ  ಹವಾಮಾನ ಪ್ರದೇಶಗಳಾದ ಗುಲ್ಬರ್ಗಾ, ಬೀದರ, ಬಿಜಾಪುರ, ರಾಯಚೂರು ಮೊದಲಾದ ಕಡೆಗಳಲ್ಲಿ ವಾಸಿಸುವ ಜನರು ಖಾರವನ್ನು ಹೆಚ್ಚಾಗಿಯೇ ಉಪಯೋಗಿಸುತ್ತಾರೆ. ಮಾಡುವ ಒಂದೇ ಬಗೆಯ ತಿಂಡಿ – ತಿನಿಸು ಪಾನೀಯಗಳಿಗೆ ಪ್ರಾದೇಶಿಕವಾಗಿ ಬೇರೆ ಬೇರೆ ಹೆಸರುಗಳಿಂದ ಕರೆಯುವ ರೂಢಿ ಇದೆ. ರಾಯಚೂರು ಭಾಗದಲ್ಲಿ ಉಳ್ಳೇಗಡ್ಡಿಯ ಸಣ್ಣ ಭಜಿಗಳಿಗೆ “ಚೂರು ಪುಗ್ಗಿ” ಎಂದೂ ಕೆಲವು  ಭಾಗಗಳಲ್ಲಿ ಇದೇ ಭಜಿಗೆ “ಹತ್ತಿಕಾಯಿ” ಎನ್ನುತ್ತಾರೆ. ಧಾರವಾಡದಲ್ಲಿಯ ಮಿರ್ಚಿಗೆ ರಾಯಚೂರ ಕಡೆಗೆ ಮೆಣಸಿನಕಾಯಿ ಪುಗ್ಗಿ ಎನ್ನುವರು.ಚುರಮುರಿ ಚೂಡಾಕ್ಕೆ ಬಿಜಾಪುರ ಮುಸ್ಲೀಮರು “ಪಂಚರಂಗಿ” ಎಂದು “ನ್ಯಾರಿ”ಯ ಒಗ್ಗರಣೆ ರೊಟ್ಟಿಗೆ ಮುರಗಿ, ಹರಕು ಹುಗ್ಗಿ ಎಂತಲೂ, ಬಡಿಗೇರ ಜನ “ಪುತಳಿಪಾಯಸ” ಎಂದು ಕರೆಯುತ್ತಾರೆ. ಸೇವಿನ ಉಂಡಿಗೆ ಲಡಕಿ ಉಂಡಿ ಎಂದು, ಹಪ್ಪಳ ಸಂಡಿಗೆಯನ್ನು ಒಟ್ಟಿಗೆ “ಕುರಡಗಿ” ಎಂದೂ ಹೇಳುತ್ತಾರೆ. ಧಾರವಾಡ ಜಿಲ್ಲೆಯ ಥಾಲಿಪಿಟ್ಟು ಬೀದರ, ಗುಲ್ಬರ್ಗಾ ಬೆಳಗಾಂವದವರಿಗೆ “ದಪಾಟಿ”ಯಾಗಿದೆ.ಬೆರಕಿರೊಟ್ಟಿಯಾಗಿದೆ ಅದೇ ಬೆಳಗಾಂವದಲ್ಲಿ ಹುಣಸೆ ಚಿಗಳಿಗೆ “ಅಳ್ಳೊಳ್ಳಿ” ಎಂತಲೂ ಕಬ್ಬಿಗೆ “ಕಕ್ಕಿ” ಎಂತಲೂ ಕರೆಯುತ್ತಾರೆ. ಧಾರವಾಡದ ಮುಸಲ್ಮಾನರು ಕುಂಬಳಕಾಯಿಯ ಗಾರಿಗೆಗೆ “ಗುಲ್ ಗುಲಾ” ಎನ್ನುತ್ತಾರೆ. ಕರಚಿಕಾಯಿ “ಮುರುಗಣ”ವಾಗಿ ಬೆಲ್ಲದ ಕರದಂಟು “ಅಂಟಾಗಿ” ಚುರಮುರಿ ಚೂಡಾ “ಚುಚವಾ” ಆಗಿ ಒಗ್ಗರಣೆ ಒಗಾಣಿಯಾಗಿರುವ ರಾಯಚೂರು ಮೊದಲಾದ ಈ ಪ್ರಾದೇಶಿಕ ವೈಶಿಷ್ಟವು ಅಭ್ಯಾಸಕ್ಕೆ ಯೋಗ್ಯವಾ‌ಗಿದೆ. ಜೋಳದ ಸೀತ್ನಿಗೆ ಪುಡಿಸಕ್ಕರೆ ಒಣಕೊಬ್ಬರಿ ಹೆರೆದು ಹಾಕಿ ಸಿಹಿ ತಿನಿಸೆಂದೂ ಅದೇ ಬೆಳಸಿಗೆ ಉಪ್ಪು ಖಾರ ಹಾಕಿ ಖಾರದ ತಿನಿಸೆಂದೂ  ಒಟ್ಟು ಈಸಿಹಿ ಖಾರದ ತಿನಿಸಿಗೆ ಬೀದರ ಭಾಗದಲ್ಲಿ “ರಾಜಾರಾಣಿ” ಎನ್ನುತ್ತಾರೆ ಉತ್ತರ ಕರ್ನಾಟಕದ ಜನರ ಮೂಲಭೂತ ವರ್ತನೆಗಳಲ್ಲಿ ಸಾಮ್ಯತೆ ಕಂಡುಬಂದರೂ ಕೆಲವು ಸಂದರ್ಭದ ಈ ಭಿನ್ನತೆ -ವೈವಿಧ್ಯತೆಗೆ ಹೆಚ್ಚಿನ ಸಂಶೋಧನೆ ನಡೆಯಬೇಕಾಗಿದೆ. ಬಹುತೇಕವಾಗಿ ಗಡಿಭಾಗಗಳಲ್ಲಿ ಈ ಭಾಷೆಯ ಕೊಳುಕೊಡೆಯುಂಟಾಗುವ ಸಾಧ್ಯತೆ ಇದೆ.  ಜೊತೆಗೆ ಅಲ್ಲಿಯ ಆಹಾರ ಪದ್ಧತಿಗಳೂ ಪರಸ್ಪರ ಪ್ರಭಾವಿತಗೊಂಡಿರುವುದು ಸಹಜವಾಗಿದೆ.
ಕಲಾತ್ಮಕತೆ :
ಮನುಷ್ಯ ಉಪಯುಕ್ತತೆಯ ಜೊತೆ ಜೊತೆಗೆ ಕಲಾತ್ಮಕತೆಯನ್ನು ಮೇಳವಿಸಬಲ್ಲ ಜೀವಿಯಾಗಿದ್ದಾನೆ. ನಮ್ಮ ಹಿರಿಯರು ಎಲ್ಲದರಲ್ಲೂ ಚೆಂದವನ್ನು ಕಾಣುವ ಸೌಂದರ್ಯಪೂಜೆಯುಳ್ಳವರು.ತಾವು ದಿನನಿತ್ಯ ಉಪಯೋಗಿಸುವ ವಸ್ತುಗಳ ಮೇಲೆ ಚಿತ್ತಾರಗಳನ್ನು ಬಿಡಿಸಿ ಮೆರೆಯುತ್ತಿದ್ದರು. ವಿಶೇಷವಾಗಿ ಮದುವೆಯಲ್ಲಿ ಹೆಣ್ಣಿನ ತವರವರು ಮಗಳಿಗೆ ಕೊಡುವ ಮಸೂಟದ ತಿಂಡಿ – ತಿನಿದಸುಗಳಲ್ಲಿ ಅವರ ಈ ಕಲಾತ್ಮಕ ಮನೋಭಾವವನ್ನು ಗುರುತಿಸಬಹುದು. ಮೊಳವುದ್ದದ ಕರಚಿಕಾಯಿ, ಸುರಳಿ ಹೋಳಿಗೆಗಳು, ಕರಚಿಕಾಯಿಯ ಅಂಚಿನಲ್ಲಿಯ ಮುರಿಗೆಯ ವಿವಿಧ ವಿನ್ಯಾಸಗಳು ಬೊಗಸೆತುಂಬ ಹಿಡಿಯಬಹುದಾದ ದೊಡ್ಡ ದೊಡ್ಡ ಗುಳ್ಳಡಿಕೆ ಉಂಡಿಗಳು, ಇವುಗಳ ಮೇಲೆ ಬಣ್ಣಗಳಿಂದ ವಧುವರರ ಹೆಸರು ಬರೆಯುವ ಆಕೌಶಲ, ಗುಲಾಬಿ ಮೊದಲಾದ ಹೂವುಗಳಂತೆ ಅರಳಿದ ವಿವಿಧ ವರ್ಣಗಳ ಸಂಡಿಗೆಗಳು, ಸೌತಿಬೀಜ ಗೌಲಿ, ಪರಡಿಗಳಂತಹ ಹಲವು ವಿಶೇಷ ನಮೂನೆಗಳು ತುಂಬ ಆಕರ್ಷಣೀಯವಾದವುಗಳು. ಉಪ್ಪಿಟ್ಟಿಗೂ, ಪುರಿಯ ಜೊತೆಗಿನ ಖೀರಿಗೂ ಬಳಕೆಯಾಗುವ ಊಟ ಹಾಗೂ ತಿಂಡಿಗಳಲ್ಲಿ ಉಪಯೋಗಿಸುವ ಸೇವಿಗೆಯನ್ನು ಹೊಸೆದು ಮಾಡುವಾಗಿನ ಎಳೆಗಳ ನಯ – ನಾಜೂಕು ಎಂಥವರನ್ನೂ ಬೆರಗುಪಡಿಸುವಂಥದು.
ತಿಂಡಿ ತಿನಿಸುಗಳನ್ನು ತಿನ್ನುವ ರೀತಿ :
ದುಡುಮೆಯೇ ದೇವರೆಂದು ಭಾವಿಸಿದ ನಮ್ಮ ಹೆಣ್ಣುಮಕ್ಕಳಿಗೆ ಬೆಳಗಾಂವದ್ದು ನ್ಯಾರಿ ಮಾಡಲೂ ಪುರುಸೋತ್ತಿಲ್ಲ. ಎಡಗೈಯಲ್ಲಿ ರೊಟ್ಟಿ ಹಿಡಿದುಕೊಂಡು ದಾರಿಗುಂಟ ತಿನ್ನುತ್ತ ಅವಸರವಸರವಾಗಿ ಹೊಲದ ಕಡೆ ಹೆಜ್ಜೆ ಹಾಕುವ ಅವರಿಗೆ ಹಬ್ಬಗಳನ್ನು ಬಿಟ್ಟರೆ, ಮನೆಗಳಲ್ಲಿ ತಿಂಡಿತಿನಿಸುಗಳನ್ನು ಮಾಡಿಕೊಂಡು ತಿನ್ನುವುದು ಅಪರೂಪ. ಚಹದಂಗಡಿಗಳಲ್ಲಿ ಗಂಡಸರು ತಮ್ಮ ನಾಲಗಗರ ರುಚಿ ತೋರಿಸುತ್ತಾರೆ  ಆದರೆ ಹೆಂಗಸರಿಗೆ ಅಂಗಡಿಗೆ ಹೋಗಲು ಸಂಕೋಚ ನಾಚಿಕೆ. ವಾರಕೊಮ್ಮೆ ಸಂತೆಗೆ ಹೋದಾಗ ‌ದಾರಿಯ ಅಂಗಡಿಗಳಿಂದ ಭಜಿ, ಮಿರ್ಚಿ, ಖಾರದ ಮಂಡಕ್ಕಿ ಸೂಸಲ ಉಪ್ಪಿಟ್ಟುನ್ನು ತರಿಸಿಕೊಂಡು ಜೊತೆಯವರೊಂದಿಗೆ ಬಯಲಿನಲ್ಲಿಯೇ ಕುಳಿತು ತಿನ್ನುವುದು ಅವರ ಸಹಜ ರೀತಿಯಾಗಿದೆ. ಊರು ಹತ್ತಿರವಿದ್ದರೆ ಬೇಕಾದ ತಿಂಡಿ – ತಿನಿಸುಗಳನ್ನು ಉಡಿಯಲ್ಲಿ ಕಟ್ಟಿಕೊಂಡು ಇಷ್ಟಿಷ್ಷನ್ನು ಬಾಯಿಗೆ ಹಾಕಿಕೊಳ್ಳುತ್ತ ಗೆಳತಿಯರೋಂದಿಗೆ ನಡೆವಾಗ ದಾರಿ ನಡೆದದ್ದೇ ಅವರಿಗೆ ಗೊತ್ತಗುವದಿಲ್ಲ. ಕೆಲವರು ತಿಂಡಿತಿನಿಸುಗಳನ್ನು ಮನೆಗೇ ತಂದು ಒಲೆಯ ಮೇಲೆ ಚಾ ಕಾಸಲು ಇಟ್ಟು ಗಂಡ – ಮಕ್ಕಳೊಂದಿಗೆ ಸಂತೆಯ ಲೆಕ್ಕ ಹಾಕುತ್ತ ಒಟ್ಟಿಗೇ ಕುಳಿತು ತಿನ್ನುವರು. ಅವರು ಚಹಾ ಕುಡಿಯಲು, ತಿಂಡಿ ತಿನಿಸು ತಿನ್ನಲು ಹೆಚ್ಚಾಗಿ ಊಟ ಮಾಡುವ ಗಂಗಾಳನ್ನೇ ಉಪಯೋಗಿಸುತ್ತಾರೆ ಹಾಳೆಯಲ್ಲಿ ತಿಂಡಿ ತಿನಿಸು ತಿಂದು ಹಾಗೇ ಕೈ ಒರೆಸಿಕೊಂಡು ಒಗೆಯುವುದೂ ಉಂಟು. ಮಕ್ಕಳು ತಿನಿಸುಗಳನ್ನು ಕಿಸೇ (ಬಕ್ಕಣ) ಗಳಲ್ಲಿ ತುಂಬಿಸಿಕೊಂಡು ಆಡುತ್ತ ನಲಿಯುತ್ತ ತಿನ್ನುವರು. ಹಳ್ಳಿಗರು ಮನೆಗಳಲ್ಲಿ ಮಾಡಿದ ತಿಂಡಿ ತಿನಿಸುಗಳನ್ನು ಹೊಟ್ಟೆತುಂಬ ತಿನ್ನುವರು. ಬಂದವರಿಗೂ ಹೊಟ್ಟೆತುಂಬ ತಿನಿಸುವರು. ಉಪ್ಪಿಟ್ಟು ಸೂಸಲಗಳನ್ನು ಅವರು ಪಟ್ಟಣವಾಸಿಗಳಂತೆ ಚಮಚಯಿಂದ ನೇಮಕ್ಕೆ ಹಾಕದೇ ಕೈಹಿಡಿ ತುಂಬ ಒಮ್ಮೆಯಲ್ಲ, ಎರಡೂ -ಮೂರುಬಾರಿ, ಒತ್ತಾಯಮಾಡಿ ಇತರರಿಗೆ ತಿನಿಸುವ ಅವರ ಔದಾರ್ಯ ಪ್ರೀತಿ ಮೆಚ್ಚಬೇಕು.
ತಿನ್ನುವ ಪದಾರ್ಥಗಳ ಸಂರಕ್ಷಣೆ:
ಯಾವುದೇ ಇಟ್ಟು ತಿನ್ನುವ ಪದಾರ್ಥಗಳನ್ನು ದೊಡ್ಡ ದೊಡ್ಡ ಮಣ್ಣಿನ ಹರವೆಗಳಲ್ಲಿ ಇಲ್ಲವೇ ಡಬ್ಬಿ ಇಲ್ಲವೇ ತಗಡಿನ ಅಥವಾ ಕಬ್ಬಿಣದ  ಸಂದೂಕಗಳಲ್ಲಿ ಇಟ್ಟು ಮೇಲೆ ತೆಳುವಾದ ಅರಿವೆಯಿಂದ ಮುಚ್ಚುವುದರಿಂದ ಪದಾರ್ಥಗಳನ್ನು ತಿಂಗಳುಗಟ್ಟಲೆ ಕೆಡದ ಹಾಗೆ ರಕ್ಷಿಸಿಡುವ ಕಲೆ ನಮ್ಮ ಗ್ರಾಮೀಣರಿಗೆ ಸಾಧಿಸಿದೆ. ಮೇಲಿನಿಂದ ಇಳಿಬಿಟ್ಟ ದೊಡ್ಡ ಸಣ್ಣ ನೆಲವುಗಳನ್ನು ಈ ಉದ್ದೇಶಕ್ಕೆ ಬಳಸುವುದನ್ನು ಈಗಲೂ ಕಾಣುತ್ತೇವೆ.
ಜನಪದರ ಜೀವನ-ವಿಧಾನದಲ್ಲಿ ನಾಗರಿಕತೆಯ ಪ್ರಭಾವದಿಂದಾಗಿ ಸಂಪೂರ್ಣ ಅಲ್ಲವಾದರೂ ಹಲವು ಬದಲಾವಣೆಗಳಾಗಿವೆ. ಆಹಾರ ಸಿದ್ಧಪಡಿಸುವ ಪದ್ಧತಿ, ಬಳಸುವ ಪಾತ್ರೆ, ಹೀಗೆ ಪ್ರತಿಯೊಂದರಲ್ಲಿ ನಮ್ಮ ಹಿರಿಯರು ಋತುಮಾನಕ್ಕೆ ತಕ್ಕಂತೆ ತಯಾರಿಸುವ ಆಹಾರ ಪದ್ಧತಿಗಳ ಹಿನ್ನೆಲೆಯಲ್ಲಿ ಕಾಣುವ ವೈಜ್ಞಾನಿಕ ದೃಷ್ಟಿ, ತಿನ್ನುಣ್ಣುವ ವಿಧಾನದಲ್ಲಿ ಕಾಣುವ ಪ್ರೀತಿ ವಿಶ್ವಾಸ ಔದಾರ್ಯ ಹೀಗೆ ಅಲ್ಲಿಯ ಅನೇಕ ಉತ್ತಮ ಅಂಶಗಳನ್ನು ಇಂದು ಪರಿಗಣಿಸಬೇಕಾಗಿದೆ. 

ಗೋಷ್ಠಿ -೪ : ದೈವ ವಸತಿ :ಅಧ್ಯಕ್ಷೀಯ ಭಾಷಣ
ವಸತಿ ಜಾನಪದ (ಸಂಕೇತ ವೈಜ್ಞಾನಿಕ ಅವಲೋಕನ)
ಜಾನಪದ ಎಂಬ ಪಾರಿಭಾಷಿಕ ಪದವನ್ನು ಕುರಿತು ಈಗಾಗಲೇ ಸಾಕಷ್ಟು ಚರ್ಚೆ ನಡೆದಿದೆ (ಮಾಡ್ತ, ೧೯೮೨ ಅ ಟಿ.೨). ಅದರ ಪುನರಕ್ತಿ ಪ್ರಸ್ತುತದಲ್ಲಿ ಅನಾವಶ್ಯಕ. ಕೃಚಿತ್ತಾಗಿ, ಜಾನಪದವೆಂದರೆ- ಜನಪದದ ಸಮಷ್ಟಿ ಹಾಗೂ ಖಸಗಿ ಜೀವನಾಭಿವ್ಯಕ್ತಿ. ಜನಪದರ ಜೀವನ (Flok Life) ಆಯಾಯ ಜನಪದಕ್ಕೆ ವಶಿಷ್ಟವಾಗಿ ರುವುದರಿಂದ ಜೇವನಾಭಿವ್ಯಕ್ತಿ ಖಾಸಗಿ (Estoric) ಗಿರುತ್ತದ; ಅದು ಸಾಮೂಹಿಕ ಕ್ರಿಯೆ ಆಗಿರುವುದರಿಂದ ಅದರಲ್ಲಿ ವೃಷ್ಟಿ ಪ್ರಜ್ಞೆಗಿಂತ ಸಮಷ್ಟಿಪ್ರಜ್ಞೆ (Common consciousness) ಗೆ ಹೆಚ್ಚು ಪ್ರಾಧಾನ್ಯತೆ ಇರುತ್ತದೆ ಎಂಬುದೇ ಮೇಲಿನ ವಾಖ್ಯೆಯ ತಾತ್ಪರ್ಯ.
ಜಾನಪದ ವೈಜ್ಞಾನಿಕ ಅಧ್ಯಯನದಲ್ಲಿ ವರ್ಗೀಕರಣ ಅತ್ಯಂತ ಪ್ರಮುಖವಾದ ಅಂಶ. ಹೀಗೆ ಮಾಡುವಲ್ಲಿ ಅಭೌತಿಕ ಜಾನಪದ (Non- material Floklore) ಮತ್ತು ಭೌತಿಕ ಜಾನಪದ (Material floklore) ಎಂಬ ಎರಡು ಪ್ರಮುಖ ವರ್ಗಗಳು ದೊರಕುತ್ತವೆ. ಜನಪದರ ಮನೋವೃತ್ತಿಗಳು (Minifacts) ಕಲಾತ್ಮಕವಾಗಿ ಅಭಿವ್ಯಕ್ತಿ ಪಡೆದಾಗ ಅದನ್ನು ನಾವು ಅಭೌತಿಕ ಜಾನಪದವೆಂದು ಕರೆಯುತ್ತೇವೆ; ಅದರ ಬದಲಾಗಿ ಅವು ದಿನ ನಿತ್ಯ ಜೀವನದ ಉಪಯುಕ್ತ ವಸ್ತುಗಳಾಗಿ (Artefacts) ಅಭಿವ್ಯಕ್ತಿ ಪಡೆದಾಗ ಅದನ್ನು ನಾವು ಭೌತಿಕ ಜಾನಪದವೆಂದು ಕರೆಯುತ್ತೇವೆ. ಭೌತಿಕ ಜಾನಪದದಲ್ಲಿ ಆಹಾರ ಪಾನೀಯ, ಉಡಿಗೆ ತೊಡಿಗೆ; ವೈದ್ಯ ಇತ್ಯಾದಿಗಳಂತೆ ವಸತಿಯೂ ಒಂದು ಪ್ರಮುಖ ಘಟಕ (Constituent).
ಪ್ರಸ್ತುತ ಜಾನಪದ ಸಮ್ಮಳನದ ವಿಷಯವನ್ನು ವಸತಿ ಜಾನಪದವೆಂದು ಹೆಸರಿಸಿ ಅದನ್ನು ನಾಲ್ಕು ಗೋಷ್ಠಿಗಳಲ್ಲಿ ಈ ಕೆಳಗಿನಮಗೆ ವಿನ್ಯಾಸಗೊಳಿಸಲಾಗಿದೆ. 
[image: https://kanaja.karnataka.gov.in/wp-content/uploads/2011/11/JSD-19_-09-300x159.jpg]
ಮೇಲಿನ ವಿನ್ಯಾಸ ಕ್ರಮ (Taxonomy) ಜಾನಪದದ ವಿಕಾಸ (Evolution) ಕ್ರಮವನ್ನು ಸಂಕೇತಿಸುತ್ತದೆ. ಪ್ರಾಣಿ ವಸತಿ ಅವರ ಹಿಂದಿನ ಪ್ರಾಣಿಸ್ಥಿತಿಯನ್ನು ಸೂಚಿಸಿದರೆ, ಮಾನವ ವಸತಿ ಅವರ ಇಂದಿನ ಮಾನವೀಕರಣ (Humanization) ವನ್ನೂ    ದೈವವಸತಿ ಅವರ ಮುಂದಿನ ಚೈವೀಕರಣ(Divination) ವನ್ನೂ ಸೂಚಿಸುತ್ತದೆ. ಈ ವಿನ್ಯಾಸ ಕ್ರಮವನ್ನು ಮನೋವೈಜ್ಞಾನಿಕವಾಗಿ ದೈವೀಕರಣ ಪರಿಶೀಲಿಸಿದಾಗ ಪ್ರಾಣಿವಸತಿ ಜನಪದರ ಸುಪ್ತಪ್ರಜ್ಞೆ (Unconscious- ness)ಗೆ ಸಂಕೇತವಾದರೆ ಮಾನವ ವಸತಿ ಅವರ ಅಹಂಪ್ರಜ್ಞೆ (Ego-Consciousness)ಗೆ ಅಂತೆಯೇ ದೈವವಸತಿ ಅವರ ಅತೀಂದ್ರಿಯ ಪ್ರಜ್ಞೆ (Super consciousness / Trans- Consciousness)ಗೆ ಸಂಕೇತವಾಗಿರುತ್ತದೆ.
ಸುಪ್ತಪ್ರಜ್ಞೆಯ ಅವ್ಯವಸ್ಥತಾ ಸ್ಥಿತಿ (Chaos) ಪ್ರಾಣಿವಸತಿಯಲ್ಲಿ, ಅಭಿವ್ಯಕ್ತಗೊಂಡು ದೈವವಸತಿಯಲ್ಲಿ ಅಯ್ತಂತ ಮಟ್ಟದ ಸುವ್ಯವಸ್ಥೆ (Cosmos)ಯನ್ನು ಪಡೆದುಕೊಳ್ಳುತ್ತದೆ. ಪ್ರಾಣಿವಸತಿಯಲ್ಲಿ ಕೇವಲ ಪ್ರಾಣಿ ಇರುತ್ತದೆ; (Exists); ಮಾನವ ವಸತಿಯಲ್ಲಿ ಮಾನವ ಪ್ರಜ್ಞಾಪೂರ್ವಕವಾಗಿ ಬಾಳುತ್ತಾನೆ. (Lives); ದೈವವಸತಿಯಲ್ಲಿ ಮಾನವನ ಅಹಂಪ್ರಜ್ಞೆ ಅಳಿದುಹೋಗಿ ಏಕತಾಪ್ರಜ್ಞೆಯಲ್ಲಿ ಸಮರಸಗೊಳ್ಳುತ್ತದೆ (Intigrates). ವಸತಿ ಜಾನಪದ ಜನಪದ ಪ್ರಜ್ಞೆ ಈ ವಿಕಾಸದ ಒಂದು ಸಾಂಕೇತಿಕ (Semotic) ಹಾಗೂ ಅವಾಚಿಕ (Non- Verbal) ಅಭಿವ್ಯಕ್ತಿ ಸ್ವಭಾವತಹ ಅಹಂಪ್ರಜ್ಞೆ ಎಲ್ಲದಕ್ಕೂ ತಾನೇ ಯಜಮಾನ; ತಾನು ಹೇಳಿದಂತೆ ಎಲ್ಲವೂ ನಡೆಯಬೇಕು ಎಂಬುದೇ ಇಲ್ಲಿಯ ಸ್ಥಾಯಾಭಾವ. ಈ ಅಹಂಭಾವಕ್ಕೆ ವಾಸದ ಮನೆ ಒಂದು ಮೂಲ ಸಂಕೇತ. ಈ ಅಹಂಮಿಕೆ ಅಳೆದಾಗ ಮಾತ್ರ ಮಾನವ, ದೇವ- ಮಾನವನಾಗುತ್ತಾನೆ; “ಮನೆ”; “ದೇಗುಲ” ವಾಗುತ್ತದೆ. ಹೀಗೆ ಮಾನವನ ವಿಕಾಸದಲ್ಲಿ “ಹಟ್ಟಿ”, “ಮನೆ” ಗಳನ್ನು ಬಿಟ್ಟು ದೇಗುಲ ಪ್ರವೇಶಿಸಿ ಅಲ್ಲಿರಲು ಕರೆ ನೀಡುತ್ತದೆ.
ಜನಪದರ ಮನೋಸ್ಥಿತಿಯನ್ನು ವೈಜ್ಞಾನಿಕವಾಗಿ ಗಮನಿಸಿದಾಗ ಎಷ್ಟೋ ಸಲ ಅವರಲ್ಲಿ ಗುಡಿ- ದೇವಸ್ಥಾನಗಳ ಬಗೆಗೆ ಕುರುಡು ನಂಬಿಕೆಗಳು ಹಾಗೂ ಪ್ರಾಣಿ ಬಲಿ ಮೊದಲಾದ ಮಾಂತ್ರಿಕ ನಂಬಿಕೆಗಳು ಇರುವುದನ್ನು ತಿಳಿದುಕೊಳ್ಳುತ್ತೇವೆ. ಕಲ್ಲು ಮಣ್ಣಿನ ಮಾನವ ನಿರ್ಮಿತ (is 16.12) ಗುಡಿಗಿಂತ ದೇವನಿರ್ಮಿತ ಮಾನವ ಸಮಾಜವೇ (1co 12.12-27) ನಿಜ ದೇವ- ಸ್ಥಾನ (2Co6.16). ಇದಕ್ಕೆ ಮೂಲವಾಗಿ ದೇಹವೇ ದೇಗುಲ ಎಂಬ ಅಭಿಪ್ರಾಯ ಬೈಬಲ್, ವಚನ, ಕೀರ್ತನೆ ಮೊದಲಾದ ಜನಪದ ಸಾಹಿತ್ಯಗಳಲ್ಲಿ ಕೂಡಾ ಕಂಡು ಬರುವುದನ್ನು ನಾವು ಗಮನಿಸಬೇಕು (1 Co. 3.16, 16.19 20).
ಈ ಹಂತಗಳಲ್ಲಿ ಒಂದು ಎಚ್ಚರಿಕೆಯ ಮಾತು; ಅನೇಕ ಸಲ, ಕೆಲವೊಂದು ಭಕ್ತರ ಪ್ರಭಾವದಿಂದಾಗಿ, ಮಠ ಮಂದಿರಗಳು ವ್ಯಾಪಾರದ, ಶೋಷಣೆಯ ಹಾಗೂ ಜಾತಿಮತ ಪ್ರಜ್ಞೆಯ ಕೇಂದ್ರಗಳಾಗುವ ಸಾಧ್ಯತೆ ಇದೆ. ಒಮ್ಮೆ ಯೇಸುಕ್ರಿಸ್ತ ಜೆರೂಸೆಲೇಮಿನ ದೇವಸ್ಥಾನವನ್ನು ನುಗ್ಗಿ ಅಲ್ಲಿಯ ವ್ಯಾಪಾರೀ ಮನೋವೃತ್ತಿ ಭಕ್ತರನ್ನು ಚಾಟಿಯಿಂದ ಹೊಡೆದೋಡಿಸಿ ದೇವಸ್ತಾನದ ಶುದ್ಧೀಕರಣ ಮಾಡಿದ್ದರು (Mt 21.12-17) ಯೇಸುವಿನ ಈ ಪ್ರತಿಭಟನೆ (Protest) ಮುಂದೆ ಆತನ ಅಮಾನುಷ ಹಾಗೂ ದಾರುಣ ಕೊಲೆಗೂ ಕಾರಣವಾಯಿತು!
ಅದೇನೆ ಇದ್ದರೂ, ಜಾನಪದ – ವಿಜ್ಞಾನಿಗಳು ಮಠ ಮಂದಿರ ಕೇಂದ್ರಿಕೃತ ಸಾಮಾಜಿಕ ಕೆಡುಕುಗಳನ್ನು ಜನಪದ ಪ್ರಜ್ಞೆ ಹಾಗೂ ನಡವಳಿಕೆಯಿಂದ ಕಿತ್ತು ಹಾಕಲು ಪ್ರಯತ್ನಿಸಬೇಕು. ಮಠ ಮಂದಿರಗಳು ಎಲ್ಲ ಜನಾಂಗಗಳನ್ನೂ, ಜನ ಸಮುದಾಯಗಳನ್ನೂ, “ಎಮ್ಮವರೆ” ಎಂದು ಬಗೆದು ಒಂದಾಗಿ ಮಾಡುವ ಹಾಗೂ ಶೋಷಿತರನ್ನು ವಿಮುಕ್ತಗೊಳಿಸುವ ಮತ್ತು ಸರ್ವ ಸಾಮಾಜಿಕ ಧರ್ಮಗಳನ್ನು ಮೀರಿ ಮಾನವ ಧರ್ಮವನ್ನು ಜಗತ್ತಿಗೆ ಸಾರುವ ಶಕ್ತಿ ಕೇಂದ್ರ-ಗಳಾದಾಗ ಮಾತ್ರ ಅವು ಸಮಾಜಕ್ಕೆ ತಾರಕ; ಇಲ್ಲದೆ ಹೋದಲ್ಲಿ ಅವು ಅತ್ಯಂತ ಮಾರಕವೆಂಬುದನ್ನು ನಮ್ಮ ದೇಶದ ಪ್ರಸ್ತುತ ಸಮಾಜೋಧಾರ್ಮಿಕ ವಿವರಿಸಿ, ವಿಸ್ತರಿಸಿ, ಹೇಳಬೇಕಾಗಿಲ್ಲ.
ಒಟ್ಟಿನಲ್ಲಿ, ವಸತಿ- ಜಾನಪದದ ಅವಿಬಾಜ್ಯ ಘಟಕಗಳಾದ ಪ್ರಾಣಿವಸತಿ, ಮಾನವವಸತಿ ಹಾಗೂ ದೈವ ವಸತಿಗಳು ಜನಪದರ ಹಾಗೂ ಅವರ ಪ್ರಜ್ಞೆಯ ವಿಕಾಸವನ್ನು ಸೂಚಿಸುವ ಪ್ರಬಲ ಸಂಕೇತಗಳು ಎಂಬುವದನ್ನು ನಾವು ಪ್ರಸ್ತುತದಲ್ಲಿ ಗಮನಿಸಬೇಕು. ಈ ದೆಸೆಯಲ್ಲಿ ಜಾನಪದ ವಿಜ್ಞಾನಿಗಳು ಹೆಚ್ಚು ಕಾರ್ಯಪ್ರವೃತ್ತರಾಗಿ ಈ ಸಂಕೇತಗಳನ್ನು ರಚನಾವಿನ್ಯಾಸ, ಅರ್ಥ ವಿವರಣೆ ಮತ್ತು ಫಲ ನಿರೂಪಣೆ ತಂತ್ರಗಳ ಮೂಲಕ ಅನಾರ್ವಣಗೊಳಿಸಬೇಕು. ನಡೆಯಬೇಕಾದ ಈ ಕಾರ್ಯದಲ್ಲಿ ಪ್ರಸ್ತುತ ಗೋಷ್ಠಿ ಹಾಗೂ ೧೯ನೇಯ ಅಖಿಲ ಕರ್ನಾಟಕ ಜಾನಪದ ಸಮ್ಮೇಳನ ಒಂದು ಮೊದಲ ಹೆಜ್ಜೆ ಮಾತ್ರ.
ಉಲ್ಲೇಖಿಸಿದ ಬೈಬಲ್ ಗ್ರಂಥಗಳು
(ಆಕಾರಾದಿ ಸೂಚಿ)
Is         Isaiah                         ಯೆಶಾಯನು
Mt       Matthes                       ಮುತ್ತಾಯನು
1Co     1 Corintahins               1 ಕೊರಿಂಥದವರಿಗೆ
2 Co    2 Corianthians             2 ಕೊರಿಂಥದವರಿಗೆ 

 ಗೋಷ್ಠಿ -೪ : ದೈವ ವಸತಿ :ದಕ್ಷಿಣ ಕರ್ನಾಟಕದ ದೈವ ವಸತಿ
ಮನುಷ್ಯ ಪ್ರಾಣಿವರ್ಗದಲ್ಲಿ ಶ್ರೇಷ್ಟ ನೆನ್ನಿಸಿಕೊಂಡದ್ದು ಅವನ ಬುದ್ಧಿ ಬಲದಿಂದ ಆತನ ಆರ್ಥಿಕ ಚಟುವಟಿಕೆಗಳು ಸಂಸ್ಕೃತಿ ನಿರ್ಮಾಣದಲ್ಲಿ ಮಹತ್ತರವಾದ ಪಾತ್ರವಹಿಸುತ್ತವೆ. ಹುಟ್ಟಿನಿಂದ ಇಲ್ಲಿಯವರೆಗೆ ಮಾನವ ಜೀವಿ ಹಲವು ಬಗೆಯ ಆರ್ಥಿಕ ಚಟುವಟಿಕೆಯ ಹಂತಗಳನ್ನು ದಾಟಿ ಬಂದಿದ್ದಾನೆ. ಈ ಎಲ್ಲ ಹಂತಗಳಲ್ಲಿ ಅವನು ಉಳಿವಿಗಾಗಿ ಹೊರಾಡಿದ. ದೇವದೇವತೆಗಳು, ಆಚರಣೆಗಳು ಹುಟ್ಟಿದಲ್ಲಿ ಈ ಚಟುವಟಿಕೆಗಳು ಹಿನ್ನೆಲೆಯಲ್ಲಿವೇ. ಆಹಾರ ಸಂಗ್ರಹಣೆಯ ಹಂತದ ಅನೇಕ ಆಚರಣೆಗಳು ಅವನ ದೈವದ ಆರಾಧನೆಯಲ್ಲಿ ಕಾಣಬಹುದಾಗಿದೆ.
ಪ್ರಪಂಚದ ಒಟ್ಟು ದೇವತೆಗಳನ್ನು ಗಮನದಲ್ಲಿ ಇಟ್ಟುಕೊಂಡು ಚಾರ್ಲ್ ವಿನಿಸ್ ಆರು ಪ್ರಧಾನ ವಿಭಾಗಗಳಲ್ಲಿ ದೇವತೆಗಳನ್ನು ವಿಭಜನೆ ಮಾಡಿದ್ದಾರೆ. ೧) ಪ್ರಕೃತಿಯ ದೇವತೆಗಳು, ೨) ಸಮೃದ್ಧಿಯ ದೇವತೆಗಳು ೩) ಚಟುವಟಿಕೆಯ ದೇವತೆಗಳು ೪) ಮಧ್ಯಸ್ಥಿಕೆಯ ದೇವತೆಗಳು (ವಿಮ್ಲ ಅವಕಾಶ) ೫) ಉನ್ನತ ದೇವತೆಗಳು ೬) ಜನದಾಧಿಕಾರ ದೇವತೆಗಳೆಂದು ವಿಂಗಡಿಸಿದ್ದಾರೆ.
ಡಾ. ಗದ್ದಗೀಮಠ ಅವರು ದೇವರು ದೇವತೆಗಳು, ಸಂಪ್ರದಾಯದ ದೇವತೆಗಳು ಶಿವಶರಣರು, ಸಾಧು ಸತ್ಪುರುಷರು, ಭೂತವಾದಿಗಳೆಂದು ವಿಂಗಡಿಸಿದ್ದಾರೆ.
ಸಿದ್ದಲಿಂಗಯ್ಯನವರು ಪುರುಷ ದೇತೆಗಳು ಮತ್ತು ಸ್ತ್ರೀ ದೇವತೆಗಳೆಂದು ವರ್ಗೀಕರಿಸುವುದು ಅತಿ ವಿಕರಿಲವಾದ ಚೌಕಟ್ಟಿನಲ್ಲಿ ಮಾತ್ರವೆಂದು ಹೇಳಿ, ಅವುಗಳ ಗುಣ ಸ್ವಭಾವದ ಮೇಲೆ ಇನ್ನಿತರ ಅನೇಕ ಸಾಮಾನ್ಯ ಮಾಟಿದಂಡಗಳನ್ನು ಆಧಾರವಾಗಿದ್ದುಕೊಂಡು ಸಾಮ್ಯದೇವತೆಗಳು, ಉಗ್ರದೇವತೆಗಳು, ಆಧುನಿಕ ದೇವತೆಗಳೆಂದು ವಿಂಗಡನೆ ಮಾಡಿದ್ದಾರಲ್ಲದೆ ಆಹಾರ, ಜನಾಂಗ, ಕಾಲ, ಲಿಂಗವನ್ನು ಅನುಸರಿಸಿ ವಿಭಜಿಸಿಕೊಂಡು ಅಧ್ಯಯನ ಮಾಡಬಹುದೆಂದು ಸೂಚಿಸಿದ್ದಾರೆ. ಕ್ರಮವೇ ನನ್ನ ಅದೃಮಣ್ಣಿ ಸೂಕ್ತವೆಂದು ಭಾವಿಸಿದೇನೆ.
ಜನಪದ ದೈವಗಳನ್ನು ಒಂದು ಚೌಕಟ್ಟಿನಲ್ಲಿ ಹಿಡಿದಿಡುವುದು ಅಷ್ಟು ಸುಲಭದ ಮಾತಲ್ಲ. ಏಕೆಂದರೆ ಅವರ ದೈವಗಳು ನೊರೆಂದು. ಅವುಗಳ ಆರಾಧನೆ ಆಚರಣೆ, ಸಂಪ್ರದಾಯಗಳೂ ಕೂಡ ಅವರವರ ಜಾತಿ, ಧರ್ಮಕ್ಕನುಸಾರವಾಗಿ ವೈವಿದ್ಯಮಯವಾಗಿ ನಡೆಸುತ್ತಾ ಬಂದಿದ್ದಾರೆ. ಶಿಟ್ಟಿದೈವದ ಗುಡಿಗಳಿಲ್ಲದೆ ಊರುಗಳು ಸಿಗಬಹುದು ಆದರೆ ಗ್ರಾಮದೇವರುಗಳಿಲ್ಲದ ಹಳ್ಳಿಗಳು ಕಾಣುವುದೇ ಇಲ್ಲ. ಅವರ ಇಡೀ ಬದುಕನ್ನೇ ಅವು ಅವಲಂಬಿಸಿಕೊಂಡಿರುತ್ತವೆ. ಜನಪದ ದೈವಗಳು ಹೆಸರಿನಲ್ಲಾಗಲಿ, ಆಕಾರದಲ್ಲಾಗಲಿ ತುಂಬಾ ಸರಳ ಅವಕ್ಕೆ ನಿರ್ದಿಷ್ಟವಾದ ಹೆಸರೇ ಇರಬೇಕೆಂದಿಲ್ಲ. ಯಾವ ಯಾವ ಜಾಗದಲ್ಲಿರುತ್ತದೋ ಆ ಜಾಗದ ಹೆಸರು ಅಥವಾ ಆ ಊರಿನ ಹೆಸರೇ ಅವಕ್ಕೂ ಇಟ್ಟು ಆರಾಧಿಸುತ್ತಾರೆ.
ಗ್ರಾಮ ದೇವತೆಗಳ ವಸತಿ ಶಿಷ್ಟು ದೈವಗಳ ಗುಡಿಗಳಂತೆ ಸಂಕೀರ್ಣದಲ್ಲಿ ಕಲ್ಲು ಚಪ್ಪಡಿಗಳ ಮಾಡಿದ ಗುಡಿ ಇದ್ದರೆ ಅದೇ ದೊಡ್ಡದೆನ್ನಬಹುದು. ಏಕೆಂದರೆ ಬಹುಪಾಲು ದೈವಗಳು, ಬಿಸಿಲಲ್ಲಿ ಚಳಿಯಲ್ಲಿ ಮಳೆಯಲ್ಲಿ ಭಕ್ತರನ್ನು ಕೂಗುತ್ತಾ ಕುಳಿತಿರುವಂತಹವೇ ಆಗಿರುತ್ತದೆ. ಶಿಷ್ಟು ದೈವದ ಗುಡಿಗಳಾದರೆ ಗೋಪುರಗಳಿದ್ದು ಗೋಡೆಗಳ ಮೇಲೆಲ್ಲಾ ರಾಮಾಯಣ ಮಹಾಭಾರತ ಚಿತ್ರಗಳನ್ನು ಕೆತ್ತಿಸಿರುವುದಲ್ಲಿದೆ. ಪೂಜಾರಿ ಪುರೋಹಿತರು ಮಂಗಳ ವಾದ್ಯಗಳು, ಮೆರೆಯುತ್ತಿದ್ದ ಅದ್ಭುತ ಶಿಲ್ಪ ಕಲಾ ವೈಭವವನ್ನೇ ನಾವಲ್ಲಿ ಕಾಣಬಹುದು. ನಮ್ಮ ಜನಪದ ದೈವಗಳಲ್ಲಿಯೂ ಕೆಲವು ಶಕ್ತಿ ದೇವತೆಗಳು ರಾಜ ಮಹಾರಾಜರ ಪಾಳೆಯಗಾರರ ಕೃಪಾದೃಷ್ಟಿಗೆ ಬಿದ್ದು, ಗುಡಿ ಗೋಪುರಗಳನ್ನು ಕಟ್ಟಿಸಿಕೊಂಡಂತವವನ್ನು ಕಾಣುತ್ತೇವೆ. ಮೂಗೂರು, ಶಿದ್ದಾದೇವಿ, ಕಂಡಿಕಾಕ್ಷಿ, ಚಾಮುಂಡಿ, ಕಾಳಿಕಾದೇವಿ ಮುಂತಾದವನ್ನು ಉಲ್ಲೇಖಿಸಬಹುದು.
ಗ್ರಾಮದೇವತೆಗಳನ್ನು ನಿರ್ದಿಷ್ಟವಾಗಿ ಇಂತಿಂತಹ ಜಾಗದಲ್ಲಿ ಪ್ರತಿಷ್ಠಾಪಿಸಬೇಕೆಂಬ ನಿಯಮ ನಿಷ್ಟೆಯನ್ನಿಟ್ಟುಕೊಂಡವರಲ್ಲಿ ಅವನು ಓಡಾಡುವ ಜಾಗದಲ್ಲೆಲ್ಲಾ ದೇವರುಗಳಿರಬೇಕು. ಊರ ಹೊರಗಡೆ ಹನುಮಪ್ಪನ ಗುಡಿ ಇದ್ದರೆ, ಗಡ್ಡೆಯಲ್ಲೊಂದು ಜಾಡಿ, ದಾರಿಯಲ್ಲೊಂದು ಭೂತ, ಊರ ಮಧ್ಯದಲ್ಲೊಂದು ಮಾರಿಗುಡಿ, ಬಾಗಿಲು ಕಾಯಲೆಂದು ಅಗಸೆಯಲ್ಲೊಂದು ಭೈರವನ ಗುಡಿ. ಇವನಿಗೆ ಬಾಗಿಲು ಭೈರವನೆಂದೇ ಹೆಸರು. ಭೈರವಗುಡಿಯಿಲ್ಲದ ಊರೇ ಇಲ್ಲ. ಹಾಗೆಯೇ “ಊರು ಸುಟ್ಟುರೂ ಹನುಮಪ್ಪ ಹೊರಗೆ” ಎಂದು ಹುನುಮನ ಗುಡಿ ಊರಿಂದ ಹೊರಗಡೆಯೇ ಇರುತ್ತದೆ. ಹುಮಂತನ ಗುಡಿಯೂ ಕೂಡ ಅಷ್ಟೇ ಸಾಮಾನ್ಯವಾಗಿ ಎಲ್ಲ ಕಡೆಯೂ ಕಂಡು ಬರುತ್ತದೆ. ಇವನನ್ನು ಕೂಡ ಊರ ಮುಂದಲ ಹನುಮನೆಂದೇ ಕರೆಯುತ್ತಾರೆ. “ಮನೇಯಾಂಗಳ ಮುದ್ದೆ ಹುಮಂತೇವರ ಗುಡಿ ನಿದ್ದೆ” ಎಂಬ ಗಾದೆ ಮಾತೇ ಬಳಕೆಯಲ್ಲಿದೆ. ಇವರೆಲ್ಲಾ ರಕ್ಷಣಾ ದೇವೆಗಳು. ಸಾಮಾನ್ಯವಾಗಿ ದೈವದ ಗುಡಿಯ ಬಾಗಿಲೆಲ್ಲಾ ಪೂರ್ವಾಭಿಮುಖವಾಗಿಯೇ ಇರುತ್ತವೆ. ಗರ್ಭಗುಡಿ ಮಣ್ಣಿನ ದಪ್ಪಗೋಡೆಗಳಿಂದಿದ್ದು ಮೇಲೆ ಚಪ್ಪಡಿ ಕಲ್ಲನ್ನು ಹೊದಿಸಿರುತ್ತಾರೆ. ಇಲ್ಲವೇ ನಾಡ ಹಂಚನ್ನು ಹಾಕಿರುತ್ತಾರೆ. ಕೆಲವಕ್ಕೆ ಗರ್ಭಗುಡಿಯ ಮುಂಭಾಗದಲ್ಲಿ ಹಬಾರವೂ ಇರುತ್ತದೇ. ಸುಣ್ಣ ಕೆಮ್ಮಣ್ಣಿನಿಂದ ಬಳಿದ ಗೋಡೆಗಳಾದರೆ ನೆಲವನ್ನು ಸಗಣಿಯಿಂದಲೇ ಸಾರಿಸಿರುತ್ತಾರೆ. ಮಾರಿಗುಡಿಗಳೂ ಕೂಡ ಸಾಮಾನ್ಯವಾಗಿ ಇದೇ ರೀತಿಯಲ್ಲಿ ಕಟ್ಟಿರುತ್ತಾರೆ. ಮಾರಿ ದೇವತೆ ಗ್ರಾಮದೇವತೆಯಾಗಿದ್ದಾಗ ಮಾತ್ರ ಗುಡಿ. ಇಲ್ಲದಿದ್ದರೆ ಅದು ಊರ ಹೊರಗೆ ಸಾಮಾನ್ಯ ರೀತಿಯಲ್ಲಿ ಒಂದು ಒಂದೂವರೆ ಅಡಿ ಎತ್ತರದ ಗೋಡೆಯಾಗಿದ್ದು ಎರಡು ಮೂರಡಿ ಉದ್ದವಿದ್ದು ಮೇಲೊಂದು ಕಲ್ಲು ಚಪ್ಪಡಿ ಹೊದಿಸಿರುತ್ತಾರೆ.
ಈ ದೇವರುಗಳಿಗೆ ನಿರ್ದಿಷ್ಟವಾದ ಮೂರ್ತಿಯಾಗಲೀ ಆಕಾರವಾಗಲೀ ಇರುವುದಿಲ್ಲ. ಹುತ್ತ, ಬೆತ್ತ, ಕಲ್ಲು ಗುಂಡು, ಮರದ ಬುಡ ಹೀಗೆ ಏನು ಬೇಕಾದರೂ ಆಗಬಹುದು. ಯಾರು ಬೇಕಾದರೂ ಪೂಜೆ ಮಾಡಬಹುದು. ಪೂಜಾರಿ ಇರಲೇಬೇಕೆಂದಿಲ್ಲ. ಹೊಲ, ಗದ್ದೆಗಳ ಬಯಲಿನಲ್ಲಿ ಕಾಣಬರುವ ಜಾಡಿ, ಭೂತಗಳ ಗುಡಿಗಳೆಲ್ಲಾ ತುಂಬಾ ಚಿಕ್ಕವು. ಹೊರಗಡೆಯಿಂದಲೇ ಬಣ್ಣ ಪೂಜೆ ಮಾಡಬೇಕಾಗುತ್ತವೆ. ಕೆಲವು ಕಡೆಗಳಲ್ಲಿ ಅವೂ ಇರುವುದಿಲ್ಲ. ಇನ್ನು ಕೆಲವು ಕಡೆ ಕಪ್ಪಗೆ ಎಣ್ಣೆ ಸ್ನಾನದಲ್ಲಿಯೇ ಮುಳುಗಿರುತ್ತದೆ.
ಇವುಗಳ ಸಾಮಾನ್ಯ ಸ್ವರೂಪವನ್ನು ಕಂಡ ನಂತರ ಎಂತೆಂತಹದ ದೈವಗಳಿರುತ್ತವೆ. ಮತ್ತು ಅವುಗಳ ವಸತಿ ವ್ಯವಸ್ಥೆ ಯಾವ ರೀತಿ ಇರುತ್ತವೆಂಬುದನ್ನು ಸ್ವಲ್ಪ ನೋಡಬಹುದು.
“ಬನಶಂಕರಮ್ಮ” ಎಂಬ ದೇವತೆ ಚಿಕ್ಕಮಗಳೂರು ಜಿಲ್ಲೆಯ ಕೆಲವು ಹಳ್ಳಿಗಳಲ್ಲಿ ಕಾಣಬರುವ ದೈವ ಒಂದು ಪೆಟ್ಟಿಗೆಯೊಳಗೆ ಇರುತ್ತದೆ. ಸಾಮಾನ್ಯವಾಗಿ ಊರ ಹೊರಗೆ ಒಂದು ಚಿಕ್ಕ ಗರ್ಭಗುಡಿಯ ಅಥವಾ ನಾಲ್ಕು ಅಡಿ ಎತ್ತರದ ಬಗಿಲುಳ್ಳದ್ದಾಗಿದ್ದ ಯಾವಾಗಲೂ ಬೀಗ ಹಾಕಿಯೇ ಇರುತ್ತದೆ. ವರುಷಕ್ಕೊಮ್ಮೆ ಮಾತ್ರ ಬಾಗಿಲು ತೆರೆದು ಜಾತ್ರೆ ಮಾಡುತ್ತಾರೆ. ಅದು ಹೊರ ಹೊರಭಾಗ ಹೆಜ್ಜೆಗೊಂದು ತೆಂಗಿಕಾಯಿ ಒಡಯಬೇಕು. ಬೇರೆ ಸಮಯದಲ್ಲಿ ಬಾಗಿಲಿಗೇ ಪೂಜೆ. ಅದು ಉಗ್ರ ಸ್ವರೂಪದ್ದೆಂದು ಯಾರೂ ಅದರ ಹತ್ತಿರ ಸುಳಿಯುವುದೇ ಇಲ್ಲ. ಹೆಂಗಸರಂತೂ ಪೂಜಿಸುವಂತೆಯೇ ಇಲ್ಲ ನೆನೆಯಕ್ಕಿ, ನೆನೆಗಡಲೆ, ಕೋಸಂಬರಿ ಮಾತ್ರ ಇದಕ್ಕೆ ಫಲಹಾರ.
ಭರಮದೇವರು: ಇದು ಮಕ್ಕಳ ದೈವ. ಇದು ಅರಶಿಮರದ ಕೆಳಗೆ ಇರುವ ಒಂದು ಚಿಕ್ಕ ಕಲ್ಲಿನ ಗುಡ್ಡೆಯೇ ಆಗಿರುತ್ತದೆ. ಇದಕ್ಕೆ ಗುಡಿ ಪಡಿ ಏನೂ ಇಲ್ಲ. ಮಕ್ಕಳು ಮರಿಗಳಿಗೆ ಹುಷಾರಿಲ್ಲದಿದ್ದಾಗ ಅವರನ್ನು ಕರೆತಂದು ಪೂಜಿಸುವ ಸಂಪ್ರದಾಯವಿದೆ. ಶಿವಮೊಗ್ಗ, ಚಿತ್ರದುರ್ಗ ಜಿಲ್ಲೆಯ ಹಳ್ಳಿಗಳಲ್ಲಿ ಸಾಮಾನ್ಯವಾಗಿ ಊರ ಮಧ್ಯೆ ಇರುವಂತಹ ದೇವರುಗಳಿವು.
ಇದೇ ರೀತಿ ತರೀಕೆರೆ ತಾಲ್ಲೂಕಿನ ಶಿವನಿ ಎಂಬ ಊರಿನ ಬಳಿ “ತಲೆಪೊಟರಾಯ” ಎಂಬ ಒಂದು ದೇವರಿದೆ. ಇದು ಊರಿಗೆ ಹೋಗುವ ದಾರಿಯಲ್ಲಿ ಕಂಡು ಬರುವ ೨ ಅಥವಾ ೩ ಅಡಿ ಎತ್ತರದ ಕಲ್ಲುರಾಶಿಯೇ ಆಗಿದೆ. ಆ ದಾರಿಯಲ್ಲಿ ಹೋಗುವವರೆಲ್ಲಾ ಆ ಗುಡ್ಡೆಗೊಂದು ಕಲ್ಲು ಹಾಕಿಯೇ ಮುಂದೇ ಸಾಗುತ್ತಾರೆ. ಇದಕ್ಕೆ ಪೂಜೆ ಗೀಜೆ ಏನೂ ಇಲ್ಲ. ಇವನು ಹಸವಾಲದವನ್ನು ಏನಾದರೂ ತೊಂದರೆ ಮಾಡುವವನೆಂದು ಹೇಳುತ್ತಾರೆ. ಆ ಊರ ಗೌಡನ ಮಗ ಗರತಿಯೊಬ್ಬಳ ಶೀಲ ಹರಣ ಮಾಡಿದ್ದಕ್ಕಾಗಿ ಊರಿನ ಜನರೇ ತುಂಬಿ ಹೊಡೆದು ಕೊಂದ ಜಾಗವೇ ಅದು. ಅದರ ಗುರುತು ಮತ್ತು ಆತನ ನೆನಪಿನ ಗುಡ್ಡವೇ ಅದು. ಅದಕ್ಕೆ ಒಂದು ಕಲ್ಲು ಹಾಕುವುದೇ ಒಂದು ಸಂಪ್ರದಾಯವಾಗಿದೆ. ಅವರ ಮನೆತನದವರು ಮಾತ್ರ ವರ್ಷಕ್ಕೊಮ್ಮೆ ಪೂಜಿಸುತ್ತಾರೆ.
ಭೂತನಕಲ್ಲು ಅಥವಾ ಭೂತರಾಮ ಇದು ಊರ ಹೊರಗೆ ಇರುವಂತಹದ್ದು. ಕೆಲವು ಕಡೆ ಒಂದು ದೊಡ್ಡ ಕಲ್ಲಿರುತ್ತದೆ. ಕೆಲವು ಭಾಗದಲ್ಲಿ ಒಂದು ಹುತ್ತವನ್ನೆ ಭೂತವೆಂದು ಪೂಜಿಸುವುದಿದೆ. ವರುಷಕ್ಕೊಮ್ಮೆ ಭೂತದ ಹಬ್ಬವೆಮದು ಕುರಿ, ಕೋಳಿಗಳನ್ನು ಬಲಿಕೊಟ್ಟು ಆರಾಧಿಸುತ್ತಾರೆ.
ಇದೇ ರೀತಿ “ಹೊರಬಿಟ್ಟಮ್ಮ” ಎಂಬ ದೈವವಿದೆ. ಇದು ಊರ ಹೊರಗೆ ನದೀ ತೀರದಲ್ಲಿ ಅಥವಾ ಪಟಿಟಕಾಡಿನಲ್ಲಿ ದೊಡ್ಡ ಆಲದ ಮರದ ಬಳಿ ಇರುವಂತಹದ್ದು. ಇದಕ್ಕೆ ಪ್ರತ್ಯೇಕ ಗುಡಿ ಇಲ್ಲ. ಅದರ ವಸತಿ ಆ ಆಲದ ಮರದ ಬುಡವೇ ಆಗಿರುತ್ತದೆ. ಕೆಲವು ಭಾಗದಲ್ಲಿ ಎರಡು ಕಲ್ಲು ಗುಂಡುಗಳಿರುತ್ತವೆ. ಊರಿನವರೆಲ್ಲಾ ಒಂದು ರಾತ್ರಿ ತಮ್ಮ ತಮ್ಮ ಮನೆಗೆ ಬೀಗಹಾಕಿಕೊಂಡು ಮಕ್ಕಳು ಮರಿಗಳಾದಿಯಾಗಿ ತಿನ್ನುಣ್ಣುವವರು ಕುರಿ ಕೋಳಿಗಳನ್ನು ಹರಕೆ ಮಾಡಿಕೊಂಡಿದ್ದು ಅಲ್ಲಿಯೇ ಎಲ್ಲಾ ಸೇರಿ ಬಲಿಕೊಟ್ಟು ಅಲ್ಲೇ ಅಡಿಗೆ ಮಾಡಿ ಊಟ ಮಾಡುತ್ತಾರೆ. ಸಸ್ಯಾಹಾರಿಗಳು ಕೂಡ ಹತ್ತಿರದಲ್ಲಿ ಪ್ರತ್ಯೇಕವಾಗಿ ಅಡಿಗೆ ಮಾಡಿ ನೈವೇದ್ಯೆ ಸಲ್ಲಿಸುತ್ತಾರೆ.
ಇದರಂತೆಯೇ ಗುಂಡುಕಲ್ಲಮ್ಮನಿದ್ದಾಳೆ. ಇದು ಮಾರಿಗುಡಿ ಎದುರಿಗಿರುತ್ತದೆ. ಇದನ್ನು ಮಾರಿಯ ಗಂಡನೆಂತಲೂ ಕರೆಯುತ್ತಾರೆ. ಮಕ್ಕಳಿಗೆ ದಡಾರ ಅಪ್ಪಿದ್ದಾಗ, ಸಿಡುಬು ಆದಾಗ ಆ ಕಲ್ಲಿಗೆ ಬಂದು ಬಿಂದಿಗೆ ನೀರು ಹೊಯ್ದು ಮೂರು ವಾರ ಹರಳೆಣ್ಣೆ ಸುರಿದು ಬರುವುದಿದೆ. ಶಿವಮೊಗ್ಗ ಜಿಲ್ಲೆ ಭದ್ರಾವತಿ ತಾಲ್ಲೂಕಿನಲ್ಲಿ ತಮಡಿಹಳ್ಳಿ ಜಾಡಿ, ಕೂಡ್ಲಿಭೂತ ಎಂಬ ಎರಡು ದೈವಗಳಿವೆ. ಇವು ಊರಿನಿಂದ ಹೊರಗೆ ಕಾಡಿನಲ್ಲಿವೆ. ಬೇರೆ ಬೇರೆ ಊರಿನ ಸಮೀಪದಲ್ಲಿವೆ. ವೈರಿಗಳಿಗೆ ಮಾಟ ಮಾಡಿಸುವಾಗ ಹಾಗೂ ಕಳೆದು ಹೊದ ವಸ್ತುಗಳನ್ನು ಪಡೆಯುವಾಗ ಇವಕ್ಕೆ ಮೊರೆ ಹೊಗುವುದುಂಟು. ಯಾವುದೇ ಗುಡಿ ವ್ಯವಸ್ಥೆಇಲ್ಲ. ಮರದ ಬುಡದಲ್ಲಿದ್ದಂತಹ ಹತ್ತು ಹದಿನೈದು ವಿವಿಧ ಬಗೆಯ ಕಲ್ಲಿನ ಗುಂಡುಗಳಿವೆ, ಚಪ್ಪಡಿಗಳಿವೆ. ಇವಷ್ಟೆ ತಾವು ಯಾರಿಗೆ, ಏನು ಮಾಡಿಸಬೇಕೋ ಅವರ ಹೆಸರು ಹೇಳಿ ಚೆನ್ನಾಗಿ ಮೆಣಸಿನ ಕಾಯಿಯಿಂದ ಕಾರ ತಿಕ್ಕಿ ಮುರಾಡೆ ಹಾಕಿ ಬಂದರಾಯಿತು. ನಮ್ಮ ಕೆಲಸವಾದ ಮೇಲೆ ತೊಳೆದು ಪೂಜೆ ಮಾಡಿ ಬಲಿಕೊಡುವ ಸಂಪ್ರದಾಯವಿದೆ.
ಮಲೆನಾಡಿನ ಭಾಗದಲ್ಲಿ ವಿಶೇಷವಾಗಿ ರಸ್ತೆಯುದ್ದಕ್ಕೂ ಅಲ್ಲಲ್ಲಿ ಕಂಡು ಬರುವ ಇನ್ನೊಂದು ದೈವವಿದೆ. ಅದೇ ಗಡೀ ಮಾರಿ. ಇದಕ್ಕೊಂದು ನಿರ್ದಿಷ್ಟ ತಾಣವಿಲ್ಲ. ಇದರೆ ಆಕಾರವೆಂದರೆ, ಎರಡು ಮರದ ಗೊಂಬೆಗಳು ಮಕ್ಕಳು ಆಡುವ ಎರಡು ಗಾಲಿಯ ರಥದ ಮೇಲೆ ಕುಳ್ಳಿರಿಸಿರುತ್ತಾರೆ. ಯಾವುದೋ ಊರಿನಲ್ಲಿ ಸೋಂಕು ರೋಗ ದನಕರುಗಳಿಗೆ ತಗುಲಿದ್ದರೆ ಅಲ್ಲಿಯವರು ಆಚಾರಿಯಿಂದ ಮಾಡಿಸಿ ಮನೆ ಮನೆಯಿಂದ ಹರಕು ಮೊರ, ಪೊರಕೆ, ಬೇವಿನ ಸೊಪ್ಪು ಭಂಡಾರ ಎಲ್ಲಾ ಇಟ್ಟು ಪೂಜೆ ಮಾಡಿ ಜೋರಾಗಿ ಬಾಯಿ ಬಡಿದುಕೊಳ್ಳುತ್ತಾ ಊರಿಂದ ಪರವೂರ ಗಡಿಗೆ ಬಿಟ್ಟು ಬರುತ್ತಾರೆ. ಇದು ಹೀಗೇ ಗಡಿಯಿಂದ ಗಡಿಗೆ ಸಾಗುತ್ತಿರುತ್ತದೆ.
ಇದೇ ಸಂಧರ್ಭದಲ್ಲೀಯೇ ಊರ ಮಾರಿ ದೇವತೆಯ ವಸತಿ ಬಗ್ಗೆಯೂ ತಿಳಿಯುವುದು ಅಗತ್ಯ. ಶಿವಮೊಗ್ಗ ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಕೆಲವು ಕಡೆ ಪ್ರತಿವರ್ಷ, ಮತ್ತೆ ಕೆಲವು ಭಾಗದಲ್ಲಿ ಮೂರು ವರ್ಷಕ್ಕೊಮ್ಮೆ, ಏಳು ವರ್ಷಕ್ಕೊಮ್ಮೆ ಪೂರೀ ಜಾತ್ರೆ ಮಾಡುತ್ತಾರೆ. ಈ ಮಾರಿ ಗುಡಿ ಊರೊಳಗೆ ಅಥವಾ ಹೊರಗೆ ಇರುತ್ತದೆ. ಚಿಕ್ಕದಾದ ಗರ್ಭಗುಡಿ ಇದ್ದು ಸೂರ್ಯನ ಕಿರಣಗಳು ನೇರವಾಗಿ ಬೆಳಗ್ಗೆ ಬೀಳುವಂತಿರುತ್ತವೆ. ಸುಣ್ಣ ಕೆಮ್ಮಣ್ಣು ಬಳಿದುಕೊಂಡ ಮಣ್ಣಿನ ಗೋಡೆಗಳ ಸಾಮಾನ್ಯ ಕಟ್ಟಡ. ಅದರೊಳಗೆ ಬಲಿಪೀಠ ಬಂದಿರುತ್ತದೆ ಮೂಲ ಮೂರ್ತಿ ಅಥವಾ ಉದ್ಭವ ಮೂರ್ತಿ ಒಂದು ಹುತ್ತ ಅಥವಾ ಒಂದು ಬಗೆಯ ತಗ್ಗಾದ ಅಥವಾ ಎತ್ತರದ ಸ್ಥಳ. ಆದರೆ ಮರದಿಂದ ಮಾಡಿದ ಏಳೆಂಟು ಅಡಿ ಎತ್ತರದ ಮಾರಿಗಳ ವಾಸಸ್ಥಳ ಊರ ಹೊರಗೆ ಮಾರಿಗದ್ದಿಗೆ ಎಂದಿರುತ್ತದೆ. ಹಬ್ಬವಾದ ನಂತರ ಆ ಜಾಗಕ್ಕೆ ಅವನ್ನು ಬಿಟ್ಟು ಬರುತ್ತಾರೆ. ಉದಾಹರಣೆಗೆ ಚಿಕ್ಕಮಗಳೂರು ಜಿಲ್ಲೆಯ ಲಕ್ಕವಳ್ಳಿ ಬಳಿ ಮಾರಿದಿಬ್ಬ ಎಂಬ ಊರಿದೆ. ಅಲ್ಲಿ ಹೀಗೆ ಬಟ್ಟಿ ಬಿಸಿಲಿಗೆ ಮಳೆಗೆ ತೊಯ್ಯುತ್ತಿರುವ ಎಳೆಂಟು ಮಾರಿಯ ಮೂರ್ತಿಗಳನ್ನು ನೋಡಬಹುದು. ಊರ ದೈವದಂತೆ ಮನೆ ದೈವವೊಂದಿರುತ್ತದೆ. ಇದಕ್ಕೂ ಭೂತವೆಂದೇ ಕರೆಯುತ್ತಾರೆ. ಇದು ಎಲ್ಲರ ಮನೆಯಲ್ಲೂ ಇರುವುದಿಲ್ಲ. ಗೋಣೀ ಚೀಲದಲ್ಲಿ ಒಂದು ಗುಂಡುಕಲ್ಲನ್ನು ಕಟ್ಟಿ ಮೇಲ್ಗಡೆ ಕರಿಯ ಬಟ್ಟೆ ಸುತ್ತಿದ್ದು, ಮನೆಯ ಹೊರಗಡೆ ಸೂರಿಗೆ ನೇತು ಹಾಕಿರುತ್ತಾರೆ. ಇದಕ್ಕೆ ವಾರಕ್ಕೊಂದು ದಿವಸ ಮಾತ್ರ ಆಮನೆಯ ಹಿರಿಯನಿಂದ ಪೂಜೆ. ಇದು ಅವರ ಹೊಲಗದ್ದೆಗಳ ಫಸಲು ಬಂದು ಆ ರಾಶಿ ಪೂಜಿಸುವಾಗ ಭೂತದೈವವನ್ನು ಮಡಿಯಿಂದ ಆಯಾ ಜಾಗಕ್ಕೆ ಹೊತ್ತುಕೊಂಡು ಹೋಗಿ ಪೂಜಿಸಿ, ನೈವೇದ್ಯ ಮಾಡಿದ ನಂತರವೇ ಬೇರೆ ಕೆಲಸ. ಇದೊಂದು ರೀತಿಯ ಸಂಚಾರೀ ದೈವ.
ಹೀಗೆಯೇ ಅಂಡಿಗೆ ಭೂತ, ಜಿಗಳಿ ಹೊಂಡದ ಭೂತ ಎಂದು ಶಿಕಾರಿಪುರದ ಕೆರೆಯಲ್ಲಿವೆ. ಅವರು ಅದನ್ನು ಹೊಂಡವೆಂದೇ ಕರೆಯುತ್ತಾರೆ. ಇದರ ಆಕಾರವನ್ನು ನೋಡಲಿಕ್ಕಾಗುವುದಿಲ್ಲ. ಏಕೆಂದರೆ ಇದು ಹೊಂಡದ ಮಧ್ಯದಲ್ಲಿ ಮುಳುಗೆದೆ. ಇದಕ್ಕೆ ತೆಪ್ಪದಲ್ಲಿ ಹೋಗಿ ಪೂಜೆ ಮಾಡಿ ಬರುತ್ತಾರೆ. ಇದೇ ರೀತಿ ಆಲದ ಮರದಲ್ಲಿ  “ಮುನಿಯಗಳಿವೆಂದು” ಬ್ರಹ್ಮರಾಕ್ಷರಿರುತ್ತಾರೆಂದೂ ನಮ್ಮ ಜನ ಹೇಳುತ್ತಾರೆ. ಇವುಗಳ ಸಂಚಾರ ಬೆಳಗಿನ ಜಾವವಂತೆ. ಅವುಗಳ ಸಂಚಾರದ ವೇಳೆಯಲ್ಲಿ ಎದುರಿಗೆ ಸಿಕ್ಕವನು ನೆಲಪಟ್ಟು ಹೊಡೆದು ರಕ್ತ ಕಾರಿ ಸಾಯುತ್ತಾನೆಂದು ಭಾವಿಸಿದ್ದಾರೆ. ಆ ಮರಗಳಿಗೇ ಪೂಜೆ ಸಲ್ಲಿಸುತ್ತಾರೆ. ಅದೆ ಅವರ ವಸತಿ ಗೃಹ. ಭದ್ರಾವತಿ ತಾಲ್ಲೂಕಿನ ಅರಕೆರೆ ಗ್ರಾಮದ ಬಿಸಿಲು ಮಾರಿ, ಒಂದು ದೊಡ್ಡ ಮರದ ಕಂಭ. ಇದಕ್ಕೆ ಸುತ್ತಲೂ ಐದು ಅಡಿ ಎತ್ತರದ ಗೋಡೆ ಕಟ್ಟಿದ್ದಾರೆ. ಕಂಭದ ಬಳಿ ಒಂದು ಪೀಠವಿದೆ. ಒಂದು ಕಡೆ ಭಂಡಾರ ಮತ್ತೊಂದು ಕಡೆ ಎಣ್ಣೆ ಹಾಕಲು ಕಲ್ಲಿನಿಂದ ಮಾಡಿದ ದೀಪವಿದೆ ಇಷ್ಟೆ. ಎಳೆಂಟು ಅಡಿ ದೂರದಲ್ಲಿ ಒಂದು ಉಯ್ಯಾಲೆ ಇದೆ. ಅದರ ಕಂಬಗಳು ಕಲ್ಲಿನವು. ಅದರ ಮಕ್ಕಳೆಂದು ಕಂಭದ ಎದುರೆಗೆ ಎರಡು ಕಲ್ಲು ಗುಂಡುಗಳು ಹಾಗೆಯೇ ಕಲ್ಲು ಚಪ್ಪಡಿಗಳಿಂದಲೇ ನಿರ್ಮಿಸಿದ ಒಂದು ಮಂಟಪದ ಒಳಗಡೆ ಹರುವ ಒಂದು ಸಣ್ಣ ದಿಬ್ಬವೇ ಮಾತಂಗಿ ಮಾನ ಗುಡಿ. ಚಿಕ್ಕಮಗಳೂರು ಜಿಲ್ಲೆ ನರಸಿಂಹರಾಜಪುರ ತಾಲ್ಲೂಕಿನ ಒಂದು ಹಳ್ಳಿಯಲ್ಲಿ ದುರ್ಗಿಯ ಗುಡಿಯಿದೆ, ಇದಕ್ಕೆ ಮೇಲೆ ಗೋಪುರ ಕಟ್ಟಿಸ ಮುಂಬಾಗಿಲ ಬಳಿ ಕರಿಯ ಕೆಂಪು ಎಂಬ ಭಂದರನ್ನು ಮಾಡಿ ನಿಲ್ಲಿಸಿದ್ದಾರೆ. ಮುಂಭಾಗದಲ್ಲಿ ಸರಪಳಿಯಿಂದ ಕಟ್ಟಿರುವ ಕೆಂಚರಾಯನಿದ್ದಾನೆ. ಇವನ್ನು ಸರಪಳಿ ಸೆಂಪ ಎಂದೇ ಕರೆಯುತ್ತಾರೆ. ಸ್ವಲ್ಪ ಮುಂದೆ ಸಿಡಿ ಕಂಭವಿದೆ ವಿಶಾಲವಾದ ಚಾವಡಿಯನ್ನು ನಿರ್ಮಿಸಿದ್ದಾರೆ. ನ್ಯಾಯತೀರ್ಮಾನಗಳೆಲ್ಲಾ ಅಲ್ಲಿಯೇ ನಡೆಯುವುದು. ತಪ್ಪು ಒಪ್ಪಿಕೊಂಡವನು ಅಲ್ಲಿರುವ ತೂಗು ದೀಪಕ್ಕೆ ತುಪ್ಪ ಹಾಕಿ ದೀಪ ಹಚ್ಚಿಸಬೇಕು. ಮುಂಭಾಗದಲ್ಲಿ ನಿಂತಿರುವ ಭಂಟರಿಗೆ ಬಾಳೆ ಹಣ್ಣಿನ ಹರಿಸೇವೆ ಮಾಡಿಸಬೇಕು. ಅಲ್ಲಿನ ಒಂದು ವಿಶೇಷವೆಂದರೆ, ಬಾಚಪ್ಪ ಬಳಿಯಪ್ಪ, ದೊಣ್ಣೆಪ್ಪ, ಸವರಪ್ಪ ಎಂಬ ನಾಲ್ಕು ಕಲ್ಲುಗಳು ದೇವಸ್ಥಾನದ ಹೊರಗಿನ ಮುಳೆಯಲ್ಲಿ ಕುಳಿತಿರುವುದು. ಮಕ್ಕಳಿಗೆ ವಾಂತಿಭೇದಿ ಬಂದು ಬಾಚಿಬಳಿದು ಸತ್ತು ಹೋಗುವಂತಾದರೆ ಈ ದೇವರುಗಳೆಗೆ ಹರಕೆ ಹೊಡುತ್ತಾರೆ. ಅಂಗಿ ಕುಲಾವಿ, ಸಣ್ಣ ಪುಟ್ಟ ಕಿವಿಯ, ಕೊರಳಿನ ಮಕ್ಕಳಾಭರಣಗಳನ್ನು ತಂದೊಪ್ಪಿಸುತ್ತಾರೆ.
ಈ ದೇವಸ್ಥಾನದಲ್ಲಿ ಕಲಾದೃಷ್ಟಿಯಿಂದ ಹೇಳುವುದಾದರೆ ದೀಪಸ್ಥಂಭ. ಒಂದರ ಮೇಲೊಂದರಂತೆ ಹದಿನೈದು ಇಪ್ಪತ್ತು ದೀಪಗಳನ್ನು ಎರಡು ಮಗ್ಗುಲಲ್ಲಿ ಏಕಕಾಲಕ್ಕೆ ಹಚ್ಚಿಸುವಂತಿದೆ. ಗೊಡೆಗಳ ವಿವಿಧ ಬಗೆಗಳನ್ನು ಕಾಣಬಹುದು. ಆ ಒಂದು ಗುಡಿಯಲ್ಲಿ ಮಾರಿ ಮತ್ತು ವೀರಭದ್ರನ ಎರಡು ಮೂರ್ತಿಗಳು ಪ್ರತಿಷ್ಠಾಪಿಸಿದ್ದಾರೆ. ಮಾರಿಗೆ ಬಲಿಕೊಡುವಾಗ ವೀರಭದ್ರನಿಗೆ ತೆರೆ ಎಳೆಯುತ್ತಾರೆ.
ಈ ಗುಡಿಯಂತೆಯೇ ಚಿಕ್ಕಮಗಳೂರು ಜಿಲ್ಲೆ ಅಂತರಗಟ್ಟಮ್ಮನ ಗುಡಿಯೂ ಇದೆ. ಇದರ ಗರ್ಭಗುಡಿ ಸಂಪೂರ್ಣ ಕಲ್ಲಿನಿಂದ ಕಟ್ಟಿದ್ದಾರೆ. ವಿಸ್ತಾರವಾದ ಪ್ರಾಂಗಣವಿದೆ. ಸುಂದರವಾದ ಪಿರಮಿಡ್ ಆಕಾರದಲ್ಲಿ ಕಲ್ಲುಗಳನ್ನು ಜೋಡಿಸಿದ್ದಾರೆ. ಉತ್ಸವ ಮೂರ್ತಿ ಲೋಹದ್ದಿದೆ. ಭಂಟರು ಸೋನು, ಕೆಂಚಗಳನ್ನು ರಕ್ತಭೂತಾಳಿ ಮರದಿಂದ ಮಾಡಿದ್ದಾರೆ. ಇದೇ ರೀತಿ ಕುಕ್ಕಾಡರಮ್ಮ ಚನ್ನಗಿರಿ ಹತ್ತಿರ ಜೋಳದಾಳನಲ್ಲಿದೆ. ಅಮ್ಮನಗುಡ್ಡವೆಂದೇ ಕರೆಯುವ ದೊಡ್ಡ ಗುಡ್ಡದ ಮೇಲೆ ಇದೆ. ಇದರ ವಸತಿ ಸಾಧಾರಣವಿದ್ದರೂ ಸುತ್ತ ವಿಶಾಲವಾದ ಅಂಕಣವಿದೆ. ಇತ್ತೀಚೆಗೆ ಭಕ್ತಾದಿಗಳು ಹೆಚ್ಚಿ ಗುಡಿ ನವೀಕರಣಗೊಂಡಿದೆ.
ಸಾಮಾನ್ಯವಾಗಿ ನಮ್ಮ ಜನಪದ ದೈವಗಳು ದೊಡ್ಡ ತಿರುವಿನಲ್ಲಿ ಮಡ್ಡಿಡಯ ಮೇಲೆ, ಮೂರು ನಾಲ್ಕು ದಾರಿ ಕೂಡುವಲ್ಲಿ ತುಂಬಾ ತಗ್ಗಿನಲ್ಲಿ ಹೀಗೆ ವಿಶಿಷ್ಟ ಪ್ರದೇಶದಲ್ಲಿ ವಸತಿ ಹೂಡಿರುತ್ತವೆ.
“ಕರ್ಕಾರುಮಠವೆಂದು” ಉಂಬಳೆಬೈಲಿನ ಸಮೀಪ ನರಸಿಂಹರಾಜಪುರ ತಾಲ್ಲೂಕಿಗೆ ಸೇರಿದ ಜಾಗದಲ್ಲಿದೆ. ಇದು ಕಾಡಿನ ಮಧ್ಯೆ ಇದ್ದು, ಒಂದು ದೊಡ್ಡ ಸುರಂಗವೂ ಅಲ್ಲಿದೆ. ಇಲ್ಲಿಯ ವಸತಿ ವೈಶಿಷ್ಟವೆಂದರೆ ಕಿಟಕಿಗಳಿಲ್ಲದ ಕತ್ತಲೆಯ ಚಿಕ್ಕ ಗರ್ಭಗುಡಿಗೆ ಎರಡು ಅಡಿ ಎತ್ತರದ ಬಾಗಿಲಿನಿಂದ ಒಳಗೆ ಪೂಸುವಂತಹದ್ದು. ಕತ್ತಿಗಳು, ಚಾಮರಗಳು, ವಿಭೂತಿಗಡ್ಡಿ, ತಾಮ್ರದ ತಗಡು ಆ ದೇವರ ಹತ್ತಿರ ಇರುವ ಸಾಧನಗಳು. ಇಲ್ಲಿಗೆ ಹೆಂಗಸರು ಹೋಗುವಂತಿಲ್ಲ. ಹೀಗೆಯೇ ಗಿರಿಮಲ್ಲಯ್ಯ, ಕೂಗೋ ಮಲ್ಲಪ್ಪ ಎಂಬ ಗುಡ್ಡದ ಮೇಲಿರುವ “ಕಲ್ಲಿನ” ದೇವರುಗಳಿಗೂ ವರ್ಷಕ್ಕೊಮ್ಮೆ “ಗಿರಿಗೆ” ಹಣ್ಣಾಕುತ್ತೇವೆಂದು ಊರಿನವರೆಲ್ಲಾ ಹೋಗುತ್ತಾರೆ. ಇಲ್ಲಿಗೂ ಹೆಂಗಸರಿಗೆ ಪ್ರವೇಶವಿಲ್ಲ.
ಹೊನ್ನಾಳಿಯಲ್ಲಿ ಚನ್ನಪ್ಪಸ್ವಾಮಿ ಮಠವಿದೆ. ಇದು ಸಂಪೂರ್ಣ ಕಲ್ಲಿನದು. ಮೇಲ್ಛಾವಣಿಯನ್ನು ಕಲ್ಲಿನ ಚಪ್ಪಡಿಗಳಿಂದಲೇ ನಿರ್ಮಿಸಿದ್ದಾರೆ. ದೀಪಸ್ತಂಭ, ಉಯ್ಯಾಲೆ ಕಂಭ, ಸುರಂಗ ಮಾರ್ಗಗಳ, ಮಧ್ಯದಲ್ಲಿ ಕಲ್ಯಾಣಿ, ಹಾಗೆಯೇ ಮಠದ ಒಂದು ಪಕ್ಕದಲ್ಲಿ ಎರಡು ಕಲ್ಲುಗಳಿವೆ. ಇವನ್ನು ಅಪ್ಪಣೆ “ದೇವರು” ಎಂದೇ ಕರೆಯುತ್ತಾರೆ. ಅಪ್ಪಣೆ ಕೊಡುವುದೆಂದರೆ ಎಡ ಬಲ ಹೂ ಕೊಸುವುದಲ್ಲ. ತೊಂದರೆ ನಿವಾರಣೆ ಮನಸ್ಸಿನಲ್ಲೇ ಕುರ್ತುಕೊಂಡು ಆಗುತ್ತೆ ಅಥವಾ ಇಲ್ಲಾ ಎಂದು ಎತ್ತಬೇಕು. ಆಗುತ್ತೆ ಅನ್ನೊದಾದರೆ ಭಾರವಾದ ಕಲ್ಲು ಹಗುರವಾಗುತ್ತದಂತೆ. ಇದಕ್ಕೆ ಪ್ರತ್ಯೇಕವಾದ ಸ್ಥಾನ ಮಾಡಿ ಇಟ್ಟಿದ್ದಾರೆ. “ಸಮಾಧಿ ಪೂಜೆ” ಇದೆ. ಅಮವಾಸ್ಯೆ ಹುಣ್ಣಿಮೆಗೆ ಮಾತ್ರ ಇಂಥವರು ಬರುತ್ತಾರೆ. ಇದು ಭದ್ರಾ ನದಿಯ ದಂಡೆಯ ಮೇಲಿರುವ ಸಮಾಧಿಯಷ್ಟೆ. ಅದಕ್ಕೊಂದು ಮಂಟಪ ಕಟ್ಟಿದ್ದಾರೆ. ಮಂಡಕ್ಕಿ ಮಾತ್ರ ನೈವೇದ್ಯ, ಪೂಜಾರಿಗಳಿಲ್ಲ.
ಊರಿಗೆ ನೆರವಾದ ಹಗೆಗಳಿಗೆ ಮಾರಿಯಾದ ಹತ್ತು ಜನರ ಸಂರಕ್ಷಣೆಗಾಗಿ ತನ್ನನ್ನೇ ಬಲಿಕೊಟ್ಟುಕೊಂಡಂತಹ ವೀರ ಮಹಿಳೆಯರು, ಪತಿವ್ರತೆಯರು, ಸೇಡಿಗಾಗಿ ಆತ್ಮಹತ್ಯೆ ಮಾಡಿಕೊಂಡವರು ಗ್ರಾಮದೇವತೆಗಳಾಗಿ ಮೃತಳಾದದ್ದುಂಟು. ಇವರೆಲ್ಲಾ ಊರಿನ ಒಂದೊಂದು ಭಾಗದಲ್ಲಿ ವಸತಿ ಹೂಡಿದ್ದು, ಜನರ ಭಕ್ತಿಗೆ ಪಾತ್ರರಾಗಿರುತ್ತಾರೆ. ಮೈಮರೆಸುವ, ಮನಸ್ಸನ್ನು ಹಗುರಗೊಳಿಸುವ ಹೆಂಡವನ್ನು ದೇವತೆ ಎಂದೇ ಬಗೆದು ಪುರಬಾಂಡೇಶ್ವರಿ ಎಂದು ಕರೆದಿದ್ದಾರೆ. ಕೊಂಡ ಜನಾಂಗದವರು, ಹೆಂಡದ ಗಡಿಗೆಯೇ ಅವಳ ನಿವಾಸಸ್ಥಾನವಾಗಿ ಪೂಜಿಸುತ್ತಾರೆ. ವೈಧಿಕ ಸಂಸ್ಕೃತಿ ಬಲಿತು ಬೇರೂರಿದ್ದರೂ ಜನರ ಜೀವನಾಡಿಯಲ್ಲಿ ಸೇರಿ ಹೋಗಿದ್ದು ಮಾತ್ರ ಸಂಸ್ಕೃತಿ ಕಾಲದಿಂದ ಕಾಲಕ್ಕೆ ನಾನಾ ರೀತಿಯಲ್ಲಿ ಉಳಿದು ಬೆಳೆದು ಬರುತ್ತಿದೆ.
ವೈಷ್ಣವ ಪ್ರಭಾವ ಹೆಚ್ಚಿದ್ದರೆ, ಗ್ರಾಮ ಮಧ್ಯದಲ್ಲಿ ಶಾಕ್ತರಿದ್ದರೆ, ಗ್ರಾಮದ ಹೊರಗೆ, ವ್ಯಾಪಾರಿಗಳಿದ್ದರೆ, ಸ್ಮಶಾನದಲ್ಲಿ ಗಾನಪತ್ಯರಾದರೆ ಬಾಗಿಲ ಬಳಿ, ಇತರರಾದರೆ. ತೆರೆಕೊಳ್ಳಗಳ ಪಕ್ಕದಲ್ಲಿ ಕಲ್ಲಿನಿಂದ ಮರದಿಂದ ಮಣ್ಣಿನಿಂದ ಗುಡಿಗಳಲ್ಲಿ ಗ್ರಾಮದೇವತೆಗಳನ್ನು ಸ್ಥಾಪಿಸುತ್ತಿದ್ದರು.
ಅಂಬಾ ತಾಯಿ ಎನ್ನುವ ಸಂಸ್ಕಾರದ ಮಾತು ಸೌಡ ದ್ರಾವಿಡ ಪದವಾದ “ಅಮ್ಮ” ಎನ್ನುವುದರಿಂದಲೇ ಬಂದಿತೆಂದು ತಜ್ಞರು ಹೇಳುತ್ತಾರೆ. ಈಕೆಯನ್ನು ತಾಯಿ, ಕಾಯ, ಅಮ್ಮ, ಅಮ್ಮೆ, ಕಾತಾಯಿ (ಕಾಪಾಡು ತಾಯಿ) ಊರಮ್ಮ, ಊರುಕಾಪಾಡುವ ತಾಯವ್ವ ಮುಂತಾಗಿ ಕರೆಯುತ್ತಾರೆ.
ಮಾರಿಯಮ್ಮನ ನಿವಾಸ ಬೇವಿನ ಮರದಲ್ಲಿಯೇ. ಬೇವಿನೆಲೆಗಳ ಮಲಗಿ ಹಾವಿನ ತಲೆದಿಂಬ ಮಾಡಿ ಮಲಗುವಳೆಂದು ಪ್ರತೀತಿ. ಆದ್ದರಿಂದ ಬೇವು ಸೊಂಕುರೋಗಕ್ಕೆ ಸಿದ್ದಾಕ್ಷರವೆನ್ನುತ್ತಾರೆ. ಬಯ್ದು ಮಾತಾಡಿಸುವ, ಹೊಡೆದೆಬ್ಬಿಸುವ ದೇವರುಗಳೂ ನಮ್ಮಲ್ಲಿವೆ. ಉದಾಹರಣೆಗೆ “ಕೆಪ್ಪಚೌಡಿ” ಇದು ಊರ ಹೊರಗೆ ಮರದ ಕೆಳಗೆ ಒಂದು ಕಲ್ಲು ಚಪ್ಪಡಿ ಮೇಲಿರುವ ಒಂದು ಗುಂಡು. ಇದಕ್ಕೆ ಪೂಜೆಮಾಡುವಾಗ ಅಲ್ಲಿ ಒಂದು ಕಲ್ಲನ್ನು ಕುಟ್ಟಿ ಕುಟ್ಟಿ ಅನಂತರ ಪೂಜೆ ನೈವೆದ್ಯ ಮಾಡಬೇಕು.
ಜನಪದ ದೈವಗಳ ವಸತಿ ವ್ಯವಸ್ಥೆ ಸಂಕೀರ್ಣವಾದುದಲ್ಲ. ಮನೆ ದೈವ, ಕುಲದೈವ, ಊರ ದೈವಗಳೆಂದು ಹಲವು ಬಗೆಯಲ್ಲಿ ಕಾಣಬರುವ ಇವುಗಳು ಅವರವರ ಮನೋಧರ್ಮಕ್ಕೆ ತಕ್ಕಂತೆ ಅವರು ಅನುಸರಿಸಿಕೊಂಡು ಬಂದ ಆಚಾರ ವಿಚಾರ, ಒಕ್ಕಲುತನ, ಸಂಪ್ರದಾಯಗಳಿಗೆ ಅನುಗುಣವಾಗಿ ಉಳಿದು ಬಂದಿವೆ. ಕೆಲವು ದೇವರುಗಳು ಆಯಾ ಸಂದರ್ಭಕಾಲಕ್ಕೆ ಮಾತ್ರ ಹುಟ್ಟಿ ನಂತರ ಮರೆಯಾಗುತ್ತವೆ. ಉದಾಹರಣೆಗೆ ದೀಪಾವಳಿಯಲ್ಲಿ ಮನೆಯ ಹೊಸ್ತಿಲು, ಮರಮುಟ್ಟು ಬಲೆ, ತಿಪ್ಪೆ, ದನದ ಕೊಟ್ಟಿಗೆ ಮುಂತಾದ ಸ್ಥಳಗಳಲೆಲ್ಲಾ ಸಗಣಿಯಲ್ಲಿ ನಾನಬಗೆಯ ಹೂಗಳನ್ನಿಟ್ಟು ಮಾಡಿಡುವ “ಕೆರಶಪ್ಪ” ಆ ಒಂದು ದಿನಕ್ಕೆ ಮಾತ್ರ, ಪುರಾಣದ ಹಿನ್ನೆಲೆಯಲ್ಲಿ ಗ್ರಾಮೀಣ ಜನ ಕಲ್ಪಿಸಿಕೊಂಡು ಪೂಜಿಸುವ ದೈವ. ಹಾಗೆಯೇ ಬೆಳ್ದಿಂಗಳಪ್ಪನನ್ನು ಮಾಡುವುದು ಆಯಾ ಮನೆತನಕ್ಕೆ ಸಂಬಂಧಿಸಿದ ದೇವರುಗಳಾದ “ಮುಸುರೆಮ್ಮ” ಈಕೆಯ ವಸತಿ “ಎಂಜಲು ಬಾನಿಯೇ” ಇದಕ್ಕೆ ವರ್ಷದ ಯಾವುದೇ ಒಂದು ದಿನ ಪೂಜೆ ಮಾಡಿ ಹಬ್ಬ ಮಾಡುತ್ತಾರೆ. ಇದಕ್ಕೆ ಬೇರೆಯೇ ಆದ ದಂತ ಕಥೆಗಳನ್ನು ಹೇಳುತ್ತಾರೆ. ಚಿಕ್ಕಮಗಳೂರ ಜಿಲ್ಲೆಯ ಮುಳ್ಳಯ್ಯನಗಿರಿಯಲ್ಲಿ ಹರದೇವರಿದೆ. ಇದು ಡಮರುಗದಾಕಾರದಲ್ಲಿದೆ. ಇದನ್ನು ನೋಡಿದರೆ ಕೇಡಾಗುತ್ತದೆಂದು ಕಾಡಿನಲ್ಲಿ ಮುಚ್ಚಿಟ್ಟಿದ್ದು ವರ್ಷಕ್ಕೊಂದು ದಿವಸ ಹೊರತೆಗೆದು ಪೂಜಿಸುತ್ತಾರೆ. ಬಾಶಾದೇವರು ಇದು ಉದ್ದನೆಯ ಒಂದು ಕೋಲು. ಕಾಡುಗೊಕ್ಕರೆಗೆ ದೇವಸ್ಥಾನ ಹಟ್ಟಿಯ ಮಧ್ಯದಲ್ಲಿರುತ್ತದೆ. ಅದಕ್ಕೆ ಅಪು, ಹಂಚಿಗುಲ್ಲು, ಹೊದಿಸಿರುತ್ತಾರೆ. ಸುತ್ತ ಬೇಲಿ ಹೆಣೆದಿರುತ್ತಾರೆ. ದೇವಸ್ಥಾನ ಗೊಳಾಕಾರವಾಗಿದ್ದು ಬಾಗಿಲು ಚಿಕ್ಕದಾಗಿದ್ದು ಪೂರ್ವಾಭಿಮುಖವಾಗಿರುತ್ತದೆ. ಒಳಭಾಗ ತುಂಬಾ ಕಿಷ್ಕಿಂಧವಾಗಿದ್ದು ಅಲ್ಲಿ ಇಟ್ಟಿರುವ ದೇವರನ್ನು ಬಿಟ್ಟರೆ ಪೂಜಾರಿ ಮಾತ್ರ ಹೋಗಬಹುದಷ್ಟೆ. ದೇವಸ್ಥಾನಕ್ಕೆ ಬಾಗಿಯೇ ಹೋಗಬೇಕು. ೪ ಅಡಿಗಿಂತ ಎತ್ತರವಿರುವುದಿಲ್ಲ. ಇವನ್ನು “ಕುಬ್ಬ” ಎನ್ನುತ್ತಾರೆ. ಇವನ್ನು ಒಂದು ಕಡೆಯಿಂದ ಮತ್ತೊಂದು ಕಡೆಗೆ ವರ್ಗಾಯಿಸುವುದುಂಟು. ದೇವಸ್ಥಾನದ ಸುತ್ತ ಕಳ್ಳಿಬೇಲಿ ಹಾಕಿದ್ದು ಒಂದು ಕಡೆ ಮಾತ್ರ ಹೊಳೆಬಾಗಿಲು ಇರುತ್ತದೆ. ಬೇಲಿ ಒಳಗೆ ಬೇವು, ತಗ್ಗಲಿ, ಧೂಪದ ಮರ ನೆಟ್ಟಿರುತ್ತಾರೆ. ದೇವಸ್ಥಾನದ ಸುತ್ತ ಸಾಮಾನ್ಯವಾಗಿ ಹೂಗಿಡಗಳನ್ನು ನೆಡುವುದು ಎಲ್ಲ ಕಡೆಯೂ ಕಂಡು ಬರುತ್ತದೆ. ಬಾಗಿಲುಗಳಿಗೆ ಹಿತ್ತಾಳೆಯ ತಗಡು, ಗಿಣಿಗಳನ್ನು ತೂಗುದೀಪಗಳನ್ನು ಮಾಡಿಸಿರುವುದೂ ಕೆಲವು ಕಡೆ ಕಂಡು ಬರುತ್ತದೆ.
ಕೋಟೆ ಕೊತ್ತಳದ ಮ್ಯಾಲೆ ಕುಳಿತೀರೋಳವಳ್ಯಾರೆ
ಕುಂಕುಮದ ಸೀರೆ ನರಿಗೋಳೆ ಕಾಳವ್ವ
ಕುಂತು ನೋಡ್ಯಾಳೆ ಕಣಿತಾವ
ಮಾರಿಯ ಬಗ್ಗೆ ಸಾಕಷ್ಟು ವಿಚಾರಗಳು
ಗ್ರಾಮದೈವಗಳ ವಸತಿ ವ್ಯವಸ್ಥೆ ಕಣ್ಣಿಗೆ ಕಾಣಿಸುವಷ್ಟು ಸರಳವಲ್ಲ. ಅದರ ಹಿಂದಿರುವ ಮನೋಧರ್ಮವನ್ನು ಅರ್ಥಮಾಡಿಕೊಳ್ಳಬೇಕು. ಅದರ ನಂಬಿಕೆ, ವಿಶ್ವಾಸಗಳು ಮೌಲ್ಯಗಳು ಅವನ ಹೃದಯಕ್ಕೆ ಸಂಬಂಧಿಸಿದವುಗಳು. ಇವು ನಮ್ಮ ಸಂಸ್ಕೃತಿಯ ಸ್ವರೂಪ. ಆರಾಧನಾ ದೃಷ್ಟಿ ಮತ್ತು ಕಲಾದೃಷ್ಟಿ ಎರಡಕ್ಕೂ ಸಂಬಂಧವಿದೆ. ಇತ್ತೀಚೆಗೆ ಜನಪದ ದೈವಗಳ ಭಕ್ತರು ಶ್ರೀಮಂತರಾದಂತೆ ಗುಡಿಗಳ ರಚನಾ ವಿನ್ಯಾಸಗಳೂ ಬದಲಾಗುತ್ತಿವೆ. ಮೂಲ ಗುಡಿಯನ್ನಿಟ್ಟುಕೊಂಡೇ ಅವುಗಳ ಸ್ವರೂಪದಲ್ಲಿ ಬದಲಾಗದಂತೆ ಉಳಿಸಿಕೊಳ್ಳಬೇಕಾದದ್ದು ಸಾಂಸ್ಕೃತಿಕ ದೃಷ್ಟಿಯಿಂದ ಮುಖ್ಯವಾದುದ್ದಾಗಿದೆ. ಅನೇಕ ಗ್ರಾಮದೇವತೆಗಳ ಗರ್ಭಗುಡಿಗಳ ಉಲ್ಲೇಖಗಳು ನಮಗೆ ಶಾಸನಗಳಲ್ಲಿಯೂ ಲಭ್ಯವಾಗುತ್ತವೆ. ದೇವಾಲಯದ ಒಳಾವರಣದಲ್ಲಾಗಲೀ ಹೊರ ಆವರಣದಲ್ಲಾಗಲೀ ಹೆಚ್ಚು ಕೆತ್ತನೆಯ ಕುಸುರಿ ಕೆಲಸಗಳಿರುವುದಿಲ್ಲ. “ಮೂಗೂರು ತಿಬ್ಬಾದೇವಿ” ಎಂಬ ಗ್ರಾಮದೇವತೆ ಬಗ್ಗೆ ಹ. ಕ. ರಾಜೇಗೌಡರು ನಡೆಸಿರುವ ಅಧ್ಯಯನವೊಂದು ಈ ನಿಟ್ಟಿನಲ್ಲಿ ತುಂಬಾ ವತಾಳಿವಾದುದಾಗಿದೆ. ಗ್ರಾಮದೇವತೆಗಳಿಗೆ ಸಂಬಂಧಿಸಿದ ಸಾಹಿತ್ಯ ಸಂಗ್ರಹಿಸುವಂತೆಯೇ ಅವುಗಳ ವಸತಿ, ವಿನ್ಯಾಸದ ಬಗ್ಗೆ ಕ್ಷೇತ್ರ ಕಾರ್ಯ ಮಾಡಬೇಕಾದದ್ದು ತುಂಬಾ ಅವಶ್ಯಕವಾಗಿದೆ. 
ಗೋಷ್ಠಿ -೪ : ದೈವ ವಸತಿ :ಉತ್ತರ ಕರ್ನಾಟಕದ ದೈವ ವಸತಿ (ದೇವಾಲಯಗಳು ಮಠಮಾನ್ಯಗಳು)
ನಿಸರ್ಗದ ಪ್ರಕೋಪವನ್ನು ಎದುರಿಸಲು ಪ್ರಾಚೀನ ಮಾನವನು ಕಂಡುಕೊಂಡ ಒಂದು ಸುವರ್ಣಮಾಧ್ಯಮ ಆರಾಧನೆ, ಕ್ರೂರ ಮೃಗಗಳಿಗೆ, ಭಯಂಕರ ವಸ್ತುಗಳಿಗೆ ಅಂಜಿ, ಅವನ ಅವುಗಳಿಗೆ ಒಂದೊಂದು ಆಕಾರ ಕೊಟ್ಟು ಆರಾಧಿಸತೊಡಗಿದ. ತನಗೆ ಬರಬಹುದಾದ ರೋಗ ರುಜಿನಗಳನ್ನು ತಡೆಯಲು ದೇವರನ್ನು ಕಲ್ಪಿಸಿಕೊಂಡ, ಹಾಗೆ ಕಲ್ಪಿಸಿಕೊಂಡ ದೇವರನ್ನು ವೈಯಕ್ತಿಕ ಮಟ್ಟದಲ್ಲಿ ಮನೆ ಮಾರುಗಳ ಜಗುಲಿಯ ಮೇಲೆ ಇಟ್ಟು ಪೂಜಿಸತೊಡಗಿದ. ಮೊದ ಮೊದಲು ಅವು ಮನೆಯ ಒಂದು ಮೂಲೆಯ ಕಟ್ಟೆಯ ಮೇಲೆ ವಿರಾಜಮಾನವಾಗಿರುತ್ತಿದ್ದವು. ಮನೆ ಮದ್ಯದ ಕಂಬದಲ್ಲಿ ಲಕ್ಷ್ಮಿ ಇರುತ್ತಿದ್ದಳು. ಬರ ಬರುತ್ತ ಕಟ್ಟೆಯ ಮೇಲಿನ ದೇವತೆಗಳು ಪ್ರತ್ಯೇಕವಾದ ಕೋಣೆಯನ್ನೆ ಪಡೆದವು. ಪೂಜಾ ಕೋಣೆಗಳನ್ನು ಹಲವರು ತಮ್ಮ ಯೋಗ್ಯತಾನುಸಾರ ಅಲಂಕರಿಸುತ್ತ ಬಂದರು. ಮುಂದೆ ವ್ಯಕ್ತಿಗತವಾಗಿ, ಊರ ವತಿಯಿಂದ ಸಾಮೂಹಿಕವಾಗೆ ಹಲವಾರು ದೇವಾಲಯಗಳು ರಚನೆಗೊಂಡವು. ಅವುಗಳ ನಿರ್ಮಾಣದಲ್ಲಿ ಹಲವರು ತಮ್ಮನ್ನು ತಾವು ಸಮರ್ಪಿಸಿಕೊಂಡು ಅವನ್ನು ಮಹತ್ವದ ಕಲೆಯ ಕೇಂದ್ರವಾಗಿಸಿದರು. ಅಂತಹ ಕಟ್ಟಡಗಳ ನಾಲ್ಕೈದು ಹಂತಗಳನ್ನು ಗುರುತಿಸಿ ಇಲ್ಲಿ ಅಭ್ಯಸಿಸಬಹುದು.
ಮೊಟ್ಟಮೊದಲು ದೇವರು ಬಯಲ ಆಲಯದಲ್ಲಿಯೆ ಆಶ್ರಯ ಪಡೆದಿದ್ದಿರಬೇಕು. ಇದಕ್ಕೆ ಸಾಕ್ಷಿಯನ್ನುವಂತೆ ಇಂದಿಗೂ ಇಂಥ ಹಲವು ದೇವರು ದೊರೆಯುತ್ತಿವೆ. ಊರ ಅಗಸಿಯ ಮುಂದಲ ಕರುಗಲ್ಲು ಅಥವಾ ಭರಮಪ್ಪ, ಹೊಲಗಳಿಗೆ ಹೋದಾಗ ಪೂಜಿಸಲು ಕಲ್ಲಿಸಿಕೊಳ್ಳುವ ಬೆನಕ ಮೊದಲಾದವನ್ನು ಇಲ್ಲಿ ಉದಾಹರಿಸಬಹುದು. ಭರಮಪ್ಪನಿಗ ಎಣ್ಣೆ ಹಾಕಿ, ಊದುಬತ್ತಿ ಹಚ್ಚಿ ಪೂಜಿಸುವರಾದರೂ ಅದಕ್ಕೆ ಯಾವ ಗುಡಿಗುಂಡಾರಗಳಿರದೆ ಇರುವುದು ಅದರ ಪ್ರಾಚೀನತೆ ಆದಾರವನ್ನೊದಗಿಸುತ್ತದೆ. ಅಡ್ಡಾಡುವಾಗ ಕಾಲು ತಾಗಿದಲ್ಲಿ ನಮಸ್ಕರಿಸುವುದಷ್ಟೇ ಅದಕ್ಕೆ ತೋರುವ ರಿಯಾಯಿತಿ. ಬಂಡಿ ಮೊದಲಾದವು ಹೋಗುವಾದ ಅದನ್ನು ನಡುವೆ ಮಾಡಿಕೊಂಡು ಹೋಗಬೇಕೆಂಬ ನಂಬುಗೆಯುಂಟು.
ಮುಂದೆ ಇಂಥ ದೇವತೆಗಳಲ್ಲಿ ಹಲವು ಗಿಡಗಂಟೆಗಳ ಆಶ್ರಯ ಪಡೆದವು. ಬನ್ನಿ, ಅಶ್ವತ್ಥ, ಆಲ, ಎಕ್ಕೆ, ಬೇವುಗಳಿರುವ; ಬೇವು ಅಶ್ವತ್ಥ ಕೂಡಿ ಇರುವ ಸ್ಥಳಗಳು ದೇವತೆಗಳ ವಾಸಕ್ಕೆ ಪ್ರಶಸ್ತವೆನ್ನಿಸಿದವು. ಬೇವಿನ ಮರಕ್ಕೂ ಹೆಣ್ಣು ದೇವತೆಗಳಿಗೂ ವಿಶೇಷವಾದ ನಂಟಿದೆ. ಬೇವು ವಿಷನಿವಾರಕ ಎಂಬ ದೃಷ್ಟಿಯಿಂದ ಇಲ್ಲಿ ಹೆಚ್ಚಿನ ಪ್ರಾಶಸ್ತ್ಯ ಪಡೆದಿರಬೇಕು. ಬಸವಣ್ಣನೊಂದೆಡೆಗೆ ಮಾ ಭಕ್ತನಾದೊಡೆಯೂ ಬಾವಿಯ ಬೊಮ್ಮನ ಪೂಜಿಸದೆ ಬಿಡ ಎಂದಿದ್ದಾನೆ. ಹೀಗಾಗಿ ಕೆಲವು ದೇವತೆಗಳು ನೀರಿರುವ ಸ್ಥಳವನ್ನು ವಾಸಕ್ಕಾಗಿ ಆಯ್ದುಕೊಂಡಿರಬೇಕು. ಬಂಡಿದುರಗವ್ವ, ದುರಗಮರಗಿ, ಪರ್ವತಮಲ್ಲಯ್ಯದಂಥ ಕೆಲವು ದೇವತೆಗಳು ಪೆಟ್ಟಿಗೆಯಾಕಾರದ ಗೂಡನ್ನು ಹೊಂದಿ ಸಂಚಾರಿದೇವತಿಗಳೆನ್ನಿಸಿದವು. ಮಾನವನು ಒಂದೆಡೆ ನೆಲೆಯೂರಿ ನಿಲ್ಲಲಾರದ ಸನ್ನಿವೇಶದಲ್ಲಿ ಇಂಥ ದೇವತೆಗಳು ಮೂಡಿಬಂದಿರಬೇಕು.
ಗ್ರಾಮದೇವತೆಗಳಲ್ಲಿ ಪ್ರಮುಖರಾದವರು ದುರಗವ್ವ ಮತ್ತು ದ್ಯಾಮವ್ವ, ದ್ಯಾಮವ್ವ ಗ್ರಾಮದೇವತೆಯಾಗಿ ಊರಮಧ್ಯದಲ್ಲಿದ್ದರೆ ದುರಗವ್ವ ದುರ್ಗದ+ಅವ್ವ ಎನ್ನಿಸಿ ಊರ ಸಂರಕ್ಷಣೆಯ ಭಾರವನ್ನು ಹೊತ್ತು ಊರ ಹೊರಗುಳಿದಳು. ದುರಗವ್ವನಂತೆ ಊರಸಂರಕ್ಷಣೆಯ ಭಾರವನ್ನು ಹೊತ್ತು ಊರ ಸೀಮೆಯನ್ನು ಕಾಪಾಡವವ ಸೀಮೆಯ ಲಕ್ಕವ್ವ ಮತ್ತು ಎಲ್ಲಮ್ಮ. ಈ ಎಲ್ಲ ದೇವತೆಗಳು ಮಾತ್ರ ಸಮಾಜ ರಚನೆಯಲ್ಲಿ ದ್ಯೋತಕವಾಗಿ ಮೂಡಿ ಬಂದವು. ಇವು ಮೊದ ಮೊದಲು ನಾಲ್ಕು ನಾಲ್ಕು ಕಲ್ಲು ಚಪ್ಪಡಿಗಳ ಆಶ್ರಯ ಪಡೆದವುಗಳಾಗಿರಬೇಕು. ಇಂದಿಗೂ ಇಂಥ ಹಲವಾರು ದೇವಾಲಯಗಳನ್ನು ಹಳ್ಳಿಗಳಲ್ಲಿ ಕಾಣುತ್ತೇವೆ. ಊರಿಗೆ ಕಾಲರಾ, ಪ್ಲೇಗ್ ಮೊದಲಾದ ಭೀಕರ ರೋಗರುಜಿನಗಳು ಕಾಣಿಸಿಕೊಂಡಾಗ, ಮಳೆ ಬೆಳೆ ಬರದೆ ಬರ ಉಂಟಾದಾದ ಈ ದೇವತೆಗಳಿಗೆ ವಿಶೇಷ ಪೂಜೆ. ರೈತನಂತೂ ತನ್ನ ವರ್ಷದ ಕೃಷಿಕಾರ್ಯವನ್ನು ಪ್ರಾರಂಭಿಸುವುದು ಈ ದೇವತೆಗಳ ಉಡಿ ತುಂಬಿದ ಮೇಲೆಯೇ.
ಈ ವರೆಗೆ ಗುಂಡುಕಲ್ಲು ರೂಪದಲ್ಲಿದ್ದ ಈ ದೇವತೆಗಳು ಮಾನವ ಸಂಸ್ಕೃತಿ ಬೆಳೆಯುತ್ತ ಹೋದಂತೆ ಕಲಾತ್ಮಕ ರೂಪ ಪಡೆಯ ಹತ್ತಿದವು. ಅದಕ್ಕಾಗಿ ಮೊದ ಮೊದಲು ಸುಲಭವಾಗಿ ಕೆತ್ತಬಲ್ಲಂತಹ ಕಟ್ಟಿಗೆಯ ದೇವತೆಗಳ ನಿರ್ಮಾಣ ಪ್ರಾರಂಭವಾಯಿತು. ಅವು ಆಯಾ ಪ್ರದೇಶದಲ್ಲಿ ದೊರೆಯುವ ಸಾಮಗ್ರಿಗಳನ್ನವಲಂಬಿಸಿ ಮಣ್ಣು ಮತ್ತು ಮರ; ಕಲ್ಲು ಮತ್ತ ಇಟ್ಟಿಗೆಗಳಿಂದ ಮಾಡಿದ ಕಟ್ಟಡಗಳ ಆಶ್ರಯವನ್ನು ಪಡೆಯ ಹತ್ತಿದವು. ಕೆಲವನ್ನು ನೆಲದ ಮೇಲೆ ಕಟ್ಟಿದರೆ ಇನ್ನು ಕೆಲವನ್ನು ಕಟ್ಟೆಯ ಮೇಲೆ ಕಟ್ಟುವ ಪದ್ಧತಿ ಪ್ರಾರಂಭವಾಯಿತು. ಕಟ್ಟೆ ಇಲ್ಲದ ಗುಡಿಗಳನ್ನು ಮನೆ ಕಟ್ಟುವಂತೆ ನೆಲದಾಳದಲ್ಲಿ ಪಾಯ ಹಾಕಿ ಸಮಪಾತಳಿ ಭೂಮಿಯ ಮೇಲೆ ಕಟ್ಟುತ್ತಿದ್ದರು. ಹೆಚ್ಚಾಗಿ ಇವು ಚೌಕಾಕೃತಿಯಲ್ಲಿರುತ್ತಿದ್ದವು. ಇವುಗಳ ಮೇಲೆ ಗುಡಿಗಳನ್ನು ಸಂಕೇತಿಸುವ ಯಾವ ಗೋಪುರಗಳೂ ಇದ್ದಿಲ್ಲ. ಹಳ್ಳಿಗಳಲ್ಲಿ ಈಗಲು ಇಂಥ ಹಲವು ಗುಡಿಗಳನ್ನು ಕಾಣುತ್ತೇವೆ. ಮುಂದೆ ಪುರೋತಶಾಯ ಪ್ರಭಾವವುಂಟಾಗಿ ಅವು ಗರ್ಭಗೃಹ, ಒಳಾಂಗಣ, ಹೊರಾಂಗಣ, ಪಾದಗಟ್ಟಿ, ಮೂಲಗಂಬಗಳನ್ನು ಹೊಂದಿದವು. ಅವಕ್ಕೆ ಮನೆಗಳಿಗೆ ಇರುವಂತೆ ಕಿಟಕಿಗಳಿರಲಿಲ್ಲ. ಗರ್ಭಗುಡಿಯ ಕತ್ತಲಲ್ಲಿರುವ ದೇವರ ಮೇಲೆ ಹೊರಗಿನ ಬೆಳಕು ಫೋಕಸ್ ರೂಪದಲ್ಲಿ ಬಿದ್ದು, ಆ ದೇವತೆಗೆ ಮೆಚ್ಚಿನ ಹೆರಗನ್ನು ತಂದು ಕೊಡುವ ತತ್ವ ಅಲ್ಲಿರಬೇಕು. ಅದರಿಂದ ಭಕ್ತರ ಏಕಾಗ್ರತೆ ಹೆಚ್ಚುತ್ತದೆಂಬ ನಂಬುಗೆಯೂ ಇದೆ. ವಿಗ್ರಹದ ಭದ್ರತೆಯ ಕಲ್ಪನೆಯ ದೃಷ್ಟಿಯೂ ಅಲ್ಲಿದೆ. ಪಾದಗಟ್ಟಿ ಮತ್ತು ಮೂಲಗಂಬಗಳು ದೇವಿಯ ಕಣ್ಣೆದುರಿಗೆ ಇರುವುದರಿಂದ ಅವುಗಳಲ್ಲಿ ದೇವಿಯ ಕೃಪೆ ಇರುವುದೆಂಬ ನಂಬಿಗೆ ಇದೆ. ಗುಡಿಯ ಒಳಗೆ ಹೋಗಲಾರದವರು ಅವುಗಳಿಗೆ ನಮಸ್ಕರಿಸಿ ತೃಪ್ತಿಪಟ್ಟುಕೊಳ್ಳುವರು.
ಇವು ಮಣ್ಣಿನ ಅಥವಾ ಸಣ್ಣ ಸಣ್ಣ ಕಲ್ಲುಗಳ ಗೋಡೆಯನ್ನು ಹೊಂದಿರುವುದಕ್ಕೆ ಹಿನ್ನೆಲೆಯಾಗಿ ಒಂದು ಆಚರಣೆಯಂದು ಹೇಳಲಾಗುತ್ತದೆ. ದೇವಿಯ ಉತ್ಸವ ಮುಗಿದ ತರುವಾಯ ಆಕೆಯ ಅಂಗಾಂಗಗಳನ್ನೆಲ್ಲ ಬಿಚ್ಚಿ ಒಂದು ಪೆಟ್ಟಿಗೆಯಲ್ಲಿಟ್ಟು ಅದರ ಮೇಲೆ ಆ ಮೂರ್ತಿಯ ರುಂಡವನ್ನು ಇರಿಸುವರು. ಗೆ ಇಟ್ಟು ಹಿಂದಿನ ಬಾಗಿಲಿನಿಂದ; ಬಾಗಿಲಿರದಿದ್ದರೆ ಹಿಂದಿನ ಗೋಡೆಯನ್ನು ಒಡೆದು ಹೊರ ಹೋಗಬೇಕು ಎಂಬ ನಂಬುಗೆಯಿದೆಯಂತೆ, ಉತ್ಸವದ ತರುವಾಯ, ಆ ಮೂರ್ತಿಗೆ ದೇವಿಯ ಸ್ವರೂಪ ಬರುವುದರಿಂದ ಆಕೆಯ ಮುಂದೆ ಯಾರು ಹಾಯಬಾರದು ಎಂಬ ವಿಚಾರ ಇದಕ್ಕೆ ಕಾರಣವಂತೆ. ಅದಕ್ಕಾಗಿ ಗ್ರಾಮದೇವತೆಗಳ ಕಟ್ಟಡಗಳನ್ನು ಮಣ್ಣಿನಿಂದ ಅಥವಾ ಸಣ್ಣ ಸಣ್ಣ ಕಲ್ಲುಗಳಿಂದ ಕಟ್ಟಿತ್ತದ್ದರು.
ಬರಬರುತ್ತ ಇಂಥ ಆಚರಣೆಗಳನ್ನೆಲ್ಲ ಕಳಚಿಕೊಂಡು, ಸ್ಥಿರತೆಯನ್ನು ಮಾತ್ರ ದೃಷ್ಟಿಯಲ್ಲಿಟ್ಟುಕೊಂಡು ದೇವಾಲಯಗಳನ್ನು ಕಲ್ಲಿನಲ್ಲಿ ಕಟ್ಟಹತ್ತಿದರು, ಕೆಲವೆಡೆ ಇಟ್ಟಿಗೆಯನ್ನು ಬಳಸಿದ ಉದಾಹರಣೆ ಇವೆ.
ಭಾರತದ ದೇವಾಲಯಗಳ ವಾಸ್ತುಶಿಲ್ಪಕ್ಕೆ ಬೌದ್ಧ ಧರ್ಮ ಒಂದಿಲ್ಲೊಂದು ರೀತಿಯಲ್ಲಿ ತನ್ನ ಕಾಣಿಕೆಯನ್ನಿತ್ತಿದೆ. ಅಶೋಕನ ಕಾಲದ ಸ್ತೂಪಗಳು, ಶಿಲಾಸ್ತಂಬಗಳು, ಗುಹೆಗಳು ತೀವ್ರ ಪ್ರಭಾವವನ್ನು ಬೀರಿವೆ. ಕರ್ನಾಟಕದ ವಾಸ್ತು ಶಿಲ್ಪವೂ ಆ ಪ್ರಭಾವದಿಂದ ಹೊರತಾಗಿಲ್ಲ. ಧಾರವಾಡ ಜಿಲ್ಲೆಯ ಹಲಸಿಯಲ್ಲಿ ಮೃಗೇಶವರ್ಮನ ಕಾಲದ (ಕ್ರಿ.ಶ. ಸು ೪೬೦-೪೮೦) ಕೆಲವು ಪ್ರಾಚೀನ ದೇವಾಲಯಗಳಿದ್ದು ಅವುಗಳಲ್ಲಿ ಒಂದಾದ ಜೈನ ಬಸದಿ ಗರ್ಭಗೃಹ ಶುಕನಾಸಿಯನ್ನು ಮಾತ್ರ ಒಳಗೊಂಡಿದೆ. ಶುಕನಾಸಿ ಗರ್ಭ ಗೃಹಕ್ಕಿಂತ ದೊಡ್ಡದಿದೆ. ಸ್ಥಳೀಯವಾಗಿ ದೊರೆಯಬಹುದಾದ ದೊಡ್ಡ ದೊಡ್ಡ ಒರಟು ಕಲ್ಲುಗಳನ್ನು ಜೋಡಿಸಿ ಗೋಡೆಗಳನ್ನು ಮಾಡಲಾಗಿದೆ. ಯಾವ ನಯನಾಜೂಕು ಇಲ್ಲದೆ ಕಟ್ಟಿರುವ ಈ ದೇವಾಲಯ ಪ್ರಾಯಶಃ ದಕ್ಷಿಣ ಭಾರತದ ಕಟ್ಟಡಗಳ ಪ್ರಾರಂಭಿಕ ಘಟ್ಟವೆಂದು ಗುರುತಿಸಲಾಗಿದೆ. ಅದೇ ರೀತಿ ಸೊರಬ ತಾಲ್ಲೂಕಿನ ಜೂಜೇನಹಳ್ಳಿ ದುರ್ಗಾ ದೇವಾಲಯವನ್ನು ಹೆಸರಿಸಬಹುದಾಗಿದೆ. ಬೆಳಗಾವಿ ಜಿಲ್ಲೆಯ ಕಾದರೋಳಿಯ ಶಂಕರದೇವಾಲಯ ಕದಂಬರಕಾಲದ ನಿರ್ಮಾಣಕ್ಕೆ ಒಳ್ಳೆಯ ಉದಾಹರಣೆಯಾಗಿದೆ. ಇಲ್ಲಿ ಚೌಕಾಕಾರದ ಗರ್ಭಗೃಹವು ಪಿರಮಿಡನಂಥ ಮೆಟ್ಟು ಮೆಟ್ಟಿಲಾಗಿ ಮೇಲೆರಿರುವ ಗೋಪುರವನ್ನು ಹೊಂದಿದೆ. ತುದಿಯಲ್ಲಿ ಒಂದು ಸ್ತೂಪಿಕೆಯೂ ಅದರ ಮೇಲೆ ಒಂದು ಕಳಶವೂ ಇದೆ. ಐಹೊಳೆ ಪಟ್ಟದಕಲ್ಲುಗಳಲ್ಲಿನ ಎರಡು ಸಾಲು ಕಂಬಗಳನ್ನೊಳಗೊಂಡು  ಸೇರಿದವೆಂದೂ, ಅವು ಅಲ್ಲಿ ಬೆಳೆದು ಬಂದ ವಾಸ್ತುಶೈಲಿಗೆ ಮೂಲ ಮಾದರಿಯಾಗಿವೆಯೆಂದೂ ನಂಬಲಾಗಿದೆ.
ಈ ಎಲ್ಲ ದೇವಾಲಯಗಳ ಹೊಲವನ್ನು ರಚನಾ ವಿಧಾನವನ್ನು ರೂಪಿಸಿದವರು ಬಿಸದೋಜ, ಚಾವೋಜ, ಸಿಗೋಜ, (ಬೆಳಗಾವಿ ಕೇದಾರೇಶ್ವರ ದೇವಾಲಯ) ರೇವತಿ ಓವಜ, ನರಸೊಬ್ಬ, ಅನಿವಾರಿತಗುಂಡ (ಐಹೊಳೆ, ಪಟ್ಟದಕಲ್ಲು ದೇವಾಲಯ) ಮೊದಲಾದ ಶಿಲ್ಪಗಳು. ಅವರಲ್ಲಿ ಕೆಲವರು ರಾಮಾಯಣ ಮಹಾಭಾರತದ ಚಿತ್ರದ ಜೊತೆ ಅನೇಕ ಭಂಗಿಗಳಲ್ಲಿ ನಿಂತ ರಸಿಕ ದಂಪತಿಗಳನ್ನೂ ಇನ್ನಿತರ ಹಲವಾರು ಗ್ರಾಮೀಣ ಬದುಕಿನ ಸನ್ನಿವೇಶಗಳನ್ನೂ ಕೆತ್ತಿರುವುದು ಅವರ ಜಾನಪದ ಜೀವನದ ಹಿನ್ನೆಲೆಗೆ ಸಾಕ್ಷಿಯನ್ನೊದಗಿಸುತ್ತದೆ.
ಮಠ ಮಾನ್ಯಗಳ ವಾಸ್ತುಶಿಲ್ಪ:
ಪೂರ್ವದಲ್ಲಿ ತಪಸ್ವಿಗಳಾದವರು ತಮ್ಮ ಪೂಜೆ ಪುನಸ್ಕಾರಗಳಿಗಾಗಿ ಪ್ರಶಾಂತವಾದ ಅಡವಿ ಕೆರೆದಂಡೆ, ಸ್ಮಶಾನಗಳಂತಹ ಸ್ಥಳಗಳನ್ನು ಆಯ್ದುಕೊಳ್ಳುತ್ತಿದ್ದರು. ಕಾಪಾಲಿಕರು ಸ್ಮಶಾನದಲ್ಲಿದ್ದುಕೊಂಡೇ ತಮ್ಮ ಪೂಜಾ ವಿಧಾನಗಳನ್ನು ಸಲ್ಲಿಸುತ್ತಿದ್ದರು ಸ್ವಾಮಿಗಳು ವಾಸವಾಗಿರುವ ಇಂದಿನ ಮಠಗಳು ಒಂದರ್ಥದಲ್ಲಿ ಸಮಾಧಿ ಸ್ಥಳಗಳೇ. ಇಂದಿಗೂ ಮಠದ ಜಾಗೆಯಲ್ಲಿ ಹೆಣಗಳನ್ನು ಹುಗಿಯುವ ಪದ್ಧತಿಯಿದೆ. ಸ್ವಾಮಿಗಳ ಗದ್ದುಗೆಗಳಂತೂ ಮಠದಲ್ಲಿ ಸಾಕಷ್ಟು ದೊರೆಯುತ್ತವೆ. ಆದ್ದರಿಂದ ಈ ಮಠಗಳು ಸಾಮಾನ್ಯವಾಗಿ ಊರ ಹೊರಗೇ ಇರುತ್ತಿದ್ದವು.
ಪ್ರಚೀನಕಾಲದ ಹಲವಾರು ಶಾಸನಗಳು ಕೆಲವೊಂದು ಮಠಗಳನ್ನು ಉಲ್ಲೇಖಿಸುವವಾದರೂ ಆ ಕಾಲದ ಮಠಗಳು ಇದ್ದ ರೂಪದಲ್ಲಿ ನಮಗೀಗ ನೋಡಲು ದೊರೆಯುವುದಿಲ್ಲ. ಅದಕ್ಕೆ ಮುಖ್ಯ ಕಾರಣ ಕಾಲ ಕಾಲಕ್ಕೆ ಬಂದ ಮಠಾಧೀಶರು ಆ ಮಠಗಳನ್ನು ತಮ್ಮ ಸೌಲಭ್ಯಕ್ಕನುಗುಣವಾಗಿ ನವೀಕರಿಸಿಕೊಂಡಿರುವುದು. ಅತೀ ಪ್ರಾಚೀನವೆಂದರೆ ಸುಮಾರು ೧೦೦- ೨೦೦ ವರ್ಷ ಹಳೆಯದಾಗಿರಬಹುದಾದ ಮಠಗಳು ಮಾತ್ರ ನಮಗೆ ನೋಡಲು ದೊರೆಯುತ್ತವೆ. ಅವುಗಳಲ್ಲಿ ಕೆಲವು ಕಲ್ಲಿನಿಂದ ಮತ್ತು ಮಣ್ಣಿನಿಂದ ಕಟ್ಟಲ್ಪಟ್ಟವು. ಅವುಗಳ ಗೋಡೆಗಳು ಸಾಮಾನ್ಯವಾಗಿ ೩- ೪ ಅಡಿ ಅಗಲವಾಗಿರುವುದುಂಟು.
ಗುರುವಿಲ್ಲದ ಮಠವಲ್ಲ ಎಂಬ ಮಾತಿಗೆ ಮಠವಿಲ್ಲದ ಊರಿಲ್ಲ ಎಂಬ ಮಾತನ್ನು ಸೇರಿಸಬಹುದಾಗಿದೆ. ಕರ್ನಾಟಕದ ಸುಮಾರು ೪೦೦೦ ಹಳ್ಳಿಗಳಲ್ಲಿ ಕನಿಷ್ಠ ೪೦೦೦ ಮಠಗಳಾದರೂ ಇರುವ ಸಂಭವವಿದೆ. ಮೊದ ಮೊದಲು ಈ ಮಠಗಳು ಊರಿಂದ ಪ್ರತ್ಯೆಕವಾಗಿರುತ್ತಿದ್ದರೂ ಬರಬರುತ್ತ ಸನ್ಯಾಸಿಗಳಾಗಿದ್ದ ಮಠಾಧಿಪತಿಗಳು ಸಂಬಂಧಿಕರ ಮನೆಯಲ್ಲೋ, ಸಂಬಂಧಿಕರೇ ಮಠದಲ್ಲೋ ಬಂದು ವಾಸಿಸತೊಡಗಿದರಾದರಿಂದ ಅವು ತಮ್ಮ ಮೂಲ ರೂಪ ಕಳೆದುಕೊಂದು ಮನೆಗಳಾಗಿ ಪರಿವರ್ತಿತವಾಗಿವೆ. ಇಂಥ ಮನೆ- ಮಠಗಳನ್ನು ಉತ್ತರ ಕರ್ನಾಟಕದ ಹಳ್ಳಿ ಹಳ್ಳಿಗಳಲ್ಲಿ ಸಾಮಾನ್ಯವಾಗಿ ಕಾಣುತ್ತೇವೆ. ಇನ್ನು ಹಲವು ಮಠಗಳು ತಮ್ಮ ಮೂಲ ಆಶಯವನ್ನು ಉಳಿಸಿಕೊಂಡು ಮಠ ಮಾನ್ಯಗಳ ಸಂಸ್ಕೃತಿಗೆ ಇವತ್ತಿಗೂ ಜೀವಂತ ಸಾಕ್ಷಿಯಾಯೆನ್ನುವಂತಿವೆ. ಅವುಗಳಲ್ಲಿ ಪ್ರಾತಿನಿಧಿಕವಾಗಿ ಎರಡು ಮಠಗಳನ್ನು ಇಲ್ಲಿ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಗಿದೆ. ೧) ಅಮ್ಮಿನಬಾವಿಯ ಪಂಚಗ್ರಹ ಹಿರೇಮಠ ೨) ಹುಬ್ಬಳ್ಳಿಯ ಮೂರು ಸಾವಿರ ಮಠ.
ಅಮ್ಮಿನಬಾವಿಯ ಪಂಚಗ್ರಹ ಹಿರೇಮಠ
ಧಾರವಾಡದಿಂದ ಸುಮಾರು ೧೦ ಕಿ.ಮಿ. ದೂರದಲ್ಲಿರುವ ಅಮ್ಮಿನಬಾವಿಯಲ್ಲಿ ಈ ಮಠವಿದೆ. ಪೂರ್ವಕ್ಕೆ ಮುಖ ಮಾಡಿ ನಿಂತಿರುವ ನೆಲದಿಂದ ಸುಮಾರು ೫೦ ಅಡಿಯಷ್ಟು ಎತ್ತರವಿರುವ ಮಹಾದ್ವಾರ ಅತ್ಯಂತ ಭವ್ಯವಾಗಿದೆ. ೧೫ ಉದ್ದನೆಯ ಮೆಟ್ಟಲುಗಳ ಮೇಲೆ ನಿಂತಿರುವ ಇದು ಮುಂದೆ ೧೦ ಅಡಿ ಅಗಲವಾಗಿರುವ ತಳಪಾಯದ ಮೇಲೆ ನಿಂತಿದೆ. ಅದರ ಮೇಲೆ ಶ್ರೀ ಬರೆಯಲಾಗಿದೆ. ಮೇಲಿನಿಂದ ಎರಡು ಅಡಿ ಕೆಳಗೆ ಸುಮಾರು ೮ ಅಡಿ ಎತ್ತರ ಸುಮಾರು ೧೨ ಅಡಿ ಅಗಲವಿರುವ ಒಂದೇ ಕಲ್ಲಿನಲ್ಲಿ ಸಿಂಹ ಮುಖವನ್ನು ಅದರಿಂದ ಕೆಳಗೆ ಹೊರಟ ಮಂಟಪವನ್ನು ಕೆತ್ತಲಾಗಿದೆ. ಮಹಾದ್ವಾರದ ಎರಡೂ ತೋಳಿಗೆ ಹೂವಿನಾಕಾರದ ಕುಸುರಿ ಕೆಲಸವಿದ್ದು ಕೆಳಗೆ ಸರ್ಪಕಾವಲಿರುವ ಶಿವಲಿಂಗವನ್ನು ಕೆತ್ತಲಾಗಿದೆ. ಹೊಸ್ತಿಲಿಗೆ ಭದ್ರತೆಯನ್ನು ಸಂಕೇತಿಸುವ ಆಮೆಯ ಚಿತ್ರವಿದೆ. ಮಹಾದ್ವಾರದ ಮೇಲ್ಭಾಗದಲ್ಲಿ ಮಣ್ಣಿನಿಂದ ಕಟ್ಟಲಾದ ಮೂರು ಕೋಣೆಗಳಿವೆ. ಅವನ್ನು ನಗಾರಿಖಾನೆ ಎಂದೂ ಕರೆಯಲಾಗುತ್ತಿತ್ತು. ಅಲ್ಲಿ ಕುಳಿತು ಪ್ರತಿದಿನ ಬೆಳಗ್ಗೆ ನಗಾರಿಬಾರಿಸುವುದು, ಸಂಗೀತ ನುಡಿಸುವ ಸೇವೆಯಾಗುತ್ತಿತ್ತು. ಈಗ ಆ ಕೋಣೆಗಳು ಜೀರ್ಣವಾಗಿವೆ.
ಮಹಾದ್ವಾರವನ್ನು ದಾಟಿ ಸುಮಾರು ೧೫ ಅಡಿ ಒಳ ಬರುತ್ತಲೆ ಎತ್ತರಕ್ಕೆ ಮುಖ ಮಾಡಿ ನಿಂತಿರುವ ಭವ್ಯವಾದ ಮಠವನ್ನು ಕಾಣುತ್ತೇವೆ. ಮಂಟಪ, ಮುಖಮಂಟಪವನ್ನೊಳಗೊಂಡಿರುವ ಸದರ್ (ದರ್ಬಾರ್ ಹಾಲ್) ಅಂದಿನ ಜನರ ಕಟ್ಟಿಗೆಯ ಕುಸುರಿ ಕೆಲಸಕ್ಕೆ ಸಾಕ್ಷಿ ನುಡಿಯುವಂತಿದೆ. ಮುಖಮಂಟಪದ ಎದುರಿಗೆ ಎರಡು ಭವ್ಯ ಕಟ್ಟಿಗೆ ಕಂಬಗಳು, ಅವುಗಳ ಒಂದೊಂದು ಮಗ್ಗುಲಿಗೆ ಒಂದೊಂದು ಸಣ್ಣ ಕಂಬಗಳಿವೆ. ಮಂಟಪ ಸಣ್ಣ ಆರು ಕಂಬಗಳು ಅಟ್ಟವನ್ನು ಹೊತ್ತರೆ, ಮುಖಮಂಟಪ ಈ ಎರಡೂ ಸಣ್ಣ ಕಂಬಗಳ ಮೇಲೆ ಅಟ್ಟ ಚಾಚಿಕೊಂಡಿದೆ. ಆ ಎಲ್ಲ ಕಂಬದ ಮೇಲ್ಭಾಗದ ತುದಿಗಳು, ಮತ್ತು ತೊಲೆಗಳ ಮುಖಗಳು ಸಿಂಹ, ಗಿಳಿ, ಬಳ್ಳಿಗಳ ಸೂಕ್ಷ್ಮ ಕೆತ್ತನೆಯ ಕೆಲಸವನ್ನು ಹೊಂದಿವೆ. ಅಲ್ಲಲ್ಲಿ ಬೋದುಗಳ ಮುಗ್ಗಲಿನ ಪಟ್ಟಿಕೆಗಳಲ್ಲಿ ಕಾಮದಹನ, ತ್ರಿಪುರ ಸಂಹಾರ (ಇವೆರಡರ ಪೌರಾಣಿಕ ಅದು ಯಜ್ಞಕುಂಡವಾದರೂ ಆಗಿರಬೇಕು, ನೀರಿನ ಹೊಂಡವಾದರೂ ಆಗಿರಿಬೇಕು). ಇದಕ್ಕೆ ಸಮಾನಾಂತರವಾಗಿ ಛತ್ತಿನಲ್ಲಿ ಗಾಳಿ ಬೆಳಕಿಗೆಂದು ಜಾಲಂದ್ರವನ್ನು ಕೂಡ್ರಿಸಿರುವ ಕೆಲಸ ಆಶ್ಚರ್ಯವನ್ನುಂಟುಮಾಡುವಂತಿದೆ. ಅದರ ಪ್ರತಿಯೊಂದು ಕಟ್ಟೆ ನಾಲ್ಕು ಭವ್ಯ ಕಂಬಗಳನ್ನು ಹೊಂದಿವೆ. ಅವುಗಳ ಮೇಲಿನ ತೊಲೆಗಳನ್ನು ಮಂಟಪದಲ್ಲಿರುವಂತೆ ಕಲಾತ್ಮಕವಾಗೆ ಕೆತ್ತಲಾಗಿದೆ. ಬೋದುಗಳ ಮಗ್ಗಲಿನ ಪಟ್ಟಿಕೆಗಳಲ್ಲಿ ಸಂಗೊಳ್ಳಿ ರಾಯಣ್ಣ, ನರಗುಂದದ ಬಾಬಾಸಾಹೇಬ, ಹಿರೇಮಠದ ಸ್ವಾಮಿಗಳು, ಕೃಷ್ಣ- ರುಕ್ಮಿಣಿಯರ ಸಲ್ಲಾಪ, ರಾಮ- ಸೀತೆ- ಹನುಮಂತ, ಪರಮೇಶ್ವರನ ಓಲಗ, ಜವದಗ್ನಿ- ಕಾಮಧೇನುವಿನ ಪ್ರಸಂಗ ಮೊದಲಾದ ವರ್ಣ ಚಿತ್ರಗಳಿವೆ. ಅವನ್ನು ವಿವರಿಸುವ ಬರಹವೂ ಅವುಗಳ ಮೇಲಿದೆ.
ಭವಂತಿಯ ಬಲ ಕಟ್ಟೆಯಲ್ಲಿ ಕರ್ತೃಗದ್ದುಗೆಗೆ ಹೋಗುವ ದ್ವಾರವಿದೆ. ಆ ದ್ವಾರದ ತೋಳುಗಳು ಮೂರು ಹಂತದ ಕಟ್ಟಿಗೆಯಲ್ಲಿ ಅತಿ ಸೂಕ್ಷ್ಮವಾಗಿ ಕೆತ್ತಲ್ಪಟ್ಟಿದೆ. ಕೈ ಮುಗಿದು ಕುಳಿತ ವ್ಯಕ್ತಿಗಳ ಒಂದು ಸಾಲು, ಬಳ್ಳಿಗಳ ಮತ್ತೊಂದು ಸಾಲು ಅಲ್ಲಿವೆ. ಒಂದೊಂದು ಹಂತದ ಮಧ್ಯದಲ್ಲಿ ಗಣೇಶ, ನಂದಿ, ಸ್ವಾಮಿಗಳ ಚಿತ್ರವಿದೆ. ಒಳಗೆ ಹೋದರೆ ಶಾಂತಲಿಂಗ ಸ್ವಾಮಿಗಳ ಕರ್ತೃಗದ್ದುಗೆ ಇದೆ. ಅದರ ಮುಂದೆ ದೊಡ್ಡ ಪಡಸಾಲೆಯಿದ್ದು ಅಲ್ಲಿ ಅಯ್ಯಾಚಾರ, ಲಿಂಗದೀಕ್ಷೆಯನ್ನು ಮಾಡಲಾಗುತ್ತಿದೆ. ಅಲ್ಲಿಯ ಒಂದು ಅಂಕಣದ ಬೋದುಗಳನ್ನು ಮಾತ್ರ ಬಹು ಸುಂದರವಾಗೆ ಕೆತ್ತಲಾಗಿದೆ. ಗದ್ದುಗೆಯನ್ನೊಳಗೊಂಡ ಈ ಭಾಗವನ್ನು ಗುರುಮಠ ಎಂದು ಕರೆಯಲಾಗುತ್ತದೆ. ಆದ್ದರಿಂದ ಈ ಭಾಗವೇ ಮೂಲ ಮಠವಾಗಿರಬೇಕು. ಅದರ ಮಗ್ಗಲಿಗೆ ಒಂದು ಬಾವಿ ಇದೆ ೯ ಕಲ್ಪನೆಯನ್ನು ಚಿತ್ರದಲ್ಲಿ ಬಹು ಸ್ಪಷ್ಟವಾಗಿ ಬಿಡಿಸಲಾಗಿದೆ. ಕರ್ಣಾರ್ಜುನರ ಕಾಳಗ ಮೊದಲಾದ ಚಿತ್ರಗಳನ್ನು ಕೆಳಗೆ ನಿಂತವರು ಮೇಲಕ್ಕೆ ಮುಖ ಎತ್ತಿ ನೊಡಿದಲ್ಲಿ ಕಾಣುವಂತೆ ಚಿತ್ರಿಸಲಾಗಿದೆ. ಅವುಗಳ ಬಣ್ಣ ಸಂಯೋಜನೆ ಮೆಚ್ಚುವಂತಿದೆ. ವಿವರಗಳನ್ನು ಅವುಗಳ ಮೇಲೆ ಬರೆಯಲಾಗಿದೆ.
ಮಂಟಪದ ಮಧ್ಯದಲ್ಲಿರುವ, ಅಷ್ಟೊಂದು ಕಲಾತ್ಮಕವಲ್ಲದ ಭವ್ಯವಾದ ಬಾಗಿಲನ್ನು ದಾಟಿ ಒಳಗೆ ಪ್ರವೇಶಿಸಿದರೆ ಕಾಣುವದು ಭವಂತಿ. ಸುತ್ತಲೂ ನಾಲ್ಕು ಕಟ್ಟೆಗಳ ಮಧ್ಯೆ ಒಂದು ಪಾಲಾಳ ಅಂಕಣ ವೆಂಬ ಚೌಕ ಹೊಂಡವಿದೆ. ಅದನ್ನು ಮೇಲಿನಿಂದ ಬೀಳುವ ನೀರು ಹರಿದು ಹೋಗಲು ಮಾಡಲಾಗಿದೆ. ಎಂದು ಹೇಳುವರಾದರೂ ಬಹುಶಃ ಅದರ ಉದ್ದೇಶ ಅಷ್ಟೇ ಇರಲು ಸಾಧ್ಯವಿಲ್ಲ. ಅದು ಯಜ್ಞಕುಂಡವಾದರೂ ಆಗಿರಬೇಕು. ನೀರಿನ ಹೊಂಡವಾದರೂ ಆಗಿರಬೇಕು. ಇದಕ್ಕೆ ಸಮಾನಂತರವಾಗಿ ಛತ್ತಿನಲ್ಲಿ ಗಾಳಿ ಬೆಳಕಿಗೆಂದು ಜಾಲಂದ್ರವನ್ನು ಕೂಡ್ರಿಸುವ ಕೆಲಸ ಆಶ್ಚರ್ಯವನ್ನುಂಟುಮಾಡುವಂತಿದೆ. ಅದರ ಮೇಲಿನ ತೊಲೆಗಳನ್ನು ಮಂಟಪದಲ್ಲಿಯಂತೆ ಕಲಾತ್ಮಕವಾಗಿ ಕೆತ್ತಲಾಗದೆ. ಬೋದುಗಳ ಮಗ್ಗಲಿನ ಪಟ್ಟಿಕೆಗಳಲ್ಲಿ ಸಂಗೊಳ್ಳಿ ರಾಯಣ್ಣ, ನರಗುಂದದ ಬಾಬಾಸಾಹೇಬ, ಹಿರೇಮಠದ ಸ್ವಾಮಿಗಳು, ಕೃಷ್ಣ- ರುಕ್ಮಿಣಿಯರ ಸಲ್ಲಾಪ, ರಾಮ- ಸೀತೆ- ಹನುಮಂತ, ಪರಮೇಶ್ವರನ ಓಲಗ, ಜವದಗ್ನಿ- ಕಾಮಧೇನುವಿನ ಪ್ರಸಂಗ ಮೊದಲಾದ ವರ್ಣ ಚಿತ್ರಗಳಿವೆ. ಅವನ್ನು ವಿವರಿಸುವ ಬರಹವೂ ಅವುಗಳ ಮೇಲಿದೆ.
ಭವಂತಿಯ ಬಲಕಟ್ಟೆಯಲ್ಲಿ ಕರ್ತೃಗದ್ದುಗೆಗೆ ಹೋಗುವ ದ್ವಾರವಿದೆ. ಆ ದ್ವಾರದ ತೋಳುಗಳು ಮೂರು ಹಂತದ ಕಟ್ಟಿಗೆಯಲ್ಲಿ ಅತಿ ಸೂಕ್ಷ್ಮವಾಗಿ ಕೆತ್ತಲ್ಪಟ್ಟಿದೆ. ಕೈ ಮುಗಿದು ಕುಳಿತ ವ್ಯಕ್ತಿಗಳ ಒಂದು ಸಾಲು, ಬಳ್ಳಿಗಳ ಮತ್ತೊಂದು ಸಾಲು ಅಲ್ಲಿವೆ. ಒಂದೊಂದು ಹಂತದ ಮಧ್ಯದಲ್ಲಿ ಗಣೇಶ, ನಂದಿ, ಸ್ವಾಮಿಗಳ ಚಿತ್ರವಿದೆ. ಒಳಗೆ ಹೋದರೆ ಶಾಂತಲಿಂಗ ಸ್ವಾಮಿಗಳ ಕರ್ತೃಗದ್ದುಗೆ ಇದೆ. ಅದರ ಮುಂದೆ ದೊಡ್ಡ ಪಡಸಾಲೆಯಿದ್ದು ಅಲ್ಲಿ ಅಯ್ಯಾಚಾರ, ಲಿಂಗದೀಕ್ಷೆಯನ್ನು ಮಾಡಲಾಗುತ್ತಿದೆ. ಅಲ್ಲಿಯ ಒಂದು ಅಂಕಣದ ಬೋದುಗಳನ್ನು ಮಾತ್ರ ಬಹು ಸುಂದರವಾಗಿ ಕೆತ್ತಲಾಗಿದೆ. ಗದ್ದುಗೆಯನ್ನೊಳಗೊಂಡ ಈ ಭಾಗವನ್ನು ಗುರುಮಠ ಎಂದು ಕರೆಯಲಾಗುತ್ತದೆ. ಆದ್ದರಿಂದ ಈ ಭಾಗವೇ ಮೂಲಮಠವಾಗಿರಬೇಕು. ಅದರ ಮಗ್ಗಲಿಗೆ ಒಂದು ಬಾವಿ ಇದೆ.
ಭವಂತಿಯ ಎದುರು ಕಟ್ಟೆಯ ನಡುವಿನ ಬಾಗಿಲು ದಾಟುತ್ತಲೆ ಒಂದು ಪಡಸಾಲೆಯಿದೆ. ಅದರ ಒಂದು ಬದಿಗೆ ಅಡುಗೆಮನೆ, ಸ್ನಾನಗೃಹಗಳಿವೆ. ಇನ್ನೊಂದು ಬದಿಗೆ ಭೋಜನ ಶಾಲೆಯಿದೆ. ಅದರ ಕೆಳಗೆ ಅನುಷ್ಠಾನಕ್ಕಾಗಿ ಒಂದು ನೆಲಮಾಳಿಗೆ ಇದ್ದು ಅಲ್ಲಿ ಒಂದು ವಿಶೇಷವಾದ ಪೂಜಾಗೃಹವಿದೆ.
ಭವಂತಿಯ ಎಡಕಟ್ಟೆಯಲ್ಲಿ ಉತ್ಸವಕ್ಕೆ ಉಪಯುಕ್ತವಾದ ವಸ್ತುಗಳನ್ನು, ಕಾಮನ ಹಬ್ಬದಲ್ಲಿ ಊರಜನ ಮೆರೆಸುವ ಕಾಮ- ರತಿಯರ ವಿಗರಹಗಳನ್ನೂ, ಮೈಸೂರು ಅರಸರು ಕೊಟ್ಟ ಮೇಣೆಯನ್ನು, ಪಲ್ಲಕ್ಕಿಯನ್ನೂ ಇಡಲಾಗಿದೆ.
ಎಡಕಟ್ಟೆಯ ಗೋಡೆಯ ಮಧ್ಯದಲ್ಲಿರುವ ಮೆಟ್ಟಿಲುಗಳಿಂದ ಸದರ್ ಮೇಲಿನ ಅಟ್ಟ ಮತ್ತು ಭವಂತಿಯ ಮೇಲಿನ ಅಟ್ಟಗಳಿಗೆ ಹೋಗಬಹುದಾಗಿದೆ. ಸದರ್ ಮೇಲಿನ ಅಟ್ಟದ ಮುಂಭಾಗಕ್ಕೆ ಸಣ್ಣ ದೊಡ್ಡ ಕಟ್ಟಿಗೆಯ ಕಮಾನುಗಳನ್ನು ಕೂಡಿಸಲಾಗಿದೆ. ಮುಂಭಾಗದ ಅಂಗಳದಲ್ಲಿ ನಿಂತು ನೋಡುವವರಿಗೆ ಅದೊಂದು ಸುಂದರ ಮಂಟಪದಂತೆ ಕಾಣುತ್ತದೆ. ದೂರದಿಂದ ನೋಡುವವರಿಗೆ ಮೈಸೂರು ಅರಮನೆಯನ್ನು ನೆನಪಿಗೆ ತರುತ್ತದೆ. ಅಟ್ಟದ ವಿಶಾಲವಾದ ಸ್ಥಳದಲ್ಲಿ ಬಹಳಷ್ಟು ಜನರಿಗೆ ಕೂಡ್ರಲು ಅವಕಾಶವಿದೆ. ಬಲಭಾಗಕ್ಕೆ ಒಂದು ಕೋಣೆ ಇದೆ. ಸ್ವಾಮಿಗಳ್ಯಾರಾದರೂ ಬಂದಲ್ಲಿ ಅಲ್ಲಿ ಇಳಿದು ಕೊಳ್ಳಬಹುದಿತ್ತು. ಅಟ್ಟದ ಹಿಂಬಾಗಿಲಿನಿಂದ ಒಳಗೆ ಬಂದರೆ ಭವಂತಿಯ ಮೇಲೆ ನಾಲ್ಕು ಕಟ್ಟೆಗಳಿಗೆ ಸಮಾಂತರವಾಗಿ ಕಟ್ಟಲ್ಪಟ್ಟ ಅಟ್ಟವನ್ನು ಕಾಣುತ್ತೇವೆ. ನಾಲ್ಕೂ ಕಡೆ ನಿಂತು ಕೆಳಗಿನ ಕಾರ್ಯಚಟುವಟಿಕೆಗಲನ್ನು ನೋಡಬಹುದಾಗಿದೆ.
ಒಟ್ಟಾರೆ ಹಿಂದಿನ ಗುರುವರ್ಗದ ಮಠಗಳು ಹೇಗಿದ್ದವು ಎಂಬುದಕ್ಕೆ ಇಂದು ಇದು ಒಳ್ಳೆಯ ಉದಾಹರಣೆಯಾಗಿ ನಿಂತಿದೆ.
ಮೂರುಸಾವಿರಮಠ, ಹುಬ್ಬಳ್ಳಿ.
ಪೂರ್ವವಕ್ಕೆ ಮುಖ ಮಾಡಿ ನಿಂತಿರುವ ಆರು ಅಂತಸ್ತಿನ ಮಹಾದ್ವಾರ ಶ್ರೀಮಠದ ಭವ್ಯತೆಯನ್ನು ಸಾರಿ ಹೇಳುತ್ತಿದೆ. ಮೇಲಿನ ಗಡಿಯಾರವುಳ್ಳ ಗೋಪುರ ದೂರದಿಂದಲೇ ಭಕ್ತಾದಿಗಳನ್ನು ಆಕರ್ಷಿಸುತ್ತದೆ. ಅದಕ್ಕೆ ಹೊಂದಿಕೊಂಡು ಸುತ್ತಲೂ ಹಲವಾರು ಅಂಗಡಿಗಳ ಸಾಲುಗಳನ್ನು ಕಾಣುತ್ತೇವೆ. ಅವುಗಳಲ್ಲಿ ವಿಭೂತಿ ರುದ್ರಾಕ್ಷಿ ಶ್ರೀಮಠದ ಪ್ರಕಟನೆಗಳನ್ನು ಮಾರುವ ಅಂಗಡಿಯೂ ಒಂದು. ನಡುವಿನ ಮಾಹಾದ್ವಾರ ಒಂದು ಮಗ್ಗಲಿಗೆ ವಸ್ತು ಸಂಗ್ರಹಾಲಯವಿದೆ. ಅಲ್ಲಿ ಓಲೆಮಠದ ಕಮಾನಿನಾಕಾರದ ಕಟ್ಟಿಗೆ ಮಟಗಿಯನ್ನು ಇದ್ದಕ್ಕಿದ್ದ ಹಾಗೆ ಸಂಗ್ರಹಿಸಲಾಗಿದೆ. ಇನ್ನೊಂದು ಮಗ್ಗಲಿಗೆ ಆನೆ ಮನೆ ಇದೆ ಅದನ್ನು ದಾಟಿ ಮುಂದೆ ಬಂದರೆ ಎದುರಿಗೆ ಇತ್ತೀಚಿಗೆ ಮಾಡಿಸಿದ ಜೋಡು ತೇರು ಕಾಣುತ್ತೇವೆ. ಅವುಗಳ ಹಿಂದೆ ಜೀರ್ಣವಾದ, ಭವ್ಯವಾದ ಕಟ್ಟಿಗೆ ತೇರನ್ನು ಹಾಗೇ ಸಂಗ್ರಹಿಸಿಡಲಾಗಿದೆ. ಅದರ ಮಗ್ಗಲಿಗೆ ಆಫೀಸಿನ ಆಧುನಿಕ ಕಟ್ಟಡವಿದೆ. ಅವನ್ನು ದಾಟಿ ಮುಂದೆ ಬರುತ್ತಿದ್ದಂತೆ ಉತ್ತರಕ್ಕೆ ಮುಖಮಾಡಿನಿಂತ ಶ್ರೀಮಠದ ಭವ್ಯಮಂಟಪ ಕಾಣುತ್ತದೆ. ಮಂಟಪದಲ್ಲಿ ಕುಳಿತು ಶ್ರೀಗಳಾಗಳಲಿ ಮಂಟಪದಲ್ಲಿ ನಡೆಯುವ ಕಾರ್ಯಕ್ರಮಗಳಾಗಲಿ ಎಲ್ಲರಿಗೂ ಕಾಣಬೇಕು ಎಂಬ ದೃಷ್ಟಿಯಿಂದ ಅದನ್ನು ಮೂರು ಹಂತಗಳಾಗಿ ಕಟ್ಟಿಸಲಾಗಿದೆ. ಮುಖಮಂಟಪದ ಘನವಾದ ಆರು ದೊಡ್ಡ ಕಂಬಗಳನ್ನು ಹೊಂದಿದೆ. ಅದರ ಒಂದು ಮಗ್ಗಲಿಗೆ ಕಟಂಜನಾಕಾರದ ಕೋಣೆಯಿದ್ದು ಅಲ್ಲಿ ಬೆಳ್ಳಿಸಿಂಹಾನವನ್ನಿಡಲಾಗಿದೆ. ಅಲ್ಲಿಂದ ಒಂದೊವರೆ ಅಡಿ ಎತ್ತರದ ಮೇಲೆ ಮುಖ್ಯಮಂಟವಿದೆ. ಅದಕ್ಕೆ ಆರು ಸಣ್ಣ ಕಂಬಗಳಿದ್ದು ಅದು ಕಮಾನಿನಾಕೃತಿಯ ಮಡಿಗೆ ಹೊಂದಿದೆ. ಅದರ ಎರಡೂ ಬದಿಗೆ ಎರಡು ಕೋಣೆಗಳಿದ್ದು ಒಂದು ಕೋಣೆಯಲ್ಲಿ ಬಂಗಾರದ ಸಾಮಾನುಗಳನ್ನು, ಇನ್ನೊಂದು ಕೋಣೆಯಲ್ಲಿ ಆಹಾರ ಸಾಮಗ್ರಿಗಳನ್ನು ಇಡಲಾಗಿದೆ. ಮಂಟಪದ ಮಧ್ಯದಲ್ಲಿ ಸಾಗವಾನಿ ಕಟ್ಟಿಗೆಯಿಂದ ಮಾಡಿದ ಭವ್ಯ ಸಿಂಹಾಸನವಿದೆ. ಮಂಟಪದ ಆರೂ ಕಂಬಗಳ ಮೇಲೆ ಮೇಲಿನ ಅಟ್ಟ ಚಾಚಿಕೊಂಡಿದೆ. ಮುಖಮಂಟಪದ ಗೋಡೆಯ ಮಧ್ಯದಿಂದ ಮೇಲಿನ ಮಹಡಿಗೆ ಹೋಗಲು ಇಕ್ಕಟ್ಟಾದ ಮೆಟ್ಟಲುಗಳಿವೆ. ಮಂಟಪದ ವಿದ್ಯುದೀಪ ಮತ್ತು ಅಲಂಕರಣ ಮಸ್ತುಗಳು ಶ್ರೀಮಠಕ್ಕೆ ಗಾಂಭಿರ್ಯವನ್ನು ತಂದು ಕೊಟ್ಟಿವೆ.
ಮಂಟಪದ ಮಧ್ಯದಲ್ಲಿರುವ ಕಲಾತ್ಮಕ ಸಣ್ಣ ಬಾಗಿಲನ್ನು ಬಾಗಿ ದಾಟಿ ಒಳ ಹೋಗುತ್ತಲೆ ಪವನ ಹಾಲಿದೆ. ಅಲ್ಲಿ ಕುಳಿತು ಶ್ರೀಗಳು ಭಕ್ತರಿಗೆ ದರ್ಶನ ಕೊಡುತ್ತಾರೆ. ಅದರ ಎರಡೂ ಕಡೆ ಎರಡು ಕೋಣೆಗಳಿವೆ. ಅವುಗಳಲ್ಲಿ ಒಂದು ಶ್ರೀಗಳ ಪ್ರಸಾದ ಖೋಟಿಕೋಲಿ. ಇದನ್ನು ದಾಟಿ ಮುಂದೆ ಹೋದರೆ ಲಕ್ಷ್ಮೀ ಹಾಲ್‌ತಲುಪುತ್ತೇವೆ. ಮಧ್ಯದಲ್ಲಿ ಲಕ್ಷ್ಮೀ ಕಂಬವಿದ್ದು ದಿನಂಪ್ರತಿ ಪೂಜೆ ಗೊಳ್ಳುತ್ತಿದೆ. ಅಲ್ಲಿಯೇ ಬಂದು ಹೋಗುವವರಿಗೆ ಪ್ರಸಾದದ ವ್ಯವಸ್ಥೆ ಮಾಡಲಾಗುತ್ತಿದೆ. ಅದಕ್ಕೆ ಹೊಂದಿಕೊಂಡು ಸ್ನಾನದ ಮನೆ, ಅಡುಗೆ ಮನೆಗಳಿವೆ. ಅದರ ಒಂದು ಬದಿಗೆ ವಟುಗಳ ಪೂಜಾಖೋಲಿ, ಊಟದ ಖೋಲಿ ಇವೆ. ಅಲ್ಲಿಂದ ಮೇಲಿನ ಅಟ್ಟದಲ್ಲಿರುವ ಶ್ರೀಗಳವರ ಪೂಜಾಗೃಹದ ಮುಂಭಾಗಕ್ಕೆ ಹೋಗಲು ಬರುವಂತೆ ಮೆಟ್ಟಿಲುಗಳಿವೆ. ಲಕ್ಷ್ಮೀ ಹಾಲಿನ ಇನ್ನೊಂದು ಬದಿಗೆ, ಸ್ವಲ್ಪ ಕೆಳಭಾಗದಲ್ಲಿ ದನದ ಕೊಟ್ಟಿಗೆ ಇದೆ.
ಪವನ ಹಾಲು ಮತ್ತು ಲಕ್ಷ್ಮೀ ಹಾಲಿನ ಮಧ್ಯದ ಗೋಡೆಯ ನಡುವೆ ಇರುವ ಮೆಟ್ಟಿಲುಗಳ ಮೂಲಕ ಮೇಲೇರಿ ಹೋಗಿ ಮುಂಭಾಗಕ್ಕೆ ತಿರುಗಿದರೆ ಮಂಟಪದ ಮೇಲೆ ಕಟ್ಟಲಾದ ಶಿವಾನುಭವ ಮಂಟಪಕ್ಕೆ ಬರುತ್ತೇವೆ. ಅಲ್ಲಿ ನಿಂತು ಕೆಳಭಾಗದ ಚಟುವಟಿಕೆಗಳನ್ನು ನೋಡಬಹುದು. ಅದು ಕಟ್ಟಿಗೆಯ ಮಂಟಪದಿಂದ ಅಲಂಕೃತವಾಗಿದು. ಆದರೆ ಒಂದುಬದಿಗೆ ವಟುಗಳು, ಸಾಧಕರ ನಾಲ್ಕು ಕೋಣೆಗಳಿವೆ. ಮೆಟ್ಟಲನ್ನು ದಾಟಿ ಹಿಂಭಾಗಕ್ಕೆ ಹೋದರೆ ಶ್ರೀಗಳು ಕುಳಿತುಕೊಳ್ಳುವ, ಭಕ್ತರಿಗೆ ದರ್ಶನವನ್ನೀಯುವ ಕೋಣೆಯಿದೆ. ಅದರ ಮುಂಬದಿಗೆ ಒಂದು ಬಾಗಿಲಿದ್ದು ಅದರ ಮೂಲಕ ಒಳಗೆ ಹೋದರೆ ಶ್ರೀಗಳವರ ಬೆಳ್ಳಿ ಸಾಮಾನುಗಳಿಂದ ಕೂಡಿದ. ಪೂಜಾಗೃಹವಿದೆ. ಅದರ ಎದುರಿಗೆ ಸ್ನಾನಗೃಹ, ಅಡುಗೆ ಮನೆ ಇವೆ. ದರ್ಶನ ಕೋಣೆಯ ಹಿಂಬದಿಗೆ ಒಂದು ಮನಮೋಹಕವಾದ ರತ್ನಗಂಬಳಿ ಕುತನಿ, ಬೆಲೆಯುಳ್ಳ ಪೀಠೋಪಕರಣ, ಮೊದಲಾದವಿದ್ದು ಅವು ಶ್ರೀಮಠದ ವೈಭವವನ್ನು ಸಾರುತ್ತಿವೆ. ಎರಡನೆಯ ಅಂತಸ್ತಿನಲ್ಲಿ ಮತ್ತೊಂದು ಪ್ರಶಾಂತವಾದ ಶ್ರೀಗಳವರ ಪವಡಿಸುವ ಮನೆಯಿದೆ. ಅದರ ಮುಂದ  ೧ ನೇ ಅಂತಸ್ತಿನಲ್ಲಿ ಛತ್ತಿನ ವಿಶಾಲವಾದ ಬಯಲಿದ್ದು. ಅದರ ಇನ್ನೊಂದು ಬದಿಗೆ ಶ್ರೀಗಳ ಉಪಯೋಗಕ್ಕೆಂದು ಗ್ರಂಥಾಲಯವನ್ನು ಕಟ್ಟಿಲಾಗಿದೆ.
ಮುಖ ಮಂಟಪದ ಒಂದು ಮಗ್ಗಲಿಗೆ ಸ್ವಲ್ಪ ಕೆಳಬಾಗದಲ್ಲಿ ಕರ್ತೃಗದ್ದಗೆಯಿದೆ. ಗದ್ದುಗೆಯ ಇಡೀ ಕೋಣೆಯನ್ನು ಬೆಲೆಯುಳ್ಳ ಅಮೃತಶಿಲೆಯಿಂದ ಹೊದಿಸಲಾಗಿದ್ದು ಪ್ರವೇಶಿಸುತ್ತಲೆ ಭಕ್ತರ ಹೃದಯದಲ್ಲಿ ಭಕ್ತಿ ಭಾವವನ್ನು ಹೊಮ್ಮಿಸುತ್ತದೆ. ಗದ್ದುಗೆಯ ಸುತ್ತಲೂ ಕಟಂಜನವಿದ್ದು ಪ್ರದಕ್ಷಿಣ ಪಥದ ಸುತ್ತಲೂ ಭಕ್ತರು ಕುಳಿತುಕೊಳ್ಳಲು ಕಮಾನಿನಾಕಾರದ ಕಟ್ಟೆಗಳಿವೆ. ಗದ್ದುಗೆ ದರ್ಶನ ಮಾಡಿಕೊಂಡ ಭಕ್ತರು ಅಲ್ಲಿ ಕುಳಿತುಹೋಗಬೇಕು ಎಂಬ ನಂಬುಗೆಯುಂಟು. ಆ ಕಟ್ಟೆಗಳ ಮೇಲೆ ಮತ್ತೊಂದು ಅಟ್ಟವಿದೆ. ಶ್ರೀಗಳು ೧ ನೇ ಅಂತಸ್ತಿನಿಂದಲೆ ಕರ್ತೃಗದ್ದುಗೆಯ ದರ್ಶನ ಒಡೆಯಲು ಬರುವಂತೆ ಹಾದೆ ಇದೆ. ಕರ್ತೃಗದ್ದುಗೆಯ ಹಿಂದೆ ಮುಸ್ಲಿಂ ಕಲಾಕೃತಿಯನ್ನು ಹೋಲುವ ನಾಲ್ಕು ಕಮಾನುಗಳುಳ್ಳ ಮುಲಮಠವಿದೆ. ಇದು ಬಹಶಃ ೩೦೦- ೪೦೦ ವರ್ಷದ ಹಿಂದಿನದಾಗಿರಬಹುದು. ಪೂರ್ವದಲ್ಲಿ ಈ ಮೂಲರ್ಮ ಮತ್ತು ಕರ್ತೃಗದ್ದುಗೆ ಮಾತ್ರ ಇದ್ದವು. ಸುಮಾರು ೬೦- ೭೦ ವರ್ಷದ ಅಂತರದಲ್ಲಿ ಉಳಿದೆಲ್ಲ ರೂಪುಗೊಂಡಿದೆ.
ಮುಖಮಂಟಪದ ಇನ್ನೊಂದು ಮಗ್ಗಲಿಗೆ ಗುರುಸಿದ್ಧಸ್ವಾಮಿಗಳ ಗದ್ದುಗೆಯಿದೆ. ಅದರ ಮಗ್ಗಲಿಗೆ ಕಲ್ಯಾಣ ಮಂಟಪದ, ವಿದ್ಯಾರ್ಥಿಗಳ ವಸತಿನಿಲಯಗಳಿವೆ. ಇಡೀ ಮಠ ಕೆಂಪು ಕಲ್ಲಿನಲ್ಲಿ ಕಟ್ಟಲ್ಪಟ್ಟಿದೆ. ನೆಲಕ್ಕೆಲ್ಲ ಅಮೃತಶಿಲೆ ಹೊದಿಸಿರುವುದು ಶ್ರೀಮಠಕ್ಕೆ ಗಾಂಭಿರ್ಯವನ್ನು ಮೆರಗನ್ನೂ ಉಂಟು ಮಾಡಿದೆ.
ಉತ್ತರ ಕರ್ನಾಟಕದ ಇನ್ನೆರಡು ಮಠಗಳು ಮೇಲಿನ ಮಠಗಳಿಗಿಂತ ಭಿನ್ನವಾಗಿದೆ. ಅವು ೧) ಶಿರಹಟ್ಟಿಯ ಫಕೀರಸ್ವಾಮಿ ಮಠ ೨) ಸಾವಳಗಿಯ ಶಿವಲಿಂಗೇಶ್ವರ ಮಠ, ಇವು ವೀರಶೈವ ಮಠಗಳಾಗಿದ್ದರೂ ಹಿಂದೂ- ಮುಸ್ಲಿಂ ಸಂಸ್ಕೃತಿಯ ಸಮಾಗಮನ್ನ್ನು ದ್ಯೋತಿಸುವ ಕಟ್ಟಡಗಳ ರಚನಾ ವಿನ್ಯಾಸವನ್ನು ಹೊಂದಿವೆ. ಕೆಳಗೆ ಗದ್ದುಗೆ ಇದ್ದರೆ ಮೇಲೆ ಗೋರಿ ಇದೆ.
ಒಟ್ಟಾರೆ ಉತ್ತರ ಕರ್ನಾಟಕದ ಮಠಗಳ ತಲವಿನ್ಯಾಸ ಸ್ವಲ್ಪ ಹೆಚ್ಚೂ ಕಡಿಮೆ ಒಂದೇ ರೀತಿಯದೆಂದು ಹೇಳಬಹುದು. ಮಹಾದ್ವಾರ, ಸುತ್ತಾಲಯ, ಪ್ರಾಂಗಣ, ಮಧ್ಯದಲ್ಲಿ ಕರ್ತೃಗದ್ದುಗೆ, ಅದರ ಕೆಳಗೆ ಕೆಲವೆಡೆ ಅನುಷ್ಠಾನಕ್ಕಾಗಿ ನೆಲಮನೆ, ಮುಂದೆ ಭವ್ಯವಾದ ಮಂಟಪ, ಒಳಗೆ ಹೋದರೆ ಶ್ರೀಗಳು ಕುಳಿತುಕೊಳ್ಳುವ ಭಕ್ತರಿಗೆ ದರ್ಶನವನ್ನೀಯುವ ಸ್ಥಳ, ಶ್ರೀಗಳ ಪವಡಿಸುವ ಕೋಣೆ, ಪೂಜಾಗೃಹ, ಅಡುಗೆಮನೆ ಇವೆಲ್ಲ ಸಾಮಾನ್ಯವಾಗಿರುತ್ತವೆ. ಇಡೀ ಮಠಗಳು ಹೆಚ್ಚಾಗಿ ಹಾಳುಮಣ್ಣಿನಿಂದ ಕೆಲವು ಸಲ ಕಲ್ಲಿನಿಂದ ಕಟ್ಟಿದವುಗಳಾಗಿರುತ್ತವೆ. ಇತ್ತೀಚೆಗೆ ಮಠಗಳ ಕಟ್ಟುವಿಕೆಯಲ್ಲಿ ಆರ್.ಸಿ.ಸಿ. ಪ್ರವೇಶಿಸತೊಡಗಿದೆ. ಎಲ್ಲ ಕಲೆಗಳು ಜಾನಪದಕಲೆಗಳ ಮೂಲದಿಂದ ಬಂದಿರುವಂತೆ ದೇವಾಲಯ ಮಠ ಮಾನ್ಯಗಳ ವಾಸ್ತು ಶಿಲ್ಪಕಲೆಯೂ ಜಾನಪದ ಮೂಲದಿಂದಲೆ ಬಂದುದೆಂತಲೂ, ಮೂಲ ಆಶಯದಲ್ಲಿ ಈಗಲೂ ಆ ಎಲ್ಲ ಅಂಶಗಳನ್ನು ಉಳಿಸಿಕೊಂಡು ಬಂದಿದೆಯೆಂತಲೂ ಹೇಳಬಹುದಾಗಿದೆ.
* * *
ಗೋಷ್ಠಿ -೪ : ದೈವ ವಸತಿ :ಕರಾವಳಿಯ ದೈವ ವಸತಿ
ವಾಸ್ತು ಶಿಲ್ಪ ಕಲೆ – ಸ್ಥಳವನ್ನು ಸದುಪಯೋಕ್ತವಾಗಿ ಹಾಗೂ ಸುಂದರವಾಗಿ ಸಂಯೋಜಿಸುವ ಸೃಜನಾತ್ಮಕ ಕಲೆಯಾಗಿದೆ. (Architecture is the art of organiing space not only frectronally but also beautifully) ಆಯಾ ಕಾಲದ, ಆಯಾ ಜನಾಂಗದ ಆಂತರಿಕ ಆಕಾಂಕ್ಷೆ ಅನುಭವ, ಅನುಭಾವ, ಮೌಲ್ಯಾದರ್ಶಗಳಿಗೆ ಹಿಡಿದ ಕನ್ನಡಿ- ವಾಸ್ತುಶಿಲ್ಪ ಇದರ ಶೈಲಿಯ ರೂಪಣದಲ್ಲಿ ಧಾರ್ಮಿಕ ತಳಹದಿ, ಸಮಕಾಲೀನ ಅಭಿರುಚಿ ಮನೋಧರ್ಮ, ಆರ್ಥಿಕ ಸ್ಥಿತಿಗತಿ, ಭೌಗೋಳಿಕ ಸನ್ನಿವೇಶ-ಪರಿಸರ, ರಾಜಕೀಯ ಪರಿವರ್ತನೆ, ಐತಿಹಾಸಿಕ – ಸಾಂಸ್ಕೃತಿಕ ಘಟನೆಗಳ ಪ್ರಭಾವ, ಸಮಕಾಲಿ ಕಲಾದೈವ ಆರಾಧನೆಗಳೊಟ್ಟಿಗೆ ಇರುವ ಸಂಪರ್ಕ ಪ್ರಭಾವ ಇತ್ಯಾದಿ ಹಲವು ಹತ್ತು ಸಂಗತಿಗಳು (factors) ಕೆಲಸ ಮಾಡುತ್ತಿರುತ್ತವೆ. ಜಾನಪದ ವಾಸ್ತು ಕಲಾವಿದ್ಯೆಯ ಉಗಮ ಮತ್ತು ವಿಕಾಸ ತುಂಬ ನಿಗೂಢ- ಕುತೂಹಲಕಾರಿ- ಹಾಗೂ ಸ್ವಾರಸ್ಯಕರ, ಇದನ್ನು ಗುರುತಿಸುವಲ್ಲಿ, ರೇಖಿಸುವಲ್ಲಿ ಇತಿಹಾಸ ಶಾಸನಗಳು ನಮ್ಮ ನೆರವಿಗೆ ಬರುವುದು ಕಡಿಮೆ, ವಿರಳ ವಿಮರ್ಶೆಯಂತೂ ಗಟ್ಟಿ ಎಂದು ಮೇಲೆ ನಿಲ್ಲುವಂತಿಲ್ಲ ಅಂತೇಯೇ ನಮ್ಮ ಸಂಶೋಧನೆಯಲ್ಲಿ ಹೆಚ್ಚು ಭಾಗ ಊಹನೆ, ಬಣ್ಣನೆ ಕೆಲವೂಮ್ಮೆ ವರ್ಣಮಯ. ಆದರೆ ಸಂಶೋಧನೆಯ ವಿವರಗಳು ಸ್ವಾರಸ್ಯಕ್ಕಾಗಲಿ, ಸಂಶೋಧನೆಯ ಅಗತ್ಯಕ್ಕಾಗಲಿ ಊನವಿಲ್ಲ.
ವಾಸ್ತು ಕಲೆಯನ್ನು ಒಳಗೊಂಡಂತೆ ಎಲ್ಲ ಕಲೆಗಳ ಅಡಿಪಾಯ ಇಲ್ಲವೆ ಬುನಾದಿ ಮೂಲತಃ ಧರ್ಮಾಚರಣೆ ಅಥವಾ ದೈವತ್ವ ಎನ್ನುವುದು ಭಾರತೀಯ ಸಂದರ್ಭದಲ್ಲಿ ಒಪ್ಪತಕ್ಕ ಮಾತು. ಪ್ರಾಗೈತಿಹಾಸಿಕ ಕಾಲದಿಂದ ಇಂದಿನವರೆಗೆ ಬೆಳೆದು ಬಂದ ವಾಸ್ತುಕಲೆ ಮೂರ್ತಿಕಲೆಯಲ್ಲೂ ಈ ಸಂಗತಿಯನ್ನು ಮರೆಯುವಂತಿಲ್ಲ. ದೇವಾಯುತನ, ವಿಗ್ರಹಾರಾಧನೆಯ ಕಲ್ಪನೆ ಮಾಡಿದಂದೇ ದೈವ ವಸತಿ, ಮೂರ್ತಿಶಿಲ್ಪದ ನಿರ್ಮಾಣ ಆರಂಭವಾಗಿ ಕ್ರಮೇಣ ಅದಕ್ಕೆ ಸಿಕ್ಕ ಪ್ರೋತ್ಸಾಹ, ಉತ್ತೇಜನದಿಂದ ಬಗೆಬಗೆಯಾಗಿ ಬೆಳೆಯುತ್ತಾ ಬಂತು. ಇದರಲ್ಲಿ ಪ್ರಧಾನವಾಗಿ ಎರಡು ವಾಹಿನಿಗಳನ್ನು ಗುರುತಿಸಬಹುದು. ಜಾನಪದ ಹಾಗೂ ಶಿಷ್ಟ. ದೈವವಸತಿಗೆ ಸಂಬಂಧಿಸಿದಂತೆ ವಾಸ್ತು ಶಾಸ್ತ್ರವಾಗಿ- ನೆಲೆಯ ಆಯ್ಕೆ, ಶುದ್ಧಿಕರಣ, ಸಾಮಗ್ರಿ ಸಂಚಯ, ಕಟ್ಟಡ ನಿರ್ಮಾಣ, ಕಡೆಯುವ ವಿಗ್ರಹ ಕಲೆಯಾಗಿ ಇನ್ನೊಂದಡೆ, ಚಿತ್ರಸೂತ್ರವಾಗಿ ಭಿತ್ತಿಗಳ ಮೇಲೆ ವರ್ಣಚಿತ್ರ ಬಿಡುವುದು ಮುಗಿದೊಂದೆಡೆ ಬೆಳೆಯಿತು. ಇಷ್ಟು ದೈವ ವಸತಿಯ ಒಂದು ಮುಖವಾದರೆ- ಇದನ್ನು ತಾಂತ್ರಿಕ ಕಲಾತ್ಮಕ ಮುಖವೆಂದು ಬೇಕಾದರೂ ಕರೆಯಬಹುದು. ದೈವದ ಪರಿಕಲ್ಪನೆ ಆರಾಧನೆ, ವಿಧಿ ವಿಧಾನಗಳು (Ritnals) ಇತ್ಯಾದಿ ಆಚರಣಾ ಮುಖ ವೈಧಮ್ಮನ್ನು ಇನ್ನೊಂದು ಪ್ರಪಂಚಕ್ಕೆ ಕೊಂಡೊಯ್ಯುವಷ್ಟು ವ್ಯಾಪಕವಾಗಿ, ಆಳವಾಗಿ ಬೆಳೆದು ಬಂದಿರುವುದು ಗಮನಾರ್ಹ. ಇವೆರಡರ ಮಧ್ಯೆ ಒಂದು ಸೌಂದರ್ಯ ಮಿಮಾಂಸೆ (asthetic senitibilety) ಎಂಬುದು ನಮಗೆ ಗೊತ್ತಿಲ್ಲದೆ, ಸೃಷ್ಟಾತ್ಮಕ ಪ್ರತಿಯೆಯಾಗಿ ಪಡಿಮಾಡಿರುತ್ತದೆ. ಹೀಗೆ ದೈವವಸತಿಯನ್ನು ಸಾಮಾನ್ಯವಾಗಿ ತಾಂತ್ರಿಕ, ಆರಾಧನಾ ಹಾಗೂ ಸೌಂದರ್ಯ ಮಿಮಾಂಸೆಯ ದೃಶ್ಯಗಳಿಂದ ನೋಡಬಹುದು ಸಮಾಜೋ ಧಾರ್ಮಿಕ ಆರ್ಥಿಕ ದೃಷ್ಟಿಕೋನಗಳಿಂದಲೂ ನೋಡುವುದು ಅಷ್ಟೆ ಅಗತ್ಯ. ಈ ಹಿನ್ನಲೆಯಲ್ಲಿ ನಾನು ಕರಾವಳಿ ಕರ್ನಾಟಕದ ದೈವವಸತಿಯನ್ನು Flok architecture  ಎಂಬ ತಾಂತ್ರಿಕ ಚೌಕಟ್ಟಿನಲ್ಲಿ ನೋಡಬಯಸಿ, ಶೈಲಿಯ ದೃಷ್ಟಿಯಿಂದ ಅದು ಎಷ್ಟೊಂದು ವೈಶಿಷ್ಟಪೂರ್ಣವಾಗಿ ಬೆಳೆದು ಬಂದಿವೆ ಎಂಬುದನ್ನಷ್ಟೇ ಇಲ್ಲಿ ವಿಶ್ಲೇಷಿಸುವೆ.
ಕರಾವಳಿ ಪರಿಸರ ಪ್ರಜ್ಞೆ ಅದರ ಎಲ್ಲ ಆಯಾಮಗಳಲ್ಲಿ ನಮಗಿದೆ ನಮ್ಮಗಿರುವುದು ಅಗತ್ಯ ಎಂಬ ಪ್ರಮೇಯದಿಂದಲೇ ಆರಂಭಿಸಬಹುದು. ಒಂದೆಡೆ ವಿಶಾಲವಾದ ಉಪ್ಪುಗಡಲು (ಅರಬ್ಬೀ ಸಮುದ್ರ), ಇನ್ನೊಂದಡೆ ಸಹ್ಯಾದ್ರಿ ಶ್ರೇಣಿಯ ಏರಿಳಿತಗಳಿಂದ ಕೂಡಿದ ಕಾನ್ಯನ ಕಣಿವೆ ಆಳವೆವನ್ನು ಛೇದಿಸುವ ನದಿನಾಲೆಗಳು ಹಳ್ಳ ಕೊಳ್ಳಗಳು, ಹೇರಳ ಅರಣ್ಯ ಸಂಪತ್ತು, ಮರಮುಟ್ಟುಗಳು, (ನಾಟಕಗಳು), ವಿಪರೀತ ಮಳೆಗಾಳಿ (ಮಳೆಗಾಲದಲ್ಲಿ ಭಯಾನಕ ಕಾಡುಪ್ರಾಣಿಗಳು, ಇಂಥ ಪರಿಸರದಲ್ಲಿ ಜೀವಿಸುತ್ತ ಬಂದ ಮಾನವ ಅನಾದಿಕಾಲದಿಂದಲೂ ದೈವದ ಪರಿಕಲ್ಪನೆಯನ್ನು ಪಡಿಮಾಡಿಸಿಕೊಂಡು ಅದನ್ನು ವಾಸ್ತು ಶಿಲ್ಪ ಚಿತ್ರ ಕಲಾತ್ಮಕವಾಗಿ ಅಭಿವ್ಯಕ್ತಿಗೊಳಿಸುತ್ತ ಬಂದ ತನ್ನದೇ ಆದ ರೀತಿಯಿಂದ ಸೃಷ್ಟಿಸಿದ. ಅಂತೆಯೇ ಇದು ಒಂದೊಂದು ಪ್ರದೇಶದಲ್ಲಿ ಒಂದು ತೆರನಾದ ಕಾಣುತ್ತದೆ. ದೈವವಸತಿಯಲ್ಲಿ ನಾವು “ಕರಾವಳಿ ಶೈಲಿ” ಯೊಂದನ್ನು ಗುರುತಿಸಬಹುದೆ? ಗುರುತಿಸಬಹುದಾದರೆ ಅದು ಬೆಳೆದು ಬಂದ ಬಗೆಯಂತು? ಅದರ ವೈಶಿಷ್ಟತೆಯೇನು? ಇತ್ಯಾದಿ ಪ್ರಶ್ನೆಗಳು ಒಂದರ ಹಿಂದೊಂದರಂತೆ ಮೂಡಿ ಬರುತ್ತದೆ. ಇವೆಲ್ಲಕ್ಕೂ ಉತ್ತರವನ್ನು ಸಮರ್ಥವಾಗಿ, ಹಾಗೂ ಸಮಗ್ರವಾಗಿ ಕೊಡಲು ಈ ಘಳಿಗೆಯಲ್ಲಿ ನನಗೆ ಸಂಪೂರ್ಣವಾಗಿ ಸಾಧ್ಯವಾಗದಾದರೂ ನಾನು ಈವರೆಗೆ ಕೈಕೊಂಡ ಕ್ಷೇತ್ರಕಾರ್ಯವನ್ನಾಧರಿಸಿ ಕೆಲವು ಅನುಭವಗಳನ್ನು ಹಂಚಿಕೊಳ್ಳಬಹುದು.
ಕರಾವಳಿ ಕರ್ನಾಟಕ ಮೂಲತಃ : ಕೊಂಕಣ ಒಂಬೈನೂರರಲ್ಲಿ ಅಂತರ್ಗತವಾಗಿದ್ದ ತುಳುನಾಡು, ಹೈನನಾಡನೊಳಗೊಂಡ ಕಿರಿಯಗಲದ ಉದ್ದಪಟ್ಟಿ. ಈಗ ಅದನ್ನು ಉಡುಪಿ, ದಕ್ಷಿಣ ಕನ್ನಡ ಹಾಗೂ ಉತ್ತರ ಕನ್ನಡವೆಂದು ಮೂರು ಜಿಲ್ಲಾಭಾಗಗಳಾಗಿವೆ. ಈ ಮೂರು ಪ್ರದೇಶಗಳಲ್ಲಿ ಜಾನಪದ ದೈವವಸತಿ ನೆಲೆಗಳು, ಹೇರಳವಾಗಿವೆ. ಎಷ್ಟರಮಟ್ಟಿಗೆ ಎಂದರೆ- ದೈವವಸತಿಯಿಲ್ಲದ ಜನವಸತಿಯಿಲ್ಲ ಜನವಸತಿಯಿಲ್ಲದ ಗಿರಿಕಾನನ, ನಿಗೂಢ ಸ್ಥಳಗಳಲ್ಲೂ ದೈವವಸತಿಗಳಿಲ್ಲದಿಲ್ಲ. ಸಾಮಾನ್ಯವಾಗಿ ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ, ತುಳುನಾಡಿನಲ್ಲಿ ಕರಾವಳಿಯ ಭೂತಾರಾಧನೆ, ದೈವವಸತಿಗಳು ಕಂಡು ಬಂದರೆ, ಉತ್ತರ ಕನ್ನಡ ಜಿಲ್ಲೆಯ ಕರಾವಳಿಯಲ್ಲಿ ಮಾಸ್ತಿ ಆರಾಧನೆ ದೈವವಸತಿ ಹೆಚ್ದಾಗಿ ಕಂಡು ಬರುತ್ತದೆ. ಈ ಮಧ್ಯೆ ದಕ್ಷಿಣೋತ್ತರ ಕನ್ನಡ ಜಿಲ್ಲೆಯ ಕರಾವಳಿಯ ಕರಾವಳಿತೀರದಲ್ಲಿ ಕ್ರೈಸ್ತವಸತಿ ದೈವವಸತಿಗಳೂ ಸಾಕಷ್ಟು ಸೇರಿವೆ. ಇಸ್ಲಾಮಿಕ ದೈವವಸತಿಗಳೂ ಇಲ್ಲದಿಲ್ಲ. ಇದೆಲ್ಲವನ್ನು ಸವಿಸ್ತಾರವಾಗಿ ಬಣ್ಣಿಸಲು ಇಲ್ಲಿ ಈಗ ಸಾಧ್ಯವೂ ಇಲ್ಲ. ಅಗತ್ಯವೂ ಇಲ್ಲ.
ತುಳುನಾಡಿನ ಭೂತಾರಾಧನೆ ಆಸಂಬಂಧಿ ದೈವವಸತಿಗೆ ವಿಶೇಷ ಮಹತ್ವವಿದೆ. ಸಾಹಿತ್ಯ ಸಂಗೀತ, ವಾಸ್ತು ಶಿಲ್ಪ ಚಿತ್ರ ನರ್ತನಗಳಂತಹ ಕಲೆಗಳನ್ನು ಮೈಗೂಡಿಸಿಕೊಂಡು, ಒಂದು ವಿಶಿಷ್ಟ ಧಾರ್ಮಿಕ ಆಚರಣೆಯ ಚೌಕಟ್ಟಿನಲ್ಲಿ ಮುಂದುವರೆದುಕೊಂಡು ಬರುತ್ತಿರುವುದು ಇದರ ವೈಶಿಷ್ಟ್ಯ ಇದರ ಅಧ್ಯಯನಕ್ಕೆ ಪೂರಕ ಸಾಹಿತ್ಯವಾದ ಕೆಲವೊಮ್ಮೆ ಸಮರ್ಥನೆ ಸಾಹಿತ್ಯವಾದ ಪಾಡ್ಡನಗಳಂತೂ ತುಳುನಾಡಿನ ಸಾಂಸ್ಕೃತಿಕ ಇತಿಹಾಸದ ಕತ್ತಲೆಯ ಮುಖಗಳನ್ನು ಅನಾವರಣಮಾಡುವುದುರ ಮೂಲಕ ವಾಸ್ತವಿಕತೆಯ ನೆಲೆಯಲ್ಲಿ ಈ ಪ್ರದೇಶದ ಇತಿಹಾಸವನ್ನು ಪುನಾರಚಿಸಲು ಅಮೂಲ್ಯ ಆಕರಗಳಾಗಿವೆ ಸಮಾಜದ ತೀರ ಕೆಳಸ್ತರದ ಮಂದಿ (ಪರಮ, ಪಂಬರ, ನಲಿಕೆಯವರು) ಭೂತಗಳನ್ನು ಆವಾಹನೆ ಮಾಡುವ ಮಾಧ್ಯಮಗಳಾಗಿ ವರ್ತಿಸುವುದು ಕೊರಗ, ತನಿಯ, ಕೋಡ್ದಬ್ಬು ಕಲ್ಕುಡ ಮುಂತಾದ ದಲಿತರು, ಶ್ರಮಜೀವಿಗಳು ಸಾಮಾಜಿಕ ಕಾರ್ಯಕ್ಕೆ ಬಲಿಯಾಗಿ ಭೂತಗಳಾಗುವುದು, ಸಮಾಜದ ಭಿನ್ನ ಭಿನ್ನಸ್ತರಗಳ ಜನರು ಈ ದೈವಾರಾಧನೆಯನ್ನು ವಿಭಿನ್ನ ರೀತಿಯಲ್ಲಿ ನಿರ್ವಹಣೆ ಮಾಡುವುದು, ಅವುಗಳ ವಸತಿ, ಮೂರ್ತಿಗಳನ್ನು ವಿಶಿಷ್ಟರೀತಿಯಲ್ಲಿ ಮಾಡಿಸುವುದು, ಆ ಕ್ಷೇತ್ರದಲ್ಲಿ ಪ್ರಾದೇಶಿಕ ಶೈಲಿಯೊಂದು ನಿಚ್ಚಳವಾಗಿ ಪಡಿಮಾಡಿರುವುದು ನಮ್ಮನ್ನು ಬೆರಗುಗೊಳಿಸುತ್ತವೆ. ಇಂಥ ಅನೇಕ ಆಶ್ಚರ್ಯಗಳು, ವಿಸಂಗತಿಗಳು ಭೂತರಾಧನೆಯ ಅಧ್ಯಯನಕ್ಕೆ ಕೇವಲ ವಾಸ್ತುಶಿಲ್ಪ ಪಂಡಿತರನ್ನಷ್ಟೆ ಅಲ್ಲ, ಮಾನವ ವಿಜ್ಞಾನಿ ಹಾಗೂ ಸಮಾಜ ವಿಜ್ಞಾನಿಗಳನ್ನು ತೊಡಗಿಸುತ್ತವೆ. ಪೂರ್ವಸೂರಿ ವೀರರ ಆರಾಧನೆ, ಪೂರ್ವಿಕರ ಪೂಜೆ, ಕೃಷಿ ಪ್ರಧಾನ ಸಮಾಜೋ ಆರ್ಥಿಕ ಸ್ವರೂಪ, ವೃತ್ತಿ, ಜಾತಿ ಆರಾಧನೆಗಳ ಸಂಬಂಧವೇ ಮುಂತಾದವು ವಿಶ್ಲೇಷಣೆಗೊಳಗಾಗಬೇಕಾಗುತ್ತದೆ. ಅನೇಕ ದೇವಸ್ಥಾನಗಳಿಗೂ ಭೂತಸ್ಥಾನಗಳಿಗೂ ಕೆಲವೊಂದು ನಡೆವಳಿಕೆಯ ವಿಚಾರದಲ್ಲೂ ಪರಸ್ಪರ ಸಂಬಂಧ ಏರ್ಪಟ್ಟಿರುತ್ತದೆ. ತುಳುನಾಡಿನ ಸೀಮೆಯ ಪ್ರಧಾನ ದೇವಸ್ಥಾನದ ಹಿರಿಮೆಯನ್ನು ಒಪ್ಪಿಕೊಂಡು ಆಸುಪಾಸಿನ ಭೂತಗಳು ನಡೆದುಕೊಳ್ಳುತ್ತವೆ. ಭೂತಗಳಲ್ಲೂ ಆಯಾಸೀಮೆಯ ರಾಜನ ದೈವ, ಗ್ರಾಮದ ದೈವ, ಜಾಗದ ದೈವ, ಕುಟುಂಬದ ದೈವ ಮನೆಯ ದೈವ ಹೀಗೆ ಪ್ರತ್ಯೇಕವಾದ ವ್ಯವಸ್ಥೆಯಿದ್ದು (Frierarchy) ಅದರಲ್ಲೊಂದು ಸಾಮಾಜಿಕ ಸಾಮರಸ್ಯದ ಎಚ್ಚರ ಆಶ್ಚರ್ಯವೂ ಅಡಗಿರುತ್ತದೆ. ಇದರೊಟ್ಟಿಗೆ ಕರಾವಳಿಯ ತುಳುನಾಡಿನಲ್ಲಿ ನಾಗರಕುಲದ ನೆಲಮನೆಯಿತ್ತೆಂಬ ಹೇಳಿಕೆಯನ್ನು ಪರಿಭಾವಿಸಿದರೆ ಈ ನಾಗಾರಾಧನೆ, ನಾಗಮಂಡಲ, ಅದರ ಜನಾಂಗಿಕ ಸಂಬಂಧ ಪ್ರಾದೇಶಿಕ ಕಲಾವಂತಿಕೆ ತುಂಬ ಕುತೂಹಲಕಾರಿಯಾಗಿದೆ. ಇದೇ ರೀತಿ ಕ್ರೈಸ್ತ ದೇವ ಮಂದಿರಗಳಲ್ಲೂ ಪ್ರಾದೇಶಿಕ ಎದ್ದುಕಾಣುತ್ತದೆ. ಹೀಗೆ ದಕ್ಷಿಣ ಕನ್ನಡ ಜಿಲ್ಲೆಯ ಕರಾವಳಿ ತುಳುನಾಡಿನ ಸೆರಗು ದೆವ್ವಗಳ ಪ್ರಪಂಚ ಈ ದೈವದ ಆವರಣ ತೊಟ್ಟಿರುವ ಈ ಜನ ಪ್ರತಿಯೊಂದರಲ್ಲೂ ದೈವಶಕ್ತಿಯ “ಕೈ” ಕಾಣುವುದು ಪ್ರತಿಯೊಂದಕ್ಕೂ ದೈವದ ಮೊರೆಹೋಗುವುದು ಸಹಜ. ಕರಾವಳಿಯ ಜನ ನೆಚ್ಚಿ ಬಂದಿರುವ ದೈವ ನೂರಾರು (೩೫೦ಕ್ಕೂ ಹೆಚ್ಚು) ದೈವ ಮುನಿದರೆ ನಾಡು ಉಳಿಯದು. ಈ ದೈವಸ್ಥಾನಗಳನ್ನು ವಸತಿಗಳನ್ನು ತುಂಬ ಭಯ ಭಕ್ತಿಯಿಂದ ರಚಿಸಿದ್ದುಂಟು ವ್ಯಕ್ತಿ ಅಥವಾ ಕುಟುಂಬ ನಿಷ್ಠೆಯ ಕುಣಿತ, ಹಾಡು ಬಣ್ಣ ಶಿಲ್ಪಗಳನ್ನೂಳಗೊಂಡ ಆರಾಧನೆಗಳು ಕಾಲಕ್ರಮೇಣ ಜಾತಿಬಾಂಧವರ ಒಂದು ವರ್ಗದ ಪರಿಧಿಯನ್ನು ದಾಟಿ ಒಂದು ಪ್ರದೇಶದ ಎಲ್ಲ ಜನಾಂಗಗಳ ಸಂವೇದನಾತ್ಮಕ ಸ್ವರೂಪವನ್ನು ಪಡೆದವು ಪ್ರಾದೇಶಿಕ ಶೈಲಿಯನ್ನು ದೈವವಸತಿ ನಿಮಾರ್ಣದಲ್ಲಿ ರೂಢಿಸಿಕೊಂಡರು. ಸ್ಥಳಿಯವಾಗಿ ಲಭ್ಯವಿರುವ ಜಂಬಿಟ್ಟಿಗೆ ಕಲ್ಲಿನ ಪುಟ್ಟ ಕಟ್ಟಡ, ಮರದ ಇಳಿಜಾರು ನಾಲ್ಕು ಮಾಡು, ಮರದ ಕಟಾಂಜನ ಇತ್ಯಾದಿ ವಾಸ್ತು ಲಕ್ಷಣಗಳನ್ನು ನೋಡಿ ನೇಪಾಳಿ ಶೈಲಿಯೆಂದು ಕೆಲವು ವಿದ್ವಾಂಸರು ಕರೆದುಬಿಟ್ಟರು! ಆದರೆ ವಾಸ್ತವಿಕವಾಗಿ ಇದು ಕರಾವಳಿ- ಮಲೆನಾಡಿನ ಮಳೆ ಪ್ರದೇಶಕ್ಕನುಗುಣವಾದ, (ಹಿಮಾಚ್ಛಾದಿತ ಪ್ರದೇಶದಂತೆ) ಇಳಿ ಮಾಡು ಶೈಲಿ. ಇದರ ಮೂಲ ಅಲ್ಲಿಯ ಜನವಸತಿ, ಹುಲ್ಲಿನ ಗೊಣಬೆ ಹಾಕುವ ರೀತಿ (ಉಡುಪಿಯಲ್ಲಿದೆಯಲ್ಲ) ಮುಂತಾದ ಪರಿಚಿತ ಮಾದರಿಗಳಿಂದ ಪ್ರೇರಿತವಾದವು. ಇದಕ್ಕೂ ಪೂರ್ವದಲ್ಲಿ ಪ್ರಾಗೈತಿ ಕಾಲದಲ್ಲಿ ಈ ಪ್ರದೇಶದಲ್ಲಿ ಬಿದಿರುಗಳಿಂದ ಕಟ್ಟಿರಬಹುದಾದ ಮನೆ ರೀತಿ, ಅದಕ್ಕೂ ಪೂರ್ವದಲ್ಲಿ ಬೃಹತ್ ಶಿಲ್ಪಾ ಗೋರಿಗಳನ್ನು ಕಟ್ಟುವ ರೀತಿ, ಅನಂತರ ಸ್ತೂಪಮಾದರಿಗಳೂ ಸಾಕಷ್ಟು ಪ್ರೇರಣೆನೀಡಿರಲು ಸಾಕು. ಇವನ್ನೆಲ್ಲ ಸ್ಥಳೀಯವಾಗಿ ಲಭ್ಯವಿರುವು ಜಂಬಿಟ್ಟಿಗೆಕಲ್ಲು (leferile) ಗಳನ್ನು ಬಳಸಿ ಕಟ್ಟಿದ್ದಾರೆ ಇದು ಮೂಲತಃ ರಂಧ್ರವುಳ್ಳ ಮಿದುಕಲ್ಲು (Porom) ಇದರಲ್ಲಿ ಸೂಕ್ಷ್ಮ ಕೆತ್ತನೆ ಅಸಾಧ್ಯ ದಪ್ಪ ದಪ್ಪ ಕಲ್ಕಂಬ ಗೋಡೆ ನಾಲ್ಕೂ ಕಡೆ ಇಳಿಜಾರದ ಮಾಡುಗಳನ್ನು ಪಟ್ಟದೈವವಸತಿಯಾದರೆ ನಿರ್ಮಿಸಬಹುದು.
೧೯ನೇಯ ಅಖಿಲ ಕರ್ನಾಟಕ ಜಾನಪದ ಸಮ್ಮೇಳನದ ವರದಿ ಫಲಶೃತಿ.
ಕರ್ನಾಟಕ ಜಾನಪದ ಅಪಾರ ವ್ಯಾಪ್ತಿಯುಳ್ಳ ಒಂದು ಕ್ಷೇತ್ರ. ಕಳೆದ ವರ್ಷಗಳಿಂದ ಅಖಿಲ ಕರ್ನಾಟಕ ಜಾನಪದ ಸಮ್ಮೇಳನಗಳು ನಡೆದುಕೊಂಡು ಬರುತ್ತಿವೆ. ಜನಪದ ಸಾಹಿತ್ಯ ಜಾನಪದ ವೃತ್ತಿಗಾರರು, ಆಯಾಗಾರರು, ಗ್ರಾಮದೇವತೆಗಳು, ಹಬ್ಬಗಳು, ಏಳುಕೊಳ್ಳದ ಎಲ್ಲಮ್ಮ, ಆಕಾಶಜಾನಪದ, ಮೈಲಾರಲಿಂಗ, ಗೊಂಬೆಯಾಟ, ಜನಾಂಗಿಕ ಅಧ್ಯಯನ, ಸಸ್ಯ-ಪ್ರಾಣಿ- ಖನಿಜ ಜಾನಪದ ಮುಂತಾದ ಹಲವು ವಿಷಯಗಳಿಗೆ ಸಂಬಂಧಿಸಿದಂತೆ ಸಮ್ಮೇಳನಗಳು ನಡೆದಿದ್ದು ಇದೀಗ “ವಸತಿ ಜಾನಪದ”ವನ್ನು ಕುರಿತು ಮೇ ೨೬- ೨೭ ರಂದು ಹತ್ತೊಂಬತ್ತನೆಯ ಅಖಿಲ ಕರ್ನಾಟಕ ಜಾನಪದ ಸಮ್ಮೇಳನವು ಕರ್ನಾಟಕ ವಿಶ್ವವಿದ್ಯಾಲಯದ ಕನ್ನಡ ಅಧ್ಯಯನಪೀಠ ಹಾಗೂ ಕರ್ನಾಟಕ ಜಾನಪದ ಮತ್ತು ಯಕ್ಷಗಾನ ಆಕಾಡೆಮಿಗಳ ಸಂಯುಕ್ತಾಶ್ರಯದಲ್ಲಿ ಜಾನಪದ ಕಲಾಭವನದಲ್ಲೆ ಜರುಗಿತು. ಸಮ್ಮೇಳನದ ಸರ್ವಾಧ್ಯಕ್ಷರನ್ನು ಹಾಗೂ ಅತಿಥಿಗಳನ್ನು ಜಗ್ಗಳಿಗೆ ಮೇಳ, ಕರಡಿ ಮಜಲು ಕಹಳೆ ಮುಂತಾದ ಮೇಳಗಳೊಂದಿಗೆ ಸ್ವಾಗತಿಸಲಾಯಿತು. ಹಂಪಿಯ ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಗಳೂ ಖ್ಯಾತ ಜಾನಪದ ತಜ್ಞರೂ ಆದ ಡಾ. ಚಂದ್ರಶೇಖರ ಕಂಬಾರರು ದೀಪ ಬೆಳಗಿಸುವುದರೊಂದಿಗೆ ಸಮ್ಮೇಳನವನ್ನು ವಿದ್ಯುಕ್ತವಾಗಿ ಉದ್ಘಾಟಿಸಿದರು. ತಮ್ಮ ಭಾಷಣದಲ್ಲೆ ಜಾನಪದವು ಆಯಾ ಪ್ರದೇಶಗಳ ಬದುಕು ಹಾಗೂ ಸಂಸ್ಕೃತಿಯ ಪ್ರತಿಬಿಂಬವಾಗದೆ. ವಿಕೇಂದ್ರಿಕೃತ ಸಮಾಜದಲ್ಲಿ ಜನಿಸಿದ ಈ ಜಾನಪದವನ್ನು ಕೇಂದ್ರಿಕೃತ ವ್ಯವಸ್ಥೆಗೆ ಸೇರಿಸಿಬಿಡುವ ಸನ್ನಾಹನಡೆದಿದೆ. ಅಮೇರಿಕೆಯಲ್ಲಿ ಜಾನಪದವು ನಮ್ಮಲ್ಲಿರುವಷ್ಟು ಶ್ರೀಮಂತರಾಗಿರದಿದ್ದರೂ ಜಾನಪದ ವಿದ್ವಾಂಸರು ಹೆಚ್ಚಿನ ಸಂಖ್ಯೆಯಲ್ಲಿದ್ದಾರೆ. ಭಾರತೀಯರಾದರೋ ಪಾಶ್ಚಿಮಾತ್ಯ ಟ್ರಸ್ಟ ಬಿದ್ದರೇನೆ ತಮ್ಮ ಜಾನಪದ ಸಂಶೋಧನೆ ಯಶಸ್ವಿಯಾಗುತ್ತದೆಯೆಂದು ಪರಿಭಾವಿಸುತ್ತಾರೆಂದರು. ಸಮ್ಮೇಳನದ ಸರ್ವಾಧ್ಯಕ್ಷತೆ ವಹಿಸಿದ ಹಿರಿಯ ಜಾನಪದ ತಜ್ಞರಾದ ಡಾ. ಎಂ. ಎಸ್. ಲಠ್ಠೆಯವರು ಜಾನಪದ ಅಧ್ಯಯನ ಹಾಗೂ ಸಂಶೋಧನೆಗೆ ಪ್ರೋತ್ಸಾಹ ದೊರೆತಿದ್ದರೂ ಕರ್ನಾಟಕ ಸರಕಾರವು ಜಾನಪದ ಪದವೀಧರರನ್ನು ಕಡೆಗಣಿಸುತ್ತಿರುವುದು ದುರಾದೃಷ್ಟಕರವೆಂದರು. ಸಮಾರಂಭದ ಅಧ್ಯಕ್ಷತೆ ವಹಿಸಿದ್ದ ರಾಜ್ಯ ಜಾನಪದ ಮತ್ತು ಯಕ್ಷಗಾನ ಅಕಾಡೆಮಿಯ ಅಧ್ಯಕ್ಷರೂ ಪ್ರಖ್ಯಾತ ಜಾನಪದ ವಿದ್ವಾಂಸರೂ ಆದ ಪ್ರೊ. ಜೀ. ಶಂ. ಪರಮಶಿವಯ್ಯನವರು ಮಾತಾಡುತ್ತ *ಜಾನಪದ ಕಲೆ ಸಂಶೋಧನೆಯಲ್ಲಿ ಪಾಶ್ಚಿಮಾತ್ಯರು ಹೆಚ್ಚಾಗಿದೆ ಎಂಬುದು..೨ ಸತ್ಯಕ್ಕೆ ದೂರವಾಗಿದೆ ವೈದ್ಯಕೀಯ ತಾಂತ್ರಿಕ ಸಮಾಜಶಾಸ್ತ್ರ ಹಾಗೂ ಇನ್ನಿತರ ವಿಷಯಗಳಲ್ಲಿಯೂ ದೃಷ್ಟಿಯಿಂದ ನೋಡುವುದು ಉಚಿತವಲ್ಲ ಎಂದು ಹೇಳಿ… ಕಳೆದ ಹದಿನೆಂಟು ವರ್ಷಗಳಿಂದ ಕನ್ನಡ ಅಧ್ಯಯನಪೀಠವು ಸತತವಾಗಿ ನಡೆಸುತ್ತ ಬಂದಿರುವ ಸಮ್ಮೇಳನಗಳದ್ದೇ ಒಂದು ದಾಖಲೆಯಾಗಿದೆ. ಇದು ನಿಜಕ್ಕೂ ಸ್ವಾಗತಾರ್ಹ ಕೆಲಸ. ಈ ಸಲವೂ ನಿಲ್ಲಬಾರದೆಂದು ಅಕಾಡೆಮಿ ನೆರವು ನೀಡಿತಂದರು. ಕನ್ನಡ ಅಧ್ಯಯನ ಪೀಠದ ಅಧ್ಯಕ್ಷರೂ ಸಮ್ಮೇಳನದ ಕಾರ್ಯಧ್ಯಕ್ಷರೂ ಆದ ಪ್ರೊ. ಸೋಮಶೇಖರ ಇಮ್ರಾಪುರ ಸ್ವಾಗತಿಸಿದರು. ಕಾರ್ಯದರ್ಶಿ ಡಾ. ಶಾಲಿನಿ ರಘುನಾಥರು ಕಾರ್ಯಕ್ರಮ ನಿರ್ವಹಣೆ ಮಾಡಿದರು. ಮತ್ತೊಬ್ಬ ಕಾರ್ಯದರ್ಶಿ ಶ್ರೀ ಎಸ್. ಎಸ್. ಭದ್ರಾಪೂರ ಅವರ ವಂದನಾರ್ಪಣೆಯೊಂದಿಗೆ ಕಾರ್ಯಕ್ರಮ ಮುಗಿಯಿತು. ಈ ಮಧ್ಯೆ ಡಾ. ಚಂದ್ರಶೇಖರ ಕಂಬಾರ. ಲಿಂಗನಗೌಡ ಮುಖಂಡರಾಗಿ, ಸುಳ್ಳದ ದೇವಕ್ಕ ಮತ್ತು ಸಂಗಡಿಗರು ಜಾನಪದ ಗೀತೆಗಳನ್ನು ಹಾಡಿ ಕಾರ್ಯಕ್ರಮಕ್ಕೆ ಉತ್ಸವದ ಮೆರಗನ್ನು ತಂದರು.
ಅಂದು ಮಧ್ಯಾಹ್ನ ೨ ಗಂಟೆಗೆ ಮೊದಲನೆಯ ಗೋಷ್ಠಿಯಾದ “ಪ್ರಾಣಿವಸತಿ” ಡಾ. ಕೆ. ಆರ್. ಗುರುಮೂರ್ತಿ ಅವರ ಅಧ್ಯಕ್ಷತೆಯಲ್ಲಿ ಆರಂಭವಾಯಿತು. ಉತ್ತರ ಕರ್ನಾಟಕದ ಪ್ರಾಣಿ ವಸತಿಯನ್ನು ಕುರಿತು ಮಂಗಳೂರು ವಿಶ್ವವಿದ್ಯಾಲಯದ ಡಾ. ಅರವಿಂದ ಮೂಲಗತ್ತಿಯವರು ವಿಶ್ಲೇಷಣಾತ್ಮಕ ಪ್ರಬಂಧ ಮೂಡಿಸುತ್ತ ದನಕರು ಕೋಳಿ ಕುರಿಗಳಿಗೆ ಬೇಕಾದ ರೀತಿಯಲ್ಲಿ ಪ್ರಾಣಿವಸತಿ ಸೌಲಭ್ಯ ಒದಗಿಸದೇ ತನ್ನ ಇಷ್ಟಬಂದ ಹಾಗೆ ವ್ಯವಸ್ಥೆ ಮಾಡಿದ್ದು ವಿಪರ್ಯಾಸವೆಂದರು. ದಕ್ಷಿಣ ಕರ್ನಾಟಕದ ಪ್ರಾಣಿವಸತಿ ಕುರಿತು ಮೈಸೂರು ವಿಶ್ವವಿದ್ಯಾಲಯದ ಡಾ. ಅಂಬಳಿಕೆ ಹಿರಿಯಣ್ಣನವರು ವಿವರಣಾತ್ಮಕವಾಗಿ ಮಾತನಾಡುತ್ತ, ಭೌಗೋಳಿಕ, ಆರ್ಥಿಕ ಸ್ಥಿತಿಗಳು ಎಷ್ಟರಮಟ್ಟಿನ ಪ್ರಭಾವಬೀರುತ್ತವೆಯೆಂಬುದನ್ನು ಎತ್ತಿ ತೋರಿಸಿದರು. ಕರಾವಳಿ ಪ್ರಾಣಿವಸತಿಯ ಸ್ಥೂಲ ಚಿತ್ರಣ ನೀಡಿದವರು ಹೊನ್ನಾವರದ ಶ್ರೀಮತಿ. ಶಾಂತಿ ನಾಯಕ. ಇವುಗಳಲ್ಲೆ ನಿಸರ್ಗ ನಿರ್ಮಿತ, ಸ್ವಯಂ ನಿರ್ಮಿತ ಹಾಗೂ ಮನಷ್ಯ ನಿರ್ಮಿತ ಎಂದು ಮೂರು ಬಗೆಯಿದ್ದು, ಇವುಗಳ ಬಗೆಗೆ ವಿವರಣೆ ನೀಡಿದರು. ಅಧ್ಯಕ್ಷೀಯ ಭಾಷಣ ನೀಡಿದ ಡಾ. ಕೆ. ಜಿ. ಗುರುಮೂರ್ತಿಯವರು ಕ್ಷೇತ್ರ ಕಾರ್ಯ ಈ ಬಗೆಯ ಕೆಲಸಕ್ಕೆ ಎಷ್ಟು ಮುಖ್ಯ ಎಂಬುದನ್ನು ವಿವರಿಸಿದರು. ಗೋಷ್ಠಿಯ ನಿರ್ವಹಣೆಯನ್ನು ಡಾ. ಕೃ. ಅನ್ಬನ ನಡಸಿಕೊಟ್ಟರು. ಅದೇ ದಿನ ೪-೩೦ಕ್ಕೆ ಎರಡನೆಯ ಗೋಷ್ಠಿಯು ಮೈಸೂರು ವಿಶ್ವವಿದ್ಯಾನಿಲಯದ ಡಾ. ಡಿ. ಕೆ. ರಾಜೇಂದ್ರ ಅವರ ಅಧ್ಯಕ್ಷತೆಯಲ್ಲಿ ನಡಿಯಿತು. ಗೋಷ್ಠಿಯ ವಿಷಯ “ಕೌಟುಂಬಿಕ ಮಾನವ ವಸತಿ”. ಇದರಲ್ಲಿ ಉತ್ತರ ಕರ್ನಾಟಕದ ವಾಸದ ಮನೆಯನ್ನು ಕುರಿತು ಬೆಳಗಾಂವಿಯ ಸ್ನಾತಕ್ಕೊತ್ತರ ಕೇಂದ್ರದ ಡಾ. ಕೆ. ಆರ್. ದುರ್ಗಾದಾಸ” ಅವರು ವಿವರಣಾತ್ಮಕ ಪ್ರಬಂಧನವನ್ನು ಮಂಡಿಸಿದರು. ದಕ್ಷಿಣ ಕರ್ನಾಟಕದ ವಾಸದ ಮನೆ ಕುರಿತು ಮೈಸೂರಿನ ಮಹಾರಾಣಿ ಕಾಲೇಜಿನ ಡಾ. ಪದ್ಮಾಶೇಖರರವರು ಸೋದಾಹರಣವಾಗಿ ಪ್ರಬಂಧ ಮಂಡಿಸಿದರು. ಕರಾವಳಿಯ ವಾಸದ ಮನೆ ಮಂಗಳೂರಿನ ಡಾ. ವಾಮನ ನಂದಾವರರು ಕ್ಷೇತ್ರಕಾರ್ಯವನ್ನಾಧರಿಸಿ, ವಿಶ್ಲೇಷಣಾತ್ಮಕವಾದ ಸಂಪ್ರಬಂಧವನ್ನು ಓದಿದರು. ಅಧ್ಯಕ್ಷೀಯ ಭಾಷಣದ ಡಾ. ಡಿ. ಕೆ. ರಾಜೇಂದ್ರರು (ಮೈಸೂರು ವಿ.ವಿ.) ಕೌಟುಂಬಿಕ ಮಾನವ ವಸತಿಯ ಅಧ್ಯಯನದ ಅಗತ್ಯ ಹಾಗೂ ಮಹತ್ವವನ್ನು ಉದಾಹರಣೆ ಸಹಿತ ವಿವರಿಸಿದರು. ಗೋಷ್ಠಿಯ ನಿರ್ವಹಣೆಯನ್ನು ಡಾ. ಎಸ್. ವಿ. ಅಯ್ಯನಗೌಡರು ನಡಸಿಕೊಟ್ಟರು.
ದಿನಾಂಕ: ೨೭-೦೫-೧೯೯೨ ರಂದು ಮುಂಜಾನೆ ೧೦ ರಿಂದ ೧೨ ಗಂಟೆಯವರೆಗೆ ನಡೆದ ಮೂರನೆಯ ಗೋಷ್ಠಿಯು ಸಾಮುದಾಯಿಕ ಮಾನವವಸತಿ ಯನ್ನು ಕುರಿತಿದ್ದು. ಇದರ ಅಧ್ಯಕ್ಷತೆಯನ್ನು ಕರ್ನಾಟಕ ವಿಶ್ವವಿದ್ಯಾಲಯದ ಡಾ. ಅ. ಸುಂದರ ಅವರು ನಡೆಸಿಕೊಟ್ಟರು. ಉತ್ತರ ಕರ್ನಾಟಕದ ಗ್ರಾಮದ ಸ್ವರೂಪ – ಗುಣಲಕ್ಷಣಗಳನ್ನು, ಗಡಿ ಗುರುತಿಸುವ ವಿಧಾನ ಮುಂತಾದ ವಿಷಯಗಳೊಂದಿಗೆ ಪ್ರಬಂಧ ಮಂಡಿಸಿದರು. ದಕ್ಷಿಣ ಕರ್ನಾಟಕದ ಗ್ರಾಮ ವಿನ್ಯಾಸವನ್ನು, ಕೃಷಿ ಪ್ರಧಾನ, ಸಂರಕ್ಷಣಾ ದೃಷ್ಟಿಯ ವ್ಯವಸ್ಥೆಯ ಹಿನ್ನೆಲೆಯಲ್ಲಿ ನೋಡಿದವರು, ಬೆಂಗಳೂರಿನ ಡಾ. ಟಿ. ಗೋವಿಂದರಾಜು, ಡಾ. ಶಾಲಿನಿ ರಘುನಾಥರು ತಮ್ಮ ಸಂಪ್ರಬಂಧದಲ್ಲಿ ಕರಾವಳಿಯ “ಗ್ರಾಮವಿನ್ಯಾಸದ ಸ್ವರೂಪ- ಗುಣಲಕ್ಷಣ ವೈಶಿಷ್ಟ್ಯವನ್ನು ವಿವಿಧ ದೃಷ್ಠಿಕೋನಗಳಿಂದ ನೋಡಿ ಕೇಂದ್ರಿಕೃತ- ವಿಕೇಂದ್ರಿಕೃತ ಸಮಾಜ ವ್ಯವಸ್ಥೆಗಳಿಗೆ ಇವು ಹೇಗೆ ಪೂರಕವಾಗಿದ್ದವೆಂಬುದನ್ನು ವಿಷದಪಡಿಸಿದರು. ಕೈಗಾ ಅಣುಸ್ಥಾವರ, ಸೀಬರ್ಡ್ ನೌಕಾ ನೆಲೆ ಮುಂತಾದ ಯೋಜನೆಗಳಿಂದ ಕರಾವಳಿಯ ಗ್ರಾಮಗಳು ಹಾಗೂ ಜನಪದ ಸಂಸ್ಕೃತಿ, ಕಲೆ ಸಶಿಸಿ ಹೋಗುವುದರ ಬಗ್ಗೆ ಆತಂಕ ವ್ಯಕ್ತಪಡಿಸಿದರು.
ಗೋಷ್ಠಿಯ ಅಧ್ಯಕ್ಷರಾದ ಡಾ. ಸುಂದರರವರು ಮಲೆನಾಡು, ಕರಾವಳಿ, ಮೈದಾನ ಎಂಬ ವಿಂಗಡಣೆ ಹೆಚ್ಚು ಅರ್ಥಪೂರ್ಣವೆನ್ನುತ್ತ ಪ್ರಕ್ತಶಾಸ್ತ್ರದ ಬಳಕೆ ಈ ಅಧ್ಯಯನದಲ್ಲೇ ಸಹಾಯಕಾರಿಯೆಂದರು. ಗೋಷ್ಠಿಯನ್ನು ಶ್ರೀ ಆರ್. ಎಸ್. ಹಿರೇಮಠ ಅವರು ನಿರ್ವಹಿಸಿದರು.
 
ನಾಲ್ಕನೆಯ ಗೋಷ್ಠಿ ದೈವವಸತಿಗೆ ಸಂಬಂಧಿಸಿದ್ದು ಬಹುಜನರ ಗಮನವನ್ನು ವಿಶೇಷವಾಗಿ ಸೆಳೆಯಿತು. ಕನ್ನಡ ಅಧ್ಯಯನ ಪೀಠದ ಭಾಷಾಶಾಸ್ತ್ರದ ಪ್ರಾಧ್ಯಾಪಕರಾದ ಡಾ. ವಿಲ್ಯಂ ಮಾಡ್ತ ಅವರ ಅಧ್ಯಕ್ಷತೆಯಲ್ಲಿ ಜರುಗಿತು. ಉತ್ತರ ಕರ್ನಾಟಕದ ದೈವವಸತಿಯನ್ನು ಕುರಿತು ಕನ್ನಡ ಅಧ್ಯಯನ ಪೀಠದ ಡಾ. ಬಿ.ವಿ. ಶಿರೂರ ಅವರು ವಿವರಿಸಿದರು ದಕ್ಷಿಣ ಕರ್ನಾಟಕದ ದೈವವಸತಿಯನ್ನು ಸವಿಸ್ತಾರವಾಗಿ ಬಣ್ಣಿಸಿದವರು ಕುವೆಂಪು ವಿಶ್ವವಿದ್ಯಾಲಯದ ಶ್ರೀ ಬಸವರಾಜ ನೆಲ್ಲಿಸರ ಇಲ್ಲಿ ದೈವಗಳ ವರ್ಗೀಕರಣ ಸ್ವರೂಪ, ವಿಶೇಷಗಳನ್ನು ಕ್ಷೇತ್ರಕಾರ್ಯಾಧಾರಿತ ಮಾಹಿತಿಗಳೊಡನೆ ವಿವರಿಸಿದರು.
ಕರಾವಳಿಯ ದೈವವಸತಿಯನ್ನು ಕುರಿತು ವಿಮರ್ಶಾತ್ಮಕವಾಗಿ ಪ್ರಬಂಧವನ್ನು ಮಂಡಿಸುತ್ತ ಕರ್ನಾಟಕ ವಿಶ್ವವಿದ್ಯಾಲಯದ ಡಾ. ಎಚ್. ಆರ್. ರಘುನಾಥ ಭಟ್‌ರವರು “ಕರಾವಳಿ ಶೈಲಿ” ಎಂಬ ಪ್ರಾದೇಶಿಕ ಸೊಗಡು ಅಲ್ಲಿಯ ದೈವವಸತಿಯಲ್ಲಿ ಕಂಡುಬರುವ ಬಗೆ, ಅದರ ವೈಶಿಷ್ಟ್ಯವನ್ನು ಎತ್ತಿ ಹೇಳುವ ಬಗೆ ಮೂಲ ಜಾನಪದ ದೈವವಸತಿಗಳಲ್ಲಿ ಹಲವು ಜೀರ್ಣೋದ್ಧಾರದ ಹೆಸರಿನಲ್ಲಿ ಹೇಗೆ ಭಿನ್ನ ಸ್ವರೂಪವನ್ನು ಪಡೆಯುತ್ತದೆ. ಸರಕಾರದ  ಆರಾಧನಾ ಕಾರ್ಯಕ್ರಮದಲ್ಲಿ ಗುಡಿಗೋಪುರಗಳ ಜೀರ್ಣೋದ್ಧಾರ ಎಷ್ಟು ಅರ್ಥಪೂರ್ಣವಾಗಿದೆಯೆಂದು ಒತ್ತಿ ಹೇಳಿದರು. ಅಧ್ಯಕ್ಷೀಯ ಭಾಷಣ ಮಾಡಿದ ಪ್ರೊ. ವೀಲ್ಯಂ ಮಾಡ್ತ ಅವರು ಒಟ್ಟಾರೆ ವಸತಿ ಜಾನಪದದ ವಿಂಗಡಣೆ – ತಂತ್ರ – ಉಪಯೋಗ ಇತ್ಯಾದಿಗಳನ್ನು ವೈಜ್ಞಾನಿಕವಾಗಿ ನೋಡಿ ಶಾಸ್ತ್ರದ ಚೌಕಟ್ಟಿನಲ್ಲಿ ಅಧ್ಯಯನ ಮಾಡುವ ಅಗತ್ಯವನ್ನು ಸ್ಪಷ್ಟಪಡಿಸಿದರು. ಡಾ. ಕೃ. ಅನ್ಬನ್ ಕಾರ್ಯಕ್ರಮ ನಿರ್ವಹಿಸಿದರು.
ಅಂದು ಸಂಜೆ ೪-೩೦ ಕ್ಕೆ ಸಮಾರಂಭ ಜರುಗಿತು. ಕರ್ನಾಟಕ ವಿಶ್ವವಿದ್ಯಾಲಯದ ತೋಟಗಾರಿಕೆ ಇಲಾಖೆಯ ಮಹಿಳೆಯರಿಂದ ಜಾನಪದ ಗೀತೆಗಳಿಂದ ಆರಂಭವಾದ ಈ ಕಾರ್ಯಕ್ರಮಕ್ಕೆ ಅತಿಥಿಗಳಾಗಿ ಕುವೆಂಪು ವಿಶ್ವವಿದ್ಯಾಲಯದಿಂದ ಆಗಮಿಸಿದ ಡಾ. ಜೆ. ಲಕ್ಕಪ್ಪಗೌಡರವರು. ವಸತಿ ಜಾನಪದದಲ್ಲಿ ಕ್ರಿಮಿ- ಕೀಟ ವಸತಿ, ಪಕ್ಷಿವಸತಿ ಇತ್ಯಾದಿ ಇನ್ನೂ ಹಲವು ವಿಷಯಗಳ ಅಡಕವಾಗುವಷ್ಟು ವ್ಯಾಪಕವಾಗಿದೆಯೆಂಬುದನ್ನು ಸವಿಸ್ತಾರವಾಗಿ ಬಣ್ಣಿಸಿದರು. ಕನ್ನಡ ಅಧ್ಯಯನ ಪೀಠದ ನಿವೃತ್ತ ಪ್ರವಚಕರಾಗಿದ್ದ ಡಾ. ದೇವೆಂದ್ರ ಕುಮಾರ ಹಕಾರಿಯವರು ತಮ್ಮ ಸಂತಸವನ್ನು ವ್ಯಕ್ತಪಡಿಸುತ್ತ ಈ ವಸತಿ ಜಾನಪದದಲ್ಲಿ ಸಾಂಸ್ಕೃತಿಕ ಮೌಲ್ಯ, ಸೌಂದರ್ಯಪ್ರಜ್ಞೆ ಅಡಕವಾಗಿರುವುದನ್ನು ಎತ್ತಿ ಹೇಳಿದರು. ಮೈಸೂರು ವಿಶ್ವವಿದ್ಯಾಲಯದ ಡಾ. ಹ. ಕ. ರಾಜೇಗೌಡರು ಗ್ರಾಮ ಜೀವನದ ಪ್ರಾಚೀನತೆ, ಜಾನಪದ, ಶಿಷ್ಟಗಳ ಭೇದ ಕಲ್ಪನೆ ಮುಂತಾದವನ್ನು ಮಾರ್ಮಿಕವಾಗಿ ಹೇಳಿದರು ಡಾ. ಸೋಮಶೇಖರಗೌಡ ಅವರು ಸಮ್ಮೇಳನ ವ್ಯವಸ್ಥೆಯನ್ನು ಕುರಿತು ಪ್ರಶಂಸಿಸಿದರು. ಡಾ. ಕೆ. ಜಿ. ಶಾಸ್ತ್ರಯವರು ಸತತವಾಗಿ ಎರಡು ದಿನಗಳವರೆಗೆ ಸಮ್ಮೇಳನದಲ್ಲಿ ಭಾಗವಹಿಸಿ ತಮ್ಮ ಅನ್ನಿಸಿಕೆಗಳನ್ನು ಹೇಳಿದರು. ಸಮಾರೋಪ ಸಮಾರಂಭದಲ್ಲಿ ಮೂರು ಗೊತ್ತುವಳಿಗಳನ್ನು ಮಂಡಿಸಲಾಯಿತು.
೧) ಜಾನಪದ ವಿಶ್ವವಿದ್ಯಾಲಯ ಸ್ಥಾಪನೆ.
೨) ಜಾನಪದ ವಿದ್ಯಾರ್ಥಿಗಳಿಗೆ ಸರಕಾರದಿಂದ ಆದ ಅನ್ಯಾಯದ ಪ್ರತಿಭಟನೆ.
೩) ಜಾನಪದ ಆಕಾಡೆಮಿ ಎಂದು ಪುನರನಾಮಕರಣ ಮಾಡುವುದು.
ಡಾ. ಜೀ. ಶಂ. ಪರಮಶಿವಯ್ಯನವರು ಡಾ. ವಾಮನ ನಂದಾವರ ಬರೆದ ಜಾನಪದ ಸುತ್ತ ಮುತ್ತ ಎಂಬ ಪುಸ್ತಕವನ್ನು ಬಿಡುಗಡೆ ಮಾಡಿದರು. ಇದೇ ಸಂದರ್ಭದಲ್ಲಿ ಈ ಗೊತ್ತುವಳಿಗಳ ಮಹತ್ವವನ್ನು ವಿವರಿಸಿ ಸರಕಾರದ ಮಟ್ಟದಲ್ಲಿ ಇದನ್ನು ಕೈಗೆತ್ತಿಕ್ಕೊಳುವ ಭರವಸೆ ನೀಡಿದರು. ಜಾನಪದ ವಿಶ್ವವಿದ್ಯಾಲಯ ಸ್ಥಾಪನೆಯ ವಿಷಯವಾಗಿ ರೂಪರೇಷೆ ಹಾಕಿಕೊಳ್ಳಲು ಒಂದು ಉಪಸಮಿತಿ ರಚಿಸಿಲಾಗಿದೆಯೆಂದರು. ಸಮ್ಮೇಳನದ ಸರ್ವಾಧ್ಯಕ್ಷರಾದ ಡಾ. ಎಂ. ಎಸ್‌. ಲಠ್ಠೆಯವರು ಮಾತನಾಡುತ್ತ ಎಲ್ಲ ಗೋಷ್ಠಿ ಯಶಸ್ವಿಯಾಗಿ ನಡೆದ ಬಗ್ಗೆ ಹರ್ಷ ವ್ಯಕ್ತಪಡಿಸಿದರು. ವಸತಿ ಜಾನಪದದ ಹಿನ್ನೆಲೆಯಲ್ಲಿರುವ ಸಾಂಸ್ಕೃತಿಕ ಪರಿಕಲ್ಪನೆ ನಮಗಿಂದು ಬೇಕೆಂದು ಹೇಳಿದರಲ್ಲದೆ. ವಚನ ಸಾಹಿತ್ಯದಿಂದ ಅನೇಕ ಉದಾಹರಣೆಗಳನ್ನು ನೀಡಿದರು. ಅಧ್ಯಕ್ಷರಾದ ಡಾ. ಸೋಮಶೇಖರ ಇಮ್ರಾಪೂರ ಜಾನಪದ ಸಮ್ಮೇಳನದ ಗೊತ್ತುಗುರಿಗಳನ್ನು ವಿವರಿಸಿ ಸಾಂಸ್ಕೃತಿಕ ಮಟ್ಟದಲ್ಲಿ ಇಂಥ ಸಮ್ಮೇಳನಗಳು ಹೇಗೆ ನಿರಂತರವಾಗಿ ನಡೆಯಬೇಕಾಗಿದೆಯೆಂದು ಹೇಳಿದರು. ಈ ಮಧ್ಯೆ ನಿಂಗನಗೌಡ ಮುಂಡರಗಿಯವರು ತಮ್ಮ ಸುಶ್ರಾವ್ಯ ಜಾನಪದ ಗೀತೆ ಹಾಡಿ ರಂಜಿಸಿದರು. ಈ ಕಾರ್ಯದ್ರಮವು ಡಾ. ಶಾಲಿನಿ ರಘುನಾಥ ಅವರು ಕಾರ್ಯಕ್ರಮವನ್ನು ನಿರ್ವಹಿಸಿದರು.
* * *
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:. ಕರಾವಳಿ ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
ಬೇಟೆಯಾಡಿದ ಕಾಡುಪ್ರಾಣಿಗಳನ್ನೊ, ಸಿಕ್ಕಿದ ಗಡ್ಡೆಗೆಣಸುಗಳನ್ನೊ ತಿನ್ನುತ್ತಿದ್ದ ಕಾಡಾಡಿ ಮಾನವನಲ್ಲಿ ಹಸಿವೆಯ ಅನುಭವವಷ್ಟೇ ಇತ್ತು. ಅಡುಗೆಯ ಕಲ್ಪನೆ ಬೆಂಕಿಯ ಉಗಮದೊಂದಿಗೆ ಸಂಬಂಧವನ್ನು ಕಂಡುಕೊಳ್ಳುತ್ತದೆ. ಮನುಷ್ಯನಲ್ಲಿ ಕಲಾತ್ಮಕತೆ ಹುಟ್ಟಿಕೊಂಡಂತೆ ರುಚಿಗೆ ಮಹತ್ವ ಬಂದು ಪಾಕ ವೈವಿಧ್ಯ ಏರ್ಪಟ್ಟಿತು.
ಯಾವುದೇ ಒಂದು ಪ್ರದೇಶದ ಆಹಾರ ಪದ್ಧತಿ ಅಲ್ಲಿನ ನಿಸರ್ಗದೊಂದಿಗೆ ನೇರ ಸಂಬಂಧವನ್ನು ಹೊಂದಿರುತ್ತದೆ. ಮುಖ್ಯವಾಗಿ ಆಯಾ ಪರಿಸರದ ಭೌಗೋಳಿಕ ಸ್ವರೂಪ, ಪ್ರಾಣಿವರ್ಗ, ಸಸ್ಯವರ್ಗ ಹಾಗೂ ಹವಾಮಾನಗಳನ್ನು ಅವಲಂಬಿಸಿರುತ್ತದೆ. ಎರಡನೆಯಾದಾಗಿ ಜಾತಿ ವರ್ಗಗಳ ನೆಲೆಯಲ್ಲಿ ಈ ವೈವಿಧ್ಯತೆ ಕಂಡು ಬರುತ್ತದೆ. ಹೀಗಾಗಿ ಯಾವುದೇ ಒಂದು ಆಹಾರ ಕ್ರಮವನ್ನು ಪ್ರಾದೇಶಿಕ ನೆಲೆಯಲ್ಲಿ ಅಧ್ಯಯನ ನೆಡಸಬೇಕಾಗುತ್ತದೆ ಹೊರತು ಒಟ್ಟಾರೆಯಾಗಿ ಅನ್ವಯಿಸುವುದು ಸಾಧ್ಯವಾಗುವುದಿಲ್ಲ.
ಅಡುಗೆ ಅಥವಾ ಪಾಕಶಾಸ್ತ್ರವನ್ನು ೬೪ ವಿದ್ಯೆಗಳಲ್ಲಿ ಒಂದೆಂದು ಪರಿಗಣಿಸಲಾಗಿರುವ ದಾಖಲೆ ನಮಗೆ ದೊರೆಯುತ್ತದೆ. ಆದರೆ ಇಂದು ಅದನ್ನು ಒಂದು ವಿದ್ಯೆ ಅಥವಾ ಶಾಸ್ತ್ರವಾಗಿ ಕಾಣಲಾಗುತ್ತಿಲ್ಲ. ಮಾನವ ಸಂಸ್ಕೃತಿಯ ಒಂದು ಘಟ್ಟದಲ್ಲಿ ಗುಂಪಿನ ಕಲ್ಪನೆ ಒಡೆದು ಕುಟುಂಬದ ಪರಿಕಲ್ಪನೆ ಮೂಡಿದಾಗ ಗಂಡು ಬೇಟೆಗೆ ಹೊರಟರೆ, ಹೆಣ್ಣು ಬೇಸಾಯದ ಕೆಲಸಗಳೊಂದಿಗೆ ಮನೆಯಲ್ಲಿ ನಿಂತಳು. ಇದಕ್ಕೆ ಪೂರಕವಾಗಿ ಹೆಣ್ಣಿನ ಗರ್ಭಧಾರಣೆ, ಹೆರಿಗೆ ಹೆತ್ತ ಮಗುವಿಗೆ ಹಾಲೂಡುವ ಹಾಗೂ ಲಾಲಿಸುವ ಹೊಣೆಗಾರಿಕೆ ಅವಳ ಪಾಲಿಗೆ ಬಂದು ಅವಳ ಹೊರ ಜಗತ್ತಿನ ಸಂಬಂಧವನ್ನು ನಿರುತ್ಸಾಹಗೊಳಿಸಿದವು; ಮನೆಯಲ್ಲಿ ಉಳಿಯುವಂತೆ ಪ್ರೇರೇಪಿಸಿದುವು. .ಮನೆಯ ಹಾಗೂ ಕುಟುಂಬದೊಳಗಿನ ಅಡುಗೆ ಮಾಡುವುದು, ಗಂಡು ಮಕ್ಕಳನ್ನು ಲಾಲನೆ ಮಾಡುವುದು, ಬಡಿಸುವುದು, ಶುಚಿಗೊಳಿಸುವುದು, ಬಟ್ಟೆ ಒಗೆಯುವುದು, ಪಾತ್ರೆ ತೊಳೆಯುವುದು ಇತ್ಯಾದಿ ಕೆಲಸಗಳು ಹೆಣ್ಣಿನ ಕೆಲಸಗಳಾದವು. ಹೆಣ್ಣು ಮಾಡುವ ಇಂಥ ಕೆಲಸಗಳು ಖಾಸಗಿ ಎನಿಸಿ ಅವು ಕಸುಬುಗಳೆನಿಸದೆ ಕರ್ತವ್ಯವೆನಿಸಿದವು. ಈ ಕರ್ತವ್ಯಗಳು ಯಾವುದೇ ಉತ್ಪಾದನಾ ಸಾಮರ್ಥ್ಯ ಅಥವಾ ಗೌರವ ಮತ್ತು ಮನ್ನಣೆ ಪಡೆಯಲಿಲ್ಲ ಮತ್ತು ಹೆಣ್ಣಿನ ಕೆಲಸಗಳು ಕ್ಷುಲ್ಲಕ ಅಥವಾ ಗೌಣವೆಂದು ಪರಿಗಣಿಸಲಾಯಿತು. ಅಡುಗೆ ಮಾಡುವುದು ದೈನಂದಿನ ಜೀವನದಲ್ಲಿ ಹೆಣ್ಣಿನ ಕರ್ತವ್ಯವಾಗಿ ತೀರಾ ‘ಸಾಮಾನ್ಯ ಕೆಲಸ’ವೆಂದು ತಿಳಿಯಲಾಯಿತು. ಆದರೆ ವಾಸ್ತವಿಕವಾಗಿ ಅಡುಗೆ ಕಲೆ ತುಂಬ ನಾಜೂಕಿನ ಮತ್ತು ಬಹಳಷ್ಟು ಶ್ರದ್ಧೆ ಹಾಗೂ ಏಕಾಗ್ರತೆಯನ್ನು ಅಪೇಕ್ಷಿಸುವಂತಹದು. ಮನುಷ್ಯನ ಎಲ್ಲ ಕ್ರಿಯಾತ್ಮಕತೆ ಹಾಗೂ ಜೀವಂತಿಕೆಯ ಹಿನ್ನೆಲೆಯಲ್ಲಿನ ಹಸಿವಿನ ಪೂರೈಕೆಯ ಆಹಾರ ಸೇವನೆಯಲ್ಲಿ ಅಡುಗೆಯದು ಪ್ರಧಾನ ಪಾತ್ರ.
ಜನಪದ ಅಡುಗೆ ಯಾವುದೆ ಬಗೆಯ  ಬರಹದ ಅಥವಾ ತರಬೇತಿಯಲ್ಲಿ ನಡೆದು ಬಂದುದಲ್ಲ. ಅವಿಭಕ್ತ ಕುಟುಂಬದೊಳಗಿನ ಹೆಂಗಸರು, ಹೆಣ್ಣುಮಕ್ಕಳು ಕೂಡಿಯೇ ಈ ಸಂಬಂಧದ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಹೀಗಾಗಿ ಹಿರಿಯರೊಂದಿಗೆ ಕೂಡಿಯೆ ಅಡುಗೆಯ ‘ಕೈ ಕೆಲಸ’ಗಳನ್ನು ಮಾಡುತ್ತಲೆ ಹೆಣ್ಣೊಬ್ಬಳು ಪಾಕ ಪ್ರವೀಣಿಯಾಗಿ ಬೆಳೆಯುತ್ತಿದ್ದಳು. ತರಕಾರಿ ಕತ್ತರಿಸುವ, ಕಾಯ ತುರಿಯುವ, ಮಸಾಲಿ ಕಡೆಯುವ, ಅಡುಗೆ ಮನೆ ಒಡಿದು ಒರೆಸುವ ರಂಗತಾಲೀಮಿನ ಮೂಲಕವೆ ಆಕೆ ಅಡುಗೆಯವಳಾಗುತ್ತಾಳೆ. ಜನಪದರು ಅಡುಗೆಗೆ ಯಾವುದೇ ತೂಕ, ಅಳತೆಮಾನಗಳನ್ನು ಬಳಸುವವರಲ್ಲ. ಕೈಅಳತೆ, ಕಣ್ಣಳತೆಯ ಪ್ರಮಾಣ ಅವರಿಗೆ. ಗಜ್ಜುಗದ ಗಾತ್ರ ಹೊನ್ನೆಕಾಯಿ ಗಾತ್ರ, ಮುಷ್ಟಿಗಾತ್ರ, ಚೂರು, ಚಟಾಕು ಪ್ರಮಾಣ ಅವರ ಬಳಕೆಯ ಪರಿಭಾಷೆ.
ಕರಾವಳಿ ಕರ್ನಾಟಕದ ಆಹಾರ ಕ್ರಮದ ಮೇಲೆ ಇಲ್ಲಿನ ಜಡಿಮಳೆ, ಉರಿಬಿಸಿಲು, ಉದ್ದಕ್ಕೆ ಮೈಚಾಚಿದ ಕಡಲು ಪ್ರಭಾವ ಬೀರಿದೆ. ಈ ಪ್ರಾಕೃತಿಕ ಸ್ವರೂಪಕ್ಕೆ ಪೂರಕವಾಗಿ ಇರುವ ಇಲ್ಲಿನ ಪ್ರಾಣಿಗಳು, ಸಸ್ಯಗಳು ಇಲ್ಲಿನದೇ ಆದ ಆಹಾರ ವೈವಿಧ್ಯಕ್ಕೆ ಕಾರಣವಾದಂತಹವುಗಳು. ಕರಾವಳಿಯ ಪ್ರಧಾನವದ ಬೆಳೆ ಭತ್ತ ಮತ್ತು ತೆಂಗು. ಈ ಜನ ಅಕ್ಕಿಯನ್ನು ಪೂರ್ಣ ಪ್ರಮಾಣದಲ್ಲಿ ಊಟಕ್ಕೆ ಬಳಸುತ್ತಾರೆ. ದಕ್ಷಿಣ ಕರ್ನಾಟಕದ ರಾಗಿ ಮುದ್ದೆಯ ಬಳೆಯಾಗಲಿ, ಉತ್ತರ ಕರ್ನಾಟಕದ ಜೋಳದ ಬಕ್ರಿ (ರೊಟ್ಟಿ) ಅಥವಾ ಚಪಾತಿಯಾಗಲಿ ಇಲ್ಲಿ ರೂಢಿಯಲ್ಲಿಲ್ಲ. ಅಂತೆಯೇ ಇವರ ತಿಂಡಿ ತಿನಿಸುಗಳಲ್ಲೂ ಅಕ್ಕಿಗೆ ಪ್ರಾಧಾನ್ಯ ದೊರೆತಿದೆ. ತೆಂಗು ಮತ್ತು ತೆಂಗಿನೆಣ್ಣೆಯ ಬಳಕೆ ಹೆಚ್ಚು. ಇಲ್ಲಿನ ಬ್ರಾಹ್ಮಣ, ಸಾರಸ್ವತ, ಗೌಡ ಸಾರಸ್ವತ, ವಿಶ್ವಕರ್ಮ ಹೊರತುಪಡಿಸಿ ಎಲ್ಲರೂ ಮಾಂಸಾಹಾರಿಗಳು. ಕಡಲ ಮೀನು ಇವರೆಲ್ಲರ ಮುಖ್ಯ ಆಹಾರ. ಕೋಳಿ ಪ್ರಿಯವಾದ ಆಹಾರ. ಆದರೆ ಮಾಂಸ ಅಥವಾ ಮೀನಿನಿಂದ ಜನಪದರು ಹೆಚ್ಚು ತಿಂಡಿ ತಿನಿಸುಗಳನ್ನು ಮಾಡುತ್ತಿಲ್ಲ.
ಪ್ರಸ್ತುತ ಪ್ರಬಂಧದಲ್ಲಿ ಕರಾವಳಿ ಕರ್ನಾಟಕದ ಜನಪದ ತಿಂಡಿ, ತಿನಿಸು, ಪಾನೀಯಗಳು ಪಡೆದುಕೊಂಡಿರುವ ವೈವಿಧ್ಯವನ್ನು ಗಮನಿಸುವುದರೊಂದಿಗೆ ಇದಕ್ಕೆ ಕಾರಣವಾಗಿರುವ ನೈಸರ್ಗಿಕ ಹಿನ್ನೆಲೆ , ಸ್ಥಳೀಯರ ಗ್ರಹಿಕೆಗಳನ್ನು ಪ್ರಸ್ತಾಪಿಸಲಾಗಿದೆ. ತಿನಿಸು ಅಥವಾ ಪಾನೀಯಗಳ ತಯಾರಿಯ ವಿಧಾನಗಳನ್ನು ವಿವರಿಸುವ ‘ಪಾಕಗ್ರಂಥ’ಗಳ ಕೆಲಸ ಮಾಡದೆ ಅವುಗಳನ್ನು ಹೆಸರಿಸಿ ಅವು ಬದುಕಿನೊಂದಿಗೆ ಪಡೆದಕೊಂಡಿರುವ ಸಂಬಂಧವನ್ನು ಇಲ್ಲಿ ಚರ್ಚಿಸಲಾಗಿದೆ. ದಕ್ಷಿಣ ಕನ್ನಡ ಜಿಲ್ಲೆಯ ನನ್ನ ಕ್ಷೇತ್ರಾಧ್ಯಯನವನ್ನು ಈ ಪ್ರಬಂಧ ರಚನೆಯಲ್ಲಿ ಮುಖ್ಯ ಆಕರ ಮಾಹಿತಿಯಾಗಿ ಬಳಸಿಕೊಂಡಿದ್ದೇನೆ.
೩. ವರ್ಗೀಕರಣ ವಿಧಾನ:
ಪ್ರಸ್ತುತ ಅಧ್ಯಯನದಲ್ಲಿ ಅಧ್ಯಯನದ ಅನುಕೂಲಕ್ಕಾಗಿ ಕರಾವಳಿ ಕರ್ನಾಟಕದ ಅಡುಗೆಯನ್ನು ಮಾಂಸಾಹಾರ ಮತ್ತು ಸಸ್ಯಾಹಾರವೆಂದು ಮುಖ್ಯವಾಗಿ ವಿಭಜಿಸಿಕೊಳ್ಳಲಾಗಿದೆ. ಈ ಎರಡೂ ವಿಭಜನೆಯಲ್ಲಿ ಮತ್ತೆ ದೈನಂದಿನ ಅಡುಗೆ-ವಿಶೇಷ ಅಡುಗೆ ಎಂದು ವರ್ಗೀಕರಣ ಸಾಧ್ಯ. ಸಾಮಾನ್ಯ ಅಡುಗೆಯಲ್ಲಿ ಬೆಳಿಗ್ಗೆ ಮತ್ತು ಸಂಜೆಯ ತಿನಿಸು ಪಾನೀಯಗಳೆಂದೂ, ವಿಶೇಷ ಅಡುಗೆಯಲ್ಲಿ ಜೀವನಾವರ್ತನದ ತಿಂಡಿ ತಿನಿಸುಗಳು, ವಾರ್ಷಿಕಾವರ್ತನದ ತಿಂಡಿ, ತಿನಿಸುಗಳು ಮತ್ತು ಧಾರ್ಮಿಕ ಹಬ್ಬಹರಿದಿನಗಳ ತಿಂಡಿ ತಿನಿಸುಗಳು, ವೈದ್ಯಕೀಯ ತಿಂಡಿ, ತಿನಿಸುಗಳು ಎಂದು ಸ್ಥೂಲವಾಗಿ ವರ್ಗೀಕರಿಸಲಾಗಿದೆ. ಜೀವನಾವರ್ತನದ ಅಡಿಯಲ್ಲಿ ಮತ್ತೆ ಹುಟ್ಟು, ಮೈನೆರೆಯುವುದು, ಮದುವೆ, ಬಸುರಿ, ಸಾವು, ವಾರ್ಷಿಕಾವರ್ತದ ಕೆಳಗೆ ವಾರ್ಷಿಕ ಕೃಷಿ ಆಚರಣೆಗಳಾದ ಅರೂಡು, ನಟ್ಟಿ ಯುಗಾದಿ, ಹೊಸ್ತು, ಹಟ್ಟಿಹಬ್ಬ, ಬಲೀಂದ್ರ ಇತ್ಯಾದಿಗಳು; ಧಾರ್ಮಿಕ ಹಬ್ಬ ಹರಿದಿನಗಳಲ್ಲಿ ನಾಗರ ಪಂಚಮಿ, ಕೃಷ್ಣಾಷ್ಟಮಿ, ಗೌರಿ ಹಬ್ಬ, ಚೌತಿ, ನವರಾತ್ರಿ, ನೂಲಹುಣ್ಣಿಮೆ, ರಾಮನವಮಿ, ಶಿವರಾತ್ರಿಯಾಗಿ ಒಳವಿಭಾಗಗಳನ್ನು ಮಾಡಿಕೊಳ್ಳಲಗಿದೆ. ಈ ಯಾವುದೇ ವರ್ಗೀಕರಣ ಕೂಡಾ ನಿರ್ದಿಷ್ಟವಾಗಿ ಗೆರೆ ಕೊರೆಯುವಂತಿಲ್ಲ ಎನ್ನುವ ಸತ್ಯವನ್ನು ಗಮನಿಸಿದ್ದು ಅಧ್ಯಯನದ ವೈಜ್ಞಾನಿಕ ಚೌಕಟ್ಟಿಗಾಗಿ ಮಾತ್ರ ಬಳಸಿಕೊಂಡಿದ್ದೇನೆ. ಎನ್ನುವುದನ್ನು ಹೇಳುತ್ತೇನೆ. ಈ ವಿಭಜನೆ ಹೀಗಿದೆ:
ದೈನಂದಿನ ತಿಂಡಿ, ತಿನಿಸುಗಳು, ಪಾನೀಯಗಳು:
ಬಿಸಿಲು ಮತ್ತು ಉಷ್ಣಹವೆ ಪ್ರದೇಶವಾದ ಕರಾವಳಿಯ ದೈನಂದಿನ ಬದುಕಿನಲ್ಲಿ ಸರಳವಾದ ಆಹಾರ ಪದ್ಧತಿ ಕಂಡು ಬರುತ್ತದೆ. ಬೆಳಿಗ್ಗೆ ಯಾವ ಜಾತಿಯವರಲ್ಲೂ ತಿಂಡಿ ಮಾಡುವ ಸಂಪ್ರದಾಯವಿಲ್ಲ. ಕುಚ್ಚಲು ಅಕ್ಕಿಯ ಗಂಜಿಯೂಟ ಹೊಟ್ಟೆ ತಣ್ಣಗಿಡುತ್ತದೆ ಎಂಬ ನಂಬಿಕೆ. ಬ್ರಾಹ್ಮಣ, ಹೌಡಸಾರಸ್ವತ, ಬಂಟ, ವಿಶ್ವಕರ್ಮರಲ್ಲಿ ಗಂಜಿಯೂಟ ರೂಢಿ. ಬ್ರಾಹ್ಮಣರಲ್ಲಿ ವೈದಿಕ ವೃತ್ತಿಯ ಗಂಡಸರು ಅವಲಕ್ಕಿ ಮೊಸರು ತಿಂದರೆ ವಿಧವೆಯರು ಉಪವಾಸ ಇರುತ್ತಾರೆ. ಶ್ರ್ಮಿಕ ವರ್ಗದವರಾದ ಖಾರ್ವಿ, ವಿಲ್ಲವ, ಮೊಗವೀರ, ದೇವಾಡಿಗ ಹಾಗೂ ಹರಿಜನರಲ್ಲಿ ತಂಗಳೂಟ (ರಾತ್ರಿ ಮಿಕ್ಕಿದ ಅನ್ನ) ಸಾಮಾನ್ಯ. ದುಡಿವ ವರ್ಗದ ಹೆಂಗಸರು ಬೆಳಿಗ್ಗೆ ತಂಗಳು ಉಂಡು ಇತರರ ಹೊಲಮನೆಗಳಲ್ಲಿ ಕೆಲಸಕ್ಕೆ, ಮೀನು ಮಾರಾಟಕ್ಕೆ ಹೋದರೆ ಮತ್ತೆ ಮರಳುವುದು ಸಂಜೆಗತ್ತಲೆಗೆ. ಹೀಗಾಗಿ ಇಂತಹ ಕುಟುಂಬಗಳಲ್ಲಿ ಸಂಜೆ ತಿಂಡಿಯ ಪರಿಪಾಠ ಇಲ್ಲ. ಮೇಲುವರ್ಗದವರ ಮನೆಗಳಲ್ಲಿ ಕರಿದು ಡಬ್ಬಗಳಲ್ಲಿ ತುಂಬಿಟ್ಟ ಕುರುಕಲು ತಿಂಡಿ, ಹಪ್ಪಳ, ಮಂಡಕ್ಕಿ ಅವಲಕ್ಕಿ, ಹೊದಳು- ಈ ಬಗೆಯ ಲಘುವಾದ ತಿನಿಸುಗಳನ್ನು ಮನೆಮಕ್ಕಳಿಗೆ ಕೊಡುವುದುಂಟು. ವರ್ಷದ ನಾಲ್ಕೈದು ತಿಂಗಳು ಸುರಿಯುವ ಮಳೆ ಇರುವುದರಿಂದ ಬೇಸಗೆಯಲ್ಲಿ ಮಾದಿ ಸಂಗ್ರಹಿಸಿಡುವ ದಾಸ್ತಾನು ತಿಂಡಿ-ತಿನಿಸುಗಳು ಇಲ್ಲಿ ಹೆಚ್ಚು. ಒಟ್ಟಿನಿಂದ ಬೆಳಗು – ಸಂಜೆಯ ನಿಯಮಬದ್ಧ ತಿಂಡಿತಿನಿಸುಗಳ ಏರ್ಪಾಟು ಇಲ್ಲಿಲ್ಲ. ಬಿಡುವು ಮತ್ತು ಸಾಮಾಗ್ರಿ ಇದ್ದಾಗಷ್ಟೆ ತಿಂಡಿತಿನಿಸು ಮಾಡಿ ತಿನ್ನುವ ಅಭ್ಯಾಸ ಕರಾವಳಿಯ ಜನರದು.
ಇಲ್ಲಿನ ಮಾಂಸಾಹಾರಿಗಳ ಆಹಾರಪದ್ಧತಿಯಲ್ಲಿ ಮೀನು ಮತ್ತು ಕೋಳಿಗೆ ವಿಶೇಷ ಮನ್ನಣೆ. ಜಗ್ಗ ಬಂಡ್ಗಿ, ಚಾಟಿ, ನಂಗ, ಕಂಡಿಗೆ, ಮಾಂಜಿ, ಮಗ್ಗಿನ ಮೀನು, ಚಟ್ಲಿ, ಅರ್ಕೋಳಿ ಮೀನನ್ನು ಹುರಿದು ತಿನ್ನುವುದು ಹೆಚ್ಚು ರೂಢಿಯ ತಿನಸು. ಕೋಳಿ ಅಥವಾ ಕುರಿ ಮಾಂಸದ ಕೀಮಕ್ಕೆ ಮೈದಾಹಿಟ್ಟು ಸೇರಿಸಿ ಉಂಡೆ ಮಾಡಿ ಮಸಾಲೆ ಬೆರೆಸಿ ಉಗಿಯಲ್ಲಿ ಬೇಯಿಸಿದ……….. ಬಳಕೆಯಲ್ಲಿದೆ. ಕ್ರಿಶ್ಚಿಯನ್ನರಿಗೆ ಅಕ್ಕಿ ಮತ್ತು ತೆಂಗಿನಕಾಯಿ ಕಡೆದು ಸಣ್ಣ ಉಂಡೆಯಾಗಿಸಿ ಹಬೆಯಲ್ಲಿ ಬೇಯಿಸಿ ಮಸಾಲೆಯಲ್ಲಿ ಮಳಿಯನ್ನು ಬೇಯಿಸಿ ಮಾಡುವ ಮಳಿಹಿಟ್ಟು ತುಂಬ ಪ್ರಿಯ.
ಬೇಸಗೆಯಲ್ಲಿ ಸೀಯಾಳ ಮತ್ತು ಹೆಸರು, ಏಳ್ಳು, ರಾಗಿ, ಅಕ್ಕಿಯನ್ನು ತೆಂಗಿನ ಕಾಯಿಯೊಂದಿಗೆ ಕಡೆದು ಮಾಡುವ ಪಾನೀಯ ಇಲ್ಲಿನ ಬಳಕೆಯ ಪಾನೀಯ. ದೇಹಕ್ಕೆ ತಂಪು ನೀಡುವ ಇವು ಹೊರಗಿನ ಉಷ್ಣ ಹವೆಯಿಂದ ಆರೋಗ್ಯವನ್ನು ಕಾಪಾಡುತ್ತದೆ ಎಂಬ ನಂಬಿಕೆಯಿದೆ. ಲಿಂಬೆ ಹಣ್ಣು, ಮುರಿನಹುಳಿ, ಮಾವಿನಹಣ್ಣಿನ ಪಾನಕಗಳು ತೀರಾ ಪರಿಚಿತ. ಉಪ್ಪು ಇಂಗು ಬೆರೆಸಿದ ಮಜ್ಜಿಗೆ ಬ್ರಾಹ್ಮಣರಲ್ಲಿ ವಿಶೇಷ ಬಳಕೆಯಲ್ಲಿರುವ ಪಾನೀಯ. ಮಳೆಗಾಲದಲ್ಲಿ ಹಾಲು ಬೆರೆಸಿದ ಕೊತ್ತಂಬರಿ, ಜೀರಿಗೆ ಕಷಾಯ, ಕಾಳುಮೆಣಸು ಕಷಾಯ ಮತ್ತು ಮೆಂತೆ ಮತ್ತು ಬೆಳ್ತಿಗೆ ಅಕ್ಕಿ ಹುರಿದು ಪುಡಿಮಾಡಿ ಹಾಲು ಬೆಲ್ಲ ಸೇರಿಸಿ ಮಾಡುವ ’ಮೆಂತೆ ಕಾಫಿ’ ಹೆಚ್ಚು ಬಳಕೆಯಲ್ಲಿದ್ದ ಪಾನೀಯ.
ವಿಶೇಷ ದಿನದ ತಿಂಡಿ, ತಿನಿಸುಗಳು:
ದೈನಂದಿನ ಬದುಕಿನಲ್ಲಿ ಸರಳವಾದ ಮತ್ತು ಸುಲಭವಾಗಿ ಆಹಾರ ಪದ್ಧತಿ ಕಂಡುಬಂದರೆ ವಿಶೇಷ ಸಂದರ್ಭಗಳನ್ನು ಬಹಳ ಸಂಭ್ರಮ ಮತ್ತು ವೈಭವದಿಂದ ಆಚರಿಸುವುದು ಕಾಣುತ್ತದೆ. ಮನೆಗೆ ನೆಂಟರು ಬಂದ ಸಂದರ್ಭಗಳಲ್ಲಿ, ಜೀವನಾವರ್ತನ ಹಾಗೂ ವಾರ್ಷಿಕಾವರ್ತನಗಳ ಆಚರಣೆಗಳಲ್ಲಿ, ಧಾರ್ಮಿಕ ಸ್ವರೂಪದ ಹಬ್ಬ ಹರಿದಿನಗಳಲ್ಲಿ ಬಗೆಬಗೆಯ ಅಡುಗೆ ಅಟ್ಟು ಉಣ್ಣುತ್ತಾರೆ.
ಜೀವನಾವರ್ತನ ಸಂದರ್ಭದಲ್ಲಿ ತಿಂಡಿ, ತಿನಿಸುಗಳು:
ಹಸಿವು-ಕಾಮ-ಅಕ್ಕಿಯ ನಡುವೆ ಸಂಬಂಧವನ್ನು ಕಾಣುವ ಕರಾವಳಿ ಸಂಸ್ಕೃತಿಯಲ್ಲಿ ಜೀವನಾವರ್ತನದ-ಹುಟ್ಟಿನಿಂದ ಸಾವಿನವರೆಗಿನ ಎಲ್ಲ ಆಚರಣೆಗಳಲ್ಲೂ ಅಕ್ಕಿಗೆ ವಿಶಿಷ್ಟ ಮಹತ್ವ ಸಂದಿದೆ. ಜೊತೆಗೆ ತೆಂಗಿನಕಾಯಿ ಈ ಎಲ್ಲ ಸಂದರ್ಭಗಳಲ್ಲೂ ಅಷ್ಟೇ ಪ್ರಾಧಾನ್ಯವನ್ನು ಪಡೆದುಕೊಂಡಿದೆ.
ಹುಟ್ಟು: ಬ್ರಾಹ್ಮಣರಲ್ಲಿ ಮಗು ಹುಟ್ಟಿದ ಏಳನೆ ರಾತ್ರಿ ನಡೆಸುವ ’ಏಳಿರುಳು’ ಶಾಸ್ತ್ರಕ್ಕೆ ತೆಂಗಿನಕಾಯಿ ಸುಕ್ರುಂಡೆ, ಕಡಲೆ ಉಸುಳಿ ಆಗಬೇಕು. ತೊಟ್ಟಿಲಿಗೆ ಹಾಕುವಾಗ ಅವಲಕ್ಕಿ ಅಥವಾ ಅರಳಿನ ಪಂಚಕಜ್ಜಾಯ ಮಾಡುವುದು ಸಂಪ್ರದಾಯ. ಬ್ರಾಹ್ಮಣೇತರರಲ್ಲಿ ಹುಟ್ಟಿಗೆ ಸಂಬಂಧಿಸಿದಂತೆ ಮೊದಲ ಆಚರಣೆ ಹನ್ನೊಂದನೆಯ ದಿನಕ್ಕೆ. ಆ ದಿನ ಮೆಂತೆ, ಅಕ್ಕಿ, ತೆಂಗಿನಕಾಯಿ, ಬೆಲ್ಲ ಕಡೆದು ಮೆಂತೆ ದೋಸೆ ಮಾಡುತ್ತಾರೆ. ಕ್ರಿಶ್ಚಿಯನ್ನರಲ್ಲಿ ಮಗುವನ್ನು ತೊಟ್ಟಿಲಿಗೆ ಹಾಕುವ ಸಂದರ್ಭದಲ್ಲಿ ಕೋಳಿ ಅಥವಾ ಕುರಿ ಮಾಂಸದ ಪಲಾವು ಅಥವಾ ಬಿರಿಯಾನಿ ಮಾಡಬೇಕು. ಬಂಟರಲ್ಲಿ ಹೆಣ್ಣೊಬ್ಬಳು ಹಡೆದು ತಾಯಿ ಮನೆಯಿಂದ ಗಂಡನ್ ಮನೆಗೆ ’ತೊಟ್ಟಿಲು’ ಬರುವ ಸಂದರ್ಭದಲ್ಲಿ ತಂಬಿಟ್ಟು ಉಂಡೆ, ಚಕ್ಕುಲಿ ಮತ್ತು ಅತ್ರಾಸ ಜೊತೆಯಲ್ಲಿ ತರಬೇಕು.
ಮೈನರೆಯುವುದು: ಮುಸ್ಲಿಂ ಮತ್ತು ಕ್ರಿಶ್ಚಿಯನ್ನರ ಹೊರತು ಕರಾವಳಿಯ ಇನ್ನೆಲ್ಲ ಜಾತಿ ವರ್ಗದವರು ಮುಟ್ಟಿನ ಬಗೆಗೆ ಕಟ್ಟುನಿಟ್ಟಿನ ಮೈಲಿಗೆಯ ಕಲ್ಪನೆಯನ್ನು ಹೊಂದಿದ್ದಾರೆ. ಮೈನೆರೆದ ಹೆಣ್ಣನ್ನು ಕುಳ್ಳಿರಿಸುವ ಸಂಪ್ರದಾಯ ಹಿಂದೆ ಇದ್ದಿದ್ದು ಆಗ ಋತುಮತಿಯಾದ ಹೆಣ್ನಿಗೆ ಅಕ್ಕಿಬೆಲ್ಲ, ತೆಂಗಿನಕಾಯಿ ಅರೆದು ಮಾಡಿದ ತಂಬಿಟ್ಟಿನ ಉಂಡೆ ವಿಶೇಷ. ಬ್ರಾಹ್ಮಣರಲ್ಲಿ ಮೂರನೆಯ ದಿನ ಅಕ್ಕಿಸೇವಿಗೆ, ಓಲಿಕಡಬು, ಕಾಯಿಹಾಲು ರೂಢಿಯಲ್ಲಿದ್ದರೆ, ಬ್ರಾಹ್ಮಣೇತರರಲ್ಲಿ ಅಕ್ಕಿ, ಕಾಯಿ, ಬೆಲ್ಲ ಸೇರಿಸಿ ಹುಗ್ಗಿ ಮಾಡಿಕೊಡುವುದು ಸಂಪ್ರದಾಯ.
ಮದುವೆ: ಕರಾವಳಿಯಲ್ಲಿ ಮದುವೆಗೆ ನಿರ್ದಿಷ್ಟವಾದ ತಿಂಡಿತಿನಿಸುಗಳು, ಇರುವುದು ಕಂಡುಬರುವುದಿಲ್ಲ. ಆದರೆ ಇಲ್ಲಿಯೂ ಅಕ್ಕಿ ಮತ್ತು ತೆಂಗಿನಕಾಯಿಯಿಂದ ಮಾಡಿದ ಸಿಹಿತಿಂಡಿಗೆ ಪ್ರಾಧಾನ್ಯ ದೊರೆತಿದೆ. ಶೋಭನ ಪ್ರಸ್ತಕ್ಕೆ ಅಕ್ಕಿ, ಕಾಯಿ, ಬೆಲ್ಲದಿಂದ ಮಾಡಿದ ಅತ್ರಾಸ ಆಗಲೇಬೇಕೆಂಬ ನಿಯಮ ಬ್ರಾಹ್ಮಣರಲ್ಲಿದೆ. ಕ್ರಿಶ್ಚಿಯನ್ನರು ’ನಂಬಿಗೆ’ ಗೆ ಮತ್ತು ನಮ್ಮಾನದೂಟಕ್ಕೆ ಕುರಿ ಅಥವಾ ಕೋಳಿಯ ಪಲಾವು ಅಥವಾ ಬಿರ್ಯಾನಿ ಮಾಡುತ್ತಾರೆ. ಇತರ ಬ್ರಾಹ್ಮಣೇತರರಲ್ಲಿ ಮದುವೆಯ ಸಂದರ್ಭದಲ್ಲಿ ಮಾಂಸದ ಅಡುಗೆಗೆ ವಿಶೇಷ ಪ್ರಾಶಸ್ತವಿದೆ.
ಬಸುರಿ: ಹೆಣ್ಣಿನ ಬಸುರಿತನದ ಎಲ್ಲ ಆಚರಣೆಗಳಲ್ಲೂ ಅಕ್ಕಿಯ ತಿಂಡಿಗೆ ವಿಶೇಷ ಪ್ರಾಶಸ್ತ್ಯವಿರುವುದು ಸ್ಪಷ್ಟವಾಗಿ ಕಾಣುತ್ತದೆ. ಬ್ರಾಹ್ಮಣರಲ್ಲಿ ಐದನೆಯ ತಿಂಗಳಿಗೆ ಕೊಟ್ಟೆಕಡುಬು ಹುಳಿಯಪ್ಪ ಮಾಡಿ ಬಳಸುವುದು ಪದ್ಧತಿ. ಎಂಟನೆಯ ತಿಂಗಳಲ್ಲಿ ಬ್ರಾಹ್ಮಣರು ನಡೆಸುವ ಸೀಮಂತ, ಅಥವಾ ಬ್ರಾಹ್ಮಣೇತರರು ನಡೆಸುವ ’ಬಯಕೆ ಮದುವೆ’ ಯಲ್ಲಿ ಅಕ್ಕಿಯ ಪ್ರಾಧಾನ್ಯತೆ ನಿಚ್ಚಳವಾಗಿ ಕಾಣುತ್ತದೆ. ಬ್ರಾಹ್ಮಣರಲ್ಲಿ ಚಕ್ಕುಲಿ, ಪೆರಡಿ ಪಾಯಸ, ಬಂಟರಲ್ಲಿ ಚಕ್ಕುಲಿ, ಅತ್ರಾಸ, ಅಪ್ಪದ ಹಿಟ್ಟು, ಮಣಕಡುಬು(ಕಾಯಿ ಕಡುಬು) ಮೊಟ್ಟೆ ಆಗಲೇಬೆಕು. ಬಿಲ್ಲವ ಹಾಗೂ ಮೊಗವೀರರಲ್ಲಿ ಅವಲಕ್ಕಿ ಅಥವಾ ಮಂಡಕ್ಕಿಯ ಉಮ್ಡೆ ಮಾಡಿ ಅಕ್ಕಿಯ ಬಂದದಲ್ಲಿ ಅದ್ದಿ ಎಣ್ಣೆಯಲ್ಲಿ ಕರಿಯುವ ಜೈನುಂಡಿ ಮತ್ತು ಚಕ್ಕುಲಿ ಆಗಲೇಬೇಕೆಂಬ ನಿಯಮವಿದೆ.
ಬಯಕೆ ಕಳೆದು ಬಸುರಿಯನ್ನು ತಾಯಿ ಮನೆಗೆ ಕಳುಗಿಸುವ ಸಂದರ್ಭದಲ್ಲಿ ಚಕ್ಕುಲಿ ಕಟ್ಟಿ ಕೊಡಬೇಕು.
ಸಾವು: ಭಾರತೀಯ ಸಂಸ್ಕೃತಿಯಲ್ಲಿ ಸಾವು ಮತ್ತೆ ಹುಟ್ಟುವ ಕ್ರಿಯೆಯ ಆರಂಭ. ಈ ನಮ್ಬಿಕೆಯಿಂದಾಗಿ ಅಪರಕರ್ಮಗಳಲ್ಲೂ ಅಕ್ಕಿಗೆ ಪ್ರಾಮುಖ್ಯತೆ ದೊರೆತಿದೆ. ಬ್ರಾಹ್ಮಣರಲ್ಲಿ ಉತ್ತರಕ್ರಿಯೆ ಮತ್ತು ಸತ್ತವರಿಗೆ ಮಾಡುವ ವಾರ್ಷಿಕ ಸ್ರಾದ್ಧಕ್ಕೆ ಉದ್ದಿನ ವಡೆ, ಅಪ್ಪ ಆಗಲೇಬೇಕು. ಬೌದ್ಧ ಧರ್ಮದ ಪ್ರಭಾವಿತವಾದ ಹಿನ್ನೆಲೆಯಲ್ಲಿ ಅಪರಕರ್ಮ ಮತ್ತು ಶ್ರಾದ್ಧದ ಸಂದರ್ಭದಲ್ಲಿ ಪಿತ್ರುಗಳಿಗೆ ನೀಡುತ್ತಿದ್ದ ಮಾಂಸದ ಮೀಸಲಿಗೆ ಉದ್ದು ಬದಲಿ ವ್ಯವಸ್ಥೆಯಾಗಿ ಬಳಕೆಯಾಯಿತು. ಬ್ರಾಹ್ಮಣೇತರರಲ್ಲಿ ಅಕ್ಕಿ ಪಾಯಸ, ಸಾವಿನ ಆಚರಣೆಗಳಲ್ಲಿ ಮಾತ್ರ ಮಾಡಲಾಗುತ್ತದೆ. ಗೌಡ ಸಾರಸ್ವತರಲ್ಲಿ ಬಿದಿರಿನ ಕಣಲೆ ಉದ್ದಿನ ವಡೆ, ಅಪ್ಪ, ಹಾಗಲಕಾಯಿ ಪೋಡಿ, ಪತ್ರೊಡೆ, ಹಲಸಿನ ಎಲೆ ಕಡುಬು ಆಗಬೇಕೆನ್ನುವುದು ಸಂಪ್ರದಾಯ. ಸತ್ತವರನ್ನು ಕರೆವ ಜಕಣಿಗೆ ಹಾಕುವುದಕ್ಕೆ ಹಲಸಿನ ಹಣ್ಣು, ಅಕ್ಕಿ, ಬೆಲ್ಲ, ಕಾಯಿಯಿಂದ ತಯಾರಿಸಿದ (ಕಡುಬು, ಅಪ್ಪ, ಮುಳ್ಕ(ಅಪ್ಪ)) ಸಿಹಿತಿಂಡಿ ಕಡ್ಡಾಯ. ಕ್ರಿಶ್ಚಿಯನ್ನರಲ್ಲಿ ಜೀವನಾವರ್ತನದ ಈ ಯಾವ ಸಂದರ್ಭಗಳಲ್ಲೂ ನಿರ್ಧಿಷ್ಟ ತಿನಿಸು ಮಾಡಬೇಕೆಂಬ ನಿಯಮವಿಲ್ಲ. ನಿತ್ಯ ಬದುಕಿನಲ್ಲಿ ಮಾಂಸಾಹಾರಿಗಳಾದವರಲ್ಲೂ ಮದುವೆಯ ಸಮ್ಮಾನದೂಟ ಮತ್ತು ಜಕಣಿ ಊಟದ ಸಂದರ್ಭ ಹೊರತುಪಡಿಸಿದಂತೆ ಜೀವನಾವರ್ತನದ ಆಚರಣೆಗಳಲ್ಲಿ ಮಾಂಸಾಹಾರಕ್ಕೆ ನಿಷೇಧಿಸಿದೆ.
ವಾರ್ಷಿಕಾವರ್ತನ ಸಂದರ್ಭದಲ್ಲಿನ ತಿಂಡಿ, ತಿನಿಸುಗಳು:
ಹಗ್ಗಿನಿಂದ ತೊಡಗಿ ಸುಗ್ಗಿಯವರೆಗಿನ ಕರಾವಳಿ ನೆಲದ ವಾರ್ಷಿಕಾವರ್ತನವನ್ನು ಅಕ್ಕಿ ಸಂಸ್ಕೃತಿಯ ನಿಯಂತ್ರಿಸುವುದು ಕಂಡು ಬರುತ್ತದೆ. ಈ ಹಿನ್ನೆಲೆಯಲ್ಲಿ ನಡೆಸುವ ಅನೇಕ ಆಚರಣೆಗಳು ಆ ಸಂದರ್ಭಗಳಿಗೆ ವಿಶಿಷ್ಟವಾದ ತಿಂಡಿತಿನಿಸುಗಳು ಒಟ್ಟು ಕರಾವಳಿಯ ಆಹಾರ ಕ್ರಮದ ಪರಿಕಲ್ಪನೆಯನ್ನು ನಿರ್ದೇಶಿಸುತ್ತದೆ.
ಪಗ್ಗು – ಹಗ್ಗು (ಏಪ್ರಿಲ್–ಮೇ):
ಯುಗಾದಿ ಕರಾವಳಿಯ ಅಕ್ಕಿಸಂಸ್ಕೃತಿಯ ಕೃಷಿಕರಿಗೆ ಬಹಳ ಮಹತ್ವದ ದಿನ. ವರ್ಷದ ಮೊದಲ ಉಳುಮೆ ಆರೂಡು ಅಂದು ನಡೆಯಬೇಕು. ಪಾಯಸ, ಗೇರುಬೀಜದ ಉಸುಳಿ ಮತ್ತು ಹೊಸದಾಗಿ ಬಿಟ್ಟು ಹಣ್ಣು ಹಂಪಲಗಳು ವಿಶಿಷ್ಟ ತಿನಿಸುಗಳು. ಬ್ರಾಹ್ಮಣೇತರರು ಅವಡೆ ಪಾಯಸ ಮಾಡುವುದು ಸಂಪ್ರದಾಯ. ಕಾಲು ಮೆಣಸಿನ ಬೆಲ್ಲದ ಪಾನಕ ಯುಗಾದಿಯ ವಿಶೇಷ ಪಾನೀಯ.
ಬೇಸೆ(ಮೇ–ಜೂನ್):
ಕಾರ್ತೆಲ್ ಕಾರ್(ಜೂನ್–ಜುಲೈ):
ಬತ್ತದ ಸಸಿಗಳು ನಾಟಿ ನಡೆವುದು ಈ ಕಾಲಾವಧಿಯಲ್ಲಿ. ಮಹೂರ್ತ ನೋಡಿ ಶುಭದಿನದಂದು ಮಾಡುವ ಮೊದಲ ನಟ್ಟಿ – ಗಣಪತಿ ನೆಟ್ಟಿ’ಗೆ ಕಡಲೆ ಪಂಚಕಜ್ಜಾಯ ಮತ್ತು ಬೇಯಿಸಿದ ಅವಡೆಕಾಳನ್ನು ಗಣಪತಿಗೆ ಒಪ್ಪಿಸುತ್ತಾರೆ. ಕೊನೆಯ ನಟ್ಟಿ – ಹದನೆಟ್ಟಿಗೆ ಕಡುಬು, ಪಾಯಸ ಆಗಬೇಕು. ಕೃಷಿ ಕರ್ಮದಲ್ಲಿ ಪಾಲ್ಗೊಂಡವರೆಲ್ಲರಿಗೂ ಇದನ್ನು ಬಿಡಿಸುತ್ತಾರೆ.
ಆಟ, ಅಸಾಡಿ ( ಜುಲೈ–ಅಗಸ್ಟ್):
ಗದ್ದೆಯ ಪೈರಿನ್ನೂ ಮನೆಗೆ ಬಂದಿರುವುದಿಲ್ಲ. ಕೂಡಿಟ್ಟ ಅಕ್ಕಿ ಮುಗಿದಿರುತ್ತದೆ. ರೈತನಿಗೆ ಬಡತನ ಕಾಲಾವಧಿ. ಹನಿಕಡಿಯದ ಬೀಸು ಮಳೆ ಸುರಿಯುವ ದಿನಗಳು. ಈ ತಿಂಗಳ ಸ್ಥಿತ್ಯಂತರದ ದಿನಗಳಾದ ಅಮಾವಾಸ್ಯೆ ಅಥವಾ ಹುಣ್ಣಿಮೆಯಂದು ಮಾಡುವ ಅಸಾಡಿ ಹಬ್ಬದಲ್ಲಿ ಅಕ್ಕಿ ಇಡ್ಲಿ, ಪಾಯಸ ಮಾಡುತ್ತಾರೆ.
ತುಳುವರಲ್ಲಿ ಆಟಿ ಅಮಾವಾಸ್ಯೆಯ ದಿನ ಬೆಳಗ್ಗಿನ ತಿಂಡಿಗೆ ಸಜಂಕನ (ಚಗತೆ) ಎಲೆ ಮತ್ತು ಅಕ್ಕಿಯನ್ನು ಕಡೆದು ಮಾಡಿದ ದೋಸೆ ಮಾಡಿ ತಿನ್ನಬೇಕು. ಈ ರಾತ್ರಿ ಸುವರ್ಣಗಡ್ಡೆ ಪುಂಡಿ (ಕಡುಬು) ಮಾಡಿತಿನ್ನಬೇಕು. ಈ ಎರಡೂ ತಿಂಡಿಗಳನ್ನು ಬೇರೆ ಯಾವ ಸಂದರ್ಭದಲ್ಲೂ ಮಾಡುವುದಿಲ್ಲ.
ಸೋಣ – ಸೋಣಿ (ಆಗಸ್ಟ್ – ಸೆಪ್ಟೆಂಬರ್):
ಗದ್ದೆಯ ಪೈರು ತೆನೆಬಿಟ್ಟು ರೈತನಲ್ಲಿ ಹೊಸ ಉತ್ಸಾಹ ತುಂಬುವ ಕಾಲ. ಅವರೆಗೆ ಮನೆಯಲ್ಲಿ ತುಂಬಿದ್ದ ’ದರಿದ್ರಾ’ – ’ಅಜ್ಜಿ’ಯನ್ನು ಓಡಿಸುವ ವಿಶಿಷ್ಟ ಆಚರಣೆ ಈ ತಿಂಗಳಲ್ಲಿ ನಡೆಯುತ್ತದೆ. ಉದ್ದಿನ ದೋಸೆ, ಅಕ್ಕಿಯ ಉಂಡ್ಲಕ್ಕ ಹಾಗೂ ಮೀನನ್ನು ಹೊಸ್ತಿಲಲ್ಲಿ ಇಟ್ಟು ಪೂಜಿಸುತ್ತಾರೆ.
ಹೊಸಭತ್ತ – ಧಾನ್ಯಲಕ್ಷ್ಮಿ ಮನೆ ತುಂಬಿಸುವ ಕದ್ರ ಹಬ್ಬ-ಹೊಸ್ತು ಈ ತಿಂಗಳಲ್ಲಿ ನಡೆಯುವ ಒಂದು ಸಂಭ್ರಮದ ಹಬ್ಬ. ಹೊಸ್ತಿಗೆ ಅಕ್ಕಿಯ ಪಾಯಸ ಮತ್ತು ಉಂಡ್ಲಕಾಯಿ ಆಗಬೇಕು. ಕ್ರಿಶ್ಚಿಯನ್ನರಲ್ಲಿ ಹೊಸ ಅಕ್ಕಿಗೆ ತೆಂಗಿನಕಾಯಿ ಹಾಲು ಸೇರಿಸಿ ಮಾಡಿದ ಉಪ್ಪು ಗಂಜಿ ಅಥವಾ ಹೊಸ ಅಕ್ಕಿ ಮತ್ತು ಅರಳು ಸೇರಿಸಿ ಪಂಚಕಜ್ಜಾಯ ಮಾಡುವ ಸಂಪ್ರದಾಯವಿದೆ.
ನಿರ್ನಾಲ್ – ಕನ್ನಿ (ಸೆಪ್ಟೆಂಬರ್ – ಅಕ್ಟೋಬರ್):
ಭತ್ತದ ಕಟಾವಿನ ಕಾಲ. ರೈತರಿಗೆ ಬಿಡುವಿಲ್ಲದ ದುಡಿತದ ಕಾಲಾವಧಿ. ಕೊಯಿಲಿಗೆ ಸಂಬಂಧಿಸಿದಂತೆ ಯಾವುದೇ ಆಚರಣೆಯಾಗಲೀ, ವಿಶಿಷ್ಟ ತಿಂಡಿ ತಿನಿಸುಗಳಾಗಲಿ ಕಂಡು ಬರುವುದಿಲ್ಲ.
ಬೊಂತೆಲ್ – ದಿವಾಳಿ (ಅಕ್ಟೋಬರ್ – ನವ್ಹೆಂಬರ್):
ಹಿಂದಿನ ತಿಂಗಳ ಸಂಭ್ರಮ ಈ ತಿಂಗಳೂ ಮುಂದುವರಿಯುತ್ತದೆ. ದೀಪಾವಳಿ ಹಬ್ಬಕ್ಕೆ ಉದ್ದು, ಅಕ್ಕಿ ದೋಸೆ ಮತ್ತು ಅವಲಕ್ಕಿ ಪಂಚಕಜ್ಜಾಯ ರೂಢಿ ಬ್ರಾಹ್ಮಣೇತರರಲ್ಲಿ ಇಡ್ಲಿ ಮತ್ತು ಪಂಚಕಜ್ಜಾಯ ಮಾಡುತ್ತಾರೆ. ಕೃಷಿ ದೇವತೆ ಬಲೀಂದ್ರನಿಗೆ ಹೊಸ ಅವಲಕ್ಕಿ ಮತ್ತು ಉಪ್ಪು ಹಾಕದ ಅರಸಿನ ಎಲೆ ಕಡುಬು ಅಥವಾ ಮುಳ್ಳುಸೌತೆ ಕಡುಬು ನೀಡುತ್ತಾರೆ. ಕೆಲವಡೆ ಬರಿ ಅಕ್ಕಿ ದೋಸೆ(ನೀರ್ ದೋಸೆ) ಮಾಡುವುದಿದೆ.
ಜಾರ್ದೆಕೊಡಿ (ನವೆಂಬರ್ – ದಿಶಂಬರ್):
ಸುಗ್ಗಿ ಬೆಳೆಯ ಕೃಷಿಕರ್ಮ ಆರಂಭಗೊಳ್ಳುವ ತಿಂಗಳು. ರೈತ ಮತ್ತೆ ದುಡಿಮೆಗೆ ಬದ್ಧನಾಗುತ್ತಾನೆ. ಹೀಗಾಗಿ ಕೃಷಿಗೆ ಸಂಬಂಧಿಸಿದಂತೆ ಯಾವುದೇ ಆಚರಣೆ-ವಿಶಿಷ್ಟ ತಿಂಡಿತಿನಿಸುಗಳು ಇಲ್ಲ. ಕಣಜತಿರಿಕಟ್ಟುವ ದಿನ ಪಾಯಸದ ಊಟ ಮಾಡುತಾರೆ.
ಪೆರಾರ್ದೆ – ಧನು (ಹಂಚಾಸಿ) (ಡಿಶಂಬರ್ – ಜನವರಿ):
ಮನೆಯ ಛಾವಣಿ ಹೊದಿಸುವ ಕಾಲಾವಧಿ ಇದು. ಅಂದು ಪಾಯಸ ಆಗಲೇಬೇಕು. ನಿರಂತರ ದುಡಿತ ಹಾಗೂ ಈ ಕಾಲಾವಧಿಯಲ್ಲಿ ತೀವ್ರ ಉಷ್ಣ ಇವುಗಳಿಂದ ದೇಹವನ್ನು ರಕ್ಷಿಸಲು ಹೆಸರುಬೇಳೆ, ಅಕ್ಕಿ, ಬೆಲ್ಲ, ಕಾಳುಮೆಣಸು, ತುಪ್ಪ ಹಾಕಿದ ಹುಗ್ಗಿ ಮಾಡಿ ತಿನ್ನುವುದು ರೂಢಿ.
ಪೊನ್ನಿ – ಮಕರ (ಬಾರ) (ಜನವರಿ – ಫೆಬ್ರುವರಿ):
ಭೂಮಿಯನ್ನು ಹೆಣ್ಣೆಂದು ಪರಿಕಲ್ಪಿಸಿದ ಕರಾವಳಿಯ ತುಳು ಸಂಸ್ಕೃತಿಯಲ್ಲಿ ಆಕೆ ಋತುಮತಿಯಾಗುವಳೆಂದು ನಂಬುವ ಮೂರು ದಿನಗಳ ಕಾಲ-ಕಡ್ಡೆಸ ಆಚರಣೆಯ ದಿನಗಳಲ್ಲಿ ಯಾವುದೇ ಕೃಷಿ ಕರ್ಮಾಚರಣೆ ನಡೆಸುವುದಿಲ್ಲ. ಹುರಿದ ಹುರುಳಿ ಮತ್ತು ಒಣಕೊಬ್ಬರಿ ಈ ದಿನಗಳಲ್ಲಿ ತಿನ್ನಬೇಕೆಂಬ ನಂಬಿಕೆಯಿದೆ.
ಮಾಯಿ – ಶಿವರಾತ್ರಿ – ಕುಂಬು (ಫೆಬ್ರುವರಿ – ಮಾರ್ಚ್):
ಸುಗ್ಗಿಯ ಕೊಯಿಲಿನ ಸಂಭ್ರಮದಲ್ಲಿರುವ ರೈತನಿಗೆ ಯಾವುದೇ ಕೃಷಿ ಹಬ್ಬಕ್ಕೆ ಅವಕಾಶವಿಲ್ಲ.
ಸುಗ್ಗಿ (ಮಾರ್ಚ್ – ಎಪ್ರಿಲ್)
ಧಾರ್ಮಿಕ ಸ್ವರೂಪದ ಹರಿದಿನಗಳು:
ವಿಭಿನ್ನ ಜಾತಿ, ವರ್ಗ, ಭಾಷೆ, ಧರ್ಮ, ಸಂಸ್ಕೃತಿಯನ್ನು ಮೈಗೂದಿಸಿಕೊಂಡಿರುವ ಕರಾವಳಿ ಕರ್ನಾಟಕದಲ್ಲಿ ಹತ್ತು ಹಲವು ಹಬ್ಬಗಳು ಆಚರಣೆಯನ್ನು ಪಡೆದುಕೊಂಡಿವೆ. ಈ ಹಬ್ಬಗಳ ಕರ್ನಾಟದಕ ವ್ಯಾಪ್ತಿಯನ್ನು ಪಡೆದವುಗಳಾದರೂ ಇಲ್ಲಿ ಮಾಡುವ ತಿಂಡಿತಿನಿಸುಗಳ ನಿರ್ದಿಷ್ಟತೆ ಸ್ಥಳೀಯ ನೆಲೆಯುಳ್ಳದ್ದು.
ನಾಗರಪಂಚಮಿ: ಕರಾವಳಿಯಲ್ಲಿ ಎಲ್ಲ ಜಾತಿ ವರ್ಗದವರು – (ಮುಸ್ಲಿಂ ಮತ್ತು ಕ್ರಿಶ್ಚಿಯನ್ನರ ಹೊರತು) ಬ್ರಾಹ್ಮಣರಿಂದ ಹರಿಜನರವರೆಗೆ ನಾಗಾರಾಧಕರು. ಈ ದಿನ ನಾಗನಿಗೆ ಅರಸಿನ ಪ್ರಾಧಾನ್ಯ ಪಡೆದಿರುವುದನ್ನು ಗಮನಿಸಬೇಕು. ತಂಬಿಟ್ಟು ಅಥವಾ ಹಾಲುಬಾಯಿ ಮಾಡುವ ಪದ್ಧತಿ ಕೆಲವು ಬ್ರಾಹ್ಮಣರಲ್ಲಿದೆ. ನಾಗರಪಂಚಮಿಗೆ ದೋಸೆ ಮಾಡಬಾರದೆಂಬ ನಿಷೇಧ ಎಲ್ಲರಲ್ಲದೆ. ದೋಸೆ ಹಂಚುಕಾದರೆ ನಾಗನಹೆಡೆ ಕರಟುತ್ತದೆ (ಸುಡುತ್ತದೆ) ಎನ್ನುವ ನಂಬಿಕೆಯ ಹಿನ್ನೆಲೆಯಲ್ಲಿ ಈ ನಿಷೇಧ ಬಂದಿದೆ.
ಕೃಷ್ಣಾಷ್ಟಮಿ: ಮಾಧ್ವ ಸಂಪ್ರದಾಯದ ಬ್ರಾಹ್ಮಣ ಮತ್ತು ಗೌಡ ಸಾರಸತ್ವರಿಗೆ ಕೃಷ್ಣಾಷ್ಟಮಿ ವಿಶೇಷ ಹಬ್ಬ. ಬ್ರಾಹ್ಮಣರಲ್ಲಿ ಬಾಣಂತಿಗೆ ಕೊಡುವ ಒಣಶುಂಠಿ ಮತ್ತು ಕಾಳಮೆಣಸನ್ನು ಕುಟ್ಟಿ ಮಡಿದ ಶುಂಠಿ ಮೆಣಸಿನ ಉಂಡೆ, ರಾತ್ರಿ ಪೂಜೆ ಮಾಡಿ ಅರ್ಘ್ಯ ಬಿಟ್ಟೊಡನೆ ತಿನ್ನಬೇಕು. ಹೆಸರು, ಎಳ್ಳು, ಅಕ್ಕಿ ನೆಲಕಡಲೆ, ಹೊದಳು-ಹೀಗೆ ಐದು ಬಗೆಯ ಉಂಡೆ, ಚಕ್ಕುಲಿ, ಹೊದಳಿನ ಪಂಚಕಜ್ಜಾಯ ಮಾಡುತ್ತಾರೆ. ಗೌಡಸಾರಸ್ವತದಲ್ಲಿ ಕಡುಬು, ಹೊದಳು ಉಂಡೆಗೆ ಪ್ರಾಶಸ್ತ್ಯ. ಇತರ ಜಾತಿಯವರು ಸೇವಿಗೆ ಕಾಯಿ ಹಾಲು ಮತ್ತು ಹೊದಳು ಪಂಚಕಜ್ಜಾಯ ವಿಶೇಷವಾಗಿ ಮಾಡುತ್ತಾರೆ.
ಗೌರಿ, ಚೌತಿ: ಗೌರಿ ಹಬ್ಬದ ಆಚರಣೆ ಕರಾವಳಿಯಲ್ಲಿ ಸಾರಸ್ವತ ಮತ್ತು ಗೌಡ ಸಾರಸ್ವತರಲ್ಲಿ ಮಾತ್ರ ಕಂಡುಬರುತ್ತದೆ. ಗೌರಿ ಹಬ್ಬಕ್ಕೆ ಅರಿಸಿನ ಎಲೆ ಕಡುಬು ಮತ್ತು ಕಡ್ಲೆ ಪಂಚಕಜ್ಜಾಯ ವಿಶೇಷ. ಗಣೇಶನಿಗೆ ಮೋದಕ(ಕಯಿಕಡುಬು) ಅಷ್ಟ, ಚಕ್ಕುಲಿ, ಉಂಡೆ, ಕಡುಬು, ಹೊದಳು ಅಥವಾ ಕಡ್ಲೆ ಪಂಚಕಜ್ಜಾಯ ಆಗಬೇಕು. ಬಿಲ್ಲವ, ಬಂಟರಲ್ಲಿ ಕಡುಬು ಪಾಯಸ ರೂಢಿ.
ನೂಲ ಹುಣ್ಣಿಮೆ: ಹಳೆಯ ಜನಿವಾರವನ್ನು ತೆಗೆದುಹಾಕಿ ನೂತನ ಯತೋಪವೀತ ಧಾರಣಿ ಮಾಡುವ ನೂಲ ಹುಣ್ಣಿಮೆಯಂದು ಅಕ್ಕಿಯ ಸೇವೆಗೆ ಆಗಲೇಬೇಕು. ಬ್ರಾಹ್ಮಣರಲ್ಲಿ ಸೇವಿಗೆ ಎಳೆ ಜನಿವಾರದ ನೂಲಿನೊಂದಿಗೆ ಸಾದೃಶ್ಯ ಸಂಬಂಧ ಪಡೆಯುವುದು ಇದಕ್ಕೆ ಕಾರಣವಾಗಿರಬೇಕು.
ನೋಂಪು: ನೋಂಪು ಅಥವಾ ಅನಂತನವ್ರತ ಬಾಹ್ಮಣ ಮತ್ತು ಗೌಡ ಸಾರಸ್ವತರಲ್ಲಷ್ಟೇ ಆಚರಣೆಯಲ್ಲಿದೆ. ಕಾಯಿವಡೆ, ಅಪ್ಪ, ಚಕ್ಕುಲಿ, ಹೊದಲು ಉಂಡಿಗೆ ಇಲ್ಲಿ ಪ್ರಾಶಸ್ತ್ಯ.
ಶಿವರಾತ್ರಿ: ಶಿವಭಕ್ತರಾದ ಸ್ಮಾರ್ತ ಸಂಪ್ರದಾಯದ ಬ್ರಾಹ್ಮಣರಿಗೆ, ಗೌಡ ಸಾರಸ್ವತರಿಗೆ ಶಿವರಾತ್ರಿ ವಿಶೇಷ ಉಪವಾಸಕ್ಕೆ ಹುಳಿ ಅವಲಕ್ಕಿ, ಹೆಸರುಗಂಜಿ ಮಾಡುತ್ತಾರೆ. ಹಬ್ಬಕ್ಕೆ ಕಡುಬು, ಪಾಯಸ ಮಾಡಿ ಉಣ್ಣುತ್ತಾರೆ.
ಪರಿಶಿಷ್ಟಜಾತಿ ವರ್ಗದವರಲ್ಲಿ ಯಾವುದೇ ನಿರ್ದಿಷ್ಟವಾದ ತಿಂಡಿತಿನಿಸು ಆಗಬೇಕೆಂಬ ಕಡ್ಡಾಯ ನಿಯಮವಿಲ್ಲ.
ವೈದ್ಯಕೀಯ ತಿಂಡಿ, ತಿನಿಸು, ಪಾನೀಯಗಳು:
ಮನುಷ್ಯನ ಆರೋಗ್ಯವು ನಿಸರ್ಗದಲ್ಲಿ ಉಂಟಾಗುವ ಪರಿವರ್ತನೆಗಳು ಹಾಗೂ ಸೇವಿಸುವ ಆಹಾರದ ಜೊತೆಗೆ ನೇರವಾದ ಸಂಬಂಧವನ್ನು ಹೊಂದಿರುತ್ತದೆ ಎನ್ನುವ ನಂಬಿಕೆ ಜನಪದರದು. ಬದುಕಿನ ಸ್ಥಿತ್ಯಂತರ ಕಾಲದಲ್ಲಿ ಮತ್ತು ಋತುಮಾನಗಳ ಸಂಕ್ರಮಣ ಕಾಲದಲ್ಲಿ ಮನುಷ್ಯದೇಹ ರೋಗ ಅಥವಾ ಪೀಡೆಗೆ ಸುಲಭವಾಗಿ ಒಳಗಾಗುತ್ತದೆ ಎನ್ನುವ ವಿಚಾರಗಳಿಗೆ ಬದ್ಧರಾಗಿ ಜನಪದರು ತಮ್ಮದೇ ಆದ ರೀತಿಯ ಆಚರಣೆಗಳನ್ನು ವೈದ್ಯಪದ್ಧತಿಯನ್ನು ಕಂಡುಕೊಂಡಿದ್ದಾರೆ. ಬಂದ ರೋಗಗಳಿಗೆ ಪರಿಹಾರ ಕಂಡುಕೊಳ್ಳುವುದಕ್ಕಿಂತ ರೋಗ ಪ್ರತಿಬಂಧಕ ಶಕ್ತಿಯನ್ನು ತುಂಬುವ ಮೂಲಕ ಆರೋಗ್ಯದ ಸಂರಕ್ಷಣೆ ಮಾಡಿಕೊಳ್ಳುವಲ್ಲಿ ಜನಪದರು ಕೆಲವೊಂದು ಕಾಲಬದ್ಧ ಸಂದರ್ಭದಲ್ಲಿ ಔಷಧೀಯ ಆಹಾರವಾಗಿ ಸೇವಿಸುವುದು ಕಂಡುಬರುತ್ತದೆ.
ಕರಾವಳಿಯ ತುಳುವರ ಪರಿಕಲ್ಪನೆಯಲ್ಲಿ ಆಟಿ ತಿಂಗಳು ಹಲವು ರೋಗರುಜಿನಗಳು ಅನಿಷ್ಟದ ತಿಂಗಳು. ಆಟಿ ತಿಂಗಳ ಅಮಾವಾಸ್ಯೆಯ ದಿನ ಬೆಳಕು ಮೂಡುವ ಮೊದಲು ಬತ್ತಲೆಯಾಗಿ ಹಲ್ಲಿನಿಂದ ಅಥವಾ ಕಲ್ಲಿನಿಂದ ಪಾಲಿ(ಹಾಲಿ) ಮರದ ತೊಗಟೆ ಕೆತ್ತಿ ತಂದು ಕಡೆದು ರಸ ತೆಗೆಯುತ್ತಾರೆ. ಅದಕ್ಕೆ ಬೆಳ್ಳುಳ್ಳಿ, ಒಣಮೆಣಸು ಗುದ್ದಿ ಹಾಕುತ್ತಾರೆ ಮತ್ತು ಒಂದು ಬೆಣಚು ಕಲ್ಲನ್ನು ಬಿಸಿ ಮಾಡಿ ಹಾಕಿ ಬರಿಹೊಟ್ಟೆಗೆ ಮನೆಮಂದಿಯೆಲ್ಲ ಕುಡಿಯುತ್ತಾರೆ. ಆಟಿ ಅಮಾವಾಸ್ಯೆಯಂದು ಹಾಲೆಮರದ ರಸಕ್ಕೆ ವಿಶಿಷ್ಟವಾದ ರೋಗನಿರೋಧಕ ಶಕ್ತಿ ಇದೆ ಎಂದು ನಂಬಲಾಗುತ್ತದೆ.
ಆಟ ಅಥವಾ ಆಸಾಡಿ ತಿಂಗಳಲ್ಲಿ ಮರಕೆಸುವಿನ ತಿನಿಸನ್ನು ತಿನ್ನಲೇಬೇಕೆಂಬ ನಂಬಿಕೆ ಗಾಢವಾಗಿದೆ. ಹೊಟ್ಟೆಯ ಕರುಳಿನಲ್ಲಿ ಸಿಕ್ಕಿಕೊಂಡ ಕೂದಲು ಕೂಡ ಹೋಗುತ್ತದೆ ಎಂದು ತಿಳಿಯಲಾಗಿದೆ. ಮೈನೆರೆದ ಸಂದರ್ಭದಲ್ಲಿ ಕೊಡುವ ’ಎಳ್ಳುಚಿಗಳಿ’ ಬಸುರಿತನದಲ್ಲಿ ನೀಡುವ ಗಸೆಗಸೆ, ಹಾಲು, ತುಪ್ಪ ಕಲ್ಲುಸಕ್ಕರೆ, ದ್ರಾಕ್ಷಿ, ಉತ್ತತ್ತಿ ಸೇರಿಸಿ ಮಾಡುವ ಗಸೆಗಸೆ ಮದ್ದು, ಶುಂಠಿ ಮದ್ದು ತೆಂಗಿನಕೊಂಬಿನ ಮದ್ದು, ಕಾಳುಮೆಣಸು ಮತ್ತು ಜೀರಿಗೆ ಕಷಾಯಗಳನ್ನು ವೈದ್ಯಕೀಯ ತಿನಿಸು ಪಾನೀಯಗಳಾಗಿ ಹೆಸರಿಸಬಹುದು.
ಅಧ್ಯಯನದ ಶಿಸ್ತಿಗಾಗಿ ಮಾಡಿಕೊಂಡ ಈ ಎಲ್ಲ ವಿಭಾಗಗಳಿಗೆ ಮೀರಿದುದು ಬಿಡುವು ಮತ್ತು ಸಾಮಗ್ರಿಯೊಂದಿಗೆ ಜನಪದ ಆಹಾರಪದ್ಧತಿ ಅಂತರ್ ಸಂಬಂಧವನ್ನು ಪಡೆದುಕೊಂಡಿದೆ ಎನ್ನುವುದು ನನ್ನ ಅಧ್ಯಯನದಲ್ಲಿ ಕಂಡುಕೊಂಡ ಅಂಶ. ಎರಡನೆಯದು: ಕರಾವಳಿಯಲ್ಲಿ ಪ್ರಧಾನವಾಗಿ ಬೆಳೆಯುವ ಹಲಸು, ಮಾವು, ಕೆಸು, ಹೇರುಬೀಜ, ಅಣಬೆ, ಗೋಪೆಕೆಸು, ಗೆಣಸು, ನೇಂದ್ರಬಾಳೆ, ಹೆಸರು, ಹುರುಳಿ, ಅವಡೆ, ಅಕ್ಕಿ, ತೆಂಗಿನಕಾಯಿ ಇಲ್ಲಿನ ತಿಂಡಿ, ತಿನಿಸು, ಪಾನೀಯಗಳ ವೈವಿಧ್ಯಕ್ಕೆ ಕಾರಣವಾಗಿವೆ ಎನ್ನಬಹುದು.
ಕರವಾಳಿಯಲ್ಲಿ ಎಲ್ಲ ಪಾಯಸಕ್ಕೂ ತೆಮ್ಗಿನಕಾಯಿ ಹಾಲು ಮತ್ತು ಬೆಲ್ಲವನ್ನು ಪ್ರಧಾನವಾಗಿ ಬಳಸಲಾಗುತ್ತದೆ. ಹಲಸಿನ ಹಣ್ಣಿನ ಪಾಯಸ, ಗಟ್ಟಿ, ಅವ್ವ, ಅಪ್ಪ(ಮುಳ್ಕ) ಹಲ್ವ, ಬರಟಿ, ಮಾಂಬ್ಳಿಗಳು ಹಲ್ಸಿನ ಕಾಯಿಯಿಂದ ಹಪ್ಪಳ್, ಚಿಪ್ಸ್, ದೋಸೆ, ಉಂಡ್ಲಕ್ಕು ಜನಪ್ರಿಯ ತಿನಿಸುಗಳು. ಬಡವರು ಹಲಸಿನ ಬೀಜವನ್ನು ಬೇಯಿಸಿ ಅಥವಾ ಸುಟ್ಟು ತಿನ್ನುವುದಿದೆ. ಮಾವಿನ ಹಣ್ಣಿನ ರಸಾಯನ, ಹಲ್ವ, ಮಾಂಬಳ ಮಾಡುತ್ತಾರೆ. ಗೇರುಬೀಜದ ಉಸುಳಿ, ಬಜಿ, ಬೇಯಿಸಿದ ಹಸಿಗೇರುಬೀಜ ಇಲ್ಲಿನ ಪ್ರತಿಷ್ಠಿತ ತಿಂಡಿಗಳು, ಕೆಸುವಿನ ಪತ್ರೊಡೆ ಕರಾವಳಿ ಜನರ ಪ್ರಿಯವಾದ ತಿನಿಸು. ನೆಣಿ ಪತ್ರೊಡೆ, ಹುಡಿಪತ್ರೊಡೆ, ಹಸಿನೆಣಿ ಪತ್ರೊಡೆ, ಮರಕೆಸು ಪತ್ರೊಡೆ ಹೀಗೆ ನಾಲ್ಕಾರು ವೈವಿಧ್ಯಗಳು ಪತ್ರೊಡೆಯಲ್ಲಿಯೆ ಲಭ್ಯ. ಕೆಸುವಿನ ರೊಟ್ಟಿ ಜನಸಮಾನ್ಯರಲ್ಲಿ ಹೆಚ್ಚು ಪ್ರಚಲಿತ.
ಮಳೆಗಾಲದಲ್ಲಿ ಮಣ್ಣಿನೊಳಗೆ ಬೆಳೆಯುವ ಅಣಬೆಗೆ ಬಹಳ ಬೇಡಿಕೆ ಇದೆ. ಸಾರಸ್ವತ ಮತ್ತು ಗೌಡ ಸಾರಸ್ವತರು ಅಕ್ಕಿ, ಕೆಂಪು ಮೆಣಸು, ತೆಂಗಿನಕಾಯಿ ಕಡೆದು ಅಣಬೆಯ ಸಣ್ಣ ತುಂಡುಗಳಾಗಿ ಬೇಯಿಸಿ ಪೇರಿಸಿದ ಸನ್ನಾಪೋಳೆ(ದಪ್ಪರೊಟ್ಟಿ) ಮಾಡುತ್ತಾರೆ. ಬ್ರಾಹ್ಮಣರಿಗೆ ಅಣಬೆ ನಿಷಿದ್ಧ. ಇಲ್ಲಿನ ಸಾರಸ್ವತ, ಗೌಡ ಸಾರಸ್ವತರಿಗೆ ಬಲು ಇಷ್ಟವಾದ ತಿನಿಸು ಗೋವೆ ಕೆಸುವಿನ ಮೋಡಿ ಮತ್ತು ಚಿಪ್ಸ್. ದೀವಿಹಲಸಿನ ಕಾವಲಿಗೆ ಹಚ್ಚಿದ ಮೋಡಿ, ಕಡ್ಲೆಹಿಟ್ಟಿನಲ್ಲಿ ಅದ್ದಿ ಕರಿಯುವ ಮೋಡಿ. ದಕ್ಷಿಣ ಕರಾವಳಿ ಭಾಗದಲ್ಲಿ ನೇಂದ್ರ ಬಾಳೆ ಹೆಚ್ಚು ಬಳಕೆಯಲ್ಲಿದೆ. ನೇಂದ್ರಬಾಳೆಹಣ್ಣಿನ ಹಲ್ವ, ಪಾಯಸ, ಮೋಡಿ, ಕಾಯಿಯ ಚಿಪ್ಸ್ ಅತಿಥ್ಯದ ತಿನಿಸುಗಳಾಗಿ ಮಹತ್ವ ಪಡೆದಿವೆ.  ಗೆಣಸಿನ ಮೋಡಿ ಪಾಯಸ, ಉಪ್ಪಿನೊಂದಿಗೆ ಬೇಯಿಸಿದ ಗೆಣಸು ಸೇವಿಸುವುದು ಕಂಡು ಬರುತ್ತದೆ. ಪಿಕ್ ಹಲಿನಿಂದ ಮಾಡುವ ಗಿಣ್ಣು, ದ್ವಿದಳ ಧಾನ್ಯಗಳಾದ ಅವಡೆ, ಹುರುಳಿ, ಹೆಸರು ಕಾಳಿನ ಉಸುಳಿ ಸಾರಸ್ವತ, ಗೌಡ ಸಾರಸ್ವತರ ಅಚ್ಚುಮೆಚ್ಚಿನ ತಿನಿಸುಗಳಾಗಿವೆ. ಅಕ್ಕಿಯ ಸೇವಿಗೆ, ಮುಂಡುಗನ ಓಲೆಯ ಮತ್ತು ಹಲಸಿನ ಎಲೆಯ ಕೊಟ್ಟೆ ಕಡುಬು ಕಾಯಿ ಹಾಲು, ಕೆಸುವಿನ ಪತ್ರೊಡೆ ನೆಮ್ಟರ ಸಮ್ನಾದಲ್ಲಿ, ಅತಿಥಿಗಳ ಅತಿಥ್ಯದಲ್ಲಿ ಪ್ರಧಾನವಾಗಿರುವಂತಹ ತಿಂಡಿಗಳು. ಶ್ರೀಮಂತರ ಮನೆಗಳಲ್ಲಷ್ಟೆ ಅತಿಥಿ ಅಭ್ಯಾಗತರಿಗೆ ಹಾಲ್ಬಾಯಿ, ಹಯಗ್ರೀವ ಮಡ್ಡಿ, ಸುಕ್ರುಂಡೆ ಕಾಯಿಹೋಳಿಗೆಯಂಥ ಸಿಹಿತಿಂಡಿಗಳ ಉಪಚಾರ ಮಾಡಲಾಗುತ್ತದೆ.
ಹೊಸ ಒಲವು:
ಕೈಗಾರೀಕರಣದ ಫಲವಾಗಿ ಉಂಟಾದ ಸಾಮಾಜಿಕ ಸ್ಥಿತ್ಯಂತರದ ಪ್ರಭಾವ ಕರಾವಳಿ ಜನಪದ ಆಹಾರ ಪದ್ಧತಿಯ ಮೇಲೆ ದಟ್ಟವಾಗಿ ಆದಿದೆ. ಇದರ ಫಲವಾಗಿ ಉಂಟಾದ ವಿಭಕ್ತ ಕುಟುಂಬ ಪದ್ಧತಿ, ಮಹಿಳೆಯರು ಹೊರದುಡಿಮೆಗೆ ತೊಡಗಿಕೊಂಡುದು, ಆ ಮೂಲಕ ಪಡೆದುಕೊಂಡ ಆರ್ಥಿಕ ಚೈತನ್ಯದಿಂದಾಗಿ ಅಂಗಡಿಹೋಟೆಲುಗಳ ಸಿದ್ಧ ತಿನಿಸುಗಳಿಗೆ ಅವಲಂಬಿಸಿರುವುದು ಹೆಚ್ಚುತ್ತಿದೆ.
ಕರಾವಳಿಯ ಜನ ಪರಊರುಗಳಲ್ಲಿ ಹೋಟೆಲು ಉದ್ಯಮ ಕೈಗೊಂಡುದು ಹಾಗೂ ಅನ್ಯ ಸಂಸ್ಕೃತಿಗಳ ಸಂಪರ್ಕ ಸಿದ್ಧಿಸಿದುದು ಹೊಸ ತಿಂಡಿತಿನಿಸುಗಳನ್ನು ಈ ನೆಲಕ್ಕೆ ಪರಿಚಯಿಸಿದುವು.
ಈ ಎಲ್ಲ ಕಾರನಗಳಿಂದ ಹೊಸತಲೆಮಾರು ಜನಪದ ಅಡುಗೆಯತ್ತ ನಿರಾಸಕ್ತರಾಗಿದ್ದದು ಕಂಡುಬಂದರೆ ಇತ್ತೀಚಿನ ದಿನಗಳಲ್ಲಿ ಮತ್ತೆ ಜನಪದ ಅಡುಗೆ ತಿಂಡಿ, ತಿನಿಸು, ಪಾನೀಯಗಳತ್ತ ನಾಗರಿಕ ಜಗತ್ತಿನಲ್ಲಿ ಹೊಸ ಒಲವು ಕಾನಿಸುತ್ತಿದೆ. ಸಾಹಿತ್ಯ ಸಮ್ಮೇಳನ, ಸಭೆ ಸಮಾರಂಭಗಳ ಊಟಗಳಲ್ಲಿ, ರೋಟರಿ ಲಯನ್ಸ್‌ಗಳ ಭೋಜನಕೂಟಗಳಲ್ಲಿ, ಪ್ರತಿಷ್ಠಿತರ ’Gettogether’ಗಳಲ್ಲಿ ಜನಪದ ತಿಂಡಿ, ತಿನಿಸುಗಳು, ಪಾನೀಯಗಳು ಹೆಚ್ಚು ಹೆಚ್ಚು ಜನಪ್ರಿಯವಾಗುತ್ತಿವೆ, ಒಂದು ಫ್ಯಾಷನ್ ಆಗಿ ಕಾಣಿಸಿಕೊಳ್ಳುತ್ತಿವೆ.
* * *
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:ಮಲೆನಾಡು ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
ಮಲೆನಾಡಿನ ಬಹುವಿಸ್ತಾರವೂ ಸಮೃದ್ಧವೂ ಆದಂತಹ ಕರ್ನಾಟಕದ ಒಂದು ಭಾಗ. ಬೆಳಗಾಂ, ಚಿಕ್ಕಮಗಳೂರು, ಶಿವಮೊಗ್ಗ, ಕೊಡಗು, ಹಾಸನ, ಮೈಸೂರು, ಧಾರವಾಡ, ಉತ್ತರಕನ್ನಡ, ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿರುವ ಕೆಲವು ತಾಲ್ಲೂಕುಗಳನ್ನು ಮಾತ್ರ ಸೇರಿಸಿ ಒಟ್ಟು ೫೮ ತಾಲ್ಲೂಕುಗಳು ಪ್ರಾಕೃತಿಕವಾಗಿ ಮಲೆನಾಡೆಂದು ಕರೆಯಿಸಿಕೊಂಡಿದ್ದರೂ ಆಹಾರ ಪದ್ಧತಿಗಳಲ್ಲಿ ರೀತಿ ನೀತಿಗಳಲ್ಲಿ ಸಂಪೂರ್ಣವಾಗಿ ಬಯಲು ಸೀಮೆಯನ್ನು ಪ್ರತಿನಿಧಿಸುತ್ತದೆ. ಒಟ್ಟು ಕರ್ನಾಟಕದ ಜನ ಸಂಖ್ಯೆ ೧/೩ ಭಾಗ ಮಲೆನಾಡಿನಲ್ಲಿ ವಾಸವಾಗಿರುವುದು ಕಂಡು ಬರುತ್ತದೆ. ಹೆಸರೇ ಹೇಳುವಂತೆ ಸಹ್ಯಾದ್ರಿ ಪರ್ವತ ಶ್ರೇಣಿಗಳಿಂದ, ಘಟ್ಟ ಪ್ರದೇಶಗಳಿಂದ, ಬೆಟ್ಟಗುಡ್ಡಗಳಿಂದ ಅಪೂರ್ವವಾದ ಸಸ್ಯ ಸಂಪತ್ತಿನಿಂದ, ತುಂಬಿ ಹರಿಯುವ ನದಿಗಳಿಂದ, ಜಲಪಾತಗಳಿಂದ ಹಸಿರೇ ಉಸಿರಾಗಿರುವ ನಾಡಿದು. ಕುವೆಂಪು ಅವರು ಹೇಳುವಂತೆ ಮಲೆನಾಡೆಂದರೆ ಅಲ್ಲೊಂದು ಮನೆ ಇಲ್ಲೊಂದು ಮನೆ. ಹಿಗಾಗಿ ಮನೆಯ ಸುತ್ತಲೂ ಅಡಿಕೆ, ತೆಂಗು, ಬಾಳೆ, ಮೆಣಸು, ಏಲಕ್ಕಿ, ಭತ್ತ, ಕಾಫಿ, ತರಕಾರಿಗಳನ್ನು ಬೆಳೆಯುತ್ತಿದ್ದರು. ಇಂತಹ ವಾಣಿಜ್ಯ ಬೆಳೆಗಳಿಂದಾಗಿ, ಮಳೆ, ಬೆಳೆಯಿಂದಾಗಿ ಸಂಪತ್ಭರಿತ ಸಮೃದ್ಧ ಜೀವನ ಅವರದಾಗಿತ್ತು. ಮನೆಯಲ್ಲಿ ಹಾಲು ಹೈನುಗಳ ಹೊಳೆಯೇ ಹರಿಯುತ್ತಿತ್ತು. ಇಲ್ಲಿಯ ಜನ ಅತಿಥಿ ಸತ್ಕಾರಕ್ಕೆ ಹೆಸರಾದವರು. ಮೇಗರವಳ್ಳಿಯ ನೂರು ಅಂಕಣದ ದೊಡ್ಡ ಮನೆಯ ಜನ ಅನಿರೀಕ್ಷಿತವಾಗಿ ಬಂದ ಹೈದರಾಲಿಯ ದಂಡಿಗೆ ಮಾಡಿದ ಅತಿಥಿ ಸತ್ಕಾರಕ್ಕೆ ಬೆರಗಾಗಿ ಸ್ಥಳದಲ್ಲಿಯೇ ನೂರ ಇಪ್ಪತ್ತು ಎಕರೆ ಜಮೀನನ್ನು ಮಂಜೂರು ಮಾಡಿಸಿಕೊಂಡನಂತೆ. ಇದನ್ನು ಗಮನಿಸಿದಾಗ ನಾವು ಯಾವುದೇ ಸಮಾಜವಾಗಲಿ, ಜಾತಿಯಾಗಲಿ ಅವರು ಅನುಸರಿಸುವ ಆಹಾರ ಕ್ರಮಗಳಿಂದಾಗಿ ಅತಿಥಿ ಸತ್ಕಾರಗಳಿಂದಾಗಿ ಸಂಸ್ಕೃತಿಯ ಪುನಾರಚನೆ ಮಾಡುತ್ತವೆಂದು ಧಾರಳವಾಗಿ ಹೇಳಬಹುದು.
“ಹಸಿದು ಬಂದವರಿಗೆ ಮೊದಲು ದಣಿವಾರಿಸು” ಮಲೆನಾಡಿನಲ್ಲಿ ಇದೊಂದು ಗಾದೆ. ಇಲ್ಲಿಯ ಜನರು ಭಿಕ್ಷುಕರಿಗೂ ಬೊಗಸೆ ತುಂಬಿ ದಾನ ಮಾಡುವವರು. ಆದುದರಿಂದ ಅವರ ಅಡುಗೆಯಲ್ಲಿ, ತಿಂಡಿ, ತಿನಿಸುಗಳಲ್ಲಿ, ಪಾನೀಯಗಳಲ್ಲಿ ಆ ಸಂಸ್ಕೃತಿಯ ಗಟ್ಟಿತನ, ರಸಿಕತೆ, ವೈವಿಧ್ಯಗಳು ಇಂದಿಗೂ ಉಳಿದುಕೊಂಡು ಬಂದಿವೆ. ಸಮಯದ ಅಭಾವದಿಂದಾಗಿ ಒಂಬತ್ತು ಜಿಲ್ಲೆಗಳ ಐವತ್ತೆಂಟು ತಾಲ್ಲೂಕಗಳ ವೈವಿಧ್ಯವನ್ನು ಸಂಪೂರ್ಣವಾಗಿ ಹೇಳಲಾಗದಿದ್ದರೂ ಸಾಧ್ಯವಾದಷ್ಟು ವಿಷಯವನ್ನು ಸಂಗ್ರಹಿಸಲು ಪ್ರಯತ್ನಿಸಿದ್ದೇನೆ.
ಬಯಲು ಸೀಮೆ ಮತ್ತು ಮಲೆನಾಡುಗಳನ್ನು ತೌಲನಿಕವಾಗಿ ನೋಡಿದಾಗ, ಭೌಗೋಳಿಕವಾಗಿ ಬಹಳಷ್ಟು ವ್ಯತ್ಯಾಸ ಕಂಡು ಬರುತ್ತವೆ. ಪ್ರಕೃತಿ ಸಂಪತ್ತು ಹೇರಳವಾಗಿರುವ ಮಲೆನಾಡಿಗರು ಅದೃಷ್ಟವಂತರು, ಪ್ರಕೃತಿಯ ಮಕ್ಕಳು, ಬಯಲುಸೀಮೆಯವರು ಮಲಮಕ್ಕಳ ಹಾಗೆ ಕಷ್ಟಪಡುವವರು. ಮಲೆನಾಡಿನ ಹೆಂಗಸರಿಗಂತೂ ಮಳೆಗಾಲದಲ್ಲಿ ಛಳಿಗಾಲದಲ್ಲಿ ಹೋಗುವಂತಿಲ್ಲ, ಸಾಮಾನಗಳನ್ನು ತರುವಂತಿಲ್ಲ. ಹೀಗಾಗಿ ಸಮಯ ಕಳೆಯಲು ವೈವಿಧ್ಯಮಯ ತಿಂಡಿ, ತಿನಿಸುಗಳನ್ನು ಮಾಡಲು ಕಲಿತರು. ಅಷ್ಟೇ ಅಲ್ಲ ಮಾಡದವರಿಗೆ ಕೊಡಲು, ಅಲ್ಲದೆ ಮಳೆಗಾಲ ಬರುವ ಮೊದಲೇ ರಾಸಿ ಸಾಮಾನುಗಳನ್ನು ತರಿಸಿ ತಿಂಡಿಗಳನ್ನು ತಯಾರಿಸಿ ಹಂಚುವ ಪರಿಪಾಠ ಇಟ್ಟುಕೊಂಡರು.
ದಾಸರು “ಎಲ್ಲರೂ ಮಾಡುವುದು ಹೊಟ್ಟೆಗಾಗಿ ಗೇಣು ಬಟ್ಟೆಗಾಗಿ” ಎನ್ನುತ್ತಾರೆ. ಮಾನವನ ಬದುಕಿಗೆ ಗಾಳಿ, ಆಹಾರ, ನೀರು ಅತ್ಯಂತ ಅವಶ್ಯಕವಾದುಗಳು, ಗಾಳಿ, ನೀರು ಪ್ರಾಕೃತಿಕವಾಗಿ ದೊರೆತರೆ ಆಹಾರವನ್ನು ಮಾತ್ರ ಆತ ತನ್ನ ನಾಲಿಗೆಯ ರುಚಿಗೆ ಅನುಗುಣವಾಗಿ ವೈವಿಧ್ಯಪೂರ್ಣವಾಗಿ ತಯಾರಿಸಿಕೊಳ್ಳಬೇಕಾಗುತ್ತದೆ. ಕ್ರಮಬದ್ಧವಾದ, ರುಚಿಕಟ್ಟಾದ ಆಹಾರವಿಲ್ಲದಿದ್ದರೆ, ಆರೋಗ್ಯ ಹೀನರಾಗಬೇಕಾಗುತ್ತದೆ. ಆಹಾರವೆಂದರೆ ಕೇವಲ ಎರಡು ಹೊತ್ತಿನ ಊಟ ಮಾತ್ರವಲ್ಲ. ನಾಲಿಗೆಯ ರುಚಿಗೆ ತಕ್ಕ ಹಾಗೆ ತಯಾರಿಸಿದ ತಿಂಡಿ, ತಿನಸುಗಳು, ದಾಹ ನೀಗುವ ಪಾನೀಯಗಳು ಒಳಗೊಳ್ಳುತ್ತವೆ. ಈ ತಿಂಡಿ ತಿನಸು ಮತ್ತು ಪಾನೀಯಗಳಲ್ಲಿನ ವೈವಿಧ್ಯಗಳು ಅಲ್ಲಿಯ ಭೌಗೋಳಿಕ, ಸಮಾಜಿಕ ಮತ್ತು ಆರ್ಥಿಕ ಸ್ಥಿತಿಯನ್ನು ಅವಲಂಬಿಸಿ ಪ್ರದೇಶದಿಂದ, ಪ್ರದೇಶಕ್ಕೆ ಜಾತಿಯಿಂದ ಜಾತಿಗೆ ಭಿನ್ನವಾಗಿ ಉಳಿದಿವೆ.
ಈ ಮೇಲಿನ ಹಿನ್ನಲೆಯನ್ನು ಗಮನದಲ್ಲಿಟ್ಟುಕೊಂಡು ಹಾಸನದ ರುದ್ರಪಟ್ಟಣ, ಚನ್ನರಾಯಪಟ್ಟಣಗಲ ಸುತ್ತಮುತ್ತ, ಶಿವಮೊಗ್ಗ ಜಿಲ್ಲೆ ತೀರ್ಥಹಳ್ಳಿ ಆಗುಂಬೆ, ಹೊಸನಗರ, ಆನವಟ್ಟಿ ಸೊರಬಗಳ ಸುತ್ತಮುತ್ತ ಉತ್ತರಕನ್ನಡ ಜಿಲ್ಲೆಯ ಶಿರಸಿ, ಸಿದ್ದಾಪುರ, ದಾಂಡೇಲಿ ಚಿಕ್ಕಮಗಳೂರಿನ ಸಕಲೇಶಪುರದ ಮೂಡಿಗೆರೆಯ ಸುತ್ತಮುತ್ತ ಕೊಡಗು ಮತ್ತು ಕುಶಾಲನಗರದ ಸ್ನೇಹಿತುರುಗಳಿಂದ ಮೈಸೂರಿನ ಚಾಮರಾಜನಗರಗಳಲ್ಲಿ ಬಹುತೇಕ ಎಲ್ಲ ಜಾತಿಗಳ ಜನರಿಂದ ಮಾಹಿತಿ ಪಡೆಯಲಾಗಿದೆ. ಕರಾವಳಿ ಕರ್ನಾಟಕದ ತಿಂಡಿ, ತಿನಿಸುಗಳು ಮೇಲೆ ಪ್ರಬಂಧವಿರುವುದರಿಂದ ಈ ಜಿಲ್ಲೆಯ ಕ್ಷೇತ್ರಕಾರ್ಯವನ್ನು ಸೀಮಿತವಾಗಿ ಮಾಡಲಾಗಿದೆ.
ಈ ಎಲ್ಲಾ ಜಾತಿ ಧರ್ಮಗಳಲ್ಲಿರುವ ವೈಶಿಷ್ಟ್ಯಪೂರ್ಣ ತಿಂಡಿ, ತಿನಿಸುಗಳು ಮತ್ತು ಪಾನೀಯಗಳು ಈ ಪ್ರಬಂಧದ ಮಿತಿಯಲ್ಲಿವೆ.
ತಿಂಡಿ, ತಿನಿಸುಗಳು: ತಿನ್ ಎನ್ನುವ ಧಾತುವಿನಿಂದ ಸೃಷ್ಟಿಯಾದ ತಿಂಡಿ ಮತ್ತು ತಿನಿಸು ಎರಡೂ ಪದಗಳಿಗೂ ಕನ್ನಡ ನಿಘಂಟಿನಲ್ಲಿ ಆಹಾರ ಖಾದ್ಯ ಎನ್ನುವ ಅರ್ಥವಿದೆ. ಉತ್ತರ ಕರ್ನಾಟಕದ ಕೆಲವು ಭಾಗಗಳಲ್ಲಿ ತಿಂಡಿಗೆ ತುರಿಕೆ ಎನ್ನುವ () ಅರ್ಥವಿದೆ. ಆದರೆ ದಿನಬಳಕೆಯಲ್ಲಿ ನಾವು ತಿನ್ನುವ ಮಾಡುವ ಆಹಾರವನ್ನು ಊಟ ಮತ್ತು ತಿಂಡಿ ತಿನಸುಗಳು ಎಂದು ವಿಭಾಗಿಸಿಕೊಳ್ಳುವುದರಿಂದ ಖಾದ್ಯ ಎನ್ನುವ ಅರ್ಥವನ್ನು ಮಾತ್ರ ಇಟ್ಟುಕೊಳ್ಳಬಹುದು. ಊಟವೆಂದರೆ, ಕೇವಲ ಮಧ್ಯಾಹ್ನ, ರಾತ್ರಿ ಅನ್ನ, ಮುದ್ದೆ, ಸಾಂಬಾರು ಒಳಗೊಂಡದ್ದು. ಈ ಎರಡು ಹೊತ್ತು ಬಿಟ್ಟರೆ ಬೆಳಿಗ್ಗೆ, ಸಂಜೆ ನಿನ್ನುವ ಸಾಮಾನ್ಯ ತಿಂಡಿಗಳು ಉಳಿದ ಯಾವುದೇ ಸಮಯದಲ್ಲಿ ತಿಂದರೂ ಅದು ತಿನಿಸಾಗುತ್ತದೆ. ಹೀಗಾಗಿ ಬಾಯಲ್ಲಿ ಬಾಯ್ತೆರದು ಕುಳಿತಿರುವ ರುಚಿ ಗ್ರಂಥಿಗಳಿಗೆ ತಕ್ಕ ಹಾಗೆ ಇದರಲ್ಲಿ ವೈವಿಧ್ಯವೂ ಹೆಚ್ಚು ರುಚಿಯೂ ಹೆಚ್ಚು. ಅನೇಕ ಜಾತಿ, ಧರ್ಮಗಳ ಜನ ಇಲ್ಲಿ ವಾಸಿಸುವುದರಿಂದ ಅವರು ಮಾಡುವ ತಿಂಡಿ, ತಿನಿಸುಗಳನ್ನು ಗಮನಿಸಿ ಸಾಮಾನ್ಯ ತಿಂಡಿಗಳು ವಿಶೇಷ ಸಂದರ್ಭಗಳ ತಿಂಡಿಗಳೆಂದು ವಿಭಾಗಿಸಬಹುದು.
ಸಾಮಾನ್ಯ ತಿಂಡಿಗಳು
ಪ್ರತಿನಿತ್ಯ ಬೆಳಗಿನ ಉಪಹಾರಕ್ಕಾಗಿ ಬಡವರೂ, ಶ್ರೀಮಂತರೂ ಎನ್ನದೆ ಅಕ್ಕಿ ರೊಟ್ಟಿ, ಕೆಂಡದ ರೊಟ್ಟಿ, ಬಿಳಿತಾವರೆಯಂತಹ ಇಡ್ಲಿ, ದೋಸೆ, ಮೆಂತ್ಯದೋಸೆ, ಕೆಂಬಣ್ಣದ ಗರಿಗರಿಯಾದ ತಾಳಿಪಟ್ಟು, ಉಪ್ಪಿಟ್ಟು, ಕಡಬು, ಚಿತ್ರಾನ್ನ, ಒತ್ತುಶಾವಿಗೆ, ವಿವಿಧ ಬಗೆಯ ಅವಲಕ್ಕಿಗಳು, ಅರಿಶಿಣದ ಎಲೆ ಹಾಕಿದ ಅನ್ನದ ಗಂಜಿ, ತುಪ್ಪ, ಮೊಸರು ಮುಂತಾದ ತಿಂಡಿಗಳನ್ನು ಎಲ್ಲರೂ ಮಾಡುತ್ತಾರೆ. ಈ ತಿಂಡಿಗಳಿಗೆ ಅಂಗೈ ಅಗಲದಷ್ಟು ಅರಳು ಬೆಣ್ಣೆ ಅಥವಾ ತುಪ್ಪ, ಕೆನೆಮೊಸರು ಆಗಲೇಬೇಕು. ನೆಮ್ಜಿಕೊಳ್ಳುವುದಕ್ಕೆ ಕಳಲೆ, ಬಾಳೆದಿಂಡು, ಕಾಯಿ, ಕಾಳುಗಳು ಸೊಪ್ಪು ದಿವಿಹಲಿಸು ಹಿರೇಕಾಯಿ ಪಲ್ಯಗಳಲ್ಲದೆ, ತೆಂಗಿನಕಾಯಿ, ಮೆಂತ್ಯೆ ಹೀರೆಸಿಪ್ಪಿ, ಅಮಟೆಕಾಯಿ, ಗುಣಸೇಕಾಯಿ ಎಳೆಹಲಸಿನಕಾಯಿ ಬಾಳೆಮಾತೆಯ ಚಟ್ನಿಗಳ ಜೊತೆಗೆ ಪುಡಿ ಚಟ್ನಿಗಳು ಇರುತ್ತದೆ. ಅಪ್ಪೆಮಿಡಿ, ಉಪ್ಪಿನಕಾಯಿ, ಹೋಳುಮಾವಿನಕಾಯಿ, ನಿಂಬೆ, ಹಲಸಿನ ತೊಳೆ, ಮುಠಿನಕಾಯಿ ಮತು ಬೇರಿನಿಂದ ತಯಾರಿಸಿದ ಉಪ್ಪಿನಕಾಯಿಗಲನ್ನು ಹಾಕಿ ವರ್ಷವೆಲ್ಲವೂ ಕೆಡದಂತೆ ರಕ್ಷಿಸಿಟ್ಟು ಎಲ್ಲ ತಿಂಡಿಗಳಿಗೂ ನೆಂಜಿಕೊಳ್ಳುವುದಕ್ಕೆ ಬಳಸುತ್ತಾರೆ.
ತಿನಿಸುಗಳನ್ನು ಸಂಜೆಯ ಹೊತ್ತೆ ತಿನ್ನಲು, ಬೇಸರ ಕಳೆಯಲು ಕೆಲವು ವಿಶೇಷ ಸಂದರ್ಭಗಳಲ್ಲಿ ಬಳಸುತ್ತಾರೆ. ಮಳೆಗಾಲದಲ್ಲಿ ಇದರ ಬಳಕೆ ಹೆಚ್ಚು.
ಪಾನೀಯಗಳು
ಬಾಯಾರಿದವರಿಗೆ ಆಸರು, ಹುಷಾರಿಲ್ಲದವರಿಗೆ ಕಷಾಯ, ದಣಿದ, ಬೇಸರದ ನಿವಾರಣೆಗೆ ಕಳ್ಳು ಹಿಗೆ ವಿವಿಧ ಪಾನೀಯಗಳನ್ನು ಕುಡಿಯಲು ನೀವು ಮಲೆನಾಡಿಗೇ ಬರಬೇಕು. ನಿತ್ಯವೂ ಬಳಸುವಂತವು ಕೆಲವಾದರೆ ಋತುಮಾನಕ್ಕೆ ತಕ್ಕ ಹಾಗೆ ವಿಶೇಷ ಸಂದರ್ಭಗಲಲ್ಲಿ ಮತ್ತೆ ಕೆಲವನ್ನು ಬಳಸುತ್ತಾರೆ.
ನಿತ್ಯದ ಪಾನೀಯಗಳು: ಮಲೆನಾಡಿನ ಯಾವುದೇ ಭಾಗದಲ್ಲಿ ಯಾರ ಮನೆಗೆ ಹೋದರೂ ತಕ್ಷಣವೇ ’ಅಸರಿಗೇನು ಕೊಡಲಿ’ ಎಂದು ಕೇಳುತ್ತಾರೆ. ನೀವು ಬಾಅಯಿಬಿಡುವುದಕ್ಕೂ ಮೊದಲೇ ಕೋಲುಬೆಲ್ಲ, ಚೆಂಬಿನಲ್ಲಿ ತಣ್ಣನೆಯ ನೀರು ನಿಮ್ಮೆದುರಿಗಿರುತ್ತದೆ. ಮಲೆನಾಡಿನಲ್ಲಿ ಕಾಫಿ ಕುದಿದರೆ ಮೈಲಿಗೆ ಎಂಬ ಭಾವನೆ ಇದ್ದುದರಿಂದ ಕಾಫಿ, ಟೀಗಳ ಬಳಕೆ ಅಷ್ಟಾಗಿರಲಿಲ್ಲ. ಜನರಿಗೆ ಬೆಳಗಾಗುವುದೇ ಕೊತ್ತುಂಬರಿ ಕಾಫಿಯೊಂದಿಗೆ, ಮಕ್ಕಳಿಗಾದರೆ ಅದೇ ತಾನೆ ಕರೆದ ತಂಬಾಲು ಏಲಕ್ಕಿ ಪಚ್ಚಕರ್ಪೂರ, ಗಸಗಸೆ ಹಾಕಿದ ಆಕಳು ಹಾಲು, ಮಧ್ಯಾಹ್ನದ ಹೊತ್ತಾದರೆ ತೋಟದಲ್ಲಿ ಕಿತ್ತ ಸೀಯಾಳು, ಶುಂಠಿ, ಮೆಣಸು ಹಾಕಿದ ಮಜ್ಜಿಗೆ ನೀರು, ಅಕ್ಕಚ್ಚಿನ ನೀರು, ನಿಂಬೆ ಹಣ್ಣಿನ ಪಾನಕಗಳನ್ನು ಮಾಡಿ ಕುಡಿಯುತ್ತಾರೆ.
ಮಾಂಸಾಹಾರಿಗಳಾದರೆ ಕೋಳಿ ಅಥವಾ ಕುರಿಯ ಕಾಲು ಬೇಯಿಸಿದ ನೀರನ್ನು ಮೆಣಸು ಬೆಳ್ಳುಳ್ಳಿ ರಸದೊಂದಿಗೆ ಬೆರೆಸಿ ಕುಡಿಯುತ್ತಾರೆ. ಮಳೆಗಾಲದಲ್ಲಿ ಏಡಿ ಕಷಾಯ ಕುಡಿಯುತ್ತಾರೆ.
ಮಾದಕ ಪಾನೀಯಗಳು: ಕೆಲವು ವಿಶೇಷ ಸಂದರ್ಭಗಳಲ್ಲಿ ಮನಸ್ಸಿಗೆ ಉಲ್ಲಾಸವನ್ನು, ದೇಹಕ್ಕೆ ಉದ್ರೇಕವನ್ನು, ಸೊಂಪಾದ ನಿದ್ರೆಯನ್ನು ಉಂಟುಮಾಡುವ ಪಾನೀಯಗಳನ್ನು ಬದವ ಬಲ್ಲಿದರೆನ್ನದೆ ಎಲ್ಲರೂ ತಮ್ಮ ಮನೆಗಳಲ್ಲಿಯೇ ತಯಾರಿಸಿ ಕುಡಿಯುತ್ತಾರೆ.
ಮಲೆನಾಡಿನ ಒಕ್ಕಲಿಗರಲ್ಲಿ ನೆಂಟರು ಬಂದಾಗ ಮದುವೆಗಳಲ್ಲಿ ದೇವರ ಹರಕೆಗಲಲ್ಲಿ ಊಟಕ್ಕೆ ಮೊದಲು ಅಕ್ಕಿ ಹೆಂಡ, ಅಕ್ಕಿಭೋಜನ, ಅಕ್ಕಿತನು ಎಂಬ ಅನೇಕ ಹೆಸರಿನ ಪಾನೀಯವನ್ನು ಕುಡಿಯುತ್ತಾರೆ. ಬತ್ತವನ್ನು ಅನೇಕ ದಿನಗಳ ಕಾಲ ನೆನೆಹಾಕಿ ಮೊಳಕೆ ಬರಿಸಿ ಲಕ್ಕಿಸೊಪ್ಪಿನ ಮೇಲೆ ಒಣಗಿಸಿ, ಅಕ್ಕಿಹಿಟ್ಟು ಮಾಡಿ, ಬೇಯಿಸಿ ಮತ್ತೆ ಒಣಗಿಸಿ ಮಡಕೆಯಲ್ಲಿ ಇಟ್ಟು ಅನೇಕ ದಿನಗಳ ಕಾಲ ಹುಳಿ ಬರಿಸಿ ಮೇಲಿನ ತಿಳಿ ನೀರು ಕುಡಿಯುವದರಿಂದ ಉದ್ರೇಕ ಉಂಟಾಗುವದಲ್ಲದೆ ಆರೋಗ್ಯಕ್ಕೂ ಒಳ್ಳೆಯದೆಂದು ಕುಡಿಯುತ್ತಾರೆ. ಚಿಕ್ಕಮಗಳೂರು ಜಿಲ್ಲೆಯಲ್ಲಿ ’ನೀರಾ’ ಎಂದು ಕರೆಸಿಕೊಳ್ಳುವ ಈಚಲು ಮರದ ರಸವನ್ನು ರಾತ್ರಿಯಲ್ಲಾ ಶೇಖರಿಸಿ ಸೂರ್ಯೋದಯಕ್ಕೆ ಮೊದಲು ಕುಡಿಯುತ್ತಾರೆ.
ಕೊಡಗಿನ ಕಡೆಗೆ ವಿದೇಶಿ ಸಂಸ್ಕೃತಿಯ ಪ್ರಭಾವ ಇರುವುದರಿಂದ ದ್ರಾಕ್ಷಿ ಹಣ್ಣಿನ ರಸವನ್ನು ಮನೆಯಲ್ಲೇ ತಯಾರಿಸಿ ಅದನ್ನು ಚೆನ್ನಾಗಿ ಹುಳಿ ಬರಿಸಿ, ಗೇರು ಬೀಜ, ಗೋಡಂಬಿ ಪುಡಿಗಳನ್ನು ಹಾಕಿ ಕೆಡದ ಹಾಗೆ ಇಟ್ಟು ವಿಶೇಷ ಸಂದರ್ಭಗಳು ಬಂದಾಗಲೆಲ್ಲಾ ಊಟದ ಜೊತೆಗೆ ದ್ರಾಕ್ಷಾ ರಸವೆಂತಲೂ, ವೈನ್ ಎಂತಲೂ ಕುಡಿಯುತ್ತಾರೆ.
ಉತ್ತರ ಕನ್ನಡ ಜಿಲ್ಲೆಯಲ್ಲಿ ಹೆಚ್ಚಾಗಿ ಹವ್ಯಕರು ರಾಮರಸ, ಸೋಮರಸ ಅಥವಾ ಭಂಗೀ ಪಾನಕವನ್ನು ಕುಡಿಯುತ್ತಾರೆ. ಹಿಂದಿನ ಕಾಲದಲ್ಲಿ ವಿಶೇಷ ಸಂದರ್ಭಗಳಿಗೆಂದೇ ತಯಾರಾಗುತ್ತಿದ್ದ ಈ ಭಂಗೀ ಪಾನಕ ಈಗ ಮೋಜಿನ ಪಾನೀಯವಾಗಿದೆ. ಭಂಗೀ ಸೊಪ್ಪಿಗೆ ಉತ್ತುತ್ತಿ, ಗಸಗಸೆ, ಬಾದಾಮಿ, ಕಲ್ಲುಸಕ್ಕರೆ ಸೇರಿಸಿ ಅರೆದು ಪಾನಕ ತಯಾರಿಸುತ್ತಾರೆ. ಕುದಿದ ಮೇಲೆ ವಿಚಿತ್ರ ರೀತಿಯ ಮತ್ತು ಬಂದು ಹೆಣವೆಂದು ಕುಡಿದವರಲ್ಲೇ ಒಬ್ಬನನ್ನು ಗುಂಡಿ ತೋಡಿ ಹೊಳಲಿಕ್ಕೆ ಹೋದ ಪ್ರಸಂಗಗಳೂ ಉಂಟು.
ಭಟ್ಟಿ ನೀರು ಅಥವಾ ಭಟ್ಟಿ ಸಾರಾಯಿಯನ್ನು ಕೆಲವರು ಜೋನಿಬೆಲ್ಲ ಕಬ್ಬಿನ ಕಡಾಯಿಯ ತುಕ್ಕು ಹಾಕಿ ತಯಾರಿಸಿದರೆ ಕೆಲವರು ಕೊಳೆತ ಹಣ್ಣು, ರಬ್ಬರು, ಜೋನಿಬೆಲ್ಲಗಲನ್ನು ಹಾಕಿ ತಿಂಗಳುಗಟ್ಟಲೆ ಕೊಳೆಸಿ ಮೆಲಿನ ತಿಳಿನೀರು ಬಳಸುತ್ತಾರೆ. ಮತ್ತೆ ಕೆಲವರು ಗೇರುಹಣ್ಣು, ಬಾಳೆಹಣ್ಣುಗಲನ್ನು ಕೊಳೆಸಿ ಹದಿನೈದು ದಿನಗಳ ಕಾಲ ಹುಳಿ ಬರಿಸಿ ಮಣ್ಣಿನ ಮಡಕೆಯಲ್ಲಿ ನೀರಿನೊಂದಿಗೆ ಹಾಕಿ ಚೆನ್ನಾಗಿ ಕಾಯಿಸಿ ಮೇಲೆ ಬಟ್ಟೆಕಟ್ಟಿ ಬರುವ ’ಆವಿ’ ಯನ್ನು ದ್ರವವನ್ನಾಗಿ ಪರಿವರ್ತಿಸಿ, ’ಭಟ್ಟಿ ಸಾರಾಯಿ’ ಎಂದು ಶೇಖರಿಸಿಟ್ಟುಕೊಳ್ಳುತ್ತಾರೆ. ಬಯನಿ ಮರದಿಂದ ಕಳ್ಳನ್ನೂ ಹೆಂಡವನ್ನು ತಯಾರಿಸುತ್ತಾರೆ.
ವಿಶೇಷ ತಿಂಡಿಗಳು ಮತ್ತು ಪಾನೀಯಗಳು:
ತಿಂಡಿ ತಿನಿಸು ಪಾನೀಯಗಳನ್ನು ಕೇವಲ ಉಪಹಾರಕಾಗಿ ನಿತ್ಯ ಕುಡಿಯುವದಕ್ಕಾಗಿ ಬಳಸದೆ ಅನೇಕ ವಿಶೇಷ ಸಂದರ್ಭಗಳಲ್ಲೂ ಮಾಡುತ್ತಾರೆ. ಹಾಗೆ ಮಾಡುವಾಗಿ ಅಲ್ಲಿಯ ಭೌಗೋಳಿಕ ಪರಿಸರ ಆಚರಣೆಗಳು ಸಾಮಾಜಿಕ ವ್ಯವಸ್ಥೆ ಆರ್ಥಿಕ ಸ್ಥಿತಿಗತಿಗಳು ಬದಲಾಗುತ್ತಿರುವ ಸಮಾಜದ ಹಿನ್ನೆಲೆಗಳು ಪ್ರಮುಖ ಪಾತ್ರ ವಹಿಸುತ್ತವೆ.
ಭೌಗೋಳಿಕ ಪರಿಸರ ಹಾಗೂ ತಿಂಡಿ, ತಿನಿಸು, ಪಾನೀಯಗಳು:
ಮಲೆನಾಡಿನ ಭೌಗೋಳಿಕ ಪರಿಸರ ಅಲ್ಲಿಯ ಋತುಮಾನಗಳು ಅವರ ಆಹಾರ ಪದ್ಧತಿಗಳ ಮೇಲೆ ಗಾಡ ಮುದ್ರೆಯನ್ನೊತ್ತಿಬಿಟ್ಟಿದೆ. ಮನೆಯ ಸುತ್ತಮುತ್ತಲ ಕಾಡುಗಳಲ್ಲಿ, ಸಸ್ಯಗಳಿಂದ ಚಟ್ನಿ, ಪಲ್ಯ, ಕಷಾಯಗಳೂ, ಬೇರುಗಡ್ಡೆ, ತೊಗಟೆಗಳಿಂದ ಕಷಾಯ ಪಲ್ಯಗಳೂ ಕೊನೆಗೆ ಬಾಳೆಗೊನೆ ತುದಿಯ ಮಾತೆಯಿಂದಲೂ ಪಲ್ಯ ಮಾಡುತ್ತಾರೆ. ಋತುಮಾನಕ್ಕೆ ತಕ್ಕ ಹಾಗೆ ಹಬ್ಬಗಳನ್ನಾಚರಿಸುತ್ತಾರೆ. ಭೂಮಿಯನ್ನು ಫಲ ಬಿಡುವ ಸಮಯದಲ್ಲಿ ಗರ್ಭವತಿ ಎಂದು ಭಾವಿಸಿ ಆಕೆಗೆ ಬಯಕೆಯ ತಿಂಡಿಗಳನ್ನು ಮಾಡುತ್ತಾರೆ. ಕದಿರು ತೆಗೆಯುವ ದಿನ ಹೊಸಕ್ಕಿ ಹುಗ್ಗಿ ಮಾದಿಕೊಡುತ್ತಾರೆ. ಹಲಸು, ಕಬ್ಬು, ತೆಂಗು, ಬಾಳೆಗಳಂತೂ ಮಾಡುವ ತಿಂಡಿ ತಿನಿಸುಗಳಲ್ಲಿ ಶೇಕಡ ೬೦ ಭಾಗವನ್ನು ಆಕ್ರಮಿಸಿವೆ. ಹಲಸಿನ ಎಲೆಯಿಂದ ಕೊಟ್ಟೆ ಕದುಬು, ತೊಗಟೆ ಎಲೆಗಳಿಂದ ಕಷಾಯ, ಕಾಯಿಯಿಂದ ಹಪ್ಪಳ, ಸಂಡಿಗೆಗಳೂ, ಹಣ್ಣಿನಿಂದ ಮಳಕ ದೋಸೆ, ಇಡ್ಲಿ ಕುರುಕಲುಗಳೂ, ಕಡುಬುಗಳೂ ತಯಾರಾಗುತ್ತವೆ. ದೀವೀ ಹಲಸು ಮಲೆನಾಡಿನಲ್ಲಿ ಮಾತ್ರ ಬೆಳೆಯುತ್ತದೆ. ಇದರ ಪಲ್ಯ ಬಹಳ ರುಚಿಕರ. ಕೆಸುವಿನ ಸೊಪ್ಪು, ಬಾಳೆಕಾಯಿ, ಹಣ್ಣು ಮಾತೆ ಗಡ್ಡೆ ಎಲ್ಲವೂ ಪ್ರಯೋಜನಕಾರಿ. ಬಿದಿರು, ಕಳಲೆ, ವಾಟೆಹುಳಿ, ಹುಳಿಕಾಯಿ ಪುಡಿಮಾಡಿ ಒಣಗಿಸಿಟ್ಟು, ಎಸೆನ್ಸ್ ಗಳಂತೆ ಉಪಯೋಗಿಸುತ್ತಾರೆ. ಮುರುಗನ ಎಣ್ಣೆ, ಹಿಪ್ಪೆ ಎಣ್ಣೆ ಮಾಡಿಟ್ಟುಕೊಂಡು ಅಡುಗೆಗೆ ಬಳಸುತ್ತಾರೆ. ಕಾಡಲ್ಲಿ ದೊರೆಯುವ ಅಲೇಹಣ್ಣು ಹುಲುಗಿ, ಚಿತ್ತಿ, ಬೆಮ್ಲಾರ, ಕವಳೆ ಪಾರೆ ಸುನಗಟ್ಲೆ ಅನಾನಸ್, ಈಚಲು ಹಣ್ಣುಗಳನ್ನು ತಿನ್ನುತ್ತಾರೆ. ಬಯನಿ ಮರದಿಂದ ಕಳ್ಳು, ನೀರ ಮಾಡಿಕೊಳ್ಳುತ್ತಾರೆ. ಕಾದಿನಲ್ಲಿ ಸಿಕ್ಕುವ ಪ್ರಾಣಿಗಳನ್ನು ಶಿಕಾರಿ ಮಾಡುತ್ತಾರೆ. ನೀರಿನಲ್ಲಿರುವ ಮೀನು, ಏಡಿ, ಹಾವು ಮೀನುಗಳಿಂದ ಪಾನೀಯಗಳನ್ನಲ್ಲದೆ ತರಾವರದ ತಿಂಡಿಗಳನ್ನು ಮಾಡಿಕೊಳ್ಳುತ್ತಾರೆ.
ಬೇಸಿಗೆಯಲ್ಲಿ ಹೆಸರುಕಾಳು ಪಾನಕ, ಕೆಂಪಕ್ಕಿ ಬೆಲ್ಲ ಹಾಕಿ ಮಾಡಿದ ತನು, ಬಣ್ಣದ ಸೌತೇಕಾಯಿಯ ಪಾನಕ, ಜೀರಿಗೆ ಕಷಾಯ, ತುಂಬಾಲಿಗೆ ಮೆಣಸಿನಪುಡಿ, ಬೆರೆಸಿದ ನೀರು ಮುರಿನ ಹುಳಿಯಪಾನಕ ಮಾವಿನ ಪಾನಕ, ವಾಟೆ ಹುಳಿ, ಉದ್ದು ಹೆಸರಿನ ಪಾನಕ, ಗಸಗಸೆ ರುಬ್ಬಿದ ಹಾಲು, ಹರಳು ಹಿಟ್ಟಿನ ಪಾನಕ, ಎಳ್ಳುತನಿ, ಅಕ್ಕಚ್ಚಿನ ತನು, ದಾರಕಾಯಿ ಪಾನಕ, ಮಾವಿನಹಣ್ಣಿನ ಸೀಕರಣೆ, ರಾಗಿ ಅಂಬಲಿ, ಮಜ್ಜಿಗೆ ಕುಡಿಯುವುದಲ್ಲದೆ ಅಲೆಮನೆ ಕಟ್ಟಿದಾಗ ಕಬ್ಬಿನ ಹಾಲಿಗೆ ಶುಂಠಿ, ಮೆಣಸು ನಿಂಬೆಹಣ್ಣು ಹಾಕಿಕೊಂಡು ಕುಡಿಯುತ್ತಾರೆ.
ಮಳೆಗಾಲದಲ್ಲಿ ಅಣಬೆಯ ಪಲ್ಯ ರೊಟ್ಟಿ ಮಾಡಿ ತಿನ್ನುತ್ತಾರೆ. ಕಬ್ಬಿನ ಹಾಲು ತೆಗೆದ ಮೇಲೆ ಅದರಿಂದ ಮಣಿ ಇಡ್ಲಿ ದೋಸೆ ಮಾಡುತ್ತಾರೆ. ಗೇರು ಬೀಜದ ಉಂಡೆ, ಕುರುಕಲು ಮಾಡಿ ತಿನ್ನುತ್ತಾರೆ. ಮಾವಿನಕಾಯಿಯಿಂದ ಪಾನಕ ಬಿಸಿ ನೀರು ಹಣ್ಣಿನಿಂದ ಪಾನಕ ಸೀಕರಣೆ ಹೋಳಿಗೆ ಮಾಡಲೇಬೇಕು. ಅನೇಕ ರೀತಿಯ ಹಪ್ಪಳಗಳು, ಚೆಕ್ಕುಲಿ, ಮುರುಕು ಕೋಡುಬಳೆ, ಹಲಸಿನಕಾಯಿ ಬಾಳೆಕಾಯಿಗಳ ಕುರುಕಲುಗಳನ್ನು ಮಾಡಿಟ್ಟುಕೊಂಡಿರುತ್ತಾರೆ.
ಮಲೆನಾಡಿನ ದಟ್ಟ ಕಾಡುಗಳಲ್ಲಿರುವ ಸಾರಸತ್ವವೆಲ್ಲವನ್ನೂ ತಮ್ಮ ತಿಂಡಿ, ತೀರ್ಥಗಳಲ್ಲಿ ಬಳಸಿಕೊಳ್ಳುವ ಮಲೆನಾಡಿಗರ ಜಾಣತನಕ್ಕೆ ಬದುಕುವ ಕಲೆಗಾರಿಕೆಗೆ ನಾವು ಮೆಚ್ಚಲೇಬೇಕಾಗುತ್ತದೆ. ಮಳೆಗಾಲದಲ್ಲಿ ಸೊದೆಗನ ಬೆರು ಕಾಯಿಸಿ ಮಜ್ಜಿಗೆಯನ್ನು ಕಾಯಿಸಿ ಕುಡಿಯುತ್ತಾರೆ. ಅಲ್ಲದೆ ಶುಂಠಿ ಸೊಪ್ಪು, ಬೆಳ್ಳುಳ್ಳಿ ಜೀರಿಗೆ ಮೆಣಸುಗಳನ್ನು ಮೊಸರಿಗೆ ಹಾಕಿದ ಪಾನೀಯ ಜೀರಿಗೆ ಬಿಸಿ ನೀರು, ಶುಂಠಿ ಬಿಸಿ ನೀರು, ಚಟ್ಟೆಸೊಪ್ಪಿನ ಸೀಯಾಂಬರ ಮೆಣಸಿನ ಬಿಸಿನೀರು ಕುಡಿಯುತ್ತಾರೆ. ಸಾಮಾನ್ಯವಾಗಿ ಚಳಿಗಾಲದಲ್ಲಿಯೂ ಇದೇ ಪಾನೀಯಗಳನ್ನು ಬಳಸುತ್ತಾರೆ. ಬೇಸಿಗೆಯಲ್ಲಿ ಹೆಸರುಕಾಳು, ಪಾನಕ ಕೆಂಪಕ್ಕಿ ಬೆಲ್ಲ ಹಾಕಿ ಮಾಡಿದ ’ತನು’ ಬಣ್ಣದ ಸೌತೇಕಾಯಿಯ ಪಾನಕ, ಜೀರಿಗೆ ಕಷಾಯ. ತಂಬಾಲಿಗೆ ಮೆಣಸಿನ ಪುಡಿ ಬೆರೆಸಿದ ನೀರು, ಮುರಿನ ಹುಳಿಯ ಪಾನಕ, ಮಾವಿನ ಪಾನಕ, ವಾಟೆಹುಳಿ, ಉದ್ದು ಹೆಸರಿನ ಪಾನಕ, ಗಸಗಸೆ ರುಬ್ಬಿದ ಹಾಲು, ಅರಳು ಹಿಟ್ಟಿನ ಪಾನಕ, ಎಳ್ಳು ತನಿ, ಅಕ್ಕಚ್ಚಿನ ತನು, ದಾರೆಕಾಯಿ ಪಾನಕ, ಮಾವಿನ ಹಣ್ಣಿನ ಸೀಕರಣೆ, ರಾಗಿ ಅಂಬಲಿ, ಮಜ್ಜಿಗೆ ಕುಡಿಯುವುದಲ್ಲದೆ ಅಲೆಮನೆಕಟ್ಟಿದಾಗ ಕಬ್ಬಿನ ಹಾಲಿಗೆ ಶುಂಠಿ ಮೆಣಸು, ನಿಂಬೆಹಣ್ಣು ಹಾಕಿಕೊಂಡು ಕುಡಿಯುತ್ತಾರೆ.
ಆಚರಣೆ ಹಾಗೂ ತಿಂಡಿ, ತಿನಿಸು, ಪಾನೀಯಗಳು:
ಮಲೆನಾಡಿನಲ್ಲಿ ಆಚರಿಸುವ ಹರಿದಿನಗಳಿಗೆ ನಡೆಯುವ ಜಾತ್ರೆಗಳಿಗೆ ಲೆಕ್ಕವೆ ಇಲ್ಲ. ಎಲ್ಲ ಹಬ್ಬಗಲನ್ನು ತಪ್ಪದೆ ಆಚರಿಸುತ್ತಾರೆ. ಅಲ್ಲಿ ಮಾಡುವ ತಿಂಡಿಗಳ ಪಟ್ಟಿ ಬಹಳ ಉದ್ದವಾಗಿರುವುದರಿಂದ ಕಾಲದ ಮಿತಿಯಿಂದ ಎಲ್ಲವನ್ನು ಇಲ್ಲಿ ಹೇಳುವುದು ಕಷ್ಟಸಾಧ್ಯ. ಕೆಲವು ವಿಶೇಷಗಳಾದ ಕೊಟ್ಟೆ ಕಡುಬು, ಅತ್ತಿರಸ, ಅನಾರಸ, ಚಪ್ಪೆಅವಲಕ್ಕಿ, ಹೆಸರುಬೇಳೆ ಪಾಯಸ, ಮುಳುಕ ಸುಕ್ಕಿನುಂಡೆ ಮುಳ್ಳೂಹಣ್ಣೀನ ಹೋಳಿಗೆ, ಸಂಕ್ರಾಂತಿಯಂದು ಹುಳಿದೋಸೆ, ಕದಿರುತರೋ ಹಬ್ಬದ ದಿನ ಗೆಣಸಿನ ವಡೆ ಮುಂತಾದುವನ್ನು ಹೆಸರಿಸಬಹುದು. ಭೂಮಿ ಹುಣ್ಣಿಮೆ ಹಬ್ಬ ತೋಟ ಗದ್ದೆಗಳಿರುವ ಮಲೆನಾಡಿನ ಜನಕ್ಕೆ ಬಹಳ ವಿಶಿಷ್ಟವಾದುದು. ಅಂದು ಅರಿಶಿಣದೆಲೆಯ ಕೊಟ್ಟೆ ಕಡುಬು, ಮೂಲೆ ಗೆಣಸು ಹೀರೆಕಾಯಿಪಲ್ಯ, ರೊಟ್ಟಿ ಎಲ್ಲ ಮಾಡಿ ಶುದ್ಧವಾದ ಬುಟ್ಟಿಗಳಲ್ಲಿಟ್ಟು ಫಲ ಹೊತ್ತ ಗರ್ಭವತಿಯ ಬಯಕೆಯನ್ನು “ಹಾಲಂಬಲಿ ಅಚ್ಚಂಬಲಿ ಬೇಲಿ ಮೇಲಿನ ಹೀರೆಕಾಯಿ, ನೆಲದ ಮೇಲಿನ ನೂಲೇ ಬೇರು ಎಲ್ಲ ನಿನಗರ್ಪಿತ ತಾಯಿ” ಎಂದು ಹೇಳಿ ತಿಂಡಿಕಣಗಳನ್ನು ಇಟ್ಟು ಉಡಿ ತುಂಬಿಸುತ್ತಾರೆ. ಮುತ್ತೈದೆ ತಿಥಿಯಲ್ಲಿ ಕಡ್ಲೆಬೇಳೆ, ಅಂಬೊಡೆ ಮಾಡಲೇಬೇಕಲ್ಲದೆ ತಿಥಿಗಳಲ್ಲಿ ಬಾಳೆಕಾಯಿ, ಬದನೇಕಾಯಿ ಪಲ್ಯ ಮಾಡಲೇಬೆಕೆಂಬ ನಿಯಮವಿದೆ. ಕದಿರು ತರೋದಿನ ಹೊಸ ಅಕ್ಕಿಯ ಹುಗ್ಗಿ, ಮದುವೆಯಲ್ಲಿ ಅನೇಕ ತಿಂಡಿಗಳನ್ನು ಕಟ್ಟಿ ವಧುವಿಗೆ ಬಂಡಿ ಬಾಗಣ ಕೊಡುವುದು. ಇವೆಲ್ಲ ಇವತ್ತಿಗೂ ಆಚರಣೆಯಲ್ಲಿವೆ. ಮುಸ್ಲಿಮರಲ್ಲಿ ಹಬ್ಬಗಳಿಗೆ ಜೊಂಗಿ ಅರಿವೆಪ್ಪ, ಒಂಬತ್ತು ಕಾಳಿನ ಕಿಚಡಿ ಮುಂತಾದವು ಅಲ್ಲದೆ ಮದುವೆಯಲ್ಲಿ ಖಜೂರಾದ ಸಿಹಿ ತಿಂಡಿಗಳು ಬಾಳೆಹಣ್ಣಿನ ರೊಟ್ಟಿ, ಕುಂಬಳಕಾಯಿ ಹಲ್ವ ಮಾಡಲೇಬೇಕೆಂಬ ರೂಢಿಯಿದೆ. ಜಾತ್ರೆಗಳಲ್ಲಿ ಕರಿಗಡಿಬು ಮುಂತಾದ ಸಿಹಿತಿಂಡಿಗಳನ್ನು ಗಾಡಿಗಳಿಗೆ ಮೀಸಲೂ ಕಟ್ಟುವುದಲ್ಲದೆ ದೇವರಿಗೂ ಮೀಸಲು ಕೊಡುತ್ತಾರೆ. ಜಾತ್ರೆಗೆ ಹೋದವರು ಚೀಲ ತುಂಬಾ ಬೆಂಡು-ಬೆತ್ತಾಸು, ಮಂಡಕ್ಕಿ ಖಾರಗಳನ್ನು ತಂದು ಜನಕ್ಕೂ ಹಂಚಿ ತಾವು ತಿನ್ನುತ್ತಾರೆ. ಹಬ್ಬಗಳಲ್ಲಿ ಬೇಲದ ಹಣ್ಣಿನ ಪಾನಕ ಮುತ್ತೈದೆತನ ಕಾಪಾಡಿಕೊಳ್ಳಲು ಆಲದ ಮರದ ತೊಗಟೆ ಕಷಾಯ, ಬೆಲ್ಲ ಶುಂಠಿಯ ಪಾನಕ ಅಲ್ಲದೆ ಗಸಗಸೆ ಪಾಯಸ, ಅಕ್ಕಿ ಹುಗ್ಗಿ ಮೊದಲಾದ ಪಾಯಸಗಲನ್ನು ಮಾಡಲೇಬೇಕೆಂಬುದು ಪದ್ಧತಿ ಇದೆ. ಈ ಎಲ್ಲ ಆಚರಣೆಗಳಲ್ಲಿ ಅವರು ಮಾಡುವ ತಿಂಡಿ ತಿನಿಸುಗಳು ಮತ್ತು ಪಾನೀಯಗಳನ್ನು ಎಲ್ಲರಿಗೂ ಹಂಚುವುದರಿಂದ ಪರಸ್ಪರ ಸಹಕಾರ ಮನೋಭಾವವನ್ನು ಕಾಣಬಹುದು.
ಈ ಆಚರಣೆಗಳಿಗೆ ಸಂಬಂಧಿಸಿದಂತೆ ಕೆಲವು ನಂಬಿಕೆಗಳೂ ಇವೆ: ಭೂಮಿ ಹುಣ್ಣಿಮೆಯಲ್ಲಿ ಹಿಂದಿನ ದಿನ ತಯಾರಿಸುವ ತಿಂಡಿಗಾಗಿ ನೂರೊಂದು ಜಾತಿಯ ಸೊಪ್ಪು, ಹೆರಕಿ, ಅಕ್ಕಿ ಹಾಕಿ ಬೇಯಿಸುತ್ತಾರೆ. ಅದನ್ನು ಬೇಯಿಸುವವರು ಆ ದಿನ ರಾತ್ರಿ ಮಲಗುವಂತಿಲ್ಲ. ಮೈಲಿಗೆಯಾಗುತ್ತದೆಂಬ ನಂಬಿಕೆ. ಒಕ್ಕಲಿಗರಲ್ಲಿ ಆ ದಿನದ ಯಾವುದೇ ತಿಂಡಿಗಳಿಗೆ ಉಪ್ಪು ಹಾಕುವುದಿಲ್ಲ. ಗರ್ಭವತಿಯಾದ ಭೂಮಿಗೆ ದಾಹವಾಗುವುದರಿಂದ ಮಳೆ ಸುರಿದು ಬೆಳೆ ಹಾಳಾಗುತ್ತದೆಂದು ಹೀಗೆ ಮಾಡುತ್ತಾರೆ. ಮನೆ ಸೊಸೆಯಾದವಳು ತಿಂಡಿ ಇದ್ದ ಬುಟ್ಟಿ ಹೊರುವಂತಿಲ್ಲ. ಮಾಡಿದ ತಿಂಡಿ ತಿನ್ನುವಂತಿಲ್ಲ. ಮನೆಮಗಳೇ ಹೊತ್ತು ಪೂಜಿಸಿ ತಿನ್ನಬೇಕು. ಮನೆಸೊಸೆ ಹೋದರೆ ಗರ್ಭಕಟ್ಟಿದ ಭೂತಾಯಿ “ನನ್ ಬಾಕಿ ತಿನ್ನೋಕ್ ಬಂದ್ಯಾ” ಎಂದು ಬಯ್ಯುತ್ತಾಳಂತೆ. ನಂಬಿಕೆ ಹೇಗೇ ಇರಲಿ ಅದರ ಹಿಂದಿನ ಭಾವನಾತ್ಮಕ ಸಂಬಂಧ ಆಶ್ಚರ್ಯ ತರುತ್ತದೆ. ಅಂದು ಕಾಯಿ ಒಡೆಯುವಂತಿಲ್ಲ. ಇಡೀ ಕಾಯಿ ಸುಲಿದು ತಂದು ಹಬ್ಬದಲ್ಲಿ ಒಡೆದು ತಿನ್ನಬೇಕು. ಮಾಡಿಹಬ್ಬದಲ್ಲಿ ಮಾಡುವ ತಿಂಡಿಗಳನ್ನು ಮೀಸಲು ಕಟ್ಟಿ ದೇವರಿಗೆ ತಿನ್ನಿಸುವವರೆಗೆ ಏನೂ ತಿನ್ನುವಂತಿಲ್ಲ. ರಾವುಗಣ್ಣಿನವರು ನೋಡಿ ಅಂಗು ಪುಡಿಯಾಗುತ್ತದೆ ಎಂಬ ನಂಬಿಕೆಯಿಂದ ಅಂಗು ಮಾಡುವಾಗ ಯಾರನ್ನೂ ಹತ್ತಿರ ಸೇರಿಸುವುದಿಲ್ಲ. ನಾಗರ ಪಂಚಮಿಗೆ ಹಾವಿಗೆ ಕರಿದ ತಿಂಡಿಯಾದರೆ ಬಿಸಿಯಾಗುತ್ತದೆ ಎನ್ನುವ ಭಯದಿಂದ ಬೇಯಿಸಿದ ತಿಂಡಿಯನ್ನೇ ಮಾಡುತ್ತಾರೆ. ತಿಥಿ ಸಮಯದಲ್ಲಿ ಬಾಳೆಕಾಯಿ ಪಲ್ಯ ಮಾಡುವದರಿಂದ ದುಃಖದ ಉದ್ವೇಗ ಕಡಿಮೆಯಾಗುತ್ತದೆ. ಎನ್ನುವ ನಂಬಿಕೆ. ಹದಿನಾರು ಸೋಮುವಾರದ ವ್ರತದಲ್ಲಿ ಉಪ್ಪಿಲ್ಲದ ತಿಂಡಿ, ಯುಗಾದಿಯಂದು ಬೇವಿನ ಹೂವಿಗೆ ಬೆಲ್ಲ ಹಾಕಿ ಸುಖ ದುಃಖದಲ್ಲಿ ಸಮಪಾಲನ್ನು ಹಂಚಿಕೊಳ್ಳುತ್ತಾರೆ. ಕೊಂಕಣಿಗರಲ್ಲಿ ತಿಥಿಯ ದಿನ ಕುಸುಬಲಕ್ಕಿಯಿಂದ ಯಾವ ತಿಂಡಿಯನ್ನೂ ಮಾಡುವಂತಿಲ್ಲ ಕ್ರಿಶ್ಚಿಯನ್ನರಲ್ಲಿ ಸತ್ತ ಒಂದು ವರ್ಷ ಪೂರ್ತಿ ಅಕ್ಕಿ ಹಿಟ್ಟಿನ ತಿಂಡಿ ಮಾಡುವಂತಿಲ್ಲ. ಉತ್ತರ ಕನ್ನಡ ಜಿಲ್ಲೆಯಲ್ಲಿ ಯಾರದೇ ಮನೆಯಲ್ಲಿ ತಿಂಡಿ ತಿಂದರೂ ಮದ್ದು ಹಾಕುತ್ತಾರೆಂಬ ಭಯದಿಂದ ತಿಂಡಿ ತಿನ್ನುವ ಮೊದಲು ಏಲಕ್ಕಿ ಜಗಿಯುತ್ತಾರೆ. ಮೆಣಸಿನಕಾಯಿ ಪರದೇಶದಿಂದ ಬಂದದ್ದು ಎನ್ನುವ ಕಾರಣಕ್ಕೆ ಅನೇಕ ತಿಂಡಿಗಳಿಗೆ ಮೆಣಸಿನಕಾಯಿ ಬದಲು ಕಾಳುಮೆಣಸನ್ನು ಉಪಯೋಗಿಸುತ್ತಾರೆ. ಭಟ್ಟಿ ಸಾರಾಯಿಯನ್ನು ಮಂಗಳವಾರ ಶುಕ್ರವಾರಗಳಂದು ಬೇರೆಯವರಿಗೆ ಕೊಡುವುದಿಲ್ಲ. ಹಾಸನ ಜಿಲ್ಲೆಯಲ್ಲಿ ದೀವರು ಈಚಲು ಮರವನ್ನು ಲಕ್ಷ್ಮಿ ಎಂದು ಪೂಜಿಸಿ ಹೆಂಡವನ್ನು ಕುಡಿಯುವುದಿಲ್ಲ. ಕಬ್ಬಿನ ಹಾಲಿನ ಮೊದಲ ಕುದಿಯನ್ನು ಭೂಮಿಗೆ ಮತ್ತು ದೈವಕ್ಕೆ ಕುಡಿಸುತ್ತಾರೆ.
ಸಾಮಾಜಿಕ ವ್ಯವಸ್ಥೆಯಲ್ಲಿ ತಿಂಡಿ, ತಿನಿಸು, ಪಾನೀಯಗಳು :
ಮಲೆನಾಡಿನಲ್ಲಿ ತೋಟಗಳು ಎಸ್ಟೇಟುಗಳು ಹೇರಳವಾಗಿರುವ ಹಿನ್ನೆಲೆಯಲ್ಲಿ ಬ್ರಾಹ್ಮಣರು ಒಕ್ಕಲಿಗರು ವೀರಶೈವ ಮರೇಗೌಡರು ದೀವರು ತೋಟಗಳಲ್ಲಿ ಕೆಲಸ ಮಡುವ ಪರಿಶಿಷ್ಟ ಜಾತಿ ಮತ್ತು ಪಂಗಡಗಳ ಜನರು ಇದ್ದಾರೆ. ಇವರೊಂದಿಗೆ ಮುಸಲ್ಮಾನರೂ ಅಲ್ಲದೆ ಹೆಚ್ಚು ಪರಿವರ್ತಿತ ಕ್ರಿಶ್ಚಿಯನ್ನರು ಇದ್ದಾರೆ. ಈ ಎಲ್ಲ ಜಾತಿಯ ಜನರು ಮಾಡುವ ತಿಂಡಿ, ತಿನಿಸುಗಳು ಅವರ ಸಾಮಾಜಿಕ ವ್ಯವಸ್ಥೆಯಲ್ಲಿ ವ್ಯತ್ಯಾಸವನ್ನು ಪಡೆಯುತ್ತವೆ.
ಮಲೆನಾಡಿನ ಬ್ರಾಹ್ಮಣರು ಮಾಡುವ ತಿಂಡಿ ತಿನಸುಗಳು ಹಾಗೂ ಪಾನೀಯಗಳು ಅವರಲ್ಲಿ ಅನಾದಿಕಾಲದಿಂದಲೂ ಬೆಳೆದು ಬಂದಿರು ನಾಗರಿಕತೆಗೆ ಹಿಡಿದ ಕನ್ನಡಿಗಳಾಗಿವೆ. ಬಡವ ಶ್ರೀಮಂತರೆನ್ನದೆ ಹಬ್ಬ ತಿಥಿ ವೈದಿಕಗಳನ್ನು ಆಚರಿಸಲೇ ಬೇಕಾಗುತ್ತದೆ. ಹಬ್ಬಗಳಲ್ಲಿ ಅರಳುಂಡೆ, ತಂಬಿಟ್ಟು, ಕಾಯಿಕಡುಬು, ಮೋದಕ, ಉಂಡಲಿಗೆ, ಅಷ್ಟ ದ್ರವ್ಯಗಳು, ಹೆಸರುಂಡೆ ಇವುಗಳನ್ನು ಮಾಡುತ್ತಾರೆ. ತಿಥಿ ವೈದಿಕಗಳನ್ನು ಬ್ರಾಹ್ಮಣರಷ್ಟು ವ್ಯವಸ್ಥಿತವಾಗಿ ಮತ್ತಾರು ಆಚರಿಸಲಾರರು. ಅದಕ್ಕೆಂದೇ ಪ್ರತ್ಯೇಕ ತಿಂಡಿಗಳಾದ ವಡೆ, ಅಂಬೋಡೆ ಇತ್ಯಾದಿಗಳು ಇರಲೇಬೇಕು. ಮದುವೆ ಮುಂಜಿವೆಗಳಲ್ಲಿ ಅನೇಕ ರೀತಿಯ ತಿಂಡಿಗಳಲ್ಲದೆ ಬಳಗಡೆ ಗಿಲಕಿ ಕಾಯಿ ಅಥವಾ ಅಡಕೆಕಾಯಿ ಹಾಕಿ ಶಬ್ದ ಬರುವ ಹಾಗೆ ಉಂಡೆಗಳನ್ನು ಕಟ್ಟುತ್ತಾರೆ. ಮಾಡುವ ತಿಂಡಿಗಳಲ್ಲಿ ವಿಚಿತ್ರ ಚಿತ್ರಗಳನ್ನು ಇತ್ತೀಚೆಗೆ ವಧೂವರರ ಹೆಸರುಗಳನ್ನು ಅಲಂಕಾರಕ್ಕಾಗಿ ಬಿಡಿಸುತ್ತಾರೆ. ಬಾಣಂತಿ ಬಸರಿಯರಿಗೆ ಮೆಂತ್ಯ ಕಡುಬು, ಗೋದಿ ಕಡುಬು ಅನೇಕ ರೀತಿಯ ಖಾರಗಳನ್ನು ಮಾಡಿಕೊಡುತ್ತಾರೆ. ಶ್ರೀಮಂತರಲ್ಲಿ ಗರ್ಭಿಣಿಗೆ ಎಲ್ಲ ಒಂಬತ್ತು ರೀತಿಯ ತಿಂಡಿಗಳನ್ನು ಮಾಡುತ್ತಾರೆ. ರಾಮನವಮಿಯಂದು ಪಾನಕ, ಕೋಸುಂಬರಿ ಬ್ರಾಹ್ಮಣರ ವೈಶಿಷ್ಟ್ಯ. ಮಾತೆತ್ತಿದರೆ ಮಜ್ಜಿಗೆ ನೀರು, ಕಷಾಯಗಳು, ಪಾಯಸಗಳನ್ನು ದೊಡ್ಡವರು ಚಿಕ್ಕವರು ಎನ್ನದೆ ಮಾಡುತ್ತಿರುತ್ತಾರೆ.
ಮಲ್ಲೇಗೌಡರು, ಒಕ್ಕಲಿಗರು ದೀವರು ಹೆಚ್ಚಿರುವ ಬ್ರಾಹ್ಮಣರಲ್ಲಿ ಬ್ರಾಹ್ಮಣರ ಹಾಗೆ ವ್ಯವಸ್ಥಿತವಾದ ಪದ್ಧತಿಗಳಿಲ್ಲದಿದ್ದರೂ ಅವರದ್ದೇ ಆದಂತಹ ಭೂಮಿಗೆ ಪ್ರಕೃತಿಗೆ ಸಂಬಂಧಿಸಿದ ಕಾರಮಾಸೆ ಕೊಡಮಾಸೆ ಕದಿರು ತರುವ ದಿನ ಭೂಮಿ ಹುಣ್ಣಿಮೆ ಇತ್ಯಾದಿ ವೈಶಿಷ್ಟ್ಯಪೂರ್ಣ ಹಬ್ಬಗಳನ್ನು ಮಾಡುತ್ತಾರೆ. ಅದಕ್ಕೆಂದೇ ವಿಶೇಷ ತಿಂಡಿಗಳು ಇವೆ. ಕೊಡಮಾಸೆಗೆ ’ಎರಡು ಸಿದ್ದೆ ಅಕ್ಕಿದೋಸೆ ಎರಡು ಸಿದ್ದೆ ಅಕ್ಕಿ ಪಾಸೆ ಉಂಡೋಗ ಅಮಾಸೆ’ ಎಂದು ಹೇಳಿ ಎಡೆ ಹಾಕುತ್ತಾರೆ. ಭೂಮಿ ಹುಣ್ಣಿಮೆಗೆ ಮಜ್ಜಿಗೆ ಅಂಬಲಿ, ನಿಂಬೆ ಎಲೆ, ಬೆಂದು ಹೂಗಳ ಪಚಡಿ, ಬೇಯಿಸಿದ ನೂಲಗೆಣಸು ಮಾಡುತ್ತಾರೆ. ಬ್ರಾಹ್ಮಣರು ವೈದಿಕದಲ್ಲಿ ಮಾತ್ರ ಹಿರಿಯರಿಗೆ ಎಡೆ ಹಾಕಿದರೆ ಒಕ್ಕಲಿಗರು ಎಲ್ಲಾ ಹಬ್ಬಗಳಲ್ಲಿಯೂ ವಿಶೇಷ ತಿಂಡಿಗಳನ್ನು ಮಾಡಿದಾಗಲೆಲ್ಲ ಜಕ್ಕಿಣೆಗೆ ಎಡೆ ಹಾಕುತ್ತಾರೆ. ಪಿತೃಪಕ್ಷದಲ್ಲಿ ಮಾತ್ರ ಮಾಂಸದ ತಿಂಡಿಗಳನ್ನು ಮಾಡಿದರೂ ಕೊಟ್ಟೆಕಡುಬು ಕೋಸುಂಬರಿ, ಮೊಸರು ಹಾಕಿದ ಜೈನೆಡ್ ಪ್ರತ್ಯೇಕವಾಗಿರುತ್ತದೆ. ಹಿಂದೆ ಇದ್ದ ಜೈನ ಸನ್ಯಾಸಿಗಳಿಗೂ ಇದಕ್ಕೂ ಏನಾದರೂ ಸಂಬಂಧ ಇರಬಹುದು. ಅಂದಿನ ಸಮಾಜದ ವ್ಯವಸ್ಥೆಯಲ್ಲಿ ಮದುವೆಗಳಲ್ಲಿ ಅಂತಹ ವಿಶೇಷ ತಿಂಡಿಗಳಿಲ್ಲದಿದ್ದರೂ ಹುಡುಗಿ ದೊಡ್ಡವಳಾದಾಗ ಮಾತ್ರ ಹುಗ್ಗಿಯನ್ನು ಮಾಡಲೇಬೇಕು. ಮಲೇಗೌಡರ ಮದುವೆಗಳಲ್ಲಿ ದಿಬ್ಬಣ ಬಂದ ತಕ್ಷಣ ರೇಣುಕೀಕಾಳು ಹಾಕಿ ಬೆಲ್ಲ ನಿಂಬೆಹಣ್ಣಿನ ಪಾನಕ ಕೊಡುತ್ತಾರೆ. ಸಾಮಾನ್ಯವಾಗಿ ಜಿಗಟೆಕಾಳಿನ ಕಾಫಿ ಕುಡಿಯುವ ಪದ್ಧತಿ ಇತ್ತು. ಶ್ರೀಮಂತರ ಮದುವೆಗಳಲ್ಲಾದರೆ ಪಚ್ಚಕರ್ಪೂರ ಹಾಕಿದ ಹದವಾದ ಎಳೆನೀರು ಕೊಡುತ್ತಿದ್ದರು. ಗರ್ಭಿಣಿಯರಿಗೂ, ಮಕ್ಕಳಿಗೂ ಬಾಣಂತಿಯರಿಗೂ ಅನೇಕ ರೀತಿಯ ತಂಪು ಪಾನೀಯಗಳನ್ನು ಕೊಡುತ್ತಾರೆ. ಮೆಂತೆ ಅಣಿ, ಅಕ್ಕಿತನು, ಕೇಸರಿ ಎಲೆ ಹಾಲು, ಬೇವಿನ ಸೊಪ್ಪಿನ ರಸ ಇತ್ಯಾದಿಗಳು ಬಹುಮುಖ್ಯವಾಗಿವೆ.
ಮಲೇಗೌಡರಲ್ಲಿ ದೀವರಲ್ಲಿ ಬಹು ವಿಶಿಷ್ಟವಾದ ತಿಂಡಿ ಎಂದರೆ ಅಕ್ಕಿ ಬೆಲ್ಲದಿಂದ ಮಾಡಿದ ಔಂಗು. ಅದನ್ನು ತೊಡದಾಗ ಎಂತಲೂ ಕರೆಯುತ್ತಾರೆ. ವಿಶೇಷ ಹಬ್ಬದಲ್ಲಿ, ಬಸುರಿಯ ಬಯಕೆಗಲಲ್ಲಿ ಇದನ್ನು ಮಾಡಲೇಬೇಕು. ಹರಿಹರ, ರಾಘವಾಂಕ, ನಯಸೇನರು ತಮ್ಮ ಕಾವ್ಯಗಲಲ್ಲಿ ಇದರ ಬಗ್ಗೆ ಬಹಳಷ್ಟು ಹೇಳಿದ್ದಾರೆ.
ಪರಿಶಿಷ್ಟಜಾತಿ, ಪರಿಶಿಷ್ಟ ಪಂಗಡಗಳ ಜನರಿಗೆಂದೇ ಪ್ರತ್ಯೇಕ ತಿಂಡಿ ತೀರ್ಥಗಳಿಲ್ಲ, ಏಕೆಂದರೆ ಹಿಂದೆಲ್ಲಾ ಒಡೆಯರ ಮನೆಗಳಲ್ಲಿ ಜೀತ ಮಾಡುತ್ತಿದ್ದ ಈ ಜನಕ್ಕೆ ತಮ್ಮದು ಎನ್ನುವ ಸ್ವಂತ ಪದ್ಧತಿಯೇ ಇರಲಿಲ್ಲ. ಆದರೆ, ಪಾನೀಯಗಳಲ್ಲಿ ಕಳ್ಳು ಬಹಳ ಜನಪ್ರಿಯವಾದಂತಹ ಪಾನೀಯ.
ಮುಸಲ್ಮಾನರ ಹಬ್ಬಗಳಲ್ಲಿ ಮಾಂಸದ ತಿಂಡಿಗಳ ಜೊತೆಗೆ ಕಾಯಿಹಾಲು, ಸೀಮೆಕ್ಕಿ ಪಾಯಸ, ಚೊಂಗಿ, ಮಾಲಿದ ಮಾಡುತ್ತಾರೆ. ಬಾಣಂತಿಗೆ ಬಡಾಗವ ಕೊಡುತ್ತಾಅರೆ. ಕ್ರಿಶ್ಚಿಯನ್ನರು ಹೆಚ್ಚು ಪರಿವರ್ತಿತರಾಗಿರುವುದರಿಂದ ಇತರರು ಮಾಡುವ ಎಲ್ಲ ತಿಂಡಿ, ತಿನಿಸುಗಲನ್ನು ಮಾಡುತ್ತಾರೆ.
ಎಲ್ಲ ಜಿಲ್ಲೆಗಳಲ್ಲಿಯೂ ಕೆಲವು ಸಂದರ್ಭಗಳಲ್ಲಿ ಮಾತ್ರ ತಿಂಡಿ, ತಿನಿಸುಗಳಲ್ಲಿ ವ್ಯತ್ಯಾಸ ಕಂಡು ಬಂದರೆ ಉತ್ತರಕನ್ನಡ ಜಿಲ್ಲೆ ಮತ್ತು ದಕ್ಷಿಣಕನ್ನಡ ಜಿಲ್ಲೆಯಲ್ಲಿರುವ ಕೊಂಕಣಿಗರದೇ ಸ್ವಲ್ಪ ವೈಶಿಷ್ಟ್ಯ. ಅವರು ಉಪ್ಕರಿ, ತಾಳ್ಲು ಸಂಡಿಗೆ, ಅಂಬಟ, ಬಟಾಟೆ ಸೋಂಗಾ, ಕೊದ್ದೆಲಾ, ಗಜಬಜೆ ಬಾತೆ, ಕಡ್ಲೆಕಾಳಿನ ಸುಕ್ಕ, ಬಟಾಟೆ ಉಮ್ಮಣ, ತೆಂಗಿನತುರಿ, ಸಾನ್ನಳ ಹೀಗೆ ವಿಚಿತ್ರವಾದ ಹೆಸರುಗಳಿರುವ ತಿಂಡಿಗಳನ್ನು ಮಾಡುತ್ತಾರೆ. ಅಲ್ಲಿಯ ಬಂಟರಿಗೆ ಗಣೇಶ ಚತುರ್ಥಿ ವೈಭವಯುತವಾದ ಹಬ್ಬ. ಮೂವತ್ತು ರೀತಿಯ ತಿಂಡಿಗಳನ್ನು ಮಾಡುತ್ತಾರಂತೆ. ಶುಭ ಸಮಾರಂಭಗಳಲ್ಲಿ ಇತರೆ ಜಾತಿಯವರು ಬಾಳೆಹಣ್ಣು ಸಕ್ಕರೆ ಬೆರೆಸಿಕೊಂಡು ತಿನ್ನುತ್ತಾರೆ ಹೊರತು ಬೇರೆ ತಿಂಡಿಗಳನ್ನು ತಿನ್ನುವುದಿಲ್ಲ.
ಲೇಹ್ಯಗಳು:
ಅನಾರೋಗ್ಯ ಪೀಡಿತರಿಗೆ, ಬಾಣಂತಿಯರಿಗೆ, ಮಕ್ಕಳಿಗೆ ಮನೆಯ ಹಿರಿಯರು ಮನೆಯಲ್ಲೇ ಸಿಗಬಹುದಾದ ವಸ್ತುಗಳನ್ನು ಉಪಯೋಗಿಸಿ ಜಿಗುಟಿನಂತಹ ಲೇಹ್ಯಗಳನ್ನು ಮಾಡಿಟ್ಟಿರುತ್ತಾರೆ. ಇವುಗಳನ್ನು ಅನೇಕ ತಿಂಗಳುಗಳ ಕಾಲ ಬೆಳಗಿನ ತಿಂಡಿಗೆ ರಾತ್ರಿ ಮಲಗುವಾಗ ಕೊಡುವ ಪದ್ಧತಿಯನ್ನು ಇಟ್ಟುಕೊಂಡಿದ್ದಾರೆ. ಕೂಶ್ಮಾಡ, ಮೆಣಸು, ಶುಂಠಿ, ಚಾಯಿಕಾಯಿ ಶುಂಠಿ, ಹೋಮ ಲವಂಗ ಶುಂಠಿ ಮಗುಚಿದ ಲೇಹ್ಯ ಮಾಡಿ ಇಟ್ಟಿರುತ್ತಾರೆ. ಬಾಣಮ್ತಿಯರಿಗಾದರೆ ತಿಂಗಳಿಗೊಂದೊಂದು ಖಾರ ಬೆರಸಿ ಲೇಹ್ಯ ಮಾಡಿ ಪ್ರತಿದಿನ ಒಂದೊಂದು ಚಮಚ ತಿನ್ನಿಸುತ್ತಾರೆ. ಮುಸ್ಲಿಮರಲ್ಲಿ ಬೆಳ್ಳೂಳ್ಳಿ ಲೇಹ್ಯ, ಒಣಶುಂಠಿ, ಈರುಳ್ಳಿ, ಕಾಯಿ ಹಾಲು, ಬೆಲ್ಲ ಹಾಕಿದ ಲೇಹ್ಯ ಕೊಡುತ್ತಾರೆ.
ಮಾಂಸದ ತಿಂಡಿ, ತಿನಿಸುಗಳು:
ಬ್ರಾಹ್ಮಣರು ಮಲ್ಲೇಗೌಡರು ಮತ್ತು ಕೆಲವರನ್ನು ಬಿಟ್ಟರೆ ಮಲೆನಾಡಿನ ಜನರಿಗೆ ಮಾಂಸದ, ಮೀನಿನಿಂದ ಚೆಟ್ನಿ, ಮೀನಿನ ಅವಡೆ, ಕರಿದ ಮೀನು, ಸಾರುಮೀನು ಸೀಗಡಿ, ಬಜ್ಜೀ ಬೊಂಡಾಗಳನ್ನು ಮಾಡುತ್ತಾರೆ. ಹಾಂದಿ ಬಾಡಿಗೆ ಹಿಂದಿಂದೆ ಹೋದರು ಎನ್ನುವ ಹಾಗೆ ಹಂದಿಗಸಿ ಪಲ್ಯತುಂಡು ಎಲ್ಲವೂ ಪ್ರಿಯವಾಗಿದೆ. ಏಕೆಂದರೆ ಹಂದಿ ಶಿಕಾರಿಗೆ ಸುಲಭದಲ್ಲಿ ಸಿಗುವುದಲ್ಲದೆ ವಿಪರೀತ ಕೊಬ್ಬಿರುವ ಪ್ರಾಣಿ. ಮೊಟ್ಟೆಯನ್ನು ಬೇಯಿಸಿ, ದೋಸೆ ಮಾಡಿ ತಿನ್ನುತ್ತಾರೆ. (ಗೆದ್ದಲು) ಹುತ್ತದ ಹುಳಗಳನ್ನು ತೆಗೆದು ತುಪ್ಪದಲ್ಲಿ ಹುರಿದು ಮಕ್ಕಳಿಗೆ ತಿನ್ನಿಸುತ್ತಾರೆ. ಚಿಗಳಿಕೊಟ್ಟೆ, ಇರುವೆಗಳ ಮೊಟ್ಟೆಗಳಿಂದ ಚಟ್ನಿ ಮಾಡಿ ರೊಟ್ಟಿಗೆ ನಂಜಿಕೊಳ್ಳುತ್ತಾರೆ. ಮುಸಿಯದ ಗಸಿಯನ್ನು ರೊಟ್ಟಿ ಕಡುಬೆಗೆ ನಂಜಿಕೊಂಡು ತಿನ್ನುತ್ತಾರೆ. ಬೇಸುಗೆಯಲ್ಲಿ ಜಿಂಕೆ, ಸಾರಂಗ, ಬೇಟೆಯಾಡಿ ಅವುಗಳ ಮಾಂಸದ ತುಂಡುಗಳನ್ನು ಉಪ್ಪು ನೀರಲ್ಲಿ ಹಾಕಿ ಒಣಗಿಸಿಟ್ಟು ಮಳೆ ಚಳಿಗಾಲದಲ್ಲಿ ಹುರಿದು ಪಲ್ಯ ಮಾಡಿ ತಿನ್ನುತ್ತಾರೆ. ಏಡಿಯ ಪಲ್ಯ, ಕೋಳಿ ಕಜ್ಜಾಯ ಮಾಡುವುದಲ್ಲದೆ ಬಾಡನ್ನು ಬೇಯಿಸಿದಾಗ ಬರುವ ಎಣ್ಣೆ ತೆಗೆದು ತುಪ್ಪದ ಹಾಗೆ ಬಳಸುತ್ತಾರೆ.
ಪ್ರಾಣಿಗಳ ತಿಂಡಿಗಳು:
ಸಂಕ್ರಾಂತಿ ದಿನ ದನಕರುಗಳಿಗೆ ತುರುಬೆ ರೊಟ್ಟಿ ಮಾಡಿ ಅವುಗಳ ಕೊರಳಿಗೆ ಕಟ್ಟುವುದಲ್ಲದೆ ಸಮೃದ್ಧವಾಗಿ ತಿನ್ನಿಸುತ್ತಾರೆ. ಕೊಟ್ಟೆಕಡುಬು ಕೊಡುತ್ತಾರೆ. ಮಲ್ಲೇಗೌಡರಲ್ಲಿ ದೋಸೆ ಹುಳಿ ಬಜ್ಜಿ ಮಾಡಿ ತಿನ್ನಿಸುತ್ತಾರೆ ಮೀಸಲು ತೆಗೆದ ಹಿಟ್ಟಿಗೆ ಪಚ್ಚತೆನೆ ಹಾಕಿ ಚಪ್ಪೆ ರೊಟ್ಟಿ ಮಾಡಿ ಕೊಡುವುದಲ್ಲಿದೆ ಬೇಯಿಸಿದ ಹುರುಳಿಕಾಳನ್ನು ಕೊಡುತ್ತಾರೆ. ಹೀಗೆ ಪ್ರಾಣಿಗಳಿಗೆ ತಿನ್ನಿಸುವ ತಿಂಡಿಗಳ ವಿಷಯದಲ್ಲಿಯೂ ಮಲೆನಾಡಿನ ಜನರ ವಿಶೇಷ ಆಸಕ್ತಿಯನ್ನು ಕಾಣಬಹುದು. ಹೀಗಾಗಿ ಅಂದಿನ ಸಮಾಜದ ವ್ಯವಸ್ಥೆಯಲ್ಲಿ ಜಾತಿಗಳದೇ ಪ್ರಧಾನತೆಯನ್ನು ಕಾಣಬಹುದು.
ಆರ್ಥಿಕ ಬೆಳವಣಿಗೆ ಹಾಗೂ ತಿಂಡಿ, ತಿನಿಸು, ಪಾನೀಯ:
ಯಾವುದೇ ಸ್ಸಮಾಜವಾಗಲಿ ಅವರು ಬದುಕುವ ರೀತಿಗೆ ಅನುಗುಣವಾಗಿ ಶ್ರೀಮಂತರು, ಬಡವರು ಎಂದು ಗುರುತಿಸುತ್ತೇವೆ. ಇದರ್ಲ್ಲಿ ಮೇಲುವರ್ಗ, ಮಧ್ಯಮವರ್ಗ, ಕೆಳವರ್ಗ ಎಂದು ಗುರುತಿಸಿಕೊಳ್ಳಬಹುದು. ಆದಾಯದ ಮೇಲೆ ಅವರ ಆರ್ಥಿಕ ಪರಿಸ್ಥಿತಿ ಹೊಂದಿಕೊಂಡಿರುವಾಗ ಎಲ್ಲರೂ ಸಮಾನವಾಗಿರುವುದಕ್ಕೆ ಸಾಧ್ಯ ಇಲ್ಲ. ಮಲೆನಾಡಿನಲ್ಲಿ ಬಹಳಷ್ಟು ಜನ ತೋಟ, ಎಸ್ಟೇಟ್ ಗಳನ್ನು ಇಟ್ಟುಕೊಂಡು ಆರ್ಥಿಕವಾಗಿ ಮುಂದುವರಿದಿದ್ದಾರೆ. ಈ ಜನ ಮಾಡುವ ತಿಂಡಿ, ತಿನಿಸುಗಳನ್ನು ಅತಿಥಿಗಳಲ್ಲಿದೆ, ಆಳು ಕಾಳುಗಳು ಕಂಟಪೂರ್ತಿ ತಿನ್ನಬೇಕಲ್ಲದೆ ತೆಗೆದುಕೊಂಡು ಹೋಗಬಹುದು. ಹಾಲು ತುಪ್ಪ ಮೊಸರಿನ ಹೊಳೆ ಹರಿದು ಹೋಗುತ್ತಿರುತ್ತದೆ. ತಿಂಡಿಗಳನ್ನು ಮರಿಗಟ್ಟಲೆ ಮಾಡುತ್ತಿರುತ್ತಾರೆ. ಕಣ್ಣು ಹಾಯಿಸಿದಷ್ಟೂ ದೂರ ಕಾಣುವ ತೋಟಗಳು, ಎಸ್ಟೇಟಗಳು, ನೂರು ಅಂಕಣದ ಮನೆಗಳು, ತುಂಬಿ ಹರಿಯುವ ನದಿಗಳು, ಕೈ ತುಂಬ ಹಣ ಹೀಗಾಗಿ ಧಾರಾಳತೆ ತನ್ನಿಂದತಾನೆ ಬಂದಿದೆ.
ಮಧ್ಯಮವರ್ಗದ ಜನ ಮಿತವಾದ ಆದಾಯ ಹೊಂದಿರುತ್ತಾರೆ. ಗದ್ದೆ ತೋಟಗಳಿಲ್ಲದೆ ಇತರ ಜೀವನಾವಶ್ಯಕ ಕಸುಬುಗಳನ್ನು ಮಾಡುವುದರಿಂದ ಆರ್ಥಿಕ ಪರಿಸ್ಥಿತಿಯು ಹಿತಮಿತವಾಗಿರುತ್ತದೆ. ಇವರು ತಿಂಡಿ, ತಿನಿಸುಗಳನ್ನು ಮಾಡುತ್ತಾರೆ. ಬಂದ ಅತಿಥಿಗಳು ಯಾರೇ ಆದರೂ ಅವರಿಗೆ ಆತ್ಮೀಯವಾಗಿ ಅವಲಕ್ಕಿಯ ಕುಚೇಲ ಅತಿಥ್ಯವನ್ನು ನೀಡಿಯಾರು. ಕೆಳವರ್ಗದ ಜನ ಹೆಚ್ಚಾಗಿ ಕೂಲಿ ಆಳುಗಳು ಅಥವಾ ಜೀತದವರು. ಅಲ್ಲದೆ ಕೆಳಜಾತಿಯ ಜನ ಇವರೆಲ್ಲರೂ ದುಡಿಮೆಗಾಗಿ ಶ್ರೀಮಂತರನ್ನು ಅವಲಂಬಿಸಿರುತ್ತಾರೆ. ಒಂದು ರೀತಿಯಲ್ಲಿ ತಮ್ಮದು ಎನ್ನುವ ಸ್ವಂತ ಜಮೀನು ಇಲ್ಲದೆ ಸ್ವಂತಿಕೆಯೂ ಇಲ್ಲದ ಪರಾವಲಂಬಿಗಳು. ಇವರ ಆಹಾರ ಕ್ರಮಗಳಲ್ಲಿ ವೈವಿಧ್ಯ ಇರುವುದಿಲ್ಲ. ಮಾಲೀಕರ ಅಥವಾ ಒಡೆಯರ ಮನೆಗಳಲ್ಲಿ ಮಾಡಿದ ತಿಂಡಿ ತಿನಿಸುಗಳಲ್ಲಿ ಮಜ್ಜಿಗೆಗಳಲ್ಲಿ ಇವರಿಗೆ ಪಾಲಿರುತ್ತದೆ. ಎಷ್ಟೋ ಬಾರಿ ಮಕ್ಕಳಿಗೂ ತಂದು ಕೊಡುತ್ತಾರೆ. ಕಳ್ಳು ಕುಡಿಯುವುದರಲ್ಲಿ ಕಳ್ಳು ಮಾಡುವುದರಲ್ಲಿ ಬೇರೆಲ್ಲಾ ಜನಕ್ಕಿಂತ ಇವರದೇ ಮೆಲುಗೈ. ಹಬ್ಬಗಳಲ್ಲಿ ಹೋಳಿಗೆ ಮಾಡಲು ಒಡೆಯರ ಮನೆಯಿಂದಲೇ ಅಕ್ಕಿ ಬೆಲ್ಲ ಎಣ್ಣೆ ಕೊಡುವ ಪದ್ಧತಿ ಇದೆ. ಶ್ರೀಮಂತರ ಮನೆಗಳಲ್ಲಿ ದಣಿದು ಬಂದವರಿಗೆ ಕಡೆದ ಮಜ್ಜಿಗೆ ಸೀಯಾಳಗಳ ಉಪಚಾರವಾದರೆ ಮಧ್ಯಮ ವರ್ಗದ ಜನ ಬೆಲ್ಲ ನಿಂಬೆ ಹಣ್ಣಿನ ಪಾನಕ, ಮಜ್ಜಿಗೆ ನೀರು ಕೊಡುತ್ತಾರೆ. ತುಪ್ಪ ಹಾಕುವುದರಲ್ಲಿ ಬಹಳ ಧಾರಾಳಿಗಳು. ಶ್ರೀಮಂತರ ಮನೆಗಳ ಅಡಿಗೆ ಮನೆಗಳು ಬಹಳ ದೊಡ್ಡವು. ಮಲೇಗೌಡರ ಮನೆಗಳಲ್ಲಿ ದೊಡ್ಡ ಊಟದ ಮನೆ ದೊಡ್ಡ ಮನೆಗಳೂ ಇಂದಿಗೂ ಇವೆ.
ತಿಂಡಿ ತೀರ್ಥಗಳಲ್ಲಿ ಈ ವರ್ಗ ವ್ಯವಸ್ಥೆ ಹೀಗೆ ಗೆರೆ ಕೊರೆದಂತೆ ಪ್ರತ್ಯೇಕವಾಗಿರಲು ಕಾರಣ ಮಲೆನಾಡಿನಲ್ಲಿ ಇಂದಿಗೂ ಜೀವಂತವಾಗಿರುವ ಜೀತ ಪದ್ಧತಿ. ಮಾಲೀಕರ ಶ್ರೀಮಂತಿಕೆಯ ದಾಹ ಮಧ್ಯಮ ವರ್ಗದವರ ತಟಸ್ಥ ಮನೋಭಾವನೆ ಎಂದು ಧಾರಾಳವಾಗಿ ಹೇಳಬಹುದು.
ಕೆಲವು ವೈಶಿಷ್ಟ್ಯಗಳು:
ಹೆಂಡ ಕುಡಿಯುವಾಗ ನೆಂಜಿಕೊಳ್ಳಲು ಕರಿಮೀನು ತುಂಡು, ಹುರಿ ಮೀನು, ಸೀಗಡಿ ಬಾಡಿನ ತುಂಡು ಮೊಟ್ಟೆ, ಹುರಿಗಾಳು, ವಡೆ, ಬಜ್ಜಿ ಮತ್ತು ಎಲ್ಲ ರೀತಿಯ ಹೆಂಡ ಕುಡಿಯುವಾಗ ಕರಿದ ತಿಂಡಿಗಳನ್ನು ಚಾಕಣಗಳೆಂದು ತಿನ್ನುತ್ತಾರೆ.
ಈ ತಿಂಡಿ, ತಿನಸು ಮತ್ತು ಪಾನೀಯಗಳನ್ನು ತಯಾರಿಸಲು ವಿಶಿಷ್ಟ ತಿಂಡಿಯಾದ ಅಂಗನ್ನು ಮಾಡಲು ತೂತಿರುವ ಮಡಿಕೆ ಮಾಡಿಸಿ ಉರಿಯುವ ಒಲೆಯ ಬೋರಲು ಹಾಕಿ ಹಿಟ್ಟಿಗದ್ದಿದ ಬಟ್ಟೆಯಿಂದ ಪಟ ಬರೆಯುತ್ತಿದ್ದರು. ಈ ಬಟ್ಟೆಯನ್ನು ಅಂಗಿನ ಬಟ್ಟೆಯಂತಲೂ ಮಡಕೆಯನ್ನು ಅಂಗಿನ ಮಡಕೆಯಂತಲೂ ರಕ್ಷಿಸಿಡುತ್ತಾರೆ. ಕೊಟ್ಟೆ ಕಡುಬಿಗಾದರೆ ಹಲಸಿನ ಎಲೆ, ಅರಿಶಿಣದೆಲೆಗಳ ಕೊಟ್ಟೆ ಕಟ್ಟಬೇಕು. ಕಡುಬಿಗೆ ಬಳಸುವ ಪಾತ್ರೆಯಲ್ಲಿ ತೂತುಗಳಿರುವ ಮುಚ್ಚಳ, ಅದರಲ್ಲಿ ಕಡುಬಿನ ಹಿಟ್ಟು ಹಾಕಿದ ಬಟ್ಟಲುಗಳು, ಇಡ್ಲಿಗೆ ಇಡ್ಲಿ ಪಾತ್ರೆ, ದೋಸೆ ಹಂಚು, ಪಡ್ಡಿನ ಹಂಚು, ನೀರು ದೋಸೆಯ ಹಂಚು, ನೀರು ದೋಸೆಯ ಹಂಚು ಪ್ರತ್ಯೇಕವಾಗಿರುತ್ತವೆ.
ವೈದ್ಯಕೀಯ ಮಹತ್ವ:
ಮಲೆನಾಡಿಗರು ತಿನ್ನುವ ಕುಡಿಯುವ ಬಹುತೇಕ ಪದಾರ್ಥಗಳಲ್ಲಿ ವೈದ್ಯಕೀಯ ಗುಣಗಳು ಸೇರಿಗೊಂಡಿವೆ. ಮಲೆನಾಡಿನಲ್ಲಿ ಮಳೆ ಕಾಡುಗಳಿಂದಾಗಿ ಸೊಳ್ಳೆ, ಇಂಬಳ ನೊಣಗಳಿಂದ ರೋಗಗಳು ಹರಡುತ್ತವೆ. ಔಷಧಿ ಕೊಡಲು ರಸ್ತೆಗಳು ಆಸ್ಪತ್ರೆಗಳು ಸರಿಯಾಗಿರುವುದಿಲ್ಲ ಅಲ್ಲದೆ ಅಲೋಪತಿ ವೈದ್ಯವನ್ನು ಮೈಲಿಗೆ ಎಂದು ಭಾವಿಸುತ್ತಿದ್ದರು. ಹೀಗಾಗಿ ಅಲ್ಲಿನ ಜನರು ತಾವು ತಿನ್ನುವ ಆಹಾರದಲ್ಲಿ ಕುಡಿಯುವ ಪಾನೀಯಗಳಲ್ಲಿ ವೈದ್ಯಕೀಯ ಅಂಶಗಳನ್ನು ಕಂಡುಕೊಂಡು ತಮ್ಮ ಆಹಾರದಲ್ಲಿ ಅವುಗಳನ್ನು ಬಳಸಿಕೊಂಡು ಗಟ್ಟಿಯಾದ ಆರೋಗ್ಯವನ್ನು ಉಳಿಸಿಕೊಂಡರು. ಋತುಮಾನಕ್ಕೆ ಅನುಕೂಲವಾಗುವ ತರಕಾರಿಗಳ ಜೊತೆಗೆ ಮನೆಯ ಸುತ್ತಮುತ್ತಲೂ ಸಿಗುವ ಪದಾರ್ಥಗಳೇ ಬಳಕೆಯಲ್ಲಿದ್ದವು. ಮಗುವಿನಲ್ಲಿ ಜ್ಞಾನವೃದ್ಧಿಗೆ ಒಂದೆಲಗದಸೊಪ್ಪು ತಲೆಗೆದರಿನ ಗಡ್ಡೆ, ಸಾವಿರ ಸಾಂಬಾರ ಸೊಪ್ಪುಗಳನ್ನು ರಸ ಮಾಡಿ ಕುಡಿಸುತ್ತಾರೆ. ಗರ್ಭಿಣಿಯರಿಗೆ ಬಾಣಂತಿಯರಿಗೆ ಕೊಡುವ ಪ್ರತಿ ತಿಂಡಿಗಳಲ್ಲಿಯೂ ಆರೋಗ್ಯದ ತುಂಬಾ ನಿಗಾ ಇರುವುದನ್ನು ಗಮನಿಸಬಹುದು. ಗರ್ಭಿಣಿಯರಿಗೆ ಉಷ್ಣವಾಗಿ ಗರ್ಭಪಾತವಾದೀತೆಂದು ಕಳಲೆ ಪಲ್ಯ ಕೊಡುವುದಿಲ್ಲ. ಬಾಣಂತಿಗೆ ತುಪ್ಪ, ಮೆಂತ್ಯ, ಕೊಬ್ಬರಿ ದ್ರಾಕ್ಷಿ ಗೋಡಂಬಿಗಳಿಂದ ಮಾಡಿದ ತಿಂಡಿಗಳಲ್ಲಿದೆ ಒಬ್ಬ ಬಾಣಂತಿಗೆ ಮೂರು ತಿಂಗಳಲ್ಲಿ ನಾಲ್ಕು ಸೇರು ಕಾಳುಮೆಣಸು ಕೂಡಲೇಬೇಕೆಂದು ಎಲ್ಲಾ ತಿಂಡಿ ಕಷಾಯಗಳಲ್ಲೂ ಬೆರಸುತ್ತಾರೆ. ಕಾಳುಮೆಣಸು ರಕ್ತಶುದ್ಧಿ ಮಾಡುವುದಲ್ಲದ ಶೀತ, ಕಫಗಳನ್ನು ತೊಡೆದುಹಾಡುತ್ತದೆ. ಅದಕ್ಕಾಗಿ ಮಲೆನಾಡಿನ ಹೆಣ್ಣು ಮಕ್ಕಳು ಬಾಣಂತನ ಮುಗಿಸಿ ಹೊರ ಬಂದರೆ ರಕ್ತ ಚಿಮ್ಮುವಂತಿದ್ದು ದಷ್ಟಪುಷ್ಟರಾಗಿ ದೃಷ್ಟಿಬಡೆಯುವಂತಿರುತ್ತಾರೆ. ಜೇನುತುಪ್ಪ ಸರ್ವರೋಗ ಪರಿಹಾರಿಯಾಗಿರುವುದರಿಂದ ಎಲ್ಲಾ ತಿಂಡಿಗಳಿಗೂ ಕಷಾಯಗಳಿಗೂ ಅದನ್ನು ಬಳಸುತ್ತಾರೆ. ಹೆಚ್ಚಿನ ಪೌಷ್ಠಿಕಾಂಶವಿರುವ ಕುಂಬಳಕಾಯಿ, ಸೌತೇಕಾಯಿ, ಹಲಸಿನಹಣ್ಣು, ಜನಪ್ರಿಯ ತರಕಾರಿಗಳು. ನಿರೋಗಿಯನ್ನಾಗಿ ಮಾಡುವ ‘ನೀರ’ ಬೆಳಗಿನ ಜಾವದ ಜನಪ್ರಿಯ ಪಾನೀಯ. “ಒಂದು ಲೋಟ ಮೊಸರು ಒಂದು ವರ್ಷ ಆಯಸ್ಸು” ಎನ್ನುವ ಗಾದೆಯಂತೆ ತಮ್ಮ ಊಟ, ತಿಂಡಿಗಳಲ್ಲಿ ಮೊಸರಿನ ಬಳಕೆ ಧಾರಾಳವಾಗಿದೆ. ಹೆಚ್ಚಿನ ವೈದ್ಯಕೀಯ ಗುಣವಿರುವ ಕರಿಬೇವಿನ ಸೊಪ್ಪು, ಇಂಗು, ಜೀರಿಗೆ, ಮೆಣಸುಗಳನ್ನು ಹೆಚ್ಚಾಗಿ ಬಳಸಿ ‘ಊಟಬಲ್ಲವನಿಗೆ ರೋಗವಿಲ್ಲ’ ಎನ್ನುವ ಗಾದೆಯನ್ನು ಜೀವಂತವಾಗಿಸಿದ್ದಾರೆ.
ಹೊಯ್‌ ಹಪ್ಪಳಕ್ಕಾಗಿ ಹಪ್ಪಳದ ಆಕಾರಕ್ಕೆ ಸರಿಯಾದ ತಟ್ಟೆ, ತಟ್ಟೆಗೆ ಹೊಂದುವ ಪಾತ್ರೆ ಮಾಡಿಸಿರುತ್ತಾರೆ. ರೊಟ್ಟಿ ಸುಡಲು ಕೊಣಬಿಗೆ ಅಥವಾ ಪರಾತ, ಉಪ್ಪಿನಕಾಯಿ ಹಾಕಿಡಲು ಜಾಡಿ ಇರುತ್ತದೆ. ಮುಸ್ಲಿಮರಲ್ಲಿ ಪುಟ್ಟು ಮಾಡಲು ಕೊಳವೆಯನ್ನು ಸೇರಿಸಿದ ಪ್ರತ್ಯೇಕ ಪಾತ್ರೆಯೇ ಇರುತ್ತದೆ. ಮಾಂಸಾಹಾರಗಳನ್ನು ಪ್ರತ್ಯೇಕ ಗಡಿಗೆಗಳಲ್ಲಿ ಮಾಡುತ್ತಾರೆ. ನೀರಾ ಹಾಗೂ ಕಳ್ಳಭಟ್ಟಿ ತೆಗೆಯಲು ಸಣ್ಣ ಪೀಪಾಯಿಗಳಿರುತ್ತದೆ.
ಹೆಂಡಕುಡಿಯಲು ಹೆಂಡದ ಬುರುಡೆ, ನೀರು ಕುಡಿಯಲು ತಂಬಿಗೆ ಲೋಟಗಳಲ್ಲದೆ ಮದುವೆಗಳಲ್ಲಿ ಅಡಕೆಪಟ್ಟಿಯ ಬಟ್ಟಲುಗಳು ಬಾಳೆಎಲೆ ಹಲಸಿನ ಎಲೆಯ ದೊನ್ನೆಗಳು, ವಾಟೆಗಳು, ಎಳೆನೀರು ಕುಡಿಯಲು ತಾವರೆದಂಟು ಬಳಸುತ್ತಾರೆ. ತಿಂಡಿತಿನ್ನಲು ಮುತ್ತುಗದ ಎಲೆ, ಕುಡಿಬಾಳೆ ಸಿಗತೆ, ಬಾಳೆಪಟ್ಟಿ, ಅಡಕೆಹಾಳೆ ಇವುಗಳನ್ನು ಬಳಸುತ್ತಾರೆ.
ಈ ಆಚರಣೆಗಳಿಗೆ ಸಂಬಂಧಿಸಿದಂತೆ ಕೆಲವು ನಂಬಿಕೆಗಳೂ ಇವೆ
ಒಕ್ಕಲಿಗರಲ್ಲಿ ಆ ದಿನದ ಯಾವುದೇ ತಿಂಡಿಗಳಿಗೆ ಆಗುಂಬೆ, ತೀರ್ಥಹಳ್ಳಿ ಮತ್ತು ಹೊಸನಗರ ಕೆಲವು ಭಾಗಗಳಲ್ಲಿ ಕೆಳಜಾತಿಯ ಜನರಿಗೆ ಈಗಲೂ ಚಿಪ್ಪುಗಳಲ್ಲಿ ಕಾಫಿ ನೀರು ಕೊಡುತ್ತಾರೆ. ಪಂಪನ ಭಾರತದಲ್ಲಿ “ಧರ್ಮಗಳ್ಳಂ ಕುಡಿಸಿದರ್” ಅಲ್ಲದೆ ಚಾಕಣ ಎನ್ನುವ ಪದಗಳ ಬಳಕೆ ಇದೆ. ಮಲೆನಾಡಿನಲ್ಲಿ ಬಡವರಿಗೆ ‘ಧರ್ಮಗಳ್ಳು’ ಎಂದರೆ ದುಡ್ಡು ತೆಗೆದುಕೊಳ್ಳದೆ ಪುಕ್ಕಟೆಯಾಗಿ ‘ಕಳ್ಳು’ ಕುಡಿಸುವುದು ಈಗಲೂ ಬಳಕೆಯಲ್ಲಿದೆ. ಚಕ್ಕಣ ಎಂದರೆ ಅದರೊಂದಿಗೆ ತಿನ್ನುವ ಕುರುಕಲು ತಿಂಡಿಗಳು.
ಸಮಕಾಲೀನ ವ್ಯವಸ್ಥೆಯಲ್ಲಿ ತಿಂಡಿ-ತೀರ್ಥಿಗಳು. ತಿಂಡಿ, ತಿನಿಸು, ಪಾನೀಯಗಳಲ್ಲಿ ವೈವಿಧ್ಯ, ವಿಶೇಷತೆ, ಮಹತ್ವಗಳಿದ್ದರೂ ಅವು ನಮ್ಮ ಸಮಾಜವನ್ನು ಪರಿವರ್ತಿಸುವುದರಲ್ಲೂ ಮಲೆನಾಡು ಹಿಂದಿ ಬಿದ್ದಿಲ್ಲ. ರಾಷ್ಟ್ರೀಯ ಭಾವೈಕ್ಯತೆಯನ್ನು ವಿಭಿನ್ನ ಸಂಸ್ಕೃತಿಗಳ ಬೆಸುಗೆಯನ್ನು ಬೆಸೆದಿದೆ. ಮುಸ್ಲಿಮ್‌ರಾಗಲಿ, ಧರ್ಮಿಯರಾಗಲೀ, ಹಿಂದುಗಳಾಗಲಿ, ತಿಂಡಿಗಳನ್ನು ಮಾಡುವುದರಲ್ಲಿ ಕೊಡುವುದರಲ್ಲಿ ತಿನ್ನುವುದರಲ್ಲಿ ಪರಸ್ಪರ ಸೌಹಾರ್ದತೆ ಇದೆ. ತಿಂಡಿಗಳನ್ನು ತಯಾರಿಸಿದಾಗ ಬಂಧುಬಾಂಧವರಿಗೆ ಕೊಡುವುದರಿಂದ, ಬಂದ ಅತಿಥಿಗಳಿಗೆ ಬಂದ ಕೂಡಲೇ ತಿಂಡಿ ತೀರ್ಥಗಳನ್ನು ಮಾಡಿಕೊಡುವ ಸಂಪ್ರದಾಯ ನಮ್ಮ ಸಂಸ್ಕೃತಿಗೆ ಹಿಡಿದ ಕನ್ನಡಿ. ಭೂಮಿ ಹುಣ್ಣಿಮೆಯಲ್ಲಿ ಜಾತಿಮತಗಳ ಭೇದವಿಲ್ಲದೆ ಎಲ್ಲರಿಗೂ ತಿಂಡಿಗಳನ್ನು ಹಂಚುತ್ತಾರೆ. ಶತ್ರುವೇ ಬಾಗಿಲಿಗೆ ಬಂದರೂ ಉಪಚಾರ ಮಾಡಿ ಆತ್ಮೀಯರನ್ನಾಗಿ ಮಾಡಿಕೊಳ್ಳುತ್ತಾರೆ. ಜೀತದಾಳುಗಳಾಗಿ ದುಡಿಯುತ್ತಿದ್ದ ಕೆಳಜಾತಿಯ ಜನರೂ ಕೂಡ ಊಳುವವನಿಗೆ ಭೂಮಿ ಎಂಬ ನಿಯಮ ಜಾರಿಗೆ ಬಂದಮೇಲೆ ತಮ್ಮ ಜೀವನ ಕ್ರಮಗಳನ್ನು ಸುಧಾರಿಸಿಕೊಂಡಿದ್ದಾರೆ. ಅವರ ಊಟ ತಿಂಡಿಗಳಲ್ಲಿ ಸುಧಾರಣೆ ಮಾಡಿಕೊಂಡಿರುವುದರಿಂದ ಸಮಾಜದಲ್ಲಿ ಅವರ ಸ್ಥಾನ ಮೇಲೆ ಹೋಗಿದೆ. ಕೇವಲ ಬ್ರಾಹ್ಮಣರಿಗೆ ಮೀಸಲಾಗಿದ್ದ ಅನೇಕ ಹಬ್ಬ ಹರಿದಿನಗಳನ್ನು ಶೂದ್ರರೂ ಆಚರಿಸುತ್ತಿದ್ದಾರೆ. ಹೀಗಾಗಿ ಮಾಲೀಕರ ಮನೆಗಳ ತಿಂಡಿಗಳಿಗೆ ಜೊಲ್ಲುಸುರಿಸುತ್ತಿದ್ದ ಜೀತದಾಳುಗಳು ಆರ್ಥಿಕವಾಗಿ ಮೇಲೇರುತ್ತಿದ್ದಂತೆ ಸುಧಾರಿಸಿದ ತಿಂಡಿಗಳನ್ನು ಮಾಡಿಕೊಳ್ಳುತ್ತಿದ್ದಾರೆ. ಒಂದು ಕಾಲದಲ್ಲಿ ಜಿಲೇಬಿ, ಚಿರೋಟಿ, ಕರ್ಚಿಕಾಯಿ, ಪೇಣಿ ಮುಂತಾದ ತಿಂಡಿಗಳು ನೋಡುವುದಕ್ಕೆ ಮಾತ್ರ ಸಿಗುತ್ತಿದ್ದವು. ಈಗ ಎಲ್ಲರೂ ಮನೆಯಲ್ಲಿಯೇ ಮಾಡಿ ತಿನ್ನುತ್ತಾರೆ. ಸಿಹಿತಿಂಡಿಗಳನ್ನು ಮಾಡುವಗ ಬೆಲ್ಲವೇ ಪ್ರಧಾನವಾಗಿತ್ತು. ಸಕ್ಕರೆಯ ಬಳಕೆ ಪ್ರಾರಂಭವಾದ ಮೇಲೆ ಬಡವ ಶ್ರೀಮಂತರೆನ್ನದೆ ಸಕ್ಕರೆಯನ್ನೇ ಬಳಸುತ್ತಿದ್ದಾರೆ. ಎಣ್ಣೆಗಳನ್ನು ತಾವೇ ತಯಾರಿಸಿಕೊಳ್ಳುತ್ತಿದ್ದರು ಈಗ ಸಂಸ್ಕರಿಸಿದ ಎಣ್ಣೆಗಳಿಂದಾಗಿ ತಿಂಡಿಗಳ ರುಚಿಯೇ ಬದಲಾಗಿದೆ.
ಆಧುನಿಕ ಪ್ರಭಾವ ವಿದೇಶಿಯರು ನಮ್ಮ ಭಾರತಕ್ಕೆ ಬಂದ ಮೇಲೆ ಹಲವಾರು ತಿಂಡಿ, ಪಾನೀಯಗಳು ನಮ್ಮ ಸಂಸ್ಕೃತಿಯಲ್ಲಿ ಬೆರೆತುಹೋಗಿವೆ. ಸಂಚಾರ ಸೌಲಭ್ಯ ವಿಸ್ತರಿಸಿದ ಮೇಲಂತೂ ಎಲ್ಲ ದೇಶಗಳ ಎಲ್ಲ ಸಂಸ್ಕೃತಿಯ ಪ್ರಭಾವವು ನಮ್ಮ ತಿಂಡಿ ತೀರ್ಥಗಳ ಮೇಲೂ ಆಗಿದೆ. ದೂರದರ್ಶನ, ರೇಡಿಯೋಗಳಲ್ಲಿ ತಿಂಡಿಯ ಪರಿಚಯ, ತರಾವರಿಯ ತಿಂಡಿಗಳನ್ನು ತಯಾರಿಸುವ ಉತ್ತರ ಭಾರತದ ಸಂಚಾರಿ ಗಾಡಿಗಳು, ಹೊಟೇಲುಗಳು, ಪಂಜಾಬಿ ದಾಬಾಗಳು, ಕೆಚಪ, ಸಾಸಿ, ಚಾಸ, ಬ್ರೆಡ್‌ ಮುಂತಾದ ಬೇಕರಿ ತಿಂಡಿಗಳೂ, ರಸ್ನಾ, ಲೆಹರಪೆಪ್ಸಿ, ಹಮ್ ದರ್ದ್‌ನಂತಹ ತಂಪುಪಾನೀಯಗಳೂ ಮತ್ತೇರಿಸುವ ರಮ್‌, ವಿಸ್ಕಿ, ಎಲ್ಲವೂ ಆಧುನಿಕವಾದರೂ ಜನಪ್ರಿಯವಾಗಿವೆ. ಹಳ್ಳಿಯಿಂದ ಪೇಟೆಗೆ ಹೋಗಿಬರುವ ಜನರಿಂದಾಗಿ ಪಟ್ಟಣದ ಆಧುನಿಕ ಹಳ್ಳಿಗಳಿಗೆ ತಕ್ಷಣವೇ ಬಂದು ಬಿಡುತ್ತಿದೆ.
ಕುಡಿಯುವ ಪಾನೀಯಗಳಂತೂ ಸಂಪೂರ್ಣವಾಗಿ ವಿದೇಶಿ ಪ್ರಭಾವಕ್ಕೆ ಒಳಗಾಗಿದೆ. ಹಿಟ್ಟನ್ನು ರುಬ್ಬಲು ಗ್ರೈಂಡರ್ ಗಳು, ಮಿಕ್ಸರ್ ಗಳು, ಪುಡಿಮಾಡುವ ಯಂತ್ರಗಳು, ತಿಂಡಿಗಳನ್ನು ಮಾಡುವ ಅಚ್ಚುಗಳು, ರೊಟ್ಟಿ ಪೂರಿ ಮಿಶನ್ನುಗಳು ಮುಂ. ಒಟ್ಟಿನಲ್ಲಿ ಅಡುಗೆ ಮನೆಯ ಎಲ್ಲ ತಯಾರಿಕೆಗಳಲ್ಲೂ ಆಧುನಿಕ ಪ್ರಭಾವ ಧಾರಾಳವಾಗಿರುವುದನ್ನು ಕಾಣಬಹುದು. ಸಂಸ್ಕೃತಿಯ ಪರಸ್ಪರ ಇಂತಹ ವಿನಿಮಯಗಳು, ಸಂಸ್ಕೃತಿಯನ್ನು ಜೀವಂತವಾಗಿಡುತ್ತದೆ. ಕಾಲಪ್ರವಾಹದಲ್ಲಿ ಸಂಸ್ಕೃತೀಕರಣ ಆದಾಗ ಕೆಲವು ಕೊಚ್ಚಿ ಹೋಗಿರಬಹುದು ಕೆಲವು ಬಂದು ಸೇರಿಕೊಂಡಿರಬಹುದು. ಪ್ರಕೃತಿಯ ಹಾಗೆ ನಮ್ಮ ತಿಂಡಿ-ತಿನಿಸು, ಪಾನೀಯಗಳು ನವನವೋನ್ಮೇಶ ಶಾಲಿನಿಗಳು ಎಂದು ಹೇಳಬಹುದು. “ಹೊಸಚಿಗುರು ಹಳೆ ಬೇರು ಕೂಡಿರಲು ಮರಸೊಗಸು” ಎನ್ನುವ ಡಿ.ವಿ.ಜಿ. ಅವರ ಮಾತಿನಂತಗೆ ಹಳೆಯ ಹೊಸ ತಿಂಡಿಗಳ ಮಿಶ್ರಣವೇ ಜೀವನದ ವೈವಿಧ್ಯವಾಗಿದೆ.
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:ಮಲೆನಾಡು ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
ಮಲೆನಾಡಿನ ಬಹುವಿಸ್ತಾರವೂ ಸಮೃದ್ಧವೂ ಆದಂತಹ ಕರ್ನಾಟಕದ ಒಂದು ಭಾಗ. ಬೆಳಗಾಂ, ಚಿಕ್ಕಮಗಳೂರು, ಶಿವಮೊಗ್ಗ, ಕೊಡಗು, ಹಾಸನ, ಮೈಸೂರು, ಧಾರವಾಡ, ಉತ್ತರಕನ್ನಡ, ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿರುವ ಕೆಲವು ತಾಲ್ಲೂಕುಗಳನ್ನು ಮಾತ್ರ ಸೇರಿಸಿ ಒಟ್ಟು ೫೮ ತಾಲ್ಲೂಕುಗಳು ಪ್ರಾಕೃತಿಕವಾಗಿ ಮಲೆನಾಡೆಂದು ಕರೆಯಿಸಿಕೊಂಡಿದ್ದರೂ ಆಹಾರ ಪದ್ಧತಿಗಳಲ್ಲಿ ರೀತಿ ನೀತಿಗಳಲ್ಲಿ ಸಂಪೂರ್ಣವಾಗಿ ಬಯಲು ಸೀಮೆಯನ್ನು ಪ್ರತಿನಿಧಿಸುತ್ತದೆ. ಒಟ್ಟು ಕರ್ನಾಟಕದ ಜನ ಸಂಖ್ಯೆ ೧/೩ ಭಾಗ ಮಲೆನಾಡಿನಲ್ಲಿ ವಾಸವಾಗಿರುವುದು ಕಂಡು ಬರುತ್ತದೆ. ಹೆಸರೇ ಹೇಳುವಂತೆ ಸಹ್ಯಾದ್ರಿ ಪರ್ವತ ಶ್ರೇಣಿಗಳಿಂದ, ಘಟ್ಟ ಪ್ರದೇಶಗಳಿಂದ, ಬೆಟ್ಟಗುಡ್ಡಗಳಿಂದ ಅಪೂರ್ವವಾದ ಸಸ್ಯ ಸಂಪತ್ತಿನಿಂದ, ತುಂಬಿ ಹರಿಯುವ ನದಿಗಳಿಂದ, ಜಲಪಾತಗಳಿಂದ ಹಸಿರೇ ಉಸಿರಾಗಿರುವ ನಾಡಿದು. ಕುವೆಂಪು ಅವರು ಹೇಳುವಂತೆ ಮಲೆನಾಡೆಂದರೆ ಅಲ್ಲೊಂದು ಮನೆ ಇಲ್ಲೊಂದು ಮನೆ. ಹಿಗಾಗಿ ಮನೆಯ ಸುತ್ತಲೂ ಅಡಿಕೆ, ತೆಂಗು, ಬಾಳೆ, ಮೆಣಸು, ಏಲಕ್ಕಿ, ಭತ್ತ, ಕಾಫಿ, ತರಕಾರಿಗಳನ್ನು ಬೆಳೆಯುತ್ತಿದ್ದರು. ಇಂತಹ ವಾಣಿಜ್ಯ ಬೆಳೆಗಳಿಂದಾಗಿ, ಮಳೆ, ಬೆಳೆಯಿಂದಾಗಿ ಸಂಪತ್ಭರಿತ ಸಮೃದ್ಧ ಜೀವನ ಅವರದಾಗಿತ್ತು. ಮನೆಯಲ್ಲಿ ಹಾಲು ಹೈನುಗಳ ಹೊಳೆಯೇ ಹರಿಯುತ್ತಿತ್ತು. ಇಲ್ಲಿಯ ಜನ ಅತಿಥಿ ಸತ್ಕಾರಕ್ಕೆ ಹೆಸರಾದವರು. ಮೇಗರವಳ್ಳಿಯ ನೂರು ಅಂಕಣದ ದೊಡ್ಡ ಮನೆಯ ಜನ ಅನಿರೀಕ್ಷಿತವಾಗಿ ಬಂದ ಹೈದರಾಲಿಯ ದಂಡಿಗೆ ಮಾಡಿದ ಅತಿಥಿ ಸತ್ಕಾರಕ್ಕೆ ಬೆರಗಾಗಿ ಸ್ಥಳದಲ್ಲಿಯೇ ನೂರ ಇಪ್ಪತ್ತು ಎಕರೆ ಜಮೀನನ್ನು ಮಂಜೂರು ಮಾಡಿಸಿಕೊಂಡನಂತೆ. ಇದನ್ನು ಗಮನಿಸಿದಾಗ ನಾವು ಯಾವುದೇ ಸಮಾಜವಾಗಲಿ, ಜಾತಿಯಾಗಲಿ ಅವರು ಅನುಸರಿಸುವ ಆಹಾರ ಕ್ರಮಗಳಿಂದಾಗಿ ಅತಿಥಿ ಸತ್ಕಾರಗಳಿಂದಾಗಿ ಸಂಸ್ಕೃತಿಯ ಪುನಾರಚನೆ ಮಾಡುತ್ತವೆಂದು ಧಾರಳವಾಗಿ ಹೇಳಬಹುದು.
“ಹಸಿದು ಬಂದವರಿಗೆ ಮೊದಲು ದಣಿವಾರಿಸು” ಮಲೆನಾಡಿನಲ್ಲಿ ಇದೊಂದು ಗಾದೆ. ಇಲ್ಲಿಯ ಜನರು ಭಿಕ್ಷುಕರಿಗೂ ಬೊಗಸೆ ತುಂಬಿ ದಾನ ಮಾಡುವವರು. ಆದುದರಿಂದ ಅವರ ಅಡುಗೆಯಲ್ಲಿ, ತಿಂಡಿ, ತಿನಿಸುಗಳಲ್ಲಿ, ಪಾನೀಯಗಳಲ್ಲಿ ಆ ಸಂಸ್ಕೃತಿಯ ಗಟ್ಟಿತನ, ರಸಿಕತೆ, ವೈವಿಧ್ಯಗಳು ಇಂದಿಗೂ ಉಳಿದುಕೊಂಡು ಬಂದಿವೆ. ಸಮಯದ ಅಭಾವದಿಂದಾಗಿ ಒಂಬತ್ತು ಜಿಲ್ಲೆಗಳ ಐವತ್ತೆಂಟು ತಾಲ್ಲೂಕಗಳ ವೈವಿಧ್ಯವನ್ನು ಸಂಪೂರ್ಣವಾಗಿ ಹೇಳಲಾಗದಿದ್ದರೂ ಸಾಧ್ಯವಾದಷ್ಟು ವಿಷಯವನ್ನು ಸಂಗ್ರಹಿಸಲು ಪ್ರಯತ್ನಿಸಿದ್ದೇನೆ.
ಬಯಲು ಸೀಮೆ ಮತ್ತು ಮಲೆನಾಡುಗಳನ್ನು ತೌಲನಿಕವಾಗಿ ನೋಡಿದಾಗ, ಭೌಗೋಳಿಕವಾಗಿ ಬಹಳಷ್ಟು ವ್ಯತ್ಯಾಸ ಕಂಡು ಬರುತ್ತವೆ. ಪ್ರಕೃತಿ ಸಂಪತ್ತು ಹೇರಳವಾಗಿರುವ ಮಲೆನಾಡಿಗರು ಅದೃಷ್ಟವಂತರು, ಪ್ರಕೃತಿಯ ಮಕ್ಕಳು, ಬಯಲುಸೀಮೆಯವರು ಮಲಮಕ್ಕಳ ಹಾಗೆ ಕಷ್ಟಪಡುವವರು. ಮಲೆನಾಡಿನ ಹೆಂಗಸರಿಗಂತೂ ಮಳೆಗಾಲದಲ್ಲಿ ಛಳಿಗಾಲದಲ್ಲಿ ಹೋಗುವಂತಿಲ್ಲ, ಸಾಮಾನಗಳನ್ನು ತರುವಂತಿಲ್ಲ. ಹೀಗಾಗಿ ಸಮಯ ಕಳೆಯಲು ವೈವಿಧ್ಯಮಯ ತಿಂಡಿ, ತಿನಿಸುಗಳನ್ನು ಮಾಡಲು ಕಲಿತರು. ಅಷ್ಟೇ ಅಲ್ಲ ಮಾಡದವರಿಗೆ ಕೊಡಲು, ಅಲ್ಲದೆ ಮಳೆಗಾಲ ಬರುವ ಮೊದಲೇ ರಾಸಿ ಸಾಮಾನುಗಳನ್ನು ತರಿಸಿ ತಿಂಡಿಗಳನ್ನು ತಯಾರಿಸಿ ಹಂಚುವ ಪರಿಪಾಠ ಇಟ್ಟುಕೊಂಡರು.
ದಾಸರು “ಎಲ್ಲರೂ ಮಾಡುವುದು ಹೊಟ್ಟೆಗಾಗಿ ಗೇಣು ಬಟ್ಟೆಗಾಗಿ” ಎನ್ನುತ್ತಾರೆ. ಮಾನವನ ಬದುಕಿಗೆ ಗಾಳಿ, ಆಹಾರ, ನೀರು ಅತ್ಯಂತ ಅವಶ್ಯಕವಾದುಗಳು, ಗಾಳಿ, ನೀರು ಪ್ರಾಕೃತಿಕವಾಗಿ ದೊರೆತರೆ ಆಹಾರವನ್ನು ಮಾತ್ರ ಆತ ತನ್ನ ನಾಲಿಗೆಯ ರುಚಿಗೆ ಅನುಗುಣವಾಗಿ ವೈವಿಧ್ಯಪೂರ್ಣವಾಗಿ ತಯಾರಿಸಿಕೊಳ್ಳಬೇಕಾಗುತ್ತದೆ. ಕ್ರಮಬದ್ಧವಾದ, ರುಚಿಕಟ್ಟಾದ ಆಹಾರವಿಲ್ಲದಿದ್ದರೆ, ಆರೋಗ್ಯ ಹೀನರಾಗಬೇಕಾಗುತ್ತದೆ. ಆಹಾರವೆಂದರೆ ಕೇವಲ ಎರಡು ಹೊತ್ತಿನ ಊಟ ಮಾತ್ರವಲ್ಲ. ನಾಲಿಗೆಯ ರುಚಿಗೆ ತಕ್ಕ ಹಾಗೆ ತಯಾರಿಸಿದ ತಿಂಡಿ, ತಿನಸುಗಳು, ದಾಹ ನೀಗುವ ಪಾನೀಯಗಳು ಒಳಗೊಳ್ಳುತ್ತವೆ. ಈ ತಿಂಡಿ ತಿನಸು ಮತ್ತು ಪಾನೀಯಗಳಲ್ಲಿನ ವೈವಿಧ್ಯಗಳು ಅಲ್ಲಿಯ ಭೌಗೋಳಿಕ, ಸಮಾಜಿಕ ಮತ್ತು ಆರ್ಥಿಕ ಸ್ಥಿತಿಯನ್ನು ಅವಲಂಬಿಸಿ ಪ್ರದೇಶದಿಂದ, ಪ್ರದೇಶಕ್ಕೆ ಜಾತಿಯಿಂದ ಜಾತಿಗೆ ಭಿನ್ನವಾಗಿ ಉಳಿದಿವೆ.
ಈ ಮೇಲಿನ ಹಿನ್ನಲೆಯನ್ನು ಗಮನದಲ್ಲಿಟ್ಟುಕೊಂಡು ಹಾಸನದ ರುದ್ರಪಟ್ಟಣ, ಚನ್ನರಾಯಪಟ್ಟಣಗಲ ಸುತ್ತಮುತ್ತ, ಶಿವಮೊಗ್ಗ ಜಿಲ್ಲೆ ತೀರ್ಥಹಳ್ಳಿ ಆಗುಂಬೆ, ಹೊಸನಗರ, ಆನವಟ್ಟಿ ಸೊರಬಗಳ ಸುತ್ತಮುತ್ತ ಉತ್ತರಕನ್ನಡ ಜಿಲ್ಲೆಯ ಶಿರಸಿ, ಸಿದ್ದಾಪುರ, ದಾಂಡೇಲಿ ಚಿಕ್ಕಮಗಳೂರಿನ ಸಕಲೇಶಪುರದ ಮೂಡಿಗೆರೆಯ ಸುತ್ತಮುತ್ತ ಕೊಡಗು ಮತ್ತು ಕುಶಾಲನಗರದ ಸ್ನೇಹಿತುರುಗಳಿಂದ ಮೈಸೂರಿನ ಚಾಮರಾಜನಗರಗಳಲ್ಲಿ ಬಹುತೇಕ ಎಲ್ಲ ಜಾತಿಗಳ ಜನರಿಂದ ಮಾಹಿತಿ ಪಡೆಯಲಾಗಿದೆ. ಕರಾವಳಿ ಕರ್ನಾಟಕದ ತಿಂಡಿ, ತಿನಿಸುಗಳು ಮೇಲೆ ಪ್ರಬಂಧವಿರುವುದರಿಂದ ಈ ಜಿಲ್ಲೆಯ ಕ್ಷೇತ್ರಕಾರ್ಯವನ್ನು ಸೀಮಿತವಾಗಿ ಮಾಡಲಾಗಿದೆ.
ಈ ಎಲ್ಲಾ ಜಾತಿ ಧರ್ಮಗಳಲ್ಲಿರುವ ವೈಶಿಷ್ಟ್ಯಪೂರ್ಣ ತಿಂಡಿ, ತಿನಿಸುಗಳು ಮತ್ತು ಪಾನೀಯಗಳು ಈ ಪ್ರಬಂಧದ ಮಿತಿಯಲ್ಲಿವೆ.
ತಿಂಡಿ, ತಿನಿಸುಗಳು: ತಿನ್ ಎನ್ನುವ ಧಾತುವಿನಿಂದ ಸೃಷ್ಟಿಯಾದ ತಿಂಡಿ ಮತ್ತು ತಿನಿಸು ಎರಡೂ ಪದಗಳಿಗೂ ಕನ್ನಡ ನಿಘಂಟಿನಲ್ಲಿ ಆಹಾರ ಖಾದ್ಯ ಎನ್ನುವ ಅರ್ಥವಿದೆ. ಉತ್ತರ ಕರ್ನಾಟಕದ ಕೆಲವು ಭಾಗಗಳಲ್ಲಿ ತಿಂಡಿಗೆ ತುರಿಕೆ ಎನ್ನುವ () ಅರ್ಥವಿದೆ. ಆದರೆ ದಿನಬಳಕೆಯಲ್ಲಿ ನಾವು ತಿನ್ನುವ ಮಾಡುವ ಆಹಾರವನ್ನು ಊಟ ಮತ್ತು ತಿಂಡಿ ತಿನಸುಗಳು ಎಂದು ವಿಭಾಗಿಸಿಕೊಳ್ಳುವುದರಿಂದ ಖಾದ್ಯ ಎನ್ನುವ ಅರ್ಥವನ್ನು ಮಾತ್ರ ಇಟ್ಟುಕೊಳ್ಳಬಹುದು. ಊಟವೆಂದರೆ, ಕೇವಲ ಮಧ್ಯಾಹ್ನ, ರಾತ್ರಿ ಅನ್ನ, ಮುದ್ದೆ, ಸಾಂಬಾರು ಒಳಗೊಂಡದ್ದು. ಈ ಎರಡು ಹೊತ್ತು ಬಿಟ್ಟರೆ ಬೆಳಿಗ್ಗೆ, ಸಂಜೆ ನಿನ್ನುವ ಸಾಮಾನ್ಯ ತಿಂಡಿಗಳು ಉಳಿದ ಯಾವುದೇ ಸಮಯದಲ್ಲಿ ತಿಂದರೂ ಅದು ತಿನಿಸಾಗುತ್ತದೆ. ಹೀಗಾಗಿ ಬಾಯಲ್ಲಿ ಬಾಯ್ತೆರದು ಕುಳಿತಿರುವ ರುಚಿ ಗ್ರಂಥಿಗಳಿಗೆ ತಕ್ಕ ಹಾಗೆ ಇದರಲ್ಲಿ ವೈವಿಧ್ಯವೂ ಹೆಚ್ಚು ರುಚಿಯೂ ಹೆಚ್ಚು. ಅನೇಕ ಜಾತಿ, ಧರ್ಮಗಳ ಜನ ಇಲ್ಲಿ ವಾಸಿಸುವುದರಿಂದ ಅವರು ಮಾಡುವ ತಿಂಡಿ, ತಿನಿಸುಗಳನ್ನು ಗಮನಿಸಿ ಸಾಮಾನ್ಯ ತಿಂಡಿಗಳು ವಿಶೇಷ ಸಂದರ್ಭಗಳ ತಿಂಡಿಗಳೆಂದು ವಿಭಾಗಿಸಬಹುದು.
ಸಾಮಾನ್ಯ ತಿಂಡಿಗಳು
ಪ್ರತಿನಿತ್ಯ ಬೆಳಗಿನ ಉಪಹಾರಕ್ಕಾಗಿ ಬಡವರೂ, ಶ್ರೀಮಂತರೂ ಎನ್ನದೆ ಅಕ್ಕಿ ರೊಟ್ಟಿ, ಕೆಂಡದ ರೊಟ್ಟಿ, ಬಿಳಿತಾವರೆಯಂತಹ ಇಡ್ಲಿ, ದೋಸೆ, ಮೆಂತ್ಯದೋಸೆ, ಕೆಂಬಣ್ಣದ ಗರಿಗರಿಯಾದ ತಾಳಿಪಟ್ಟು, ಉಪ್ಪಿಟ್ಟು, ಕಡಬು, ಚಿತ್ರಾನ್ನ, ಒತ್ತುಶಾವಿಗೆ, ವಿವಿಧ ಬಗೆಯ ಅವಲಕ್ಕಿಗಳು, ಅರಿಶಿಣದ ಎಲೆ ಹಾಕಿದ ಅನ್ನದ ಗಂಜಿ, ತುಪ್ಪ, ಮೊಸರು ಮುಂತಾದ ತಿಂಡಿಗಳನ್ನು ಎಲ್ಲರೂ ಮಾಡುತ್ತಾರೆ. ಈ ತಿಂಡಿಗಳಿಗೆ ಅಂಗೈ ಅಗಲದಷ್ಟು ಅರಳು ಬೆಣ್ಣೆ ಅಥವಾ ತುಪ್ಪ, ಕೆನೆಮೊಸರು ಆಗಲೇಬೇಕು. ನೆಮ್ಜಿಕೊಳ್ಳುವುದಕ್ಕೆ ಕಳಲೆ, ಬಾಳೆದಿಂಡು, ಕಾಯಿ, ಕಾಳುಗಳು ಸೊಪ್ಪು ದಿವಿಹಲಿಸು ಹಿರೇಕಾಯಿ ಪಲ್ಯಗಳಲ್ಲದೆ, ತೆಂಗಿನಕಾಯಿ, ಮೆಂತ್ಯೆ ಹೀರೆಸಿಪ್ಪಿ, ಅಮಟೆಕಾಯಿ, ಗುಣಸೇಕಾಯಿ ಎಳೆಹಲಸಿನಕಾಯಿ ಬಾಳೆಮಾತೆಯ ಚಟ್ನಿಗಳ ಜೊತೆಗೆ ಪುಡಿ ಚಟ್ನಿಗಳು ಇರುತ್ತದೆ. ಅಪ್ಪೆಮಿಡಿ, ಉಪ್ಪಿನಕಾಯಿ, ಹೋಳುಮಾವಿನಕಾಯಿ, ನಿಂಬೆ, ಹಲಸಿನ ತೊಳೆ, ಮುಠಿನಕಾಯಿ ಮತು ಬೇರಿನಿಂದ ತಯಾರಿಸಿದ ಉಪ್ಪಿನಕಾಯಿಗಲನ್ನು ಹಾಕಿ ವರ್ಷವೆಲ್ಲವೂ ಕೆಡದಂತೆ ರಕ್ಷಿಸಿಟ್ಟು ಎಲ್ಲ ತಿಂಡಿಗಳಿಗೂ ನೆಂಜಿಕೊಳ್ಳುವುದಕ್ಕೆ ಬಳಸುತ್ತಾರೆ.
ತಿನಿಸುಗಳನ್ನು ಸಂಜೆಯ ಹೊತ್ತೆ ತಿನ್ನಲು, ಬೇಸರ ಕಳೆಯಲು ಕೆಲವು ವಿಶೇಷ ಸಂದರ್ಭಗಳಲ್ಲಿ ಬಳಸುತ್ತಾರೆ. ಮಳೆಗಾಲದಲ್ಲಿ ಇದರ ಬಳಕೆ ಹೆಚ್ಚು.
ಪಾನೀಯಗಳು
ಬಾಯಾರಿದವರಿಗೆ ಆಸರು, ಹುಷಾರಿಲ್ಲದವರಿಗೆ ಕಷಾಯ, ದಣಿದ, ಬೇಸರದ ನಿವಾರಣೆಗೆ ಕಳ್ಳು ಹಿಗೆ ವಿವಿಧ ಪಾನೀಯಗಳನ್ನು ಕುಡಿಯಲು ನೀವು ಮಲೆನಾಡಿಗೇ ಬರಬೇಕು. ನಿತ್ಯವೂ ಬಳಸುವಂತವು ಕೆಲವಾದರೆ ಋತುಮಾನಕ್ಕೆ ತಕ್ಕ ಹಾಗೆ ವಿಶೇಷ ಸಂದರ್ಭಗಲಲ್ಲಿ ಮತ್ತೆ ಕೆಲವನ್ನು ಬಳಸುತ್ತಾರೆ.
ನಿತ್ಯದ ಪಾನೀಯಗಳು: ಮಲೆನಾಡಿನ ಯಾವುದೇ ಭಾಗದಲ್ಲಿ ಯಾರ ಮನೆಗೆ ಹೋದರೂ ತಕ್ಷಣವೇ ’ಅಸರಿಗೇನು ಕೊಡಲಿ’ ಎಂದು ಕೇಳುತ್ತಾರೆ. ನೀವು ಬಾಅಯಿಬಿಡುವುದಕ್ಕೂ ಮೊದಲೇ ಕೋಲುಬೆಲ್ಲ, ಚೆಂಬಿನಲ್ಲಿ ತಣ್ಣನೆಯ ನೀರು ನಿಮ್ಮೆದುರಿಗಿರುತ್ತದೆ. ಮಲೆನಾಡಿನಲ್ಲಿ ಕಾಫಿ ಕುದಿದರೆ ಮೈಲಿಗೆ ಎಂಬ ಭಾವನೆ ಇದ್ದುದರಿಂದ ಕಾಫಿ, ಟೀಗಳ ಬಳಕೆ ಅಷ್ಟಾಗಿರಲಿಲ್ಲ. ಜನರಿಗೆ ಬೆಳಗಾಗುವುದೇ ಕೊತ್ತುಂಬರಿ ಕಾಫಿಯೊಂದಿಗೆ, ಮಕ್ಕಳಿಗಾದರೆ ಅದೇ ತಾನೆ ಕರೆದ ತಂಬಾಲು ಏಲಕ್ಕಿ ಪಚ್ಚಕರ್ಪೂರ, ಗಸಗಸೆ ಹಾಕಿದ ಆಕಳು ಹಾಲು, ಮಧ್ಯಾಹ್ನದ ಹೊತ್ತಾದರೆ ತೋಟದಲ್ಲಿ ಕಿತ್ತ ಸೀಯಾಳು, ಶುಂಠಿ, ಮೆಣಸು ಹಾಕಿದ ಮಜ್ಜಿಗೆ ನೀರು, ಅಕ್ಕಚ್ಚಿನ ನೀರು, ನಿಂಬೆ ಹಣ್ಣಿನ ಪಾನಕಗಳನ್ನು ಮಾಡಿ ಕುಡಿಯುತ್ತಾರೆ.
ಮಾಂಸಾಹಾರಿಗಳಾದರೆ ಕೋಳಿ ಅಥವಾ ಕುರಿಯ ಕಾಲು ಬೇಯಿಸಿದ ನೀರನ್ನು ಮೆಣಸು ಬೆಳ್ಳುಳ್ಳಿ ರಸದೊಂದಿಗೆ ಬೆರೆಸಿ ಕುಡಿಯುತ್ತಾರೆ. ಮಳೆಗಾಲದಲ್ಲಿ ಏಡಿ ಕಷಾಯ ಕುಡಿಯುತ್ತಾರೆ.
ಮಾದಕ ಪಾನೀಯಗಳು: ಕೆಲವು ವಿಶೇಷ ಸಂದರ್ಭಗಳಲ್ಲಿ ಮನಸ್ಸಿಗೆ ಉಲ್ಲಾಸವನ್ನು, ದೇಹಕ್ಕೆ ಉದ್ರೇಕವನ್ನು, ಸೊಂಪಾದ ನಿದ್ರೆಯನ್ನು ಉಂಟುಮಾಡುವ ಪಾನೀಯಗಳನ್ನು ಬದವ ಬಲ್ಲಿದರೆನ್ನದೆ ಎಲ್ಲರೂ ತಮ್ಮ ಮನೆಗಳಲ್ಲಿಯೇ ತಯಾರಿಸಿ ಕುಡಿಯುತ್ತಾರೆ.
ಮಲೆನಾಡಿನ ಒಕ್ಕಲಿಗರಲ್ಲಿ ನೆಂಟರು ಬಂದಾಗ ಮದುವೆಗಳಲ್ಲಿ ದೇವರ ಹರಕೆಗಲಲ್ಲಿ ಊಟಕ್ಕೆ ಮೊದಲು ಅಕ್ಕಿ ಹೆಂಡ, ಅಕ್ಕಿಭೋಜನ, ಅಕ್ಕಿತನು ಎಂಬ ಅನೇಕ ಹೆಸರಿನ ಪಾನೀಯವನ್ನು ಕುಡಿಯುತ್ತಾರೆ. ಬತ್ತವನ್ನು ಅನೇಕ ದಿನಗಳ ಕಾಲ ನೆನೆಹಾಕಿ ಮೊಳಕೆ ಬರಿಸಿ ಲಕ್ಕಿಸೊಪ್ಪಿನ ಮೇಲೆ ಒಣಗಿಸಿ, ಅಕ್ಕಿಹಿಟ್ಟು ಮಾಡಿ, ಬೇಯಿಸಿ ಮತ್ತೆ ಒಣಗಿಸಿ ಮಡಕೆಯಲ್ಲಿ ಇಟ್ಟು ಅನೇಕ ದಿನಗಳ ಕಾಲ ಹುಳಿ ಬರಿಸಿ ಮೇಲಿನ ತಿಳಿ ನೀರು ಕುಡಿಯುವದರಿಂದ ಉದ್ರೇಕ ಉಂಟಾಗುವದಲ್ಲದೆ ಆರೋಗ್ಯಕ್ಕೂ ಒಳ್ಳೆಯದೆಂದು ಕುಡಿಯುತ್ತಾರೆ. ಚಿಕ್ಕಮಗಳೂರು ಜಿಲ್ಲೆಯಲ್ಲಿ ’ನೀರಾ’ ಎಂದು ಕರೆಸಿಕೊಳ್ಳುವ ಈಚಲು ಮರದ ರಸವನ್ನು ರಾತ್ರಿಯಲ್ಲಾ ಶೇಖರಿಸಿ ಸೂರ್ಯೋದಯಕ್ಕೆ ಮೊದಲು ಕುಡಿಯುತ್ತಾರೆ.
ಕೊಡಗಿನ ಕಡೆಗೆ ವಿದೇಶಿ ಸಂಸ್ಕೃತಿಯ ಪ್ರಭಾವ ಇರುವುದರಿಂದ ದ್ರಾಕ್ಷಿ ಹಣ್ಣಿನ ರಸವನ್ನು ಮನೆಯಲ್ಲೇ ತಯಾರಿಸಿ ಅದನ್ನು ಚೆನ್ನಾಗಿ ಹುಳಿ ಬರಿಸಿ, ಗೇರು ಬೀಜ, ಗೋಡಂಬಿ ಪುಡಿಗಳನ್ನು ಹಾಕಿ ಕೆಡದ ಹಾಗೆ ಇಟ್ಟು ವಿಶೇಷ ಸಂದರ್ಭಗಳು ಬಂದಾಗಲೆಲ್ಲಾ ಊಟದ ಜೊತೆಗೆ ದ್ರಾಕ್ಷಾ ರಸವೆಂತಲೂ, ವೈನ್ ಎಂತಲೂ ಕುಡಿಯುತ್ತಾರೆ.
ಉತ್ತರ ಕನ್ನಡ ಜಿಲ್ಲೆಯಲ್ಲಿ ಹೆಚ್ಚಾಗಿ ಹವ್ಯಕರು ರಾಮರಸ, ಸೋಮರಸ ಅಥವಾ ಭಂಗೀ ಪಾನಕವನ್ನು ಕುಡಿಯುತ್ತಾರೆ. ಹಿಂದಿನ ಕಾಲದಲ್ಲಿ ವಿಶೇಷ ಸಂದರ್ಭಗಳಿಗೆಂದೇ ತಯಾರಾಗುತ್ತಿದ್ದ ಈ ಭಂಗೀ ಪಾನಕ ಈಗ ಮೋಜಿನ ಪಾನೀಯವಾಗಿದೆ. ಭಂಗೀ ಸೊಪ್ಪಿಗೆ ಉತ್ತುತ್ತಿ, ಗಸಗಸೆ, ಬಾದಾಮಿ, ಕಲ್ಲುಸಕ್ಕರೆ ಸೇರಿಸಿ ಅರೆದು ಪಾನಕ ತಯಾರಿಸುತ್ತಾರೆ. ಕುದಿದ ಮೇಲೆ ವಿಚಿತ್ರ ರೀತಿಯ ಮತ್ತು ಬಂದು ಹೆಣವೆಂದು ಕುಡಿದವರಲ್ಲೇ ಒಬ್ಬನನ್ನು ಗುಂಡಿ ತೋಡಿ ಹೊಳಲಿಕ್ಕೆ ಹೋದ ಪ್ರಸಂಗಗಳೂ ಉಂಟು.
ಭಟ್ಟಿ ನೀರು ಅಥವಾ ಭಟ್ಟಿ ಸಾರಾಯಿಯನ್ನು ಕೆಲವರು ಜೋನಿಬೆಲ್ಲ ಕಬ್ಬಿನ ಕಡಾಯಿಯ ತುಕ್ಕು ಹಾಕಿ ತಯಾರಿಸಿದರೆ ಕೆಲವರು ಕೊಳೆತ ಹಣ್ಣು, ರಬ್ಬರು, ಜೋನಿಬೆಲ್ಲಗಲನ್ನು ಹಾಕಿ ತಿಂಗಳುಗಟ್ಟಲೆ ಕೊಳೆಸಿ ಮೆಲಿನ ತಿಳಿನೀರು ಬಳಸುತ್ತಾರೆ. ಮತ್ತೆ ಕೆಲವರು ಗೇರುಹಣ್ಣು, ಬಾಳೆಹಣ್ಣುಗಲನ್ನು ಕೊಳೆಸಿ ಹದಿನೈದು ದಿನಗಳ ಕಾಲ ಹುಳಿ ಬರಿಸಿ ಮಣ್ಣಿನ ಮಡಕೆಯಲ್ಲಿ ನೀರಿನೊಂದಿಗೆ ಹಾಕಿ ಚೆನ್ನಾಗಿ ಕಾಯಿಸಿ ಮೇಲೆ ಬಟ್ಟೆಕಟ್ಟಿ ಬರುವ ’ಆವಿ’ ಯನ್ನು ದ್ರವವನ್ನಾಗಿ ಪರಿವರ್ತಿಸಿ, ’ಭಟ್ಟಿ ಸಾರಾಯಿ’ ಎಂದು ಶೇಖರಿಸಿಟ್ಟುಕೊಳ್ಳುತ್ತಾರೆ. ಬಯನಿ ಮರದಿಂದ ಕಳ್ಳನ್ನೂ ಹೆಂಡವನ್ನು ತಯಾರಿಸುತ್ತಾರೆ.
ವಿಶೇಷ ತಿಂಡಿಗಳು ಮತ್ತು ಪಾನೀಯಗಳು:
ತಿಂಡಿ ತಿನಿಸು ಪಾನೀಯಗಳನ್ನು ಕೇವಲ ಉಪಹಾರಕಾಗಿ ನಿತ್ಯ ಕುಡಿಯುವದಕ್ಕಾಗಿ ಬಳಸದೆ ಅನೇಕ ವಿಶೇಷ ಸಂದರ್ಭಗಳಲ್ಲೂ ಮಾಡುತ್ತಾರೆ. ಹಾಗೆ ಮಾಡುವಾಗಿ ಅಲ್ಲಿಯ ಭೌಗೋಳಿಕ ಪರಿಸರ ಆಚರಣೆಗಳು ಸಾಮಾಜಿಕ ವ್ಯವಸ್ಥೆ ಆರ್ಥಿಕ ಸ್ಥಿತಿಗತಿಗಳು ಬದಲಾಗುತ್ತಿರುವ ಸಮಾಜದ ಹಿನ್ನೆಲೆಗಳು ಪ್ರಮುಖ ಪಾತ್ರ ವಹಿಸುತ್ತವೆ.
ಭೌಗೋಳಿಕ ಪರಿಸರ ಹಾಗೂ ತಿಂಡಿ, ತಿನಿಸು, ಪಾನೀಯಗಳು:
ಮಲೆನಾಡಿನ ಭೌಗೋಳಿಕ ಪರಿಸರ ಅಲ್ಲಿಯ ಋತುಮಾನಗಳು ಅವರ ಆಹಾರ ಪದ್ಧತಿಗಳ ಮೇಲೆ ಗಾಡ ಮುದ್ರೆಯನ್ನೊತ್ತಿಬಿಟ್ಟಿದೆ. ಮನೆಯ ಸುತ್ತಮುತ್ತಲ ಕಾಡುಗಳಲ್ಲಿ, ಸಸ್ಯಗಳಿಂದ ಚಟ್ನಿ, ಪಲ್ಯ, ಕಷಾಯಗಳೂ, ಬೇರುಗಡ್ಡೆ, ತೊಗಟೆಗಳಿಂದ ಕಷಾಯ ಪಲ್ಯಗಳೂ ಕೊನೆಗೆ ಬಾಳೆಗೊನೆ ತುದಿಯ ಮಾತೆಯಿಂದಲೂ ಪಲ್ಯ ಮಾಡುತ್ತಾರೆ. ಋತುಮಾನಕ್ಕೆ ತಕ್ಕ ಹಾಗೆ ಹಬ್ಬಗಳನ್ನಾಚರಿಸುತ್ತಾರೆ. ಭೂಮಿಯನ್ನು ಫಲ ಬಿಡುವ ಸಮಯದಲ್ಲಿ ಗರ್ಭವತಿ ಎಂದು ಭಾವಿಸಿ ಆಕೆಗೆ ಬಯಕೆಯ ತಿಂಡಿಗಳನ್ನು ಮಾಡುತ್ತಾರೆ. ಕದಿರು ತೆಗೆಯುವ ದಿನ ಹೊಸಕ್ಕಿ ಹುಗ್ಗಿ ಮಾದಿಕೊಡುತ್ತಾರೆ. ಹಲಸು, ಕಬ್ಬು, ತೆಂಗು, ಬಾಳೆಗಳಂತೂ ಮಾಡುವ ತಿಂಡಿ ತಿನಿಸುಗಳಲ್ಲಿ ಶೇಕಡ ೬೦ ಭಾಗವನ್ನು ಆಕ್ರಮಿಸಿವೆ. ಹಲಸಿನ ಎಲೆಯಿಂದ ಕೊಟ್ಟೆ ಕದುಬು, ತೊಗಟೆ ಎಲೆಗಳಿಂದ ಕಷಾಯ, ಕಾಯಿಯಿಂದ ಹಪ್ಪಳ, ಸಂಡಿಗೆಗಳೂ, ಹಣ್ಣಿನಿಂದ ಮಳಕ ದೋಸೆ, ಇಡ್ಲಿ ಕುರುಕಲುಗಳೂ, ಕಡುಬುಗಳೂ ತಯಾರಾಗುತ್ತವೆ. ದೀವೀ ಹಲಸು ಮಲೆನಾಡಿನಲ್ಲಿ ಮಾತ್ರ ಬೆಳೆಯುತ್ತದೆ. ಇದರ ಪಲ್ಯ ಬಹಳ ರುಚಿಕರ. ಕೆಸುವಿನ ಸೊಪ್ಪು, ಬಾಳೆಕಾಯಿ, ಹಣ್ಣು ಮಾತೆ ಗಡ್ಡೆ ಎಲ್ಲವೂ ಪ್ರಯೋಜನಕಾರಿ. ಬಿದಿರು, ಕಳಲೆ, ವಾಟೆಹುಳಿ, ಹುಳಿಕಾಯಿ ಪುಡಿಮಾಡಿ ಒಣಗಿಸಿಟ್ಟು, ಎಸೆನ್ಸ್ ಗಳಂತೆ ಉಪಯೋಗಿಸುತ್ತಾರೆ. ಮುರುಗನ ಎಣ್ಣೆ, ಹಿಪ್ಪೆ ಎಣ್ಣೆ ಮಾಡಿಟ್ಟುಕೊಂಡು ಅಡುಗೆಗೆ ಬಳಸುತ್ತಾರೆ. ಕಾಡಲ್ಲಿ ದೊರೆಯುವ ಅಲೇಹಣ್ಣು ಹುಲುಗಿ, ಚಿತ್ತಿ, ಬೆಮ್ಲಾರ, ಕವಳೆ ಪಾರೆ ಸುನಗಟ್ಲೆ ಅನಾನಸ್, ಈಚಲು ಹಣ್ಣುಗಳನ್ನು ತಿನ್ನುತ್ತಾರೆ. ಬಯನಿ ಮರದಿಂದ ಕಳ್ಳು, ನೀರ ಮಾಡಿಕೊಳ್ಳುತ್ತಾರೆ. ಕಾದಿನಲ್ಲಿ ಸಿಕ್ಕುವ ಪ್ರಾಣಿಗಳನ್ನು ಶಿಕಾರಿ ಮಾಡುತ್ತಾರೆ. ನೀರಿನಲ್ಲಿರುವ ಮೀನು, ಏಡಿ, ಹಾವು ಮೀನುಗಳಿಂದ ಪಾನೀಯಗಳನ್ನಲ್ಲದೆ ತರಾವರದ ತಿಂಡಿಗಳನ್ನು ಮಾಡಿಕೊಳ್ಳುತ್ತಾರೆ.
ಬೇಸಿಗೆಯಲ್ಲಿ ಹೆಸರುಕಾಳು ಪಾನಕ, ಕೆಂಪಕ್ಕಿ ಬೆಲ್ಲ ಹಾಕಿ ಮಾಡಿದ ತನು, ಬಣ್ಣದ ಸೌತೇಕಾಯಿಯ ಪಾನಕ, ಜೀರಿಗೆ ಕಷಾಯ, ತುಂಬಾಲಿಗೆ ಮೆಣಸಿನಪುಡಿ, ಬೆರೆಸಿದ ನೀರು ಮುರಿನ ಹುಳಿಯಪಾನಕ ಮಾವಿನ ಪಾನಕ, ವಾಟೆ ಹುಳಿ, ಉದ್ದು ಹೆಸರಿನ ಪಾನಕ, ಗಸಗಸೆ ರುಬ್ಬಿದ ಹಾಲು, ಹರಳು ಹಿಟ್ಟಿನ ಪಾನಕ, ಎಳ್ಳುತನಿ, ಅಕ್ಕಚ್ಚಿನ ತನು, ದಾರಕಾಯಿ ಪಾನಕ, ಮಾವಿನಹಣ್ಣಿನ ಸೀಕರಣೆ, ರಾಗಿ ಅಂಬಲಿ, ಮಜ್ಜಿಗೆ ಕುಡಿಯುವುದಲ್ಲದೆ ಅಲೆಮನೆ ಕಟ್ಟಿದಾಗ ಕಬ್ಬಿನ ಹಾಲಿಗೆ ಶುಂಠಿ, ಮೆಣಸು ನಿಂಬೆಹಣ್ಣು ಹಾಕಿಕೊಂಡು ಕುಡಿಯುತ್ತಾರೆ.
ಮಳೆಗಾಲದಲ್ಲಿ ಅಣಬೆಯ ಪಲ್ಯ ರೊಟ್ಟಿ ಮಾಡಿ ತಿನ್ನುತ್ತಾರೆ. ಕಬ್ಬಿನ ಹಾಲು ತೆಗೆದ ಮೇಲೆ ಅದರಿಂದ ಮಣಿ ಇಡ್ಲಿ ದೋಸೆ ಮಾಡುತ್ತಾರೆ. ಗೇರು ಬೀಜದ ಉಂಡೆ, ಕುರುಕಲು ಮಾಡಿ ತಿನ್ನುತ್ತಾರೆ. ಮಾವಿನಕಾಯಿಯಿಂದ ಪಾನಕ ಬಿಸಿ ನೀರು ಹಣ್ಣಿನಿಂದ ಪಾನಕ ಸೀಕರಣೆ ಹೋಳಿಗೆ ಮಾಡಲೇಬೇಕು. ಅನೇಕ ರೀತಿಯ ಹಪ್ಪಳಗಳು, ಚೆಕ್ಕುಲಿ, ಮುರುಕು ಕೋಡುಬಳೆ, ಹಲಸಿನಕಾಯಿ ಬಾಳೆಕಾಯಿಗಳ ಕುರುಕಲುಗಳನ್ನು ಮಾಡಿಟ್ಟುಕೊಂಡಿರುತ್ತಾರೆ.
ಮಲೆನಾಡಿನ ದಟ್ಟ ಕಾಡುಗಳಲ್ಲಿರುವ ಸಾರಸತ್ವವೆಲ್ಲವನ್ನೂ ತಮ್ಮ ತಿಂಡಿ, ತೀರ್ಥಗಳಲ್ಲಿ ಬಳಸಿಕೊಳ್ಳುವ ಮಲೆನಾಡಿಗರ ಜಾಣತನಕ್ಕೆ ಬದುಕುವ ಕಲೆಗಾರಿಕೆಗೆ ನಾವು ಮೆಚ್ಚಲೇಬೇಕಾಗುತ್ತದೆ. ಮಳೆಗಾಲದಲ್ಲಿ ಸೊದೆಗನ ಬೆರು ಕಾಯಿಸಿ ಮಜ್ಜಿಗೆಯನ್ನು ಕಾಯಿಸಿ ಕುಡಿಯುತ್ತಾರೆ. ಅಲ್ಲದೆ ಶುಂಠಿ ಸೊಪ್ಪು, ಬೆಳ್ಳುಳ್ಳಿ ಜೀರಿಗೆ ಮೆಣಸುಗಳನ್ನು ಮೊಸರಿಗೆ ಹಾಕಿದ ಪಾನೀಯ ಜೀರಿಗೆ ಬಿಸಿ ನೀರು, ಶುಂಠಿ ಬಿಸಿ ನೀರು, ಚಟ್ಟೆಸೊಪ್ಪಿನ ಸೀಯಾಂಬರ ಮೆಣಸಿನ ಬಿಸಿನೀರು ಕುಡಿಯುತ್ತಾರೆ. ಸಾಮಾನ್ಯವಾಗಿ ಚಳಿಗಾಲದಲ್ಲಿಯೂ ಇದೇ ಪಾನೀಯಗಳನ್ನು ಬಳಸುತ್ತಾರೆ. ಬೇಸಿಗೆಯಲ್ಲಿ ಹೆಸರುಕಾಳು, ಪಾನಕ ಕೆಂಪಕ್ಕಿ ಬೆಲ್ಲ ಹಾಕಿ ಮಾಡಿದ ’ತನು’ ಬಣ್ಣದ ಸೌತೇಕಾಯಿಯ ಪಾನಕ, ಜೀರಿಗೆ ಕಷಾಯ. ತಂಬಾಲಿಗೆ ಮೆಣಸಿನ ಪುಡಿ ಬೆರೆಸಿದ ನೀರು, ಮುರಿನ ಹುಳಿಯ ಪಾನಕ, ಮಾವಿನ ಪಾನಕ, ವಾಟೆಹುಳಿ, ಉದ್ದು ಹೆಸರಿನ ಪಾನಕ, ಗಸಗಸೆ ರುಬ್ಬಿದ ಹಾಲು, ಅರಳು ಹಿಟ್ಟಿನ ಪಾನಕ, ಎಳ್ಳು ತನಿ, ಅಕ್ಕಚ್ಚಿನ ತನು, ದಾರೆಕಾಯಿ ಪಾನಕ, ಮಾವಿನ ಹಣ್ಣಿನ ಸೀಕರಣೆ, ರಾಗಿ ಅಂಬಲಿ, ಮಜ್ಜಿಗೆ ಕುಡಿಯುವುದಲ್ಲದೆ ಅಲೆಮನೆಕಟ್ಟಿದಾಗ ಕಬ್ಬಿನ ಹಾಲಿಗೆ ಶುಂಠಿ ಮೆಣಸು, ನಿಂಬೆಹಣ್ಣು ಹಾಕಿಕೊಂಡು ಕುಡಿಯುತ್ತಾರೆ.
ಆಚರಣೆ ಹಾಗೂ ತಿಂಡಿ, ತಿನಿಸು, ಪಾನೀಯಗಳು:
ಮಲೆನಾಡಿನಲ್ಲಿ ಆಚರಿಸುವ ಹರಿದಿನಗಳಿಗೆ ನಡೆಯುವ ಜಾತ್ರೆಗಳಿಗೆ ಲೆಕ್ಕವೆ ಇಲ್ಲ. ಎಲ್ಲ ಹಬ್ಬಗಲನ್ನು ತಪ್ಪದೆ ಆಚರಿಸುತ್ತಾರೆ. ಅಲ್ಲಿ ಮಾಡುವ ತಿಂಡಿಗಳ ಪಟ್ಟಿ ಬಹಳ ಉದ್ದವಾಗಿರುವುದರಿಂದ ಕಾಲದ ಮಿತಿಯಿಂದ ಎಲ್ಲವನ್ನು ಇಲ್ಲಿ ಹೇಳುವುದು ಕಷ್ಟಸಾಧ್ಯ. ಕೆಲವು ವಿಶೇಷಗಳಾದ ಕೊಟ್ಟೆ ಕಡುಬು, ಅತ್ತಿರಸ, ಅನಾರಸ, ಚಪ್ಪೆಅವಲಕ್ಕಿ, ಹೆಸರುಬೇಳೆ ಪಾಯಸ, ಮುಳುಕ ಸುಕ್ಕಿನುಂಡೆ ಮುಳ್ಳೂಹಣ್ಣೀನ ಹೋಳಿಗೆ, ಸಂಕ್ರಾಂತಿಯಂದು ಹುಳಿದೋಸೆ, ಕದಿರುತರೋ ಹಬ್ಬದ ದಿನ ಗೆಣಸಿನ ವಡೆ ಮುಂತಾದುವನ್ನು ಹೆಸರಿಸಬಹುದು. ಭೂಮಿ ಹುಣ್ಣಿಮೆ ಹಬ್ಬ ತೋಟ ಗದ್ದೆಗಳಿರುವ ಮಲೆನಾಡಿನ ಜನಕ್ಕೆ ಬಹಳ ವಿಶಿಷ್ಟವಾದುದು. ಅಂದು ಅರಿಶಿಣದೆಲೆಯ ಕೊಟ್ಟೆ ಕಡುಬು, ಮೂಲೆ ಗೆಣಸು ಹೀರೆಕಾಯಿಪಲ್ಯ, ರೊಟ್ಟಿ ಎಲ್ಲ ಮಾಡಿ ಶುದ್ಧವಾದ ಬುಟ್ಟಿಗಳಲ್ಲಿಟ್ಟು ಫಲ ಹೊತ್ತ ಗರ್ಭವತಿಯ ಬಯಕೆಯನ್ನು “ಹಾಲಂಬಲಿ ಅಚ್ಚಂಬಲಿ ಬೇಲಿ ಮೇಲಿನ ಹೀರೆಕಾಯಿ, ನೆಲದ ಮೇಲಿನ ನೂಲೇ ಬೇರು ಎಲ್ಲ ನಿನಗರ್ಪಿತ ತಾಯಿ” ಎಂದು ಹೇಳಿ ತಿಂಡಿಕಣಗಳನ್ನು ಇಟ್ಟು ಉಡಿ ತುಂಬಿಸುತ್ತಾರೆ. ಮುತ್ತೈದೆ ತಿಥಿಯಲ್ಲಿ ಕಡ್ಲೆಬೇಳೆ, ಅಂಬೊಡೆ ಮಾಡಲೇಬೇಕಲ್ಲದೆ ತಿಥಿಗಳಲ್ಲಿ ಬಾಳೆಕಾಯಿ, ಬದನೇಕಾಯಿ ಪಲ್ಯ ಮಾಡಲೇಬೆಕೆಂಬ ನಿಯಮವಿದೆ. ಕದಿರು ತರೋದಿನ ಹೊಸ ಅಕ್ಕಿಯ ಹುಗ್ಗಿ, ಮದುವೆಯಲ್ಲಿ ಅನೇಕ ತಿಂಡಿಗಳನ್ನು ಕಟ್ಟಿ ವಧುವಿಗೆ ಬಂಡಿ ಬಾಗಣ ಕೊಡುವುದು. ಇವೆಲ್ಲ ಇವತ್ತಿಗೂ ಆಚರಣೆಯಲ್ಲಿವೆ. ಮುಸ್ಲಿಮರಲ್ಲಿ ಹಬ್ಬಗಳಿಗೆ ಜೊಂಗಿ ಅರಿವೆಪ್ಪ, ಒಂಬತ್ತು ಕಾಳಿನ ಕಿಚಡಿ ಮುಂತಾದವು ಅಲ್ಲದೆ ಮದುವೆಯಲ್ಲಿ ಖಜೂರಾದ ಸಿಹಿ ತಿಂಡಿಗಳು ಬಾಳೆಹಣ್ಣಿನ ರೊಟ್ಟಿ, ಕುಂಬಳಕಾಯಿ ಹಲ್ವ ಮಾಡಲೇಬೇಕೆಂಬ ರೂಢಿಯಿದೆ. ಜಾತ್ರೆಗಳಲ್ಲಿ ಕರಿಗಡಿಬು ಮುಂತಾದ ಸಿಹಿತಿಂಡಿಗಳನ್ನು ಗಾಡಿಗಳಿಗೆ ಮೀಸಲೂ ಕಟ್ಟುವುದಲ್ಲದೆ ದೇವರಿಗೂ ಮೀಸಲು ಕೊಡುತ್ತಾರೆ. ಜಾತ್ರೆಗೆ ಹೋದವರು ಚೀಲ ತುಂಬಾ ಬೆಂಡು-ಬೆತ್ತಾಸು, ಮಂಡಕ್ಕಿ ಖಾರಗಳನ್ನು ತಂದು ಜನಕ್ಕೂ ಹಂಚಿ ತಾವು ತಿನ್ನುತ್ತಾರೆ. ಹಬ್ಬಗಳಲ್ಲಿ ಬೇಲದ ಹಣ್ಣಿನ ಪಾನಕ ಮುತ್ತೈದೆತನ ಕಾಪಾಡಿಕೊಳ್ಳಲು ಆಲದ ಮರದ ತೊಗಟೆ ಕಷಾಯ, ಬೆಲ್ಲ ಶುಂಠಿಯ ಪಾನಕ ಅಲ್ಲದೆ ಗಸಗಸೆ ಪಾಯಸ, ಅಕ್ಕಿ ಹುಗ್ಗಿ ಮೊದಲಾದ ಪಾಯಸಗಲನ್ನು ಮಾಡಲೇಬೇಕೆಂಬುದು ಪದ್ಧತಿ ಇದೆ. ಈ ಎಲ್ಲ ಆಚರಣೆಗಳಲ್ಲಿ ಅವರು ಮಾಡುವ ತಿಂಡಿ ತಿನಿಸುಗಳು ಮತ್ತು ಪಾನೀಯಗಳನ್ನು ಎಲ್ಲರಿಗೂ ಹಂಚುವುದರಿಂದ ಪರಸ್ಪರ ಸಹಕಾರ ಮನೋಭಾವವನ್ನು ಕಾಣಬಹುದು.
ಈ ಆಚರಣೆಗಳಿಗೆ ಸಂಬಂಧಿಸಿದಂತೆ ಕೆಲವು ನಂಬಿಕೆಗಳೂ ಇವೆ: ಭೂಮಿ ಹುಣ್ಣಿಮೆಯಲ್ಲಿ ಹಿಂದಿನ ದಿನ ತಯಾರಿಸುವ ತಿಂಡಿಗಾಗಿ ನೂರೊಂದು ಜಾತಿಯ ಸೊಪ್ಪು, ಹೆರಕಿ, ಅಕ್ಕಿ ಹಾಕಿ ಬೇಯಿಸುತ್ತಾರೆ. ಅದನ್ನು ಬೇಯಿಸುವವರು ಆ ದಿನ ರಾತ್ರಿ ಮಲಗುವಂತಿಲ್ಲ. ಮೈಲಿಗೆಯಾಗುತ್ತದೆಂಬ ನಂಬಿಕೆ. ಒಕ್ಕಲಿಗರಲ್ಲಿ ಆ ದಿನದ ಯಾವುದೇ ತಿಂಡಿಗಳಿಗೆ ಉಪ್ಪು ಹಾಕುವುದಿಲ್ಲ. ಗರ್ಭವತಿಯಾದ ಭೂಮಿಗೆ ದಾಹವಾಗುವುದರಿಂದ ಮಳೆ ಸುರಿದು ಬೆಳೆ ಹಾಳಾಗುತ್ತದೆಂದು ಹೀಗೆ ಮಾಡುತ್ತಾರೆ. ಮನೆ ಸೊಸೆಯಾದವಳು ತಿಂಡಿ ಇದ್ದ ಬುಟ್ಟಿ ಹೊರುವಂತಿಲ್ಲ. ಮಾಡಿದ ತಿಂಡಿ ತಿನ್ನುವಂತಿಲ್ಲ. ಮನೆಮಗಳೇ ಹೊತ್ತು ಪೂಜಿಸಿ ತಿನ್ನಬೇಕು. ಮನೆಸೊಸೆ ಹೋದರೆ ಗರ್ಭಕಟ್ಟಿದ ಭೂತಾಯಿ “ನನ್ ಬಾಕಿ ತಿನ್ನೋಕ್ ಬಂದ್ಯಾ” ಎಂದು ಬಯ್ಯುತ್ತಾಳಂತೆ. ನಂಬಿಕೆ ಹೇಗೇ ಇರಲಿ ಅದರ ಹಿಂದಿನ ಭಾವನಾತ್ಮಕ ಸಂಬಂಧ ಆಶ್ಚರ್ಯ ತರುತ್ತದೆ. ಅಂದು ಕಾಯಿ ಒಡೆಯುವಂತಿಲ್ಲ. ಇಡೀ ಕಾಯಿ ಸುಲಿದು ತಂದು ಹಬ್ಬದಲ್ಲಿ ಒಡೆದು ತಿನ್ನಬೇಕು. ಮಾಡಿಹಬ್ಬದಲ್ಲಿ ಮಾಡುವ ತಿಂಡಿಗಳನ್ನು ಮೀಸಲು ಕಟ್ಟಿ ದೇವರಿಗೆ ತಿನ್ನಿಸುವವರೆಗೆ ಏನೂ ತಿನ್ನುವಂತಿಲ್ಲ. ರಾವುಗಣ್ಣಿನವರು ನೋಡಿ ಅಂಗು ಪುಡಿಯಾಗುತ್ತದೆ ಎಂಬ ನಂಬಿಕೆಯಿಂದ ಅಂಗು ಮಾಡುವಾಗ ಯಾರನ್ನೂ ಹತ್ತಿರ ಸೇರಿಸುವುದಿಲ್ಲ. ನಾಗರ ಪಂಚಮಿಗೆ ಹಾವಿಗೆ ಕರಿದ ತಿಂಡಿಯಾದರೆ ಬಿಸಿಯಾಗುತ್ತದೆ ಎನ್ನುವ ಭಯದಿಂದ ಬೇಯಿಸಿದ ತಿಂಡಿಯನ್ನೇ ಮಾಡುತ್ತಾರೆ. ತಿಥಿ  ಸಮಯದಲ್ಲಿ ಬಾಳೆಕಾಯಿ ಪಲ್ಯ ಮಾಡುವದರಿಂದ ದುಃಖದ ಉದ್ವೇಗ ಕಡಿಮೆಯಾಗುತ್ತದೆ. ಎನ್ನುವ ನಂಬಿಕೆ. ಹದಿನಾರು ಸೋಮುವಾರದ ವ್ರತದಲ್ಲಿ ಉಪ್ಪಿಲ್ಲದ ತಿಂಡಿ, ಯುಗಾದಿಯಂದು ಬೇವಿನ ಹೂವಿಗೆ ಬೆಲ್ಲ ಹಾಕಿ ಸುಖ ದುಃಖದಲ್ಲಿ ಸಮಪಾಲನ್ನು ಹಂಚಿಕೊಳ್ಳುತ್ತಾರೆ. ಕೊಂಕಣಿಗರಲ್ಲಿ ತಿಥಿಯ ದಿನ ಕುಸುಬಲಕ್ಕಿಯಿಂದ ಯಾವ ತಿಂಡಿಯನ್ನೂ ಮಾಡುವಂತಿಲ್ಲ ಕ್ರಿಶ್ಚಿಯನ್ನರಲ್ಲಿ ಸತ್ತ ಒಂದು ವರ್ಷ ಪೂರ್ತಿ ಅಕ್ಕಿ ಹಿಟ್ಟಿನ ತಿಂಡಿ ಮಾಡುವಂತಿಲ್ಲ. ಉತ್ತರ ಕನ್ನಡ ಜಿಲ್ಲೆಯಲ್ಲಿ ಯಾರದೇ ಮನೆಯಲ್ಲಿ ತಿಂಡಿ ತಿಂದರೂ ಮದ್ದು ಹಾಕುತ್ತಾರೆಂಬ ಭಯದಿಂದ ತಿಂಡಿ ತಿನ್ನುವ ಮೊದಲು ಏಲಕ್ಕಿ ಜಗಿಯುತ್ತಾರೆ. ಮೆಣಸಿನಕಾಯಿ ಪರದೇಶದಿಂದ ಬಂದದ್ದು ಎನ್ನುವ ಕಾರಣಕ್ಕೆ ಅನೇಕ ತಿಂಡಿಗಳಿಗೆ ಮೆಣಸಿನಕಾಯಿ ಬದಲು ಕಾಳುಮೆಣಸನ್ನು ಉಪಯೋಗಿಸುತ್ತಾರೆ. ಭಟ್ಟಿ ಸಾರಾಯಿಯನ್ನು ಮಂಗಳವಾರ ಶುಕ್ರವಾರಗಳಂದು ಬೇರೆಯವರಿಗೆ ಕೊಡುವುದಿಲ್ಲ. ಹಾಸನ ಜಿಲ್ಲೆಯಲ್ಲಿ ದೀವರು ಈಚಲು ಮರವನ್ನು ಲಕ್ಷ್ಮಿ ಎಂದು ಪೂಜಿಸಿ ಹೆಂಡವನ್ನು ಕುಡಿಯುವುದಿಲ್ಲ. ಕಬ್ಬಿನ ಹಾಲಿನ ಮೊದಲ ಕುದಿಯನ್ನು ಭೂಮಿಗೆ ಮತ್ತು ದೈವಕ್ಕೆ ಕುಡಿಸುತ್ತಾರೆ.
ಸಾಮಾಜಿಕ ವ್ಯವಸ್ಥೆಯಲ್ಲಿ ತಿಂಡಿ, ತಿನಿಸು, ಪಾನೀಯಗಳು :
ಮಲೆನಾಡಿನಲ್ಲಿ ತೋಟಗಳು ಎಸ್ಟೇಟುಗಳು ಹೇರಳವಾಗಿರುವ ಹಿನ್ನೆಲೆಯಲ್ಲಿ ಬ್ರಾಹ್ಮಣರು ಒಕ್ಕಲಿಗರು ವೀರಶೈವ ಮರೇಗೌಡರು ದೀವರು ತೋಟಗಳಲ್ಲಿ ಕೆಲಸ ಮಡುವ ಪರಿಶಿಷ್ಟ ಜಾತಿ ಮತ್ತು ಪಂಗಡಗಳ ಜನರು ಇದ್ದಾರೆ. ಇವರೊಂದಿಗೆ ಮುಸಲ್ಮಾನರೂ ಅಲ್ಲದೆ ಹೆಚ್ಚು ಪರಿವರ್ತಿತ ಕ್ರಿಶ್ಚಿಯನ್ನರು ಇದ್ದಾರೆ. ಈ ಎಲ್ಲ ಜಾತಿಯ ಜನರು ಮಾಡುವ ತಿಂಡಿ, ತಿನಿಸುಗಳು ಅವರ ಸಾಮಾಜಿಕ ವ್ಯವಸ್ಥೆಯಲ್ಲಿ ವ್ಯತ್ಯಾಸವನ್ನು ಪಡೆಯುತ್ತವೆ.
ಮಲೆನಾಡಿನ ಬ್ರಾಹ್ಮಣರು ಮಾಡುವ ತಿಂಡಿ ತಿನಸುಗಳು ಹಾಗೂ ಪಾನೀಯಗಳು ಅವರಲ್ಲಿ ಅನಾದಿಕಾಲದಿಂದಲೂ ಬೆಳೆದು ಬಂದಿರು ನಾಗರಿಕತೆಗೆ  ಹಿಡಿದ ಕನ್ನಡಿಗಳಾಗಿವೆ. ಬಡವ ಶ್ರೀಮಂತರೆನ್ನದೆ ಹಬ್ಬ  ತಿಥಿ ವೈದಿಕಗಳನ್ನು ಆಚರಿಸಲೇ ಬೇಕಾಗುತ್ತದೆ. ಹಬ್ಬಗಳಲ್ಲಿ ಅರಳುಂಡೆ, ತಂಬಿಟ್ಟು, ಕಾಯಿಕಡುಬು, ಮೋದಕ, ಉಂಡಲಿಗೆ, ಅಷ್ಟ ದ್ರವ್ಯಗಳು, ಹೆಸರುಂಡೆ ಇವುಗಳನ್ನು ಮಾಡುತ್ತಾರೆ. ತಿಥಿ ವೈದಿಕಗಳನ್ನು  ಬ್ರಾಹ್ಮಣರಷ್ಟು ವ್ಯವಸ್ಥಿತವಾಗಿ ಮತ್ತಾರು ಆಚರಿಸಲಾರರು. ಅದಕ್ಕೆಂದೇ ಪ್ರತ್ಯೇಕ ತಿಂಡಿಗಳಾದ ವಡೆ, ಅಂಬೋಡೆ ಇತ್ಯಾದಿಗಳು ಇರಲೇಬೇಕು. ಮದುವೆ ಮುಂಜಿವೆಗಳಲ್ಲಿ ಅನೇಕ ರೀತಿಯ ತಿಂಡಿಗಳಲ್ಲದೆ ಬಳಗಡೆ ಗಿಲಕಿ ಕಾಯಿ ಅಥವಾ ಅಡಕೆಕಾಯಿ ಹಾಕಿ ಶಬ್ದ ಬರುವ ಹಾಗೆ ಉಂಡೆಗಳನ್ನು ಕಟ್ಟುತ್ತಾರೆ. ಮಾಡುವ ತಿಂಡಿಗಳಲ್ಲಿ ವಿಚಿತ್ರ ಚಿತ್ರಗಳನ್ನು ಇತ್ತೀಚೆಗೆ ವಧೂವರರ ಹೆಸರುಗಳನ್ನು ಅಲಂಕಾರಕ್ಕಾಗಿ ಬಿಡಿಸುತ್ತಾರೆ. ಬಾಣಂತಿ ಬಸರಿಯರಿಗೆ ಮೆಂತ್ಯ ಕಡುಬು, ಗೋದಿ ಕಡುಬು ಅನೇಕ ರೀತಿಯ ಖಾರಗಳನ್ನು ಮಾಡಿಕೊಡುತ್ತಾರೆ. ಶ್ರೀಮಂತರಲ್ಲಿ ಗರ್ಭಿಣಿಗೆ ಎಲ್ಲ ಒಂಬತ್ತು ರೀತಿಯ ತಿಂಡಿಗಳನ್ನು ಮಾಡುತ್ತಾರೆ. ರಾಮನವಮಿಯಂದು ಪಾನಕ, ಕೋಸುಂಬರಿ ಬ್ರಾಹ್ಮಣರ ವೈಶಿಷ್ಟ್ಯ. ಮಾತೆತ್ತಿದರೆ ಮಜ್ಜಿಗೆ ನೀರು, ಕಷಾಯಗಳು, ಪಾಯಸಗಳನ್ನು ದೊಡ್ಡವರು ಚಿಕ್ಕವರು ಎನ್ನದೆ ಮಾಡುತ್ತಿರುತ್ತಾರೆ.
ಮಲ್ಲೇಗೌಡರು, ಒಕ್ಕಲಿಗರು ದೀವರು ಹೆಚ್ಚಿರುವ ಬ್ರಾಹ್ಮಣರಲ್ಲಿ ಬ್ರಾಹ್ಮಣರ ಹಾಗೆ ವ್ಯವಸ್ಥಿತವಾದ ಪದ್ಧತಿಗಳಿಲ್ಲದಿದ್ದರೂ ಅವರದ್ದೇ ಆದಂತಹ ಭೂಮಿಗೆ ಪ್ರಕೃತಿಗೆ ಸಂಬಂಧಿಸಿದ ಕಾರಮಾಸೆ ಕೊಡಮಾಸೆ ಕದಿರು ತರುವ ದಿನ ಭೂಮಿ ಹುಣ್ಣಿಮೆ ಇತ್ಯಾದಿ ವೈಶಿಷ್ಟ್ಯಪೂರ್ಣ ಹಬ್ಬಗಳನ್ನು ಮಾಡುತ್ತಾರೆ. ಅದಕ್ಕೆಂದೇ ವಿಶೇಷ ತಿಂಡಿಗಳು ಇವೆ. ಕೊಡಮಾಸೆಗೆ ’ಎರಡು ಸಿದ್ದೆ ಅಕ್ಕಿದೋಸೆ ಎರಡು ಸಿದ್ದೆ ಅಕ್ಕಿ ಪಾಸೆ ಉಂಡೋಗ ಅಮಾಸೆ’ ಎಂದು ಹೇಳಿ ಎಡೆ ಹಾಕುತ್ತಾರೆ. ಭೂಮಿ ಹುಣ್ಣಿಮೆಗೆ ಮಜ್ಜಿಗೆ ಅಂಬಲಿ, ನಿಂಬೆ ಎಲೆ, ಬೆಂದು ಹೂಗಳ ಪಚಡಿ, ಬೇಯಿಸಿದ ನೂಲಗೆಣಸು ಮಾಡುತ್ತಾರೆ. ಬ್ರಾಹ್ಮಣರು ವೈದಿಕದಲ್ಲಿ ಮಾತ್ರ ಹಿರಿಯರಿಗೆ ಎಡೆ ಹಾಕಿದರೆ ಒಕ್ಕಲಿಗರು ಎಲ್ಲಾ ಹಬ್ಬಗಳಲ್ಲಿಯೂ ವಿಶೇಷ ತಿಂಡಿಗಳನ್ನು ಮಾಡಿದಾಗಲೆಲ್ಲ ಜಕ್ಕಿಣೆಗೆ ಎಡೆ ಹಾಕುತ್ತಾರೆ. ಪಿತೃಪಕ್ಷದಲ್ಲಿ ಮಾತ್ರ ಮಾಂಸದ ತಿಂಡಿಗಳನ್ನು ಮಾಡಿದರೂ ಕೊಟ್ಟೆಕಡುಬು ಕೋಸುಂಬರಿ, ಮೊಸರು ಹಾಕಿದ ಜೈನೆಡ್ ಪ್ರತ್ಯೇಕವಾಗಿರುತ್ತದೆ. ಹಿಂದೆ ಇದ್ದ ಜೈನ ಸನ್ಯಾಸಿಗಳಿಗೂ ಇದಕ್ಕೂ ಏನಾದರೂ ಸಂಬಂಧ ಇರಬಹುದು. ಅಂದಿನ ಸಮಾಜದ ವ್ಯವಸ್ಥೆಯಲ್ಲಿ ಮದುವೆಗಳಲ್ಲಿ ಅಂತಹ ವಿಶೇಷ ತಿಂಡಿಗಳಿಲ್ಲದಿದ್ದರೂ ಹುಡುಗಿ ದೊಡ್ಡವಳಾದಾಗ ಮಾತ್ರ ಹುಗ್ಗಿಯನ್ನು ಮಾಡಲೇಬೇಕು. ಮಲೇಗೌಡರ ಮದುವೆಗಳಲ್ಲಿ ದಿಬ್ಬಣ ಬಂದ ತಕ್ಷಣ ರೇಣುಕೀಕಾಳು ಹಾಕಿ ಬೆಲ್ಲ ನಿಂಬೆಹಣ್ಣಿನ ಪಾನಕ ಕೊಡುತ್ತಾರೆ. ಸಾಮಾನ್ಯವಾಗಿ ಜಿಗಟೆಕಾಳಿನ ಕಾಫಿ ಕುಡಿಯುವ ಪದ್ಧತಿ ಇತ್ತು. ಶ್ರೀಮಂತರ ಮದುವೆಗಳಲ್ಲಾದರೆ ಪಚ್ಚಕರ್ಪೂರ ಹಾಕಿದ ಹದವಾದ ಎಳೆನೀರು ಕೊಡುತ್ತಿದ್ದರು. ಗರ್ಭಿಣಿಯರಿಗೂ, ಮಕ್ಕಳಿಗೂ ಬಾಣಂತಿಯರಿಗೂ ಅನೇಕ ರೀತಿಯ ತಂಪು ಪಾನೀಯಗಳನ್ನು ಕೊಡುತ್ತಾರೆ. ಮೆಂತೆ ಅಣಿ, ಅಕ್ಕಿತನು, ಕೇಸರಿ ಎಲೆ ಹಾಲು, ಬೇವಿನ ಸೊಪ್ಪಿನ ರಸ ಇತ್ಯಾದಿಗಳು ಬಹುಮುಖ್ಯವಾಗಿವೆ.
ಮಲೇಗೌಡರಲ್ಲಿ ದೀವರಲ್ಲಿ ಬಹು ವಿಶಿಷ್ಟವಾದ ತಿಂಡಿ ಎಂದರೆ ಅಕ್ಕಿ ಬೆಲ್ಲದಿಂದ ಮಾಡಿದ ಔಂಗು. ಅದನ್ನು ತೊಡದಾಗ ಎಂತಲೂ ಕರೆಯುತ್ತಾರೆ. ವಿಶೇಷ ಹಬ್ಬದಲ್ಲಿ, ಬಸುರಿಯ ಬಯಕೆಗಲಲ್ಲಿ ಇದನ್ನು ಮಾಡಲೇಬೇಕು. ಹರಿಹರ, ರಾಘವಾಂಕ, ನಯಸೇನರು ತಮ್ಮ ಕಾವ್ಯಗಲಲ್ಲಿ ಇದರ ಬಗ್ಗೆ ಬಹಳಷ್ಟು ಹೇಳಿದ್ದಾರೆ.
ಪರಿಶಿಷ್ಟಜಾತಿ, ಪರಿಶಿಷ್ಟ ಪಂಗಡಗಳ ಜನರಿಗೆಂದೇ ಪ್ರತ್ಯೇಕ ತಿಂಡಿ ತೀರ್ಥಗಳಿಲ್ಲ, ಏಕೆಂದರೆ ಹಿಂದೆಲ್ಲಾ ಒಡೆಯರ ಮನೆಗಳಲ್ಲಿ ಜೀತ ಮಾಡುತ್ತಿದ್ದ ಈ ಜನಕ್ಕೆ ತಮ್ಮದು ಎನ್ನುವ ಸ್ವಂತ ಪದ್ಧತಿಯೇ ಇರಲಿಲ್ಲ. ಆದರೆ, ಪಾನೀಯಗಳಲ್ಲಿ ಕಳ್ಳು ಬಹಳ ಜನಪ್ರಿಯವಾದಂತಹ ಪಾನೀಯ.
ಮುಸಲ್ಮಾನರ ಹಬ್ಬಗಳಲ್ಲಿ ಮಾಂಸದ ತಿಂಡಿಗಳ ಜೊತೆಗೆ ಕಾಯಿಹಾಲು, ಸೀಮೆಕ್ಕಿ ಪಾಯಸ, ಚೊಂಗಿ, ಮಾಲಿದ ಮಾಡುತ್ತಾರೆ. ಬಾಣಂತಿಗೆ ಬಡಾಗವ ಕೊಡುತ್ತಾಅರೆ. ಕ್ರಿಶ್ಚಿಯನ್ನರು ಹೆಚ್ಚು ಪರಿವರ್ತಿತರಾಗಿರುವುದರಿಂದ ಇತರರು ಮಾಡುವ ಎಲ್ಲ ತಿಂಡಿ, ತಿನಿಸುಗಲನ್ನು ಮಾಡುತ್ತಾರೆ.
ಎಲ್ಲ ಜಿಲ್ಲೆಗಳಲ್ಲಿಯೂ ಕೆಲವು ಸಂದರ್ಭಗಳಲ್ಲಿ ಮಾತ್ರ ತಿಂಡಿ, ತಿನಿಸುಗಳಲ್ಲಿ ವ್ಯತ್ಯಾಸ ಕಂಡು ಬಂದರೆ ಉತ್ತರಕನ್ನಡ ಜಿಲ್ಲೆ ಮತ್ತು ದಕ್ಷಿಣಕನ್ನಡ ಜಿಲ್ಲೆಯಲ್ಲಿರುವ ಕೊಂಕಣಿಗರದೇ ಸ್ವಲ್ಪ ವೈಶಿಷ್ಟ್ಯ. ಅವರು ಉಪ್ಕರಿ, ತಾಳ್ಲು ಸಂಡಿಗೆ, ಅಂಬಟ, ಬಟಾಟೆ ಸೋಂಗಾ, ಕೊದ್ದೆಲಾ, ಗಜಬಜೆ ಬಾತೆ, ಕಡ್ಲೆಕಾಳಿನ ಸುಕ್ಕ, ಬಟಾಟೆ ಉಮ್ಮಣ, ತೆಂಗಿನತುರಿ, ಸಾನ್ನಳ ಹೀಗೆ ವಿಚಿತ್ರವಾದ ಹೆಸರುಗಳಿರುವ ತಿಂಡಿಗಳನ್ನು ಮಾಡುತ್ತಾರೆ. ಅಲ್ಲಿಯ ಬಂಟರಿಗೆ ಗಣೇಶ ಚತುರ್ಥಿ ವೈಭವಯುತವಾದ ಹಬ್ಬ. ಮೂವತ್ತು ರೀತಿಯ ತಿಂಡಿಗಳನ್ನು ಮಾಡುತ್ತಾರಂತೆ. ಶುಭ ಸಮಾರಂಭಗಳಲ್ಲಿ ಇತರೆ ಜಾತಿಯವರು ಬಾಳೆಹಣ್ಣು ಸಕ್ಕರೆ ಬೆರೆಸಿಕೊಂಡು ತಿನ್ನುತ್ತಾರೆ ಹೊರತು ಬೇರೆ ತಿಂಡಿಗಳನ್ನು ತಿನ್ನುವುದಿಲ್ಲ.
ಲೇಹ್ಯಗಳು:
ಅನಾರೋಗ್ಯ ಪೀಡಿತರಿಗೆ, ಬಾಣಂತಿಯರಿಗೆ, ಮಕ್ಕಳಿಗೆ ಮನೆಯ ಹಿರಿಯರು ಮನೆಯಲ್ಲೇ ಸಿಗಬಹುದಾದ ವಸ್ತುಗಳನ್ನು ಉಪಯೋಗಿಸಿ ಜಿಗುಟಿನಂತಹ ಲೇಹ್ಯಗಳನ್ನು ಮಾಡಿಟ್ಟಿರುತ್ತಾರೆ. ಇವುಗಳನ್ನು ಅನೇಕ ತಿಂಗಳುಗಳ ಕಾಲ ಬೆಳಗಿನ ತಿಂಡಿಗೆ ರಾತ್ರಿ ಮಲಗುವಾಗ ಕೊಡುವ ಪದ್ಧತಿಯನ್ನು ಇಟ್ಟುಕೊಂಡಿದ್ದಾರೆ. ಕೂಶ್ಮಾಡ, ಮೆಣಸು, ಶುಂಠಿ, ಚಾಯಿಕಾಯಿ ಶುಂಠಿ, ಹೋಮ ಲವಂಗ ಶುಂಠಿ ಮಗುಚಿದ ಲೇಹ್ಯ ಮಾಡಿ ಇಟ್ಟಿರುತ್ತಾರೆ. ಬಾಣಮ್ತಿಯರಿಗಾದರೆ ತಿಂಗಳಿಗೊಂದೊಂದು ಖಾರ ಬೆರಸಿ ಲೇಹ್ಯ ಮಾಡಿ ಪ್ರತಿದಿನ ಒಂದೊಂದು ಚಮಚ ತಿನ್ನಿಸುತ್ತಾರೆ. ಮುಸ್ಲಿಮರಲ್ಲಿ ಬೆಳ್ಳೂಳ್ಳಿ ಲೇಹ್ಯ, ಒಣಶುಂಠಿ, ಈರುಳ್ಳಿ, ಕಾಯಿ ಹಾಲು, ಬೆಲ್ಲ ಹಾಕಿದ ಲೇಹ್ಯ ಕೊಡುತ್ತಾರೆ.
ಮಾಂಸದ ತಿಂಡಿ, ತಿನಿಸುಗಳು:
ಬ್ರಾಹ್ಮಣರು ಮಲ್ಲೇಗೌಡರು ಮತ್ತು ಕೆಲವರನ್ನು ಬಿಟ್ಟರೆ ಮಲೆನಾಡಿನ ಜನರಿಗೆ ಮಾಂಸದ, ಮೀನಿನಿಂದ ಚೆಟ್ನಿ, ಮೀನಿನ ಅವಡೆ, ಕರಿದ ಮೀನು, ಸಾರುಮೀನು ಸೀಗಡಿ, ಬಜ್ಜೀ ಬೊಂಡಾಗಳನ್ನು ಮಾಡುತ್ತಾರೆ. ಹಾಂದಿ ಬಾಡಿಗೆ ಹಿಂದಿಂದೆ ಹೋದರು ಎನ್ನುವ ಹಾಗೆ ಹಂದಿಗಸಿ ಪಲ್ಯತುಂಡು ಎಲ್ಲವೂ ಪ್ರಿಯವಾಗಿದೆ. ಏಕೆಂದರೆ ಹಂದಿ ಶಿಕಾರಿಗೆ ಸುಲಭದಲ್ಲಿ ಸಿಗುವುದಲ್ಲದೆ ವಿಪರೀತ ಕೊಬ್ಬಿರುವ ಪ್ರಾಣಿ. ಮೊಟ್ಟೆಯನ್ನು ಬೇಯಿಸಿ, ದೋಸೆ ಮಾಡಿ ತಿನ್ನುತ್ತಾರೆ. (ಗೆದ್ದಲು) ಹುತ್ತದ ಹುಳಗಳನ್ನು ತೆಗೆದು ತುಪ್ಪದಲ್ಲಿ ಹುರಿದು ಮಕ್ಕಳಿಗೆ ತಿನ್ನಿಸುತ್ತಾರೆ. ಚಿಗಳಿಕೊಟ್ಟೆ, ಇರುವೆಗಳ ಮೊಟ್ಟೆಗಳಿಂದ ಚಟ್ನಿ ಮಾಡಿ ರೊಟ್ಟಿಗೆ ನಂಜಿಕೊಳ್ಳುತ್ತಾರೆ. ಮುಸಿಯದ ಗಸಿಯನ್ನು ರೊಟ್ಟಿ ಕಡುಬೆಗೆ ನಂಜಿಕೊಂಡು ತಿನ್ನುತ್ತಾರೆ. ಬೇಸುಗೆಯಲ್ಲಿ ಜಿಂಕೆ, ಸಾರಂಗ, ಬೇಟೆಯಾಡಿ ಅವುಗಳ ಮಾಂಸದ ತುಂಡುಗಳನ್ನು ಉಪ್ಪು ನೀರಲ್ಲಿ ಹಾಕಿ ಒಣಗಿಸಿಟ್ಟು ಮಳೆ ಚಳಿಗಾಲದಲ್ಲಿ ಹುರಿದು ಪಲ್ಯ ಮಾಡಿ ತಿನ್ನುತ್ತಾರೆ. ಏಡಿಯ ಪಲ್ಯ, ಕೋಳಿ ಕಜ್ಜಾಯ ಮಾಡುವುದಲ್ಲದೆ ಬಾಡನ್ನು ಬೇಯಿಸಿದಾಗ ಬರುವ ಎಣ್ಣೆ ತೆಗೆದು ತುಪ್ಪದ ಹಾಗೆ ಬಳಸುತ್ತಾರೆ.
ಪ್ರಾಣಿಗಳ ತಿಂಡಿಗಳು:
ಸಂಕ್ರಾಂತಿ ದಿನ ದನಕರುಗಳಿಗೆ ತುರುಬೆ ರೊಟ್ಟಿ ಮಾಡಿ ಅವುಗಳ ಕೊರಳಿಗೆ ಕಟ್ಟುವುದಲ್ಲದೆ ಸಮೃದ್ಧವಾಗಿ ತಿನ್ನಿಸುತ್ತಾರೆ. ಕೊಟ್ಟೆಕಡುಬು ಕೊಡುತ್ತಾರೆ. ಮಲ್ಲೇಗೌಡರಲ್ಲಿ ದೋಸೆ ಹುಳಿ ಬಜ್ಜಿ ಮಾಡಿ ತಿನ್ನಿಸುತ್ತಾರೆ ಮೀಸಲು ತೆಗೆದ ಹಿಟ್ಟಿಗೆ ಪಚ್ಚತೆನೆ ಹಾಕಿ ಚಪ್ಪೆ ರೊಟ್ಟಿ ಮಾಡಿ ಕೊಡುವುದಲ್ಲಿದೆ ಬೇಯಿಸಿದ ಹುರುಳಿಕಾಳನ್ನು ಕೊಡುತ್ತಾರೆ. ಹೀಗೆ ಪ್ರಾಣಿಗಳಿಗೆ ತಿನ್ನಿಸುವ ತಿಂಡಿಗಳ ವಿಷಯದಲ್ಲಿಯೂ ಮಲೆನಾಡಿನ ಜನರ ವಿಶೇಷ ಆಸಕ್ತಿಯನ್ನು ಕಾಣಬಹುದು. ಹೀಗಾಗಿ ಅಂದಿನ ಸಮಾಜದ ವ್ಯವಸ್ಥೆಯಲ್ಲಿ ಜಾತಿಗಳದೇ ಪ್ರಧಾನತೆಯನ್ನು ಕಾಣಬಹುದು.
ಆರ್ಥಿಕ ಬೆಳವಣಿಗೆ ಹಾಗೂ ತಿಂಡಿ, ತಿನಿಸು, ಪಾನೀಯ:
ಯಾವುದೇ ಸ್ಸಮಾಜವಾಗಲಿ ಅವರು ಬದುಕುವ ರೀತಿಗೆ ಅನುಗುಣವಾಗಿ ಶ್ರೀಮಂತರು, ಬಡವರು ಎಂದು ಗುರುತಿಸುತ್ತೇವೆ. ಇದರ್ಲ್ಲಿ ಮೇಲುವರ್ಗ, ಮಧ್ಯಮವರ್ಗ, ಕೆಳವರ್ಗ ಎಂದು ಗುರುತಿಸಿಕೊಳ್ಳಬಹುದು. ಆದಾಯದ ಮೇಲೆ ಅವರ ಆರ್ಥಿಕ ಪರಿಸ್ಥಿತಿ ಹೊಂದಿಕೊಂಡಿರುವಾಗ ಎಲ್ಲರೂ ಸಮಾನವಾಗಿರುವುದಕ್ಕೆ ಸಾಧ್ಯ ಇಲ್ಲ. ಮಲೆನಾಡಿನಲ್ಲಿ ಬಹಳಷ್ಟು ಜನ ತೋಟ, ಎಸ್ಟೇಟ್ ಗಳನ್ನು ಇಟ್ಟುಕೊಂಡು ಆರ್ಥಿಕವಾಗಿ ಮುಂದುವರಿದಿದ್ದಾರೆ. ಈ ಜನ ಮಾಡುವ ತಿಂಡಿ, ತಿನಿಸುಗಳನ್ನು ಅತಿಥಿಗಳಲ್ಲಿದೆ, ಆಳು ಕಾಳುಗಳು ಕಂಟಪೂರ್ತಿ ತಿನ್ನಬೇಕಲ್ಲದೆ ತೆಗೆದುಕೊಂಡು ಹೋಗಬಹುದು. ಹಾಲು ತುಪ್ಪ ಮೊಸರಿನ ಹೊಳೆ ಹರಿದು ಹೋಗುತ್ತಿರುತ್ತದೆ. ತಿಂಡಿಗಳನ್ನು ಮರಿಗಟ್ಟಲೆ ಮಾಡುತ್ತಿರುತ್ತಾರೆ. ಕಣ್ಣು ಹಾಯಿಸಿದಷ್ಟೂ ದೂರ ಕಾಣುವ ತೋಟಗಳು, ಎಸ್ಟೇಟಗಳು, ನೂರು ಅಂಕಣದ ಮನೆಗಳು, ತುಂಬಿ ಹರಿಯುವ ನದಿಗಳು, ಕೈ ತುಂಬ ಹಣ ಹೀಗಾಗಿ ಧಾರಾಳತೆ ತನ್ನಿಂದತಾನೆ ಬಂದಿದೆ.
ಮಧ್ಯಮವರ್ಗದ ಜನ ಮಿತವಾದ ಆದಾಯ ಹೊಂದಿರುತ್ತಾರೆ. ಗದ್ದೆ ತೋಟಗಳಿಲ್ಲದೆ ಇತರ ಜೀವನಾವಶ್ಯಕ ಕಸುಬುಗಳನ್ನು ಮಾಡುವುದರಿಂದ ಆರ್ಥಿಕ ಪರಿಸ್ಥಿತಿಯು ಹಿತಮಿತವಾಗಿರುತ್ತದೆ. ಇವರು ತಿಂಡಿ, ತಿನಿಸುಗಳನ್ನು ಮಾಡುತ್ತಾರೆ. ಬಂದ ಅತಿಥಿಗಳು ಯಾರೇ ಆದರೂ ಅವರಿಗೆ ಆತ್ಮೀಯವಾಗಿ ಅವಲಕ್ಕಿಯ ಕುಚೇಲ ಅತಿಥ್ಯವನ್ನು ನೀಡಿಯಾರು. ಕೆಳವರ್ಗದ ಜನ ಹೆಚ್ಚಾಗಿ ಕೂಲಿ ಆಳುಗಳು ಅಥವಾ ಜೀತದವರು. ಅಲ್ಲದೆ ಕೆಳಜಾತಿಯ ಜನ ಇವರೆಲ್ಲರೂ ದುಡಿಮೆಗಾಗಿ ಶ್ರೀಮಂತರನ್ನು ಅವಲಂಬಿಸಿರುತ್ತಾರೆ. ಒಂದು ರೀತಿಯಲ್ಲಿ ತಮ್ಮದು ಎನ್ನುವ ಸ್ವಂತ ಜಮೀನು ಇಲ್ಲದೆ ಸ್ವಂತಿಕೆಯೂ ಇಲ್ಲದ ಪರಾವಲಂಬಿಗಳು. ಇವರ ಆಹಾರ ಕ್ರಮಗಳಲ್ಲಿ ವೈವಿಧ್ಯ ಇರುವುದಿಲ್ಲ. ಮಾಲೀಕರ ಅಥವಾ ಒಡೆಯರ ಮನೆಗಳಲ್ಲಿ ಮಾಡಿದ ತಿಂಡಿ ತಿನಿಸುಗಳಲ್ಲಿ ಮಜ್ಜಿಗೆಗಳಲ್ಲಿ ಇವರಿಗೆ ಪಾಲಿರುತ್ತದೆ. ಎಷ್ಟೋ ಬಾರಿ ಮಕ್ಕಳಿಗೂ ತಂದು ಕೊಡುತ್ತಾರೆ. ಕಳ್ಳು ಕುಡಿಯುವುದರಲ್ಲಿ ಕಳ್ಳು ಮಾಡುವುದರಲ್ಲಿ ಬೇರೆಲ್ಲಾ ಜನಕ್ಕಿಂತ ಇವರದೇ ಮೆಲುಗೈ. ಹಬ್ಬಗಳಲ್ಲಿ ಹೋಳಿಗೆ ಮಾಡಲು ಒಡೆಯರ ಮನೆಯಿಂದಲೇ ಅಕ್ಕಿ ಬೆಲ್ಲ ಎಣ್ಣೆ ಕೊಡುವ ಪದ್ಧತಿ ಇದೆ. ಶ್ರೀಮಂತರ ಮನೆಗಳಲ್ಲಿ ದಣಿದು ಬಂದವರಿಗೆ ಕಡೆದ ಮಜ್ಜಿಗೆ ಸೀಯಾಳಗಳ ಉಪಚಾರವಾದರೆ ಮಧ್ಯಮ ವರ್ಗದ ಜನ ಬೆಲ್ಲ ನಿಂಬೆ ಹಣ್ಣಿನ ಪಾನಕ, ಮಜ್ಜಿಗೆ ನೀರು ಕೊಡುತ್ತಾರೆ. ತುಪ್ಪ ಹಾಕುವುದರಲ್ಲಿ ಬಹಳ ಧಾರಾಳಿಗಳು. ಶ್ರೀಮಂತರ ಮನೆಗಳ ಅಡಿಗೆ ಮನೆಗಳು ಬಹಳ ದೊಡ್ಡವು. ಮಲೇಗೌಡರ ಮನೆಗಳಲ್ಲಿ ದೊಡ್ಡ ಊಟದ ಮನೆ ದೊಡ್ಡ ಮನೆಗಳೂ ಇಂದಿಗೂ ಇವೆ.
ತಿಂಡಿ ತೀರ್ಥಗಳಲ್ಲಿ ಈ ವರ್ಗ ವ್ಯವಸ್ಥೆ ಹೀಗೆ ಗೆರೆ ಕೊರೆದಂತೆ ಪ್ರತ್ಯೇಕವಾಗಿರಲು ಕಾರಣ ಮಲೆನಾಡಿನಲ್ಲಿ ಇಂದಿಗೂ ಜೀವಂತವಾಗಿರುವ ಜೀತ ಪದ್ಧತಿ. ಮಾಲೀಕರ ಶ್ರೀಮಂತಿಕೆಯ ದಾಹ ಮಧ್ಯಮ ವರ್ಗದವರ ತಟಸ್ಥ ಮನೋಭಾವನೆ ಎಂದು ಧಾರಾಳವಾಗಿ ಹೇಳಬಹುದು.
ಕೆಲವು ವೈಶಿಷ್ಟ್ಯಗಳು:
ಹೆಂಡ ಕುಡಿಯುವಾಗ ನೆಂಜಿಕೊಳ್ಳಲು ಕರಿಮೀನು ತುಂಡು, ಹುರಿ ಮೀನು, ಸೀಗಡಿ ಬಾಡಿನ ತುಂಡು ಮೊಟ್ಟೆ, ಹುರಿಗಾಳು, ವಡೆ, ಬಜ್ಜಿ ಮತ್ತು ಎಲ್ಲ ರೀತಿಯ ಹೆಂಡ ಕುಡಿಯುವಾಗ ಕರಿದ ತಿಂಡಿಗಳನ್ನು ಚಾಕಣಗಳೆಂದು ತಿನ್ನುತ್ತಾರೆ.
ಈ ತಿಂಡಿ, ತಿನಸು ಮತ್ತು ಪಾನೀಯಗಳನ್ನು ತಯಾರಿಸಲು ವಿಶಿಷ್ಟ ತಿಂಡಿಯಾದ ಅಂಗನ್ನು ಮಾಡಲು ತೂತಿರುವ ಮಡಿಕೆ ಮಾಡಿಸಿ ಉರಿಯುವ ಒಲೆಯ ಬೋರಲು ಹಾಕಿ ಹಿಟ್ಟಿಗದ್ದಿದ ಬಟ್ಟೆಯಿಂದ ಪಟ ಬರೆಯುತ್ತಿದ್ದರು. ಈ ಬಟ್ಟೆಯನ್ನು ಅಂಗಿನ ಬಟ್ಟೆಯಂತಲೂ ಮಡಕೆಯನ್ನು ಅಂಗಿನ ಮಡಕೆಯಂತಲೂ ರಕ್ಷಿಸಿಡುತ್ತಾರೆ. ಕೊಟ್ಟೆ ಕಡುಬಿಗಾದರೆ ಹಲಸಿನ ಎಲೆ, ಅರಿಶಿಣದೆಲೆಗಳ ಕೊಟ್ಟೆ ಕಟ್ಟಬೇಕು. ಕಡುಬಿಗೆ ಬಳಸುವ ಪಾತ್ರೆಯಲ್ಲಿ ತೂತುಗಳಿರುವ ಮುಚ್ಚಳ, ಅದರಲ್ಲಿ ಕಡುಬಿನ ಹಿಟ್ಟು ಹಾಕಿದ ಬಟ್ಟಲುಗಳು, ಇಡ್ಲಿಗೆ ಇಡ್ಲಿ ಪಾತ್ರೆ, ದೋಸೆ ಹಂಚು, ಪಡ್ಡಿನ ಹಂಚು, ನೀರು ದೋಸೆಯ ಹಂಚು, ನೀರು ದೋಸೆಯ ಹಂಚು ಪ್ರತ್ಯೇಕವಾಗಿರುತ್ತವೆ.
ವೈದ್ಯಕೀಯ ಮಹತ್ವ:
ಮಲೆನಾಡಿಗರು ತಿನ್ನುವ ಕುಡಿಯುವ ಬಹುತೇಕ ಪದಾರ್ಥಗಳಲ್ಲಿ ವೈದ್ಯಕೀಯ ಗುಣಗಳು ಸೇರಿಗೊಂಡಿವೆ. ಮಲೆನಾಡಿನಲ್ಲಿ ಮಳೆ ಕಾಡುಗಳಿಂದಾಗಿ ಸೊಳ್ಳೆ, ಇಂಬಳ ನೊಣಗಳಿಂದ ರೋಗಗಳು ಹರಡುತ್ತವೆ. ಔಷಧಿ ಕೊಡಲು ರಸ್ತೆಗಳು ಆಸ್ಪತ್ರೆಗಳು ಸರಿಯಾಗಿರುವುದಿಲ್ಲ ಅಲ್ಲದೆ ಅಲೋಪತಿ ವೈದ್ಯವನ್ನು ಮೈಲಿಗೆ ಎಂದು ಭಾವಿಸುತ್ತಿದ್ದರು. ಹೀಗಾಗಿ ಅಲ್ಲಿನ ಜನರು ತಾವು ತಿನ್ನುವ ಆಹಾರದಲ್ಲಿ ಕುಡಿಯುವ ಪಾನೀಯಗಳಲ್ಲಿ ವೈದ್ಯಕೀಯ ಅಂಶಗಳನ್ನು ಕಂಡುಕೊಂಡು ತಮ್ಮ ಆಹಾರದಲ್ಲಿ ಅವುಗಳನ್ನು ಬಳಸಿಕೊಂಡು ಗಟ್ಟಿಯಾದ ಆರೋಗ್ಯವನ್ನು ಉಳಿಸಿಕೊಂಡರು. ಋತುಮಾನಕ್ಕೆ ಅನುಕೂಲವಾಗುವ ತರಕಾರಿಗಳ ಜೊತೆಗೆ ಮನೆಯ ಸುತ್ತಮುತ್ತಲೂ ಸಿಗುವ ಪದಾರ್ಥಗಳೇ ಬಳಕೆಯಲ್ಲಿದ್ದವು. ಮಗುವಿನಲ್ಲಿ ಜ್ಞಾನವೃದ್ಧಿಗೆ ಒಂದೆಲಗದಸೊಪ್ಪು ತಲೆಗೆದರಿನ ಗಡ್ಡೆ, ಸಾವಿರ ಸಾಂಬಾರ ಸೊಪ್ಪುಗಳನ್ನು ರಸ ಮಾಡಿ ಕುಡಿಸುತ್ತಾರೆ. ಗರ್ಭಿಣಿಯರಿಗೆ ಬಾಣಂತಿಯರಿಗೆ ಕೊಡುವ ಪ್ರತಿ ತಿಂಡಿಗಳಲ್ಲಿಯೂ ಆರೋಗ್ಯದ ತುಂಬಾ ನಿಗಾ ಇರುವುದನ್ನು ಗಮನಿಸಬಹುದು. ಗರ್ಭಿಣಿಯರಿಗೆ ಉಷ್ಣವಾಗಿ ಗರ್ಭಪಾತವಾದೀತೆಂದು ಕಳಲೆ ಪಲ್ಯ ಕೊಡುವುದಿಲ್ಲ. ಬಾಣಂತಿಗೆ ತುಪ್ಪ, ಮೆಂತ್ಯ, ಕೊಬ್ಬರಿ ದ್ರಾಕ್ಷಿ ಗೋಡಂಬಿಗಳಿಂದ ಮಾಡಿದ ತಿಂಡಿಗಳಲ್ಲಿದೆ ಒಬ್ಬ ಬಾಣಂತಿಗೆ ಮೂರು ತಿಂಗಳಲ್ಲಿ ನಾಲ್ಕು ಸೇರು ಕಾಳುಮೆಣಸು ಕೂಡಲೇಬೇಕೆಂದು ಎಲ್ಲಾ ತಿಂಡಿ ಕಷಾಯಗಳಲ್ಲೂ ಬೆರಸುತ್ತಾರೆ. ಕಾಳುಮೆಣಸು ರಕ್ತಶುದ್ಧಿ ಮಾಡುವುದಲ್ಲದ ಶೀತ, ಕಫಗಳನ್ನು ತೊಡೆದುಹಾಡುತ್ತದೆ. ಅದಕ್ಕಾಗಿ ಮಲೆನಾಡಿನ ಹೆಣ್ಣು ಮಕ್ಕಳು ಬಾಣಂತನ ಮುಗಿಸಿ ಹೊರ ಬಂದರೆ ರಕ್ತ ಚಿಮ್ಮುವಂತಿದ್ದು ದಷ್ಟಪುಷ್ಟರಾಗಿ ದೃಷ್ಟಿಬಡೆಯುವಂತಿರುತ್ತಾರೆ. ಜೇನುತುಪ್ಪ ಸರ್ವರೋಗ ಪರಿಹಾರಿಯಾಗಿರುವುದರಿಂದ ಎಲ್ಲಾ ತಿಂಡಿಗಳಿಗೂ ಕಷಾಯಗಳಿಗೂ ಅದನ್ನು ಬಳಸುತ್ತಾರೆ. ಹೆಚ್ಚಿನ ಪೌಷ್ಠಿಕಾಂಶವಿರುವ ಕುಂಬಳಕಾಯಿ, ಸೌತೇಕಾಯಿ, ಹಲಸಿನಹಣ್ಣು, ಜನಪ್ರಿಯ ತರಕಾರಿಗಳು. ನಿರೋಗಿಯನ್ನಾಗಿ ಮಾಡುವ ‘ನೀರ’ ಬೆಳಗಿನ ಜಾವದ ಜನಪ್ರಿಯ ಪಾನೀಯ. “ಒಂದು ಲೋಟ ಮೊಸರು ಒಂದು ವರ್ಷ ಆಯಸ್ಸು” ಎನ್ನುವ ಗಾದೆಯಂತೆ ತಮ್ಮ ಊಟ, ತಿಂಡಿಗಳಲ್ಲಿ ಮೊಸರಿನ ಬಳಕೆ ಧಾರಾಳವಾಗಿದೆ. ಹೆಚ್ಚಿನ ವೈದ್ಯಕೀಯ ಗುಣವಿರುವ ಕರಿಬೇವಿನ ಸೊಪ್ಪು, ಇಂಗು, ಜೀರಿಗೆ, ಮೆಣಸುಗಳನ್ನು ಹೆಚ್ಚಾಗಿ ಬಳಸಿ ‘ಊಟಬಲ್ಲವನಿಗೆ ರೋಗವಿಲ್ಲ’ ಎನ್ನುವ ಗಾದೆಯನ್ನು ಜೀವಂತವಾಗಿಸಿದ್ದಾರೆ.
ಹೊಯ್‌ ಹಪ್ಪಳಕ್ಕಾಗಿ ಹಪ್ಪಳದ ಆಕಾರಕ್ಕೆ ಸರಿಯಾದ ತಟ್ಟೆ, ತಟ್ಟೆಗೆ ಹೊಂದುವ ಪಾತ್ರೆ ಮಾಡಿಸಿರುತ್ತಾರೆ. ರೊಟ್ಟಿ ಸುಡಲು ಕೊಣಬಿಗೆ ಅಥವಾ ಪರಾತ, ಉಪ್ಪಿನಕಾಯಿ ಹಾಕಿಡಲು ಜಾಡಿ ಇರುತ್ತದೆ. ಮುಸ್ಲಿಮರಲ್ಲಿ ಪುಟ್ಟು ಮಾಡಲು ಕೊಳವೆಯನ್ನು ಸೇರಿಸಿದ ಪ್ರತ್ಯೇಕ ಪಾತ್ರೆಯೇ ಇರುತ್ತದೆ. ಮಾಂಸಾಹಾರಗಳನ್ನು ಪ್ರತ್ಯೇಕ ಗಡಿಗೆಗಳಲ್ಲಿ ಮಾಡುತ್ತಾರೆ. ನೀರಾ ಹಾಗೂ ಕಳ್ಳಭಟ್ಟಿ ತೆಗೆಯಲು ಸಣ್ಣ ಪೀಪಾಯಿಗಳಿರುತ್ತದೆ.
ಹೆಂಡಕುಡಿಯಲು ಹೆಂಡದ ಬುರುಡೆ, ನೀರು ಕುಡಿಯಲು ತಂಬಿಗೆ ಲೋಟಗಳಲ್ಲದೆ ಮದುವೆಗಳಲ್ಲಿ ಅಡಕೆಪಟ್ಟಿಯ ಬಟ್ಟಲುಗಳು ಬಾಳೆಎಲೆ ಹಲಸಿನ ಎಲೆಯ ದೊನ್ನೆಗಳು, ವಾಟೆಗಳು, ಎಳೆನೀರು ಕುಡಿಯಲು ತಾವರೆದಂಟು ಬಳಸುತ್ತಾರೆ. ತಿಂಡಿತಿನ್ನಲು ಮುತ್ತುಗದ ಎಲೆ, ಕುಡಿಬಾಳೆ ಸಿಗತೆ, ಬಾಳೆಪಟ್ಟಿ, ಅಡಕೆಹಾಳೆ ಇವುಗಳನ್ನು ಬಳಸುತ್ತಾರೆ.
ಈ ಆಚರಣೆಗಳಿಗೆ ಸಂಬಂಧಿಸಿದಂತೆ ಕೆಲವು ನಂಬಿಕೆಗಳೂ ಇವೆ
ಒಕ್ಕಲಿಗರಲ್ಲಿ ಆ ದಿನದ ಯಾವುದೇ ತಿಂಡಿಗಳಿಗೆ ಆಗುಂಬೆ, ತೀರ್ಥಹಳ್ಳಿ ಮತ್ತು ಹೊಸನಗರ ಕೆಲವು ಭಾಗಗಳಲ್ಲಿ ಕೆಳಜಾತಿಯ ಜನರಿಗೆ ಈಗಲೂ ಚಿಪ್ಪುಗಳಲ್ಲಿ ಕಾಫಿ ನೀರು ಕೊಡುತ್ತಾರೆ. ಪಂಪನ ಭಾರತದಲ್ಲಿ “ಧರ್ಮಗಳ್ಳಂ ಕುಡಿಸಿದರ್” ಅಲ್ಲದೆ ಚಾಕಣ ಎನ್ನುವ ಪದಗಳ ಬಳಕೆ ಇದೆ. ಮಲೆನಾಡಿನಲ್ಲಿ ಬಡವರಿಗೆ ‘ಧರ್ಮಗಳ್ಳು’ ಎಂದರೆ ದುಡ್ಡು ತೆಗೆದುಕೊಳ್ಳದೆ ಪುಕ್ಕಟೆಯಾಗಿ ‘ಕಳ್ಳು’ ಕುಡಿಸುವುದು ಈಗಲೂ ಬಳಕೆಯಲ್ಲಿದೆ. ಚಕ್ಕಣ ಎಂದರೆ ಅದರೊಂದಿಗೆ ತಿನ್ನುವ ಕುರುಕಲು ತಿಂಡಿಗಳು.
ಸಮಕಾಲೀನ ವ್ಯವಸ್ಥೆಯಲ್ಲಿ ತಿಂಡಿ-ತೀರ್ಥಿಗಳು. ತಿಂಡಿ, ತಿನಿಸು, ಪಾನೀಯಗಳಲ್ಲಿ ವೈವಿಧ್ಯ, ವಿಶೇಷತೆ, ಮಹತ್ವಗಳಿದ್ದರೂ ಅವು ನಮ್ಮ ಸಮಾಜವನ್ನು ಪರಿವರ್ತಿಸುವುದರಲ್ಲೂ ಮಲೆನಾಡು ಹಿಂದಿ ಬಿದ್ದಿಲ್ಲ. ರಾಷ್ಟ್ರೀಯ ಭಾವೈಕ್ಯತೆಯನ್ನು ವಿಭಿನ್ನ ಸಂಸ್ಕೃತಿಗಳ ಬೆಸುಗೆಯನ್ನು ಬೆಸೆದಿದೆ. ಮುಸ್ಲಿಮ್‌ರಾಗಲಿ, ಧರ್ಮಿಯರಾಗಲೀ, ಹಿಂದುಗಳಾಗಲಿ, ತಿಂಡಿಗಳನ್ನು ಮಾಡುವುದರಲ್ಲಿ ಕೊಡುವುದರಲ್ಲಿ ತಿನ್ನುವುದರಲ್ಲಿ ಪರಸ್ಪರ ಸೌಹಾರ್ದತೆ ಇದೆ. ತಿಂಡಿಗಳನ್ನು ತಯಾರಿಸಿದಾಗ ಬಂಧುಬಾಂಧವರಿಗೆ ಕೊಡುವುದರಿಂದ, ಬಂದ ಅತಿಥಿಗಳಿಗೆ ಬಂದ ಕೂಡಲೇ ತಿಂಡಿ ತೀರ್ಥಗಳನ್ನು ಮಾಡಿಕೊಡುವ ಸಂಪ್ರದಾಯ ನಮ್ಮ ಸಂಸ್ಕೃತಿಗೆ ಹಿಡಿದ ಕನ್ನಡಿ. ಭೂಮಿ ಹುಣ್ಣಿಮೆಯಲ್ಲಿ ಜಾತಿಮತಗಳ ಭೇದವಿಲ್ಲದೆ ಎಲ್ಲರಿಗೂ ತಿಂಡಿಗಳನ್ನು ಹಂಚುತ್ತಾರೆ. ಶತ್ರುವೇ ಬಾಗಿಲಿಗೆ ಬಂದರೂ ಉಪಚಾರ ಮಾಡಿ ಆತ್ಮೀಯರನ್ನಾಗಿ ಮಾಡಿಕೊಳ್ಳುತ್ತಾರೆ. ಜೀತದಾಳುಗಳಾಗಿ ದುಡಿಯುತ್ತಿದ್ದ ಕೆಳಜಾತಿಯ ಜನರೂ ಕೂಡ ಊಳುವವನಿಗೆ ಭೂಮಿ ಎಂಬ ನಿಯಮ ಜಾರಿಗೆ ಬಂದಮೇಲೆ ತಮ್ಮ ಜೀವನ ಕ್ರಮಗಳನ್ನು ಸುಧಾರಿಸಿಕೊಂಡಿದ್ದಾರೆ. ಅವರ ಊಟ ತಿಂಡಿಗಳಲ್ಲಿ ಸುಧಾರಣೆ ಮಾಡಿಕೊಂಡಿರುವುದರಿಂದ ಸಮಾಜದಲ್ಲಿ ಅವರ ಸ್ಥಾನ ಮೇಲೆ ಹೋಗಿದೆ. ಕೇವಲ ಬ್ರಾಹ್ಮಣರಿಗೆ ಮೀಸಲಾಗಿದ್ದ ಅನೇಕ ಹಬ್ಬ ಹರಿದಿನಗಳನ್ನು ಶೂದ್ರರೂ ಆಚರಿಸುತ್ತಿದ್ದಾರೆ. ಹೀಗಾಗಿ ಮಾಲೀಕರ ಮನೆಗಳ ತಿಂಡಿಗಳಿಗೆ ಜೊಲ್ಲುಸುರಿಸುತ್ತಿದ್ದ ಜೀತದಾಳುಗಳು ಆರ್ಥಿಕವಾಗಿ ಮೇಲೇರುತ್ತಿದ್ದಂತೆ ಸುಧಾರಿಸಿದ ತಿಂಡಿಗಳನ್ನು ಮಾಡಿಕೊಳ್ಳುತ್ತಿದ್ದಾರೆ. ಒಂದು ಕಾಲದಲ್ಲಿ ಜಿಲೇಬಿ, ಚಿರೋಟಿ, ಕರ್ಚಿಕಾಯಿ, ಪೇಣಿ ಮುಂತಾದ ತಿಂಡಿಗಳು ನೋಡುವುದಕ್ಕೆ ಮಾತ್ರ ಸಿಗುತ್ತಿದ್ದವು. ಈಗ ಎಲ್ಲರೂ ಮನೆಯಲ್ಲಿಯೇ ಮಾಡಿ ತಿನ್ನುತ್ತಾರೆ. ಸಿಹಿತಿಂಡಿಗಳನ್ನು ಮಾಡುವಗ ಬೆಲ್ಲವೇ ಪ್ರಧಾನವಾಗಿತ್ತು. ಸಕ್ಕರೆಯ ಬಳಕೆ ಪ್ರಾರಂಭವಾದ ಮೇಲೆ ಬಡವ ಶ್ರೀಮಂತರೆನ್ನದೆ ಸಕ್ಕರೆಯನ್ನೇ ಬಳಸುತ್ತಿದ್ದಾರೆ. ಎಣ್ಣೆಗಳನ್ನು ತಾವೇ ತಯಾರಿಸಿಕೊಳ್ಳುತ್ತಿದ್ದರು ಈಗ ಸಂಸ್ಕರಿಸಿದ ಎಣ್ಣೆಗಳಿಂದಾಗಿ ತಿಂಡಿಗಳ ರುಚಿಯೇ ಬದಲಾಗಿದೆ.
ಆಧುನಿಕ ಪ್ರಭಾವ ವಿದೇಶಿಯರು ನಮ್ಮ ಭಾರತಕ್ಕೆ ಬಂದ ಮೇಲೆ ಹಲವಾರು ತಿಂಡಿ, ಪಾನೀಯಗಳು ನಮ್ಮ ಸಂಸ್ಕೃತಿಯಲ್ಲಿ ಬೆರೆತುಹೋಗಿವೆ. ಸಂಚಾರ ಸೌಲಭ್ಯ ವಿಸ್ತರಿಸಿದ ಮೇಲಂತೂ ಎಲ್ಲ ದೇಶಗಳ ಎಲ್ಲ ಸಂಸ್ಕೃತಿಯ ಪ್ರಭಾವವು ನಮ್ಮ ತಿಂಡಿ ತೀರ್ಥಗಳ ಮೇಲೂ ಆಗಿದೆ. ದೂರದರ್ಶನ, ರೇಡಿಯೋಗಳಲ್ಲಿ ತಿಂಡಿಯ ಪರಿಚಯ, ತರಾವರಿಯ ತಿಂಡಿಗಳನ್ನು ತಯಾರಿಸುವ ಉತ್ತರ ಭಾರತದ ಸಂಚಾರಿ ಗಾಡಿಗಳು, ಹೊಟೇಲುಗಳು, ಪಂಜಾಬಿ ದಾಬಾಗಳು, ಕೆಚಪ, ಸಾಸಿ, ಚಾಸ, ಬ್ರೆಡ್‌ ಮುಂತಾದ ಬೇಕರಿ ತಿಂಡಿಗಳೂ, ರಸ್ನಾ, ಲೆಹರಪೆಪ್ಸಿ, ಹಮ್ ದರ್ದ್‌ನಂತಹ ತಂಪುಪಾನೀಯಗಳೂ ಮತ್ತೇರಿಸುವ ರಮ್‌, ವಿಸ್ಕಿ, ಎಲ್ಲವೂ ಆಧುನಿಕವಾದರೂ ಜನಪ್ರಿಯವಾಗಿವೆ. ಹಳ್ಳಿಯಿಂದ ಪೇಟೆಗೆ ಹೋಗಿಬರುವ ಜನರಿಂದಾಗಿ ಪಟ್ಟಣದ ಆಧುನಿಕ ಹಳ್ಳಿಗಳಿಗೆ ತಕ್ಷಣವೇ ಬಂದು ಬಿಡುತ್ತಿದೆ.
ಕುಡಿಯುವ ಪಾನೀಯಗಳಂತೂ ಸಂಪೂರ್ಣವಾಗಿ ವಿದೇಶಿ ಪ್ರಭಾವಕ್ಕೆ ಒಳಗಾಗಿದೆ. ಹಿಟ್ಟನ್ನು ರುಬ್ಬಲು ಗ್ರೈಂಡರ್ ಗಳು, ಮಿಕ್ಸರ್ ಗಳು, ಪುಡಿಮಾಡುವ ಯಂತ್ರಗಳು, ತಿಂಡಿಗಳನ್ನು ಮಾಡುವ ಅಚ್ಚುಗಳು, ರೊಟ್ಟಿ ಪೂರಿ ಮಿಶನ್ನುಗಳು ಮುಂ. ಒಟ್ಟಿನಲ್ಲಿ ಅಡುಗೆ ಮನೆಯ ಎಲ್ಲ ತಯಾರಿಕೆಗಳಲ್ಲೂ ಆಧುನಿಕ ಪ್ರಭಾವ ಧಾರಾಳವಾಗಿರುವುದನ್ನು ಕಾಣಬಹುದು. ಸಂಸ್ಕೃತಿಯ ಪರಸ್ಪರ ಇಂತಹ ವಿನಿಮಯಗಳು, ಸಂಸ್ಕೃತಿಯನ್ನು ಜೀವಂತವಾಗಿಡುತ್ತದೆ. ಕಾಲಪ್ರವಾಹದಲ್ಲಿ ಸಂಸ್ಕೃತೀಕರಣ ಆದಾಗ ಕೆಲವು ಕೊಚ್ಚಿ ಹೋಗಿರಬಹುದು ಕೆಲವು ಬಂದು ಸೇರಿಕೊಂಡಿರಬಹುದು. ಪ್ರಕೃತಿಯ ಹಾಗೆ ನಮ್ಮ ತಿಂಡಿ-ತಿನಿಸು, ಪಾನೀಯಗಳು ನವನವೋನ್ಮೇಶ ಶಾಲಿನಿಗಳು ಎಂದು ಹೇಳಬಹುದು. “ಹೊಸಚಿಗುರು ಹಳೆ ಬೇರು ಕೂಡಿರಲು ಮರಸೊಗಸು” ಎನ್ನುವ ಡಿ.ವಿ.ಜಿ. ಅವರ ಮಾತಿನಂತಗೆ ಹಳೆಯ ಹೊಸ ತಿಂಡಿಗಳ ಮಿಶ್ರಣವೇ ಜೀವನದ ವೈವಿಧ್ಯವಾಗಿದೆ.
ಗೋಷ್ಠಿ-೩ : ತಿಂಡಿ, ತಿನಿಸು, ಪಾನೀಯಗಳು:ಕರಾವಳಿ ಕರ್ನಾಟಕದ ತಿಂಡಿ, ತಿನಿಸು, ಪಾನೀಯಗಳು
ಬೇಟೆಯಾಡಿದ ಕಾಡುಪ್ರಾಣಿಗಳನ್ನೊ, ಸಿಕ್ಕಿದ ಗಡ್ಡೆಗೆಣಸುಗಳನ್ನೊ ತಿನ್ನುತ್ತಿದ್ದ ಕಾಡಾಡಿ ಮಾನವನಲ್ಲಿ ಹಸಿವೆಯ ಅನುಭವವಷ್ಟೇ ಇತ್ತು. ಅಡುಗೆಯ ಕಲ್ಪನೆ ಬೆಂಕಿಯ ಉಗಮದೊಂದಿಗೆ ಸಂಬಂಧವನ್ನು ಕಂಡುಕೊಳ್ಳುತ್ತದೆ. ಮನುಷ್ಯನಲ್ಲಿ ಕಲಾತ್ಮಕತೆ ಹುಟ್ಟಿಕೊಂಡಂತೆ ರುಚಿಗೆ ಮಹತ್ವ ಬಂದು ಪಾಕ ವೈವಿಧ್ಯ ಏರ್ಪಟ್ಟಿತು.
ಯಾವುದೇ ಒಂದು ಪ್ರದೇಶದ ಆಹಾರ ಪದ್ಧತಿ ಅಲ್ಲಿನ ನಿಸರ್ಗದೊಂದಿಗೆ ನೇರ ಸಂಬಂಧವನ್ನು ಹೊಂದಿರುತ್ತದೆ. ಮುಖ್ಯವಾಗಿ ಆಯಾ ಪರಿಸರದ ಭೌಗೋಳಿಕ ಸ್ವರೂಪ, ಪ್ರಾಣಿವರ್ಗ, ಸಸ್ಯವರ್ಗ ಹಾಗೂ ಹವಾಮಾನಗಳನ್ನು ಅವಲಂಬಿಸಿರುತ್ತದೆ. ಎರಡನೆಯಾದಾಗಿ ಜಾತಿ ವರ್ಗಗಳ ನೆಲೆಯಲ್ಲಿ ಈ ವೈವಿಧ್ಯತೆ ಕಂಡು ಬರುತ್ತದೆ. ಹೀಗಾಗಿ ಯಾವುದೇ ಒಂದು ಆಹಾರ ಕ್ರಮವನ್ನು ಪ್ರಾದೇಶಿಕ ನೆಲೆಯಲ್ಲಿ ಅಧ್ಯಯನ ನೆಡಸಬೇಕಾಗುತ್ತದೆ ಹೊರತು ಒಟ್ಟಾರೆಯಾಗಿ ಅನ್ವಯಿಸುವುದು ಸಾಧ್ಯವಾಗುವುದಿಲ್ಲ.
ಅಡುಗೆ ಅಥವಾ ಪಾಕಶಾಸ್ತ್ರವನ್ನು ೬೪ ವಿದ್ಯೆಗಳಲ್ಲಿ ಒಂದೆಂದು ಪರಿಗಣಿಸಲಾಗಿರುವ ದಾಖಲೆ ನಮಗೆ ದೊರೆಯುತ್ತದೆ. ಆದರೆ ಇಂದು ಅದನ್ನು ಒಂದು ವಿದ್ಯೆ ಅಥವಾ ಶಾಸ್ತ್ರವಾಗಿ ಕಾಣಲಾಗುತ್ತಿಲ್ಲ. ಮಾನವ ಸಂಸ್ಕೃತಿಯ ಒಂದು ಘಟ್ಟದಲ್ಲಿ ಗುಂಪಿನ ಕಲ್ಪನೆ ಒಡೆದು ಕುಟುಂಬದ ಪರಿಕಲ್ಪನೆ ಮೂಡಿದಾಗ ಗಂಡು ಬೇಟೆಗೆ ಹೊರಟರೆ, ಹೆಣ್ಣು ಬೇಸಾಯದ ಕೆಲಸಗಳೊಂದಿಗೆ ಮನೆಯಲ್ಲಿ ನಿಂತಳು. ಇದಕ್ಕೆ ಪೂರಕವಾಗಿ ಹೆಣ್ಣಿನ ಗರ್ಭಧಾರಣೆ, ಹೆರಿಗೆ ಹೆತ್ತ ಮಗುವಿಗೆ ಹಾಲೂಡುವ ಹಾಗೂ ಲಾಲಿಸುವ ಹೊಣೆಗಾರಿಕೆ ಅವಳ ಪಾಲಿಗೆ ಬಂದು ಅವಳ ಹೊರ ಜಗತ್ತಿನ ಸಂಬಂಧವನ್ನು ನಿರುತ್ಸಾಹಗೊಳಿಸಿದವು; ಮನೆಯಲ್ಲಿ ಉಳಿಯುವಂತೆ ಪ್ರೇರೇಪಿಸಿದುವು. .ಮನೆಯ ಹಾಗೂ ಕುಟುಂಬದೊಳಗಿನ ಅಡುಗೆ ಮಾಡುವುದು, ಗಂಡು ಮಕ್ಕಳನ್ನು ಲಾಲನೆ ಮಾಡುವುದು, ಬಡಿಸುವುದು, ಶುಚಿಗೊಳಿಸುವುದು, ಬಟ್ಟೆ ಒಗೆಯುವುದು, ಪಾತ್ರೆ ತೊಳೆಯುವುದು ಇತ್ಯಾದಿ ಕೆಲಸಗಳು ಹೆಣ್ಣಿನ ಕೆಲಸಗಳಾದವು. ಹೆಣ್ಣು ಮಾಡುವ ಇಂಥ ಕೆಲಸಗಳು ಖಾಸಗಿ ಎನಿಸಿ ಅವು ಕಸುಬುಗಳೆನಿಸದೆ ಕರ್ತವ್ಯವೆನಿಸಿದವು. ಈ ಕರ್ತವ್ಯಗಳು ಯಾವುದೇ ಉತ್ಪಾದನಾ ಸಾಮರ್ಥ್ಯ ಅಥವಾ ಗೌರವ ಮತ್ತು ಮನ್ನಣೆ ಪಡೆಯಲಿಲ್ಲ ಮತ್ತು ಹೆಣ್ಣಿನ ಕೆಲಸಗಳು ಕ್ಷುಲ್ಲಕ ಅಥವಾ ಗೌಣವೆಂದು ಪರಿಗಣಿಸಲಾಯಿತು. ಅಡುಗೆ ಮಾಡುವುದು ದೈನಂದಿನ ಜೀವನದಲ್ಲಿ ಹೆಣ್ಣಿನ ಕರ್ತವ್ಯವಾಗಿ ತೀರಾ ‘ಸಾಮಾನ್ಯ ಕೆಲಸ’ವೆಂದು ತಿಳಿಯಲಾಯಿತು. ಆದರೆ ವಾಸ್ತವಿಕವಾಗಿ ಅಡುಗೆ ಕಲೆ ತುಂಬ ನಾಜೂಕಿನ ಮತ್ತು ಬಹಳಷ್ಟು ಶ್ರದ್ಧೆ ಹಾಗೂ ಏಕಾಗ್ರತೆಯನ್ನು ಅಪೇಕ್ಷಿಸುವಂತಹದು. ಮನುಷ್ಯನ ಎಲ್ಲ ಕ್ರಿಯಾತ್ಮಕತೆ ಹಾಗೂ ಜೀವಂತಿಕೆಯ ಹಿನ್ನೆಲೆಯಲ್ಲಿನ ಹಸಿವಿನ ಪೂರೈಕೆಯ ಆಹಾರ ಸೇವನೆಯಲ್ಲಿ ಅಡುಗೆಯದು ಪ್ರಧಾನ ಪಾತ್ರ.
ಜನಪದ ಅಡುಗೆ ಯಾವುದೆ ಬಗೆಯ  ಬರಹದ ಅಥವಾ ತರಬೇತಿಯಲ್ಲಿ ನಡೆದು ಬಂದುದಲ್ಲ. ಅವಿಭಕ್ತ ಕುಟುಂಬದೊಳಗಿನ ಹೆಂಗಸರು, ಹೆಣ್ಣುಮಕ್ಕಳು ಕೂಡಿಯೇ ಈ ಸಂಬಂಧದ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಹೀಗಾಗಿ ಹಿರಿಯರೊಂದಿಗೆ ಕೂಡಿಯೆ ಅಡುಗೆಯ ‘ಕೈ ಕೆಲಸ’ಗಳನ್ನು ಮಾಡುತ್ತಲೆ ಹೆಣ್ಣೊಬ್ಬಳು ಪಾಕ ಪ್ರವೀಣಿಯಾಗಿ ಬೆಳೆಯುತ್ತಿದ್ದಳು. ತರಕಾರಿ ಕತ್ತರಿಸುವ, ಕಾಯ ತುರಿಯುವ, ಮಸಾಲಿ ಕಡೆಯುವ, ಅಡುಗೆ ಮನೆ ಒಡಿದು ಒರೆಸುವ ರಂಗತಾಲೀಮಿನ ಮೂಲಕವೆ ಆಕೆ ಅಡುಗೆಯವಳಾಗುತ್ತಾಳೆ. ಜನಪದರು ಅಡುಗೆಗೆ ಯಾವುದೇ ತೂಕ, ಅಳತೆಮಾನಗಳನ್ನು ಬಳಸುವವರಲ್ಲ. ಕೈಅಳತೆ, ಕಣ್ಣಳತೆಯ ಪ್ರಮಾಣ ಅವರಿಗೆ. ಗಜ್ಜುಗದ ಗಾತ್ರ ಹೊನ್ನೆಕಾಯಿ ಗಾತ್ರ, ಮುಷ್ಟಿಗಾತ್ರ, ಚೂರು, ಚಟಾಕು ಪ್ರಮಾಣ ಅವರ ಬಳಕೆಯ ಪರಿಭಾಷೆ.
ಕರಾವಳಿ ಕರ್ನಾಟಕದ ಆಹಾರ ಕ್ರಮದ ಮೇಲೆ ಇಲ್ಲಿನ ಜಡಿಮಳೆ, ಉರಿಬಿಸಿಲು, ಉದ್ದಕ್ಕೆ ಮೈಚಾಚಿದ ಕಡಲು ಪ್ರಭಾವ ಬೀರಿದೆ. ಈ ಪ್ರಾಕೃತಿಕ ಸ್ವರೂಪಕ್ಕೆ ಪೂರಕವಾಗಿ ಇರುವ ಇಲ್ಲಿನ ಪ್ರಾಣಿಗಳು, ಸಸ್ಯಗಳು ಇಲ್ಲಿನದೇ ಆದ ಆಹಾರ ವೈವಿಧ್ಯಕ್ಕೆ ಕಾರಣವಾದಂತಹವುಗಳು. ಕರಾವಳಿಯ ಪ್ರಧಾನವದ ಬೆಳೆ ಭತ್ತ ಮತ್ತು ತೆಂಗು. ಈ ಜನ ಅಕ್ಕಿಯನ್ನು ಪೂರ್ಣ ಪ್ರಮಾಣದಲ್ಲಿ ಊಟಕ್ಕೆ ಬಳಸುತ್ತಾರೆ. ದಕ್ಷಿಣ ಕರ್ನಾಟಕದ ರಾಗಿ ಮುದ್ದೆಯ ಬಳೆಯಾಗಲಿ, ಉತ್ತರ ಕರ್ನಾಟಕದ ಜೋಳದ ಬಕ್ರಿ (ರೊಟ್ಟಿ) ಅಥವಾ ಚಪಾತಿಯಾಗಲಿ ಇಲ್ಲಿ ರೂಢಿಯಲ್ಲಿಲ್ಲ. ಅಂತೆಯೇ ಇವರ ತಿಂಡಿ ತಿನಿಸುಗಳಲ್ಲೂ ಅಕ್ಕಿಗೆ ಪ್ರಾಧಾನ್ಯ ದೊರೆತಿದೆ. ತೆಂಗು ಮತ್ತು ತೆಂಗಿನೆಣ್ಣೆಯ ಬಳಕೆ ಹೆಚ್ಚು. ಇಲ್ಲಿನ ಬ್ರಾಹ್ಮಣ, ಸಾರಸ್ವತ, ಗೌಡ ಸಾರಸ್ವತ, ವಿಶ್ವಕರ್ಮ ಹೊರತುಪಡಿಸಿ ಎಲ್ಲರೂ ಮಾಂಸಾಹಾರಿಗಳು. ಕಡಲ ಮೀನು ಇವರೆಲ್ಲರ ಮುಖ್ಯ ಆಹಾರ. ಕೋಳಿ ಪ್ರಿಯವಾದ ಆಹಾರ. ಆದರೆ ಮಾಂಸ ಅಥವಾ ಮೀನಿನಿಂದ ಜನಪದರು ಹೆಚ್ಚು ತಿಂಡಿ ತಿನಿಸುಗಳನ್ನು ಮಾಡುತ್ತಿಲ್ಲ.
ಪ್ರಸ್ತುತ ಪ್ರಬಂಧದಲ್ಲಿ ಕರಾವಳಿ ಕರ್ನಾಟಕದ ಜನಪದ ತಿಂಡಿ, ತಿನಿಸು, ಪಾನೀಯಗಳು ಪಡೆದುಕೊಂಡಿರುವ ವೈವಿಧ್ಯವನ್ನು ಗಮನಿಸುವುದರೊಂದಿಗೆ ಇದಕ್ಕೆ ಕಾರಣವಾಗಿರುವ ನೈಸರ್ಗಿಕ ಹಿನ್ನೆಲೆ , ಸ್ಥಳೀಯರ ಗ್ರಹಿಕೆಗಳನ್ನು ಪ್ರಸ್ತಾಪಿಸಲಾಗಿದೆ. ತಿನಿಸು ಅಥವಾ ಪಾನೀಯಗಳ ತಯಾರಿಯ ವಿಧಾನಗಳನ್ನು ವಿವರಿಸುವ ‘ಪಾಕಗ್ರಂಥ’ಗಳ ಕೆಲಸ ಮಾಡದೆ ಅವುಗಳನ್ನು ಹೆಸರಿಸಿ ಅವು ಬದುಕಿನೊಂದಿಗೆ ಪಡೆದಕೊಂಡಿರುವ ಸಂಬಂಧವನ್ನು ಇಲ್ಲಿ ಚರ್ಚಿಸಲಾಗಿದೆ. ದಕ್ಷಿಣ ಕನ್ನಡ ಜಿಲ್ಲೆಯ ನನ್ನ ಕ್ಷೇತ್ರಾಧ್ಯಯನವನ್ನು ಈ ಪ್ರಬಂಧ ರಚನೆಯಲ್ಲಿ ಮುಖ್ಯ ಆಕರ ಮಾಹಿತಿಯಾಗಿ ಬಳಸಿಕೊಂಡಿದ್ದೇನೆ.
೩. ವರ್ಗೀಕರಣ ವಿಧಾನ:
ಪ್ರಸ್ತುತ ಅಧ್ಯಯನದಲ್ಲಿ ಅಧ್ಯಯನದ ಅನುಕೂಲಕ್ಕಾಗಿ ಕರಾವಳಿ ಕರ್ನಾಟಕದ ಅಡುಗೆಯನ್ನು ಮಾಂಸಾಹಾರ ಮತ್ತು ಸಸ್ಯಾಹಾರವೆಂದು ಮುಖ್ಯವಾಗಿ ವಿಭಜಿಸಿಕೊಳ್ಳಲಾಗಿದೆ. ಈ ಎರಡೂ ವಿಭಜನೆಯಲ್ಲಿ ಮತ್ತೆ ದೈನಂದಿನ ಅಡುಗೆ-ವಿಶೇಷ ಅಡುಗೆ ಎಂದು ವರ್ಗೀಕರಣ ಸಾಧ್ಯ. ಸಾಮಾನ್ಯ ಅಡುಗೆಯಲ್ಲಿ ಬೆಳಿಗ್ಗೆ ಮತ್ತು ಸಂಜೆಯ ತಿನಿಸು ಪಾನೀಯಗಳೆಂದೂ, ವಿಶೇಷ ಅಡುಗೆಯಲ್ಲಿ ಜೀವನಾವರ್ತನದ ತಿಂಡಿ ತಿನಿಸುಗಳು, ವಾರ್ಷಿಕಾವರ್ತನದ ತಿಂಡಿ, ತಿನಿಸುಗಳು ಮತ್ತು ಧಾರ್ಮಿಕ ಹಬ್ಬಹರಿದಿನಗಳ ತಿಂಡಿ ತಿನಿಸುಗಳು, ವೈದ್ಯಕೀಯ ತಿಂಡಿ, ತಿನಿಸುಗಳು ಎಂದು ಸ್ಥೂಲವಾಗಿ ವರ್ಗೀಕರಿಸಲಾಗಿದೆ. ಜೀವನಾವರ್ತನದ ಅಡಿಯಲ್ಲಿ ಮತ್ತೆ ಹುಟ್ಟು, ಮೈನೆರೆಯುವುದು, ಮದುವೆ, ಬಸುರಿ, ಸಾವು, ವಾರ್ಷಿಕಾವರ್ತದ ಕೆಳಗೆ ವಾರ್ಷಿಕ ಕೃಷಿ ಆಚರಣೆಗಳಾದ ಅರೂಡು, ನಟ್ಟಿ ಯುಗಾದಿ, ಹೊಸ್ತು, ಹಟ್ಟಿಹಬ್ಬ, ಬಲೀಂದ್ರ ಇತ್ಯಾದಿಗಳು; ಧಾರ್ಮಿಕ ಹಬ್ಬ ಹರಿದಿನಗಳಲ್ಲಿ ನಾಗರ ಪಂಚಮಿ, ಕೃಷ್ಣಾಷ್ಟಮಿ, ಗೌರಿ ಹಬ್ಬ, ಚೌತಿ, ನವರಾತ್ರಿ, ನೂಲಹುಣ್ಣಿಮೆ, ರಾಮನವಮಿ, ಶಿವರಾತ್ರಿಯಾಗಿ ಒಳವಿಭಾಗಗಳನ್ನು ಮಾಡಿಕೊಳ್ಳಲಗಿದೆ. ಈ ಯಾವುದೇ ವರ್ಗೀಕರಣ ಕೂಡಾ ನಿರ್ದಿಷ್ಟವಾಗಿ ಗೆರೆ ಕೊರೆಯುವಂತಿಲ್ಲ ಎನ್ನುವ ಸತ್ಯವನ್ನು ಗಮನಿಸಿದ್ದು ಅಧ್ಯಯನದ ವೈಜ್ಞಾನಿಕ ಚೌಕಟ್ಟಿಗಾಗಿ ಮಾತ್ರ ಬಳಸಿಕೊಂಡಿದ್ದೇನೆ. ಎನ್ನುವುದನ್ನು ಹೇಳುತ್ತೇನೆ. ಈ ವಿಭಜನೆ ಹೀಗಿದೆ:
ದೈನಂದಿನ ತಿಂಡಿ, ತಿನಿಸುಗಳು, ಪಾನೀಯಗಳು:
ಬಿಸಿಲು ಮತ್ತು ಉಷ್ಣಹವೆ ಪ್ರದೇಶವಾದ ಕರಾವಳಿಯ ದೈನಂದಿನ ಬದುಕಿನಲ್ಲಿ ಸರಳವಾದ ಆಹಾರ ಪದ್ಧತಿ ಕಂಡು ಬರುತ್ತದೆ. ಬೆಳಿಗ್ಗೆ ಯಾವ ಜಾತಿಯವರಲ್ಲೂ ತಿಂಡಿ ಮಾಡುವ ಸಂಪ್ರದಾಯವಿಲ್ಲ. ಕುಚ್ಚಲು ಅಕ್ಕಿಯ ಗಂಜಿಯೂಟ ಹೊಟ್ಟೆ ತಣ್ಣಗಿಡುತ್ತದೆ ಎಂಬ ನಂಬಿಕೆ. ಬ್ರಾಹ್ಮಣ, ಹೌಡಸಾರಸ್ವತ, ಬಂಟ, ವಿಶ್ವಕರ್ಮರಲ್ಲಿ ಗಂಜಿಯೂಟ ರೂಢಿ. ಬ್ರಾಹ್ಮಣರಲ್ಲಿ ವೈದಿಕ ವೃತ್ತಿಯ ಗಂಡಸರು ಅವಲಕ್ಕಿ ಮೊಸರು ತಿಂದರೆ ವಿಧವೆಯರು ಉಪವಾಸ ಇರುತ್ತಾರೆ. ಶ್ರ್ಮಿಕ ವರ್ಗದವರಾದ ಖಾರ್ವಿ, ವಿಲ್ಲವ, ಮೊಗವೀರ, ದೇವಾಡಿಗ ಹಾಗೂ ಹರಿಜನರಲ್ಲಿ ತಂಗಳೂಟ (ರಾತ್ರಿ ಮಿಕ್ಕಿದ ಅನ್ನ) ಸಾಮಾನ್ಯ. ದುಡಿವ ವರ್ಗದ ಹೆಂಗಸರು ಬೆಳಿಗ್ಗೆ ತಂಗಳು ಉಂಡು ಇತರರ ಹೊಲಮನೆಗಳಲ್ಲಿ ಕೆಲಸಕ್ಕೆ, ಮೀನು ಮಾರಾಟಕ್ಕೆ ಹೋದರೆ ಮತ್ತೆ ಮರಳುವುದು ಸಂಜೆಗತ್ತಲೆಗೆ. ಹೀಗಾಗಿ ಇಂತಹ ಕುಟುಂಬಗಳಲ್ಲಿ ಸಂಜೆ ತಿಂಡಿಯ ಪರಿಪಾಠ ಇಲ್ಲ. ಮೇಲುವರ್ಗದವರ ಮನೆಗಳಲ್ಲಿ ಕರಿದು ಡಬ್ಬಗಳಲ್ಲಿ ತುಂಬಿಟ್ಟ ಕುರುಕಲು ತಿಂಡಿ, ಹಪ್ಪಳ, ಮಂಡಕ್ಕಿ ಅವಲಕ್ಕಿ, ಹೊದಳು- ಈ ಬಗೆಯ ಲಘುವಾದ ತಿನಿಸುಗಳನ್ನು ಮನೆಮಕ್ಕಳಿಗೆ ಕೊಡುವುದುಂಟು. ವರ್ಷದ ನಾಲ್ಕೈದು ತಿಂಗಳು ಸುರಿಯುವ ಮಳೆ ಇರುವುದರಿಂದ ಬೇಸಗೆಯಲ್ಲಿ ಮಾದಿ ಸಂಗ್ರಹಿಸಿಡುವ ದಾಸ್ತಾನು ತಿಂಡಿ-ತಿನಿಸುಗಳು ಇಲ್ಲಿ ಹೆಚ್ಚು. ಒಟ್ಟಿನಿಂದ ಬೆಳಗು – ಸಂಜೆಯ ನಿಯಮಬದ್ಧ ತಿಂಡಿತಿನಿಸುಗಳ ಏರ್ಪಾಟು ಇಲ್ಲಿಲ್ಲ. ಬಿಡುವು ಮತ್ತು ಸಾಮಾಗ್ರಿ ಇದ್ದಾಗಷ್ಟೆ ತಿಂಡಿತಿನಿಸು ಮಾಡಿ ತಿನ್ನುವ ಅಭ್ಯಾಸ ಕರಾವಳಿಯ ಜನರದು.
ಇಲ್ಲಿನ ಮಾಂಸಾಹಾರಿಗಳ ಆಹಾರಪದ್ಧತಿಯಲ್ಲಿ ಮೀನು ಮತ್ತು ಕೋಳಿಗೆ ವಿಶೇಷ ಮನ್ನಣೆ. ಜಗ್ಗ ಬಂಡ್ಗಿ, ಚಾಟಿ, ನಂಗ, ಕಂಡಿಗೆ, ಮಾಂಜಿ, ಮಗ್ಗಿನ ಮೀನು, ಚಟ್ಲಿ, ಅರ್ಕೋಳಿ ಮೀನನ್ನು ಹುರಿದು ತಿನ್ನುವುದು ಹೆಚ್ಚು ರೂಢಿಯ ತಿನಸು. ಕೋಳಿ ಅಥವಾ ಕುರಿ ಮಾಂಸದ ಕೀಮಕ್ಕೆ ಮೈದಾಹಿಟ್ಟು ಸೇರಿಸಿ ಉಂಡೆ ಮಾಡಿ ಮಸಾಲೆ ಬೆರೆಸಿ ಉಗಿಯಲ್ಲಿ ಬೇಯಿಸಿದ……….. ಬಳಕೆಯಲ್ಲಿದೆ. ಕ್ರಿಶ್ಚಿಯನ್ನರಿಗೆ ಅಕ್ಕಿ ಮತ್ತು ತೆಂಗಿನಕಾಯಿ ಕಡೆದು ಸಣ್ಣ ಉಂಡೆಯಾಗಿಸಿ ಹಬೆಯಲ್ಲಿ ಬೇಯಿಸಿ ಮಸಾಲೆಯಲ್ಲಿ ಮಳಿಯನ್ನು ಬೇಯಿಸಿ ಮಾಡುವ ಮಳಿಹಿಟ್ಟು ತುಂಬ ಪ್ರಿಯ.
ಬೇಸಗೆಯಲ್ಲಿ ಸೀಯಾಳ ಮತ್ತು ಹೆಸರು, ಏಳ್ಳು, ರಾಗಿ, ಅಕ್ಕಿಯನ್ನು ತೆಂಗಿನ ಕಾಯಿಯೊಂದಿಗೆ ಕಡೆದು ಮಾಡುವ ಪಾನೀಯ ಇಲ್ಲಿನ ಬಳಕೆಯ ಪಾನೀಯ. ದೇಹಕ್ಕೆ ತಂಪು ನೀಡುವ ಇವು ಹೊರಗಿನ ಉಷ್ಣ ಹವೆಯಿಂದ ಆರೋಗ್ಯವನ್ನು ಕಾಪಾಡುತ್ತದೆ ಎಂಬ ನಂಬಿಕೆಯಿದೆ. ಲಿಂಬೆ ಹಣ್ಣು, ಮುರಿನಹುಳಿ, ಮಾವಿನಹಣ್ಣಿನ ಪಾನಕಗಳು ತೀರಾ ಪರಿಚಿತ. ಉಪ್ಪು ಇಂಗು ಬೆರೆಸಿದ ಮಜ್ಜಿಗೆ ಬ್ರಾಹ್ಮಣರಲ್ಲಿ ವಿಶೇಷ ಬಳಕೆಯಲ್ಲಿರುವ ಪಾನೀಯ. ಮಳೆಗಾಲದಲ್ಲಿ ಹಾಲು ಬೆರೆಸಿದ ಕೊತ್ತಂಬರಿ, ಜೀರಿಗೆ ಕಷಾಯ, ಕಾಳುಮೆಣಸು ಕಷಾಯ ಮತ್ತು ಮೆಂತೆ ಮತ್ತು ಬೆಳ್ತಿಗೆ ಅಕ್ಕಿ ಹುರಿದು ಪುಡಿಮಾಡಿ ಹಾಲು ಬೆಲ್ಲ ಸೇರಿಸಿ ಮಾಡುವ ’ಮೆಂತೆ ಕಾಫಿ’ ಹೆಚ್ಚು ಬಳಕೆಯಲ್ಲಿದ್ದ ಪಾನೀಯ.
ವಿಶೇಷ ದಿನದ ತಿಂಡಿ, ತಿನಿಸುಗಳು:
ದೈನಂದಿನ ಬದುಕಿನಲ್ಲಿ ಸರಳವಾದ ಮತ್ತು ಸುಲಭವಾಗಿ ಆಹಾರ ಪದ್ಧತಿ ಕಂಡುಬಂದರೆ ವಿಶೇಷ ಸಂದರ್ಭಗಳನ್ನು ಬಹಳ ಸಂಭ್ರಮ ಮತ್ತು ವೈಭವದಿಂದ ಆಚರಿಸುವುದು ಕಾಣುತ್ತದೆ. ಮನೆಗೆ ನೆಂಟರು ಬಂದ ಸಂದರ್ಭಗಳಲ್ಲಿ, ಜೀವನಾವರ್ತನ ಹಾಗೂ ವಾರ್ಷಿಕಾವರ್ತನಗಳ ಆಚರಣೆಗಳಲ್ಲಿ, ಧಾರ್ಮಿಕ ಸ್ವರೂಪದ ಹಬ್ಬ ಹರಿದಿನಗಳಲ್ಲಿ ಬಗೆಬಗೆಯ ಅಡುಗೆ ಅಟ್ಟು ಉಣ್ಣುತ್ತಾರೆ.
ಜೀವನಾವರ್ತನ ಸಂದರ್ಭದಲ್ಲಿ ತಿಂಡಿ, ತಿನಿಸುಗಳು:
ಹಸಿವು-ಕಾಮ-ಅಕ್ಕಿಯ ನಡುವೆ ಸಂಬಂಧವನ್ನು ಕಾಣುವ ಕರಾವಳಿ ಸಂಸ್ಕೃತಿಯಲ್ಲಿ ಜೀವನಾವರ್ತನದ-ಹುಟ್ಟಿನಿಂದ ಸಾವಿನವರೆಗಿನ ಎಲ್ಲ ಆಚರಣೆಗಳಲ್ಲೂ ಅಕ್ಕಿಗೆ ವಿಶಿಷ್ಟ ಮಹತ್ವ ಸಂದಿದೆ. ಜೊತೆಗೆ ತೆಂಗಿನಕಾಯಿ ಈ ಎಲ್ಲ ಸಂದರ್ಭಗಳಲ್ಲೂ ಅಷ್ಟೇ ಪ್ರಾಧಾನ್ಯವನ್ನು ಪಡೆದುಕೊಂಡಿದೆ.
ಹುಟ್ಟು: ಬ್ರಾಹ್ಮಣರಲ್ಲಿ ಮಗು ಹುಟ್ಟಿದ ಏಳನೆ ರಾತ್ರಿ ನಡೆಸುವ ’ಏಳಿರುಳು’ ಶಾಸ್ತ್ರಕ್ಕೆ ತೆಂಗಿನಕಾಯಿ ಸುಕ್ರುಂಡೆ, ಕಡಲೆ ಉಸುಳಿ ಆಗಬೇಕು. ತೊಟ್ಟಿಲಿಗೆ ಹಾಕುವಾಗ ಅವಲಕ್ಕಿ ಅಥವಾ ಅರಳಿನ ಪಂಚಕಜ್ಜಾಯ ಮಾಡುವುದು ಸಂಪ್ರದಾಯ. ಬ್ರಾಹ್ಮಣೇತರರಲ್ಲಿ ಹುಟ್ಟಿಗೆ ಸಂಬಂಧಿಸಿದಂತೆ ಮೊದಲ ಆಚರಣೆ ಹನ್ನೊಂದನೆಯ ದಿನಕ್ಕೆ. ಆ ದಿನ ಮೆಂತೆ, ಅಕ್ಕಿ, ತೆಂಗಿನಕಾಯಿ, ಬೆಲ್ಲ ಕಡೆದು ಮೆಂತೆ ದೋಸೆ ಮಾಡುತ್ತಾರೆ. ಕ್ರಿಶ್ಚಿಯನ್ನರಲ್ಲಿ ಮಗುವನ್ನು ತೊಟ್ಟಿಲಿಗೆ ಹಾಕುವ ಸಂದರ್ಭದಲ್ಲಿ ಕೋಳಿ ಅಥವಾ ಕುರಿ ಮಾಂಸದ ಪಲಾವು ಅಥವಾ ಬಿರಿಯಾನಿ ಮಾಡಬೇಕು. ಬಂಟರಲ್ಲಿ ಹೆಣ್ಣೊಬ್ಬಳು ಹಡೆದು ತಾಯಿ ಮನೆಯಿಂದ ಗಂಡನ್ ಮನೆಗೆ ’ತೊಟ್ಟಿಲು’ ಬರುವ ಸಂದರ್ಭದಲ್ಲಿ ತಂಬಿಟ್ಟು ಉಂಡೆ, ಚಕ್ಕುಲಿ ಮತ್ತು ಅತ್ರಾಸ ಜೊತೆಯಲ್ಲಿ ತರಬೇಕು.
ಮೈನರೆಯುವುದು: ಮುಸ್ಲಿಂ ಮತ್ತು ಕ್ರಿಶ್ಚಿಯನ್ನರ ಹೊರತು ಕರಾವಳಿಯ ಇನ್ನೆಲ್ಲ ಜಾತಿ ವರ್ಗದವರು ಮುಟ್ಟಿನ ಬಗೆಗೆ ಕಟ್ಟುನಿಟ್ಟಿನ ಮೈಲಿಗೆಯ ಕಲ್ಪನೆಯನ್ನು ಹೊಂದಿದ್ದಾರೆ. ಮೈನೆರೆದ ಹೆಣ್ಣನ್ನು ಕುಳ್ಳಿರಿಸುವ ಸಂಪ್ರದಾಯ ಹಿಂದೆ ಇದ್ದಿದ್ದು ಆಗ ಋತುಮತಿಯಾದ ಹೆಣ್ನಿಗೆ ಅಕ್ಕಿಬೆಲ್ಲ, ತೆಂಗಿನಕಾಯಿ ಅರೆದು ಮಾಡಿದ ತಂಬಿಟ್ಟಿನ ಉಂಡೆ ವಿಶೇಷ. ಬ್ರಾಹ್ಮಣರಲ್ಲಿ ಮೂರನೆಯ ದಿನ ಅಕ್ಕಿಸೇವಿಗೆ, ಓಲಿಕಡಬು, ಕಾಯಿಹಾಲು ರೂಢಿಯಲ್ಲಿದ್ದರೆ, ಬ್ರಾಹ್ಮಣೇತರರಲ್ಲಿ ಅಕ್ಕಿ, ಕಾಯಿ, ಬೆಲ್ಲ ಸೇರಿಸಿ ಹುಗ್ಗಿ ಮಾಡಿಕೊಡುವುದು ಸಂಪ್ರದಾಯ.
ಮದುವೆ: ಕರಾವಳಿಯಲ್ಲಿ ಮದುವೆಗೆ ನಿರ್ದಿಷ್ಟವಾದ ತಿಂಡಿತಿನಿಸುಗಳು, ಇರುವುದು ಕಂಡುಬರುವುದಿಲ್ಲ. ಆದರೆ ಇಲ್ಲಿಯೂ ಅಕ್ಕಿ ಮತ್ತು ತೆಂಗಿನಕಾಯಿಯಿಂದ ಮಾಡಿದ ಸಿಹಿತಿಂಡಿಗೆ ಪ್ರಾಧಾನ್ಯ ದೊರೆತಿದೆ. ಶೋಭನ ಪ್ರಸ್ತಕ್ಕೆ ಅಕ್ಕಿ, ಕಾಯಿ, ಬೆಲ್ಲದಿಂದ ಮಾಡಿದ ಅತ್ರಾಸ ಆಗಲೇಬೇಕೆಂಬ ನಿಯಮ ಬ್ರಾಹ್ಮಣರಲ್ಲಿದೆ. ಕ್ರಿಶ್ಚಿಯನ್ನರು ’ನಂಬಿಗೆ’ ಗೆ ಮತ್ತು ನಮ್ಮಾನದೂಟಕ್ಕೆ ಕುರಿ ಅಥವಾ ಕೋಳಿಯ ಪಲಾವು ಅಥವಾ ಬಿರ್ಯಾನಿ ಮಾಡುತ್ತಾರೆ. ಇತರ ಬ್ರಾಹ್ಮಣೇತರರಲ್ಲಿ ಮದುವೆಯ ಸಂದರ್ಭದಲ್ಲಿ ಮಾಂಸದ ಅಡುಗೆಗೆ ವಿಶೇಷ ಪ್ರಾಶಸ್ತವಿದೆ.
ಬಸುರಿ: ಹೆಣ್ಣಿನ ಬಸುರಿತನದ ಎಲ್ಲ ಆಚರಣೆಗಳಲ್ಲೂ ಅಕ್ಕಿಯ ತಿಂಡಿಗೆ ವಿಶೇಷ ಪ್ರಾಶಸ್ತ್ಯವಿರುವುದು ಸ್ಪಷ್ಟವಾಗಿ ಕಾಣುತ್ತದೆ. ಬ್ರಾಹ್ಮಣರಲ್ಲಿ ಐದನೆಯ ತಿಂಗಳಿಗೆ ಕೊಟ್ಟೆಕಡುಬು ಹುಳಿಯಪ್ಪ ಮಾಡಿ ಬಳಸುವುದು ಪದ್ಧತಿ. ಎಂಟನೆಯ ತಿಂಗಳಲ್ಲಿ ಬ್ರಾಹ್ಮಣರು ನಡೆಸುವ ಸೀಮಂತ, ಅಥವಾ ಬ್ರಾಹ್ಮಣೇತರರು ನಡೆಸುವ ’ಬಯಕೆ ಮದುವೆ’ ಯಲ್ಲಿ ಅಕ್ಕಿಯ ಪ್ರಾಧಾನ್ಯತೆ ನಿಚ್ಚಳವಾಗಿ ಕಾಣುತ್ತದೆ. ಬ್ರಾಹ್ಮಣರಲ್ಲಿ ಚಕ್ಕುಲಿ, ಪೆರಡಿ ಪಾಯಸ, ಬಂಟರಲ್ಲಿ ಚಕ್ಕುಲಿ, ಅತ್ರಾಸ, ಅಪ್ಪದ ಹಿಟ್ಟು, ಮಣಕಡುಬು(ಕಾಯಿ ಕಡುಬು) ಮೊಟ್ಟೆ ಆಗಲೇಬೆಕು. ಬಿಲ್ಲವ ಹಾಗೂ ಮೊಗವೀರರಲ್ಲಿ ಅವಲಕ್ಕಿ ಅಥವಾ ಮಂಡಕ್ಕಿಯ ಉಮ್ಡೆ ಮಾಡಿ ಅಕ್ಕಿಯ ಬಂದದಲ್ಲಿ ಅದ್ದಿ ಎಣ್ಣೆಯಲ್ಲಿ ಕರಿಯುವ ಜೈನುಂಡಿ ಮತ್ತು ಚಕ್ಕುಲಿ ಆಗಲೇಬೇಕೆಂಬ ನಿಯಮವಿದೆ.
ಬಯಕೆ ಕಳೆದು ಬಸುರಿಯನ್ನು ತಾಯಿ ಮನೆಗೆ ಕಳುಗಿಸುವ ಸಂದರ್ಭದಲ್ಲಿ ಚಕ್ಕುಲಿ ಕಟ್ಟಿ ಕೊಡಬೇಕು.
ಸಾವು: ಭಾರತೀಯ ಸಂಸ್ಕೃತಿಯಲ್ಲಿ ಸಾವು ಮತ್ತೆ ಹುಟ್ಟುವ ಕ್ರಿಯೆಯ ಆರಂಭ. ಈ ನಮ್ಬಿಕೆಯಿಂದಾಗಿ ಅಪರಕರ್ಮಗಳಲ್ಲೂ ಅಕ್ಕಿಗೆ ಪ್ರಾಮುಖ್ಯತೆ ದೊರೆತಿದೆ. ಬ್ರಾಹ್ಮಣರಲ್ಲಿ ಉತ್ತರಕ್ರಿಯೆ ಮತ್ತು ಸತ್ತವರಿಗೆ ಮಾಡುವ ವಾರ್ಷಿಕ ಸ್ರಾದ್ಧಕ್ಕೆ ಉದ್ದಿನ ವಡೆ, ಅಪ್ಪ ಆಗಲೇಬೇಕು. ಬೌದ್ಧ ಧರ್ಮದ ಪ್ರಭಾವಿತವಾದ ಹಿನ್ನೆಲೆಯಲ್ಲಿ ಅಪರಕರ್ಮ ಮತ್ತು ಶ್ರಾದ್ಧದ ಸಂದರ್ಭದಲ್ಲಿ ಪಿತ್ರುಗಳಿಗೆ ನೀಡುತ್ತಿದ್ದ ಮಾಂಸದ ಮೀಸಲಿಗೆ ಉದ್ದು ಬದಲಿ ವ್ಯವಸ್ಥೆಯಾಗಿ ಬಳಕೆಯಾಯಿತು. ಬ್ರಾಹ್ಮಣೇತರರಲ್ಲಿ ಅಕ್ಕಿ ಪಾಯಸ, ಸಾವಿನ ಆಚರಣೆಗಳಲ್ಲಿ ಮಾತ್ರ ಮಾಡಲಾಗುತ್ತದೆ. ಗೌಡ ಸಾರಸ್ವತರಲ್ಲಿ ಬಿದಿರಿನ ಕಣಲೆ ಉದ್ದಿನ ವಡೆ, ಅಪ್ಪ, ಹಾಗಲಕಾಯಿ ಪೋಡಿ, ಪತ್ರೊಡೆ, ಹಲಸಿನ ಎಲೆ ಕಡುಬು ಆಗಬೇಕೆನ್ನುವುದು ಸಂಪ್ರದಾಯ. ಸತ್ತವರನ್ನು ಕರೆವ ಜಕಣಿಗೆ ಹಾಕುವುದಕ್ಕೆ ಹಲಸಿನ ಹಣ್ಣು, ಅಕ್ಕಿ, ಬೆಲ್ಲ, ಕಾಯಿಯಿಂದ ತಯಾರಿಸಿದ (ಕಡುಬು, ಅಪ್ಪ, ಮುಳ್ಕ(ಅಪ್ಪ)) ಸಿಹಿತಿಂಡಿ ಕಡ್ಡಾಯ. ಕ್ರಿಶ್ಚಿಯನ್ನರಲ್ಲಿ ಜೀವನಾವರ್ತನದ ಈ ಯಾವ ಸಂದರ್ಭಗಳಲ್ಲೂ ನಿರ್ಧಿಷ್ಟ ತಿನಿಸು ಮಾಡಬೇಕೆಂಬ ನಿಯಮವಿಲ್ಲ. ನಿತ್ಯ ಬದುಕಿನಲ್ಲಿ ಮಾಂಸಾಹಾರಿಗಳಾದವರಲ್ಲೂ ಮದುವೆಯ ಸಮ್ಮಾನದೂಟ ಮತ್ತು ಜಕಣಿ ಊಟದ ಸಂದರ್ಭ ಹೊರತುಪಡಿಸಿದಂತೆ ಜೀವನಾವರ್ತನದ ಆಚರಣೆಗಳಲ್ಲಿ ಮಾಂಸಾಹಾರಕ್ಕೆ ನಿಷೇಧಿಸಿದೆ.
ವಾರ್ಷಿಕಾವರ್ತನ ಸಂದರ್ಭದಲ್ಲಿನ ತಿಂಡಿ, ತಿನಿಸುಗಳು:
ಹಗ್ಗಿನಿಂದ ತೊಡಗಿ ಸುಗ್ಗಿಯವರೆಗಿನ ಕರಾವಳಿ ನೆಲದ ವಾರ್ಷಿಕಾವರ್ತನವನ್ನು ಅಕ್ಕಿ ಸಂಸ್ಕೃತಿಯ ನಿಯಂತ್ರಿಸುವುದು ಕಂಡು ಬರುತ್ತದೆ. ಈ ಹಿನ್ನೆಲೆಯಲ್ಲಿ ನಡೆಸುವ ಅನೇಕ ಆಚರಣೆಗಳು ಆ ಸಂದರ್ಭಗಳಿಗೆ ವಿಶಿಷ್ಟವಾದ ತಿಂಡಿತಿನಿಸುಗಳು ಒಟ್ಟು ಕರಾವಳಿಯ ಆಹಾರ ಕ್ರಮದ ಪರಿಕಲ್ಪನೆಯನ್ನು ನಿರ್ದೇಶಿಸುತ್ತದೆ.
ಪಗ್ಗು – ಹಗ್ಗು (ಏಪ್ರಿಲ್–ಮೇ):
ಯುಗಾದಿ ಕರಾವಳಿಯ ಅಕ್ಕಿಸಂಸ್ಕೃತಿಯ ಕೃಷಿಕರಿಗೆ ಬಹಳ ಮಹತ್ವದ ದಿನ. ವರ್ಷದ ಮೊದಲ ಉಳುಮೆ ಆರೂಡು ಅಂದು ನಡೆಯಬೇಕು. ಪಾಯಸ, ಗೇರುಬೀಜದ ಉಸುಳಿ ಮತ್ತು ಹೊಸದಾಗಿ ಬಿಟ್ಟು ಹಣ್ಣು ಹಂಪಲಗಳು ವಿಶಿಷ್ಟ ತಿನಿಸುಗಳು. ಬ್ರಾಹ್ಮಣೇತರರು ಅವಡೆ ಪಾಯಸ ಮಾಡುವುದು ಸಂಪ್ರದಾಯ. ಕಾಲು ಮೆಣಸಿನ ಬೆಲ್ಲದ ಪಾನಕ ಯುಗಾದಿಯ ವಿಶೇಷ ಪಾನೀಯ.
ಬೇಸೆ(ಮೇ–ಜೂನ್):
ಕಾರ್ತೆಲ್ ಕಾರ್(ಜೂನ್–ಜುಲೈ):
ಬತ್ತದ ಸಸಿಗಳು ನಾಟಿ ನಡೆವುದು ಈ ಕಾಲಾವಧಿಯಲ್ಲಿ. ಮಹೂರ್ತ ನೋಡಿ ಶುಭದಿನದಂದು ಮಾಡುವ ಮೊದಲ ನಟ್ಟಿ – ಗಣಪತಿ ನೆಟ್ಟಿ’ಗೆ ಕಡಲೆ ಪಂಚಕಜ್ಜಾಯ ಮತ್ತು ಬೇಯಿಸಿದ ಅವಡೆಕಾಳನ್ನು ಗಣಪತಿಗೆ ಒಪ್ಪಿಸುತ್ತಾರೆ. ಕೊನೆಯ ನಟ್ಟಿ – ಹದನೆಟ್ಟಿಗೆ ಕಡುಬು, ಪಾಯಸ ಆಗಬೇಕು. ಕೃಷಿ ಕರ್ಮದಲ್ಲಿ ಪಾಲ್ಗೊಂಡವರೆಲ್ಲರಿಗೂ ಇದನ್ನು ಬಿಡಿಸುತ್ತಾರೆ.
ಆಟ, ಅಸಾಡಿ ( ಜುಲೈ–ಅಗಸ್ಟ್):
ಗದ್ದೆಯ ಪೈರಿನ್ನೂ ಮನೆಗೆ ಬಂದಿರುವುದಿಲ್ಲ. ಕೂಡಿಟ್ಟ ಅಕ್ಕಿ ಮುಗಿದಿರುತ್ತದೆ. ರೈತನಿಗೆ ಬಡತನ ಕಾಲಾವಧಿ. ಹನಿಕಡಿಯದ ಬೀಸು ಮಳೆ ಸುರಿಯುವ ದಿನಗಳು. ಈ ತಿಂಗಳ ಸ್ಥಿತ್ಯಂತರದ ದಿನಗಳಾದ ಅಮಾವಾಸ್ಯೆ ಅಥವಾ ಹುಣ್ಣಿಮೆಯಂದು ಮಾಡುವ ಅಸಾಡಿ ಹಬ್ಬದಲ್ಲಿ ಅಕ್ಕಿ ಇಡ್ಲಿ, ಪಾಯಸ ಮಾಡುತ್ತಾರೆ.
ತುಳುವರಲ್ಲಿ ಆಟಿ ಅಮಾವಾಸ್ಯೆಯ ದಿನ ಬೆಳಗ್ಗಿನ ತಿಂಡಿಗೆ ಸಜಂಕನ (ಚಗತೆ) ಎಲೆ ಮತ್ತು ಅಕ್ಕಿಯನ್ನು ಕಡೆದು ಮಾಡಿದ ದೋಸೆ ಮಾಡಿ ತಿನ್ನಬೇಕು. ಈ ರಾತ್ರಿ ಸುವರ್ಣಗಡ್ಡೆ ಪುಂಡಿ (ಕಡುಬು) ಮಾಡಿತಿನ್ನಬೇಕು. ಈ ಎರಡೂ ತಿಂಡಿಗಳನ್ನು ಬೇರೆ ಯಾವ ಸಂದರ್ಭದಲ್ಲೂ ಮಾಡುವುದಿಲ್ಲ.
ಸೋಣ – ಸೋಣಿ (ಆಗಸ್ಟ್ – ಸೆಪ್ಟೆಂಬರ್):
ಗದ್ದೆಯ ಪೈರು ತೆನೆಬಿಟ್ಟು ರೈತನಲ್ಲಿ ಹೊಸ ಉತ್ಸಾಹ ತುಂಬುವ ಕಾಲ. ಅವರೆಗೆ ಮನೆಯಲ್ಲಿ ತುಂಬಿದ್ದ ’ದರಿದ್ರಾ’ – ’ಅಜ್ಜಿ’ಯನ್ನು ಓಡಿಸುವ ವಿಶಿಷ್ಟ ಆಚರಣೆ ಈ ತಿಂಗಳಲ್ಲಿ ನಡೆಯುತ್ತದೆ. ಉದ್ದಿನ ದೋಸೆ, ಅಕ್ಕಿಯ ಉಂಡ್ಲಕ್ಕ ಹಾಗೂ ಮೀನನ್ನು ಹೊಸ್ತಿಲಲ್ಲಿ ಇಟ್ಟು ಪೂಜಿಸುತ್ತಾರೆ.
ಹೊಸಭತ್ತ – ಧಾನ್ಯಲಕ್ಷ್ಮಿ ಮನೆ ತುಂಬಿಸುವ ಕದ್ರ ಹಬ್ಬ-ಹೊಸ್ತು ಈ ತಿಂಗಳಲ್ಲಿ ನಡೆಯುವ ಒಂದು ಸಂಭ್ರಮದ ಹಬ್ಬ. ಹೊಸ್ತಿಗೆ ಅಕ್ಕಿಯ ಪಾಯಸ ಮತ್ತು ಉಂಡ್ಲಕಾಯಿ ಆಗಬೇಕು. ಕ್ರಿಶ್ಚಿಯನ್ನರಲ್ಲಿ ಹೊಸ ಅಕ್ಕಿಗೆ ತೆಂಗಿನಕಾಯಿ ಹಾಲು ಸೇರಿಸಿ ಮಾಡಿದ ಉಪ್ಪು ಗಂಜಿ ಅಥವಾ ಹೊಸ ಅಕ್ಕಿ ಮತ್ತು ಅರಳು ಸೇರಿಸಿ ಪಂಚಕಜ್ಜಾಯ ಮಾಡುವ ಸಂಪ್ರದಾಯವಿದೆ.
ನಿರ್ನಾಲ್ – ಕನ್ನಿ (ಸೆಪ್ಟೆಂಬರ್ – ಅಕ್ಟೋಬರ್):
ಭತ್ತದ ಕಟಾವಿನ ಕಾಲ. ರೈತರಿಗೆ ಬಿಡುವಿಲ್ಲದ ದುಡಿತದ ಕಾಲಾವಧಿ. ಕೊಯಿಲಿಗೆ ಸಂಬಂಧಿಸಿದಂತೆ ಯಾವುದೇ ಆಚರಣೆಯಾಗಲೀ, ವಿಶಿಷ್ಟ ತಿಂಡಿ ತಿನಿಸುಗಳಾಗಲಿ ಕಂಡು ಬರುವುದಿಲ್ಲ.
ಬೊಂತೆಲ್ – ದಿವಾಳಿ (ಅಕ್ಟೋಬರ್ – ನವ್ಹೆಂಬರ್):
ಹಿಂದಿನ ತಿಂಗಳ ಸಂಭ್ರಮ ಈ ತಿಂಗಳೂ ಮುಂದುವರಿಯುತ್ತದೆ. ದೀಪಾವಳಿ ಹಬ್ಬಕ್ಕೆ ಉದ್ದು, ಅಕ್ಕಿ ದೋಸೆ ಮತ್ತು ಅವಲಕ್ಕಿ ಪಂಚಕಜ್ಜಾಯ ರೂಢಿ ಬ್ರಾಹ್ಮಣೇತರರಲ್ಲಿ ಇಡ್ಲಿ ಮತ್ತು ಪಂಚಕಜ್ಜಾಯ ಮಾಡುತ್ತಾರೆ. ಕೃಷಿ ದೇವತೆ ಬಲೀಂದ್ರನಿಗೆ ಹೊಸ ಅವಲಕ್ಕಿ ಮತ್ತು ಉಪ್ಪು ಹಾಕದ ಅರಸಿನ ಎಲೆ ಕಡುಬು ಅಥವಾ ಮುಳ್ಳುಸೌತೆ ಕಡುಬು ನೀಡುತ್ತಾರೆ. ಕೆಲವಡೆ ಬರಿ ಅಕ್ಕಿ ದೋಸೆ(ನೀರ್ ದೋಸೆ) ಮಾಡುವುದಿದೆ.
ಜಾರ್ದೆಕೊಡಿ (ನವೆಂಬರ್ – ದಿಶಂಬರ್):
ಸುಗ್ಗಿ ಬೆಳೆಯ ಕೃಷಿಕರ್ಮ ಆರಂಭಗೊಳ್ಳುವ ತಿಂಗಳು. ರೈತ ಮತ್ತೆ ದುಡಿಮೆಗೆ ಬದ್ಧನಾಗುತ್ತಾನೆ. ಹೀಗಾಗಿ ಕೃಷಿಗೆ ಸಂಬಂಧಿಸಿದಂತೆ ಯಾವುದೇ ಆಚರಣೆ-ವಿಶಿಷ್ಟ ತಿಂಡಿತಿನಿಸುಗಳು ಇಲ್ಲ. ಕಣಜತಿರಿಕಟ್ಟುವ ದಿನ ಪಾಯಸದ ಊಟ ಮಾಡುತಾರೆ.
ಪೆರಾರ್ದೆ – ಧನು (ಹಂಚಾಸಿ) (ಡಿಶಂಬರ್ – ಜನವರಿ):
ಮನೆಯ ಛಾವಣಿ ಹೊದಿಸುವ ಕಾಲಾವಧಿ ಇದು. ಅಂದು ಪಾಯಸ ಆಗಲೇಬೇಕು. ನಿರಂತರ ದುಡಿತ ಹಾಗೂ ಈ ಕಾಲಾವಧಿಯಲ್ಲಿ ತೀವ್ರ ಉಷ್ಣ ಇವುಗಳಿಂದ ದೇಹವನ್ನು ರಕ್ಷಿಸಲು ಹೆಸರುಬೇಳೆ, ಅಕ್ಕಿ, ಬೆಲ್ಲ, ಕಾಳುಮೆಣಸು, ತುಪ್ಪ ಹಾಕಿದ ಹುಗ್ಗಿ ಮಾಡಿ ತಿನ್ನುವುದು ರೂಢಿ.
ಪೊನ್ನಿ – ಮಕರ (ಬಾರ) (ಜನವರಿ – ಫೆಬ್ರುವರಿ):
ಭೂಮಿಯನ್ನು ಹೆಣ್ಣೆಂದು ಪರಿಕಲ್ಪಿಸಿದ ಕರಾವಳಿಯ ತುಳು ಸಂಸ್ಕೃತಿಯಲ್ಲಿ ಆಕೆ ಋತುಮತಿಯಾಗುವಳೆಂದು ನಂಬುವ ಮೂರು ದಿನಗಳ ಕಾಲ-ಕಡ್ಡೆಸ ಆಚರಣೆಯ ದಿನಗಳಲ್ಲಿ ಯಾವುದೇ ಕೃಷಿ ಕರ್ಮಾಚರಣೆ ನಡೆಸುವುದಿಲ್ಲ. ಹುರಿದ ಹುರುಳಿ ಮತ್ತು ಒಣಕೊಬ್ಬರಿ ಈ ದಿನಗಳಲ್ಲಿ ತಿನ್ನಬೇಕೆಂಬ ನಂಬಿಕೆಯಿದೆ.
ಮಾಯಿ – ಶಿವರಾತ್ರಿ – ಕುಂಬು (ಫೆಬ್ರುವರಿ – ಮಾರ್ಚ್):
ಸುಗ್ಗಿಯ ಕೊಯಿಲಿನ ಸಂಭ್ರಮದಲ್ಲಿರುವ ರೈತನಿಗೆ ಯಾವುದೇ ಕೃಷಿ ಹಬ್ಬಕ್ಕೆ ಅವಕಾಶವಿಲ್ಲ.
ಸುಗ್ಗಿ (ಮಾರ್ಚ್ – ಎಪ್ರಿಲ್)
ಧಾರ್ಮಿಕ ಸ್ವರೂಪದ ಹರಿದಿನಗಳು:
ವಿಭಿನ್ನ ಜಾತಿ, ವರ್ಗ, ಭಾಷೆ, ಧರ್ಮ, ಸಂಸ್ಕೃತಿಯನ್ನು ಮೈಗೂದಿಸಿಕೊಂಡಿರುವ ಕರಾವಳಿ ಕರ್ನಾಟಕದಲ್ಲಿ ಹತ್ತು ಹಲವು ಹಬ್ಬಗಳು ಆಚರಣೆಯನ್ನು ಪಡೆದುಕೊಂಡಿವೆ. ಈ ಹಬ್ಬಗಳ ಕರ್ನಾಟದಕ ವ್ಯಾಪ್ತಿಯನ್ನು ಪಡೆದವುಗಳಾದರೂ ಇಲ್ಲಿ ಮಾಡುವ ತಿಂಡಿತಿನಿಸುಗಳ ನಿರ್ದಿಷ್ಟತೆ ಸ್ಥಳೀಯ ನೆಲೆಯುಳ್ಳದ್ದು.
ನಾಗರಪಂಚಮಿ: ಕರಾವಳಿಯಲ್ಲಿ ಎಲ್ಲ ಜಾತಿ ವರ್ಗದವರು – (ಮುಸ್ಲಿಂ ಮತ್ತು ಕ್ರಿಶ್ಚಿಯನ್ನರ ಹೊರತು) ಬ್ರಾಹ್ಮಣರಿಂದ ಹರಿಜನರವರೆಗೆ ನಾಗಾರಾಧಕರು. ಈ ದಿನ ನಾಗನಿಗೆ ಅರಸಿನ ಪ್ರಾಧಾನ್ಯ ಪಡೆದಿರುವುದನ್ನು ಗಮನಿಸಬೇಕು. ತಂಬಿಟ್ಟು ಅಥವಾ ಹಾಲುಬಾಯಿ ಮಾಡುವ ಪದ್ಧತಿ ಕೆಲವು ಬ್ರಾಹ್ಮಣರಲ್ಲಿದೆ. ನಾಗರಪಂಚಮಿಗೆ ದೋಸೆ ಮಾಡಬಾರದೆಂಬ ನಿಷೇಧ ಎಲ್ಲರಲ್ಲದೆ. ದೋಸೆ ಹಂಚುಕಾದರೆ ನಾಗನಹೆಡೆ ಕರಟುತ್ತದೆ (ಸುಡುತ್ತದೆ) ಎನ್ನುವ ನಂಬಿಕೆಯ ಹಿನ್ನೆಲೆಯಲ್ಲಿ ಈ ನಿಷೇಧ ಬಂದಿದೆ.
ಕೃಷ್ಣಾಷ್ಟಮಿ: ಮಾಧ್ವ ಸಂಪ್ರದಾಯದ ಬ್ರಾಹ್ಮಣ ಮತ್ತು ಗೌಡ ಸಾರಸತ್ವರಿಗೆ ಕೃಷ್ಣಾಷ್ಟಮಿ ವಿಶೇಷ ಹಬ್ಬ. ಬ್ರಾಹ್ಮಣರಲ್ಲಿ ಬಾಣಂತಿಗೆ ಕೊಡುವ ಒಣಶುಂಠಿ ಮತ್ತು ಕಾಳಮೆಣಸನ್ನು ಕುಟ್ಟಿ ಮಡಿದ ಶುಂಠಿ ಮೆಣಸಿನ ಉಂಡೆ, ರಾತ್ರಿ ಪೂಜೆ ಮಾಡಿ ಅರ್ಘ್ಯ ಬಿಟ್ಟೊಡನೆ ತಿನ್ನಬೇಕು. ಹೆಸರು, ಎಳ್ಳು, ಅಕ್ಕಿ ನೆಲಕಡಲೆ, ಹೊದಳು-ಹೀಗೆ ಐದು ಬಗೆಯ ಉಂಡೆ, ಚಕ್ಕುಲಿ, ಹೊದಳಿನ ಪಂಚಕಜ್ಜಾಯ ಮಾಡುತ್ತಾರೆ. ಗೌಡಸಾರಸ್ವತದಲ್ಲಿ ಕಡುಬು, ಹೊದಳು ಉಂಡೆಗೆ ಪ್ರಾಶಸ್ತ್ಯ. ಇತರ ಜಾತಿಯವರು ಸೇವಿಗೆ ಕಾಯಿ ಹಾಲು ಮತ್ತು ಹೊದಳು ಪಂಚಕಜ್ಜಾಯ ವಿಶೇಷವಾಗಿ ಮಾಡುತ್ತಾರೆ.
ಗೌರಿ, ಚೌತಿ: ಗೌರಿ ಹಬ್ಬದ ಆಚರಣೆ ಕರಾವಳಿಯಲ್ಲಿ ಸಾರಸ್ವತ ಮತ್ತು ಗೌಡ ಸಾರಸ್ವತರಲ್ಲಿ ಮಾತ್ರ ಕಂಡುಬರುತ್ತದೆ. ಗೌರಿ ಹಬ್ಬಕ್ಕೆ ಅರಿಸಿನ ಎಲೆ ಕಡುಬು ಮತ್ತು ಕಡ್ಲೆ ಪಂಚಕಜ್ಜಾಯ ವಿಶೇಷ. ಗಣೇಶನಿಗೆ ಮೋದಕ(ಕಯಿಕಡುಬು) ಅಷ್ಟ, ಚಕ್ಕುಲಿ, ಉಂಡೆ, ಕಡುಬು, ಹೊದಳು ಅಥವಾ ಕಡ್ಲೆ ಪಂಚಕಜ್ಜಾಯ ಆಗಬೇಕು. ಬಿಲ್ಲವ, ಬಂಟರಲ್ಲಿ ಕಡುಬು ಪಾಯಸ ರೂಢಿ.
ನೂಲ ಹುಣ್ಣಿಮೆ: ಹಳೆಯ ಜನಿವಾರವನ್ನು ತೆಗೆದುಹಾಕಿ ನೂತನ ಯತೋಪವೀತ ಧಾರಣಿ ಮಾಡುವ ನೂಲ ಹುಣ್ಣಿಮೆಯಂದು ಅಕ್ಕಿಯ ಸೇವೆಗೆ ಆಗಲೇಬೇಕು. ಬ್ರಾಹ್ಮಣರಲ್ಲಿ ಸೇವಿಗೆ ಎಳೆ ಜನಿವಾರದ ನೂಲಿನೊಂದಿಗೆ ಸಾದೃಶ್ಯ ಸಂಬಂಧ ಪಡೆಯುವುದು ಇದಕ್ಕೆ ಕಾರಣವಾಗಿರಬೇಕು.
ನೋಂಪು: ನೋಂಪು ಅಥವಾ ಅನಂತನವ್ರತ ಬಾಹ್ಮಣ ಮತ್ತು ಗೌಡ ಸಾರಸ್ವತರಲ್ಲಷ್ಟೇ ಆಚರಣೆಯಲ್ಲಿದೆ. ಕಾಯಿವಡೆ, ಅಪ್ಪ, ಚಕ್ಕುಲಿ, ಹೊದಲು ಉಂಡಿಗೆ ಇಲ್ಲಿ ಪ್ರಾಶಸ್ತ್ಯ.
ಶಿವರಾತ್ರಿ: ಶಿವಭಕ್ತರಾದ ಸ್ಮಾರ್ತ ಸಂಪ್ರದಾಯದ ಬ್ರಾಹ್ಮಣರಿಗೆ, ಗೌಡ ಸಾರಸ್ವತರಿಗೆ ಶಿವರಾತ್ರಿ ವಿಶೇಷ ಉಪವಾಸಕ್ಕೆ ಹುಳಿ ಅವಲಕ್ಕಿ, ಹೆಸರುಗಂಜಿ ಮಾಡುತ್ತಾರೆ. ಹಬ್ಬಕ್ಕೆ ಕಡುಬು, ಪಾಯಸ ಮಾಡಿ ಉಣ್ಣುತ್ತಾರೆ.
ಪರಿಶಿಷ್ಟಜಾತಿ ವರ್ಗದವರಲ್ಲಿ ಯಾವುದೇ ನಿರ್ದಿಷ್ಟವಾದ ತಿಂಡಿತಿನಿಸು ಆಗಬೇಕೆಂಬ ಕಡ್ಡಾಯ ನಿಯಮವಿಲ್ಲ.
ವೈದ್ಯಕೀಯ ತಿಂಡಿ, ತಿನಿಸು, ಪಾನೀಯಗಳು:
ಮನುಷ್ಯನ ಆರೋಗ್ಯವು ನಿಸರ್ಗದಲ್ಲಿ ಉಂಟಾಗುವ ಪರಿವರ್ತನೆಗಳು ಹಾಗೂ ಸೇವಿಸುವ ಆಹಾರದ ಜೊತೆಗೆ ನೇರವಾದ ಸಂಬಂಧವನ್ನು ಹೊಂದಿರುತ್ತದೆ ಎನ್ನುವ ನಂಬಿಕೆ ಜನಪದರದು. ಬದುಕಿನ ಸ್ಥಿತ್ಯಂತರ ಕಾಲದಲ್ಲಿ ಮತ್ತು ಋತುಮಾನಗಳ ಸಂಕ್ರಮಣ ಕಾಲದಲ್ಲಿ ಮನುಷ್ಯದೇಹ ರೋಗ ಅಥವಾ ಪೀಡೆಗೆ ಸುಲಭವಾಗಿ ಒಳಗಾಗುತ್ತದೆ ಎನ್ನುವ ವಿಚಾರಗಳಿಗೆ ಬದ್ಧರಾಗಿ ಜನಪದರು ತಮ್ಮದೇ ಆದ ರೀತಿಯ ಆಚರಣೆಗಳನ್ನು ವೈದ್ಯಪದ್ಧತಿಯನ್ನು ಕಂಡುಕೊಂಡಿದ್ದಾರೆ. ಬಂದ ರೋಗಗಳಿಗೆ ಪರಿಹಾರ ಕಂಡುಕೊಳ್ಳುವುದಕ್ಕಿಂತ ರೋಗ ಪ್ರತಿಬಂಧಕ ಶಕ್ತಿಯನ್ನು ತುಂಬುವ ಮೂಲಕ ಆರೋಗ್ಯದ ಸಂರಕ್ಷಣೆ ಮಾಡಿಕೊಳ್ಳುವಲ್ಲಿ ಜನಪದರು ಕೆಲವೊಂದು ಕಾಲಬದ್ಧ ಸಂದರ್ಭದಲ್ಲಿ ಔಷಧೀಯ ಆಹಾರವಾಗಿ ಸೇವಿಸುವುದು ಕಂಡುಬರುತ್ತದೆ.
ಕರಾವಳಿಯ ತುಳುವರ ಪರಿಕಲ್ಪನೆಯಲ್ಲಿ ಆಟಿ ತಿಂಗಳು ಹಲವು ರೋಗರುಜಿನಗಳು ಅನಿಷ್ಟದ ತಿಂಗಳು. ಆಟಿ ತಿಂಗಳ ಅಮಾವಾಸ್ಯೆಯ ದಿನ ಬೆಳಕು ಮೂಡುವ ಮೊದಲು ಬತ್ತಲೆಯಾಗಿ ಹಲ್ಲಿನಿಂದ ಅಥವಾ ಕಲ್ಲಿನಿಂದ ಪಾಲಿ(ಹಾಲಿ) ಮರದ ತೊಗಟೆ ಕೆತ್ತಿ ತಂದು ಕಡೆದು ರಸ ತೆಗೆಯುತ್ತಾರೆ. ಅದಕ್ಕೆ ಬೆಳ್ಳುಳ್ಳಿ, ಒಣಮೆಣಸು ಗುದ್ದಿ ಹಾಕುತ್ತಾರೆ ಮತ್ತು ಒಂದು ಬೆಣಚು ಕಲ್ಲನ್ನು ಬಿಸಿ ಮಾಡಿ ಹಾಕಿ ಬರಿಹೊಟ್ಟೆಗೆ ಮನೆಮಂದಿಯೆಲ್ಲ ಕುಡಿಯುತ್ತಾರೆ. ಆಟಿ ಅಮಾವಾಸ್ಯೆಯಂದು ಹಾಲೆಮರದ ರಸಕ್ಕೆ ವಿಶಿಷ್ಟವಾದ ರೋಗನಿರೋಧಕ ಶಕ್ತಿ ಇದೆ ಎಂದು ನಂಬಲಾಗುತ್ತದೆ.
ಆಟ ಅಥವಾ ಆಸಾಡಿ ತಿಂಗಳಲ್ಲಿ ಮರಕೆಸುವಿನ ತಿನಿಸನ್ನು ತಿನ್ನಲೇಬೇಕೆಂಬ ನಂಬಿಕೆ ಗಾಢವಾಗಿದೆ. ಹೊಟ್ಟೆಯ ಕರುಳಿನಲ್ಲಿ ಸಿಕ್ಕಿಕೊಂಡ ಕೂದಲು ಕೂಡ ಹೋಗುತ್ತದೆ ಎಂದು ತಿಳಿಯಲಾಗಿದೆ. ಮೈನೆರೆದ ಸಂದರ್ಭದಲ್ಲಿ ಕೊಡುವ ’ಎಳ್ಳುಚಿಗಳಿ’ ಬಸುರಿತನದಲ್ಲಿ ನೀಡುವ ಗಸೆಗಸೆ, ಹಾಲು, ತುಪ್ಪ ಕಲ್ಲುಸಕ್ಕರೆ, ದ್ರಾಕ್ಷಿ, ಉತ್ತತ್ತಿ ಸೇರಿಸಿ ಮಾಡುವ ಗಸೆಗಸೆ ಮದ್ದು, ಶುಂಠಿ ಮದ್ದು ತೆಂಗಿನಕೊಂಬಿನ ಮದ್ದು, ಕಾಳುಮೆಣಸು ಮತ್ತು ಜೀರಿಗೆ ಕಷಾಯಗಳನ್ನು ವೈದ್ಯಕೀಯ ತಿನಿಸು ಪಾನೀಯಗಳಾಗಿ ಹೆಸರಿಸಬಹುದು.
ಅಧ್ಯಯನದ ಶಿಸ್ತಿಗಾಗಿ ಮಾಡಿಕೊಂಡ ಈ ಎಲ್ಲ ವಿಭಾಗಗಳಿಗೆ ಮೀರಿದುದು ಬಿಡುವು ಮತ್ತು ಸಾಮಗ್ರಿಯೊಂದಿಗೆ ಜನಪದ ಆಹಾರಪದ್ಧತಿ ಅಂತರ್ ಸಂಬಂಧವನ್ನು ಪಡೆದುಕೊಂಡಿದೆ ಎನ್ನುವುದು ನನ್ನ ಅಧ್ಯಯನದಲ್ಲಿ ಕಂಡುಕೊಂಡ ಅಂಶ. ಎರಡನೆಯದು: ಕರಾವಳಿಯಲ್ಲಿ ಪ್ರಧಾನವಾಗಿ ಬೆಳೆಯುವ ಹಲಸು, ಮಾವು, ಕೆಸು, ಹೇರುಬೀಜ, ಅಣಬೆ, ಗೋಪೆಕೆಸು, ಗೆಣಸು, ನೇಂದ್ರಬಾಳೆ, ಹೆಸರು, ಹುರುಳಿ, ಅವಡೆ, ಅಕ್ಕಿ, ತೆಂಗಿನಕಾಯಿ ಇಲ್ಲಿನ ತಿಂಡಿ, ತಿನಿಸು, ಪಾನೀಯಗಳ ವೈವಿಧ್ಯಕ್ಕೆ ಕಾರಣವಾಗಿವೆ ಎನ್ನಬಹುದು.
ಕರವಾಳಿಯಲ್ಲಿ ಎಲ್ಲ ಪಾಯಸಕ್ಕೂ ತೆಮ್ಗಿನಕಾಯಿ ಹಾಲು ಮತ್ತು ಬೆಲ್ಲವನ್ನು ಪ್ರಧಾನವಾಗಿ ಬಳಸಲಾಗುತ್ತದೆ. ಹಲಸಿನ ಹಣ್ಣಿನ ಪಾಯಸ, ಗಟ್ಟಿ, ಅವ್ವ, ಅಪ್ಪ(ಮುಳ್ಕ) ಹಲ್ವ, ಬರಟಿ, ಮಾಂಬ್ಳಿಗಳು ಹಲ್ಸಿನ ಕಾಯಿಯಿಂದ ಹಪ್ಪಳ್, ಚಿಪ್ಸ್, ದೋಸೆ, ಉಂಡ್ಲಕ್ಕು ಜನಪ್ರಿಯ ತಿನಿಸುಗಳು. ಬಡವರು ಹಲಸಿನ ಬೀಜವನ್ನು ಬೇಯಿಸಿ ಅಥವಾ ಸುಟ್ಟು ತಿನ್ನುವುದಿದೆ. ಮಾವಿನ ಹಣ್ಣಿನ ರಸಾಯನ, ಹಲ್ವ, ಮಾಂಬಳ ಮಾಡುತ್ತಾರೆ. ಗೇರುಬೀಜದ ಉಸುಳಿ, ಬಜಿ, ಬೇಯಿಸಿದ ಹಸಿಗೇರುಬೀಜ ಇಲ್ಲಿನ ಪ್ರತಿಷ್ಠಿತ ತಿಂಡಿಗಳು, ಕೆಸುವಿನ ಪತ್ರೊಡೆ ಕರಾವಳಿ ಜನರ ಪ್ರಿಯವಾದ ತಿನಿಸು. ನೆಣಿ ಪತ್ರೊಡೆ, ಹುಡಿಪತ್ರೊಡೆ, ಹಸಿನೆಣಿ ಪತ್ರೊಡೆ, ಮರಕೆಸು ಪತ್ರೊಡೆ ಹೀಗೆ ನಾಲ್ಕಾರು ವೈವಿಧ್ಯಗಳು ಪತ್ರೊಡೆಯಲ್ಲಿಯೆ ಲಭ್ಯ. ಕೆಸುವಿನ ರೊಟ್ಟಿ ಜನಸಮಾನ್ಯರಲ್ಲಿ ಹೆಚ್ಚು ಪ್ರಚಲಿತ.
ಮಳೆಗಾಲದಲ್ಲಿ ಮಣ್ಣಿನೊಳಗೆ ಬೆಳೆಯುವ ಅಣಬೆಗೆ ಬಹಳ ಬೇಡಿಕೆ ಇದೆ. ಸಾರಸ್ವತ ಮತ್ತು ಗೌಡ ಸಾರಸ್ವತರು ಅಕ್ಕಿ, ಕೆಂಪು ಮೆಣಸು, ತೆಂಗಿನಕಾಯಿ ಕಡೆದು ಅಣಬೆಯ ಸಣ್ಣ ತುಂಡುಗಳಾಗಿ ಬೇಯಿಸಿ ಪೇರಿಸಿದ ಸನ್ನಾಪೋಳೆ(ದಪ್ಪರೊಟ್ಟಿ) ಮಾಡುತ್ತಾರೆ. ಬ್ರಾಹ್ಮಣರಿಗೆ ಅಣಬೆ ನಿಷಿದ್ಧ. ಇಲ್ಲಿನ ಸಾರಸ್ವತ, ಗೌಡ ಸಾರಸ್ವತರಿಗೆ ಬಲು ಇಷ್ಟವಾದ ತಿನಿಸು ಗೋವೆ ಕೆಸುವಿನ ಮೋಡಿ ಮತ್ತು ಚಿಪ್ಸ್. ದೀವಿಹಲಸಿನ ಕಾವಲಿಗೆ ಹಚ್ಚಿದ ಮೋಡಿ, ಕಡ್ಲೆಹಿಟ್ಟಿನಲ್ಲಿ ಅದ್ದಿ ಕರಿಯುವ ಮೋಡಿ. ದಕ್ಷಿಣ ಕರಾವಳಿ ಭಾಗದಲ್ಲಿ ನೇಂದ್ರ ಬಾಳೆ ಹೆಚ್ಚು ಬಳಕೆಯಲ್ಲಿದೆ. ನೇಂದ್ರಬಾಳೆಹಣ್ಣಿನ ಹಲ್ವ, ಪಾಯಸ, ಮೋಡಿ, ಕಾಯಿಯ ಚಿಪ್ಸ್ ಅತಿಥ್ಯದ ತಿನಿಸುಗಳಾಗಿ ಮಹತ್ವ ಪಡೆದಿವೆ.  ಗೆಣಸಿನ ಮೋಡಿ ಪಾಯಸ, ಉಪ್ಪಿನೊಂದಿಗೆ ಬೇಯಿಸಿದ ಗೆಣಸು ಸೇವಿಸುವುದು ಕಂಡು ಬರುತ್ತದೆ. ಪಿಕ್ ಹಲಿನಿಂದ ಮಾಡುವ ಗಿಣ್ಣು, ದ್ವಿದಳ ಧಾನ್ಯಗಳಾದ ಅವಡೆ, ಹುರುಳಿ, ಹೆಸರು ಕಾಳಿನ ಉಸುಳಿ ಸಾರಸ್ವತ, ಗೌಡ ಸಾರಸ್ವತರ ಅಚ್ಚುಮೆಚ್ಚಿನ ತಿನಿಸುಗಳಾಗಿವೆ. ಅಕ್ಕಿಯ ಸೇವಿಗೆ, ಮುಂಡುಗನ ಓಲೆಯ ಮತ್ತು ಹಲಸಿನ ಎಲೆಯ ಕೊಟ್ಟೆ ಕಡುಬು ಕಾಯಿ ಹಾಲು, ಕೆಸುವಿನ ಪತ್ರೊಡೆ ನೆಮ್ಟರ ಸಮ್ನಾದಲ್ಲಿ, ಅತಿಥಿಗಳ ಅತಿಥ್ಯದಲ್ಲಿ ಪ್ರಧಾನವಾಗಿರುವಂತಹ ತಿಂಡಿಗಳು. ಶ್ರೀಮಂತರ ಮನೆಗಳಲ್ಲಷ್ಟೆ ಅತಿಥಿ ಅಭ್ಯಾಗತರಿಗೆ ಹಾಲ್ಬಾಯಿ, ಹಯಗ್ರೀವ ಮಡ್ಡಿ, ಸುಕ್ರುಂಡೆ ಕಾಯಿಹೋಳಿಗೆಯಂಥ ಸಿಹಿತಿಂಡಿಗಳ ಉಪಚಾರ ಮಾಡಲಾಗುತ್ತದೆ.
ಹೊಸ ಒಲವು:
ಕೈಗಾರೀಕರಣದ ಫಲವಾಗಿ ಉಂಟಾದ ಸಾಮಾಜಿಕ ಸ್ಥಿತ್ಯಂತರದ ಪ್ರಭಾವ ಕರಾವಳಿ ಜನಪದ ಆಹಾರ ಪದ್ಧತಿಯ ಮೇಲೆ ದಟ್ಟವಾಗಿ ಆದಿದೆ. ಇದರ ಫಲವಾಗಿ ಉಂಟಾದ ವಿಭಕ್ತ ಕುಟುಂಬ ಪದ್ಧತಿ, ಮಹಿಳೆಯರು ಹೊರದುಡಿಮೆಗೆ ತೊಡಗಿಕೊಂಡುದು, ಆ ಮೂಲಕ ಪಡೆದುಕೊಂಡ ಆರ್ಥಿಕ ಚೈತನ್ಯದಿಂದಾಗಿ ಅಂಗಡಿಹೋಟೆಲುಗಳ ಸಿದ್ಧ ತಿನಿಸುಗಳಿಗೆ ಅವಲಂಬಿಸಿರುವುದು ಹೆಚ್ಚುತ್ತಿದೆ.
ಕರಾವಳಿಯ ಜನ ಪರಊರುಗಳಲ್ಲಿ ಹೋಟೆಲು ಉದ್ಯಮ ಕೈಗೊಂಡುದು ಹಾಗೂ ಅನ್ಯ ಸಂಸ್ಕೃತಿಗಳ ಸಂಪರ್ಕ ಸಿದ್ಧಿಸಿದುದು ಹೊಸ ತಿಂಡಿತಿನಿಸುಗಳನ್ನು ಈ ನೆಲಕ್ಕೆ ಪರಿಚಯಿಸಿದುವು.
ಈ ಎಲ್ಲ ಕಾರನಗಳಿಂದ ಹೊಸತಲೆಮಾರು ಜನಪದ ಅಡುಗೆಯತ್ತ ನಿರಾಸಕ್ತರಾಗಿದ್ದದು ಕಂಡುಬಂದರೆ ಇತ್ತೀಚಿನ ದಿನಗಳಲ್ಲಿ ಮತ್ತೆ ಜನಪದ ಅಡುಗೆ ತಿಂಡಿ, ತಿನಿಸು, ಪಾನೀಯಗಳತ್ತ ನಾಗರಿಕ ಜಗತ್ತಿನಲ್ಲಿ ಹೊಸ ಒಲವು ಕಾನಿಸುತ್ತಿದೆ. ಸಾಹಿತ್ಯ ಸಮ್ಮೇಳನ, ಸಭೆ ಸಮಾರಂಭಗಳ ಊಟಗಳಲ್ಲಿ, ರೋಟರಿ ಲಯನ್ಸ್‌ಗಳ ಭೋಜನಕೂಟಗಳಲ್ಲಿ, ಪ್ರತಿಷ್ಠಿತರ ’Gettogether’ಗಳಲ್ಲಿ ಜನಪದ ತಿಂಡಿ, ತಿನಿಸುಗಳು, ಪಾನೀಯಗಳು ಹೆಚ್ಚು ಹೆಚ್ಚು ಜನಪ್ರಿಯವಾಗುತ್ತಿವೆ, ಒಂದು ಫ್ಯಾಷನ್ ಆಗಿ ಕಾಣಿಸಿಕೊಳ್ಳುತ್ತಿವೆ.
* * * 
ಗೋಷ್ಠಿ – ೩: ಸಾಮುದಾಯಿಕ ಮಾನವ ವಸತಿ:ದಕ್ಷಿಣ ಕರ್ನಾಟಕದ ಗ್ರಾಮ ವಿನ್ಯಾಸ
ಗ್ರಾಮಗಳು ಪ್ರಾಚೀನತೆ : ಗ್ರಾಮಗಳು ನಾಗರಿಕತೆಯ ತೊಟ್ಟಿಲು ಎಂದು ಸಮಾಜ ವಿಜ್ಞಾನಿಗಳು ವರ್ಣಿಸಿದ್ದಾರೆ. ಇಂತಹ ಗ್ರಾಮಗಳು ರೂಪುಗೊಂಡಿದ್ದು ಮಾನವ ಬದುಕಿನ ಬೆಳವಣಿಗೆಯ ಹಂತದಲ್ಲಿ ಒಂದು ಮಹತ್ವದ ಘಟ್ಟ. ಅದು ಸಾಧ್ಯವಾದದ್ದು. ಅಲೆಮಾರಿಯಾದ ಆದಿಮಾನವನ ಒಂದೆಡೆ ನಿಲ್ಲುವಂತಾದಾಗ, ಅಂದರೆ ಅತ ಕೃಷಿಕನಾದಾಗ ಇದಾದದ್ದು ಕ್ರಿ.ಪೂ ೧೦ ಸಾವಿರದ ಸುಮಾರಿಗೆ, ಅಂದರೆ, ನವಶಿಲಾಯುಗದ ಘಟ್ಟದಲ್ಲಿ. ಗೆಂದು ಸಮಾಜವಿಜ್ಞಾನಿಗಳ ಊಹೆ ಏಕೆಂದರೆ ಅದರ ಬಗೆಗೆ ಖಚಿತ ಪುರಾವೆ ದೊರೆತಿಲ್ಲ. ಆದರೆ, ಖಚಿತವಾಗಿ ತಿಳಿದು ಬಂದಿರುವಂತೆ ಸು. ಕ್ರಿ. ಪೂ. ೬.೫೦೦ ರಲ್ಲಿ ಗ್ರಾಮಗಳು ಊದಿಸಿದವು. ಅದೂ ಇರಾಕಿನಲ್ಲಿ ಪ್ರಪಂಚದ ಅತಿ ಪ್ರಾಚೀನ ಗ್ರಾಮಗಳು ರೂಪುಗೊಂಡವು. ಭಾರತದಲ್ಲಿ ಅದೇ ಕಾಲಕ್ಕೆ ಊರುಗಳು ಹುಟ್ಟಿಕೊಂಡಿರಬಹುದು ಎಂಬ ಊಹೆ ಇದೆ. ಏಕೆಂದರೆ ವೇದಗಳಲ್ಲಿ ಅತೀ ಪ್ರಾಚೀನದ್ದಾದ ಋಗ್ವೇದದ ಕಾಲಕ್ಕಂತೂ ಭಾರತದಲ್ಲಿ ಗ್ರಾಮಗಳು ಪೂರ್ಣವಾಗಿ ವಿಕಸಿತಗೊಂಡದ್ದರ ಬಗೆಗೆ ಸೂಚನೆಗಳಿವೆ. ( ನಾಗೇಶ ೧೯೮೮ – ೪೯)
ಗ್ರಾಮದ ವ್ಯಾಖ್ಯ :
ಪುರಾಣ ಕರ್ತೃಗಳಿಂದ ಹಿಡಿದು ಆಧುನಿಕ ಸಮಾಜ ವಿಜ್ಞಾನಿಗಳವರೆಗೆ ಗ್ರಾಮ ಎಂದರೇನು ಎಂಬುದನ್ನು ವಿವರಿಸುವ ಪ್ರಯತ್ನಗಳು ನಡೆದಿವೆ. ಮಾದರಿಗಾಗಿ ಕೆಲವೇ ಕೆಲವನ್ನು ಇಲ್ಲಿ ಗಮನಿಸಬಹುದು.
ಮಹಾಭಾರತದ ಪ್ರಕಾರ ಸ್ಥಳೀಯ ಸಮೂಹಗಳ ರಕ್ಷಣೆಗಾಗಿ ಕೋಟೆಗಳನ್ನು ನಿರ್ಮಿಸಲಾಗಿತ್ತು. ಕೋಟೆಯ ಸುತ್ತಮುತ್ತಲು ವಾಸಿಸುತ್ತಿದ್ದ ಜನರ ಗುಂಪುಗಳನ್ನು ಹಳ್ಳಿ ಎಂದು ಕರೆಯಲಾಗುತ್ತಿತ್ತು. (ನಾರಾಯಣ, ವಿಶ್ವ ೧೯೮೬ : ೧೬೮). ಮಾರ್ಕಂಡೇಯ ಪುರಾಣದ ಪ್ರಕಾರ ಗ್ರಾಮ ಎಂಬುದ ಶೂದ್ರರು ಹೆಚ್ಚು ಸಂಖ್ಯೆಯಲ್ಲಿರುವ, ರೈತರು ಸಮೃದ್ಧವಾಗಿರುತ್ತವೆ. ಸಾಗುವಳಿ ಯೋಗ್ಯವಾದ ಭೂಮಿಯ ಮಧ್ಯದಲ್ಲಿರುವ ಜನವಸತಿ. ಆದರೆ ಕೌಟಿಲ್ಯನು ಗ್ರಾಮವನ್ನು ಸಂಖ್ಯಾ ವಿವರದೊಂದಿಗೆ, ವ್ಯಾಖ್ಯಾನಿಸುವ ಪ್ರಯತ್ನವನ್ನು ಅರ್ಥಶಾಸ್ತ್ರದಲ್ಲಿ ಮಾಡಿದ್ದಾನೆ. ಆ ಪ್ರಕಾರ.
ನೂರಕ್ಕೆ ಕಡಿಮೆ ಇಲ್ಲದಷ್ಟು ಆದರೆ, ಐದುನೂರಕ್ಕೆ ಮೀರದಷ್ಟು ಶೂದ್ರರಾದ ಕೃಷಿಕರ ಕುಟುಂಬಗಳಿರುವ, ಒಂದು ಕ್ರೋಶ ಅಳತೆಯ ದೂರದವರೆಗೆ ಹರಡಿರುವ, ಹಾಗೂ ನದಿ, ಪರ್ವತ, ಕಾಡು, ಹೂ ಬಿಡುವ ಮರಗಳಿಂದ ಕೂಡಿದ ಮೇರೆಗಳಿರುವ ಮತ್ತು ತಮ್ಮನ್ನು ತಾವೇ ಸುರಕ್ಷಿಸಿಕೊಳ್ಳಬಲ್ಲ ಜನವಸತಿಯೇ ಗ್ರಾಮ.
ಈ ರೀತಿಯ ವಿವರಣೆಗಳು ಇಂದು ಅಸ್ತಿತ್ವದಲ್ಲಿರುವ ಎಲ್ಲಾ ಹಳ್ಳಿಗಳಿಗೂ ಅನ್ವಯವಾಗಲಾರವು ಎಂಬುದು ಮೇಲ್ನೋಟಕ್ಕೆ ನಮ್ಮ ಅರಿವಿಗೆ ಬರುತ್ತದೆ. ಬಹುಶಃ ಆ ಕಾಲಕ್ಕೂ ಇವು ಪರಿಪೂರ್ಣ ವಿವರಣೆಗಳಾಗಿರಲಾರವು, ಅಂತೆಯೇ ಸಂದರ್ಭಕ್ಕೆ ತಕ್ಕಂತೆ ವಿವರಿಸಲು ಆಧುನಿಕ ಅಧ್ಯಯನಕಾರರು ಪ್ರಯತ್ನ ನಡೆಸಿದ್ದರೂ ಅದೂ ತೃಪ್ತಿಕರವಾಗಿ ಆಗಿಲ್ಲ. ಏಕೆಂದರೆ ಎಲ್ಲಾ ಹಳ್ಳಿಗಳು ಒಂದೇ ರೀತಿ, ಸ್ವಭಾವ, ಸ್ವರೂಪಗಳನ್ನು ಹೊಂದಿಲ್ಲದಿರುವುದೇ ಇದಕ್ಕೆ ಕಾರಣ. ಆದರೂ, ಕಂದಾಯ ಸಂಗ್ರಹ ಮತ್ತಿತರ ಆಡಳಿತಾತ್ಮಕ ಸೌಕರ್ಯಕ್ಕೆ ಸರ್ಕಾರ ಒಂದು ಚೌಕಟ್ಟು ಹಾಕಿಕೊಳ್ಳಬೇಕಾಗುತ್ತದೆ. ಅಂತೆಯೇ ೧೯೭೧ ರ ಜನಗಣತಿಯ ಪ್ರಕಾರ ಸರಕಾರ ಗ್ರಾಮವನ್ನು ಗುರುತಿಸಿಕೊಂಡ ಬಗೆ ಇದು.
ಆಡಳಿತದ ದೃಷ್ಟಿಯಿಂದ ಮೇರೆಗಳನ್ನು ಗುರುತಿಸಿದ, ಹಾಗೂ ಜನವಸತಿ ಇರಲಿ, ಬಿಡಲಿ ಪ್ರತ್ಯೇಕವಾದ ಭೂ ದಾಖಲೆಗಳನ್ನುಳ್ಳ ಹಾಗೂ ಇರುವ ಜನಸಂಖ್ಯೆಯ ಒಂದು ಅಥವಾ ಎರಡು ಅಥವಾ ಹೆಚ್ಚು ಕೊಪ್ಪಲುಗಳಲ್ಲಿ (ಹ್ಯಾಪ್ಲುಟ್ಟಾಗಳು) ಹರಡಿ ಹರಡಿ ಹೋಗಿರುವ ಸಮುದಾಯ (ನಾಗೇಶ : ೧೮೮). ಇಲಿ ಜನವಸತಿ ಇಲ್ಲದಿದ್ದರೂ ಪ್ರತ್ಯೇಕ ದಾಖಲೆವುಳ್ಳ ಘಟಕವನ್ನು ಒಂದು ಗ್ರಾಮವೆಂಬತೆ ಪರಿಗಣಿಸುವದನ್ನು ನೋಡುತ್ತೇವೆ. ಜಾನಪದ ಅಧ್ಯಯನದಲ್ಲಿ ಇದು ಉಪಯೋಗಕ್ಕೆ ಬರಲಾರದು. ಏಕೆಂದರೆ, ಮನುಷ್ಯ ಇರದೆ ಗ್ರಾಮ ಇದ್ದೀತು. ಆದರೆ, ಮನುಷ್ಯ ಇರದೆ ಜಾನಪದ ಇರಲಾರದು. ಆದ್ದರಿಂದ, ನಾವು ತುಸು ಭಿನ್ನವಾದ ವ್ಯಾಖ್ಯೆಯನ್ನು ಹೀಗೆ ನೀಡಬೇಕಾಗುತ್ತದೆ.
ಒಂದು ಅಥವಾ ಒಂದಕ್ಕಿಂತ ಹೆಚ್ಚು ಮನೆಗಳಿರುವ, ವ್ಯವಸಾಯದಂತಹ ಒಂದು ಅಥವಾ ಹೆಚ್ಚು ವೃತ್ತಿ ಅವಲಂಬಿಸಿರುವ ಜನ ಅಥವಾ ಜನಸಮೂಹವನ್ನೊಳಗೊಂಡ, ತನ್ನದೆ ಭೂಮಿ, ಗಡಿಯನ್ನುಳ್ಳ ಹಾಗೂ ಆ ನಿವಾಸಿಗಳ ದಿನಿತ್ಯದ ಅಗತ್ಯಗಳನ್ನು ಈಡೇರಿಸುವ ನೀರಿನ ಸೌಲಭ್ಯವನ್ನುಳ್ಳ – ಒಂದು ಸ್ವತಂತ್ರ ಘಟಕವನ್ನು ಗ್ರಾಮವೆಂದು ಪರಿಗಣಿಸಬಹುದು. ( ಈ ಜನಸಮುದಾಯದ ಆಚಾರ, ಸಂಪ್ರದಾಯ ಮೊದಲಾದ ಜಾನಪದ ಅಂಶಗಳು ಇದರೊಳಗೇ ಅಂತರ್ಗತವಾಗಿರುತ್ತದೆ. ಎಂಬುದು ಇಲ್ಲಿ ಅಧ್ಯಾಹಾರ)
“ಮನೆ” ಯ ಹಾಗೆ ಗ್ರಾಮದ ನಿರ್ಮಾಣದಲ್ಲೂ ಹಲವು ಸಂಗತಿಗಳ ಸ್ವಭಾವ/ಒತ್ತಡ ಅಲ್ಲಿನವರ ಮೇಲೆ ಇರುತ್ತದೆ. ಒಂದು ಗ್ರಾಮದ ವಿನ್ಯಾಸ ಕುರಿತು ಚಿಂತಿಸುವಾಗ ಆ ಗ್ರಾಮ ನಿರ್ಮಾಣವಾಗಿರುವ ಸ್ಥಳದ ಹವಾಗುಣ ಭೂಗುಣ; ಅಲ್ಲಿನ ಪ್ರಾಕೃತಿಕ ಸಂಪತ್ತುಗಳ ವಿವರಗಳನ್ನೂ ಅಗತ್ಯವಾಗಿ ಗಮನಿಸಬೇಕಾಗುತ್ತದೆ. ಹಾಗೆಯೇ. ಅಲ್ಲಿನ ನಿವಾಸಿಗಳ ಸಾಮಾಜಿಕ, ಧಾರ್ಮಿಕ, ರಾಜಕೀಯ, ಆರ್ಥಿಕ ಹಾಗೂ ಆಡಳಿತಾತ್ಮಕ ಸ್ಥಿತಿಗಳನ್ನೂ ಗಮನಿಸಬೇಕಾಗುತ್ತದೆ. ಜೊತೆಗೆ ಅಲ್ಲಿನ ಸ್ಥಳಾವಕಾಶ ಹಾಗೂ ಕುಟುಂಬಗಳ ಸಂಖ್ಯೆ, ಜನಸಂಖ್ಯೆಯನ್ನೂ ಲಕ್ಷಿಸಬೇಕಾಗುತ್ತದೆ. ಈ ಎಲ್ಲಾ ಅಗತ್ಯಗಳಿಗೆ ಅಲ್ಲಿನ ಜನ ಪ್ರತಿಕ್ರಿಯಿಸಿದ ರೀತಿಯೇ ಆ ಊರು ಮನೆಯ ವಿನ್ಯಾಸ ಆಗಿರುತ್ತದೆ.
ದಕ್ಷಿಣ ಕರ್ನಾಟಕದಲ್ಲಿ “ಗ್ರಾಮಕ್ಕೆ” ಇರುವ ಕೆಲವು ಪರ್ಯಾಯ ನಾಮಗಳೆಂದರೆ ಹಳ್ಳಿ, ಊರು, ಪಾಳ್ಯ, ಅಗ್ರಹಾರ, ಕೊಪ್ಪಲು, ದೊಡ್ಡಿ, ಹಟ್ಟಿ ಮೊದಲಾದುವು. ಈ ಹೆಸರುಗಳೇ ಆ ಗ್ರಾಮಗಳ ಗಾತ್ರವನ್ನೂ, ಜನಪದ ವರ್ಗವನ್ನೂ ಅಲ್ಲಿನ ಗ್ರಾಮ/ಮನೆಯ ವಿನ್ಯಾಸವನ್ನೂ ಸೂಚಿಸುತ್ತಿರುತ್ತದೆ ಎಂದರೆ ಅತಿಶಯೋಕ್ತಿಯಾಗದು.
ಹಿಂದಿನವರು ಹಲವು ಕಾರಣಗಳಿಗಾಗಿ ಒಂದೆಡೆಯಿಂಧ ಇನ್ನೊಂದೆಡೆಗೆ ಹೋಗಿ ಮನೆ ಕಟ್ಟಿಕೊಳ್ಳುತ್ತಿದ್ದರು. ” ತರಗು ಗುಡಿಸಿ ಗುಡಿಸಲು ಕಟ್ಟು” ಎಂಬರ್ಥದ ನುಡಿಗಟ್ಟಿನಲ್ಲಿ ಸಂದಿನ ಆ ಚಿತ್ರ ಅಡಕವಾಗಿದೆ. ಅದು, ಕಾಡಿನ ಪರಿಸರದಲ್ಲಿ ಮನುಷ್ಯವಾಸಕ್ಕೆ ತೊಡಗುತ್ತಿದ್ದುದನ್ನು ಸೂಚಿಸುತ್ತದೆ. ಫಲವತ್ತಾದ ಜಮೀನನ್ನು ಆತ ಆರಿಸಿ ಹೋಗೊತ್ತಿದ್ದುದೇ ಇದಕ್ಕೆ ಕಾರಣವಿರಬಹುದು. ಆದರೆ, ಬರೀ ಫಲವತ್ತಾದ ಜಮೀನು ಇದ್ದಷ್ಟಕ್ಕೆ ಜೀವನ ಆಗುವುದಿಲ್ಲ. ದಿನ ನಿತ್ಯದ ಅಗತ್ಯಕ್ಕೆ ಜಲ ಸೌಲಭ್ಯವು ಇರಬೇಕು. ಆದ್ದರಿಂದ, ನೀರು ಪ್ರಾಕೃತಿಕವಾಗಿ ಯಥೇಚ್ಚವಾಗಿ ದೊರೆಯುವ ನದಿ, ಹೊಳೆಗಳ ದಡದಲ್ಲಿ ಊರುಗಳು ನಿರ್ಮಾಣ ಆಗುತ್ತಿದ್ದುದು ಸಹಜ. ಆದರೆ, ಮುಂದೆ ತಾನೇ ಬಾವಿ, ಕೆರೆ, ಕಟ್ಟೆಗಳ ನಿರ್ಮಾಣ ಮಾಡುವುದನ್ನು ಕಲಿತಾಗ ಬಯಲು ಪ್ರದೇಶದಲ್ಲಿ ಆತ ಮನೆ ಕಟ್ಟಿ ವಾಸಿಸುವದು ಸಾಧ್ಯವಾಯಿತು. ಜನಸಂಖ್ಯೆಯ ಹೆಚ್ಚಳ. ಕೃಷಿ ಯೋಗ್ಯ ಭೂಮಿಯ ಅಭಾವವೂ ಇದಕ್ಕೆ ಕಾರಣವಾಗಿರಬೇಕು.
ಊರು ಎಂದರೆ ಅದರ ಎಲ್ಲಾ ಮನೆಗಳೂ ಎಕಕಾಲಕ್ಕೆ ಅಲ್ಲಿ ರೂಪುಗೊಂಡಿದ್ದು ತೀರಾ ಕಡಿಮೆ. ಮೊದಲು ಯಾರೋ ಒಬ್ಬ ಒಂದು ಸ್ಥಳದಲ್ಲಿ ಒಂದು ಮನೆ ಕಟ್ಟಿಕೊಂಡು ವಾಸಕ್ಕೆ ತೊಡಗಿದ ಮೇಲೆ ಅಲ್ಲಿನ ಸೌಲಭ್ಯಗಳನ್ನು ಗಮನಿಸಿ ಇತರ ಸ್ಥಳಗಳಿಂದ ಬೇರೆ ಬೇರೆಯವರು ಬಂದು ಅಲ್ಲಿ ತಾವೂ ಮನೆ ಕಟ್ಟಿ ವಾಸಕ್ಕೆ ತೊಡಗುವುದುಂಟು. ಹೇಗೆ ಕ್ರಮೇಣ ಊರು ಆಗುತ್ತದೆ. ಕೆಲವೊಮ್ಮೆ. ಈ ಮೊದಲು ಬಂದ ವ್ಯಕ್ತಿಯೇ ತನ್ನ ಸುರಕ್ಷಿತ ಹಾಗೂ ಅನುಕೂಲಕ್ಕಾಗಿ ತನ್ನ ಕುಲಸ್ಥರನ್ನೋ ಅಥವಾ ಕೃಷಿಯ ಸಹಾಯಕ್ಕಾಗಿ ಇತರ ಜಾತಿ ಕಸುಬಿನವರನ್ನೋ ಕರೆತಂದು ಇರಿಸಿಕೊಳ್ಳುತ್ತಿದ್ದುದೂ ಉಂಟು, ಹೀಗೆ ಊರು ಬೆಳೆಯುತ್ತಾ ಹೋಗುತ್ತದೆ. ಆದರೆ, ಜಾತಿ ಜಾತಿಯ ನಡುವಿನ ಭಿನ್ನ ನಂಬಿಕೆ, ಸಂಪ್ರದಾಯಗಳು ಅವರವರೆಗೆ ಪ್ರತ್ಯೇಕ ಕೇರಿಗಳನ್ನು ಮಾಡಿ, ಅದು ಗ್ರಾಮ ವಿನ್ಯಾಸದ ಮೇಲೆ ಇನ್ನೊಂದೇ ರೀತಿಯ ಪ್ರಭಾವವನ್ನು ಬೀರುತ್ತರುವದನ್ನೂ ನಾವಿಲ್ಲಿ ಗಮನಿಸಬಹುದು. ಹಾಗೆಯೇ, ಒಂದು ಕಾಲಕ್ಕೆ ಭವ್ಯವಾಗಿ ಬೆಳೆದಿದ್ದ ಗ್ರಾಮಗಳು ಪರಕೀಯರ ದಾಳಿಯೇ ಮೊದಲಾದ ಕಾರಣಕ್ಕಾಗಿ ನಿರ್ನಾಮವಾಗಿರಬಹುದು. ಅಥವಾ, ತಾತ್ಕಾಲಿಕವಾಗಿ ಆ ಊರಿನ ಹೊರಗೆ ಮನೆಕಟ್ಟಿಕೊಂಡವರು ಕ್ರಮೇಣ ಅಲ್ಲಿಯೇ ಖಾಯಂ ಆಗಿ ಉಳಿದು, ನಂತರ ಬಂದರೂ ಅಲ್ಲಿಯೇ ನೆಲೆಗೊಂಡು ಹೊಸ ಊರು ಆಗಿರುವದೂ ಉಂಟು. ಒಂದೇ ಊರಿಗೆ ಹಳೇ ಊರು. ಹೊಸ ಊರುಗಳಿರುವದು ಈ ಕಾರಣಕ್ಕೆ. ಅಷ್ಟಲ್ಲದೆ ಎಷ್ಟೋ ಜಾತಿ/ಕಸುಬಿನವರು ಹಲವು ಕಾರಣಕ್ಕೆ ತಕ್ಕವಿದ್ದ ಊರನ್ನೇ ಬಿಟ್ಟು ಬೇರೆಡೆ ವಲಸೆ ಹೋಗಿರುವದು ಉಂಟು. ಅದು ಆ ಊರಿನ, ಆ ಜಾತಿ ಕೇರಿಯ ಮೇಲೆ ಪ್ರಭಾವ ಬೀರಿ ಒಟ್ಟು ಗ್ರಾಮ ವಿನ್ಯಾಸದಲ್ಲೇ ಕಾಲಕಾಲಕ್ಕೆ ಬದಲಾವಣೆ ಆಗುವ ಸಾಧ್ಯತೆಗಳೂ ಇವೆ. ಒಂದು ಗ್ರಾಮಕ್ಕೆ ಹೊಸ ನಿವಾಸಿಗಳು ಬರುವದು, ಹೋಗುವದು ಇಂದಿಗೂ ಸಾಮಾನ್ಯ. ಈ ಪ್ರಕ್ರಿಯೆ ಮನುಷ್ಯ ಇರುವವರೆಗೂ ನಡೆಯುತ್ತಲೇ ಇರುತ್ತದೆ. ಅದು ಗ್ರಾಮ ವಿನ್ಯಾಸದ ಮೇಲೆ ತಕ್ಕ ಮಟ್ಟಿನ ಪ್ರಭಾವ ಬೀರುತ್ತಲೇ ಇರುತ್ತದೆ.
ಈ ಕಾರಣಕ್ಕಾಗಿಯೇ ನಾಗರಿಕ ಜಗತ್ತಿನ ಪ್ರಭಾವ ಗ್ರಾಮಗಳ ಮೇಲೆ ದಟ್ಟವಾಗಿ, ಆಗುತ್ತಿರುವ ಇಂದು, ಗ್ರಾಮೀಣದ ಆಂತರಿಕ ಬದುಕು ಬದಲಾಗದಂತೆ ಅವರ ಬಾಹ್ಯಬದುಕು ಆದ ಗ್ರಾಮ ವಿನ್ಯಾಸವೂ ಸಾಕಷ್ಟು ಬದಲಾಗಿದೆ. ಆದ್ದರಿಂದ, ಒಂದು ಗ್ರಾಮದ ಸಾಂಪ್ರದಾಯಿಕ ವಿನ್ಯಾಸ ಇದೇ – ಎಂದು ಖಚಿತವಾಗಿ ಗುರುತಿಸುವದು ಈಗ ಕಷ್ಟವಾಗಿದೆ. ಹಾಗಾಗಿ, ಗ್ರಾಮಗಳ ಕೆಲವು ಅಳಿದುಳಿದ ಸಾಕ್ಷ್ಯಗಳಿಂದ, ಹಿರಿಯರ ನೆನಪುಗಳಿಂದ ಹಾಗೂ ಸಾಹಿತ್ಯಿಕ ಬರಹಗಳಿಂದ ಸಾಂಪ್ರದಾಯಿಕ ಗ್ರಾಮ ಮಾದರಿಗಳನ್ನು ಪುನರ್ ರೂಪಿಸಿಕೊಳ್ಳಬೇಕಾಗುತ್ತದೆ. ಸಾಮಾಜಿಕ ಘಟಕವಾದ ಗ್ರಾಮಗಳಲ್ಲಿ ಇದರ ಕೊರತೆ ಹೆಚ್ಚು. ಆದರೆ, ಬುಡಕಟ್ಟಿನ ಘಟಕಗಳಾದ ಹಟ್ಟಿಪೋಡು ಮೊದಲಾದವುಗಳು ಬಹುಮಟ್ಟಿಗೆ ಇನ್ನೂ ತಮ್ಮ ಮೂಲ ರೂಪವನ್ನು ಉಳಿಸಿಕೊಂಡೇ ಸಾಗುವ ಪ್ರಯತ್ನದಲ್ಲಿರುವದರಿಂದ ಅವುಗಳ ಮಾದರಿಯನ್ನು ಸ್ವತಃ ಅಧ್ಯಯನಕಾರರು ಸುಲಭವಾಗಿ ವೀಕ್ಷಿಸಬಹುದಾದ ಅವಕಾಶವಿದೆ.
ಗ್ರಾಮ ಮಾದರಿಗಳು :
ಸಮಾಜ ವಿಜ್ಞಾನಿಗಳು ಪ್ರಪಂಚದಾದ್ಯಂತ ವಿವಿಧ ಮಾದರಿಯ ಗ್ರಾಮಗಳನ್ನು ಗುರುತಿಸಿದ್ದಾರೆ. ಅವುಗಳಲ್ಲಿ ಮುಖ್ಯವಾದುವು :
೧. ಕೇಂದ್ರೀಕೃತ ಗ್ರಾಮಗಳು : ಮನೆಗಳು ಹತ್ತಿರ ಹತ್ತಿರ ಇದ್ದು ಸುತ್ತಲೂ ಹೊಲ ಗದ್ದೆ ಮೊದಲಾದವುಗಳಿಂದ ಆವೃತವಾಗಿರುವದು.
೨. ಪ್ರತ್ಯೇಕಿತ ಹೊಲ ಮನೆಗಳ ಗ್ರಾಮ : ಪ್ರತಿಯೊಬ್ಬ ರೈತನೂ ತನ್ನ ಹೊಲ ಮನೆಗಳೊಡನೆ ಇನ್ನೊಬ್ಬ ರೈತನ ಆಸ್ತಿಯಿಂದ ಪ್ರತ್ಯೇಕ ಉಳಿಯುವದು.
೩. ಚದುರಿದ ಗುಂಪೆ ಗ್ರಾಮ : ನದಿಯ ಕವಲು ಅಥವಾ ಬೆಟ್ಟದ ತಪ್ಪಲಲ್ಲಿ ಒಂದೆಡೆ ನಾಲ್ಕಾರು ಮನೆಗಳಿದ್ದರೆ, ಆ ಎತ್ತರ ಜಾಗದ ಇನ್ನೊಂದು ಮಗ್ಗುಲಲ್ಲಿ ಅದೇ ಗ್ರಾಮಕ್ಕೆ ಸೇರಿದ ಇನ್ನೂ ನಾಲ್ಕಾರು ಮನೆಗಳು ಇರುವದು.
೪. ಸಾಲು ಮನೆ ಗ್ರಾಮ : ಬೀದಿಯ ಅಕ್ಕಪಕ್ಕ, ಉದ್ದಕ್ಕೂ ಒತ್ತಾಗಿ, ಸಾಲಾಗಿ ಮನೆಗಳಿರುವದು.
೫. ಚೌಕಾಕಾರದ ಗ್ರಾಮ : ಸಾಲು ಮನೆ ಗ್ರಾಮದ ಹಾಗೇ, ಆದರೆ, ಆ ಸಾಲುಗಳು ಒಂದಕ್ಕೊಂದು ಸಮಾಂತರವಾಗಿ ಅಥವಾ ಲಂಬವಾಗಿ ಒಟ್ಟಾರೆ ಚೌಕಾಕಾರವಾಗಿ ನಿರ್ಮಾಣವಾಗುವದು.
೬. ಚಕ್ರಾಕಾರದ ಗ್ರಾಮ : ಗ್ರಾಮದ ಮಧ್ಯೆ ಕೆರೆಯೋ ದೇವಸ್ಥಾನವೋ ಇದ್ದು ಅದರ ಸುತ್ತಲೂ ಮನೆ ಹಾಗೂ ಅದರ ಅಂಗಳಗಳು ಒತ್ತೊತ್ತಾಗಿ ಇದ್ದು ಒಟ್ಟಾರೆ ಒಂದು ದುಂಡಾಕಾರದ ಕಲ್ಪನೆ ಬರುವಂತೆ ಇರುವದು. (ವಿವರಗಳಿಗೆ ನೋಡಿ ನಾಗೇಶ : ೧೮೮೬-೯)
ಉತ್ತರ ಭಾರತದಲ್ಲಾಗಲೀ ದಕ್ಷಿಣ ಭಾರತದಲ್ಲಾಗಲೀ ಈ ಎಲ್ಲಾ ಮಾದರಿ ಗ್ರಾಮಗಳು, ಅಸ್ತಿತ್ವದಲ್ಲಿಲ್ಲ. ಇರುವ ಗ್ರಾಮಗಳನ್ನು ತುಸು ಸೂಕ್ಷ್ಮವಾಗಿ ಗಮನಿಸಿದಾಗ ಕನಿಷ್ಟ ಮೂರು – ನಾಲ್ಕು ಮಾದರಿಗಳು ಮಾತ್ರ ದೊರೆಯುತ್ತವೆ. ಅವುಗಳನ್ನು ಹೀಗೆ ವಿವರಿಸಬಹುದು.
ಕೇಂದ್ರೀಕೃತ ಹಳ್ಳಿಗಳು : (Nucleated Villages) ದಕ್ಷಿಣ ಕರ್ನಾಟಕದ ಎಲ್ಲಾ ಭಾಗಗಳಲ್ಲಿ ಅಧಿಕ ಸಂಖ್ಯೆಯಲ್ಲಿ ಕಂಡುಬರುವ ಗ್ರಾಮಗಳು ಇವು. ವಾಸಸ್ಥಾನ ಒಂದೇ ಕಡೆ ಇದ್ದು, ಮನೆಗಳೆಲ್ಲ ಒಂದೇ ಕಡೆ ಕೇಂದ್ರೀಕೃತವಾಗಿರುತ್ತವೆ. ಇಂತಹ ಹಳ್ಳಿಗಳಲ್ಲಿ ಜನ ಸಾಂದ್ರತೆ ಹೆಚ್ಚು. ಹಾಗೇಯೇ, ಜಾತಿವಾರು ಕೇರಿಗಳು ಅದೂ ಶ್ರೇಣಿಗನುಗುಣವಾದ ವಾಸಸ್ಥಾನ ಇಲ್ಲಿ ಕಂಡು ಬರುತ್ತದೆ. ಆದರೂ, ಅವರವರ ನಡುವೆ ಪರಸ್ಪರ ಸಾಮೀಪ್ಯ ಹಾಗೂ ಸಹಬಾಳ್ವೆ ಇರುತ್ತದೆ. ಬೆಂಗಳೂರು, ತುಮಕೂರು, ಮೈಸೂರು, ಮಂಡ್ಯ, ಚಿತ್ರದುರ್ಗ ಮೊದಲಾದ ಬಯಲು ಸೀಮೆಯ ಜಿಲ್ಲೆಗಳಲ್ಲಿ ಈ ರೀತಿಯ ಗ್ರಾಮಗಳು ವಿಶೇಷವಾಗಿರುತ್ತವೆ.
ಚೌಕ ಅಥವಾ ಆಯತಾಕಾರದ ಗ್ರಾಮ : ಹಿಂದಿನ ಕಾಲದಲ್ಲಿ ಕಳ್ಳಕಾಕರು ಹಾಗೂ ದಾಳಿಕೋರರ ಹಾವಳಿಯಿಂದ ಗ್ರಾಮಸ್ಥರು ತಮ್ಮನ್ನು ತಾವು ಸಂರಕ್ಷಿಸಿಕೊಳ್ಳುವ ಉದ್ದೇಶದಿಂದ ಒಂದು ವಿಶಿಷ್ಟ ವಿನ್ಯಾಸದಲ್ಲಿ, ಗ್ರಾಮ ನಿರ್ಮಾಣ ಮಾಡುತ್ತಿದ್ದರು. ಅದೆಂದರೆ – ಊರಿಗೆ ಒಂದು ಹೆಬ್ಬಾಗಿಲು ಇದ್ದು ಅದರ ಎರಡೂ ಪಕ್ಕ ಒತ್ತೊತ್ತಾಗಿ ಮನೆಗಳು ಇರುತ್ತಿದ್ದವು. ಅದರಿಂದ ಮುಂದಕ್ಕೆ – ಲಂಬವಾಗಿ – ಹಾಗೂ ಸಮಾಂತರವಾಗಿ ಮತ್ತೆ ಮನೆಗಳು ಇದ್ದು ಒಟ್ಟಾರೆ ಗ್ರಾಮಕ್ಕೆ ಒಂದು ಆಯಾಕಾರವನ್ನು ತರುತ್ತಿದ್ದವು. ಹೀಗಾಗಿ, ಆ ಮನೆಗಳೇ ಆ ಊರಿಗೆ ಕೋಟೆಯಂತೆ ರಕ್ಷಣೆ ನೀಡುತ್ತಿದ್ದವು. ಹೆಬ್ಬಾಗಿಲನ್ನು ಬಿಟ್ಟರೆ ಊರ ಒಳಗೆ ಹೋಗಲು, ಹೋರ ಬರಲು ಬೇರೆ ದಾರಿಯೇ ಇರುತ್ತಿರಲಿಲ್ಲ. ಅನೇಕ ಜನಪದ ಕತೆಗಳಲ್ಲಿ ಕಥಾನಾಯಕ ಆ ಊರಿಗೆ ಬರುವ ವೇಳೆಗೆ ಕತ್ತಲಾಗಿದ್ದು. ಊರು ಬಾಗಿಲು ಹಾಕಿದ್ದರಿಂದ ಮಾರನೇ ಬೆಳಗಿನ ವರೆಗೆ ಬಾಗಿಲಲ್ಲೇ ಉಳಿಯಬೇಕಾಗುತ್ತಿತ್ತು ಎಂಬಂತಹ ಸಂಗತಿಗಳು ಬರುವದು ಬಹುಶಃ ಇಂತಹ ಊರುಗಳನ್ನು ಕುರಿತು ಹೇಳುವದೇ ಆಗಿದೆ. ತುಮಕೂರು ಜಿಲ್ಲೆಯ ಕೆಲವು ಕಡೆ ಇಂತಹ ಊರುಗಳು, ಊರು ಬಾಗಿಲುಗಳು ಈಗಲೂ ಅಲ್ಲೊಂದು ಇಲ್ಲೊಂದು ಅಳಿದು – ಉಳಿದಿವೆ.
ದುಂಡಾಕಾರದ ಅಥವಾ ಚಕ್ರಾಕಾರದ ಗ್ರಾಮ : ಗೊಲ್ಲರ ಹಟ್ಟಿಗಳು ಇವುಗಳಿಗೆ ಉತ್ತಮ ಮಾದರಿಯೆನ್ನಬಹುದು. ಗೊಲ್ಲರು ತಮ್ಮ ವಿಶಿಷ್ಟ ಸಾಮಾಜಿಕ ಹಾಗೂ ಧಾರ್ಮಿಕ ನಂಬಿಕೆ ಹಾಗೂ ಸುರಕ್ಷತೆ ದೃಷ್ಟಿಯಿಂದ ಕಂಡುಕೊಂಡ ಮಾದರಿ ಇವು ಎನ್ನಬಹುದು ಇದರ ವಿಶೇಷವೆಂದರೆ – ಅವರ ಹಟ್ಟಿಯ ಸುತ್ತಲೂ ಕಳ್ಳೆ ಅಂದರೆ ಒಂದು ರೀತಿಯ ಬೇಲಿ ಇರುತ್ತದೆ. ಅದನ್ನು ಭೇದಿಸಿ ಒಂದು ಜಂತುವೂ ಒಳ ಹೋಗಲು ಸಾಧ್ಯವಿಲ್ಲ. ಅಂತಹ ಮುಳ್ಳುಬೇಲಿ ಅದು.
ಆ ಹಟ್ಟಿಗೆ ಮುಂಭಾಗದಲ್ಲಿ ಒಂದೇ ಬಾಗಿಲು, ಅದರ ಮೂಲಕವೇ ಆ ಜನಗಳು ಅವರ ಸಾಕು ಪ್ರಾಣಿಗಳು ಓಡಾಡಬೇಕು ನಡುವೆ ಅಥವಾ ಪಕ್ಕಕ್ಕೆ ಅವರ ದೇವರ ಗುಬ್ಬೆದ್ದು ಅದರ ಅಕ್ಕಪಕ್ಕ ಹಾಗೂ ಸುತ್ತಲೂ ಜಾತಿಯವರ ಮನೆಗಳಿರುತ್ತವೆ.
ಸಾಲು ಮನೆ ಗ್ರಾಮ : ಇಂತಹ ಗ್ರಾಮಗಳು ಕರ್ನಾಟಕದಲ್ಲಿ ತೀರಾ ಕಡಿಮೆ, ಆದರೆ ಕನಕಪುರ ತಾಲ್ಲೂಕು ಅತ್ತಿಹಳ್ಳಿ ಈ ಮಾದರಿಗೆ ಒಂದು ನಿದರ್ಶನವೆಂದು ತಿಳಿದುಬಂದಿದೆ. ಊರು ಮಧ್ಯದ್ದು ಒಂದೇ ಬೀದಿ. ಅದರ ಎರಡೂ ಸಾಲಿನಲ್ಲಿ ಉದ್ದಕ್ಕೂ ಮನೆಗಳು, ಈಚೆಗೆ ಗ್ರಾಮ ಬೆಳೆಯುತ್ತಿರುವದರಿಂದ ಕ್ರಮೇಣ ಈ ಮಾದರಿಯೂ ತನ್ನ ಮೂಲ ರೂಪ ಕಳೆದುಕೊಳ್ಳಬಹುದು. (ಚದುರಿದ ಗ್ರಾಮಗಳು ವಿಶೇಷವಾಗಿ ಮಲೆನಾಡು, ಕರಾವಳಿಯಲ್ಲಿ ಕಂಡುಬರುತ್ತವೆ. ಆದರೆ, ಈಚೆಗೆ ಅವು ತಮ್ಮ ಮೂಲ ಸ್ವರೂಪ ಕಳೆದುಕೊಂಡು ಕೇಂದ್ರಿಕೃತ ಆಗುತ್ತಿವೆ.) ಈ ಮಾದರಿ ಗ್ರಾಮಗಳಲ್ಲಿ ಪರಸ್ಪರ ಕಂಡುಬರುವ ಇನ್ನೂ ಕೆಲವು ವಿಶೇಷಾಂಶಗಳನ್ನು ಇಲ್ಲಿ ಗುರುತಿಸಬಹುದು. ಅದೆಂದರೆ, ಕೇಂದ್ರೀಕೃತ ಗ್ರಾಮದ ಉಪ ಮಾದರಿಯ ಹಾಗೇ ಇತರ ಮಾದರಿಗಳೂ ಸ್ಥೂಲ ನೋಟಕ್ಕೆ ಕಂಡುಬರಬಹುದು. ಆದರೆ ಕೇಂದ್ರೀಕೃತ ಹಾಗೂ ಸಾಲುಮನೆ ಮಾದರಿಯ ಗ್ರಾಮಸ್ಥರಿಗೆ ಇರುವ ಕೆಲ ಸವಲತ್ತುಗಳು ಈ ಚೌಕಾಕಾರದ ಅಥವಾ ಚಕ್ರಾಕಾರದ ಗ್ರಾಮದವರಿಗೆ ಇರುವುದಿಲ್ಲ. ಉದಾ: ಗೆ ಕೇಂದ್ರೀಕೃತ ಮನೆಗಳವರಿಗೆ ಅಂಟಿಕೊಂಡು ಮನೆಯ ಹಿಂಭಾಗದಲ್ಲಿ ಹಿತ್ತಲು ತಿಪ್ಪೆ ಇತ್ಯಾದಿಗಳಿರಬಹುದು. ಆದರೆ ಚಕ್ರಾಕಾರದ ಗ್ರಾಮದವರು ತಿಪ್ಪೆ ಹಿತ್ತಲು, ಕಣ ಮೊದಲಾದವುಗಳನ್ನು ತಮ್ಮ ಹಟ್ಟಿಯ ಬೇಲಿಯ ಆಚೇಯೇ ನಿರ್ಮಿಸಿಕೊಳ್ಳಬೇಕಾಗುತ್ತದೆ. ಇದರಿಂದ, ತಮ್ಮ ಗ್ರಾಮ, ಮನೆ ಪರಿಸರವನ್ನು ಶುದ್ದವಾಗಿ ಇಟ್ಟುಕೊಳ್ಳಲು ಪರೋಕ್ಷವಾಗಿ ಕಾರಣವಾಗಿದ್ದು, ಇದು ಒಳ್ಳೆಯದೇ ಆಯಿತು ಎಂದು ಭಾವಿಸಬಹುದು. ಚದುರಿದ ಅಥವಾ ಪ್ರತ್ಯೇಕಿತ ಹೊಲ ಮನೆಗಳ ಗ್ರಾಮದ ನಿವಾಸಿಗಳಿಗಂತೂ ತಮ್ಮ ಮನೆಗೆ ಹೊಂದಿಯೇ ಹಿತ್ತಲು, ತಿಪ್ಪೆ, ಕಣ, ಕೊಟ್ಟಿಗೆ ಎಲ್ಲ ಇರುತ್ತದೆ. ಅಲ್ಲಿ ಒಂದೊಂದು ಗ್ರಾಮವು ಸ್ವತಂತ್ರ ಜೀವನವಿರುತ್ತದೆ. ಇತರ ಕೆಲ ಅನುಕೂಲವಿದ್ದ ಅನಾನುಕೂಲಗಳೂ ಉಂಟಾಗುತ್ತವೆ. ಮುಖ್ಯವಾಗಿ ಕೇಂದ್ರೀಕೃತ ಹಳ್ಳಿಗಳಲ್ಲಿ ಹೋರಗಿನ ಅಪಾಯ ಎದಿರಿಸಲು ಜನರು ಸುಲಭವಾಗಿ ಒಗ್ಗಟ್ಟಾಗಬಹುದು. ಅದಕ್ಕೆ ಕೋಟೆಯಂತಹ ರಕ್ಷಣೆಯು ಇರುವುದುಂಟು. ಇನ್ನೊಂದು ವ್ಯತ್ಯಾಸ ಅವರ ಸಾಮಾಜಿಕ – ಸಾಂಸ್ಕ್ರತಿಕ ಬದುಕಿಗೆ ಸಂಬಂಧಿಸಿದ್ದು. ಕರಾವಳಿಯ ಕೋಟೆದಂತಹ ಒಂದು ಗ್ರಾಮ ಜೀವನ ಬಯಲು ಸೀಮೆಯ ಒಂದು ಹಳ್ಳಿಯ ಬದುಕಿಗಿಂತ ಹೇಗೆ ಭಿನ್ನವಾಗಿರುತ್ತದೆ ಎಂಬುದಕ್ಕೆ ಈ ವಿವರಣೆ ನೋಡಬಹುದು.
ಹೊರಗಿನ ಜಗತ್ತಿನೊಡನೆ ಈ ಊರಿಗೆ ಕೋಟು ಅಧಿಕ ಸಂಪರ್ಕವಿದ್ದರೂ ಊರೊಳಗಣ ಸಂಪರ್ಕ ಮಾತ್ರ ಏನೇನೂ ಪ್ರಯೋಜನದ್ದಲ್ಲ. ಹೀಗೆ ಊರೊಳಗಣ ಸಂಪರ್ಕಕ್ಕೆ ತಡೆಯೊಡ್ಡುವ ಕಾರಣಗಳು ಮುಖ್ಯವಾಗಿ ಊರಿನ ಮನೆಗಳು ಹಂಚಿಹೋದ ರೀತಿ ಇಲ್ಲಿನ ಮನೆಗಳು ಹಳ್ಳಿಯ ಯಾವತ್ತು ಉದ್ದಗಲಕ್ಕೂ ಚದರಿಕೊಂಡಿವೆ. ಮನೆ ಮಠಗಳು ಒತ್ತಟ್ಟಿಗಿರುವ ಹಳ್ಳಿಗಳಲ್ಲಿ ನೆರೆಕೆರೆಯವರನ್ನು ಕರೆಯಬೇಕಾದರೆ ನಿಂತಲ್ಲಿಂದಲೇ ಬೊಬ್ಬೆ ಹೊಡೆದರೆ ಅಲ್ಲ, ನಿತ್ಯ ಕೆಲಸ ಮುಗಿದ ಮೇಲೆ ಊರಿನ ಗ್ರಾಮಸ್ಥರೆಲ್ಲರೂ ಒಂದೆಡೆ ಸೇರಬಹುದಾದ ಸ್ಥಳ ಊರ ಮಧ್ಯದಲ್ಲಿಲ್ಲ. ಊರಿನ ಮನೆಗಳು ಒಟ್ಟಿಗೆ ಇರುವ ಹಳ್ಳಿಗಳಲ್ಲಿ ಅದರ ನಡುವೆ ತೆರವಾದ ಸ್ಥಳವೂ ಇರುತ್ತದೆ. ಊರವರು ಕೆಲಸ ಮುಗಿಸಿದ ಬಳಿಕ ಅಲ್ಲಿ ಕುಳಿತು ಹರಟೆ ಹೊಡೆಯಬಹುದು. ಅಂಥ ಸ್ಥಳ ಕೂಟದಲ್ಲಿಲ್ಲ (ಅದಕ್ಕಾಗಿ ಅವರು ಸಂಜೆ ಪೇಟೆಗೆ ಹೋಗಬೇಕಾಗುತ್ತಿದೆ.) ಆದರೆ ಕತ್ತಲು ಮೇಲೆ ಮಳೆಗಾಲದಲ್ಲಿ ಅವರು ಪೇಟೆಗೆ ಹೋಗಿಬರುವ ಕೆಲಸ ಮಾತ್ರ ಸುಲಭದ್ದಲ್ಲ. (ಕಾರ್ಸ್ಟೆ ಯರ್ಸ ಆರ್ ಎಲ್ ಕಪುರ. ಅನು : ಕಾರಂತ : ೧೯೮೫ : ೩೩-೮) ದಕ್ಷಿಣ ಕರ್ನಾಟಕದ ಸಾಂಪ್ರದಾಯಿಕ ಗ್ರಾಮವೆಂದರೆ ಕೆಲ ವಿಶಿಷ್ಟ ಲಕ್ಷಣಗಳು ಅದಕ್ಕುಂಟು ಎಂಬ ಕಲ್ಪನೆ ಕೆಲವರಿಗಾದರೂ ಬಂದೀತು. ಆದರೆ ಈಗ ಅಂತಹ ಗ್ರಾಮಗಳು ಉಳಿದಿರುವದು ಕಡಿಮೆ. ಆದರೂ ಸ್ಥೂಲವಾಗಿ ಆಲಕ್ಷಣಗಳನ್ನು ಹೀಗೆ ಸಂಗ್ರಹಿಸಬಹುದು :
ಊರಿಗೊಂದು ಹೆಬ್ಬಾಗಿಲು. ಈ ಊರಬಾಗಿಲಿಂದ ಒಳ ಬಂದರೆ ಊರ ಮುಂಭಾಗದ ಅಕ್ಕ ಪಕ್ಕ ಕರವುಗಲ್ಲುಗಳು. ಅದರಿಂದ ತುಸು ಮುಂದಕ್ಕೆ ಗ್ರಾಮದೇವತೆ ಗುಡಿ. ಅದರ ಸನಿಹ ಊರ ಚಾವಡಿ : ಹಿಂದಿನ ಕಾಲದ ಕಾವಲು ಮಂಟಪ ಹಾಗೂ ನ್ಯಾಯ ಸ್ಥಾನ. ಅದರ ಎಡಬಲದಿಂದ ಪ್ರಾರಂಭಿಸಿ ವಿವಿಧ ಜಾತಿಯವರ ಮನೆಗಳು ಅಂದರೆ, ಕೇರಿಗಳು ಕೆಲವು ನಿಬಂಧನೆಗಳಿಗೆ ಒಳಪಟ್ಟು ಅಥವಾ ಪ್ರಧಾನ ಸ್ಥಾನದಲ್ಲಿ ಊರ ಗೌಡನ ಮನೆ. (ದೊಡ್ಡಬಳ್ಳಾಪುರ ತಾ : ಮಧುರೆ ಹೋಬಳಿಯ ಕಲ್ಲೋಡು ಗ್ರಾಮದಲ್ಲಿ ಪಟೇಲರ ಮನೆ ಊರ ಹಿಂಬದಿ ಅಂಚಿನ ಕಲ್ಲು, ಅದರ ಉಪ್ಪರಿಗೆಯೇರಿ ನಿಂತರೆ ಊರ ಎಲ್ಲಾ ಬೀದಿಗಳೂ ಕಾಣುತ್ತವೆ. ಊರ ಹೊರಗೆ ಹರಿಜನರ ಕೇರಿ. ಊರು ಮಧ್ಯ ಭಾಗದಲ್ಲಿ ಅಥವಾ ಆತ ಕಟ್ಟಿನ ಭಾಗದಲ್ಲಿ ವಿಶಾಲ ಸ್ಥಳಾವಕಾಶವಿದ್ದು ನಾಟಕಾದಿ ಕಾರ್ಯಗಳಿಗೆ ಅದರ ಬಳಿಕೆ. ಊರು ಮಧ್ಯ ಭಾಗದಲ್ಲಿ  ದೇವಸ್ಥಾನವಿದ್ದರೆ ಅದರ ಮುಂದೆ ದೊಡ್ಡದಾದ ತೇರು ಬೀದಿ. ಊರು ನಡುಭಾಗದಲ್ಲಿ ಅಥವಾ ಒಂದು ಅಂಚಿನಲ್ಲಿ ಹಾದುಹೋಗುವ ಮುಖ್ಯ ರಸ್ತೆ. ಅದರಿಂದ ಕವಲೊಡೆದು ಕೇರಿ ಕೇರಿಗಳ ನಡುವೆ ಹರಿದಾಡುವ ರಸ್ತೆಗಳು. ಕವೆಡೆ ಮನೆ – ಮನೆಗಳ ನಡುವೆ ಹರಿದಾಡುವ ಅತಿ ಸಣ್ಣ ಜಾಗ : ಸೊಂಪಲಗಳು. ಊರು ಒಂದು ಸುತ್ತ ಬಂದರೆ ಸೂಕ್ತ ಜಾಗದಲ್ಲಿ ಒಂದೋ ಎರಡೂ ಬಾವಿಗಳು. ಸಾಮಾನ್ಯವಾಗಿ ಅದು ಉಪ್ಪು ನೀರಿನ ಬಾವಿ ಸಿಹಿ ನೀರು ಬಾವಿ ಊರ ಹೊರಗೆ ತುಸು ದೂರದ ತಗ್ಗಿನಲ್ಲಿ. ಊರ ಅಂಚುಗಳಿಗೆ ಹೊಂದಿಕೊಂಡಂತೆ ಸಣ್ಣ ಸಣ್ಣ ನೀರಿನ ಹೊಂಡ ಕಟ್ಟೆಗಳು, ಅವುಗಳನ್ನು ಅನುಸರಿಸಿ ತಿಪ್ಪೆಗಳು : ಹಿತ್ತಲುಗಳು, ಅವುಗಳ ನಡುವಿನಿಂದ ಹೊರ ಊರಿಗೆ ಅಥವಾ ಹೊಲ, ದಿಣ್ಣೆಗಳಿಗೆ ಹೋಗಿಬರಲು ಸಣ್ಣ, ದೊಡ್ಡಕಾಲು ಹಾದಿಗಳು; ಓಣಿಗಳು, ಊರನ್ನು ಆವರಿಸಿಕೊಂಡತೆ ಸುತ್ತಲೂ ಹೊಲ ಇತ್ಯಾದಿ ಹಸಿರು ಬಯಲು. ದೂರದಿಂದ ನೋಡಿದರೆ ಹಸಿರು ಹೊಲ ಮರಗಳ ನಡುವೆ ಇಣುಕಿ ನೋಡುವ ಮನೆಗಳು! ಕೆಲಮೊಮ್ಮೆ ಊರಸುತ್ತಲೂ ಕೋಟೆ, (ಈಗ ಅದರ ಅವಶೇಷಗಳು) ಅದರಾಚೆ ಕಂದಕ. ಊರಿನಿಂದ ತುಸು ದೂರಕ್ಕೆ ಹೆಣದ ತೋಪು (ಸ್ಮಶಾನ) ಹಾಗೂ ಗುಂಡುತೋಪು, ಕೆರೆ, ಗೋಮಾಳ ಇತ್ಯಾದಿ.
ಕರ್ನಾಟಕದ ಪ್ರಾಚೀನ ಗ್ರಾಮಗಳ ಸಾಂಪ್ರದಾಯಿಕ ವಿನ್ಯಾಸಗಳ ಬಗ್ಗೆ ಕೆಲ ಶಾಸನಗಳೂ ಸ್ವಲ್ಪ ಮಟ್ಟಿಗಿನ ಮಾಹಿತಿ ಒಳಗೊಂಡಿರುವುದು ಪರಿಶೀಲನಾರ್ಹವಾಗಿದೆ. ಹಳ್ಳಿಗಳ ಗವಿಗಳನ್ನು ಗುರುತಿಸುವಾಗ ಆ ಗಡಿಗಳಲ್ಲಿರುತ್ತಿದ್ದ ಕೆರೆ, ಹಳ್ಳ, ದಿಣ್ಣೆ, ಮರಗಳು ಇತ್ಯಾದಿಗಳನ್ನೂ (ಶಾಸನಗಳಲ್ಲಿ) ಹೆಸರಿಸಿರುವುದನ್ನು ಅಧ್ಯಯನಕಾರರು ಪ್ರಸ್ತಾಪಿಸಿದ್ದಾರೆ. ದೇಗಾವೆಯೆಂಬ ಅಗ್ರಹಾರದ ಗಡಿಗಳನ್ನು ವಿವರವಾಗಿ ನಮೂದಿಸಿದ ಒಂದು ಶಾಸನದ ಪೂರ್ಣಪಾಠವನ್ನು ತಮ್ಮ ಅಧ್ಯಯನದಲ್ಲಿ ಉಲ್ಲೇಖಿಸಿರುವ ಡಾ. ಎಂ. ಚಿದಾನಂದಮೂರ್ತಿಯವರು ಅದರ ವಿವರಗಳನ್ನು ಆಧರಿಸಿ ಬರೆದಿರುವ ಒಂದು ವಿವರಣೆ ಹೀಗಿದೆ: ಊರಿನ ಗಡಿಗಳನ್ನು ದಾಟಿ, ಹೊಲಗಳನ್ನು ಹಾದು ಬಂದರೆ ಊರಿನ ವಸತಿಯ ಸುತ್ತು ದೊಡ್ಡ ಬೇಲಿಯನ್ನು ಕಾಣಬಹುದಾಗಿದ್ದಿತು. ಇದನ್ನೇ ( ಪೆರೋಪ್ಪೆ)  (ಒಪ್ಪೆ = ಬೇಲಿ) ಎಂದು ಕರೆದಿರುವದು. ಬಹುಶಃ ಈ ಬೇಲಿಯ ಒಳಗೆ, ಊರಿಗೆ ಅಂಟಿಕೊಂಡಂತೆ “ಹೋಲಗೇರಿ” ಯು ಇರುತ್ತಿದ್ದಿತು. ಊರ ಹೊರಗೆ ಹೊಲಗಳ ಪಕ್ಕದಲ್ಲಿ ಹೊಲಗೇರಿ ಇರುತ್ತಿದ್ದಿತು ಎಂಬುದು ಸ್ಪಷ್ಟವಾಗುತ್ತದೆ ಊರ ಹೊರಗಡೆ ಇದ್ದ ಸಾರ್ವಜನಿಕ ಉದ್ಯಾನವನಗಳಾಗಿದ್ದಿರಬಹುದೆಂಬ ಭಾವನೆ ಬರುತ್ತದೆ ( ೧೯೭೯ : ೨೫೩ – ೫೪)
ಪ್ರಸುತ್ತ ಸಂದರ್ಭದ ಗ್ರಾಮ : ಆದರೆ ಇಂತಹ ವ್ಯವಸ್ಥೆ ಎಲ್ಲಾ ಊರುಗಳಿಗೂ ಇರುವುದಿಲ್ಲ. ಎಷ್ಟೋ ಊರುಗಳಲ್ಲಿ ಮನೆ ಮುಂದೆ ಸಾಕಷ್ಟು ಸ್ಥಳಾವಕಾಶವಾಗಲಿ ಎತ್ತಿನ ಬಂಡಿ ಸುಸೂತ್ರವಾಗಿ ಓಡಾಡಲು ಬೇಕಾದ ಅಗಲವಾದ ಬೀದಿಗಳಾಗಲಿ ಇರುವುದಿಲ್ಲ. ಪರಸ್ಪರ ಅಂಟಿಕೊಂಡ ಮನೆಗಳು ಕಿಷ್ಕಿಂಧೆಯಂತಿರುತ್ತವೆ. ಇದಕ್ಕೆ ಕಾರಣ ನಮ್ಮ ಗ್ರಾಮಗಳು ಒಂದು ವ್ಯವಸ್ಥೆಯನ್ನು ಅನುಸರಿಸಿ ಏಕಕಾಲಕ್ಕೆ ನಿರ್ಮಾಣ ಆಗಿಲ್ಲದ್ದು. ಕಾಲಕಾಲಕ್ಕೆ ಬಂದವರು ತಮ್ಮ ಆರ್ಥಿಕ ಸ್ಥಿತಿಗತಿಗೆ ತಕ್ಕಂತೆ ಸಿಕ್ಕ ಸಿಕ್ಕ ಕಡೆ ಬೇಕಾದಂತೆ ಮನೆ ಕಟ್ಟಿಕೊಂಡರು. ಹೀಗಾಗಿ ಎಲ್ಲಾ ಅಸ್ತವ್ಯಸ್ತ, ರಾಜರುಗಳು ಕಟ್ಟಿಸಿಕೊಟ್ಟ ಅಗ್ರಹಾರಗಳೋ ಪಟ್ಟಣಗಳೋ ಯೋಜನಾಬದ್ದವಾಗಿರಬಹುದು. ತಿಪಟೂರು ಹತ್ತಿರದ ಹರಳಹಳ್ಳಿ ಈ ದೃಷ್ಟಿಯಿಂದ ಒಂದು ಮಾದರಿ ಗ್ರಾಮವಾಗಿದೆ ಎಂದು ತಿಳಿದು ಬಂದಿದೆ. ಜನಸಂಖ್ಯೆ ಹೆಚ್ಚಿದಂತೆ ಮನೆಗಳ ಸಂಖ್ಯೆಯೂ ಹೆಚ್ಚುತ್ತಿದ್ದು ಗ್ರಾಮಗಳ ವಿನ್ಯಾಸದಲ್ಲಿ ತೀವ್ರ ವ್ಯತ್ಯಾಸ ಕಂಡು ಬರುತ್ತಿದೆ.
ಒಟ್ಟಾರೆ ಸ್ವಾತಂತ್ರ ಪೂರ್ವದ ಹಳ್ಳಿಗಳು ಹೆಚ್ಚು ಸಾಂಪ್ರದಾಯಿಕವಾಗಿದ್ದರೆ, ನಂತರದ ಕಾಲದಲ್ಲಿ ಹಳ್ಳಿಗಳು ತಮ್ಮ ಸಾಂಪ್ರದಾಯಿಕ ರೂಪವನ್ನು ಕಳೆದುಕೊಳ್ಳುತ್ತಿವೆ. ಹಾಗೆಯೇ ಒಂದು ಕಾಲಕ್ಕೆ ಸ್ವತಂತ್ರ ಗಣರಾಜ್ಯಗಳಂತಿದ್ದ ಗ್ರಾಮಗಳು ಈಗ ಗ್ರಾಮಕ್ರಾಂತಿಗೆ ಒಳಗಾಗುತ್ತಿವೆ. ತಮ್ಮ ಅನನ್ಯತೆಯನ್ನು ಕಳೆದುಕೊಳ್ಳುತ್ತಿವೆ. ಇಂತಹ ಸಂಕ್ರಮಣಾವಸ್ಥೆಯ ಸಂದರ್ಭದಲ್ಲಿ ನಮ್ಮ ಗ್ರಾಮಗಳ ವಿವಿಧ ನಿಟ್ಟಿನ ಅಧ್ಯಯನಗಳಿಗೆ ಮಹತ್ವ ಪ್ರಾಪ್ತವಾಗುತ್ತಿದೆ. ಹಾಗಿದ್ದೂ  ಕನ್ನಡದಲ್ಲಿ ಗ್ರಾಮಗಳ ಬಹುಮುಖ್ಯ ಅಧ್ಯಯನ ಸಾಕಷ್ಟು ಆಗಿಲ್ಲ.
ಒಂದು ಗ್ರಾಮದ ವಿನ್ಯಾಸ ಕುರಿತು ವ್ಯವಸ್ಥಿತವಾಗಿ ಅಧ್ಯಯನ ಮಾಡಬಯಸುವವರು ಆ ಗ್ರಾಮದ ಒಟ್ಟು ಆವರಣದಲ್ಲಿ ಜನಸಾಂದ್ರತೆ ವಿವಿಧ ಪ್ರಮಾಣದಲ್ಲಿ ಹಂಚಿಹೋಗಿರುವದನ್ನೂ, ಅದಕ್ಕೆ ಕಾರಣಗಳನ್ನು ಗುರುತಿಸಬೇಕಾಗುತ್ತದೆ. ಹಾಗೆಯೇ. ಆ ಗ್ರಾಮದ ಸಾರ್ವಜನಿಕ ಸ್ಥಳ, ಧಾರ್ಮಿಕ ಸ್ಥಳಗಳು, ಅಂಗಡಿ ಮುಗ್ಗಟ್ಟುಗಳು ಚರಂಡಿ ವ್ಯವಸ್ಥೆ ಮನೆಗಳಿಗೆ ಗಾಳಿ – ಬೆಳಕಿನ ವ್ಯವಸ್ಥೆ ಮೊದಲಾದವು ಹಂಚಿಹೋಗಿರುವ ರೀತಿಯನ್ನು ನಕ್ಷೆಗಳ ಮೂಲಕವೂ ಗುರುತಿಸಬೇಕಾಗುತ್ತದೆ. ಅಂದರೆ ಆ ಗ್ರಾಮ ಎಷ್ಟರ ಮಟ್ಟಿಗೆ ಯೋಜನಾ ಬದ್ಧವಾಗಿದೆ ಅಥವಾ ಇಲ್ಲ ಎಂಬುದನ್ನು ಗುರುತಿಸಲು ಈ ಅಂಶಗಳು ಅಗತ್ಯವಾಗುತ್ತವೆ. (ಇಂತಹ ಒಂದು ಪ್ರಯತ್ನವನ್ನು ಹಾಸನದ ಎಂ. ಸಿ. ಇ ಕಾಲೇಜಿನ ವಾಸ್ತುಶಿಲ್ಪ ವಿಭಾಗದ ವಿದ್ಯಾರ್ಥಿಗಳು ೧೯೯೦ ರಲ್ಲಿ ಮಾಡಿದ್ದಾರೆ: ನೋಡಿ : (Report on village Bendegunbali)
ಕೊನೆಯಲ್ಲಿ ನಮ್ಮ ಗ್ರಾಮಗಳ ಸಾಂಪ್ರದಾಯಿಕ ವಿನ್ಯಾಸವನ್ನು ಉಳಿಸಿಕೊಳ್ಳುವ ಅಗತ್ಯವಿದೆಯೋ ಎಂಬ ಪ್ರಶ್ನೆ ನಮ್ಮ ಎದುರಾಗುತ್ತದೆ. ಒಂದು ಗ್ರಾಮದ ವಿವಿಧ ಜಾತಿಗಳವರು ತಮ್ಮ ನಮ್ಮ ಎದುರಾಗುತ್ತದೆ. ಒಂದು ಗ್ರಾಮದ ವಿವಿಧ ಜಾತಿಗಳವರು ತಮ್ಮ ತಮ್ಮ ಕೇರಿಗಳಲ್ಲಿ ಪ್ರತ್ಯೇಕವಾಗಿ ವಾಸಿಸಲು ಧಾರ್ಮಿಕ ಹಾಗೂ ರಾಜಕೀಯ ಕಾರಣ ಮುಖ್ಯವಾಗಿರುತ್ತದೆ. ಹಾಗೆ ಇರುವುದರಿಂದ ತಮಗೊಂದು ಭದ್ರತೆ ದೊರೆಯುತ್ತದೆ. ಎಂಬ ಸುರಕ್ಷಾ ಮನೋಭಾವವು ಅವರ ಅಂತರಂಗದಲ್ಲಿರುವದು ಸುಳ್ಳೇನೂ ಅಲ್ಲ. ಒಂದು ಗ್ರಾಮ ವಿವಿಧ ಕೇರಿಗಳಾಗಿ ವಿಂಗಡನೆಯಾಗಿರುವದು, ಅವುಗಳ ನಡುವೆ ಸಣ್ಣ ದೊಡ್ಡ ಜೀವಿಗಳಿಸುವದು ಜನದ ದಿನನಿತ್ಯದ ಓಡಾಟದ ಸುಸೂತ್ರತೆ ಅಷ್ಟೇ ಅಲ್ಲದೆ, ಗಾಳಿ ಬೆಳಕಿನ ಸೂಕ್ತ ಬಳಕೆಯ ಉದ್ದೇಶವೂ ಅಲ್ಲಿ ಇರುತ್ತದೆ. cluster planning is a necessity in regions having not and dry climates, as it provides shaded air breeze and facilities cooling of the dwelling ##  ಎಂಬ ಅಭಿಪ್ರಾಯವು ಇದೆ (Report of village Bendegumbali, P- 11) ಇಷ್ಠದರೂ ಈ ಜಾತಿ ಕೇರಿಗಳು ಉಳಿಯುವದೆಂದರೆ ಮತ್ತೆ ಜಾತಿ ಶ್ರೇಣೀಯ ತಾರತಮ್ಯವನ್ನು ಹಾಗೇ ಜೀವಂತ ಉಳಿಸಿಕೊಂಡಂತೆಯೇ  ಆಗುತ್ತದೆ. ಅದು ಈ ಕಾಲಕ್ಕೆ ಆದರ್ಶವಲ್ಲ. ಈ ದೃಷ್ಟಿಯಿಂದ ಈಗ ರೂಪುಗೊಳ್ಳುತ್ತಿರುವ ಜನತಾ ಕಾಲೋನಿಗಳು ಹೊರನೋಟಕ್ಕೆ ಜಾತಿ ವ್ಯವಸ್ಥೆಯನ್ನು ಮೆಟ್ಟಿನಿಂತ ಆಕಾರಗಳಾಗಿವೆ. ಒಂದು ಕೊರತೆ ಎಂದರೆ ಇವು ಗೃಹಗಳಿಗೆ ಸಂಬಂಧಿಸಿದಂತೆ ನಮ್ಮ ಪ್ರಾಚೀನದಾಗಿದ್ದ ಕಲಾತ್ಮಕ ದೃಷ್ಟಿಕೋನದ ಕಿಂಚಿದಂಶವನ್ನೂ ಉಳಿಸಿಕೊಂಡಿಲ್ಲ. ಆ ಪ್ರವೃತ್ತಿ ಇನ್ನಾದರೂ ಕಾಣಬೇಕಿದೆ. ಆಗ ಗ್ರಾಮ ವಿನ್ಯಾಸದಲ್ಲಿ ಸ್ವಾಗತಾರ್ಹ ಹೊಸ ಮಾದರಿಗಳು ರೂಪುಗೊಳ್ಳುತ್ತವೆ. 

ಗೋಷ್ಠಿ – ೩: ಸಾಮುದಾಯಿಕ ಮಾನವ ವಸತಿ:ಉತ್ತರ ಕರ್ನಾಟಕದ ಗ್ರಾಮ ವಿನ್ಯಾಸ
ಮನುಷ್ಯನ ನಾಗರಿಕತೆಯ ಬೆಳವಣಿಗೆಯ ಸಂದರ್ಭದಲ್ಲಿ ಗ್ರಾಮದ ಕಲ್ಪನೆ, ಗ್ರಾಮದ ಸ್ಥಾಪನೆ ಅತ್ಯಂತ ಮಹತ್ವದ  ಘಟ್ಟವಾಗಿದೆ. ಆದಿಮಾನವನು ಆಹಾರದ ಸಂಗ್ರಹಕ್ಕಾಗಿ ಬೇಟೆಯಾಡುತ್ತ ಒಂದು ಸ್ಥಳದಿಂದ  ಮತ್ತೊಂದು ಸ್ಥಳಕ್ಕೆ ಸಂಚರಿಸುತ್ತದ್ದ. ಹಸಿವು ಮತ್ತು ಅದರ ಪೂರೈಕೆ ಇಷ್ಟೇ ಅವನ ಉದ್ದೇಶವಾಗಿತ್ತು. ಗಡ್ಡೆ, ಗೆಣಸು, ಬೇಟೆ, ಮೀನುಗಳ ಸಂಗ್ರಹ ಇವು ಅವನ ಮುಖ್ಯ ಕಾರ್ಯಗಳಾಗಿದ್ದವು. ಸಂಚಾರಿಯಾದ ಮಾನವನು ಒಂದೆಡೆ ನೆಲೆಯೂರಲು ಕಾರಣ    ಒದಗಿಬಂತು – ಅದೇನೆಂದರೆ ಕೃಷಿ ಪ್ರಾಣಿಗಳನ್ನು ಪಳಗಿಸಿಕೊಂಡು ನೆಲವನ್ನು ಅಗಿದು ಬೀಜ ಬಿತ್ತಿ ಬೆಳೆ ಪಡೆಯಲಾರಂಭಿಸಿದಾಗ ಮನುಷ್ಯನ ಚರಿತ್ರೆಯಲ್ಲಿ ಒಂದು ಮಹತ್ವದ ಅಧ್ಯಾಯ ಪ್ರಾರಂಭವಾಯಿತು. ಹೀಗೆ ಕೃಷಿ ಕರ್ಮಕ್ಕಾಗಿ ಅಲ್ಲಲ್ಲಿ ಸ್ಥಿರವಾಗಿ ನೆಲೆಗೊಂಡ ಜನ ಸಮುದಾಯಗಳು ಗ್ರಾಮಗಳೆನಿಸಿಕೊಂಡವು. ಇಂಥ ಗ್ರಾಮದ ಉದಯ ಸಾಮಾಜಿಕ ವಿಕಾಸದ ಒಂದು ಹಂತ. ಅನಾಗರಿಕ ಮಾನವರು ನಾಗರಿಕತೆಯೆಡೆಗೆ ಮುನ್ನಡೆದ ಹೆಜ್ಜೆಯನ್ನದು ಗುರುತಿಸುತ್ತದೆ. ಸಂಸ್ಕೃತಿಯ ವೃದ್ಧಿಯೂ ಪೋಷಣೆಯೂ ಗ್ರಾಮ ವ್ಯವಸ್ಥೆಯಿಂದ ಸಾಧ್ಯವಾಯಿತು…..ಇಂದಿಗೂ ಪ್ರಪಂಚದ ಮುಕ್ಕಾಲು ಪಾಲು ಜನರನ್ನು ಗ್ರಾಮಗಳು ಪೋಷಿಸುತ್ತವೆ. ಅಲ್ಲದೆ ಉಳಿದ ಮತ್ತೊಂದು ಪಾಲಿನವರಿಗೆ ಆಹಾರವನ್ನೂ ಕಚ್ಚಾಸಾಮಗ್ರಿಯನ್ನೂ ಪೂರೈಸುತ್ತವೆ.
[1]ಗ್ರಾಮಗಳ ನಿರ್ಮಾಣ ಎಂದು ಪ್ರಾರಂಭವಾಯಿತೆಂಬುದನ್ನು ಖಚಿತವಾಗಿ ಹೇಳಲು ಸಾಧ್ಯವಿಲ್ಲ. ಕ್ರಿ. ಶ. ಪೂ. ೬೫೦೦ ವರ್ಷಗಳಷ್ಟು ಹಿಂದಕ್ಕೆ ಗ್ರಾಮಗಳ ಚರಿತ್ರೆ ಹೋಗುತ್ತದೆ. ಭಾರತೀಯ ಗ್ರಾಮಗಳು ಋಗ್ವೇದದಷ್ಟು ಪ್ರಾಚೀನ. ರಾಮಾಯಣ. ಮಹಾಭಾರತಗಳಲ್ಲಿ ಗ್ರಾಮದ ಉಲ್ಲೇಖಗಳಿವೆ. ಅರ್ಥಶಾಸ್ತ್ರ ಮನುಸ್ಮ್ರತಿಗಳಲ್ಲಿ ಗ್ರಾಮದ ವಿವಿಧ ಪ್ರಕಾರಗಳನ್ನು ಲಕ್ಷಣಗಳನ್ನೂ ವಿವರಿಸಲಾಗಿದೆ. ಜೈನ ಮತ್ತು ಬೌದ್ಧ ಗ್ರಂಥಗಳಲ್ಲಿ – ಗ್ರಾಮಗಳ ವಿವರಣೆ ವಿಫುಲವಾಗಿದೆ. ಇಷ್ಟು ಪ್ರಾಚೀನತೆ ಹೊಂದಿರುವ ಗ್ರಾಮ ಅಂದಿನಿಂದ ಇಂದಿನವರೆಗೆ ಒಂದೇ ರೀತಿಯಲ್ಲಿದೆ ಎಂದು ಹೇಳಲಿಕ್ಕಾಗದು. ಭೌಗೋಳಿಕ, ರಾಜಕೀಯ, ನೈಸಗಿಕ ಕಾರಣಗಳಿಂದಾಗಿ ಗ್ರಾಮಗಳ ಸ್ವರೂಪದಲ್ಲಿ ಬದಲಾವಣೆಯಾಗಿರುವದು ಸಹಜ. ಆದರೆ ಅದು ಅತ್ಯಲ್ಪ, ಗ್ರಾಮಗಳು ತಮ್ಮ ಮೂಲಸ್ವರೂಪವನ್ನು ಸಾಧ್ಯವಾದಷ್ಟು ಮಟ್ಟಿಗೆ ಹಾಗೇ ಉಳಿಸಿಕೊಂಡು ಬಂದಿವೆಯೆಂದು ಹೇಳಬಹುದು. ಭೀಕರ ನೈಸರ್ಗಿಕ ಕೋಪಗಳು, ಮಹಾಯುದ್ಧಗಳು, ಪರಕೀಯ ದಾಳಿಗಳು, ಗ್ರಾಮಗಳ ಒಟ್ಟಾರೆ ಸ್ವರೂಪವನ್ನು ಬದಲಾಯಿಸಲು ಸಾಧ್ಯವಾಗಿಲ್ಲ.
ಗ್ರಾಮವೆಂದರೆ “ಬ್ರಾಹ್ಮಣಾದಿ ವರ್ಣಗಳಿಂದ ಕೂಡಿದ, ಪ್ರಾಕಾರ ಕಂದಕಗಳಿಲ್ಲದ ಬಹುಜನ ವಸತಿ” ಎಂದು ಭರತನು ಹೇಳಿದ್ದಾನೆ.[2]  ಕೌಟಿಲ್ಯನು ತನ್ನ ಅರ್ಥಶಾಸ್ತ್ರದಲ್ಲಿ “ಗ್ರಾಮಗಳೆಂದರೆ ನೂರಕ್ಕೆ ಕಡಿಮೆ ಇಲ್ಲದಷ್ಟು ಆದರೆ ಐದು ನೂರಕ್ಕೆ ಮೀರದಷ್ಟು ಶೂದ್ರರಾದ ಕೃಷಿಕರ ಕುಟುಂಗಗಳಿರುವ, ಒಂದು ಕ್ರೋಶ ಅಳತೆಯ, ದೂರ ದೂರದವರೆಗೆ ಹರಡಿರುವ, ನದಿ, ಪರ್ವತ, ಕಾಡು, ಹೂ ಬಿಡುವ ಮರಗಳಿಂದ ಕೂಡಿದ ಮೇರೆಗಳಿರುವ ಮತ್ತು ತಮ್ಮನ್ನೆ ತಾವೇ ಸಂರಕ್ಷಿಸಿಕೊಳ್ಳಬಲ್ಲ ಜನವಸತಿ”[3] ಎಂದು ಹೇಳಿದ್ದಾನೆ. ಕೇವಲ ಬ್ರಾಹ್ಮಣರು ವಾಸಿಸುವದು ಅಗ್ರಹಾರವೆನಿಸುತ್ತದೆ. ಅಗ್ರಹಾರದಿಂದ ಗ್ರಾಮಗಳನ್ನು ಬೇರ್ಪಡಿಸಿ ಹೇಳಲು ಭರತನನ್ನು ಬ್ರಾಹ್ಮಣಾದಿ ವರ್ಣಗಳಿಂದ ಕೂಡಿರುವ ಎಂದು ಸೂಚಿಸಿದ್ದಾನೆ. ಪ್ರಾಕಾರ ಕಂದಕಗಳು ದೊಡ್ಡನಗರಗಳಿಗೆ ರಾಜಧಾನಿಗಳಿಗೆ ಇರುತ್ತವೆ. ಅಂಥವು ಇಲ್ಲದವು ಮಾತ್ರ ಗ್ರಾಮಗಳೆನಿಸುತ್ತವೆಂಬುದು ಭರತನ ಅಭಿಪ್ರಾಯ. ಕೌಟಿಲ್ಯ ವ್ಯಾಖ್ಯೆ ಅರ್ಥಪೂರ್ಣವಾಗಿದೆ. ಗ್ರಾಮದಲ್ಲಿ ವಾಸಿಸುವ ಕುಟುಂಬಗಳ ಸಂಖ್ಯೆಯನ್ನು ಅವನು ನಿರ್ಣಯಿಸಿದ್ದಾನೆ. ಗ್ರಾಮದ ಕೃಷಿಕರಿಂದ ತುಂಬಿಕೊಂಡಿರುವದನ್ನು ನಿಚ್ಚಳವಾಗಿ ಗುರುತಿಸಿದ್ದಾನೆ. ಗ್ರಾಮದ ಗಡಿಗಳ ವಿಷಯದಲಿಲ್ಲೂ ಅವನ ಅಭಿಪ್ರಾಯ ಸೂಕ್ತವಾಗಿದೆ.
ಗ್ರಾಮದ ಭೌತಿಕ ಲಕ್ಷಣವನ್ನಾಧರಿಸಿ ಅವುಗಳನ್ನು ವರ್ಗೀಕರಿಸಬಹುದಾಗಿದೆ. ಇರಾವತಿ ಕರ್ವೆಯವರು ಮಹಾರಾಷ್ಟ್ರದ ಗ್ರಾಮಗಳನ್ನು ಮೂರು ವಿಭಾಗಗಳಲ್ಲಿ ವರ್ಗೀಕರಿಸಿದ್ದಾರೆ. ಕೇಂದ್ರೀಕೃತ ಗ್ರಾಮಗಳು ಹೊಲಗದ್ದೆಗಳ ಮಧ್ಯೆ ಸ್ಥಾಪಿತವಾಗಿರುತ್ತದೆ. ಮನೆಗಳು ಒಂದಕ್ಕೊಂದು ಹತ್ತಿಕೊಂಡಿದ್ದು ಗುಂಪು ಗುಂಪಾಗಿರುತ್ತವೆ. ಎರಡನೆ ಪ್ರಕಾರದ ಗ್ರಾಮಗಳೆಂದರೆ ಕೊಂಕಣ ಕರಾವಳಿಯಲ್ಲಿರುವ ಗ್ರಾಮಗಳು, ನೀಳವಾದ ರಸ್ತೆಯಿದ್ದು ರಸ್ತೆ ಅಕ್ಕ ಪಕ್ಕದಲ್ಲಿ ಎದುರುಬದುರಾಗಿ ಸಾಲು ಮನೆಗಳಿರುತ್ತವೆ. ಪ್ರತಿ ಮನೆಗೆ ವಿಶಾಲವಾದ ಹಿತ್ತಲು ಇರುತ್ತದೆ. ಮೂರನೆಯ ಪ್ರಕಾರದ ಗ್ರಾಮಗಳ ಬೆಟ್ಟ ಪ್ರದೇಶದಲ್ಲಿರುವ. ವಸತಿಗಳು ಅಲ್ಲಲ್ಲಿ ಚದುರಿದಂತಿದ್ದು ಸಣ್ಣ ಸಣ್ಣ  ಗುಂಪುಗಳಾಗಿರುತ್ತವೆ. ಈ ವರ್ಗೀಕರಣ ಸ್ಥೂಲವಾಗಿ ಭಾರತದ ಗ್ರಾಮಗಳೆಲ್ಲ ಅನ್ವಯಿಸುತ್ತದೆ. ಉತ್ತರ ಕರ್ನಾಟಕದ ಗ್ರಾಮಗಳು ಮೊದಲನೆಯ ಪ್ರಕಾರದ ಕೇಂದ್ರೀಕೃತ ಗ್ರಾಮಗಳೆನಿಸಿವೆ.
ಒಂದು ಗ್ರಾಮ ವಿಸ್ತಾರದಲ್ಲಿ ಮತ್ತು ಜನಸಂಖ್ಯೆಯಲ್ಲಿ ಎಷ್ಟು ದೊಡ್ಡದಿರಬೇಕೆಂಬುದರ ಬಗ್ಗೆ ಖಚಿತವಾಗಿ ಹೇಳಲು ಸಾಧ್ಯವಿಲ್ಲ. ಸಾಮಾನ್ಯವಾಗಿ ಒಂದು ಗ್ರಾಮ ಒಂದು ನೂರು ಕುಟುಂಬಗಳಿಂದ ಹಿಡಿದು ಒಂದು ಸಾವಿರ ಕುಟುಂಬಗಳ ವಸತಿಯಾಗಿರುತ್ತದೆ. ಕನಿಷ್ಠ ಸಾವಿರಾರು ಎಕರೆ ಕೃಷಿ ಭೂಮಿಯನ್ನು ಹೊಂದಿರುತ್ತದೆ. ಒಂದೇ ಕುಟುಂಬದ ಮಲೆನಾಡಿನ ಗ್ರಾಮಗಳು ಇದಕ್ಕೆ ಅಪವಾದವಾಗಿವೆ.
ಹಳ್ಳಿ, ಊರು, ಕಸಬಾ, ಖೇಳಗಿ, ಕೊಪ್ಪ, ವಾಡಾ, ತಾಂಡಾ, ಇವು ಕರ್ನಾಟಕದಲ್ಲಿ ಗ್ರಾಮಗಳಿಗಿರುವ ಬೇರೆ ಬೇರೆ ಹೆಸರುಗಳು, ಸ್ಥೂಲವಾಗಿ ಇವುಗಳನ್ನು ಒಂದೇ ಅರ್ಥದಲ್ಲಿ ಬಳಸುತ್ತಿದ್ದರೂ ಇವು ಸೂಕ್ಷ್ಮ ವ್ಯತ್ಯಾಸ ಒಳಗೊಂಡಿವೆ. ಕಸಬಾ, ವಾಡಾ, ಕೊಪ್ಪ ಇವು ಉಪ ಗ್ರಾಮಗಳೆಂಬ ಅರ್ಥ ನೀಡುತ್ತವೆ. ತಾಂಡಾ ಲಂಬಾಣಿ ಜನಾಂಗದ ವಸತಿ. ತಾತ್ಕಾಲಿಕವಾದ ಚಿಕ್ಕ ವಸತಿ ಎಂಬ ಅರ್ಥ ಮೂಲದಲ್ಲಿದ್ದಿರಬಹುದು. ಈಗ ತಾಂಡಾಗಳೆಲ್ಲ ಗ್ರಾಮದ ಸ್ವರೂಪ ಪಡೆದಿವೆ. ಖೇಡ, ಖೇಳಗಿ ಇವು ಬೀದರ ಜಿಲ್ಲೆಯಲ್ಲಿವೆ.
ಗ್ರಾಮ ಸ್ಥಾಪನೆಗೆ ಅನೇಕ ಅಂಶಗಳನ್ನು ಗಮನಿಸಲಾಗುತ್ತದೆ. ಹೆಚ್ಚಿನ ಗ್ರಾಮಗಳು ನದಿ, ಹಳ್ಳ, ತೊರೆಗಳ ದಂಡೆಯ ಮೇಲೆ ಕಟ್ಟಲ್ಪಟ್ಟಿವೆ. ಬದುಕಲು ಅತ್ಯವಶ್ಯವಾಗಿ ಬೇಕಾದ ನೀರಿನ ಸೌಲಭ್ಯವೇ ಇದಕ್ಕೆ ಕಾರಣ, ಅಲ್ಲದೆ ನದಿದಂಡೆಯ ಭೂಮಿ ಫಲವತ್ತಾಗಿರುತ್ತದೆ. ಕೃಷಿಗೆ ಉಪಯುಕ್ತವಾಗಿರುತ್ತದೆ. ಸಾಮಾನ್ಯವಾಗಿ ಗ್ರಾಮಗಳನ್ನು ಎತ್ತರದ ಮೇಲೆ, ದಿನ್ನೆಗಳ ಮೇಲೆ ಕಟ್ಟಿದ್ದಾರೆ. ಪ್ರವಾಹ, ಜವುಳು, ದಾಳಿಗಳಿಂದ ರಕ್ಷಣೆ ಪಡೆಯುವುದಕ್ಕಾಗಿ ಎತ್ತರದ  ಸ್ಥಳ ಆಯ್ಕೆಮಾಡಿಕೊಳ್ಳಲಾಗಿದೆ.
ಗ್ರಾಮದ ಪ್ರವೇಶದ್ವಾರಕ್ಕೆ ಅಗಸಿ ಎಂದು ಹೆಸರು, ಊರಿಗೆ ಅಗಸಿ ಹಲವು ಇರಬಹುದು. ಅವುಗಳಲ್ಲಿ ಒಂದು ಅತ್ಯಂತ ಪ್ರಮುಖವಾಗಿರುತ್ತವೆ. ಒಂದನ್ನೊಂದು ಬೇರ್ಪಡಿಸಿ ಹೇಳಲು ಆ ಅಗಸಿಯಿಂದ ಪ್ರಾರಂಭವಾಗುವ ರಸ್ತೆ ಯಾವ ಗ್ರಾಮಕ್ಕೆ ಹೋಗುವುದೋ ಅದನ್ನು ಆ ಗ್ರಾಮದ ಅಗಸಿಯೆಂದು ಕರೆಯುತ್ತಾರೆ. ಉದಾ – ಧಾರವಾಡದಲ್ಲಿರುವ ನವಲಗುಂದ ಅಗಸಿ, ಹುಬ್ಬಳ್ಳಿಯ ಭಂಡಿವಾಡ ಅಗಸಿ ಇತ್ಯಾದಿ. ಮುಖ್ಯ ಅಗಸಿ ಒಂದು ಹೆಬ್ಬಾಗಿಲನ್ನು ಹೊಂದಿರುವದು ಸಾಮಾನ್ಯ. ಈ ಹೆಬ್ಬಾಗಿಲಿಗೆ ಹೊಂದಿಕೊಂಡತೆ ಎತ್ತರ ಗೋಡೆಗಳ ಮನೆಗಳಿರುತ್ತವೆ. ಅಂದರೆ ಈ ಬಾಗಿಲಿನಿಂದ ಮಾತ್ರ ಗ್ರಾಮ ಪ್ರವೇಶ ಸಾಧ್ಯ. ಪರರ ದಾಳಿಯಿಂದ ರಕ್ಷಣೆ ಪಡೆಯಲು ಭದ್ರವಾದ ಅಗಸಿ ಬಾಗಿಲು ಅವಶ್ಯವೆನಿಸಿತ್ತು. ಇಂಥ ಹೆಬ್ಬಾಗಿಲು ಇಲ್ಲದ ಕಡೆ ಒಂದು ಚಪ್ಪರವೋ, ಎರಡು ಬದಿಗೆ ಕಲ್ಲಿನ ಕಂಬಗಳೋ ಅಗಸಿಯನ್ನು ಸೂಚಿಸುತ್ತವೆ. ಇವೆಲ್ಲ ಇಲ್ಲದಿದ್ದರೂ ನಿರ್ದಿಷ್ಟ ಸ್ಥಳವನ್ನು ಅಗಸಿ ಎಂದು ಗುರುತಿಸಿರುತ್ತಾರೆ. ಅಗಸಿಯ ಬಗ್ಗೆ ಗ್ರಾಮೀಣರಿಗೆ ತುಂಬಾ ಅಭಿಮಾನ ಗೌರವ. ಪರ ಊರಿನ ಮದುವೆ ನಿಬ್ಬಣ ಈ ಅಗಸಿಯಿಂದಲೇ ಊರಲ್ಲಿ ಪ್ರವೇಶಮಾಡಬೇಕು. ಬೀಗರನ್ನು ಎದುರುಗೊಳ್ಳುವ ಸಮಾರಂಭ ನಡೆಯುತ್ತದೆ. ದೇವರ ಉತ್ಸವ ಊರ ಹೊರಗೆ ಹೋಗಬೇಕಾದಾಗ ಅಗಸಿಯಿಂದಲೇ ಹೋಗಬೇಕು. ಅಗಸಿಯಲ್ಲಿ ಎರಡು ಕಂಬಗಳಿದ್ದು ಅವುಗಳಿಗೆ ಕರಿಕಟ್ಟಿ ಕಾರಹುಣ್ಣಿಮೆಯಲ್ಲಿ ಕರಿ ಹರಿಯುವರು. ಹಿಂದಿನ ಕಾಲದಲ್ಲಿ ವೈರಿಯ ತಲೆ ಕಡಿದು ಅಗಸಿ ಬಾಗಿಲಿಗೆ ಕಟ್ಟುತ್ತಿದ್ದರು. ಹೀಗೆ ಅಗಸಿ ಗ್ರಾಮದ ಮಹತ್ವದ ಭಾಗವಾಗಿದೆ.
ಅಗಸಿಗೆ ಹೊಂದಿಕೊಂಡು ಓಣಿಗಳು ವ್ಯಾಪಿಸಿರುತ್ತವೆ. ಓಣಿಗಳ ಉದ್ಧ ಅಗಲ ವಿಸ್ತಾರಗಳಿಗೆ ಯಾವುದೇ ತರದ ಲೆಕ್ಕಾಚಾರವಿಲ್ಲ. ಸಾಮಾನ್ಯವಾಗಿ ಉತ್ತರ ಕರ್ನಾಟಕದ ಗ್ರಾಮಗಳ ಓಣಿಗಳು ಚಿಕ್ಕವು. ಎಷ್ಟೊ ಕಡೆ ಚಕ್ಕಡಿ ಹಾಯಲು ಜಾಗೆ ಇರದಷ್ಟು ಚಿಕ್ಕವಾಗಿರುತ್ತವೆ. ಅಗಲ ಕಡಿಮೆ ಇದ್ದಂತೆ ಉದ್ದವೂ ಕಡಿಮೆ. ಅಂಕುಡೊಂಕಾಗಿ ವ್ಯಾಪಿಸಿ ಅನೇಕ ಸಂದಿಗೊಂದಿಗಳನ್ನು ನಿರ್ಮಿಸಿರುತ್ತವೆ. ಮನೆಗಳು ಹೆಚ್ಚಾಗಿ ಗುಂಪುಮನೆಗಳು. ಒಂದನ್ನೊಂದು ಆಶ್ರಯಿಸಿಕೊಂಡು ಮನೆಗಳು ಕಟ್ಟಲ್ಪಟ್ಟಿರುತ್ತವೆ. ಒತ್ತಟ್ಟಿಗಿರುವ ಮತ್ತು ಉಳಿತಾಯದ ಉದ್ದೇಶದಿಂದ ಹೀಗೆ ಗುಂಪು ಮನೆಗಳು ನಿರ್ಮಾಣವಾಗಿರುವುದರಿಂದ ವ್ಯವಸ್ಥಿತವಾದ ಮತ್ತು ವಿಶಾಲವಾದ ಓಣಿಗಳನ್ನು ನಿರೀಕ್ಷಿಸುವದು ತಪ್ಪಾಗುತ್ತದೆ. ಓಣಿಗಳಿಗೆ ಕೇರಿ, ಗಲ್ಲಿಗಳೆಂದೂ ಹೆಸರು.
ಗ್ರಾಮೀಣ ಸಮಾಜ ಜಾತಿಗಳನ್ನಾಧರಿಸಿ ಸಂಯೋಜಿಸಲ್ಪಟ್ಟಿದ್ದು. ಜಾತಿ ವ್ಯವಸ್ಥೆ ಇಲ್ಲಿ ಕಟ್ಟು ನಿಟ್ಟಾಗಿ ರೂಢಿಯಲ್ಲಿದೆ. ಕೃಷಿಕರ್ಮ ಪ್ರಧಾನವಾದ ಗ್ರಾಮಗಳಲ್ಲಿ ಕೃಷಿಗೆ ಪೂರಕವಾದ ಅನೇಕ ವೃತ್ತಿಗಳು ಇರಬೇಕಾದುದು ಸಹಜ. ಉದಾ – ಬಡಿಗತನ, ಕಮ್ಮಾರಿಕೆ ಇತ್ಯಾದಿ. ಈ ಬಹು ಸಂಖ್ಯಾತ ಕೃಷಿಕರ ಜೀವನಕ್ಕೆ ಬೇಕಾದ ಸಾಮಗ್ರಿಗಳನ್ನು ತಯಾರಿಸುವ, ನಿತ್ಯ ಜೀವನದ ಕೆಲಸ ಕಾರ್ಯಗಳನ್ನು ಪೂರೈಸುವ ವೃತ್ತಿಗಳು ಅವಶ್ಯವೆನಿಸಿದವು. ಉದಾ -ಕುಂಬಾರಿಕೆ, ಮೇದಾರಿಕೆ, ಚಮ್ಮಾರಿಕೆ, ಕ್ಷೌರಿಕ, ಸಗ ಇತ್ಯಾದಿ. ಈ ವಿವಿಧ ವೃತ್ತಿಗಳೇ ಕಾಲ ಕ್ರಮೇಣ ಜಾತಿಗಳೆನಿಸಿದವು. ಈ ಜಾತಿಗಳು ತಮ್ಮ ತಮ್ಮ ಅಸ್ತಿತ್ವ ಉಳಿಸಿಕೊಳ್ಳಲು, ತಮ್ಮ ವೃತ್ತಿಯ ಗೌಪ್ಯತೆ ಕಾಪಾಡಿಕೊಳ್ಳಲು, ಸಂರಕ್ಷಣೆಯನ್ನನುಭವಿಸಲು ಒಂದೇ ಕಡೆ ವಾಸಿಸಲಾರಂಭಿಸಿದರು. ಮೇಲ್ನೋಟಕ್ಕೆ ಜಾತಿ ಜಾತಿಯಲ್ಲಿ ಅಂತರವಿದ್ದರೂ ಅಂತರಂಗದಲ್ಲಿ ಸೌಹಾರ್ದತೆಯ ಭಾವವಿದೆ. ಪರಸ್ಪರರನ್ನು ಅವಲಂಬಿಸಿಯೇ ಬದುಕಬೇಕಾದ ಅನಿವಾರ್ಯತೆಯೂ ಇದಕ್ಕೆ ಕಾರಣವೆನ್ನಬಹುದು. ಒಂದೊಂದು ಜಾತಿಯವರು ವಾಸಿಸುವ ಭಾಗ ಆಯಾ ಜಾತಿಯ ಓಣಿಯ ಓಣಿಯಾಯಿತು. ಕೇರಿಯಾಯಿತು. ಅಗಸ, ಕ್ಷೌರಿಕ, ನೇಕಾರ, ಕುಂಬಾರ, ಬಡಿಗ, ಅಕ್ಕಸಾಲಿಗ, ಗಾಣಿಗ, ಮೇದಾರ,ಬಳಿಗಾರ, ಸಿಂಪಿಗ, ಸುಣಗಾರ ಮುಂತಾದ ವೃತ್ತಿಯವರು ವಾಸಿಸುವ ಓಣಿಯನ್ನು ಅವರವರ ಹೆಸರಿನಿಂದ ಕರೆಯುತ್ತಾರೆ. ಒಮ್ಮೊಮ್ಮೆ ಆ ಓಣಿಯಲ್ಲಿ ಇತರರೂ ವಾಸವಾಗಿರಬಹುದು. ಬಹುಸಂಖ್ಯಾತರು ಯಾರಿರುವರೋ ಅವರ ಹೆಸರು ಮಾತ್ರ ಗುರುತಿಸಲ್ಪಟ್ಟಿರುತ್ತದೆ. ಹಾಗೇ ಬ್ರಾಹ್ಮಣರ, ಮುಸ್ಲಿಮರ, ಜೈನರ, ಕುರುಬರ, ಬೇಡರ, ರಡ್ಡೇರ ಕೇರಿಗಳು ತಮ್ಮ ತಮ್ಮ ಅಸ್ತಿತ್ವ ಪಡೆದುಕೊಂಡಿರುತ್ತವೆ. ಒಂದೆ ಜಾತಿಯವರು ಊರಿನ ಬಹುಭಾಗವನ್ನು ಆಕ್ರಮಿಸಿಕೊಂಡಿದ್ದರೆ ಅಲ್ಲಿ ಬೇರೆ ಬೇರೆ ಹೆಸರಿನ ಓಣಿಗಳಿರುತ್ತವೆ. ಆ ಓಣಿಯಲ್ಲಿರುವ ಒಬ್ಬ ಪ್ರತಿಷ್ಠರ ಹೆಸರು ಆ ಓಣಿಗೆ ಅಂಟಿಕೊಂಡಿರುತ್ತವೆ. ಉದಾ – ಗೌಡ್ರ ಓಣಿ, ಕುಲಕರ್ಣಿರ ಓಣಿ, ಜಾತಿ ವ್ಯವಸ್ಥೆ ಎಷ್ಟೇ ನಿಷ್ಠುರವಾಗಿದ್ದರೂ ಮಿಶ್ರ ವಸತಿಗಳು ಗ್ರಾಮದಲ್ಲಿರುವದು ಸಹಜ. ನಿರ್ದಿಷ್ಠ  ಜಾತಿಯ ಓಣಿಯ ಒಂದು ಕುಟುಂಬ ಯಾವಯಾವದೋ ಕಾರಣಕ್ಕೆ ಬೇರೆ ಜಾತಿಯ ಓಣಿಯಲ್ಲಿ ಮನೆ ಮಾಡಿಕೊಂಡಿರಬೇಕಾದ ಸಂದರ್ಭಗಳು ಬಂದಾಗ ಮಿಶ್ರ ವಸತಿ ಸಾಧ್ಯವಾಗುತ್ತದೆ. ಇತ್ತೀಚೆಗೆ ಸರ್ಕಾರವು ನೀಡುತ್ತಿರುವ ಜನತಾಮನೆಗಳಲ್ಲಿ ಬೇರೆ ಬೇರೆ ಜಾತಿಯವರು ಅಕ್ಕ ಪಕ್ಕದಲ್ಲಿ ವಾಸಿಸುತ್ತಿದ್ದಾರೆ. ಹರಿಜನ ಕೇರಿ ಗ್ರಾಮದ ಅಂಚಿನಲ್ಲಿರುತ್ತದೆ.
ಯೋಜಿತವಲ್ಲದ ಅಡ್ಡಾದಿಡ್ಡಿ ವ್ಯಾಪಿಸಿದ ಓಣಿಗಳಿರುವದರಿಂದ ಮಳೆ ನೀರು, ಬಚ್ಲ ನೀರು ಹರಿದು ಹೋಗಲು ಗಟಾರುಗಳ ವ್ಯವಸ್ಥೆ ಇರುವುದಿಲ್ಲ. ಮಳೆ ನೀರು ಓಣಿ ತುಂಬೆಲ್ಲ ಹರಿದು ಕೊನೆಗೆ ಊರ ಹೊರಗೆ ದಾಟುತ್ತದೆ. ಮಳೆಗಾಲದಲ್ಲಿ ಓಣಿಗಳು ಕೆಸರುಮಯವಾಗಿರುತ್ತವೆ. ಕೆಲವು ಊರುಗಳಲ್ಲಿ ಓಣಿಗೆ ಕಲ್ಲು ಹೊಂದಿಸಿಕೆಸರಾಗುವದನ್ನು ನಿವಾರಿಸಿರುತ್ತಾರೆ. ಇದರಲ್ಲಿ ಬಚ್ಚಲ ನೀರು ಇಂಗಿ ಹೋಗುವುದರಿಂದ ಓಣಿ ಕೊಳೆಯಾಗುವದು ತಪ್ಪುತ್ತದೆ. ಇತ್ತೀಚೆಗೆ ಗ್ರಾಮಗಳಿಗೆ ನಲ್ಲಿ ನೀರಿನ ವ್ಯವಸ್ಥೆಯಾಗುತ್ತಿದೆ. ನಲ್ಲಿಗಳಿಂದ ಸೋರುವ ಹೆಚ್ಚಿನ ನೀರೆಲ್ಲ ಓಣಿಗಳಲ್ಲಿ ಮಲೆತು ನಿಂತು ಸೊಳ್ಳೆಗಳ ಜನ್ಮಸ್ಥಾನವಾಗಿರುತ್ತದೆ.
ಹಿಂದೆ ಗ್ರಾಮಗಳು ಆಡಳಿತಾತ್ಮಕವಾಗಿ ಸ್ವತಂತ್ರ ಘಟಕಗಳಾಗಿದ್ದವು. ಸ್ವರಕ್ಷಣೆ ಗ್ರಾಮಗಳ ಜವಾಬ್ದಾರಿಯಾಗಿತ್ತು. ಪರಕೀಯರ ದಾಳಿಯನ್ನು ವ್ಯವಸ್ಥಿತವಾಗಿ ಎದುರಿಸಬೇಕಾಗಿತ್ತು. ದಾಳಿ ಬರುವದನ್ನು ಕಂಡುಕೊಳ್ಳಲು ಊರ ಮಧ್ಯದಲ್ಲಿ ಎತ್ತರವಾದ ಹೂಡೇ (ಮಣ್ಣಿನ ದಿನ್ನೆ) ನಿರ್ಮಿಸಲಾಗಿತ್ತು. ಅದರ ಮೇಲೆ ನಿಂತರೆ ಸುಮಾರು ಐದಾರು ಕಿ.ಮೀ ದೂರದವರೆಗಿನ ಚಲನವಲನಗಳನ್ನು ನೋಡಬಹುದಿತ್ತು. ದಾಳಿ ಬರುವ ಸೂಚನೇ ಬಂದ ಕೂಡಲೇ ಊರವರೆಲ್ಲ ಒಂದಾಗಿ ಅಗಸಿ ಬಾಗಿಲು ಭದ್ರಪಡಿಸಿ ದಾಳಿ ಎದುರಿಸಲು ಸನ್ನದ್ಧರಾಗುತ್ತಿದ್ದರು. ಹೂಡೆಗಳ ವ್ಯವಸ್ಥೆ ನೋಡಿಕೊಳ್ಳಲು ಅದರ ಸಮೀಪದ ಕೆಲವು ಮನೆಗಳಿಗೆ ಜವಾಬ್ದಾರಿ ವಹಿಸಲಾಗಿತ್ತು. ಆ ಮನೆತನಗಳು “ಹೂಡೇದವರು” ಎಂದು ಗುರುತಿಸಲ್ಪಟ್ಟಿದ್ದಾರೆ.
ಗುಡಿಗಳಿಲ್ಲದ ಗ್ರಾಮವಿಲ್ಲ. ಗ್ರಾಮದ ಸರ್ವ ಜನಾಂಗದವರೂ ನಡೆದುಕೊಳ್ಳುವ ಕೆಲವೇ ಪ್ರಮುಖ ದೇವರುಗಳಿದ್ದಾರೆ. ಹಣಮಂತ, ಗ್ರಾಮದೇವತೆ, (ದೇಮವ್ವ, ದುರಗವ್ವ, ಊರಮ್ನ,) ಇವರಿಬ್ಬರು ಇರಲೇಬೇಕು. ಹಣಮಂತನ ಗುಡಿ ಅಗಸಿಯ ಸಮೀಪವಿದ್ದರೆ ಗ್ರಾಮದೇವತೆಯ ಗುಡಿ ಸಾಮಾನ್ಯವಾಗಿ ಊರಿನ ಮಧ್ಯದಲ್ಲಿರುತ್ತದೆ. ಇದು ಊರಿನ ಸಾಂಸ್ಕೃತಿಕ ಕೇಂದ್ರವೂ ಹೌದು. ಜನ ಕೂಡ್ರುವುದು, ಹರಟೆ ಹೊಡೆಯುವದು, ಪಂಚಾಯಿತಿ ಮಾಡುವದು, ಭಜನೆ ಮಾಡುವದು ಈ ಗ್ರಾಮದೇವತೆಯ ಗುಡಿಯಲ್ಲಿ. ಈ ಎಲ್ಲ ಕಾರಣಗಳಿಂದ ಇದು ಮಹತ್ವದ ಸ್ಥಾನವಾಗಿದೆ. ಇನ್ನು ಉಳಿದಂತೆ ಆಯಾ ಜಾತಿಯ ಓಣಿ – ಕೇರಿಗಳಲ್ಲಿ ಅವರವರ ಜಾತಿಯ ದೇವರ ಗುಡಿಗಳಿರುತ್ತವೆ. ಉದಾ – ಕುರುಬರ ಓಣಿಯಲ್ಲಿ ಬೀರಪ್ಪನ ಗುಡಿ, ದೇವಾಂಗದವರ ಓಣಿಯಲ್ಲಿ ಬನಶಂಕರಮ್ಮನ ಗುಡಿ, ಜೈನರ ಓಣಿಯಲ್ಲಿ ಬಸ್ತಿ, ಇತ್ಯಾದಿ.
ಗೌಡರ ಮನೆಯ ಸಮೀಪ ಚಾವಡಿ ಇರುತ್ತದೆ. ಇದು ಗ್ರಾಮದ ಸಾರ್ವಜನಿಕ ಕಚೇರಿ ಇದ್ದಂತೆ. ಊರಿಗೆ ಯಾರಾದರೂ ಬಂದಾಗ ಅವರು ಇಲ್ಲಿ ಕುಳಿತುಕೊಂಡು ಅಧಿಕಾರ ಚಲಾಯಿಸುತ್ತಾರೆ. ನ್ಯಾಯ ತೀರ್ಮಾನ ಇಲ್ಲಿಯೇ ನಡೆಯುತ್ತದೆ. ಚಾವಡಿಯ ಮೇಲೆ ಸಾಮಾನ್ಯವಾಗಿ ಊರಿನ ಗೌಡನ ನಿಯಂತ್ರಣವಿರುತ್ತದೆ.
ಗ್ರಾಮದ ಅಗಸಿಯಲ್ಲಿ ಮಧ್ಯಕ್ಕೆ ಒಂದು ಗುಂಡು ಕಲ್ಲಿರುತ್ತದೆ. ಅದರ ಅರ್ಧ ಭಾಗ ನೆಲದಲ್ಲಿರುತ್ತದೆ. ಇದಕ್ಕೆ ಗೋರ್ಕಲ್ಲು, ಬುಡ್ಡೇಕಲ್ಲು ಅನ್ನುತ್ತಾರೆ. ಇದರ ಬಗ್ಗೆ ಹಳ್ಳಿಗರಿಗೆ ಗೌರವ ಬಹಳ. ಎಮ್ಮೆ ಆಕಳು ಈದಾಗ ಮೊದಲ ಹಾಲು ತಂದು ಈ ಕಲ್ಲಿನ ಮೇಲೆ ಹಾಕುತ್ತಾರೆ. ಹಬ್ಬ ಹುಣ್ಣಿಮೆ ಉತ್ಸವಗಳ ಸಂದರ್ಭದಲ್ಲಿ ಎಣ್ಣೆ ತಂದು ಇದರ ಮೇಲೆ ಹಾಕುತ್ತಾರೆ. ರಸ್ತೆಯ ಮಧ್ಯದಲ್ಲಿದ್ದರೂ ಇದನ್ನೂ ಯಾರು ತುಳಿಯುವುದಿಲ್ಲ. ತುಳಿದರೂ ಪ್ರಾಯಶ್ಚಿತ್ತಕ್ಕಾಗಿ ಮುಟ್ಟಿ ನಮಸ್ಕರಿಸುತ್ತಾರೆ. ಗ್ರಾಮವನ್ನು ಸ್ಥಾಪಿಸುತ್ತಿರುವಾಗ ಈ ಗೋರ್ಕಲ್ಲನ್ನು ಹುಗಿದಿರುತ್ತಾರಂತೆ. ಪ್ರತಿಯೊಂದು ಗ್ರಾಮವು ತನ್ನ ನೀರಿನ ವ್ಯವಸ್ಥೆಗಾಗಿ ಕೆರೆ ಬಾವಿಗಳನ್ನು ಕಟ್ಟಿಕೊಂಡಿರುತ್ತದೆ. ನದಿ ದಡದ ಮೇಲಿನ ಊರುಗಳಿಗೆ ನೀರಿನ ಸಮಸ್ಯೆ ಇದ್ದಿರಲಿಲ್ಲ ಒಳಭಾಗದ ಗ್ರಾಮಗಳು ಊರಮಧ್ಯೆ. ಊರ ಮಗ್ಗಲಿಗೆ ಬಾವಿ ತೋಡಿಕೊಂಡಿವೆ. ಸೇದುವ ಬಾವಿ ಮತ್ತು ಹೊಕ್ಕು ತುಂಬುವ ಬಾವಿ ಎಂದು ಎರಡು ವಿಧ. ಹೊಕ್ಕು ತುಂಬುವ ಬಾವಿಯನ್ನು ಯಾರೂ ಹೊಲಸು ಮಾಡಬಾರದೆಂಬ ನಿಯಮವಿರುತ್ತದೆ. ಈ ಸರ್ವಗ್ರಹಿತ ನಿಯಮ ಪಾಲನೆಗಾಗಿ ಕಾವಲು ಇರುತ್ತಾರೆ. ಇದರಂತೆ ಧಾರವಾಡ ಜಿಲ್ಲೆಯ ಗ್ರಾಮಗಳ ಪಕ್ಕದಲ್ಲಿರುವ ಬಳಕೆ ನೀರಿನ ಕೆರೆಗಳನ್ನು  ಕಾಯುತ್ತಾರೆ. ನೀರಾವರಿಯ ಕೆರೆಗಳೂ ಭೂಮಿಯಲ್ಲಿರುತ್ತವೆ. ಈ ಕೆರೆಗಳು ಕೂಡ ಗ್ರಾಮದ ಅವಿಭಾಜ್ಯ ಅಂಗವಾಗಿವೆ.
ಗ್ರಾಮದ ದನಗಳನ್ನು ಮೇಯಿಸಲು ಒಂದಿಷ್ಟು ಸಾರ್ವಜನಿಕ ಭೂಮಿ ಇರುತ್ತದೆ ಇದಕ್ಕೆ ಗೋಮಾಳ, ತುರಮಂಡಿ ಎನ್ನುತ್ತಾರೆ. ಇದು ಹೆಸರಿಗೆ ಗೋಮಾಳವಾಗಿದ್ದರೂ ಊರಿನ ದನಗಳೆಲ್ಲ ಇಲ್ಲಿ ಮೇಯುತ್ತದೆ. ಇಂಥ ಬಯಲು ಜಾಗೆಗೆ ಬೀದರ ಜಿಲ್ಲೆಯಲ್ಲಿ ಗೈರಾಣ ಜಮೀನು ಅನ್ನುತ್ತಾರೆ. ಇತ್ತಿತ್ತಲಾಗಿ ತುರಮಂದಿಗಳು ಉಳುಮೆ ಭೂಮಿಗಳಾಗಿವೆ.
ರೈತರು ದಿನನಿತ್ಯದ ಸೆಗಣಿಯನ್ನು ಸಂಗ್ರಹಿಸಿ ಗೊಬ್ಬರ ತಯಾರಿಸಲು ತಿಪ್ಪೆಗಳನ್ನು ಮಾಡಿಕೊಂಡಿರುತ್ತಾರೆ. ಬಳ್ಳಾರಿ ಜಿಲ್ಲೆಯಲ್ಲಿ ಈ ತಿಪ್ಪೆಗಳು ಊರ ಹೊರಭಾಗಕ್ಕಿರುತ್ತವೆ. ಅವರವರ ತಿಪ್ಪೆಯ ಗುಂಡಿ ಅವರವರಿಗೆ ಗೊತ್ತಿರುತ್ತದೆ. ಊರಲ್ಲಿ ಜಾಗಾ ಕಡಿಮೆ ಇದ್ದುದಕ್ಕಾಗಿ ಇಂಥ ವ್ಯವಸ್ಥೆ ಮಾಡಿಕೊಳ್ಳಲಾಗಿದೆ. ಇದೆ ರೀತಿ ಬಣವೆಗಳನ್ನೂ ಊರ ಹೊರಗೆ ಸಾಲಾಗಿ ಒಟ್ಟಿರಿರುತ್ತಾರೆ. ಊರ ಹೊರಗೆ ಸಮಾನಾಂತರವಾಗಿ ಕಣಗಳಿರುತ್ತವೆ. ಹಿತ್ತಿಲುಗಳಾಗಿರುವ ಈ ಕಣಗಳಲ್ಲಿ ಕಾಳು ಒಕ್ಕುವದು, ಹುಲ್ಲು ಒಟ್ಟುವದು, ಹೊಟ್ಟು ಸಂಗ್ರಹಿಸುವುದನ್ನೂ ಮಾಡುತ್ತಾರೆ. ಇಂಥ ಜಾಗೆಗೆ ರಾಯಚೂರು ಜಿಲ್ಲೆಯಲ್ಲಿ ಪರಡಿ ನಂಬರ್ ಎನ್ನುತ್ತಾರೆ.
ಗ್ರಾಮವನ್ನು ಸುತ್ತುವರೆದು ಒಂದು ಬೇಲಿಯಿರುತ್ತದೆ. ಇದು ಸಾಮಾನ್ಯವಾಗಿ ಕಳ್ಳಿ ಸಾಲಾಗಿರುತ್ತದೆ. ಎತ್ತರವಾಗಿ ಬೆಳೆದ ಕಳ್ಳಿಯ ಸಾಲು ಮರೆಯಾಗುವುದರಿಂದ ಈ ಜಾಗೆ ಬಹಿರ್ದೆಶೆಗೆ ಅನುಕೂಲವಾಗಿರುತ್ತದೆ. ಹೆಣ್ಣು ಮಕ್ಕಳಿಗೆ ಗಂಡು ಮಕ್ಕಳಿಗೆ ಬೇರೆ ಬೇರೆ ದಿಕ್ಕುಗಳಿರುತ್ತವೆ.
ಗ್ರಾಮದ ವ್ಯಾಪ್ತಿ ಅದರ ಕೃಷಿ ಭೂಮಿವರೆಗೆ ಇರುತ್ತದೆ. ಗ್ರಾಮದ ಸುತ್ತಲಿನ ಭೂಮಿಯೆಲ್ಲ ಗ್ರಾಮಕ್ಕೆ ಸೇರಿದ್ದು. ಈ ಭೂಮಿಯ ಗಡಿಯನ್ನು ಸೀಮೆ ಎನ್ನುತ್ತಾರೆ. ಸೀಮೆಯಿಂದಾಚೆಗಿನದು ಪರ ಊರಿನವರದು. ಈ ಸೀಮೆಯ ಬಗ್ಗೆ ಗ್ರಾಮೀಣರಿಗೆ ಅಪಾರ ಗೌರವ, ಅಭಿಮಾನ, ಪರಕೀಯರನ್ನು ತಮ್ಮ ಸೀಮೆಯಲ್ಲಿ ಬಿಡುವುದಿಲ್ಲ. ತಮ್ಮ ಸೀಮೆಯೊಳಗೆ ಪ್ರವೇಶಿಸಬೇಕಾದರೆ ಅಪ್ಪಣೆ ಪಡೆಯಬೇಕು. ಸೀಮೆಗೆ ಕೆಲವು ಗಿಡ ಮರ ಹಳ್ಳ ತೊರೆಗಳ ಗುರುತು ಇರುತ್ತದೆ.
ಇದಿಷ್ಟು ಉತ್ತರ ಕರ್ನಾಟಕದ ಗ್ರಾಮಗಳ ವಿನ್ಯಾಸ.
* * * 

[1]      ಕನ್ನಡ ವಿಶ್ವಕೋಶ – ನಂ. ೬ ಪುಟ ೪೦೧
[2]      ಉಧೃತ- ಕನ್ನಡ ವಿಶ್ವಕೋಶ – ನಂ ೬ – ಪುಟ ೮೦೧
[3]      ಉಧೃತ – ಎಚ್‌. ವಿ  ನಾಗೇಶ್ – ಗ್ರಾಮಾಂತರ – ಪುಟ – ೩
ಗೋಷ್ಠಿ – ೩: ಸಾಮುದಾಯಿಕ ಮಾನವ ವಸತಿ:ಕರಾವಳಿಯ ಗ್ರಾಮವಿನ್ಯಾಸ
ಗ್ರಾಮವನ್ನು ಅರ್ಥಮಾಡಿಕೊಂಡರೆ ನಮ್ಮ ಸಮಾಜ ರಚನೆಯನ್ನು ಅರ್ಥಮಾಡಿಕೊಂಡಂತೆ. ಅದು ಜನಪದ ಸಾಂಸ್ಕೃತಿಕ ಪೂರಕ ಎ, ಬ. ಹೇಳಿಕೆಯಂತೆ ಗ್ರಾಮವೆಂಬ ಆಡುಂಬೊಲದಲ್ಲಿಯೇ ಮಾನವ ಸಮಾಜ ವಿಕಸಿತವಾಗುತ್ತ ಬಂದಿದೆ. ಅಭಿವೃದ್ದಿಶೀಲ ರಾಷ್ಟ್ರಗಳಲ್ಲಿ ಗ್ರಾಮದ ಪಾತ್ರ ಅತ್ಯಂತ ಮಹತ್ವದ್ದು. ದೇಶಕ್ಕೆ ಆಸಾರ ಹಾಗೂ ಕಚ್ಚಾಸಾಮಗ್ರಿಗಳದ್ದಾಗಿದೆ. ಜೊತೆಗೆ ಭಾರತದಂತಹ ಗ್ರಾಮಗಳ ದೇಶದಲ್ಲಿ ನಮ್ಮ ಸಂಸ್ಕ್ರತಿಯ ಸಾರವನ್ನು ಉಳಿಸಿ ಬೆಳೆಸಿಕೊಂಡು ಬರುವ ಅತಿ ಮಹತ್ವದ ಜವಾಬ್ದಾರಿಯೂ ಗ್ರಾಮಗಳದ್ದೇ ಆಗಿದೆ.
ಗ್ರಾಮಗಳ ಸ್ವರೂಪ ನಿರ್ಣಯವು ಮುಖ್ಯವಾಗಿ ಆ ಪ್ರದೇಶದ ಭೌಗೋಳಿಕ ಹಾಗೂ ಸಾಮಾಜಿಕ ಪರಿಸರವನ್ನು ಅವಲಂಬಿಸಿರುತ್ತದೆ. ಭಿನ್ನ ಸಾಮಾಜಿಕ ಪದ್ಧತಿಗಳ ಅದರ ಆಚಾರ – ವಿಚಾರ ಹಾಗೂ ಅವರು ನಂಬಿದ ದೇವ – ದೆವ್ವಗಳು ಇವೂ ಕೂಡ ಗ್ರಾಮ ವಿನ್ಯಾಸದ ಮೇಲೆ ಗಣನೀಯವಾದ ಪರಿಣಾಮವನ್ನು ಬೀರಬಹುದು. ಈ ನೆಲೆಯಲ್ಲಿ ಕರಾವಳಿಯ ಗ್ರಾಮ ವಿನ್ಯಾಸ- ಬಯಲು ಸೀಮೆಯ ಅಥವಾ ಮಲೆನಾಡಿನ ಗ್ರಾಮವಿನ್ಯಾಸಕ್ಕಿಂತ ಭಿನ್ನವಾಗಿರುತ್ತದೆ.
ಭರತನು ಗ್ರಾಮವನ್ನು ಬ್ರಾಹ್ಮಣಾದಿ ವರ್ಣಗಳೆಂಬ ಕೂಡಿದ ಪ್ರಕಾರ ಕಂದಕಗಳಿಲ್ಲದ ಬಹುಜನವಸತಿಯೆಂದು ವರ್ಣಿಸಿದ್ದಾನೆ. ಮಾರ್ಕಂಡೇಯ ಪುರಾಣದಲ್ಲಿ ಶೂದ್ರರು ಹೆಚ್ಚು ಸಂಖ್ಯೆಯಲ್ಲಿರುವ, ರೈತರು ಸಮೃದ್ದರಾಗಿರುವ ಸಾಗುವಳಿ ಯೋಗ್ಯವಾದ ಭೂಮಿಯ ಮಧ್ಯದಲ್ಲಿಯ ಜನವಸತಿಗೆ ಗ್ರಾಮವೆಂದು ಹೆಸರು ಎಂದಿದೆ. ಋಗ್ವೇದವು ಗ್ರಾಮವನ್ನು ಹಲವು ಕುಟುಂಬಗಳಿರುವ ನೆಲೆಯೆಂದು ವರ್ಣಿಸುತ್ತದೆ. ಕೌಟಿಲ್ಯನ ಅರ್ಥಶಾಸ್ತ್ರದಲ್ಲಿ ಗ್ರಾಮಗಳೆಂದರೆ ನೂರಕ್ಕೆ ಕಡಿಮೆ ಇಲ್ಲದಷ್ಟು ಆದರೆ ಐನೂರಕ್ಕೆ ಮೀರದಷ್ಟು ಶೂದ್ರರಾದ ಕೃಷಿಕರ ಕುಟುಂಬಗಳಿರುವ ಒಂದು ಕ್ರೋಶ ಅಳತೆಯ ದೂರದವರೆಗೆ ಹರಡಿರುವ ಹಾಗೂ ನದಿ, ಪರ್ವತ, ಕಾಡು, ಹೂ ಬಿಡುವ ಮರಗಳಿಂದ ಕುಡಿದ ಮೇರೆಗಳಿರುವ ಮತ್ತು ತಮ್ಮನ್ನೆ ತಾವೇ ಸಂರಕ್ಷಿಸಿಕೊಳ್ಳಬಲ್ಲ ಜನವಸತಿಗಳೆಂದು ವರ್ಣಿಸಲಾಗಿದೆ. ಹೀಗೆ ಪ್ರಾಚೀನ ಗ್ರಂಥಗಳಿಂದ ನಮಗೆ ಗ್ರಾಮವೆಂದರೆ ಜನರೂ, ಗೋವುಗಳೂ, ಕೃಷಿಭೂಮಿಯೂ ಇರುವ ನೆಲೆಯೆಂಬ ಒಟ್ಟಾರೆ ಭಾವನೆಯು ಬರುತ್ತದೆ. ೧೯೭೧ ರ ಜನಗಣತಿಯ ಪ್ರಕಾರ ಗ್ರಾಮವೆಂದರೆ ಆಡಳಿತದ ದೃಷ್ಟಿಯಿಂದ ಮೇರೆಗಳನ್ನು ಗುರುತಿಸಿದ ಹಾಗೂ ಜನವಸತಿ  ಇರಲಿ, ಬಿಡಲಿ ಪ್ರತ್ಯೇಕವಾದ ಭೂದಾಖಲೆಗಳುಳ್ಳ ಹಾಗೂ ಇರುವ ಜನಸಂಖ್ಯೆಯ ಒಂದು ಅಥವಾ ಎರಡು ಹೆಚ್ಚು ಕೊಪ್ಪಲುಗಳಲ್ಲಿ (ಹ್ಯಾಮ್ಲೆಟುಗಳು) ಹರಡಿ ಹೋಗಿರುವ ಸಮುದಾಯ. ಭಾರತೀಯ ಹಾಗೂ ವಿದೇಶಿಯ ಗ್ರಾಮಗಳನ್ನು ಅಧ್ಯಯನ ಮಾಡಿರುವ ನಾಗೇಶ್‌ರವರು ಭಾರತೀಯ ಗ್ರಾಮ ಸ್ವರೂಪವನ್ನು ಕಂಡುಕೊಂಡಿರುವದು ಹೀಗೆ – ೫೦೦೦ ಕ್ಕಿಂತ ಕಡಿಮೆ ಜನಸಂಖ್ಯೆ ಇದ್ದು ಚದುರ ಕಿಲೋಮೀಟರಿಗೆ ೪೦೦ ಕ್ಕಿಂತ ಕಡಿಮೆ ಜನಸಾಂದ್ರತೆಯುಳ್ಳ ಹೆಚ್ಚಾಗಿ ಕೃಷಿ  ಅಥವಾ ನಿಸರ್ಗಾಧಾರಿತ  ಬೇರೊಂದು ಮುಖ್ಯೋದ್ಯೋಗ ಹೊಂದಿರುವ ಹಾಗೂ ಗ್ರಾಮೀಣ ಲಕ್ಷಣಗಳಿಂದ ಕೂಡಿರುವ ಕಿರಿಯ ಸಮುದಾಯಗಳೇ  ಗ್ರಾಮಗಳು. ನಾಗೇಶ್‌ರವರ ಈ ಮೇಲಿನ ವ್ಯಾಖ್ಯೆ ಬಯಲುಸೀಮೆ, ಮಲೆನಾಡು ಅಥವಾ ಕರಾವಳಿಯ ಯಾವ ಪ್ರದೇಶಗಳಿಗಾದರೂ ಅನ್ವಯಿಸು ವಂತಿರುವುದರಿಂದ ಕರ್ನಾಟಕ  ಗ್ರಾಮ ವಿನ್ಯಾಸಗಳ ಅಧ್ಯಯನಕ್ಕೆಇದನ್ನೆ ಆಧಾರವಾಗಿ ಇಟ್ಟುಕೊಳ್ಳಬಹುದಾಗಿದೆ. ನದಿ, ಮರ, ಬಂಡೆಗಲ್ಲು, ಸಮುದ್ರ, ಪರ್ವತ ಇವು ಗ್ರಾಮಗಳಿಗೆ ಇರಬಹುದಾದ ಸ್ವಾಭಾವಿಕ ಮೇರೆಗಳು ಅಂಥವಿಲ್ಲದ ಪಕ್ಷದಲ್ಲಿ ಗಡಿಕಲ್ಲುಗಳನ್ನು ಕಂಬಗಳನ್ನು ನೆಟ್ಟೊ, ಪೊದೆ ಬೆಳೆಯಿಸಿಯೋ ಅಥವಾ ಗೋಡೆ ಅಥವಾ ಬೇಲಿ ರಚಿಸಿಯೋ ಕೃತಕ ಗಡಿ ಗುರುತುಗಳನ್ನು ಮಾಡಿಕೊಂಡಿರುತ್ತಾರೆ. ಊರ ಹೊಲಗಳಿಗೂ ಕೂಡ ಇದೇ ಅನ್ವಯವಾಗುತ್ತದೆ. ಲಿಂಗ ಮುದ್ರೆಯ ಕಲ್ಲು (ಶೈವ ಸಂಪ್ರದಾಯಗಳ ಹೊಲಗಳ ಗಡಿಗುರುತುಗಳಾಗಿ ನೆಟ್ಟಿರುವದನ್ನು ಅವುಗಳ ಮೇಲೆ ಕೆಲವೊಮ್ಮೆ  ಶಾಸನ ರಚಿಸಲ್ಪಟ್ಟಿರುವದನ್ನು ನಾವಿಲ್ಲಿ ಸ್ಮರಿಸಿಕೊಳ್ಳಬಹುದಾಗಿದೆ. ಊರ ಗಡಿಗಳ ವಿಷಯದಲ್ಲಿ ಜಗಳಗಳಾದರೆ ಐದು ಅಥವಾ ಹತ್ತು ಗ್ರಾಮಗಳ ಹಿರಿಯರು ಸೇರಿ ಗಡಿಗಳಲ್ಲಿ ನೈಸರ್ಗಿಕ ಅಥವಾ ಕೃತಕ ಗುರುತುಗಳ ಸಹಾಯದಿಂದ ವಿವಾದಗಳನ್ನು ಪರಿಹರಸಬೇಕೆಂದು ಅರ್ಥಶಾಸ್ತ್ರ ಹೇಳುತ್ತದೆ.
ಸಮುದ್ರ  ದಂಡೆಗುಂಟ ಪಟ್ಟಿಯಂತೆ ಕಿರಿಯಗಲದ ಮರಳುಮಿಶ್ರಿತ ನೆಲ, ಅದಕ್ಕೆ ತಾಗಿದಂತೆ ಇಳಿಜಾರು ಪ್ರದೇಶ. ಅದಕ್ಕೆ ಒತ್ತಿ ನಿಂತಂತೆ ಗುಡ್ಡ ಬೆಟ್ಟಗಳ ಸಾಲು – ಇದು ಕರಾವಳಿಯ ಭೌಗೋಳಿಕ ಸ್ವರೂಪ. ಇವು ಪ್ರಕೃತಿ ಸೌಂದರ್ಯದಿಂದ ಕೂಡಿದ ಸುಂದರತಾಣಗಳು ಎನ್ನುವುದರಲ್ಲಿ ಸಂಶಯವಿಲ್ಲ. ನೋಬೆಲ್ ಪ್ರಶಸ್ತಿ ವಿಜೇತ ಕವಿ ರವೀಂದ್ರನಾಥ ಟ್ಯಾಗೋರರು, ಕಾರವಾರದ ಕರಾವಳಿಯ ತೀರವನ್ನು ಮೆಚ್ಚಿ ಹೊಗಳಿದ್ದುಂಟು. ಬಯಲು ಸೀಮೆಯಂತೆ ವಿಶಾಲವಾದ ಸ್ಥಳ ಕರಾವಳಿಯ ತೀರ ಪ್ರದೇಶದಲ್ಲಿ ಇರದು. ಆದರೆ ಇದ್ದಷ್ಟೇ ಭೂಮಿಯನ್ನು ಸದುಪಯೋಗಪಡಿಸಿಕೊಳ್ಳುವ ಕಲೆ ಅವರಿಗೆ ಖರಗತವಾಗಿದೆ. ಉಪ್ಪು ಯಾರಿಕೆ, ತೆಂಗು. ತರಕಾರಿಗಳ ಬೆಳೆಗಳಿಗೆ ಸೀಮಿತವಾದ ತೀರವನ್ನು ಬಿಟ್ಟು ಒಳಭಾಗಕ್ಕೆ ಬರುತ್ತಿದ್ದಂತೆ ಭತ್ತ, ತೆಂಗು, ಅಡಿಕೆ, ಕಬ್ಬು, ಮತ್ತಿತರ ಬೆಳೆಗಳನ್ನು ಬೆಳೆಯುತ್ತಿರುವ ತುಂಡು – ತುಂಡು ಭೂಮಿಗಳನ್ನು ನೋಡುತ್ತೇವೆ. ಇಳಿಜಾರಾದ ಭೂಮಿಯನ್ನೆ ಆದಷ್ಟು ಸಮಪಾತಳಿಗೈದು ಕೃಷಿ ಉದ್ಯೋಗವನ್ನು ಹುಡುಕುತ್ತ ದಟ್ಟವಾದ ಅರಣ್ಯಗಳನ್ನು ಕಟಿದು ಸಾಗುವಳಿಯ ಸಾಹಸ ಮಾಡುತ್ತ ಬಂದ ಈ ನಿಸರ್ಗ ಕುವರರೆಲ್ಲ ದಟ್ಟವಾದ ಅರಣ್ಯದ ಮಧ್ಯದಲ್ಲಿಯೇ ಮನೆ ಕಟ್ಟಿಕೊಂಡು ತಾಂಡ ಅಥವಾ ಕೊಪ್ಪಗಳನ್ನು ನಿರ್ಮಿಸಿಕೊಂಡು ಜೀವನ ಸಾಗಿಸುತ್ತಿದ್ದಾರೆ. ಒಟ್ಟಿನಲ್ಲಿ ಕರಾವಳಿಯ ಗ್ರಾಮವಿನ್ಯಾಸ ಹೆಚ್ಚಾಗಿ ಚದುರಿದ ವಸತಿವಿನ್ಯಾಸಯುಳ್ಳದ್ದು (scattered settlement) ಎನ್ನಬಹುದು.
ಕರ್ನಾಟಕದ ಕರಾವಳಿ ಎಂದರೆ ಉತ್ತರ ಕನ್ನಡ ಜಿಲ್ಲೆಯ ಕೆಲವು ತಾಲ್ಲೂಕುಗಳು ಮತ್ತು ದಕ್ಷಿಣ ಜಿಲ್ಲೆ ಅಥವಾ ತುಳುನಾಡು. ತುಳುನಾಡಿನಲ್ಲಿ ಬಿಲ್ಲವರು, ಮೋಗೇರರು, ಬಂಟರು, ಹಳೆಪೈಕರು, ನಾಡವರು, ಗಾಣಿಗರು, ಕೆಲಸಿಗಳು, ಹರಿಜನರು, ಶಿವಳ್ಳಿ ಕೋಟ, ಕೋಟೇಶ್ವರ, ಸಕಲಪುರಿ ಹವ್ಯಕ ಮುಂತಾದ ಬ್ರಾಹ್ಮಣರು, ಮುಸ್ಲಿಮರು, ಕ್ರಿಶ್ಚಿಯನ್ನರು ಮುಂತಾದದವರು ಪ್ರಮುಖ ಜಾತಿಯ ಜನರಾಗಿದ್ದಾರೆ. ಅದರಂತೆ ಉತ್ತರ ಕನ್ನಡ ಜಿಲ್ಲೆಯ ಕರಾವಳಿಯಲ್ಲಿ ಮುಕ್ರಿಗಳು, ಖರ್ವಿಗಳು, ಬೋಯಿಗಳು, ಕಾಬೇರರು, ಮೋಗೇರರು, ಕರೆ ಒಕ್ಕಲಿಗರು, ದೇವಡಿಗರು, ಕಂಚುಗಾರರು, ಹರಿಕಂತ್ರರು, ಹಾಲಕ್ಕಿಗಳು, ಗೌಡಸಾರಸ್ವತರು, ನಾಡವರು, ದೇವರು ಕೊಮಾರಪೈಕರು, ಹವ್ಯಕರು, ಹರಿಜನರು, ಆಗೇರರು, ಮುಸ್ಲಿಮರು, ಕ್ರಿಶ್ಚಿಯನ್ನರು, ಮುಂತಾದವರು ಮುಖ್ಯ ಜಾತಿ – ಪಂಗಡಗಳಿಗೆ ಸೇರಿದವರಾಗಿದ್ದಾರೆ. ಕರಾವಳಿಯ ಯಾವಭಾಗದ ಹಳ್ಳಿಯೇ ಆಗಿರಲಿ ಅಲ್ಲಿ ಅನೇಕ ಜಾತಿಯ ಜನರು ಒಟ್ಟೊಟ್ಟಿಗೆ ಮನೆಕಟ್ಟಿಕೊಂಡು ಜೀವಿಸುತ್ತಿಲ್ಲ. ಅವರದ್ದೇ ಪ್ರತ್ಯೇಕವಾದ ವಾಸಸ್ಥಳವಿರುತ್ತದೆ.
ಕರಾವಳಿ ಪರಶುರಾಮನ ಸೃಷ್ಟಿ ಎನ್ನಲಾಗುತ್ತದೆ. ಒಂದು ಕಾಲದಲ್ಲಿ ಈ ಭಾಗ ಸಮುದ್ರದಲ್ಲಿ ಮುಳುಗಿತು ಎಂದು ಹೇಳುತ್ತಾರೆ. ಕರಾವಳಿಯ ಬಹಳಷ್ಟು ಜನರು ಕರ್ನಾಟಕದ ಅಥವಾ ಭಾರತದ ಬೇರೆ ಪ್ರದೇಶಗಳಿಂದ ಅಲ್ಲಿಗೆ ಬಂದು ತಳವೂರಿದವರೆಂತಲೂ ಭಾವಿಸಲಾಗುತ್ತದೆ. ಮತ್ತೆ ಇವರಲ್ಲಿ ಕೆಲವರು ಮತಾಂತರ ಹೊಂದಿದವರೂ ಇದ್ದಾರೆ. ಈ ಮೇಲಿನ ಅಭಿಪ್ರಾಯ ಊಹೆಗಳಿಗೆ ಇದಮ್ಮಿತ್ಥಂ ಎನ್ನುವ ಆಧಾರ ಇಲ್ಲದ್ದರಿಂದ ಈ ಕುರಿತು ನಿರ್ಧಾರವಾಗಿ ಏನನ್ನೂ ಹೇಳುವದು ಕಷ್ಟವಾಗಿದೆ. ಆದರೆ ಕೃಷಿ ಪ್ರಧಾನ ಕುಟುಂಬ ವ್ಯವಸ್ಥೆ ಬಂದು ಮಾನವ ಒಂದೆಡೆ ನೆಲೆನಿಂತ ಮೇಲೆ ಏನೇನೆಲ್ಲ ಸ್ಥಿತ್ಯಂತರಗಳು ಆದವು ಕರಾವಳಿಯ ಗ್ರಾಮಗಳ ಸ್ವರೂಪದ ಮೇಲೆ ಅದರ ಪರಿಣಾಮವೇಣು? ಎಂಬ ಐತಿಹಾಸಿಕ ಸಂಗತಿಯು ಕುತೂಹಲಕಾರಿಯಾಗಿದೆ. ಕೃಷಿಯೋಗ್ಯ ಭೂಮಿಯನ್ನು ಹುಡುಕುತ್ತ – ಸುಡುಕುತ್ತ ಸಂಖ್ಯಾಬಲ ಹೆಚ್ಚಿಸಿಕೊಂಡ ಹವ್ಯಕರು, ಉತ್ತರ ಕನ್ನಡ ಜಿಲ್ಲೆಯತ್ತ ಹೋಗಿ, ಅಲ್ಲಿಂದಲೂ ಮುಂದೆ ಕಾಸರಗೋಡಿನವರೆಗೂ ಪಸರಿಸಿದ್ದಾರೆ. ಇವರಿರುವ ಊರುಗಳು ಕೆಲವೆಡೆ ಒಂದೇ ಮನೆಯದಾಗಿದ್ದರೆ, ಮತ್ತೆ ಕೆಲವೆಡೆ  ಕೆರಿ ಸ್ವರೂಪವನ್ನು ಪಡೆದುಕೊಂಡಿವೆ.  ಪ್ರಾಯಶಃ ಈಗಿರುವ ಕೇರಿ ಸ್ವರೂಪ ಮೊದಲ  Settlement  ನ್ನೂ ಮತ್ತು ಈಗಿರುವ ಒಂಟಿಮನೆಗಳು ನಂತರದ ವಸತಿಯನ್ನೂ ಸೂಚಿಸುತ್ತಿರಬಹುದು. ಅಂದರೆ ಒಂಟಿಮನೆಯೇ ಕೇರಿಯಾಗಿ (ಅವಿಭಕ್ತ ಕುಟುಂಬ ಪದ್ದತಿಯಲ್ಲಿ) ಕೇರಿಯಿಂದ ಮತ್ತೆ ಒಂಟಿಮನೆಯ ಊರು (ವಿಭಕ್ತ ಕುಟುಂಬ) ಒಡೆದು ಬಂದಿರಬಹುದು.ಆದರೆ ಇತರ ಸಮಾಜಗಳ ಜನರ ವಸತಿವಿನ್ಯಾಸ ನಿಶ್ಚಿತ ಸ್ವರೂಪದ್ದು. ಅವರು ಹೆಚ್ಚಾಗಿ ಗುಂಪಾಗಿಯೇ ಜೀವಿಸುತ್ತಾರೆ. ಕಡಲ ತೀರದಲ್ಲಿ ಖಾರ್ವಿ ಮುಂತಾದ ಮೀನುಗಾರಿಗೆ ವೃತ್ತಿಯ ಜನ ವಾಸವಾಗಿದ್ದಾರೆ. ಮೀನುಗಾರಿಗೆ, ಹಡಗು ವ್ಯಾಪಾರಕ್ಕೆ ಸಂಬಂಧಿಸಿದ ಚಟುವಟಿಕೆಗಳು ಇವರದ್ದು. ನದಿತೀರದ ಮೀನುಗಾರಿಕೆ ಅಂಬಿಗರದ್ದು ಕುಮರಿ ವ್ಯವಸಾಯ ಕುಣುಬಿಗಳದ್ದು, ನಾಡವರು, ನಾಮಧಾರಿಗಲ್ಲಿ ಕೆಲವರಿಗೆ ತೋಟ – ಗದ್ದೆಗಳಿವೆ, ಮತ್ತೆ ಕೆಲವರು ಉಳಿದವರ ತೋಟ- ಗದ್ದೆಗಳಲ್ಲಿ ದುಡಿಯುವವರು, ಕರಾವಳಿಯಲ್ಲಿ ವಿರಳವಾಗಿಯಾದರೂ ಅಲ್ಲಲ್ಲಿ ನೆಲೆಸಿರುವ ಕ್ರಿಶ್ಚಿಯನ್, ಮುಸ್ಲಿಂ, ಕುಟುಂಬಗಳೂ ಇವೆ. ಉತ್ತರ ಕನ್ನಡ ಜಿಲ್ಲೆಯಲ್ಲಿ ಮಿರ್ಜಾನ ಮತ್ತು ಚಂದಾವರಗಳಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಮುಸ್ಲಿಂರಿದ್ದಾರೆ.  ಈ ಎಲ್ಲಾ ಅಂಶಗಳ ನೆಲೆಯಲ್ಲಿ ಕರಾವಳಿಯ ಗ್ರಾಮ ವಿನ್ಯಾಸವನ್ನು ಕುರಿತು ವಿಶ್ಲೇಷಣೆ ನಡೆಸಬಹುದು.
ಆರೋಳಿ ಎಂಬ ಊರು, ಗೇರುಸೊಪ್ಪೆ ಹಾಗೂ ಹೊನ್ನಾವರಗಳ ನಡುವಿನ ರಾಷ್ಟ್ರೀಯ ಹೆದ್ದಾರಿಯ ಪಕ್ಕದಲ್ಲಿದೆ. ಊರಿನ ವಿನ್ಯಾಸ, ಇಂಗ್ಲೀಷಿನ ಯು ಆಕಾರದ್ದು
[1]ಈ ಊರಿನಲ್ಲಿ, ನಾಡವರು ಕರೆಒಕ್ಕಲಿಗರು ಹವ್ಯಕರು ಅಂಬಿಗರು ಬೇರೆ- ಬೇರೆ ಗುಂಪುಗಳಲ್ಲಿ ವಾಸವಾಗಿದ್ದಾರೆ. ನಾಡವರ ಮತ್ತು ಬ್ರಾಹ್ಮಣರ ವಸತಿ, ಎರಡೆರಡು ಕಡೆಗಿರುವುದರಿಂದ ಪ್ರಾಯಶಃ ಎರಡು ಪ್ರತ್ಯೇಕ ಊರುಗಳು ಸೇರಿ, ಈಗಿನ ಆರೇಳಾಗಿರಬೇಕು. ಎಕೆಂದರೆ ಜಟ್ಟಿದೇವರು ಕೂಡ ಆ ಊರಿನಲ್ಲಿ ಎರಡು ಇವೆ. ಸಮುದ್ರ ತೀರದಲ್ಲಿ ಅಂಬಿಗರ ಪ್ರತ್ಯೇಕ ವಸತಿ ಇದೆ. ಊರಬೀದಿಯೂ ಯು ಆಕಾರದಲ್ಲಿಯೇ ಮುಂದುವರೆದಿದೆ.ಬೀದಿಯ ಮತ್ತೊಂದು ಮಗ್ಗಲಿಗೆ ಊರವರ ಹೊಲ ತೋಟಗಳಿವೆ ಅವುಗಳಾಚೆ ಒಂದು ನದಿಯು ಹರಿದಿದೆ ಈ ನದಿಯೇ ಗ್ರಾಮಕ್ಕಿರುವ ನೈಸರ್ಗಿಕ ಗಡಿ. ಮತ್ತೊಂದು ಕಡೆ ರಾಷ್ಟ್ರೀಯ ಹೆದ್ದಾರಿಯೇ ಗಡಿಯಾಗಿದೆ. ಬ್ರಾಹ್ಮಣರ ಕೇರಿಯ ಮೇಲ್ಬಾಗದಲ್ಲಿ – ಎತ್ತರದ ಸ್ಥಳದಲ್ಲಿ ಸುಬ್ರಹ್ಮಣ್ಯ ದೇವಾಲಯವಿದೆ. ಕೇರಿಯಲ್ಲಿ ಗೋಪಾಲಕೃಷ್ಣ ದೇವಾಲಯವಿದೆ. ನಾಡವರ ಕೇರಿಯ ಬಳಿ ಅಮ್ಮನವರ ದೇವಾಲಯವಿದೆ. ಅದರ ಬಳಿಯೇ ಒಂದೊ ಜಟ್ಟ ದೇವರಿದೆ ಪ್ರಾಕೃತಿಕ ಸನ್ನಿವೇಶ ಹಾಗೂ ಸಾಮಾಜಿಕ ಪದ್ಧತಿ ಇವುಗಳಿಗನುಗುಣವಾಗಿ ಗ್ರಾಮದ ವಿನ್ಯಾಸ ರೂಪಗೊಂಡಿರುವದನ್ನು ಇಂತಲ್ಲಿ ಕಾಣಬಹುದು. ಒಂದೊಂದು ಕೇರಿಯ ಸಂಸ್ಕ್ರತಿ ಆಚರಣೆಯಲ್ಲೂ ಭಿನ್ನತೆ ಇದೆ. ಆದರೂ ಭಿನ್ನತೆಯಲ್ಲಿ ಏಕತೆ ಗ್ರಾಮದ ಗುಣ ಅಮ್ಮನವರಿಗೆ ಸಂಬಂಧಿಸಿದ ಜಾತ್ರೆ, ಮತ್ತಿತರ ಸಾಮೂಹಿಕ ಧಾರ್ಮಿಕ ವಿಧಿ – ವಿಧಾನಗಳ ಗ್ರಾಮದ ಸಮಸ್ತರನ್ನೂ ಒಂದಾಗಿಸುತ್ತವೆ. ಕೆಲವು ಊರುಗಳಲ್ಲಿ ಊರಿನ ಜಾತ್ರೆ, ಬಂಡಿಹಬ್ಬ ಮುಂತಾದ ಸಂದಂರ್ಭಗಳಲ್ಲಿ ಪ್ರತಿಯೊಂದು ಸಮಾಜದವರಿಗೂ ಅವರೇ ನಿರ್ವಹಿಸುವ ಕೆಲಸ – ಕಾರ್ಯಗಳು ನಿಗದಿತವಾಗಿದ್ದು, ಆ ಮೂಲಕವಾಗಿ ಗ್ರಾಮದವರೆಲ್ಲರನ್ನೂ ಒಂದೆಡೆ ತೊಡಗಿಸುವ ಮತ್ತು ಗ್ರಾಮದ ಸಾಮರಸ್ಯ ಕಾಯ್ದುಕೊಂಡು ಹೋಗುವ ಉದ್ದೇಶವಿದೆ.
ಉತ್ತರ ಕನ್ನಡ ಜಿಲ್ಲೆಯ ಮತ್ತೊಂದು ಗ್ರಾಮ ಬೇಲೇಕೇರಿ : ಅಂಕೋಲಾ ತಾಲುಕಿನ ಈ ಊರಿನಲ್ಲಿ ನಾಡವರು, ಹಾಲಕ್ಕಿಗಳು, ಕೊಮಾರ ಪಂಡಾದವರು, ಕುಂಬಾರರು, ಬ್ರಾಹ್ಮಣರು, ಖಾರ್ವಿಗಳು ವಾಸವಾಗಿರುವದು ಕಂಡುಬರುತ್ತದೆ.[2] ಬೇಲೇಕೇರಿಯ ಒಂದು ಪಕ್ಕದಲ್ಲಿ ಸಮುದ್ರವಿದೆ. ಬಂದರಿನಲ್ಲಿ ಖಾರ್ವಿಗಳು ವಾಸವಾಗಿದ್ದಾರೆ. ಸಮುದ್ರ ತೀರದಿಂದ ಈಗೆ ನಾಡವರ ದೊಡ್ಡಕೇರಿಯೇ ಇದೆ. ಅವರ ಹೊಲಗಳು ಪಶ್ಚಿಮ ದಿಕ್ಕಿನಲ್ಲಿ ಬರುತ್ತದೆ.ಕೇರಿಯ ಪೂರ್ವದಿಕ್ಕಿನಲ್ಲಿ ಈ ಒಂದು ರಸ್ತೆ ಇದ್ದು, ಅದರ ಆಚೆಗೂ ನಾಡವರ ಮನೆಗಳಿವೆ. ಅವರ ಮನೆ – ಹೊಲಗಳನ್ನು ದಾಟಿದ ನಂತರ ಬೆಟ್ಟ – ಗುಡ್ಡಗಳ ಪ್ರದೇಶ ಪ್ರಾರಂಭವಾಗುತ್ತದೆ. ಅಲ್ಲಿ ಕುಮ್ರಿ – ವ್ಯವಸಾಯ ಮಾಡುವ ಹಾಲಕ್ಕಿಗಳು ವಾಸವಾಗಿದ್ದಾರೆ. ರಸ್ತೆಯ ಪಕ್ಕದಲ್ಲಿ ಕೆಲವು ಹವ್ಯಕರ ಮನೆಗಳೂ ಇವೆ. ಇವರು ಮೂಲತಃ ದೇವಸ್ಥಾನದ ಪೂಜೆಗಾಗಿ ಬಂದುಳಿದವರು. ಊರಿನ ದಕ್ಷಿಣದಲ್ಲಿ ಬೊಗರಿಗದ್ದೆ. ಹರಿಜನರಾದ ಆಗೇರರ ಮನೆಗಳು ದೂರದ ಅರಣ್ಯಪ್ರದೇಶದಲ್ಲಿವೆ. ಹೀಗೆ ಊರಿನ ನಿರ್ದಿಷ್ಟ ಭಾಗಗಳಲ್ಲಿ ವಾಸ್ತವ್ಯವನ್ನು ಕಲ್ಪಸಿಕೊಂಡ ಭಿನ್ನಸಮಾಜದ ಜನರು ಆ ಊರಿನ ದೈವಗಳಿಗೆ ಒಟ್ಟಾರೆ ನಡೆದುಕೊಳ್ಳುತ್ತಿರುವದು ಮಹತ್ವದ ಸಂಗತಿಯಾಗಿದೆ. ಕೊಮಾರಪಂತರ ಕೇರಿಯಲ್ಲಿ ಕರಿದೇವ ಇದ್ದಾನೆ. ನಾಡವರ ಕೇರಿಯಲ್ಲಿ ಅಮ್ಮನವರ ದೇವಸ್ಥಾನವಿದೆ. ಅದರ ಪಕ್ಕದಲ್ಲಿ ಕುಂಬಾರರ ಮನೆಯಿರುವದು ಸ್ವಾರಸ್ಯಕರ. ಈ ಕುಂಬಾರರ ಮನೆಯವರು ಸಮುದ್ರ ಪಕ್ಕದಲ್ಲಿರುವ ಜೈನಬೀರನಿಗೆ ನಡೆದುಕೊಳ್ಳುತ್ತಿರುವದು ಮತ್ತೂ ಸ್ವಾರಸ್ಯಕರ. ಅಮ್ಮನವರ ದೇವಸ್ಥಾನದಲ್ಲಿ ನಡೆಯುವ ಬಂಡಿ ಹಬ್ಬಕ್ಕೆ ಊರವರೆಲ್ಲ ಬರುತ್ತಾರೆ. ಅದರಂತೆ ಕೊಮಾರಪಂತರ ಹಾಲಕ್ಕಿಗಳ ಸುಗ್ಗಿ ಹಬ್ಬದಲ್ಲಿ ಉಳಿದವರು ಭಾಗವಹಿಸುತ್ತಾರೆ. ಅಮ್ಮನವರ ದೇವಸ್ಥಾನ ಪೂಜೆ ಬ್ರಾಹ್ಮಣವರದ್ದೇ ಆದರೂ ವರ್ಷಕೊಮ್ಮೆ ಆ ಹಕ್ಕನ್ನು ಕುಂಬಾರರಿಗೆ ಬಿಟ್ಟು ಕೋಡಬೇಕಾಗುತ್ತದೆ. ಇದು ದೇವರ ಪೂಜಾ ವಿಷಯದಲ್ಲಿ ಆ ಗ್ರಾಮದವರು ಮಾಡಿಕೊಂಡ ಒಪ್ಪಂದ : ಆ ಮೂಲಕ ಕಂಡುಕೊಂಡು ಗ್ರಾಮಸಾಮರಸ್ಯ ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಭೂತಾರಾಧನೆ ಇದೆ ಬ್ರಹ್ಮಣರ ಕೇರಿಯನ್ನನ್ನು  ಆ ಪ್ರವೇಶಿಸಿದೆ. ಪ್ರತಿಯೊಬ್ಬ ಬ್ರಾಹ್ಮಣರ ಮನೆಯಲ್ಲೂ ಒಂದು ಭೂತವಿದೆ ಎನ್ನಲಾಗುತ್ತದೆ. ಈದು ದ್ರಾವಿಡ ಸಂಸ್ಕ್ರತಿಯ ಪ್ರಭಾವ ಎನ್ನಬಹುದಾದರೂ ಒಂದು ಗ್ರಾಮದಲ್ಲಿ ಅನೇಕ ಸಂಸ್ಕ್ರತಿಯ ಮೆಲೆ ಹೇಗಾಗುತ್ತದೆ. ಎಂಬುದನ್ನು ಗುರುತಿಸಬಹುದಾದ ಒಂದು ಅವಕಾಶ. ದಕ್ಷಿಣ ಕನ್ನಡ ಜಿಲ್ಲೆಯ ಬಸರುರಿನಲ್ಲಿಯೂ ಏಳು ಕೇರಿಗಳಿವೆ. ಮೂಡುಕೇರಿ, ಬಸರಿಕೇರಿ, ಮಾಸಕೇರಿ, ಮಂಡಿಕೇರಿ, ರಾಹುಕೇರಿ, ಗುಡಿಕಾರಕೆ, ಅಗ್ರಹಾರ ಮುಂತಾದ ಹೆಸರುಗಳು. ಒಂದು ಕಾಲದಲ್ಲಿ ಐದು ರಾಜಧಾನಿ ಪಟ್ಟಣವಾಗಿ ಮೆರೆದಿದ್ದುದ್ದನ್ನು ಸೂಚಿಸುತ್ತದೆ. ಈಗಲೂ  ಆ ಕೇರಿಗಳಲ್ಲಿ ಬೇರೆ- ಬೇರೆ ಸಮಾಜದ ಜನರೇ ವಾಸವಾಗಿದ್ದಾರೆ. ಪಡುಕೋಣೆಯಲ್ಲಿ ಕೇವಲ ಮಗವೀರರು ಕುರುದೀಪದಲ್ಲಿ ಕೇವಲ ಹೆಬ್ಬಾಳ ಹೆಸರಿನ ಜನರು ನೆಲೆಸಿದ್ದಕ್ಕೆ ಇದೇ ಕಾರಣ.ಕಾರವಾರದ ಬಳಿಯ ಸಾವಂತವಾಡದ ಗ್ರಾಮ ವಿನ್ಯಾಸ- ವಿಶಿಷ್ಟ ರೀತಿಯದು. ಇದರ ಸುತ್ತ ಬೇರೆ ಬೇರೆ ವಾಡಗಳು ಬೆಳೆದು ಸಾವಂತವಾಡದ ವಿಸ್ತರಣೆಯೆಂದೆ ಪರಿಭಾವಿಸಲ್ಪಟ್ಟಿದೆ. ದೇವಳವಾಡ, ಭಜಂತ್ರಿವಾಡ, ಕೊಂಕಣವಾಡ, ಸಾವಂತವಾಡ, ವೈಲವಾಡ, ಹರಿಜನವಾಡಗಳಲ್ಲಿ ಇದು ಹಂಚಿಹೋಗಿದೆ. ಕೊಂಕಣವಾಡ ಸಾವಂತವಾಡಗಳಲ್ಲಿ ೪೦-೫೦ ಮನೆಗಳಿದ್ದು, ಉಳಿದ ಕಡೆ ತಲಾ ೪ – ೫ ಮನೆಗಳಿವೆ. ಕೊಂಕಣಸ್ಥ ಬ್ರಾಹ್ಮಣರೇ ವಿಶೇಷವಾಗಿರುವ ಈ ಊರಿನಲ್ಲಿ ದೇವಳರು, ಭಜಂತ್ರಿಗಳು ಕೇಲ ಪ್ರಮಾಣದಲ್ಲಾದರೂ ಇದ್ದಾರೆ. ಹರಿಜನರೆಲ್ಲ ಊರಿಗೆ ಸ್ವಲ್ಪ ದೂರದಲ್ಲಿರುವ ಬೆಟ್ಟ ಪ್ರದೇಶದಲ್ಲಿ ಕುರ್ಮಿ ಬೇಸಾಯ ಮಾಡುವ  ಹಾಲಕ್ಕಿಗಳಿದ್ದಾರೆ.ಸಮುದ್ರ ತೀರದಲ್ಲಿ ಮೀನುಗಾರಿಕೆಯ ಬಡಜು ಮತ್ತು ಹರಕಾಂತ್ರ ಜನದಿದ್ದಾರೆ. ಹೀಗೆ ಕರಾವಳಿಯ ಗ್ರಾಮ ವಿನ್ಯಾಸ ವಿಶಿಷ್ಟವಾಗಿದ್ದು ಬೇರೆ – ಬೇರೆ ಸಮಾಜಕ್ಕೆ ಸಂಬಂಧಿಸಿದ ಜನರ ಹೆಚ್ಚಾಗಿ ಗುಂಪುಗಳಲ್ಲಿ (ಕೇರಿ ಅಥವಾ ಕೊಪ್ಪ) ವಾಸಿಸುತ್ತಿದ್ದರು. ತಮ್ಮ ತಮ್ಮಲ್ಲಿ ಅವರು ಒಂದು ರೀತಿಯ ಸಾಮರಸ್ಯವನ್ನು ಸ್ಥಾಪಿಸಿಕೊಂಡಿರುವದು ಮಹತ್ವದ ಅಂಶ. ಇದಕ್ಕೆ ಗ್ರಾಮ ದೇವತೆಗಳು ದೇವಸ್ಥಾನಗಳಲ್ಲಿ ನಡೆಯುವ ಆಚರಣೆಗಳು. ಸಾಮೂಹಿಕ ಹಬ್ಬ ಜಾತ್ರೆಗಳು ಸಹಾಯಕವಾಗಿವೆ.
ಕರಾವಳಿಯ ಗ್ರಾಮಗಳಿಗೆ ನ್ಯಾಯ ಪದ್ದತಿ ಕೂಡ ವಿಶಿಷ್ಟ ರೀತಿಯದು. ದಕ್ಷಿನ ಕನ್ನಡ ಜಿಲ್ಲೆ ಬಹುತೇಕವಾಗಿ ಭೂತಗಳ ನಾಡು ಅಲ್ಲಿ ಭೂತ, ಕೋಲ, ಗೆಂಡ, ಡಕ್ಕೆ, ಬಲಿ ಇತ್ಯಾದಿ  ಆರಾಧನೆಗಳಿವೆ. ಹೇಳಿಕೊಂಡು ಪರಿಹಾರ ಪಡೆಯುತ್ತಾರೆ. ದೆವ್ವದ ಎದುರಿನಲ್ಲಿ ನ್ಯಾಯ ಪಡೆದಾಗಲೇ ಈ ಜನರಿಗೊಂದು ನೆಮ್ಮದಿ. ಕರಾವಳಿಯಲ್ಲಿ ಏನೇ ಕಲಹಗಳಿದ್ದರೂ ದೆವ್ವದ ತೀರ್ಮಾನಕ್ಕೆ ತೆಲೆ ಬಾಗೋ ಪದ್ಧತಿ ಇನ್ನೂ ಉಳಿದುಕೊಂಡು ಬಂದಿದೆ. ಉತ್ತರ ಕನ್ನಡದ ಕರಾವಳಿಯ ಕೆಲವು ಸಮಾಜಗಳಲ್ಲಿ ಅವರಿಗೆ ತಮ್ಮದೇ ಆದ ಸಾಮಾಜಿಕ ನ್ಯಾಯ ವ್ಯವಸ್ಥೆಯಿದೆ. ಹಾಲಕ್ಕಿನಾಡವ, ಮುಕ್ರಿ, ಹವ್ಯಕ ಮುಂತಾದ ಪಂಗಡಗಳಲ್ಲಿ ಸಮಾಜದ ಮುಖಂಡನೇ ನ್ಯಾಯ ತೀರ್ಮಾನಿಸುವ ನ್ಯಾಯಾಧೀಶನೂ ಅಗಿ ಪರಿಣಮಿಸುತ್ತಾನೆ. ಹವ್ಯಕರು ಕರ್ನಾಟಕದಲ್ಲಿ ಒಟ್ಟು ಹದಿನಾರೂ ಸೀಮೆಗಳಲ್ಲಿ ಪಸರಿಸಿದ್ದು ೩೬ ಮಠಗಳನ್ನು ಹೊಂದಿದ್ದಾರೆ. ಅವುಗಳಲ್ಲಿ ೮ ರಿಂದ ೧೦ ಮಠಗಳು ಕರಾವಳಿಯಲ್ಲಿಯೇ ಇವೆ ಮುಕ್ರಿ, ಹಲಕ್ಕಿ  ಸಮಾಜಗಳಿಗೂ ಕೆಲವು ಸೀಮೆಗಳಿದ್ದು, ಸೀಮೆ ಬುದ್ಧವಂತ, ಗ್ರಾಮ ಬುದ್ಧಿವಂತ, ಕೋಲ್ಕಾರ ಇತ್ಯಾದಿ ಇದ್ದು ಕುಟುಂಬಕ್ಕೆ ಸಂಬಂಧಿಸಿದ ಒಳ ಹೊರಗಿನ ನ್ಯಾಯಗಳನ್ನು ಅವರು ಬಗೆಹರಿಸಿಕೊಡುತ್ತಾರೆ. ನಾಡವರಲ್ಲಿಯೂ ಊನಗಾವಕರ್, ಸೀಮೆಗಾವಕರ ಇತ್ಯಾದಿ ಹೆಸರಿನವರು ಇರುತ್ತಾರೆ. ನಾಡವರಿಗೆ ಮಿರ್ಜಾನ, ಚಂದಾವರ, ಅಂಕೋಲಾಗಳೆಂದು ಮೂರು ಸೀಮೆಗಳಿವೆ. ಗೌಡ ಸಾರಸ್ವತ್ತದಲ್ಲಿ ಕೂಡ ಕಾಮತ್, ಕಿಣಿ, ನಾಯಕ, ಪ್ರಭು, ಹೆಗ್ಗಡೆ, ಪೈ, ಪಡಿಯಾರ್, ಭಂಡಾರಿ, ಶೆಣೈ, ಶಾನುಭೋಗ ಮುಂತಾದವು ಸಾಮಾಜಿಕ ಧಾರ್ಮಿಕ ವ್ಯವಸ್ಥೆಯನ್ನೆಲೆಯಲ್ಲಿ ಮೂಡಿಬಂದ ಹೆಸರುಗಳಾಗಿವೆ. ಈಗ ಅವು ಕುಲನಾಮಗಳಾಗಿ ಉಳಿದುಕೊಂಡು ಬಂದಿವೆ.
ಕರಾವಳಿಯ ಗ್ರಾಮಸ್ವರೂಪಕ್ಕೆ ಸಂಬಂಧಿಸಿದಂತೆ ಸ್ಥಳನಾಮಗಳು ಹಿಚ್ಚಿನ ಮಾಹಿತಿಯನ್ನು ನೀಡಬಲ್ಲವಾಗಿದೆ. ಸ್ಥಳನಾಮಗಳಲ್ಲಿ ಸಾಮಾನ್ಯವಾಗಿ ಎರಡು ಭಾಗಗಳಿದ್ದು ಅವನ್ನು ನಿರ್ದಿಷ್ಟ ಮತ್ತು ವರ್ಗ ಎಂದು ಕರೆಯಲಾಗುತ್ತದೆ. ಉತ್ರ ಪದವಾಗಿರುವ ವರ್ಗ. ಗ್ರಾಮದ ಪ್ರಾಕೃತಿಕ ಸ್ವರೂಪವನ್ನು ಅರುಹಬಲ್ಲದಾಗಿದೆ. ಕರಾವಳಿಯ ಊರುಗಳು ಹೆಸರುಗಳಲ್ಲಿ ಕೆಲವು ಕಡೆ ಗೋಣ, ಗುಳಿ, (ಉದಾ : ಅಗ್ಗರಗೋಣ, ಅಡಿಗೋಣ, ಬಾಳೆಗುಳಿ, ಬೆಟ್ಟುಳಿ, ಶಿರಕುಳಿ ಇತ್ಯಾದಿ) ಮತ್ತು ಕೆಲಡೆಡೆ ಗದ್ದೆ, ಮಕ್ಕಿ (ಕೊಡಗದ್ದೆ, ಮಾಣಿಗದ್ದೆ, ನಂದನಗದ್ದೆ, ಸಿಂಗನಮಕ್ಕಿ, ದೇವಲಮಕ್ಕಿ) , ಕೇರಿ (ಭಾವಿಕೇರಿ, ಮೂಡಗೇರ ಇತ್ತಯಾದಿ) ಗಳು ಕಂಡು ಬರುತ್ತವೆ. ಗೋಣ, ಗುಳಿಗಲು ನೀರಿನ ಆಶ್ರಯ ಸ್ಥಾನವನ್ನು (ಎತ್ತರ ಅಥವಾ ತಗ್ಗು) ಸೂಚಿಸಿದರೆ, ಗದ್ದೆ ಮಕ್ಕಿಗಳು ವ್ಯವಸಾಯ ಯೋಗ್ಯ ಪ್ರದೇಶವನ್ನು ಸೂಚಿಸುತ್ತವೆ. ಮೂರುಕಡೆ ನೀರಿನಿಂದ ಸುತ್ತುವರೆದ ಪ್ರದೇಶವನ್ನು ಕುರ್ವೆ ಎನ್ನುತ್ತಾರೆ. ಕಾವಳಿಯಲ್ಲಿ ಇಂಥ ಪ್ರದೇಶ ಸರ್ವೇ ಸಾಮಾನ್ಯ. ಅಂತೆಯೇ ಕಪ್ಪೆಕುರ್ವೆ, ಚಿತ್ರಕುರ್ವೆ, ಮಾವಿನಕುರ್ವೆ, ಇತ್ಯಾದಿ ಅನೇಕ ಕುರ್ವೆ ಹೆಸರಿನ ಊರುಗಳಿವೆ. ಅದೆ ರೀತಿ ಸಾಮಯವಾಡ, ಶಿರವಾಡ, ಕುಳವಾಡ ಇತ್ಯಾದಿ ಹೆಸರಿನ ವಾಡಗಳೂ ಅಲ್ಲಿ ಇವೆ.
ಕರಾವಳಿಯ ಸ್ಥಳನಾಮಗಳ ಅಧ್ಯಯನ ಒಂದು ಪ್ರತ್ಯೇಕವಾದ ಅಧ್ಯಯನಕ್ಕೆ ಯೋಗ್ಯವಾಗಿದ್ದು, ಪ್ರಸ್ತುತ ಪ್ರಬಂಧಗಳಲ್ಲಿ ಇಂತಹ ಅಧ್ಯಯನಗಳು ಗ್ರಾಮವಿನ್ಯಾಸವನ್ನು ರೂಪಿಸುವಲ್ಲಿ ಪ್ರಾಕೃತಿಕ ಸನ್ನಿವೇಶಗಳು ಎಂತಹ ಪಾತ್ರವಹಿಸಿವೆ. ಎಂಬುದನ್ನು ಅರಿಯಲು ಸಹಾಯಕಾರಿಯಾಗುತ್ತವೆ. ಎಂಬುದನ್ನಷ್ಟೇ ಪ್ರತಿಬಿಂಬಿಸುವುದಾಗಿದೆ.
ಕರ್ನಾಟಕ ಕರಾವಳಿ ಪ್ರಮುಖ ವ್ಯಾಪಾರಿ ಬಂದರು ಆಗಿದ್ದದ್ದರಿಂದ ಮೊದಲಿನಿಂದಲೂ ತನ್ನನ್ನು ಹೊರ ಸಂಪರ್ಕಗಳಿಗೆ ತೆರೆದುಕೊಂಡಂತಹುದು. ಅಂದರೆ ಹೊರರಾಜ್ಯ ಹಾಗೂ ಹೊರದೇಶಗಳ ಪ್ರಭಾವಕ್ಕೂ ಕೆಲಮಟ್ಟಿಗೆ ಒಳಗಾಗಿದೆ. ಕರ್ನಾಟಕದ ಇತರ ಭಾಗಗಳಿಗೆ ಹೋಲಿಸಿದರೆ ವಿದ್ಯಾಭ್ಯಾಸ, ಹಾಗೂ ಆಧುನಿಕತೆ ಹೆಚ್ಚಿನ ಪ್ರಮಾಣದಲ್ಲಿ ಪಡೆದುಕೊಂಡಂತಹ ಪ್ರದೇಶ. ಪ್ರತಿಯೊಂದು ಗ್ರಾಮದಿಂದಲೂ ಅಥವಾ ಪ್ರತಿಯೊಂದು ಮನೆಯಿಂದಲೂ ಒಬ್ಬರಾಗಲೀ ಅನೇಕರಾಗಲೀ ಉದ್ಯೋಗಕ್ಕಾಗಿ ಬೇರೆ ಪ್ರದೇಶಕ್ಕೆ (ಪಟ್ಟಣಕ್ಕೆ) ಹೋಗಿರುವುದನ್ನು ಕಾಣುತ್ತೇವೆ. ಇವೆಲ್ಲವುಗಳ ಪರಿಣಾಮವಾಗಿ ಇದ್ದ ಸ್ವಲ್ಪವೇ ಜಾಗವನ್ನು ಅತ್ಯುತ್ತಮವಾದ ರೀತಿಯಲ್ಲಿ ಉಪಯೋಗಿಸಿಕೊಳ್ಳುವ ಚಾಕ ಚಕ್ಯತೆ ಸೌಂದರ್ಯ ಪ್ರಜ್ಞೆ ಇವರಲ್ಲಿ ಸಹಜವಾಗಿಯೇ ಅಳವಡಿಸಿಕೊಳ್ಳಲ್ಪಟ್ಟಿದೆ. ಕರಾವಳಿಯ ಗ್ರಾಮವಿನ್ಯಾಸದಲ್ಲಿ ಇವೆಲ್ಲವುಗಳ ಪ್ರಭಾವವನ್ನು ನಾವು ಐತಿಹಾಸಿಕವಾಗಿ ಗುರುತಿಸುತ್ತ ಬರಬಹುದು.
ಹೊರಪ್ರದೇಶಗಳಿಗೆ ವಲಸೆ ಹಾಗೂ ಸರಕಾರದ ಸವಲತ್ತುಗಳು ನಾನಾ ಯೋಜನೆಗಳು, ಜನತಾ ಮನೆಗಳು, ಇವುಗಳಿಂದಾಗಿ ಪರಸ್ಪರ ಸಹಾಯ ಸಹಕಾರಗಳಿಂದ (ಅದು ಬಿಟ್ಟಿಯೋ ಮುಯ್ಯಿಯೋ ಅಥವಾ ಆಳು ಗೆಲಸವೋ ಯಾವುದಾದರೂ ಆಗಿರಬಹುದು) ಆಗುತ್ತಿದ್ದ ಕೃಷಿ ಮತ್ತಿತರ ಕಾರ್ಯಗಳು ಈಗ ಬಿಕ್ಕಟ್ಟನ್ನು ಎದುರಿಸುತ್ತಲಿವೆ. ಪರ್ಯಾಯವಾಗಿ ಯಂತ್ರ ಸಹಾಯ ಪಡೆದು ಸಮಸ್ಯೆಗಳನ್ನು ನಿವಾರಿಸಿಕೊಳ್ಳಲು ಜನತೆ ಪ್ರಯತ್ನಸುತ್ತಿದೆ. ಇದು ಒಂದು ರೀತಿಯಲ್ಲಿ ಗ್ರಾಮವಿನ್ಯಾಸದ  ಮೇಲೆ ಅಪ್ರತ್ಯಕ್ಷವಾದ ರೀತಿಯಲ್ಲಿ ಪರಿಣಾಮ ಬೀರಿದರೆ, ಕರಾವಳಿಯಲ್ಲಿ ಈಗಾಗಲೇ ಕೈಗೊಂಡ ಕೊಂಕಣರೈಲು ಮಾರ್ಗ, ಸೀಬರ್ಡ್‌‌ನೌಕಾನೆಲೆ, ಕೈಗಾ ಅಣುಸ್ಥಾವರಗಳು ದೇಶದ ಅಭಿವೃದ್ದಿ – ತಗಳ ದೃಷ್ಟಿಯಿಂದ ಅಪೇಕ್ಷಣೀಯವೆನ್ನಬಹುದಾದರೂ ಜನಪದ ಜೀವನ, ಸಂಸ್ಕ್ರತಿ, ಕಲೆ ಇವುಗಳೆಲ್ಲ ನಾಶವಾಗುವ ಭಯವಿದ್ದೇ ಇದೆ. ಇವೆಲ್ಲ ಕರಾವಳಿಯ ಗ್ರಾಮಜೀವನ, ಗ್ರಾಮವಿನ್ಯಾಸ ಇವುಗಳ ಮೇಲೆ ಗಾಢವಾದ ಪ್ರಭಾವವನ್ನು ಬೀರುವುದರಲ್ಲಿ ಸಂಶಯವಿಲ್ಲ. ಇದುವರೆಗಿನ ಉಪನ್ಯಾಸದ ಮುಖ್ಯಾಂಶಗಳನ್ನು ಈ ರೀತಿ ಹಿಡಿದಿಡಬಹುದು.
೧) ಕರಾವಳಿಯ ಭೌಗೋಳಿಕ ಪರಿಸರ, ಅಲ್ಲಿಯ ಗ್ರಾಮವಿನ್ಯಾಸವನ್ನು ನಿರ್ಧರಿಸಿದೆ.
೨) ಕುಲಕಸಬುಗಳನ್ನಾಧರಿಸಿ ಗ್ರಾಮದಲ್ಲಿ ಸ್ಥಳ – ನಿರ್ದೇಶನಗೊಳ್ಳುವುದನ್ನು ಗಮನಿಸುತ್ತೇವೆ.
೩) ಸ್ಥಳನಾಮಗಳು – ಪಳೆಯುಳಿಕೆಗಳಂತೆ ಗ್ರಾಮ ಸ್ವರೂಪವನ್ನು ಅರ್ಥಮಾಡಿಕೊಳ್ಳಲು ಸಹಾಯಕವಾಗಿದೆ.
೪) ದೈವಸ್ಥಳಗಳು ಹಾಗೂ ದೇವಸ್ಥಾನಗಳು ಮತ್ತು ಅವುಗಳಿಗೆ ಸಂಬಂಧಿಸಿದ ಹಬ್ಬ – ಜಾತ್ರೆಗಳು, ಬಯಲಾಟ, ಮದುವೆ ಮುಂತಾದ ಪ್ರಸಂಗಗಳು ಗ್ರಾಮೀಣರ ಸಾಮೂಹಿಕ ಬದುಕಿನಲ್ಲಿ ಸೌಹಾರ್ದತೆ, ಸಾಮರಸ್ಯಗಳನ್ನು ಮೂಡಿಸಲು, ಕೇಂದ್ರೀಕೃತ ಬದುಕಿಗೆ ಕಾರಣವಾಗಿವೆ.
೫) ಕೆಲವು ವಿಷಯಗಳಲ್ಲಿ ವಿಕೇಂದ್ರೀಕೃತ ಜೀವನವೂ ಕರಾವಳಿಯ ಗ್ರಾಮ ಜೀವನದಲ್ಲಿದೆ. ಇಲ್ಲಿಯ ಇಲ್ಲಿಯ ಭಿನ್ನ ಸಮಾಜಗಳಲ್ಲಿ ಧರ್ಮ, ನ್ಯಾಯ ಮುಂತಾದ ಅಂಶಗಳ ನಿರ್ಣಯಗಳಲ್ಲಿ ಅವನ್ನು ಗುರುತಿಸಬಹುದಾಗಿದೆ.
೬) ಸಾಗರ ಹಾಗೂ ಸಾಗರೋತ್ತರ ಜೀವನಗಳ ಪ್ರಭಾವಕ್ಕೂ ಕಾಲದಿಂದ ಕಾಲಕ್ಕೆ ಕಡಲ ಗ್ರಾಮಗಳು ಒಳಗಾಗಿವೆ.
೭) ಆಧುನಿಕ ತಂತ್ರಜ್ಞಾನ, ಹಾಗೂ ಸರಕಾರದ ಯೋಜನೆ ಭೂ ಹಿಡುವಳಿ ಪರಿವರ್ತನೆ, ಸಾಲಮೇಳ, ಆಶ್ರಯ ಯೋಜನೆಗಳಿಂದ ಗ್ರಾಮ ವಿನ್ಯಾಸದಲ್ಲಿ ತೀವ್ರ ಬದಲಾವಣೆಗಳು ಕಂಡುಬರತೊಡಗಿವೆ. ನಗರೀಕರಣ ಪ್ರಕ್ರಿಯೆಗೆ ಎಲ್ಲವೂ ತೆರೆದುಕೊಂಡತೆ ತೋರುತ್ತಿದ್ದು ಗ್ರಾಮಜೀವನವಿರಲಿ, ಗ್ರಾಮವೇ ನಾಶವಾಗುವ ಪರಿಸ್ಥಿತಿಯನ್ನು ಎದುರಿಸಬೇಕಾಗಿದೆ.

[1]      ನೋಡಿ ನಕಾಶೆ ೧
[2]      ನೋಡಿ ನಕಾಶೆ ೨
ಗೋಷ್ಠಿ- ಮೂರು:ದೇವರಗುಡ್ಡದ ಮೈಲಾರಲಿಂಗ
ಮೈಲಾರಲಿಂಗ ಎಂದು ಪ್ರಸಿದ್ಧವಾಗಿರುವ ಕ್ಷೇತ್ರಗಳು ಹಲವಾರು. ಧಾರವಾಡ ಜಿಲ್ಲೆಯ ರಾಣೀಬೇನ್ನೂರಿನ ಹತ್ತಿರ ಇರುವ ದೇವರಗುಡ್ಡ; ಅಲ್ಲಿಂದ ಸಮೀಪದ-ತುಂಗಭದ್ರಾ ನದಿಯ ದಡದಲ್ಲಿರುವ ಮೈಲಾರ ಕ್ಷೇತ್ರ: ಬೀದರದಲ್ಲೊಂದು. ಹೀಗೆ ಕರ್ನಟಕದ ಅನೇಕ ಕಡೆ ಮೈಲಾರಲಿಂಗ ಕ್ಷೇತ್ರ ದೊರಕುತ್ತದೆ. ಈ ಎಲ್ಲ ಕ್ಷೇತ್ರಗಳಲ್ಲೂ ’ಮೈಲಾರ ಲಿಂಗ’ನ ಪೂಜೆ, ಉತ್ಸವಗಳು ಸ್ವಲ್ಪ ಹೆಚ್ಚು ಕಡಮೆ ಒಂದೇ ಸ್ವರೂಪದವಾಗಿದ್ದು-ಆರಾಧ್ಯದೈವ, ಪೂಜಾ ವಿಧಾನ-ಭಕ್ತರ ಆಚರಣೆ ಸಂಪ್ರದಾಯಗಳು-ಈ ಎಲ್ಲ ಕ್ಷೇತ್ರಗಳ ಪ್ರತೀಕವಾಗಿ ಧಾರವಾಡ ಜಿಲ್ಲೆಯ ರಾಣೀಬೆನ್ನೂರಿಗೆ ಸಮೀಪದ ದೇವರಗುಡ್ಡ- ’ಮೈಲಾರಲಿಂಗ’-ವನ್ನು ಇಲ್ಲಿ ಜಾನಪದೀಯ ವಿಶ್ಲೇಷಣೆಗೆ ಆಯ್ದುಕೊಳ್ಳಲಾಗಿದೆ. ಈ ಗ್ರಾಮದೇವತೆಯನ್ನು ಬೆಟ್ಟದೇವತೆಯೆಂದೂ ಕರೆಯಬಹುದು.
ಪುರಾಣ, ದಂತಕಥೆ ಇತ್ಯಾದಿ:
ಇಂದು ನಮ್ಮಲ್ಲಿ ಆರಾಧನೆಗೊಳ್ಳುತ್ತಿರುವ ಪುರುಷ ದೇವತೆ ಮೈಲಾರಲಿಂಗನ ಸುತ್ತ ಅನೇಕ ಪೌರಾಣಿಕ, ದಂತಕಥೆ, ಊಹೆಗಳು ಹುಟ್ಟಿಕೊಂಡಿವೆ.
ಒಂದು ಪರಂಪರಾಗತ ಪೌರಾಣಿಕ ಕಥೆಯ ಪ್ರಕಾರ: ಆದಿಕಾಲದ ಮಣಿಚೂಲ ಪರ್ವತ ಮುನಿಗಳ ತಪೋಭೂಮಿ. ಮಲ್ಲಾಸುರ ಮಣಿಕಾಸುರ ರಾಕ್ಷಸರು ಬ್ರಹ್ಮ ದೇವನ ವರದಿಂದ ಉನ್ಮತ್ತರಾಗಿ ಲೋಕಕಂಟಕರಾದರು. ಮಣಚೂಲ ಬೆಟ್ಟದ ಪ್ರದೇಶ ಸಂತಾಕ್ಕೊಳಗಾಯಿತು. ಮುನಿಗಳು, ಇಂದ್ರ, ವಿಷ್ಣು ಇತ್ಯಾದಿ ಪ್ರಮುಖರು ಕೂಡಿ ಶಿವನ ಹತ್ತಿರ ಹೋಗಿ ರಕ್ಕಸನ ಉಪದ್ರವ ದೌರ್ಜನ್ಯಗಳ ಪರಿಹಾರಕ್ಕೆ ಪ್ರಾರ್ಥಿಸುತ್ತಾರೆ.
ಶಿವನು ಉಗ್ರನಾಗಿ ಜಡೆಯನ್ನು ಭೂಮಿಗೆ ಅಪ್ಪಳಿಸಿದನು; ಜಡೆಯಿಂದ ಅದ್ಭುತಾಕಾರದ ಮಹಾಮಾಯೆ ಮೂಡಿನಿಂತಳು. ಮುನಿಗಳು ಶಿವನ ಅಪ್ಪಣೆ ಪಡೆದು ತುಪ್ಪದಿಂದ ಅವಳಿಗೆ ಅಭಿಷೇಕ ಮಾಡಿದರು. ಅವಳನ್ನು ’ಘೃತಮಾರಿ’ ಎಂದು ಕರೆದು ಅವಳಿಂದ ಸಂಹಾರದ ಅಭಯ ಪಡೆದರು.
ಶಿವನು ಮಾರ್ತಾಂಡ ಭೈರವನಾದ. ಅವನ ವೇಷ ವಿಲಕ್ಷಣ. ಹಳದಿ ಬಣ್ಣದ ಪೀತಾಂಬರ, ಹುಲಿ ಚರ್ಮ; ಕಂಬಳಿಯ ನಿಲುವಂಗಿ, ಕಂಬಳಿ ಟೊಪ್ಪಿಗೆ-ಕಿರೀಟ-ಕೈಯಲ್ಲಿ ಖಡ್ಗ, ತ್ರಿಶೂಲ, ಡಮರು, ಪಾನಪಾತ್ರೆ (ಡೋಣಿ), ಹಣೆಗೆ ಭಂಡಾರ; ಹುಬ್‌ಉಬಳ ನಡುವೆ ಕುಂಕುಮ. ಬಿಳಿ ಕುದುರೆಯೇರಿ ರಭಸದಿಂದ ಮುನ್ನುಗಿದ ಮಾರ್ತಾಂಡ ಭೈರವನ ಜೊತೆ ’ಹಗ್ಗಯ್ಯ’ನಾಗಿ ಹರಿ, ಭೈರವನ ಕೋಪದಿಂದ ಹುಟ್ಟಿದ ನಾಯಿಗಳು, ವೀರಭದ್ರ, ಜಯನಂದಿ ಇತ್ಯಾದಿ. ಪಾರ್ವತಿಯು ಗಂಗೆ ಮಾಳವ್ವನಾಗಿ ರಕ್ಕಸರ ವಿರುದ್ಧ ಹೋರಾಡಲು ಅಣಿಯಾದಾಗ ಚಂಡಿ ರಣಚಂಡಿ, ಕಾಲದುರ್ಗಿ ಹೀಗೆ ಉಗ್ರರೂಪ ಧರಿಸಿ ಸೈನ್ಯವನ್ನು ಕೂಡಿದಳು. ಮಾರ್ತಾಂಡ ಭೈರವ ಉಗ್ರ ಕೋಪದಿಂದ ಡಮರು ಬಾರಿಸಿದರೆಮೂರುಲೋಕ ನಡುಗಿದುವು. ಮಲ್ಲಾಸುರ ಮಣಿಕಾಸುರರು ಮತ್ತು ಶಿವಸೈನ್ಯದ ನಡುವೆ ಭೀಕರ ಕದನ. ಮಣಿಕಾಸುರ ಗಾಯಗೊಂಡು ಶಿವನ ಪಾದಗಳಲ್ಲಿ ಬಿದ್ದು ಶಿವನ ಕೃಪಾ ಭಿಕ್ಷೆ ಕೇಳುತ್ತಾನೆ. ಪಶ್ಚಾತ್ತಪಗ್ಧನಾದ ಅವನು ಶಿವಪಾದ ಸೇರುತ್ತಾನೆ. ಅದರಂತೆ ಮಾರ್ತಾಂಡ ಭೈರವನ ಪಾಶುಪತಾಸ್ತ್ರ ಮಲ್ಲಾಸುರನನ್ನು ಸೀಳುತ್ತದೆ. ಮಲ್ಲ ತಡಮಾಡದೆ ಭೈರವನ ಪಾದಗಳನ್ನು ಗಟ್ಟಿ ಯಾಗಿ ಹಿಡಿದಾಗ ಅವನಿಗೆ ಜ್ಞಾನೋದಯ. ’ಶಿವನೇ ಸದಾ ನಿನ್ನ ಪದತಲದಲ್ಲಿರುವಂತೆ ಕರುಣಿಸು’ ಎಂದು ಪ್ರಾರ್ಥನೆ. ’ಮಲ್ಲ’ ರಕ್ಕಸನನ್ನು ತನ್ನ ಶರಣದಲ್ಲಿ ಆಶ್ರಯವಿತ್ತು ಹರಸಲು ನೆರೆದ ಏಳುಕೋಟಿ ಸೈನ್ಯವೂ ’ಮಲ್ಲಾರಿ ಮಾರ್ತಾಂಡ ಉಘೇ ಉಘೇ’ ’ಮಲ್ಲಾರಿ ಭೈರವ ಉಘೇ ಉಘೇ’ ’ಏಳುಕೋಟಿ ಏಳುಕೋಟಿ ಉಘೇ ಉಘೇ’ಎಂದು ಉಗ್ವಡಿಸಿದರು. ಮಲ್ಲಾರಿ ಮಣಿಚೂಲಬೆಟ್ಟದ ತುದಿಯಲ್ಲಿ ನಿಂತು ಕೈಲಿದ್ದ ಶಿವಧನಸ್ಸನ್ನು ಠೇಂಕರಿಸಿ ’ಸದ್ದು ಸದ್ದವೇ ಪರಾಕ’ ಅಂದನಂತೆ. ಏಳುಕೋಟಿ ಜನವೂ ಸ್ತಬ್ಧ. ’ಮಲ್ಲಾಸುರನ ಬಯಕೆ ಸದಾ ನಮ್ಮ ಚರಣದಲ್ಲಿರುವುದು. ನಾನು ಮಲ್ಲನಿಗೆ ಅರಿಯಾದರೂ ನನ್ನನ್ನು ಕರೆಯಿರಿ’….. ’ಮಲ್ಲಾರಿಲಿಂಗ’ ’ಮಲ್ಲಾರಿಲಿಂಗ’, ಏಳುಕೋಟಿ ಕಂಠಗಳೂ ’ಚಾಂಗು ಉಘೇ ಮಲ್ಲಾರಿಲಿಂಗ, ಮೈಲಾರಲಿಂಗ’ ’ಏಳುಕೋಟಿ ಏಳುಕೋಟಿ ಏಳುಕೋಟಿಗೂ ಮೈಲಾರಲಿಂಗ’. ಏಳುಕೋಟಿ ಉದ್ಘೋಷ ನಭೋಮಂಡಲವನ್ನು ತುಂಬಿ ನಿನದಿಸಿತು. ’ಸದ್ದು ಸದ್ದಲೇ ಪರಾಕ’ ಎಂದನಂತೆ ಮಲ್ಲಾರಿಲಿಂಗ. ಮತ್ತೆ ನಿಶ್ಯಬ್ಧ. ಮಲ್ಲಾರಿ ಮುಂದುವರೆದು ನುಡಿದ:
’ಪಾರ್ವತಿ ಮಾಲತಿ ಶ್ರೀಹರಿ ಹೆಗ್ಗಯ್ಯ ಷಣ್ಮುಖ ಚಿಕ್ಕಯ್ಯ:
ಗಣಪತಿ ದೊಡ್ಡಯ್ಯ ದೇವರಗುಡ್ಡದಲ್ಲಿಯೇ ವಾಸ
ಆಶ್ವೀಜ ಬಹುಳ ನವಮಿ ಮಣಿಕಾಸುರನ ಸ್ಮರಣಿಗೆ ತುರಗ ಪೂಜೆ
ತುರಗದೊಡನೆ ಮಲ್ಲಾರಿಲಿಂಗನ ಪೂಜೆ
ನಕ್ಷತ್ರರೂಪದಿಂದ ನನ್ನ ದರ್ಶನ ಗಿರಿಶಿಖದಲ್ಲಿ, ಅದೇ ನನ್ನ ಕುರುಹು
ಆಲದಮರದ ನೆರಳು-ಅದೇ ನನ್ನ ಆಶ್ರಯ-ಭಕ್ತರಿಗೆ ನೆರವು.
ಮಲ್ಲಾಸುರ ಹತನಾದ ಡೆಂಕನಮರಡಿ! ಅಲ್ಲಿ ಮಾಲತಿ ಜೊತೆ
ವಾಸ ಹತ್ತುದಿನ, ಹನ್ನೊಂದನೆ ದಿನ ತುಂಗಾನದಿ ದಾಟಿ ಪಯಣ;
ಆಚೆ ದಡ ವಾಸ, ಮಾಘ ಪೂರ್ಣಿಮೆ ಉತ್ಸವ; ಮಾಘ ಬಹುಳ ಬಿದಿಗಿ
ಭಕ್ತರ ಉದ್ಧಾರಕ್ಕಾಗಿ ಕಾರಣಿಕ, ಏಳುಕೋಟಿಗೂ ಪರಾಕ!
ಮೈಲಾರದೇವತೆ ಕನ್ನಡ ನಾಡು ಮಹಾರಾಷ್ಟ್ರಗಳಲ್ಲಿ ಪೂಜೆಗೊಂಡ ದೇವತೆ. ಕರ್ನಾಟಕದ ಮೈಲಾರ ಮಹಾರಾಷ್ಟ್ರದಲ್ಲಿ ’ಖಂಡೋಬ’ನಾಗಿ ಜನಪ್ರಿಯ ದೇವತೆ ಎನಿಸಿಕೊಂಡಿರುವುದನ್ನು ಸಂಶೋಧಕರು ಗುರುತಿಸಿದ್ದಾರೆ.
[1]ಕನ್ನಡ ಕಾವ್ಯಗಳು-ನಯಸೇನನ ಧರ್ಮಾಮೃತದ (ಕ್ರಿ.ಶ.೧೧೧೨) ’ಮೈಲಾರದ ಗೊರವನಂತೆ ತಂತಮ್ಮನೆ ಬಡಿದುಕೊಳ್ವಚ್ಚಳಾಯಿಲರುಮಂ’[2]ಬ್ರಹ್ಮಶಿವನ ಸಮಯ ಪರೀಕ್ಷೆ ಹಲವಾರು ಉಕ್ತಿಗಳು: ’ವರಮೀಗುಮೆ ಮೈಲಾರಂ ಕೇತಂ ಕಾಟಂ ಮಾರಿಗೆ ಮಸಣಿಗೆಯೆನಿಪ್ಪ ಕೊಳೆದೆಯ್ಯಂಗಳ (೭.೧೨೮), ’ಎಕ್ಕಲದೇವಿಗೆ ಮಾಮಾಲಕ್ಕನಿಗಂ ಬನದ ಬಳರಿಗಂ ಮೈಲಾರಂಗಕ್ಕೆಯ್ದೆ ಜಾತ್ರೆ ಮಾಳ್ಪಂ ವೊಕ್ಕಲಿಗಂ ಜೈನನಲ್ಲನಾತಂ ಕಾಳಂ (೪.೧೨೫). ’ಮೈಲಾರ ಒಬ್ಬ ಕ್ಷುದ್ರ ದೇವತೆ. ಇಂಥ ಕ್ಷುದ್ರದೇವತೆಗಳು ವರವನ್ನು ಕೊಡಬಲ್ಲುವೇ?’ ’ಮೈಲಾರ ಮುಂತಾದ ಕ್ಷುದ್ರದೇವತೆಗಳ ಪೂಜೆ ಮಾಡುವವನು ಜೈನನೆಂದು ಕರೆಸಿಕೊಳ್ಳಲಾರ’ ಇತ್ಯಾದಿ ಈ ಕಾವ್ಯದ ಉಲ್ಲೇಖಗಳ ಅಭಿಪ್ರಾಯ.
ಈ ಹೇಳಿಕೆಗಳಿಗಿಂತ ಪ್ರಾಚೀನವೆಂದು ಭಾವಿಸಲಾದ ಒಂದು ಉಲ್ಲೇಖವನ್ನು ’…..ಛಲದಿಂದ ಶೌರ‍್ಯವನ್ನು ತೋರಿ ಕಾದಾಡಿ ಸತ್ತ ಒಬ್ಬ ಜೈನನೇ ಲೋಕದಲ್ಲಿ ಮೈಲಾರನೆಂದು ರೂಢಿವಡೆದನು’[3] ಹಾಗಾದರೆ ಮೈಲಾರನು ಜೈನನೇ? ಪ್ರಬಲ ಶಕ್ತಿವಂತನಾಗಿದ್ದ ಮೈಲಾರನೆಂಬ ವ್ಯಕ್ತಿ ಜೈನ ಧರ್ಮದಲ್ಲಿ ತೊಡಗಿಕೊಂಡು ಅಥವಾ ಜೈನಧರ್ಮಕ್ಕೆ ಮತಾಂತರಗೊಂಡ ಒಂದು ಕಥೆ ರೂಢಿಯಲ್ಲಿದ್ದಿರಬಹುದು ಎಂದು ಭಾವಿಸಲಾಗಿದೆ.
ಹಾಗಾದರೆ ಐತಿಹಾಸಿಕ ಕಾಲಾವಧಿಯ ದೃಷ್ಟಿಯಿಂದ ಮೈಲಾರದೇವತೆ ಎಷ್ಟು ಪ್ರಾಚೀನ? ಬ್ರಹ್ಮಶಿವನ (೧೧೫೦-೬೦) “….. ಮನೆವೆಗ್ಗಡೆಚಟ್ಟಪ್ಪ| ನಿಂದೆ ನಿನ್ನೆ ತಾನಾದ ಮೈಲನುಂ ಮಾಳಚಿಯುಂ| ಜನಕಾಪ್ತರಾದರೆನೆ ಮು| ನ್ನಿನ ಹರಿಹರ ರಾಪ್ತರಾಗದೇಕೆಯೊ ಮಾಣ್ಬರ”[4] ಈ ಹೇಳಿಕೆಯನ್ನು ವಿವೇಚಿಸಿದ ಚಿದಾನಂದ ಮೂರ್ತಿ ಇದನ್ನುನಂಬುವುದಾದರೆ ಮೈಲಾರ ಮಾಳಚಿಯರು ಹರಿಹರರಂತೆ ಪ್ರಾಚೀನದೇವತೆಗಳಲ್ಲ. ಬಹು ಈಚೆಗೆ ಬ್ರಹ್ಮಶಿವನ ಕಾಲಕ್ಕಿಂತ ಮುಂಚೆ ಕಾಣಿಸಿಕೊಂಡವರು. ಕಾಣಿಸಿಕೊಂಡ ಸ್ವಲ್ಪ ಕಾಲದಲ್ಲೇ ಜನರಿಗೆ ಆಪ್ತರಾದವರು. ಮನೆ ವೆಗ್ಗಡೆ ಚಟ್ಟಪ್ಪನಿಂದ ಅವರು ಪ್ರಸಿದ್ಧರಾದರು. ಮಾಳಚಿ ಮೈಲಾರನ ಹೆಂಡತಿ ಮನೆವೆಗ್ಗಡೆ ಚಟ್ಟಪ್ಪ ಚಾರಿತ್ರಿಕ ವ್ಯ್ತಿ. ಈತನಿಂದ ಪ್ರಸಿದ್ಧಿಗೆ ಬಂದರು ಎಂದರೇನು? ಬಹುಶಃ ತನಗಿಂತ ಮುಮಚೆಯೇ ರೂಢಿಯಲ್ಲಿ ಬೇರೂರಿದ್ದ ಮೈಲಾರ ಮಾಳಚಿ ಗ್ರಾಮದೇವತೆಯನ್ನು-ಕುಲದೈವವಾಗಿಯೋ ಅಥವಾ ರೂಢಿದೈವವಾಗಿಯೋ ಪೂಜೆಗೊಳ್ಳುತ್ತಿದ್ದ ದೇವತೆಯನ್ನು-ಚಟ್ಟಪ ಪ್ರತಿಷ್ಠಾಪಿಸಿ ತನ್ನ ಭಕ್ತಿ ಗೌರವ ಸಲ್ಲಿಸಿರಬಹುದು ಇತ್ಯಾದಿ. ಆದರೆ ಈ ಚಟ್ಟಪನ ಐತಿಹಾಸಿಕತೆ ಇನ್ನೂ ನಿರ್ಧಾರಗೊಳ್ಳದ ಅಂಶ. ಇದು ನಿರ್ಧಾರಗೊಳ್ಳದಿದ್ದರೂ ’ಮೈಲಾರ ಮಾಳಚಿ’ ಗ್ರಾಮದೇವತೆಗಳಾಗಿ ಪೂಜೆಗೊಳ್ಳುತ್ತಿದ್ದ ಅಂಶ ನಿಶ್ಚಿತ.
ಡಾ. ಚಿದಾನಂದಮೂರ್ತಿ ಸುಮಾರು ಹದಿನೈದು ಶಾಸನಗಳಲ್ಲಿ ’ಮೈಲರಸ ಮೈಳಲದೇವಿ, ಮೈಲಬ್ಬೆ, ಮೈಲರ, ಮಾಳಲದೇವಿ, ಮಾಳಚಿಯಬ್ಬೆ’[5] ಇತ್ಯಾದಿ ಹೆಸರಿನ ವ್ಯಕ್ತಿಗಳನ್ನು ಗುರುತಿಸಿ ’ಮೈಲಾರ ಮಾಳಚಿಯರು ಜನಪ್ರಿಯ ದೇವತೆಗಳಾದ ಮೇಲೆ ಆ ಹೆಸರುಗಳೂ ಜನರಲ್ಲಿ ಹೆಚ್ಚು ಪ್ರಚಾರಕ್ಕೆ ಬಂದಿರಬೇಕು’ ಎಂದು ಊಹಿಸುತ್ತಾರೆ. ಶಾಸನದಲ್ಲಿ ಉಲ್ಲೇಖಿತವಾಗದ ಅಗಣಿತ ಜನಪದವೃದಗಳಲ್ಲಿ ಶಾಸನ ಕಾಲಗಳಿಗಿಂತ ಪೂರ್ವದಿಂದಲೇ ಇಂಥ ಹೆಸರಿನ ವ್ಯಕ್ತಿಗಳಿರಲಿಲ್ಲ ಎನ್ನುವುದನ್ನು ಅಲ್ಲಗಳೆಯುವುದು ಹೇಗೆ? ಜಾನಪದಪರಂಪರೆ ಶತಶತಮಾನಗಳ ಆಲಿಖಿತ ಶಾಸನವಲ್ಲವೇ?
ಜೈನಧರ್ಮದ ಪ್ರಾಬಲ್ಯ ಪ್ರಚಾರ ಕಾಲದಲ್ಲಿ ’ಅರ್ಚಿಸು ಜಿನನಂ’ ಎಂದು ಹೇಳಿದ ಬ್ರಹ್ಮಶಿವನ (೯.೧೨೭) “ಬೇಡಿದ ವರಮಂ ಕುಡುವಡೆ| ರೂಢಿಯ ಚಾವುಂಡಿ ಕಾಳಿ ಮಾಳಚಿಯೆಂಬಾ| ಜೋಡೆಯರವರಂಪೂಜಿಸ| ಬೇಡಿಹ ಪರ ಸುಖಮನೊಲ್ವ ಡರ್ಚಿಸು ಜಿನನಂ” ಹೇಳಿಕೆಯಲ್ಲಿ ಮಾಳಚಿ ಚಾವುಂಡಿಕಾಳಿ ಮುಂತಾದ ದೇವತೆಗಳ ಜೊತೆ ಸೇರಿಸಲ್ಪಟ್ಟಿದ್ದಾಳೆ.
ವೀರಶೈವ ಧರ್ಮದ ಪ್ರಾಬಲ್ಯದ ಕಾಲದಲ್ಲಿ, ಕ್ಷುದ್ರದೇವತೆಗಳ ಅಥವಾ ಅನೇಕ ದೇವತಾ ಪೂಜೆಗೆ ತೊಡಗಿ ಮೂಢನಂಬುಗೆ, ಅರ್ಥಶೂನ್ಯ ಆಚರಣೆಗಳಿಗೆ ಬಲಿಯಾದ ಸಾಮಾಜಿಕ ಪರಿಸರವನ್ನೂ ಸಾಮಾಜಿಕರನ್ನೂ ಖಂಡಿಸುವಲ್ಲಿ-ಅವರಿಗೆ ನಿಜಧರ್ಮದ ಬೋಧೆ ಮಾಡುವ ಹಿನ್ನೆಲೆಯಲ್ಲಿ ಮೈಲಾರನ ಉಲ್ಲೇಖಗಳು ದೊರೆಯುತ್ತವೆ. ಬಸವಣ್ಣನ….. ಮೈಲಾರನ ಬಳಗೆಲ್ಲ ಸಣಬು, ಹೊರಗಣ ಬಣ್ಣ ಕರ ಲೇಸಾಯಿತ್ತಯ್ಯಾ’, ಬಳ್ಳಿಹ ಮೈಲಾರನ ಸಿಂಗಾರದಂತೆ’, ’ಅಸಮಾಕ್ಷ ಲಿಂಗಕ್ಕೆ ಆನ್ಯದೈವವ ಸರಿಯೆಂಬನ ಬಾಯಲ್ಲಿ ಮಸೆದ ಕೂಲಗನ್ನಿಕದೆ ಮಾಣ್ಬನೆ? ಹುಸಿಯಾಗಿ ನುಡಿದವನ ನಾಯಾಗಿ ಬಗುಳಿಸನೆ?’, “ಕೂಡಲಸಂಗಮದೇವಾ ನಿಮ್ಮ ಹೇಳಿದ ಹೇಳಿಕೆಯಿಂದ ಪಿಂಬೇರ ಮೈಲಿಗೆ ಮೇಳವಾಡುತ್ತಿದ್ದ ಕಾಣಾ ಜಗದೊಳಗೆ”;[6] ಚೆನ್ನ ಬಸವಣ್ಣನ ’…ಭೈವನನಾರಾಧಿಸಿ ಬಾಹಿರರಾದರಯ್ಯಾ, ಮೈಲಾರನನಾರಾಧಿಸಿ ಕರುಳ ಬೆರಳ ಕಡಿಸಿಕೊಂಡು ನಾಯಾಗಿ ಬಗುಳುತ್ತಿಪ್ಪರಯ್ಯಾ’[7] ಹರಿಹರಕವಿ ತನ್ನ ಸಮಕಾಲೀನ ಜನಪದ ಜೀವನದ ನಂಬುಗೆ, ಆರಾಧನೆಗಳನ್ನು ಶಿವಭಕ್ತಿಗೆ ತಿರುಗಿಸಿದ ಉಗ್ರ ನಿಷ್ಠಾವಂತ. ಆತನ ಶಂಕರದಾಸಿಮಯ್ಯನ ರಗಳೆಯ ಕಥೆ ಹೀಗಿದೆ:
ಪೆಂಬೇರು ಗ್ರಾಮಕ್ಕೆ ಬಂದ ಶಂಕರದಾಸಿಮಯ್ಯ (ಕಾಲ ಸು. ೧೦೫೦) ಮೈಲಾರ ದೇವಾಲಯದ ನೆಲದ ಹಾಸಿನ ಮೇಲೆ ಕುಳಿತಿರುತ್ತಾನೆ. ಅವನು ಹಾಗೆ ಹೋಗುತ್ತಿರುವಾಗ ಮೈಲಾರನಿಗೆ-ಮೂರ್ತಿಗೆ-ದಾಸಿಮಯ್ಯನ ಕಾಲು ತಾಕಿತು. ಮೈಲಾರನಿಗೆ ತಾನು ಧನ್ಯ ಎನ್ನುವ ಭಾವನೆ. ಊರಿನ ಮೈಳಾದೇವಿ ದೇವಾಲಯಕ್ಕೆ ಬಂದು ಒಕ್ಕೆ ಹೋಗಲು ಹಿಂಜರಿದು ತಾನು ತಂದ ಫಲಪುಷ್ಪ ತಾಂಬೂಲಗಳನ್ನು ಶಂಕರದಾಸಿಮಯ್ಯನ ಕೈಗಿತ್ತು ’ವರವೀವ ಮೇಳಯಗೆ’ ಕೊಡಿ ಎನ್ನುತ್ತಾಳೆ. ಶಂಕರ ದಾಸಿಮಯ್ಯ ತಾನೇ ಅದನ್ನು ಮೆಲ್ಲುತ್ತಾನೆ. ಮೈಳಾದೇವಿ ಮೈಲಾರನಿಗೆ ಹೆದರಿ ದಾಸಿಮಯ್ಯನನ್ನು ಗದರಿಸುತ್ತಾಳೆ. ದಾಸಿಮಯ್ಯ ’ಎಲವೊ ಮೈಲಾರ ಪಿಡಿತುಂಬುಲವನ’ ಎಂದಾಗ ಮೈಲಾರ ಒಳಗಿಂದ ಎದ್ದು ಬಂದು ದಾಸಿಮಯ್ಯನ ಬಾಯ್ದಾಂಬೂಲ ಸ್ವೀಕರಿಸಿ ರಸವನ್ನು ಮೈಗೆ ಸವರಿಕೊಳ್ಳುತ್ತಾನೆ. ಎಂಜಲ ತಿನ್ನುವ ಮೈಲಾರನನ್ನು ನಾವೇಕೆ ಪೂಜಿಸಬೇಕು? “ಮೈಲಾರನೊಳಗಣದು ಸಣಂಬೆಂಬುಂದಾಯ್ತು’ ಎಂದುಕೊಂಡರು. ಶಂಕರದಾಸಿಮಯ್ಯ ಅಲ್ಲಿಂದ ಮೇಲೆದ್ದು ತನ್ನ ಒಬ್ಬ ಶಿಷ್ಯನಿಗೆ ಕೊಡೆಹಿಡಿದು ಬಾ’ ಎಂದ. ತನಗೇ ಈ ಮಾತನಾಡಿದ ಎಂದು ಬಾವಿಸಿದ ಮೈಲಾರ, ಉಬ್ಬಿ ಕೊಡೆ ಹಿಡಿದು ಹೊರಟ. ಮೈಲಾರನ ಭಕ್ತರಿಗೆ ಚೆರಗು. ಜನ ಪರಿಪರಿಯಿಂದ ಮೈಲಾರನನ್ನು ಬಿಟ್ಟುಕೊಡಲು ದಾಸಿಮಯ್ಯನನ್ನು ಕೇಳಿಕೊಂಡರು, ಮೈಲಾರ ದಾಸಿಮಯ್ಯನನ್ನು ಬಿಟ್ಟು ಮರಳುವಾಗ ’ಕೊಡೆಯನಿಗೆ ತೊಡವು’ ಅದನ್ನು ಕೊಡು ಎಂದು ಕೇಳಿದನಂತೆ, ’ಆಯಿತು, ನೀನು ಕೊಡೆಯ ಮಾಲಾರನೆಂದೇ ಹೆಸರು ಪಡೆ’ ಎಂದು ಹರಸಿದನಂತೆ
ಅನೇಕ ಪುರಾಣ ಕಾವ್ಯಗಳಲ್ಲಿ ಬಸವ ಪುರಾಣ, ’ಸಾನಂದಚರಿತೆ’, ಗುರುರಾಜ ಚಾರಿತ್ರ, ತೋಂಟದ ಸಿದ್ಧೇಶ್ವರ ಪುರಾಣ, ಶಂಕರದಾಸಿಮಯ್ಯ ಪುರಾಣಗಳಲ್ಲಿ[8] ಮೈಲಾರ ಮಾಳಚಿಯರ ಉಲ್ಲೇಖ-ಕಥೆ ನಿರೂಪಿತವಾಗಿದೆ. ಶಂಕರದಾಸಿಮಯ್ಯನ ಪುರಾಣದ ಕಥೆ ಪುರಾಣೀಕರಣದ ಅನೇಕ ರೋಚಕ ಸಂಗತಿಗಳನ್ನು ಒಳಗೊಂಡಿದೆ. ಪೆಂಬೇರಿನ ಮೈಲಾರ ದೇವಾಲಯಕ್ಕೆ ಬಂದ ಮಾಳಾದೇವಿ ’ಮಲ್ಲಾಸುರಾರಿ’ಯ ಪೂಜೆ ಮಾಡಿ, ಆ ದೇವಾಲಯದಲ್ಲಿ ಶಿವಾನುಭವಗೋಷ್ಠಿಯಲ್ಲಿದ್ದ ಶಂಕರದಾಸಿಮಯ್ಯನಿಗೆ  ’ಮೈಲಾರನ’ ಪ್ರಸಾದ ಕೊಡುತ್ತಾಳೆ. ಶಿವಭಕ್ತರು ಅನ್ಯದೈವದ ಶೇಷ ತೆಗೆದುಕೊಂಡರೆ ನರಕಪ್ರಾಪ್ತಿ ಎಂದು ಆತ ನಿರಾಕರಿಸಿದಾಗ, ಮಾಳಾದೇವಿ ’ಹಾಗಾದರೆ ಮೈಲಾರನು ಶಿವನಲ್ಲವೇ?’ ಎಂದು ಪ್ರಶ್ನಿಸುತ್ತಾಳೆ. ’ಅಲ್ಲ : ಅವನೊಬ್ಬ ಗ್ರಹ’ ಎಂದಾಗ ಆಕೆ ಗೊರವರನ್ನೂ ಕರೆಸುತ್ತಾಳೆ. ಬಂದ ಗೊರವರು ಮೈಲಾರನಿಗೆ ಭೂತ ಎಂದು ಕರೆದುದನ್ನು ಪ್ರತಿಭಟಿಸಿದಾಗ ಗೊರವರ ಗುರು ದಾಸಿಮಯ್ಯನಿಗೆ ಮಲ್ಲಾಸುರನನ್ನು ಕೊಂದ ಶಿವನೇ ಮಲ್ಲಾರಿ. ನಾಲ್ಕು ವೇದಗಳೇ ನಾಯಿ. ಮಲ್ಲಾಸುರನನ್ನು ಕೊಂದ ಶಿವ ಕುರುಬರ ಬೀಡಿಗೆ ಬಂದು ಅಲ್ಲಿಯ ಹೆಗ್ಗಡೆಯನ್ನು ಕಾಡುತ್ತಿದ್ದ ತೋಳನನ್ನು ಕೊಂದು ಅವನ ಮಗಳನ್ನು ಮದುವೆಯಾದ. ಅವನೇ ಶಿವ’ ಎಂಬುದಕ್ಕೆ ದಾಸಿಮಯ್ಯ: ’ಮಲ್ಲಾಸುರನನ್ನು ಶಿವ ಕೊಂದದ್ದು ನಿಜ. ಆದರೆ ಆ ಮಲ್ಲಹರನೇ ಮೈಲಾರನಲ್ಲ. ಅವನೊಬ್ಬ ಉಗ್ರಗ್ರಹ. ಮೂಲ ಅವನೊಬ್ಬ ಕ್ಷತ್ರಿಯ, ಸಂಸಾರ ತ್ಯಜಿಸಿ ಜೈನ ಮುನಿಗಳಿಂದ ಅನುಗ್ರಹೀತನಾಗಿ ಮಾಂತ್ರಿಕ ಮಲ್ಲಿಗೆ ಹೂವು ಪಡೆದು ಮಲ್ಲಿದೇವನಾದ. ಜೈನ ಮಲ್ಲಿದೇವ ಕುರುಬರ ಮಾಳಿಯನ್ನು ಕಂಡು ಮನಸೋತು ಮಲ್ಲಿಗೆ ಹೂವನ್ನು ಅಭಿಮಂತ್ರಿಸಿ ಅವಳಿಗಾಗಿ ನಿರೀಕ್ಷಿಸಿದ. ಅವಳು ಬಾರದಿದ್ದಾಗ ನಿರಾಶನಾಗಿ ಬಸದಿಗೆ ಮರಳಿದ. ಇವನ ಪತನವನ್ನರಿತ ಮುನಿಗಳು ಇವನನ್ನು ಬಸದಿಯಲ್ಲಿ ಸೇರಿಸಿಕೊಳ್ಳಲಿಲ್ಲ. ಹೂವಿನ ನೆರವು ಪಡೆದು ಕುರುಬರ ಮಾಳಿಯನ್ನು ವಶಪಡಿಸಿಕೊಂಡು ಅವಳೊಡನೆ ಓಡಿ ಹೋಗುವಾಗ ಮಾಳಿಯ ಗಂಡ ಅಸಹಾಯಕನಾಗಿ ಹುಯ್ಯಲಿಟ್ಟ. ಅದನ್ನು ಕೇಳಿದ ಬೇಡರು ಬಂದು ಇಬ್ಬರನ್ನೂ ಕೊಂದರು. ಅವರೇ ಮಾಳಿ ಮಲ್ಲರೆಂಬ ಭೂತಗಳು”. ಅದಕ್ಕೆ ಗೊರವರು ಕುಪಿತರಾಗಿ ’ಹಾಗಾದರೆ ಅವರಿಂದ ಕೆಲಸಮಾಡಿಸಿ’ ಎಂದರು. ’ಅವರು ನನ್ನ ಸೇವೆ ಮಾಡಿದರೆ?’ ’ಆತನೇ ಸೇವೆ ಮಾಡಿದರೆ ನಮ್ಮದೇನು?’, ಶಂಕರದಾಸಿಮಯ್ಯನ ಕರೆಗೆ ಮೈಲಾರ ಎದ್ದು ಬಂದು ’ಏನು ಊಳಿಗ’ ಎಂದು ಕೇಳಿದ. ’ಕೊಡೆ ಹಿಡಿದು ನನ್ನೊಡನೆ ನವಿಲೂರಿಗೆ ಬಾ’ ಎಂದು ದಾಸಿಮಯ್ಯ. ಮೈಲಾರ ಕೊಡೆ ಹಿಡಿದು ಹೊರಟ. ಶರಣಾಗತರಾದ ಗೊರವರು ’ನಾವು ಬೊಗಳಿದೆವು; ಬೊಗಳಾಟದವರು. ನಮ್ಮ ಮೈಲಾರನನ್ನು ಬಿಟ್ಟುಕೊಡಬೇಕೆಂದು ಪರಿಪರಿಯಾಗಿ ಬೇಡಿದರು. ಸರಿ, ಮೈಲಾರ ಕೊಡೆಯ ಜೊತೆ ಪೆಂಬೇರಿಗೆ ಮರಳಿದ. ಅಂದಿನಿಂದ ’ಕೊಡೆಯ ಮೈಲಾರ’ ಎಂದು ಜನ ಕರೆದರು.
ಮಹಾರಾಷ್ಟ್ರದ ಸಾತಾರ ಪ್ರದೇಶದ ತರಲಾ ನದಿಯ ಎರಡೂ ಮಗ್ಗಲು ’ಪಾಲ’ ಎಂಬ ಮಲ್ಲಾರಿಯ ಪ್ರಸಿದ್ಧ ಕ್ಷೇತ್ರವಿದೆ. ಈ ಗ್ರಾಮದ ನದಿಯ ಒಂದು ಮಗ್ಗಲಿನ ಭಾಗಕ್ಕೆ ’ಪೆಂಬರ’ ಎಂಬ ಹೆಸರಿದ್ದು ಇಲ್ಲಿ ದೇವಸ್ಥಾನವಿದೆ. ಈ ಗುಡಿಯಲ್ಲಿ ಸ್ವಯಂಭು ಲಿಂಗವಿದ್ದು ಅದರ ಮೇಲೆ ಖಂಡೋಬಾ (ಮೈಲಾರ) ಮತ್ತು ಮ್ಹಾಳಸಾ ಇವರ ಹಿತ್ತಾಳೆಯ ಮೂರ್ತಿಗಳು ಪೂಜೆ ಹೊಂದುತ್ತವೆ. ಇವುಗಳ ಹಿಂದೆ ಪ್ರಭಾವಳಿಯಿದೆ. ಅದರ ಮೇಲೆ ಕೊಡೆಯಿದೆ. ಪ್ರಭಾವಳಿಯೂ ಕೊಡೆಯೂ ಹಿತ್ತಾಳೆಯವು.[9]
ಮೈಲಾರ ’ಕೊಡೆಯ ಮೈಲಾರ’ ರೂಪದಲ್ಲಿ ಪೂಜೆಗೊಳ್ಳುವ ಈ ವಿವರಣೆ ಕೊಡೆಗೂ ಮೈಲಾರ ದೇವತೆಗೂ ಉಂಟಾಗಿರುವ ಸಂಬಂಧಕ್ಕೆ ನಿದರ್ಶನ. ಹದಿನೆಂಟನೆಯ ಶತಮಾನದ (ಕ್ರಿ.ಶ. ೧೭೯೮) ನಾರಸಿಂಹ ಕವಿಯ ಅನುಭವ ಶಿಖಾಮಣಿಯಲ್ಲಿ ಬರುವ ಮೈಲಾರಲಿಂಗನ ಕಥೆ ವಿಷ್ಣುದೇವತಾ ಪರಂಪರೆಗೆ ಸಂಬಂಧಿಸಿದ್ದು. ವೈಷ್ಣವ ಭಕ್ತರು ವೈಷ್ಣವ ಪುರಾಣ ಕಥೆಯಲ್ಲಿ ಮೈಲಾರನನ್ನು ಸೇರಿಸಿದರುವುದು ಕಂಡುಬರುತ್ತದೆ. ಹರಿಯ ಸೇವಕ ಪೆರೆಯಾಳ್ವ. ಶ್ರಿಕೃಷ್ಣ, ತನ್ನ ಪ್ರತಿದಿನದ ಪೂಜೆಗೆ ಒಂದು ಸಾವಿರ ಕಮಲ ತರಲು ಇವನನ್ನು ನಿಯಮಿಸಿದ್ದ. ಒಂದು ದಿನ ಎರಡು ಸಾವಿರ ಕಮಲ ತಂದ. ಸೇವಕ ಮಾರನೆಯ ದಿನ ಮೊದಲೇ ಉಳಿದ್ದ ಮತ್ತೊಂದು ಸಾವಿರ ಹೂ ಒಯ್ದುಕೊಟ್ಟ. ಕೃಷ್ಣನಿಗೆ ಕೋಪ. ’ಮೈಲಿಗೆ ಹೂವಿನಿಂದ ಶಿವಪೂಜೆ ಆಗದು. ನೀನು ಗೋಪಿಕೆಯರ ಮೈಲಿಗೆ ಬಟ್ಟೆಯಲ್ಲಿ ಹುಟ್ಟು ಎಂದು ಶಪಿಸಿದ. ಅವನು ಗೋಪಿಕಾ ಸ್ತ್ರೀಯರ ಮೈಲಿಗೆ ಬಟ್ಟೆಯಲ್ಲಿ ಹುಟ್ಟಿದ, ಮೈಲಾರ ಎಂಬ ಅನ್ವರ್ಥನಾಮದಿಂದ ಕರೆದ ಗೋಪಿಕೆಯರು ಹಾಲೂಡಿಸಿ ಬೆಳೆಸಿದರು. ದಷ್ಟಪುಷ್ಟನಾದ ಈ ಹುಡುಗನನ್ನು ಕೃಷ್ಣ ಶಿವನ ಸೇವೆಯಲ್ಲಿರಿಸಿದ. ಶಿನ ಬಿಳಿ ಸತ್ತಿಗೆಯ ಸೇವೆ ಕೈಗೊಂಡ ಮೈಲಾರನಿಗೆ ಶಿವ ಸುಪ್ರೀತನಾಗಿ ತನ್ನ ಬಿಲ್ಲು ಕೊಟ್ಟ.
ಮುಂದೆ ಮಣಿಮಲ್ಲಾಸುರನ ಉಪಟಳ ಮಿತಿಮೀರಿತು. ಅವನನ್ನು ಕೊಂದರೂ ಅವನಿಗೆ ಸಾವಿಲ್ಲ. ಅವನು ಸಾಕಿದ ಏಳುಕೋಟಿ ನಾಯಿಗಳಲ್ಲಿ ಒಂದನ್ನುಕಾಳಗಕ್ಕೆ ಮೊದಲೇ ಕೊಂದಿಟ್ಟು ಕಡ್ಡಿಯ ನೆರವಿನಿಂದ ತಾನು ಸತ್ತಕೂಡಲೇ ನಾಯಿಡಿಂಭ ಹೊಕ್ಕು ಮತ್ತೆ ಎಲ್ಲರನ್ನೂ ಬದುಕಿಸುತ್ತಿದ್ದ ಇತ್ಯಾದಿ. ಆಗ ಶಿವ ಮಲ್ಲಾಸುರನ ವಧೆಗೆ ಮೈಲಾರನನ್ನು ಕಳುಹಿದ. ಮೈಲಾರ ಯುಕ್ತಿಯಿಂದ ಮಲ್ಲಾಸುರನನ್ನು ನಿರ್ಮೂಲ ಮಾಡಿದ. ಎಲ್ಲರೂ ’ಮಲಾಹರಿ’ ಉಘೇ ಎಂದು ಉಗ್ಗಡಿಸಿದರು. ನಾಯಿಯ ಡಿಂಬ ಪ್ರವೇಶಿಸಿದ ರಾಕ್ಷಸ ಸತ್ತವರ ಎಲುಬು ಕೂಡಿಸುವ ಮೊದಲೇ ಕೃಷ್ಣ ಆ ಎಲುಬನ್ನು ಸುಟ್ಟ. ಮೈಲಾರನು ಮಂತ್ರಮಹಿಮೆಯಿಂದ ನಾಯಾಗಿ ರಕ್ಕಸ ನಾಯಿಯ ಸಂಜೀವಿನಿ ಕಡ್ಡಿಯನ್ನು ಗುಟ್ಟಿನಿಂದ ಕಸಿದು ಹರಿಯ ಕೈಗಿತ್ತು, ತಾನೇ ಆ ರಕ್ಕಸ ನಾಯಿಯನ್ನು ಕೊಂದುಹಾಕಿದ. ಸುಪ್ರಿತನಾದ ಶಿವ ’ಈರೇಳು ಕೋಟಿ’ ಅರಸಾಗಿ ಆಳು. ನನ್ನನ್ನು ಅರಿಯದ ದುಷ್ಟರನ್ನು ಬೆನ್ನಸಿಡಿ, ಬಾಯಿಬೀಗ, ಉರಿಗೊಂಡಗಳಲ್ಲಿ ಬೀಳಿಸು. ಕಳ್ಳರನ್ನು ಬಾರುಕೋಲಿನಿಂದ ಹೊಡೆಸು: ನಾಯಿಯಂತೆ ಬೊಗಳಿಸು’ ಎಂದು ಭೂಮಿಗೆ ಕಳುಹಿದ. ನೀಲಗಿರಿಯಲ್ಲಿ ನೆಲಸಿದ ಮೈಲಾರ ಕುರುಬರ ಮಾಳಿಯನ್ನು ಮದುವೆಯಾದ. ಅಂಬಿಗನ ಮಗಳು ಕೋಮಳನ್ನೂ ಮೋಹಿಸಿ ಕೈಹಿಡಿದ. ಮೈಲಾರನ ಭಕ್ತಿಗೆ ಮೆಚ್ಚಿದ ಶಿವ ಮೊದಲಿನಂತೆ ಅವನಿಗೆ ಸತ್ತಿಗೆ ಸೇವೆ ಕರುಣಿಸಿದ. ಮೈಲಾರನು ಪ್ರತಿಷ್ಠಾಪಿಸಿ ಪೂಜಿಸಿದ ಲಿಂಗವೇ ಮೈಲಾರಲಿಂಗ.
ಕರ್ನಾಟಕದ ಮೂರು ಪ್ರಮುಖ ಧರ್ಮ-ಜೈನ, ವೀರಶೈವ, ವೈಷ್ಣವಗಳು ಒಂದಲ್ಲ ಒಂದು ರೀತಿಯಿಂದ ಮೈಲಾರದೇವತೆಯನ್ನು ಪುರಾಣೀಕರಣಗೊಳಿಸಿ: ತಮ್ಮ ತಮ್ಮ ಧರ್ಮಪ್ರಚಾರ, ಪ್ರಾಬಲ್ಯದ ಹಿನ್ನೆಲೆಯಲ್ಲಿ ಮೈಲಾರ ದೇವತೆಯ ಪೂಜೆಯನ್ನು, ಮೈಲಾರನನ್ನು ಇಲ್ಲಿ ಖಂಡಿಸಿ; ಇಲ್ಲ ಕ್ಷುದ್ರದೇವತೆಯೆಂದು ಹೀಗಳೆದಿವೆ. ಆದರೆ ಈಎಲ್ಲ ಪುರಾಣೀಕರಣಗೊಂಡ ಕಥೆಗಳಲ್ಲೂ ಬರುವ ಜನಪದ ವೃಂದಗಳು ಬೇಡರು, ಕುರುಬರು, ಗೊಲ್ಲರು ಇತ್ಯಾದಿ.
ಶಿಲಾಯುಗದ ಪೂರ್ವದಿಂದ ಶಿಲಾಯುಗ, ನವಶಿಲಾಯುಗ, ತಾಮ್ರಯುಗ ಇತ್ಯಾದಿ ಮೊದಲುಗೊಂಡು ತಲೆತಲೆಮಾರಿನಿಂದ ತಲೆಮಾರಿಗೆ ಸಾಗಿಬಂದ ಅನೇಕ ಆದಿಮ ಗುಂಪುಗಳಲ್ಲಿ-ಜನಪದ ವೃಂದಗಳಲ್ಲಿ ಅಲೆಮಾರಿಗಳಾಗಿದ್ದ ಬೇಡರು, ಅರೆ ಅಲೆಮಾರಿಗಳಾಗಿದ್ದ ಕುರುಬ ಕುಲಗುಂಪು, ಗೊಲ್ಲ ವೃಂದಗಳ ಉಲ್ಲೇಖ ಬರುವ ಮೈಲಾರನ ಕಥೆ ಪುರಾಣಗಳ ಜಾನಪದೀಯ ವಿಶ್ಲೇಷಣೆಗೆ ಒತ್ತುಕೊಡುವ ಸಂಕೀರ್ಣ ವಸ್ತುವಾಗಿದೆ.
ಪುರಾಣ ಕಥೆಗಳಿಗೂ ಧರ್ಮಕ್ಕೂ ಇರುವ ಬಿಡಿಸಲಾಗದ ನಂಟು,  ಚರಿತ್ರೆಗೂ ಸಮಾಜಕ್ಕೂ ಇರುವ ಅವಿನಾಭಾವ ಸಂಬಂಧ, ಧರ್ಮ ಮತ್ತು ಸಮಾಜಗಳು ಅನುಸರಿಸುವ ಧಾರ್ಮಿಕ ಆಚರಣೆ, ದೇವತಾರಾಧನೆಗಳ ಪ್ರಬಲ ಪರಂಪರೆಗಳಲ್ಲಿ ಅನಾದಿ ಕಾಲದಿಂದ ಅತ್ಯಂತ ಪ್ರಭಾವಶಾಲಿ ಜನಪದ ವೃಂದವೊಂದರ ಮುಖ್ಯಸ್ಥನಾಗಿ, ತನ್ನ ವೃಂದವನ್ನು ಎರಗಿ ಬಂದ ಕ್ರೌರ‍್ಯಗಳಿಂದ ಕಾಪಾಡಿ ಅವರೆಲ್ಲರಿಗೆ ಶಕ್ತಿಶಾಲಿ, ಪೂಜ್ಯ ವ್ಯಕ್ತಿಯಾಗಿದ್ದಿರಬಹುದಾದ ಮೈಲಾರ, ಕಾಲಾನುಕ್ರಮದಲ್ಲಿ ನಾಗರಿಕತೆ ಬೆಳೆದಂತೆ, ಶಿಷ್ಟಪದ ಸಾಮಾಜಿಕ ಘಟಕಗಳ ವ್ಯವಸ್ಥೆಗೆ ಸಿಕ್ಕು ಅವರವರ ಕಲ್ಪನೆಯಲ್ಲಿ ಹಿಗ್ಗಾಮುಗ್ಗಾ ಎಳೆಯಲ್ಪಟ್ಟರೂ ಅದನ್ನು ಮೀರಿ ಭಿನ್ನ ಭಿನ್ನ ಜನಪದ ವೃಂದಗಳ ಆರಾಧನೆಯ ವಸ್ತುವಾಗಿ ಪುರಾಣೀಕರಣದ ವೈಭವಕ್ಕೆ ಕೆಲವೊಮ್ಮೆ , ಚಾರಿತ್ರಿಕ ಅಂದೋಲನನೆಯ ವಸ್ತುವಾಗಿ ಪುರಾಣೀಕರಣದ ವೈಭವಕ್ಕೆ ಕೆಲವೊಮ್ಮೆ, ಚಾರಿತ್ರಿಕ ಆಂದೋಲನಗಳ ಖಂಡನೆಗೆ ಮತ್ತೊಮ್ಮೆ ಪಕ್ಕಾಗಿ, ದೇವತೆಯಾಗಿ ಪೂಜೆಗೊಳ್ಳುತ್ತ ಬಂದಿದ್ದಾನೆ.
ಪುರಾಣ, ಧರ್ಮ, ಚರಿತ್ರೆ, ಜನಪದ ವೃಂದಗಳ ಸಂಘರ್ಷಗಳ ಭಿನ್ನ  ಭಿನ್ನ ಸ್ತರಗಳಲ್ಲಿ ಹುದುಗಿರುವ ವಾಸ್ತವ ಸಂಗತಿ ಯಾವುದು? ಈ ಎಲ್ಲ ಮೇಲಿನ ಪುರಾಣೀಕೃತ ಕಥೆಗಳಲ್ಲಿ ಅಡಕಗೊಂಡಿರುವ ವಾಸ್ತವಾಂಶಗಳನ್ನು ಹೆಕ್ಕಿ ತೆಗೆಯುವುದ ಒಂದು ವಿಷಯದ ಪರಿಜ್ಞಾನದ ವ್ಯಾಪ್ತಿಗೆ ನಿಲುಕದ ಮಾತು. ಇದು ಆದಿಮಾನವ ಸಂಸ್ಕೃತಿ, ಧರ್ಮ-ಸಮಾಜಶಾಸ್ತ್ರ, ಮಾನವಶಾಸ್ತ್ರ, ಮನೋವಿಜ್ಞಾನ ಸಾಂಸ್ಕೃತಿಕ ಮಾನವ ಶಾಸ್ತ್ರ ಇತ್ಯಾದಿ ಶಾಖೆಗಳ ಸಂಕೀರ್ಣ (ಡಿಸಿಫ್ಲಿನ್) ಸಿಸ್ತು ಆಗಿರುವ ಜಾನಪದ ಅಧ್ಯಯನದ ನಿಲುವಿನಲ್ಲಿ ನಡೆಯಬೇಕಾಗಿರುವ ಮಹತ್ವದ ಕಾರ್ಯ.
ಜಾನಪದ ಒಂದು ಪ್ರತ್ಯೇಕ ಅಧಯ್ಯನದ ವಸ್ತುವಾಗಿ ರೂಪುಗೊಳ್ಳುವುದಕ್ಕೂ ಬಹು ಪೂರ್ವದಲ್ಲಿ, ಅಂದರೆ ಕ್ರಿ. ಪೂ. ಆರನೆಯ ಶತಮಾನದಲ್ಲಿ ಗೆಝನೋಪೇನ್ಸ್‌ತನ್ನ ಒಂದು ಕವಿತೆಯಲ್ಲಿ ದೇವತೆಗಳು ಹನ ಅಪರಾಧಗಳನ್ನು ಮಾಡುತ್ತಿದ್ದುದರ ವಿವರಣೆಯನ್ನು ಚರ್ಚಿಸಿದ ಆಂಡ್ಯ್ರೂಲಾಂಗ್, ತರುವಾಯದ ಗ್ರೀಕ್ ಕವಿ ಪಿನ್ಡರ್, ದೇವತೆಗಳು ಮನುಷ್ಯ ಮಾಂಸ ತಿನ್ನುವ ಒಂದು ಕಥಾನಕವನ್ನು ಪುನರಾವರ್ತನಗೊಳಿಸಲು ನಿರಾಕರಿಸಿದುದನ್ನು ಗುರುತಿಸಿದ್ದಾನೆ.[10] ಕ್ರಿ.ಪೂ. ೩೧೬ರ ಸುಮಾರು ಇಯುಥೆಮೆರಸ್ ಎನ್ನುವ ವಿದ್ವಾಂಸ ತನ್ನಪುರಾಣಮೂಲದ ಸಿದ್ಧಾಂತವನ್ನು ಪ್ರತಿಪಾದಿಸುತ್ತ, ಪುರಾಣಗಳಿಗೆ ವಾಸ್ತವ ಚಾರಿತ್ರಿಕ ಪಾತ್ರ ಮತ್ತು ಘಟನೆಗಳೇ ಮೂಲ; ಮತ್ತು ಅಲ್ಲಿ ಕಂಡು ಬರುವ ದೇವಾನುದೇವತೆಗಳು ತಮ್ಮ ಜೀವಿತ ಕಾಲದಲ್ಲಿ ನಿರಾಕರಿಸಲ್ಪಟ್ಟ ಮತ್ತು ಮರಣಾನಂತರ ಆರಾಧಿಸಲ್ಪಟ್ಟ ನಿಜವ್ಯಕ್ತಿಗಳೇ ಆಗಿದ್ದಾರೆ. ಹೀಗೆ ದೇವತೆಗಳಿಗಿದ್ದದ್ದು ಮಣ್ಣಿನ ಕಾಲು; ಮತ್ತು ದೇವತೆಗಳ ಅಪರಾಧಗಳು ವಾಸ್ತವವಾಗಿ ಮನುಷ್ಯರ ಅಪರಾಧಗಳೇ ಆಗಿದ್ದವು’,[11] ಎಂದಿದ್ದಾನೆ. ಮೈಲಾರ ಅಜ್ಞಾತ ಕಾಲದಲ್ಲಿ ಜೀವಿಸಿದ ಒಂದು ಬುಡಕಟ್ಟಿನ ಉಗ್ರ, ಶೂರ ಪ್ರಭಾವಶಾಲಿ ವ್ಯಕ್ತಿಯಾಗಿದ್ದು ಕಾಲ ಗತಿಸಿದಂತೆ ಪುರಾಣ, ದಂತಕಥೆ, ಐತಿಹ್ಯಗಳ ಆವರಣಗಳು ಅವನ ಸುತ್ತೂಮುತ್ತಿ, ನಿರಾಕರಣೆ ಸ್ವೀಕರಣೆಗಳಿಗೆ ಒಳಗಾದ ಚಾರಿತ್ರಿಕ ವ್ಯಕ್ತಿಯೇ ಆಗಿರುವ ಸಾಧ್ಯತೆಯಿದೆ.
ಸಾಂಸ್ಕೃತಿಕ ಮಾನವಶಾಸ್ತ್ರಜ್ಞ ಜೆಹೆರ್ಸ್ಕೋವಿಟ್ಸ್‌ಅವರ ’ಪುರಾಣ, ಬುಡಕಟ್ಟುಗಳ ಆತ್ಮಚರಿತ್ರೆ’, ಇತಿಹಾಸದ ಮೂಲ ಆಕರ. ಆದಿಮ ಜನಸಮುದಾಯದ ವಿಶ್ವಾಸಪತ್ರ ಇತ್ಯಾದಿ ಮಾತುಗಳ ಬೆಳಕಿನಲ್ಲಿ ಹೇಳುವುದಾದರೆ ಮೈಲಾರ ವ್ಯಕ್ತಿ ಒಂದು ಹಂತದಲ್ಲಿ ಪುರಾಣೀಕರಣಗೊಂಡಿರುವುದು ಖಚಿತ. ಜೈನರಿಗೆ ಮಲ್ಲಿನಾಥ ನಾಗಿ, ಅವರಿಂದಲೇ ಪೂಜಿತನಾಗಿ, ನಿರಾಕೃತನಾಗಿ, ಶೈವರಿಗೆ ಮೈಲಾರಲಿಂಗನಾಗಿ ಅರ್ಚನೆಗೊಂಡು, ನಿರಾಕೃತನಾಗಿ ವೈಷ್ಣವರಿಂದಲೂ ಪೂಜಿತ-ನಿರಾಕೃತನಾಗಿ ಶಿಷ್ಟಪದ ಸಮಾಜದಿಂದ ದೂರ ಉಳಿದ ಅತಿ ನಾಗರಿಕತೆಗೆ ಪಕ್ಕಾಗದ ಗ್ರಾಮೀಣ ಜನಪದ ಗುಂಪುಗಳಿಗೆ ಆರಾಧ್ಯ ದೈವವಾಗಿ ಗ್ರಾಮದೇವತೆಯಾಗಿ ಉಳಿದುಬಂದಿದ್ದಾನೆ.
ಅಂಧ ಶ್ರದ್ಧೆ, ಮೂಢ ಆಚರಣೆಗಳನ್ನು ಖಂಡಿಸಿದ ಶಿವಶರಣದ ಕಾಲದ ಶಂಕರದಾಸಿಮಯ್ಯ-ಚರಿತ್ರೆಯನ್ನು-ಪುರಾಣ ರಚಿಸಿದ ಕವಿಗಳು-ಹರಿಹರನಿಂದ ಕವಿ ಮಲ್ಲಿಕಾರ್ಜುನನವರೆಗೆ-ಮೈಲಾರ ಕ್ಷುದ್ರದೇವತೆ ಎನ್ನುವುದನ್ನು ತೋರಿಸಲು ಮೈಲಾರಮೂರ್ತಿ ಜೀವಂತವಾಗಿ ಎದ್ದುಬರುವ ಮತ್ತೊಂದು ಪವಾಡವನ್ನು ಸೃಷ್ಟಿ ಸಿರುವುದು ಮೈಲಾರನ ಆರಾಧಕರು ಒಂದು ಮೂಢನಂಬುಗೆಯಿಂದ ಮತ್ತೊಂದು ಮೂಢನಂಬಿಕೆಗೆ ಜಾರುವ ತಮಾಷೆಯಾಗಿ ಕಾಣುತ್ತದೆ.
ಧರ್ಮ ಎನ್ನುವುದು ಪ್ರಥಮತಃ ಆಚರಣೆಯ ವಸ್ತು; ಧಾರ್ಮಿಕ ದೇವತೆಗಳು ಧಾರ್ಮಿಕ ಆದರ್ಶಗಳ ಪ್ರತೀಕ. ಧಾರ್ಮಿಕ ನೀತಿ ನಡವಳಿಕೆಗಳು ಧ್ಯಾನ ಚಿಂತನೆಗೆ ಶಿಸ್ತು; ಸೃಷ್ಟಿರಹಸ್ಯಕ್ಕೆ ಕಿಟಕಿ; ಬದುಕಿನ ಮೂಲಭೂತ ಮೌಲ್ಯಗಳಿಗೆ ನೈತಿಕ ನೆಲೆಗಟ್ಟು ಒದಗಿಸಿ ಜನಾಂಗವನ್ನು ಕ್ರಿಯಾಶೀಲ ಸೃಷ್ಟಿಶೀಲ ಗುರಿಯತ್ತ ಕೊಂಡೊಯ್ಯುವ ವಾಹಕ, ರ್ಧಮೂಲ ನೆಲೆಯಲ್ಲಿಯೇ ತನ್ನ ಸತ್ವ ಕಳೆದುಕೊಂಡಾಗ ಸಾಮಾಜಿಕರು ಪಥಭ್ರಷ್ಟರಾಗುತ್ತಾರೆ; ಧರ್ಮ ಅಥವಾ ಧಾರ್ಮಿಕ ವ್ಯಕ್ತಿಗಳು ಪ್ರಜ್ಞೆ ಆಸಕ್ತಿಯ ವಸ್ತುವಾಗುತ್ತಾರೆ; ನಮ್ಮ ಆರಾಧನೆಯ ರಿಚುಯಲ್ಲುಗಳಲ್ಲಿ ಉಳಿದು ಆರಾಧ್ಯ ವಸ್ತು ಪವಾಡರೂಪ ಹೊಂದಿ ನಮ್ಮ ಅಂಧಶ್ರದ್ಧೆಯ ಕಿರೀಟವಾಗಿ ಕೊನೆಗೆ ಶೋಷಣೆಗೆ ಕೇಂದ್ರವಾಗುತ್ತದೆ. ಇದು ಧರ್ಮದ ಅವನತಿಯಿಂದ ಉಂಟಾಗುವ ಸಾಮಾಜಿಕ ದುರಂತವಾದರೆ ದೈವೀ ಪರಿಕಲ್ಪನೆಯ ದುರಂತವೂ ಹೌದು.
ಬಿ. ಮಾಲಿನೋವ್ಹಸ್ಕಿ ತನ್ನ ’ಮಿಥ್‌ಇನ್ ಪ್ರಿಮಿಟಿವ್ ಸೈಕಾಲಜಿ’ ಕೃತಿಯಲ್ಲಿ ಹೇಳುವ ಮಾತನ್ನು ಗಮನಿಸಿ: “ಪುರಾಣ, ಮಾನವ ನಾಗರಿಕತೆಯ ಒಂದು ಸತ್ವ ಪೂರ್ಣ ತಿರುಳು-ಅಂಶ: ವಿರಾಮ ಕಾಲದ ಕಥೆ ಅಲ್ಲ, ತೀವ್ರ ಪರಿಶ್ರಮದ ಜೀವಂತ ಶಕ್ತಿ; ಅದೊಂದು ಬೌದ್ಧಿಕ ಅರ್ಥವಿವರಣೆ ಅಥವಾ ಕಲಾತ್ಮಕ ಪ್ರತಿಮೆಯಾಗಿರದೆ ಆದಿಮ ಶ್ರದ್ಧೆ ಮತ್ತು ನೈತಿಕ ವಿವೇಕದ -ವಸ್ತುತಃ ಸಂಭವನೀಯ – ಕರಾರುಪತ್ರ ’ಚಾರ್ಟರ್‌’ ಆಗಿದೆ”.೧ ಸಾಮಾನ್ಯವಾಗಿ ’ಮೈಲಾರಲಿಂಗ’ನ ದೇವಾಲಯಗಳು ಗುಡ್ಡದ ಮೇಲೆಯೇ ಇದ್ದು. ಇಂದಿಗೂ ಆತ ಸಂಕೀರ್ಣ ವರ್ಗದ ಜನರ ಆರಾಧ್ಯ ದೈವವಾಗಿದ್ದಾನೆ. ಡಾ. ರಮೇಶ (ಪ್ರ.ಕ. ೪೬-೮) ಸೂಚಿಸಿದ ರಾಯಚೂರು ಜಿಲ್ಲೆಯ ಲಿಂಗಸೂಗೂರ ತಾಲೂಕಿನ ಜಾವೂರಿನ ಶಾಸನದ ’ಮನೆವೆಗ್ಗಡೆಚಟ್ಟಪ’ ಮೈಲಾರಲಿಂಗ ಪ್ರತಿಷ್ಠಾಪನೆ ಮಾಡಿಸಿದುದನ್ನು ಒಪ್ಪಿದರೆ ಐತಿಹಾಸಿಕವಾಗಿ ಮೈಲಾರ ಲಿಂಗ ಶಿಷ್ಟಪದ ದೇವತೆಯಾಗಿ ಸ್ಥಿರೀಕರಿಸಲ್ಪಟ್ಟಿದೆ ಎಂದು ಹೇಳಬಹುದು.
ಪೋರ್ತುಗೀಜ್ ಭಾಷೆಯಲ್ಲಿ ’ಮೈಲಾರ್’ ಎನ್ನುವ ಶಬ್ದವಿದ್ದು ಅದಕ್ಕೆ ’ದೇವರಮನೆ’ ಎನ್ನುವ ಅರ್ಥವಿದೆಯಂತೆ.[12] ಈ ಶಬ್ದ ಆ ಭಾಷೆಯಲ್ಲಿರುವುದು ಒಂದುಭಾಷಿಕ ಆಕಸ್ಮಿಕವಿರಬಹುದು. ’ಕೊಂಕಣ ಸುತ್ತಿ ಮೈಲಾರಕ್ಕೆ ಹೋದಂತೆ’ ಎನ್ನುವ ಗಾದೆಗೂ ಕೊಂಕಣ ಪ್ರದೇಶಕ್ಕೆ ಬಂದು ನೆಲೆಸಿದ ಗೋವೆಯ ಪೋರ್ಚು ಗೀಜರಿಗೂ – ಕನಿಷ್ಠ ಪಕ್ಷ ಕನ್ನಡದ ಈ ಶಬ್ದ ಅವರ ಭಾಷೆಯಲ್ಲಿ ಸೇರಿರುವ ಸಾಧ್ಯತೆಗೂ- ಏನಾದರು ಸಂಬಂಧವಿದ್ದೀತೆ?
೨. ದಿ.ಡಾ. ಆರೋಜಾ ಒಮ್ಮೆ ಈ ಮಾತು ಹೇಳಿದ್ದರು.
ಮೈಲಾರ ಶಬ್ದದ ಭಾಷಾ ಶಾಸ್ತ್ರೀಯ ವಿವೇಚನೆ ಮಾಡಿದ ಡಾ. ಚಿದಾನಂದ ಮೂರ್ತಿ ’ಮೈಲಾರ ಎಂಬುದನ್ನು ಮೈಲ+… ಎಂದೇ ಬಿಡಿಸಬೇಕೆಂದೂ ’ಅರ’ ಅರಸವಾಗುವುದೆಂದೂ, ಮೈಲ+ಅರಸ-ಮೈಲರಸ-ಮೈಲಾರ-ಮೈಲಾರ ಶಾಸನ ಕಾವ್ಯ ಶಾಸನ ಕಾವ್ಯ ಪ್ರಯೋಗಾಧಾರಗಳ ಬೆಳಕಿನಲ್ಲಿ ಸುದೀರ್ಘವಾಗಿ ಚರ್ಚಿಸಿದ್ದಾರೆ.[13] ಅವರ ನಿಷ್ಠೆ ಪ್ರಾಮಾಣಿಕತೆಗಳು ಮೆಚ್ಚಬೇಕಾದುವು. ಆದರೆ ೧೮ನೆಯ ಶತಮಾನದ ವೈಷ್ಣವ ಪರಂಪರೆಯ ಕಥೆಯಲ್ಲಿ ಬರುವ ಮೈಲಿಗೆಯಲ್ಲಿ ಹುಟ್ಟಿದ ’ಮೈಲಾರ’ಹೆಸರಿಗಿಂತ ಪ್ರಾಚನವಾಗಿರುವ ಶಿವಕಥಾನಕದ ಮಲ್ಲಾಸುರನ ಅರಿ ’ಮೈಲಾರಿ’ ’ಮೈಲಾರಿ’ಯಾಗಿರುವ ಪೌರಾಣಿಕ ಅಜ್ಞಾತಕಾಲದಿಂದ ಬಂದಿರಬಹುದಾದ ಪರಂಪರಾಗತ ಸಾಧ್ಯತೆಯನ್ನು ಅಲ್ಲಗಳೆಯಲು ಬಂದೀತೆ? ಮಲ್ಲಾಸುರನನ್ನು ಕೊಲ್ಲುವುದು ಈತನಿಗೆ ಸಂಬಂಧಿಸಿದ ಎಲ್ಲ ಕಥೆಗಳಲ್ಲೂ ಸಮಾನಾಂಶವಾಗಿರುವುದರಿಂದ ’ಮೈಲಾರ’ ಸಿದ್ಧಶಬ್ಧವೇ ಏಕಾಗಿರಬಾರದು? ರೂಢಿ, ಶಾಸ್ತ್ರವನ್ನು ಹಿಂದಿಕ್ಕುವುದಾದರೆ ’ಮೈಲಾರ’ ಜನಪದರ ರೂಢಿಯ ಸಿದ್ಧಶಬ್ದವೆಂದು ಹೇಳಿದರೆ ಅದನ್ನು ಕುರಿತು ತುಂಬ ಸುಲಭದ ಮಾತು ಹೇಳಿದಂತಾದೀತೆ? ಪುರಾಣಕಾಲದ ಅಜ್ಞಾತ ಅನಿರ್ದಿಷ್ಟ ಸತ್ಯ ಮತ್ತು ಚಾರಿತ್ರಿಕ ಸಂದಿಗ್ಧತೆಗಳಿಂದ ’ಮೈಲಾರ’ ಶಬ್ದವಾಗಲಿ ’ಮಾಳಚಿ’ ಶಬ್ದವಾಗಲಿ ಸಂಶೋಧಕರ ಆಸಕ್ತಿಯ ವಸ್ತುಗಳಾಗಿಯೇ ಉಳಿಯುತ್ತವೆ. ಜನಪದ ತನ್ನಪಾಡಿಗೆ ತಾನು ರೂಢಿಯಲ್ಲಿ ಪರಿಚಲನೆಗೊಳ್ಳುತ್ತ ಮುಂದುವರೆಯುತ್ತದೆ.
ಮೈಲಾರನ ಭಕ್ತರು–ವೇಷಭೂಷಣ:
ಮೈಲಾರನ ಭಕ್ತರಲ್ಲಿ ಗೊರವರಿಗೆ ವಿಶೇಷ ಸ್ಥಾನವಿದೆ. ಗೊರವರನ್ನು ಗೊಗ್ಗಯ್ಯ, ಗೊಗ್ಗಪ್ಪ, ಒಗ್ಗಯ್ಯ, ಗೊರವಪ್ಪ ಗೊರಪ್ಪ ಎಂದು ಮುಂತಾಗಿ ಕರೆಯುತ್ತಾರೆ.
ಗೊರವರ ವೇಷ ವಿಲಕ್ಷಣವಾದುದು. ಕುಂಕುಮ ಭಂಡಾರ ಲೇಪನ ಕೊರಳಲ್ಲಿ ಕವಡೆಸರ, ಕಂಬಳಿಯ ನಿಲುವಂಗಿ-ಅಲ್ಲಲ್ಲಿ ಕೆಂಪು ಪಟ್ಟಿ, ಕಂಬಳಿಯ ಟೊಪ್ಪಿಗೆ ನವಿಲುಗರಿಯ ಚವರಿ ಅಥವಾ ಚಾಮರ ಮತ್ತು ಕೊಡೆ. ಭಂಡಾರದ ತೊಗಲಿನ ಚೀಲ; ತ್ರಿಶೂಲ, ನಾಗರ ಬೆತ್ತ; ಗಂಟೆ, ಜೋಳಿಗೆ, ದೋಣಿ ಇವೆಲ್ಲವನ್ನು ಒಂದು ಉದ್ದ ಹಿತ್ತಾಳೆಯ ಸರಪಣಿಗೆ ತೊಡರಿಸಿ ಕೊರಳು ಹೆಗಲಿಗೆ ಇಳಿಬಿಡುತ್ತಾರೆ: ಹಿಡಿದುಕೊಳ್ಳುತ್ತಾರೆ. ಗಂಟೆ ಡಮರು ಬಾರಿಸುತ್ತ ಒಮ್ಮೊಮ್ಮೆ ಬೆತ್ತ ತಿರುವುತ್ತ ಮೈಲಾರಲಿಂಗನ ಸೇವೆಗೆ ’ಏಳುಕೋಟಿಗೋ ಏಳುಕೋಟಿಗೋ ಚಾಂಗುಮವೇ’ ಎಂದು ಉದ್ಘೋಷಿಸುತ್ತ ಹೊರಡುತ್ತಾರೆ.
ಡೋಣಿ: ಇದು ಕಂಚು ಅಥವಾ ಕಟ್ಟಿಗೆಯದು. ಶಿವನು ದೈತ್ಯರ ಸಂಹಾರ ಕಾಲದಲ್ಲಿ ಡೋಣಿಗೆ ಬಾಯಿಹಚ್ಚಿಯೇ ಹಸಿವು ಹಿಂಗಿಸಿಕೊಂಡುದರ ಸಂಕೇತವಾಗಿ ಭಕ್ತರಿಗೆ ಇದು ಅಕ್ಷಯ ಪಾತ್ರೆ, ಭಕ್ತರು ದೋಣಿ ತುಂಬಿಸುವುದು ಒಂದು ಆಚರಣೆ, ಬಾಳೆಹಣ್ಣು, ಸಕ್ಕರಿ, ಬೆಲ್ಲ ಹೀಗೆ ತುಂಬಿಸುತ್ತಿರುತ್ತಾರೆ. ಗೊರವರಿಗೆ ದೋಣಿಯಲ್ಲಿಯೇ ಊಟ.
ಗೊರವ ವೃತ್ತಿ: ಕುರುಬ ಜನಾಂಗ ಅಥವಾ ಗೊಲ್ಲರು, ಬೇಡರು ತಲೆ ತಲಾಂತರ ದಿಂದ ಗೊರವರಾಗುತ್ತಾರೆ. ಶಿವಸೇನೆ ಮಾಡುವುದೇ ತಮ್ಮ ಗುರಿ ಎಂದು ಭಾವಿಸಿದ ಕೆಲವು ಮನೆತನಗಳು ವಂಶಪಾರಂಪರ‍್ಯವಾಗಿ ಗೊರವರಾಗುತ್ತಾ ಬರುತ್ತಾರೆ. ’ಗೊರವರ’ ಮನೆತನದಲ್ಲಿ ಹಿರಿಯ ಮಗನಿಗೆ ಗೊರವ ದೀಕ್ಷೆ ಕೊಡಲಾಗುತ್ತದೆ. ನಿರ್ದಿಷ್ಟ ದಿನ, ವಿಶೇಷವಾಗಿ ರವಿವಾರ ಸ್ನಾನಾದಿ ಕ್ರಿಯೆ ಮುಗಿದ ಬಳಿಕ ಗೊರವನ ವೇಷ ತೊಡಿಸಿ ಮೈಲಾರನ ಸಮ್ಮುಖ ಆರತಿ ಮಾಡಿಸಿ ಡೋಣಿ ಕೊಟ್ಟು ಸೇವೆಗೆ ನಿಲ್ಲಿಸುತ್ತಾರೆ. ಮೈಲಾರಲಿಂಗನನ್ನು ಕುರಿತು ಭಕ್ತಿಯಿಂದ-
’ಇಂದು ನಿಮ್ಮನೀಗೆ ಸ್ವಾಮಿ ಬಂದಾ
ಮೈಲಾರಲಿಂಗಾ
ಇಂದು ನಿಮ್ಮನೀಗೆ ಏಳಕೋಟಿ ಬಂದಾ’
ಇತ್ಯಾದಿ ದೇವರ ಮಹಿಮೆಗಳನ್ನು ಹಾಡುತ್ತ ಹೋಗುತ್ತಾರೆ. (ಗೊರವರಲ್ಲಿ ’ಹೆಣ್ಣುಗೊರವ’ರೂ ಇದ್ದಾರೆ). ಸಾಮಾನ್ಯವಾಗಿ ಗೊರವರು ಬರಿಗಾಲಿನಿಂದಲೇ ಭಕ್ತರ ಮನೆಮನೆಗೆ ಹೋಗಿ ಹಾಡುತ್ತ ಅಲೆಯುತ್ತಾರೆ. ಭಕ್ತರು ಕೊಟ್ಟ ಭಿಕ್ಷೆಯ ಮೇಲೆಯೇ ಉಪಜೀವಿಸುತ್ತಾರೆ.
ಗೊರವರಲ್ಲಿ ಮಹತ್ವದ ವ್ಯಕ್ತಿ ’ಕಾರಣಿಕ ಗೊರವ’ ಅಥವಾ ಕಾರ್ಣಿಕ ಗೊರವ. ಇವನು ಸಂಸಾರಿಯಾಗಿದ್ದು ಅತ್ಯಂತ ಕಠಿಣ ವ್ರತ ನಿಯಮಗಳನ್ನು ಪಾಲಿಸಬೇಕಾದುದು ಅಗತ್ಯ. ದಸರೆಯ ಹಬ್ಬದ ಖಂಡೇಪೂಜೆ ಅಥವಾ ’ಆಯುಧ ಪೂಜೆ’ ಯ ದಿನ ಕಾರ್ಣಿಕ ಹೇಳುವ ಅತ್ಯಂತ ಕಟ್ಟುನಿಟ್ಟಿನ ಕಾಯಕ ಈತನ ಹೊಣೆ. ಆಯುಧ ಪೂಜೆಗೆ ೯ ದಿನಗಳ ವರೆಗೆ ನಿರಾಹಾರ. ಪ್ರತಿನಿತ್ಯ ಸ್ನಾನ. ಆಯುಧಪೂಜೆಯ ದಿನ ಕಾರ್ಣಿಕ ಗೊರವನು ೨೦ ಘೂಟು ಉದ್ದ, ೬ ಇಂಚು ವ್ಯಾಸದ ಒಂದು ದೊಡ್ಡ ಬಿಲ್ಲನ್ನು ಪೂಜಿಸಿ,-ಇದು ಮಲ್ಲಾಸುರನ ಸಂಹಾರಕ್ಕೆ ಶಿವನು ಬಳಸಿದ ಬಿಲ್ಲು ಅಥವಾ ಅದರ ಸಂಕೇತ ಎಂದು ಶ್ರದ್ಧೆ-ಬೇರೊಂದು ದೊಡ್ಡ ಗಾತ್ರದ ಬಿಲ್ಲು ಹಿಡಿದು ಸಂಜೆ ಕಾರ್ಣಿಕಕ್ಕೆ ನಿಗದಿಪಡಿಸಿದ ಬಯಲಿಗೆ ಬರುತ್ತಾನೆ. ಸುತ್ತಲೂ ಸಾವಿರಾರು ಸಂಖ್ಯೆಯಲ್ಲಿ ಜನಸಮೂಹ. ಒಂದು ನಿಮಿಷ, ಎರಡು ನಿಮಿಷ, ಅಂತಃ ಪ್ರೇರಣೆಗೆ ಒಳಗಾದ ಕಾರ್ಣಿಕ ಗೊರವ ಮಿಂಚಿನಂತೆ ಸರಸರನೆ ಆ ಬಿಲ್ಲನ್ನು ಏರುತ್ತಾನೆ. ತೊಡರು ಗಾಲು ಹಾಕಿ ಬಿಲ್ಲ ತುದಿಗೆ ನಿಂತು ಸುತ್ತ ಒಮ್ಮೆ ನೋಡಿ ’ಸದ್ದಲೇ ಪರಾಕ’ ಎಂದು ಕೂಗು ಹಾಕುತ್ತಾನೆ. ಎಲ್ಲವೂ ಸ್ತಬ್ಧ. ಉಸಿರುಗಟ್ಟಿಸುವ ಮೌನ. ’ಕಲಕಮಲಕಲೇ ಪರಾಕ್’ ಇತ್ಯಾದಿ ಕಾರಣಿಕ ವಾಣಿ.[14] ಗೊರವನ ಬಾಯಿಂದ ಕಾರಣಿಕದ ಶಬ್ದಗಳ ಚಿಮ್ಮಿದುವೋ ಇಲ್ಲವೋ ಎನ್ನುತ್ತಿರುವಂತೆ ಅಷ್ಟು ಎತ್ತರ-ಸುಮಾರು ೧೨-೧೫ ಅಡಿ ದಿಂದಲೇ ಆ ಗೊರವ ಕೈಬಿಟ್ಟು ಕೆಳಕ್ಕೆ ಧುಮುಕುತ್ತಾನೆ.ಕೆಳಗೆ ನಿಂತ ಭಕ್ತರು ಅನಾಮತ್ತಾಗಿ ಎತ್ತಿಕೊಳ್ಳುತ್ತಾರೆ.
ಚೌರೀ ಬೀಸುವವರು, ಎಲೆಚಂಚಿಯವರು, ದೀವಟಿಗೆ ಸೇವೆಯವರು, ಕತ್ತಿ ಬಳ್ಳಪ್ಪ ಎನ್ನುವ ಹೆಸರಿನಿಂದ ಕುದುರೆ ಹಬ್ಬ-ಕ್ಷತ್ರಿಯರು ಮಲ್ಲಾಸುರನ ಸಂಹಾರ ಕಾಲಕ್ಕೆ ತೋರಿದ ಶೌರ‍್ಯಕ್ಕೆ ಸಂಕೇತವಂತೆ- ದ ದಿನ ಕೆಲವರು ಕೈಯಲ್ಲಿ ಬಿಚ್ಚುಗತ್ತಿ ಹಿಡಿದು ಝಳಪಿಸುತ್ತ, ತಿರುಗಿಸುತ್ತ ವೀರಾವೇಶದಿಂದ ಕುಣಿಯವವರು, ಮೈಲಾರನಿಗೆ ಗಾಂಜಾ ಸೇವೆ ಸಲ್ಲಿಸುವವರು. ಶಿವನು ಏರಿದನೆಂದು ನಂಬಲಾದ ಬಿಳಿಗುದರೆಯ ಸಂಕೇತವಾಗಿ ಕುದುರೆಯಂತೆ ಕುಣಿಯುತ್ತ ಕಾಲಿಗೆ ಕುದುರೆ ಚಡಿಯಿಂದ, ಚಾವಟಿಯಿಂದ ಹೊಡೆದುಕೊಳ್ಳುವ ಕುದುರೇಕಾರರು. ಹೀಗೆ ಮೈಲಾರಲಿಂಗನ ಪೂಜೆ,, ಉತ್ಸವ ಗಳ ಹಿನ್ನಲೆಯಲ್ಲಿ ಜರುಗುವ ರೂಢಿ ಆಚರಣೆ. ಪರಂಪರೆಗಳು ಮಾನವಶಾಸ್ತ್ರಜ್ಞರ, ಸಾಂಸ್ಕೃತಿಕ ಮಾನವಶಾಸ್ತ್ರಜ್ಞರ ಮನೋವಿಜ್ಞಾನಿ, ಸಮಾಜವಿಜ್ಞಾನಿಗಳ ಸಂಶೋಧನೆ, ಅನ್ವೇಷಣೆ ವೈಜ್ಞಾನಿಕ ವಿಶ್ಲೇಷಣೆಗೆ ಕಾದಿದೆ.
ದೇವರಗುಡ್ಡ ಕ್ಷೇತ್ರದ ಮೈಲಾರಲಿಂಗನ ಉತ್ಸವದ ಆಚರಣೆಗಳಲ್ಲಿ ಭಯಭೀತ ಪರಿಸರವನ್ನು ಹುಟ್ಟಿಸುವ ತರ್ಕ ವೈಚಾರಿಕತೆಗೆ ನಿಲುಕದ ಅದ್ಭುತ ವಿಸ್ಮಯಕಾರಿ ಆಚರಣೆಯೆಂದರೆ ವೀರಗಾರರು ಮಾಡುವ ಆಚರಿಸುವ ಪ್ರತ್ಯಕ್ಷ ತೋರಿಸುವ ಪವಾಡಗಳು.[15]
ವಿಜಯದಶಮಿಯ ದಿನ ಆಚರಿಸಲ್ಪಡುವ ಈ ಪವಾಡಗಳು ರುದ್ರಭೀಕರವಾಗಿರುತ್ತವೆ.
ವಿಜಯದಶಮಿಯಂದು, ಮೈಲಾರಲಿಂಗ ಗುಡಿಯಲ್ಲಿರುವ ನಗಾರಿ ಸಂಜೆ ಐದು ಗಂಟೆಗೆ ರುದ್ರ ನಾದದ ಅಲೆಗಳನ್ನು ಚಿಮ್ಮುತ್ತದೆ. ಅದನ್ನು ಕೇಳುತ್ತಿದ್ದಂತೆ ತಲೆಗೆ ಜಡೆ, ಕೊರಳಲ್ಲಿ ರುಂಡಮಾಲೆ-ವಿಗ್ರಹಗಳು-ನಿಲುವಂಗಿ, ದಡಿಧೋತರ, ನಡುವಿಗೆ ಬಿಗಿದ ಸೆಲ್ಲೆ, ಮತ್ತೊಂದು ದಡಿ ದೋತರ ಹೆಗಲ ಮೇಲೆ. ಮುಖದ ತುಂಬ ವಿಭೂತಿ ಭಂಡಾರಧಾರಣೆ, ಕೈಯಲ್ಲಿ ಖಡ್ಗ, ಈ ರೀತಿ ಪುರವಂತರ ವೇಷಹಾಕಿ ನಗಾರಿಯ ಸದ್ದು ಕೇಳಿ ವೀರಾವೇಶದಿಂದ ಮೈಲಾರ ಸ್ವಾಮಿಯ ಗುಡಿಯ ಅಂಗಳಕ್ಕೆ ಬಂದು ಸ್ವಾಮಿಯ ಮಹಿಮೆಗಳನ್ನು ಒಡಬುಗಳ ಮೂಲಕ ಆರ್ಭಟಿಸಿ ಹೇಲುತ್ತ ಮೈದುಂಬಿ ಕುಣಿಯುತ್ತಾರೆ. ಒಬ್ಬ ವೀರಗಾರ ಬಗನಿಗೂಟವನ್ನು ಎಡಗಾಲ ಮೊಳಕಾಲು ಹಾಗು ಹಿಮ್ಮಡದ ಮೇಲಿನ ಅಂತರದಲ್ಲಿಟ್ಟು ಬಲವಾದ ತುಂಡಿನಿಂದ ತಾನೇ ಬಡಿದುಕೊಳ್ಳುತ್ತಾನೆ. ಆ ಗೂಟ ಹಿಮ್ಮಡವನ್ನು ಛೇದಿಸಿ ಮತ್ತೊಂದು ಬದಿಯನ್ನು ಸೀಳಿಕೊಂಡು ಹಾಯ್ದುಬರುತ್ತದೆ. ಅದೇ ತೂತಿನಲ್ಲಿ ಕಾರಿಮುಳ್ಳಿನ ಕಂಟಿಯನ್ನು ಹಾಯಿಸಿ ಎದುರುಬದುರು ಎಳೆದುಕೊಳ್ಳುವನು.
ಒಂದು ತೊಗಲಿನ ಮಿಣಿಯನ್ನು ಮೈಲಾರನ ತೀರ್ಥ, ಹಣ್ಣು, ತುಪ್ಪಗಳಿಂದ ತಿಕ್ಕಿ ನುಣುಪುಗೊಳಿಸಿ ವೀರಗಾರನ ಕೈಯಲ್ಲಿ ಕೊಡುತ್ತಾರೆ. ಅವನು ಆ ಮಿಣಿಯನ್ನು ಕಾಲಲ್ಲಾದ ಗಾಯದ ಕಿಂಡಿಯಲ್ಲಿ ಪೋಣಿಸಿ ಬೀಸಿ ಎಳೆದು ಅರ್ಭಟಿಸುತ್ತಾನೆ.
ಇಷ್ಟೆಲ್ಲ ಪವಾಡಗಳು ಮುಗಿಯುತ್ತಿದ್ದಂತೆ ಆ ’ಕುರುಹಿ’ಗೆ ಭಂಡಾರ ತುಂಬಿ ಬಿಳಿ ಅರಿವೆಯ ಪಟ್ಟಿ ಕಟ್ಟಲಾಗುತ್ತದೆ. ವೀರಗಾರ ಮತ್ತೆ ಯಥಾಪ್ರಕಾರ ದೇವರಿಗೆ ನಮಸ್ಕರಿಸಿ ಸರಳ ನಡೆದುಹೋಗುತ್ತಾನೆ. ಇದಲ್ಲದೆ ಪಂಚಾರತಿ ಕೈಪವಾಡ, ಸರಪಳಿ ಹರಿಯುವುದು ಹೀಗೆ ಅನೇಕ ವಿಲಕ್ಷಣ, ಮೈನಡುಗಿಸುವ ಮೈನವಿರೇಳಿಸುವ ಆಚರಣೆಗಳನ್ನು ನೋಡುತ್ತಿದ್ದಂತೆ ಈ ಆಚರಣೆಗಳ ಕ್ರೂರ ವಿಧಾನ-ಆ ಕ್ರೌರ್ಯವನ್ನೂ ಮೆಟ್ಟಿ ನಿಲ್ಲುವ ನಿಷ್ಠೆ ಏಕಕಾಲಕ್ಕೆ ದಂಗುಬಡಿಸುತ್ತವೆ.
ಚೈತ್ರ ಶುದ್ಧ ದವನದ ಹುಣ್ಣಿಮೆಯಿಂದ ಮರಳಿ ಫಾಲ್ಗುಣ ಶುದ್ಧ ಪೂರ್ಣಿಮೆಯವರೆಗೂ ಪ್ರತಿಹುಣ್ಣಿಮೆಯಲ್ಲೂ ದೇವರಗುಡ್ಡದಲ್ಲಿ ಆರಾಧನೆ ಉತ್ಸವ. ಆ ಗುಡ್ಡವನ್ನು ಪ್ರವೇಶಿಸುತ್ತಿರುವಂತೆ ’ಏಳುಕೋಟಿಗೋ’ ಉದ್ಘೋಷ; ಡಮರುಗದ ಧ್ವನಿ ತರಂಗ.
* * *

ಗೋಷ್ಟಿ – ೩ : ಸಸ್ಯ ಪ್ರಾಣಿ ಪರಿಸರ ಮತ್ತು ಜನಪದ ಸಂಸ್ಕೃತಿ : ಸಸ್ಯ – ಪ್ರಾಣಿ ಪರಿಸರ ಜನಪದ ವೈದ್ಯ
ಸೌರಮಂಡಲದಲ್ಲಿ ಜೀವಿಗಳನ್ನು ಹೊಂದಿರುವ ಏಕೈಕ ಗ್ರಹ ಭೂಮಿ. ಸುಮಾರು ೩೦೦ ಮಿಲಿಯನ್ ವರ್ಷಗಳ ಹಿಂದೆ ಈ ಗ್ರಹದಲ್ಲಿ ಮೊಟ್ಟಮೊದಲು ಜೀವಿಗಳು ಬೆಳವಣೆಗೆಯಾದವು ಎಂಬ ವೈಜ್ಞಾಜಿಕ ಸಿದ್ಧಾಂತವಿದೆ. ನಿಧಾನವಾಗಿ ನಿರಂತರವಾಗಿ, ವಿವಿಧ ರೀತಿಯ ಭೌತಿಕ ಅಂಶಗಳಿಂದ ಈ ಜೈವಿಕ ಲೋಕದಲ್ಲಿ ಜೀವ ವಿಕಾಸವಾಗಿದೆ ಎಂದು ಹಲವಾರು ವಿಜ್ಞಾನಿಗಳ ಸಂಶೋಧನೆಯಿಂದ ಬೆಳಕಿಗೆ ಬಂದಿದೆ. ಈ ಗ್ರಹದಲ್ಲಿ ಇದುವರೆಗೆ ೩,೫೦,೦೦೦ ಸಸ್ಯಗಳಿವೆ ಎಂದು ತಿಳಿದಿದೆ. ಈ ಸಸ್ಯರಾಶಿಗಳು ಜೈವಿಕ-ಅಜೈವಿಕ ಅಂಶಗಳಿಗೆ ಅನುಗುಣವಾಗಿ ಇಲ್ಲಿ ಬೆಳೆಯಲ್ಪಟ್ಟಿವೆ. ಇಂತಹ ಸಸ್ಯಗಳು ಪ್ರಾಣಿಗಳಿಗೆ ಆಹಾರವಾಗಿ, ಔಷಧಿಯಾಗಿ ವಿವಿಧ ರೀತಿಯ ಕ್ಷೇತ್ರಗಳಲ್ಲಿ ಉಪಯುಕ್ತವಾಗಿವೆ. ಈ ಭೂಮಿಯ ಮೇಲೆ ಅಪಾರವಾದ ಸಸ್ಯ ಮತ್ತು ಪ್ರಾಣಿ ಸಂಕುಲಗಳು ಬೆಳೆಯಲು ನಾಂದಿಯಾಗಿದೆ. ಯಾವುದೇ ಒಂದು ಪ್ರಾಣಿಯು ತನ್ನ ಜೀವನವನ್ನು ಸರಳವಾಗಿ ಸುಗಮವಾಗಿ ಸಾಗಿಸಿ, ಆರೋಗ್ಯದಿಂದಿರಬೇಕಾದರೆ ಸಸ್ಯಗಳು ಬೇಕೇ ಬೇಕು. ಆದರೆ ಸಸ್ಯಗಳು ಸಮೃದ್ಧವಾಗಿ ಬೆಳೆಯಬೇಕಾದರೆ ಪರಿಸರಕ್ಕೆ ಅನುಗುಣವಾಗಿ ಪ್ರಾಣಿಗಳು ಇರಬೇಕಾಗುತ್ತದೆ. ಹೀಗೆ ಯಾವುದೇ ಪ್ರಾಣಿ ತನ್ನ ಪೀಳಿಗೆಯನ್ನು ಮುಂದುವರಿಸಿಕೊಂಡು ಹೋಗಬೇಕಾದರೆ ವಿವಿಧ ರೀತಿಯ ಪರಿಸರವನ್ನು ಅವಲಿಂಬಿಸಿವೆ. ಹಿಗೆ ಸಸ್ಯಗಳು ಪ್ರಾಣಿಗಳು ಒಂದನ್ನೊಂದು ಅಂಟಿಕೊಂಡು ಬೆಳೆದಿವೆ. ಇದರಿಂದ ಭೂಮಿಯ ಮೇಲೆ ಜೀವ ವೈವಿಧ್ಯತೆಗಳು ಪರಿಸರಕ್ಕೆ ಅನುಗುಣವಾಗಿ ಹೆಚ್ಚುತ್ತಾ ಬಂದಿರುತ್ತದೆ. ಇಂತಹ ಅನಂತ ವ್ಯಾಪ್ತಿಯ ಪರಿಸರದೊಳಗೆ ಸಸ್ಯ, ಪ್ರಾಣಿಗಳ ಸಂಬಂಧ ಸಂವೇದನೆಗಳು ಒಂದು ಕಾಲಕ್ಕೆ ಗೃಹಿತವೆಂದು; ಮಾರ್ಯಾದಬದ್ಧವೆಂದು ಪರಿಗಣಿಸಲಾಗಿತ್ತು. ಇಂತಹ ಸಸ್ಯ ಪ್ರಾಣಿಗಳ ಸಂಬಂಧ ಮತ್ತು ಉಪಯೋಗಕ್ಕೆ ಅನುಗುಣವಾಗಿ ಪರಿಸರದೊಡನೆ ಆತ್ಮೀಯವಾಗಿ ಜನರು ಸಹಾ ಬದುಕುತ್ತಿದ್ದರು. ಜನರು ಪ್ರಕೃತಿಯೊಂದಿಗೆ ಸಂಸ್ಕೃತಿಯ ಪೂಜ್ಯ ಭಾವನೆಯಿಂದ ಪ್ರಕೃತಿ ಮಾತೆಯ ಮಡಿಲಿನಲ್ಲಿ ಅನಾದಿಕಾಲದಿಂದಲೂ ಬದುಕಿ ಬಂದಿರುತ್ತಾರೆ.
ಅಂತೆಯೇ ಪ್ರಕೃತಿಯ ಮಡಿಲಿನಲ್ಲಿ ಬೆಳೆದ ಸುಮಾರು ೭೦೦ ಗಿಡಗಳನ್ನು ಉಪಯೋಗಿಸಿಕೊಂಡು ನಾಟಿ ವೈದ್ಯರು ತಮ್ಮದೇ ಆದ ದಾರ್ಶನಿಕ, ಧಾರ್ಮಿಕ, ಕಲಾತ್ಮಕ, ತಾತ್ವಿಕ ಕೈಚಳಕದಿಂದ ನಾಟಿ ವೈದ್ಯ ವೃತ್ತಿಯನ್ನು ಮುಂದುವರಿಸಿ ತಮ್ಮ ಉತ್ತೇಜಿತ ಜೀವನವನ್ನು ಪರಿಸರದೊಂದಿಗೆ ಸರಳವಾಗಿ ಪೂಜಾ ಆರಾಧಕರಾಗಿ ಅನಂತ ರೂಪಗಳಿಂದ ಇಡೀ ಜನಾಂಗದ ಚೈತನ್ಯದ ಚಿಲುಮೆಗಳಾಗಿ, ಜನರ ಆರೋಗ್ಯವನ್ನು ಕಾಪಾಡಿಕೊಂಡು ಬಂದಿರುತ್ತಾರೆ. ಶತಶತಮಾನಗಳು ಕಳೆದರೂ ನಾಟಿ ವೈದ್ಯರು ಅನ್ಯೋನ್ಯ ರೀತಿಯಿಂದ ವೈದ್ಯವನ್ನು ಮುಂದುವರಿಸಿ ಕೊಂಡು ಇಂದಿಗೂ ತಮ್ಮ ಮಹತ್ವವನ್ನು ಉಳಿಸಿಕೊಂಡಿದ್ದಾರೆ.
ಸಸ್ಯ ಮತ್ತು ಪ್ರಾಣಿ ಜೀವ ಸಂಕುಲವನ್ನು ತೆಗೆದುಕೊಂಡರೆ ಈ ಜೀವ ಜಗತ್ತಿನಲ್ಲಿ ಹಲವಾರು ವಿಶೇಷಗಳನ್ನು ಕಾಣುತ್ತೇವೆ. ಈ ಭೂಮಿಯ ಮೇಲೆ ೧೨ ರಿಂದ ೨೦ ಮಿಲಿಯ ಜೀವಿಗಳ ಸಂಖ್ಯೆ ಇತ್ತೆಂದು ಅಂದಾಜು ಮಾಡಲಾಗಿತ್ತು. ಇದರಲ್ಲಿ ಈಗ ೧.೪ ಮಿಲಿಯ ಜೀವಿಗಳ ವಿಚಾರವನ್ನು ಮಾತ್ರ ವಿವರಿಸಲಾಗಿದೆ. ಇಡೀ ಭೂಮಿಯ ಮೇಲೆ ನಾನಾ ರೀತಿಯ ಅವಾಸಗಳಿವೆ. ೩,೨೫,೦೦೦ ಗಿದಗಳು ೨೩,೦೦೦ ಶೀಲಿಂದ್ರಗಳು, ೨೫೦೦ ಆಲ್ಗೆಗಳು ೯೦೦ ರೀತಿಯ ಬ್ರಯೋಪೈಟಗಳು, ೩೫೦ ರೀತಿಯ ಸಸ್ತನಿಗಳು, ೭೫,೦೦೦ ಕೀಟಗಳು, ೩೨,೦೦೦ ಮೀನುಗಳು, ೧೫,೦೦೦ ಇರುವೆಗಳು, ೪೫೦ ಸರೀಸೃಪಗಳು ವಿವಿಧ ರೀತಿಯ ಅವಾಸಗಳಲ್ಲಿ ತಮ್ಮದೇ ಆದ ಜೀವ ವೈವಿಧ್ಯತೆಯಲ್ಲಿ ಬೆಳೆದಿರುತ್ತವೆ.
ಇಡೀ ಪ್ರಪಂಚದಲ್ಲಿ ಸಸ್ಯಗಳು ಮತ್ತು ಪ್ರಾಣಿಗಳು ಬಹಳವಾಗಿ ತಮ್ಮದೇ ಆದ ಶ್ರೀಮಂತಿಕೆಯನ್ನು ಬೆಳೆಸಿಕೊಂಡಿರುವ ಹೆಸರುವಾಸಿಯಾದ ೧೮ ತಾಣಗಳಿವೆ. ಇದರಲ್ಲಿ ಹೆಚ್ಚು ಪ್ರಬೇಧಗಳನ್ನು ಹೊಂದಿರುವ ವಾಸಸ್ಥಾನಗಳು, ಅಗ್ರಗಣ್ಯ ತಾಣಗಳಾಗಿವೆ. ಜಗತ್ತಿನ ಭೂಭಾಗದ ಶೇಖಡಾ೦.೫ ರಷ್ಟ್ರರಲ್ಲಿ ೪೯.೧೫೫ ಸಸ್ಯ ಪ್ರಬೇಧಗಳಿವೆ. ಇವು ೭,೪೬,೯೦೦ ಚ.ಕಿ.ಮಿ.ನಲ್ಲಿ ಹರಡಿಕೊಂಡಿವೆ. ಈ ೧೮ ಜಗತ್ ಪ್ರಸಿದ್ಧ ತಾಣಗಳಲ್ಲಿ ಭಾರತದಲ್ಲಿ ೨ ಅಗ್ರತಾಣಗಳೀವೆ. ಇದು ಭಾರತೀಯ ಸಂಸ್ಕೃತಿಯ ಮಹತ್ತರವಾದ ಸಾಧನೆಗೆ ಅಗ್ರತಾಣಗಳಾಗಿವೆ. ೧) ಹಿಮಾಲಯದ ಪ್ರದೇಶ ೨) ಪಶ್ಚಿಮಘಟ್ಟಗಳು ಭೂಮಿಯು ಸುಮಾರು ೩೦೦೦ ಮಿಲಿಯನ್ ವರ್ಷಗಳ ಹಿಂದೆ ಹುಟ್ಟಿ ವಿಕಸಿಸಲು ಪ್ರಾರಂಭವಾಗಿ ನಿಧಾನವಾಗಿ, ನಿರಂತರವಾಗಿ, ಕಾಲ ಕ್ರಂಏಣ ಅನೇಕ ಬದಲಾವಣೆಯನ್ನು ಹೊಂದುತ್ತಾ ಬಂದಿಎ. ಈ ಭೂಮಿಯು ಮೊದಲು ನೀರಿನಿಂದ ಆವೃತ್ತವಾಗಿ ನಂತರ ಎಷ್ಟೋ ಕಾಲದ ನಂತರ ಚಿಕ್ಕ ಚಿಕ್ಕ ಪಾಚಿಯು ಬೆಳೆದು, ನಂತರ ಸೂಕ್ಷ್ಮ ಜೀವಿಗಳು ಬೆಳೆದು, ಸಹಸ್ರಾರು ಜೀವಿಗಳು ಬೆಳೆಯಲು ಪ್ರಾರಂಭವಾಯಿತು. ಸೂಕ್ಷ್ಮ ಜೀವಿಗಳಾದ ವೈರಸ್ ಮತ್ತು ಬ್ಯಾಕ್ಟೀರಿಯಾಗಳಿಂದ ಹಿಡೀದು ಅತಿ ದೊಡ್ಡ ಜೀವಿಗಳು ಉಂಟಾಗಲು ಕಾರಣವಾಯಿತು. ಇವುಗಳ ಬೆಳವಣೆಗೆಗೆ ಪೂರಕವಾದ ಜೈವಿಕ ಅಜೈವಿಕ ವಸ್ತುಗಳಾದ, ಭೂಮಿ, ಆಕಾಶ, ವಾಯು, ಬೆಳಕು, ಶಾಕಹ್, ನದಿ, ಸಮುದ್ರ, ನೀರು, ಮೋಡ, ಮಳೆ, ಗುಡುಗು, ಮಿಂಚು ಈ ಎಲ್ಲಾ ಅಂಶಗಳ ಪ್ರಮಾಣಗಳಿಂದ ಈ ಭೂಮಿಯ ಮೇಲೆ ಸಸ್ಯ ಮತ್ತು ಪ್ರಾಣಿ ಸಂಕುಲಗಳು ಬರಲು ಕಾರಣವಾಗಿದೆ. ಅಲ್ಲದೆ ಈ ಭೂಮಿಯ ಮೇಲ್ಮೈಯನ್ನು ಗಮನಿಸಿದಾಗ ಹಿಮ ಪ್ರದೇಶಗಳು ಉರಿಯುವ ಮರುಭೂಮಿಗಳು, ಅರಣ್ಯಗಳು, ಹುಲ್ಲುಗಾವಲುಗಳು, ಬೆಟ್ಟಗುಡ್ಡಗಳಲ್ಲಿ, ಜೀವರಾಶಿಗಳು ಶ್ರೀಮಂತವಾಗಿ ಬೆಳೆದಿವೆ. ಇಂತಹ ಜೀವ ಸಮುದಾಯಕ್ಕೆ ಜೀವ ವೈವಿಧ್ಯತೆ ಎನ್ನುತ್ತೇವೆ. ಇಂತಹ ಜೀವವೈವಿದ್ಯತೆಯ ಪಾರಂಪರೆಯಾಗಿ ಅಂದಿನಿಂದ ಇಮ್ದಿನವರೆಗೆ ಬೆಳೆಯುತ್ತಾ ಬಂದಿವೆ. ಹೀಗೆ ಒಂದು ಜೀವ ಜಗತ್ತು ಸೃಷ್ಟಿಯಾಗಬೇಕಾದರೆ ಅಲ್ಲಿನ ಪರಿಸರ ವ್ಯವಸ್ಥೆಯು ಕ್ರಿಯಾತ್ಮಕವಾಗಿ ತನ್ನ ವೈವಿಧ್ಯತೆಯನ್ನು ಭೌಗೋಳಿಕ ಲಕ್ಷಣಗಳೀಗೆ ಅನುಗುಣವಾಗಿ, ಜೀವ ಜಗತ್ತನ್ನು ಉಳಿಸಿ ಕೊಳ್ಳಲು ಸಾಧ್ಯವಾಗಿದೆ. ಈ ಎಲ್ಲಾ ಅಂಶಗಳು, ಇಲ್ಲದೆ ಇದ್ದರೆ ಜೀವ ಜಗತ್ತು ಸೃಷ್ಟಿಯಾಗಲು ಸಾಧ್ಯವಾಗುತ್ತಿರಲಿಲ್ಲ.
ಜೀವಜಗತ್ತಿನ ಪ್ರಾಣಿ ಸಂಕುಲ ಸಸ್ಯ ಸಂಪತ್ತನ್ನು ಗಮನಿಸಿದಾಗ ಸಾಮಾನ್ಯವಾಗಿ ವಂಶವಾಹಿ ವೈವಿಧ್ಯತೆ, ಜಾತಿಯ ವೈವಿಧ್ಯತೆ ಮತ್ತು ಪರಿಸರ ವೈವಿಧ್ಯತೆಯನ್ನು ಕಾಣಬಹುದು.
ಪರಿಸರ ನಾಟಿ ವೈದ್ಯ
ಆರೋಗ್ಯವೇ ಭಾಗ್ಯ ಎನ್ನುವುದು ಎಲ್ಲರಿಗೂ ತಿಳಿದ ವಿಷಯವಾಗಿದೆ. ನಮ್ಮ ಭಾರತೀಯ ಪರಂಪರೆ ಸಂಸ್ಕ್ರುತಿಯನ್ನು ನೋಡಿದಾಗ ಜನರು ಹಲವಾರು ವಿಧಾನಗಳಿಂದ ತಮ್ಮ ಆರೋಗ್ಯವನ್ನು ರಕ್ಷಿಸಿ, ಬೆಳೆಸಿ, ಉಳಿಸಿಕೊಂಡು ಬಂದಿದ್ದಾರೆ. ಅಜ್ಜಿಯ ಮದ್ದಿನಿಂದ, ನಾಟಿ ಔಷಧಿಯಿಂದ, ಆಯುರ್ವೇದ, ಯುನಾನಿ, ಹೋಮಿಯೋಪತಿ, ಸಿದ್ಧ ಔಷಧಿ ಮೊದಲಾದ ವಿಧಾನಗಳಿಂದ ಜನರು ತಮ್ಮ ತಮ್ಮ ಆರೋಗ್ಯವನ್ನು ನಿರಂತರವಾಗಿ ಪರಿಸರದೊಡನೆ ಕಾಪಾಡಿಕೊಂಡು ಬಂದಿರುತ್ತಾರೆ. ಆದರೆ ಆರೋಗ್ಯವನ್ನು ಕಾಪಾದಲು ಒಂದೊಂದು ವರ್ಗದ ಜನ, ಒಂದೊಂದು ರೀತಿಯ ಔಷಧಿ ಸಸ್ಯಗಳನ್ನು ಅಮ್ತ್ತು ಪ್ರಾಣಿಗಳನ್ನು ಬಳಸಿಕೊಂಡು ಔಷಧಿಗಳನ್ನು ತಯಾರಿಸಿ ಇಡೀ ಸಮುದಾಯವನ್ನು ನೋಡಿಕೊಳ್ಳುತ್ತಿದ್ದರು. ಹಿಂದೆ ಪ್ರತಿ ಮನೆಯಲ್ಲಿ ಒಬ್ಬೊಬ್ಬರು ನಾಟಿ ವೈದ್ಯರು ಇರುತ್ತಿದ್ದರು. ನಾಟಿ ವೈದ್ಯರು ಆ ಪ್ರಾಂತ್ಯದಲ್ಲಿ ದೊರೆಯುವ ಸ್ಥಳೀಯ ಸಸ್ಯ, ಪ್ರಾಣಿಗಳನ್ನು ಉಪಯೋಗಿಸಿಕೊಂಡು ಅವರವರ ಮನೆಯ ಆರೋಗ್ಯವನ್ನು ಕಾಪಾಡುವುದರ ಜೊತೆಗೆ ಇಡೀ ಊರನ್ನು ನೋಡಿ ಕೊಳ್ಳುತ್ತಿದ್ದರು. ಇಂತಹ ವೈದ್ಯರು ಒಂದೊಂದು ಊರಿನಲ್ಲಿ ಬಹಳಷ್ಟು ಇರುತ್ತಿದ್ದರು. ಇವರು ಸುಮಾರು ೫೦೦ ರಿಂದ ೭೦೦ ಗಿಡಗಳನ್ನು ಉಪಯೋಗಿಸಿಕೊಂಡು ಔಷಧಿಯನ್ನು ತಯಾರಿಸಿ ಕೊಡುತ್ತಿದ್ದರು. ಇವರು ವೈದ್ಯರು ಯಾವುದೇ ಹಣವನ್ನು ಅಪೇಕ್ಷಿಸದೆ ನಿಸ್ವಾರ್ಥ ಸೇವೆಯಿಂದ ತಮ್ಮ ವೈದ್ಯ ವೃತ್ತಿಯನ್ನು ಸದುಪಯೋಗ ಪಡಿಸಿಕೊಂಡು ರೋಗಿಗಳನ್ನು ಹುಡುಕಿ ಹೋಗಿ ಅವರಿಗೆ ಔಷಧಿ ಉಪಚಾರವನ್ನು ಮಾಡುತ್ತಿದ್ದರು. ರೋಗಿಯ ದೇಹದ ಮೇಲಿನ ಮತ್ತು ಒಳಗಿನ ನೋವುಗಳನ್ನು ಅರಿತು ಅದಕ್ಕೆ ಅನುಗುಣವಾಗಿ ಗಿಡಮೂಲಿಕೆಗಳನ್ನು ಹುಡುಕಿ, ಕಾಯಿಲೆಯನ್ನು ಗುಣಪದಿಸುತ್ತಿದ್ದರು. ಹೀಗೆ ತಮ್ಮ ನಾಟಿ ವೈದ್ಯವನ್ನು ಅಜ್ಜಿ ಔಷಧಿ, ಯಳವರು, ಪಂಡಿತರು, ನಾಟಿವೈದ್ಯ, ನಾಡ ಔಷಧಿಗಾರ, ಅರಳಿಕಾಯಿ ಪಂಡಿತ ಮತ್ತು ಪಂಡಿತ ಅಯ್ಯನವರು ಹೀಗೆ ವಿವಿಧ ಹೆಸರುಗಳಿಂದ ಔಷಧಿಯನ್ನು ಕೊಡುತ್ತಿದ್ದ ನಾಡಿ ವೈದ್ಯರಿದ್ದುದ್ದುಂಟು.
ಕೆಲವು ವೈದ್ಯರು ಉಚಿತವಾಗಿ ಸೇವಾ ಮನೋಭಾವನೆಯಿಂದ ಔಷಧಿ ನೀಡಿದರೆ, ಕೆಲವು ವೈದ್ಯರು ೧ ೧/೪, ೫ ೧/೪, ೧೨ ೧/೪ ರೂಪಾಯಿಯನ್ನು ತೆಗೆದುಕೊಂಡು ಔಷಧಿ ಕೊಡುತ್ತಿದ್ದರು. ಈ ಹಣವನ್ನು ಅಂಗಡಿಗಳಿಂದ ದೊರೆಯುವ ಔಷಧಿ ಸಸ್ಯಗಳನ್ನು ತರಿಸಿಕೊಳ್ಳಲು ಉಪಯೋಗಿಸುತ್ತಿದ್ದರು. ನಾಟಿ ಔಷಧಿಯನ್ನು ಕೊಡುವವರು ನಿಗಧಿತವಾದ ಸಮಯ; ನಿಯಮಿತವಾದ ಆಹಾರ ಸೇವನೆ, ಕೆಲವು ವಸ್ತುಗಳನ್ನು ತ್ಯಜಿಸುವುದು ಇವೇ ಮೊದಲಾದ ನಿಯಮಗಳನ್ನು ಹಾಕಿ ಅವರವರ ದೇಹಸ್ಥಿತಿಗೆ ಅನುಗುಣವಾಗಿ ಆಹಾರವನ್ನು ಕೊಡುತ್ತಿದ್ದರು. ಉದಾ. ಕೆಮ್ಮು ಹೆಚ್ಚಾದರೆ ಸಕ್ಕರೆಯನ್ನು ನಿಷೇಧಿಸುತ್ತಾರೆ. ಏಕೆಂದರೆ ಕೆಮ್ಮು ಬಂದವರಿಗೆ ಕಫ ಹೆಚ್ಚಾಗುತ್ತದೆ ಎಂದು. ಈ ಕಫವನ್ನು ನಿಲ್ಲಿಸಬೇಕಾದರೆ ಉಷ್ಣ ಆಹಾರವನ್ನು ತೆಗೆದುಕೊಳ್ಳಬೇಕು. ಕೆಮ್ಮು ಹೆಚ್ಚಾದರೆ ಔಷಧಿಯನ್ನು ಬೆಳಿಗ್ಗೆ, ಮದ್ಯಾಹ್ನ ಮತ್ತು ಸಂಜೆ ಮೂರು ಬಾರಿ ತೆಗೆದುಕೊಳ್ಳಬೇಕು. ಕೆಮ್ಮು ಮಧ್ಯಮವಾಗಿದ್ದರೆ ಔಷಧಿಯನ್ನು ಬೆಳಿಗ್ಗೆ, ಸಂಜೆ ತೆಗೆದುಕೊಂಡರೆ ಸಾಕು, ಕೆಮ್ಮು ಅತಿ ಕಡಿಮೆ ಇದ್ದರೆ ಸಂಜೆ ಔಷಧಿಯನ್ನು ತೆಗೆದುಕೊಳ್ಳಲು ಹೇಳುತ್ತಿದ್ದರು.
ನಾಟಿ ವೈದ್ಯವು ಜನರಿಂದ ಜನ್ರಿಗೆ ಅನುಭವದ ಮೂಲಕ ಹರಿದು ಬಂದಿರುವ ಒಂದು ಮಹತ್ವದ ವಿದ್ಯೆಯಾಗಿದೆ. ಇದು ಭಾರತದ ಮೂಲೆ ಮೂಲೆಗಳಲ್ಲಿ ಶ್ರೀಮಂತವಾಗಿ ಉಳಿದು ಬಂದಿರುವ ವೈದ್ಯ ಪದ್ಧತಿಯಾಗಿದೆ. ಇಂತಹ ಪದ್ಧತಿಯು ಒಂದಾನೊಂದು ಕಾಲದಲ್ಲಿ ಊರು ಕೇರಿಗಳಲ್ಲಿ ಹಳ್ಳಿ ನಗರಗಳಲ್ಲಿ ಪ್ರಚಲಿತವಾಗಿ ಹಬ್ಬಿ ಎಲ್ಲರ ಆರೋಗ್ಯವನ್ನು ಕಾಪಾಡಿಕೊಂಡು ತನ್ನದೇ ಆದ ಶ್ರೀಮಂತ ತನವನ್ನು ಉಳಿಸಿಕೊಂಡು ಮೆಚ್ಚುಗೆಯನ್ನು ಪಡೆಯಿತು. ಇಂತಹ ನಾಟಿ ವೈದ್ಯವು ಭಾರತೀಯರ ಸಂಸ್ಕೃತಿಯಲ್ಲಿ ಒಂದು ಮೈಲುಗಲ್ಲಾಗಿ ಜನರ ಹೃದಯದಲ್ಲಿ ಮನೆ ಮಾಡಿಕೊಂಡು ಬೆಳೆದಿರುವುದು ನಮ್ಮ ಸಂಸ್ಕೃತಿಗೆ ಮತ್ತಷ್ಟು ಮೆರುಗು ತಂದಿದೆ. ಕಡಿಮೆ ಖರ್ಚಿನಲ್ಲಿ ಅಥವಾ ನಮ್ಮ ಸುತ್ತ ಮುತ್ತಲು ಇರುವ ಗಿಡ ಪ್ರಾಣಿಗಳನ್ನು ಕಾಲ ಕಾಲಕ್ಕೆ ಸರಿಯಾಗಿ ಉಪಯೋಗಿಸಿಕೊಂಡು ನಾಟಿ ವೈದ್ಯರ ನಿಯಮಾನುಸಾರ ನಾಟಿ ಔಷಧಿ ಪಡೆಯುವುದರಿಂದ ಜನರು ಆರೋಗ್ಯವನ್ನು ಕಾಪಾಡಿಕೊಂಡು ದೀರ್ಘಕಾಲ ಬದುಕುವಲ್ಲಿ ಯಶಸ್ವಿಯಾಗಿದ್ದರು. ಅಲ್ಲದೆ ವೈವಿದ್ಯಮಯವಾದ ಜೀವನವನ್ನು ಅನುವಂಶಿಕವಾಗಿ, ಸಾಂಪ್ರದಾಯಕ ಶೋಷಣೆಗಳಿಂದ ಮುಕ್ತವಾಗಿ, ಸ್ಥಳೀಯ ಪರಂಪರೆಯನ್ನು ಅನುಸರಿಸಿ ಸಮಸ್ಯೆಯನ್ನು ಪರಿಹರಿಸಿಕೊಳ್ಳುತ್ತಿದ್ದರು. ನಾಟಿ ವೈದ್ಯವು ಜನರಲ್ಲಿ ಆಹಾರವಾಗಿ, ಔಷಧಿಯಾಗಿ ಸೇವಿಸಿ ಪಚನ, ಮಲನಿವೃತ್ತಿ, ದೈಹಿಕ, ಮಾನಸಿಕವಾಗಿ ನೆಮ್ಮದಿ ಯಿಂದಿರಲು ಸಾಧ್ಯವಾಗುತ್ತಿತ್ತು. ನಾಟಿ ವೈದ್ಯರ ನಿಯಮಗಳಿಗೆ ಅನುಗುಣವಾಗಿ ಜನರು ಹೊಂದಿ ಕೊಂಡು ಹೋಗುತ್ತಿದ್ದರಿಂದ ಅತಿಯಾದ ದೊಡ್ಡ ದೊಡ್ಡ ಖಾಯಿಲೆಗಳು ಬರುತ್ತಿರಲಿಲ್ಲ. ಇದಕ್ಕೆ ಬೇಕಾದ ಎಲ್ಲಾ ರೀತಿಯ ಗಿಡಮೂಲಿಕೆಗಳು ಸಮೃದ್ಧಿಯಾಗಿ ಜನರಿಗೆ ಸ್ವಾಭಾವಿಕವಾದ ಕಾಡುಗಳಿಂದ, ತೋಟಗಳಿಂದ ಯಥೇಚ್ಚವಾಗಿ ದೊರೆಯುತ್ತಿತ್ತು.
ನಾಗರೀಕತೆ ಹೆಚ್ಚಿದಂತೆ ಇಂಗ್ಲಿಷ್ ನವರು ನಮ್ಮ ದೇಶದ ಮೇಲೆ ಅತಿಕ್ರಮಣ ಮಾಡಿ ಭಾರತ ದೇಶದ ಸಂಸ್ಕೃತಿಯ ಮೇಲೆ ಅಪಾರವಾದ ಅಘಾತವನ್ನು ತಂದಿಟ್ಟರು. ನಮ್ಮ ಜನರಲ್ಲಿದ್ದ ಹಲವಾರು ಪರಂಪರಾ ವಿಚಾರಗಳು ಮೂಲೆ ಗುಂಪಾದವು. ಇದು ಶ್ರೀಮಂತ ಸ್ವರೂಪವನ್ನು ತಾಳಿದ ನಂತರ ನಾಟಿ ವೈದ್ಯರ ಮೇಲೆ ಹಲವಾರು ಪರಿಣಾಮಗಳು ಬೀರಿ ನಾಟಿ ವೈದ್ಯವು ಈ ಕೆಳಗಿನ ಕಾರಣಗಳಿಂದ ತನ್ನ ನಂಬಿಕೆಯನ್ನು ಸ್ವಲ್ಪ ಮಟ್ಟಿಗೆ ಕಡಿಮೆಯಾಯಿತು.
೧. ನಾಗರೀಕರ ಅಸಡ್ಡೆಯಿಂದ
೨. ಗಿಡಗಳು ಸಿಕ್ಕದೆ ಇರುವುದು
೩. ಪರಿಸರ ನಾಶ
೪. ಗಿಡಗಳು ಬೆಳೆಯದೆ ಇರುವುದು
೫. ಹೇಗೆ ಉಪಯೋಗಿಸಬೇಕು ಎಂದು ತಿಳಿಯದೆ ಇರುವುದು
೬. ಇಂಗ್ಲೀಷರ ಔಷಧಿಗಳು
೭. ಕೈಗಾರೀಕರಣ
೮. ಜನಸಂಖ್ಯೆ ಹೆಚ್ಚಳ
ಈ ಪದ್ಧತಿಯು ಆದಿವಾಸಿಗಳಲ್ಲಿ ಮತ್ತು ಕಾಡಿಲ್ಲಿ ವಾಸ ಮಾಡುವ ಜನರಲ್ಲಿ, ಕೆಲವು ಊರುಗಳಲ್ಲಿ ಉಳಿದುಕೊಂಡು ಬಂದಿದೆ. ಅದರಲ್ಲೂ ಕೆಲವೇ ಕೆಲವು ಜನಾಂಗದಲ್ಲಿ ಮಾತ್ರ ಉಳಿದುಕೊಂಡಿದೆ. ಈ ನಾಟಿ ವೈದ್ಯದ ಪದ್ಧತಿಯನ್ನು ಉಳಿಸಿಕೊಳ್ಳಲು, ಶೈಕ್ಷಣಿಕವಾಗಿ ಎಲ್ಲ ವರ್ಗದ ಜನರಲ್ಲಿಯೂ ಪ್ರಚಲಿತ ಮಾಡಲು ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳಬೇಕು.
ನಾಟಿ ವೈದ್ಯವನ್ನು ಉಳಿಸುವುದು
೧. ನಾಟಿ ವೈದ್ಯರ ಸಮ್ಮೇಳನಗಳನ್ನು ಮಾಡುವುದು
೨. ಜನಾಂಗೀಯ ಔಷಧಿ ತೋಟಗಳನ್ನು ಮಾಡಿಸುವುದು.
೩. ಸ್ವಾಭಾವಿಕ ಔಷಧಿ ತೋಟಗಳನ್ನು ಬೆಳೆಸುವುದು
೪. ನಾಟಿ ವೈದ್ಯರಿಗೆ ಪ್ರೋತ್ಸಾಹವನ್ನು ಕೊಡುವುದು
೫. ನಾಟಿ ಔಷಧಿಯನ್ನು ಡಾಕ್ಯುಮೆಂಟೆಷನ್ ಮಾಡುವುದು
೬. ಔಷಧಿಗಳಿರುವ ಸ್ಥಳಗಳನ್ನು ಸಂರಕ್ಷಿಸುವುದು
೭. ನಾಟಿ ವೈದ್ಯರನ್ನು ಶಿಕ್ಷಣ ಇಲಾಖೆಯಲ್ಲಿ ನೊಂದಾಯಿಸಿ ಪಠ್ಯಕ್ರಮದಲ್ಲಿ ಹಾಕುವುದು
೮. ವನೌಷಧಿ ತೋಟಗಳನ್ನು ನಿರ್ಮಿಸುವುದು
೯. ನೈಸರ್ಗಿಕವಾಗಿ ಬೆಳೆದಿರುವ ಸಂರಕ್ಷಿತ ಕಾಡುಗಳು, ರಾಷ್ಟ್ರೀಯ ಗ್ರಾಮೀಣ, ಇತರೆ ಕಾಡುಗಳನ್ನು ಬೆಳೆಸುವುದು.
೧೦. ನಾಟಿ ವೈದ್ಯದ ಉಪಯೋಗವನ್ನು ಎಲ್ಲರೂ ತಿಳಿಯುವಂತೆ ಮಾಡುವುದು.
೧೧. ನಾಟಿ ವೈದ್ಯರುಗಳನ್ನು ಗುರ್ತಿಸಿ ಅವರಿಗೆ ಪುರಸ್ಕಾರ ಕೊಡುವುದು.
ಜೀವಿಗಳು ಮತ್ತು ಸಸ್ಯ ಸಂಪತ್ತಿನ ನಡುವಿನ ಹೊಂದಾಣಿಕೆಯ ವೈಶಿಷ್ಟ್ಯತೆಗಳು
೧. ಪ್ರಪಂಚದ ಶೇಕಡ ೯೦ ಭಾಗದಷ್ಟು ಆಹಾರವನ್ನು ೨೦ ಸಸ್ಯ ಜಾತಿಯಿಂದ ಪಡೆಯಲಾಗುವುದು.
೨. ೧.ಗ್ರಾಂ ಮಣ್ಣಿನಲ್ಲಿ ೨೫೦೦ ಮಿಲಿಯ ಬ್ಯಾಕ್ಟೀರಿಯಾಗಳಿರುತ್ತವೆ.
೩. ಒಂದು ಬ್ಯಾಕ್ಟೀರಿಯಾವು ೨೮೦ ಮಿಲಿಯ ಬ್ಯಾಕ್ಟೀರಿಯಾವನ್ನು ಒಂದು ದಿನದಲ್ಲಿ ಉಂಟು ಮಾಡುವುದು.
೪. ರಿಸ್ಯೀಸಿಯಾ ಎಂಬ ಸಸ್ಯದ ಹೂ ಇಡೀ ಪ್ರಪಂಚದಲ್ಲಿ ಅತ್ಯಂತ ದೊಡ್ಡ ಹೂ, ಅದರ ವ್ಯಾಸ ಒಂದು ಮೀಟರ್
೫. ಕೊಕೋ-ಡಿ-ಮೆರ್ ಎಂಬ ಸಸ್ಯದ ಬೀಜ ೧೮ ಕೆ.ಜಿ.ಇರುತ್ತದೆ.
೬. ಇಡೀ ಪ್ರಪಂಚದಲ್ಲಿ ಉಪಯೋಗಿಸುವ ೧/೨ ಭಾಗದ ಆಹಾರ ಕೇವಲ ೩ ಸಸ್ಯಗಳಿಂದ ದೊರೆಯುತ್ತದೆ (ಗೋಧಿ, ಭತ್ತ, ಜೋಳ)
೭. ಸಸ್ಯಗಳು ಸೂರ್ಯನ ಶಕ್ತಿಯನ್ನು ಕೇವಲ ಶೇಕಡ ಒಂದು ಮಾತ್ರ ಉಪಯೋಗಿಸಿಕೊಳ್ಳುತ್ತವೆ.
೮. ಹುಲ್ಲು ಭೂಮಿಯ ೧/೪ ಭಾಗದಷ್ಟು ಬೆಳೆದಿರುತ್ತದೆ.
೯. ಹೆಸರಿಲ್ಲದ ಗಿಡಗಳು, ಶಿಲೀಂದ್ರಗಳು, ಅಣಬೆಗಳು ೧೦೦೦ ವಿಧಗಳಿವೆ.
೧೦. ೭.೫ ಸೆ.ಮೀ. ಎತ್ತರದ ಗೂಡಿನಲ್ಲಿ ಮಿಲಿಯನ್ ಗಟ್ಟಲೆ ಗೆದ್ದಲು ಹುಳುಗಳು ವಾಸಿಸುತ್ತವೆ.
೧೧. ಡ್ರಾಗನ್ ಎಂಬ ಕೀಟದ ಕಣ್ಣಿನಲ್ಲಿ ೩೦,೦೦೦ ಸಂಯುಕ್ತ ಕಣ್ಣುಗಳಿವೆ.
೧೨. ಒಂದು ಪ್ರಾಯವಿರುವ ಹೆಬ್ಬಾವು ಒಂದು ವರ್ಷ ಆಹಾರವಿಲ್ಲದಿದ್ದರೂ ಬದುಕಿರುತ್ತದೆ.
೧೩. ಅತಿ ಸಣ್ಣ ಪಕ್ಷಿಯೊಂದು ತನ್ನ ಜೀವಿತ ಕಾಲದವರೆಗೆ ೧೫ ಲಕ್ಷ ಕಂಬಳಿ ಹುಳುವನ್ನು ತಿನ್ನುವುದು.
೧೪. ಸಣ್ಣಪಕ್ಷಿಯೊಂದು ೧/೨ ಗಂಟೆಯಲ್ಲಿ ೩೦೦೦-೪೦೦೦ ಗಿಡದ ಹೇನುಗಳನ್ನು ತಿನ್ನುವುದು.
೧೫. ೨೧ ತಿಂಗಳವರೆಗೆ ಆನೆ ಮರಿ ತನ್ನ ತಾಯಿ ಗರ್ಭದೊಳಗೆ ಬೆಳೆಯುವುದು.
೧೬. ಜಲಚರದಲಿ ನೀಲಿ ತಿಮಿಂಗಲವು ೩೩ ಮೀ ಬೆಳೆಯುತ್ತದೆ.
೧೭. ಚಿರತೆಯು ಗಂಟೆಗೆ ೧೦೦ ಕಿ.ಮೀ.ವೇಗದಲ್ಲಿ ಓಡಿ ತನ್ನ ವೇಗದ ದಾಖಲೆಮಾಡಿದೆ.
೧೮. ಗಂಧದಿಂದ ತಯಾರಿಸಿದ ೧೦ ಗ್ರಾಂ ಎಣ್ಣೆಗೆ ೩೫೦ರೂ. ಆಗುವುದು.
೧೯. ಆರ್ಕಿಡ್ ಹೂಗಳು ಆತಿ ಸುಂದರವಾದ ಹೂಗಳು ೫-೬ ವರ್ಷಕ್ಕೊಮ್ಮೆ ಹೂ ಬಿಡುತ್ತವೆ.
೨೦. ಸಸ್ಯ ಮತ್ತು ಪ್ರಾಣಿಗಳಲ್ಲಿ ಸಹ ಬಾಳತ್ವವಿರುವುದರಿಂದ ದೊಡ್ಡ ಕಾಡುಗಳು ಬೆಳೆಯಲು ಸಾಧ್ಯವಾಯಿತು.
೨೧. ಮೊಸಳೆಯ ಹಲ್ಲುಗಳನ್ನು ಪ್ಲೋಮ್ ಪಕ್ಷಿ ಸ್ವಚ್ಚತೆ ಮಾಡುತ್ತದೆ. ಆದರೆ ಮೊಸಳೆ ಪಕ್ಷಿಯನ್ನು ತಿನ್ನುವುದಿಲ್ಲ.
೨೨. ರೇಷ್ಮೆ ಹುಳುವು ತನ್ನ ಬಾಯಿಯಿಂದ ಉಗುಳುವ ರಸದಿಂದ ರೇಷ್ಮೆ ದಾರ ತಯಾರಾಗುವುದು.
ಗೋಷ್ಟಿ – ೩ : ಸಸ್ಯ ಪ್ರಾಣಿ ಪರಿಸರ ಮತ್ತು ಜನಪದ ಸಂಸ್ಕೃತಿ : ಸಸ್ಯ – ಪ್ರಾಣಿ ಪರಿಸರ ಮತ್ತು ಬುಡಕಟ್ಟುಗಳು
ಬುಡಕಟ್ಟು ಜನರನ್ನು ಅಪಾರವಾಗಿ ಪ್ರೀತಿಸುತ್ತಿದ್ದ ವೆರಿಯರ್ ಎಲ್ವಿನ್ ಒಮ್ಮೆ ಒಬ್ಬ ಬುಡಕಟ್ಟು ವ್ಯಕ್ತಿಯೊಂದಿಗೆ ಸಂಭಾಷಿಸುತ್ತಿದ್ದಾಗ ತನ್ನ ಬಡತನಕ್ಕೆ ಕಾರಣವನ್ನು ಆತ ಹೀಗೆ ಹೇಳುತ್ತಾನೆ. ‘ನಾವೆಲ್ಲ ತುಂಬ ಸುಖಿಗಳಾಗಿದ್ದೆವು, ಅಷ್ಟರಲ್ಲಿ ನಮ್ಮ ನಾಡಿನ ಮಧ್ಯೆ ರೈಲು ಕಂಬಿ ಹಾಕಿ, ರೈಲೊಂದು ಬಂತು, ಆ ರೈಲು ಬಂದಾಗ ನಮ್ಮ ಎಲ್ಲ ದೇವತೆಗಳೂ ಅದನ್ನು ಹತ್ತಿ ಕಾದು ಬಿಟ್ಟು ನಗರ ಸೇರಿಬಿಟ್ಟರು, ಅಲ್ಲಿನ ಜನ ನಮ್ಮ ದೇವತೆಗಳ ನೆರವಿನಿಂದ ಅಭ್ಯುದಯಗೊಳ್ಳುತ್ತಿದ್ದಾರೆ. ಆದರೆ ನಾವು ಬಡವರಾಗುತ್ತಿದ್ದೇವೆ.
ವೆರಿಯರ್ ಎಲ್ವಿನರೇ ಸಂಗ್ರಹಿಸಿರುವ ಮತ್ತೊಂದು ಕಥೆ ಹೀಗಿದೆ. “ಲಕ್ಷ್ಮಣ ಜಟಿ ಸದಾ ತನ್ನ ಕಿಂಗ್ರಿಯೊಂದಿಗೆ ಪ್ರೇಮಗೀತೆ ಹಾಡುತ್ತಿರುತ್ತಾನೆ. ಅವನ ಅಣ್ಣ ರಾಮ ಸದಾ ಅದನ್ನು ಆಕ್ಷೇಪಿಸುತ್ತಿರುತ್ತಾನೆ. ಹೀಗಿರುವಾಗ ಲಕ್ಷ್ಮಣನ ಹಾಸಿಗೆಯ ಮೇಲೆ ಒಡೆದ ಬಳೆ ಮತ್ತು ಕಿವಿಯೋಲೆ ಸಿಗುತ್ತವೆ. ಅಲ್ಲಿ ಸಿಕ್ಕಿದ ಕಿವಿಯೋಲೆ ಸೀತೆಯ ಕಿವಿಗೆ ಆಗುತ್ತದೆ. ಇದರಿಂದ ಕುಪಿತಗೊಂಡ ರಾಮ ಲಕ್ಷ್ಮಣನನ್ನು ಬೆಂಕಿಗೆ ಹಾಕುತ್ತಾನೆ. ಲಕ್ಷ್ಮಣ ತನ್ನ ಕಿಂಗ್ರಿಯ ಜೊತೆ ಸಾವಕಾಶವಾಗಿ ಹೊರಬರುತ್ತಾನೆ. ಆಗ ಅವನಿಗೆ ಹಾವೊಂದು ಸಿಕ್ಕುತ್ತದೆ. ಅವನು ಹಾವಿನ್ ಅಸೇವೆ ಮಾಡುತ್ತಾನೆ. ಹಾವು ಅವನನ್ನು ಪಾತಾಳ ಲೋಕಕ್ಕೆ ಕರೆದೊಯ್ಯುತ್ತದೆ. ಪಾತಾಳ ಲೋಕದ ರಾಜ ಅವನಿಗೆ ಒಂದು ಪೆಟ್ಟಿಯ ಉಡುಗೊರೆ ನೀಡುತ್ತಾನೆ. ಆದರೆ ದಾರಿಯಲ್ಲಿ ಎಲ್ಲೂ ಆ ಪೆಟ್ಟಿಯನ್ನು ತೆಗೆಯಬಾರದು ಎಂದು ಹೇಳಿರುತ್ತಾನೆ. ಕುತೂಹಲ ತಡೆಯಲಾಗದ ಲಕ್ಷ್ಮಣ ಅದನ್ನು ತೆಗೆಯುತ್ತಾನೆ. ಅದರಿಂದ ಸುಂದರವಾದ ನಾಗದೇವತೆ ಮಿಂಚಿ ಮಾಯವಾಗುತ್ತಾಳೆ. ಅವಳನ್ನು ಹುಡುಕುತ್ತಾ ಹುಡುಕುತ್ತಾ ಲಕ್ಷ್ಮಣ ಬಾಣ ಬಿಡತೊಡಗುತ್ತಾನೆ. ಅದು ಗುಡುಗಾಗುತ್ತದೆ. ಮಿಂಚಿನ ರೂಪದ ನಾಗದೇವತೆ ಮಿಂಚಿ ಮಿಂಚಿ ಮಾಯವಾಗುತ್ತಿರುತ್ತಾಳೆ. ಅವಳನ್ನು ಹುಡುಕುತ್ತಿರುವ ಲಕ್ಷ್ಮಣ ಬಾಣ ಬಿಟ್ಟು ಗುಡುಗುತ್ತಲೇ ಇದ್ದಾನೆ. ಇವರ ನಿರಂತರ ಪ್ರೇಮದಾಟ ನಮಗೆ ಮಳೆ ತರುತ್ತಿದೆ, ಅದರಿಂದಾಗಿ ನಮ್ಮ ಕಾಡು ಬೆಳೆಯುತ್ತಿದೆ.”
ಸಾಂಕೇತಿಕವಾದ ಈ ಎರಡು ಕಥೆಗಳ ಹಿನ್ನೆಲ್ಯಲ್ಲಿ ನಾನು ನನ್ನ ಪ್ರಬಂಧವನ್ನು ಮಂಡಿಸಬಯಸುತ್ತೇನೆ. ಬುಡಕಟ್ಟು ಜನರನ್ನು ‘ಗಿರಿ’ ಜನರು ಎಂದು ಕರೆಯುವುದೇ ಅವರ ವಾಸ್ತವ್ಯದ ನೆಲೆಗಟ್ಟಿನ ಹಿನ್ನೆಲೆಯಲ್ಲಿ ಎಂಬುದನ್ನು ಪರಿಭಾವಿಸುವಾಗ ಗಿರಿ ಕಂದರ ವಾಸಿಗಳಾದ ಇವರ ನಿಜವಾದ ಒಡನಾಡಿಗಳಾರು ಎಂಬುದೂ ಮುಖ್ಯವಾಗುತ್ತದೆ. ನಾಗರಿಕ ಸಮಾಜದ ಸೋಂಕಿಲ್ಲದೆ ಒಂದು ಕಾಲಕ್ಕೆ ಬದುದುತ್ತಿದ್ದ ಇವರಿಗೆ ಆಧಾರವಾಗಿದ್ದುದು ಸಸ್ಯ ಪರಿಸರವಾದರೆ, ಒಡನಾಡಿಯಾಗಿದ್ದುದು ಪ್ರಾಣಿ ಪರಿಸರ.
ಇವತ್ತು ಪರಿಸರ ಎಂಬ ಪದ ನಾನಾ ರೀತಿಯಾಗಿ ನಾನಾ ವ್ಯಾಪ್ತಿಯಲ್ಲಿ ಬಳಕೆಯಾಗುತ್ತಿದೆ. ಅನೇಕರು ವಾತಾವರಣವನ್ನು ಗಮನಿಸಿ ವಾತಾವರಣ ಕೆಟ್ಟಾಗ ಪರಿಸರ ಕೆಟ್ಟಿತು ಎಂದು ಹೇಳುತ್ತಾರೆ. ತಮ್ಮ ಅಕ್ಕಪಕ್ಕದ ಜಾಗ ಸರಿ ಇಲ್ಲದಾಗ ಪರಿಸರ ಚೆನ್ನಾಗಿಲ್ಲ ಎನ್ನುತ್ತಾರೆ. ಇವೆಲ್ಲ ಅವರವರ ವ್ಯಾಪ್ತಿಯಲ್ಲಿ ಅವರವರಿಗೆ ಸಂಬಂಧಿಸಿದಂತೆ ಸೀಮಿತವಾಗಿ ಬಳಕೆಯಾಗುವ ರೀತಿ. ಆದ್ರೆ, ಇಂದು ‘ಪರಿಸರ’ ಎಂಬುದು ಒಂದು ಚಳವಳಿಯಾಗಿ ರೂಪುಗೊಳ್ಳುತ್ತಿದೆ. ಹಲವು ಆಂದೋಲನಗಳಿಗೆ ಕಾರಣವಾಗಿದೆ. ಇವತ್ತಿನ ಸಾಮಾಜಿಕ ತುರ್ತು ವಿಷಯವಾಗಿ ಪ್ರಪಂಚದಾದ್ಯಂತ ಹೆಚ್ಚು ಚಾಲ್ತಿಯಲ್ಲಿರುವ ಪದ ಈ ಪರಿಸರ, ಅಂದಾಗ, ಪರಿಸರ ಪದಕ್ಕೆ ಇರುವ ವೈಶಾಲ್ಯವನ್ನು ನಾವು ಅರ್ಥ ಮಾದಿಕೊಳ್ಳಬೇಕಾಗಿದೆ. ಜಗತ್ತಿನ ಸಚರಾಚರ ಜೀವ ಜಗತ್ತನ್ನು ನಿಶ್ಚಲ ಭೌತಿಕ ಜಗತ್ತನ್ನು ಒಟ್ಟಾರೆಯಾಗಿ ಇಂದು ಪರಿಸರದ ವ್ಯಾಪ್ತಿಗೆ ತರುತ್ತಿದ್ದೇವೆ. ಕೇವಲ ಭೂಮಂಡಲವಷ್ಟೇ ಪರಿಸರವಲ್ಲ. ಇಡೀ ಬ್ರಹ್ಮಾಂಡವೇ ಇಂದು ಪರಿಸರದ ವ್ಯಾಪ್ತಿಗೆ ಬರುತ್ತಿದೆ. ಹೀಗೆ ಸೃಷ್ಟಿಯ ಸಕಲ ಕ್ರಿಯೆಗಳನ್ನು ಒಳಗೊಂಡಂತೆ ವ್ಯಾಖ್ಯಾನಿಸುವ ಈ ಪರಿಸರದ ಉಳಿವು ಅಂದರೆ ಇಡೀ ಬ್ರಹ್ಮಾಂಡದ ಉಳಿವು ಎಂದೇ ಅರ್ಥ.
ಈ ಹಿನ್ನೆಲೆಯಲ್ಲಿ ಪ್ರಾಣಿ ಜಗತ್ತು ಅಥವಾ ಸಸ್ಯ ಜಗತ್ತು ಎಂದು ವಿಂಗಡಿಸುವ ಬದಲು ಬುಡಕಟ್ಟುಗಳು ಮತ್ತು ಜೀವ ಜಗತ್ತು ಎಂದೇ ವ್ಯಾಖ್ಯಾನಿಸಿದರೆ ಒಳ್ಳೆಯದು ಎಂಬುದು ನನ್ನ ಭಾವನೆ. ಈ ಜೀವ ಜಗತ್ತಿನ ಉಳಿವು ಎಂದರೆ ಮನುಷ್ಯ ಪ್ರಪಂಚದ ಉಳಿವು ಎಂಬ ಕಟು ಸತ್ಯವನ್ನು ನಮ್ಮ ಹಿಂದಿನವರು ಅಂದರೆ ಗಿರಿಜನರು ತಿಳಿದಿದ್ದರು. ಅವರು ನಂಬಿದ ಮೌಲ್ಯಗಳಲ್ಲಿ ಸಸ್ಯ ಮತ್ತು ಪ್ರಾಣಿ ಪರಿಸರವನ್ನು ಕಾಪಾಡುವುದು ಮುಖ್ಯವಾಗಿತ್ತು. ವೈಜ್ಞಾನಿಕವಾಗಿ ಕೂಡ ಈ ಪರಿಸರದ ಉಳಿವು ಎಂದರೆ ಮನುಷ್ಯನ ಉಳಿವು ಎಂಬುದನ್ನು ಪರಿಸರ ವಿಜ್ಞಾನಿಗಳು ನಿರೂಪಿಸಿದ್ದಾರೆ” ಅವರ ನಿರೂಪಣೆಗಾಗಿ ಆಹಾರದ ಪಿರಾಮಿಡ್ ಒಂದನ್ನು ಅವರು ರಚಿಸಿದ್ದಾರೆ.
ಆಹಾರದ ಪಿರಮಿಡ್
ಈ ಪಿರಾಮಿಡ್ಡಿನ ತಳವೇ ಸಸ್ಯ ಸಂಕುಲದ ಜೀವರಾಶಿಗೆ ಸಂಬಂಧಿಸಿದ್ದು; ಅದರ ಮೇಲ್ಪದರ ಆ ಸಸ್ಯ ಸಂಕುಲದ ಆಶ್ರಯದಲ್ಲಿ ಜನಿಸುವ ನಾನಾ ಜೈವಿಕ ಕ್ರಿಮಿ ಕೀಟಗಳ ಜಗತ್ತು. ವಾಸ್ತವವಾಗಿ ಈ ಎರಡು ಹಂತಗಳೂ ಉತ್ಪಾದನಾ ಸಾಮರ್ಥ್ಯವುಳ್ಳಂಥವು ಇದೇ ಭೂಮಂಡಲದ ಬುನಾದಿ. ಈ ಬುನಾದಿ ಅಥವಾ ತಳ ಅಗಲವಾದಷ್ಟು ಪಿರಾಮಿಡ್ಡು ಭದ್ರವಾಗುತ್ತದೆ. ಅಂದರೆ ಉಳಿದ ಜೀವರಾಶಿಗೆ ಆಹಾರವನ್ನೊದಗಿಸುವ ಸಸ್ಯಗಳ ಸಂಖ್ಯೆ ಹೆಚ್ಚಿದಷ್ಟು ವ್ಯವಸ್ಥೆ ಹೆಚ್ಚು ಭದ್ರವಾಗುತ್ತದೆ. ಇದರ ಬದಲಿಗೆ ಸಸ್ಯಗಳ ಸಂಖ್ಯೆ ಕ್ಷೀಣಿಸಿ ಸಸ್ಯಾಹಾರಿ ಅಥವಾ ಮಾಂಸಾಹಾರಿ ಜೀವಿಗಳ ಸಂಖ್ಯೆ ಹೆಚ್ಚಿದಲ್ಲಿ ತಳಭಾಗ ಕಿರಿದಾಗುತ್ತದೆ. ಆದರೆ, ಅದರ ಮೇಲಿನ ಹಂತಗಳು ಅಡ್ಡಾದಿಡ್ಡಿ ಬೆಳೆದು ಸಮತೋಲ ತಪ್ಪುತ್ತದೆ. ಇದ್ರ ಪರಿಣಾಮವೆಂದರೆ ಪಿರಮಿಡ್ಡು ಕುಸಿದು ಇಡೀ ಜೀವ ಸಮುದಾಯ ಅಂತ್ಯದೆಡೆಗೆ ಚಲಿಸಬೇಕಾಗುತ್ತದೆ. ಆದ್ದರಿಂದಲೇ ಬುನಾದಿ ಸ್ವರೂಪದ ಸಸ್ಯ ಮತ್ತು ಜೈವಿಕ ಜೀವಿಗಳ ವಿಕಸನ ಕ್ರಿಯೆ ಇರಲೇಬೇಕು.
ಪ್ರಪಂಚದ ಹಾಗೂ ಇಡೀ ಸೃಷ್ಟಿಯ ಹುಟ್ಟಿನ ಬಗ್ಗೆ ತಮ್ಮದೇ ಆದ ಕಲ್ಪನೆ ಮತ್ತು ಆರಾಧನಾ ಭಾವನೆ ಇಟ್ಟುಕೊಂಡಿದ್ದ ಪ್ರಾಚೀನ ಮಾನವ ಸುತ್ತಣ ಪ್ರಪಂಚದಿಂದ ತನ್ನ ಅಸ್ತಿತ್ವವೇ ಹೊರತು ತನ್ನಿಂದ ಪ್ರಪಂಚ ಅಲ್ಲ ಎಂಬುದನ್ನು ಚೆನ್ನಾಗಿ ಅರಿತಿದ್ದ. ಇದು ಅವನ ವಿನಯ ಮತ್ತು ವಿವೇಕ ಎರಡು ಆಗಿತ್ತು. ಇಂದಿಗೂ ನಮ್ಮ ಅನೇಕಾನೇಕ ಬುಡಕಟ್ಟು ಜನರ ತಿಳಿವಳಿಕೆ ಇದೇ ಆಗಿದೆ. ಆದರೆ ಆಧುನಿಕ ಮಾನವ ಇದಕ್ಕೆ ವ್ಯತಿರಿಕ್ತವಾಗಿದ್ದಾನೆ ಎಲ್ಲವೂ ತನ್ನಿಂದ ಎಂಬ ಅಹಂ ತುಂಬಿದೆ.
ಅಂದಂದಿನ ಆಹಾರ ಹುಡುಕಿಕೊಳ್ಳುವುದು ಮಾತ್ರ ಗಿರಿಜನರ ದಿನನಿತ್ಯದ ತವಕವಾಗಿತ್ತು. ಹೊಟ್ಟೆ ತುಂಬಿತೆಂದರೆ ನಾಳೆಯ ಚಿಂತೆ ಇರುತ್ತಿರಲಿಲ್ಲ. ಒಂದು ಸಿಂಹ ಒಂದು ಪ್ರಾಣಿಯನ್ನು ಹಿಡಿದು ತಿಂದು ಸಂತೃಪ್ತವಾಯಿತೆಂದರೆ, ಹತ್ತಡಿ ದೂರದಲ್ಲಿ ಇನ್ನೊಂದು ಜಿಂಕೆ ಮಲಗಿದ್ದರೂ ಅದು ಮುಟ್ಟುವದಿಲ್ಲ. ಆಹಾರ ಸರಫಳಿಯಲ್ಲಿ ಒಂದು ಪ್ರಾಣ್ಯನ್ನು ತಿಂದು ಬದುಕುವ ಇತರೆಲ್ಲ ಪ್ರಾಣಿಗಳ ವರ್ತನೆ ಹೀಗೆ. ಪ್ರಾಚೀನ ಮಾನವನ ವರ್ತನೆ ಇದಕ್ಕಿಂತ ಭಿನ್ನವಾಗೇನಿರಲಿಲ್ಲ.
ಬುಡಕಟ್ಟು ಜನರಲ್ಲಿ ತೀರಾ ಇತ್ತೀಚೆಗೆನವರೆಗೆ ಕೂಡ ಚಾಲ್ತಿಯಲ್ಲಿದ್ದ ಕುರ್ಮಿ ಬೇಸಾಯ ಅವರ ಪರಿಸರ ಪ್ರೀತಿಯ ದ್ಯೋತಕವಾಗಿತ್ತು. ಕಗ್ಗಾಡಿನ ನಡುವಿನ ಒಂದಿಷ್ಟು ಜಾಗವನ್ನು ಕಡಿದು ಹಸನು ಮಾಡಿ ಒಂದೆರಡು ವರ್ಷ ಬೇಸಾಯ ಮಾಡಿ ನಂತರ ಆ ಜಾಗವನ್ನು ತೆರವು ಮಾಡಿ ಇನ್ನೊಂದು ಸ್ಥಳಕ್ಕಾಗಿ ಶೋಧಿಸುತ್ತಿದ್ದರು. ಹಾಗೆ ತೆರವು ಮಾಡಿದ ಜಾಗ ಕೆಲವೇ ವರ್ಷಗಳಲ್ಲಿ ಮತ್ತೆ ಕಾಡಾಗಿ ಪರಿವರ್ತಿತವಾಗುತ್ತಿತ್ತು. ಪ್ರಕೃತಿಯ ಸಮತೋಲನ ಕಾಪಾಡಿಕೊಳ್ಳುತ್ತಿದ ಬುಡಕಟ್ಟುಗಳ ಬೇಸಾಯದ ಈ ಪದ್ಧತಿ ಎಷ್ಟು ವೈಜ್ಞಾನಿಕವಾಗಿರುತ್ತಿತ್ತು ಎಂಬುದನ್ನು ನಾವು ನೋಡಬಹುದು.
ಮರ, ಗಿಡ,  ಸಸ್ಯಗಳ ಹೆಸರಿನಲ್ಲೇ ತಮ್ಮ ಕುಲ ಚಿಹ್ನೆಗಳನ್ನು ಗುರುತಿಸಿಕೊಳ್ಳುತ್ತಿದ್ದ ಬುಡಕಟ್ಟುಗಳು ಅಸಂಖ್ಯಾತ. ಪ್ರಾಣಿ ಪಕ್ಷಿಗಳ ಸಂಕೇತವನ್ನುಳ್ಳ ಬುಡಕಟ್ಟುಗಳು ಕಡಿಮೆಯೇನಿಲ್ಲ. ಬಹುಶಃ ಜಗತ್ತಿನ ಪ್ರತಿ ಜನಾಂಗವೂ ಒಂದಾನೊಂದು ಕಾಲಕ್ಕೆ ಪ್ರಕೃತಿಯ ನಡುವಿನ ಜೀವಿ ಅಥವಾ ವಸ್ತು ವಿಶೇಷಗಳನ್ನೇ ತಮ್ಮ ಕುಲ ಚಿಹ್ನೆಗಳನ್ನಾಗಿ ಹೊಂದಿದ್ದವೆಂಬುದಕ್ಕೆ ಸಾಕ್ಷಿಯಾಗಿ ಇಂದಿಗೂ ಅಂಥ ಅನೇಕ ಪಳೆಯುಳಿಕೆಗಳಿವೆ.
ಅಂಥ ಸಸ್ಯ ಅಥವಾ ಪ್ರಾಣಿಗಳನ್ನು ಆಯಾ ಕುಲಗಳು ನಾಶಮಾಡುವಂತಿರಲಿಲ್ಲ. ಹೀಗೆ ಪ್ರಕೃತಿಯಲ್ಲಿನ ನೂರಾರು ಬಗೆಯ ಸಸ್ಯಗಳು ಹಾಗೂ ಹತ್ತಾರು ಬಗೆಯ ಪ್ರಾಣಿ ಪಕ್ಷಿಗಳು ಪೂಜನೀಯ ಸ್ಥಾನಕ್ಕೇರಿ ಸುರಕ್ಷಿತವಾಗಿರುತ್ತಿದ್ದವು. ಬನ್ನಿಕುಲ, ಬಾಗೇಕುಲ, ಅರಳಿಕುಲ, ಆಲದ ಕುಲ, ಕಗ್ಗಲಿಕುಲ, ಕೇದಗೆ ಬಳಿ, ಕಡವೆ ಬಳಿ, ಬರ್ಕನ ಬಳಿ, ಶಿರ್ಕನ ಬಳಿ ಇತ್ಯಾದಿ ಸಾವಿರಾರು ಬಗೆಗಳನ್ನು ನಾವು ಪ್ರಪಂಚದಾದ್ಯಂತ ಕಾಣಬಹುದು. ಅನೇಕ ರಜಾ ಮನೆತನಗಳೂ ಇದಕ್ಕೆ ಹೊರತಾಗಿರಲಿಲ್ಲ. ಅರ್ಜುನನ ಕಪಿಧ್ವಜ, ದುರ್ಯೋಧನನ ಸರ್ಪಧ್ವಜ, ವಿಜಯ ನಗರದ ಅರಸರ ಕುಲ ಚಿಹ್ನೆಯಾದ ಹಂದಿ ಇಂಥ ಉದಾಹರಣೆಗಳು ಅನೇಕವಿದೆ.
ತಮ್ಮ ಪಾಡಿಗೆ ತಾವು ಒಂದು ಕಡೆ ನೆಲೆಯಾಗಿಯೋ ಅಥವಾ ಓಡಾಡಿಕೊಂಡೊ ಜೀವಿಸುತ್ತಿದ್ದ ಈ ಬುಡಕಟ್ಟುಗಳ ಸ್ವಚ್ಛಂದ ಪ್ರದೇಶಗಳನ್ನು ನಾಗರಿಕರೆನಿಸಿದ ಜನ ಕ್ರಮೇಣ ಆಕ್ರಮಿಸಿಕೊಂಡು ಅವರ ಅವಾಸಸ್ಥಾನವೆನಿಸಿದ ಕಾದನ್ನು ಇಲ್ಲವಾಗಿಸತೊಡಗಿದಾಗ ತಮ್ಮ ಆರಾಧನೆಯ ಭಾಗವಾದ ಕಾಡನ್ನು ಉಳಿಸಿಕೊಳ್ಳಲು ಕೆಲವು ಸದುದ್ದೇಶದ ತಂತ್ರಗಳನ್ನು ನಮ್ಮ ಗಿರಿಜನರು ಕಂಡುಕೊಂಡರು. ಇಂಥದ್ದರ ಫಲವಾಗಿ ರೂಪುಗೊಂಡ ‘ನಾಗಬನ’, ಜಟ್ಟಿಗನ ಬನ ಇವತ್ತಿಗೂ ನಮ್ಮ ಕಣ್ನ ಮುಂದೆ ಇವೆ. ತಾವು ಆರಾಧಿಸುವ ದೈವಗಳ ಹೆಸರಿನಲ್ಲಿ ಪೋಷಿಸಿ ಬೆಳೆಸಿದ ಈ ಬನಗಳು ನೂರಾರು ಬಗೆಯ ಪವಿತ್ರಮಯವಾದ ವೃಕ್ಷರಾಶಿಗಳಲ್ಲದೆ, ಔಷಧೀಯ ಗಿಡಗಳನ್ನು ಹೊಂದಿವೆ. ಮಲೆನಾಡಿನ ಹಾಗೂ ಕಾರಾವಳಿಯ ನೂರಾರು ಸ್ಥಳಗಳಲ್ಲಿ ಇಂದಿಗೂ ಉಳಿದಿರುವ ಈ ಪವಿತ್ರ ಬನಗಳು ಗಿಡಮರ ಬಳ್ಳಿಪೊದೆಗಳಿಂದ ತುಂಬಿಕೊಂಡು ಪ್ರಾಚೀನ ಕಾಲದ ಕಾಡುಗಳನ್ನು ನೆನಪಿಗೆ ತರುತ್ತಿವೆ. ಇದೇ ರೀತಿಯಾಗಿ ಕೊಡಗು ಹಾಗೂ ಮೈಸೂರು ಜಿಲ್ಲೆಯ ಕೆಲವು ಭಾಗಗಳಲ್ಲಿ ಕಾಪಾಡಿಕೊಂಡಿರುವ ‘ದೇವರ ಕಾಡು’ ಗಳು ಪ್ರಾಚೀನ ಕಾಲದಲ್ಲಿ ಇದ್ದಿರಬಹುದಾದ ನಮ್ಮ ಸಂಪದ್ಭರಿತ ಕಾಡುಗಳನ್ನು ನೆನಪಿಗೆ ತರುತ್ತವೆ.
ನಮ್ಮ ಮೌಖಿಕ ಮಹಾಕಾವ್ಯಗಳಲ್ಲಿ ಬರುವ ಸಸ್ಯ ಮತ್ತು ಪ್ರಾಣಿಗಳನ್ನು ಕುರಿತ ವಿವರಗಳು ಈ ದೃಷ್ಟಿಯಿಂದ ಅತ್ಯಂತ ಕುತೂಹಲಕಾರಿ. ಸೋಲಿಗರ ಐತಿಹಾಸಿಕ ಕಾವ್ಯ ಎಂದೇ ಹೇಳಬಹ್ದುದಾದ ಮಲೆಮಾದೇಶ್ವರ ಕಾವ್ಯ ಈ ದೃಷ್ಟಿಯಿಂದ  ಬಹಳ ಮುಖ್ಯವಾದದ್ದು. ಈ ಕಾವ್ಯದಲ್ಲಿ ಬರುವ ವಿವಿಧ ರೀತಿಯ ಮರಗಿಡ ಬಳ್ಳಿಗಳು, ಅರಣ್ಯ ಪರಿಸರ, ಹಾಗೂ ಆ ಪರಿಸರದಲ್ಲಿ ಗಿರಿಜನರಾದ ಸೋಲಿಗರು ಕೈಗೊಳ್ಳುವ ಬೇಟೆ ಮತ್ತು ಆಹಾರ ಸಂಗ್ರಹಣೆಯ ವಿಧಿ ವಿಧಾನಗಳು ನಮ್ಮ ಪ್ರಾಚೀನ ಜೀವನ ಪದ್ಧತಿಯನ್ನು ಚೆನ್ನಾಗಿ ಬಿಂಬಿಸುತ್ತವೆ. ಇಡೀ ಕಾವ್ಯದಲ್ಲಿ ಬೇಟೆ ಎಂದರೆ, ಎಲ್ಲಿಯೂ ಪ್ರಾಣಿಗಳನ್ನು ಹತ್ಯೆ ಮಾಡುವುದಿಲ್ಲ. ಬದಲಾಗಿ ಜೇನು, ಹೆಜ್ಜೇನು, ಬೇರು, ಹಣ್ಣು, ಹೂ ಹಾಗೂ ಪ್ರಾಣಿಗಳ ಅವಶೇಷಗಳನ್ನು ಸಂಗ್ರಹಿಸುವ ವಿಧಿ ವಿಧಾನವೇ ಬೇಟೆ. ಇವರ ಸಾಂಸ್ಕೃತಿಕ ವೀರನಾದ ಮಲೆ ಮಾದಪ್ಪ ಪ್ರಾಣಿ ಪ್ರಿಯ. ಸದಾ ಹಾವು ಮತ್ತು ಹುಲಿಗಳ ಒಡನಾಟದಲ್ಲಿ, ಅವುಗಳ ಗೆಳೆಯನಾಗಿ ಕಾಲಕಳೆಯುವ ಒಬ್ಬ ಹೃದಯವಂತ. ಅವನ ಒಡನಾಟದಲ್ಲಿದ್ದ ಹುಲಿಗಳನ್ನು ಅವನು ಕೂಗಿ ಕರೆಯುವ ರೀತಿ ನೋಡಿ
ಕೊಲ್ಲೇಗಾಲ್ದ ಕುಳ್ಳು ಬರಗಾ ಬಾ
ಅಂಚಿ ತಾಳ್ದ ಕೆಂಚು ಬರಗಾ ಬಾ
ತಾಳು ಬೆಟ್ಟದ ತಲೆದೂಗಾ ಬಾ
ರಂಗನೊಡ್ಡ ಸಿಂಗಲ್ಲಾ ಬಾ
ಹೀಗೆ ತನ್ನ ಕಾಡಿನಲ್ಲಿರುವ ಹತ್ತಾರು ಹುಲಿಗಳನ್ನು ಕರೆದು ಅವುಗಳ ಮೈಸವರಿ, ಕ್ಷೇಮ ಸಮಾಚಾರ ವಿಚಾರಿಸಿ, ತನಗೆ ಪ್ರಿಯವಾದ ಹನ್ನೆರಡೆಜ್ಜೆ ಕೆಂಬರಗನ ಮೇಲೆ ಕುಂತು ಮಾದಪ್ಪ ಪ್ರಯಾಣ ಬೆಳೆಸುತ್ತಾನೆ.
ಮಂಟೇಸ್ವಾಮಿ ಮಹಾಕಾವ್ಯದಲ್ಲಿ ಬರುವ ಸಿದ್ಧಪ್ಪಾಜಿಯ ಗುಹಾವಾಸದ ಪ್ರಸಂಗ ಪ್ರಾಣಿಗಳ ಒಡನಾಟವನ್ನು ಮೆರೆಯುವ ಇನ್ನೊಂದು ಮುಕ್ಯ ಭಾಗ. ನಾನಾ ರೀತಿಯ ಹಾವುಗಳೊಡನೆ, ಹಾವನ್ನೇ ಹಾಸಿಗೆ ಮಾಡಿಕೊಂಡು ಚೇಳನ್ನೇ ತಲೆದಿಂಬು ಮಾಡಿಕೊಂಡು ಹನ್ನೆರಡು ವರ್ಷ ಗುಹೆಯಲ್ಲಿ ಕಾಲ ಕಳೆಯುವ ಸಿದ್ಧಪ್ಪಾಜಿ, ಹನ್ನೆರದು ವರ್ಷದ ನಂತರ ತನ್ನ ಗುರುವಾದ ಮಂಟೇಸ್ವಾಮಿಯನ್ನು ಕಾಣಲು ಹೋದಾಗ ಗುರುವಿಗಾಗಿ ಅವನು ಕಾಣಿಕೆಯಾಗಿ ನೀಡುವುದು ಹಾವುಗಳ ಹೊರೆಯೊಂದನ್ನು,
ಜುಂಜಪ್ಪನ ಮಹಾ ಕಾವ್ಯವಂತೂ ಕಾಡುಗೊಲ್ಲ ಜನಾಂಗದ ಪ್ರಾಣಿ ಪ್ರೀತಿಯನ್ನು ಮೆರೆಯುವ ಒಂದು ಅಪರೂಪದ ಕಾವ್ಯ. ಅವರು ಪ್ರೀತಿಸುವುದು ಕೇವಲ ಗೋವುಗಳನ್ನು ಮಾತ್ರವಲ್ಲ; ಇಡೀ ಪರಿಸರದ ಪ್ರಾಣಿ ಜಗತ್ತು ಅವರ ಆಸ್ತ್ರಿ. ತನ್ನ ಗೋವುಗಳಿಗೆ ನೀರು ಮತ್ತು ಹುಲ್ಲು ಸಿಗದೆ ಜುಂಜಪ್ಪ ನೀರಿಗಾಗಿ ಅಲೆಯುತ್ತಿರುತ್ತಾನೆ. ಅಂಥ ಸಂದರ್ಭದಲ್ಲಿ ಆ ಕಾಡಿನಲ್ಲಿ ಜಿಂಕೆಯೊಂದು ಹೋಗುತ್ತಿರುತ್ತದೆ. ಅದರ ಬಾಯಲ್ಲಿ ಹಸಿರು ಹುಲ್ಲಿರುತ್ತದೆ. ಆ ಹಸಿರು ಹುಲ್ಲನ್ನು ಕಂಡ ಜುಂಜಪ್ಪ ಇಲ್ಲೆಲ್ಲೋ ನೀರಿನ ಆಶ್ರಯ ಇರಲೇಬೇಕೆಂದು ಭಾವಿಸಿ ಜೆಂಕೆಯನ್ನು ತಡೆದು ನಿಲ್ಲಿಸುತ್ತಾನೆ. ಬೆದರಿದ ಜಿಂಕೆ ಮನುಷ್ಯನಾದ ನೀನು ನನ್ನನ್ನು ನಿಲ್ಲಿಸಬೇಡ ಎಂದು ಕೇಳಿಕೊಳ್ಳುತ್ತದೆ. ಆಗ ಜುಂಜಪ್ಪ ನಾನು ಉಂಬುವರ ಮಗನಲ್ಲ, ನಿನ್ನ ಕೊಂಬವರ ಮಗನಲ್ಲ ಎಂದು ಹೇಳಿ ತನ್ನ ನೀರಿಲ್ಲದ ಗೋವುಗಳಿಗೆ ನೀರಿನ ಜಾಗ ತೋರಿಸು ಎಂದು ಕಣ್ಣೀರಿಡುತ್ತಾನೆ. ಇಂಥ ಮಾನವೀಯ ಪ್ರಸಂಗಗಳು ಜುಂಜಪ್ಪನ ಕಾವ್ಯದಲ್ಲಿ ಬೇಕಾದಷ್ಟು ಬರುತ್ತವೆ.
ಕೃಷ್ಣಗೊಲ್ಲರ ಮಹಾಕಾವ್ಯದಲ್ಲಿ ಬರುವ ಇನ್ನೊಂದು ಅಪರೂಪದ ಪ್ರಸಂಗ ನೋಡಿ. ಈ ಕಾವ್ಯದಲ್ಲಿ ಬರುವ ಶರಬಂಧ ರಾಜನೆಂಬ ಅರಸನಿಗೆ ಅನೇಕ ಕಂಟಕಗಳಿರುತ್ತವೆ. ಆ ಕಂಟಕಗಳಿಂದ ಪಾರಾಗಬೇಕಾದರೆ ಅವನು ಸುಂದರವಾದ ವನವೊಂದನ್ನು ನಿರ್ಮಾಣ ಮಾಡಬೇಕು ಎಂದು ಹೇಳಲಾಗುತ್ತದೆ. ಅದರಲ್ಲೂ ರಾಜ ಮತ್ತು ಅವನ ಪರಿವಾರದ ರಾಣಿಯರೇ ಸ್ವತಃ ಕೆಲಸ ಮಾಡಿ ಆ ವನವನ್ನು ಬೆಳೆಸಬೇಕು. ರಾಜ ಮತ್ತು ರಾಣಿಯರು ಕೆಲವು ವರ್ಷಗಳ ಕಾಲ ಅರಮನೆ ಬಿಟ್ಟು ಬಂದು, ಬಯಲಿನ ಜಾಗದಲ್ಲಿ ವನವೊಂದನ್ನು ಬೆಳೆಯುತ್ತಾರೆ. ಆ ವನದಲ್ಲಿ ವಿವಿಧ ರೀತಿಯ ಹೂ ಹಣ್ಣಿನ ಮರಗಳು ಸಮೃದ್ಧವಾಗಿ ಬೆಳೆದು ಹಕ್ಕಿ ಪಕ್ಷಿಗಳನ್ನು ಆಹ್ವಾನಿಸುತ್ತವೆ. ಹಾಗೆ ಹಾರಿ ಬಂದ ನಾನಾ ವಿಧವಾದ ಹಕ್ಕಿ ಪಕ್ಷಿಗಳು ಹಣ್ಣು ಹಂಪಲುಗಳನ್ನು ತಿಂದು ಸಂತೃಪ್ತವಾಗಿ ಇಂಚರಗೈದು ರಾಜ ರಾಣಿಯರನ್ನು ಹರಸುತ್ತವೆ. ಆಗ ರಾಜನ ಕಂಟಕಗಳು ದೂರವಾಗುತ್ತವೆ. ನಮ್ಮ ಬುಡಕಟ್ಟು ಜನರ ಅನೇಕಾನೇಕ ಕಥೆ ಕಾವ್ಯಗಳು ಹೀಗೆ ತಮ್ಮ ಪ್ರಕೃತಿ ಪ್ರೇಮವನ್ನು ಸಾರಿ ಹೇಳುತ್ತವೆ.
ಆದರೆ ನಮ್ಮ ಆಧುನಿಕ ವ್ಯವಸ್ಥೆ ಗಿರಿಜನರ ನಿಷ್ಕಲ್ಮಶ ಪ್ರೇಮದ ಆ ಮನಸ್ಸುಗಳನ್ನು ಹೇಗೆ ಕಲಕಿಬಿಟ್ಟಿದೆ ಎಂಬುದನ್ನು ನಾವು ಗಮನಿಸಬೇಕು. ಗಿಡ, ಮರ ಮತ್ತು ಪ್ರಾಣಿ, ಪಕ್ಷಿಗಳೊಡನೆ ಅವಿನಾಭಾವ ಸಂಬಂಧ ಇಟ್ಟುಕೊಂಡು ಎಷ್ಟು ಅಗತ್ಯವೋ ಅಷ್ಟನ್ನು ಮಾತ್ರ ಬಳಸಿ ನಿರುಮ್ಮಳವಾಗಿ ಇರುತ್ತಿದ್ದ ಅವರ ಬದುಕಿನ ಜೊತೆ ನಾಗರಿಕ ನೆನಸಿದ ಸ್ವಾಥಿ ಮಾನವ ಚೆಲ್ಲಾಟವಾದತೊಡಗಿದ ಮೇಲೆ ಸಸ್ಯ ಮತ್ತು ಪ್ರಾಣಿ ಪರಿಸರವೆಂಬುದು ಅವರಿಂದ ದೂರವಾಗತೊಡಗಿತು.
ಇದು ಎಲ್ಲಿಂದ ಆರಂಭವಾಯಿತು? ಯಾವಾಗ ಯುರೋಪಿಯನ್ನರು ತಮ್ಮ ಫಿರಂಗಿ ಸಂಸ್ಕೃತಿಯನ್ನು ಹೊತ್ತು ನಮ್ಮ ಕಾಡಿಗೆ ಕಾಲಿಟ್ಟರೋ ಅಲ್ಲಿಂದ ಈ ಚೆಲ್ಲಾಟ ಆರಂಭವಾಯಿತು ಎಂದೇ ನನ್ನ ನಂಬಿಕೆ. ಘಟ್ಟ ಮತ್ತು ಘಟ್ಟದ ಕೆಳಗಿನ ಸಮೃದ್ಧ ಕಣಿವೆಗಳಲ್ಲಿನ ಫಲವತ್ತು ಜಾಗಗಳನ್ನು ಎಸ್ಟೇಟ್ ಗಳನ್ನಾಗಿ ಪರಿವರ್ತಿಸಲಾಯಿತು. ಕಾಫಿ, ಟೀ, ಏಲಕ್ಕಿ, ಕೋಕಾ ಹಾಗೂ ಸಾಂಬಾರ ಪದಾರ್ಥಗಳ ನೂರಾರು ಎಸ್ಟೇಟುಗಳು ಬ್ರಿಟಿಷರೋ ಅಥವಾ ಅವರನ್ನು ಓಲೈಸುವ ಮೇಲ್ವಿಚಾರಕರುಗಳಾದ ಭೂಮಾಲೀಕರಲ್ಲೋ ಉಳದವು. ಗಿರಿಜನರು ತೆತ್ತು ಬೇಸಾಯ ಅಥವಾ ಕುರ್ಮಿ ಬೇಸಾಯ ಮಾಡುತ್ತಿದ್ದ, ಅಹಾಗೂ ಯಾವುದೇ ಖಾತೆ – ಕಿರ್ದಿ ಎಂಬ ಕಟ್ಟು ಪಾಡುಗಳಿಲ್ಲದೇ ಸ್ವಚ್ಚಂಧವಾಗಿರುತ್ತಿದ್ದ ಭೂಮಿ ಅವರ ಕಣ್ಣ ಮುಂದೆಯೇ ಮಂಗ ಮಾಯವಾದಂತಾಗಿ ಧಣಿಗಳ ಪಾಲಾದವು. ಅಕ್ಷರಬಲ್ಲ ಆಡಳಿತಗಾರರು ಮತ್ತು ಅವರಂತೆಯೇ ಅಕ್ಷರ ಕಲಿತವರೆಂಬ ಅಹಂಕಾರದಲ್ಲಿದ್ದ ಮೇಲ್ವರ್ಗದ ಜನರು ತಮ್ಮ ಅನುಕೂಲಾನುಸಾರ ಖಾತೆ ಕಂದಾಯ ಇತ್ಯಾದಿ ಸೃಷ್ಟಿಸಿಕೊಂಡು ಭೂಮಾಲೀಕರಾದರು. ಕೊಡಗಿನವರು, ಕುಡಿಯರು, ಶಿವಮೊಗ್ಗ ಜಿಲ್ಲೆಯ ಹಸಲರು, ಕಾನುದೀವರು, ಕುಣಬಿಯವರು, ದಕ್ಷಿಣ ಕನ್ನಡದ ಮಲೆಕುಡಿಯರು, ಕೊರಗರು ಕುಡುಬಿಯರು, ಉತ್ತರ ಕನ್ನಡದ ಗೊಂಡರು, ಹಾಲಕ್ಕಿ ಒಕ್ಕಲೊಇಗರು, ಮುಕ್ರಿಯರು, ಸಿದ್ಧಿಯರು ಮುಂತಾಗಿ ಇನ್ನೂ ಅನೇಕಾನೇಕ ಜನ ವರ್ಗಗಳು ಅಂದಿನಿಂದ ತಮ್ಮ ನೆಲೆ ಕಳೆದುಕೊಂಡು ಅನಿರ್ವಾವಾಗಿ ತೋಟಗಳ ಮಾಲೀಕರ ತೊತ್ತಾಗಬೇಕಾಯಿತು.
ಬ್ರಿಟಿಷರ ಕೋವಿಗಳು ಇಲ್ಲಿ ಎರದು ಕೆಲಸಗಳನ್ನು ಮಾಡಿದವು. ಪ್ರತಿಭಟಿಸಿದ ಜನ ವರ್ಗಗಳಿಗೆ ಕೋವಿ ತೋರಿಸಿ ಎದುರಿಸಿದ್ದು ಒಂದನೆಯದಾದರೆ, ಕಾಡಿನ ಪ್ರಾಣಿ ಪಕ್ಷಿಗಳನ್ನು ನಿರಂತರವಾಗಿ ಹಾಗೂ ಮನರಂಜನೆಗಾಗಿ ಎಂಬಂತೆ ಕೊಲ್ಲತೊಡಗಿದ್ದು ಎರಡನೆಯದು. ಇವರ ಈ ಮನರಂಜನೆ ಎಲ್ಲಿಯವರೆಗೆ ಹೋಯಿತೆಂದರೆ ಹೆಚ್ಚು ಹುಲಿ ಕೊಂದವನಿಗೆ ಅವರು ಮೆಡಲ್ ಗಳನ್ನು ಕೊಡತೊಡಗಿದರು. ಆನೆಗಳ ದಂತ ತಂದವನನ್ನು ಸನ್ಮಾನಿಸಿದರು. ಅಂಥ ಸಾಧನೆಗಳನ್ನು ಮಾಡಿದ ನಮ್ಮವರು ಈಗ ಬೇಟೆಯ ನೆನಪುಗಳು ಎಂದು ಬರೆಯತೊಡಗಿದ್ದಾರೆ. ಅದಿರಲಿ, ಬ್ರಿಟಿಷರ ಈ ಮನರಂಜನೆ ತೆವಲು ನಮ್ಮ ಹತ್ತಾರು ರಾಜ ಮನೆತನದವರಿಗೂ ಪಾಳ್ಳೇಗಾರಿಗೂ ಹತ್ತಿಕೊಂಡಿತು. ತಮ್ಮ ಸೇವಕರ್ ಕೈಲಿ ಹುಲಿ ಹೊಡೆಸಿ ಅವರ್ ಅಮೂಮ್ದೆ ನಿಂತು ಮೀಸೆ ತಿರುವುತ್ತ ಛಾಯಾ ಚಿತ್ರ ತೆಗೆಸಿಕೊಂಡ ಹತ್ತಾರು ವೀರಾಗ್ರಣಿ ರಾಜರು ಭಾರತದಾದ್ಯಂತ ಇದ್ದರಂತೆ.
ಅನಂತರ ಕೋವಿ ಸಂಸ್ಕೃತಿ ಹೇಗೆ ಬೆಳೆಯಿತೆಂದು ನಿಮಗೆಲ್ಲ ಗೊತ್ತೆ ಇದೆ. ಇಂದು ಮಲೆನಾಡಿನ ಯಾವ ಮನೆಯಲ್ಲಿ ಕೋವಿ ಇಲ್ಲ? ಸಮೃದ್ಧವಾದ  ಜಾಗಗಳಿಂದ ಬುಡಕಟ್ಟುಗಳನ್ನು ಒಕ್ಕಲೆಬ್ಬಿಸಿದಂತೆ, ಅರಣ್ಯದ ತುಂಬ ನಲಿದಾದಿಕೊಂಡಿದ್ದ ಪ್ರಾಣಿಗಳನ್ನು ಹತ್ಯೆ ಮಾದಲಾಯಿತು. ತಮ್ಮ ಶಕ್ಯಾನುಸಾರ ಹೊಸ ಜಾಗ ಅಥವಾ ಉದ್ಯೋಗ ಅರಸಿ ಹೊರಟ ಕೆಲವು ಬುಡಕಟ್ಟುಗಳನ್ನು ಒಕ್ಕಲೆಬ್ಬಿಸಿದಂತೆ, ಆರಣ್ಯದ ತುಂಬ ನಲಿದಾಡಿಕೊಂಡಿದ್ದ ಪ್ರಾಣಿಗಳನ್ನು ಹತ್ಯೆ ಮಾಡಲಾಯಿತು. ತಮ್ಮ ಶಕ್ಯಾನುಸಾರ ಹೊಸ ಜಾಗ ಅಥವಾ ಉದ್ಯೋಗ ಅರಸಿ ಹೊರಟ ಕೆಲವು ಬುಡಕಟ್ಟುಗಳು ಅಲ್ಲಲ್ಲಿ ಜಾಗ ಕಂಡುಕೊಡ್ಂಅವು. ಅದು ಸಾಧ್ಯವಾಗದೇ ಇದ್ದ ಬುಡಕಟ್ಟುಗಳು ತೋಟ ತುಡಿಕೆಗಳಲ್ಲಿ ಮಾಲೀಕರ ಕೈಕೆಳಗೆ ಜೀತದಾಳುಗಳಾದರು. ಆದರೆ ಪ್ರಾಣಿ ಪ್ರಪಂಚಕ್ಕೆ ಇದು ಸಾಧ್ಯವಿರಲಿಲ್ಲ, ಹತ್ಯಗೊಳಗಾದವುದನ್ನು ಬಿಟ್ಟು ಪ್ರಪಂಚದಲ್ಲಿಯೇ ವೈಶಿಷ್ಟ್ಯ ಪೂರ್ಣವೆನಿಸಿದ್ದ ಪಶ್ಚಿಮ ಘಟ್ಟಗಳಲ್ಲಿ ದಿನೇ ದಿನೇ ಕಾಡು ಇಲ್ಲವಾಗುತ್ತಿದೆ. ಪ್ರಾಣಿಗಳನ್ನಂತೂ ನೋಡಬೇಕಾದಲ್ಲಿ ನಮ್ಮ ಕೃತಕ ಅಭಯಾರಣ್ಯಗಳಿಗೇ ಹೋಗಬೇಕು ಅಷ್ಟೇ.
ನಮ್ಮ ಸ್ವಾತಂತ್ರ್ಯಾ ನಂತರದ ವ್ಯವಸ್ಥೆ ಮಾಡಿದ್ದಾದರೂ ಏನು? ಈ ವಿಚಾರವೂ ಅಷ್ಟೆ ಮುಖ್ಯ ಅರಣ್ಯ ಬೆಳೆಸುವ ಘೋಷಣೆ ಹೊತ್ತ ನಮ್ಮ ವ್ಯವಸ್ಥೆ ಕಾಡುಗಳ್ಳರೊಂದಿಗೆ ಶಾಮಿಲಾದದ್ದು ಕೈಗಾರಿಕಾ ಕ್ರಾಂತಿಯ ನೆಪದಲ್ಲಿ ವಿಶಾಲ ಅರಣ್ಯಗಳನ್ನು ನುಂಗಿ ಹಾಕುವ ಬೃಹತ್ ಅಣೆಕಟ್ಟೆಗಳನ್ನು ನಿರ್ಮಾಣ ಮಾಡಿದ್ದು, ನಿಮಗೆ ಕೆಲಸ ಇಲ್ಲದಿದ್ದರೆ ಅರಣ್ಯ ಇಲಾಖೆಗೆ ಬನ್ನಿ ಎಂದು ಆಹ್ವಾನಿಸಿ ಬುಡಕಟ್ಟು ಜನರಿಗೆ ಮರ ಕಡಿಯುವ ಕೆಲಸ ಕೊಟ್ಟಿದ್ದು, ಅರಣ್ಯ ಉತ್ಪನ್ನಗಳನ್ನು ಸಂಗ್ರಹಿಸಿ ಯಾದರೂ ಬದುಕು ದೂಡುತ್ತಿದ್ದ ಜನರ ಮೇಲೆ ಅವರಿಂದ ಕಮೀಷನ್ ವಸೂಲು ಮಾಡಲು ಕಂಟ್ರಾಕ್ಟರ್ ಗಳನ್ನು ನೇಮಿಸಿದ್ದರು. ಬಂಡವಾಳ ಹೂಡುವ ದೇಶ ವಿದೇಶಿ ಪಟ್ಟಭದ್ರರಿಗೆ ಅನುಕೂಲ ಮಾಡಿಕೊಡುವ ಸಲುವಾಗಿ ಇನ್ನು ಬುಡಕಟ್ಟುಗಳನ್ನು ಒಕ್ಕಲೆಬ್ಬಿಸುತ್ತಿರುವುದು, ಬುಡಕಟ್ಟು ಜನರ ಸಂಸ್ಕೃತಿಯ ಅಭಿವೃದ್ಧಿಗಾಗಿ ಇಂಥ ವಿಚಾರ ಸಂಕಿರಣ ಹಾಗೂ ಉತ್ಸವಗಳನ್ನು ಏರ್ಪಡಿಸುತ್ತಿರುವುದು ಇವೆಲ್ಲ ನಮ್ಮ ಸ್ವಾತಂತ್ರ್ಯಾ ನಂತರದ ಸಾಧನೆಗಳು ಎಂದು ಅಂದುಕೊಳ್ಳಬಹುದಾದರೆ ಅಂದುಕೊಳ್ಳಬಹುದಾಗಿದೆ.

